
៤. កុំសង្ស័យលើមនុស្សដែលអ្នកផ្តល់ភារកិច្ចឱ្យ៖ តើត្រឹមត្រូវដែរឬទេ?

ដោយ លីន ភីង មកពីប្រទេសចិន

នៅខែកក្កដា ឆ្នាំ ២០២០ ខ្ញុំត្រូវបានជាប់ឆ្នោតជាអ្នកដឹកនាំ ហើយបានទទួលខុសត្រូវលើកិច្ចការនៃពួកជំនុំជាច្រើន។ បងប្អូនស្រី លីវ ជីង ទើបតែត្រូវបានជាប់ឆ្នោតជាអ្នកដឹកនាំនៅក្នុងពួកជំនុំមួយក្នុងចំណោមពួកជំនុំទាំងនោះ។ ខ្ញុំធ្លាប់ធ្វើការជាមួយគាត់ពីមុនមក ហើយស្គាល់គាត់ច្បាស់គួរសម។ គាត់មានភាពចាស់ទុំ នឹងនរ គិតគូរអ្វីៗពីគ្រប់ជ្រុងទាំងអស់ ហើយក៏មានបន្ទុកក្នុងភារកិច្ចរបស់គាត់ដែរ។ គាត់តែងតែជួយខ្ញុំក្នុងការប្រកបគ្នាអំពីព្រះបន្ទូលរបស់ព្រះជាម្ចាស់ រាល់ពេលដែលខ្ញុំជួបប្រទះបញ្ហា ឬការលំបាកផ្សេងៗ។ ខ្ញុំមានអារម្មណ៍ថាគាត់ពិតជាគួរឱ្យទុកចិត្តបាន ដូច្នេះខ្ញុំមានអារម្មណ៍ថា ខ្ញុំមិនចាំបាច់បារម្ភច្រើនអំពីពួកជំនុំរបស់គាត់ឡើយ ហើយអាចចំណាយកម្លាំងរបស់ខ្ញុំបន្ថែមទៀតទៅលើពួកជំនុំដទៃវិញ។ ដូច្នេះ បន្ទាប់ពីបានណែនាំ លីវ ជីង អំពីរបៀបដោះស្រាយកិច្ចការផ្សេងៗរួចមក ខ្ញុំក៏មិនសូវបានខ្វល់ខ្វាយច្រើនពីកិច្ចការរបស់គាត់ដែរ។ ក្នុងអំឡុងពេលនេះ ខ្ញុំបានមើលឃើញថាគាត់មានផ្លូវនៅក្នុងកិច្ចការរបស់គាត់ និងទទួលបានលទ្ធផលនានានៅក្នុងកិច្ចការផ្សេងៗរបស់គាត់ ហើយរឿងនេះធ្វើឱ្យចិត្តរបស់ខ្ញុំកាន់តែស្ងប់ថែមទៀត។ ខ្ញុំយល់ឃើញថា ទោះបីជាខ្ញុំមិនបានត្រួតពិនិត្យកិច្ចការនានាក៏ដោយ ក៏គាត់នៅតែអាចដោះស្រាយរាល់ការលំបាក ឬបញ្ហានានាដែលគាត់ជួបប្រទះបានយ៉ាងឆាប់រហ័សដែរ។ ដូច្នេះ អស់រយៈពេលបីខែជាប់ៗគ្នា ខ្ញុំមិនបានពិនិត្យ ឬតាមដានលម្អិតអំពីកិច្ចការដែលគាត់ទទួលខុសត្រូវឡើយ ហើយថែមទាំងបានស្នើឈ្មោះគាត់ជាបេក្ខភាពក្នុងការបោះឆ្នោតសម្រាប់តំណែងដឹកនាំកម្រិតខ្ពស់ទៀតផង។

លុះដល់ខែធ្នូ ខ្ញុំបានទទួលសំបុត្រពីអ្នកដឹកនាំរបស់ខ្ញុំ ដោយនិយាយថា បងប្អូនប្រុសស្រីមួយចំនួនបានវាយតម្លៃ លីវ ជីង ថាគាត់មិនបានធ្វើកិច្ចការជាក់ស្ដែងឡើយ។ គាត់បានស្នើឱ្យខ្ញុំតាមដាន និងពិនិត្យមើលកិច្ចការរបស់គាត់ ហើយបាននិយាយថា ក្នុងពេលនេះ គាត់មិនទាន់ជាបេក្ខភាពស័ក្តិសមសម្រាប់ការបោះឆ្នោតនោះទេ។ ខ្ញុំពិតជាមានការភ្ញាក់ផ្អើលយ៉ាងខ្លាំង នៅពេលបានឃើញសំបុត្រនេះ «គាត់មិនបានធ្វើកិច្ចការជាក់ស្ដែងឬ? តើរឿងនេះអាចកើតឡើងយ៉ាងដូចម្ដេចទៅ? ប្រសិនបើបែបនេះមែន តើពួកជំនុំរបស់គាត់ទទួលបានលទ្ធផលនៅក្នុងកិច្ចការរបស់ខ្លួនរយៈពេលប៉ុន្មានខែចុងក្រោយនេះយ៉ាងដូចម្ដេចទៅ? បងប្អូនស្រី វូ ស៊ីនមីង ដែលជាដៃគូរបស់គាត់ ទើបតែបានបណ្ដុះបណ្ដាលជាអ្នកដឹកនាំនាពេលថ្មីៗនេះ ដូច្នេះគាត់នឹងមិនទាន់ស៊ាំនឹងកិច្ចការនោះនៅឡើយទេ។ តើមិនមែន លីវ ជីង ទេឬ ដែលបានរែកពន់កិច្ចការទាំងអស់សម្រាប់ពួកជំនុំនោះ? តើពួកអ្នកដឹកនាំគ្រាន់តែផ្អែកលើការវាយតម្លៃទាំងនោះ ហើយនិយាយថា គាត់មិនបានធ្វើកិច្ចការជាក់ស្ដែង ដោយមិនបានស្វែងយល់ពីស្ថានភាពឱ្យបានច្បាស់លាស់មែនទេ? ខ្ញុំធ្លាប់ធ្វើការជាមួយ លីវ ជីង ពីមុនមក ហើយស្គាល់គាត់ច្បាស់ណាស់។ ថ្មីៗនេះ បងប្អូនប្រុសស្រីមួយចំនួនត្រូវបានចាប់ខ្លួននៅក្នុងពួកជំនុំរបស់គាត់។ គាត់ជាប់រវល់ដោះស្រាយផលវិបាកដែលនៅសេសសល់ ហើយប្រហែលជាគ្មានពេលសម្រាប់រឿងផ្សេងទៀតឡើយ។ ទោះបីជាមើលទៅគាត់ហាក់ដូចជាមិនកំពុងធ្វើកិច្ចការជាក់ស្ដែងក៏ដោយ ក៏វាជារឿងដែលអាចយល់បានដែរ។ ខ្ញុំមិនអាចមើលគាត់ខុសឡើយ»។ ខ្ញុំបានពិនិត្យមើលការវាយតម្លៃពីបងប្អូនប្រុសស្រី ហើយឃើញថាពួកគេបានសរសេរអំពីរបៀបដែល លីវ ជីង មិនបានធ្វើកិច្ចការជាក់ស្ដែងនៅក្នុងភារកិច្ចរបស់គាត់ពីមុនមក។ ខ្ញុំបានគិតថា «តើពួកគេកើតអីហ្នឹង? ពួកគេគ្រាន់តែចាប់ទោសចំពោះអំពើរំលងពីមុនរបស់ លីវ ជីង ជាជាងមើលថា តើគាត់បានផ្លាស់ប្ដូរហើយឬនៅ។ កិច្ចការនៅក្នុងពួកជំនុំដែលគាត់គ្រប់គ្រង ទទួលបានប្រសិទ្ធភាពក្នុងរយៈពេលប៉ុន្មានខែចុងក្រោយនេះ។ គាត់អាចធ្វើកិច្ចការជាក់ស្ដែងបានខ្លះដែរ»។ ខ្ញុំបានពន្យល់ស្ថានភាពនេះទៅកាន់អ្នកដឹកនាំភ្លាមៗ ហើយបានស្នើឱ្យគាត់បន្តឈរឈ្មោះក្នុងការបោះឆ្នោត។

ប៉ុន្មានថ្ងៃក្រោយមក ដោយមើលឃើញថាខ្ញុំមិនបានយកចិត្តទុកដាក់ចំពោះបញ្ហាដែល លីវ ជីង មិនបានធ្វើកិច្ចការជាក់ស្ដែង ហើយនៅតែការពារគាត់ទៀតនោះ អ្នកដឹកនាំក៏បានរំឭកខ្ញុំថា៖ «យើងត្រូវតែពិនិត្យមើលរឿងរ៉ាវនានាស្របតាមព្រះបន្ទូលរបស់ព្រះជាម្ចាស់។ មនុស្សគ្រប់រូបសុទ្ធតែមាននិស្ស័យពុករលួយ រហូតទាល់តែយើងទទួលបានសេចក្ដីពិត និងត្រូវបានប្រោសឱ្យគ្រប់លក្ខណ៍ គ្មាននរណាម្នាក់ដែលគួរឱ្យទុកចិត្តបានឡើយ ពោលគឺយើងទាំងអស់គ្នានឹងធ្វើរឿងរ៉ាវនានាតាមរបៀបផ្ទាល់ខ្លួន និងផ្អែកលើនិស្ស័យពុករលួយរបស់យើង។ ប្រសិនបើគ្មានការមើលការខុសត្រូវទេ នរណាក៏ដោយក៏អាចធ្វើរឿងដែលទាស់ទទឹងនឹងព្រះជាម្ចាស់ និងបង្កការខូចខាតដល់កិច្ចការរបស់ពួកជំនុំបានដែរ។ ដូច្នេះ នៅពេលនិយាយដល់កិច្ចការពួកជំនុំ យើងមិនអាចមានទំនុកចិត្តទាំងស្រុងលើនរណាម្នាក់បានឡើយ។ មានតែតាមរយៈការពិនិត្យសួរនាំ និងការមើលការខុសត្រូវកិច្ចការជាក់ស្ដែងប៉ុណ្ណោះ ទើបយើងអាចរកឃើញ និងដោះស្រាយបញ្ហាបានទាន់ពេលវេលា។ នេះគឺជាការទទួលខុសត្រូវចំពោះកិច្ចការរបស់ពួកជំនុំ»។ ខ្ញុំបាននិយាយថា ខ្ញុំនឹងធ្វើវា ប៉ុន្តែខ្ញុំបានគិតថា៖ «ការមើលការខុសត្រូវគឺជារឿងដែលត្រូវតែធ្វើ ប៉ុន្តែខ្ញុំមិនគួរសង្ស័យលើអ្វីគ្រប់យ៉ាងទេ។ តើនរណាដែលមិនចង់ដេញតាមសេចក្ដីពិត និងបំពេញភារកិច្ចឱ្យបានល្អនោះ? ដំណាក់របស់ព្រះជាម្ចាស់ មិនមែនដូចជាសង្គមដែលមិនជឿនោះឡើយ។ បងប្អូនប្រុសស្រីគួរតែទុកចិត្តគ្នាទៅវិញទៅមក ហើយមិនគួរឃ្លាំមើលគ្នាដូចជាសត្វស្ទាំងបែបនេះឡើយ។ ខ្ញុំបានប្រាប់អ្នកហើយថា វាមានបរិបទចំពោះការដែល លីវ ជីង មិនបានធ្វើកិច្ចការមួយចំនួនរបស់គាត់ ប៉ុន្តែអ្នកមិនជឿរឿងនោះទេ។ ខ្ញុំនឹងពិនិត្យមើលកិច្ចការឱ្យបានត្រឹមត្រូវ ដើម្បីបង្ហាញអ្នកថា គាត់មិនមែនជាមនុស្សប្រភេទនោះឡើយ»។ ដូច្នេះ ខ្ញុំបានទៅពិនិត្យមើលកិច្ចការរបស់គាត់។ មិនយូរប៉ុន្មាន ខ្ញុំបានដឹងថា ស៊ីនមីង ដែលជាដៃគូពីមុនរបស់គាត់ គឺជាអ្នករែកពន់កិច្ចការភាគច្រើនរបស់ពួកគេ។ ចាប់តាំងពី ស៊ីនមីង ត្រូវបានផ្ទេរភារកិច្ចនាពេលថ្មីៗនេះ លទ្ធផលនៅក្នុងកិច្ចការផ្សេងៗនៃពួកជំនុំរបស់ពួកគេ បានចាប់ផ្ដើមធ្លាក់ចុះ។ លើសពីនេះ ខ្ញុំបានប្រាប់ លីវ ជីង ឱ្យដកហូតតំណែងប្រធានក្រុមដែលមិនស័ក្តិសមម្នាក់ត្រកូល ឈិន។ ប៉ុន្តែរឿងនេះនៅតែមិនទាន់ត្រូវបានធ្វើនៅឡើយ។ គាត់ក៏មិនអាចធ្វើការជាមួយគ្រូជំនួយផ្នែកស្រោចស្រពឱ្យបានចុះសម្រុងដែរ ហើយមិនបានយកចិត្តទុកដាក់ទាល់តែសោះចំពោះកិច្ចការស្រោចស្រពអ្នកថ្មី។ ពេលឃើញអ្វីដែល លីវ ជីង បានធ្វើចំពោះកិច្ចការរបស់ពួកជំនុំ ខ្ញុំមានអារម្មណ៍ថាមានកំហុសយ៉ាងខ្លាំង។ អ្នកដឹកនាំបានរំឭកខ្ញុំឱ្យតាមដាន និងមើលការខុសត្រូវកិច្ចការរបស់គាត់ ប៉ុន្តែខ្ញុំមិនបានធ្វើដូច្នោះទេ ព្រោះខ្ញុំមានទំនុកចិត្តលើគាត់ខ្លាំងពេក។ ខ្ញុំបានគិតថា ដោយសារគាត់ជាអ្នកទទួលបន្ទុក គាត់គួរតែមានសិទ្ធិធ្វើកិច្ចការរបស់គាត់ដោយសេរី។ ខ្ញុំមិនដែលនឹកស្មានថា វានឹងក្លាយទៅជាបែបនេះសោះ។ ខ្ញុំបានគិតត្រឡប់ទៅកាលពីយើងប្រាស្រ័យការងារជាមួយគ្នាពីមុនមក មើលទៅគាត់មិនមែនជាមនុស្សប្រភេទដែលពូកែតែខាងនិយាយ ហើយមិនធ្វើកិច្ចការជាក់ស្ដែងនោះឡើយ។ តើមានកាលៈទេសៈពិសេសណាមួយដែលរារាំងគាត់មែនទេ? នៅពេលដែលខ្ញុំកំពុងឆ្ងល់ពីរឿងនេះ លីវ ជីង បាននិយាយថា៖ «បងប្អូនប្រុសស្រីមួយចំនួននៅក្នុងពួកជំនុំរបស់យើងត្រូវបានចាប់ខ្លួននាពេលថ្មីៗនេះ។ ការដោះស្រាយផលវិបាកដែលនៅសេសសល់មានភាពមមាញឹកខ្លាំងណាស់ ហើយខ្ញុំមិនមានពេលសម្រាប់អ្វីគ្រប់យ៉ាងឡើយ»។ ខ្ញុំបានដកដង្ហើមធំដោយក្ដីធូរស្រាល នៅពេលដែលខ្ញុំបានឮបែបនេះ។ វាពិតជាដូចអ្វីដែលខ្ញុំបាននិយាយមែន ពោលគឺថា លីវ ជីង មិនមែនជាប្រភេទមនុស្សដែលមិនធ្វើកិច្ចការជាក់ស្ដែងនោះឡើយ។ ការគ្រប់គ្រងកិច្ចការទាំងអស់ក្រោយការចាប់ខ្លួន បានចំណាយពេល និងកម្លាំងរបស់គាត់អស់ជាច្រើន។ កិច្ចការមួយចំនួនមិនទាន់ធ្វើបានល្អនៅឡើយទេ ប៉ុន្តែវាជារឿងដែលអាចយល់បាន។ គ្មាននរណាម្នាក់បំពេញភារកិច្ចបានឥតខ្ចោះគ្រប់លក្ខណ៍នោះឡើយ។ ដូច្នេះ ខ្ញុំបានប្រកបគ្នាជាមួយគាត់អំពីផលប៉ះពាល់ និងផលវិបាកនៃការមិនធ្វើកិច្ចការជាក់ស្ដែង ហើយខ្ញុំបានប្រាប់គាត់ឱ្យដកហូតតំណែងត្រកូល ឈិន ជាបន្ទាន់។ គាត់បានយល់ព្រមតាមរឿងនេះ។ ប៉ុន្តែមួយរយៈក្រោយមក ខ្ញុំបានឮថាត្រកូល ឈិន នៅតែមិនទាន់ត្រូវបានដកហូតតំណែងនៅឡើយ។ ខ្ញុំបានប្រញាប់ប្រញាល់ទៅស្វែងយល់ស្ថានភាពនៃភារកិច្ចរបស់ លីវ ជីង។ ដៃគូរបស់គាត់បានប្រាប់ខ្ញុំថា៖ «រាល់ពេលដែលអ្នកចាត់តាំងកិច្ចការឱ្យយើង លីវ ជីង តែងតែយល់ព្រមទាំងស្រុង ប៉ុន្តែខ្ញុំមិនដែលឃើញគាត់យកវាទៅអនុវត្តឡើយ។ ខ្ញុំទើបតែទទួលតំណែងជាអ្នកដឹកនាំ ដូច្នេះខ្ញុំមិនទាន់ស៊ាំនឹងកិច្ចការជាក់លាក់នៅឡើយទេ ហើយគាត់ក៏មិនបានជួយខ្ញុំដែរ។ នៅពេលជួបប្រទះបញ្ហា ឬការលំបាក ខ្ញុំត្រូវស្វែងរកផ្លូវដោយខ្លួនឯងតាមរយៈការផ្ដេកផ្ដួលលើព្រះជាម្ចាស់»។ ខ្ញុំស្រឡាំងកាំងនៅពេលឮរឿងនេះពីបងប្អូនស្រីរូបនោះ។ តើរឿងនេះអាចកើតឡើងបានយ៉ាងដូចម្ដេច ដែលថា លីវ ជីង មិនបានបំពេញកិច្ចការជាក់ស្ដែងសូម្បីតែបន្តិចសោះបែបនេះ? ពីមុនមក គាត់មិនមែនជាមនុស្សបែបនោះឡើយ។ ខ្ញុំក៏បានចូលរួមការជួបជុំគ្នាជាមួយគាត់ដែរក្នុងអំឡុងពេលនេះ ចុះហេតុអ្វីបានជាខ្ញុំមិនសម្គាល់ឃើញបញ្ហារបស់គាត់សោះ? ខ្ញុំមានទំនុកចិត្តលើគាត់ខ្លាំងពេក ហើយមិនបានមើលការខុសត្រូវ ឬពិនិត្យមើលកិច្ចការរបស់គាត់ឡើយ។ រឿងនេះបានបណ្ដាលឱ្យប្រធានក្រុមដែលមិនស័ក្តិសមម្នាក់នៅក្នុងពួកជំនុំ ស្ថិតនៅក្នុងតំណែងរបស់ខ្លួនយូរហួសហេតុពេក ហើយក៏គ្មាននរណាម្នាក់មើលការខុសត្រូវលើការស្រោចស្រពអ្នកថ្មីដែរ។ រឿងនេះបានបង្អាក់ដល់កិច្ចការរបស់ពួកជំនុំ និងការចូលទៅក្នុងជីវិតរបស់អ្នកដទៃ។ ខ្ញុំពិតជាបានប្រព្រឹត្តអំពើអាក្រក់មែន។ នៅពេលដែលខ្ញុំបានជួប លីវ ជីង បន្ទាប់ពីនោះមក គាត់បាននិយាយថា មានបងប្អូនប្រុសស្រីមួយចំនួនបានលួសកាត់គាត់ក្នុងរយៈពេលពីរថ្ងៃចុងក្រោយនេះ ព្រោះតែគាត់មិនបានធ្វើកិច្ចការជាក់ស្ដែង។ គាត់មានអារម្មណ៍វិប្បដិសារីយ៉ាងខ្លាំង។ គាត់បានយំ ហើយនិយាយថា គាត់ជាមនុស្សដែលខ្វះការទទួលខុសត្រូវ និងបានបំពេញភារកិច្ចឱ្យតែរួចពីដៃ ហើយថាគាត់គ្មានភាពជាមនុស្សឡើយ។ ខ្ញុំបានគិតថា គាត់ប្រហែលជាបានដឹងថា បញ្ហារបស់គាត់ធ្ងន់ធ្ងរប៉ុនណាហើយ ហើយគាត់ច្បាស់ជាផ្លាស់ប្ដូរបន្ទាប់ពីរឿងនេះជាមិនខាន ដូច្នេះខ្ញុំគួរតែផ្ដល់ឱកាសឱ្យគាត់ប្រែចិត្តម្ដងទៀត ដោយមិនទាន់ដកហូតតំណែងគាត់នៅពេលនេះទេ ហើយនឹងផ្ដល់ការគាំទ្រដល់គាត់បន្ថែមទៀតទៅថ្ងៃមុខ។ មិនយូរប៉ុន្មានក្រោយមក ខ្ញុំបានចង្អុលបង្ហាញពីបញ្ហារបស់គាត់ ហើយបានប្រាប់គាត់ឱ្យកែតម្រូវសេចក្ដីវៀចវេររបស់គាត់ជាបន្ទាន់ ក៏ដូចជាដកហូតតំណែងប្រធានក្រុមដែលចាំបាច់ត្រូវដកហូតនោះចេញ។ គាត់បានសន្យាយ៉ាងម៉ឺងម៉ាត់ ប៉ុន្តែទោះបីជាគាត់បានដកហូតតំណែង ឈិន នៅពេលក្រោយមកក៏ដោយ ក៏កិច្ចការជារួមនៅតែមិនទទួលបានលទ្ធផលដដែល។ ក្រោយមក មានអ្នកផ្សេងទៀតបានរៀបរាប់ប្រាប់ខ្ញុំថា ពួកគេបានរកឃើញបញ្ហាធ្ងន់ធ្ងរមួយចំនួនទៀតពាក់ព័ន្ធនឹង លីវ ជីង។ បន្ទាប់ពីបងប្អូនប្រុសស្រីមួយចំនួនត្រូវបានគេចាប់ខ្លួន គាត់មិនបានការពារទ្រព្យសម្បត្តិរបស់ពួកជំនុំភ្លាមៗឡើយ ហើយក៏មិនបានសហការយ៉ាងសកម្មលើកិច្ចការផ្សេងៗដែរ ដែលមានន័យថាគ្មានអ្វីមួយត្រូវបានសម្រេចនៅក្នុងកិច្ចការឡើយ។ អ្វីដែលធ្វើឱ្យខ្ញុំខឹងបំផុតនោះគឺ គាត់មិនបានដោះស្រាយចំពោះមនុស្សអាក្រក់ដែលចូលមកបង្អាក់ និងរំខាននៅក្នុងពួកជំនុំឱ្យបានឆាប់រហ័សឡើយ ប៉ុន្តែបែរជារវល់នឹងកិច្ចការផ្ទាល់ខ្លួនរបស់គាត់ទៅវិញ ដែលធ្វើឱ្យកិច្ចការពួកជំនុំធ្លាក់ក្នុងភាពច្របូកច្របល់។ ខ្ញុំបានមើលឃើញថា លីវ ជីង មិនបានធ្វើកិច្ចការជាក់ស្ដែងអ្វីទាល់តែសោះ ហើយក៏គ្មានការប្រែចិត្តដ៏ពិតប្រាកដដែរ។ ខ្ញុំមានអារម្មណ៍បន្ទោសខ្លួនឯងណាស់។ ខ្ញុំមិនដែលនឹកស្មានថាអ្វីៗនឹងប្រែជាបែបនេះឡើយ។ ខ្ញុំបានចូលរួមចំណែកក្នុងអំពើអាក្រក់របស់គាត់ និងបានប្រព្រឹត្តអំពើរំលងនៅចំពោះព្រះជាម្ចាស់។ ខ្ញុំក៏ស្អប់ខ្លួនឯងដែលទុកចិត្តគេខ្លាំងពេក និងមិនបានតាមដានកិច្ចការរបស់គាត់ឱ្យបានឆាប់ជាងនេះ។ រឿងនោះពិតជាបានបង្កការខូចខាតយ៉ាងខ្លាំងដល់កិច្ចការរបស់ពួកជំនុំ។ ខ្ញុំបានទៅនិយាយជាមួយ លីវ ជីង ភ្លាមៗ ហើយបានលាតត្រដាងនូវរាល់ទង្វើរបស់គាត់ ហើយទីបំផុតខ្ញុំក៏បានដកហូតតំណែងគាត់ចេញតែម្តង។

បន្ទាប់មក អ្នកដឹកនាំបានស្ដីបន្ទោសខ្ញុំថា៖ «ហេតុអ្វីបានជាអ្នកទុកចិត្តគាត់ខ្លាំងម្ល៉េះ? អ្នកបានផ្ទុកផ្ដាក់កិច្ចការដ៏សំខាន់បែបនេះដល់គាត់ ដោយមិនបានមើលការខុសត្រូវ ឬពិនិត្យសួរនាំអំពីវាឡើយ។ តើអ្នកអាចជឿជាក់ខ្លាំងបែបនេះយ៉ាងដូចម្ដេចទៅ?» គាត់ក៏បានអានព្រះបន្ទូលរបស់ព្រះជាម្ចាស់មួយចំនួនឱ្យខ្ញុំស្ដាប់៖ «អ្នកដឹកនាំក្លែងក្លាយមិនដែលសួរនាំអំពីអ្នកមើលការខុសត្រូវដែលមិនធ្វើកិច្ចការជាក់ស្ដែង ឬដែលមិនយកចិត្តទុកដាក់បំពេញការងាររបស់ខ្លួនឱ្យបានត្រឹមត្រូវឡើយ។ ពួកគេគិតថា គ្រាន់តែជ្រើសរើសអ្នកមើលការខុសត្រូវម្នាក់រួច គឺចប់រឿងហើយ ហើយទៅថ្ងៃមុខ អ្នកមើលការខុសត្រូវនោះអាចចាត់ចែងគ្រប់កិច្ចការទាំងអស់បានដោយខ្លួនឯង ហើយ។ ដូច្នេះ អ្នកដឹកនាំក្លែងក្លាយគ្រាន់តែធ្វើការជួបជុំម្ដងម្កាល និងមិនមើលការខុសត្រូវលើកិច្ចការ ឬសួរនាំថាតើកិច្ចការនោះដំណើរការយ៉ាងណាឡើយ ហើយធ្វើខ្លួនដូចជាចៅហ្វាយនាយដែលមិនខ្វល់អ្វីទាល់តែសោះដូច្នោះដែរ។ ប្រសិនបើមាននរណាម្នាក់រាយការណ៍ពីបញ្ហារបស់អ្នកមើលការខុសត្រូវ អ្នកដឹកនាំក្លែងក្លាយនឹងនិយាយថា៖ 'វាគ្រាន់តែជាបញ្ហាតូចតាចប៉ុណ្ណោះ មិនអីទេ។ អ្នករាល់គ្នាអាចដោះស្រាយបញ្ហានេះដោយខ្លួនឯងបានហើយ។ កុំសួរខ្ញុំអី'។ អ្នកដែលបានរាយការណ៍ពីបញ្ហានោះនិយាយថា៖ 'អ្នកមើលការខុសត្រូវរូបនោះ ជាមនុស្សល្មោភស៊ី និងខ្ជិលច្រអូស។ គេផ្ដោតតែលើរឿងស៊ីចុក និងការសប្បាយប៉ុណ្ណោះ ហើយពួកគេខ្ជិលខ្លាំងណាស់។ ពួកគេមិនចង់រងទុក្ខនៅក្នុងភារកិច្ចរបស់ខ្លួនសូម្បីតែបន្តិចណាឡើយ ហើយពួកគេតែងតែប្រើល្បិចលួចខ្ជិល ព្រមទាំងរកលេសដើម្បីគេចពីការងារ និងគេចវេះពីការទទួលខុសត្រូវ។ ពួកគេមិនស័ក្តិសមនឹងធ្វើជាអ្នកមើលការខុសត្រូវឡើយ'។ អ្នកដឹកនាំក្លែងក្លាយនឹងឆ្លើយតបថា៖ 'នៅពេលជ្រើសរើសពួកគេឱ្យធ្វើជាអ្នកមើលការខុសត្រូវ ពួកគេល្អខ្លាំងណាស់។ អ្វីដែលអ្នកកំពុងនិយាយនេះ គឺមិនពិតទេ ឬបើទោះបីជាវាគឺជាការពិតមែនក៏ដោយ ក៏វាគ្រាន់តែជាការសម្តែងចេញមួយគ្រាប៉ុណ្ណោះ'។ អ្នកដឹកនាំក្លែងក្លាយ នឹងមិនព្យាយាមស្វែងយល់បន្ថែមអំពីស្ថានភាពរបស់អ្នកមើលការខុសត្រូវនោះឡើយ ផ្ទុយទៅវិញ ពួកគេនឹងវិនិច្ឆ័យ និងសន្និដ្ឋានលើរឿងនេះ ដោយផ្អែកលើការយល់ឃើញរបស់ពួកគេពីមុនមកចំពោះអ្នកមើលការខុសត្រូវនោះ។ មិនថាអ្នកណារាយការណ៍ពីបញ្ហាអ្វីពាក់ព័ន្ធនឹងអ្នកមើលការខុសត្រូវនោះទេ អ្នកដឹកនាំក្លែងក្លាយនឹងមិនអើពើឡើយ។ អ្នកមើលការខុសត្រូវមិនបានធ្វើកិច្ចការជាក់ស្ដែងទេ ហើយកិច្ចការរបស់ពួកជំនុំស្ទើរតែជាប់គាំងទាំងស្រុងទៅហើយ ប៉ុន្តែអ្នកដឹកនាំក្លែងក្លាយមិនខ្វល់ឡើយ ហាក់បីដូចជាពួកគេមិនជាប់ពាក់ព័ន្ធសោះអ៊ីចឹង។ ... ពួកអ្នកដឹកនាំក្លែងក្លាយមានចំណុចខ្សោយដ៏ធ្ងន់ធ្ងរមួយ៖ ពួកគេឆាប់ជឿជាក់លើមនុស្សពេក ដោយផ្អែកលើការស្រមើស្រមៃរបស់ខ្លួន។ ហើយតើរឿងនេះមិនមែនបណ្ដាលមកពីការមិនយល់ពីសេចក្ដីពិតទេឬ? តើព្រះបន្ទូលរបស់ព្រះជាម្ចាស់បានលាតត្រដាងពីសារជាតិនៃមនុស្សជាតិដែលពុករលួយដោយរបៀបណា? ហេតុអ្វីបានជាពួកគេគួរជឿទុកចិត្តមនុស្ស ដែលសូម្បីតែព្រះជាម្ចាស់មិនជឿទុកចិត្តផងនោះ? តើអ្នកដឹកនាំក្លែងក្លាយមិនមែនក្រអឺតក្រទម និងរាប់ខ្លួនឯងជាសុចរិតពេកទេឬ? អ្វីដែលពួកគេគិតគឺថា៖ 'ខ្ញុំមិនអាចមើលមនុស្សនេះខុសនោះទេ។ មនុស្សម្នាក់ដែលខ្ញុំបានវិនិច្ឆ័យថាស័ក្តិសមហើយនោះ មិនគួរមានបញ្ហាអ្វីទេ។ ពួកគេច្បាស់ជាមិនមែនជាមនុស្សដែលល្មោភស៊ី ល្មោភផឹក និងល្មោភសប្បាយ ឬជាមនុស្សដែលចូលចិត្តសេចក្ដីសុខស្រួល ហើយស្អប់ការងារលំបាកនោះទេ'។ ពួកគេប្រាកដជាមនុស្សដែលអាចពឹងពាក់ និងទុកចិត្តបាន។ ពួកគេនឹងមិនផ្លាស់ប្ដូរឡើយ។ ប្រសិនបើពួកគេផ្លាស់ប្ដូរមែន តើនោះមិនមែនមានន័យថា ខ្ញុំមើលពួកគេខុសទៅហើយទេ?' តើនេះជាហេតុផលបែបណាទៅ? តើអ្នកគឺជាប្រភេទមនុស្សជំនាញមែនទេ? តើអ្នកមានភ្នែកទិព្វមែនទេ? តើអ្នកមានជំនាញពិសេសបែបនោះដែរទេ? អ្នកអាចរស់នៅជាមួយបុគ្គលនេះមួយឆ្នាំឬពីរឆ្នាំ ប៉ុន្តែបើគ្មានមជ្ឈដ្ឋានសមស្របសម្រាប់លាតត្រដាងពីសារជាតិធម្មជាតិរបស់ពួកគេទាំងស្រុងទេ តើអ្នកអាចមើលដឹងថាតើពួកគេជាមនុស្សបែបណាឱ្យពិតប្រាកដបានដែរឬទេ? ប្រសិនបើព្រះជាម្ចាស់មិនលាតត្រដាងពួកគេទេ អ្នកអាចរស់នៅក្បែរពួកគេបីឆ្នាំ ឬរហូតដល់ប្រាំឆ្នាំក៏ថាបាន ហើយនៅតែពិបាកមើលដឹងថា ពួកគេមានសារជាតិធម្មជាតិបែបណាឱ្យប្រាកដណាស់។ ហើយចុះទម្រាំតែអ្នកកម្រនឹងបានឃើញពួកគេ ឬកម្រនឹងនៅជាមួយពួកគេផងនោះ តើអាចស្គាល់ពួកគេច្បាស់បានដោយរបៀបណាទៅ? អ្នកដឹកនាំក្លែងក្លាយជឿទុកចិត្តមនុស្សងាយពេក ដោយផ្អែកលើការយល់ឃើញមួយគ្រា ឬក៏ផ្អែកលើការសរសើរវិជ្ជមានពីនរណាម្នាក់ចំពោះបុគ្គលនោះ ហើយហ៊ានប្រគល់កិច្ចការពួកជំនុំដល់មនុស្សបែបនេះ។ ក្នុងករណីនេះ តើពួកគេមិនមែនខ្វាក់ទាំងស្រុងទេឬ? តើពួកគេមិនមែនកំពុងធ្វើអ្វីតាមតែអំពើចិត្តទេឬ? ហើយនៅពេលពួកគេធ្វើបែបនេះ តើអ្នកដឹកនាំក្លែងក្លាយមិនមែនគ្មានការទទួលខុសត្រូវសោះទេឬ?» («ទំនួលខុសត្រូវរបស់អ្នកដឹកនាំ និងអ្នកធ្វើការ (៣)» នៃសៀវភៅ «ព្រះបន្ទូល» ភាគ៥ ទំនួលខុសត្រូវរបស់អ្នកដឹកនាំ និងអ្នកធ្វើការ)។ បន្ទាប់ពីបានអានព្រះបន្ទូលរបស់ព្រះជាម្ចាស់រួចមក អ្នកដឹកនាំបានមានប្រសាសន៍ថា៖ «យើងមិនអាចមើលធ្លុះទៅដល់សារជាតិរបស់មនុស្សម្នាក់បានយ៉ាងពិតប្រាកដឡើយ ដូច្នេះហើយ ទើបយើងត្រូវពិនិត្យអង្កេត និងតាមដានកិច្ចការរបស់ពួកគេឱ្យបានទៀងទាត់។ តាមរយៈការធ្វើបែបនេះ យើងអាចរកឃើញសេចក្ដីវៀចវេរ និងបញ្ហានានានៅក្នុងកិច្ចការរបស់ពួកគេ ហើយដោះស្រាយ ក៏ដូចជាកែតម្រូវវាឱ្យបានទាន់ពេលវេលា។ លីវ ជីង ស្ទើរតែធ្វើឱ្យកិច្ចការរបស់ពួកជំនុំគាំងដំណើរការទាំងស្រុង បន្ទាប់ពីធ្វើការបានត្រឹមតែប៉ុន្មានខែប៉ុណ្ណោះ។ ទាំងនេះគឺជាផលវិបាកនៃការដែលអ្នកអួតខ្លួនហួសហេតុពេក នៃការទុកចិត្តលើគាត់ខ្លាំងពេកដោយងងឹតងងល់ ហើយមិនបានតាមដាន ឬពិនិត្យមើលកិច្ចការរបស់គាត់ឡើយ។ នោះគឺជាការប្រព្រឹត្តអំពើអាក្រក់!» តាមរយៈការលាតត្រដាងនៃព្រះបន្ទូលរបស់ព្រះជាម្ចាស់ និងការប្រកបគ្នារបស់អ្នកដឹកនាំ ខ្ញុំមានអារម្មណ៍ភ័យខ្លាចចំពោះអ្វីដែលបានកើតឡើង ហើយខ្ញុំក៏មានអារម្មណ៍មិនសប្បាយចិត្ត និងមានកំហុសផងដែរ។ ខ្ញុំស្អប់ខ្លួនឯងដែលមិនបានពិនិត្យមើលរឿងរ៉ាវនានាផ្អែកលើព្រះបន្ទូលរបស់ព្រះជាម្ចាស់ ប៉ុន្តែបែរជាទុកចិត្តគាត់ដោយងងឹតងងល់ ដែលបង្កការខូចខាតដល់កិច្ចការរបស់ពួកជំនុំទៅវិញ។ នៅពេលគិតត្រឡប់ទៅមើលរបៀបដែលខ្ញុំបានប្រព្រឹត្តចំពោះ លីវ ជីង វាមិនមែនថាខ្ញុំមិនអាចរកឃើញបញ្ហារបស់គាត់នោះទេ ប៉ុន្តែគឺរាល់ពេលដែលខ្ញុំរកឃើញ ខ្ញុំតែងតែប្រកាន់ខ្ជាប់នូវគំនិតផ្ទាល់ខ្លួនរបស់ខ្ញុំ។ ខ្ញុំបានផ្អែកលើចំណេះដឹងពីមុនរបស់ខ្ញុំអំពីគាត់ ដើម្បីកំណត់លក្ខណៈដោយងងឹតងងល់ថា គាត់គឺជា មនុស្សដែលមានការទទួលខុសត្រូវ និងមានបន្ទុកសម្រាប់ភារកិច្ចរបស់គាត់ ដែលសមនឹងទទួលបានការទុកចិត្ត។ ទាំងការបើកសម្តែងនៃតថភាពពិត និងការលាតត្រដាងនៃព្រះបន្ទូលរបស់ព្រះជាម្ចាស់ ទីបំផុតបានបង្ហាញឱ្យខ្ញុំឃើញថា ការប្រព្រឹត្តខ្លួនបានល្អ និងការធ្វើកិច្ចការជាក់ស្ដែងមួយចំនួនក្នុងរយៈពេលណាមួយ មិនមែនមានន័យថាមនុស្សម្នាក់នឹងមានសភាពបែបនោះរហូតឡើយ។ ពួកយើងគ្មាននរណាម្នាក់ទទួលបានសេចក្ដីពិតនៅឡើយទេ និស្ស័យនៃជីវិតរបស់យើងមិនទាន់ផ្លាស់ប្ដូរឡើយ យើងត្រូវបានគ្រប់គ្រងដោយសារជាតិធម្មជាតិពុករលួយរបស់យើង យើងនៅតែអាចបំពេញភារកិច្ចឱ្យតែរួចពីដៃ និងបោកបញ្ឆោតព្រះជាម្ចាស់ ហើយពេលខ្លះយើងនឹងធ្វើអ្វីៗតាមតែចិត្តចង់ ដូច្នេះយើងមិនសមនឹងទទួលបានការទុកចិត្តឡើយ។ អ្នកពិតជាមិនអាចយល់ច្បាស់ពីមនុស្សម្នាក់បានឡើយ បើគ្មានការប្រកបគ្នា និងការពិនិត្យអង្កេតក្នុងរយៈពេលវែង ហើយទោះជាយ៉ាងនេះក្ដី ក៏អ្នកនៅតែមិនអាចស្គាល់ពួកគេទាំងស្រុងបានដែរ។ អ្នកក៏ត្រូវតែយល់ដឹងពីសេចក្ដីពិត ដើម្បីមើលធ្លុះពីសារជាតិរបស់មនុស្សម្នាក់ផងដែរ។ ខ្ញុំទើបតែបានធ្វើការជាមួយ លីវ ជីង ក្នុងរយៈពេលដ៏ខ្លីប៉ុណ្ណោះ ដូច្នេះខ្ញុំគិតថា ខ្ញុំបានស្គាល់គាត់ច្បាស់ណាស់ ហើយនឹងមិនវិនិច្ឆ័យគាត់ខុសឡើយ។ ខ្ញុំទុកចិត្តគាត់ខ្លាំងរហូតដល់មិនបានតាមដាន ឬពិនិត្យមើលកិច្ចការរបស់គាត់ឡើយ។ អ្នកដឹកនាំបានរំឭកខ្ញុំម្ដងហើយម្ដងទៀត ប៉ុន្តែខ្ញុំនៅតែទុកចិត្តលើការវិនិច្ឆ័យផ្ទាល់ខ្លួនដោយងងឹតងងល់ ពោលគឺខ្ញុំក្រអឺតក្រទម និងអួតខ្លួនហួសហេតុណាស់ ហើយពិតជាមិនបានទទួលខុសត្រូវចំពោះកិច្ចការឡើយ។ ខ្ញុំមានការស្ដាយក្រោយយ៉ាងខ្លាំងនៅពេលដែលខ្ញុំបានដឹងពីរឿងនេះ ហើយខ្ញុំមិនចង់បន្តធ្វើបែបនេះទៀតឡើយ។

ក្រោយមក ខ្ញុំបានឆ្លុះបញ្ចាំងពីខ្លួនឯងថា ហេតុអ្វីបានជាខ្ញុំទុកចិត្ត លីវ ជីង ខ្លាំងម្ល៉េះ ដោយមិនបានតាមដានកិច្ចការរបស់គាត់? តើអ្វីទៅជាឫសគល់នៃរឿងនេះ? ថ្ងៃមួយ ខ្ញុំបានអានព្រះបន្ទូលនេះនៅក្នុងព្រះបន្ទូលរបស់ព្រះជាម្ចាស់៖ «វាជារឿងត្រឹមត្រូវក្នុងការនិយាយថា មនុស្សភាគច្រើនចាត់ទុកឃ្លា 'កុំសង្ស័យមនុស្សដែលអ្នកប្រើប្រាស់ ហើយក៏កុំប្រើប្រាស់មនុស្សដែលអ្នកសង្ស័យដែរ' ថាជាសេចក្ដីពិត ហើយពួកគេត្រូវបានបំភាន់ និងជាប់ចំណងដោយឃ្លានេះ។ ពួកគេត្រូវបានរំខាន និងរងឥទ្ធិពលដោយឃ្លានេះ នៅពេលជ្រើសរើស ឬប្រើប្រាស់មនុស្ស ហើយថែមទាំងបណ្ដោយឱ្យឃ្លានេះត្រួតត្រាលើទង្វើរបស់ពួកគេទៀតផង។ ជាលទ្ធផល អ្នកដឹកនាំ និងអ្នកធ្វើការជាច្រើន តែងតែមានការលំបាក និងការមានការរអែងចិត្ត នៅពេលណាដែលពួកគេត្រួតពិនិត្យមើលកិច្ចការពួកជំនុំ និងដំឡើងឋានៈ និងប្រើប្រាស់មនុស្ស។ នៅទីបំផុត អ្វីដែលពួកគេអាចធ្វើបាន គឺគ្រាន់តែលួងចិត្តខ្លួនឯងដោយពាក្យថា 'កុំសង្ស័យមនុស្សដែលអ្នកប្រើប្រាស់ ហើយក៏កុំប្រើប្រាស់មនុស្សដែលអ្នកសង្ស័យដែរ' ប៉ុណ្ណោះ។ រាល់ពេលដែលពួកគេពិនិត្យ ឬសាកសួរអំពីកិច្ចការ ពួកគេគិតថា៖ '«កុំសង្ស័យមនុស្សដែលអ្នកប្រើប្រាស់ ហើយក៏កុំប្រើប្រាស់មនុស្សដែលអ្នកសង្ស័យដែរ»។ ខ្ញុំគួរតែទុកចិត្តបងប្អូនប្រុសស្រីរបស់ខ្ញុំ ហើយយ៉ាងណាមិញ ព្រះវិញ្ញាណបរិសុទ្ធពិនិត្យពិច័យមនុស្ស ដូច្នេះ ខ្ញុំមិនគួរចេះតែសង្ស័យ និងមើលការខុសត្រូវអ្នកដទៃរហូតនោះទេ'។ ពួកគេបានរងឥទ្ធិពលដោយឃ្លានេះហើយ តើមែនទេ? តើមានផលវិបាកអ្វីខ្លះ ដែលបង្កឡើងដោយឥទ្ធិពលនៃឃ្លានេះ? ជាដំបូង ប្រសិនបើមាននរណាម្នាក់ប្រកាន់យកគំនិត 'កុំសង្ស័យមនុស្សដែលអ្នកប្រើប្រាស់ ហើយក៏កុំប្រើប្រាស់មនុស្សដែលអ្នកសង្ស័យដែរ' នេះ តើពួកគេនឹងពិនិត្យ និងចង្អុលបង្ហាញកិច្ចការរបស់អ្នកដទៃដែរឬទេ? តើពួកគេនឹងមើលការខុសត្រូវ និងតាមដានកិច្ចការរបស់មនុស្សដែរឬទេ? ប្រសិនបើបុគ្គលនេះទុកចិត្តមនុស្សគ្រប់គ្នាដែលពួកគេប្រើប្រាស់ ហើយមិនដែលពិនិត្យ ឬចង្អុលបង្ហាញពួកគេនៅក្នុងកិច្ចការរបស់ពួកគេ ហើយមិនដែលមើលការខុសត្រូវពួកគេសោះ តើពួកគេកំពុងបំពេញភារកិច្ចរបស់ខ្លួនដោយស្មោះត្រង់ដែរឬទេ? តើពួកគេអាចអនុវត្តកិច្ចការពួកជំនុំប្រកបដោយសមត្ថភាព និងសម្រេចបាននូវការផ្ទុកផ្ដាក់របស់ព្រះជាម្ចាស់ដែរឬទេ? តើពួកគេកំពុងស្មោះត្រង់ចំពោះការផ្ទុកផ្ដាក់របស់ព្រះជាម្ចាស់ដែរឬទេ? ទីពីរ នេះមិនមែនគ្រាន់តែជាការបរាជ័យក្នុងការកាន់តាមព្រះបន្ទូលរបស់ព្រះជាម្ចាស់ និងការបំពេញភារកិច្ចរបស់អ្នកប៉ុណ្ណោះទេ តែនេះគឺជាការយកឧបាយកល និងទស្សនៈវិជ្ជាសម្រាប់ការរស់នៅក្នុងលោកិយ៍របស់សាតាំង មកចាត់ទុកដូចជាសេចក្ដីពិត ហើយដើរតាម និងអនុវត្តវា។ អ្នកកំពុងស្ដាប់បង្គាប់សាតាំង និងរស់នៅតាមទស្សនៈវិជ្ជាបែបសាតាំងហើយ តើមែនទេ? អ្នកមិនមែនជាមនុស្សដែលចុះចូលនឹងព្រះជាម្ចាស់ឡើយ ហើយកាន់តែមិនមែនជាមនុស្សដែលប្រតិបត្តិតាមព្រះបន្ទូលរបស់ព្រះជាម្ចាស់ទៅទៀតផង។ អ្នកគឺជាមនុស្សពាលទាំងស្រុង។ ការទុកព្រះបន្ទូលរបស់ព្រះជាម្ចាស់មួយឡែក ហើយបែរជាយកឃ្លារបស់សាតាំងមកអនុវត្តជាសេចក្ដីពិតវិញ គឺជាការក្បត់សេចក្ដីពិត និងក្បត់ព្រះជាម្ចាស់ហើយ! អ្នកធ្វើការនៅក្នុងដំណាក់របស់ព្រះជាម្ចាស់ ប៉ុន្តែគោលការណ៍សម្រាប់ការប្រព្រឹត្ដិរបស់អ្នក គឺជាតក្កវិជ្ជា និងទស្សនៈវិជ្ជាបែបសាតាំងសម្រាប់ការរស់នៅក្នុងលោកិយ៍ទៅវិញ តើអ្នកជាមនុស្សប្រភេទណាទៅ? នេះគឺជាមនុស្សដែលក្បត់ព្រះជាម្ចាស់ និងជាមនុស្សដែលនាំភាពអាប់ឱនដល់ព្រះជាម្ចាស់យ៉ាងធ្ងន់ធ្ងរ។ តើសារជាតិនៃទង្វើនេះគឺជាអ្វី? គឺជាការថ្កោលទោសព្រះជាម្ចាស់យ៉ាងចំហ និងការបដិសេធសេចក្ដីពិតយ៉ាងចំហ។ តើនោះមិនមែនជាសារជាតិរបស់វាទេឬអី? (មែនហើយ។) ក្រៅពីមិនធ្វើតាមបំណងព្រះហឫទ័យរបស់ព្រះជាម្ចាស់ អ្នកកំពុងអនុញ្ញាតឱ្យពាក្យសម្ដីរបស់អារក្សសាតាំង និងទស្សនវិជ្ជារបស់សាតាំងសម្រាប់ការរស់នៅក្នុងលោកិយនេះ រីករាលដាលពាសពេញក្នុងពួកជំនុំ។ ក្នុងការធ្វើបែបនេះ អ្នកក្លាយជាគូកនរបស់សាតាំង ជួយសាតាំងក្នុងការអនុវត្តសកម្មភាពរបស់វានៅក្នុងពួកជំនុំ ព្រមទាំងរំខាន និងបង្អាក់កិច្ចការពួកជំនុំ។ សារជាតិនៃបញ្ហានេះគឺធ្ងន់ធ្ងរណាស់ តើមែនទេ?» (ដកស្រង់ពី «ចំណុចក្រៅប្រធានបទទីមួយ» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ ព្រះបន្ទូលរបស់ព្រះជាម្ចាស់បានលាតត្រដាងពីសភាពរបស់ខ្ញុំ។ ខ្ញុំបានរស់នៅតាមទស្សនៈវិជ្ជាបែបសាតាំងដែលថា «បើអ្នកប្រើមនុស្សម្នាក់ ចូរកុំសង្ស័យគេឱ្យសោះ បើអ្នកសង្ស័យពីគេ នោះកុំប្រើគេឱ្យសោះ» ដោយគិតថា ដោយសារខ្ញុំមានអារម្មណ៍ថាមនុស្សម្នាក់នោះល្អ ហើយពួកគេកំពុងកាន់តំណែងនៅឡើយ នោះខ្ញុំត្រូវតែទុកចិត្តពួកគេ។ នោះហើយជាមូលហេតុដែលខ្ញុំមានទំនុកចិត្តលើ លីវ ជីង ខ្លាំងម្ល៉េះ ហើយខ្ញុំមិនបានតាមដាន ឬស្វែងយល់ពីកិច្ចការរបស់គាត់ឡើយ។ សូម្បីតែនៅពេលដែលបញ្ហារបស់គាត់បានលេចចេញមក ហើយអ្នកដឹកនាំបានរំឭកខ្ញុំឱ្យពិនិត្យលើកិច្ចការរបស់គាត់ក៏ដោយ ក៏ខ្ញុំនៅតែមិនខ្វល់ខ្វាយពីវាដែរ។ ខ្ញុំគិតថាការតាមដាន និងមើលការខុសត្រូវលើកិច្ចការរបស់គាត់ មានន័យថាជាការខ្វះទំនុកចិត្ត ហើយទោះបីជាខ្ញុំបានដឹងថាគាត់មិនបានធ្វើកិច្ចការជាក់ស្ដែងក៏ដោយ ក៏នៅពេលដែលខ្ញុំបានឮគាត់យំ រៀបរាប់ពីទុក្ខលំបាកពិតប្រាកដរបស់គាត់ និងបង្ហាញពីការស្ដាយក្រោយ ខ្ញុំក៏បានសម្រេចចិត្តជឿគាត់ ជាជាងដកហូតតំណែងគាត់ ដែលរឿងនេះអនុញ្ញាតឱ្យគាត់បង្កការខូចខាតដល់កិច្ចការរបស់ពួកជំនុំ និងនាំមកនូវផលប៉ះពាល់យ៉ាងខ្លាំងដល់ការចូលទៅក្នុងជីវិតរបស់បងប្អូនប្រុសស្រី។ ក្នុងនាមជាអ្នកដឹកនាំមួយរូប ខ្ញុំមិនត្រឹមតែបរាជ័យក្នុងការការពារកិច្ចការរបស់ពួកជំនុំប៉ុណ្ណោះទេ ប៉ុន្តែខ្ញុំថែមទាំងបានធ្វើជាខែលការពារឱ្យអ្នកដឹកនាំក្លែងក្លាយម្នាក់ទៀតផង។ ខ្ញុំបានក្លាយជាថ្មចំពប់ជើង និងជាឧបសគ្គរារាំងផ្លូវដល់កិច្ចការរបស់ពួកជំនុំ។ ទាំងនេះគឺជាផលវិបាកនៃការដែលខ្ញុំប្រព្រឹត្តចំពោះមនុស្សផ្អែកលើភាពខុសទំនងបែបសាតាំង ដែលថា «បើអ្នកប្រើមនុស្សម្នាក់ ចូរកុំសង្ស័យគេឱ្យសោះ បើអ្នកសង្ស័យពីគេ នោះកុំប្រើគេឱ្យសោះ»។ ដោយវែកញែកឱ្យបានច្បាស់លាស់នៅពេលនេះផ្អែកលើព្រះបន្ទូលរបស់ព្រះជាម្ចាស់ ខ្ញុំបានមើលឃើញថា ទស្សនៈនេះពិតជាគួរឱ្យអស់សំណើចណាស់។ វាផ្ទុយស្រឡះទាំងស្រុងពីព្រះបន្ទូលរបស់ព្រះជាម្ចាស់ និងអ្វីដែលទ្រង់តម្រូវ។ តម្រូវការរបស់ព្រះជាម្ចាស់ដែលឱ្យពួកអ្នកដឹកនាំ មើលការខុសត្រូវ និងតាមដានកិច្ចការ គឺត្រូវបានកំណត់ផ្អែកលើសារជាតិរបស់មនុស្សជាតិដែលពុករលួយ។ ពីព្រោះមនុស្សមាននិស្ស័យពុករលួយ មុនពេលដែលយើងទទួលបានសេចក្ដីពិត ឬផ្លាស់ប្ដូរនិស្ស័យនៃជីវិតរបស់យើង យើងគឺជាមនុស្សដែលមិនទាន់ពឹងផ្អែកបាន និងមិនអាចទុកចិត្តបានឡើយ។ សូម្បីតែមនុស្សដែលមានភាពជាមនុស្សល្អក៏ដោយ ក៏អាចធ្វើអ្វីៗតាមតែចិត្តចង់ ហើយបង្អាក់ និងរំខានកិច្ចការរបស់ពួកជំនុំបានដែរ ពីព្រោះពួកគេមិនយល់ពីសេចក្ដីពិត គ្មានគោលការណ៍នៅក្នុងសកម្មភាពរបស់ពួកគេ និងមាននិស្ស័យពុករលួយ។ គ្មាននរណាម្នាក់អាចបដិសេធការពិតនេះបានឡើយ។ ព្រះជាម្ចាស់តម្រូវឱ្យពួកអ្នកដឹកនាំ និងអ្នកធ្វើការ មើលការខុសត្រូវលើកិច្ចការ ពីព្រោះព្រះជាម្ចាស់យល់ពីសារជាតិរបស់មនុស្ស។ ការមើលការខុសត្រូវ និងការពិនិត្យមើលកិច្ចការ គឺមានប្រយោជន៍សម្រាប់ភារកិច្ចរបស់យើង ហើយវាផ្តល់ផលប្រយោជន៍ដល់កិច្ចការរបស់ពួកជំនុំ។ ប៉ុន្តែគំនិតបែបសាតាំងដែលថា «កុំសង្ស័យលើមនុស្សដែលអ្នកប្រើ» នាំឱ្យយើងទុកចិត្តអ្នកដទៃដោយងងឹតងងល់ ដោយគិតថាការប្រគល់ការងារឱ្យមានន័យថាយើងអាចបណ្ដោយឱ្យបុគ្គលនោះធ្វើអ្វីតាមតែពួកគេចង់ធ្វើ ហើយការពិនិត្យមើល និងមើលការខុសត្រូវលើកិច្ចការរបស់ពួកគេ តំណាងឱ្យការខ្វះទំនុកចិត្ត។ ប្រសិនបើយើងប្រកាន់ខ្ជាប់នូវគំនិតនេះ ខណៈពេលកំពុងបំពេញភារកិច្ចរបស់យើង ហើយយើងមិនបានតាមដាន ឬមើលការខុសត្រូវលើកិច្ចការឱ្យបានទាន់ពេលវេលាទេ នោះវានឹងមានតែបង្កការបង្អាក់ និងខូចខាតដល់កិច្ចការរបស់ពួកជំនុំប៉ុណ្ណោះ។ ខ្ញុំបានបំពេញភារកិច្ចរបស់ខ្ញុំដោយមិនបានពិនិត្យមើលរឿងរ៉ាវនានាផ្អែកលើព្រះបន្ទូលរបស់ព្រះជាម្ចាស់ ឬអនុវត្តអ្វីដែលទ្រង់តម្រូវឡើយ ប៉ុន្តែបែរជាជឿ និងលើកតម្កើងទស្សនៈវិជ្ជាសម្រាប់ការរស់នៅបែបសាតាំង និងគោរពតាមភាពខុសទំនងរបស់សាតាំង ហាក់ដូចជាវាជាសេចក្ដីពិតទៅវិញ។ នេះគឺជាការបដិសេធសេចក្ដីពិត និងការក្បត់នឹងព្រះជាម្ចាស់។ វាក៏ជាការធ្វើជាដៃជើងរបស់សាតាំង ហើយបង្អាក់ និងរំខានកិច្ចការរបស់ពួកជំនុំផងដែរ។ ខ្ញុំកាន់តែមានអារម្មណ៍ភ័យខ្លាច នៅពេលដែលខ្ញុំគិតដល់រឿងនេះ។ ខ្ញុំបានមើលឃើញថា ខ្ញុំខ្វះគោលការណ៍នៅក្នុងភារកិច្ចរបស់ខ្ញុំ ហើយខ្ញុំមិនបានធ្វើតាមព្រះបន្ទូល ឬតម្រូវការរបស់ព្រះជាម្ចាស់ឡើយ។ ខ្ញុំបានប្រព្រឹត្តអំពើអាក្រក់ដោយមិនដឹងខ្លួន។ ផលវិបាកនៃការមិនបំពេញភារកិច្ចរបស់ខ្ញុំផ្អែកលើគោលការណ៍សេចក្ដីពិត ពិតជាគួរឱ្យភ័យខ្លាចណាស់!

ថ្ងៃមួយ ខ្ញុំបានអានព្រះបន្ទូលរបស់ព្រះជាម្ចាស់ចំនួនពីរអត្ថបទ៖ «តើអ្នករាល់គ្នាជឿថាទស្សនៈ 'កុំសង្ស័យមនុស្សដែលអ្នកប្រើប្រាស់ ហើយក៏កុំប្រើប្រាស់មនុស្សដែលអ្នកសង្ស័យដែរ' នេះត្រឹមត្រូវដែរឬទេ? តើឃ្លានេះជាសេចក្ដីពិតដែរឬទេ? ហេតុអ្វីបានជាគាត់ប្រើឃ្លានេះនៅក្នុងកិច្ចការនៃដំណាក់របស់ព្រះជាម្ចាស់ និងក្នុងការបំពេញភារកិច្ចរបស់គាត់ទៅវិញ? តើបញ្ហានៅត្រង់ណា? 'កុំសង្ស័យមនុស្សដែលអ្នកប្រើប្រាស់ ហើយក៏កុំប្រើប្រាស់មនុស្សដែលអ្នកសង្ស័យដែរ' ច្បាស់ណាស់គឺជាសម្ដីរបស់អ្នកគ្មានជំនឿ ជាពាក្យសម្ដីដែលមកពីសាតាំង ដូច្នេះ ហេតុអ្វីបានជាគាត់ចាត់ទុកពាក្យទាំងនេះថាជាសេចក្ដីពិតទៅវិញ? ហេតុអ្វីបានជាគាត់មិនអាចបែងចែកដឹងថា ពាក្យទាំងនេះខុស ឬត្រូវ? ពាក្យទាំងនេះគឺជាពាក្យសម្ដីរបស់មនុស្សយ៉ាងច្បាស់ ជាពាក្យសម្ដីរបស់មនុស្សជាតិដែលពុករលួយ ពាក្យទាំងនេះមិនមែនជាសេចក្ដីពិតទាល់តែសោះ វាផ្ទុយស្រឡះពីព្រះបន្ទូលរបស់ព្រះជាម្ចាស់ ហើយមិនគួរយកមកធ្វើជាលក្ខណៈវិនិច្ឆ័យសម្រាប់សកម្មភាពរបស់មនុស្ស ការប្រព្រឹត្តខ្លួន និងការថ្វាយបង្គំព្រះជាម្ចាស់ឡើយ។ ដូច្នេះ តើគួរដោះស្រាយចំពោះឃ្លានេះដោយរបៀបណា? ប្រសិនបើអ្នកពិតជាមានសមត្ថភាពក្នុងការវែកញែកមែន តើអ្នកគួរប្រើគោលការណ៍សេចក្ដីពិតបែបណាដើម្បីជំនួសវា សម្រាប់ធ្វើជាគោលការណ៍នៃការអនុវត្តរបស់អ្នក? គឺគួរតែ 'បំពេញភារកិច្ចរបស់អ្នកឱ្យបានល្អ ដោយអស់ពីចិត្ត អស់ពីព្រលឹង និងអស់ពីគំនិតរបស់អ្នក'។ ការធ្វើដោយអស់ពីចិត្ត អស់ពីព្រលឹង និងអស់ពីគំនិត គឺមិនត្រូវទទួលរងការដាក់កម្រិតពីនរណាម្នាក់ឡើយ គឺត្រូវមានចិត្តតែមួយ និងគំនិតតែមួយប៉ុណ្ណោះ ហើយគ្មានអ្វីលើសពីនេះទេ។ នេះគឺជាការទទួលខុសត្រូវរបស់អ្នក និងជាភារកិច្ចរបស់អ្នក ហើយអ្នកគួរតែបំពេញវាឱ្យបានល្អ ដ្បិតការធ្វើបែបនេះ គឺត្រឹមត្រូវឥតខ្ចោះតាមធម្មជាតិ។ មិនថាអ្នកជួបប្រទះបញ្ហាអ្វីក៏ដោយ អ្នកគួរតែធ្វើតាមគោលការណ៍។ ត្រូវដោះស្រាយបញ្ហាទាំងនោះតាមរបៀបដែលអ្នកគួរធ្វើ ប្រសិនបើត្រូវលួសកាត់ ក៏លួសកាត់ចុះ ហើយប្រសិនបើត្រូវដកហូតតំណែង ក៏ដកហូតតំណែងចុះ។ សរុបសេចក្ដីមក ត្រូវធ្វើដោយផ្អែកលើព្រះបន្ទូលរបស់ព្រះជាម្ចាស់ និងលើសេចក្ដីពិត។ តើនេះមិនមែនជាគោលការណ៍ទេឬអី?» (ដកស្រង់ពី «ចំណុចក្រៅប្រធានបទទីមួយ» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ «មិនថាអ្នកដឹកនាំ ឬអ្នកធ្វើការ បំពេញកិច្ចការសំខាន់អ្វី ហើយកិច្ចការនោះមានលក្ខណៈបែបណាក៏ដោយ អាទិភាពទីមួយរបស់ពួកគេគឺត្រូវតែយល់ដឹង និងក្តាប់ជាប់តើកិច្ចការកំពុងដំណើរការដូចម្ដេចហើយ។ ពួកគេត្រូវតែចុះទៅដល់កន្លែងផ្ទាល់ ដើម្បីតាមដាន និងសាកសួរ ដោយទទួលបានព័ត៌មានដោយផ្ទាល់ដៃ។ ពួកគេមិនត្រូវពឹងផ្អែកតែទៅលើការឮតៗគ្នា ឬស្ដាប់របាយការណ៍របស់អ្នកដទៃឡើយ។ ផ្ទុយទៅវិញ ពួកគេត្រូវតែសង្កេតដោយភ្នែកផ្ទាល់របស់ពួកគេនូវស្ថានភាពបុគ្គលិក និងវឌ្ឍនភាពនៃកិច្ចការ ហើយយល់ដឹងថាមានការលំបាកអ្វីខ្លះ ថាតើមានផ្នែកណាខ្លះដែលខុសពីការតម្រូវរបស់ថ្នាក់លើ ថាតើមានការបំពានគោលការណ៍ដែរឬទេ ថាតើមានការរំខាន ឬការរំខានឬការបង្អាក់អ្វីកើតឡើងដែរឬទេ ថាតើមានកង្វះឧបករណ៍ចាំបាច់ ឬឯកសារណែនាំពាក់ព័ន្ធនឹងកិច្ចការជំនាញដែរឬទេ ពួកគេត្រូវក្តាប់ឱ្យជាប់នូវរឿងទាំងអស់នេះ។ ទោះបីជាពួកគេស្ដាប់របាយការណ៍ច្រើនប៉ុនណា ឬប្រមូលព័តមានតាមការស្តាប់គេនិយាយច្រើនប៉ុណ្ណាក៏ដោយ ក៏គ្មានអ្វីអាចប្រៀបបាននឹងការចុះទៅមើលដោយផ្ទាល់ដែរ។ ការបានឃើញដោយភ្នែកផ្ទាល់របស់ពួកគេ គឺកាន់តែត្រឹមត្រូវ និងអាចទុកចិត្តបានជាង។ នៅពេលដែលពួកគេយល់ច្បាស់ពីគ្រប់ទិដ្ឋភាពនៃស្ថានភាព ពួកគេនឹងយល់សភាពការណ៍ច្បាស់ដូចថ្ងៃ។ ជាពិសេស ពួកគេត្រូវតែក្តាប់ជាប់ឱ្យបានច្បាស់លាស់ និងត្រឹមត្រូវថាតើនរណាខ្លះដែលមានគុណសម្បត្តិល្អ និងស័ក្តិសមនឹងការបណ្ដុះបណ្ដាល ព្រោះមានតែការធ្វើបែបនេះទេ ទើបអាចឱ្យពួកគេបណ្ដុះបណ្ដាល និងប្រើប្រាស់មនុស្សបានយ៉ាងត្រឹមត្រូវ ដែលនេះគឺជាគន្លឹះដ៏សំខាន់ ប្រសិនបើអ្នកដឹកនាំ និងអ្នកធ្វើ ការចង់បំពេញកិច្ចការរបស់ខ្លួនឱ្យបានល្អ។ អ្នកដឹកនាំ និងអ្នកធ្វើការគួរតែមានមាគ៌ា និងគោលការណ៍សម្រាប់បណ្ដុះបណ្ដាល និងបង្ហាត់បង្រៀនមនុស្សដែលមានគុណសម្បត្តិល្អ។ លើសពីនេះទៅទៀត ពួកគេគួរតែក្តាប់ឱ្យជាប់ និងយល់ដឹងពីបញ្ហា និងការលំបាកគ្រប់ប្រភេទដែលមាននៅក្នុងកិច្ចការពួកជំនុំ ហើយដឹងពីរបៀបដោះស្រាយវា ហើយពួកគេក៏គួរតែមានគំនិត និងសំណូមពរផ្ទាល់ខ្លួនអំពីរបៀបដែលកិច្ចការត្រូវដំណើរការទៅមុខ ឬលទ្ធភាពអនាគតរបស់វាផងដែរ។ ប្រសិនបើពួកគេអាចនិយាយអំពីរឿងបែបនេះបានយ៉ាងច្បាស់ ទោះបិទភ្នែកក៏ដោយ ដោយគ្មានការសង្ស័យ ឬការព្រួយបារម្ភអ្វីឡើយ នោះកិច្ចការនឹងកាន់តែងាយស្រួលអនុវត្ត។ ហើយដោយធ្វើការតាមរបៀបនេះ អ្នកដឹកនាំនឹងបានបំពេញទំនួលខុសត្រូវរបស់ខ្លួន មែនទេ? ពួកគេត្រូវតែដឹងច្បាស់ពីរបៀបដោះស្រាយបញ្ហាដែលបានរៀបរាប់ខាងលើនៅក្នុងកិច្ចការ ហើយពួកគេត្រូវតែឧស្សាហ៍គិតពិចារណាអំពីរឿងទាំងនេះ។ នៅពេលពួកគេជួបការលំបាក ពួកគេត្រូវតែប្រកបគ្នា និងពិភាក្សាអំពីរឿងទាំងនេះជាមួយមនុស្សគ្រប់គ្នា ដោយស្វែងរកសេចក្ដីពិត ដើម្បីដោះស្រាយបញ្ហា។ ដោយការធ្វើកិច្ចការជាក់ស្ដែងមួយជំហានម្ដងៗបែបនេះ នឹងគ្មានការលំបាកណាដែលមិនអាចដោះស្រាយបានឡើយ» («ទំនួលខុសត្រូវរបស់អ្នកដឹកនាំ និងអ្នកធ្វើការ (៤)» នៃសៀវភៅ «ព្រះបន្ទូល» ភាគ៥ ទំនួលខុសត្រូវរបស់អ្នកដឹកនាំ និងអ្នកធ្វើការ)។ ព្រះបន្ទូលរបស់ព្រះជាម្ចាស់បានផ្ដល់ខ្ញុំនូវផ្លូវអនុវត្តសម្រាប់ការធ្វើកិច្ចការជាក់ស្ដែង។ យើងត្រូវតែបំពេញភារកិច្ចរបស់យើងឱ្យអស់ពីចិត្ត និងអស់ពីគំនិត។ មិនថាបុគ្គលណាត្រូវបានគេប្រើឡើយ ទោះបីជាយើងស្គាល់ពួកគេ ឬមិនស្គាល់ក៏ដោយ អ្នកដឹកនាំដែលមានបន្ទុកពិតប្រាកដ និងមានស្មារតីទទួលខុសត្រូវពិតប្រាកដ នឹងតាមដាន ហើយស្វែងយល់ពីវឌ្ឍនភាពនៃកិច្ចការជាប្រចាំ ដោះស្រាយបញ្ហានានាភ្លាមៗនៅពេលដែលបញ្ហាទាំងនោះត្រូវបានរកឃើញ និងផ្ទេរភារកិច្ចបុគ្គលដែលមិនស័ក្តិសមឱ្យបានទាន់ពេលវេលា។ ពួកគេក៏នឹងសហការយ៉ាងសុខដុមរមនាជាមួយអ្នករាល់គ្នា ហើយស្វែងរកសេចក្ដីពិតជាមួយគ្នា ដើម្បីដោះស្រាយរាល់ការលំបាក ឬបញ្ហាដែលបានជួបប្រទះ។ ការធ្វើបែបនេះធានាថា រាល់កិច្ចការផ្សេងៗរបស់ពួកជំនុំមានវឌ្ឍនភាពត្រឹមត្រូវ និងមានសណ្ដាប់ធ្នាប់។ នៅពេលពិចារណាលើព្រះបន្ទូលរបស់ព្រះជាម្ចាស់ ខ្ញុំមើលបានឃើញ មូលហេតុដែលខ្ញុំនៅតែប្រកាន់ខ្ជាប់នូវភាពខុសទំនងបែបសាតាំងដែលថា «បើអ្នកប្រើមនុស្សម្នាក់ ចូរកុំសង្ស័យគេឱ្យសោះ បើអ្នកសង្ស័យពីគេ នោះកុំប្រើគេឱ្យសោះ» បើទោះបីជាខ្ញុំដឹងថា ខ្ញុំត្រូវតែមានការទទួលខុសត្រូវក្នុងភារកិច្ចរបស់ខ្ញុំក៏ដោយ។ នោះក៏ព្រោះតែខ្ញុំបានប្រកាន់ខ្ជាប់នូវទស្សនៈដ៏គួរឱ្យអស់សំណើចមួយ ដោយគិតថាការមើលការខុសត្រូវលើកិច្ចការរបស់នរណាម្នាក់ គឺជាការខ្វះទំនុកចិត្ត គឺជាការរឹតត្បិតពួកគេ និងការបដិសេធសេរីភាពរបស់ពួកគេ ដូចជាការធ្វើជាអ្នកគ្រប់គ្រងនៅក្នុងលោកីយ៍ខាងក្រៅដូច្នោះដែរ។ ឥឡូវនេះ ខ្ញុំបានមើលឃើញថា នៅពេលដែលដំណាក់របស់ព្រះជាម្ចាស់តម្រូវឱ្យពួកអ្នកដឹកនាំ និងពួកអ្នកធ្វើការ មើលការខុសត្រូវ និងអនុវត្តកិច្ចការ វាមិនមែនដើម្បីរឹតត្បិតនរណាម្នាក់ ឬមិនទុកចិត្តពួកគេនោះឡើយ។ ផ្ទុយទៅវិញ រឿងនេះត្រូវបានធ្វើឡើងដើម្បីរកបញ្ហា និងកែតម្រូវសេចក្ដីវៀចវេរឱ្យបានរហ័ស។ វាក៏ដើម្បីជួយបងប្អូនប្រុសស្រីឱ្យបំពេញភារកិច្ចរបស់ពួកគេបានល្អ និងដើម្បីការពារផលប្រយោជន៍របស់ពួកជំនុំផងដែរ។ ការទទួលខុសត្រូវដ៏សំខាន់មួយរបស់អ្នកដឹកនាំ និងអ្នកធ្វើការ គឺត្រូវមើលការខុសត្រូវ និងតាមដានកិច្ចការ ស្វែងយល់ និងក្ដាប់ឱ្យបាននូវវិធីសាស្ត្របំពេញការងាររបស់មនុស្សម្នាក់ៗ រកឱ្យឃើញសេចក្ដីវៀចវេរ និងបញ្ហានានា រួចកែតម្រូវ និងដោះស្រាយវាឱ្យបានឆាប់រហ័ស។ ការធ្វើបែបនេះជួយកាត់បន្ថយការខូចខាតដោយសារកំហុស ដែលកើតចេញពីការខ្វះការទទួលខុសត្រូវក្នុងភារកិច្ចរបស់មនុស្ស។ នោះគឺជាការទទួលខុសត្រូវចំពោះការចូលទៅក្នុងជីវិតរបស់បងប្អូនប្រុសស្រី និងកិច្ចការរបស់ពួកជំនុំ។ បន្ទាប់ពីនោះមក ខ្ញុំបានទៅពិនិត្យអង្កេតកិច្ចការរបស់អ្នកដឹកនាំពួកជំនុំម្នាក់ៗយ៉ាងលម្អិត ហើយមិនថាពួកគេជាមនុស្សដែលខ្ញុំស្គាល់ច្បាស់ ឬមិនច្បាស់ឡើយ ខ្ញុំបានពិនិត្យពិច័យដោយហ្មត់ចត់លើវឌ្ឍនភាពនៃកិច្ចការផ្សេងៗដែលពួកគេទទួលខុសត្រូវ។ តាមរយៈការពិនិត្យមើលជាក់ស្ដែងនោះ ខ្ញុំបានរកឃើញអ្នកដឹកនាំម្នាក់ត្រកូល សៀ ដែលមិនបានធ្វើកិច្ចការជាក់ស្ដែង ឬដោះស្រាយបញ្ហាជាក់ស្ដែងឡើយ។ គាត់ក៏មានភាពជាមនុស្សដែលព្យាបាទ ចេះតែវាយប្រហារ និងកំចាត់អ្នកដទៃចេញ។ ទាំងនេះគឺជាទង្វើដែលមានសារជាតិគួរឱ្យស្អប់ខ្ពើមបំផុត ហើយយើងក៏បានដកហូតតំណែងគាត់ភ្លាមៗតែម្ដង។ ក្រោយមក យើងបានដឹងអំពីអំពើអាក្រក់ជាច្រើនទៀតដែលគាត់បានធ្វើ តាមរយៈការលាតត្រដាង និងការរាយការណ៍របស់បងប្អូនប្រុសស្រី ហើយទីបំផុត គាត់នៅតែមិនបានប្រែចិត្ត បន្ទាប់ពីមានការប្រកបគ្នាជាច្រើនលើក ដើម្បីលាតត្រដាងគាត់រួចមក។ ជាចុងក្រោយ យើងបានកំណត់លក្ខណៈថាគាត់ជាអាទទឹងនឹងព្រះគ្រីស្ទម្នាក់ ហើយបានបណ្ដេញគាត់ចេញពីពួកជំនុំ។ ពេលឃើញលទ្ធផលទាំងនេះ ខ្ញុំបានគិតត្រឡប់ទៅវិញដោយក្ដីភ័យខ្លាច។ បើគ្មានការឆ្លងកាត់រឿងរ៉ាវទាំងអស់ជាមួយ លីវ ជីង ដែលបានផ្លាស់ប្ដូរទស្សនៈខុសឆ្គងរបស់ខ្ញុំដែលថា «បើអ្នកប្រើមនុស្សម្នាក់ ចូរកុំសង្ស័យគេឱ្យសោះ បើអ្នកសង្ស័យពីគេ នោះកុំប្រើគេឱ្យសោះ» នោះទេ ខ្ញុំក៏ប្រហែលជាមិនបានគិតដល់ការមើលការខុសត្រូវ ឬតាមដានកិច្ចការរបស់ សៀ ដែរ។ បើដូច្នោះមែន អាទទឹងនឹងព្រះគ្រីស្ទរូបនោះ ច្បាស់ជាបន្តបង្កការខូចខាតដល់បងប្អូនប្រុសស្រីនៅក្នុងពួកជំនុំជាមិនខាន។ ផលវិបាកនៃរឿងនោះនឹងមិនអាចនឹកស្មានដល់ឡើយ។ យកការណ៍នេះទៅអនុវត្ត បានបង្ហាញឱ្យខ្ញុំឃើញពីសារៈសំខាន់នៃការមើលការខុសត្រូវ និងការពិនិត្យមើលកិច្ចការ។ ខ្ញុំមានអារម្មណ៍ថាទីបំផុតខ្ញុំបានធ្វើកិច្ចការជាក់ស្ដែងខ្លះហើយ ហើយមានអារម្មណ៍ស្ងប់ក្នុងចិត្ត។

បទពិសោធនេះបានបង្ហាញឱ្យខ្ញុំឃើញថា ការបំពេញភារកិច្ចដោយមិនពិនិត្យមើលមនុស្ស និងរឿងរ៉ាវនានាស្របតាមព្រះបន្ទូលរបស់ព្រះជាម្ចាស់ ឬមិនអនុវត្តតាមសេចក្ដីពិត ប៉ុន្តែបែរជាលើកតម្កើងរបៀបវែកញែក និងគំនិតបែបសាតាំងទៅវិញ គឺជាការទាស់ទទឺងនឹងព្រះជាម្ចាស់ ហើយបង្អាក់ និងរំខានកិច្ចការរបស់ពួកជំនុំ។ យើងត្រូវតែធ្វើតាមតម្រូវការរបស់ព្រះជាម្ចាស់ក្នុងការតាមដាន និងមើលការខុសត្រូវលើកិច្ចការ ដើម្បីបំពេញភារកិច្ចឱ្យបានល្អ និងការពារកិច្ចការរបស់ពួកជំនុំ។ ការជំនុំជម្រះ និងការលាតត្រដាងនៃព្រះបន្ទូលរបស់ព្រះជាម្ចាស់ បានកែប្រែទស្សនៈដ៏ខុសទំនងរបស់ខ្ញុំ។ អរព្រះគុណព្រះជាម្ចាស់!


៥. បើគ្មានភាពស្មោះត្រង់ គឺមិនអាចបំពេញភារកិច្ចបានទេ

ខ្ញុំទទួលបន្ទុកស្រោចស្រពអ្នកជឿថ្មីនៅពួកជំនុំ។ អ្នកជឿថ្មីខ្លះចូលរួមមិនទាន់បានយូរប៉ុន្មានទេ ខ្ញុំឃើញពួកគាត់ពីរបីនាក់មិនសូវមាត់កក្នុងការជួបជុំ ហើយមកចូលរួមក៏មិនទៀងទាត់ដែរ។ ពួកគាត់មកចូលរួម តែពេលដែលពួកគេមានអារម្មណ៍ចង់មកប៉ុណ្ណោះ។ ពេលខ្ញុំទាក់ទងទៅប្រកបគ្នាជាមួយពួកគាត់ម្នាក់ម្ដងៗ ពួកគាត់ចូលចិត្តនិយាយពីរបៀបរកលុយ របៀបបង្កើនទ្រព្យគ្រួសារ តែពេលនិយាយរឿងសេចក្ដីជំនឿ ពួកគេស្ងាត់មាត់ឈឹង និងរកលេសបិទទូរសព្ទ។ ខ្ញុំយល់ថា ពួកគាត់មិនចាប់អារម្មណ៍លើសេចក្តីពិត ហើយមើលទៅមិនសមជាអ្នកជឿពិតទេ។ តែខ្ញុំមិនទាន់ប្រាកដទាំងស្រុងទេ ព្រោះពួកគេទើបមានសេចក្ដីជំនឿថ្មីថ្មោង ដូច្នេះ ខ្ញុំក៏បន្តជួយជ្រោមជ្រែងពួកគាត់ទៀត។ កន្លងមួយរយៈហើយ ពួកគាត់នៅតែដដែល និងឈប់ចូលរួមការជួបជុំបន្តិចម្ដងៗ។ ពេលនោះ ទើបខ្ញុំប្រាប់អ្នកដឹកនាំពីស្ថានភាពរបស់ពួកគាត់។ គាត់សួរខ្ញុំថា៖ «កន្លងមក តើប្អូនស្រោចស្រពពួកគាត់យ៉ាងម៉េច? លើកមុន ពេលអ្នកផ្សេងស្រោចស្រពពួកគាត់ ពួកគាត់ចូលរួមការជួបជុំតាមធម្មតាតើ។ ពេលធ្លាក់ក្នុងដៃប្អូន ម៉េចក៏ក្លាយជាបែបនេះវិញ? តើប្អូនពិតជាមានការទទួលខុសត្រូវ និងប្រកបគ្នាច្បាស់លាស់ដែរទេ? បើយើងមិនមានការទទួលខុសត្រូវ ព្រោះតែយើងខ្ជីខ្ជាក្នុងភារកិច្ច ហើយធ្វើឱ្យអ្នកជឿថ្មីមកចូលរួមការជួបជុំមិនទៀងទាត់ ដូច្នេះ ប្អូនត្រូវទទួលខុសត្រូវទាំងស្រុង»។ ខ្ញុំដឹងថា គាត់និយាយនោះ ក៏ព្រោះគាត់មានទំនួលខុសត្រូវលើការងារដែរ តែខ្ញុំចេះតែគិតក្នុងចិត្តថា មនុស្សគ្រប់គ្នាអាចផ្លាស់ប្ដូរបាន ហើយការជួបជុំគ្នាជាធម្មតាពីមុន ពុំមានន័យថា ពួកគាត់នឹងបន្តធ្វើបែបនោះទៀតឡើយ។ ម្យ៉ាងទៀត ពេលខ្ញុំជួបពួកគាត់ដំបូង ក៏ពួកគាត់មិនបានជួបជុំគ្នាទៀងទាត់ដែរ ដូច្នេះ មិនមែនភ្លាមៗ រឿងទៅជាអ៊ីចឹងឯណា។ ខ្ញុំគ្រាន់តែចង់ស្រោចស្រពពួកគាត់មួយរយៈខ្លី និងចាំមើលសិន ហេតុនេះហើយបានជាខ្ញុំមិនប្រាប់គាត់ភ្លាមៗ។ បើគាត់ឱ្យខ្ញុំទទួលខុសត្រូវរឿងនេះ ខ្ញុំនឹងត្រូវទទួលរ៉ាប់រងទាំងអស់។ ប្រហែលខ្ញុំអាចត្រូវគេលួសកាត់ ដោះស្រាយជាមួយ ឬប្ដូរចេញផងក៏មិនដឹង។ បើដឹងមុន ខ្ញុំនឹងនិយាយជាមួយគាត់ពីរឿងនេះតាំងពីដើមមិនខាន ដូច្នេះ ចុងក្រោយ ខ្ញុំនឹងមិនត្រូវទទួលខុសត្រូវទាំងស្រុងឡើយ។ ក្រោយមក នៅពេលខ្ញុំទាក់ទងជាមួយអ្នកជឿថ្មី ខ្ញុំចេះតែប្រុងប្រយ័ត្នខ្លួន។ បើខ្ញុំឃើញនរណាម្នាក់មានបញ្ហា ឬមិនចូលរួមការជួបជុំ ខ្ញុំប្រញាប់ប្រាប់អ្នកដឹកនាំភ្លាម។ ពេលខ្លះ អ្នកដឹកនាំសួរខ្ញុំថា ចង់បានន័យថាម៉េច តើខ្ញុំចង់ឈប់ស្រោចស្រពពួកគាត់ឬយ៉ាងណា? ខ្ញុំថា៖ «អត់ទេ។ បងជាអ្នកដឹកនាំ ទើបខ្ញុំចង់ឱ្យបងដឹងថាពួកគាត់កំពុងមានរឿងអ្វី»។ ក្រោយពីខ្ញុំនិយាយបែបនេះរួច គាត់មិនបានថាអ្វីទៀតទេ។ ពេលខ្លះ បន្ទាប់ពីខ្ញុំប្រាប់គាត់ពីរឿងនេះហើយ គាត់ក៏ប្រាប់ឱ្យខ្ញុំបន្តស្រោចស្រពពួកគេមួយរយៈទៀត ហើយបើពួកគេមិនចង់ជួបជុំទេ មិនអាចបង្ខំពួកគេបានទេ ដូច្នេះ យើងត្រូវតែបោះបង់ពួកគេចោល។ ខ្ញុំយល់ស្របទាំងស្រុង ហើយគិតថា៖ អ្នកដឹកនាំបានដឹងពីស្ថានភាពអ្នកជឿថ្មីរួចហើយ ដូច្នេះ ខ្ញុំគ្រាន់តែផ្ដល់ការគាំទ្រទៅបានហើយ។ នាំពួកគេមកវិញតាមការគាំទ្រ ក៏ប្រសើរដែរ បើខ្ញុំធ្វើមិនបាន បើអ្នកជឿថ្មីមិនចង់ជួបជុំតទៅទៀត អ្នកដឹកនាំនឹងមិនគិតថា សុខៗស្រាប់តែរឿងនេះកើតឡើង រួចឱ្យខ្ញុំទទួលខុសត្រូវក្នុងភារកិច្ចនោះទេ។ ដោយមានគំនិតបែបនេះ ខ្ញុំមិនសូវយកចិត្តទុកដាក់ក្នុងភារកិច្ចប៉ុន្មានទេ។ រាល់ថ្ងៃ ខ្ញុំគ្រាន់តែស្រោចស្រពអ្នកជឿថ្មីតាមទម្លាប់ប៉ុណ្ណោះ។ ពេលខ្ញុំទូរសព្ទទៅពួកគាត់ បើគេលើក ខ្ញុំនឹងប្រកបគ្នាបន្តិចទៅ តែបើអត់ទេ ខ្ញុំក៏បោះបង់ចោល។ ខ្ញុំគិតថា បើគេមិនលើក ខ្ញុំមិនដឹងធ្វើម៉េចទេ ហើយខ្ញុំក៏មិនបានគិតពីរបៀបដោះស្រាយបញ្ហាពួកគាត់ដែរ។ ក្រោយមក ក្នុងការជួបជុំមួយ អ្នកដឹកនាំបាននិយាយថា ចាប់ពីពេលនេះតទៅ នៅពេលសួរនាំពីកិច្ចការស្រោចស្រព គាត់នឹងមិនស្ដាប់ត្រឹមអ្វីដែលអ្នកស្រោចស្រពបាននិយាយពីស្ថានភាពអ្នកជឿថ្មីប៉ុណ្ណោះទេ តែគាត់ក៏ចង់ដឹងពីទិដ្ឋភាពនៃសេចក្តីពិតអ្វីខ្លះ ដែលអ្នកស្រោចស្រពបានប្រកបគ្នាជាមួយពួកគាត់ផងដែរ ជាពិសេស ពីរបៀបដែលពួកគេជួយជ្រោមជ្រែងអ្នកជឿថ្មី រួចប្រើចំណុចនេះមកថ្លឹងថ្លែងថាតើអ្នកស្រោចស្រពធ្វើការជាក់ស្ដែងឬអត់។ បើពួកគេមិនដាក់ចិត្តប្រកបគ្នាជាមួយអ្នកជឿថ្មីទេ ហើយធ្វើឱ្យអ្នកទាំងនោះមិនចូលរួមការជួបជុំជាទៀងទាត់ ឬក៏ឈប់ចូលរួម ដូច្នេះ អ្នកស្រោចស្រព ត្រូវទទួលខុសត្រូវ។ ពេលគាត់និយាយបែបនេះ ខ្ញុំចាប់អារម្មណ៍ថា ពេលខ្ញុំប្រកបគ្នាជាមួយអ្នកជឿថ្មី ខ្ញុំមិនបានកត់ត្រាទុកនូវព្រះបន្ទូលដែលខ្ញុំបានអាន ឬសេចក្តីពិតដែលខ្ញុំបានប្រកបគ្នានោះទេ។ បើអ្នកជឿថ្មីឈប់ចូលរួមការជួបជុំ ខ្ញុំនឹងគ្មានភស្តុតាងអ្វីឡើយ។ ខ្ញុំឆ្ងល់ថាតើអ្នកដឹកនាំនឹងគិតថា ខ្ញុំមិនធ្វើការជាក់ស្ដែង ថាខ្ញុំគ្មានការទទួលខុសត្រូវក្នុងការស្រោចស្រព រួចលួសកាត់ និងដោះស្រាយជាមួយខ្ញុំឬយ៉ាងណា។ ដូច្នេះ ខ្ញុំចាប់ផ្ដើមយកចិត្តទុកដាក់ចំពោះសារ និងព្រះបន្ទូលដែលខ្ញុំផ្ញើទៅអ្នកជឿថ្មី រួចបន្តកត់ត្រាទុកអ្វីៗដែលយើងបានប្រកបគ្នា។ ពេលខ្លះ ខ្ញុំផ្ញើសារទៅមួយ តែពួកគេមិនបានតបវិញទេ ហើយខ្ញុំក៏មិនសូវខ្វល់អ្វីច្រើនពីរឿងនេះដែរ។ ខ្ញុំយល់ថា ខ្ញុំបានផ្ញើព្រះបន្ទូលដែលខ្ញុំគួរផ្ញើទៅឱ្យពួកគាត់អស់ហើយ និងបានប្រកបគ្នាពីអ្វីដែលខ្ញុំត្រូវប្រកបហើយ។ បើអ្នកជឿថ្មីឈប់ចូលរួមការជួបជុំ នោះអ្នកដឹកនាំអាចមើលកំណត់ត្រាកិច្ចការដែលខ្ញុំបានធ្វើ ហើយប្រហែលមិនថាខ្ញុំគ្មានទំនួលខុសត្រូវទេ។

បានមួយរយៈ អ្នកដឹកនាំកត់សម្គាល់ឃើញថា អ្នកជឿថ្មីខាងខ្ញុំពីរបីនាក់ នៅតែមិនចង់ជួបជុំដដែល រួចក៏សួរថាតើខ្ញុំបានស្រោចស្រពពួកគេយ៉ាងម៉េចខ្លះ។ ខ្ញុំត្រៀមដកកំណត់ត្រាខ្ញុំទាំងអស់បង្ហាញគាត់ ខ្ញុំគិតថា៖ សំណាងហើយដែលខ្ញុំបានត្រៀមជាមុន និងរក្សាកំណត់ត្រាទាំងនេះទុក។ មិនអ៊ីចឹង ខ្ញុំមុខជាគ្មានភស្តុតាងច្បាស់លាស់ ហើយមិនដឹងថា គាត់នឹងស្ដីបន្ទោសខ្ញុំបែបណានោះទេ។ ពេលខ្ញុំកំពុងតែសប្បាយចិត្ត អ្នកដឹកនាំក៏និយាយថា៖ «ខ្ញុំឃើញថា កំណត់ត្រាទាំងនេះគ្មានបញ្ហាអ្វីទេ តែអ្នកជឿថ្មីជាច្រើនឈប់ចូលរួមម្ដងមួយៗ ដូច្នេះ ការងារប្អូនច្បាស់ជាមានបញ្ហាហើយ។ ឥឡូវ ខ្ញុំមិនដឹងថាមានបញ្ហាអ្វីនោះទេ តែក្នុងការប្រាស្រ័យទាក់ទងគ្នាថ្មីៗនេះ ប្អូនចេះតែនិយាយពីបញ្ហាអ្នកជឿថ្មីជាប់។ រឿងនេះដូចមិនធម្មតាទេ។ ប្អូនត្រូវតែឆ្លុះបញ្ចាំងមើលថាតើ បញ្ហានោះស្ថិតនៅត្រង់ណា។ បើប្អូនធ្វេសប្រហែស និងស្រោចស្រពពួកគាត់មិនបានល្អ ធ្វើឱ្យអ្នកជឿថ្មីទាំងនោះបោះបង់សេចក្ដីជំនឿ នោះជាការគ្មានទំនួលខុសត្រូវ នោះប្អូនបំពេញភារកិច្ចមិនបានល្អហើយ»។ សម្ដីគាត់ដូចវាយចំក្បាលខ្ញុំអ៊ីចឹង ហើយខ្ញុំនៅទ្រឹងមួយសន្ទុះ។ ខ្ញុំគិតថា គាត់មិនបានស្ដីបន្ទោសខ្ញុំទេ តែគាត់ថា ការងារខ្ញុំមានបញ្ហា រួចប្រាប់ខ្ញុំឱ្យឆ្លុះបញ្ចាំងពីខ្លួនឯង។ ខ្ញុំភ្ញាក់ខ្លួនព្រឺត។ ខ្ញុំគិតថា៖ «តើនេះពិតជាបញ្ហាខ្ញុំមែនឬ?» ពេលគិតដល់រឿងនេះ ខ្ញុំពិបាកចិត្តណាស់ ហើយខ្លាចថា បើខ្ញុំធ្វើឱ្យអ្នកជឿថ្មីឈប់មកចូលរួម នោះជាការធ្វើអាក្រក់ហើយ។ ដូច្នេះ ខ្ញុំបានអធិស្ឋានទៅព្រះថា៖ «ព្រះអង្គអើយ ការដែលអ្នកដឹកនាំស្រាប់តែនិយាយបែបនេះដាក់ខ្ញុំម្ចាស់នៅថ្ងៃនេះ គឺមានការអនុញ្ញាតពីទ្រង់ ដូច្នេះ ច្បាស់ជាមានមេរៀនណាមួយ ដែលខ្ញុំម្ចាស់ត្រូវរៀនសូត្រហើយ។ ខ្ញុំម្ចាស់មិនចង់បំផ្លាញអ្នកជឿថ្មីទាំងនេះ ព្រោះតែបញ្ហាខ្ញុំម្ចាស់ឡើយ តែខ្ញុំម្ចាស់ល្ងង់ខ្លៅខ្លាំងណាស់ មិនដឹងថា ខ្ញុំម្ចាស់មានបញ្ហាត្រង់កន្លែងណាទេ។ សូមជួយបំភ្លឺខ្ញុំម្ចាស់ឱ្យបានស្គាល់ខ្លួនឯងផង ដើម្បីធ្វើការផ្លាស់ប្ដូរ»។

ពីរបីថ្ងៃក្រោយមក ខ្ញុំបានអធិស្ឋានទៅព្រះអំពីរឿងនេះទៀត។ ក្រោយមក នៅថ្ងៃមួយ ខ្ញុំបានអានអត្ថបទទីបន្ទាល់មួយ ដែលមានអត្ថបទព្រះបន្ទូលមួយដែលពាល់ចិត្តខ្ញុំជាខ្លាំង។ «អ្នកគប្បីត្រួតពិនិត្យខ្លួនឯងដោយយកចិត្តទុកដាក់ ដើម្បីមើលថាតើអ្នកជាមនុស្សត្រឹមត្រូវដែរឬទេ។ តើគោលដៅ និងបំណងរបស់អ្នក ត្រូវបានបង្កើតឡើងដោយមានរូបខ្ញុំនៅក្នុងចិត្តរបស់អ្នកដែរឬទេ? តើសម្ដីដែលអ្នកបាននិយាយ និងសកម្មភាពដែលអ្នកបានធ្វើ គឺនៅក្នុងវត្តមានរបស់ខ្ញុំមែនទេ? ខ្ញុំត្រួតពិនិត្យលើការគិត និងគំនិតទាំងអស់របស់អ្នក។ តើអ្នកមិនមានអារម្មណ៍ខុសទេឬអី? អ្នកលាក់បាំងទឹកមុខដើម្បីឱ្យអ្នកដទៃឃើញថាអ្នកមិនអី ហើយអ្នកធ្វើដូចជាអ្នកមានការរាប់ខ្លួនឯងជាសុចរិត។ អ្នកធ្វើបែបនេះដើម្បីការពារខ្លួនឯង។ អ្នកធ្វើបែបនេះដើម្បីលាក់បាំងអំពើអាក្រក់របស់អ្នក ហើយអ្នកគិតសូម្បីតែផ្លូវដើម្បីរុញច្រានអំពើអាក្រក់នោះទម្លាក់លើអ្នកដទៃ។ ពិតជាអំពើក្បត់ដែលមាននៅក្នុងដួងចិត្តរបស់អ្នកមែន!» (ដកស្រង់ពី «ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១៣ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលបង្ហាញថា ដើម្បីការពារប្រយោជន៍ផ្ទាល់ខ្លួន និងបិទបាំងទង្វើអាក្រក់របស់ខ្លួន មនុស្សធ្វើរឿងផ្សេងៗ ដូចជា និយាយកុហក សម្ដែងធ្វើពុត ដើម្បីទម្លាក់ការទទួលខុសត្រូវទៅលើអ្នកដទៃ ដើម្បីឱ្យពួកគេអាចការពារខ្លួនឯងបាន។ នេះជាការបោកបញ្ឆោត។ ខ្ញុំយល់ថា អត្ថបទនេះលាតត្រដាងចំៗពីសភាពខ្ញុំតែម្ដង ហើយខ្ញុំត្រូវតែចាប់ផ្ដើមឆ្លុះបញ្ចាំងពីខ្លួនឯង។ ហេតុអ្វីក៏ខ្ញុំតែងប្រាប់អ្នកដឹកនាំពីបញ្ហាអ្នកជឿថ្មីជាប់បែបនេះ? ពេលណាខ្ញុំឃើញនរណាម្នាក់មានបញ្ហា ឬមិនចូលរួមការជួបជុំ ខ្ញុំក៏ប្រញាប់ទៅប្រាប់អ្នកដឹកនាំ។ មើលទៅដូចជាខ្ញុំកំពុងប្រាប់ពីការពិតអ៊ីចឹង តែតាមពិត ខ្ញុំមានចេតនាផ្ទាល់ខ្លួន។ ខ្ញុំខ្លាចថា បើមាននរណាឈប់ចូលរួម អ្នកដឹកនាំនឹងឱ្យខ្ញុំទទួលខុសត្រូវ ឬដល់ថ្នាក់ដកខ្ញុំចេញផង ដូច្នេះ ខ្ញុំក៏ប្រញាប់ព្យាយាមចាត់ការឱ្យបានមុន ដោយនិយាយពីបញ្ហាពួកគេជាមុន ដើម្បីធ្វើឱ្យអ្នកដឹកនាំយល់ខុសថា អ្នកជឿថ្មីនោះមិនល្អ ហើយខ្ញុំមិនមែនគ្មានទំនួលខុសត្រូវទេ។ បើខ្ញុំគាំទ្រពួកគាត់មិនបានគ្រប់គ្រាន់ រួចពួកគាត់ឈប់ចូលរួម នោះជាបញ្ហារបស់ពួកគាត់ទេ។ បែបនេះ ខ្ញុំនឹងគ្មានពាក់ព័ន្ធនោះទេ។ ក្រោយមក បើពួកគាត់ចង់ចូលរួមការជួបជុំជាថ្មី មនុស្សនឹងគិតថា ខ្ញុំសមទទួលបានការសរសើរ។ ពេលឆ្លុះបញ្ចាំងពីខ្លួនឯងឃើញបែបនេះ ធ្វើឱ្យខ្ញុំភ្ញាក់ផ្អើលជាខ្លាំង។ ខ្ញុំមិនដែលគិតថា ខ្ញុំមានចេតនាថោកទាប គួរឱ្យស្អប់បង្កប់ក្នុងសម្ដីខ្ញុំបែបនេះឡើយ។ ខ្ញុំពិតជាបោកបញ្ឆោតមែន!

ខ្ញុំឆ្ងល់ថា ខ្ញុំអាចធ្វើរឿងមិនស្មោះត្រង់ និងបោកបញ្ឆោត ទាំងមិនដឹងខ្លួនយ៉ាងម៉េចកើតទៅ។ ក្នុងពេលឆ្លុះបញ្ចាំង ខ្ញុំបានអានព្រះបន្ទូល ដែលលាតត្រដាងពីនិស្ស័យពុករលួយរបស់មនុស្ស ហើយចុងក្រោយ ខ្ញុំក៏បានស្គាល់ខ្លួនឯងខ្លះ។ ព្រះបន្ទូលរបស់ព្រះជាម្ចាស់ថ្លែងថា៖ «សេចក្ដីអាក្រក់របស់ពួកទទឹងនឹងព្រះគ្រីស្ទ មានលក្ខណៈសម្គាល់ជាក់ច្បាស់មួយ ហើយខ្ញុំនឹងចែករំលែកប្រាប់អ្នករាល់គ្នាពីអាថ៌កំបាំងដើម្បីបានដឹងពីលក្ខណៈនេះ។ មិនថាពួកគេនិយាយ ឬធ្វើអ្វីនោះទេ អ្នកមិនអាចដឹងពីជម្រៅចិត្ត ឬមើលធ្លុះចិត្តរបស់ពួកគេបានឡើយ។ នៅពេលពួកគេនិយាយជាមួយអ្នក ភ្នែករបស់ពួកគេក្រឡេកក្រឡាប់មិនឈប់ ហើយអ្នកមិនអាចដឹងថា ពួកគេកំពុងគិតពីគ្រោងការអ្វីឡើយ។ ពេលខ្លះ ពួកគេធ្វើឱ្យអ្នកមានអារម្មណ៍ថា ពួកគេមានភក្តីភាព ឬមានភាពស្មោះត្រង់ខ្លាំងណាស់ ប៉ុន្តែតាមពិត មិនមែនដូច្នោះទេ។ អ្នកមិនដែលមើលធ្លុះពួកគេឡើយ។ នៅក្នុងចិត្តរបស់អ្នក មានអារម្មណ៍ពិសេសមួយ ជាញាណមួយដែលប្រាប់អ្នកថា នៅក្នុងគំនិតរបស់ពួកគេ មានល្បិចកលជ្រាលជ្រៅណាស់ ជ្រៅរកស្មានមិនត្រូវ ដែលប្រាប់អ្នកថាពួកគេជាមនុស្សវៀចវេរលាក់ពុត» («ចំណុចទីប្រាំពីរ៖ ពួកគេជាមនុស្សអាក្រក់ មានល្បិចកល និងបោកបញ្ឆោត (ផ្នែកទីពីរ)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ «ពួកទទឹងនឹងព្រះគ្រីស្ទ មានឥរិយាបថវៀចវេរលាក់ពុត។ តើពួកគេវៀចវេរលាក់ពុតយ៉ាងណា? ពួកគេតែងមានឥរិយាបថពឹងផ្អែកលើល្បិចកលជាប់ជានិច្ច ហើយពាក្យសម្ដីរបស់ពួកគេពុំបង្ហាញឱ្យដឹងពីរឿងអ្វីមួយឡើយ ដូច្នេះ ពិបាកនឹងឱ្យមនុស្សយល់ពីបំណង និងគោលដៅរបស់ពួកគេណាស់។ នេះគឺវៀចវេរលាក់ពុតហើយ។ ពួកគេមិនចេះតែធ្វើការសន្និដ្ឋានរឿងអ្វីមួយដែលពួកគេធ្វើដោយផ្ដេសផ្ដាសនោះទេ។ ពួកគេធ្វើក៏ដើម្បីឱ្យអ្នកក្រោមបង្គាប់ និងអ្នកស្ដាប់ពួកគេ អាចដឹងពីបំណងរបស់ពួកគេដែរ ហើយពេលមនុស្សទាំងនោះបានស្គាល់ពួកទទឹងនឹងព្រះគ្រីស្ទហើយ ក៏ធ្វើតាមរបៀបវារៈ និងការជំរុញលើកទឹកចិត្តរបស់ពួកគេ ហើយអនុវត្តតាមបញ្ជាពួកគេ។ ប្រសិនបើធ្វើកិច្ចការមួយបានសម្រេច ពួកទទឹងនឹងព្រះគ្រីស្ទនឹងសប្បាយចិត្ត។ ប្រសិនបើមិនសម្រេចទេ គ្មាននរណាអាចរកអ្វីមកចោទពួកគេបានឡើយ ឬក៏អាចវាស់ស្ទង់ពីការលើកទឹកចិត្ត បំណង ឬគោលដៅបង្កប់ពីក្រោយកិច្ចការដែលពួកគេធ្វើនោះដែរ។ ភាពវៀចវេរលាក់ពុតនៃកិច្ចការដែលពួកគេធ្វើ បង្កប់នៅក្នុងផែនការលាក់បាំង និងគោលដៅអាថ៌កំបាំង ដែលគ្រប់យ៉ាងសុទ្ធតែដើម្បីបោកបញ្ឆោត លេងសើច និងគ្រប់គ្រងអ្នកផ្សេងទៀតទាំងអស់។ នេះគឺជាសារជាតិនៃឥរិយាបថវៀចវេរលាក់ពុត។ សេចក្ដីវៀចវេរលាក់ពុតមិនមែនគ្រាន់តែជាការនិយាយកុហកនោះទេ។ តែផ្ទុយទៅវិញ ជាអ្វីដែលមនុស្សធម្មតាមិនអាចវាស់ស្ទង់បាន។ វាមិនស្ថិតក្នុងប្រភេទតែមួយនឹងការនិយាយកុហក ឬអំពើទុច្ចរិតទូទៅនោះទេ។ ប្រសិនបើអ្នកបានធ្វើអ្វីដែលអ្នកមិនចង់ឱ្យនរណាម្នាក់ដឹង ឬនិយាយកុហក តើនោះចាត់ទុកជាសេចក្ដីវៀចវេរលាក់ពុតដែរឬទេ? (អត់ទេ។) នោះត្រឹមជាការបោកបញ្ឆោតប៉ុណ្ណោះ ហើយវាមិនទាន់ដល់កម្រិតនៃសេចក្ដីវៀចវេរលាក់ពុតនោះទេ។ តើអ្វីដែលធ្វើឱ្យសេចក្ដីវៀចវេរលាក់ពុតធ្ងន់ធ្ងរជាងការបោកបញ្ឆោតទៀតនោះ? (មនុស្សមិនអាចមើលធ្លុះបាននោះទេ។) វាពិបាកនឹងឱ្យមនុស្សមើលធ្លុះខ្លាំងណាស់។ នោះជាផ្នែកមួយ។ តើមានអ្វីទៀតទេ? (មនុស្សគ្មានអ្វីមកចោទប្រកាន់មនុស្សវៀចវេរលាក់ពុតឡើយ។) នោះគឺត្រឹមត្រូវហើយ។ រឿងគឺនៅត្រង់ថា មនុស្សពិបាកនឹងរកអ្វីមកចោទប្រកាន់ពួកគេខ្លាំងណាស់។ បើទោះបីជាមានមនុស្សខ្លះដឹងថាបុគ្គលនោះបានប្រព្រឹត្តការអាក្រក់ក៏ដោយ ក៏ពួកគេមិនអាចកំណត់ថាតើពួកគេជាមនុស្សល្អ ឬជាមនុស្សអាក្រក់ ឬជាពួកទទឹងនឹងព្រះគ្រីស្ទបានឡើយ។ មនុស្សមិនអាចមើលពួកគេធ្លុះឡើយ ប៉ុន្តែចេះតែគិតថា ពួកគេជាមនុស្សល្អ ហើយអាចត្រូវពួកនោះបោកបញ្ឆោតបានទៀតផង។ នោះហើយជាសេចក្ដីវៀចវេរលាក់ពុត។ ជាទូទៅ មនុស្សមានទំនោរនិយាយកុហក និងបង្កប់នូវផែនការតិចតួចខ្លះ។ នោះត្រឹមជាការបោកបញ្ឆោតប៉ុណ្ណោះ។ ប៉ុន្តែពួកទទឹងនឹងព្រះគ្រីស្ទ អាក្រក់ជាងមនុស្សបោកបញ្ឆោតធម្មតាទៅទៀត។ ពួកគេមិនខុសអ្វីពីស្ដេចអារក្សនោះទេ។ គ្មាននរណាអាចវាស់ស្ទង់ពីកិច្ចការដែលពួកគេធ្វើបានឡើយ ហើយពួកគេអាចធ្វើរឿងអាក្រក់ជាច្រើនក្រោមលេសយុត្តិធម៌ ហើយមនុស្សលើកសរសើរពួកគេ តែតាមពិតទៅ ពួកគេបានរាយអន្ទាក់ និងធ្វើបាបមនុស្សវិញទេ។ នេះហៅថាសេចក្ដីវៀចវេរលាក់ពុត» («ចំណុចទីប្រាំមួយ៖ ពួកគេប្រព្រឹត្តតាមរបៀបវៀចវេរ ពួកគេធ្វើតាមអំពើចិត្ត និងផ្ដាច់ការ ពួកគេមិនដែលប្រកបគ្នាជាមួយអ្នកដទៃ ហើយពួកគេបង្ខំឱ្យអ្នកដទៃស្ដាប់បង្គាប់ពួកគេ» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ តាមរយៈបន្ទូលព្រះ ខ្ញុំឃើញថា ពួកទទឹងនឹងព្រះគ្រីស្ទមាននិស្ស័យអាក្រក់ ហើយធ្វើអ្វីៗក្នុងលក្ខណៈវៀចវេរ។ វាខុសគ្នាពីការបង្ហាញសេចក្តីពុករលួយនៃការបញ្ឆោត។ ការបញ្ឆោត មានន័យថាជាការកុហកស្រស់ៗ និងការបោកបញ្ឆោត ហើយងាយស្រួលនឹងមើលឃើញ។ ការធ្វើអ្វីដែលវៀចវេរ មានន័យថា បុគ្គលនោះ លាក់បាំងយ៉ាងជ្រៅនូវចេតនា គោលដៅ និងបំណងរបស់ខ្លួន រួចបង្កើតឱ្យមានការយល់ខុសចំពោះអ្នកដទៃ ដើម្បីកុំឱ្យគេមើលដឹងពីបញ្ហានៅក្នុងសម្ដី និងទង្វើរបស់ខ្លួន។ ទោះបីពួកគេយល់ថាមានបញ្ហាក៏ដោយ ក៏ពួកគេរកអ្វីមកចោទប្រកាន់បុគ្គលនោះមិនបាន ឬគិតយល់នោះដែរ។ បុគ្គលនោះធ្វើឱ្យអ្នកដទៃយល់ខុស និងសម្រេចបំណងលាក់កំបាំងរបស់ខ្លួនតាមវិធីនេះឯង។ ខ្ញុំប្រៀបធៀបខ្លួនខ្ញុំជាមួយនឹងបន្ទូលព្រះ។ មើលទៅ ខ្ញុំប្រញាប់និយាយជាមួយអ្នកដឹកនាំអំពីអ្នកជឿថ្មីឱ្យទាន់សភាពការណ៍ គឺដើម្បីឱ្យគាត់យល់ខុសថា ខ្ញុំមានទំនួលខុសត្រូវក្នុងភារកិច្ច ហើយពេញចិត្តទទួលយកការមើលខុសត្រូវពីគាត់។ តែតាមពិត ខ្ញុំកំពុងប្រើវាជាវិធានការការពារខ្លួនទល់នឹងអ្នកដឹកនាំវិញទេ ដើម្បីឱ្យគាត់គិតអវិជ្ជមានទៅលើអ្នកជឿថ្មី ដែលមិនមកចូលរួមទៀងទាត់។ បែបនេះ បើថ្ងៃណាមួយ ពួកនោះឈប់ចូលរួម គាត់នឹងមិនឱ្យខ្ញុំទទួលខុសត្រូវឡើយ។ ជាងនេះទៅទៀត ពេលអ្នកដឹកនាំសួរលម្អិតពីការងារខ្ញុំ ពីសម្បកក្រៅ មើលទៅដូចជាការប្រកបគ្នារបស់ខ្ញុំជាមួយពួកគាត់ គ្មានបញ្ហាអ្វីទេ ហើយខ្ញុំសកម្មក្នុងការរៀបចំពេលប្រកបគ្នា និងផ្ញើព្រះបន្ទូលទៅពួកគាត់ ដូច្នេះ អ្នកដឹកនាំនឹងគិតថា ខ្ញុំឧស្សាហ៍ និងស្រឡាញ់ពួកគាត់។ ការពិតការប្រកបគ្នារបស់ខ្ញុំជាមួយអ្នកជឿថ្មី គ្មានភាពស្មោះត្រង់ទេ។ ព្រោះតែអ្នកដឹកនាំនឹងពិនិត្យមើលកំណត់ត្រាការងារ ហើយខ្ញុំខ្លាចថា ខ្ញុំពន្យល់មិនកើត បើគាត់សួរថាខ្ញុំជួយពួកនោះយ៉ាងម៉េច ខ្ញុំគ្មានជម្រើសក៏ធ្វើវាឱ្យតែបានទៅ ដើម្បីឱ្យខ្ញុំអាចរាយការណ៍ជូនគាត់បាន។ ពេលគិតពីរឿងនេះសាឡើងវិញ ដើម្បីការពារមុខមាត់ខ្ញុំនៅក្នុងចិត្តអ្នកដឹកនាំ ដើម្បីគេចពីការទទួលខុសត្រូវ រក្សាឋានៈ និងអនាគតខ្លួនឯង ខ្ញុំបានលេងល្បិចគ្រប់បែបយ៉ាង។ ពេលខ្ញុំនិយាយ ខ្ញុំលាក់បាំងចេតនាខ្លួនឯង ហើយធ្វើរឿងនេះដោយប្រយ័ត្នប្រយែង។ ច្បាស់ណាស់ ចិត្តខ្ញុំមិននៅក្នុងភារកិច្ចទេ ធ្វើឱ្យអ្នកជឿថ្មីខ្លះឈប់ចូលរួមទៀងទាត់។ អ្នកដឹកនាំក៏យល់ដែរថា ភារកិច្ចខ្ញុំមានបញ្ហាដែរ តែមិនដឹងថា មានបញ្ហាអ្វីនោះទេ ហើយគាត់រកសម្អាងអ្វីឱ្យខ្ញុំទទួលខុសត្រូវមិនបាន។ ខ្ញុំពូកែបោកបញ្ឆោតគេមែន។ ពីមុនមក ខ្ញុំមិនដែលមានឥរិយាបថបោកបញ្ឆោត និងធ្វើអ្វីៗក្នុងលក្ខណៈវៀចវេរបែបនេះទេ។ ខ្ញុំតែងយល់ថា មនុស្សឆ្លាត ចេះគិតគូរ និងវៀចវេរ ភាគច្រើន ជាមនុស្សចាស់ដែលមានបទពិសោធច្រើន។ តែខ្ញុំនៅក្មេង មិនសូវមានបទពិសោធ ការគិតគូរក៏នៅខ្ចី។ ការហៅឥរិយាបថខ្ញុំថាវៀចវេរ ដូចមិនសូវត្រូវទេ។ តែការពិតបានលាតត្រដាងចំពោះមុខខ្ញុំថា ខ្ញុំមាននិស្ស័យអាក្រក់របស់ពួកទទឹងនឹងព្រះគ្រីស្ទ ហើយការមានចរិតវៀចវេរ គ្មានអ្វីពាក់ព័ន្ធនឹងអាយុទេ។ វាកើតចេញពីធម្មជាតិបែបសាតាំងទាំងស្រុង។ ពេលនោះ ខ្ញុំស្រាប់តែនឹកឃើញរឿងផ្សេងទៀត។ មានអ្នកជឿថ្មីម្នាក់ ដែលពូកែសួរច្រើន និងនិយាយត្រង់ៗ។ បើនាងមិនយល់ពីការប្រកបគ្នារបស់ខ្ញុំទេ នាងតែងសួរបកមកខ្ញុំភ្លាមៗនៅក្នុងការជួបជុំ ដែលធ្វើឱ្យខ្ញុំបាក់មុខជាខ្លាំង។ ខ្ញុំមិនចង់ជួបជុំជាមួយនាងទៀតឡើយ ដើម្បីការពារកេរ្តិ៍ឈ្មោះខ្លួនឯង តែមិនហ៊ាននិយាយតាមត្រង់ ព្រោះខ្លាចអ្នកដឹកនាំដោះស្រាយជាមួយខ្ញុំ។ ខ្ញុំចង់រកវិធីផ្ទេរនាងទៅអ្នកស្រោចស្រពណាម្នាក់ទៀត។ ម្ដងនោះ អ្នកជឿថ្មីម្នាក់នេះបានលើកឡើងថា ក្រុមរបស់នាងបច្ចុប្បន្ន មានគ្នាតិចជាងមុនច្រើនណាស់។ ខ្ញុំបានប្រើរឿងនេះធ្វើជាលេស ដើម្បីប្រាប់អ្នកដឹកនាំថា នាងមិនចូលចិត្តការជួបជុំក្រុមតូចទេ នាងចូលចិត្តក្រុមធំជាងនេះ រួចសុំឱ្យអ្នកដឹកនាំដាក់នាងនៅក្នុងក្រុមផ្សេងវិញ។ អ្នកដឹកនាំក៏បានរៀបចំឱ្យនាងទៅចូលរួមនៅក្រុមមួយផ្សេងភ្លាមៗដែរ។ ខ្ញុំបិទបាំងចេតនាដ៏អាម៉ាស់ និងគួរឱ្យស្អប់របស់ខ្ញុំដោយជោគជ័យ តាមវិធីនេះឯង រុញច្រានអ្នកជឿថ្មីនេះឱ្យចេញពីក្រុមខ្ញុំ។ អ្នកដឹកនាំថែមទាំងយល់ខុសថា ខ្ញុំមានទំនួលខុសត្រូវក្នុងភារកិច្ច និងគិតគូរដល់អ្នកជឿថ្មីទៀតផង។ ខ្ញុំពិតជាអាក្រក់ និងបោកប្រាស់មែន!

ក្រោយមក ខ្ញុំបានហូប និងផឹកព្រះបន្ទូលថែមទៀតអំពីសភាពខ្ញុំ។ «ខ្ញុំប្រាប់អ្នករាល់គ្នាចុះ៖ អ្វីដែលព្រះជាម្ចាស់ស្អប់បំផុត និងចង់លះបង់ចោលនោះគឺ ប្រភេទមនុស្សក្បាលរឹងមិនព្រមកែនេះឯង ពួកគេបានដឹងយ៉ាងច្បាស់ពីកំហុសរបស់ពួកគេ ប៉ុន្តែពុំប្រែចិត្តឡើយ។ ពួកគេមិនដែលទទួលស្គាល់កំហុសរបស់ពួកគេទេ ហើយតែងរកលេសដោះសា និងរកហេតុផលយករួចខ្លួន និងដើម្បីការពារខ្លួនឯង ហើយចង់ប្រើប្រាស់វិធីផ្សេងទៀត ដើម្បីធ្វើខ្លួនឱ្យក្លាយជាមនុស្សគេចវេះ និងបោកបញ្ឆោតខ្លាំងជាងមុនទៀត។ ពួកគេចង់ប្រព្រឹត្តកំហុសមួយហើយមួយទៀត ហើយពុំគិតចង់ប្រែចិត្ត ឬទទួលស្គាល់កំហុសខ្លួនឯងឡើយ។ មនុស្សប្រភេទនេះ គឺជាមនុស្សបង្កបញ្ហាច្រើន ហើយពួកគេពិបាកនឹងសង្គ្រោះបានណាស់ ពួកគេត្រឹមជារបស់ដែលព្រះជាម្ចាស់ចង់បោះបង់ចោលប៉ុណ្ណោះ» («នៅក្នុងជំនឿលើព្រះជាម្ចាស់ អ្វីដែលសំខាន់បំផុត គឺត្រូវអនុវត្ត និងដកពិសោធន៍ព្រះបន្ទូលរបស់ទ្រង់» នៃសៀវភៅ «ព្រះបន្ទូល» ភាគ៣៖ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ ពេលគិតដល់រឿងនេះ ទើបខ្ញុំដឹងថា មិនថាមានអ្វីកើតឡើងទេ គន្លឹះគឺត្រូវទទួលយកសេចក្តីពិត។ បើនរណាម្នាក់ប្រព្រឹត្តខុសក្នុងភារកិច្ច ហើយមិនព្រមទទួលស្គាល់កំហុស ហើយពួកគេមិនទទួលយកការលួសកាត់ និងការដោះស្រាយជាមួយ តែរកលេស និងមូលហេតុដើម្បីការពាររឿងនោះវិញ ហើយថែមទាំងលេងល្បិច ដើម្បីលាក់បាំងកំហុសខ្លួនទៀតនោះ នេះមានន័យថា ពួកគេមិនទទួលយកសេចក្តីពិតសោះឡើយ។ ពួកគេកំពុងធ្វើឱ្យព្រះស្អប់ខ្ពើមជាខ្លាំង ហើយបើពួកគេមិនប្រែចិត្តទេ នោះពួកគេនឹងត្រូវគេបោះបង់ និងផាត់ចោលមិនខាន។ ខ្ញុំអាចធ្វើកិច្ចការសំខាន់ ដូចជាការស្រោចស្រពអ្នកជឿថ្មីនេះបាន ខ្ញុំគួរតែជួយពួកគាត់ ដោយក្ដីស្រឡាញ់ និងចិត្តអត់ធ្មត់ ប្រកបគ្នាឱ្យបានច្បាស់ពីការពិតអំពីនិមិត្តផ្សេងៗ និងជួយពួកគាត់ឱ្យឆាប់ចាក់គ្រឹះលើផ្លូវពិត។ ខ្ញុំដឹងយ៉ាងច្បាស់ថា អ្នកជឿថ្មីខ្លះ មិនបានចូលរួមការជួបជុំទៀងទាត់ទេ ហើយខ្ញុំត្រូវទទួលខុសត្រូវមិនអាចបដិសេធបានឡើយ។ តែពេលអ្នកដឹកនាំសួរនាំ និងដោះស្រាយជាមួយខ្ញុំ ខ្ញុំមិនគ្រាន់តែមិនយល់ថា ការនេះមកពីព្រះ ឬទទួលយកការរិះគន់ពីអ្នកដឹកនាំ ឬរិះរកវិធីជួយអ្នកជឿថ្មីឱ្យទាន់ពេលប៉ុណ្ណោះទេ តែខ្ញុំបែរជាចាប់ផ្ដើមលេងល្បិច ដោយប្រើស្នៀតពុតត្បុត និងវៀចវៀរកាន់តែខ្លាំង ដើម្បីលាក់បាំងការពិតដែលខ្ញុំមិនបានបំពេញភារកិច្ចខ្លួនឱ្យបានល្អ។ ខ្ញុំបន្តលាក់បាំងអ្នកដឹកនាំ ដើម្បីកុំឱ្យគាត់រកបានភស្តុតាងមកចោទខ្ញុំ។ ពេលកលល្បិចខ្ញុំបានសម្រេច ខ្ញុំពេញចិត្តនឹងខ្លួនឯង ដោយលួចសរសើរពីភាពវៃឆ្លាតរបស់ខ្លួនទៀត។ ខ្ញុំមិនបានដឹងថា ព្រះអាចទតឃើញយ៉ាងច្បាស់ពី មធ្យោបាយ និងកលល្បិចដ៏អាក្រក់របស់ខ្ញុំទេ។ ខ្ញុំមិនអាចលាក់បាំងបានទេ។ បញ្ហានៅក្នុងភារកិច្ចខ្ញុំ មុខជាត្រូវលាតត្រដាងមិនខាន។ បើអ្នកដឹកនាំមិនបានព្រមានខ្ញុំទេ ខ្ញុំនឹងមិនដឹងថាត្រូវឆ្លុះបញ្ចាំងពីខ្លួនឯងឡើយ ហើយក៏គ្មានបំណងចង់ប្រែចិត្តដែរ។ ខ្ញុំពិតជាល្ងង់ខ្លៅមែន។ ខ្ញុំមិនបានទទួលយកសេចក្តីពិត មិនបានពិនិត្យ និងកែប្រែកំហុសក្នុងការងារខ្ញុំឡើយ។ ផ្ទុយទៅវិញ ខ្ញុំបែរជាគិតពីវិធីបិទបាំងភ្នែកអ្នកដឹកនាំ ដើម្បីការពារមុខមាត់ ឋានៈ និងអនាគតខ្ញុំទៅវិញ។ ដើម្បីបិទបាំងការពិតដែលខ្ញុំបំពេញភារកិច្ចមិនបានល្អ ខ្ញុំប្រែជាពុតត្បុត និងវៀចវេរ។ ខ្ញុំមិនបានដាក់ចិត្តក្នុងការស្រោចស្រព និងជួយដល់អ្នកជឿថ្មីដោះស្រាយការលំបាករបស់ពួកគាត់ទេ។ ដូច្នេះហើយ បញ្ហារបស់អ្នកជឿថ្មីខ្លះ មិនបានដោះស្រាយអស់ពេលយ៉ាងយូរ។ សូម្បីឥឡូវនេះ ពួកគាត់ខ្លះក៏មិនបានចូលរួមការជួបជុំទៀងទាត់ដែរ។ អ្វីដែលខ្ញុំខ្លាចមែននោះគឺ អ្នកជឿថ្មីដែលខ្ញុំរុញច្រានទៅក្រុមផ្សេង មិនចង់ជួបជុំគ្នាទៀតឡើយ ព្រោះតែការផ្លាស់ប្ដូរអ្នកស្រោចស្រពភ្លាមៗ។ អ្នកផ្សេងបានប្រកបគ្នាជាមួយនាងយ៉ាងអំណត់អស់ពេលជាយូរ ទម្រាំនាងព្រមត្រលប់មកជួបជុំវិញ។ ពេលគិតដល់ទង្វើដែលខ្ញុំបានធ្វើនេះ ខ្ញុំពិតជាពិបាកចិត្តខ្លាំងណាស់។ អ្នកផ្សេងទៀតខំប្រឹងនាំមនុស្សឱ្យជឿព្រះ តែខ្ញុំបែរជាខ្ជីខ្ជាក្នុងការងារខ្ញុំទៅវិញ។ ខ្ញុំកំពុងធ្វើអំពើអាក្រក់ហើយ។ បើគ្មានការបើកសម្ដែងពីព្រះបន្ទូល ដែលបានដាស់ដួងចិត្តស្ពឹកស្រពន់ខ្ញុំឱ្យភ្ញាក់ទេ ខ្ញុំនឹងមិនដឹងថា ខ្ញុំស្ថិតលើមាត់ជ្រោះគ្រោះថ្នាក់ឡើយ។ ខ្ញុំមិនចង់បន្តរស់នៅតាមនិស្ស័យបែបពួកទទឹងនឹងព្រះគ្រីស្ទដ៏អាក្រក់នេះទៀតឡើយ ខ្ញុំចង់បោះបង់ចោលផ្លូវអាក្រក់នោះ និងប្រែចិត្តចំពោះព្រះវិញ។

គ្រាន់តែពេលខ្ញុំចាប់ផ្ដើមដឹងបានខ្លះ អ្នកដឹកនាំក៏បានសួរខ្ញុំថាថ្មីៗ យ៉ាងម៉េចហើយ។ ខ្ញុំបានប្រាប់គាត់ពីការឆ្លុះបញ្ចាំងពីខ្លួនឯង និងការយល់ដឹងខ្លះៗ។ គាត់បានផ្ញើព្រះបន្ទូលខ្លះមកឱ្យខ្ញុំ។ ព្រះបន្ទូលរបស់ព្រះជាម្ចាស់ថ្លែងថា៖ «ការអនុវត្តធ្វើជាមនុស្សស្មោះត្រង់ មានទិដ្ឋភាពជាច្រើន។ ម្យ៉ាងទៀត បទដ្ឋានដើម្បីក្លាយជាមនុស្សស្មោះត្រង់បាន មិនមែនគ្រានតែសម្រេចបានត្រឹមទិដ្ឋភាពមួយឡើយ។ អ្នកត្រូវតែបំពេញតាមបទដ្ឋានក្នុងទិដ្ឋភាពច្រើន មុនពេលដែលអ្នកអាចក្លាយជាមនុស្សស្មោះត្រង់បាន។ មនុស្សមួយចំនួនតែងគិតថា ពួកគេគ្រាន់តែចេះគ្រប់គ្រងចិត្តកុំនិយាយកុហកប៉ុណ្ណោះ គឺអាចក្លាយជាមនុស្សស្មោះត្រង់បានហើយ។ តើទស្សនៈនេះ ត្រឹមត្រូវដែរឬទេ? តើការធ្វើជាមនុស្សស្មោះត្រង់ ពាក់ព័ន្ធត្រឹមការមិននិយាយកុហកប៉ុណ្ណេះឬ? អត់ទេ។ វាក៏ពាក់ព័ន្ធនឹងទិដ្ឋភាពជាច្រើនផ្សេងទៀតផងដែរ។ ដំបូង មិនថាអ្នកជួបប្រទះរឿងអ្វី មិនថាជារឿងដែលអ្នកបានឃើញផ្ទាល់នឹងភ្នែក ឬជារឿងដែលនរណាម្នាក់បានប្រាប់អ្នក មិនថាជាការប្រាស្រ័យទាក់ទងជាមួយមនុស្ស ឬការដោះស្រាយបញ្ហាណាមួយ មិនថាជាភារកិច្ចដែលអ្នកគួរបំពេញ ឬជាអ្វីដែលព្រះជាម្ចាស់ផ្ទុកផ្ដាក់ដល់អ្នកនោះទេ អ្នកត្រូវដោះស្រាយរឿងទាំងនោះដោយចិត្តស្មោះត្រង់ជានិច្ច។ តើមនុស្សម្នាក់គួរអនុវត្តដោះស្រាយរឿងទាំងនេះដោយចិត្តស្មោះត្រង់តាមរបៀបណា? ត្រូវនិយាយអ្វីដែលអ្នកគិត ហើយត្រូវនិយាយដោយស្មោះត្រង់។ មិនត្រូវនិយាយពាក្យឥតបានការ ពាក្យផ្លូវការពេក ឬពាក្យពីរោះស្ដាប់ មិនត្រូវនិយាយបញ្ជោរ ឬនិយាយកុហកលាក់ពុតឡើយ តែត្រូវនិយាយពាក្យចេញពីចិត្តរបស់អ្នក។ បែបនេះ ទើបជាមនុស្សស្មោះត្រង់។ អ្វីដែលមនុស្សស្មោះត្រង់គប្បីធ្វើនោះគឺ ការសម្ដែងចេញនូវទស្សនៈ និងគំនិតពិត ដែលមាននៅក្នុងចិត្ត។ ប្រសិនបើអ្នកមិនដែលនិយាយអ្វីដែលអ្នកគិត មិនដែលនិយាយពាក្យនៅក្នុងចិត្តរបស់អ្នកទេ ហើយអ្វីដែលអ្នកនិយាយនោះ តែងតែផ្ទុយពីអ្វីដែលអ្នកគិតជាប់ជានិច្ច ដូច្នេះ នេះមិនមែនជាអ្វីដែលមនុស្សស្មោះត្រង់ធ្វើនោះទេ។ ឧទាហរណ៍ អ្នកបំពេញភារកិច្ចមិនបានល្អ ហើយមានគេសួរអ្នកថាមានរឿងអ្វី ហើយអ្នកឆ្លើយថា៖ 'ខ្ញុំចង់បំពេញភារកិច្ចឱ្យបានល្អដែរ តែដោយសារហេតុផលនេះហេតុផលនោះ ទើបខ្ញុំធ្វើមិនបានល្អ' តែតាមពិតទៅ អ្នកដឹងក្នុងចិត្តហើយថា អ្នកខ្ជិលច្រអូស តែអ្នកមិនបានប្រាប់ការពិតទេ។ អ្នករកហេតុផល ការដោះសា និងលេសគ្រប់បែបយ៉ាង ដើម្បីបិទបាំងការពិត និងគេចវេះពីការទទួលខុសត្រូវ។ តើមនុស្សស្មោះត្រង់គេធ្វើបែបនោះទេ? (អត់ទេ។) អ្នកបោកបញ្ឆោត និងបំភាន់មនុស្សដោយការនិយាយពាក្យសម្ដីទាំងអស់នេះ។ ប៉ុន្តែសារជាតិដែលមាននៅក្នុងខ្លួនអ្នក សារជាតិនៃបំណងនៅក្នុងខ្លួនអ្នក គឺជានិស្ស័យពុករលួយ។ ប្រសិនបើអ្នកមិនលាតត្រដាងវាចេញមក ហើយបង្ហាញឱ្យគេឃើញទេនោះ និស្ស័យនេះមិនអាចបន្សុទ្ធបានឡើយ។ រឿងនេះ មិនមែនជារឿងតូចតាចនោះទេ! អ្នកត្រូវនិយាយការពិត ដូចជា៖ 'នៅក្នុងការបំពេញភារកិច្ចរបស់ខ្ញុំកន្លងមក ខ្ញុំធ្លាប់អូសបន្លាយពេលខ្លះដែរ។ ខ្ញុំធ្លាប់ធ្វេសប្រហែស ធ្វើការឱ្យតែរួចពីដៃ មិនយកចិត្តទុកដាក់។ នៅពេលណាដែលខ្ញុំមានអារម្មណ៍ល្អ ខ្ញុំក៏ខំប្រឹងធ្វើការបន្តិចទៅ។ ពេលណាខ្ញុំមានអារម្មណ៍មិនល្អ ខ្ញុំក៏មិនសូវខំ ហើយមិនចង់បញ្ចេញកម្លាំងធ្វើអ្វីនោះទេ ខ្ញុំល្មោភចង់បានភាពសុខស្រួលខាងសាច់ឈាម។ ដូច្នេះ ការប៉ុនប៉ងបំពេញភារកិច្ចរបស់ខ្ញុំ គ្មានប្រសិទ្ធភាពនោះទេ។ ពីរបីថ្ងៃចុងក្រោយនេះ ស្ថានភាពប្រែប្រួលមិនដូចមុនទេ ហើយខ្ញុំកំពុងព្យាយាមដាក់ចិត្តដាក់កាយដើម្បីលើកកម្ពស់ប្រសិទ្ធភាពការងារ និងបំពេញភារកិច្ចរបស់ខ្ញុំឱ្យបានល្អវិញ'។ នេះគឺជាការនិយាយចេញពីចិត្ត។ ការនិយាយតាមបែបផ្សេងទៀត មិនមែនចេញពីចិត្តទេ។ ដោយសារដួងចិត្តរបស់អ្នកខ្លាចត្រូវគេដោះស្រាយជាមួយ ខ្លាចគេដឹងពីបញ្ហារបស់អ្នក និងខ្លាចគេឱ្យអ្នកទទួលខុសត្រូវ ម្ល៉ោះហើយ អ្នករកហេតុផល ការដោះសា និងលេសគ្រប់បែបយ៉ាង ដើម្បីលាក់បាំងការពិត ដោយដំបូងឡើយ ធ្វើយ៉ាងណាឱ្យគេឈប់និយាយពីស្ថានភាពនោះ ហើយបន្ទាប់មក បង្វែរការទទួលខុសត្រូវ ដើម្បីជៀសវាងត្រូវគេដោះស្រាយជាមួយ។ នេះគឺជាប្រភពនៃការនិយាយកុហករបស់អ្នក។ មិនថាមនុស្សកុហកនិយាយច្រើនប៉ុនណាទេ មានសម្ដីខ្លះដែលពួកគេនិយាយនោះ ក៏ជាការពិត និងជាក់ស្ដែងផងដែរ។ ប៉ុន្តែរឿងសំខាន់ៗដែលពួកគេនិយាយ នឹងមានព័ត៌មានមិនពិត និងបង្កប់ចេតនារបស់ពួកគេនៅក្នុងនោះ។ ដូច្នេះ ការដឹង និងការចេះបែងចែកអ្វីដែលពិត និងអ្វីដែលមិនពិត គឺសំខាន់ខ្លាំងណាស់។ ក៏ប៉ុន្តែ រឿងនេះមិនងាយស្រួលនឹងធ្វើនោះទេ។ សម្ដីមួយចំនួនដែលពួកគេនិយាយនឹងមានការបញ្ចេញបញ្ចូល ហើយមានការសម្រិតសម្រាំងទៀត សម្ដីមួយចំនួនដែលពួកគេនិយាយនឹងស្របតាមការពិត ហើយសម្ដីមួយចំនួនទៀតដែលពួកគេនិយាយ នឹងផ្ទុយពីការពិត។ ដោយសារមានការពិត និងការមិនពិតនៅលាយឡំគ្នាបែបនេះ ទើបពិបាកនឹងបែងចែកអ្វីពិត អ្វីមិនពិតណាស់។ នេះគឺជាប្រភេទមនុស្សបោកបញ្ឆោតខ្លាំងបំផុត ហើយជាប្រភេទមនុស្សពិបាកនឹងកំណត់អត្តសញ្ញាណណាស់។ ប្រសិនបើពួកគេមិនអាចទទួលយកសេចក្ដីពិត ឬអនុវត្តធ្វើជាមនុស្សស្មោះត្រង់បានទេ ពួកគេមុខជាត្រូវផាត់ចោលមិនខាន។ ដូច្នេះ តើមនុស្សគួរជ្រើសរើសផ្លូវមួយណា? តើផ្លូវមួយណាជាផ្លូវដើម្បីអនុវត្តធ្វើជាមនុស្សស្មោះត្រង់? អ្នករាល់គ្នាគួររៀននិយាយការពិត ហើយអាចប្រកបគ្នាតាមត្រង់ពីសភាពពិត និងបញ្ហារបស់អ្នករាល់គ្នា។ មនុស្សស្មោះត្រង់អនុវត្តបែបនេះឯង ហើយការអនុវត្តបែបនេះ គឺជារឿងត្រឹមត្រូវ» («មានតែតាមរយៈការស្មោះត្រង់ប៉ុណ្ណោះ ទើបមនុស្សអាចរស់នៅក្នុងលក្ខណៈជាមនុស្សពិតប្រាកដ» នៃសៀវភៅ «ព្រះបន្ទូល» ភាគ៣៖ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ ពេលអានអត្ថបទនេះហើយ ធ្វើឱ្យខ្ញុំរំជួលចិត្តជាខ្លាំង។ ព្រះជ្រាបពីយើងច្បាស់ដូចថ្ងៃ។ ទ្រង់ជ្រាបថា យើងសុទ្ធតែមានបញ្ហា និងប្រព្រឹត្តខុសក្នុងភារកិច្ចយើង។ រឿងនេះចៀសមិនផុតទេ។ តែគន្លឹះសំខាន់នៅត្រង់ថា ពេលមានបញ្ហា តើបុគ្គលនោះមានអាកប្បកិរិយាបែបណា តើពួកគេចេះបន្ទាបខ្លួន និងទទួលស្គាល់កំហុសដោយស្មោះ រួចកែប្រែកំហុសនោះឬអត់ ឬក៏ពួកគេរកហេតុផលការពារខ្លួន បិទបាំងបញ្ហា និងបោកបញ្ឆោត។ ពីមុន ខ្ញុំរស់នៅតាមនិស្ស័យបែបសាតាំង ខ្ញុំជាមនុស្សបញ្ឆោត បោកប្រាស់។ ខ្ញុំបានដើរលើផ្លូវខុស ហើយខ្ញុំមិនអាចបន្តដើរលើផ្លូវនេះទៀតបានទេ។ ខ្ញុំចង់ធ្វើជាមនុស្សស្មោះត្រង់ និងទទួលយកការពិនិត្យពិច័យពីព្រះ។ មិនថាក្នុងភារកិច្ចខ្ញុំ មានកំហុស ឬបញ្ហាបែបណានោះទេ ឬប្រសិនបើអ្នកដឹកនាំមកសួរពីការងារខ្ញុំ ខ្ញុំត្រូវតែដោះស្រាយវាដោយចិត្តសុចរិតនិងទៀងត្រង់ ស្វែងរកការពិត និងនិយាយអ្វីដែលមានក្នុងចិត្ត។ ខ្ញុំគួរនិយាយតាមត្រង់ ហើយបើខ្ញុំមិនបានធ្វើអ្វីទេ ខ្ញុំត្រូវថាមិនបានធ្វើទេ ដោយមិននិយាយកុហក ឬការពារខ្លួនឡើយ។ បន្ថែមពីលើការនិយាយត្រង់ៗ ខ្ញុំចង់អនុវត្តការឆ្លុះបញ្ចាំងពីចេតនាបង្កប់ពីក្រោយសម្ដី និងទង្វើខ្ញុំ បើចេតនាខ្ញុំមិនត្រឹមត្រូវ ខ្ញុំត្រូវផ្លាស់ប្ដូរភ្លាម មិនមែនការពារប្រយោជន៍ផ្ទាល់ខ្លួន និងលេងល្បិច ដើម្បីបោកបញ្ឆោតគេឯងឡើយ។ ខ្ញុំបានតាំងចិត្តថា ពីពេលនេះតទៅ ខ្ញុំនឹងដើរតាមផ្លូវនេះ។

ថ្ងៃមួយ ខ្ញុំសម្គាល់ឃើញថា អ្នកជឿថ្មីម្នាក់ ខានមកចូលរួមការជួបជុំច្រើនដងជាប់ៗគ្នា។ ខ្ញុំបានទូរសព្ទទៅគាត់ពីរបីដងដែរ តែគាត់មិនលើកទូរសព្ទ ហើយគាត់ក៏មិនតបសារទៀត។ ខ្ញុំមិនដឹងថា មានរឿងអ្វីនោះទេ។ ខ្ញុំចេះតែបារម្ភខ្លាចគាត់នឹងឈប់មកចូលរួមការជួបជុំទៀត ហើយខ្ញុំគិតថាគួរប្រាប់បញ្ហានេះដល់អ្នកដឹកនាំឬអត់ ដូច្នេះ បើថ្ងៃណាមួយ គាត់ឈប់ចូលរួមមែន អ្នកដឹកនាំនឹងមិនឱ្យខ្ញុំទទួលខុសត្រូវទេ។ ពេលខ្ញុំគិតបែបនេះ ខ្ញុំដឹងថា បញ្ហាចាស់របស់ខ្ញុំដែលលេងល្បិចនេះ បានផុសឡើងទៀតហើយ។ ពេលនោះ ខ្ញុំនឹកចាំព្រះបន្ទូលខ្លះថា៖ «អ្នកមិនចាំបាច់ប្រើវិធីសាស្រ្តណាមួយដើម្បីការពារកេរ្តិ៍ឈ្មោះ មុខមាត់ និងឋានៈរបស់អ្នកទេ ហើយក៏មិនចាំបាច់បិទបាំង ឬក្លែងបន្លំកំហុសរបស់អ្នកដែរ។ អ្នកមិនចាំបាច់ខិតខំប្រឹងប្រែងនឹងរឿងឥតប្រយោជន៍ទាំងនេះទេ។ ប្រសិនបើអ្នកអាចបោះបង់ការទាំងនេះចោលបាន នោះអ្នកនឹងបានស្បើយចិត្តច្រើន អ្នកនឹងរស់នៅដោយគ្មានជាប់ច្រវាក់ ឬការឈឺចាប់ ហើយអ្នកនឹងរស់នៅក្នុងពន្លឺទាំងស្រុង» («ផ្នែកទី៣» នៃសៀវភៅ «ព្រះបន្ទូល» ភាគ៣៖ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ ពិតណាស់។ ព្រះទតធ្លុះពីដួងចិត្តយើង។ ខ្ញុំអាចបោកមនុស្សដោយវិធីវៀចវេររបស់ខ្ញុំបាន តែព្រះទតឃើញគ្រប់យ៉ាងច្បាស់ដូចថ្ងៃ ហើយទ្រង់នឹងលាតត្រដាងគ្រប់យ៉ាង នៅពេលចុងក្រោយ។ ខ្ញុំកំពុងបំពេញភារកិច្ចនៅចំពោះព្រះភក្ត្រព្រះ មិនមែនធ្វើការឱ្យបុគ្គលណាម្នាក់ឡើយ។ ខ្ញុំមិនចាំបាច់លេងល្បិច និងបិទបាំងខ្លួនឯងឡើយ។ ដូចកាលមុន ពេលខ្ញុំខំប្រឹងជួយអ្នកជឿថ្មីខ្លះអស់ពីចិត្ត តែទោះប្រឹងយ៉ាងណា ក៏ពួកគេមិនចូលរួមការជួបជុំ ក៏មិនចាប់អារម្មណ៍នឹងសេចក្ដីជំនឿ និងសេចក្តីពិតដែរ។ ពេលអ្នកដឹកនាំដឹងពីស្ថានភាពពិតនេះ គាត់ក៏សម្រេចថា ពួកគេមិនមែនជាអ្នកជឿពិតនោះទេ ដូច្នេះ គាត់មិនបានឱ្យខ្ញុំទទួលខុសត្រូវឡើយ។ ខ្ញុំអាចមើលឃើញថា របៀបដែលពួកជំនុំប្រព្រឹត្តដាក់មនុស្សមានគោលការណ៍ និងមានយុត្តិធម៌ចំពោះគ្រប់គ្នា។ ខ្ញុំមិនបាច់លេងល្បិច ដើម្បីគេចវេះពីការទទួលខុសត្រូវ ឬរៀបផែនការយករួចខ្លួននោះឡើយ។ ពីមុន ខ្ញុំបានរស់នៅតាមនិស្ស័យបែបសាតាំង ហើយបំពេញភារកិច្ចខ្លួនមិនបានល្អទេ។ លើកនេះ ខ្ញុំមិនអាចធ្វេសប្រហែសបានឡើយ។ ខ្ញុំត្រូវតែមានចិត្តទៀងត្រង់ និងត្រូវបំពេញភារកិច្ចរបស់ខ្ញុំ។ ខ្ញុំបានអធិស្ឋានទៅព្រះស្ងាត់ៗ ហើយត្រៀមខ្លួនផ្លាស់ប្ដូរ និងធ្វើអ្វីគ្រប់យ៉ាង ដើម្បីជួយដល់អ្នកជឿថ្មី។ បើខ្ញុំខំប្រឹងជួយនិងគាំទ្រពួកគាត់ ប្រកបគ្នាពីគ្រប់ទាំងសេចក្តីពិតដែលខ្ញុំគួរប្រកបគ្នាហើយ តែអ្នកជឿថ្មីនៅតែមិនចង់ជួបជុំទៀត ដូច្នេះ ខ្ញុំអាចប្រឈមមុខនឹងរឿងនេះដោយផ្ទាល់ និងប្រាប់អ្នកដឹកនាំតាមត្រង់បាន។ ពេលខ្ញុំផ្លាស់ប្ដូរអាកប្បកិរិយាខ្ញុំ រួចទាក់ទងទៅអ្នកជឿថ្មីនោះម្ដងទៀត គួរឱ្យភ្ញាក់ផ្អើលដែរ គាត់ស្រាប់តែឆ្លើយតបវិញភ្លាម ដោយថា ថ្មីៗនេះ គាត់រវល់ការងារ និងអស់កម្លាំងពេក ហេតុនេះទើបគាត់មិនបានមកចូលរួម។ ខ្ញុំបានប្រើព្រះបន្ទូល ដើម្បីប្រកបគ្នា ហើយគាត់ក៏បានយល់ពីព្រះទ័យព្រះ និងរកឃើញផ្លូវអនុវត្តន៍ រួចក៏ចាប់ផ្ដើមចូលរួមជាទៀងទាត់ឡើងវិញ។ តាំងពីពេលនោះមក ពេលមានអ្នកជឿថ្មីណាដែលមិនមកចូលរួមការជួបជុំ ខ្ញុំដាក់ចិត្តដាក់កាយជួយជ្រោមជ្រែង គាំទ្រ និងប្រកបគ្នាពីព្រះបន្ទូល។ ខ្ញុំជួយពួកគាត់ដោយសុទ្ធចិត្ត។ បន្ទាប់ពីខ្ញុំធ្វើបែបនេះ អ្នកជឿថ្មីជាច្រើនចាប់ផ្ដើមចូលរួមការជួបជុំឡើងវិញ។ ធ្វើបែបនេះ ខ្ញុំមានអារម្មណ៍ស្ងប់ចិត្ត និងធូរស្បើយចិត្តជាខ្លាំង។ អរព្រះគុណព្រះ!


៧. ព្រះបន្ទូលព្រះ គឺជាកញ្ចក់ឡែនតែមួយគត់របស់យើង ដើម្បីមើលអ្នកដទៃ

ខ្ញុំនិងស៊ីឡាស្គាល់គ្នាយូរហើយ ហើយខ្ញុំក៏ស្គាល់គាត់ច្បាស់ដែរ។ គ្រប់ពេលយើងជួបគ្នា គាត់តែងនិយាយជាមួយខ្ញុំអំពីសភាពថ្មីៗរបស់គាត់។ គាត់ប្រាប់ថា គាត់ចេះតែសង្ស័យពីអ្នកដទៃ និងខ្វល់ខ្វាយខ្លាំងពីអ្វីដែលគេគិតចំពោះគាត់។ គាត់ក៏ថា គាត់ចង្អៀតចង្អល់ណាស់ ហើយតែងតែវិភាគពីសម្ដីអ្នកដទៃជានិច្ច។ សូម្បីតែមើលទឹកមុខ ស្ដាប់សំឡេង ឬឮសម្តីធម្មតារបស់អ្នកណាម្នាក់ ក៏ងាយនឹងឱ្យគាត់អន់ចិត្តដែរ។ គាត់ក៏មិនចង់ក្លាយជាបែបនេះដែរ តែគាត់ធ្វើមិនបានទេ។ គាត់តែងនិយាយថា គាត់ពុករលួយខ្លាំង បោកបញ្ឆោត និងខ្វះភាពជាមនុស្ស ថាគាត់ពិតជាស្អប់ខ្លួនឯងណាស់ដែលឱ្យតម្លៃខ្លាំងលើកេរ្តិ៍ឈ្មោះ និងឋានៈ ហើយគាត់និយាយបណ្ដើរ យំបណ្ដើរ។ ពេលឃើញគាត់ស្ដាយក្រោយ និងស្អប់ខ្លួនឯងបែបនេះ ខ្ញុំគិតថា គាត់ពិតជាចង់ផ្លាស់ប្ដូរមែន។ ប្រហែល នេះជានិស្ស័យពុករលួយធ្ងន់ធ្ងរ។ នេះជាចំណុចខ្សោយស្លាប់រស់របស់គាត់ មិនងាយនឹងផ្លាស់ប្ដូរទេ ហើយមុខជាត្រូវការពេល។ ដូច្នេះ ខ្ញុំគិតថា ខ្ញុំគួរតែយល់ចិត្តគាត់។ មិនថាខ្ញុំរវល់នឹងភារកិច្ចខ្ញុំបែបណាទេ បើគាត់ចង់ជជែកលេង ខ្ញុំនឹងទុកការងារខ្ញុំនៅម្ដុំ ដើម្បីស្ដាប់គាត់រៀបរាប់ពីរឿងក្នុងចិត្ត ហើយជារឿយៗ ខ្ញុំនឹងលើកទឹកចិត្ត លួងលោម និងប្រកបគ្នាជាមួយគាត់។ តែអ្វីដែលខ្ញុំមិនយល់នោះគឺ ទោះបីស៊ីឡាហាក់ប្រកបគ្នាដោយមានហេតុផល និងស្គាល់ខ្លួនឯងច្បាស់ក៏ដោយ តែនៅពេលអ្នកដទៃលើកឡើងពីបញ្ហារបស់គាត់ គាត់គិតថា ពួកគេមើលងាយគាត់ ហើយគាត់ក៏ប្រែជាអវិជ្ជមាន។ ការនេះបានកើតឡើងដដែលៗ និងមិនផ្លាស់ប្ដូរឡើយ។ ជាងនេះទៅទៀត គាត់បាននិយាយជាមួយមនុស្សជាច្រើនអំពីបញ្ហានេះ បានបើកចំហជាច្រើនដង ហើយមនុស្សជាច្រើនបានប្រកបគ្នាជាមួយគាត់។ តែច្រើនឆ្នាំមកហើយ គាត់នៅតែមិនបានកែលម្អសូម្បីតែបន្តិច។

ខ្ញុំចាំបានថា ម្ដងនោះ អ្នកគ្រប់គ្រងបានពិនិត្យមើលបញ្ហាមួយដែលយើងមានជាមួយការស្រោចស្រពដល់អ្នកជឿថ្មីថា យើងមិនបានយកចិត្តទុកដាក់ និងអត់ធ្មត់គ្រប់គ្រាន់ជាមួយអ្នកជឿថ្មី ហើយមិនបានប្រកបគ្នា និងគាំទ្រពួកគេ នៅពេលពួកគេមិនបានចូលរួមការជួបជុំ ដែលនេះជាការគ្មានទំនួលខុសត្រូវឡើយ។ អ្នកគ្រប់គ្រងនិយាយបញ្ហានេះទៅកាន់អ្នកស្រោចស្រពទាំងអស់ ដោយមិនបានចុចចំឈ្មោះនរណាម្នាក់ឡើយ។ តែស៊ីឡានិយាយថា អ្នកគ្រប់គ្រងកំពុងតែលាតត្រដាងគាត់ និងធ្វើឱ្យគាត់បាក់មុខ ដូច្នេះ គាត់មិនចង់និយាយក្នុងពេលការជួបជុំឡើយ។ មានពេលមួយទៀត បងប្រុសម្នាក់បានប្រកបគ្នាពីសភាពបច្ចុប្បន្នរបស់គាត់ រួចគាត់ថា ជួនកាល ពេលគាត់នៅជាមួយមនុស្សមានគុណសម្បត្តិអន់ គាត់មិនបានប្រព្រឹត្តចំពោះពួកគេដោយយុត្តិធម៌ទេ។ គាត់បន្តប្រកបគ្នាពីបទពិសោធ និងរបៀបកែលម្អខ្លួន និងទទួលបានច្រកចូល។ តែនៅពេលស៊ីឡាឮរឿងនេះ គាត់គិតថា បងប្រុសនោះកំពុងនិយាយពីគាត់ និងថាបងប្រុសនោះកំពុងបន្ដុះបង្អាប់ដល់គុណសម្បត្តិគាត់ និងមើលស្រាលគាត់។ ក្រោយមក គាត់មានអារម្មណ៍អវិជ្ជមានជាច្រើនថ្ងៃ គាត់គិតអគតិចំពោះបងប្រុសនោះ ហើយគេចមុខ មិនអើពើនឹងគាត់ទេ។ មានពេលមួយទៀត ក្នុងពេលកំពុងពិភាក្សាពីការងារ អ្នកគ្រប់គ្រងបានលើកឡើងពីបញ្ហាតូចមួយទាក់ទងនឹងរបៀបដែលស៊ីឡាស្រោចស្រពអ្នកជឿថ្មី ហើយភ្លាមនោះ គាត់ក៏ចាប់ផ្ដើមយំ រួចរត់ចេញទៅ បាត់មួយសន្ទុះ ទើបត្រលប់មកវិញ។ គាត់អង្គុយយំស្ងាត់ស្ងៀមនៅជ្រុងម្ខាង ដូចត្រូវគេធ្វើដាក់មិនសមអ៊ីចឹង។ នៅពេលខ្ញុំឃើញទឹកមុខរបស់គាត់ ចិត្តខ្ញុំនៅមិនស្ងប់សោះ ហើយការជួបជុំក៏ត្រូវរំខាន។ នៅទីបំផុត អ្នកគ្រប់គ្រងគ្មានជម្រើសអ្វីក្រៅពីលួងលោម និងលើកទឹកចិត្តគាត់ទេ បន្ទាប់មក គាត់ក៏បានស្ងប់ចិត្តវិញ។ ក្រោយមក អ្នកដឹកនាំបានប្រកបគ្នាជាមួយគាត់ ដោយលើកឡើងថា គាត់ឱ្យតម្លៃលើកេរ្តិ៍ឈ្មោះ និងឋានៈខ្លាំងពេក និងចង់ទាក់ទាញការចាប់អារម្មណ៍ និងការខ្វល់ខ្វាយរបស់គ្រប់គ្នា ដើម្បីបំពេញភារកិច្ចរបស់ខ្លួន។ គាត់មិនទទួលយកការលើកឡើងនេះទេ។ ម្យ៉ាង គាត់និយាយថា ការរិះគន់របស់អ្នកគ្រប់គ្រង មានលក្ខណៈអគតិ និងអយុត្តិធម៌ តែម្យ៉ាងទៀត គាត់ក៏និយាយដែរថា គាត់មានធម្មជាតិមួយដែលពិបាក និងចង់ផ្លាស់ប្ដូរ តែមិនអាចផ្លាស់ប្ដូរបាន។ គាត់ក៏និយាយដែរថា «ខ្ញុំទ័លហើយ។ ម្ដេចក៏ខ្ញុំមានធម្មជាតិបែបនេះ? ម៉េចក៏អ្នកផ្សេងប្រសើរជាងខ្ញុំ ហើយគ្មានគំនិតចាក់ស្មុគច្រើនដូចខ្ញុំ? ហេតុអ្វីក៏ព្រះមិនប្រទានឱ្យខ្ញុំមានធម្មជាតិមួយល្អ?» ពេលខ្ញុំឮគាត់និយាយបែបនេះ ខ្ញុំគិតថា៖ «ម្ដេចក៏គាត់គួរឱ្យស្អប់ និងគ្មានហេតុផលបែបនេះ? តើគាត់អាចស្ដីបន្ទោសព្រះម្ដេចកើតទៅ?» តែពេលនោះ ខ្ញុំគិតថា ថ្មីៗនេះ គាត់អាចមានសភាពអាក្រក់ ហើយគាត់និយាយបែបនេះ ព្រោះតែកេរ្តិ៍ឈ្មោះ និងឋានៈគាត់រងការគំរាមកំហែង។ នៅពេលសភាពគាត់ប្រសើរវិញ ប្រហែល គាត់នឹងឈប់ធ្វើបែបនេះហើយ។

តែក្រោយមក ខ្ញុំបានដឹងថា មិនថាគាត់នៅជាមួយនរណាទេ គាត់តែងទើសទាល់នឹងទឹកមុខគេជានិច្ច បើគាត់គិតថា គេមិនអើពើនឹងគាត់ ឬបើគាត់មិនចូលចិត្តសម្ដីសំដៅរបស់គេ គាត់នឹងសន្និដ្ឋានថា បុគ្គលនោះបាននិយាយសំដៅលើគាត់។ ពេលនិយាយជាមួយគាត់ ខ្ញុំប្រយ័ត្នប្រយែងណាស់ តែងបារម្ភថា ខ្ញុំនឹងធ្វើឱ្យគាត់អន់ចិត្ត ធ្វើឱ្យគាត់ប្រែជាអវិជ្ជមាន និងពន្យារពេលភារកិច្ចរបស់គាត់។ ការព្យាយាមទាក់ទងជាមួយស៊ីឡាពិតជាតឹងទ្រូងណាស់ ហើយជារឿយៗ ខ្ញុំចង់គេចចេញពីគាត់។ តែក្រោយមក ខ្ញុំចាំថា ខ្ញុំក៏ពុករលួយដែរ ហើយខ្ញុំមិនគួរមើលគេក្នុងផ្លូវអាក្រក់ឡើយ។ ខ្ញុំត្រូវតែខ្វល់ខ្វាយ និងចេះគិតគូរដល់ការលំបាករបស់គេ ចេះអត់ឱន និងអាណិតអាសូរ។ ដូច្នេះ ខ្ញុំក៏បង្ខំចិត្តទាក់ទងតាមធម្មតាជាមួយគាត់ និងព្យាយាមមិនធ្វើឱ្យគាត់អន់ចិត្តទេ។

ក្រោយមក ព្រោះតែស៊ីឡាមិនទទួលយកសេចក្តីពិតសោះ គ្មានហេតុផល និងបង្អាក់ដល់ពួកជំនុំ អ្នកដឹកនាំបានដកគាត់ចេញ រួចសុំឱ្យគាត់នៅដាច់ចេញពីគេ ដើម្បីឆ្លុះបញ្ចាំងខ្លួនឯង។ ខ្ញុំភ្ញាក់ផ្អើលដែរ ពេលឮដំណឹងនេះ ព្រោះថាទោះបីស៊ីឡាខ្វល់ខ្វាយពីកេរ្តិ៍ឈ្មោះ និងឋានៈខ្លាំង ហើយចេះតែសង្ស័យពីអ្នកដទៃក៏ដោយ ក៏គាត់នៅព្រមបើកចំហប្រកបគ្នា និងហាក់ស្វែងរកសេចក្តីពិតដែរ។ ចុះហេតុអ្វីក៏គាត់ត្រូវនៅដាច់ពីគេបែបនេះ? ក្រោយមក នៅក្នុងការជួបជុំមួយ ពេលអ្នកដឹកនាំអានការវាយតម្លៃអំពីស៊ីឡា ហើយប្រើព្រះបន្ទូលវែកញែកអំពីឥរិយាបថគាត់ ទើបខ្ញុំស្គាល់ពីគាត់បានខ្លះៗ។ ព្រះដ៏មានគ្រប់ព្រះចេស្ដាមានបន្ទូលថា៖ «នៅពេលធ្វើរឿងអ្វីមួយ មនុស្សគ្មានហេតុផល និងបង្ករឿងឥតឈប់ គិតតែពីប្រយោជន៍ផ្ទាល់ខ្លួនប៉ុណ្ណោះ។ ពួកគេធ្វើអ្វីគ្រប់យ៉ាងតាមដែលពួកគេចង់ ហើយសម្ដីរបស់ពួកគេពោរពេញទៅដោយជំនឿខុសឆ្គងគ្មានហេតុផល។ ពួកគេមិនបើកចិត្តទទួលយកហេតុផលទេ និងពេញដោយនិស្ស័យកាចសាហាវ។ គ្មាននរណាហ៊ានសេពគប់ជាមួយពួកគេទេ ហើយក៏គ្មាននរណាម្នាក់សុខចិត្តប្រកបគ្នាជាមួយពួកគេពីសេចក្តីពិតដែរ ព្រោះខ្លាចនាំគ្រោះដាក់ខ្លួន។ មនុស្សមានអារម្មណ៍ភិតភ័យ ពេលនិយាយពីចិត្តគំនិតរបស់ខ្លួនប្រាប់ទៅពួកគេ ខ្លាចថា ប្រសិនបើពួកគេនិយាយពាក្យណាមួយដែលធ្វើឱ្យពួកនោះមិនពេញចិត្ត ឬមិនស្របតាមការចង់បានរបស់ពួកគេ អ្នកទាំងនោះនឹងយកពាក្យនោះមកចោទប្រកាន់ពួកគេទាំងកំរោលមិនខាន។ តើមនុស្សបែបនេះមិនមែនជាមនុស្សអាក្រក់ទេឬអី? តើពួកគេមិនមែនជាពួកអារក្សរស់ទេឬអី? មនុស្សទាំងឡាយណាដែលមាននិស្ស័យកាចសាហាវ និងគ្មានហេតុផល គឺសុទ្ធតែជាពួកអារក្សរស់។ ហើយនៅពេលនរណាម្នាក់ទាក់ទងជាមួយអារក្សរស់ អ្នកនោះអាចនាំគ្រោះដាក់ខ្លួនបាន បើមានការធ្វេសប្រហែសតែបន្តិច។ ប្រសិនបើពួកអារក្សរស់ទាំងនេះ មានវត្តមាននៅក្នុងពួកជំនុំ តើវាមិនបង្កបញ្ហាទៅហើយទេ? (នឹងបង្កបញ្ហាមិនខាន)។ បន្ទាប់ពីពួកអារក្សរស់ទាំងនេះបញ្ចេញអារម្មណ៍ឆេវឆាវ និងជះកំហឹងរបស់ខ្លួនរួចហើយ ពួកគេអាចនិយាយដូចមនុស្សបានមួយសន្ទុះ រួចក៏សុំអភ័យទោស ប៉ុន្តែបន្ទាប់ពីនោះទៅ ពួកគេនឹងមិនផ្លាស់ប្ដូរឡើយ។ នរណាទៅដឹងថា ពេលណាដែលពួកគេនឹងមានអារម្មណ៍មួម៉ៅទៀត ហើយពេលណាពួកគេនឹងបញ្ចេញអារម្មណ៍ឆេវឆាវ ដោយនិយាយពីជំនឿខុសឆ្គងគ្មានហេតុផលរបស់ពួកគេទៀតទៅ។ រាល់ដង គោលដៅនៃការជះកំហឹង និងការបញ្ចេញអារម្មណ៍ឆេវឆាវដាក់នោះ គឺខុសៗគ្នា ហើយប្រភព និងសាវតារនៃការផ្ទុះកំហឹងរបស់ពួកគេ ក៏ខុសគ្នាដែរ។ អ្វីក៏អាចធ្វើឱ្យពួកគេផ្ទុះកំហឹងបានដែរ។ អ្វីក៏អាចធ្វើឱ្យពួកគេមិនពេញចិត្តបានដែរ ហើយអ្វីក៏អាចធ្វើឱ្យពួកគេមានប្រតិកម្មច្រឡោងខាម និងគ្មានហេតុផលបានដែរ។ ពិតជាគួរឱ្យខ្លាច និងនាំរឿងមែន! មនុស្សអាក្រក់ទាំងនេះធ្វើដូចជាពួកគេកំពុងកើតជំងឺផ្លូវចិត្តអ៊ីចឹង។ ពួកគេអាចបាត់បង់សតិរបស់ខ្លួនគ្រប់ពេល ហើយគ្មាននរណាម្នាក់ដឹងថា ពួកគេអាចធ្វើអ្វីខ្លះនោះទេ។ ខ្ញុំស្អប់មនុស្សបែបនេះខ្លាំងណាស់។ គួរតែបោសសម្អាតពួកគេចេញឱ្យអស់ ត្រូវដកពួកគេចេញឱ្យអស់ កុំទុកម្នាក់ណាឡើយ។ ខ្ញុំមិនចង់ពាក់ព័ន្ធជាមួយពួកគេទេ។ ពួកគេមានគំនិតមិនជ្រះស្រឡះ និងមានចរិតឃោរឃៅ ពួកគេពេញដោយជំនឿខុសឆ្គងគ្មានហេតុផល និងគ្មានន័យខ្លឹមសារ ហើយនៅពេលមានរឿងអ្វីកើតឡើងចំពោះពួកគេ ពួកគេក៏បញ្ចេញកំហឹងដាក់រឿងទាំងនោះភ្លាមតែម្ដង។ ... ពួកគេនឹងមិនទទួលស្គាល់ថា ខ្លួនពួកគេមានបញ្ហាទេ ផ្ទុយទៅវិញ ពួកគេនឹងទម្លាក់ការទទួលខុសត្រូវនោះទៅលើអ្នកដទៃ។ ពួកគេថែមទាំងបន្ទោសថាមកពីអ្នកទាំងនោះហើយ ទើបពួកគេមានឥរិយាបថបែបនេះ ដោយអះអាងថា កន្លងមក ពួកគេត្រូវអ្នកដទៃធ្វើដាក់ខ្លួនមិនសម ហាក់ដូចជាកំហឹង និងការបង្កបញ្ហាគ្មានហេតុផលរបស់ពួកគេនោះ គឺមកពីអ្នកណាម្នាក់បង្កឡើងអ៊ីចឹង ហើយពួកគេគ្មានជម្រើសអ្វីផ្សេង ក៏ប្រព្រឹត្តបែបនេះទៅ។ ពួកគេសម្ដែងធ្វើដូចពួកគេកំពុងការពារខ្លួន ថាគ្រប់យ៉ាងសុទ្ធតែជាកំហុសរបស់អ្នកដទៃដូច្នោះដែរ។ នៅពេលណាដែលពួកគេមានអារម្មណ៍មិនពេញចិត្ត ពួកគេចាប់ផ្ដើមបញ្ចេញកំហឹងរបស់ខ្លួន និយាយឥតបានការ និងលើកពីជំនឿខុសឆ្គងគ្មានហេតុផល។ ពួកគេធ្វើដូចជាត្រូវស្ដីបន្ទោសឱ្យអ្នកផ្សេង ធ្វើដូចមានតែពួកគេប៉ុណ្ណោះដែលជាមនុស្សល្អ ហើយអ្នកផ្សេងទៀតសុទ្ធតែជាមនុស្សអាក្រក់ទាំងអស់អ៊ីចឹង។ ហើយមិនថាពួកគេបញ្ចេញអារម្មណ៍ឆេវឆាវរបស់ខ្លួនច្រើនប៉ុនណាទេ និងមិនថាពួកគេនិយាយពីជំនឿខុសឆ្គងគ្មានហេតុផលអ្វីនោះទេ ពួកគេនៅតែចង់ឱ្យអ្នកដទៃនិយាយល្អពីខ្លួនពួកគេដដែល។ នៅពេលពួកគេបានធ្វើរឿងអ្វីមួយមិនល្អ ពួកគេមិនអនុញ្ញាតឱ្យនរណាម្នាក់ទម្លាយរឿងនោះ ឬស្ដីបន្ទោសពួកគេឡើយ។ ប្រសិនបើអ្នកនិយាយអ្វីអាក្រក់ពីពួកគេ ពួកគេនឹងតាមរករឿងអ្នកឥតឈប់ ហើយមិនព្រមឈប់និយាយពីរឿងនោះឡើយ។ តើមនុស្សទាំងនេះ គឺជានរណា? ពួកគេគឺជាមនុស្សគ្មានហេតុផល និងបង្ករឿងឥតឈប់ ហើយពួកគេគ្រប់គ្នា សុទ្ធតែជាមនុស្សអាក្រក់» (ដកស្រង់ពី «ការទទួលខុសត្រូវរបស់អ្នកដឹកនាំ និងអ្នកបំពេញកិច្ចការ» នៃសៀវភៅ «ព្រះបន្ទូល» ភាគ៥)។ កាលណានរណាម្នាក់និយាយអ្វីមួយគំរាមកំហែងដល់ប្រយោជន៍ពួកគេ មនុស្សបែបនេះនិយាយដោយគ្មានហេតុផល និងឆេវឆាវភ្លាម។ ពួកគេមាននិស្ស័យពិសពុលខ្លាំង រហូតដល់អ្នកដទៃខ្លាចក្នុងការប្រឈម និងធ្វើឱ្យពួកគេអន់ចិត្ត។ ពួកគេបង្អាក់យ៉ាងធ្ងន់ធ្ងរដល់បងប្អូនប្រុសស្រី និងជីវិតពួកជំនុំ។ ស៊ីឡាមានចរិតបែបនេះឯង។ ពេលអ្នកដទៃលើកឡើងពីបញ្ហារបស់គាត់ គាត់មិនបានគិតថា អ្វីដែលពួកគេនិយាយនោះត្រឹមត្រូវឬអត់ទេ ហើយក៏មិនបានឆ្លុះបញ្ចាំងដែរ តែបែរជាផ្ដោតលើសម្ដីសំដៅ និងអាកប្បកិរិយារបស់ពួកគេទៅវិញ។ បើមិនត្រូវចិត្តគាត់ទេ គាត់នឹងតូចចិត្តភ្លាម ហើយអាចអន់ចិត្តនឹងគេ និងមានគំនិតមិនល្អចំពោះគេជាដើម ដោយគិតថា ពួកគេនិយាយសំដៅលើគាត់ និងមើលស្រាលគាត់ ឬក៏បញ្ចេញការមិនសប្បាយចិត្តតាមរយៈការយំស្រែក។ ទង្វើនេះបានធ្វើឱ្យអ្នកដទៃទើសទាល់ ដែលនាំឱ្យគេចង់គេចចេញពីគាត់ ឬក៏នៅក្បែរគាត់។ អ្នកគ្រប់គ្រងបានពិនិត្យមើលបញ្ហានៅក្នុងកិច្ចការស្រោចស្រពរបស់យើង ដើម្បីជួយយើងធ្វើឱ្យកែលម្អ និងបំពេញភារកិច្ចយើងកាន់តែប្រសើរ តែស៊ីឡាគិតថា អ្នកគ្រប់គ្រងកំពុងសំដៅលើគាត់ និងលើកឡើងកំហុសមុនៗរបស់គាត់ គាត់មានគំនិតមិនល្អចំពោះអ្នកមើលខុសត្រូវ។ ពេលបងប្រុសម្នាក់បានប្រកបគ្នាពីសភាពរបស់គាត់ថា គាត់មិនអាចប្រព្រឹត្តចំពោះមនុស្សដោយយុត្តិធម៌ ស៊ីឡាគិតថា គាត់កំពុងបន្ដុះបង្អាប់ និងមើលស្រាលខ្លួន ដូច្នេះ នាងមិនអើពើចំពោះគាត់ ហើយថែមទាំងស្រែកយំ ដើម្បីបញ្ចេញការឈឺចាប់របស់ខ្លួនទៀតផង។ ដូច្នេះ មនុស្សមិនហ៊ានប្រឈម ឬធ្វើឱ្យគាត់អន់ចិត្ត ហើយបានត្រឹមតែនិយាយទន់ភ្លន់ដាក់គាត់ប៉ុណ្ណោះ ដើម្បីផ្គាប់ចិត្ត និងស្របតាមចិត្តគាត់ប៉ុណ្ណោះ។ បែបនេះ ទើបគាត់បំពេញភារកិច្ចរបស់ខ្លួន។ ស៊ីឡាមានឫកពាបែបនេះច្រើនឆ្នាំមកហើយ។ គាត់មានទស្សនៈមិនល្អចំពោះអ្នកណាដែលបង្ខូចកេរ្តិ៍ឈ្មោះ និងឋានៈរបស់គាត់ ឬគំរាមកំហែងដល់ប្រយោជន៍គាត់។ គាត់ថែមទាំងនិយាយថា មូលហេតុដែលគាត់ក្លាយជាអវិជ្ជមាន គឺព្រោះតែអាកប្បកិរិយាដែលគេមានចំពោះគាត់ទៀតផង ដែលនេះជាការប្រព្រឹត្តគ្មានហេតុផលផ្ទុយពីសេចក្តីពិតហើយ។ តើគាត់មិនមែនជាមនុស្សគ្មានហេតុផលម្នាក់ដែលព្រះលាតត្រដាងទេឬអី? ក្រោយបានដឹងរឿងនេះ ទើបខ្ញុំមើលឃើញថា ការសង្ស័យពីអ្នកដទៃ និងការខ្វល់ខ្លាំងពេកពីកេរ្តិ៍ឈ្មោះ មិនមែនជាបញ្ហាតែមួយគត់របស់ស៊ីឡានោះទេ។ គាត់មិនទទួលយកសេចក្តីពិតសោះឡើយ ហើយគាត់ជាមនុស្សរំខាន និងគ្មានហេតុផល។ ខ្ញុំបានឆ្លុះបញ្ចាំងមើលអំពី ពេលដែលខ្ញុំបានឃើញស៊ីឡាពិភាក្សាសភាពរបស់គាត់ បើកចំហពីសេចក្តីពុករលួយរបស់ខ្លួន វិភាគមើលខ្លួនឯងនៅក្នុងការជួបជុំ ហើយគាត់ថែមទាំងយំ និងស្ដាយក្រោយ នៅពេលពិភាក្សាពីសេចក្តីពុករលួយរបស់គាត់ទៀតនោះ ខ្ញុំគិតថា គាត់ច្បាស់ជាស្គាល់ខ្លួនឯងពិតប្រាកដ និងជាអ្នកស្វែងរកសេចក្តីពិតហើយ។ តើការយល់ដឹងរបស់ខ្ញុំនេះខុសត្រង់ណាដែរ?

ក្រោយមក បន្ទាប់ពីការប្រកបគ្នាពីបន្ទូលព្រះជាមួយបងប្អូនប្រុសស្រី នៅទីបំផុត ខ្ញុំយល់បានខ្លះពីអ្វីដែលគាត់ហៅថា «ការស្គាល់ខ្លួនឯង» នោះ។ «នៅពេលមនុស្សមួយចំនួនប្រកបគ្នាអំពីការស្គាល់ខ្លួនឯង រឿងដំបូងគេដែលចេញពីមាត់របស់ពួកគេគឺ៖ 'ខ្ញុំគឺជាអារក្ស ជាសាតាំងរស់ ជាមនុស្សដែលទាស់ទទឹងនឹងព្រះជាម្ចាស់។ ខ្ញុំមិនស្ដាប់បង្គាប់ទ្រង់ ខ្ញុំក្បត់ទ្រង់។ ខ្ញុំជាមនុស្សពិសពុល ជាមនុស្សអាក្រក់ដែលគួរដាក់បណ្ដាសា'។ តើនេះជាការស្គាល់ខ្លួនឯងពិតប្រាកដដែរឬទេ? ពួកគេគ្រាន់តែនិយាយក្នុងលក្ខណៈទូទៅប៉ុណ្ណោះ។ ហេតុអ្វីបានជាពួកគេមិនព្រមផ្ដល់ជាឧទាហរណ៍? ហេតុអ្វីបានជាពួកគេមិនអាចប្រាប់រឿងដ៏អាម៉ាស់ដែលពួកគេបានធ្វើឱ្យអ្នកផ្សេងបានដឹង ដើម្បីយករឿងនោះមកវិភាគ? មនុស្សខ្លះដែលគ្មានការឈ្វេងយល់ ស្ដាប់ពួកគេរួច ក៏គិតថា៖ 'នេះជាការស្គាល់ខ្លួនឯងយ៉ាងពិតប្រាកដ! ការស្គាល់ខ្លួនឯងថាជាអារក្ស ជាសាតាំង ហើយថែមទាំងដាក់បណ្ដាសាខ្លួនឯងបែបនេះ ពួកគេបានឈានដល់កម្ពស់ខ្ពស់ខ្លាំងណាស់!' មនុស្សជាច្រើន ជាពិសេសអ្នកជឿថ្មី ងាយចាញ់បញ្ឆោតសម្ដីបែបនេះណាស់។ ពួកគេគិតថា អ្នកនិយាយនោះ ជាមនុស្សបរិសុទ្ធ និងយល់ពីបញ្ហាខាងវិញ្ញាណ ថាគេនោះជាបុគ្គលដែលស្រឡាញ់សេចក្តីពិត និងមានលក្ខណៈសម្បត្តិគ្រប់គ្រាន់ធ្វើជាអ្នកដឹកនាំ។ ក៏ប៉ុន្តែ នៅពេលពួកគេទាក់ទងជាមួយបុគ្គលនោះបានមួយរយៈ ពួកគេក៏បានដឹងថា អ្វីៗមិនមែនបែបនោះទេ ហើយបុគ្គលនោះក៏មិនដូចជាមនុស្សដែលពួកគេធ្លាប់បានស្រមៃដែរ ប៉ុន្តែជាបុគ្គលក្លែងក្លាយ និងបោកបញ្ឆោត ពូកែក្លែងបន្លំ និងធ្វើពុត ដែលធ្វើឱ្យពួកគេមានការខកចិត្តជាខ្លាំង។ តើមានមូលដ្ឋានអ្វីខ្លះដែលអាចចាត់ទុកថា មនុស្សស្គាល់ខ្លួនឯងយ៉ាងពិតប្រាកដនោះ? អ្នកមិនអាចគិតតែពីសម្ដីដែលពួកគេនិយាយបានឡើយ ចំណុចសំខាន់គឺត្រូវកំណត់ថាតើពួកគេអាចអនុវត្ត និងអាចទទួលយកសេចក្តីពិតបានឬអត់។ ចំពោះអ្នកដែលមានការយល់ពីសេចក្តីពិតប្រាកដមែននោះ ពួកគេមិនគ្រាន់តែស្គាល់ខ្លួនឯងពិតប្រាកដប៉ុណ្ណោះទេ ប៉ុន្តែសំខាន់បំផុតនោះគឺ ពួកគេអាចអនុវត្តសេចក្តីពិតបាន។ ពួកគេមិនគ្រាន់តែនិយាយពីការយល់ដឹងពិតប្រាកដរបស់ខ្លួនប៉ុណ្ណោះទេ ប៉ុន្តែក៏អាចធ្វើតាមអ្វីដែលពួកគេនិយាយផងដែរ។ ពោលគឺ សម្ដី និងទង្វើរបស់ពួកគេ ស្របគ្នាទាំងស្រុង។ ប្រសិនបើសម្ដីដែលពួកគេនិយាយ ស្ដាប់ទៅមានការយល់ដឹងច្បាស់លាស់ និងអាចយល់ស្របតាមបាន ប៉ុន្តែពួកគេមិនបានធ្វើតាមសម្ដីនោះ មិនបានរស់នៅតាមសម្ដីនោះទេ នោះពួកគេបានក្លាយជាពួកផារិស៊ីហើយនៅក្នុងរឿងនេះ ពួកគេជាពួកមានពុត ហើយដាច់ខាតមិនមែនជាមនុស្សដែលស្គាល់ខ្លួនឯងពិតប្រាកដឡើយ។ មនុស្សជាច្រើនស្ដាប់ទៅដូចជាមានការយល់ដឹងច្បាស់លាស់ណាស់អ៊ីចឹង នៅពេលពួកគេប្រកបគ្នាពីសេចក្តីពិត ប៉ុន្តែបែរជាមិនដឹងទៅវិញ នៅពេលពួកគេបង្ហាញនិស្ស័យពុករលួយណាមួយចេញមក។ តើមនុស្សទាំងនេះ ជាមនុស្សដែលស្គាល់ខ្លួនឯងដែរឬទេ? ប្រសិនបើមនុស្សមិនស្គាល់ខ្លួនឯងទេ តើពួកគេជាមនុស្សដែលយល់ពីសេចក្តីពិតដែរឬទេ? អស់អ្នកណាដែលមិនស្គាល់ខ្លួនឯង អ្នកនោះគឺជាមនុស្សដែលមិនយល់ពីសេចក្តីពិត ហើយអស់អ្នកណាដែលនិយាយពាក្យឥតបានការអំពីការស្គាល់ខ្លួនឯង អ្នកនោះមានភាពក្លែងក្លាយខាងវិញ្ញាណ ពួកគេជាមនុស្សកុហក។ មនុស្សខ្លះស្ដាប់ទៅដូចជាមានការយល់ដឹងច្បាស់លាស់ណាស់ នៅពេលពួកគេនិយាយពីគោលលទ្ធិ ប៉ុន្តែសភាពនៅក្នុងវិញ្ញាណរបស់ពួកគេ មានភាពស្ពឹកស្រពន់ និងល្ងង់ខ្លៅជាទីបំផុត ពួកគេមិនអាចដឹងបានតាមវិញ្ញាណ ក៏មិនអាចឆ្លើយតបទៅនឹងបញ្ហាណាមួយបានដែរ។ អាចនិយាយបានថា ពួកគេស្ពឹកស្រពន់ ប៉ុន្តែពេលខ្លះទៀត ពេលស្ដាប់ពួកគេនិយាយ វិញ្ញាណរបស់ពួកគេហាក់វាងវៃណាស់។ ឧទាហរណ៍ បន្ទាប់ពីមានរឿងអ្វីមួយកើតឡើង ពួកគេអាចដឹងខ្លួនភ្លាមថា៖ 'មុននេះបន្តិច មានគំនិតមួយបានផុសឡើងយ៉ាងច្បាស់នៅក្នុងចិត្តខ្ញុំ។ ខ្ញុំគិតពីគំនិតនេះ ហើយក៏បានដឹងថា នេះជាគំនិតបោកបញ្ឆោត ថាខ្ញុំកំពុងតែបោកបញ្ឆោតព្រះជាម្ចាស់ហើយ'។ មនុស្សខ្លះដែលគ្មានការឈ្វេងយល់ កើតចិត្តច្រណែន នៅពេលពួកគេឮបែបនេះ ដោយថា៖ 'បុគ្គលនេះដឹងភ្លាម នៅពេលពួកគេបង្ហាញសេចក្តីពុករលួយចេញមក ហើយអាចនិយាយការពិតចេញមក ព្រមទាំងអាចប្រកបគ្នាពីសេចក្តីពុករលួយនោះផង។ ពួកគេមានប្រតិកម្មឆាប់រហ័ស វិញ្ញាណរបស់ពួកគេក៏វាងវៃ ពួកគេប្រសើរជាងពួកយើងឆ្ងាយណាស់។ នេះគឺពិតជាបុគ្គលម្នាក់ដែលដេញតាមសេចក្តីពិតយ៉ាងប្រាកដមែនហើយ'។ តើការវាស់ស្ទង់មនុស្សតាមរបៀបនេះ ត្រឹមត្រូវដែរឬទេ? (អត់ទេ)។ ដូច្នេះ តើគួរមានមូលដ្ឋានអ្វីខ្លះដើម្បីវាស់ស្ទង់ថាមនុស្សពិតជាស្គាល់ខ្លួនឯងពិតប្រាកដមែនឬអត់នោះ? មូលដ្ឋាន គឺមិនមែនត្រឹមតែសម្ដីដែលចេញពីមាត់របស់ពួកគេប៉ុណ្ណោះទេ។ អ្នកក៏ត្រូវពិនិត្យមើលថាតើនៅក្នុងខ្លួនពួកគេមានការសម្ដែងចេញអ្វីឱ្យពិតប្រាកដទៅ ហើយវិធីសាស្ត្រដ៏សាមញ្ញបំផុត គឺត្រូវពិនិត្យមើលថាតើពួកគេអាចអនុវត្តសេចក្តីពិតបានឬអត់។ នេះជាចំណុចដ៏សំខាន់បំផុត។ ការដែលពួកគេអាចអនុវត្តសេចក្តីពិតបាន សបញ្ជាក់ឱ្យឃើញថា ពួកគេពិតជាស្គាល់ខ្លួនឯងប្រាកដមែន ព្រោះថាអ្នកដែលស្គាល់ខ្លួនឯងពិតប្រាកដ បង្ហាញពីការប្រែចិត្ត ហើយមានតែពេលដែលមនុស្សបង្ហាញពីការប្រែចិត្តទេ ទើបពួកគេស្គាល់ខ្លួនឯងពិតប្រាកដមែន» (ដកស្រង់ពី «មានតែការស្គាល់ខ្លួនឯងប៉ុណ្ណោះ ទើបជាជំនួយដល់ការដេញតាមសេចក្តីពិត» នៃសៀវភៅ «ព្រះបន្ទូល» ភាគ៣៖ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ តាមរយៈបន្ទូលព្រះ ខ្ញុំរៀនបានថា អ្នកដែលស្គាល់ខ្លួនឯងពិតប្រាកដ អាចទទួលយកសេចក្តីពិត ខ្មាសអៀន ក្រោយពេលបើកសម្ដែងសេចក្តីពុករលួយ ហើយក្រោយមក អាចប្រែចិត្ត និងបំផ្លាស់បំប្រែពិតប្រាកដ។ ផ្ទុយទៅវិញ អ្នកខ្លះនិយាយសុទ្ធតែពាក្យត្រឹមត្រូវ ហៅខ្លួនឯងថាអារក្ស ឬសាតាំង ធ្វើដូចពួកគេមានការស្គាល់ខ្លួនឯងស៊ីជម្រៅអ៊ីចឹង តែពេលប្រឈមនឹងការលួសកាត់ ពួកគេមិនទទួលយក និងមិនឆ្លុះបញ្ចាំងឡើយ ហើយថែមទាំងការពារខ្លួនម្ដងហើយម្ដងទៀត និងបង្កើតអំណេះអំណាងក្លែងក្លាយទៀតផង។ មិនថាមនុស្សបែបនេះមើលទៅមានការស្គាល់ខ្លួនឯងបែបណាទេ វាសុទ្ធតែជាឧបាយកលទាំងអស់។ ខ្ញុំបានគិតដល់ស៊ីឡា ដែលតែងនិយាយជាមួយមនុស្សអំពីសភាពរបស់គាត់ថា គាត់ខ្វល់ខ្វាយនឹងទឹកមុខមនុស្សខ្លាំងពេក ហើយមានអារម្មណ៍ទើសទាល់ចំពោះអាកប្បកិរិយារបស់គេ។ គាត់ក៏និយាយដែរថា គាត់បោកបញ្ឆោត និងសង្ស័យអ្នកដទៃ។ ពីសម្បកក្រៅ គាត់ហាក់និយាយតាមត្រង់ និងស្មោះត្រង់ អាចស្គាល់សេចក្តីពុករលួយរបស់ខ្លួន និងឆ្លុះបញ្ចាំងពីខ្លួនឯងអ៊ីចឹង ហើយពេលខ្លះ ថែមទាំងយំបណ្ដើរ និយាយបណ្ដើរទៀតផង។ គាត់ហាក់មានអារម្មណ៍ស្ដាយក្រោយពិតប្រាកដ និងស្អប់ខ្លួនឯង។ ដូច្នេះ ខ្ញុំគិតថា គាត់ជាអ្នកស្វែងរកសេចក្តីពិត។ តែគាត់បាននិយាយពីឥរិយាបថទាំងនេះជាច្រើនឆ្នាំមកហើយ តែគាត់មិនដែលផ្លាស់ប្ដូរឡើយ។ មានតែតាមរយៈការបើកសម្ដែងនៃបន្ទូលព្រះទេ ទើបខ្ញុំមើលឃើញថា អ្វីដែលស៊ីឡាហៅថាជា ការស្គាល់ខ្លួនឯងនោះ គឺគ្រាន់ជាការសម្ដែងប៉ុណ្ណោះ។ គាត់មិនទទួលយកសេចក្តីពិត ឬឆ្លុះបញ្ចាំងពីសេចក្តីពុករលួយរបស់ខ្លួនឡើយ។ ជារឿយៗ គាត់នឹងនិយាយពាក្យដែលល្អស្ដាប់ តែឥតខ្លឹមសារមកកាន់ខ្លួនឯងថា គាត់គ្មានភាពជាមនុស្សល្អ ជាមនុស្សបោកបញ្ឆោត ព្យាបាទ ជាពួកទទឹងនឹងព្រះគ្រីស្ទ ហើយខ្ញុំគួរតែធ្លាក់នរក។ គាត់ហាក់មានការស្គាល់ខ្លួនឯងយ៉ាងស៊ីជម្រៅអ៊ីចឹង តែពេលអ្នកដទៃលើកឡើងពីបញ្ហារបស់គាត់ ឬក៏លួសកាត់ និងដោះស្រាយជាមួយគាត់ គាត់មិនទទួលយកសូម្បីតែបន្តិចឡើយ ហើយថែមទាំងប្រឆាំង អន់ចិត្ត រំខាន និងគ្មានហេតុផលទៀតផង។ គាត់នឹងខូចចិត្តទួញយំ និងប្រកែករកខុសត្រូវ ដោយរំខានដល់អ្នកដទៃរហូតដល់ពួកគេមិនអាចជួបជុំ និងបំពេញភារកិច្ចរបស់ខ្លួនតាមធម្មតាទៀតផង។ គាត់បានរំខានយ៉ាងធ្ងន់ធ្ងរដល់ជីវិតពួកជំនុំ និងកិច្ចការពួកជំនុំ។ ពីមុន ខ្ញុំមិនយល់ពីសេចក្តីពិត និងខ្វះការឈ្វេងយល់ ដូច្នេះ ខ្ញុំបានចាញ់បញ្ឆោតឥរិយាបថពីសម្បកក្រៅរបស់គាត់ ហើយថែមទាំងគិតថា គាត់ជាអ្នកស្វែងរកសេចក្តីពិតទៀតផង។ ខ្ញុំពិតជាយល់ច្រឡំ និងល្ងីល្ងើមែន។ ក្រោយមក ទើបខ្ញុំដឹងថា ស៊ីឡាមិនបាននិយាយពីសភាពរបស់គាត់ជាមួយអ្នកដទៃ ព្រោះតែគាត់ចង់ស្វែងរកសេចក្តីពិត ដើម្បីដោះស្រាយបញ្ហា និងប៉ះប៉ូវសភាពរបស់ខ្លួនទេ ប៉ុន្តែ គាត់គ្រាន់តែចង់បាននរណាម្នាក់ ដើម្បីបន្ធូរអារម្មណ៍ឈឺចាប់របស់ខ្លួន ចង់ឱ្យគេលួងលោម និងបន្ថយការឈឺចាប់របស់ខ្លួនប៉ុណ្ណោះ។ មិនថាគាត់បើកចំហជាមួយមនុស្សច្រើនប៉ុនណាទេ គាត់បានត្រឹមជាការរំខានប៉ុណ្ណោះ។ បើគេមិនដកគាត់ចេញ មិនបានវែកញែកពីសភាពគាត់ទេ នោះខ្ញុំនឹងមិនបានឈ្វេងយល់ពីគាត់ឡើយ។ ខ្ញុំនឹងចាត់ទុកគាត់ដូចប្អូនស្រី ដោយអត់ឱន និងអត់ធ្មត់ ហើយថែមទាំងចាញ់បញ្ឆោតគាត់ទាំងមិនដឹងខ្លួនមិនខាន។ ពេលនោះ ទើបខ្ញុំដឹងថា ការមើលមនុស្សដោយប្រើបន្ទូលព្រះ សំខាន់ប៉ុនណា!

ក្រោយមក ខ្ញុំបានអានអត្ថបទព្រះបន្ទូលមួយ ដែលធ្វើឱ្យខ្ញុំយល់ដឹងខ្លះអំពីចេតនាស៊ីឡា និងល្បិចស្នៀតដែលគាត់ប្រើ ដើម្បីបញ្ឆោតគេ។ ព្រះដ៏មានគ្រប់ព្រះចេស្ដាមានបន្ទូលថា៖ «តើគេអាចបែងចែកបានដោយរបៀបណាថា បុគ្គលម្នាក់ស្រឡាញ់សេចក្តីពិតឬអត់នោះ? ចំណុចមួយ មនុស្សត្រូវពិនិត្យមើលថាតើបុគ្គលនេះអាចស្គាល់ខ្លួនឯង ដោយផ្អែកលើព្រះបន្ទូលព្រះជាម្ចាស់បានឬអត់ ត្រូវពិនិត្យមើលថាតើគេអាចឆ្លុះបញ្ចាំងពីខ្លួនឯង និងមានអារម្មណ៍ស្ដាយក្រោយពិតប្រាកដឬអត់។ ចំណុចមួយទៀត មនុស្សត្រូវពិនិត្យមើលថាតើបុគ្គលនោះអាចទទួលយក និងអនុវត្តសេចក្តីពិតបានឬអត់។ ប្រសិនបើគេអាចទទួលយក និងអនុវត្តសេចក្តីពិតបាន នោះគេជាមនុស្សម្នាក់ដែលស្រឡាញ់សេចក្ដីពិត និងអាចស្ដាប់បង្គាប់តាមកិច្ចការរបស់ព្រះជាម្ចាស់បានហើយ។ ប្រសិនបើគេគ្រាន់តែដឹងពីសេចក្តីពិត ប៉ុន្តែមិនដែលទទួលយក ឬអនុវត្តសេចក្តីពិត ដូចមនុស្សមួយចំនួននិយាយថា៖ 'ខ្ញុំយល់ពីសេចក្តីពិតគ្រប់យ៉ាង ប៉ុន្តែខ្ញុំអនុវត្តមិនបាន' នេះសបញ្ជាក់ឱ្យឃើញថា គេមិនមែនជាមនុស្សម្នាក់ដែលស្រឡាញ់សេចក្តីពិតឡើយ។ មនុស្សខ្លះទទួលស្គាល់ថា ព្រះបន្ទូលរបស់ព្រះជាម្ចាស់ គឺជាសេចក្តីពិត ហើយថាពួកគេមាននិស្ស័យពុករលួយ ហើយក៏និយាយដែរថា ពួកគេព្រមប្រែចិត្ត និងកែខ្លួនជាថ្មី ប៉ុន្តែបន្ទាប់ពីនោះមក ពួកគេគ្មានការផ្លាស់ប្ដូរអ្វីទាំងអស់។ ពាក្យសម្ដី និងទង្វើរបស់ពួកគេ នៅតែដូចមុនដដែល។ ពេលពួកគេនិយាយអំពីការស្គាល់ខ្លួនឯង គឺដូចជាពួកគេកំពុងនិយាយរឿងកំប្លែង ឬស្រែកពាក្យស្លោកអ៊ីចឹង។ ពួកគេមិនបានឆ្លុះបញ្ចាំង ឬស្គាល់ខ្លួនឯងឱ្យដល់ជម្រៅចិត្តពួកគេឡើយ ហើយសំខាន់បំផុតនោះគឺ ពួកគេគ្មានអាកប្បកិរិយានៃការស្ដាយក្រោយឡើយ ហើយពួកគេក៏មិនព្រមនិយាយពីសេចក្តីពុករលួយរបស់ខ្លួនចេញមកតាមវិធីសាមញ្ញងាយយល់ ដើម្បីឆ្លុះបញ្ចាំងពីខ្លួនឯងឱ្យពិតប្រាកដដែរ។ ផ្ទុយទៅវិញ ពួកគេធ្វើពុតជាស្គាល់ខ្លួនឯង ដោយអនុវត្តទៅតាមដំណើរការ និងតាមគេតាមឯងប៉ុណ្ណោះ។ ពួកគេមិនមែនជាមនុស្សដែលស្គាល់ខ្លួនឯងពិតប្រាកដ ឬជាអ្នកទទួលយកសេចក្ដីពិតទេ។ នៅពេលមនុស្សបែបនេះនិយាយពីការស្គាល់ខ្លួនឯង ពួកគេចេះតែនិយាយឱ្យតែបានៗប៉ុណ្ណោះ។ ពួកគេកំពុងពាក់ព័ន្ធនឹងភាពជាវិញ្ញាណក្លែងបន្លំ បោកប្រាស់ និងក្លែងក្លាយ។ មនុស្សខ្លះបោកបញ្ឆោតណាស់ ហើយពេលពួកគេឃើញអ្នកដទៃប្រកបគ្នាពីការស្គាល់ខ្លួនឯង ពួកគេគិតថា៖ 'អ្នកផ្សេងទៀតនិយាយការពិតចេញមក និងវិភាគពីការបោកបញ្ឆោតរបស់ពួកគេផ្ទាល់។ ប្រសិនបើខ្ញុំមិននិយាយអ្វីទេ នោះគ្រប់គ្នានឹងគិតថា ខ្ញុំមិនស្គាល់ខ្លួនឯង។ ដូច្នេះ ខ្ញុំត្រូវតែធ្វើតាមគេតាមឯងដែរហើយទើបបាន!' ក្រោយមក ពួកគេរៀបរាប់ថា ការបោកបញ្ឆោតរបស់ពួកគេនោះធ្ងន់ធ្ងរខ្លាំងណាស់ ដោយនិយាយចេញមកក្នុងលក្ខណៈទាក់ទាញចិត្តណាស់ ហើយពួកគេហាក់ដូចជាមានការស្គាល់ខ្លួនឯងជ្រាលជ្រៅណាស់អ៊ីចឹង។ មនុស្សគ្រប់គ្នាដែលស្ដាប់ឮហើយ មានអារម្មណ៍ថា ពួកគេស្គាល់ខ្លួនឯងពិតប្រាកដមែន ហើយពេលនោះ ក៏សម្លឹងទៅកាន់ពួកគេដោយសេចក្តីច្រណែន ដែលជាហេតុធ្វើឱ្យពួកគេមានអារម្មណ៍ហាក់ដូចជាខ្លួនពួកគេមានសិរីល្អ ហាក់ដូចជាខ្លួនពួកគេទើបតែលម្អខ្លួនដោយវង់ឥន្ទធនូព័ទ្ធជុំវិញពីលើក្បាលអ៊ីចឹង។ លក្ខណៈនៃការស្គាល់ខ្លួនឯងបែបនេះ ដែលសម្រេចទៅបានដោយការធ្វើអ្វីទៅតាមគេតាមឯង បូកផ្សំជាមួយនឹងការក្លែងបន្លំ និងការបោកប្រាស់របស់ពួកគេនេះផង ធ្វើឱ្យអ្នកដទៃវង្វេងទាំងស្រុង។ នៅពេលដែលពួកគេធ្វើបែបនេះ តើសតិសម្បជញ្ញៈរបស់ពួកគេនៅស្ងប់ដែរឬទេ? តើនេះមិនមែនជាការបោកបញ្ឆោតស្រស់ៗទេឬអី? ប្រសិនបើមនុស្សនិយាយតែពាក្យឥតបានការអំពីការស្គាល់ខ្លួនឯង ពេលនោះ មិនថាចំណេះដឹងនោះខ្ពង់ខ្ពស់ ឬល្អបែបណាទេ ក៏ពួកគេនឹងនៅតែបន្តបើកសម្ដែងពីនិស្ស័យពុករលួយ ដូចដែលពួកគេធ្លាប់បានធ្វើកាលពីមុនដដែល ដោយគ្មានការផ្លាស់ប្ដូរទាល់តែសោះ។ នោះមិនមែនជាការស្គាល់ខ្លួនឯងពិតប្រាកដទេ។ ប្រសិនបើមនុស្សមានចេតនាធ្វើពុត និងបោកបញ្ឆោតបែបនេះ វាសបញ្ជាក់ឱ្យឃើញថា ពួកគេមិនទទួលយកសេចក្តីពិតសោះឡើយ ហើយក៏មិនខុសអ្វីពីអ្នកមិនជឿដែរ។ តាមរយៈការនិយាយអំពីការស្គាល់ខ្លួនឯងរបស់ពួកគេតាមរបៀបនេះ ពួកគេគ្រាន់តែធ្វើតាមនិន្នាការ និងនិយាយអ្វីដែលត្រូវចិត្តមនុស្សគ្រប់គ្នាប៉ុណ្ណោះ។ តើចំណេះដឹង និងការវិភាគពីខ្លួនឯងរបស់ពួកគេនេះ មិនមែនបោកបញ្ឆោតទេឬអី? តើនេះជាការស្គាល់ខ្លួនឯងពិតប្រាកដដែរឬទេ? មិនជាដាច់ខាត។ នេះក៏ព្រោះតែពួកគេមិនបាននិយាយការពិតចេញមក មិនវិភាគពីខ្លួនពួកគេចេញពីចិត្តឡើយ ហើយពួកគេគ្រាន់តែនិយាយបន្តិចបន្តួចអំពីការស្គាល់ខ្លួនឯងនៅក្នុងលក្ខណៈភូតកុហក បោកបញ្ឆោត ដើម្បីធ្វើតាមគេតាមឯងប៉ុណ្ណោះ។ កាន់តែធ្ងន់ធ្ងរជាងនេះទៀតនោះគឺ ដើម្បីឱ្យអ្នកដទៃកោតសរសើរ និងច្រណែនខ្លួន ពេលពិភាក្សាពីការស្គាល់ខ្លួនឯង ពួកគេមានចេតនានិយាយបំផ្លើស ដើម្បីធ្វើឱ្យបញ្ហារបស់ខ្លួនហាក់ធ្ងន់ធ្ងរខ្លាំង មានន័យថា ការនិយាយចេញមករបស់ពួកគេ មានលាយឡំជាមួយនឹងចេតនា និងគោលដៅផ្ទាល់ខ្លួន។ នៅពេលដែលពួកគេធ្វើបែបនេះ ពួកគេគ្មានអារម្មណ៍ថាខ្លួនខុសទេ សតិសម្បជញ្ញៈរបស់ពួកគេ ក៏មិនរសាប់រសល់ដែរ បន្ទាប់ពីពួកគេក្លែងបន្លំ និងចូលរួមក្នុងការបោកប្រាស់រួច។ ពួកគេគ្មានអារម្មណ៍អ្វីឡើយ បន្ទាប់ពីបោកបញ្ឆោត និងបះបោរទាស់នឹងព្រះជាម្ចាស់រួច ហើយពួកគេក៏មិនអធិស្ឋានទៅព្រះជាម្ចាស់ ដើម្បីសារភាពទោសកំហុសរបស់ខ្លួននោះដែរ។ តើមនុស្សបែបនេះមិនមែនជាមនុស្សក្បាលរឹងទេឬអី? ប្រសិនបើពួកគេគ្មានអារម្មណ៍ថាខ្លួនខុសផង តើពួកគេអាចមានអារម្មណ៍ស្ដាយក្រោយកើតដែរទេ? តើមនុស្សម្នាក់ដែលគ្មានការស្ដាយក្រោយពិតប្រាកដ អាចបោះបង់សាច់ឈាម និងអនុវត្តសេចក្តីពិតបានដែរឬទេ? តើមនុស្សម្នាក់ដែលគ្មានការស្ដាយក្រោយ អាចប្រែចិត្តពិតប្រាកដដែរឬទេ? ប្រាកដជាមិនអាចនោះទេ។ ប្រសិនបើពួកគេមិនទាំងស្ដាយក្រោយផង តើការនិយាយអំពីការស្គាល់ខ្លួនឯងនេះ មិនខុសទំនងទេឬអី? តើនេះមិនមែនជាការក្លែងបន្លំ និងការបោកប្រាស់ទេឬអី?» (ដកស្រង់ពី «មានតែការស្គាល់ខ្លួនឯងប៉ុណ្ណោះ ទើបជាជំនួយដល់ការដេញតាមសេចក្តីពិត» នៃសៀវភៅ «ព្រះបន្ទូល» ភាគ៣៖ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ គាត់ចូលចិត្តនិយាយពីសភាពគាត់ជាមួយអ្នកដទៃ ហើយប្រើបន្ទូលព្រះ ដើម្បីឆ្លុះបញ្ចាំងពីខ្លួនឯងនៅក្នុងការជួបជុំ។ គាត់នឹងពណ៌នាខ្លួនឯងដោយប្រើពាក្យធ្ងន់ៗបំផុត។ ពីសម្បកក្រៅ គាត់ហាក់មានការស្គាល់ខ្លួនឯងស៊ីជម្រៅ ហើយសោកស្ដាយ និងស្អប់ខ្លួនឯងយ៉ាងខ្លាំងអ៊ីចឹង តែនេះគ្រាន់ជាការសម្ដែងដែលគាត់បង្ហាញដល់អ្នកដទៃ ដើម្បីបោកបញ្ឆោតពួកគេឱ្យគិតថា គាត់ទទួលយកសេចក្តីពិត និងមានការស្គាល់ខ្លួនឯងប៉ុណ្ណោះ។ ការស្គាល់ខ្លួនឯងបែបនេះ គឺជារបៀបដែលគាត់បោកបញ្ឆោត និងការបោកប្រាស់អ្នកដទៃ ធ្វើឱ្យពួកគេគិតថា គាត់ហ៊ានលាតត្រដាងពីខ្លួនឯង ដូច្នេះ ពួកគេនឹងមិនត្រឹមតែមិនស្គាល់គាត់ប៉ុណ្ណោះ តែក៏មានការគោរពខ្លាំងចំពោះគាត់ផងដែរ។ ផងដែរ រាល់លើកដែលស៊ីឡាបើកសម្ដែងនូវសេចក្តីពុករលួយ គាត់តែងសូត្រការបើកសម្ដែងរបស់ព្រះអំពីពួកទទឹងនឹងព្រះគ្រីស្ទ ដើម្បីពណ៌នាពីខ្លួនឯងថា ដោយថា ខ្លួនគាត់បានស្វែងរកកេរ្តិ៍ឈ្មោះនិងឋានៈ កំពុងដើរលើផ្លូវពួកទទឹងនឹងព្រះគ្រីស្ទ ថាបំណងចង់បានឋានៈបានកាន់កាប់ជីវិតគាត់ ហើយបើគាត់មិនប្រែចិត្តទេ នោះបំណងនេះនឹងសម្លាប់គាត់មិនខាន។ តែនៅពេលមានស្ថានភាពគំរាមកំហែងដល់កេរ្តិ៍ឈ្មោះ និងឋានៈគាត់ គាត់ក៏ត្រលប់ទៅរកផ្លូវចាស់គាត់វិញ ហើយទោះបីប្រកបគ្នាពីសភាពរបស់គាត់ជាច្រើនឆ្នាំក៏ដោយ ក៏គាត់គ្មានការផ្លាស់ប្ដូរអ្វីដែរ។ អ្នកដឹកនាំបានលើកឡើងពីបញ្ហារបស់គាត់ និងបានប្រកបគ្នាជាមួយគាត់ជាច្រើនដងដែរ តែគាត់មិនស្ដាប់ទេ ហើយក៏មិនផ្លាស់ប្ដូរអ្វីដែរ។ គាត់ថែមទាំងប្រឆាំង វែកញែកឥតឈប់ និងបង្កើតអំណេះអំណាងក្លែងក្លាយទៀតផង។ នៅពេលគាត់ឃើញថា អ្នកដទៃអាចលះបង់អំនួត ដើម្បីស្វែងរកសេចក្តីពិត គាត់មិនរៀនសូត្រពីចំណុចខ្លាំងរបស់គេទេ តែបែរជាគិតថា ពួកគេកើតមកមានធម្មជាតិល្អ ថា គាត់មិនអាចអនុវត្តសេចក្តីពិត និងតែងសង្ស័យពីមនុស្ស ព្រោះតែព្រះមិនបានប្រទានធម្មជាតិល្អដល់គាត់ទៅវិញ។ គាត់មិនបានស្អប់ខ្ពើមនិស្ស័យបែបសាតាំងរបស់ខ្លួនទេ តែបែរជាស្ដីបន្ទោសព្រះ តិះដៀលទ្រង់ថា ទ្រង់មិនសុចរិតទៅវិញ។ ការនេះបង្ហាញថា សារជាតិរបស់ស៊ីឡា គឺជាសារជាតិរបស់អារក្ស ជាសារជាតិឆ្គាំឆ្គង និងគ្មានហេតុផលសោះឡើយ។ បើគ្មានការបើកសម្ដែងពីបន្ទូលព្រះទេ នោះខ្ញុំនឹងចាត់ទុកគាត់ជាអ្នកស្វែងរកសេចក្តីពិតទៅហើយ។

ក្រោយមក ក្នុងពេលជួបជុំមួយ ខ្ញុំបានឃើញអត្ថបទព្រះបន្ទូលនេះ។ «មានតែអ្នកដែលស្រឡាញ់សេចក្តីពិតប៉ុណ្ណោះ ទើបជាកម្មសិទ្ធិនៃដំណាក់របស់ព្រះជាម្ចាស់។ ហើយមានតែពួកគេប៉ុណ្ណោះ ទើបជាបងប្អូនប្រុសស្រីពិតប្រាកដ។ តើអ្នកគិតថា អ្នកដែលចូលរួមក្នុងការជួបជុំញឹកញាប់ ជាបងប្អូនប្រុសស្រីហើយមែនទេ? មិនប្រាកដនោះទេ។ តើមនុស្សបែបណាដែលមិនមែនជាបងប្អូនប្រុសស្រី? (គឺអ្នកដែលនឿយណាយនឹងសេចក្តីពិត អ្នកដែលមិនទទួលយកសេចក្តីពិត)។ អស់អ្នកណាដែលមិនទទួលយកសេចក្តីពិត ហើយនឿយណាយនឹងសេចក្តីពិត អ្នកនោះសុទ្ធតែជាមនុស្សអាក្រក់។ ពួកគេសុទ្ធតែជាមនុស្សគ្មានសតិសម្បជញ្ញៈ ឬហេតុផល។ ក្នុងចំណោមពួកគេនោះ គ្មាននរណាម្នាក់ដែលព្រះជាម្ចាស់សង្រ្គោះឡើយ។ ពួកគេទាំងអស់នេះគ្មានភាពជាមនុស្សទាល់តែសោះ ពួកគេធ្វេសប្រហែសក្នុងការងារខ្លួន ហើយធ្វើអ្វីគ្មានម្ចាស់ការលើខ្លួនឯងឡើយ។ ពួកគេរស់នៅតាមទស្សនវិជ្ជាបែបសាតាំង ហើយប្រើល្បិចកលបោកបញ្ឆោត និងប្រើការបញ្ជោរ ដើម្បីបោកប្រាស់អ្នកដទៃ។ ពួកគេមិនទទួលយកសេចក្តីពិតសូម្បីតែបន្តិចណាឡើយ ហើយពួកគេបានជ្រៀតចូលក្នុងដំណាក់របស់ព្រះជាម្ចាស់ក្នុងគោលបំណងតែមួយគត់ គឺដើម្បីបានព្រះពរ។ ហេតុអ្វីបានជាយើងហៅពួកគេថាជាអ្នកមិនជឿ? ពីព្រោះពួកគេនឿយណាយនឹងសេចក្តីពិត ហើយពួកគេមិនទទួលយកសេចក្តីពិតទេ។ កាលណាមានការប្រកបគ្នាពីសេចក្តីពិតភ្លាម ពួកគេក៏អស់អារម្មណ៍ ពួកគេនឿយណាយនឹងសេចក្តីពិត ពួកគេមិនអាចទ្រាំស្ដាប់សេចក្តីពិតបានទេ ពួកគេយល់ថា សេចក្តីពិតគួរឱ្យធុញ ហើយមិនអាចទ្រាំអង្គុយស្ដាប់បានឡើយ។ ច្បាស់ណាស់ ពួកគេគឺជាអ្នកមិនជឿ និងជាពួកគ្មានជំនឿលើព្រះតែម្ដង។ ហើយមិនថាអ្នកធ្វើអ្វីនោះទេ អ្នកមិនត្រូវចាត់ទុកពួកគេជាបងប្អូនប្រុសស្រីឡើយ។ ... ប្រសិនបើពួកគេមិនចាប់អារម្មណ៍លើសេចក្តីពិតទេ តើពួកគេអាចអនុវត្តសេចក្តីពិតបានដោយរបៀបណា? ដូច្នេះ តើពួកគេរស់នៅតាមទស្សនៈអ្វី? គ្មានអ្វីគួរឆ្ងល់នោះទេ គឺពួកគេរស់នៅតាមទស្សនវិជ្ជារបស់សាតាំង ពួកគេតែងតែបោកបញ្ឆោត និងវៀចវេរ ពួកគេមិនមានជីវិតដែលមានភាពជាមនុស្សធម្មតាឡើយ។ ពួកគេមិនដែលអធិស្ឋានទៅព្រះជាម្ចាស់ ឬស្វែងរកសេចក្តីពិតទេ ប៉ុន្តែពួកគេដោះស្រាយរឿងគ្រប់យ៉ាង ដោយប្រើកលល្បិច ស្នៀត និងទស្សនវិជ្ជានៃការរស់នៅរបស់មនុស្ស ដែលធ្វើឱ្យជីវិតរស់នៅមានភាពនឿយហត់ និងពេញដោយការឈឺចាប់។ ... អស់អ្នកណាដែលមិនស្រឡាញ់សេចក្តីពិត អ្នកនោះមិនជឿលើព្រះជាម្ចាស់ពិតប្រាកដឡើយ។ អស់អ្នកណាដែលមិនអាចទទួលយកសេចក្តីពិតបានទាល់តែសោះ អ្នកនោះមិនអាចហៅថាជាបងប្អូនប្រុសស្រីបានឡើយ។ មានតែអស់អ្នកណាដែលស្រឡាញ់ និងអាចទទួលយកសេចក្តីពិតបានប៉ុណ្ណោះ ទើបជាបងប្អូនប្រុសស្រី។ ឥឡូវ តើពួកអ្នកដែលមិនស្រឡាញ់សេចក្តីពិតនោះ ជានរណា? ពួកគេសុទ្ធតែជាអ្នកមិនជឿ។ អស់អ្នកណាដែលមិនទទួលយកសេចក្តីពិតសោះ អ្នកនោះគឺជាអ្នកដែលធុញទ្រាន់ និងបោះបង់សេចក្តីពិតចោល។ និយាយឱ្យច្បាស់ជាងនេះគឺ ពួកគេសុទ្ធតែជាអ្នកមិនជឿដែលបានជ្រៀតចូលមកក្នុងពួកជំនុំ។ ប្រសិនបើពួកគេអាចធ្វើការអាក្រក់គ្រប់បែបយ៉ាង ហើយបង្អាក់ និងរំខានដល់កិច្ចការពួកជំនុំ នោះពួកគេជាបាវបម្រើរបស់សាតាំងហើយ។ គួរតែដក និងផាត់ពួកគេចោល ហើយមិនអាចចាត់ទុកពួកគេជាបងប្អូនប្រុសស្រីបានឡើយ។ អស់អ្នកណាដែលបង្ហាញសេចក្តីស្រឡាញ់ដល់ពួកគេ អ្នកនោះពិតជាល្ងីល្ងើ និងល្ងង់ខ្លៅបំផុតហើយ» (ដកស្រង់ពី «ផ្នែកទី៣» នៃសៀវភៅ «ព្រះបន្ទូល» ភាគ៣៖ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ តាមរយៈបន្ទូលព្រះ ខ្ញុំបានដឹងថា បងប្អូនប្រុសស្រីពិតប្រាកដ គឺជាអ្នកដែលស្រឡាញ់សេចក្តីពិត និងអាចទទួលយកសេចក្តីពិត។ ពួកគេលះបង់ថ្វាយព្រះ និងមានទីបន្ទាល់អំពីការអនុវត្តសេចក្ដីពិត។ ប្រហែល ពួកគេមិនអាចនិយាយបានជ្រាលជ្រៅពីការស្គាល់ខ្លួនឯងមែន តែពួកគេស្រឡាញ់សេចក្តីពិត និងអនុវត្តតាមបន្ទូលព្រះជាច្រើនដែលពួកគេយល់។ ទោះបីពួកគេអាចប្រព្រឹត្តអំពើរំលង បើកសម្ដែងសេចក្តីពុករលួយ និងប្រែជាអវិជ្ជមានពេលខ្លះក៏ដោយ ដោយសារពួកគេស្វែងរកសេចក្តីពិត នៅពេលត្រូវលួសកាត់ និងដោះស្រាយ ឬពេលប្រឈមនឹងបរាជ័យ ពួកគេអាចទទួលយកវាថាមកពីព្រះ ស្វែងរកសេចក្តីពិត និងឆ្លុះបញ្ចាំងពីខ្លួនឯងបាន។ នៅពេលពួកគេដឹងពីបញ្ហារបស់ខ្លួន បន្តិចម្ដងៗ ពួកគេអាចកែកុន និងធ្វើឱ្យប្រសើរឡើង។ មានតែមនុស្សបែបនេះទេ ទើបជាបងប្អូនប្រុសស្រីពិតប្រាកដ។ ចំពោះអ្នកដែលមិនទទួលយក ហើយថែមទាំងស្អប់សេចក្តីពិត មិនអាចហៅពួកគេជាបងប្អូនប្រុសស្រីឡើយ។ បើពួកគេមានភាពជាមនុស្សអាក្រក់ និងប្រព្រឹត្តអំពើអាក្រក់គ្រប់បែបយ៉ាងដែលបង្អាក់ដល់កិច្ចការពួកជំនុំ ពួកគេជាមនុស្សអាក្រក់ និងពួកទទឹងនឹងព្រះគ្រីស្ទ ហើយថែមទាំងមិនសមហៅពួកគេថាជាបងប្អូនប្រុសស្រីនោះឡើយ។ ទោះបីពួកគេបន្តនៅក្នុងពួកជំនុំក៏ដោយ ក៏ពួកគេត្រឹមជាអ្នកជឿក្លែងក្លាយ ដែលបានជ្រៀតចូលក្នុងដំណាក់ព្រះប៉ុណ្ណោះ។ មិនថាពួកគេជឿយូរប៉ុនណា នៅទីបំផុត ព្រះនឹងលាតត្រដាង និងផាត់ពួកគេចោល។ ពីសម្បកក្រៅ ស៊ីឡាហាក់មិនបានធ្វើការអាក្រក់ធំឡើយ ប៉ុន្តែ គ្រប់យ៉ាងដែលគាត់ធ្វើ បានរំខានដល់គំនិតរបស់មនុស្ស និងបង្អាក់ពួកគេមិនឱ្យបំពេញភារកិច្ចរបស់ខ្លួន ហើយគាត់បានធ្វើបែបនេះរហូតមក។ មិនថាអ្នកដទៃបានប្រកបគ្នា និងគាំទ្រគាត់បែបណាទេ គាត់មិនដែលផ្លាស់ប្ដូរសូម្បីតែបន្តិចឡើយ ហើយថែមទាំងជជែកវែកញែក ប្រកែក និងប្រព្រឹត្តដោយគ្មានហេតុផលទៀតផង។ ការនេះបង្ហាញថា ស៊ីឡាមិនទទួលយកសេចក្តីពិតសោះឡើយ ហើយគាត់មានធម្មជាតិជិនណាយនឹងសេចក្តីពិត។ គាត់ជាគ្នីគ្នារបស់អារក្ស មិនមែនជាបងប្អូនរបស់យើងទេ។ ពីមុន ខ្ញុំមិនយល់ពីទិដ្ឋភាពនៃសេចក្តីពិតនេះទេ ហើយក៏ខ្វះការឈ្វេងយល់ដែរ។ ខ្ញុំគិតថា ឱ្យតែគេជឿព្រះ និងទទួលស្គាល់ព្រះនាមទ្រង់ គួរចាត់ទុកគេជាបងប្អូនហើយ។ ខ្ញុំអាណិត និងអត់ឱនចំពោះពួកគេទាំងងងឹតងងល់ បង្ហាញសេចក្ដីសប្បុរស និងគាំទ្រដល់ពួកគេទាំងល្ងីល្ងើ ដោយគ្មានការឈ្វេងយល់សោះឡើយ។ ជាលទ្ធផល ការខំប្រឹងជាច្រើនរបស់ខ្ញុំ ក្លាយជាអសារបង់។ ខ្ញុំពិតជាល្ងីល្ងើ និងយល់ច្រឡំធំមែន!

ឥឡូវការដែលស៊ីឡានៅដាច់ចេញពីគេ ខ្ញុំឃើញថា ព្រះសុចរិតខ្លាំងណាស់។ អ្នកដែលមិនស្វែងរកសេចក្តីពិត និងប្រព្រឹត្តដោយគ្មានហេតុផល មិនអាចឈរជើងនៅក្នុងពួកជំនុំបានទេ ហើយនៅទីបំផុត ព្រះនឹងលាតត្រដាងពួកគេ។ ខ្ញុំក៏យល់ពីព្រះទ័យល្អរបស់ព្រះដែរ៖ ព្រះបានរៀបចំស្ថានភាពទាំងនេះឡើង ដើម្បីឱ្យខ្ញុំរៀនមេរៀន។ ខ្ញុំត្រូវតែចាប់យកមេរៀនទាំងនេះ។ ដើម្បីបោះជំហានទៅមុខ ខ្ញុំត្រូវតែដាក់ពេលវេលា និងថាមពលថែមទៀតលើសេចក្តីពិត ហើយមើល និងធ្វើអ្វីៗតាមកញ្ចក់ឡែននៃបន្ទូលព្រះ។


២០. ខ្ញុំបានឮ ព្រះសូរសៀងរបស់ព្រះជាម្ចាស់

ខ្ញុំបានទទួលយកកិច្ចការព្រះដ៏មានគ្រប់ព្រះចេស្ដានៃគ្រាចុងក្រោយកាលជាងពីរឆ្នាំមុន។ និយាយត្រង់ទៅ ខ្ញុំទទួលបានច្រើនជាងអ្វីដែលខ្ញុំបានធ្វើក្នុងពេលដប់ឆ្នាំជាងទៅទៀត ដែលខ្ញុំបានចំណាយពេលជាអ្នកជឿនៅក្នុងសហគមន៍សាសនា។

ខ្ញុំឈ្មោះ ម៉ាធៀវ។ ខ្ញុំកើតនៅក្នុងគ្រួសារកាតូលិកមួយក្នុងទីក្រុង លីយ៉ុង ប្រទេសបារាំង។ ខ្ញុំទទួលបានការចិញ្ចឹមអប់រំតាមបែបប្រពៃណីកាតូលិក ដោយបានទទួលបុណ្យជ្រមុជទឹក បានចូលរួមពួកជំនុំ និងទទួលពិធីដាក់ដៃលើ និងបានទៅធ្វើធម្មយាត្រា។ ក្រោយពេលធំដឹងក្ដី ខ្ញុំបានដឹងថា ពួកបូជាចារ្យកាតូលិកតែងតែអធិប្បាយពីគោលលទ្ធិចាស់ដដែលៗ គ្មានខ្លឹមសារថ្មីសោះ។ បរិយាកាសត្រជាកខ្លាំង ហើយជំនឿរបស់អ្នកជឿជាច្រើនបានចុះខ្សោយ។ ខ្ញុំមានអារម្មណ៍ថា កន្លែងនេះ គ្មានកិច្ចការរបស់ព្រះវិញ្ញាណបរិសុទ្ធទេ ហើយខ្ញុំក៏មិនអាចទទួលបានជីវិតនោះទីនោះដែរ។ រឿងនេះធ្វើឱ្យខ្ញុំបាក់ទឹកចិត្តណាស់។ ខ្ញុំចង់ស្វែងរកពួកជំនុំមួយដែលមានកិច្ចការនៃព្រះវិញ្ញាណបរិសុទ្ធ ដែលខ្ញុំអាចមានអារម្មណ៍ពីព្រះវត្តមានរបស់ព្រះអម្ចាស់។ ខ្ញុំសម្រេចចិត្តចាកចេញពីសាសនាកាតូលិក ដើម្បីស្វែងរកពួកជំនុំប្រភេទនេះ។ ក្រោយមក ខ្ញុំបានទៅរស់នៅក្រុងហ្ស៊ឺណែវ នៅទីនោះ ខ្ញុំបានចូលរៀននៅសាកលវិទ្យាល័យ និងបានចូលរួមពួកជំនុំដំណឹងល្អគ្រីស្ទបរិស័ទក្នុងស្រុកមួយ។ ប៉ុន្តែ ខ្ញុំបានឃើញថា គ្រូគង្វាលគ្រាន់តែអធិប្បាយព្រះបន្ទូលក្នុងគម្ពីរ និងគោលលទ្ធិខ្លះប៉ុណ្ណោះ សូត្រពាក្យស្លោកមួយចំនួន និងនិយាយពីអំណោយទានខាងវិញ្ញាណ និងទ្រឹស្ដីទេវសាស្ត្រដែលប្រាសចាកពីការពិត។ គ្មានអ្វីដែលជំរុញចិត្តខ្ញុំ ឬជួយខ្ញុំឱ្យស្គាល់ព្រះអម្ចាស់ឡើយ។ ខ្ញុំកត់សម្គាល់ឃើញរឿងមួយទៀត ដែលធ្វើឱ្យខ្ញុំស្លុតចិត្តកាន់តែខ្លាំងនោះគឺការថ្វាយបង្គំរូបព្រះ។ រូបថតរបស់គ្រូគង្វាលធំ ត្រូវបានដាក់តាំងនៅក្បែរវេទិកា ហើយគ្រប់ពេលដែលមានអ្នកជឿថ្មីចូលរួមពួកជំនុំ គ្រូគង្វាលក្នុងស្រុក តែងសុំឱ្យពួកគេគោរពរូបថតរបស់គ្រូគង្វាលធំនោះ។ គ្រូគង្វាលនឹងផ្ញើការបកស្រាយបទគម្ពីររបស់គាត់ទៅឱ្យអ្នកជឿជារៀងរាល់ថ្ងៃ ហើយបងប្អូនប្រុសស្រីចាត់ទុកការបកស្រាយទាំងនោះ ដូចជានំប៉័ងប្រចាំថ្ងៃរបស់ខ្លួន ដូចជាពួកគេកំពុងតែអានបន្ទូលព្រះអ៊ីចឹង។ ពួកគេថែមទាំងអនុវត្តតាមការបកស្រាយនោះ ធ្វើដូចវាជាព្រះបន្ទូលព្រះផ្ទាល់អ៊ីចឹង។ ទង្វើនេះធ្វើឱ្យខ្ញុំមិនស្រួលចិត្តឡើយ។ ខ្ញុំយល់ថា វាមិនត្រឹមត្រូវទេ។ ខ្ញុំអាចឃើញថា ព្រះអម្ចាស់មិនគង់នៅក្នុងពួកជំនុំនោះឡើយ ដូច្នេះ ខ្ញុំក៏បានចេញពីពួកជំនុំនោះផងដែរ។ ខ្ញុំសួរខ្លួនឯងថា៖ «តើព្រះអម្ចាស់គង់នៅទីណាទៅ?» ខ្ញុំពិតជាមានអារម្មណ៍ថា វិញ្ញាណខ្ញុំទទេស្អាតខ្លាំងណាស់ ហើយខ្ញុំឆ្ងល់ថាតើព្រះអម្ចាស់បានបោះបង់ខ្ញុំចោលហើយឬ។ ចាប់ពីពេលនោះមក ខ្ញុំបានអានព្រះគម្ពីរតែម្នាក់ឯងនៅផ្ទះ។ ខ្ញុំបានអានជំពូក ៣ នៃកណ្ឌគម្ពីរវិវរណៈជាច្រើនដង ហើយផ្នែកដែលចែងពីពួកជំនុំនៅក្រុងភីឡា‌ដិលភា បានធ្វើឱ្យខ្ញុំចាប់អារម្មណ៍យ៉ាងខ្លាំង។ «ដោយព្រោះអ្នកបានកាន់តាមពាក្យនៃចិត្តអត់ធ្មត់របស់ខ្ញុំ ខ្ញុំក៏នឹងការពារអ្នកឲ្យរួចពីគ្រានៃសេចក្តីល្បួង ដែលនឹងកើតមានដល់ពិភពលោកទាំងមូល ដើម្បីល្បងលពួកអ្នកដែលនៅលើផែនដី។ មើល៍ ខ្ញុំនឹងមកឆាប់ៗ ចូរកាន់ខ្ជាប់តាមអ្វីដែលអ្នកមានចុះ ដើម្បីកុំឲ្យអ្នកណាដណ្តើមយកមកុដរបស់អ្នកបាន។ អ្នកណាដែលឈ្នះ នោះខ្ញុំនឹងយកធ្វើជាសសរក្នុងវិហាររបស់ព្រះនៃខ្ញុំ ហើយគេនឹងមិនចេញទៅណាទៀតឡើយ» (វិវរណៈ ៣:១០-១២)។ ខគម្ពីរទាំងនេះពិតជាបានធ្វើឱ្យខ្ញុំសប្បាយចិត្តខ្លាំងណាស់ ព្រោះថាវាពេញដោយអាថ៌កំបាំង និងសេចក្តីសន្យា។ ខ្ញុំបានឃើញថា ព្រះអម្ចាស់មានបន្ទូលច្បាស់ៗថា នឹងមានពួកជំនុំមួយ ដែលព្រះអម្ចាស់ទទួលស្គាល់ ដែលជាពួកជំនុំនៅក្រុងភីឡា‌ដិលភា។ ខ្ញុំមានអារម្មណ៍ដូចជា ព្រះអម្ចាស់កំពុងមានបន្ទូលប្រាប់ខ្ញុំថា៖ «ខ្ញុំគង់នៅក្នុងពួកជំនុំនេះ»។ វាក៏នាំឱ្យខ្ញុំឆ្ងល់ថា៖ តើពួកជំនុំនេះនៅឯណា? ពេលអានបន្តទៀត ខ្ញុំបានឃើញឃ្លាថា៖ «មើលខ្ញុំឈរនៅមាត់ទ្វារទាំងគោះ ប្រសិនបើអ្នកណា ឮសំឡេងខ្ញុំ ហើយបើកទ្វារឲ្យខ្ញុំ នោះខ្ញុំនឹងចូលទៅឯអ្នកនោះ រួចបរិភោគជាមួយអ្នកនោះ ហើយអ្នកនោះ ក៏បរិភោគជាមួយនឹងខ្ញុំដែរ» (វិវរណៈ ៣:២០)។ ខ្ញុំរំភើបចិត្តណាស់ពេលអានទៅឃើញព្រះអម្ចាស់មានបន្ទូលច្បាស់ៗថា ទ្រង់នឹងគោះទ្វារ។ ខ្ញុំឆ្ងល់ថាតើទ្រង់នឹងគោះទ្វារដូចម្ដេចទៅ? តើនោះមានន័យថា ទ្រង់នឹងយាងមកវិញឆាប់ៗមែនទេ? ពិតជាមានការបំភ្លឺយ៉ាងខ្លាំង ហើយបានជំរុញឱ្យខ្ញុំមានបំណងចង់ស្វែងរកបន្តទៀត។

នៅល្ងាចថ្ងៃទី១ ខែឧសភា ឆ្នាំ២០១៨ ខ្ញុំបានអធិស្ឋានទៅព្រះអស់ពីចិត្ត និងអស់ពីព្រលឹងខ្ញុំម្ដងទៀត។ «ឱព្រះជាម្ចាស់អើយ សូមបំភ្លឺទូលបង្គំផង។ ទូលបង្គំដឹងថា ទ្រង់នឹងយាងមកក្នុងពេលឆាប់ៗនេះ។ សូមជួយទូលបង្គំឱ្យយល់ពីព្រះរាជបំណងរបស់ទ្រង់ផង»។ នៅថ្ងៃបន្ទាប់ ខ្ញុំទៅធ្វើការដូចសព្វមួយដង។ ខ្ញុំបានទៅមាត់បឹងហ្ស៊ឺណែវ ញ៉ាំអាហារថ្ងៃត្រង់ និងអង្គុយនៅលើបង់មួយ។ ពេលនោះ ខ្ញុំចាប់អារម្មណ៍ឃើញមនុស្សម្នាក់ពីចម្ងាយ ដូច្នេះ ខ្ញុំបានដើរទៅរកគាត់ ក្នុងបំណងចង់ផ្សាយដំណឹងល្អដល់គាត់។ គួរឱ្យភ្ញាក់ផ្អើល គាត់បាននិយាយមកខ្ញុំថា៖ «តើប្អូនដឹងទេ? ព្រះអម្ចាស់បានយាងមកវិញហើយ ហើយទ្រង់បានសម្ដែងចេញព្រះបន្ទូលរាប់លាន»។ ខ្ញុំបានភ្ញាក់ផ្អើល ពេលឮបែបនេះ ហើយខ្ញុំឆ្ងល់ថា៖ «ម៉េចក៏គាត់និយាយបែបនេះ? តើព្រះអម្ចាស់ពិតជាបានយាងមកវិញមែនឬ?» ពេលយើងបន្តការប្រកបគ្នា សំណួរចេះតែផុសឡើងមួយហើយមួយទៀតនៅក្នុងចិត្តរបស់ខ្ញុំ៖ «តើព្រះអម្ចាស់បានយាងមកវិញហើយ? តើព្រះអម្ចាស់យាងមកវិញដោយរបៀបណា?» គាត់បានឱ្យអាសយដ្ឋានគេហទំព័រពួកជំនុំនៃព្រះដ៏មានគ្រប់ព្រះចេស្ដាដល់ខ្ញុំ រួចនិយាយថា៖ «ប្អូនអាចចូលមើលនៅគេហទំព័រនេះបន្ថែមទៀតបាន»។

ពេលខ្ញុំត្រលប់ទៅការិយាល័យវិញភ្លាម ខ្ញុំបានបើកគេហទំព័រពួកជំនុំនៃព្រះដ៏មានគ្រប់ព្រះចេស្ដា។ ចំណុចដំបូងគេដែលខ្ញុំបានឃើញគឺ «ព្រះគ្រីស្ទនៅគ្រាចុងក្រោយបានលេចមកនៅក្នុងប្រទេសចិន»។ ដំណឹងនេះពិតជាធ្វើឱ្យខ្ញុំតក់ស្លុតណាស់ ហើយអ្វីដែលកាន់តែភ្ញាក់ផ្អើលទៀតនោះគឺថា មានសៀវភៅគ្រប់ប្រភេទនៅលើគេហទំព័រនោះ រួមទាំងសៀវភៅពីរក្បាល ដែលធ្វើឱ្យខ្ញុំចាប់អារម្មណ៍យ៉ាងខ្លាំងគឺ «ព្រះបន្ទូលលេចមកជាសាច់ឈាម» និង «ព្រះសូរសៀងរបស់ព្រះគ្រីស្ត នៅគ្រាចុងក្រោយ»។ ខ្ញុំពិតជាចង់ដឹងពីសៀវភៅនេះណាស់ ដូច្នេះ ខ្ញុំបានចុចលើសៀវភៅទីមួយ «ព្រះបន្ទូលលេចមកជាសាច់ឈាម» រួចអានអត្ថបទមួយ។ «រាស្ត្ររបស់ខ្ញុំទាំងអស់ដែលបម្រើនៅចំពោះខ្ញុំ គួរតែគិតត្រឡប់ក្រោយវិញអំពីអតីតកាល៖ តើសេចក្ដីស្រឡាញ់របស់អ្នកចំពោះខ្ញុំ មានប្រឡាក់ប្រឡូសដោយភាពមិនបរិសុទ្ធដែរឬទេ? តើភក្ដីភាពរបស់អ្នកចំពោះខ្ញុំបរិសុទ្ធនិងស្មោះអស់ពីចិត្តដែរឬទេ? តើអ្នកស្គាល់ខ្ញុំពិតប្រាកដដែរឬទេ? តើនៅក្នុងដួងចិត្តរបស់អ្នករាល់គ្នា ខ្ញុំសំខាន់ប៉ុនណា? តើខ្ញុំបានបំពេញដួងចិត្តរបស់អ្នកទាំងស្រុងដែរឬទេ? តើព្រះបន្ទូលរបស់ខ្ញុំទទួលជោគជ័យប៉ុនណានៅក្នុងខ្លួនអ្នករាល់គ្នា? កុំព្យាយាមបោកប្រាស់ខ្ញុំឱ្យសោះ! រឿងទាំងនេះខ្ញុំដឹងច្បាស់ខ្លាំងណាស់! សព្វថ្ងៃនេះ ពេលព្រះសូរសៀងអំពីសេចក្ដីសង្គ្រោះរបស់ខ្ញុំត្រូវបានបន្លឺឡើង តើមានការកើនឡើងនូវសេចក្ដីស្រលាញ់របស់អ្នករាល់គ្នាចំពោះខ្ញុំខ្លះដែរឬទេ? តើចំណែកនៃភក្ដីភាពរបស់អ្នករាល់គ្នាចំពោះខ្ញុំក្លាយជាបរិសុទ្ធដែរឬទេ? តើអ្នករាល់គ្នាស្គាល់ខ្ញុំបានស៊ីជម្រៅហើយឬនៅ? តើការលើកសរសើរដែលបានធ្វើក្នុងអតីតកាល បានចាក់គ្រឹះយ៉ាងរឹងមាំសម្រាប់ការស្គាល់របស់អ្នករាល់គ្នានាពេលសព្វថ្ងៃនេះដែរឬទេ? តើព្រះវិញ្ញាណរបស់ខ្ញុំកាន់កាប់អ្នករាល់គ្នាបានប៉ុន្មាន? តើរូបអង្គរបស់ខ្ញុំកាន់កាប់កន្លែងធំប៉ុនណានៅក្នុងខ្លួនរបស់អ្នករាល់គ្នា? តើព្រះសូរសៀងរបស់ខ្ញុំចាក់ចំចំណុចនៅក្នុងចិត្តរបស់អ្នករាល់គ្នាដែរឬទេ? តើអ្នករាល់គ្នាពិតជាមានអារម្មណ៍ថា អ្នករាល់គ្នាគ្មានកន្លែងសម្រាប់លាក់បាំងភាពអាម៉ាស់របស់ខ្លួនដែរឬទេ? តើអ្នករាល់គ្នាពិតជាជឿថា អ្នករាល់គ្នាគ្មានលក្ខណៈសម្បត្តិគ្រប់គ្រាន់ក្នុងការធ្វើជារាស្ត្ររបស់ខ្ញុំមែនឬ? ប្រសិនបើអ្នករាល់គ្នាមិនចាប់ភ្លឹកនឹងសំណួរខាងលើនេះទាល់តែសោះ នោះបង្ហាញថា អ្នកកំពុងរកត្រីក្នុងទឹកល្អក់ខ្វល់ ហើយអ្នកនៅទីនោះ ចេះតែរកនឹកថាចាប់ត្រីបានច្រើនប៉ុនណាប៉ុណ្ណោះ លុះដល់ពេលដែលខ្ញុំបានកំណត់ទុកជាមុនចូលមកដល់ នោះអ្នកប្រាកដជានឹងត្រូវជម្រុះចោល និងបោះចូលទៅក្នុងជង្ហុកធំជាលើកទីពីរមិនខាន។ ទាំងនេះគឺជាព្រះបន្ទូលដាស់តឿនរបស់ខ្ញុំ ហើយអ្នកណាមើលស្រាលព្រះបន្ទូលទាំងនេះ នឹងត្រូវវាយផ្ដួលដោយការជំនុំជម្រះរបស់ខ្ញុំ ហើយនៅគ្រាដែលពេលបានកំណត់ទុកនោះមកដល់ ពួកគេនឹងជួបគ្រោះមហន្តរាយមិនខាន។ តើវាមិនដូច្នោះទេឬ?» (ដកស្រង់ពី «ព្រះបន្ទូលរបស់ព្រះជាម្ចាស់ ថ្លែងទៅកាន់សកលលោកទាំងមូល» ជំពូកទី ៤ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំយល់ថា ព្រះបន្ទូលទាំងនេះពេញដោយសិទ្ធិអំណាច ប្រៀបដូចព្រះជាម្ចាស់កំពុងមានបន្ទូលមកកាន់ខ្ញុំដោយផ្ទាល់អ៊ីចឹង ដោយសួរខ្ញុំថា៖ «តើឯងមានក្ដីស្រឡាញ់ពិតប្រាកដចំពោះខ្ញុំទេ? តើការចុះចូលរបស់ឯងចំពោះខ្ញុំពិតប្រាកដទេ?» ខ្ញុំមានអារម្មណ៍មិនសូវស្រួលចិត្តសោះ ព្រោះថា ខ្ញុំបានបម្រើព្រះគ្រាន់តែដើម្បីបំពេញការងារនោះឱ្យចប់ប៉ុណ្ណោះ មិនមែនដោយសារក្តីស្រឡាញ់ទេ។ នៅក្នុងការអធិស្ឋានរបស់ខ្ញុំ ខ្ញុំចេះតែទាមទារអ្វីៗពីព្រះអម្ចាស់ឥតឈប់ថា៖ «ឱព្រះជាម្ចាស់អើយ! ទូលបង្គំចង់បានឡានប្រភេទនេះ។ ទូលបង្គំចង់បានផ្ទះបែបនេះ។ ទូលបង្គំចង់បានការងារបែបនោះ។ ទូលបង្គំចង់បានប្រពន្ធបែបនេះ...»។ ខ្ញុំបានដឹងថា ទាំងអស់នេះមិនសមហេតុផលទេ។ អាក្រក់ជាងនេះទៀតនោះ បើព្រះអម្ចាស់មិនបំពេញតាមបំណងប្រាថ្នាដ៏ហួសហេតុរបស់ខ្ញុំទេ ខ្ញុំនឹងស្ដីបន្ទោសទ្រង់។ ខ្ញុំពិតជាមានការអៀនខ្មាសចំពោះការលាតត្រដាងនេះខ្លាំងណាស់ រហូតដល់ថ្នាក់ចង់រកកន្លែងពួនដូចជាកូនដែលកំពុងសម្ងំពួនពេលត្រូវឪពុកម្ដាយស្ដីឱ្យព្រោះតែមានឥរិយាបថមិនល្អអ៊ីចឹង។ ប៉ុន្តែ ខ្ញុំក៏មានអារម្មណ៍សប្បាយចិត្តខ្លាំងដែរ ព្រោះថា ខ្ញុំមានអារម្មណ៍ដូចព្រះជាម្ចាស់កំពុងមានបន្ទូលមកកាន់ខ្ញុំដោយផ្ទាល់អ៊ីចឹង។ ខ្ញុំដឹងថា នេះជាព្រះសូរសៀងរបស់ព្រះ ព្រោះមានតែព្រះជាម្ចាស់ទេដែលអាចទតធ្លុះដួងចិត្តមនុស្សបាន។ ព្រះបន្ទូលទាំងនេះបានលាតត្រដាងថាខ្ញុំជាមនុស្សបែបណាឱ្យពិតប្រាកដ ធ្វើឱ្យខ្ញុំគាំងរកពាក្យអ្វីនិយាយគ្មាន។ ខ្ញុំដឹងមិនអាចទ្រាំបាន ក៏បន្តអានទៀត។ ខ្ញុំបានអានអត្ថបទព្រះបន្ទូលរបស់ព្រះជាម្ចាស់ពីរបីអត្ថបទទៀត។ ខ្ញុំនៅចាំអត្ថបទមួយក្នុងចំណោមនោះ ដែលធ្វើឱ្យខ្ញុំជាប់ចិត្តជាខ្លាំង។ ព្រះដ៏មានគ្រប់ព្រះចេស្ដាមានបន្ទូលថា៖ «ខ្ញុំទតមកក្រោមឃើញរបស់សព្វសារពើពីស្ថានលើមក ហើយធ្វើការត្រួតត្រាលើរបស់សព្វសារពើពីស្ថានលើមក។ តាមរបៀបដូចគ្នានេះ ខ្ញុំបានដាក់សេចក្ដីសង្គ្រោះរបស់ខ្ញុំនៅលើផែនដីយ៉ាងត្រឹមត្រូវ។ មិនដែលមានពេលណាមួយដែលខ្ញុំមិនឃ្លាំមើលពីកន្លែងដ៏សម្ងាត់របស់ខ្ញុំនូវរាល់ចលនារបស់មនុស្ស និងរាល់អ្វីៗដែលពួកគេនិយាយ និងធ្វើនោះទេ។ ខ្ញុំស្គាល់មនុស្សដូចជាការបើកសៀវភៅមើលអ៊ីចឹង៖ ខ្ញុំឃើញ និងស្គាល់ពួកគេគ្រប់ៗគ្នា។ កន្លែងសម្ងាត់គឺជាទីលំនៅរបស់ខ្ញុំ ហើយផ្ទៃនៃស្ថានសួគ៌ទាំងមូលគឺជាក្រឡាបន្ទំរបស់ខ្ញុំ។ កម្លាំងរបស់សាតាំងមិនអាចទៅដល់ខ្ញុំបានទេ ដ្បិតខ្ញុំមានហូរហៀរទៅដោយឫទ្ធានុភាព សេចក្ដីសុចរិត និងការជំនុំជម្រះ» (ដកស្រង់ពី «ព្រះបន្ទូលរបស់ព្រះជាម្ចាស់ ថ្លែងទៅកាន់សកលលោកទាំងមូល» ជំពូកទី ៥ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំមានអារម្មណ៍ថា បន្ទូលទាំងនេះពេញដោយសិទ្ធិអំណាចរបស់ព្រះ។ ក្រៅពីព្រះ តើនរណាអាចមើលធ្លុះដួងចិត្តយើងទៅ? ក្រៅពីព្រះ តើនរណាអាចនិយាយមកកាន់យើងដោយផ្ទាល់ ដោយចេស្ដា និងសិទ្ធិអំណាចបែបនេះទៅ? ព្រះបានបង្កើតមនុស្ស ហើយមានតែព្រះប៉ុណ្ណោះ ទើបអាចទតឃើញអ្វីៗដែលយើងលាក់ទុកជ្រៅក្នុងដួងចិត្តយើងបាន។ ខ្ញុំប្រាកដថា ទាំងនេះជាព្រះបន្ទូលមកពីព្រះជាម្ចាស់ ហើយខ្ញុំរំភើបចិត្តយ៉ាងខ្លាំង។ នេះជាអារម្មណ៍ដែលខ្ញុំមិនធ្លាប់មានពីមុនឡើយ។ ថ្ងៃនោះ ខ្ញុំបានអានច្រើនណាស់ ហើយបានត្រឡប់ទៅផ្ទះវិញយឺតជាងធម្មតាបីម៉ោង។ ខ្ញុំមានអារម្មណ៍ថា ព្រះបន្ទូលទាំងនេះពិសេសពិតមែន។ នៅតាមផ្លូវទៅផ្ទះ ខ្ញុំអធិស្ឋានដដែលៗថា៖ «ព្រះជាម្ចាស់ ទូលបង្គំអរព្រះគុណទ្រង់ណាស់! ទូលបង្គំបានស្គាល់ព្រះសូរសៀងទ្រង់ ហើយទូលបង្គំដឹងថា ទ្រង់បានយាងមកវិញហើយ។ ទូលបង្គំបានឃើញផ្ទាល់ភ្នែកពីសិទ្ធិអំណាចរបស់ទ្រង់។ សូមថ្វាយគ្រប់ទាំងសិរីល្អដល់ទ្រង់!» ខ្ញុំពិតជាសប្បាយចិត្តខ្លាំងណាស់។ ខ្ញុំបានគិតឡើងវិញពីការអធិស្ឋានរបស់ខ្ញុំទៅកាន់ព្រះជាម្ចាស់កាលពីយប់មុន ដោយបានទូលសុំទ្រង់ ឱ្យជួយខ្ញុំយល់ពីព្រះរាជបំណងរបស់ទ្រង់ទាក់ទងនឹងការយាងមកវិញរបស់ទ្រង់។ ខ្ញុំបានដឹងថា ព្រះជាម្ចាស់បានសណ្ដាប់ឮពាក្យអធិស្ឋានរបស់ខ្ញុំ និងបានឆ្លើយតបពាក្យអធិស្ឋានខ្ញុំ។ នេះពិតជារឿងមួយដ៏អស្ចារ្យមែន! ប៉ុន្តែ ទន្ទឹមគ្នានោះ ខ្ញុំក៏មានសំណួរជាច្រើនដែរ ដូចជា៖ តើព្រះអម្ចាស់បានយាងមកដោយរបៀបណា? តើទ្រង់កំពុងបំពេញកិច្ចការអ្វីដែរ? ដើម្បីបានចម្លើយចំពោះសំណួរទាំងនេះ ខ្ញុំបានទាក់ទងបងប្អូនប្រុសស្រីពីពួកជំនុំនៃព្រះដ៏មានគ្រប់ព្រះចេស្ដា។

បន្ទាប់មក ពួកគាត់បានប្រាប់ខ្ញុំថា ព្រះអម្ចាស់បានត្រលប់ជាសាច់ឈាម ជាបុត្រមនុស្ស និងថាទ្រង់បានយាងមកស្ងាត់ៗ។ ពួកគាត់បានប្រាប់ខ្ញុំថា ព្រះអង្គបានសម្ដែងចេញសេចក្តីពិត និងកំពុងបំពេញកិច្ចការថ្មី ដូចជា ការជំនុំជម្រះនៅគ្រាចុងក្រោយ ដែលចាប់ផ្ដើមពីដំណាក់របស់ព្រះជាម្ចាស់ ដូចបានទាយទុកក្នុងព្រះគម្ពីរ ដើម្បីបន្សុទ្ធ និងសង្រ្គោះមនុស្សជាតិទាំងស្រុង។ ពួកគាត់ក៏បានប្រកបគ្នាជាមួយខ្ញុំអំពីខគម្ពីរមួយចំនួនដែលមានការបំភ្លឺពិតៗ ដូចជា វិវរណៈ ១៦:១៥ «មើល៎! ខ្ញុំមកដូចជាចោរ»។ ក៏ដូចជា ម៉ាថាយ ២៤:៤៤ «ចូរឲ្យអ្នកបានត្រៀមខ្លួនជាស្រេច ដ្បិតក្នុងវេលាមួយដែលអ្នកគិតមិនដល់ បុត្រមនុស្សក៏យាងមកដល់»។«បុត្រមនុស្ស» ច្បាស់ណាស់ មិនសំដៅលើព្រះវិញ្ញាណនៃព្រះ ឬរូបអង្គខាងវិញ្ញាណរបស់ទ្រង់ទេ តែសំដៅលើការប្រសូតជាមនុស្ស ដែលមានភាពជាមនុស្សធម្មតា និងមានសារជាតិជាព្រះ។ គឺដូចព្រះអម្ចាស់យេស៊ូវកាលពីរពាន់ឆ្នាំមុនដែរ។ ទ្រង់មើលទៅដូចជាមនុស្សធម្មតាម្នាក់ ប៉ុន្តែទ្រង់មានសារជាតិជាព្រះ។ បន្ទាប់មក ពួកគាត់ក៏បានប្រកបគ្នាពីកណ្ឌគម្ពីរវិវរណៈ ៣:២០ ដែលលើកឡើងពីព្រះអម្ចាស់កំពុងគោះទ្វារដែរ។ ខ្ញុំដឹងថា «គោះទ្វារ» សំដៅលើព្រះអម្ចាស់កំពុងសម្ដែងចេញបន្ទូលថ្មីៗនៅគ្រាចុងក្រោយ ដើម្បីគោះទ្វារដួងចិត្តរបស់មនុស្ស។ ពេលអ្នកជឿដ៏ពិតឮបន្ទូលព្រះអម្ចាស់ ពួកគេអាចដឹងថា បន្ទូលនោះជាព្រះសូរសៀងរបស់ព្រះ ហើយពួកគេជាស្ត្រីព្រហ្មចារីឈ្លាសវៃ ដែលត្រូវបានលើកឡើងមកចំពោះព្រះជាម្ចាស់ និងជាអ្នកដែលបានស្វាគមន៍ការយាងមកវិញរបស់ព្រះអម្ចាស់។ សេចក្ដីនេះក៏សម្រេចតាមពាក្យទំនាយរបស់ព្រះអម្ចាស់យេស៊ូវដែរថា៖ «ចៀមខ្ញុំស្គាល់សំឡេងខ្ញុំ ហើយខ្ញុំក៏ស្គាល់ពួកវាដែរ ហើយពួកវាក៏ដើរតាមខ្ញុំផង» (យ៉ូហាន ១០:២៧)។

ខ្ញុំចាប់អារម្មណ៍យ៉ាងខ្លាំង។ ខ្ញុំគិតថា នេះជាលើកទីពីរដែលព្រះបានយាងមកជាសាច់ឈាម ដើម្បីបំពេញកិច្ចការនៅលើផែនដី ហើយនោះចំពេលដែលខ្ញុំនៅមានជីវិតលើពិភពលោក ដកខ្យល់ដង្ហើមតែមួយ ហើយទ្រង់មើលទៅដូចជាមនុស្សធម្មតាម្នាក់ដែរ។ ខ្ញុំពិតជាភ្ញាក់ផ្អើលណាស់ នេះពិតជាអស្ចារ្យមែន! ពីព្រោះខ្ញុំតែងគិតថា ព្រះជាម្ចាស់គួរតែគង់នៅលើមេឃ ហើយខ្ញុំមិនដែលនឹកស្មានថា នៅគ្រាចុងក្រោយ ព្រះជាម្ចាស់នឹងយាងមកផែនដីជាសាច់ឈាម ដើម្បីថ្លែងព្រះបន្ទូល និងបំពេញកិច្ចការសោះឡើយ។ ក្រោយមក បងប្អូនប្រុសស្រី បានអានអត្ថបទព្រះបន្ទូលខ្លះអំពីការយកកំណើតជាមនុស្សរបស់ព្រះឱ្យខ្ញុំស្ដាប់៖ «'ការយកកំណើតជាមនុស្ស' គឺជាការលេចមករបស់ព្រះជាម្ចាស់នៅក្នុងសាច់ឈាម ហើយព្រះជាម្ចាស់ធ្វើការនៅក្នុងចំណោមមនុស្សជាតិដែលព្រះបានបង្កើតមក នៅក្នុងរូបអង្គជាសាច់ឈាម។ ដូច្នេះ ដោយសារទ្រង់ជាព្រះជាម្ចាស់ដែលយកកំណើតជាមនុស្ស ជាដំបូង ទ្រង់ត្រូវតែក្លាយជាសាច់ឈាម ជាសាច់ឈាមដែលមានភាពជាមនុស្សសាមញ្ញ ដ្បិតនេះគឺជាលក្ខខណ្ឌតម្រូវទុកជាមុនដ៏ចាំបាច់បំផុត។ តាមពិតទៅ ការយកកំណើតជាមនុស្សរបស់ព្រះជាម្ចាស់ចង់មានន័យថា ព្រះជាម្ចាស់មានព្រះជន្មគង់នៅ និងធ្វើការនៅក្នុងសាច់ឈាម ហើយមានន័យថា ព្រះជាម្ចាស់ត្រលប់ជាសាច់ឈាម គឺត្រលប់ជាមនុស្សនៅក្នុងសារជាតិដើមរបស់ទ្រង់» (ដកស្រង់ពី «សារជាតិនៃសាច់ឈាមដែលព្រះជាម្ចាស់គង់សណ្ឋិត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ព្រះជាម្ចាស់ដែលយកកំណើតជាមនុស្ស ត្រូវគេហៅថាព្រះគ្រីស្ទ ហើយព្រះគ្រីស្ទគឺជាព្រះវិញ្ញាណនៃព្រះជាម្ចាស់ដែលគ្រងសាច់ឈាម។ សាច់ឈាមនេះមិនដូចមនុស្សណាម្នាក់នៅខាងសាច់ឈាមនោះទេ។ ភាពខុសគ្នានោះគឺថា ព្រះគ្រីស្ទគឺជាការយកកំណើតជាមនុស្សរបស់ព្រះវិញ្ញាណ មិនជាការក្លាយជាសាច់ឈាមឡើយ។ ព្រះអង្គមានទាំងភាពជាមនុស្សសាមញ្ញ និងភាពជាព្រះដ៏ពេញលេញ។ ភាពជាព្រះរបស់ទ្រង់ គ្មានមនុស្សណាម្នាក់មានឡើយ។ ភាពជាមនុស្សសាមញ្ញរបស់ទ្រង់ គឺសម្រាប់ធ្វើគ្រប់សកម្មភាពធម្មតាទាំងអស់របស់ទ្រង់នៅខាងសាច់ឈាម ចំណែកឯភាពជាព្រះរបស់ទ្រង់វិញ គឺសម្រាប់បំពេញកិច្ចការរបស់ព្រះជាម្ចាស់ផ្ទាល់ព្រះអង្គ។ មិនថាព្រះអង្គស្ថិតក្នុងភាពជាមនុស្ស ឬភាពជាព្រះឡើយ ទ្រង់តែងចុះចូលនឹងបំណងព្រះហឫទ័យរបស់ព្រះវរបិតាដែលគង់នៅស្ថានសួគ៌ជានិច្ច។ សារជាតិរបស់ព្រះគ្រីស្ទ គឺជាព្រះវិញ្ញាណ ពោលគឺ ភាពជាព្រះ។ ដូច្នេះ សារជាតិរបស់ទ្រង់ គឺសារជាតិរបស់ព្រះជាម្ចាស់ផ្ទាល់ព្រះអង្គ។ សារជាតិនេះនឹងមិនបង្អាក់ដល់កិច្ចការរបស់ទ្រង់ផ្ទាល់ឡើយ ហើយទ្រង់ក៏មិនអាចធ្វើរឿងអ្វីមួយដែលបំផ្លាញដល់កិច្ចការរបស់ទ្រង់ផ្ទាល់ដែរ ហើយទ្រង់ក៏នឹងមិនថ្លែងព្រះបន្ទូលណាមួយដែលផ្ទុយទៅនឹងបំណងព្រះហឫទ័យរបស់ទ្រង់ផ្ទាល់ដែរ» (ដកស្រង់ពី «សារជាតិរបស់ព្រះគ្រីស្ទ គឺជាការស្ដាប់បង្គាប់តាមបំណងព្រះហឫទ័យរបស់ព្រះវរបិតាដែលគង់នៅស្ថានសួគ៌» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈអត្ថបទព្រះបន្ទូលរបស់ព្រះជាម្ចាស់ទាំងនេះ ខ្ញុំយល់ថា ព្រះដែលយកកំណើតជាមនុស្ស គឺជាវិញ្ញាណរបស់ព្រះដែលគ្រងសាច់ឈាម ហើយយាងមកផែនដី ដើម្បីថ្លែងបន្ទូល និងបំពេញកិច្ចការ ដើម្បីសង្រ្គោះមនុស្សជាតិ។ ពីសម្បកក្រៅ ព្រះគ្រីស្ទមើលទៅដូចជាមនុស្សធម្មតាម្នាក់ ដែលបរិភោគ ស្លៀកពាក់ រស់នៅ និងគេងដូចអ្នកឯទៀតដែរ ប៉ុន្តែ ទ្រង់មានសារជាតិជាព្រះ។ ទ្រង់អាចមានបន្ទូលទៅកាន់មនុស្សជាតិទាំងអស់ ក្នុងអត្តសញ្ញាណនិងតួនាទីជាព្រះជាម្ចាស់ ហើយទ្រង់អាចសម្ដែងចេញសេចក្តីពិត ដែលគ្មានមនុស្សណាម្នាក់អាចធ្វើបានទេ។ ទ្រង់អាចបំពេញកិច្ចការព្រះជាម្ចាស់ផ្ទាល់ព្រះអង្គ និងសម្រេចតាមបំណងព្រះហឫទ័យព្រះជាម្ចាស់។ សម្បកក្រៅ យើងមើលមិនដឹងថា ទ្រង់ជាព្រះជាម្ចាស់ឡើយ ប៉ុន្តែ ពេលយើងឮព្រះសូរសៀងរបស់ទ្រង់ យើងអាចដឹងបានថា បន្ទូលទ្រង់មិនមែនមកពីលោកីយ៍នេះទេ។ ទ្រង់អាចស្រាយបំភ្លឺសេចក្តីពិត និងអាថ៌កំបាំង ដែលគ្មាននរណាម្នាក់ធ្លាប់ឃើញ ឬធ្លាប់ឮឡើយ។ ទ្រង់អាចបើកសម្ដែងពីសេចក្តីពុករលួយលាក់កំបាំងរបស់មនុស្សជាតិ។ អ្វីដែលទ្រង់សម្ដែងចេញ គឺជាអ្វីដែលព្រះជាម្ចាស់ផ្ទាល់សម្ដែងចេញ។ នេះជាមូលហេតុដែលយើងជឿថា ទ្រង់ជាព្រះជាម្ចាស់។ ដូចកាលដែលព្រះអម្ចាស់យេស៊ូវយាងមកបំពេញការងារកាលគ្រាមុនដែរ ពីសម្បកក្រៅ ទ្រង់មើលទៅដូចជាមនុស្សធម្មតាម្នាក់ តែទ្រង់អាចធ្វើជាតង្វាយលោះបាបសម្រាប់មនុស្សជាតិទាំងអស់ ដើម្បីអត់ទោសបាបរបស់យើង។ ទ្រង់អាចប្រទានសេចក្តីសុខសាន្ត និងអំណរដល់យើង ព្រមទាំងព្រះគុណដ៏ពេញបរិបូរណ៌។ ក្រៅពីទ្រង់ គ្មាននរណាម្នាក់អាចធ្វើកិច្ចការបែបនេះបានទេ ព្រោះថា មនុស្សត្រឹមតែជាមនុស្សប៉ុណ្ណោះ គ្មានសារជាតិជាព្រះឡើយ។

បងប្អូនប្រុសស្រីក៏បានប្រកបគ្នាផងដែរថា ព្រះដ៏មានគ្រប់ព្រះចេស្ដា គឺដូចជាព្រះអម្ចាស់យេស៊ូវដែរ។ ពីសម្បកក្រៅ ទ្រង់មើលទៅដូចជាមនុស្សធម្មតាម្នាក់ តែទ្រង់មានសារជាតិជាព្រះ។ ទ្រង់កំពុងបំពេញកិច្ចការជំនុំជម្រះ ដោយចាប់ផ្ដើមពីដំណាក់របស់ព្រះ ដោយសម្ដែងចេញគ្រប់ទាំងសេចក្តីពិត ដែលបន្សុទ្ធ និងសង្គ្រោះមនុស្សជាតិ និងលាតត្រដាងអាថ៌កំបាំងនានា ដែលគ្មានមនុស្សណាម្នាក់អាចធ្វើបានទេ។ ជាពិសេស អាថ៌កំបាំងអំពីផែនការគ្រប់គ្រងរយៈពេលប្រាំមួយពាន់ឆ្នាំរបស់ព្រះជាម្ចាស់ អាថ៌កំបាំងនៃកិច្ចការទាំងបីដំណាក់កាលរបស់ព្រះជាម្ចាស់ របៀបដែលសាតាំងធ្វើឱ្យមនុស្សពុករលួយ របៀបដែលព្រះជាម្ចាស់សង្គ្រោះមនុស្សជាតិមួយជំហានម្ដងៗ នរណាដែលនឹងត្រូវសង្គ្រោះ និងចូលទៅកាន់នគរស្ថានសួគ៌ នរណាដែលនឹងត្រូវជម្រុះចោល និងដាក់ទោស ព្រមទាំងការដែលទ្រង់លាតត្រដាងអំពីធម្មជាតិជាសាតាំងរបស់មនុស្សផងដែរ ក្រៅពីព្រះ គ្មាននរណាម្នាក់អាចសម្ដែងចេញសេចក្តីពិតទាំងនេះបានទេ។ គ្មានមនុស្សណាម្នាក់អាចធ្វើបានឡើយ។ នេះជាភស្តុតាងបញ្ជាក់ថា ព្រះដ៏មានគ្រប់ព្រះចេស្ដាមានសារជាតិជាព្រះ និងថា ទ្រង់ជាព្រះគ្រីស្ទនៅគ្រាចុងក្រោយ។ ពេលស្ដាប់រួចហើយ ធ្វើឱ្យខ្ញុំយល់ដឹងខ្លះពីសេចក្តីពិតនៃការយកកំណើតជាមនុស្ស ហើយខ្ញុំបានដឹងថា ព្រះគ្រីស្ទមានភាពជាមនុស្សធម្មតាផង និងមានសារជាតិជាព្រះផង។ ការស្រមើស្រមៃ និងសញ្ញាណបែបស្រពេចស្រពិលខ្លះរបស់ខ្ញុំអំពីព្រះ ត្រូវបានជម្រះស្អាត។ ព្រះដែលយកកំណើតជាមនុស្សអាចមើលឃើញ និងពាល់បាន ហើយទ្រង់អាចមានបន្ទូលមកកាន់មនុស្សដោយផ្ទាល់បាន។ ពេលគិតដល់ព្រះដែលត្រលប់ជាសាច់ឈាមនៅគ្រាចុងក្រោយ និងយាងមកកាន់ផែនដទីដើម្បីបើកសម្ដែងព្រះបន្ទូលដោយផ្ទាល់ព្រះអង្គ ដើម្បីសង្រ្គោះមនុស្សជាតិទាំងអស់ ខ្ញុំពិតជារំភើប និងពាល់ចិត្តជាខ្លាំង។ ប៉ុន្តែ ពេលខ្ញុំឮថា ព្រះបានយកកំណើតជាមនុស្សជាលើកទីពីរ ដើម្បីបំពេញកិច្ចការជំនុំជម្រះ ខ្ញុំហាក់ព្រួយចិត្ត និងភ័យខ្លាចបន្ដិចដែរ។ ព្រោះថា ខ្ញុំកំពុងរស់នៅក្នុងអំពើបាបនៅឡើយ ដូច្នេះហើយ ខ្ញុំឆ្ងល់ថាតើខ្ញុំនឹងត្រូវថ្កោលទោស និងទទួលទោសតាមរយៈការជំនុំជម្រះដែរឬទេ នៅពេលព្រះអម្ចាស់យាងត្រឡប់មកវិញដើម្បីជំនុំជម្រះមនុស្សជាតិ។ ប៉ុន្តែ ក្រោយការប្រកបគ្នាជាមួយបងប្អូនប្រុសស្រីរួចមក ខ្ញុំបានដឹងថា កិច្ចការជំនុំជម្រះរបស់ព្រះ គឺមិនមែនដើម្បីថ្កោលទោស និងដាក់ទោសយើងទេ ប៉ុន្តែ ដើម្បីបន្សុទ្ធ និងសង្រ្គោះយើង។ តាមពិតទៅ ព្រះអម្ចាស់យេស៊ូវបានបំពេញកិច្ចការសង្រ្គោះតែមួយផ្នែកប៉ុណ្ណោះ។ ទ្រង់គ្រាន់តែអត់ទោសបាបរបស់យើងប៉ុណ្ណោះ។ តែធម្មជាតិនៃអំពើបាបរបស់យើង នៅតែបន្តមានដដែល។ ទោះបីយើងលះបង់ខ្លួនដើម្បីព្រះជាម្ចាស់ និងធ្វើអំពើល្អជាក់ស្ដែងក៏ដោយ ក៏ធម្មជាតិយើងពេញដោយនិស្ស័យបែបសាតាំង ដូចជា ភាពក្រអឺតក្រទម ការបោកបញ្ឆោត និងភាពរឹងទទឹងដែរ។ ជារឿយៗ យើងតែងច្រណែនអ្នកដទៃ ហើយគ្រប់យ៉ាងដែលយើងធ្វើ គឺដើម្បីខ្លួនយើង។ យើងពិតជាអាត្មានិយមខ្លាំងណាស់។ យើងត្រូវនិស្ស័យបែបសាតាំងគ្រប់គ្រង និងចងយើងជាប់ទាំងស្រុង ហើយយើងមិនដឹងថាត្រូវរួចពីចំណងអំពើបាបនោះដោយរបៀបណាទេ។ នេះជាការពិតដែលយើងអាចមើលឃើញរាល់ថ្ងៃ។ ព្រះជាម្ចាស់បានមានបន្ទូលថា៖ «ហេតុនេះ អ្នកត្រូវតែបរិសុទ្ធ ដ្បិតខ្ញុំបរិសុទ្ធ» (លេវីវិន័យ ១១:៤៥)។ ខគម្ពីរនេះបង្ហាញយ៉ាងច្បាស់ថា យើងមិនស័ក្ដិសមនឹងចូលក្នុងនគរស្ថានសួគ៌ឡើយ។ ហេតុនេះទើបព្រះជាម្ចាស់បំពេញកិច្ចការជំនុំជម្រះ ដើម្បីបន្សុទ្ធ និងសង្រ្គោះយើងនៅគ្រាចុងក្រោយ ដើម្បីឱ្យយើងអាចរួចពីចំណងនៃអំពើបាបទាំងស្រុង និងក្លាយជាមនុស្សដែលកោតខ្លាច និងចុះចូលនឹងព្រះជាម្ចាស់ លែងប្រព្រឹត្តបាប និងទាស់ទទឹងនឹងព្រះទៀត។ នោះហើយជាគោលដៅនៃកិច្ចការជំនុំជម្រះរបស់ព្រះ ដោយសម្រេចតាមពាក្យទំនាយព្រះអម្ចាស់យេស៊ូវថា៖ «ចូរប្រោសពួកគេឱ្យបានបរិសុទ្ធដោយសេចក្ដីពិតរបស់ទ្រង់ ដ្បិតបន្ទូលរបស់ទ្រង់គឺជាសេចក្ដីពិត» (យ៉ូហាន ១៧:១៧)។ «ហើយអ្នកនឹងស្គាល់សេចក្តីពិត រួចសេចក្តីពិតនឹងរំដោះអ្នកឱ្យមានសេរីភាព» (យ៉ូហាន ៨:៣២)។

ក្រោយមក យើងបានអានអត្ថបទពីរបីទៀត។ ព្រះបន្ទូលរបស់ព្រះជាម្ចាស់ថ្លែងថា៖ «ទោះបីជាព្រះយេស៊ូវបានយាងមកក្នុងចំណោមមនុស្សជាតិ និងបានធ្វើកិច្ចការជាច្រើនក៏ដោយ ប៉ុន្តែទ្រង់គ្រាន់តែបញ្ចប់កិច្ចការនៃការប្រោសលោះមនុស្សជាតិទាំងអស់ និងធ្វើជាតង្វាយលោះបាបរបស់មនុស្សប៉ុណ្ណោះ។ ទ្រង់មិនបានដកចោលនូវនិស្ស័យពុករលួយទាំងអស់ចេញពីមនុស្សឡើយ។ ការសង្រ្គោះមនុស្សយ៉ាងពេញលេញចេញពីឥទ្ធិពលរបស់អារក្សសាតាំង មិនគ្រាន់តែតម្រូវឱ្យព្រះយេស៊ូវក្លាយជាតង្វាយលោះបាប និងទទួលយកអំពើបាបរបស់មនុស្សប៉ុណ្ណោះទេ ប៉ុន្តែវាក៏តម្រូវឱ្យព្រះជាម្ចាស់ធ្វើកិច្ចការកាន់តែខ្លាំង ដើម្បីដកចោលនិស្ស័យពុករលួយបែបសាតាំងទាំងអស់ចេញពីមនុស្សផងដែរ។ ដូច្នេះ បន្ទាប់ពីមនុស្សត្រូវបានអត់ទោសពីអំពើបាបរបស់ខ្លួនហើយ ព្រះជាម្ចាស់បានត្រឡប់ជាសាច់ឈាម ដើម្បីដឹកនាំមនុស្សចូលទៅក្នុងយុគសម័យថ្មី ហើយបានចាប់ផ្ដើមកិច្ចការនៃការវាយផ្ចាល និងការជំនុំជម្រះ។ កិច្ចការនេះបាននាំមនុស្សចូលទៅក្នុងពិភពមួយកាន់តែខ្ពស់។ អស់អ្នកដែលចុះចូលក្រោមដែនគ្រប់គ្រងរបស់ទ្រង់នឹងរីករាយចំពោះសេចក្តីពិតកាន់តែខ្ពស់ ហើយទទួលព្រះពរកាន់តែធំ។ ពួកគេនឹងរស់នៅយ៉ាងពិតប្រាកដនៅក្នុងពន្លឺ ហើយគេនឹងទទួលបានសេចក្តីពិត ផ្លូវ និងជីវិត» (ដកស្រង់ពី «អារម្ភកថា» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ព្រះគ្រីស្ទនៃគ្រាចុងក្រោយ ប្រើនូវសេចក្ដីពិតជាច្រើន មកបង្រៀនមនុស្ស មកលាតត្រដាងពីលក្ខណៈរបស់មនុស្ស និងមកវិភាគពីពាក្យសម្ដី និងទង្វើរបស់មនុស្ស។ ព្រះបន្ទូលទាំងនេះមានរួមបញ្ចូលនូវសេចក្ដីពិតជាច្រើនខុសៗគ្នា ដូចជា ភារកិច្ចរបស់មនុស្ស របៀបដែលគេគួរចុះចូលនឹងព្រះជាម្ចាស់ របៀបរក្សាភក្ដីភាពថ្វាយព្រះជាម្ចាស់ របៀបដែលមនុស្សគួរស្ដែងចេញនូវសភាពជាមនុស្សសាមញ្ញ ក៏ដូចជាព្រះប្រាជ្ញាញាណ និងនិស្ស័យរបស់ព្រះជាម្ចាស់ផងដែរ។ល។ ពាក្យពេចន៍ទាំងអស់នេះសំដៅទៅលើសារៈសំខាន់របស់មនុស្ស និងនិស្ស័យពុករលួយរបស់គេ។ ជាពិសេស ព្រះបន្ទូលដែលលាតត្រដាងពីរបៀបដែលមនុស្សបដិសេធព្រះជាម្ចាស់ បានលើកឡើងទាក់ទងនឹងវិធីដែលមនុស្សក្លាយជាតំណាងរបស់អារក្សសាតាំង និងជាកម្លាំងសត្រូវ មកទាស់ទទឹងនឹងព្រះជាម្ចាស់។ នៅក្នុងការអនុវត្តការងារជំនុំជម្រះរបស់ព្រះជាម្ចាស់ ព្រះអង្គមិនមែនយកតែព្រះបន្ទូលពីរបីម៉ាត់មកបញ្ជាក់ពីធម្មជាតិរបស់មនុស្សនោះទេ តែទ្រង់នឹងលាតត្រដាង និងលួសកាត់ក្នុងរយៈពេលយូរអង្វែង។ វិធីសាស្ដ្រផ្សេងៗទាំងនេះអំពីការលាតត្រដាង និងការលួសកាត់ មិនអាចធ្វើឡើងដោយពាក្យពេចន៍ធម្មតាៗបានឡើយ ទាល់តែសេចក្ដីពិត ដែលមនុស្សខ្វះខាតទាំងស្រុង ទើបជំនួសបាន។ មានតែវិធីបែបនេះទេ ទើបអាចហៅបានថាជាការជំនុំជម្រះ ហើយមានតែតាមរយៈការជំនុំជម្រះបែបនេះទេ ទើបអាចបង្ក្រាបមនុស្ស និងត្រូវបញ្ចុះបញ្ចូលយ៉ាងច្បាស់អំពីព្រះជាម្ចាស់ ព្រមទាំងស្គាល់ដល់ព្រះជាម្ចាស់ពិតប្រាកដទៀតផង។ លទ្ធផលដែលកិច្ចការជំនុំជម្រះបាននាំមក គឺឱ្យមនុស្សបានស្គាល់ព្រះភក្ដ្រព្រះជាម្ចាស់ពិត និងស្គាល់សេចក្ដីពិតអំពីការបះបោររបស់ខ្លួនគេផ្ទាល់។ កិច្ចការនៃការជំនុំជម្រះ ធ្វើឱ្យមនុស្សទទួលបាននូវការយល់ដឹងច្រើនអំពីព្រះរាជបំណងរបស់ព្រះជាម្ចាស់ អំពីគោលបំណងនៃកិច្ចការរបស់ព្រះជាម្ចាស់ និងអំពីអាថ៌កំបាំងដែលគេមិនអាចយល់បាន។ កិច្ចការនេះក៏អនុញ្ញាតឱ្យមនុស្សទទួលស្គាល់ និងដឹងអំពីសារជាតិពុករលួយ និងឫសគល់នៃសេចក្ដីពុករលួយរបស់ខ្លួន ព្រមទាំងរកឃើញពីភាពស្មោកគ្រោករបស់មនុស្សផងដែរ។ លទ្ធផលទាំងអស់នេះ សុទ្ធតែបានមកពីកិច្ចការជំនុំជម្រះ ដ្បិតលក្ខណៈសម្បត្តិនៃកិច្ចការនេះ ការពិតគឺជាកិច្ចការបើកបង្ហាញអំពីសេចក្ដីពិត អំពីផ្លូវ និងអំពីជីវិតរបស់ព្រះជាម្ចាស់ ដល់អស់អ្នកណាដែលមានសេចក្ដីជំនឿលើទ្រង់។ កិច្ចការនេះ គឺជាកិច្ចការជំនុំជម្រះដែលត្រូវបានធ្វើឡើងដោយព្រះជាម្ចាស់» (ដកស្រង់ពី «ព្រះគ្រីស្ទធ្វើកិច្ចការជំនុំជម្រះ ដោយសេចក្ដីពិត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទាប់មក បងប្រុសម្នាក់បានប្រកបគ្នាថា៖ «នៅគ្រាចុងក្រោយ ព្រះដ៏មានគ្រប់ព្រះចេស្ដាសម្ដែងចេញសេចក្តីពិត ដើម្បីជំនុំជម្រះ និងបន្សុទ្ធមនុស្សជាតិ។ បន្ទូលព្រះជាម្ចាស់លាតត្រដាង និងជំនុំជម្រះធម្មជាតិជាសាតាំងរបស់យើង ក៏ដូចជាការពិតនៃសេចក្តីពុករលួយរបស់យើង ហើយទ្រង់ដោះស្រាយនិស្ស័យពុករលួយ និងធម្មជាតិមានបាបរបស់យើង តាមរយៈការល្បងល និងការបន្សុទ្ធ ដើម្បីឱ្យយើងឃើញច្បាស់ថា សាតាំងបានធ្វើឱ្យមនុស្សជាតិពុករលួយខ្លាំងបែបណា និងឃើញពីភាពក្រអឺតក្រទត ភាពវៀចវេរ និងការបោកបញ្ឆោតនៅក្នុងធម្មជាតិរបស់យើង។ អ្វីដែលគួរឱ្យក្រៀមក្រំបំផុតនោះគឺថា ទោះបីយើងជឿលើព្រះ និងលះបង់ខ្លួនដើម្បីទ្រង់ ហើយធ្វើអំពើល្អជាក់ស្ដែងខ្លះក៏ដោយ ក៏ទង្វើទាំងនេះមិនចេញពីសេចក្ដីស្រឡាញ់ ឬការចុះចូលចំពោះព្រះដែរ តែគឺដើម្បីបានព្រះពរ និងរង្វាន់ និងគ្រាន់តែជាការដោះដូរជាមួយព្រះប៉ុណ្ណោះ។ កាលណាកិច្ចការរបស់ព្រះមិនស្របតាមគំនិត និងសញ្ញាណរបស់យើង យើងជំទាស់ និងបដិសេធព្រះ ដូចជាពួកផារិស៊ីដែរ។ ពេលជួបការល្បងល និងទុក្ខលំបាក យើងស្ដីបន្ទោសព្រះជាម្ចាស់។ អ្វីទាំងអស់នេះបង្ហាញថា យើងកំពុងរស់នៅជាមួយនឹងនិស្ស័យពុករលួយរបស់សាតាំង ហើយយើងនៅតែជាកម្មសិទ្ធិសាតាំងដដែល។ តើមនុស្សបែបនេះអាចចូលក្នុងនគរស្ថានសួគ៌ម្ដេចកើតទៅ? គឺការជំនុំជម្រះ និងការលាតត្រដាងតាមរយៈបន្ទូលព្រះជាម្ចាស់នេះហើយ ដែលធ្វើឱ្យយើងឃើញពីការពិតនៃសេចក្តីពុករលួយរបស់យើង ឃើញថាយើងមិនអាចធ្វើតាមព្រះទ័យព្រះ ហើយគ្មានទង្វើ ឬសកម្មភាពណាមួយរបស់យើងគាប់ព្រះទ័យទ្រង់ឡើយ។ ពេលនោះ យើងក៏កើតមានវិប្បដិសារី ប្រែចិត្តចំពោះព្រះជាម្ចាស់ ហើយព្រមប្រព្រឹត្តខ្លួន និងធ្វើអ្វីៗស្របទៅតាមព្រះបន្ទូលរបស់ព្រះជាម្ចាស់។ ឆ្លងកាត់ការជំនុំជម្រះ និងការវាយផ្ចាលរបស់ព្រះ យើងឃើញថា និស្ស័យរបស់ព្រះមិនត្រឹមតែមានសេចក្ដីស្រឡាញ់ និងសេចក្ដីមេត្តាករុណាប៉ុណ្ណោះទេ តែក៏មានសេចក្តីសុចរិត ឫទ្ធានុភាព សេចក្តីក្រោធ និងការដាក់ទោសផងដែរ។ យើងចាប់ផ្ដើមមានដួងចិត្តកោតខ្លាចព្រះជាម្ចាស់ខ្លះ និងអាចមានចេតនាបះបោរប្រឆាំងនឹងសាច់ឈាម និងអនុវត្តព្រះបន្ទូលព្រះជាម្ចាស់។ យើងកើតមានការចុះចូលខ្លះចំពោះព្រះ ហើយនិស្ស័យជីវិតរបស់យើងចាប់ផ្ដើមផ្លាស់ប្ដូរ។ ពេលនោះ យើងពិតជាឃើញថា ការជំនុំជម្រះ ការវាយផ្ចាល ការល្បងល និងការបន្សុទ្ធរបស់ព្រះ គឺជាសេចក្តីសង្រ្គោះ និងសេចក្តីស្រឡាញ់ដ៏មហិមាសម្រាប់យើង»។

ពេលឮបងប្រុសនិយាយបែបនេះ ខ្ញុំអាចយល់បានថា កិច្ចការជំនុំជម្រះរបស់ព្រះជាម្ចាស់នៅគ្រាចុងក្រោយពិតជាមានន័យជ្រាលជ្រៅខ្លាំងណាស់។ បើមិនបានឆ្លងកាត់ការជំនុំជម្រះរបស់ព្រះជាម្ចាស់នៅគ្រាចុងក្រោយទេ យើងនឹងមិនអាចយល់ពីការពិតនៃសេចក្តីពុករលួយរបស់យើង ឬទទួលបានការប្រែចិត្តដ៏ពិតនោះទេ។ ដូចរូបខ្ញុំដែរ ខ្ញុំបានអធិស្ឋាន និងលន់តួបាបទៅព្រះអម្ចាស់រាល់ថ្ងៃ រួចខ្ញុំនៅតែប្រព្រឹត្តអំពើបាបដដែលៗទៀត។ ខ្ញុំត្រូវធម្មជាតិពុករលួយរបស់ខ្ញុំគ្រប់គ្រងទាំងស្រុង ហើយក្នុងសភាពបែបនេះ តើខ្ញុំអាចចូលក្នុងនគរស្ថានសួគ៌ និងទទួលបានការយល់ព្រមពីព្រះម្ដេចកើតទៅ? កាលពីមុន ខ្ញុំតែងតែគិតថា ដរាបណាខ្ញុំប្រព្រឹត្តខ្លួនឱ្យបានល្អ នោះព្រះមុខជាទទួលយកខ្ញុំមិនខាន។ តែឥឡូវ ខ្ញុំបានដឹងថា ព្រះចង់ឱ្យផ្លាស់ប្ដូរអ្វីៗបែបសាតាំងនៅខាងក្នុងខ្លួនយើង។ ពេលនោះហើយទើបខ្ញុំដឹងថា កិច្ចការជំនុំជម្រះសំខាន់ប៉ុនណាសម្រាប់យើង បើគ្មានដំណាក់កាលនៃកិច្ចការនេះទេ នោះគ្មាននរណាម្នាក់អាចបានសង្រ្គោះឡើយ។ ព្រះសម្ដែងចេញសេចក្តីពិត និងបំពេញកិច្ចការជំនុំជម្រះនៅគ្រាចុងក្រោយ ដើម្បីបន្សុទ្ធនិស្ស័យពុករលួយរបស់យើង ដើម្បីឱ្យយើងអាចចុះសម្រុងជាមួយព្រះជាម្ចាស់ និងចូលក្នុងនគរទ្រង់។ សេចក្ដីស្រឡាញ់របស់ព្រះជាម្ចាស់គឺពិតប្រាកដ និងជាក់ស្ដែងបំផុត!

តាមរយៈការអានបន្ទូលព្រះដ៏មានគ្រប់ព្រះចេស្ដា ខ្ញុំជឿជាក់ទាំងស្រុងថា ព្រះដ៏មានគ្រប់ព្រះចេស្ដា គឺជាព្រះអម្ចាស់យេស៊ូវ ដែលបានយាងមកវិញ។ ទ្រង់ជាព្រះគ្រីស្ទនៅគ្រាចុងក្រោយ។ ដោយគ្មានអ្វីត្រូវសង្ស័យឡើយ។ ចាប់ពីពេលនោះ ខ្ញុំបានចូលរួមជីវិតពួកជំនុំ បានប្រកបគ្នាជាមួយបងប្អូនប្រុសស្រី និងបានរៀនសូត្រដើម្បីបានស្គាល់ព្រះជាម្ចាស់។ ខ្ញុំមិនជឿលើព្រះដ៏ស្រពេចស្រពិលចេញពីការស្រមើស្រមៃដែលខ្ញុំធ្លាប់មាននោះទេ ប៉ុន្តែ ជឿលើព្រះដ៏ជាក់ស្ដែងនៅខាងសាច់ឈាម ដែលយាង និងបំពេញកិច្ចការក្នុងចំណោមមនុស្សជាតិ ដែលអាចសម្ដែងចេញសេចក្តីពិតគ្រប់ពេល និងគ្រប់ទីកន្លែង។ ខ្ញុំបានឮព្រះសូរសៀងរបស់ព្រះ បានទទួលការស្រោចស្រព និងការទំនុកបម្រុងដ៏ពេញបរិបូរណ៌ចេញពីបន្ទូលទ្រង់ និងបានភ្លក់នូវកិច្ចការនៃព្រះវិញ្ញាណបរិសុទ្ធ។ ខ្ញុំបានមកខាងព្រះអម្ចាស់យ៉ាងពិតប្រាកដ។ សូមអរព្រះគុណព្រះដ៏មានគ្រប់ព្រះចេស្ដា សម្រាប់សេចក្តីសង្រ្គោះរបស់ទ្រង់!


២២. សាច់រឿងអំពី ការផ្សាយដំណឹងល្អទៅគ្រូគង្វាល

នាល្ងាចមួយ ក្នុងខែមេសាឆ្នាំនេះ អ្នកដឹកនាំស្រាប់តែប្រាប់ខ្ញុំថា គ្រូគង្វាលចាស់វស្សាម្នាក់ ដែលជឿព្រះជាងហាសិបឆ្នាំ ចង់ស៊ើបសួរពីកិច្ចការព្រះជាម្ចាស់នៃគ្រាចុងក្រោយ គាត់នោះគឺ គ្រូគង្វាល កៅ នៅភូមិ កៅជា។ ខ្ញុំត្រូវទៅធ្វើបន្ទាល់ប្រាប់គាត់។ អ្នកដឹកនាំបានប្រាប់ខ្ញុំថា លោកគ្រូ កៅ បានផ្សាយដំណឹងល្អនៅប្រទេសជាច្រើន ហើយសូម្បីពេលត្រូវបក្សកុម្មុយនីស្តចិនចាប់គាត់ដាក់គុក ព្រោះតែសេចក្ដីជំនឿ ក៏ដោយ ក៏គាត់មិនបានបដិសេធឈប់ជឿព្រះដែរ ហើយគាត់ជឿលើព្រះអម្ចាស់យ៉ាងពិតប្រាកដ។ ពេលឮរឿងទាំងអស់នេះ ខ្ញុំនឹកឃើញគ្រូគង្វាល និងពួកចាស់ទុំជាច្រើន ដែលខ្ញុំបានជួប ក្នុងពេលផ្សាយដំណឹងល្អ។ ពួកគាត់ភាគច្រើនប្រកាន់ខ្ជាប់តាមព្រះបន្ទូលនៃព្រះគម្ពីរ និងតាមសញ្ញាណសាសនា។ ដូច្នេះ ពួកគាត់ពិបាកនឹងស្គាល់ព្រះសូរសៀងព្រះណាស់។ ពួកគាត់ឱ្យតម្លៃលើឋានៈ និងប្រាក់ចំណូលរបស់ពួកគាត់ខ្លាំងណាស់។ អ្នកខ្លះបានឮបន្ទូលព្រះដ៏មានគ្រប់ព្រះចេស្ដា ហើយទទួលស្គាល់ថា បន្ទូលទាំងនោះ គឺជាសេចក្តីពិត តែមិនព្រមទទួលយកព្រះដ៏មានគ្រប់ព្រះចេស្ដាទេ។ តើគ្រូគង្វាលចាស់វស្សាម្នាក់នេះ ពិតជាអាចទទួលយកសេចក្តីពិតដែរទេ? ឬក៏គាត់ចចេសប្រកាន់ខ្ជាប់តាមសញ្ញាណសាសនា ដូចអ្នកដទៃដែរ? ខ្ញុំក៏រៀងបារម្ភបន្តិចដែរ ពីរបីឆ្នាំនេះ ខ្ញុំរវល់បំពេញភារកិច្ចមួយទៀត ហើយខានផ្សាយដំណឹងល្អមួយរយៈហើយ។ ឥឡូវ ខ្ញុំស្រាប់តែត្រូវមកប្រឈមនឹងគ្រូគង្វាលចាស់វស្សានេះ ដែលពេញដោយចំណេះដឹងព្រះគម្ពីរ និងសញ្ញាណសាសនា។ បើខ្ញុំប្រកបគ្នាពីសេចក្តីពិតមិនបានច្បាស់ ឬក៏ដោះស្រាយសញ្ញាណសាសនាគាត់មិនបានទេ តើខ្ញុំមិនមែនបរាជ័យក្នុងភារកិច្ចទៅហើយទេ? ពេលនោះ ខ្ញុំបានគិតពីបន្ទូលព្រះថា៖ «សេចក្ដីជំនឿរបស់មនុស្សត្រូវបានតម្រូវទុក នៅពេលដែលអ្វីមួយមិនអាចមើលឃើញដោយភ្នែកទទេបាន ហើយអ្នកត្រូវតម្រូវឱ្យមានសេចក្ដីជំនឿ នៅពេលដែលអ្នកមិនអាចបំបាត់ចោលនូវសញ្ញាណផ្ទាល់ខ្លួនរបស់អ្នកបាន។ នៅពេលដែលអ្នកមិនមានភាពច្បាស់លាស់អំពីកិច្ចការរបស់ព្រះជាម្ចាស់ អ្វីដែលអ្នកត្រូវធ្វើ គឺត្រូវមានសេចក្ដីជំនឿ និងប្រកាន់ជំហររឹងមាំ និងធ្វើបន្ទាល់» (ដកស្រង់ពី «អស់អ្នកដែលនឹងត្រូវប្រោសឱ្យបានគ្រប់លក្ខណ៍ ត្រូវតែឆ្លងកាត់ការបន្សុទ្ធ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ព្រះវិញ្ញណបរិសុទ្ធធ្វើការតាមគោលការណ៍នេះ៖ តាមរយៈការសហការរបស់មនុស្ស តាមរយៈការអធិដ្ឋាន ការស្វែងរក និងការខិតចូលយ៉ាងសកម្ម ដើម្បីកាន់តែជិតព្រះជាម្ចាស់ ទើបលទ្ធផលអាចសម្រេចបាន ហើយពួកគេនឹងត្រូវព្រះវិញ្ញាបរិសុទ្ធបំភ្លឺគំនិត និងបំភ្លឺផ្លូវ។ វាមិនមែនជាការពិតនោះទេដែលថា ព្រះវិញ្ញាណបរិសុទ្ធធ្វើការតែម្ខាងនោះ ឬថា មនុស្សធ្វើការតែម្ខាងនោះ។ ទាំងសងខាងមិនអាចខ្វះគ្នាបានទេ ហើយនៅពេលមនុស្សកាន់តែសហការ ហើយពួកគេកាន់តែប្រឹងប្រែងដើម្បីសម្រេចឱ្យបានខ្នាតគំរូនៃការទាមទាររបស់ព្រះជាម្ចាស់ នោះការងាររបស់ព្រះវិញ្ញាណបរិសុទ្ធកាន់តែមានភាពអស្ចារ្យ» (ដកស្រង់ពី «វិធីស្គាល់ការពិត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ មែនហើយ។ ការជួបជាមួយមនុស្សដែលអាចទទួលយកដំណឹងល្អនេះ គឺជាការរៀបចំរបស់ព្រះ។ ទោះបីលើកមុន ខ្ញុំបានបរាជ័យក្នុងការផ្សាយដំណឹងល្អជាមួយគ្រូគង្វាល និងពួកចាស់ទុំក៏ដោយ ក៏ខ្ញុំមិនអាចកំណត់ថា ពួកគាត់សុទ្ធតែមិនអាចទទួលយកកិច្ចការព្រះជាម្ចាស់នៃគ្រាចុងក្រោយនោះដែរ។ ខ្ញុំត្រូវតែមានសេចក្ដីជំនឿលើព្រះ និងត្រូវលះបង់ដើម្បីសហការ។ ចៀមរបស់ព្រះស្ដាប់ឮព្រះសូរសៀងទ្រង់ ឱ្យតែគាត់ស្រេកឃ្លានសេចក្តីពិត និងព្រមស៊ើបសួររកផ្លូវពិត នោះខ្ញុំមានភារកិច្ចធ្វើបន្ទាល់ពីកិច្ចការព្រះជាម្ចាស់នៅគ្រាចុងក្រោយប្រាប់គាត់។ ឱ្យតែមានក្ដីសង្ឃឹមតែបន្តិច ខ្ញុំមិនអាចបោះបង់ឡើយ។ ទំនួលខុសត្រូវខ្ញុំ គឺពឹងលើព្រះ និងប្រកបគ្នាដោយក្តីស្រឡាញ់ និងចិត្តអំណត់ ពេលនោះ ខ្ញុំគ្មានជាប់ជំពាក់ ឬស្ដាយក្រោយអ្វីឡើយ។ គំនិតទាំងនេះ ក៏ធ្វើឱ្យខ្ញុំមានទំនុកចិត្ត។

ពេលខ្ញុំជួបលោកគ្រូ កៅ ខ្ញុំបានសួរយោបល់គាត់អំពីការយាងមកវិញរបស់ព្រះអម្ចាស់។ គាត់ប្រាប់ខ្ញុំយ៉ាងម៉ឺងម៉ាត់ថា៖ «ជាងម្ភៃឆ្នាំមុន មានអ្នកខ្លះបានផ្សាយដំណឹងល្អប្រាប់ខ្ញុំ។ ពួកគេបានធ្វើបន្ទាល់ថា ព្រះដ៏មានគ្រប់ព្រះចេស្ដា គឺជាព្រះអម្ចាស់យេស៊ូវ ដែលបានយាងមកវិញ ដោយសម្ដែងចេញសេចក្តីពិត និងធ្វើកិច្ចការជំនុំជម្រះ។ ពួកគេថា ព្រះគម្ពីរបានកត់ត្រាព្រះបន្ទូល និងកិច្ចការរបស់ព្រះពីមុនៗ ឥឡូវ ព្រះអម្ចាស់យេស៊ូវបានយាងមកវិញ ហើយទ្រង់បានសម្ដែងចេញព្រះបន្ទូលថ្មីៗ ហើយមានតែតាមរយៈការអានបន្ទូលថ្មីៗរបស់ព្រះដ៏មានគ្រប់ព្រះចេស្ដា និងការទទួលយកបន្ទូលទាំងនោះយ៉ាងពិតប្រាកដប៉ុណ្ណោះ ទើបខ្ញុំអាចយល់ពីសេចក្តីពិត និងអាចឱ្យព្រះសង្រ្គោះបាន។ ពេលឮបែបនេះ ខ្ញុំទទួលយកមិនបានទេ លោកប៉ុលបានមានប្រសាសន៍ច្បាស់ៗថា៖ 'គ្រប់ទាំងបទគម្ពីរត្រូវបានព្រះជាម្ចាស់បណ្ដាលឲ្យតែង' (២ ធីម៉ូថេ ៣:១៦)។ នេះមានន័យថា ព្រះគម្ពីរជាបន្ទូលរបស់ព្រះ ជាក្បួនច្បាប់របស់គ្រីស្ទបរិស័ទ ដែលមិនអាចបដិសេធបានទេ។ ស្ថានសួគ៌ និងផែនដី នឹងរលាយបាត់ តែបន្ទូលព្រះនឹងនៅស្ថិតស្ថេរជានិច្ច។ ដូច្នេះ អ្នកជឿព្រះត្រូវតែអានព្រះគម្ពីរគ្រប់ពេល និងប្រកាន់ខ្ជាប់តាមព្រះគម្ពីរ។ ខ្ញុំជឿថា ពួកគេនិយាយខុស ហើយខ្ញុំមិនចង់ស្ដាប់ការប្រកបគ្នារបស់ពួកគេទៀតឡើយ»។ ខ្ញុំប្រាប់គាត់ថា៖ «លោកគ្រូ ខ្ញុំអាចយល់ពីមូលហេតុដែលលោកគ្រូគិតបែបនេះ។ ភាគច្រើន នៅក្នុងពិភពសាសនា គេចាត់ទុកពាក្យសម្ដីទាំងអស់នៅក្នុងព្រះគម្ពីរ ជាបន្ទូលព្រះជាម្ចាស់ ដោយផ្អែកតាមសម្ដីរបស់ប៉ុល។ ក៏ប៉ុន្តែ តើឃ្លានេះពិតជាស្របតាមការពិតដែរឬទេ?» ពេលនោះ លោកគ្រូ កៅ បានតបវិញថា៖ «ពិតជាស្របមែន»។ ខ្ញុំប្រាប់គាត់ថា៖ «បន្ទូលព្រះដ៏មានគ្រប់ព្រះចេស្ដា បានផ្ដល់ចម្លើយ តាំងពីយូរមកហើយ ថាតើព្រះគម្ពីរ គឺជាបន្ទូលព្រះទាំងស្រុងឬអត់នោះ។ បើមិនយល់ទាស់ យើងអាចអានបន្ទូលទាំងនោះឥឡូវនេះបានទេ?» ទឹកមុខគាត់មាំ រៀងស្ទាក់ស្ទើរ រួចគាត់ងក់ក្បាល និងថា៖ «ដោយសារយើងនៅទីនេះស្រាប់ សូមអានមកអ៊ីចឹង»។ ដូច្នេះ យើងក៏បានចែកចាយបន្ទូលព្រះដ៏មានគ្រប់ព្រះចេស្ដាជាមួយគាត់។

ព្រះដ៏មានគ្រប់ព្រះចេស្ដាមានបន្ទូលថា៖ «បច្ចុប្បន្ននេះ មនុស្សជឿថា ព្រះគម្ពីរគឺជាព្រះជាម្ចាស់ ហើយជឿថា ព្រះជាម្ចាស់គឺជាព្រះគម្ពីរ។ ពួកគេក៏ជឿផងដែរថា ពាក្យពេចន៍ទាំងអស់របស់ព្រះគម្ពីរគឺសុទ្ធតែជាព្រះបន្ទូលដែលព្រះជាម្ចាស់ថ្លែងមកប៉ុណ្ណោះ ហើយជឿថា ពាក្យពេចន៍ទាំងអស់នោះសុទ្ធតែត្រូវព្រះជាម្ចាស់ថ្លែងមក។ សូម្បីអស់អ្នកដែលជឿព្រះជាម្ចាស់ក៏គិតថា ទោះបីជាកណ្ឌគម្ពីរទាំង ៦៦កណ្ឌ ក្នុងគម្ពីរសញ្ញាចាស់ និងសញ្ញាថ្មី ត្រូវបានសរសេរដោយមនុស្សក៏ដោយ ក៏ពួកគេទាំងអស់ត្រូវបានប្រទាននូវការបណ្ដាលចិត្តដោយព្រះជាម្ចាស់ដែរ និងជាកំណត់ត្រាអំពីព្រះសូរសៀងរបស់ព្រះវិញ្ញាណបរិសុទ្ធ។ នេះគឺជាការយល់ខុសរបស់មនុស្ស ហើយវាមិនស្របទៅនឹងការពិតទាំងស្រុងនោះឡើយ។ តាមពិត ក្រៅពីកណ្ឌគម្ពីរទំនាយ គម្ពីរសញ្ញាចាស់ភាគច្រើន គឺជាកំណត់ត្រាប្រវត្តិសាស្ត្រ។ សំបុត្រមួយចំនួនរបស់គម្ពីរសញ្ញាថ្មី បានមកពីបទពិសោធរបស់មនុស្ស ហើយមួយចំនួនទៀត បានមកពីការបំភ្លឺរបស់ព្រះវិញ្ញាណបរិសុទ្ធ។ ឧទាហរណ៍ សំបុត្ររបស់ប៉ុល បានកើតចេញពីកិច្ចការរបស់មនុស្សម្នាក់ សំបុត្រទាំងអស់នេះ គឺជាលទ្ធផលនៃការបំភ្លឺរបស់ព្រះវិញ្ញាណបរិសុទ្ធ ហើយសំបុត្រទាំងនោះត្រូវបានសរសេរសម្រាប់ពួកជំនុំ ហើយជាពាក្យពេចន៍រម្លឹកដាស់តឿន និងលើកទឹកចិត្ត សម្រាប់បងប្អូនប្រុសស្រីក្នុងពួកជំនុំ។ ពាក្យពេចន៍ទាំងនេះមិនមែនជាព្រះបន្ទូលដែលព្រះវិញ្ញាណបរិសុទ្ធថ្លែងនោះទេ។ ប៉ុលមិនអាចនិយាយជំនួសព្រះវិញ្ញាណបរិសុទ្ធបានទេ ហើយគាត់ក៏មិនមែនជាហោរាដែរ ហើយលើសពីនេះទៅទៀត គាត់មិនបានឃើញនិមិត្តដែលយ៉ូហានបានមើលឃើញនោះឡើយ។ សំបុត្ររបស់គាត់ត្រូវបានសរសេរសម្រាប់ពួកជំនុំអេភេសូរ ភីឡាដិលភា កាឡាទី និងពួកជំនុំដទៃទៀត។ ដូច្នេះ កណ្ឌគម្ពីរសំបុត្ររបស់ប៉ុលក្នុងសញ្ញាថ្មី គឺជាកណ្ឌគម្ពីរដែលប៉ុលបានសរសេរសម្រាប់ពួកជំនុំនានា និងមិនមែនជាការជំរុញទឹកចិត្តពីព្រះវិញ្ញាណបរិសុទ្ធ ក៏មិនមែនជាព្រះសូរសៀងផ្ទាល់របស់ព្រះវិញ្ញាណបរិសុទ្ធនោះដែរ។ សំបុត្រទាំងនេះគ្រាន់តែជាពាក្យពេចន៍រម្លឹកដាស់តឿន កម្សាន្តចិត្ត និងលើកទឹកចិត្ត ដែលគាត់បានសរសេរសម្រាប់ពួកជំនុំនានា អំឡុងពេលធ្វើកិច្ចការរបស់គាត់ប៉ុណ្ណោះ។ វាក៏ជាការកត់ត្រាអំពីកិច្ចការជាច្រើនរបស់ប៉ុល នៅពេលនោះដែរ។ ពួកវាត្រូវបានសរសេរសម្រាប់មនុស្សទាំងអស់គ្នាដែលជាបងប្អូនប្រុសស្រីនៅក្នុងព្រះអម្ចាស់ ដើម្បីឱ្យបងប្អូនប្រុសស្រីនៅក្នុងពួកជំនុំនៅពេលនោះ ដើរតាមដំបូន្មាន និងគោរពតាមផ្លូវនៃការប្រែចិត្តរបស់ព្រះអម្ចាស់យេស៊ូវ» (ដកស្រង់ពី «ទាក់ទងនឹងព្រះគម្ពីរ (៣)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «មិនមែនគ្រប់យ៉ាងនៅក្នុងព្រះគម្ពីរ សុទ្ធតែជាការកត់ត្រានៃព្រះបន្ទូលដែលព្រះជាម្ចាស់មានបន្ទូលដោយផ្ទាល់ព្រះអង្គនោះទេ។ ព្រះគម្ពីរគ្រាន់តែកត់ត្រាដំណាក់កាលទាំងពីរដំបូងនៃកិច្ចការរបស់ព្រះជាម្ចាស់ប៉ុណ្ណោះ ដែលផ្នែកមួយគឺជាការកត់ត្រាអំពីបទទំនាយរបស់ពួកហោរា ហើយផ្នែកមួយទៀត គឺជាបទពិសោធ និងចំណេះដឹងដែលត្រូវបានសរសេរដោយមនុស្សដែលព្រះជាម្ចាស់បានប្រើជាច្រើនយុគសម័យ។ បទពិសោធរបស់មនុស្សបានបង្ខូចដោយសារទស្សនៈ និងចំណេះដឹង ហើយនេះគឺជារឿងដែលមិនអាចជៀសវាងបានទេ។ នៅក្នុងកណ្ឌគម្ពីរនានារបស់ព្រះគម្ពីរ គឺជាសញ្ញាណរបស់មនុស្ស ភាពលម្អៀងរបស់មនុស្ស និងការយល់ដែលមិនសមហេតុផលរបស់មនុស្ស។ ពិតណាស់ ពាក្យពេចន៍ភាគច្រើន គឺជាលទ្ធផលនៃការបំភ្លឺ និងការស្រាយបំភ្លឺរបស់ព្រះវិញ្ញាណបរិសុទ្ធ ហើយពាក្យពេចន៍ទាំងនោះជាការយល់ដឹងដ៏ត្រឹមត្រូវ ប៉ុន្តែនៅតែមិនអាចនិយាយបានថា ពាក្យពេចន៍ទាំងនេះ គឺជាការស្ដែងចេញនូវសេចក្ដីពិតដ៏ត្រឹមត្រូវទាំងស្រុងនោះទេ។ ទស្សនៈរបស់ពួកគេចំពោះរឿងរ៉ាវជាក់លាក់មួយចំនួន គ្មានអ្វីក្រៅពីចំណេះដឹងដែលបានមកពីបទពិសោធផ្ទាល់ខ្លួន ឬការបំភ្លឺរបស់ព្រះវិញ្ញាណបរិសុទ្ធនោះទេ។ ទំនាយរបស់ពួកហោរាត្រូវបានណែនាំដោយផ្ទាល់ពីព្រះជាម្ចាស់៖ ដូចជា ទំនាយរបស់ហោរាអេសាយ ដានីយ៉ែល អែសរ៉ា យេរេមា និងអេសេគាល បានមកពីការណែនាំដោយផ្ទាល់របស់ព្រះវិញ្ញាណបរិសុទ្ធ។ មនុស្សទាំងនេះ គឺជាមនុស្សដែលបានមើលឃើញ ពួកគេបានទទួលវិញ្ញាណនៃបទទំនាយ ហើយពួកគេទាំងអស់ គឺជាហោរាក្នុងគម្ពីរសញ្ញាចាស់។ ក្នុងយុគសម័យនៃក្រឹត្យវិន័យ មនុស្សទាំងអស់នេះដែលបានទទួលការជំរុញទឹកចិត្តពីព្រះយេហូវ៉ា បានបានថ្លែងនូវបទទំនាយជាច្រើន ដែលព្រះយេហូវ៉ាបានណែនាំដោយផ្ទាល់» (ដកស្រង់ពី «ទាក់ទងនឹងព្រះគម្ពីរ (៣)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។

ពេលយើងកំពុងអានបន្ទូលព្រះ លោកគ្រូ កៅ បានស្ដាប់យ៉ាងយកចិត្តទុកដាក់ ទាំងងក់ក្បាលម្ដងហើយម្ដងទៀតផង។ ក្រោយមក ខ្ញុំបានប្រកបគ្នាថា៖ «បន្ទូលព្រះដ៏មានគ្រប់ព្រះចេស្ដាចែងយ៉ាងច្បាស់ថា ព្រះគម្ពីរគ្រាន់តែជាកំណត់ត្រាកិច្ចការទាំងពីរដំណាក់កាលរបស់ព្រះកាលពីមុនប៉ុណ្ណោះ។ ក្រៅពីបន្ទូលព្រះយេហូវ៉ាដ៏ជាព្រះ និងបន្ទូលព្រះអម្ចាស់យេស៊ូវ និងព្រះបន្ទូលដែលត្រូវបានពួកហោរានិយាយប្រាប់ ក្រៅពីនោះ គឺជាកំណត់ត្រាប្រវត្តិសាស្ត្រ និងបទពិសោធរបស់មនុស្សតែប៉ុណ្ណោះ។ ព្រះគម្ពីរមិនគ្រាន់តែមានបន្ទូលព្រះប៉ុណ្ណោះទេ តែក៏មានពាក្យសម្ដីរបស់មនុស្ស និងសាតាំងផងដែរ។ យើងត្រូវតែបែងចែករវាងបន្ទូលព្រះ និងពាក្យសម្ដីទាំងនេះ ហើយមិនត្រូវលាយឡំគ្នាឡើយ។ គឺប្រៀបដូចព្រះគម្ពីរសញ្ញាចាស់ដែលកត់ត្រាពីទំនាយរបស់ពួកហោរា ដូចជា អេសាយ អេលីយ៉ា ឬអេសេគាលអ៊ីចឹង។ នៅខាងមុខសម្ដីរបស់ពួកគេ តែងតែមានឃ្លាបែបនេះថា៖ 'ព្រះយេហូវ៉ាទ្រង់មានបន្ទូលដូច្នេះថា' ឬ 'ព្រះយេហូវ៉ាទ្រង់មានបន្ទូលនឹង' ដែលបញ្ជាក់ថា ពួកគេកំពុងពាំនាំបន្ទូលព្រះដោយផ្ទាល់។ ក៏ប៉ុន្តែ កណ្ឌគម្ពីរសំបុត្រ គឺជាបទពិសោធរបស់មនុស្ស ជាកំណត់ត្រារបស់មនុស្ស។ សំបុត្រទៅកាន់ពួកជំនុំ ដូចជាសំបុត្ររបស់ប៉ុលជាដើម គឺជាបទពិសោធ និងការយល់ដឹងរបស់គាត់ផ្ទាល់។ កាលជំនាន់នោះ ពេលបងប្អូនទទួលបានសំបុត្ររបស់ប៉ុល ពួកគាត់នឹងថា 'សំបុត្រពីលោកប៉ុលបានមកដល់ហើយ'។ ពួកគាត់មិនដែលថា៖ 'បន្ទូលព្រះបានមកដល់ហើយ' ត្រូវទេ? ដូច្នេះ កណ្ឌគម្ពីសំបុត្រ មិនអាចចាត់ទុកជាបន្ទូលព្រះបានឡើយ។ ការយកពាក្យសម្ដីរបស់មនុស្ស និងសាតាំងនៅក្នុងព្រះគម្ពីរ មកអះអាងថាជាបន្ទូលព្រះ តើនេះមិនមែនជាការប្រមាថព្រះទេឬអី? នោះមានន័យថា ជំនឿដែលថា 'ព្រះគម្ពីរទាំងមូលត្រូវបានព្រះបណ្ដាលឱ្យតែងឡើង និងជាបន្ទូលព្រះទាំងស្រុង' គឺមិនត្រឹមត្រូវឡើយ»។

ពេលខ្ញុំប្រកបគ្នាចប់ គាត់រៀងភ្ញាក់ផ្អើលដែរ។ គាត់ប្រាប់ខ្ញុំទាំងរំភើបថា៖ «ខ្ញុំចាំបានថា គ្រូទេវសាស្ត្រខ្ញុំបានប្រាប់ខ្ញុំថា គ្រប់យ៉ាងនៅក្នុងព្រះគម្ពីរ ត្រូវបានព្រះបណ្ដាលឱ្យតែងឡើងទាំងស្រុង និងជាបន្ទូលព្រះ។ ប៉ុន្មានឆ្នាំមកនេះ យើងតែងនិយាយបែបនេះ។ តើសម្ដីប៉ុលបាននិយាយ អាចខុសដែរទេ?» ពេលឮគាត់សួរបែបនេះ ខ្ញុំរៀងស្រងាកចិត្តដែរ។ ខ្ញុំឃើញគាត់ងក់ក្បាលតាម ខ្ញុំខំតែគិតថា គាត់យល់ហើយ តែគាត់មិនបានយល់អ្វីទាំងអស់។ តើលោកគ្រូកៅ អាចដូចអ្នកដឹកនាំសាសនាផ្សេងទៀត ដែលមិនយល់ពីបន្ទូលព្រះដែរទេ? តែពេលនោះ ខ្ញុំគិតថា៖ «គ្រូគង្វាលចាស់វស្សារូបនេះបានប្រកាន់តាមសញ្ញាណសាសនារាប់ទសវត្សរ៍ហើយ តើគាត់អាចបោះបង់វាដោយងាយបានទេ? ខ្ញុំត្រូវតែប្រកបគ្នាដោយចិត្តអំណត់»។ ក្រោយមក ខ្ញុំក៏ថា៖ «ឥឡូវ កុំទាន់ខ្វល់ថាសម្ដីរបស់ប៉ុលត្រូវឬខុសអី។ យើងមកនិយាយពីការពិតសិន។ លោកគ្រូច្បាស់ជាជ្រាបថា ព្រះគម្ពីរតាក់តែងឡើងយ៉ាងម៉េចហើយ។ តើប៉ុលបានតាក់តែងគម្ពីរធីម៉ូថេទី២ ប៉ុន្មានឆ្នាំ បន្ទាប់ពីព្រះអម្ចាស់?» គាត់និយាយដោយមិនបង្អង់ថា ជាងហុកសិបឆ្នាំ។ «តើគេបានតាក់តែងព្រះគម្ពីរសញ្ញាថ្មីប៉ុន្មានឆ្នាំ បន្ទាប់ពីព្រះអម្ចាស់?» គាត់ថា ជាងបីរយឆ្នាំក្រោយមកទៀត។ ដូច្នេះ ខ្ញុំក៏ថា៖ «ឥឡូវ សាកគិតមើល៍ ពេលប៉ុលតាក់តែងគម្ពីរធីម៉ូថេទី២ តើមានព្រះគម្ពីរសញ្ញាថ្មីហើយឬនៅ?» គាត់ឆ្លើយទាំងភ្ញាក់ផ្អើលថា៖ «អត់ទេ»។ ខ្ញុំបន្តទៀតថា៖ «បើអត់ទេ អ៊ីចឹង តើសម្ដីរបស់ប៉ុលថា 'គ្រប់ទាំងបទគម្ពីរត្រូវបានព្រះបណ្ដាលឱ្យតែង' គិតបញ្ចូលទាំងព្រះគម្ពីរសញ្ញាថ្មីដែរឬទេ?» គាត់បើកភ្នែកធំៗ រួចថា៖ «ខ្ញុំយល់ហើយ។ សម្ដីរបស់ប៉ុល មិនអាចរាប់បញ្ចូលទាំងព្រះគម្ពីរសញ្ញាថ្មីនោះទេ។ អរព្រះគុណព្រះអម្ចាស់! ពីមុនមក ម៉េចក៏ខ្ញុំមិនគិតពីចំណុចនេះអ៊ីចឹង? ជឿព្រះប៉ុន្មានឆ្នាំមកនេះ ពួកយើងតែងជឿថា 'គ្រប់ទាំងបទគម្ពីរត្រូវបានព្រះបណ្ដាលឱ្យតែង និងជាបន្ទូលរបស់ទ្រង់' យើងអធិប្បាយរឿងនេះគ្រប់ទីកន្លែង។ យើងមិនដែលចោទសួរពីការពិតនៃឃ្លានេះសោះ។ តាមរយៈការប្រកបគ្នានេះ ឥឡូវ ខ្ញុំយល់ថា ព្រះគម្ពីរមិនមែនជាបន្ទូលព្រះទាំងស្រុងឡើយ ហើយខ្ញុំត្រូវតែកែតម្រូវសញ្ញាណចាស់រាប់ទសវត្សរ៍របស់ខ្ញុំចេញ។ អរព្រះគុណព្រះ!» ពេលឃើញសញ្ញាណរបស់លោកគ្រូ កៅ ត្រូវបានដោះស្រាយរួច ខ្ញុំកាន់តែមានទំនុកចិត្តក្នុងការផ្សាយដំណឹងល្អប្រាប់គាត់។

ដូច្នេះ ខ្ញុំបានប្រកបគ្នាជាមួយគាត់ថា៖ «ព្រះបានត្រលប់ជាសាច់ឈាម ដើម្បីបំពេញកិច្ចការជំនុំជម្រះនៅគ្រាចុងក្រោយ ដោយសម្ដែងចេញសេចក្តីពិតរាប់លានបន្ទូល មិនត្រឹមតែដោះស្រាយអាថ៌កំបាំងនៃព្រះគម្ពីរប៉ុណ្ណោះទេ តែក៏ស្រាយចម្ងល់គ្រប់ទាំងអាថ៌កំបាំងនៃផែនការគ្រប់គ្រងរយៈពេល ៦០០០ ឆ្នាំរបស់ទ្រង់ផងដែរ ដូចជា អាថ៌កំបាំងអំពីកិច្ចការរបស់ទ្រង់ទាំងបីដំណាក់កាល អំពីព្រះនាមទ្រង់ និងការយកកំណើតជាមនុស្សរបស់ទ្រង់ជាដើម។ ព្រះដ៏មានគ្រប់ព្រះចេស្ដា ក៏បើកសម្ដែងសេចក្តីពិតអំពីការដែលសាតាំងធ្វើឱ្យមនុស្សពុករលួយ អំពីធម្មជាតិបែបសាតាំងរបស់មនុស្សដែលទាស់ទទឹងនឹងព្រះ និងនិស្ស័យបែបសាតាំងផ្សេងៗ និងបានបង្ហាញផ្លូវដល់យើង ដើម្បីឱ្យបានរួចផុតពីអំពើបាប និងឱ្យទ្រង់សង្រ្គោះដែរ។ សេចក្តីពិតដែលព្រះដ៏មានគ្រប់ព្រះចេស្ដាបានសម្ដែងចេញទាំងនេះ គឺជាបន្ទូលរបស់ព្រះវិញ្ញាណបរិសុទ្ធថ្លែងទៅកាន់ពួកជំនុំ ជាផ្លូវនៃជីវិតអស់កល្បដែលព្រះបានប្រទានដល់មនុស្សជាតិនៅគ្រាចុងក្រោយ និងជាផ្លូវតែមួយគត់ ដើម្បីបានសង្គ្រោះ និងចូលទៅក្នុងនគរព្រះ»។ គាត់បានទទួលយក តែគាត់នៅមានសញ្ញាណអំពីព្រះដែលត្រលប់ជាសាច់ឈាមនៅគ្រាចុងក្រោយ ជាស្ត្រីដដែល។ គាត់ប្រាប់ខ្ញុំថា៖ «ប្អូនស្រី ឥឡូវ ខ្ញុំអាចទទួលយកកិច្ចការជំនុំជម្រះ និងការបន្សុទ្ធរបស់ព្រះដ៏មានគ្រប់ព្រះចេស្ដាបាន ប៉ុន្តែ ត្រង់ប្អូនធ្វើបន្ទាល់ថា ព្រះអម្ចាស់យេស៊ូវបានត្រលប់ជាសាច់ឈាមជាស្ត្រីនេះ ខ្ញុំដូចគិតមិនយល់សោះ។ លើកចុងក្រោយដែលទ្រង់យាងមក ទ្រង់គឺជាបុរស ហើយព្រះគម្ពីរតែងនិយាយអំពីទ្រង់ជា 'បុត្រា' ដូច្នេះ ពេលទ្រង់យាងមកវិញ ទ្រង់គួរតែជាបុរសទើបត្រូវ។ តើទ្រង់អាចជាស្ត្រីយ៉ាងម៉េចកើត? ខ្ញុំរកជឿរឿងនេះមិនកើតទេ។ តើប្អូនអាចប្រកបគ្នាអំពីចំណុចនេះបានទេ?» ខ្ញុំថា៖ «អស់រយៈពេលជាច្រើនពាន់ឆ្នាំ អ្នកជឿទាំងអស់ មានគំនិតថា ដោយសារតែព្រះអម្ចាស់យេស៊ូវបានយាងមកជាបុរស ច្បាស់ណាស់ ទ្រង់នឹងយាងមកវិញជាបុរស មិនមែនជាស្ត្រីឡើយ។ ប៉ុន្តែ ព្រះដ៏មានគ្រប់ព្រះចេស្ដាបានត្រលប់ជាសាច់ឈាមជាស្ត្រីនៅគ្រាចុងក្រោយ មនុស្សជាច្រើនពិបាកនឹងទទួលយករឿងនេះណាស់។ តែយើងត្រូវតែយល់ថា កាលណាមនុស្សមានសញ្ញាណអំពីរឿងអ្វីមួយកាន់តែច្រើន នោះកាន់តែមានការពិតច្រើនដែលត្រូវស្វែងរក។ នៅក្នុងព្រះគម្ពីរ ពេលគេនិយាយពីទំនាយអំពីការយាងមកវិញរបស់ព្រះអម្ចាស់យេស៊ូវ គេតែងលើកឡើងពី 'បុត្រមនុស្ស' 'ការយាងមករបស់បុត្រមនុស្ស' 'បុត្រមនុស្សបានយាងមក' និង 'បុត្រមនុស្សនៅថ្ងៃកំណត់របស់ទ្រង់'។ តើពាក្យ 'បុត្រមនុស្ស' នេះមានន័យដូចម្ដេច? ពាក្យនេះគ្រាន់តែមានន័យថា បុគ្គលម្នាក់ដែលកើតពីមនុស្ស មានភាពជាមនុស្សធម្មតា មិនថាបុគ្គលនោះជាបុរស ឬស្ត្រីឡើយ។ ចុះម៉េចក៏ព្រះអម្ចាស់យេស៊ូវមានបន្ទូលដដែលៗអំពី 'បុត្រមនុស្ស'? ព្រះអង្គចង់ប្រាប់យើងថា នៅគ្រាចុងក្រោយ ព្រះនឹងយាងមកយកកំណើតជាមនុស្ស ជាបុត្រមនុស្ស ដើម្បីលេចមក និងធ្វើការ។ តែព្រះអម្ចាស់មិនដែលមានបន្ទូលថាបុត្រមនុស្សនៅគ្រាចុងក្រោយ ជាបុរស ឬស្ត្រីឡើយ។ ដូច្នេះ តើមនុស្សអាចសម្រេចបែបនេះយ៉ាងម៉េចបានទៅ? យើងសុទ្ធតែចេះគម្ពីរលោកុប្បត្តិ ជំពូក១ ខ២៧ ហើយ៖ 'ដូចនេះព្រះជាម្ចាស់បានបង្កើតមនុស្សមកដូចរូបអង្គទ្រង់ ដោយដូចរូបព្រះជាម្ចាស់ដែលបានបង្កើតគេមក គឺទ្រង់បានបង្កើតបុរស និងស្ដ្រី'។ ត្រង់នេះ យើងអាចឃើញថា កាលពីដើមដំបូង ព្រះបានបង្កើតបុរស និងស្ត្រីក្នុងរូបអង្គទ្រង់។ បើយើងកំណត់ថាព្រះជាម្ចាស់ជាបុរស អ៊ីចឹង ត្រង់ដែលព្រះក៏បង្កើតស្ត្រីក្នុងរូបអង្គទ្រង់ដែរនោះ តើយើងពន្យល់យ៉ាងម៉េចវិញ? ដូច្នេះ យើងមិនអាចដាក់កំហិតព្រះ ផ្អែកលើសញ្ញាណ ឬការស្រមើស្រមៃរបស់យើងបានទេ»។ ក្រោយមក ខ្ញុំក៏អានអត្ថបទបន្ទូលព្រះដ៏មានគ្រប់ព្រះចេស្ដាខ្លះឱ្យលោកគ្រូកៅស្ដាប់។

ព្រះដ៏មានគ្រប់ព្រះចេស្ដាមានបន្ទូលថា៖ «ដំណាក់កាលនីមួយៗនៃកិច្ចការដែលព្រះជាម្ចាស់បានធ្វើ សុទ្ធតែមានសារៈសំខាន់ជាក់ស្ដែងរបស់វាផ្ទាល់។ កាលពីមុន គ្រាដែលព្រះយេស៊ូវបានយាងមក ទ្រង់បានយាងមកក្នុងទម្រង់ជាភេទបុរស ហើយនៅពេលដែលព្រះជាម្ចាស់យាងមកនាពេលនេះ ទម្រង់របស់ទ្រង់ជាភេទស្ត្រី។ តាមរយៈការនេះ អ្នកអាចមើលឃើញថា ការបង្កើតរបស់ព្រះជាម្ចាស់ទាំងបុរស និងស្ត្រី អាចសម្រាប់ជាប្រយោជន៍ដល់កិច្ចការរបស់ទ្រង់ ហើយចំពោះទ្រង់ គឺគ្មានការបែងចែកភេទនោះឡើយ។ នៅពេលដែលព្រះវិញ្ញាណរបស់ទ្រង់យាងមក ទ្រង់អាចយកទម្រង់ជាសាច់ឈាម ណាក៏បានតាមតែទ្រង់សព្វព្រះទ័យ ហើយសាច់ឈាមនោះអាចតំណាងឱ្យទ្រង់បាន។ មិនថាសាច់ឈាមនោះជាបុរសឬស្ត្រីទេ ឱ្យតែសាច់ឈាមនោះជាសាច់ឈាមរបស់ព្រះជាម្ចាស់ដែលយកកំណើតជាមនុស្ស នោះអាចតំណាងឱ្យព្រះជាម្ចាស់បានហើយ។ ប្រសិនបើព្រះយេស៊ូវបានបង្ហាញអង្គទ្រង់ជាស្ត្រី នៅពេលដែលទ្រង់បានយាងមក ម្យ៉ាងទៀត ប្រសិនបើទ្រង់ជាទារិកា ហើយមិនមែនជាទារកដែលត្រូវបានចាប់កំណើតដោយព្រះវិញ្ញាណបរិសុទ្ធ ដំណាក់កាលនៃកិច្ចការនោះ ក៏នឹងត្រូវបានបញ្ចប់ដូចគ្នាបានផងដែរ។ ប្រសិនបើវាបែបនេះ នោះកិច្ចការដំណាក់កាលបច្ចុប្បន្ននឹងត្រូវបានបញ្ចប់ដោយបុរសភេទវិញ ប៉ុន្តែកិច្ចការនឹងត្រូវបានបញ្ចប់ដូចគ្នា។ កិច្ចការដែលត្រូវបានសម្រេចនៅក្នុងដំណាក់កាលនីមួយៗ មានសារៈសំខាន់របស់វារៀងៗខ្លួន ហើយកិច្ចការដំណាក់កាលនោះនឹងមិនកើតឡើងម្ដងទៀតឡើយ ហើយវានឹងមិនជាន់ជាមួយនឹងដំណាក់កាលផ្សេងទៀតឡើយ» (ដកស្រង់ពី «ការយកកំណើតជាមនុស្សទាំងពីរលើក បំពេញនូវសារៈសំខាន់នៃការយកកំណើតជាមនុស្ស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ទាក់ទងនឹងភេទវិញ ម្នាក់ជាបុរស ហើយម្នាក់ទៀតជាស្ត្រី ដើម្បីបង្ហើយសារៈសំខាន់នៃការយកកំណើតជាមនុស្សរបស់ព្រះ ជាម្ចាស់ផង និងដើម្បីលុបបំបាត់ចោលសញ្ញាណរបស់មនុស្ស អំពីព្រះជាម្ចាស់ផង៖ ព្រះជាម្ចាស់អាចក្លាយជាបុរសផង និងស្ត្រីផង ហើយជាទូទៅ ព្រះដែលយកកំណើតជាមនុស្សមិនមានភេទឡើយ។ ទ្រង់បានបង្កើតទាំងបុរសនិងស្ត្រី ហើយចំពោះទ្រង់ គ្មានការបែងចែករវាងភេទឡើយ» (ដកស្រង់ពី «សារជាតិនៃសាច់ឈាមដែលព្រះជាម្ចាស់គង់សណ្ឋិត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ប្រសិនបើព្រះជាម្ចាស់យកកំណើតជាមនុស្ស តែជាបុរស នោះមនុស្សនឹងកំណត់ថាទ្រង់ គឺជាបុរស ជាព្រះជាម្ចាស់ដែលជាមនុស្សប្រុស ហើយនឹងមិនដែលជឿថាទ្រង់អាចក្លាយជាព្រះជាម្ចាស់ដែលជាមនុស្សស្រីឡើយ។ ក្រោយមក មនុស្សប្រុសនឹងគិតថា ព្រះជាម្ចាស់មានភេទប្រុសដូចមុនដែរ គឺជាបុរស ថាព្រះជាម្ចាស់គឺជាមេនៃមនុស្សប្រុស ប៉ុន្តែ ចុះចំណែកមនុស្សស្រីវិញ? រឿងនេះគឺមិនយុត្តិធម៌ទេ។ តើនេះមិនមែនជាការកំណត់តាមការនិយមចូលចិត្តទេឬអី? ប្រសិនបើនេះគឺជាការពិតមែន នោះអស់អ្នកណាដែលព្រះជាម្ចាស់បានសង្គ្រោះ នឹងក្លាយជាមនុស្សប្រុសដូចជាទ្រង់ដែរ ហើយគ្មានមនុស្សស្រីណាម្នាក់ដែលនឹងត្រូវសង្គ្រោះនោះទេ។ នៅពេលដែលព្រះជាម្ចាស់បានបង្កើតមនុស្សជាតិមក ទ្រង់បានបង្កើតអ័ដាម រួចទ្រង់បានបង្កើតអេវ៉ា។ ទ្រង់មិនត្រឹមតែបានបង្កើតអ័ដាមប៉ុណ្ណោះទេ ប៉ុន្តែទ្រង់ក៏បានបង្កើតទាំងមនុស្សប្រុស និងមនុស្សស្រីឱ្យដូចរូបអង្គរបស់ទ្រង់ដែរ។ ព្រះជាម្ចាស់មិនគ្រាន់តែជាព្រះជាម្ចាស់របស់មនុស្សប្រុសទេ ប៉ុន្តែទ្រង់ក៏ជាព្រះជាម្ចាស់របស់មនុស្សស្រីដែរ» (ដកស្រង់ពី «និមិត្តអំពីកិច្ចការរបស់ព្រះជាម្ចាស់ (៣)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។

ខ្ញុំបន្តប្រកបគ្នាទៀតថា៖ «យើងគ្រប់គ្នាសុទ្ធតែដឹងថា កាលពីដើមដំបូង ព្រះបានបង្កើតបុរស និងស្ត្រីក្នុងរូបអង្គទ្រង់។ ដូច្នេះ តាមធម្មតា ព្រះអាចត្រលប់ជាសាច់ឈាមជាបុរសក៏បាន ជាស្ត្រីក៏បាន។ បើព្រះបានយកកំណើតជាមនុស្សពីរដងជាបុរស នោះមនុស្សអាចដាក់កំហិតទ្រង់ និងជឿថា ព្រះអង្គអាចត្រលប់ជាសាច់ឈាមត្រឹមជាបុរសប៉ុណ្ណោះ មិនអាចជាស្ត្រីឡើយ ថាទ្រង់គឺជាព្រះនៃពួកមនុស្សប្រុសប៉ុណ្ណោះ មិនមែនជាព្រះនៃពួកមនុស្សស្រីទេ។ តើនេះមិនមែនជាការយល់ខុសធំបំផុតអំពីទ្រង់ទេឬអី? នេះនឹងក្លាយជាការរើសអើងចំពោះស្ត្រីជារៀងរហូត ហើយវាពិតជាអយុត្តិធម៌ចំពោះស្ត្រីណាស់។ ព្រះទ្រង់សុចរិត។ ដូច្នេះ ទ្រង់យកកំណើតលើកដំបូងជាបុរស ហើយនៅគ្រាចុងក្រោយ ជាស្ត្រី។ ចំណុចនេះ មានន័យខ្លាំងណាស់។ គឺបង្ហាញពីនិស្ស័យសុចរិតរបស់ព្រះយ៉ាងល្អឥតខ្ចោះ បង្ហាញថា ទ្រង់ប្រព្រឹត្តដាក់បុរស និងស្ត្រីស្មើៗគ្នា។ ចំណុចនេះធ្វើឱ្យការបង្កើតបុរស និងស្ត្រីរបស់ទ្រង់ មានន័យពេញលេញ។ តាមពិត ការដែលព្រះយកកំណើតជាបុរស ឬស្ត្រី មិនសំខាន់ឡើយ។ ឱ្យតែបុគ្គលនេះអាចសម្ដែងចេញសេចក្តីពិត និងធ្វើកិច្ចការសង្រ្គោះមនុស្សជាតិបាន បុគ្គលនោះអាចតំណាងព្រះជាម្ចាស់ និងជាព្រះដែលយកកំណើតជាមនុស្សដោយផ្ទាល់ព្រះអង្គហើយ។ ព្រះដ៏មានគ្រប់ព្រះចេស្ដាបានយាងមកហើយ។ ទ្រង់កំពុងសម្ដែងចេញសេចក្តីពិត ដែលបន្សុទ្ធ និងសង្គ្រោះមនុស្ស កំពុងធ្វើកិច្ចការជំនុំជម្រះរបស់ទ្រង់ ដោយនាំមកនូវយុគសម័យនៃនគរព្រះ និងបិទបញ្ចប់យុគសម័យនៃព្រះគុណ។ ចំណុចនេះបញ្ជាក់យ៉ាងច្បាស់ថា ព្រះដ៏មានគ្រប់ព្រះចេស្ដា គឺជាព្រះដែលយកកំណើតជាមនុស្ស និងជាព្រះអម្ចាស់យេស៊ូវដែលយាងមកវិញ»។

ពេលនោះ លោកគ្រូ កៅ និយាយយ៉ាងម៉ឺងម៉ាត់ថា៖ «ប្អូនស្រី សម្ដីនេះគឺសមហេតុផលហើយ។ ខ្ញុំមិនអាចបដិសេធបានទេ។ តែខ្ញុំនៅមិនទាន់យល់ចំណុចមួយទៀត។ ក្នុងគម្ពីរលោកុប្បត្តិ ៣:១៦ ព្រះជាម្ចាស់មានបន្ទូលថា៖ 'ចំណែកចិត្តអ្នកក៏ប្រាថ្នាចង់បានប្ដី ហើយគេនឹងត្រួតលើអ្នក'។ និងកូរិនថូសទី១ ១១:៣ ចែងថា៖ 'ក្បាលរបស់ស្ត្រីគឺជាបុរស'។ តាមរយៈអត្ថបទនេះ យើងអាចឃើញថា ស្ត្រីគឺជាប្រភពនៃសេចក្តីពុករលួយ ហើយត្រូវស្ថិតក្រោមការគ្រប់គ្រងរបស់បុរស។ ដូច្នេះ តើព្រះអម្ចាស់អាចយាងមកវិញជាស្ត្រីយ៉ាងម៉េចកើតទៅ?» ពេលឮសម្ដីលោកគ្រូ កៅ ខ្ញុំគិតថា៖ «ខ្ញុំខំអានបន្ទូលព្រះជាច្រើនឱ្យគាត់ស្ដាប់ ខំប្រកបគ្នាជាច្រើន តែគាត់នៅតែដាក់កំហិតព្រះថាជាបុរស ហើយមិនអាចទទួលយកការពិតអំពីការយកកំណើតជាស្ត្រីរបស់ទ្រង់ដដែល។ មើលទៅ គាត់មិនអាចបោះបង់សញ្ញាណរបស់គាត់ដោយងាយៗទេ»។ តែពេលនោះ ខ្ញុំគិតថា៖ «សញ្ញាណរបស់គាត់ គឺព្រោះតែការភ្លាំងភ្លាត់នៅក្នុងការយល់ដឹងរបស់គាត់អំពីបទគម្ពីរ។ បើគាត់យល់ពីសេចក្តីពិត នោះសញ្ញាណទាំងនេះនឹងត្រូវលុបបំបាត់មិនខាន»។ ខ្ញុំប្រាប់គាត់ថា៖ «លោកគ្រូ ព្រះដ៏មានគ្រប់ព្រះចេស្ដា មានបន្ទូលយ៉ាងច្បាស់អំពីរឿងនេះ។ សូមមើលបន្ទូលទ្រង់ទាំងអស់គ្នា»។

ព្រះដ៏មានគ្រប់ព្រះចេស្ដាមានបន្ទូលថា៖ «កាលពីអតីតកាល ពេលគេនិយាយថា បុរសគឺជាក្បាលរបស់ស្ត្រី គេកំពុងតែសំដៅទៅលើអ័ដាម និងអេវ៉ា ដែលត្រូវបានចាញ់បញ្ឆោតសត្វពស់ មិនមែនសំដៅលើបុរស និងស្ត្រី ដែលត្រូវបានបង្កើតឡើងដោយព្រះយេហូវ៉ា កាលពីដើមដំបូង។ ពិតប្រាកដណាស់ ស្ត្រីត្រូវតែស្ដាប់បង្គាប់ និងស្រឡាញ់ស្វាមីរបស់នាង ហើយស្វាមីត្រូវតែរៀនចិញ្ចឹម និងផ្គត់ផ្គង់ដល់ក្រុមគ្រួសាររបស់គាត់។ ទាំងនេះគឺជាច្បាប់ និងជាក្រឹត្យក្រមដែលត្រូវបានកំណត់ទុកដោយព្រះយេហូវ៉ា សម្រាប់ឱ្យមនុស្សជាតិត្រូវប្រកាន់ខ្ជាប់នៅក្នុងជីវិតរបស់គេនៅលើផែនដី។ ព្រះយេហូវ៉ាបានមានបន្ទូលទៅកាន់ស្ត្រីថា 'ចិត្តអ្នកក៏ប្រាថ្នាចង់បានប្ដី ហើយគេនឹងត្រួតលើអ្នក'។ ទ្រង់បានមានបន្ទូលបែបនេះ គឺដើម្បីឱ្យមនុស្សជាតិ (ទាំងបុរស និងស្ត្រី) អាចរស់នៅជីវិតបែបសាមញ្ញក្រោមការគ្រប់គ្រងរបស់ព្រះយេហូវ៉ា និងដើម្បីឱ្យជីវិតរបស់មនុស្សជាតិមានរចនាសម្ព័ន្ធ ហើយមិនធ្វើខុសពីសណ្ដាប់ធ្នាប់ដ៏ត្រឹមត្រូវរបស់គេប៉ុណ្ណោះ។ ដូច្នេះហើយ ព្រះយេហូវ៉ាបានបង្កើតនូវច្បាប់ដ៏សមរម្យស្ដីអំពីរបៀបដែលបុរស និងស្ត្រីគួរតែប្រព្រឹត្ត ទោះបីជាការនេះពាក់ព័ន្ធជាមួយសត្តនិករទាំងអស់ដែលកំពុងតែរស់នៅលើផែនដី ហើយគ្មានទំនាក់ទំនងជាមួយព្រះដែលយកកំណើតជាមនុស្សរបស់ទ្រង់ក៏ដោយ។ តើព្រះជាម្ចាស់អាចមានលក្ខណៈដូចគ្នានឹងសត្តនិករដែលទ្រង់បានបង្កើតឡើងដោយរបៀបណា? ព្រះបន្ទូលរបស់ទ្រង់ត្រូវបានថ្លែងទៅកាន់តែមនុស្សជាតិដែលជាសត្តនិកររបស់ទ្រង់ប៉ុណ្ណោះ ហើយទ្រង់មានបន្ទូលបែបនេះ ដើម្បីឱ្យមនុស្សលោករស់នៅជីវិតបែបសាមញ្ញ ស្របតាមច្បាប់ដែលទ្រង់បានបង្កើតឡើងសម្រាប់បុរស និងស្ត្រី។ កាលពីដើមដំបូង នៅពេលដែលព្រះយេហូវ៉ាបានបង្កើតមនុស្សជាតិ ទ្រង់បានបង្កើតមនុស្សមកមានពីរប្រភេទ គឺបុរស និងស្ត្រី។ ដូច្នេះ វាត្រូវមានផ្នែកជាបុរស និងផ្នែកជាស្ត្រី នៅក្នុងសាច់ឈាមដែលយកកំណើតជាមនុស្សរបស់ទ្រង់។ ទ្រង់មិនបានសម្រេចព្រះទ័យធ្វើកិច្ចការរបស់ទ្រង់ ដោយផ្អែកលើព្រះបន្ទូលដែលទ្រង់បានថ្លែងទៅកាន់អ័ដាម និងអេវ៉ាឡើយ។ ទាំងពីរលើកដែលទ្រង់បានក្លាយជាសាច់ឈាមត្រូវបានកំណត់ទាំងស្រុង ស្របតាមព្រះតម្រិះរបស់ទ្រង់ នៅពេលដែលទ្រង់បានបង្កើតមនុស្សលោកជាលើកដំបូង ដូច្នេះ ទ្រង់បានបញ្ចប់កិច្ចការនៃការយកកំណើតជាមនុស្សទាំងពីរលើករបស់ទ្រង់ ដោយផ្អែកលើបុរសនិងស្ត្រី មុនពេលពួកគេក្លាយជាពុលរលួយ។ ... នៅពេលដែលព្រះយេហូវ៉ាបានក្លាយជាសាច់ឈាមចំនួនពីរដង ភេទនៃសាច់ឈាមរបស់ទ្រង់ពាក់ព័ន្ធនឹងភេទបុរសនិងភេទស្រី ដែលមិនត្រូវបានចាញ់បញ្ឆោតសត្វពស់ ហើយវាស្របតាមបុរស និងស្ត្រី ដែលមិនត្រូវបានចាញ់បញ្ឆោតសត្វពស់ នាំឱ្យទ្រង់បានក្លាយជាសាច់ឈាមចំនួនពីរដង។ សូមកុំគិតថា ភេទជាបុរសរបស់ព្រះយេស៊ូវ មានលក្ខណៈដូចជាបុរសភេទរបស់អ័ដាម ដែលត្រូវបានចាញ់បញ្ឆោតសត្វពស់នោះឡើយ។ អ្នកទាំងពីរមានលក្ខណៈខុសគ្នាស្រឡះ ព្រោះអ្នកទាំងពីរមានបុរសភេទចេញពីនិស្ស័យពីរខុសគ្នា។ ច្បាស់ណាស់ បុរសភេទរបស់ព្រះយេស៊ូវមិនអាចបញ្ជាក់បានថា ទ្រង់ជាក្បាលរបស់ស្ត្រីទាំងអស់ឡើយ ប៉ុន្តែមិនមែនជាក្បាលរបស់បុរសទាំងអស់? តើទ្រង់មិនមែនជាស្ដេចរបស់សាសន៍យូដាគ្រប់រូប (រួមទាំងបុរសនិងស្ត្រី) ទេឬអី? ទ្រង់ជាព្រះជាម្ចាស់ផ្ទាល់ មិនមែនគ្រាន់តែជាក្បាលរបស់ស្ត្រីទេ ប៉ុន្តែក៏ជាក្បាលរបស់បុរសផងដែរ។ ទ្រង់ជាព្រះអម្ចាស់នៃគ្រប់សត្តនិករ និងជាក្បាលនៃគ្រប់សត្តនិករ។ តើអ្នកអាចកំណត់ភាពជាបុរសរបស់ព្រះយេស៊ូវ ឱ្យក្លាយជានិមិត្តសញ្ញានៃក្បាលរបស់ស្ត្រី បានដោយរបៀបណា? តើការនេះមិនប្រមាថព្រះជាម្ចាស់ទេឬអី? ព្រះយេស៊ូវជាបុរសម្នាក់ដែលមិនត្រូវបានពុករលួយឡើយ។ ទ្រង់ជាព្រះជាម្ចាស់។ ទ្រង់ជាព្រះគ្រីស្ទ។ ទ្រង់ជាព្រះអម្ចាស់។ តើទ្រង់អាចធ្វើជាបុរស ដូចអ័ដាមដែលត្រូវបានពុករលួយដោយរបៀបណា? ព្រះយេស៊ូវគឺជាសាច់ឈាម ដែលត្រូវបានគ្រងដោយព្រះវិញ្ញាណដ៏បរិសុទ្ធបំផុតរបស់ព្រះជាម្ចាស់។ តើអ្នកអាចនិយាយថា ទ្រង់ជាព្រះជាម្ចាស់ដែលមានភាពជាបុរសរបស់អ័ដាមបានដោយរបៀបណា? នៅក្នុងករណីនេះ តើគ្រប់កិច្ចការទាំងអស់របស់ព្រះជាម្ចាស់មិនក្លាយជាខុសទេឬអី? តើព្រះយេហូវ៉ាបានដាក់បញ្ចូលភាពជាបុរសរបស់អ័ដាម ដែលត្រូវបានចាញ់បញ្ឆោតសត្វពស់ មកក្នុងព្រះយេស៊ូវបានដែរឬទេ? តើការយកកំណើតជាមនុស្សនាពេលបច្ចុប្បន្ន មិនមែនជាឧទាហរណ៍មួយទៀតអំពីកិច្ចការរបស់ព្រះជាម្ចាស់ដែលយកកំណើតជាមនុស្ស ដែលមានភេទខុសគ្នាពីព្រះយេស៊ូវ ប៉ុន្តែមាននិស្ស័យដូចទ្រង់ទេឬអី? តើអ្នកនៅតែហ៊ាននិយាយថា ព្រះជាម្ចាស់ដែលយកកំណើតជាមនុស្ស មិនអាចក្លាយជាស្ត្រី ដោយសារតែស្ត្រី គឺជាមនុស្សដំបូងគេដែលត្រូវបានចាញ់បញ្ឆោតសត្វពស់ឬ? តើអ្នកនៅតែហ៊ាននិយាយថា ព្រះជាម្ចាស់មិនអាចក្លាយជាសាច់ឈាមជាស្ត្រី ដោយសារតែស្ត្រីមានភាពស្មោកគ្រោកបំផុត និងជាប្រភពនៃសេចក្តីពុករលួយរបស់មនុស្សជាតិឬ? តើអ្នកនៅតែហ៊ានទទូចក្នុងការនិយាយថា 'ស្ត្រីនឹងត្រូវស្ដាប់បង្គាប់បុរសជានិច្ច ហើយគេមិនអាចស្ដែងចេញ ឬតំណាងឱ្យព្រះជាម្ចាស់ដោយផ្ទាល់' បានទេឬ?» (ដកស្រង់ពី «ការយកកំណើតជាមនុស្សទាំងពីរលើក បំពេញនូវសារៈសំខាន់នៃការយកកំណើតជាមនុស្ស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។

ខ្ញុំបន្តថា៖ «តាមរយៈបន្ទូលព្រះដ៏មានគ្រប់ព្រះចេស្ដា យើងអាចឃើញថា ពេលព្រះមានបន្ទូលទៅស្ត្រីថា៖ 'បំណងប្រាថ្នារបស់អ្នកនឹងជាប្ដីរបស់អ្នក ហើយគាត់នឹងគ្រប់គ្រងលើអ្នក' នេះជាសេចក្តីតម្រូវ និងការរឹតត្បិតរបស់ទ្រង់សម្រាប់មនុស្សជាតិដែលពុករលួយ ដើម្បីឱ្យមនុស្សជាតិពុករលួយអាចរស់នៅដោយមានសណ្ដាប់ធ្នាប់ក្រោមការត្រួតត្រារបស់ព្រះយេហូវ៉ាដ៏ជាព្រះ។ សេចក្តីតម្រូវនេះគ្មានពាក់ព័ន្ធអ្វីនឹងការដែលព្រះយកកំណើតជាមនុស្សទេ។ គឺប្រៀបដូចនៅក្នុងព្រះគម្ពីរសញ្ញាចាស់ ពេលព្រះយេហូវ៉ាដ៏ជាព្រះ តាំងបង្គាប់ឱ្យមនុស្សកាន់តាមថ្ងៃសប្ប័ទអ៊ីចឹង។ នេះជាសេចក្ដីបង្គាប់របស់ព្រះចំពោះមនុស្ស ហើយមនុស្សមិនអាចតាំងសេចក្ដីបង្គាប់នេះលើព្រះអម្ចាស់យេស៊ូវបានឡើយ។ ដូចព្រះអម្ចាស់យេស៊ូវមានបន្ទូលថា៖ 'ថ្ងៃសប្ប័ទត្រូវបានបង្កើតមកសម្រាប់មនុស្ស មិនមែនមនុស្សបង្កើតមកសម្រាប់ថ្ងៃសប្ប័ទនោះទេ។ ហេតុដូច្នេះ បុត្រមនុស្ស ក៏ជាម្ចាស់នៃថ្ងៃសប្ប័ទដែរ' (ម៉ាកុស ២:២៧-២៨)។ ដូច្នេះ ទោះបីព្រះគម្ពីរចែងថា៖ 'ចំណែកចិត្តអ្នកក៏ប្រាថ្នាចង់បានប្ដី ហើយគេនឹងត្រួតលើអ្នក' (លោកុប្បត្តិ ៣:១៦) 'បុរសគឺជាក្បាលរបស់ស្ត្រី' (១ កូរិនថូស ១១:៣) ក៏ខគម្ពីរទាំងនេះ គ្មានពាក់ព័ន្ធអ្វីនឹងការព្រះដែលយកកំណើតជាមនុស្សដែរ។ មិនថាព្រះដែលយកកំណើតជាមនុស្សប្រុស ឬស្រីនោះទេ ក៏នោះនៅតែជាព្រះវិញ្ញាណរបស់ទ្រង់ដែលគ្រងសាច់ឈាម និងនៅតែជាព្រះជាម្ចាស់ផ្ទាល់ព្រះអង្គដដែល។ បើមនុស្សប្រើខគម្ពីរទាំងនេះ ដើម្បីដាក់កំហិតព្រះត្រឹមជាបុរស មិនអាចជាស្ត្រី និងបដិសេធព្រះដែលយកកំណើតជាមនុស្សនៅគ្រាចុងក្រោយ តើនេះមិនមែនចាត់ថ្នាក់ព្រះដែលយកកំណើតជាមនុស្សក្នុងប្រភេទតែមួយនឹងមនុស្សពុករលួយទេឬអី? តើនេះមិនមែនជាការប្រមាថព្រះទេឬអី?» ស្ដាប់ខ្ញុំចប់ គាត់រៀងភ្ញាក់ផ្អើលដែរ។ គាត់និយាយដោយម៉ឺងម៉ាត់ថា៖ «ប្អូនស្រី ដោយសារព្រះអម្ចាស់បានយាងមកជាសាច់ឈាម ទ្រង់មុខជាកើតជាមនុស្ស ដោយមានភេទមួយ។ ភ្លាមៗអ៊ីចឹង ខ្ញុំមិនអាចទទួលយកបានទេដែលថា ទ្រង់បានយកកំណើតជាស្ត្រីនៅលើកនេះ។ ខ្ញុំត្រូវអធិស្ឋាន និងទូលសុំឱ្យព្រះអម្ចាស់បំភ្លឺខ្ញុំសិន»។ ពេលគ្រូគង្វាលនិយាយបែបនេះ ខ្ញុំព្រួយចិត្តបន្តិចដែរ និងឆ្ងល់ថា៖ «ខ្ញុំបានប្រកបគ្នាច្រើនណាស់ហើយ ម៉េចក៏គាត់នៅតែមិនអាចបោះបង់សញ្ញាណគាត់ចោលអ៊ីចឹង? តើមានរឿងអ្វីទៅ? អាចថាគាត់មិនយល់ពីបន្ទូលព្រះទេដឹង? តើគាត់ជាចៀមរបស់ព្រះដែរទេ? តើខ្ញុំគួរបន្តនិយាយជាមួយគាត់ទៀតទេ? តាមរយៈរឿងនេះ តើខ្ញុំគួរតែរៀនសូត្រមេរៀនអ្វីខ្លះ?» ខ្ញុំបានអធិស្ឋានក្នុងចិត្តទៅព្រះ។

ក្រោយមក ខ្ញុំនឹកចាំបន្ទូលព្រះថា៖ «ក្នុងការផ្សាយដំណឹងល្អ អ្នកត្រូវបំពេញទំនួលខុសត្រូវរបស់អ្នក និងដោះស្រាយជាមួយមនុស្សគ្រប់គ្នាដែលអ្នកផ្សាយដំណឹងល្អទៅកាន់នោះដោយស្មោះត្រង់។ ព្រះជាម្ចាស់ទ្រង់សង្គ្រោះមនុស្សតាមលទ្ធភាពដែលអាចសង្គ្រោះបាន ហើយអ្នកត្រូវតែគិតគូរពីបំណងព្រះហឫទ័យរបស់ព្រះជាម្ចាស់ អ្នកមិនត្រូវធ្វេសប្រហែសមិនអើពើចំពោះអ្នកណាដែលកំពុងស្វែងរក និងពិចារណាអំពីផ្លូវពិតឡើយ។ ... មនុស្សខ្លះដែលពិចារណាពីផ្លូវពិត មានសមត្ថភាពយល់ដឹង និងមានគុណសម្បត្តិខ្លាំង ប៉ុន្តែជាមនុស្សក្រអឺតក្រទម និងរាប់ខ្លួនឯងថាសុចរិត ប្រកាន់ខ្ជាប់យ៉ាងតឹងរ៉ឹងទៅនឹងសញ្ញាណសាសនា ដូច្នេះ គួរប្រកបគ្នាអំពីសេចក្តីពិតទៅកាន់ពួកគេ ដោយសេចក្តីស្រឡាញ់ និងចិត្តអត់ធ្មត់ ដើម្បីជួយដោះស្រាយបញ្ហានេះ។ អ្នកគួរតែបោះបង់ចោល ប្រសិនបើពួកគេមិនទទួលយកសេចក្តីពិត មិនថាអ្នកប្រកបគ្នាជាមួយពួកគេបែបណាទេ ព្រោះថាអ្នកបានធ្វើគ្រប់យ៉ាងដែលអ្នកអាចធ្វើបាន និងគួរតែធ្វើរួចហើយ» (ដកស្រង់ពី «ការផ្សាយដំណឹងល្អ គឺជាភារកិច្ចមួយដែលអ្នកជឿគ្រប់រូបត្រូវធ្វើ» នៃសៀវភៅ «ព្រះបន្ទូល» ភាគ៣៖ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ បន្ទូលព្រះបានរម្ងាប់ចិត្តភ័យព្រួយរបស់ខ្ញុំ។ យើងត្រូវមានចិត្តស្រឡាញ់ និងចិត្តអំណត់ជាមួយអ្នកទទួលដំណឹងល្អ។ មិនថាចុងក្រោយ ពួកគេអាចទទួលយកដំណឹងល្អឬអត់ យើងបានធ្វើគ្រប់យ៉ាងដែលយើងអាចធ្វើបានរួចហើយ។ ខ្ញុំយល់ថា ខ្ញុំមិនទាន់បានធ្វើគ្រប់យ៉ាងដែលខ្ញុំអាចធ្វើបានក្នុងការផ្សាយដំណឹងល្អជាមួយគាត់នោះទេ។ ខ្ញុំមិនបានបំពេញតាមសេចក្តីតម្រូវរបស់ព្រះឡើយ។ ពេលឃើញគាត់ប្រកាន់ខ្ជាប់តាមព្រះគម្ពីរ មិនព្រមប្ដូរគំនិត ខ្ញុំគិតថា គាត់មិនអាចទទួលយកសេចក្តីពិតបានទេ។ គាត់មានសញ្ញាណអំពីការដែលព្រះយកកំណើតជាស្ត្រី ហើយមិនយល់ពីការប្រកបគ្នារបស់ខ្ញុំភ្លាមៗឡើយ ដូច្នេះ ខ្ញុំក៏បាត់បង់ចិត្តអត់ធ្មត់ម្ដងទៀត។ ខ្ញុំមានគំនិតអគតិចំពោះលោកគ្រូ កៅ ដោយគិតថា ពួកគ្រូគង្វាលមិនងាយនឹងស្គាល់ព្រះសូរសៀងព្រះទេ។ ពេលគាត់មានសញ្ញាណមួយដែលមិនអាចដោះស្រាយបាន ខ្ញុំក៏សន្មតគាត់ ថែមទាំងចង់បោះបង់គាត់ចោលទៀតផង។ ខ្ញុំបានគិតពីរបៀបដែលព្រះបានខំប្រឹងយ៉ាងខ្លាំង ដើម្បីសង្គ្រោះមនុស្សជាតិពុករលួយ និងរបៀបដែលទ្រង់បានសម្ដែងចេញព្រះបន្ទូលជាច្រើន ដើម្បីផ្គត់ផ្គង់ដល់យើង។ ដើម្បីជួយយើងឱ្យយល់ពីសេចក្តីពិត ទ្រង់ប្រកបគ្នាជាមួយយើង ដោយពន្យល់យ៉ាងច្បាស់ពីសេចក្តីពិតនីមួយៗ។ ទ្រង់មានបន្ទូលជាសាច់រឿង និងពាក្យប្រៀបធៀប និងពីគ្រប់ជ្រុងទាំងអស់ ដើម្បីផ្តល់ព័ត៌មានលម្អិតឱ្យបានគ្រប់គ្រាន់ និងមានភាពច្បាស់លាស់។ ខ្ញុំឃើញថា ក្ដីស្រឡាញ់របស់ព្រះចំពោះមនុស្សជាតិ និងអ្វីដែលទ្រង់បានលះបង់សម្រាប់យើង គឺធំធេងណាស់ ធំរកពាក្យមកពណ៌នាពុំបាន។ តែក្នុងភារកិច្ចផ្សាយដំណឹងល្អរបស់ខ្ញុំ ខ្ញុំគេចវេះពីគ្រាលំបាក និងចង់បោះបង់ចោល។ តើចិត្តស្រឡាញ់របស់ខ្ញុំនៅឯណា? តើខ្ញុំអាចបំពេញភារកិច្ចបែបនេះយ៉ាងម៉េចកើតទៅ? ទោះបីលោកគ្រូ កៅ មិនបានប្ដូរចិត្តភ្លាមៗក៏ដោយ ក៏ខ្ញុំមិនអាចខ្វះចិត្តអត់ធ្មត់ដែរ។ ខ្ញុំត្រូវប្រព្រឹត្តដាក់គាត់ដោយក្ដីស្រឡាញ់ យ៉ាងណាក៏ដោយ ក៏ខ្ញុំត្រូវចំណាយពេលប្រកបគ្នាថែមទៀត អធិស្ឋាន និងពឹងអាងលើព្រះ ហើយសុំឱ្យទ្រង់បំភ្លឺដល់គ្រូគង្វាលនោះ។

ពេលគិតបែបនេះ ខ្ញុំក៏បន្តប្រកបគ្នាទៀត។ «ការជឿលើព្រះដ៏មានគ្រប់ព្រះចេស្ដា គឺជាការជឿលើសេចក្តីពិតដែលទ្រង់ចែកចាយ។ មិនថាការយកកំណើតរបស់ព្រះ ជាបុរស ឬស្ត្រីឡើយ ឱ្យតែទ្រង់សម្ដែងចេញសេចក្តីពិត និងអាចបន្សុទ្ធ និងសង្រ្គោះមនុស្សជាតិបាន នោះទ្រង់ជាព្រះជាម្ចាស់ផ្ទាល់ព្រះអង្គហើយ ហើយយើងត្រូវតែជឿ និងទទួលយកទ្រង់។ ព្រះដ៏មានគ្រប់ព្រះចេស្ដាបានធ្វើបំពេញការងារជាងសាមសិបឆ្នាំមកហើយ ដោយសម្ដែងចេញព្រះបន្ទូលរាប់លាន។ ទ្រង់បានសម្ដែងចេញគ្រប់ទាំងសេចក្តីពិត ដែលនឹងប្រោសមនុស្សជាតិឱ្យរួចពីអំពើបាប និងនាំយើងទៅរកសេចក្តីសង្រ្គោះរបស់ព្រះ។ នៅជុំវិញពិភពលោក មនុស្សជាច្រើនស្រេកឃ្លានចង់ឃើញព្រះលេចមក និងបានស្គាល់ព្រះសូរសៀងព្រះតាមរយៈបន្ទូលព្រះដ៏មានគ្រប់ព្រះចេស្ដា និងបានបែរទៅរកទ្រង់។ មនុស្សទាំងនេះសុទ្ធតែជាស្ត្រីព្រហ្មចារីមានគំនិត។ ពួកគេបានដកពិសោធន៍ការជំនុំជម្រះ និងការវាយផ្ចាលនៃបន្ទូលព្រះ បានយល់ពីការពិតនៃសេចក្តីពុករលួយរបស់ខ្លួន មានអារម្មណ៍សោកស្ដាយ និងស្អប់ខ្ពើមខ្លួនឯង។ ពេលដឹងថា និស្ស័យសុចរិតរបស់ព្រះ មិនអត់ឱនចំពោះការប្រមាថ ពួកគេចាប់ផ្ដើមកោតខ្លាចព្រះ បានប្រែចិត្តពិតប្រាកដ ហើយនិស្ស័យពុករលួយរបស់ពួកគេ ក៏បានផ្លាស់ប្ដូរបន្តិចម្ដងៗ។ ព្រះដ៏មានគ្រប់ព្រះចេស្ដា បានបង្កើតអ្នកមានជ័យជម្នះមួយក្រុមមុនពេលគ្រោះមហន្តរាយមកដល់។ ពួកគេជាផលផ្លែដំបូងដែលបានទាយទុកនៅក្នុងគម្ពីរវិវរណៈ។ បន្ទូលរបស់ព្រះដ៏មានគ្រប់ព្រះចេស្ដា និងទីបន្ទាល់នៃរាស្ត្ររើសតាំងរបស់ព្រះ ត្រូវបានបង្ហោះតាមអនឡាញជាយូរមកហើយ ដោយធ្វើបន្ទាល់ប្រាប់មនុស្សជាតិរាល់គ្នាថា ព្រះសង្គ្រោះបានយាងមកវិញហើយ។ ឥឡូវ មនុស្សកាន់តែច្រើនពីគ្រប់ប្រជាជាតិទាំងអស់ កំពុងតែស៊ើបសួររកផ្លូវពិត។ កិច្ចការរបស់ព្រះដ៏មានគ្រប់ព្រះចេស្ដានៅគ្រាចុងក្រោយ បិទបញ្ចប់ផែនការគ្រប់គ្រងរយៈពេលប្រាំមួយពាន់ឆ្នាំរបស់ព្រះក្នុងការសង្រ្គោះមនុស្សជាតិ ដោយសង្រ្គោះយើងទាំងស្រុងពីដែនត្រួតត្រារបស់សាតាំង។ គ្រប់ទាំងកិច្ចការដែលព្រះដ៏មានគ្រប់ព្រះចេស្ដាសម្រេចបាន បញ្ជាក់យ៉ាងច្បាស់ថា ព្រះដ៏មានគ្រប់ព្រះចេស្ដា គឺជាព្រះដែលយកកំណើតជាមនុស្ស ពោលគឺជាព្រះអម្ចាស់យេស៊ូវដែលបានយាងមកវិញ។ នេះមានន័យថា ការកំណត់ថាតើ ព្រះដ៏មានគ្រប់ព្រះចេស្ដាជាព្រះអម្ចាស់ដែលបានយាងមកវិញឬអត់នោះ មិនអាចពឹងផ្អែកលើភេទនោះទេ។ តើទ្រង់អាចសម្ដែងចេញសេចក្តីពិត និងធ្វើកិច្ចការសង្រ្គោះមនុស្សបានទេ? គន្លឹះគឺនៅត្រង់នេះ»។ ត្រង់ចំណុចនេះ លោកគ្រូ កៅ បាននិយាយយ៉ាងម៉ឺងម៉ាត់ថា៖ «ប្អូនស្រី ខ្ញុំអាចយល់ពីការប្រកបគ្នារបស់ប្អូនហើយ។ បើនរណាម្នាក់អាចសម្ដែងចេញសេចក្តីពិត និងអនុវត្តកិច្ចការសង្រ្គោះបាន នោះមិនថាជាបុរស ឬស្ត្រីឡើយ បុគ្គលនោះគឺជាព្រះដែលយកកំណើតជាមនុស្សហើយ។ ពេលនេះ ដួងចិត្តខ្ញុំបានភ្លឺស្វាងហើយ!»

ក្រោយមក លោកគ្រូ កៅ បានអានបន្ទូលព្រះដ៏មានគ្រប់ព្រះចេស្ដាជាច្រើនទៀត សញ្ញាណគាត់ត្រូវបានដោះស្រាយ ហើយគាត់ក៏បានទទួលយកកិច្ចការរបស់ព្រះនៅគ្រាចុងក្រោយ។

តាមរយៈបទពិសោធនៃការផ្សាយដំណឹងល្អនេះ ខ្ញុំបានឃើញថា កិច្ចការរបស់ព្រះគឺព្រះបំពេញដោយផ្ទាល់ព្រះអង្គទ្រង់។ មិនថាគេជាគ្រូគង្វាល ឬចាស់ទុំទេ មិនថាពួកគេមានចំណេះដឹងព្រះគម្ពីរ បានរៀនសូត្រខាងទេវសាស្ត្រ ឬមានសញ្ញាណសាសនាបែបណាទេ ពួកគេសុទ្ធតែគ្មានអំណាចអ្វីទាំងអស់នៅចំពោះសេចក្តីពិត។ ឱ្យតែពួកគេយល់ពីបន្ទូលព្រះ ទទួលយក និងចង់ស្វែងរកសេចក្តីពិត ពួកគេអាចរកឃើញចម្លើយបានតាមរយៈបន្ទូលព្រះ។ បន្ទូលព្រះនឹងយកឈ្នះពួកគេមិនខាន។ ពេលខ្ញុំផ្សាយដំណឹងល្អជាមួយលោកគ្រូ កៅ ខ្ញុំគិតថា គ្រូគង្វាល និងពួកចាស់ទុំមុខជាពិបាកនឹងទទួលយកសេចក្តីពិតណាស់ ដូច្នេះ ខ្ញុំក៏មានគំនិតអគតិចំពោះលោកគ្រូ កៅ។ ពេលផ្សាយដំណឹងល្អទៅគាត់ ពេលឃើញគាត់ប្រកាន់ខ្ជាប់តាមសញ្ញាណផ្សេងៗ ខ្ញុំគិតថា គាត់មិនអាចយល់ពីព្រះសូរសៀងព្រះបានទេ ហើយប៊ិះតែនឹងបោះបង់គាត់ចោលទៅហើយ។ អរព្រះគុណព្រះ ដែលបន្ទូលទ្រង់បានណែនាំខ្ញុំ ហើយខ្ញុំអាចស្គាល់ខ្លួនឯង និងបញ្ចប់ភារកិច្ចខ្ញុំបាន។

ក្រោយមក ខ្ញុំបានអានអត្ថបទព្រះបន្ទូលមួយ ដែលបានបញ្ជាក់ច្បាស់ពីរបៀបដោះស្រាយជាមួយមនុស្សដែលអាចទទួលយកដំណឹងល្អបាន តែមានសញ្ញាណផ្សេងៗ។ «ប្រសិនបើមនុស្សដែលកំពុងពិចារណាពីផ្លូវពិត សួរសំណួរអ្នកដដែលៗ តើអ្នកគួរឆ្លើយវិញដោយរបៀបណា? អ្នកគួរចំណាយពេលវេលា និងខំប្រឹងឆ្លើយសំណួរពួកគេ ហើយអ្នកគួរតែរកវិធីដើម្បីប្រកបគ្នាឱ្យបានច្បាស់ៗអំពីសំណួររបស់ពួកគេ រហូតដល់ពួកគេយល់ និងលែងសួរម្ដងទៀត។ យ៉ាងនោះ អ្នកនឹងបានបំពេញការទទួលខុសត្រូវរបស់អ្នក ហើយដួងចិត្តរបស់អ្នកនឹងគ្មានអារម្មណ៍ពិរុទ្ធឡើយ។ អ្វីដែលសំខាន់បំផុត អ្នកនឹងគ្មានអារម្មណ៍ពិរុទ្ធចំពោះព្រះជាម្ចាស់អំពីរឿងនេះទេ ដោយសារតែភារកិច្ចនេះ ព្រះជាម្ចាស់បានផ្ទុកផ្ដាក់ការទទួលខុសត្រូវនេះដល់អ្នក។ នៅពេលអ្វីគ្រប់យ៉ាងដែលអ្នកធ្វើ គឺធ្វើឡើងនៅចំពោះព្រះភក្ត្រព្រះជាម្ចាស់ ធ្វើឡើងបែរទៅរកព្រះជាម្ចាស់ នៅពេលដែលអ្វីគ្រប់យ៉ាង គឺធ្វើឡើងស្របទៅតាមព្រះបន្ទូលព្រះជាម្ចាស់ ធ្វើឡើងស្របទៅតាមគោលការណ៍នៃសេចក្តីពិត នោះការអនុវត្តរបស់អ្នក នឹងស្របទៅតាមសេចក្ដីពិតទាំងស្រុង ហើយក៏ស្របទៅតាមសេចក្ដីតម្រូវរបស់ព្រះជាម្ចាស់ផងដែរ។ ក្នុងលក្ខណៈនេះ គ្រប់យ៉ាងដែលអ្នកនិយាយ និងធ្វើ នឹងមានប្រយោជន៍ដល់មនុស្ស ហើយទាំងសម្ដី និងទង្វើរបស់អ្នកនឹងទទួលបានការពេញចិត្ត និងត្រូវគេទទួលយកដោយងាយ» (ដកស្រង់ពី «ការផ្សាយដំណឹងល្អ គឺជាភារកិច្ចមួយដែលអ្នកជឿគ្រប់រូបត្រូវធ្វើ» នៃសៀវភៅ «ព្រះបន្ទូល» ភាគ៣៖ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ តាមរយៈព្រះបន្ទូលនេះ ខ្ញុំយល់ថា ទោះពួកគេមានបញ្ហា ឬសញ្ញាណសាសនាបែបណាក៏ដោយ បើអ្នកដែលស៊ើបសួរពីផ្លូវពិតនោះ មានភាពជាមនុស្សល្អ ស្រេកឃ្លានសេចក្តីពិត និងអាចយល់ពីព្រះបន្ទូលបាន នោះយើងមិនគួរមានអគតិ ឬសន្មតពួកគេតាមអំពើចិត្ត ឬក៏បោះបង់ពួកគេចោលឡើយ។ ផ្ទុយទៅវិញ យើងគួរតែអនុវត្តតាមព្រះបន្ទូលថា «អ្នកគួរចំណាយពេលវេលា និងខំប្រឹងឆ្លើយសំណួរពួកគេ ហើយអ្នកគួរតែរកវិធីដើម្បីប្រកបគ្នាឱ្យបានច្បាស់ៗអំពីសំណួររបស់ពួកគេ» ត្រូវប្រកបគ្នាពីសេចក្តីពិតដែលយើងយល់ប្រាប់ទៅពួកគេឱ្យអស់ពីលទ្ធភាព រហូតដល់យើងមានមនសិការជ្រះថ្លា។ នេះក៏ជាការទទួលខុសត្រូវរបស់ខ្ញុំ ក្នុងនាមជាភាវៈដែលព្រះបង្កើតមកដែរ។ ទៅថ្ងៃខាងមុខ មិនថាខ្ញុំជួបមនុស្សដែលអាចទទួលយកដំណឹងល្អបែបណាទេ បើពួកគេមានភាពជាមនុស្សល្អ និងយល់ពីបន្ទូលព្រះ ខ្ញុំសុខចិត្តប្រកបគ្នាពីសេចក្តីពិត និងធ្វើបន្ទាល់ថ្វាយព្រះ ឱ្យអស់ពីសមត្ថភាព ដើម្បីឱ្យអស់អ្នកដែលស្រេកឃ្លានការលេចមករបស់ព្រះពិតប្រាកដនោះ អាចត្រលប់ទៅរកទ្រង់បានកាន់តែឆាប់ និងស្វាគមន៍ការយាងមកវិញរបស់ព្រះអម្ចាស់។ អរព្រះគុណព្រះ!


២៣. មូលហេតុដែលខ្ញុំ មិនចង់លះបង់នៅក្នុងភារកិច្ច

ខ្ញុំធ្វើការនៅផ្នែកឌីស្សាញក្រាហ្វិក ហើយមេក្រុមបានចាត់ខ្ញុំឱ្យបង្កើតរូបភាពថ្មីមួយ។ ពេលនោះ ខ្ញុំមិនទាន់មានបទពិសោធនៅឡើយទេ ដូច្នេះ ខ្ញុំមិនដឹងពីគោលការណ៍ ឬចំណុចសំខាន់នៃកិច្ចការទេ។ ខ្ញុំប្រឹងធ្វើការយ៉ាងខ្លាំង តែលទ្ធផលដែលសម្រេចបាន គឺមិនសូវល្អឡើយ។ ខ្ញុំបានកែជាច្រើនដង ដោយមិនឃើញប្រសើរទេ។ ខ្ញុំយល់ថា ការឌីស្សាញតាមម៉ូដថ្មីនេះ ពិតជាពិបាកណាស់។ ពេលមេក្រុមប្រាប់ខ្ញុំឱ្យធ្វើរូបស្រដៀងគ្នាមួយទៀត ខ្ញុំដូចជាអល់អែក។ ខ្ញុំចេះតែរិះរកវិធីផ្ទេរការងារនោះឱ្យអ្នកផ្សេង ហើយថែមទាំងនិយាយនៅមុខមេក្រុមថា ខ្ញុំមិនពូកែឌីស្សាញរូបភាពបែបនោះទៀតផង។ គាត់យល់ពីគំនិតខ្ញុំ ហើយក៏ឈប់ចាត់ការងារទាំងនោះឱ្យខ្ញុំធ្វើទៀត។ ក្រោយមក អ្នកដឹកនាំពួកជំនុំបានសុំឱ្យខ្ញុំកែរូបភាពមួយជាបន្ទាន់ និងសុំឱ្យមេក្រុមផ្ដល់ការណែនាំលម្អិតមួយចំនួនដល់ខ្ញុំ។ នេះជាការងារបន្ទាន់ ហើយខ្ញុំត្រូវតែកែទម្រង់របស់វា ផ្អែកលើសមាសភាពដើមឱ្យបានលឿនតាមតែអាចធ្វើទៅបាន និងត្រូវដុសខាត់ផ្នែកលម្អិតកាន់តែច្រើន។ សម្រាប់ខ្ញុំ ស្ដាប់ទៅដូចជាការងារសាមញ្ញ។ ព្រោះតែវាមានទ្រង់ទ្រាយមូលដ្ឋានរួច ដូច្នេះ ការកែកុនតិចតួច គួរតែគ្រប់គ្រាន់ហើយ។ តែមេក្រុមមិនពេញចិត្តនឹងការកែរបស់ខ្ញុំទេ រួចបានផ្ដល់សំណើខ្លះដល់ខ្ញុំអំពីរបៀបកែវា។ វាហាក់ដូចជាស្មុគស្មាញ ហើយខ្ញុំមិនចង់ធ្វើវាទេ។ ខ្ញុំយល់ថា រូបភាពនោះមិនអីទេ។ បើវាអាចប្រើបាន វាគួរតែគ្រប់គ្រាន់ហើយ។ តើចាំបាច់ត្រូវកែយ៉ាងល្អិតល្អន់ដែរទេ? វាជាការខ្ជះខ្ជាយពេលវេលា និងកម្លាំងវិញទេ។ ដូច្នេះ ខ្ញុំសម្រេចចិត្តប្រាប់ពីគំនិតខ្ញុំ។ តែគួរឱ្យភ្ញាក់ផ្អើល មេក្រុមបានផ្ញើសារនេះមកខ្ញុំថា៖ «ប្អូនមិនបានដាក់ចិត្តបំពេញភារកិច្ច ឬព្យាយាមសម្រេចការងារទេ។ ប្អូនតែងតែព្យាយាមយករួចខ្លួននិងធ្វើការបង្គ្រប់កិច្ចជានិច្ច។ ដោយមានអាកប្បកិរិយាបែបនេះ តើប្អូនអាចបំពេញភារកិច្ចបានល្អម្ដេចកើតទៅ?» ពេលឃើញការរិះគន់បែបនេះ ធ្វើឱ្យខ្ញុំច្របូកច្របល់ជាខ្លាំង ហើយខ្ញុំមានអារម្មណ៍ថា ខ្លួនធ្វើខុស។ តើខ្ញុំអាក្រក់ដល់ថ្នាក់ហ្នឹងផងឬ? ពីរបីថ្ងៃក្រោយមក អ្នកដឹកនាំពួកជំនុំបានដោះស្រាយជាមួយខ្ញុំ ព្រោះតែការល្មោភចង់បានភាពសុខស្រួលខាងសាច់ឈាម និងការគេចវេះពីការងារលំបាក។ គាត់ថា ខ្ញុំចង់គេចវេះពីការងារឌីស្សាញលំបាកៗ និងមិនប្រឹងប្រែងធ្វើការទេ ថាខ្ញុំតែងបំពេញភារកិច្ចឱ្យតែរួចពីដៃ និងជាមនុស្សមិនអាចពឹងពាក់បានឡើយ។ ពេលឮគាត់និយាយបែបនេះ ធ្វើឱ្យខ្ញុំឈឺចាប់ជាខ្លាំង។ សូម្បីតែបងស្រីម្នាក់ដែលស្គាល់ខ្ញុំច្បាស់ ក៏និយាយត្រង់ៗថា៖ «បើឯងជាអ្នកឌីស្សាញម្នាក់ ដែលមិនគិតគូរលើការផលិតរូបឌីស្សាញដែលល្អទេ តើនោះជាការបំពេញភារកិច្ចរបស់ឯងម្ដេចកើតទៅ?» ពេលឮបែបនេះ វាបំបាក់ទឹកចិត្តខ្ញុំ ដោយធ្វើឱ្យខ្ញុំឈឺចាប់ជាខ្លាំង។ ខ្ញុំយល់ថា ពេលវេលាដែលខ្ញុំត្រូវបំពេញភារកិច្ចនេះ ប្រហែលជាដល់ទីបញ្ចប់ហើយ។ គ្រប់គ្នាដឹងថា ខ្ញុំជាមនុស្សបែបណាហើយ ដូច្នេះ ចាប់ពីពេលនេះទៅ គ្មាននរណាទុកចិត្តខ្ញុំទៀតឡើយ។

ល្ងាចនោះ ខ្ញុំបានគិតឡើងវិញអំពីរឿងគ្រប់យ៉ាងដែលទើបតែបានកើតឡើងនេះ និងគិតពីការវាយតម្លៃរបស់អ្នកដទៃចំពោះខ្ញុំ។ ខ្ញុំពិតជាពិបាកចិត្ត និងស្អប់ខ្លួនឯងដែលធ្វើឱ្យគ្រប់គ្នាខកចិត្ត។ ហេតុអ្វីក៏ខ្ញុំបំពេញភារកិច្ចបែបនេះ? ខ្ញុំបានយំហើយយំទៀត។ ដោយឈឺចាប់ ខ្ញុំបានអានអត្ថបទនេះនៅក្នុងបន្ទូលព្រះ៖ «នៅពេលបំពេញភារកិច្ចអ្វីមួយ មនុស្សតែងតែជ្រើសរើសការងារណាដែលស្រាលៗ ដែលមិនធ្វើឱ្យពួកគេនឿយហត់អស់កម្លាំង ដែលមិនពាក់ព័ន្ធនឹងការបំពេញការងារហាលភ្លៀង ហាលខ្យល់ ក្រោមកំដៅថ្ងៃ។ នេះហៅថា ការរើសយកការងារដែលងាយស្រួល និងគេចវេះពីការងារណាដែលលំបាក ហើយវាជាការបង្ហាញឱ្យឃើញពីការលោភចង់បានភាពសុខស្រួលខាងសាច់ឈាម។ តើមានអ្វីផ្សេងទៀតទេ? (តែងតែរអ៊ូរទាំនៅពេលដែលភារកិច្ចរបស់ខ្លួនមានការពិបាកបន្តិចបន្តួច នឿយហត់បន្តិចបន្តួច នៅពេលដែលភារកិច្ចនោះពាក់ព័ន្ធនឹងការលះបង់។) (មានការខ្វល់ខ្វាយនឹងម្ហូបអាហារ និងសម្លៀកបំពាក់ និងការបណ្ដោយខ្លួនតាមសាច់ឈាម។) ទាំងនេះគឺសុទ្ធតែជាការបង្ហាញឱ្យឃើញពីការលោភចង់បានភាពសុខស្រួលខាងសាច់ឈាមទាំងអស់។ កាលណាបុគ្គលបែបនោះឃើញថា ការងារណាពិបាក ឬគ្រោះថ្នាក់ខ្លាំងពេក ពួកគេតែងបង្ខំឱ្យអ្នកផ្សេងទទួលយកការងារនោះ។ ពួកគេខ្លួនឯងធ្វើតែការងារណាដែលងាយស្រួលប៉ុណ្ណោះ ហើយរកលេសដោះសាពីមូលហេតុដែលពួកគេមិនអាចធ្វើការមួយនេះបាន ដោយនិយាយថា ពួកគេមានគុណសម្បត្តិមិនល្អ ហើយគ្មានជំនាញដែលគេត្រូវការ ថាការងារនោះពិបាកខ្លាំងពេកសម្រាប់ពួកគេ។ តាមពិតទៅ គឺដោយសារតែពួកគេលោភចង់បានភាពសុខស្រួលខាងសាច់ឈាមប៉ុណ្ណោះ។ ... ក៏មានពេលដែលមនុស្សតែងតែត្អូញត្អែរ ពេលកំពុងបំពេញភារកិច្ចរបស់ពួកគេផងដែរ ពេលពួកគេមិនចង់បញ្ចេញកម្លាំងបំពេញភារកិច្ច ឱ្យតែពួកគេមានពេលសម្រាកបន្តិច ពួកគេនឹងសម្រាក ជជែកគ្នាលេងឥតប្រយោជន៍ ឬក៏ចូលរួមក្នុងការលំហែអារម្មណ៍ និងការកម្សាន្ត។ នៅពេលដែលការងារកាន់តែច្រើន ហើយផ្តាច់ចង្វាក់ និងខុសពីទម្លាប់ជីវិតរបស់ពួកគេ ពួកគេក៏មិនសប្បាយចិត្ត និងមិនពេញចិត្តចំពោះការងារនោះ។ ពួកគេរអ៊ូរទាំ និងត្អូញត្អែរ ពួកគេប្រែជាធ្វេសប្រហែស និងបំពេញភារកិច្ចរបស់ខ្លួនឱ្យតែរួចពីដៃ។ នេះគឺជាការលោភចង់បានភាពសុខស្រួលខាងសាច់ឈាម មិនអ៊ីចឹងឬ? ... តើមនុស្សដែលចង់បានភាពសុខស្រួលខាងសាច់ឈាម ស័ក្តិសមនឹងបំពេញភារកិច្ចណាមួយដែរឬទេ? ពេលលើកមកនិយាយពីប្រធានបទនៃការបំពេញភារកិច្ចរបស់ពួកគេ ពីការលះបង់ និងការរងទុក្ខលំបាក ពួកគេចេះតែគ្រវីក្បាល៖ ពួកគេមានបញ្ហាច្រើនណាស់ ពួកគេពោរពេញដោយការត្អូញត្អែរ ពួកគេមានភាពអវិជ្ជមានគ្រប់រឿង។ មនុស្សបែបនេះគ្មានបានការនោះទេ ពួកគេគ្មានសិទ្ធិបំពេញភារកិច្ចរបស់ខ្លួនឡើយ ហើយគប្បីផាត់ពួកគេចោល» («ការទទួលខុសត្រូវរបស់អ្នកដឹកនាំ និងអ្នកបំពេញកិច្ចការ» នៃសៀវភៅ «ព្រះបន្ទូល» ភាគ៥)។ តាមរយៈបន្ទូលព្រះ ខ្ញុំឃើញថា ការគ្រាន់តែជ្រើសយកការងារសាមញ្ញ ស្រួលៗនៅក្នុងភារកិច្ច និងការតែងតែឱ្យអ្នកដទៃធ្វើការងារស្មុគស្មាញ និងលំបាក មិនទាក់ទងនឹងរឿងបញ្ញា ឬគុណសម្បត្តិឡើយ។ វាជាការល្មោភចង់បានភាពសុខស្រួល និងការមិនព្រមលះបង់។ ក្រឡេកមើលឡើងវិញ ពេលមេក្រុមសុំឱ្យខ្ញុំធ្វើការឌីស្សាញប្រភេទថ្មី ខ្ញុំយល់ថា វាពិបាក ព្រោះខ្ញុំទើបតែរៀនប៉ុណ្ណោះ។ ខ្ញុំត្រូវរងទុក្ខ លះបង់ យកចិត្តទុកដាក់គិត និងត្រូវកែវាម្ដងហើយម្ដងទៀត ដើម្បីធ្វើការឱ្យបានល្អ។ ដោយមិនចង់មានបញ្ហា ខ្ញុំបានគេចវេះពីវា និងរកលេស ដើម្បីដោះដៃ។ ខ្ញុំគ្រាន់តែចង់ធ្វើការសាមញ្ញ និងស្រួលៗប៉ុណ្ណោះ។ ពេលអ្នកដឹកនាំពួកជំនុំសុំឱ្យខ្ញុំកែរូបភាព មេក្រុមបានផ្ដល់ការណែនាំលម្អិតដល់ខ្ញុំ ដោយសង្ឃឹមថា ខ្ញុំអាចធ្វើការបានប្រសើរ។ ទោះបីខ្ញុំយល់ស្របធ្វើតាមក៏ដោយ ក៏ខ្ញុំគិតថា វាស្មុគស្មាញដែរ ដូច្នេះ ខ្ញុំមិនសូវគិត ឬប្រឹងធ្វើការទេ ដោយគ្រាន់តែព្យាយាមធ្វើការស្រួលៗប៉ុណ្ណោះ។ ការនេះធ្វើឱ្យរូបភាពមិនបានល្អ ហើយត្រូវកែវាជាច្រើនដង។ មិនថាជាអ្វីឡើយ ខ្ញុំតែងអល់អែកធ្វើការងារណាដែលតម្រូវឱ្យគិតច្រើន ឬប្រឹងប្រែងច្រើន។ ខ្ញុំចង់ធ្វើការងារក្នុងរបៀបសាមញ្ញ និងស្រួលបំផុត ខ្ញុំបានវក់វីខ្លាំងជាមួយសាច់ឈាម។ ខ្ញុំអាននៅក្នុងបន្ទូលព្រះថា៖ «មនុស្សបែបនេះគ្មានបានការនោះទេ ពួកគេគ្មានសិទ្ធិបំពេញភារកិច្ចរបស់ខ្លួនឡើយ ហើយគប្បីផាត់ពួកគេចោល»។ ខនេះធ្វើឱ្យខ្ញុំខ្លាចបន្តិចដែរ។ ពេលបំពេញភារកិច្ច ខ្ញុំតែងគិតពីសាច់ឈាម និងស្រេកឃ្លានភាពសុខស្រួល ហើយមិនព្រមរងទុក្ខ និងលះបង់សោះឡើយ។ ខ្ញុំគិតតែពីការសន្សំកម្លាំងទុក ហើយមិនបានពិនិត្យមើលចិត្ត ឬគំនិតរបស់ខ្ញុំទេ។ ការដែលខ្ញុំបំពេញភារកិច្ចបែបនេះ គ្មានភាពស្មោះសរ ឬភក្ដីភាពចំពោះព្រះឡើយ ខ្ញុំគិតថា បើខ្ញុំអាចសម្រេចភារកិច្ចឱ្យតែរួចពីដៃ នោះគឺគ្រប់គ្រាន់ហើយ។ ខ្ញុំមិនបានបំពេញតួនាទីបែបវិជ្ជមានទេ។ ជាងនេះទៀត ខ្ញុំបានធ្វើឱ្យប៉ះពាល់ដល់វឌ្ឍនភាពការងារ។ បើខ្ញុំបន្តធ្វើបែបនេះ មិនផ្លាស់ប្ដូរទេ មិនយូរមិនឆាប់ ព្រះនឹងផាត់ខ្ញុំចោលមិនខាន។

ក្រោយមក ខ្ញុំបានអានបន្ទូលព្រះថែមទៀត។ «បើមើលពីខាងក្រៅ មនុស្សមួយចំនួនហាក់ដូចជាមិនមានបញ្ហាធ្ងន់ធ្ងរទេ ក្នុងពេលដែលពួកគេបំពេញភារកិច្ចរបស់ខ្លួន។ ពួកគេមិនធ្វើអ្វីដែលអាក្រក់ដោយចំហឡើយ។ ពួកគេមិនបណ្តាលឱ្យមានការបង្អាក់ ឬរំខាន ឬដើរតាមមាគ៌ារបស់ពួកទទឹងនឹងព្រះគ្រីស្ទឡើយ។ ក្នុងការអនុវត្តកាតព្វកិច្ចរបស់ពួកគេ ពួកគេមិនមានកំហុសធំដុំ ឬបញ្ហានៃគោលការណ៍ណាមួយកើតឡើងនៅឡើយទេ ក្នុងរយៈពេលពីរបីឆ្នាំដ៏ខ្លី ពួកគេត្រូវបានលាតត្រដាងដោយមិនដឹងខ្លួន ថាមិនទទួលយកសេចក្ដីពិតទាល់តែសោះ ថាជាម្នាក់ក្នុងចំណោះអ្នកមិនជឿ។ ហេតុអ្វីក៏ដូច្នេះ? អ្នកដទៃមិនអាចមើលឃើញពីបញ្ហាទេ តែព្រះជាម្ចាស់ពិនិត្យក្រអៅដួងចិត្តរបស់គេ ហើយទ្រង់ទតមើលឃើញបញ្ហា។ ពួកគេតែងតែធ្វេសប្រហែស និងមិនប្រែចិត្តចំពោះសមត្ថភាពបំពេញភារកិច្ចរបស់ពួកគេ។ ខណៈដែលពេលវេលាចេះតែកន្លងទៅ ជាធម្មជាតិ ពួកគេត្រូវបានលាតត្រដាង។ តើការនៅតែមិនប្រែចិត្តមានន័យយ៉ាងណា? វាមានន័យថា ទោះបីជាពួកគេបានបំពេញភារកិច្ចរបស់ខ្លួនកន្លងមកក៏ដោយ ក៏ពួកគេតែងតែមានអាកប្បកិរិយាខុសឆ្គងចំពោះការបំពេញភារកិច្ចដែរ ជាអាកប្បកិរិយាធ្វេសប្រហែស និងធ្វើឱ្យតែបង្រ្គប់កិច្ច ឥរិយាបថធម្មតា ហើយពួកគេមិនដែលមានមនសិការ និងកាន់តែមិនមានភក្ដីភាព។ ពួកគេប្រហែលជាប្រឹងប្រែងបន្ដិចបន្ដួច តែពួកគេគ្រាន់តែធ្វើវាឱ្យតែរួចពីដៃប៉ុណ្ណោះ។ ពួកគេមិនបានដាក់ចិត្តដាក់កាយធ្វើវានោះទេ ហើយអំពើរំលងរបស់ពួកគេគឺគ្មានទីបញ្ចប់ឡើយ។ តាមទស្សនៈរបស់ព្រះជាម្ចាស់ ពួកគេមិនដែលប្រែចិត្តឡើយ។ ពួកគេតែងតែធ្វេសប្រហែសជានិច្ច ហើយគ្មានការផ្លាស់ប្ដូរណាមួយនៅក្នុងពួកគេឡើយ។ ដែលនោះមានន័យថា ពួកគេមិនលះបង់អំពើអាក្រក់នៅក្នុងដៃរបស់ពួកគេ ហើយប្រែចិត្តចំពោះទ្រង់ឡើយ។ ព្រះជាម្ចាស់មិនទតឃើញឥរិយាបថនៃការប្រែចិត្តនៅក្នុងពួកគេទេ ហើយទ្រង់ក៏មិនទតឃើញភាពផ្ទុយគ្នានៅក្នុងឥរិយាបថរបស់ពួកគេដែរ។ ពួកគេប្រកាន់ខ្ជាប់ខ្ជួនទៅនឹងភារកិច្ចរបស់ពួកគេ និងបញ្ជាបេសកកម្មរបស់ព្រះជាម្ចាស់ដោយឥរិយាបថ និងវិធីសាស្ត្របែបនេះ។ ជាទូទៅ គ្មានការផ្លាស់ប្តូរនូវនិស្ស័យរឹងរូស មិនអធ្យាស្រ័យនោះឡើយ ហើយអ្វីដែលលើសពីនេះទៅទៀតនោះ គឺពួកគេមិនដែលមានអារម្មណ៍ថាជំពាក់ព្រះជាម្ចាស់ឡើយ ពួកគេមិនដែលមានអារម្មណ៍ថាការធ្វេសប្រហែស និងការធ្វើកិច្ចការដើម្បីតែបង្រ្គប់កិច្ចរបស់ពួកគេ គឺជាអំពើរំលងដែលជាអំពើអាក្រក់នោះទេ។ ក្នុងចិត្តគេ មិនមានការជំពាក់ គ្មានកំហុស គ្មានការស្តីបន្ទោសខ្លួនឯង ហើយសឹងតែមិនមានការចោទប្រកាន់ខ្លួនឯងឡើយ។ ហើយនៅពេលដែលពេលវេលាកន្លងផុតទៅ ព្រះជាម្ចាស់ទតឃើញថាមនុស្សនេះមិនអាចកែឡើងបានទេ។ មិនថាអ្វីដែលព្រះជាម្ចាស់មានព្រះបន្ទូល ហើយមិនថាពួកគេឮនូវការថ្លែងព្រះបន្ទូលប៉ុន្មានដង មិនថាពួកយល់នូវសេចក្ដីពិតបានប៉ុណ្ណាក៏ដោយ ក៏ដួងចិត្តរបស់ពួកគេមិនរង្គោះរង្គើទេ ហើយអាកប្បកិរិយារបស់ពួកគេក៏មិនមានការផ្លាស់ប្តូរ ឬផ្លាស់ប្តូរការគិតនោះឡើយ។ ព្រះជាម្ចាស់ទតឃើញការនេះ ហើយមានព្រះបន្ទូលថា៖ 'គ្មានសង្ឃឹមសម្រាប់មនុស្សនេះទេ។ គ្មានអ្វីដែលខ្ញុំបានមានបន្ទូល ធ្វើឱ្យពាល់ដួងចិត្តពួកគេទេ ហើយគ្មានអ្វីដែលខ្ញុំមានបន្ទូលធ្វើឱ្យពួកគេត្រឡប់ក្រោយវិញដែរ។ មិនមានមធ្យោបាយណាផ្លាស់ប្តូរពួកគេទេ។ មនុស្សនេះមិនសមនឹងបំពេញភារកិច្ចរបស់ពួកគេទេ ហើយពួកគេក៏មិនសមនឹងបម្រើនៅក្នុងដំណាក់របស់ខ្ញុំដែរ'។ ហេតុអ្វីបានជាព្រះជាម្ចាស់មានព្រះបន្ទូលដូច្នេះ? ពីព្រោះនៅពេលពួកគេបំពេញភារកិច្ច និងធ្វើកិច្ចការ ពួកគេតែងតែធ្វេសប្រហែស និងធ្វើការច្បោលៗជាប់ជាប្រចាំ។ មិនថាពួកគេត្រូវបានលួសកាត់ និងដោះស្រាយច្រើនប៉ុនណា និងមិនថាពួកគេទទួលបានការអត់ធន់ និងភាពអត់ធ្មត់កម្រិតណានោះទេ វាមិនមានប្រសិទ្ធភាព និងមិនអាចធ្វើឱ្យពួកគេប្រែចិត្ត ឬផ្លាស់ប្តូរយ៉ាងពិតប្រាកដបានឡើយ។ វាមិនអាចធ្វើឱ្យពួកគេបំពេញភារកិច្ចរបស់ពួកគេបានល្អទេ វាមិនអាចអនុញ្ញាតឱ្យពួកគេដើរលើមាគ៌ានៃការស្វែងរកសេចក្ដីពិតបានទេ។ ដូច្នេះមនុស្សនេះគឺកែមិនឡើងទេ។ នៅពេលដែលព្រះជាម្ចាស់កំណត់ថាមនុស្សម្នាក់មិនអាចកែឡើងទេ តើព្រះជាម្ចាស់នៅតែគ្រប់គ្រងយ៉ាងតឹងរ៉ឹងចំពោះមនុស្សម្នាក់នេះទៀតឬទេ? ទ្រង់មិនធ្វើទេ។ ព្រះជាម្ចាស់នឹងអនុញ្ញាតឱ្យពួកគេទៅ» («ផ្នែកទី៣» នៃសៀវភៅ «ព្រះបន្ទូល» ភាគ៣៖ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ «តើអ្វីទៅជាបទដ្ឋាន ដើម្បីវិនិច្ឆ័យទង្វើរបស់មនុស្សម្នាក់ថាល្អ ឬអាក្រក់? វាអាស្រ័យលើថាតើនៅក្នុងគំនិត ការសម្ដែងចេញ និងសកម្មភាពរបស់ពួកគេ អ្នកមានទីបន្ទាល់នៃការយកសេចក្តីពិតទៅអនុវត្ត ព្រមទាំងមានទីបន្ទាល់នៃការរស់នៅតាមតថភាពនៃសេចក្តីពិតឬក៏អត់។ បើអ្នកមិនមានតថភាពនេះទេ ឬបើអ្នកមិនរស់នៅតាមតថភាពនេះទេ នោះគ្មានអ្វីដែលត្រូវឆ្ងល់ឡើយ គឺអ្នកជាមនុស្សប្រព្រឹត្កការអាក្រក់ហើយ។ តើព្រះជាម្ចាស់ទតឃើញមនុស្សប្រព្រឹត្កការអាក្រក់យ៉ាងដូចម្ដេច? គំនិត និងទង្វើពីខាងក្រៅរបស់អ្នក មិនធ្វើ បន្ទាល់អំពីព្រះជាម្ចាស់ ហើយក៏មិនធ្វើឲ្យសាតាំងរងភាពអាម៉ាស់ ឬបំបាក់សាតាំងដែរ។ ផ្ទុយទៅវិញ ពួកគេធ្វើឲ្យព្រះជាម្ចាស់រងភាពអាម៉ាស់ និងពេញដោយស្លាកស្នាមដែលនាំឲ្យព្រះជាម្ចាស់រងភាពអាម៉ាស់។ អ្នកមិនមែនកំពុងធ្វើបន្ទាល់សម្រាប់ព្រះជាម្ចាស់ មិនលះបង់ខ្លួនសម្រាប់ព្រះជាម្ចាស់ឡើយ ហើយក៏មិនកំពុងបំពេញទំនួលខុសត្រូវ និងកាតព្វកិច្ចរបស់ខ្លួនចំពោះព្រះជាម្ចាស់ដែរ។ ផ្ទុយទៅវិញ អ្នកកំពុងតែប្រព្រឹត្តសម្រាប់តែប្រយោជន៍ផ្ទាល់ខ្លួនប៉ុណ្ណោះ។ តើអ្វីទៅជាអត្ថន័យនៃឃ្លាថា 'សម្រាប់តែប្រយោជន៍ផ្ទាល់ខ្លួន'? បើនិយាយឱ្យចំទៅ វាមានន័យថា សម្រាប់ជាប្រយោជន៍របស់សាតាំង។ ដូច្នេះ នៅទីបំផុត ព្រះជាម្ចាស់នឹងមានបន្ទូលថា 'ចូរចេញពីខ្ញុំទៅ អ្នករាល់គ្នាដែលធ្វើកិច្ចការទុច្ចរិតអើយ។' នៅក្នុងព្រះនេត្ររបស់ព្រះជាម្ចាស់ អ្នកមិនបានធ្វើអំពើល្អឡើយ ផ្ទុយទៅវិញ អាកប្បកិរិយារបស់អ្នកប្រែជាអាក្រក់វិញ។ វាមិនត្រឹមតែជាបរាជ័យក្នុងការទទួលបានការសព្វព្រះទ័យពីព្រះជាម្ចាស់នោះទេ វាក៏នឹងត្រូវថ្កោលទោសផងដែរ។ តើមនុស្សម្នាក់ដែលមានជំនឿបែបនេះលើព្រះជាម្ចាស់ស្វះស្វែងដើម្បីទទួលបានអ្វី? តើជំនឿបែបនេះនឹងគ្មានអ្វីសោះនៅទីបញ្ចប់ឬទេ?» («មនុស្សម្នាក់អាចទទួលបានសេរីភាព និងការដោះលែងបាន ដរាបណាគេលះចោលនូវនិស្ស័យពុករលួយរបស់ខ្លួនតែប៉ុណ្ណោះ» នៃសៀវភៅ «ព្រះបន្ទូល» ភាគ៣៖ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ ខ្ញុំធ្លាប់គិតថា ទោះបីខ្ញុំគេចវេះពីគម្រោងពិបាកស្មុគស្មាញខ្លាំងក៏ដោយ ក៏ខ្ញុំមិនដែលទំនេរដៃដែរ ហើយជួនកាល ខ្ញុំត្រូវធ្វើការឌីស្សាញដល់យប់ជ្រៅទៀតផង។ ខ្ញុំយល់ថា ការបំពេញភារកិច្ចបែបនេះ គឺគ្រប់គ្រាន់ហើយ។ តែតាមរយៈបន្ទូលព្រះ ខ្ញុំឃើញថា ទ្រង់មិនទតមើលថា យើងបានធ្វើការច្រើនប៉ុនណា ឬយើងបានលះបង់កម្លាំងច្រើនបែបណាទេ តែទតមើលពីវិធីដែលយើងបំពេញភារកិច្ចវិញ ថាតើយើងកំពុងគិតគូរដល់ព្រះទ័យព្រះ ថាយើងមានទីបន្ទាល់នៃការអនុវត្តសេចក្តីពិតឬអត់។ នេះជារបៀបដែលទ្រង់សម្រេចថាតើភារកិច្ចរបស់បុគ្គលម្នាក់ នឹងទទួលបានការសព្វព្រះទ័យពីទ្រង់ឬអត់។ ទោះបីមើលទៅខ្ញុំកំពុងបំពេញភារកិច្ចគ្រប់ពេលក៏ដោយ ក៏ខ្ញុំមានអាកប្បកិរិយាឥតខ្វល់ ធ្វេសប្រហែសចំពោះវាដែរ ដោយគ្រាន់តែគិតពីសាច់ឈាម និងធ្វើតាមចិត្តខ្លួនឯងប៉ុណ្ណោះ ខ្ញុំធ្វើការណាដែលស្រួល ហើយបោះចោលការងារណាដែលពិបាក ដោយគ្មានភក្ដីភាព ឬការចុះចូលសូម្បីតែបន្តិចឡើយ។ ការបម្រើបែបនេះ គឺមិនគ្រប់គ្រាន់ទេ វាជាការព្យាយាមបោកបញ្ឆោតព្រះហើយ។ ខ្ញុំគិតពីរបៀបដែលមេក្រុមបានចាត់ការងារសំខាន់ខ្លះឱ្យខ្ញុំធ្វើ កាលខ្ញុំទើបចាប់ផ្ដើមដំបូង តែដោយសារខ្ញុំតែងបំពេញភារកិច្ចឱ្យតែរួចពីដៃ រកតែការងារស្រួលៗ និងមិនគិតគូរដល់កិច្ចការពួកជំនុំ គិតតែពីខ្លួនឯង គាត់ក៏ឈប់ប្រគល់គម្រោងសំខាន់ៗឱ្យខ្ញុំធ្វើទៀត។ ខ្ញុំក្លាយជាបុគ្គលម្នាក់ដែលព្រះ និងមនុស្សមិនអាចពឹងពាក់បាន ដោយធ្វើការងារណាដែលសាមញ្ញៗប៉ុណ្ណោះ។ តាមរយៈការបំពេញភារកិច្ចបែបនេះ ខ្ញុំមិនគ្រាន់តែមិនធ្វើអំពើល្អប៉ុណ្ណោះទេ តែខ្ញុំក៏កំពុងប្រមូលអំពើរំលងផងដែរ។ បើខ្ញុំមិនលះបង់ការអាក្រក់នេះចោល រួចប្រែចិត្តចំពោះព្រះទេ ទ្រង់នឹងស្អប់ខ្ពើម និងបដិសេធខ្ញុំ ពេលអំពើរំលងខ្ញុំកើនឡើងច្រើន ពេលនោះ ព្រះអង្គនឹងលាតត្រដាងខ្ញុំទាំងស្រុង រួចផាត់ខ្ញុំចោលមិនខាន។ ពេលនោះ ខ្ញុំយល់ថា អាកប្បកិរិយាដែលខ្ញុំមានចំពោះភារកិច្ច ពិតជាគ្រោះថ្នាក់ណាស់ ហើយវាធ្វើឱ្យខ្ញុំមានអារម្មណ៍ខ្លាចបន្ដិចដែរ។ ខ្ញុំក៏ដឹងដែរថា ការលួសកាត់ និងការដោះស្រាយលើកនេះ គឺជាការក្រើនរំឭក និងការព្រមានរបស់ព្រះចំពោះខ្ញុំ។ ខ្ញុំស្ពឹកស្រពន់ យឺតនឹងទទួលយកខ្លាំងពេក។ បើគេមិនបានរំឭកខ្ញុំពីរឿងនេះទេ នោះខ្ញុំនឹងមិនបានឃើញថា អាកប្បកិរិយាដែលខ្ញុំមានចំពោះភារកិច្ច ធ្វើឱ្យព្រះស្អប់ខ្ពើមនោះឡើយ។ ខ្ញុំដឹងថា ខ្ញុំត្រូវតែផ្លាស់ប្ដូរសភាពមិនត្រឹមត្រូវនេះឥឡូវ រួចប្រែចិត្តចំពោះព្រះ ហើយឈប់រឹងរូស និងបះបោរតទៅទៀត។

ខ្ញុំបានអានបន្ទូលព្រះថែមទៀតអំពីសភាពខ្ញុំដែលបំពេញតាមសាច់ឈាម និងស្វែងរកភាពសុខស្រួលនោះ រួមទាំងអត្ថបទនេះផងដែរ៖ «មិនថាមនុស្សមួយចំនួនធ្វើកិច្ចការណានោះទេ ឬមិនថាពួកគេបំពេញភារកិច្ចណាឡើយ ក៏ពួកគេមិនអាចទទួលបានជោគជ័យក្នុងភារកិច្ចនោះបានដែរ។ កិច្ចការនោះច្រើនពេកហើយសម្រាប់ពួកគេ ពួកគេមិនអាចបំពេញកាតព្វកិច្ច ឬទំនួលខុសត្រូវណាមួយដែលមនុស្សគួរធ្វើនោះបានឡើយ។ ពួកគេគ្មានអ្វីក្រៅពីសំរាមទេ មែនទេ? តើពួកគេនៅស័ក្តិសមឱ្យហៅថាជាមនុស្សដែរឬទេ? លើកលែងតែមនុស្សភ្លីភ្លើ អ្នកដែលមានពិការភាពផ្លូវចិត្ត និងអ្នកដែលមានពិការភាពរាងកាយចេញ ក្រៅពីនោះ តើមាននរណាម្នាក់ដែលរស់នៅ ដែលមិនគួរបំពេញភារកិច្ច និងបំពេញទំនួលខុសត្រូវរបស់ខ្លួនទៅ? ប៉ុន្តែមនុស្សប្រភេទនេះតែងតែមានគំនិតបោកប្រាស់ មិនស្មោះត្រង់ ហើយមិនចង់បំពេញទំនួលខុសត្រូវរបស់ខ្លួនឡើយ។ ចំណុចនេះអាចយល់បានថា ពួកគេមិនចង់ធ្វើខ្លួនឱ្យដូចមនុស្សត្រឹមត្រូវឡើយ។ ព្រះជាម្ចាស់បានប្រទានគុណសម្បត្តិ និងអំណោយទានដល់ពួកគេ ព្រះអង្គបានប្រទានឱកាសឱ្យពួកគេធ្វើជាមនុស្ស ប៉ុន្តែពួកគេមិនអាចប្រើអ្វីទាំងនេះមកបំពេញភារកិច្ចរបស់ខ្លួនបានឡើយ។ ពួកគេមិនបានធ្វើអ្វីសោះ តែប្រាថ្នាចង់បានគ្រប់យ៉ាង។ តើមនុស្សបែបនេះសមនឹងហៅថាជាមនុស្សដែរទេ? មិនថាប្រគល់កិច្ចការណាទៅឱ្យពួកគេទេ មិនថាជាកិច្ចការសំខាន់ ឬសាមញ្ញ ជាកិច្ចការលំបាក ឬធម្មតានោះទេ ពួកគេតែងតែធ្វេសប្រហែស និងធ្វើឱ្យតែរួចពីដៃ តែងតែខ្ជិលច្រអូស និងមានចិត្តវៀចវេរជានិច្ច។ នៅពេលមានបញ្ហាកើតឡើង ពួកគេព្យាយាមទម្លាក់ការទទួលខុសត្រូវរបស់ខ្លួនទៅឱ្យអ្នកដទៃ។ ពួកគេមិនទទួលខុសត្រូវឡើយ ដោយចង់បន្តរស់នៅជាបញ្ញើក្អែកទៀត។ តើពួកគេមិនមែនជាសំរាមដែលគ្មានប្រយោជន៍ទេឬអី?» («ការទទួលខុសត្រូវរបស់អ្នកដឹកនាំ និងអ្នកបំពេញកិច្ចការ» នៃសៀវភៅ «ព្រះបន្ទូល» ភាគ៥)។ «តើមនុស្សប្រភេទណាដែលជាមនុស្សគ្មានបានការ? មនុស្សគ្មានបានការ គឺជាមនុស្សភ្លីភ្លើ ជាមនុស្សដែលរសាត់អណ្ដែតនៅក្នុងជីវិតគ្មានទិសដៅ។ មនុស្សប្រភេទនេះ គ្មានការទទួលខុសត្រូវក្នុងកិច្ចការដែលពួកគេធ្វើទេ ហើយក៏គ្មានសតិសម្បជញ្ញៈដែរ។ ពួកគេធ្វើឱ្យគ្រប់យ៉ាងរញ៉េរញ៉ៃ។ មិនថាអ្នកប្រកបគ្នាពីសេចក្ដីពិតជាមួយពួកគេយ៉ាងណាទេ ក៏ពួកគេមិនយកចិត្តទុកដាក់នឹងសម្ដីរបស់អ្នកដែរ។ ពួកគេគិតថា 'ប្រសិនបើខ្ញុំចង់រសាត់អណ្ដែតក្នុងជីវិត ខ្ញុំនឹងរសាត់អណ្ដែត។ តើមានបញ្ហាអ្វីទៅ? ខ្ញុំបំពេញភារកិច្ចរបស់ខ្ញុំ ហើយខ្ញុំមានបាយសម្រាប់ហូប ប៉ុណ្ណេះគឺល្អគ្រប់គ្រាន់ហើយ។ យ៉ាងហោចណាស់ ក៏ខ្ញុំមិនចាំបាច់សុំទានគេដែរ។ ថ្ងៃណាមួយ ប្រសិនបើខ្ញុំគ្មានបាយហូបទេ ចាំខ្ញុំគិតទៀត។ ស្ថានសួគ៌នឹងតែងបើកទ្វារចំហជានិច្ច។ តើមានបញ្ហាអ្វីទៅ បើអ្នកថាខ្ញុំគ្មានសតិសម្បជញ្ញៈ ឬគ្មានហេតុផល ឬថាខ្ញុំល្ងីល្ងើនោះ? ខ្ញុំមិនបានធ្វើខុសច្បាប់ទេ ខ្ញុំមិនបានសម្លាប់មនុស្សណាម្នាក់ ក៏មិនបានដុតបំផ្លាញអ្វីដែរ។ ច្រើនណាស់ ខ្ញុំត្រឹមជាមនុស្សមានចរិតមិនល្អប៉ុណ្ណោះ ប៉ុន្តែនោះមិនមែនជាការខាតបង់ធំដុំអ្វីសម្រាប់ខ្ញុំទេ។ ឱ្យតែខ្ញុំមានបាយហូប គឺល្អហើយ'។ តើអ្នកយល់យ៉ាងណាដែរចំពោះទស្សនៈនេះ? ខ្ញុំសូមប្រាប់អ្នករាល់គ្នាថា មនុស្សដែលល្ងីល្ងើបែបនេះ ដែលរសាត់អណ្ដែតក្នុងជីវិតគ្មានទិសដៅ គឺសុទ្ធតែត្រូវកំណត់ថាត្រូវផាត់ចោលទាំងអស់។ គ្មានផ្លូវណាដែលពួកគេអាចសម្រេចបានសេចក្ដីសង្គ្រោះឡើយ។ អ្នកដែលបានជឿលើព្រះជាម្ចាស់ជាច្រើនឆ្នាំមកហើយ ប៉ុន្តែមិនបានទទួលយកសេចក្ដីពិតសោះ នឹងត្រូវផាត់ចោលមិនខាន។ គ្មាននរណាម្នាក់នឹងរួចខ្លួនឡើយ។ មនុស្សសំរាម និងគ្មានបានការ សុទ្ធតែជាមនុស្សដែលកេងប្រវ័ញ្ចអ្នកដទៃ ហើយពួកគេមុខជាត្រូវផាត់ចោលមិនខាន។ ប្រសិនបើអ្នកដឹកនាំ និងអ្នកធ្វើការគ្រាន់តែចង់ចម្អែតក្រពះ នោះពួកគេនឹងត្រូវបញ្ឈប់ពីការងារ និងត្រូវផាត់ចោលកាន់តែច្រើនថែមទៀត។ មនុស្សល្ងីល្ងើបែបនេះ នៅតែចង់ធ្វើជាអ្នកដឹកនាំ និងអ្នកធ្វើការដដែល ប៉ុន្តែពួកគេមិនស័ក្តិសមនោះទេ។ ពួកគេមិនបានធ្វើកិច្ចការជាក់ស្តែងអ្វីឡើយ តែពួកគេបែរជាចង់ដឹកនាំទៅវិញ។ ពួកគេពិតជាគ្មានការអៀនខ្មាសសោះ» («ការទទួលខុសត្រូវរបស់អ្នកដឹកនាំ និងអ្នកបំពេញកិច្ចការ» នៃសៀវភៅ «ព្រះបន្ទូល» ភាគ៥)។ ការបើកសម្ដែងច្បាស់ៗរបស់ព្រះ បានធ្វើឱ្យខ្ញុំដឹងថា ការតែងធ្វេសប្រហែសក្នុងភារកិច្ច ការមិនដែលទទួលខុសត្រូវ មានន័យថា អ្នកដូចជាសំរាមអ៊ីចឹង។ បើអ្នកមិនដាក់ចិត្តធ្វើការ បើអ្នកតែងតែខ្ជីខ្ជា មិនបំពេញភារកិច្ចរបស់ខ្លួនបានត្រឹមត្រូវ ឬមិនរៀនជំនាញថ្មីៗទេ អ្នកជាសំរាមហើយ។ ខ្ញុំបានឆ្លុះបញ្ចាំង រួចឃើញថា ខ្ញុំពិតជាបំពេញភារកិច្ចបែបនោះមែន។ មិនថាគេដាក់ការងារអ្វីឱ្យខ្ញុំធ្វើឡើយ ខ្ញុំមិនចង់គិតច្រើនពីការងារនោះ មិនចង់រងទុក្ខ ឬស្វះស្វែងចង់សម្រេចលទ្ធផលឡើយ។ ខ្ញុំគ្រាន់តែពេញចិត្តនឹងធ្វើខ្លួនឱ្យរវល់មិនទំនេរដៃប៉ុណ្ណោះ។ ការបំពេញភារកិច្ចបែបនេះ តើខ្ញុំមិនកំពុងបង្កបញ្ហាទេឬអី? ខ្ញុំក៏នឹកចាំដែរថា តាំងពីខ្ញុំនៅតូច ខ្ញុំតែងច្រណែនមនុស្សដែលមានគ្រួសារល្អ ដែលគ្មានការខ្វល់ខ្វាយ អាចធ្វើដំណើរចុះឡើង និងមានជីវិតសុខស្រួល។ ខ្ញុំពិតជាចង់បានជីវិតបែបនោះសម្រាប់ខ្លួនឯងណាស់។ ខ្ញុំយល់ថា ជាមនុស្សលោក យើងរស់នៅបានតែពីរបីទសវត្សរ៍ប៉ុណ្ណោះ បើយើងមិនសោយសុខនឹងជីវិតនេះទេ តើនោះមិនមែនជាជីវិតដែលរស់នៅដោយឥតន័យទេឬអី? ក្រោយពេលធំដឹងក្ដី ខ្ញុំឃើញគេខំប្រឹងធ្វើការយ៉ាងខ្លាំង ដើម្បីរកលុយ ដូច្នេះ ខ្ញុំក៏ចាប់ផ្ដើមអាជីវកម្មមួយ។ តែខ្ញុំនៅតែមិនចង់ចំណាយកម្លាំងច្រើនដដែល ហើយតែងតែជក់ចិត្តនឹងរឿងភាគតាមទូរទស្សន៍ និងរឿងប្រលោមលោក។ ខ្ញុំមិនខ្វល់ពីអាជីវកម្មទាល់តែសោះ ហើយខ្ញុំមិនខ្វល់ថាខ្ញុំអាចរកលុយបានឬអត់នោះទេ។ ដល់ចុងឆ្នាំនេះ ខ្ញុំមិនត្រឹមតែមិនបានលុយប៉ុណ្ណោះទេ តែថែមទាំងខាតបង់លុយទៀតផង។ តែរឿងនេះនៅតែមិនធ្វើឱ្យខ្ញុំពិបាកចិត្តដដែល ខ្ញុំបានលួងលោមខ្លួនឯង ដោយគិតថា ដរាបណាមានអាហារលើតុ ការខាតបង់តិចតួចនេះមិនសំខាន់ឡើយ។ ទស្សនៈអំពីជីវិតរបស់ខ្ញុំ គឺ «ចូររីករាយនឹងថ្ងៃនេះចុះ ថ្ងៃស្អែកសឹមគិតពីរឿងថ្ងៃស្អែក» និង «ចូរចាប់យកពេលវេលាថ្ងៃនេះសម្រាប់ជាក្ដីអំណរ ដ្បិតជីវិតខ្លីណាស់»។ ព្រោះតែគំនិតបែបសាតាំងទាំងនេះមានឥទ្ធិពលលើខ្ញុំ ដូច្នេះ ខ្ញុំមិនដែលបំពេញភារកិច្ចខ្ញុំបានត្រឹមត្រូវទេ ហើយក៏មិនស្វះស្វែងចង់បានវឌ្ឍនភាពដែរ។ ជីវិតខ្ញុំគ្មានគោលដៅឡើយ។ ខ្ញុំនៅតែរស់នៅតាមគំនិតទាំងនេះដដែល បន្ទាប់ពីជឿលើព្រះ។ ខ្ញុំតែងយល់ថា ការចង់បំពេញភារកិច្ចបែបស្រួលៗ ដោយមិនបាច់ប្រឹងខ្លាំង មិនបាច់គិតច្រើន ឬតានតឹងពេក គឺជារបៀបរស់នៅដ៏ល្អបំផុត។ តែតាមពិត ខ្ញុំមិនអាចរែកពុនការងារណាបានឡើយ។ ខ្ញុំគ្មានប្រយោជន៍ ខ្ញុំដូចជាសំរាមអ៊ីចឹង។ ពេលឆ្លុះបញ្ចាំងកាន់តែច្រើនពីឥរិយាបថខ្ញុំ ខ្ញុំកាន់តែភ្ញាក់ផ្អើល។ តើខ្ញុំមិនមែនជាប៉ារ៉ាស៊ីត ដែលព្រះកំពុងលាតត្រដាងទេឬ? ដើម្បីសង្រ្គោះមនុស្សជាតិ ព្រះមិនត្រឹមតែសម្ដែងនូវបន្ទូលទ្រង់ និងផ្គត់ផ្គង់ដល់យើងដោយសេចក្តីពិត និងជីវិតប៉ុណ្ណោះទេ ព្រះអង្គក៏ប្រទានគ្រប់យ៉ាងដែលយើងត្រូវការ ដើម្បីរស់រាន និងឱ្យយើងសោយសុខយ៉ាងបរិបូរទៀតផង។ ទ្រង់ឃ្លាំមើល និងការពារយើង ដោយថែរក្សាយើងកុំឱ្យធ្លាក់ទៅក្នុងអន្ទាក់របស់សាតាំង។ តែខ្ញុំអត់ចិត្តសោះឡើយ។ ខ្ញុំមិនដឹងថា ខ្ញុំគួរបំពេញភារកិច្ចបែបណា ដើម្បីតបស្នងចំពោះក្តីស្រឡាញ់របស់ព្រះទេ តែបែរជាក្លាយជាប៉ារ៉ាស៊ីតដ៏ខ្ជិលម្នាក់ទៅវិញ។ គំនិតបែបសាតាំងនេះ បានបំពុល និងជ្រាបចូលក្នុងចិត្តខ្ញុំ។ ខ្ញុំចង់ស្គាល់តែការសប្បាយ និងការបណ្ដោយតាមសាច់ឈាមប៉ុណ្ណោះ។ ខ្ញុំមិនដែលគិតច្រើនពីភារកិច្ច ឬគិតពីរបៀបបំពេញភារកិច្ចខ្ញុំឱ្យបានល្អ ដើម្បីផ្គាប់ព្រះទ័យព្រះទេ។ ដល់ឆ្លុះបញ្ចាំងពីរឿងនេះ ខ្ញុំមានអារម្មណ៍ចង់ក្អួត និងខ្ពើមរអើមចំពោះខ្លួនឯង ក៏ដូចជាស្អប់ខ្ពើមជាខ្លាំងដែរ។ ខ្ញុំយល់ថា សាតាំងបានធ្វើឱ្យខ្ញុំពុករលួយយ៉ាងខ្លាំង។ ខ្ញុំបានបាត់បង់សតិសម្បជញ្ញៈ និងវិចារណញ្ញាណទាំងស្រុង ហើយក្លាយជាស្ពឹកស្រពន់យ៉ាងខ្លាំង។ ខ្ញុំក៏ឃើញដែរថា សាតាំងបានប្រើគំនិតទាំងនេះធ្វើឱ្យមនុស្សមិនហ៊ានធ្វើអ្វី និងធ្វើឱ្យយើងកាន់តែថោកទាបផងដែរ។ ចុងក្រោយ យើងក្លាយជាសំរាម ដូចជាសាកសពរស់នៅគ្មានព្រលឹងអ៊ីចឹង។ ខ្ញុំសោកស្ដាយយ៉ាងខ្លាំង ដែលខ្ញុំបំពេញភារកិច្ចមិនបានល្អ ខ្ញុំមិនបានធ្វើកិច្ចការណាមួយ ដើម្បីលួងលោមព្រះទេ។ ខ្ញុំពិតជាជំពាក់ព្រះច្រើនណាស់ រួចខ្ញុំអធិស្ឋានថា៖ «ឱព្រះជាម្ចាស់អើយ សាតាំងបានធ្វើឱ្យខ្ញុំម្ចាស់ពុករលួយជាខ្លាំង។ បើគ្មានការបើកសម្ដែងពីទ្រង់ទេ ខ្ញុំម្ចាស់នឹងមិនឃើញថា បញ្ហាខ្ញុំម្ចាស់ធ្ងន់ធ្ងរនោះឡើយ។ ខ្ញុំម្ចាស់គ្មានការទទួលខុសត្រូវ និងខ្វះភាពជាមនុស្សនៅក្នុងភារកិច្ច ដោយរីករាយព្រះគុណទ្រង់យ៉ាងច្រើន តែមិនដែលគិតចង់តបស្នងចំពោះក្ដីស្រឡាញ់ទ្រង់ឡើយ។ ខ្ញុំម្ចាស់ជាប៉ារ៉ាស៊ីតមួយ។ ខ្ញុំម្ចាស់ឃើញថា សាច់ឈាម គឺជាឧបសគ្គដ៏ធំបំផុតរបស់ខ្ញុំ ដើម្បីអនុវត្តសេចក្តីពិត។ ខ្ញុំម្ចាស់ចង់បោះបង់វា និងប្រែចិត្តចំពោះទ្រង់ អាចស្វែងរកសេចក្តីពិត និងបំពេញភារកិច្ចតាមសេចក្តីតម្រូវរបស់ទ្រង់»។

ក្រោយមក ខ្ញុំបានអានបន្ទូលព្រះថែមទៀត។ ព្រះដ៏មានគ្រប់ព្រះចេស្ដាមានបន្ទូលថា៖ «ដោយសារអ្នកគឺជាបុគ្គលម្នាក់ ដូច្នេះអ្នកគួរតែសញ្ជឹងគិតពីទំនួលខុសត្រូវរបស់បុគ្គលម្នាក់ដែរ។ ទំនួលខុសត្រូវដែលអ្នកមិនជឿឱ្យតម្លៃខ្ពស់បំផុត ដូចជា ការបំពេញករណីយកិច្ចរបស់កូន ការទំនុកបម្រុងឪពុកម្តាយ និងការបង្កើតកេរ្តិ៍ឈ្មោះសម្រាប់គ្រួសារជាដើម មិនចាំបាច់លើកមកនិយាយនោះទេ។ ទាំងអស់នេះគឺសុទ្ធតែគ្មានប្រយោជន៍ទាំងអស់ ហើយគ្មានន័យពិតប្រាកដនោះទេ។ តើយ៉ាងហោចណាស់បុគ្គលម្នាក់គួរមានទំនួលខុសត្រូវអ្វីខ្លះ? អ្វីដែលជាក់ស្តែងបំផុត គឺរបៀបដែលអ្នកបំពេញភារកិច្ចឱ្យបានល្អនៅថ្ងៃនេះ។ ការដែលពេញចិត្តនឹងការបំពេញភារកិច្ចឱ្យរួចតែពីដៃ មិនមែនជាការបំពេញទំនួលខុសត្រូវរបស់ខ្លួនឡើយ ហើយការដែលអាចថាតាមតែពាក្យនៃគោលលទ្ធិ ក៏មិនមែនជាការបំពេញទំនួលខុសត្រូវរបស់ខ្លួនដែរ។ មានតែការអនុវត្តសេចក្តីពិត និងការធ្វើអ្វីៗទៅតាមគោលការណ៍ប៉ុណ្ណោះ ទើបជាការបំពេញទំនួលខុសត្រូវរបស់ខ្លួន ហើយមានតែពេលដែលការអនុវត្តសេចក្តីពិតរបស់អ្នកមានប្រសិទ្ធភាព និងមានប្រយោជន៍ដល់អ្នកដទៃប៉ុណ្ណោះ ទើបអ្នកបានបំពេញទំនួលខុសត្រូវរបស់អ្នកបានយ៉ាងពិតប្រាកដ។ មិនថាអ្នកកំពុងបំពេញភារកិច្ចអ្វីនោះទេ មានតែពេលដែលអ្នកខ្ជាប់ខ្ជួនក្នុងការអនុវត្តស្របតាមគោលការណ៍នៃសេចក្តីពិតប៉ុណ្ណោះ ទើបអ្នកបានបំពេញទំនួលខុសត្រូវរបស់អ្នកយ៉ាងពិតប្រាកដ។ យោងតាមវិធីបំពេញកិច្ចការរបស់មនុស្ស ការបំពេញភារកិច្ចឱ្យរួចតែពីដៃ គឺជាការបំពេញការងារច្បោលៗបង្គ្រប់កិច្ច គ្មានការផ្ចិតផ្ចង់។ មានតែការប្រកាន់ខ្ជាប់តាមគោលការណ៍នៃសេចក្តីពិតប៉ុណ្ណោះ ទើបជាការបំពេញភារកិច្ច និងបំពេញទំនួលខុសត្រូវរបស់ខ្លួនឱ្យបានត្រឹមត្រូវ។ ហើយនៅពេលដែលអ្នកបំពេញទំនួលខុសត្រូវរបស់អ្នក តើនេះមិនមែនជាការបង្ហាញឱ្យឃើញពីភាពស្មោះត្រង់ទេឬអី? នេះគឺជាការបង្ហាញឱ្យឃើញពីភាពស្មោះត្រង់ចំពោះភារកិច្ចរបស់អ្នក។ ទាល់តែអ្នកមានស្មារតីទទួលខុសត្រូវ មានឆន្ទៈ និងបំណងប្រាថ្នាបែបនេះ ហើយពេលខ្លួនអ្នកមានការបង្ហាញឱ្យឃើញពីភាពស្មោះត្រង់ចំពោះភារកិច្ចរបស់អ្នក នោះព្រះជាម្ចាស់នឹងសព្វព្រះហឫទ័យនឹងអ្នក ហើយពិនិត្យពិច័យអ្នកដោយការពេញព្រះហឫទ័យ។ ប្រសិនបើអ្នកគ្មានសូម្បីតែស្មារតីទទួលខុសត្រូវនេះផង នោះព្រះជាម្ចាស់នឹងចាត់ទុកអ្នកជាមនុស្សខ្ជិលច្រអូស មនុស្សល្ងីល្ងើ ហើយនឹងស្អប់ខ្ពើមអ្នកមិនខាន។ ... ចំពោះបុគ្គលដែលព្រះជាម្ចាស់បានបែងចែកកិច្ចការជាក់លាក់ណាមួយនៅក្នុងក្រុមជំនុំឱ្យគេ តើព្រះអង្គមានការរំពឹងទុកអ្វីខ្លះពីបុគ្គលនោះ? ទីមួយ ព្រះជាម្ចាស់សង្ឃឹមថា គេមានការទទួលខុសត្រូវ និងឧស្សាហ៍ព្យាយាម ថាគេចាត់ទុកកិច្ចការនោះសំខាន់ខ្លាំង ហើយធ្វើកិច្ចការនោះឱ្យបានល្អ។ ទីពីរ ព្រះជាម្ចាស់សង្ឃឹមថា គេជាបុគ្គលដែលអាចជឿទុកចិត្តបាន មិនថាគេត្រូវចំណាយពេលយូរប៉ុនណា ហើយមិនថាមជ្ឈដ្ឋានរបស់គេប្រែប្រួលយ៉ាងណានោះទេ ស្មារតីទទួលខុសត្រូវរបស់គេមិនងាករេរឡើយ ហើយចរិតលក្ខណៈរបស់គេអាចស៊ូទ្រាំនឹងការល្បងលបាន។ ប្រសិនបើគេជាមនុស្សគួរឱ្យទុកចិត្ត នោះព្រះជាម្ចាស់នឹងបានស្ងប់ព្រះទ័យមិនខាន។ ទ្រង់នឹងលែងត្រួតពិនិត្យ ឬតាមដានលើបញ្ហានេះទៀតហើយ ព្រោះនៅក្នុងព្រះទ័យទ្រង់ ព្រះជាម្ចាស់ទុកចិត្តគេ។ នៅពេលដែលព្រះជាម្ចាស់ប្រទានកិច្ចការនេះដល់គេ គេប្រាកដជាបំពេញកិច្ចការនោះបានល្អគ្មានកំហុសអ្វីឡើយ។ នៅពេលដែលព្រះជាម្ចាស់ប្រទានកិច្ចការដល់មនុស្ស តើទ្រង់មិនមែនមានបំណងបែបនេះទេឬអី? (គឺមានបំណងបែបនេះ។) បន្ទាប់មក នៅពេលដែលអ្នកយល់ពីបំណងព្រះហឫទ័យរបស់ព្រះជាម្ចាស់ហើយ តើអ្នកគួរធ្វើអ្វីខ្លះដើម្បីឱ្យព្រះជាម្ចាស់ទុកព្រះទ័យលើអ្នក និងមានការសព្វព្រះទ័យចំពោះអ្នក? ច្រើនដងមកហើយដែលការអនុវត្តការងារ និងឥរិយាបថរបស់មនុស្ស ព្រមទាំងអាកប្បកិរិយាដែលពួកគេមានចំពោះការបំពេញភារកិច្ចផងនោះ ដែលធ្វើឱ្យពួកគេស្អប់ខ្ពើមខ្លួនឯង។ ដូច្នេះ តើអ្នកអាចទាមទារឱ្យព្រះជាម្ចាស់សព្វព្រះទ័យនឹងអ្នក និងបង្ហាញពីព្រះគុណដល់អ្នក ឬប្រព្រឹត្តដាក់អ្នកជាពិសេសដោយរបៀបណាទៅ? តើនេះមិនមែនគ្មានហេតុផលទេឬអី? (គឺគ្មានហេតុផលមែន។) សូម្បីតែអ្នកក៏មើលងាយខ្លួនឯង សូម្បីតែអ្នកក៏ស្អប់ខ្ពើមខ្លួនឯងដែរ ដូច្នេះ វាមិនសមហេតុផលសោះដែលអ្នកទាមទារឱ្យព្រះជាម្ចាស់សព្វព្រះទ័យនឹងអ្នកនោះ។ ហេតុដូច្នេះ ប្រសិនបើអ្នកចង់ឱ្យព្រះជាម្ចាស់សព្វព្រះទ័យនឹងអ្នក យ៉ាងហោចណាស់ ក៏មនុស្សផ្សេងទៀតគួរអាចជឿទុកចិត្តអ្នកបានដែរ។ ប្រសិនបើអ្នកចង់ឱ្យអ្នកដ៏ទៃទុកចិត្តអ្នក ពេញចិត្តនឹងអ្នក គិតល្អពីអ្នក នោះយ៉ាងហោចណាស់ ក៏អ្នកត្រូវតែធ្វើជាមនុស្សដែលគួរឱ្យគោរព មានការទទួលខុសត្រូវ គោរពពាក្យសន្យា ហើយអាចជឿទុកចិត្តបានដែរ។ ចុះនៅចំពោះព្រះភក្ត្រព្រះជាម្ចាស់វិញ? ប្រសិនបើអ្នកមានការទទួលខុសត្រូវ ឧស្សាហ៍ព្យាយាម និងប្តូរផ្តាច់លះបង់ក្នុងការបំពេញភារកិច្ចរបស់ខ្លួនដែរ នោះភាគច្រើន អ្នកបានបំពេញតាមសេចក្តីតម្រូវរបស់ព្រះជាម្ចាស់ចំពោះអ្នកហើយ។ ពេលនោះ អ្នកមានសង្ឃឹមថានឹងទទួលបានការពេញព្រះទ័យពីព្រះជាម្ចាស់មិនខាន តើអ៊ីចឹងមែនទេ?» («ការទទួលខុសត្រូវរបស់អ្នកដឹកនាំ និងអ្នកបំពេញកិច្ចការ» នៃសៀវភៅ «ព្រះបន្ទូល» ភាគ៥)។ តាមរយៈបន្ទូលព្រះ ខ្ញុំរៀនបានថា មនុស្សម្នាក់ៗមានការទទួលខុសត្រូវ និងភារកិច្ចរៀងៗខ្លួន ហើយត្រូវរស់នៅដោយភាពថ្លៃថ្នូរ និងគុណតម្លៃ គន្លឹះគឺថាតើយើងអាចបំពេញការទទួលខុសត្រូវរបស់យើង និងបំពេញភារកិច្ចយើងដោយហ្មត់ចត់ និងយកចិត្តទុកដាក់ឬអត់។ យើងមិនគួរចាំឱ្យគេដាស់តឿនយើងទេ យើងគួរតែមានស្មារតីទទួលខុសត្រូវ។ មិនថាមានលទ្ធផលបែបណាទេ អ្វីដែលសំខាន់គឺថា បុគ្គលម្នាក់ដាក់ចិត្តធ្វើការងារដែលខ្លួនកំពុងធ្វើឬអត់។ មានតែអ្នកដែលមានអាកប្បកិរិយាបែបនេះទេ ទើបមានអត្តចរិត និងភាពថ្លៃថ្នូរ ហើយអាចពឹងពាក់បាន ហើយព្រះនឹងនឹកចាំពីសកម្មភាពរបស់គេមិនខាន។ ការយល់ពីព្រះទ័យព្រះ គឺជាការបំភ្លឺសម្រាប់ខ្ញុំ និងឱ្យខ្ញុំមានផ្លូវអនុវត្តន៍។ ក្រោយមកនៅក្នុងភារកិច្ចខ្ញុំ ខ្ញុំចេះតែរំឭកខ្លួនឯងឱ្យយកចិត្តទុកដាក់ ស្វែងរកគោលការណ៍នៃសេចក្តីពិត និងខំប្រឹងធ្វើឱ្យល្អបំផុតដែលខ្ញុំអាចធ្វើទៅបាន។

មានម្ដងនោះ ពេលខ្ញុំ និងបងស្រីម្នាក់កំពុងជជែកគ្នាពីការឌីស្សាញរូបភាពមួយ គាត់លើកឡើងថា យើងត្រូវតែប្រើម៉ូដបស្ចិមលោកជាឯកសារយោង និងធ្វើវាឱ្យទាក់ទាញ។ ពេលគាត់និយាយថា «ទាក់ទាញ» ខ្ញុំមានអារម្មណ៍ថា ការងារនេះពិបាក ហើយទោះបីខ្ញុំដឹងថា ម៉ូដបែបបស្ចិមលោកមើលទៅស្អាតក៏ដោយ ក៏ការបង្កើតបែបផែនតុបតែងគ្រប់យ៉ាង នឹងស្មុគស្មាញដែរ។ ពួកបងស្រីផ្សេងទៀត តែងធ្វើការឌីស្សាញបែបនោះពីមុនមក ហើយខ្ញុំមិនសូវពូកែធ្វើវាទេ។ ការបង្កើតបានផលល្អ នឹងជារឿងមួយពិបាកសម្រាប់ខ្ញុំ ហើយត្រូវចាយពេល និងកម្លាំងជាច្រើនផងដែរ។ ខ្ញុំហាក់អល់អែកចង់បដិសេធ រួចឱ្យបងស្រីម្នាក់ទៀតធ្វើវា តែពេលនោះ ខ្ញុំបានគិតដល់អត្ថបទបន្ទូលព្រះ ដែលខ្ញុំបានអានលើកមុន៖ «ឧបមាថាក្រុមជំនុំផ្តល់ការងារមួយឱ្យអ្នកធ្វើ ហើយអ្នកនិយាយថា '... មិនថាក្រុមជំនុំប្រគល់ការងារអ្វីឱ្យខ្ញុំនោះទេ ខ្ញុំនឹងធ្វើវាឱ្យអស់ពីចិត្ត អស់ពីកម្លាំងរបស់ខ្ញុំ។ ប្រសិនបើមានអ្វីដែលខ្ញុំមិនយល់ ឬមានបញ្ហាណាមួយកើតឡើង ខ្ញុំនឹងអធិស្ឋានទៅព្រះជាម្ចាស់ ស្វែងរកសេចក្តីពិត ឈ្វេងយល់ពីគោលការណ៍នៃសេចក្តីពិត និងធ្វើកិច្ចការនោះឱ្យបានល្អ។ ទោះជាភារកិច្ចរបស់ខ្ញុំនោះជាអ្វីក៏ដោយ ក៏ខ្ញុំនឹងប្រើសមត្ថភាពដែលខ្ញុំមានទាំងអស់ ដើម្បីអនុវត្តភារកិច្ចនោះឱ្យបានល្អ និងបំពេញតាមបំណងព្រះហឫទ័យរបស់ព្រះជាម្ចាស់។ ការងារអ្វីក៏ដោយដែលខ្ញុំអាចសម្រេចបាន ខ្ញុំនឹងប្រឹងប្រែងឱ្យអស់ពីសមត្ថភាព ដើម្បីរ៉ាប់រងទំនួលខុសត្រូវគ្រប់យ៉ាងដែលខ្ញុំត្រូវរ៉ាប់រង ហើយយ៉ាងហោចណាស់ ក៏ខ្ញុំមិនក្បត់សតិសម្បជញ្ញៈ និងបំពានហេតុផលរបស់ខ្ញុំ ឬធ្វេសប្រហែស ធ្វើការបង្គ្រប់កិច្ច ឬមានឧបាយកល និងគ្មានទំនួលខុសត្រូវ ឬចាំទទួលផលពីការងាររបស់អ្នកដទៃឡើយ។ កិច្ចការដែលខ្ញុំធ្វើ នឹងមិនដែលនៅក្រោមខ្នាតនៃសតិសម្បជញ្ញៈឡើយ'។ នេះគឺជាខ្នាតចរិយាមារយាទរបស់មនុស្សដែលទាបជាងគេបំផុត ហើយអ្នកដែលបំពេញភារកិច្ចរបស់ខ្លួនតាមរបៀបនេះ អាចមានលក្ខណៈគ្រប់គ្រាន់ជាមនុស្សដែលមានសតិសម្បជញ្ញៈ និងមានហេតុផល។ យ៉ាងហោចណាស់ អ្នកត្រូវតែមានសតិសម្បជញ្ញៈជ្រះស្រឡះក្នុងការបំពេញភារកិច្ចរបស់ខ្លួន ហើយយ៉ាងហោចណាស់ អ្នកត្រូវតែមានអារម្មណ៍ថា អ្នករកបានបាយហូបបីពេលក្នុងមួយថ្ងៃដែរ ហើយមិនមែនសុំបាយគេហូបនោះទេ។ នេះហៅថា ស្មារតីទទួលខុសត្រូវ។ មិនថាអ្នកមានគុណសម្បត្តិខ្ពស់ ឬទាបនោះទេ ហើយមិនថាអ្នកយល់ពីសេចក្តីពិត ឬអត់នោះទេ អ្នកត្រូវតែមានអាកប្បកិរិយាបែបនេះ៖ 'ដោយសារគេផ្តល់កិច្ចការនេះឱ្យខ្ញុំធ្វើ ដូច្នេះខ្ញុំត្រូវតែយកចិត្តទុកដាក់ចំពោះកិច្ចការនេះ ខ្ញុំត្រូវតែខ្វាយខ្វល់ពីកិច្ចការនេះ ហើយធ្វើវាឱ្យបានល្អ ឱ្យអស់ពីចិត្ត និងអស់ពីកម្លាំងរបស់ខ្ញុំ។ ចំពោះថាតើខ្ញុំអាចធ្វើវាបានល្អឥតខ្ចោះឬអត់នោះ ខ្ញុំមិនអាចសន្មតទៅធានាបាននោះទេ ប៉ុន្តែអាកប្បកិរិយារបស់ខ្ញុំគឺថា ខ្ញុំនឹងប្រឹងប្រែងឱ្យអស់ពីសមត្ថភាពដើម្បីធ្វើវាឱ្យបានល្អ ហើយខ្ញុំនឹងមិនធ្វេសប្រហែស និងធ្វើកិច្ចការនេះឱ្យតែរួចពីដៃជាដាច់ខាត។ ពេលនោះ ប្រសិនបើមានបញ្ហាអ្វីមួយកើតឡើង ខ្ញុំគប្បីទទួលខុសត្រូវ ហើយធានាថា ខ្ញុំនឹងរៀនសូត្រមេរៀនខ្លះពីកិច្ចការនោះ ហើយបំពេញភារកិច្ចរបស់ខ្ញុំឱ្យបានល្អ'។ នេះគឺជាអាកប្បកិរិយាដែលត្រឹមត្រូវ» («ការទទួលខុសត្រូវរបស់អ្នកដឹកនាំ និងអ្នកបំពេញកិច្ចការ» នៃសៀវភៅ «ព្រះបន្ទូល» ភាគ៥)។ ខ្ញុំបានគិតដល់លើកមុន ដែលខ្ញុំគ្មានការទទួលខុសត្រូវក្នុងភារកិច្ច។ ខ្ញុំតែងធ្វើការឱ្យតែរួចពីដៃ និងធ្វើរឿងជាច្រើនដែលធ្វើឱ្យព្រះជាម្ចាស់ស្អប់ខ្ពើម។ លើកនេះ ខ្ញុំមិនអាចធ្វើតាមសាច់ឈាម និងស្រេកឃ្លានភាពសុខស្រួលនោះឡើយ ខ្ញុំត្រូវតែគិតគូរពីព្រះទ័យព្រះ និងមានការទទួលខុសត្រូវចំពោះភារកិច្ច។ ខ្ញុំបានតាំងចិត្តថា មិនថាខ្ញុំអាចសម្រេចបានច្រើនបែបណាទេ ដំបូង ខ្ញុំត្រូវតែចុះចូល និងខំប្រឹងធ្វើការ។ ការធ្វើការឱ្យអស់ពីសមត្ថភាព ពិតជាសំខាន់ណាស់។ ដោយមានគំនិតទាំងនេះ ខ្ញុំយល់ថា ខ្ញុំមានទិសដៅមួយ។ ខ្ញុំគិតដល់គោលការណ៍នៃការងារ និងប្រមូលឯកសារយោងមួយចំនួន ក្រោយមក បង្កើតកំណែថ្មីៗជាច្រើន រួចផ្ញើទៅឱ្យបងប្អូនស្រីៗ ដើម្បីផ្ដល់យោបល់។ ក្រោយការកែសម្រួលមួយចំនួន ទីបំផុត ការងារនេះបានបញ្ចប់។ ពេលធ្វើបែបនេះ ខ្ញុំមានភាពសុខសាន្តក្នុងចិត្តជាខ្លាំង និងមានអារម្មណ៍ថា ខ្ញុំជាមនុស្សប្រាកដប្រជាជាងមុន។

ក្រោយមក ខ្ញុំបានផ្តោតលើការឆ្លុះបញ្ចាំងខ្លួនឯង និងបោះបង់សាច់ឈាមនៅក្នុងភារកិច្ចខ្ញុំ។ ខ្ញុំត្រូវគិតគូរកាន់តែច្រើនលើកិច្ចការតូចៗនៅក្នុងជីវិតប្រចាំថ្ងៃ និងកិច្ចការដែលពួកជំនុំចាត់ឱ្យខ្ញុំធ្វើ ព្រមទាំងគិតពីរបៀបបំពេញភារកិច្ចឱ្យកាន់តែប្រសើរ។ តាមពិត ការនេះមិនបានធ្វើឱ្យខ្ញុំនឿយហត់ទេ ផ្ទុយទៅវិញ ខ្ញុំមានអារម្មណ៍ពេញចិត្ត។ ការក្លាយជាមនុស្សបែបនេះ ពិតជាអស្ចារ្យណាស់។ ទោះបីពេលខ្លះ ខ្ញុំនៅចង់ធ្វើតាមសាច់ឈាម និងបំពេញចិត្តខ្លួនឯងក៏ដោយ ក៏ខ្ញុំមានការយល់ដឹងពីសេចក្តីពុករលួយរបស់ខ្ញុំច្រើនជាងមុនដែរ។ ខ្ញុំដឹងថា ខ្ញុំត្រូវតែអធិស្ឋានភ្លាម និងទូលសុំឱ្យព្រះជួយខ្ញុំបោះបង់សាច់ឈាម និងទូលសុំឱ្យទ្រង់ប្រៀនប្រដៅខ្ញុំ បើខ្ញុំធ្វើការបែបបង្គ្រប់កិច្ច បោកបញ្ឆោត និងគ្មានការទទួលខុសត្រូវម្ដងទៀត។ យូរទៅ ខ្ញុំអាចរ៉ាប់រងបន្ទុកនៅក្នុងភារកិច្ច និងព្រមរែកពុនការទទួលខុសត្រូវ និងបំពេញភារកិច្ចរបស់ខ្ញុំ។ នេះជាផ្លូវតែមួយគត់ ដើម្បីរស់នៅប្រកបដោយសុចរិតភាព ភាពថ្លៃថ្នូរ និងភាពសុខសាន្តក្នុងចិត្ត!


២៤. ជីវិតព្យួរលើសរសៃអំបោះ

ដោយ ចាង ហួយ មកពីប្រទេសចិន

មិនយូរប៉ុន្មាន បន្ទាប់ពីខ្ញុំបានទទួលយកកិច្ចការរបស់ព្រះដ៏មានគ្រប់ព្រះចេស្ដានៅគ្រាចុងក្រោយ ខ្ញុំបានផ្សព្វផ្សាយដំណឹងល្អដល់បងប្អូនប្រុសម្នាក់មកពីពួកជំនុំចាស់របស់ខ្ញុំ។ បន្ទាប់មកនៅរសៀលមួយ គ្រូគង្វាល លី និងអ្នករួមការងារ វ៉ាង បានមកដល់ផ្ទះរបស់ខ្ញុំ។ បេះដូងរបស់ខ្ញុំលោតញាប់។ ខ្ញុំឆ្ងល់ថា «តើពួកគេមកដើម្បីអ្វី? តើពួកគេដឹងថាខ្ញុំបានទទួលយកព្រះដ៏មានគ្រប់ព្រះចេស្ដាហើយឬ? នៅពេលសមាជិកពួកជំនុំផ្សេងទៀតបានទទួលយកព្រះដ៏មានគ្រប់ព្រះចេស្ដា ពួកគេបានបង្កើតពាក្យចចាមអារ៉ាម គំរាមកំហែងសមាជិកទាំងនោះ និងញុះញង់គ្រួសាររបស់ពួកគេឱ្យប្រឆាំងនឹងជំនឿរបស់ពួកគេ។ តើពួកគេនឹងប្រើល្បិចកលបែបណាដាក់ខ្ញុំ?» កូនប្រុស និងកូនស្រីរបស់ខ្ញុំបានមកដល់ផ្ទះភ្លាមៗបន្ទាប់នោះ។ ខ្ញុំមានការងឿងឆ្ងល់។ កូនៗរបស់ខ្ញុំបាននិយាយថាពួកគេរវល់ខ្លាំងណាស់ ដូច្នេះហេតុអ្វីបានជាពួកគេទាំងពីរមកនៅថ្ងៃនេះ? តើគ្រូគង្វាល លី ជាអ្នកចាត់ចែងរឿងនោះឬ? ខ្ញុំយល់ថា ពួកគេបានរៀបចំគម្រោងទុកមុនសម្រាប់រឿងនេះ។ ខ្ញុំបានអធិស្ឋានទៅកាន់ព្រះជាម្ចាស់ភ្លាមៗ «ឱ ព្រះជាម្ចាស់! ទូលបង្គំមិនដឹងថាពួកគេនឹងរកល្បិចអ្វីមកសាកល្បងទូលបង្គំទេ។ កម្ពស់ខាងវិញ្ញាណរបស់ទូលបង្គំនៅទាបពេក មិនដឹងថាត្រូវប្រឈមមុខនឹងរឿងនេះយ៉ាងដូចម្តេចទេ។ សូមណែនាំទូលបង្គំ និងជួយទូលបង្គំឱ្យរឹងមាំនៅលើផ្លូវពិត»។ ខ្ញុំមានអារម្មណ៍ស្ងប់ចិត្តជាងមុន បន្ទាប់ពីបានអធិស្ឋានរួច។

ភ្លាមនោះ គ្រូគង្វាល លី បានញញឹម ហើយនិយាយថា «បងប្រុស ចាង ខ្ញុំបានឮថាឥឡូវនេះអ្នកបានទទួលយករន្ទះខាងកើតហើយ។ តើវាជាការពិតទេ? ទោះបីជាមានសេចក្ដីពិតច្រើនប៉ុណ្ណានៅក្នុងរន្ទះខាងកើតក៏ដោយ ក៏យើងមិនអាចទទួលយកវាបានដែរ។ យើងទាំងអស់គ្នាបានជឿលើព្រះអម្ចាស់អស់រយៈពេលជាច្រើនឆ្នាំមកហើយ ហើយបានផ្សាយ និងធ្វើការថ្វាយព្រះអង្គ។ យើងទាំងអស់គ្នាដឹងហើយថា ព្រះអម្ចាស់យេស៊ូវត្រូវបានគេឆ្កាង និងបានក្លាយជាតង្វាយលោះបាប ដែលបានប្រោសលោះយើងពីបាបរបស់យើង។ យើងត្រូវតែកាន់ខ្ជាប់នូវព្រះនាម និងផ្លូវរបស់ព្រះអម្ចាស់គ្រប់ពេលវេលា។ យើងមិនអាចជឿលើព្រះផ្សេងទៀតបានទេ។ ដោយការចាកចេញពីព្រះអម្ចាស់យេស៊ូវ ហើយជឿលើព្រះដ៏មានគ្រប់ព្រះចេស្ដា តើអ្នកមិនកំពុងក្បត់ព្រះអម្ចាស់ទេឬ?» ខ្ញុំមិនរង្គោះរង្គើឡើយ ហើយបាននិយាយដោយស្ងៀមស្ងាត់ថា «គ្រូគង្វាល លី យើងត្រូវតែមានភាពសត្យានុម័ត និងជាក់ស្ដែង។ យើងត្រូវតែផ្អែកលើភស្តុតាង ហើយមិនចេះតែថ្កោលទោសវាដោយគ្មានហេតុផលនោះទេ។ លោកមិនបានស៊ើបអង្កេតផ្លូវនៃរន្ទះខាងកើតឬអានព្រះបន្ទូលរបស់ព្រះដ៏មានគ្រប់ព្រះចេស្ដាទេ ដូច្នេះតើលោកអាចសន្និដ្ឋានយ៉ាងដូចម្តេចថា ខ្ញុំកំពុងក្បត់ព្រះអម្ចាស់ ដោយការទទួលយករន្ទះខាងកើតនោះ? តើលោកដឹងថា សេចក្ដីពិតមកពីណាទេ? តើលោកដឹងថា នរណាសម្ដែងចេញសេចក្ដីពិតទេ? ព្រះអម្ចាស់យេស៊ូវបានមានបន្ទូលថា៖ 'ខ្ញុំជាផ្លូវ ជាសេចក្ដីពិត ហើយជាជីវិត' (យ៉ូហាន ១៤:៦)។ ព្រះជាម្ចាស់គឺជាប្រភពនៃសេចក្ដីពិត។ តើលោកអាចនិយាយបានយ៉ាងដូចម្តេចថា ទោះបីជាមានសេចក្ដីពិតច្រើនប៉ុណ្ណានៅក្នុងរន្ទះខាងកើតក៏ដោយ ក៏យើងមិនអាចទទួលយកវាបាន? តើនោះមិនមែនជាការតាំងចិត្តទាស់ទទឹងនឹងសេចក្ដីពិត និងទាស់ទទឹងនឹងព្រះជាម្ចាស់ទេឬ? បើអ៊ីចឹង តើយើងនៅតែរាប់ថាជាអ្នកជឿលើព្រះអម្ចាស់ទៀតឬ? ថ្មីៗនេះ ខ្ញុំបានអានព្រះបន្ទូលរបស់ព្រះដ៏មានគ្រប់ព្រះចេស្ដាយ៉ាងច្រើន ហើយខ្ញុំបានឃើញថា ព្រះបន្ទូលទាំងនោះសុទ្ធតែជាសេចក្ដីពិត ដែលព្រះបន្ទូលទាំងនោះបើកសម្ដែងសេចក្ដីពិត និងអាថ៌កំបាំងជាច្រើន។ រាល់ការលំបាករបស់ខ្ញុំពេញមួយរយៈពេលនៃជំនឿរបស់ខ្ញុំ ត្រូវបានដោះស្រាយតាមរយៈព្រះបន្ទូលរបស់ព្រះដ៏មានគ្រប់ព្រះចេស្ដា។ ខ្ញុំជឿជាក់យ៉ាងមុតមាំថា ព្រះដ៏មានគ្រប់ព្រះចេស្ដាគឺជាការយាងត្រឡប់មកវិញរបស់ព្រះអម្ចាស់យេស៊ូវ។ ការដើរតាមព្រះដ៏មានគ្រប់ព្រះចេស្ដា គឺជាការទទួលស្វាគមន៍ការយាងមករបស់ព្រះអម្ចាស់។ លោកនិយាយថា ជំនឿលើព្រះដ៏មានគ្រប់ព្រះចេស្ដាគឺជាការក្បត់ព្រះអម្ចាស់យេស៊ូវ។ តើការនោះស្របតាមសេចក្ដីពិតដែរឬទេ? នៅពេលដែលព្រះអម្ចាស់យេស៊ូវយាងមកធ្វើកិច្ចការ មនុស្សជាច្រើនបានចាកចេញពីព្រះវិហារដើម្បីដើរតាមព្រះអង្គ។ តើនោះមានន័យថា ពួកគេបានក្បត់ព្រះយេហូវ៉ាដ៏ជាព្រះទេ? ទោះបីជាកិច្ចការនៃការប្រោសលោះរបស់ព្រះអម្ចាស់យេស៊ូវ ខុសពីកិច្ចការនៃការប្រកាសក្រឹត្យវិន័យដែលព្រះយេហូវ៉ាដ៏ជាព្រះបានធ្វើក៏ដោយ ហើយព្រះនាមរបស់ព្រះជាម្ចាស់បានផ្លាស់ប្ដូរផងដែរក្ដី ព្រះអម្ចាស់យេស៊ូវ និងព្រះយេហូវ៉ា គឺជាព្រះតែមួយអង្គដូចគ្នា។ ដោយការជឿលើព្រះអម្ចាស់យេស៊ូវ ពួកគេមិនមែនកំពុងក្បត់ព្រះយេហូវ៉ាដ៏ជាព្រះទេ ប៉ុន្តែពួកគេកំពុងដើរតាមស្នាមព្រះបាទារបស់កូនចៀម និងទទួលបានសេចក្ដីសង្រ្គោះរបស់ព្រះជាម្ចាស់។ តាមពិតទៅ អ្នកដែលជឿលើព្រះយេហូវ៉ាដ៏ជាព្រះ ប៉ុន្តែមិនទទួលយកព្រះអម្ចាស់យេស៊ូវ គឺជាអ្នកដែលបោះបង់ចោលព្រះជាម្ចាស់ និងក្បត់ព្រះអង្គ។ កិច្ចការរបស់ព្រះដ៏មានគ្រប់ព្រះចេស្ដាខុសពីកិច្ចការរបស់ព្រះអម្ចាស់យេស៊ូវ ហើយព្រះនាមរបស់ព្រះជាម្ចាស់បានផ្លាស់ប្ដូរ ប៉ុន្តែទ្រង់គឺជាព្រះតែមួយ។ ព្រះជាម្ចាស់គ្រាន់តែធ្វើកិច្ចការខុសៗគ្នានៅក្នុងយុគសម័យខុសៗគ្នាប៉ុណ្ណោះ។ ព្រះអម្ចាស់យេស៊ូវបានធ្វើកិច្ចការនៃការប្រោសលោះនៅក្នុងយុគសម័យនៃព្រះគុណ ដែលគ្រាន់តែជាការអត់ទោសបាបរបស់យើងប៉ុណ្ណោះ។ ព្រះអង្គមិនបានដោះស្រាយធម្មជាតិបាបរបស់មនុស្សជាតិទេ។ នោះហើយជាមូលហេតុដែលព្រះអង្គបានសន្យាថា ព្រះអង្គនឹងយាងមកម្ដងទៀតដើម្បីធ្វើកិច្ចការនៃការជំនុំជម្រះ។ ព្រះដ៏មានគ្រប់ព្រះចេស្ដាបានយាងមកនៅគ្រាចុងក្រោយ ដោយសម្ដែងចេញសេចក្ដីពិតដើម្បីជំនុំជម្រះយើងនៅលើមូលដ្ឋាននៃកិច្ចការនៃការប្រោសលោះរបស់ព្រះអម្ចាស់ ដើម្បីដោះស្រាយនិស្ស័យរបស់សាតាំង និងធម្មជាតិបាបរបស់យើង និងសង្រ្គោះយើងពីបាបយ៉ាងពេញលេញ ដើម្បីឱ្យយើងអាចឈ្នះបានមកវិញដោយព្រះជាម្ចាស់។ កិច្ចការ និងព្រះបន្ទូលរបស់ព្រះដ៏មានគ្រប់ព្រះចេស្ដា សម្រេចទំនាយរបស់ព្រះអម្ចាស់យេស៊ូវយ៉ាងពេញលេញ។ ជំនឿរបស់ខ្ញុំលើព្រះដ៏មានគ្រប់ព្រះចេស្ដា មិនមែនជាការក្បត់ព្រះអម្ចាស់យេស៊ូវទេ។ វាគឺជាការដើរតាមស្នាមព្រះបាទារបស់កូនចៀម។ តើការជឿលើព្រះអម្ចាស់យេស៊ូវដោយមិនទទួលយកកិច្ចការរបស់ព្រះដ៏មានគ្រប់ព្រះចេស្ដានៅគ្រាចុងក្រោយ មិនធ្វើឱ្យយើងដូចជាពួកផារិស៊ី ដែលជឿតែលើព្រះយេហូវ៉ាដ៏ជាព្រះ ហើយបដិសេធព្រះអម្ចាស់យេស៊ូវទេឬ? គឺមនុស្សប្រភេទនោះហើយដែលទាស់ទទឹង និងក្បត់ព្រះអម្ចាស់។ លោកគួរតែពិនិត្យមើលកិច្ចការរបស់ព្រះដ៏មានគ្រប់ព្រះចេស្ដានៅគ្រាចុងក្រោយឱ្យបានត្រឹមត្រូវ ហើយមើលដោយខ្លួនឯងថាតើព្រះបន្ទូលរបស់ព្រះអង្គគឺជាសំឡេងរបស់ព្រះជាម្ចាស់ដែរឬទេ។ កុំវិនិច្ឆ័យ និងថ្កោលទោសវាដោយគ្មានហេតុផល បើមិនដូច្នោះទេ លោកអាចនឹងត្រូវបានថ្កោលទោសដោយសារតែការប្រឆាំងនឹងព្រះអម្ចាស់»។

នៅពេលខ្ញុំនិយាយពាក្យទាំងនោះចប់ គ្រូគង្វាល លី មើលទៅពិតជាមិនស្រួលចិត្តខ្លាំងណាស់ ដូច្នេះអ្នករួមការងារ វ៉ាង បានប្រញាប់ប្រញាល់សម្របសម្រួលស្ថានការណ៍ដោយនិយាយថា «យើងប្រឆាំងនឹងរន្ទះខាងកើត ហើយមិនចង់ឱ្យសមាជិករបស់យើងពាក់ព័ន្ធនឹងវាឡើយ ដើម្បីការពារពួកជំនុំ និងមើលថែហ្វូងចៀម។ តើព្រះអម្ចាស់អាចថ្កោលទោសយើងដោយសាររឿងនោះយ៉ាងដូចម្តេច? គ្រូគង្វាល លី មានអារម្មណ៍ទទួលខុសត្រូវចំពោះជីវិតរបស់អ្នក។ គាត់មិនចង់ឱ្យអ្នកដើរផ្លូវខុសទេ។ អ្នកធ្លាប់ជាអ្នករួមការងារ ហើយអ្នកបានធ្វើរឿងជាច្រើនសម្រាប់ពួកជំនុំ។ មនុស្សគ្រប់គ្នាគោរព និងទុកចិត្តអ្នក។ ពួកគេទាំងអស់គ្នានឹងខកចិត្តខ្លាំងណាស់ ប្រសិនបើអ្នកចាកចេញទៅជឿលើព្រះដ៏មានគ្រប់ព្រះចេស្ដា!» គ្រូគង្វាល លី បានប្រញាប់និយាយបន្ថែមថា «បងប្រុស វ៉ាង និយាយត្រូវហើយ។ អ្នកបានខិតខំធ្វើការយ៉ាងខ្លាំងអស់រយៈពេលជាច្រើនឆ្នាំមកនេះ។ វាពិតជាគួរឱ្យស្តាយណាស់ដែលអ្នកដើរចេញពីកេរ្តិ៍ឈ្មោះ និងឋានៈ ដែលបានកសាងសម្រាប់ខ្លួនឯង! ត្រឡប់មកវិញមក។ មនុស្សគ្រប់គ្នាកំពុងរង់ចាំអ្នក។ ពួកជំនុំរបស់យើងបានបង្កើតផ្ទះចូលនិវត្តន៍ យើងបានបង្កើតទំនាក់ទំនងជាមួយក្រុមសាសនានៅបរទេស ហើយពួកគេកំពុងផ្តល់ជំនួយហិរញ្ញវត្ថុដល់យើង។ ប្រសិនបើអ្នកត្រឡប់មកវិញ យើងនឹងផ្តល់រថយន្តមួយគ្រឿងជូនអ្នកភ្លាមៗ។ ប្រសិនបើអ្នកចង់គ្រប់គ្រងផ្ទះចូលនិវត្តន៍ ឬគ្រប់គ្រងពួកជំនុំ ឬបន្តគ្រប់គ្រងហិរញ្ញវត្ថុរបស់ពួកជំនុំ នោះអាស្រ័យលើអ្នកទាំងអស់»។ ខ្ញុំកាន់តែស្តាប់ពួកគេ ខ្ញុំកាន់តែមានអារម្មណ៍ថាមានអ្វីមួយមិនប្រក្រតី។ តើអ្នកជឿអាចនិយាយពាក្យបែបនោះយ៉ាងដូចម្តេច? ការល្បួងរបស់អារក្សសាតាំងចំពោះព្រះអម្ចាស់យេស៊ូវនៅក្នុងព្រះគម្ពីរ បានផុសឡើងក្នុងគំនិតរបស់ខ្ញុំ៖ «ម្ដងទៀត អារក្សក៏នាំព្រះ‌អង្គទៅលើកំពូលភ្នំមួយយ៉ាងខ្ពស់ ហើយបង្ហាញនគរទាំងអស់នៅក្នុងពិភពលោក ព្រមទាំងសិរី‌ល្អនៃនគរទាំងនោះ ថ្វាយព្រះ‌អង្គទត រួចវាទូលព្រះ‌អង្គថា៖ ប្រសិន‌បើលោកក្រាបថ្វាយ‌បង្គំខ្ញុំ នោះខ្ញុំនឹងប្រគល់របស់ទាំងអស់នេះដល់លោក» (ម៉ាថាយ ៤:៨-៩)។ តើរឿងរ៉ាវទាំងអស់ដែលពួកគេកំពុងនិយាយនោះ មិនមានទឹកដមសម្ដីដូចអ្វីដែលសាតាំងបាននិយាយទេឬ? ដូចអ្វីដែលសាតាំងបាននិយាយទេឬ? ខ្ញុំបានគិតថា៖ «នេះគឺជាឧបាយកលរបស់សាតាំង!» ពួកគេកំពុងល្បួងខ្ញុំឱ្យចាកចេញពីផ្លូវពិត ដោយប្រើប្រាស់ឋានៈ និងលុយកាក់ ដើម្បីឱ្យក្បត់ព្រះដ៏មានគ្រប់ព្រះចេស្ដា។ ពួកគេកំពុងព្យាយាមដាក់អន្ទាក់ខ្ញុំ ដើម្បីកម្ចាត់ខ្ញុំ។ ខ្ញុំបានក្លាយជាអ្នកជឿអស់រយៈពេលជាង 10ឆ្នាំមកហើយ ហើយពិតជាមានសំណាងណាស់ដែលបានស្វាគមន៍ការយាងត្រឡប់មកវិញរបស់ព្រះអម្ចាស់។ ខ្ញុំដឹងថា ខ្ញុំមិនអាចចាញ់បោកសាតាំង ហើយក្បត់ព្រះអម្ចាស់បានទេ។ ដូច្នេះ ខ្ញុំបាននិយាយថា «ខ្ញុំបានឮសំឡេងរបស់ព្រះជាម្ចាស់ ហើយបានរកឃើញផ្លូវនៃជីវិតអស់កល្បជានិច្ចហើយ។ ខ្ញុំជ្រើសរើសដើរតាមព្រះជាម្ចាស់។ ពួកលោកមិនបាច់និយាយនាំតែហត់មាត់ទេ។ ខ្ញុំនឹងមិនចាកចេញពីព្រះដ៏មានគ្រប់ព្រះចេស្ដាឡើយ»។ បន្ទាប់មក កូនស្រីរបស់ខ្ញុំបានចាប់ផ្តើមយំ ហើយនិយាយថា «ពុក សូមស្តាប់កូនមួយភ្លែតសិន! ម៉ែទើបតែស្លាប់ចោលយើង។ ពួកយើងរងទុក្ខវេទនាគ្រប់គ្រាន់ហើយ។ បើពុកជឿលើរន្ទះខាងកើតហើយត្រូវបានគេបណ្ដេញចេញពីពួកជំនុំទៀត បងប្អូនប្រុសស្រីនឹងលែងរាប់រកយើងដែរហើយ!» ខ្ញុំឈឺចាប់ណាស់ដែលឃើញកូនស្រីរបស់ខ្ញុំយំបែបនេះ។ ការតស៊ូក្នុងចិត្តយ៉ាងខ្លាំងក្លាបានកើតឡើងនៅក្នុងខ្លួនខ្ញុំ៖ «ប្រសិនបើខ្ញុំយល់ព្រមចូលរួមជាមួយពួកជំនុំវិញ ខ្ញុំនឹងមិនត្រូវបានគេបដិសេធទេ ហើយខ្ញុំនឹងនៅរក្សាបានឋានៈរបស់ខ្ញុំ ប៉ុន្តែនោះជាការបិទទ្វារដាក់ព្រះអម្ចាស់។ នោះជាការក្បត់ព្រះអម្ចាស់» គ្មានជម្រើសណាដែលងាយស្រួលឡើយ។ នៅក្នុងអំឡុងពេលនៃការឈឺចាប់នេះ ខ្ញុំបានស្រែកអំពាវនាវដល់ព្រះជាម្ចាស់នៅក្នុងចិត្តថា «ឱ ព្រះដ៏មានគ្រប់ព្រះចេស្ដា! ទូលបង្គំកំពុងស្ថិតក្នុងស្ថានភាពដ៏លំបាកវេទនាបំផុត។ សូមព្រះអង្គប្រទានជំនឿ និងកម្លាំងដល់ទូលបង្គំ ដើម្បីកុំឱ្យទូលបង្គំត្រូវគេរំខាន ហើយដើម្បីឱ្យទូលបង្គំអាចឈរយ៉ាងរឹងមាំ និងដើរតាមព្រះអង្គយ៉ាងម៉ឺងម៉ាត់»។ ព្រះបន្ទូលខ្លះរបស់ព្រះដ៏មានគ្រប់ព្រះចេស្ដា ដែលខ្ញុំបានអានកាលពីប៉ុន្មានថ្ងៃមុន បានផុសឡើងក្នុងគំនិតរបស់ខ្ញុំនៅពេលនោះ៖ «អ្នករាល់គ្នាត្រូវតែភ្ញាក់ស្មារតី និងរង់ចាំគ្រប់ពេលវេលា ហើយអ្នកត្រូវតែអធិដ្ឋាននៅចំពោះមុខខ្ញុំឱ្យបានច្រើនបន្ថែមទៀត។ អ្នកត្រូវតែស្គាល់ច្បាស់ពីគម្រោងការផ្សេងៗ និងល្បិចកលរបស់សាតាំង ស្គាល់វិញ្ញាណ ស្គាល់មនុស្ស និងអាចវែកញែកគ្រប់ប្រភេទមនុស្ស ព្រឹត្តិការណ៍ និងរឿងរ៉ាវទាំងអស់» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១៧ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានផ្តល់កម្លាំងដល់ខ្ញុំ ហើយបានដាស់តឿនខ្ញុំថា ខ្ញុំត្រូវរៀនចេះវែកញែក។ ល្បិចកលរបស់សាតាំងនៅពីក្រោយអ្វីដែលខ្ញុំបានប្រឈមមុខនៅថ្ងៃនោះ។ សាតាំងកំពុងប្រើប្រាស់ឋានៈ និងការព្រួយបារម្ភរបស់ខ្ញុំចំពោះគ្រួសារ ដើម្បីព្យាយាមល្បួង និងវាយប្រហារខ្ញុំ ដោយរំខានចិត្តរបស់ខ្ញុំ ក្នុងគោលបំណងចង់ឱ្យខ្ញុំក្បត់ព្រះជាម្ចាស់។ ខ្ញុំមិនអាចធ្លាក់ចូលក្នុងអន្ទាក់របស់សាតាំងបានទេ! ខ្ញុំបាននិយាយទៅកាន់កូនៗរបស់ខ្ញុំថា «ពុកបានពិនិត្យមើលរឿងនេះហើយ ហើយវាច្បាស់ណាស់។ ព្រះដ៏មានគ្រប់ព្រះចេស្ដាគឺជាព្រះអម្ចាស់ដែលបានយាងត្រឡប់មកវិញ! យើងបានទន្ទឹងរង់ចាំការយាងមករបស់ព្រះអម្ចាស់អស់រយៈពេលជាច្រើនឆ្នាំមកហើយ។ ឥឡូវនេះ ព្រះអង្គបានយាងមកដល់ ហើយកំពុងសម្ដែងចេញសេចក្ដីពិតសម្រាប់កិច្ចការនៃការជំនុំជម្រះរបស់ព្រះអង្គ ប្រសិនបើយើងទទួលយកការជំនុំជម្រះ និងការបន្សុទ្ធរបស់ព្រះជាម្ចាស់ យើងនឹងត្រូវបានសង្រ្គោះ ហើយបានចូលទៅក្នុងនគររបស់ព្រះជាម្ចាស់។ យើងមិនគួរខ្លាចការបដិសេធពីអ្នកដទៃទេ ប៉ុន្តែគួរខ្លាចការបោះបង់ចោល និងជម្រុះចោលដោយព្រះអម្ចាស់ ហើយបាត់បង់ឱកាសនៃការត្រូវបាននាំទៅ នៅពេលព្រះអម្ចាស់យាងត្រឡប់មកវិញ។ ពេលនោះ យើងនឹងយំសោក និងសង្កៀតធ្មេញនៅក្នុងភយន្តរាយដ៏ធំសម្បើមជាមិនខាន!» ពេលឮសម្ដីរបស់ខ្ញុំ កូនៗរបស់ខ្ញុំក៏ឈប់បង្ខំរឿងនេះទៀត ហើយខ្ញុំបានអរព្រះគុណនៅក្នុងចិត្តចំពោះការណែនាំរបស់ព្រះជាម្ចាស់។ ដោយឃើញឥរិយាបថរបស់ខ្ញុំម៉ឺងម៉ាត់ខ្លាំងពេក គ្រូគង្វាល លី និងអ្នករួមការងារ វ៉ាង ក៏បានចាកចេញទៅទាំងខឹងសម្បារ។

គ្រូគង្វាល លី បានត្រឡប់មកវិញពីរបីថ្ងៃក្រោយមក ដើម្បីល្បួងខ្ញុំដោយរឿងអាពាហ៍ពិពាហ៍។ គ្រូគង្វាល លី បាននិយាយថា «អ្នកទើបតែបាត់បង់ប្រពន្ធ កូនស្រីរបស់អ្នករៀបការហើយ ចំណែកឯកូនប្រុសរបស់អ្នកក៏មិនសូវនៅផ្ទះដែរ។ វាប្រាកដជាពិបាកខ្លាំងណាស់សម្រាប់អ្នកដែលត្រូវនៅម្នាក់ឯង។ អ្នកពិតជាគួរតែមាននរណាម្នាក់នៅទីនេះដើម្បីធ្វើចម្អិនអាហារឱ្យអ្នក។ បងស្រី វ៉ាង នៅឯពួកជំនុំក៏នៅលីវដែរ។ គាត់មានជីវភាពធូរធារ មានគេចូលចិត្តច្រើន និងមានចិត្តក្លៀវក្លាក្នុងជំនឿ។ តើវាមិនអស្ចារ្យទេឬ ប្រសិនបើអ្នកទាំងពីរអាចមកជួបគ្នា មើលថែគ្នាទៅវិញទៅមក ហើយបម្រើព្រះអម្ចាស់ជាមួយគ្នា?» បងស្រី វ៉ាង បានទូរសព្ទមកខ្ញុំនៅល្ងាចនោះ ហើយគាត់បានព្យាយាមបញ្ចុះបញ្ចូលខ្ញុំកុំឱ្យជឿលើរន្ទះខាងកើតទៀត។ គាត់ក៏បាននិយាយផងដែរថា ប្រសិនបើខ្ញុំខ្វះខាតលុយកាក់សម្រាប់អាពាហ៍ពិពាហ៍កូនប្រុសរបស់ខ្ញុំ ខ្ញុំគ្រាន់តែប្រាប់គាត់មកគឺបានហើយ។ ការឮបែបនេះ ធ្វើឱ្យខ្ញុំមានអារម្មណ៍រុញរាក្នុងចិត្តយ៉ាងខ្លាំង។ នៅពេលប្រពន្ធរបស់ខ្ញុំឈឺ ហើយសម្រាកនៅលើគ្រែ កូនស្រីរបស់ខ្ញុំបានជួបគ្រោះថ្នាក់ចរាចរណ៍នៅពេលទៅទិញថ្នាំឱ្យគាត់។ វាធ្វើឱ្យនាងត្រូវចូលសម្រាកនៅមន្ទីរពេទ្យ។ បងស្រី វ៉ាង បានមកមើលថែទាំងប្រពន្ធ និងកូនស្រីរបស់ខ្ញុំ។ ខ្ញុំតែងតែដឹងគុណគាត់យ៉ាងជ្រាលជ្រៅ។ តើខ្ញុំនឹងធ្វើឱ្យបងស្រី វ៉ាង ឈឺចិត្តទេ ប្រសិនបើខ្ញុំមិនធ្វើតាមដំបូន្មានរបស់គាត់? ប៉ុន្តែដោយការធ្វើតាមគាត់ ខ្ញុំនឹងក្បត់ព្រះអម្ចាស់។ ខ្ញុំពិតជាពិបាកចិត្តយ៉ាងខ្លាំង ហើយបានអធិស្ឋានទៅកាន់ព្រះជាម្ចាស់ម្ដងហើយម្ដងទៀត។ ខ្ញុំបានតស៊ូជាមួយរឿងនេះមួយសន្ទុះ បន្ទាប់មកក៏បានបដិសេធគាត់ដោយការគួរសម។

ថ្ងៃមួយ គ្រូគង្វាល លី បានមករកខ្ញុំ ខណៈពេលដែលខ្ញុំកំពុងធ្វើការនៅក្នុងវាលស្រែ។ គាត់បាននិយាយថា «បងប្រុស ចាង ប្រសិនបើមិនគិតពីខ្លួនឯងទេ សូមគិតដល់កូនៗរបស់អ្នកផង។ កូនប្រុសរបស់អ្នកទើបតែភ្ជាប់ពាក្យ ហើយគ្រួសារគូដណ្ដឹងរបស់គេទាំងមូលជឿលើព្រះអម្ចាស់។ ប្រសិនបើពួកគេដឹងថាអ្នកជឿលើព្រះដ៏មានគ្រប់ព្រះចេស្ដា តើពួកគេនឹងនៅតែអនុញ្ញាតឱ្យនាងរៀបការចូលក្នុងគ្រួសាររបស់អ្នកទៀតដែរឬទេ? តើនោះមិនមែនជាការបំផ្លាញអាពាហ៍ពិពាហ៍កូនប្រុសរបស់អ្នកទេឬ? អ្នកគួរតែគិតអំពីរឿងនេះបន្ថែមទៀត»។ ពេលឮបែបនេះ ខ្ញុំបានគិតថា៖ «អ្នកកំពុងយកអាពាហ៍ពិពាហ៍កូនប្រុសខ្ញុំមកគំរាមខ្ញុំ ដើម្បីរារាំងខ្ញុំពីផ្លូវពិត។ នោះពិតជាថោកទាបណាស់!» ខ្ញុំបាននិយាយយ៉ាងម៉ឺងម៉ាត់ថា «ជំនឿរបស់ខ្ញុំលើព្រះដ៏មានគ្រប់ព្រះចេស្ដា គឺជារឿងផ្ទាល់ខ្លួនរបស់ខ្ញុំ។ វាគ្មានពាក់ព័ន្ធអ្វីនឹងអាពាហ៍ពិពាហ៍កូនប្រុសរបស់ខ្ញុំទេ។ ម្យ៉ាងវិញទៀត ថាតើអាពាហ៍ពិពាហ៍របស់គេនឹងទៅជាយ៉ាងណា គឺស្ថិតនៅក្នុងព្រះហស្ដរបស់ព្រះជាម្ចាស់។ ខ្ញុំបានសម្រេចចិត្តហើយថា ព្រះដ៏មានគ្រប់ព្រះចេស្ដាគឺជាព្រះអម្ចាស់យេស៊ូវដែលបានយាងត្រឡប់មកវិញ ហើយខ្ញុំនឹងដើរតាមព្រះអង្គរហូតដល់ទីបញ្ចប់។ ប្រសិនបើកូនប្រុសរបស់ខ្ញុំមិនយល់នៅពេលនេះ ថ្ងៃណាមួយគេនឹងយល់»។ ដំបូងឡើយ ខ្ញុំគិតថាវាគ្រាន់តែជាការនិយាយតែមាត់របស់គ្រូគង្វាល លី ប៉ុណ្ណោះ ប៉ុន្តែគួរឱ្យភ្ញាក់ផ្អើល គាត់ពិតជាបានប្រើប្រាស់រឿងសំខាន់ដូចជាអាពាហ៍ពិពាហ៍កូនប្រុសរបស់ខ្ញុំ ដើម្បីធ្វើឱ្យខ្ញុំក្បត់ព្រះដ៏មានគ្រប់ព្រះចេស្ដាមែន។

ខ្ញុំបានទៅរោងជាងផ្សារដែករបស់កូនប្រុសខ្ញុំ ប៉ុន្មានថ្ងៃក្រោយមក។ គេបានជ្រួញចិញ្ចើម ហើយនិយាយថា «ពុក គូដណ្ដឹងរបស់កូនបាននិយាយថា គ្រូគង្វាល លី បានទៅជួបគ្រួសាររបស់នាង ហើយប្រាប់ពួកគេថា ពុកជឿលើ រន្ទះខាងកើត។ នាងនិយាយថា ប្រសិនបើពុកមិនបោះបង់រឿងនោះទេ ពិធីមង្គលការនឹងត្រូវលុបចោល»។ ខ្ញុំមានការរន្ធត់ និងខឹងយ៉ាងខ្លាំង។ គ្រូគង្វាល លី ពិតជាបានយកអាពាហ៍ពិពាហ៍កូនប្រុសរបស់ខ្ញុំមកគំរាមខ្ញុំមែន។ តើអ្នកជឿលើព្រះអម្ចាស់អាចធ្វើរឿងដ៏ថោកទាបបែបនេះយ៉ាងដូចម្តេច? ពេលឃើញកូនប្រុសរបស់ខ្ញុំមានសភាពក្រៀមក្រំបែបនេះ ខ្ញុំមានអារម្មណ៍ឈឺចាប់ខ្លាំងណាស់។ នៅសល់តែ 18 ថ្ងៃទៀតប៉ុណ្ណោះ ដល់ថ្ងៃមង្គលការរបស់ពួកគេ។ តើវាពិតជានឹងត្រូវរលាយបែបនេះមែនឬ? ទឹកភ្នែកបានពេញរង្វង់ភ្នែករបស់ខ្ញុំ។ គេបាននិយាយបន្តថា «ពុក នាងក៏បាននិយាយដែរថា នាងមានលក្ខខណ្ឌបីយ៉ាងដើម្បីរៀបការ។ ទីមួយគឺត្រូវកាត់ផ្ដាច់ទំនាក់ទំនងឪពុកកូនរបស់យើង។ ទីពីរគឺមិនបាច់មើលថែពុកនៅពេលចាស់ជរា។ ទីបីគឺកាត់ផ្ដាច់សាច់ឈាមទាំងអស់។ ម៉ែមិននៅជាមួយយើងទៀតទេ។ សូមពុកឈប់ជឿលើរន្ទះខាងកើត ដើម្បីគ្រួសាររបស់យើងទៅ» ពេលឮសម្ដីរបស់កូនប្រុសខ្ញុំ និងឃើញទឹកមុខរបស់គេដែលពោរពេញដោយភាពឈឺចាប់ បានចាក់ដោតបេះដូងខ្ញុំដូចជាកាំបិត។ ដោយសារតែខ្ញុំជឿលើព្រះដ៏មានគ្រប់ព្រះចេស្ដា គ្រូគង្វាលទាំងនេះបានចាត់ទុកខ្ញុំដូចជាសត្រូវ រហូតដល់បង្ខំឱ្យកូនប្រុសរបស់ខ្ញុំកាត់ផ្ដាច់សាច់ឈាមជាមួយខ្ញុំ។ នោះពិតជាគួរឱ្យស្អប់ខ្ពើមណាស់! ខ្ញុំបាននិយាយទៅកាន់កូនប្រុសរបស់ខ្ញុំថា «កូនអើយ ឥឡូវនេះកូនធំហើយ កូនមិនត្រូវការពុកដើម្បីមើលថែកូនទេ។ ពុកចាស់ហើយ។ ពុកគ្រាន់តែចង់កាន់ខ្ជាប់នូវជំនឿ និងដើរតាមព្រះជាម្ចាស់សម្រាប់ជីវិតចុងក្រោយរបស់ពុកប៉ុណ្ណោះ។ ពុកសង្ឃឹមថាកូនអាចយល់»។ និយាយចប់ ខ្ញុំក៏បែរក្រោយ ហើយដើរចេញពីរោងជាង។ ពេលត្រឡប់មកដល់ផ្ទះវិញ ខ្ញុំបានអធិស្ឋានទៅកាន់ព្រះជាម្ចាស់ថា «ឱ ព្រះដ៏មានគ្រប់ព្រះចេស្ដាអើយ! គ្រូគង្វាលកំពុងប្រើគ្រប់ល្បិចកលដើម្បីរំខានទូលបង្គំ និងបង្ខិតបង្ខំទូលបង្គំ។ កូនប្រុសរបស់ទូលបង្គំជិតនឹងកាត់ផ្ដាច់សាច់ឈាមជាមួយទូលបង្គំហើយ។ ឥឡូវនេះ ទូលបង្គំមានអារម្មណ៍ទន់ខ្សោយខ្លាំងណាស់។ សូមណែនាំទូលបង្គំ និងប្រទានជំនឿដល់ទូលបង្គំផង»។

បងប្រុសម្នាក់មកពីពួកជំនុំនៃព្រះដ៏មានគ្រប់ព្រះចេស្ដា បានមកលេងផ្ទះរបស់ខ្ញុំនៅថ្ងៃបន្ទាប់ ហើយខ្ញុំបានប្រាប់គាត់អំពីអ្វីដែលបានកើតឡើង។ គាត់បានអានព្រះបន្ទូលរបស់ព្រះដ៏មានគ្រប់ព្រះចេស្ដាមួយវគ្គឱ្យខ្ញុំស្តាប់ថា៖ «គ្រប់ជំហាននៃកិច្ចការដែលព្រះជាម្ចាស់ធ្វើចំពោះមនុស្ស ពីខាងក្រៅទំនងជាអន្តរកម្មរវាងមនុស្ស ដែលហាក់ដូចជាកើតចេញពីការរៀបចំរបស់មនុស្ស ឬពីការរំខានរបស់មនុស្ស។ ប៉ុន្តែនៅពីក្រោយគ្រប់ជំហាននៃកិច្ចការ និងអ្វីគ្រប់យ៉ាងដែលកើតឡើង គឺសុទ្ធតែជាការភ្នាល់ដែលសាតាំងធ្វើឡើងនៅចំពោះព្រះជាម្ចាស់ ហើយវាទាមទារឱ្យមនុស្សប្រកាន់ខ្ជាប់នូវទីបន្ទាល់របស់ខ្លួនចំពោះព្រះជាម្ចាស់។ សូមយកករណីដែលយ៉ូបត្រូវបានល្បងលមកធ្វើជាឧទាហរណ៍៖ នៅពីក្រោយឆាក សាតាំងបានភ្នាល់ជាមួយព្រះជាម្ចាស់ ហើយអ្វីដែលបានកើតឡើងចំពោះយ៉ូប គឺជាអំពើរបស់មនុស្ស និងការរំខានរបស់មនុស្ស។ នៅពីក្រោយជំហាននីមួយៗនៃកិច្ចការដែលព្រះជាម្ចាស់ធ្វើលើអ្នករាល់គ្នាគឺជាការភ្នាល់របស់សាតាំងជាមួយព្រះជាម្ចាស់ ពោលគឺនៅពីក្រោយ គឺជាចម្បាំងមួយ។ ... អ្វីគ្រប់យ៉ាងដែលមនុស្សធ្វើ តម្រូវឱ្យពួកគេបង់ថ្លៃជាក់លាក់មួយនៅក្នុងការខិតខំប្រឹងប្រែងរបស់ពួកគេ។ បើគ្មានការលំបាកពិតប្រាកដទេ ពួកគេមិនអាចបំពេញព្រះហឫទ័យព្រះជាម្ចាស់បានឡើយ ពួកគេសូម្បីតែឈានជិតដល់កម្រិតនៃការបំពេញព្រះហឫទ័យព្រះជាម្ចាស់ក៏អត់ដែរ ហើយពួកគេគ្រាន់តែកំពុងព្រោកប្រាជ្ញពីពាក្យស្លោកឥតខ្លឹមសារតែប៉ុណ្ណោះ!» («មានតែការស្រលាញ់ព្រះជាម្ចាស់តែប៉ុណ្ណោះទើបជាការជឿលើព្រះជាម្ចាស់ពិតប្រាកដ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទាប់ពីអានព្រះបន្ទូលរបស់ព្រះជាម្ចាស់រួច គាត់បានប្រកបគ្នាយ៉ាងច្រើនជាមួយខ្ញុំ ដោយផ្អែកលើព្រះបន្ទូលមួយវគ្គនេះ។ ខ្ញុំបានយល់ថា នៅពេលដែលយើងត្រូវបានរារាំង រំខាន និងបង្ខិតបង្ខំដោយពួកគ្រូគង្វាល វាមើលទៅហាក់ដូចជាធ្វើឡើងដោយមនុស្ស ប៉ុន្តែតាមពិតទៅ គឺជាសាតាំងដែលកំពុងព្យាយាមប្រើប្រាស់មនុស្សដើម្បីរំខានយើង។ ព្រះជាម្ចាស់ធ្វើកិច្ចការនៅទីណា សាតាំងនៅទីនោះដើម្បីរំខាន។ សាតាំងស្អប់កិច្ចការសង្រ្គោះមនុស្សជាតិរបស់ព្រះជាម្ចាស់ ដូច្នេះវាប្រើគ្រប់យុទ្ធសាស្ត្រ និងល្បិចកលទាំងអស់ ដើម្បីរារាំងមនុស្សមិនឱ្យដើរតាមព្រះជាម្ចាស់ ដើម្បីអូសទាញមនុស្សឱ្យធ្លាក់ទៅក្នុងនរកជាមួយវា។ គ្រូគង្វាល លី និងអ្នកផ្សេងទៀត បានព្យាយាមរារាំងខ្ញុំពីផ្លូវពិត ដោយរំខានខ្ញុំម្ដងហើយម្ដងទៀត ដោយនិយាយថា ពួកគេនឹងផ្ដល់រថយន្តឱ្យខ្ញុំ ឱ្យខ្ញុំគ្រប់គ្រងហិរញ្ញវត្ថុរបស់ពួកជំនុំ ឬផ្ទះចូលនិវត្តន៍។ ពួកគេថែមទាំងបានផ្តល់សំណើជួយរកប្រពន្ធឱ្យខ្ញុំទៀតផង។ នៅពេលដែលវិធីទាំងនោះមិនបានផល ពួកគេបានប្រើអាពាហ៍ពិពាហ៍កូនប្រុសរបស់ខ្ញុំ ដើម្បីបង្ខំខ្ញុំឱ្យក្បត់ព្រះជាម្ចាស់។ វាពិតជាពិសពុល និងព្យាបាទខ្លាំងណាស់! បងប្រុសនោះបានចែករំលែកការប្រកបគ្នាបន្ថែមទៀតថា «នៅពេលដែលព្រះអម្ចាស់យេស៊ូវបានលេចមក និងធ្វើកិច្ចការ ពួកអ្នកដឹកនាំសាសនាយូដា បានស្អប់ព្រះជាម្ចាស់យ៉ាងខ្លាំង។ ពួកគេដឹងយ៉ាងច្បាស់ថា ការអធិប្បាយរបស់ព្រះអម្ចាស់យេស៊ូវមានសិទ្ធិអំណាច។ មិនត្រឹមតែពួកគេបដិសេធមិនពិនិត្យមើលវាប៉ុណ្ណោះទេ ថែមទាំងបានទាស់ទទឹង ថ្កោលទោស និងប្រមាថព្រះអង្គយ៉ាងឆ្កួតលីលាទៀតផង។ ពួកគេបានធ្វើអ្វីៗគ្រប់យ៉ាងតាមដែលពួកគេអាចធ្វើបាន ដើម្បីរារាំងមនុស្សមិនឱ្យដើរតាមព្រះអង្គ ហើយនៅទីបំផុតបានឆ្កាងព្រះអង្គ។ ពួកគេធ្វើបែបនេះ ពីព្រោះពួកគេខ្លាចបាត់បង់ឋានៈ និងមុខរបរចិញ្ចឹមជីវិតរបស់ពួកគេ ប្រសិនបើមនុស្សដើរតាមព្រះអម្ចាស់យេស៊ូវ។ ដូចមានចែងនៅក្នុងព្រះគម្ពីរថា៖ 'ពេលនោះ ពួកសង្គ្រាជ និងពួកផារិស៊ីបានប្រជុំក្រុមប្រឹក្សា ហើយពោលថា៖ «តើយើងត្រូវធ្វើដូចម្តេច? ដ្បិតបុរសម្នាក់នេះធ្វើការអស្ចារ្យជាច្រើន។ បើយើងទុកឲ្យគាត់ធ្វើបែបនេះទៀត មនុស្សទាំងអស់នឹងជឿតាមគាត់ ហើយសាសន៍រ៉ូមនឹងដកយកទាំងកន្លែងរបស់យើង និងជាតិយើងមិនខាន»។ ... ដូច្នេះ ចាប់តាំងពីថ្ងៃនោះមក គេក៏ពិគ្រោះគ្នា ដើម្បីធ្វើគុតព្រះ‌អង្គ' (យ៉ូហាន ១១:៤៧, ៤៨, ៥៣)។ ព្រះជាម្ចាស់បានយាងមកនៅគ្រាចុងក្រោយ ដើម្បីធ្វើកិច្ចការនៃការជំនុំជម្រះ ដើម្បីបន្សុទ្ធ និងសង្គ្រោះមនុស្សជាតិ។ គ្រូគង្វាល និងចាស់ទុំនៃពិភពសាសនា ដឹងថាព្រះបន្ទូលរបស់ព្រះដ៏មានគ្រប់ព្រះចេស្ដាគឺជាសេចក្ដីពិត ប៉ុន្តែពួកគេមិនស្វែងរក ឬស្វែងយល់ឡើយ។ ពួកគេថែមទាំងទាស់ទទឹង និងថ្កោលទោសព្រះអង្គយ៉ាងឆ្កួតលីលា ហើយរារាំងអ្នកដទៃមិនឱ្យដើរតាមព្រះអង្គទៀតផង។ តើសារជាតិរបស់ពួកគេខុសគ្នាពីពួកផារិស៊ី ដែលបានប្រឆាំងនឹងព្រះអម្ចាស់យេស៊ូវត្រង់ណា? ព្រះអម្ចាស់យេស៊ូវបានថ្កោលទោស និងដាក់បណ្ដាសាពួកមនុស្សមានពុតទាំងនោះតាំងពីយូរមកហើយ។ ព្រះអម្ចាស់យេស៊ូវបានមានបន្ទូលថា៖ 'ពួកអាចារ្យ និងពួកផារិស៊ីដ៏មានពុតអើយ អ្នករាល់គ្នាត្រូវវេទនាហើយ! ព្រោះអ្នករាល់គ្នាបិទមិនឱ្យមនុស្សចូលទៅក្នុងនគរស្ថាន‌សួគ៌ឡើយ។ អ្នករាល់គ្នាមិនព្រមចូលខ្លួនឯងហើយ ថែមទាំងរាំងស្ទះអស់អ្នកដែលកំពុងចូលនោះ មិនឱ្យចូលទៀត' (ម៉ាថាយ ២៣:១៣)។ 'ពួកអាចារ្យ និងពួកផារិស៊ីដ៏មានពុតអើយ អ្នករាល់គ្នាត្រូវវេទនាហើយ! ព្រោះអ្នករាល់គ្នាខំធ្វើដំណើរតាមផ្លូវទឹក និងផ្លូវគោក ដើម្បីបានមនុស្សម្នាក់ចូលសាសនា តែកាលណាគេចូលសាសនាហើយ អ្នករាល់គ្នាបែរជាធ្វើឱ្យគេអាក្រក់សមនឹងធ្លាក់នរក ជាងអ្នករាល់គ្នាមួយទ្វេជាពីរ' (ម៉ាថាយ ២៣:១៥)។ ព្រះបន្ទូលរបស់ព្រះដ៏មានគ្រប់ព្រះចេស្ដា ក៏លាតត្រដាងអំពីសារជាតិ និងឫសគល់ដែលពួកអ្នកដឹកនាំសាសនាប្រឆាំងនឹងព្រះជាម្ចាស់ផងដែរ។ ព្រះដ៏មានគ្រប់ព្រះចេស្ដាមានបន្ទូលថា៖ 'មានអស់អ្នកដែលអានព្រះគម្ពីរនៅក្នុងវិហារធំៗ ហើយសូត្រអត្ថបទព្រះគម្ពីរពេញមួយថ្ងៃ ប៉ុន្តែគ្មាននរណាម្នាក់ក្នុងចំណោមពួកគេយល់ពីគោលបំណងនៃកិច្ចការរបស់ព្រះជាម្ចាស់ឡើយ ក៏គ្មាននរណាម្នាក់ក្នុងចំណោមពួកគេដែលអាចស្គាល់ព្រះជាម្ចាស់បានដែរ កុំថាឡើយមានអ្នកដែលអាចស្របតាមបំណងព្រះហឫទ័យរបស់ព្រះជាម្ចាស់បាននោះ។ ពួកគេសុទ្ធតែជាមនុស្សឥតបានការ មនុស្សថោកទាប ដែលឈរនៅទីខ្ពស់ដើម្បីប្រដៅ «ព្រះជាម្ចាស់»។ ពួកគេគឺជាមនុស្សដែលធ្វើសកម្មភាពក្រោមស្លាកនៃព្រះជាម្ចាស់ ប៉ុន្តែមានចេតនាទាស់ទទឹងនឹងព្រះជាម្ចាស់ ជាអ្នកដែលមានឈ្មោះថាជឿលើព្រះជាម្ចាស់ ខណៈដែលពួកគេស៊ីសាច់ និងផឹកឈាមមនុស្ស។ មនុស្សបែបនេះទាំងអស់ គឺជាពួកអារក្សកំណាចដែលត្របាក់លេបព្រលឹងមនុស្ស ជាពួកមេអារក្សដែលមានចេតនារំខានមនុស្សមិនឱ្យឈានជើងចូលផ្លូវត្រូវ និងជាឧបសគ្គដែលរារាំងមនុស្សមិនឱ្យស្វែងរកព្រះជាម្ចាស់។ ពួកគេអាចនឹងមើលទៅហាក់ដូចជា «មាំមួនខាងរូបកាយ» ប៉ុន្តែ តើអ្នកដើរតាមពួកគេម្តេចនឹងដឹងថា ពួកគេគឺជាពួកទទឹងនឹងព្រះគ្រីស្ទ ដែលដឹកនាំមនុស្សឱ្យទាស់ទទឹងនឹងព្រះជាម្ចាស់ទៅ? តើអ្នកដើរតាមពួកគេម្តេចនឹងដឹងថា ពួកគេគឺជាពួកអារក្សរស់ ដែលមានគោលបំណងតែមួយគត់គឺត្របាក់លេបព្រលឹងមនុស្សទៅ?' («អស់អ្នកដែលមិនស្គាល់ព្រះជាម្ចាស់ គឺជាអ្នកដែលទាស់ទទឹងនឹងព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)»។ បន្ទាប់ពីបានស្តាប់ការប្រកបគ្នារបស់បងប្រុសនោះ និងអានព្រះបន្ទូលរបស់ព្រះជាម្ចាស់រួច ខ្ញុំបានយល់កាន់តែច្បាស់អំពីធម្មជាតិជាអារក្សរបស់ពួកអ្នកដឹកនាំសាសនា ដែលស្អប់សេចក្ដីពិត និងទាស់ទទឹងនឹងព្រះជាម្ចាស់។ ពួកគេទាស់ទទឹង និងថ្កោលទោសព្រះដ៏មានគ្រប់ព្រះចេស្ដាយ៉ាងខ្លាំង ហើយព្យាយាមអស់ពីសមត្ថភាពដើម្បីរារាំងអ្នកជឿមិនឱ្យទទួលយកកិច្ចការរបស់ព្រះជាម្ចាស់នៅគ្រាចុងក្រោយ ពីព្រោះពួកគេចង់ឱ្យចៀមរបស់ព្រះជាម្ចាស់ក្លាយជារបស់ពួកគេ ដើម្បីគ្រប់គ្រងពួកគេឱ្យបានណែននៅក្នុងដៃ។ ខ្លួនពួកគេផ្ទាល់មិនចូលទៅក្នុងនគរស្ថានសួគ៌ទេ ហើយរារាំងអ្នកជឿមិនឱ្យចូលទៅដែរ។ ពួកគេទាស់ទទឹងនឹងព្រះជាម្ចាស់ ហើយត្រូវបានកំណត់ឱ្យធ្លាក់ទៅក្នុងនរក ហើយថែមទាំងអូសទាញអ្នកដទៃឱ្យធ្លាក់ទៅជាមួយពួកគេទៀតផង។ ពួកគេពិតជាពួកអារក្សមួយហ្វូងមែន! ប្រសិនបើមិនមែនដោយសារព្រះជាម្ចាស់ដែលយកកំណើតជាមនុស្ស បានលេចមក និងធ្វើកិច្ចការនៅគ្រាចុងក្រោយទេ ដោយលាតត្រដាងពួកអ្នកបម្រើដ៏អាក្រក់ និងពួកទទឹងនឹងព្រះគ្រីស្ទដែលកំពុងលាក់ខ្លួននៅក្នុងពួកជំនុំទាំងនេះ ហើយប្រសិនបើគ្មានបទពិសោធផ្ទាល់ខ្លួនរបស់ខ្ញុំអំពីការរារាំង និងការរំខានរបស់គ្រូគង្វាលទេនោះ ខ្ញុំនឹងមិនអាចមើលឃើញសារជាតិជាអារក្សនៃការប្រឆាំងនឹងព្រះជាម្ចាស់របស់ពួកគេឡើយ។ ខ្ញុំច្បាស់ជាត្រូវបានពួកគេបំភាន់ និងបំផ្លាញដោយមិនដឹងខ្លួនជាមិនខាន។ ខ្ញុំបានឃើញមុខមាត់ដ៏មានពុត និងគួរឱ្យស្អប់ខ្ពើមរបស់ពួកគេយ៉ាងច្បាស់ ហើយការតាំងចិត្តរបស់ខ្ញុំក្នុងការដើរតាមព្រះដ៏មានគ្រប់ព្រះចេស្ដាកាន់តែរឹងមាំឡើង។

ក្រោយមក ខ្ញុំបានបន្តផ្សព្វផ្សាយដំណឹងល្អដល់បងប្អូនប្រុសស្រីមកពីពួកជំនុំចាស់របស់ខ្ញុំ។ នៅពេលដែលពួកយើងកំពុងជួបជុំគ្នានៅព្រឹកមួយ គ្រូគង្វាល លី និងបក្ខពួករបស់គាត់បានមកផ្ទះខ្ញុំម្ដងទៀត ហើយគាត់បាននិយាយថា «យើងបានប្រាប់អ្នកម្ដងហើយម្ដងទៀតឱ្យបោះបង់រន្ទះខាងកើតចោល។ មិនត្រឹមតែអ្នកមិនព្រមស្តាប់ប៉ុណ្ណោះទេ ថែមទាំងលួចចៀមរបស់ខ្ញុំ និងផ្សាយរន្ទះខាងកើតដល់ពួកគេទៀតផង។ តើអ្នកពិតជាចង់ប្រឆាំងនឹងខ្ញុំមែនទេ?» ខ្ញុំបាននិយាយថា៖ «គ្រូគង្វាល លី ការនិយាយបែបនោះមិនត្រឹមត្រូវទេ។ ពួកជំនុំជារបស់ព្រះជាម្ចាស់ ហើយហ្វូងចៀមក៏ជារបស់ព្រះអង្គដែរ។ លោកគ្រាន់តែជាគ្រូគង្វាលម្នាក់ប៉ុណ្ណោះ។ តើលោកអាចនិយាយថាចៀមជារបស់លោកយ៉ាងដូចម្តេច? ខ្ញុំកំពុងផ្សាយដំណឹងល្អដល់បងប្អូនប្រុសស្រី ដើម្បីឱ្យពួកគេអាចឮសំឡេងរបស់ព្រះជាម្ចាស់ ហើយត្រឡប់មកចំពោះព្រះរាជបល្ល័ង្ករបស់ព្រះអង្គ និងទទួលយកសេចក្ដីសង្រ្គោះរបស់ព្រះជាម្ចាស់។ ហេតុអ្វីបានជាលោកមកឈររារាំងរឿងនោះទៅវិញ? មនុស្សគ្រប់គ្នាមានអារម្មណ៍ទន់ខ្សោយ និងអវិជ្ជមាន។ ពួកគេស្ងួតហួតហែងខាងវិញ្ញាណ និងស្ថិតនៅក្នុងសេចក្ដីងងឹត។ ពួកគេមិនទទួលបានការផ្គត់ផ្គង់ជីវិតណាមួយឡើយ។ ព្រះដ៏មានគ្រប់ព្រះចេស្ដាបានសម្ដែងចេញសេចក្ដីពិត ដោយប្រទានឱ្យយើងនូវផ្លូវនៃជីវិតអស់កល្បជានិច្ច។ ហេតុអ្វីបានជាលោកមិនចង់ឱ្យមនុស្សអានព្រះបន្ទូលរបស់ព្រះអង្គ? ហេតុអ្វីបានជាលោកដកហូតសិទ្ធិ និងសេរីភាពរបស់មនុស្សក្នុងការពិនិត្យមើលផ្លូវពិត? ដោយការរារាំងពួកគេមិនឱ្យធ្វើបែបនោះ តើលោកមិនមែនកំពុងបណ្តោយឱ្យពួកគេស្លាប់ដោយការស្រេកឃ្លាន និងទុកពួកគេឱ្យជាប់គាំងនៅក្នុងសាសនាទេឬ? ធ្វើបែបនេះ តើលោកជាអ្នកបម្រើល្អ ឬជាអ្នកបម្រើដ៏អាក្រក់?» មុខរបស់គ្រូគង្វាល លី បានផ្លាស់ប្ដូរភ្លាមៗ ហើយគាត់បានស្រែកយ៉ាងខ្លាំងថា៖ «ខ្ញុំឃើញថាអ្នកអស់ថ្នាំកែហើយ! ប្រសិនបើអ្នកមិនដើរតាមពួកយើងនៅក្នុងជំនឿរបស់អ្នកទេ ចាំមើលទៅ អ្នកនឹងត្រូវបានដាក់ទោសនៅក្នុងនរកជាមិនខាន!» ខ្ញុំបាននិយាយថា៖ «លោកគ្មានសិទ្ធិសម្រេចថាតើខ្ញុំត្រូវធ្លាក់នរកឬអត់ទេ។ លោកមិនទាំងចេះសម្គាល់សំឡេងរបស់ព្រះអម្ចាស់ ឬស្វាគមន៍ព្រះអង្គផង។ តើលោកអាចដឹកនាំអ្នកដទៃទៅកាន់នគរស្ថានសួគ៌យ៉ាងដូចម្តេច? មានតែព្រះគ្រីស្ទនៃគ្រាចុងក្រោយប៉ុណ្ណោះ គឺជាច្រកទ្វាររបស់យើងចូលទៅកាន់នគរស្ថានសួគ៌។ ខ្ញុំបានរកឃើញផ្លូវនៃជីវិតអស់កល្បជានិច្ច តាមរយៈការដើរតាមព្រះអង្គ។ ទំនួលខុសត្រូវចំពោះជីវិតរបស់ខ្ញុំស្ថិតនៅលើព្រះជាម្ចាស់ មិនមែនលើលោកទេ!» ពួកគេបានចាកចេញទៅទាំងខកចិត្ត បន្ទាប់ពីខ្ញុំនិយាយបែបនោះ។ គ្មាននរណាម្នាក់មករំខានខ្ញុំទៀតទេ។

ខ្ញុំទទួលបានការវែកញែកលើល្បិចកលរបស់សាតាំងបានខ្លះៗ បន្ទាប់ពីឆ្លងកាត់ការរារាំង និងការរំខានរបស់គ្រូគង្វាល។ ខ្ញុំក៏បានឃើញផងដែរថា គ្រូគង្វាល និងចាស់ទុំនៅក្នុងពិភពសាសនា គ្រាន់តែជាពួកផារិស៊ីដែលមានពុតប៉ុណ្ណោះ ថាពួកគេគឺជាពួកទទឹងនឹងព្រះគ្រីស្ទដែលទាស់ទទឹងនឹងព្រះជាម្ចាស់។ ខ្ញុំត្រូវបានរំដោះយ៉ាងពេញលេញពីចំណង និងការបង្ខិតបង្ខំរបស់ពួកគេ។ ព្រះបន្ទូលរបស់ព្រះដ៏មានគ្រប់ព្រះចេស្ដាបានដឹកនាំខ្ញុំគ្រប់ជំហាន ដើម្បីយកឈ្នះលើសាតាំង និងឈរយ៉ាងរឹងមាំនៅក្នុងផ្លូវពិត។ ខ្ញុំពិតជាអរព្រះគុណព្រះជាម្ចាស់ខ្លាំងណាស់! ពេលនឹកគិតត្រឡប់ទៅមើលអ្វីៗគ្រប់យ៉ាងដែលខ្ញុំបានឆ្លងកាត់ វាសុទ្ធតែជាការល្បួងមួយដ៏ធំ។ ខ្ញុំហាក់ដូចជាស្ថិតនៅមាត់ជ្រួសរវាងជីវិត និងសេចក្ដីស្លាប់។ ប្រសិនបើគ្មានការណែនាំពីព្រះបន្ទូលរបស់ព្រះជាម្ចាស់ទេ ខ្ញុំច្បាស់ជាមិនអាចមើលធ្លុះល្បិចកលរបស់សាតាំងបានឡើយ។ ប្រសិនបើខ្ញុំបានដើរតាមសាច់ឈាម ហើយចុះញ៉មនឹងសាតាំង ដោយចាកចេញពីផ្លូវពិត ខ្ញុំនឹងបាត់បង់ឱកាសទទួលបានសេចក្ដីសង្រ្គោះទាំងស្រុងជាមិនខាន។ ជីវិតរបស់ខ្ញុំពិតជាបានព្យួរលើសរសៃអំបោះមែន! ខ្ញុំដឹងគុណយ៉ាងខ្លាំងចំពោះការការពារ និងសេចក្ដីសង្រ្គោះរបស់ព្រះជាម្ចាស់!


២៦. ការឆ្លុះបញ្ចាំង ក្រោយធ្លាក់ខ្លួនឈឺ ក្នុងអំឡុងពេលជំងឺរាតត្បាត

បន្ទាប់ពីទទួលយកដំណឹងល្អរបស់ព្រះដ៏មានគ្រប់ព្រះចេស្ដានៅគ្រាចុងក្រោយបានបន្តិច តាមរយៈព្រះបន្ទូល ខ្ញុំរៀនបានថា ពេលព្រះកំពុងបញ្ចប់កិច្ចការទ្រង់នៅគ្រាចុងក្រោយ គ្រោះមហន្តរាយធំៗនឹងកើតមានចំពោះយើង ដើម្បីផ្ដល់រង្វាន់ដល់មនុស្សល្អ និងដាក់ទោសមនុស្សអាក្រក់។ អ្នកដែលធ្វើអាក្រក់ ហើយប្រឆាំងព្រះ នឹងត្រូវវិនាសក្នុងមហន្តរាយ រីឯអ្នកដែលទទួលយកការជំនុំជម្រះនៃបន្ទូលព្រះ និងអ្នកដែលត្រូវបានបន្សុទ្ធ អ្នកនោះនឹងត្រូវព្រះការពារថែរក្សា ឱ្យឆ្លងផុតគ្រោះមហន្តរាយ រួចនាំចូលទៅក្នុងនគរព្រះ ដើម្បីសោយសុខនឹងព្រះពរអស់កល្បជានិច្ច។ ពេលនោះ ខ្ញុំគិតថា ការចូលក្នុងនគរព្រះ និងការទទួលបានជីវិតអស់កល្ប នឹងក្លាយជាព្រះពរដ៏ធំមួយ ហើយខ្ញុំត្រូវតែឱ្យតម្លៃលើឱកាសដែលមានតែម្ដងក្នុងមួយឆាកជីវិតនេះ ដើម្បីបំពេញភារកិច្ចខ្ញុំឱ្យបានល្អ និងខំធ្វើការថ្វាយព្រះ ដូច្នេះ នៅពេលកិច្ចការព្រះត្រូវបញ្ចប់ ខ្ញុំនឹងមានលក្ខណៈសម្បត្តិគ្រប់គ្រាន់ ដើម្បីបន្តរស់នៅ។ ហេតុនេះ ខ្ញុំបានលាឈប់ពីការងារ ហើយចាប់ផ្ដើមផ្សាយដំណឹងល្អ។ ដោយឃើញថា គ្រោះមហន្តរាយចេះតែធំឡើងៗ នៅគ្រាដ៏សំខាន់បែបនេះ ខ្ញុំចង់ត្រៀមខ្លួនធ្វើអំពើល្អឱ្យបានច្រើន និងផ្សាយដំណឹងល្អរបស់ព្រះនៅគ្រាចុងក្រោយជាមួយមនុស្សកាន់តែច្រើន ដើម្បីរួមចំណែកផ្សាយពីដំណឹងល្អនៃនគរព្រះ។ ដូច្នេះ ខ្ញុំបានខំប្រឹងផ្សាយដំណឹងល្អ រវល់តាំងពីព្រឹកទល់អធ្រាត្ររាល់ថ្ងៃ។ មនុស្សកាន់តែច្រើនទទួលយកកិច្ចការរបស់ព្រះនៃគ្រាចុងក្រោយនៅខណ្ឌខ្ញុំ ដោយបង្កើតបានពួកជំនុំម្ដងមួយៗ។ ដោយឃើញលទ្ធផលបែបនេះ ធ្វើឱ្យខ្ញុំពេញចិត្តនឹងខ្លួនឯងជាខ្លាំង។ ខ្ញុំយល់ថា ការរួមចំណែករបស់ខ្ញុំចំពោះកិច្ចការដំណឹងល្អ គឺជារឿងចាំបាច់មិនអាចខ្វះបានទេ។ ពេលជំងឺរាតត្បាតផ្ទុះឡើងទូទាំងពិភពលោក ហើយមានមនុស្សកាន់តែច្រើនឆ្លងវីរុស នោះចិត្តខ្ញុំស្ងប់ទាំងស្រុង។ ខ្ញុំគិតថា ព្រោះតែខ្ញុំខំធ្វើការថ្វាយព្រះក្នុងភារកិច្ចខ្ញុំ មិនថាជំងឺនេះរាតត្បាតខ្លាំងបែបណា ក៏វានឹងមិនប៉ះពាល់ខ្ញុំដែរ។ ក៏ប៉ុន្តែ ការឆ្លងជំងឺរាតត្បាតដោយនឹកស្មានមិនដល់ បានបំផ្លាញសញ្ញាណ និងការស្រមើស្រមៃខ្ញុំនេះ។ ខ្ញុំត្រូវឆ្លុះបញ្ចាំងពីបំណង និងជំនឿមិនបរិសុទ្ធរបស់ខ្ញុំនាប៉ុន្មានឆ្នាំនេះ។

ថ្ងៃមួយ ក្នុងខែឧសភា ឆ្នាំ ២០២១ ខ្ញុំស្រាប់តែចាប់ផ្ដើមក្អក ក្រោយមកវិវឌ្ឍទៅជាគ្រុនក្ដៅ និងខ្សោះល្វើយពេញខ្លួន។ ដំបូង ខ្ញុំគិតថា ខ្ញុំកើតជំងឺផ្ដាសាយ ដូច្នេះ ខ្ញុំមិនសូវខ្វល់ច្រើនទេ តែខ្ញុំនៅមានអាការនេះមួយសប្ដាហ៍ មិនបាត់សោះ។ បងស្រីម្នាក់សម្គាល់ឃើញថា អាការខ្ញុំដូចវីរុសកូរ៉ូណា ហើយគាត់បារម្ភថា ខ្ញុំកើតជំងឺនេះ ដូច្នេះ គាត់ប្រាប់ឱ្យខ្ញុំទៅពិនិត្យសុខភាពនៅមន្ទីរពេទ្យ។ ខ្ញុំមិនសូវខ្វល់នឹងសម្ដីគាត់ទេ។ ខ្ញុំគិតថា ខ្ញុំធ្វើការយូរថ្ងៃ រងទុក្ខ និងលះបង់បំពេញភារកិច្ច ហើយខ្ញុំថែមទាំងទទួលបានលទ្ធផលល្អទៀតផង។ ខ្ញុំក៏មិនបានធ្វើអាក្រក់ និងបង្អាក់ដល់កិច្ចការពួកជំនុំផង តើខ្ញុំអាចឆ្លងវីរុសនេះម្ដេចកើតទៅ? តែលទ្ធផលពិនិត្យ គឺខុសស្រឡះពីការរំពឹងទុករបស់ខ្ញុំ។ ខ្ញុំតេស្តឃើញវិជ្ជមាន។ ខ្ញុំបានដើរទៅផ្ទះទាំងស្រឡាំងកាំង មិនយល់សោះថា តើខ្ញុំអាចឆ្លងវីរុសនេះម្ដេចកើតទៅ? ខ្ញុំបានបំពេញភារកិច្ចជាច្រើនឆ្នាំ ចុះហេតុអ្វីក៏ព្រះមិនការពារខ្ញុំ? តើបងប្អូនប្រុសស្រីនឹងគិតបែបណាចំពោះខ្ញុំ បើពួកគេដឹងរឿងនេះ? តើគេនឹងគិតថា ខ្ញុំបានធ្វើអ្វីមួយដែលប្រមាថព្រះ រួចព្រះដាក់ទោសខ្ញុំទៅ? តែខ្ញុំគិតថា ខ្ញុំមិនបានធ្វើអាក្រក់ និងបង្អាក់កិច្ចការពួកជំនុំទេ។ មនុស្សរាប់លាននាក់ជុំវិញពិភពលោកបានស្លាប់ តាំងពីជំងឺរាតត្បាតនេះផ្ទុះឡើងកាលឆ្នាំមុន។ ឥឡូវ ខ្ញុំក៏ឆ្លងជំងឺនេះដែរ តើខ្ញុំនឹងស្លាប់ដែរទេ? ចំពោះកិច្ចការព្រះដែលជិតបិទបញ្ចប់ បើខ្ញុំស្លាប់ពេលនេះ តើការខិតខំរបស់ខ្ញុំនាប៉ុន្មានឆ្នាំនេះ មិនទៅជាអសារបង់ទៅហើយទេឬ? ពេលនោះ ខ្ញុំគ្មានចំណែកទទួលព្រះពរណាមួយនៅក្នុងនគរព្រះនៅថ្ងៃអនាគតឡើយ។ ពេលគិតរឿងនេះកាន់តែច្រើន ខ្ញុំកាន់តែពិបាកចិត្ត ហើយមិនដឹងថាត្រូវឆ្លងស្ថានភាពនេះបែបណាទេ។ ខ្ញុំក៏អធិស្ឋានអំពាវនាវរកព្រះថា៖ «ឱព្រះជាម្ចាស់អើយ ទ្រង់បានអនុញ្ញាតឱ្យខ្ញុំម្ចាស់ឆ្លងវីរុសនេះ ដូច្នេះ នេះច្បាស់ជាព្រះទ័យល្អរបស់ទ្រង់ហើយ។ ទ្រង់មិនអាចធ្វើខុសទេ ដូច្នេះ ខ្ញុំម្ចាស់ច្បាស់ជាបានបះបោរ និងប្រឆាំងនឹងទ្រង់តាមបែបណាមួយហើយ។ តែខ្ញុំម្ចាស់មិនដឹងថា ខ្ញុំម្ចាស់បានប្រមាថនិស្ស័យទ្រង់បែបណាទេ។ សូមជួយបំភ្លឺខ្ញុំម្ចាស់ឱ្យដឹងពីរបៀបដែលខ្ញុំម្ចាស់បានធ្វើខុសផង។ ខ្ញុំម្ចាស់ត្រៀមខ្លួនប្រែចិត្តហើយ»។ ក្រោយមក ខ្ញុំបានគិតដល់អត្ថបទព្រះបន្ទូលមួយ។ «តើការមានជំងឺគួរតែត្រូវបានដកពិសោធន៍យ៉ាងដូចម្ដេច? អ្នកគួរតែចូលទៅចំពោះព្រះជាម្ចាស់ ដើម្បីអធិស្ឋាន និងព្យាយាមស្វែងយល់ពីបំណងព្រះហឫទ័យរបស់ព្រះជាម្ចាស់ ហើយពិនិត្យមើលថាមានអ្វីខ្លះទៅដែលអ្នកបានធ្វើខុស និង និស្ស័យអ្វីខ្លះដែលមាននៅខាងក្នុងអ្នក ដែល មិនទាន់បានដោះស្រាយនៅឡើយ។ អ្នកមិនអាចដោះស្រាយនិស្ស័យពុករលួយរបស់អ្នក ដោយគ្មានការឈឺចាប់នោះឡើយ។ មនុស្សត្រូវតែរងនូវការឈឺចាប់។ មានតែបែបនេះទេ ទើបពួកគេនឹងឈប់ខិលខូច ហើយរស់នៅចំពោះព្រះជាម្ចាស់គ្រប់ពេលវេលា។ ពេលដែលប្រឈមជាមួយទុក្ខវេទនា មនុស្សនឹងតែងតែអធិស្ឋាន។ វានឹងគ្មានការគិតអំពីអាហារ សម្លៀកបំពាក់ ឬភាពរីករាយឡើយ។ នៅក្នុងដួងចិត្តរបស់ពួកគេ ពួកគេនឹងតែងអធិស្ឋានជានិច្ច ហើយពិនិត្យមើលថាតើពួកគេបានធ្វើអ្វីមួយខុសក្នុងអំឡុងពេលនេះឬអត់។ ភាគច្រើន ពេលដែលអ្នកត្រូវបានឡោមព័ទ្ធដោយជំងឺធ្ងន់ធ្ងរ ឬជំងឺខុសប្រក្រតីមួយចំនួន ហើយវាធ្វើឱ្យអ្នកឈឺចាប់យ៉ាងខ្លាំង ជំងឺទាំងនេះមិនកើតឡើងដោយចៃដន្យឡើយ។ មិនថាអ្នកមានជំងឺ ឬមានសុខភាពល្អឡើយ បំណងព្រះហឫទ័យរបស់ព្រះជាម្ចាស់តែងតែស្ថិតនៅពីក្រោយវាជានិច្ច» («ក្នុងការជឿលើព្រះជាម្ចាស់ ការទទួលបានសេចក្តីពិត គឺសំខាន់បំផុត» នៃសៀវភៅ «ព្រះបន្ទូល» ភាគ៣៖ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ ការបំភ្លឺទាន់ពេលនៃបន្ទូលព្រះ បានបង្ហាញឱ្យខ្ញុំឃើញថា ការដែលខ្ញុំឆ្លងជំងឺនេះ មិនមែនជារឿងចៃដន្យទេ តែជាការគ្រប់គ្រង និងការរៀបចំរបស់ព្រះទាំងស្រុង។ ខ្ញុំត្រូវតែស្វែងរកព្រះទ័យព្រះ និងឆ្លុះបញ្ចាំងពីខ្លួនឯង។ មិនថាមានរឿងអ្វីទេ ខ្ញុំមិនអាចរអ៊ូរទាំ និងស្ដីបន្ទោសព្រះឡើយ។ ប៉ុន្មានថ្ងៃក្រោយមក នៅពេលខ្ញុំធ្វើចត្តាឡីស័កនៅផ្ទះ ខ្ញុំប្រាប់ដល់បងប្អូនប្រុសស្រីពីសេចក្តីពុករលួយណាដែលខ្ញុំបានបើកសម្ដែង រៀនសូត្រពីខ្លួនឯង រកឃើញផ្លូវអនុវត្តន៍ និងច្រកចូលនៅក្នុងបន្ទូលព្រះ។ មិនថាខ្ញុំមានសុខភាពរាងកាយបែបណាទេ ខ្ញុំក៏បានបន្តផ្សាយដំណឹងល្អតាមអនឡាញដដែល។ ពីរបីថ្ងៃក្រោយមក សុខភាពខ្ញុំបានធូរច្រើន ខ្ញុំលែងសូវក្អកខ្លាំងដូចមុនទៀតហើយ កម្ដៅខ្ញុំត្រឡប់មកធម្មតាវិញ ហើយខ្ញុំមានថាមពល និងកម្លាំងល្អវិញ។ ខ្ញុំសប្បាយចិត្តណាស់ រួចគិតថា ព្រះទតឃើញការស្ដាប់បង្គាប់ និងការប្រែចិត្តរបស់ខ្ញុំហើយ ដូច្នេះ ទ្រង់នឹងមើលថែខ្ញុំមិនខាន។ ពេលគិតបែបនេះ ខ្ញុំបានធូរស្រាលអារម្មណ៍បន្តិចដែរ។ តែនៅថ្ងៃបន្ទាប់ ខ្ញុំស្រាប់តែមានអារម្មណ៍ថប់ៗដង្ហើម ណែនក្នុងទ្រូង ហើយក្អកជាប់ជានិច្ច។ ពេលនោះ ខ្ញុំគ្រុនក្ដៅខ្លាំង និងខ្សោះល្វើយពេញខ្លួន។ ខ្ញុំមានអារម្មណ៍ភ័យស្លន់ស្លោ។ តាំងពីធ្វើរោគវិនិច្ឆ័យមក ខ្ញុំមិនបានស្ដីបន្ទោសព្រះទេ ហើយបន្តបំពេញភារកិច្ចដដែល។ តើខ្ញុំអាចឈឺកាន់តែធ្ងន់ម្ដេចកើតទៅ? ជំងឺនេះគ្មានថ្នាំព្យាបាលទេ ដូច្នេះ បើព្រះមិនសង្រ្គោះខ្ញុំ ខ្ញុំច្បាស់ជាស្លាប់មិនខាន។ ពេលគិតដល់ការស្លាប់ ធ្វើឱ្យខ្ញុំខ្លាចណាស់។ ខ្ញុំទទួលយកមិនបានទេ។ ខ្ញុំបានដើរតាមព្រះជាង១០ឆ្នាំហើយ ខ្ញុំបានបោះបង់ផ្ទះសម្បែង និងការងារ ហើយធ្វើការជាច្រើនថ្ងៃក្នុងភារកិច្ចខ្ញុំ។ ខ្ញុំរងទុក្ខ និងលះបង់ច្រើនណាស់។ តើព្រះមិនចងចាំសោះទេឬអី? បើខ្ញុំស្លាប់ ខ្ញុំនឹងមិនបានឃើញសោភ័ណភាពនៃនគរព្រះ ឬសោយសុខនឹងព្រះពរទ្រង់ឡើយ។ កាន់តែគិតពីរឿងនេះ ខ្ញុំកាន់តែធ្លាក់ទឹកចិត្ត។ ខ្ញុំនៅបំពេញភារកិច្ចខ្ញុំដដែល តែគ្មានការជំរុញចិត្តទេ ហើយខ្ញុំមួម៉ៅខ្លាំង កាលណាខ្ញុំមានការងារច្រើនដែលត្រូវធ្វើ។ ខ្ញុំប្រញាប់ធ្វើការឱ្យឆាប់ចប់ ដើម្បីឆាប់បានសម្រាក។ ពីមុន ខ្ញុំធ្លាប់បំពេញភារកិច្ចពីព្រឹកទល់យប់ ហើយខ្ញុំគិតថា ព្រះនឹងការពារខ្ញុំ តែឥឡូវ ព្រះមិនបានធ្វើបែបនេះទេ ខ្ញុំត្រូវតែគិតពីសុខុមាលភាព និងមើលថែសុខភាពខ្លួនឯង។ ការថប់បារម្ភ និងនឿយហត់ខ្លាំងពេក នឹងមិនជួយឱ្យខ្ញុំឆាប់ជាឡើយ។ ក្នុងការជួបជុំ បងប្អូនប្រុសស្រីផ្សេងទៀតមានថាមពលក្លៀវក្លាអាចប្រកបគ្នាឥតឈប់ឡើយ។ តែសម្រាប់ខ្ញុំវិញ គ្រប់ពេលដែលខ្ញុំនិយាយ ខ្ញុំក្អកភ្លាម ហើយខ្ញុំដកដង្ហើមសឹងមិនដល់គ្នា ពេលខ្ញុំអានបន្ទូលព្រះ។ ខ្ញុំពិបាកចិត្តជាខ្លាំង ហើយព្យាយាមវែកញែកជាមួយព្រះថា៖ «ព្រះជាម្ចាស់អើយ ខ្ញុំម្ចាស់តែងបំពេញភារកិច្ចដោយចិត្តឧស្សាហ៍ព្យាយាម ម៉ឺងម៉ាត់ និងទទួលខុសត្រូវជានិច្ច។ មនុស្សមួយចំនួនបំពេញភារកិច្ចខ្លួនមិនស្មើនឹងខ្ញុំម្ចាស់ទេ។ តែអ្នកឯទៀតមានសុខភាពល្អ និងកំពុងបំពេញភារកិច្ចខ្លួន ចុះហេតុអ្វីក៏ខ្ញុំម្ចាស់ឆ្លងវីរុសនេះអ៊ីចឹង? បើនេះជាការល្បងលពីទ្រង់ ចុះហេតុអ្វីក៏អ្នកផ្សេងទៀតនៅក្នុងពួកជំនុំដែលដេញតាមសេចក្តីពិតជាងខ្ញុំម្ចាស់ មិនកើតជំងឺនេះ? បើនេះជាការដាក់ទោសរបស់ទ្រង់ ខ្ញុំម្ចាស់មិនបានធ្វើអាក្រក់ ឬបង្អាក់ដល់កិច្ចការពួកជំនុំ ឬប្រមាថដល់និស្ស័យទ្រង់ឡើយ។ ព្រះជាម្ចាស់អើយ ខ្ញុំម្ចាស់នៅចង់បំពេញភារកិច្ចនេះ ហើយខ្ញុំម្ចាស់ពេញចិត្តនឹងភារកិច្ចដែលខ្ញុំម្ចាស់មាន។ ខ្ញុំម្ចាស់មិនទាន់ស្កប់ចិត្តទេ។ ខ្ញុំម្ចាស់ចង់បន្តរស់នៅ និងបំពេញភារកិច្ចនេះដដែល។ ឱព្រះជាម្ចាស់អើយ ឥឡូវ ខ្ញុំម្ចាស់កំពុងបំពេញភារកិច្ចដ៏សំខាន់មួយ ហើយខ្ញុំម្ចាស់នៅអាចបម្រើទ្រង់បានដដែល។ សូមជួយការពារខ្ញុំម្ចាស់ ដើម្បីឱ្យខ្ញុំអាចបន្តរស់នៅ និងបម្រើទ្រង់ផង»។ ពេលខ្ញុំគិតដល់រឿងនេះ អត្ថបទព្រះបន្ទូលមួយស្រាប់តែផុសឡើងយ៉ាងច្បាស់ក្រឡែតក្នុងគំនិតខ្ញុំ៖ «ក្នុងនាមជាសភាវៈដែលព្រះបានបង្កើតមក តើអ្នកមានមូលដ្ឋានអ្វីទៅធ្វើការទាមទារពីព្រះជាម្ចាស់នោះ? មនុស្សមិនស័ក្តិសមនឹងទាមទារពីព្រះជាម្ចាស់ឡើយ។ គ្មានអ្វីដែលគ្មានហេតុផលជាងការទាមទារពីព្រះជាម្ចាស់នោះទេ។ ទ្រង់នឹងធ្វើអ្វីដែលទ្រង់គួរធ្វើ ហើយនិស្ស័យរបស់ទ្រង់ គឺសុចរិត។ សេចក្ដីសុចរិត គឺពុំមានន័យថាមានយុត្តិធម៌ ឬសមហេតុផលនោះទេ។ វាមិនមែនជាសមភាពនិយមទេ ក៏មិនមែនជាបញ្ហានៃការផ្ដល់អ្វីដែលអ្នកគួរទទួលបានស្របទៅតាមបរិមាណការងារដែលអ្នកបានធ្វើ ឬទូទាត់ប្រាក់ឱ្យអ្នកទៅតាមការងារណាមួយដែលអ្នកបានធ្វើ ឬប្រព្រឹត្តដាក់អ្នកឱ្យស្របទៅតាមការខំប្រឹងប្រែងដែលអ្នកបានលះបង់នោះដែរ។ នេះគឺមិនមែនជាសេចក្ដីសុចរិតទេ វាគ្រាន់តែជាអំពើយុត្តិធម៌ និងមានហេតុផលប៉ុណ្ណោះ។ មានមនុស្សតិចតួចណាស់ដែលបានស្គាល់ពីនិស្ស័យសុចរិតរបស់ព្រះជាម្ចាស់។ ឧបមាថា ព្រះជាម្ចាស់បានផាត់យ៉ូបចោល បន្ទាប់ពីយ៉ូបបានធ្វើបន្ទាល់ថ្វាយទ្រង់៖ តើនេះនឹងរាប់ជាសុចរិតដែរទេ? តាមពិត អាចរាប់ជាសុចរិតបាន។ តើហេតុអ្វីបានជារាប់សេចក្ដីនេះថាជាសេចក្ដីសុចរិត? តើមនុស្សគិតយ៉ាងដូចម្ដេចចំពោះសេចក្ដីពិត? ប្រសិនបើអ្វីមួយស្របទៅតាមសញ្ញាណរបស់គេ នោះវាងាយស្រួលឱ្យពួកគេនិយាយថា ព្រះជាម្ចាស់សុចរិតណាស់។ ក៏ប៉ុន្តែ ប្រសិនបើពួកគេឃើញថា អ្វីៗមិនស្របគ្នាទៅនឹងសញ្ញាណរបស់ពួកគេទេ ប្រសិនបើវាគឺជាអ្វីដែលពួកគេមិនអាចយល់បាន នោះវានឹងពិបាកឱ្យពួកគេនិយាយថា ព្រះជាម្ចាស់សុចរិតណាស់។ ប្រសិនបើព្រះជាម្ចាស់បានបំផ្លាញយ៉ូបក្នុងពេលនោះ មនុស្សនឹងមិននិយាយថា ទ្រង់សុចរិតនោះទេ។ តាមពិត មិនថាមនុស្សត្រូវបានធ្វើឱ្យពុករលួយឬអត់នោះទេ ហើយមិនថាពួកគេត្រូវបានធ្វើឱ្យពុករលួយខ្លាំងឬអត់នោះទេ នៅពេលព្រះជាម្ចាស់បំផ្លាញពួកគេ តើព្រះអង្គត្រូវមានហេតុផលសម្រាប់អង្គទ្រង់ដែរឬទេ? តើព្រះអង្គត្រូវពន្យល់មនុស្សថាព្រះអង្គធ្វើបែបនោះ ដោយផ្អែកលើមូលដ្ឋានអ្វីដែរទេ? តើព្រះជាម្ចាស់ត្រូវតែប្រាប់មនុស្សពីក្រឹត្យវិន័យដែលទ្រង់បានកំណត់ដែរឬទេ? គឺពុំចាំបាច់នោះទេ។ នៅក្នុងព្រះនេត្ររបស់ព្រះជាម្ចាស់ មនុស្សដែលពុករលួយ និងមនុស្សដែលអាចទាស់នឹងព្រះជាម្ចាស់បាន គឺគ្មានតម្លៃអ្វីសោះឡើយ។ ទោះយ៉ាងណាក៏ដោយ ព្រះជាម្ចាស់នឹងចាត់ចែងពួកគេឱ្យបានសមស្រប ហើយអ្វីគ្រប់យ៉ាងគឺជាការរៀបចំរបស់ព្រះជាម្ចាស់។ ប្រសិនបើយើងមិនគាប់ព្រះនេត្ររបស់ព្រះជាម្ចាស់ទេ ហើយប្រសិនបើទ្រង់មានបន្ទូលថា ទ្រង់គ្មានអ្វីអាចប្រើអ្នកបានទេបន្ទាប់ពីអ្នកបានធ្វើបន្ទាល់រួច ហើយក៏សម្រេចបំផ្លាញអ្នក តើចំណុចនេះរាប់ជាសេចក្ដីសុចរិតរបស់ទ្រង់ដែរឬទេ? នេះក៏ជាសេចក្ដីសុចរិតរបស់ទ្រង់ដែរ។ ... អ្វីគ្រប់យ៉ាងដែលព្រះជាម្ចាស់បំពេញ គឺសុចរិត។ បើទោះបីជាមនុស្សមិនអាចយល់បានក្ដី ក៏ពួកគេមិនគួរធ្វើការវិនិច្ឆ័យតាមចិត្តនោះទេ។ ប្រសិនបើអ្វីដែលទ្រង់ធ្វើ មិនសមហេតុផលចំពោះមនុស្ស ឬប្រសិនបើពួកគេមានសញ្ញាណអ្វីផ្សេងពីនោះ ហើយនាំឱ្យពួកគេនិយាយថា ទ្រង់មិនសុចរិត នោះពួកគេគ្មានហេតុផលជាងគេហើយ» («ផ្នែកទី៣» នៃសៀវភៅ «ព្រះបន្ទូល» ភាគ៣៖ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ ពេលសញ្ជឹងគិតដល់ព្រះបន្ទូលនេះ ខ្ញុំយល់ថា ព្រះកំពុងស្ដីបន្ទោសខ្ញុំមុខទល់នឹងមុខ ហើយគ្រប់ព្រះបន្ទូលបានចាក់ចំបេះដូងខ្ញុំតែម្ដង។ តើខ្ញុំមិនកំពុងស្ដីបន្ទោសព្រះថាអយុត្តិធម៌ និងទុច្ចរិតទេឬអី? តើខ្ញុំមិនកំពុងចរចា ដោះសា និងដាក់លក្ខខណ្ឌនៅចំពោះព្រះទេឬ? ប៉ុន្មានឆ្នាំនេះ ខ្ញុំសម្រេចបានសមិទ្ធផលខ្លះចេញពីការរងទុក្ខ និងការលះបង់បំពេញភារកិច្ច ដូច្នេះ ខ្ញុំយល់ថា ព្រះគួរតែការពារខ្ញុំកុំឱ្យធ្លាក់ក្នុងមហន្តរាយ ហើយនេះជាសេចក្ដីសុចរិតរបស់ទ្រង់។ តែការពិត នោះជាសញ្ញាណ និងការស្រមើស្រមៃខ្ញុំទាំងស្រុង ហើយមិនស្របតាមសេចក្តីពិតសោះឡើយ។ ព្រះជាម្ចាស់ គឺជាម្ចាស់នៃរបស់សព្វសារពើ ហើយខ្ញុំជាភាវៈដែលព្រះបានបង្កើតមក។ គ្រប់យ៉ាងដែលខ្ញុំទទួលបាន គឺមកពីព្រះ ហើយជីវិតខ្ញុំក៏ព្រះប្រទានមកដែរ។ របៀបដែលព្រះរៀបចំវាសនាខ្ញុំ និងអាយុកាលដែលទ្រង់ឱ្យខ្ញុំរស់នៅ គឺអាស្រ័យលើទ្រង់។ ក្នុងនាមជាភាវៈដែលព្រះបង្កើតមក ខ្ញុំគួរតែចុះចូល និងទទួលយកការនេះ។ តើខ្ញុំមានសិទ្ធិអ្វីសួរវែកញែកជាមួយព្រះ និងដាក់លក្ខខណ្ឌនោះ? តែប៉ុន្មានឆ្នាំនេះ ខ្ញុំបានជឿព្រះ ហើយទទួលបានការស្រោចស្រព និងការទ្រទ្រង់យ៉ាងច្រើនពីព្រះអំពីសេចក្តីពិត ហើយនៅតែគ្មានចិត្តកតញ្ញូដដែល។ ឥឡូវ ខ្ញុំឆ្លងវីរុស ហើយប្រឈមនឹងការគំរាមកំហែងដល់ស្លាប់ ខ្ញុំបានវែកញែកជាមួយព្រះ ទាស់ទទឹង និងស្ដីបន្ទោសទ្រង់ព្រោះសេចក្តីទុច្ចរិត។ តើសតិសម្បជញ្ញៈ និងវិចារណញ្ញាណខ្ញុំនៅឯណា? ពេលគិតដល់រឿងនេះ ខ្ញុំយល់ថាខ្លួនកាន់តែខុស និងអាម៉ាស់ ហើយខ្ញុំលុតជង្គង់អធិស្ឋាននៅចំពោះព្រះ។ «ឱព្រះជាម្ចាស់អើយ ខ្ញុំម្ចាស់គ្មានហេតុផលឡើយ! ទ្រង់បានបង្កើតខ្ញុំម្ចាស់មក ហើយខ្ញុំជាភាវៈដែលទ្រង់បង្កើតមក។ ខ្ញុំម្ចាស់គួរតែចុះចូលតាមការចាត់ចែង និងការរៀបចំគ្រប់យ៉ាងរបស់ទ្រង់។ នេះជារឿងត្រឹមត្រូវ និងធម្មតា។ ទ្រង់បានអនុញ្ញាតឱ្យខ្ញុំម្ចាស់ឆ្លងជំងឺ ដែលអាចមានគ្រោះថ្នាក់ដល់ជីវិតនេះ។ ខ្ញុំម្ចាស់មិនចង់ស្លាប់ ខ្ញុំម្ចាស់មិនចង់ចុះចូល ដូច្នេះ ខ្ញុំម្ចាស់បានប្រកែកជាមួយទ្រង់ ស្ដីបន្ទោសទ្រង់ថាប្រព្រឹត្តមិនត្រឹមត្រូវ និងទូលសុំទ្រង់ឱ្យខ្ញុំម្ចាស់បន្តមានជីវិតទៀត។ ខ្ញុំម្ចាស់ពិតជាគ្មានការចុះចូល ឬវិចារណញ្ញាណសោះឡើយ។ ខ្ញុំម្ចាស់ពិតជាបះបោរមែន! ឱព្រះជាម្ចាស់អើយ ខ្ញុំម្ចាស់ចង់ឆ្លុះបញ្ចាំងពីខ្លួនឯង និងប្រែចិត្តចំពោះទ្រង់»។

ពីរបីថ្ងៃក្រោយមក ខ្ញុំមានអារម្មណ៍មិនល្អសោះឡើយ ពេលគិតដល់ការត្អូញត្អែរ និងការយល់ច្រឡំរបស់ខ្ញុំចំពោះព្រះ។ ជាពិសេស ពេលគិតដល់គ្រាដែលស្ថានភាពជំងឺខ្ញុំកាន់តែធ្ងន់ធ្ងរ ខ្ញុំបានទាស់ទទឹងនឹងព្រះ ប្រកែកជាមួយទ្រង់ មានភាពអវិជ្ជមាន និងខ្ជីខ្ជា បំពេញភារកិច្ចឱ្យតែរួចពីដៃ និងពន្យារពេលការងារ ខ្ញុំយល់ថា ខ្លួនកាន់តែខុស និងមានអារម្មណ៍កាន់តែមិនស្រួល។ ពេលខ្ញុំមិនទាន់ឈឺ និងគ្មានវិបត្តិ ខ្ញុំបានប្រកាសពីសេចក្តីសុចរិតរបស់ព្រះ និងថាភាវៈដែលព្រះបង្កើតមក ត្រូវតែចុះចូលតាមការរៀបចំរបស់ព្រះអម្ចាស់នៃរបស់សព្វសារពើ។ ហេតុអ្វីក៏ខ្ញុំបង្ហាញការបះបោរ និងការទាស់ទទឹងជាច្រើន ពេលធ្លាក់ខ្លួនឈឺបែបនេះ? ក្នុងពេលថ្វាយបង្គំ ខ្ញុំបានអានព្រះបន្ទូលនេះ។ «សម្ពន្ធភាពរបស់មនុស្សជាមួយនឹងព្រះជាម្ចាស់ គឺគ្រាន់តែជាសម្ពន្ធភាពដើម្បីប្រយោជន៍ខ្លួនឯងសុទ្ធសាធ។ សម្ពន្ធភាពនេះ គឺជាសម្ពន្ធភាពរវាងអ្នកទទួលព្រះពរនិងអ្នកប្រទានព្រះពរ។ និយាយឱ្យចំទៅ គឺស្រដៀងគ្នានឹងសម្ពន្ធភាពរវាងកូនឈ្នួលនិងថៅកែដែរ។ កូនឈ្នួលធ្វើការដើម្បីទទួលតែរង្វាន់ដែលថៅកែផ្ដល់ឱ្យ។ សម្ពន្ធភាពមួយនេះ មិនមាននូវទឹកចិត្តស្រឡាញ់ទេ មានតែការជួញដូរ។ ការស្រឡាញ់ និងការទទួលនូវការស្រឡាញ់ គឺគ្មានទេ មានតែភាពសប្បុរស និងចិត្តមេត្តា។ គ្មានការយោគយល់ មានតែការតូចចិត្តដែលត្រូវគេសង្កត់សង្កិន និងការបោកប្រាស់តែប៉ុណ្ណោះ។ ភាពស្និទ្ធស្នាលក៏គ្មាន គឺមានតែភាពខ្វែងគំនិត ដែលមិនអាចឆ្លងគ្នាបាន» («ឧបសម្ព័ន្ធ ៣៖ មានតែក្នុងការគ្រប់គ្រងរបស់ព្រះជាម្ចាស់ទេ ទើបមនុស្សអាចត្រូវបានសង្គ្រោះ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «នៅក្នុងចិត្តរបស់ពួកទទឹងនឹងព្រះគ្រីស្ទ ឱ្យតែមនុស្សម្នាក់អាចបំពេញភារកិច្ចរបស់ពួកគេបាន អាចលះបង់តម្លៃ និងអាចរងការលំបាកខ្លះបាន នោះពួកគេគួរតែទទួលបានព្រះពរពីព្រះជាម្ចាស់ហើយ។ ម្ល៉ោះហើយ បន្ទាប់ពីបានបំពេញកិច្ចការពួកជំនុំបានមួយរយៈ ពួកគេចាប់ផ្ដើមគិតថ្លឹងថ្លែងពីការងារដែលពួកគេបានធ្វើដើម្បីពួកជំនុំ ពីការរួមចំណែកដែលពួកគេមានចំពោះដំណាក់របស់ព្រះជាម្ចាស់ និងពីកិច្ចការដែលពួកគេបានធ្វើដើម្បីបងប្អូនប្រុសស្រី។ ពួកគេចងចាំអ្វីទាំងអស់នេះជាប់ក្នុងចិត្ត ដោយរង់ចាំមើលថាតើពួកគេនឹងទទួលបានព្រះគុណ និងព្រះពរអ្វីខ្លះពីព្រះជាម្ចាស់ ដើម្បីឱ្យពួកគេអាចកំណត់បានច្បាស់ជាងមុនថាតើអ្វីដែលពួកគេកំពុងធ្វើនោះ សមនឹងតម្លៃឬអត់។ ហេតុអ្វីបានជាពួកគេគ្រប់គ្រងខ្លួនឯងតាមរបៀបនេះទៅវិញ? នៅក្នុងជម្រៅចិត្តរបស់ពួកគេ តើពួកគេកំពុងដេញតាមអ្វី? តើពួកគេមានសេចក្ដីជំនឿលើព្រះជាម្ចាស់ក្នុងគោលបំណងបែបណា? តាំងពីដំបូងមក ជំនឿរបស់ពួកគេលើព្រះជាម្ចាស់ គឺរមែងតែងចង់ទទួលបានព្រះពរជានិច្ច។ ដូច្នេះហើយ មិនថាពួកគេបានស្ដាប់សេចក្ដីអធិប្បាយច្រើនឆ្នាំប៉ុនណាហើយនោះទេ មិនថាពួកបានហូប និងផឹកព្រះបន្ទូលរបស់ព្រះជាម្ចាស់ច្រើនប៉ុនណានោះទេ មិនថាពួកគេបានយល់ពីគោលលទ្ធិច្រើនប៉ុនណានោះទេ ក៏ពួកគេនឹងមិនដែលលះបង់ចំណង់ និងការជំរុញចិត្តចង់បានព្រះពរដែរ។ ប្រសិនបើអ្នកសុំឱ្យពួកគេគោរពភារកិច្ចខ្លួនក្នុងនាមជាភាវៈដែលព្រះបានបង្កើតមក និងទទួលយកក្រឹត្យវិន័យ និងការរៀបចំរបស់ព្រះជាម្ចាស់ នោះពួកគេមុខជានិយាយថា៖ 'រឿងនោះមិនពាក់ព័ន្ធនឹងខ្ញុំទេ។ វាមិនមែនជារឿងដែលខ្ញុំត្រូវខំប្រឹងសម្រេចឱ្យបាននោះទេ៖ នៅពេលដែលខ្ញុំបានប្រយុទ្ធក្នុងសង្គ្រាម នៅពេលដែលខ្ញុំបានបញ្ចេញកម្លាំងដែលតម្រូវឱ្យខ្ញុំបញ្ចេញ និងរងទុក្ខលំបាកដែលត្រូវរងទុក្ខលំបាក នៅពេលដែលខ្ញុំបានធ្វើរឿងនេះស្របតាមអ្វីដែលព្រះជាម្ចាស់តម្រូវ ព្រះជាម្ចាស់គួរតែប្រទានរង្វាន់ដល់ខ្ញុំ និងអនុញ្ញាតឱ្យខ្ញុំបន្តរស់នៅទៀត និងបំពាក់មកុដឱ្យខ្ញុំនៅក្នុងនគរព្រះ និងឱ្យខ្ញុំកាន់តំណែងខ្ពស់ជាងរាស្រ្តរបស់ព្រះជាម្ចាស់។ យ៉ាងហោចណាស់ ក៏ខ្ញុំគួរកាន់កាប់ទីក្រុងពីរ ឬបីដែរ'។ ពួកទទឹងនឹងព្រះគ្រីស្ទ ខ្វល់ខ្វាយពីរឿងនេះខ្លាំងជាងគេបំផុត។ មិនថាដំណាក់របស់ព្រះជាម្ចាស់ប្រកបគ្នាពីសេចក្ដីច្រើនប៉ុនណានោះទេ ការជំរុញលើកទឹកចិត្ត និងចំណង់របស់ពួកគេ មិនអាចកម្ចាត់បង់បានឡើយ។ ពួកគេជាមនុស្សប្រភេទតែមួយនឹងប៉ុលដែរ។ តើការដោះដូរឥតលាក់លៀមបែបនេះ មិនមានបង្កប់នូវប្រភេទនិស្ស័យអាក្រក់ និងសាហាវទេឬអី? មនុស្សដែលជឿសាសនាមួយចំនួននិយាយថា៖ 'មនុស្សជំនាន់យើងដើរតាមព្រះជាម្ចាស់នៅលើផ្លូវនៃឈើឆ្កាង។ នេះក៏ដោយសារព្រះជាម្ចាស់បានរើសតាំងយើង ដូច្នេះហើយទើបយើងមានសិទ្ធិទទួលបានព្រះពរ។ យើងបានរងទុក្ខ និងបានលះបង់តម្លៃ ហើយយើងបានផឹកស្រាចេញពីពែងល្វីងផង។ ពួកយើងខ្លះថែមទាំងត្រូវចាប់ខ្លួន និងកាត់ទោសឱ្យជាប់ពន្ធនាគារទៀតផង។ បន្ទាប់ពីរងទុក្ខលំបាកទាំងអស់នេះហើយ ដោយបានស្ដាប់ការអធិប្បាយជាច្រើន និងបានរៀនសូត្រជាច្រើនពីព្រះគម្ពីរ ប្រសិនបើថ្ងៃណាមួយ យើងមិនទទួលបានព្រះពរទេ យើងនឹងទៅស្ថានសួគ៌ជាន់ទីបី ហើយសួររកហេតុផលជាមួយព្រះជាម្ចាស់មិនខាន'។ តើអ្នកធ្លាប់ឮសម្ដីបែបនេះទេ? ពួកគេនិយាយថា ពួកគេនឹងទៅស្ថានសួគ៌ជាន់ទីបី ដើម្បីសួររកហេតុផលជាមួយព្រះជាម្ចាស់។ អីក៏ក្លាហានខ្លាំងម្ល៉េះ! គ្រាន់តែស្ដាប់ឮសម្ដីនេះ មិនមែនធ្វើឱ្យអ្នកកោតខ្លាចទៅហើយទេ? តើនរណាហ៊ានសាកល្បង និងសួររកហេតុផលជាមួយព្រះជាម្ចាស់? ... តើមនុស្សទាំងនេះ មិនមែនជាមហាទេវតាទេឬអី? តើពួកគេមិនមែនជាសាតាំងទេឬអី? អ្នកអាចសួររកហេតុផលជាមួយអ្នកណាក៏ដោយ តាមចិត្តអ្នកចង់ ប៉ុន្តែមិនអាចសួររកហេតុផលជាមួយព្រះជាម្ចាសបានឡើយ។ អ្នកមិនគួរធ្វើបែបនេះទេ អ្នកមិនគួរគិតគំនិតបែបនេះឡើយ។ ព្រះជាម្ចាស់ទ្រង់ជាអ្នកប្រទានពរឱ្យ ព្រះអង្គអាចប្រទានពរដល់នរណាក៏បានតាមព្រះហឫទ័យទ្រង់។ ទោះបីជាអ្នកបំពេញតាមសេចក្ដីតម្រូវសម្រាប់ការទទួលបានព្រះពរក៏ដោយចុះ ប្រសិនបើព្រះជាម្ចាស់មិនប្រទានពរដល់អ្នកទេ អ្នកក៏មិនគួរព្យាយាមសួររកហេតុផលជាមួយទ្រង់ដែរ។ ចក្កវាឡទាំងមូល និងមនុស្សជាតិទាំងអស់ សុទ្ធតែស្ថិតក្នុងព្រះហស្តរបស់ព្រះជាម្ចាស់ ហើយព្រះជាម្ចាស់ជាអ្នកសម្រេច។ អ្នកជាមនុស្សតូចទាបខ្លាំងបែបនេះ តែបែរជាហ៊ានសួររកហេតុផលជាមួយព្រះជាម្ចាស់ទៅវិញ។ ហេតុអ្វីបានជាអ្នកព្រហើនឥតកោតក្រែងបែបនេះ? អ្នកគួរឆ្លុះកញ្ចក់មើលថាខ្លួនឯងជានរណា។ ប្រសិនបើអ្នកហ៊ានស្រែកតវ៉ា និងប្រកែកជាមួយព្រះអាទិករ តើអ្នកមិនមែនកំពុងស្វែងរកសេចក្ដីស្លាប់ទេឬអី? 'ប្រសិនបើថ្ងៃណាមួយយើងមិនទទួលបានព្រះពរ យើងនឹងទៅស្ថានសួគ៌ជាន់ទីបី និងសួររកហេតុផលជាមួយព្រះជាម្ចាស់មិនខាន'។ តាមរយៈពាក្យសម្ដីទាំងនេះ អ្នកកំពុងស្រែកតវ៉ាទាស់នឹងព្រះជាម្ចាស់ដោយបើកចំហហើយ។ តើស្ថានសួគ៌ជាន់ទីបី ជាកន្លែងប្រភេទណា? វាជាដំណាក់របស់ព្រះជាម្ចាស់។ ដើម្បីហ៊ានទៅស្ថានសួគ៌ជាន់ទីបីដើម្បីព្យាយាមសួររកហេតុផលជាមួយព្រះជាម្ចាស់ គឺមិនខុសអ្វីពីបង្កព្យុះភ្លៀងនៅព្រះរាជវាំងនោះទេ។ តើមិនមែនបែបនោះទេឬអី? មនុស្សខ្លះនិយាយថា៖ 'តើចំណុចនេះមានអ្វីពាក់ព័ន្ធនឹងពួកទទឹងព្រះគ្រីស្ទទៅ?' វាមានពាក់ព័ន្ធច្រើនបំផុត ដោយសារអ្នកដែលចង់ទៅស្ថានសួគ៌ជាន់ទីបីដើម្បីសួររកហេតុផលជាមួយព្រះជាម្ចាស់ គឺសុទ្ធតែជាពួកទទឹងនឹងព្រះគ្រីស្ទ។ មានតែពួកទទឹងនឹងព្រះគ្រីស្ទទេ ដែលនឹងនិយាយពាក្យបែបនេះ ពាក្យសម្ដីបែបនេះគឺជាសូរសៀងកប់ជ្រៅនៅក្នុងចិត្តរបស់ពួកទទឹងនឹងព្រះគ្រីស្ទ ហើយនេះគឺជាសេចក្ដីទុច្ចរិតរបស់ពួកទទឹងនឹងព្រះគ្រីស្ទ» («ចំណុចទីប្រាំពីរ៖ ពួកគេជាមនុស្សអាក្រក់ មានល្បិចកល និងបោកបញ្ឆោត (ផ្នែកទីពីរ)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ ខ្ញុំអាម៉ាស់ណាស់នៅចំពោះការបើកសម្ដែងរបស់ព្រះ ហើយខ្ញុំឃើញថា ការរងទុក្ខ និងការលះបង់បំពេញភារកិច្ចរបស់ខ្ញុំប៉ុន្មានឆ្នាំនេះ មិនបានគិតគូរដល់ព្រះទ័យព្រះ និងបំពេញភារកិច្ចក្នុងនាមជាភាវៈដែលព្រះបង្កើតមក ដើម្បីតបស្នងនឹងក្ដីស្រឡាញ់របស់ព្រះឡើយ។ វាជាការដោះដូរចង់បានព្រះពរព្រះ ដើម្បីចូលក្នុងនគរព្រះ និងទទួលព្រះពរអស់កល្ប។ ខ្ញុំបានចាត់ទុកការបំពេញភារកិច្ច ជាមធ្យោបាយ ដើម្បីរួចផុតពីគ្រោះមហន្តរាយ និងឱ្យព្រះប្រទានពរ ជាការចរចា និងដើមទុនសម្រាប់ដោះដូរជាមួយព្រះប៉ុណ្ណោះ។ នេះជាមូលហេតុដែលខ្ញុំគិតគូរថា ខ្ញុំធ្វើបានច្រើនប៉ុនណា មានមនុស្សប៉ុន្មានដែលខ្ញុំបាននាំឱ្យជឿព្រះ ខ្ញុំបានរងទុក្ខប៉ុនណា ខ្ញុំបានលះបង់ច្រើនបែបណា។ ពេលរាប់កាន់តែច្រើន ខ្ញុំកាន់តែយល់ថា ខ្ញុំបានរួមចំណែកបម្រើព្រះគួរឱ្យសរសើរ និងថា ខ្ញុំមានលក្ខណៈសម្បត្តិគ្រប់គ្រាន់ ដើម្បីទទួលបានការការពារ និងការឃុំគ្រងពីព្រះឱ្យរួចផុតពីមហន្តរាយ។ ខ្ញុំនឹកស្មានមិនដល់ថា ខ្ញុំឆ្លងវីរុសនេះក្នុងពេលមួយរំពេចឡើយ។ ខ្ញុំបានស្ដីបន្ទោស និងយល់ច្រឡំចំពោះព្រះ មិនបានស្វែងរករបៀបចុះចូលចំពោះព្រះ ពេលមានជំងឺនេះទេ។ ផ្ទុយទៅវិញ ខ្ញុំគិតពីអ្វីដែលខ្ញុំអាចធ្វើបាន ដើម្បីទទួលបានការយល់ព្រមពីព្រះ ដើម្បីឱ្យព្រះការពារខ្ញុំ ហើយខ្ញុំបានជាឆាប់ៗប៉ុណ្ណោះ។ ដូច្នេះ នៅពេលខ្ញុំឃើញថា ស្ថានភាពជំងឺខ្ញុំកាន់តែធ្ងន់ធ្ងរ ខ្ញុំបានបាក់ទឹកចិត្តជាមួយព្រះ។ ខ្ញុំស្ដីបន្ទោសទ្រង់ដែលមិនការពារខ្ញុំ មិនផ្ដល់យុត្តិធម៌ដល់ខ្ញុំ។ ការពិតបង្ហាញថា ខ្ញុំមានជំនឿ និងបំពេញភារកិច្ច ដើម្បីតែព្រះពរប៉ុណ្ណោះ ហើយខ្ញុំមិនបានស្មោះត្រង់ចំពោះព្រះទេ។ ខ្ញុំគ្រាន់តែប្រើទ្រង់ ដើម្បីសម្រេចគោលដៅរបស់ខ្ញុំដែលចង់បានព្រះពរ ធ្វើការដោះដូរ និងបោកប្រាស់ព្រះប៉ុណ្ណោះ។ ខ្ញុំពិតជាអាត្មានិយម និងវៀចវេរមែន! ប៉ុលនៅយុគសម័យនៃព្រះគុណ បានធ្វើដំណើរទូទាំងអឺរ៉ុប ដើម្បីផ្សាយដំណឹងល្អអំពីព្រះអម្ចាស់ រងទុក្ខជាច្រើន និងលះបង់ដ៏ធំ តែគ្រប់យ៉ាងដែលគាត់ធ្វើ គឺគ្រាន់តែចង់ចូលក្នុងនគរស្ថានសួគ៌ និងទទួលរង្វាន់ប៉ុណ្ណោះ។ គាត់ថា៖ «ខ្ញុំបានប្រយុទ្ធយ៉ាងល្អ ខ្ញុំបានបញ្ចប់ការរត់ប្រណាំងរបស់ខ្ញុំ ហើយខ្ញុំបានរក្សាសេចក្តីជំនឿខ្ញុំយ៉ាងមាំ។ ពីពេលនេះតទៅ មានមកុដនៃសេចក្តីសុចរិតមួយ ដែលបម្រុងទុកសម្រាប់ខ្ញុំ» (២ធីម៉ូថេ ៤:៧-៨)។ នេះមានន័យថា បើព្រះមិនផ្ដល់មកុដដល់គាត់ទេ នោះព្រះមិនសុចរិតឡើយ។ មនុស្សនៅក្នុងសាសនាបានរងឥទ្ធិពលយ៉ាងខ្លាំងពីពាក្យទាំងនេះរបស់ប៉ុល។ អ្នកដែលធ្វើការ និងរងទុក្ខក្នុងព្រះនាមព្រះអម្ចាស់ សុទ្ធតែធ្វើដើម្បីចង់ទៅស្ថានសួគ៌ និងបានព្រះពរ។ ពួកគេប្រកែកជាមួយព្រះ បើពួកគេមិនទទួលបានព្រះពរ។ ខ្ញុំដូចជាពួកគេដែរ មិនអ៊ីចឹង? ពេលនោះ ខ្ញុំខ្លាចណាស់។ ខ្ញុំស្មានមិនដល់ថា ខ្ញុំបើកសម្ដែងនិស្ស័យបែបនេះទេ។ បើស្ថានភាពនោះមិនលាតត្រដាងខ្ញុំទេ ខ្ញុំនឹងនៅតែមើលមិនឃើញថា ខ្ញុំមាននិស្ស័យដូចពួកទទឹងនឹងព្រះគ្រីស្ទដ៏ធ្ងន់ធ្ងរបែបនេះឡើយ។ ខ្ញុំបានគិតដល់ព្រះបន្ទូលខ្លះ៖ «យើងបានដាក់បទដ្ឋានដ៏តឹងរឹងមួយឲ្យមនុស្សកាន់តាមពេញមួយជីវិត។ បើចិត្តភក្ដីភាពរបស់អ្នកមានភ្ជាប់ជាមួយចេតនា និងលក្ខខណ្ឌនានា នោះយើងមិនចង់បានចិត្តភក្ដីភាពរបស់អ្នកឡើយ ព្រោះថា យើងស្អប់ណាស់អ្នកណាដែលបោកបញ្ឆោតយើងដោយចេតនារបស់គេ ហើយមកកំហែងយើងដោយលក្ខខណ្ឌរបស់គេនេះ។ យើងចង់បានតែមនុស្សដែលស្មោះត្រង់ពិតប្រាកដចំពោះយើង ហើយហ៊ានធ្វើអ្វីគ្រប់យ៉ាង ដើម្បីបញ្ជាក់ និងជាប្រយោជន៍ដល់សេចក្តីជំនឿ។ យើងស្អប់ណាស់ពាក្យអែបអបដែលអ្នករាល់គ្នាប្រើ ដើម្បីព្យាយាមធ្វើឲ្យយើងអរសប្បាយ ដ្បិតកន្លងមក យើងតែងតែប្រព្រឹត្តចំពោះអ្នករាល់គ្នា ដោយព្រះទ័យស្មោះសរ ហើយយើងសង្ឃឹមថាអ្នករាល់គ្នាក៏ប្រព្រឹត្តចំពោះយើង ដោយសេចក្តីជំនឿ ដ៏ពិតវិញផងដែរ» («តើអ្នកជាអ្នកជឿលើព្រះជាម្ចាស់ដ៏ពិតប្រាកដមែនទេ?» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈព្រះបន្ទូលនេះ ខ្ញុំអាចយល់បានថា និស្ស័យទ្រង់គឺសុចរិត បរិសុទ្ធ និងមិនអត់ឱនចំពោះការប្រមាថទេ។ ព្រះធ្វើការ ដើម្បីសង្រ្គោះមនុស្សជាតិ ហើយអ្វីដែលទ្រង់សព្វព្រះទ័យ គឺជាការស្មោះត្រង់ និងភក្ដីភាពរបស់មនុស្ស។ បើការខិតខំរបស់មនុស្សបង្កប់នូវចេតនា គំនិតមិនស្មោះ ការចរចា ឬការបោកប្រាស់ នោះព្រះនឹងមិនគ្រាន់តែមិនសព្វព្រះទ័យចំពោះពួកគេប៉ុណ្ណោះទេ តែពួកគេក៏ធ្វើឱ្យព្រះស្អប់ និងខ្ពើមរអើម ហើយទ្រង់ថែមទាំងថ្កោលទោសពួកគេទៀតផង។ ដូចជាប៉ុល ដែលនៅទីបំផុត ព្រះមិនគ្រាន់តែមិនប្រទានពរប៉ុណ្ណោះទេ តែព្រះក៏ដាក់ទោសគាត់ឱ្យធ្លាក់ក្នុងនរកដែរ។ របៀបដែលខ្ញុំបំពេញភារកិច្ច ដែលបង្កប់នូវគំនិតមិនស្មោះនៃការដោះដូរនេះ ក៏ច្បាស់ជាធ្វើឱ្យព្រះស្អប់ និងខ្ពើមរអើមផងដែរ។ ការដែលខ្ញុំធ្លាក់ខ្លួនឈឺនេះ បើកសម្ដែងទាំងស្រុងពីនិស្ស័យសុចរិត និងបរិសុទ្ធរបស់ព្រះ។ ពេលគិតដល់ចំណុចនេះ ខ្ញុំទទួលយក និងចុះចូលចំពោះជំងឺនេះទាំងស្រុង និងអស់ពីចិត្ត។

ក្រោយមក ខ្ញុំបានអានអត្ថបទព្រះបន្ទូលមួយទៀត៖ «ក្នុងនាមជាភាវៈដែលព្រះបានបង្កើតមក នៅពេលអ្នកមកចំពោះព្រះភក្ត្រព្រះអាទិករ អ្នកត្រូវបំពេញភារកិច្ចរបស់អ្នក។ នេះគឺជារឿងត្រឹមត្រូវដែលអ្នកគួរធ្វើ ហើយជាទំនួលខុសត្រូវដែលអ្នកត្រូវរែកពុន។ ព្រះអាទិករបានធ្វើកិច្ចការកាន់តែធំជាងមុនក្នុងចំណោមមនុស្សជាតិ ដោយផ្អែកលើមូលដ្ឋានដែល ភាវៈដែល ព្រះបានបង្កើតមក ត្រូវបំពេញភារកិច្ចរបស់ខ្លួន។ ព្រះអង្គបានបំពេញកិច្ចការមួយជំហានទៀតលើមនុស្សជាតិ។ ហើយតើកិច្ចការនោះជាកិច្ចការអ្វីទៅ? ព្រះអង្គបានប្រទានសេចក្ដីពិតដល់មនុស្សជាតិ ដោយអនុញ្ញាតឱ្យពួកគេទទួលបានសេចក្ដីពិតពីទ្រង់ ពេលដែលពួកគេបំពេញភារកិច្ចរបស់ខ្លួន ដូច្នេះហើយ ក៏កម្ចាត់បង់នូវនិស្ស័យពុករលួយ រួចក៏ត្រូវបានបន្សុទ្ធ។ ហេតុនេះ ពួកគេបានបំពេញតាមបំណងព្រះហឫទ័យរបស់ព្រះជាម្ចាស់ និងចាប់ផ្ដើមដើរនៅលើផ្លូវត្រឹមត្រូវក្នុងជីវិត ហើយចុងក្រោយ ពួកគេអាចកោតខ្លាចព្រះជាម្ចាស់ និងគេចចេញពីសេចក្ដីអាក្រក់ ទទួលបានសេចក្ដីសង្គ្រោះពេញលេញ និងលែងស្ថិតក្រោមទុក្ខលំបាករបស់សាតាំងទៀត។ នេះគឺជាផលដែលព្រះជាម្ចាស់សព្វព្រះទ័យចង់ឱ្យមនុស្សសម្រេចបាននៅពេលពួកគេបំពេញភារកិច្ចរបស់ពួកគេចប់។ ហេតុនេះ ក្នុងអំឡុងដំណើរការនៃការបំពេញភារកិច្ចរបស់អ្នក ព្រះជាម្ចាស់មិនគ្រាន់តែឱ្យអ្នកមើលឃើញរបស់អ្វីមួយច្បាស់ និងយល់ពីសេចក្ដីពិតតិចតួចនោះទេ ហើយព្រះអង្គក៏មិនគ្រាន់តែឱ្យអ្នកទទួលបានព្រះគុណ និងព្រះពរដែលអ្នកបានទទួលតាមរយៈការបំពេញកាតព្វកិច្ចរបស់អ្នកក្នុងនាមជាសត្តនិករដែលព្រះបានបង្កើតមកនោះដែរ។ តែផ្ទុយទៅវិញ ព្រះអង្គអនុញ្ញាតឱ្យអ្នកបានបន្សុទ្ធ និងបានសង្គ្រោះ ហើយចុងក្រោយ ក៏បានមករស់នៅក្នុងពន្លឺនៃព្រះភក្ត្ររបស់ព្រះអាទិករផង» («ចំណូចទីប្រាំបួន៖ ពួកគេបំពេញកាតព្វកិច្ចដើម្បីតែញែកខ្លួនឯង និងបំពេញផលប្រយោជន៍ និងមហិច្ឆតាផ្ទាល់ខ្លួនប៉ុណ្ណោះ។ ពួកគេមិនដែលគិតគូរដល់ដំណាក់របស់ព្រះជាម្ចាស់ឡើយ ហើយថែមទាំងលក់ផលប្រយោជន៍ទាំងនោះដូរយកសិរីល្អផ្ទាល់ខ្លួនទៀតផង (ផ្នែកទីប្រាំពីរ)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ ព្រះបន្ទូលនេះធ្វើឱ្យខ្ញុំរំជួលចិត្តជាខ្លាំង! ការបំពេញភារកិច្ច គឺជាការទទួលខុសត្រូវ និងជាកាតព្វកិច្ចមួយដែលភាវៈព្រះបានបង្កើតមកមិនអាចរួញរាឡើយ។ ហើយវាជាផ្លូវមួយ ដើម្បីទទួលបានសេចក្តីពិត និងសម្រេចបានការផ្លាស់ប្ដូរនិស្ស័យ។ នៅក្នុងភារកិច្ចយើង ព្រះកំណត់ស្ថានភាពគ្រប់ប្រភេទ ដើម្បីលាតត្រដាងពីនិស្ស័យពុករលួយរបស់មនុស្ស ក្រោយមក តាមរយៈការជំនុំជម្រះ ការបើកសម្ដែងពីព្រះបន្ទូលទ្រង់ និងការប្រៀនប្រដៅរបស់ទ្រង់ ព្រះអង្គអនុញ្ញាតឱ្យយើងយល់ពីសេចក្តីពុករលួយរបស់យើង និងមានការផ្លាស់ប្ដូរ ដើម្បីកុំឱ្យសាតាំងធ្វើបាប និងធ្វើឱ្យពុករលួយតទៅទៀត។ នេះជាព្រះទ័យដ៏ល្អរបស់ព្រះ។ ប៉ុន្មានឆ្នាំដែលខ្ញុំបំពេញភារកិច្ចនេះ ខ្ញុំបានបង្ហាញសេចក្តីពុករលួយជាច្រើន តាមរយៈបរិយាកាសដែលព្រះរៀបចំ។ ខ្ញុំទទួលបានការយល់ដឹងខ្លះអំពីនិស្ស័យពុករលួយរបស់ខ្ញុំ ក្រោយមក ចាប់ផ្ដើមស្អប់ខ្លួនឯង ប្រែចិត្ត និងផ្លាស់ប្ដូរ ហើយមានលក្ខណៈជាមនុស្សបន្តិចដែរ។ ខ្ញុំទទួលបានច្រើន តាមរយៈភារកិច្ចខ្ញុំ តែខ្ញុំនៅតែអកតញ្ញូដដែល។ ផ្ទុយទៅវិញ ខ្ញុំបានប្រើភារកិច្ចនេះ ជាឧបករណ៍តថ្លៃជាថ្នូរនឹងព្រះពរ ជាយានមួយ ឆ្លងផុតគ្រោះមហន្តរាយ ហើយខ្ញុំបានប្រព្រឹត្តចំពោះព្រះដូចជាខ្ញុំអាចបោកប្រាស់ និងប្រើទ្រង់បានអ៊ីចឹង។ ខ្ញុំពិតជាគួរឱ្យស្អប់ខ្ពើមមែន! ព្រះបានសម្ដែងចេញសេចក្តីពិតជាច្រើន តែខ្ញុំមិនបានឱ្យតម្លៃលើសេចក្តីពិតទាំងនោះទេ ហើយគិតតែពីរបៀបទទួលព្រះពរ រួចផុតពីគ្រោះមហន្តរាយ ចូលទៅក្នុងនគរព្រះ និងទទួលបានរង្វាន់ប៉ុណ្ណោះ។ ខ្ញុំពិតជាអាក្រក់មែន។ ខ្ញុំបានអធិស្ឋាន និងស្បថចំពោះព្រះថា ខ្ញុំនឹងឈប់បំពេញភារកិច្ច ដើម្បីទទួលបានព្រះពរទៀតហើយ តែខ្ញុំនឹងដេញតាមសេចក្តីពិតនៅក្នុងភារកិច្ច ដើម្បីតបស្នងនឹងក្ដីស្រឡាញ់របស់ព្រះ។ ខ្ញុំបានអានអត្ថបទព្រះបន្ទូលមួយទៀត ដែលផ្ដល់ឱ្យខ្ញុំនូវផ្លូវអនុវត្តន៍។ «ក្នុងសេចក្ដីជំនឿរបស់អ្នកលើព្រះជាម្ចាស់ និងក្នុងការដេញតាមសេចក្ដីពិត ប្រសិនបើអ្នកអាចនិយាយថា៖ 'មិនថាព្រះជាម្ចាស់ឱ្យហេតុការណ៍ដូចជាជំងឺតម្កាត់ ឬហេតុការណ៍មិនត្រូវចិត្ត កើតមានមកលើខ្ញុំយ៉ាងណាទេ មិនថាព្រះជាម្ចាស់ធ្វើបែបណានោះទេ ខ្ញុំត្រូវតែស្ដាប់បង្គាប់ ហើយរក្សាជំហររបស់ខ្ញុំក្នុងនាមជាភាវៈដែលព្រះបានបង្កើតមកជានិច្ច។ អ្វីដែលសំខាន់ជាងគេនោះគឺ ខ្ញុំត្រូវអនុវត្តទិដ្ឋភាពនៃសេចក្ដីពិតនេះ (ការស្ដាប់បង្គាប់) និងរស់នៅតាមតថភាពនៃការស្ដាប់បង្គាប់ព្រះជាម្ចាស់។ បន្ថែមលើនេះ ខ្ញុំមិនត្រូវគេចវេះពីអ្វីដែលព្រះជាម្ចាស់បានដាក់បញ្ជាបេសកកម្មមកលើខ្ញុំ និងគេចវេះពីភារកិច្ចដែលខ្ញុំគួរធ្វើនោះទេ។ សូម្បីតែដល់ដង្ហើមចុងក្រោយក៏ដោយ ក៏ខ្ញុំត្រូវតែប្រកាន់តាមភារកិច្ចរបស់ខ្ញុំដែរ'។ តើនេះមិនមែនជាការធ្វើបន្ទាល់ទេឬអី? នៅពេលអ្នកមានការតាំងចិត្ត និងមានសភាពបែបនេះ តើអ្នកនៅអាចរអ៊ូរទាំអំពីព្រះជាម្ចាស់ទៀតទេ? អ្នកមិនអាចរអ៊ូរទាំទៀតឡើយ។ នៅពេលនោះ អ្នកនឹងគិតក្នុងចិត្តថា៖ 'ព្រះជាម្ចាស់បានប្រទានខ្យល់ដង្ហើមដល់ខ្ញុំ ប៉ុន្មានឆ្នាំមកនេះ ព្រះអង្គបានទំនុកបម្រុង និងបានការពារខ្ញុំ ព្រះអង្គបានដកយកការឈឺចាប់យ៉ាងច្រើនចេញពីខ្ញុំ បានប្រទានព្រះគុណ និងសេចក្ដីពិតជាច្រើនដល់ខ្ញុំ។ ខ្ញុំបានយល់ពីសេចក្ដីពិត និងសេចក្ដីអាថ៌កំបាំងដែលមនុស្សរាប់ជំនាន់មិនដែលបានយល់។ ខ្ញុំបានរៀនសូត្រជាច្រើនពីព្រះជាម្ចាស់ ដូច្នេះ ខ្ញុំត្រូវតបស្នងទៅព្រះជាម្ចាស់វិញ! កាលពីមុន កម្ពស់របស់ខ្ញុំតូចទាបខ្លាំងណាស់ ខ្ញុំគ្មានយល់អ្វីនោះទេ ហើយគ្រប់យ៉ាងដែលខ្ញុំធ្វើ គឺសុទ្ធតែធ្វើឱ្យព្រះជាម្ចាស់ឈឺចាប់ទាំងអស់។ នៅពេលអនាគត ខ្ញុំអាចនឹងគ្មានឱកាសដើម្បីតបស្នងព្រះជាម្ចាស់ម្ដងទៀតឡើយ។ មិនថាខ្ញុំមានពេលរស់នៅយូរប៉ុនណាទៀតនោះទេ ខ្ញុំត្រូវលះបង់កម្លាំងខ្លះដែលខ្ញុំមាន និងធ្វើកិច្ចការដែលខ្ញុំអាចធ្វើបានដើម្បីព្រះជាម្ចាស់ ដើម្បីឱ្យព្រះជាម្ចាស់ទតឃើញថា ការទំនុកបម្រុងដល់ខ្ញុំប៉ុន្មានឆ្នាំមកនេះ មិនមែនឥតប្រយោជន៍នោះទេ ប៉ុន្តែបានចេញជាផលផ្លែហើយ។ ខ្ញុំសូមថ្វាយសេចក្ដីសុខសាន្តដល់ព្រះជាម្ចាស់ ហើយខ្ញុំឈប់ធ្វើឱ្យព្រះអង្គឈឺចាប់ ឬខកព្រះទ័យទៀតហើយ'។ តើគិតបែបនេះ យ៉ាងម៉េចដែរ? មិនត្រូវគិតពីរបៀបសង្គ្រោះខ្លួនអ្នក ឬរបៀបគេចខ្លួនឡើយ តែត្រូវគិតថា៖ 'តើជំងឺនេះនឹងជាសះស្បើយនៅពេលណា? នៅពេលជំងឺនេះជា ខ្ញុំនឹងខំប្រឹងឱ្យអស់លទ្ធភាពដើម្បីបំពេញភារកិច្ចរបស់ខ្ញុំ និងកាន់តែប្ដូរផ្ដាច់ថែមទៀត។ នៅពេលខ្ញុំឈឺ តើឱ្យខ្ញុំប្ដូរផ្ដាច់ម្ដេចកើតទៅ? តើខ្ញុំអាចបំពេញភារកិច្ចក្នុងនាមជាភាវៈដែលព្រះបានបង្កើតមកយ៉ាងដូចម្ដេចកើត?' ឱ្យតែអ្នកនៅមានដង្ហើមដក តើអ្នកអាចមិននាំសេចក្ដីអាម៉ាស់ដល់ព្រះជាម្ចាស់បានទេ? ឱ្យតែអ្នកនៅមានដង្ហើមដក ឱ្យតែអ្នកនៅមានចិត្តគំនិតជ្រះស្រឡះ តើអ្នកអាចមិនរអ៊ូរទាំអំពីព្រះជាម្ចាស់បានទេ? (បាន។) នៅពេលនេះ និយាយថា 'បាន' គឺងាយស្រួលទេ ប៉ុន្តែនៅពេលរឿងនេះកើតឡើងលើអ្នកផ្ទាល់ វានឹងមិនស្រួលនោះទេ។ ដូច្នេះហើយ អ្នកត្រូវតែដេញតាមសេចក្ដីពិត ខំប្រឹងធ្វើការលើសេចក្ដីពិតឱ្យបានញឹកញាប់ និងចំណាយពេលឱ្យបានច្រើនគិតថា៖ 'តើខ្ញុំអាចបំំំំពេញតាមបំណងព្រះហឫទ័យរបស់ព្រះជាម្ចាស់បានដោយរបៀបណា? តើខ្ញុំអាចតបស្នងចំពោះសេចក្ដីស្រឡាញ់របស់ព្រះជាម្ចាស់បានដោយរបៀបណា? តើខ្ញុំអាចបំពេញភារកិច្ចក្នុងនាមជាភាវៈដែលព្រះបានបង្កើតមកដោយរបៀបណា?' តើភាវៈដែលព្រះបានបង្កើតមកជាអ្វី? តើទំនួលខុសត្រូវរបស់ភាវៈដែលព្រះបានបង្កើតមក គ្រាន់តែត្រូវស្ដាប់បន្ទូលរបស់ព្រះជាម្ចាស់ប៉ុណ្ណេះឬ? មិនមែនទេ តែត្រូវរស់នៅតាមព្រះបន្ទូលរបស់ព្រះជាម្ចាស់។ ព្រះជាម្ចាស់បានប្រទានសេចក្ដីពិតជាច្រើន ប្រទានផ្លូវជាច្រើន និងប្រទានជីវិតជាច្រើន ដើម្បីឱ្យអ្នកអាចរស់នៅតាមលក្ខណៈទាំងនេះបាន និងធ្វើបន្ទាល់ថ្វាយដល់ទ្រង់។ ភាវៈដែលព្រះបានបង្កើតមក គួរធ្វើកិច្ចការបែបនេះ ហើយនេះក៏ជាទំនួលខុសត្រូវ និងកាតព្វកិច្ចរបស់អ្នកដែរ» («មានតែការអានព្រះបន្ទូលព្រះជាម្ចាស់ឱ្យបានញឹកញាប់ និងការសញ្ជឹងគិតពីសេចក្តីពិតប៉ុណ្ណោះ ទើបមានផ្លូវនៅខាងមុខ» នៃសៀវភៅ «ព្រះបន្ទូល» ភាគ៣៖ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ បន្ទូលព្រះពិតជាធ្វើឱ្យខ្ញុំរំជួលចិត្តខ្លាំងមែន។ ព្រះជាម្ចាស់ ជាម្ចាស់នៃរបស់សព្វសារពើ ហើយខ្ញុំជាភាវៈដែលព្រះបង្កើតមក ដូច្នេះ វាសនាខ្ញុំស្ថិតក្នុងព្រះហស្តទ្រង់។ ទ្រង់បានអនុញ្ញាតឱ្យខ្ញុំកើតជំងឺនេះ ដូច្នេះ មិនថាខ្ញុំរស់ ឬស្លាប់ទេ ខ្ញុំគួរតែចុះចូលតាមការគ្រប់គ្រង និងការរៀបចំរបស់ព្រះដែរ។ នេះជាហេតុផលចម្បងមួយដែលភាវៈដែលព្រះបង្កើតមក គួរតែមាន។ ហើយភារកិច្ច គឺជាអ្វីមួយដែលភាវៈដែលព្រះបង្កើតមក គួរតែបំពេញ។ គ្រប់ពេល មិនថាមានអ្វីកើតឡើងទេ ឱ្យតែខ្ញុំមានដង្ហើម ខ្ញុំគួរតែបំពេញភារកិច្ចខ្ញុំ។ ខ្ញុំទទួលបានយ៉ាងច្រើនពីក្ដីស្រឡាញ់របស់ព្រះនាប៉ុន្មានឆ្នាំនេះ តែដោយសារខ្ញុំមិនដេញតាមសេចក្តីពិត ខ្ញុំតែងបះបោរទាស់នឹងទ្រង់ និងធ្វើឱ្យទ្រង់ខកព្រះទ័យជានិច្ច។ ខ្ញុំជំពាក់ព្រះច្រើនណាស់។ ឥឡូវ ឱ្យតែខ្ញុំនៅមានជីវិត ខ្ញុំគួរតែបំពេញភារកិច្ចខ្ញុំ ដើម្បីតបស្នងចំពោះក្ដីស្រឡាញ់របស់ព្រះ។ ប៉ុន្មានថ្ងៃក្រោយមក ខ្ញុំបានគិតរាល់ថ្ងៃអំពីរបៀបបំពេញភារកិច្ចខ្ញុំឱ្យបានល្អ ដើម្បីផ្គាប់ព្រះទ័យព្រះ។ បងស្រីម្នាក់ដែលជាដៃគូខ្ញុំ ទើបតែបំពេញភារកិច្ចថ្មោងថ្មី និងមិនដឹងច្រើនអំពីគោលការណ៍ផ្សាយដំណឹងល្អឡើយ ដូច្នេះ មានបញ្ហាជាច្រើនបានកើតឡើង។ ខ្ញុំបានជួយណែនាំគាត់តាមអនឡាញ។ ខ្ញុំក៏អានព្រះបន្ទូល និងច្រៀងបទទំនុកតម្កើងសរសើរព្រះស្ងាត់ៗជាញឹកញាប់ដែរ។ ខ្ញុំបន្តក្អក និងគ្រុនក្ដៅ តែខ្ញុំលែងបណ្ដោយឱ្យជំងឺនោះរារាំងខ្ញុំទៀតហើយ ហើយខ្ញុំក៏ឈប់គិតថា ខ្ញុំនឹងស្លាប់ទៀតដែរ។ ខ្ញុំដឹងថា វាសនាខ្ញុំស្ថិតក្នុងព្រះហស្តព្រះ ហើយថាខ្ញុំអាចរស់នៅបានដល់ពេលណា នោះត្រូវកំណត់ទុកដោយការគ្រប់គ្រងរបស់ព្រះរួចហើយ។ ខ្ញុំនឹងព្យាយាមបំពេញភារកិច្ចខ្ញុំឱ្យបានល្អ និងតបស្នងចំពោះក្ដីស្រឡាញ់របស់ព្រះ រហូតដល់ថ្ងៃកំណត់របស់ទ្រង់ ហើយខ្ញុំនឹងចុះចូល និងមិនរអ៊ូរទាំម្ដងទៀតឡើយ រហូតដល់ថ្ងៃដែលទ្រង់ឱ្យខ្ញុំស្លាប់។

ល្ងាចមួយ ខ្ញុំក្អកមិនឈប់សោះ បំពង់កខ្ញុំពេញដោយស្លេស្ម ខ្ញុំក៏គ្រុនក្ដៅ និងឈឺពេញខ្លួនដែរ។ ខ្ញុំគេងលើគ្រែ មិនលក់សោះ ចេះតែរមៀលចុះឡើង។ ខ្ញុំឆ្ងល់ថា៖ «តើខ្ញុំជិតស្លាប់ហើយឬ? ពេលខ្ញុំគេងលក់ តើខ្ញុំនឹងភ្ញាក់ពីដេកវិញទេ?» គំនិតអំពីការស្លាប់ ធ្វើឱ្យខ្ញុំពិបាកចិត្តជាខ្លាំង ហើយពេលគិតថា ទៅថ្ងៃអនាគត ខ្ញុំនឹងគ្មានឱកាសអានព្រះបន្ទូលតទៅទៀត ធ្វើឱ្យខ្ញុំយំឥតយប់ឡើយ។ ខ្ញុំបានក្រោកឡើង បើកកុំព្យូទ័រ រួចអានអត្ថបទព្រះបន្ទូលមួយនេះ៖ «អាយុរបស់មនុស្សម្នាក់ៗ ត្រូវបានព្រះជាម្ចាស់កំណត់ទុកជាមុនរួចជាស្រេចហើយ។ តាមទស្សនៈខាងវេជ្ជសាស្រ្ត ជំងឺមួយអាចជាជំងឺដំណាក់កាលចុងក្រោយ ប៉ុន្តែតាមទស្សនៈរបស់ព្រះជាម្ចាស់ ប្រសិនបើជីវិតរបស់អ្នកត្រូវតែបន្តនៅរស់តទៅទៀត ហើយពេលវេលារបស់អ្នកមិនទាន់មកដល់ ដូច្នេះ ទោះបីជាអ្នកចង់ស្លាប់ ក៏អ្នកមិនអាចស្លាប់បានដែរ។ ប្រសិនបើព្រះជាម្ចាស់បានប្រទានបញ្ជាបេកសកម្មណាមួយឱ្យអ្នក ហើយបេសកកម្មរបស់អ្នកមិនទាន់ចប់នៅឡើយ ដូច្នេះ សូម្បីតែជំងឺធ្ងន់ធ្ងរដល់ថ្នាល់ត្រូវបាត់បង់ជីវិតក៏ដោយ ក៏អ្នកនឹងមិនត្រូវស្លាប់ដោយសារជំងឺនោះដែរ។ ព្រះជាម្ចាស់នឹងមិនទាន់យកអ្នកទៅឡើយទេ។ ទោះបីជាអ្នកមិនអធិស្ឋាន និងស្វែងរកសេចក្ដីពិត ឬមិនបានចូលព្យាបាលជំងឺរបស់អ្នកក៏ដោយ ឬសូម្បីតែអ្នកបានពន្យារពេលនៃការព្យាបាលរបស់អ្នកក៏ដោយ ក៏អ្នកនឹងមិនស្លាប់ដែរ។ ចំណុចនេះត្រឹមត្រូវខ្លាំងណាស់ចំពោះអ្នកណាដែលបានទទួលបានបញ្ជាបេសកកម្មពីព្រះជាម្ចាស់៖ នៅពេលដែលបេសកកម្មរបស់ពួកគេមិនទាន់ចប់នៅឡើយ មិនថាមានជំងឺអ្វីកើតឡើងមកលើពួកគេនោះទេ ពួកគេនឹងមិនស្លាប់ភ្លាមៗតែម្ដងនោះទេ។ ពួកគេត្រូវរស់នៅបន្តរហូតដល់ពេលចុងក្រោយដែលបេសកកម្មរបស់ពួកគេបានបញ្ចប់។ តើអ្នកមានសេចក្ដីជំនឿលើរឿងនេះទេ? ... ការពិតគឺថា ទោះបីជាការតថ្លៃរបស់អ្នក គឺដើម្បីឱ្យជំងឺរបស់អ្នកបានជាសះស្បើយ ឬដើម្បីការពារជីវិតអ្នកកុំឱ្យបាត់បង ឬថាតើអ្នកមានបំណង ឬគោលដៅអ្វីផ្សេងក្នុងនោះក៏ដោយ តាមទស្សនៈរបស់ព្រះជាម្ចាស់ ប្រសិនបើអ្នកអាចបំពេញភារកិច្ចរបស់អ្នកបាន ហើយនៅមានប្រយោជន៍ឱ្យប្រើប្រាស់បានទៀត ប្រសិនបើព្រះជាម្ចាស់បានសម្រេចថា ត្រូវប្រើអ្នកបន្តទៀត នោះអ្នកនឹងមិនស្លាប់ឡើយ។ អ្នកនឹងមិនអាចស្លាប់បានទេ ទោះបីជាអ្នកចង់ស្លាប់ក៏ដោយចុះ។ ប៉ុន្តែ ប្រសិនបើអ្នកបង្កបញ្ហា និងប្រព្រឹត្តអំពើទុច្ចរិតគ្រប់បែបយ៉ាង និងប្រមាថដល់និស្ស័យរបស់ព្រះជាម្ចាស់ អ្នកនឹងឆាប់ស្លាប់មិនខាន។ ជីវិតរបស់អ្នកនឹងត្រូវកាត់បន្ថយមកអាយុខ្លីវិញ។ អាយុរបស់មនុស្សម្នាក់ៗ ត្រូវព្រះជាម្ចាស់កំណត់ទុក មុនការបង្កើតលោកីយ៍នេះទៅទៀត។ ប្រសិនបើពួកគេអាចស្ដាប់បង្គាប់តាមការរៀបចំ និងការចាត់ចែងរបស់ព្រះជាម្ចាស់បាន ដូច្នេះមិនថាពួកគេកើតជំងឺឬអត់នោះទេ ឬមិនថាពួកគេមានសុខភាពល្អ ឬមិនល្អនោះទេ ពួកគេនឹងនៅបន្តរស់នៅក្នុងចំនួនឆ្នាំដែលព្រះជាម្ចាស់បានកំណត់ទុកជាមុន។ តើអ្នកមានសេចក្ដីជំនឿលើរឿងនេះទេ?» («ផ្នែកទី៣» នៃសៀវភៅ «ព្រះបន្ទូល» ភាគ៣៖ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ ដោយបានអានបន្ទូលព្រះ ខ្ញុំអាចដឹងពីក្ដីស្រឡាញ់ និងក្ដីមេត្តារបស់ទ្រង់ ហើយខ្ញុំកក់ក្ដៅចិត្តណាស់។ ខ្ញុំយល់ពីព្រះទ័យព្រះច្រើនបន្តិច។ ការដែលខ្ញុំអាចកើតនៅគ្រាចុងក្រោយ ជឿលើព្រះ និងបំពេញភារកិច្ច ត្រូវបានព្រះកំណត់ទុករួចហើយ ហើយនេះក៏ជាបេសកកម្មមួយដែលព្រះប្រទានដល់ខ្ញុំដែរ។ បើបេសកកម្មខ្ញុំបានបញ្ចប់ នោះខ្ញុំនឹងត្រូវស្លាប់ ទោះបីខ្ញុំមិនឈឺក៏ដោយ។ មិនដូច្នោះទេ ខ្ញុំនឹងមិនស្លាប់ឡើយ ទោះបីខ្ញុំមានជំងឺដែលគួរតែសម្លាប់ខ្ញុំបានក៏ដោយ។ ខ្ញុំមិនដឹងថាមានអ្វីខ្លះកំពុងរង់ចាំខ្ញុំទេ តែខ្ញុំដឹងថា ខ្ញុំគួរតែថ្វាយជីវិតខ្ញុំទៅក្នុងព្រះហស្តព្រះ និងធ្វើតាមការរៀបចំរបស់ទ្រង់។ ពេលគិតថា ខ្ញុំអាចស្លាប់បានគ្រប់ពេល ខ្ញុំពិតជាចង់និយាយយ៉ាងអស់ពីចិត្តទៅព្រះម្ដងទៀតណាស់។ ខ្ញុំបានលុតជង្គត់អធិស្ឋានទៅព្រះថា៖ «ឱព្រះជាម្ចាស់អើយ! សូមអរព្រះគុណទ្រង់ដែលជ្រើសរើសខ្ញុំម្ចាស់ឱ្យចូលក្នុងដំណាក់ទ្រង់ និងឱ្យខ្ញុំម្ចាស់ឮព្រះសូរសៀងទ្រង់។ ការទទួលបានការស្រោចស្រព និងការទ្រទ្រង់ដ៏ច្រើនពីព្រះបន្ទូលទ្រង់ បានជួយឱ្យខ្ញុំម្ចាស់រៀនបានសេចក្តីពិតជាច្រើន និងដឹងពីគោលការណ៍នៃការក្លាយជាមនុស្ស។ ខ្ញុំម្ចាស់យល់ថា ជីវិតខ្ញុំម្ចាស់មិនអសារបង់ឡើយ។ គ្រាន់តែថា ខ្ញុំម្ចាស់បានពុករលួយយ៉ាងខ្លាំង ហើយខ្ញុំម្ចាស់តែងតែបះបោរ និងធ្វើឱ្យទ្រង់ខូចព្រះទ័យប៉ុណ្ណោះ។ ខ្ញុំម្ចាស់មិនបានដេញតាមសេចក្តីពិតបានល្អ ឬបំពេញភារកិច្ចយ៉ាងពិតប្រាកដ ដើម្បីតបស្នងក្ដីស្រឡាញ់ទ្រង់ឡើយ។ ខ្ញុំម្ចាស់ក៏មិនដែលផ្ដល់ការកម្សាន្តព្រះទ័យដល់ទ្រង់សូម្បីបន្ដិចឡើយ។ ខ្ញុំជំពាក់ទ្រង់ច្រើនណាស់។ ខ្ញុំម្ចាស់មិនដឹងថា ខ្លួនឯងនឹងមានឱកាសថែមទៀត ដើម្បីតបស្នងក្ដីស្រឡាញ់ទ្រង់ឬអត់ទេ។ បើខ្ញុំម្ចាស់នៅមានជីវិត ខ្ញុំម្ចាស់ចង់ដេញតាមសេចក្តីពិត និងបំពេញភារកិច្ច ដើម្បីផ្គាប់ព្រះទ័យទ្រង់...»។

នៅយប់នោះ ពីមុនខ្ញុំដឹងរឿងនេះខ្ញុំក៏ងងុយដេក។ ពេលខ្ញុំក្រោកពីដេកនៅថ្ងៃបន្ទាប់ ខ្ញុំធូរច្រើនណាស់ ហាក់ដូចខ្ញុំមិនធ្លាក់ខ្លួនឈឺអ៊ីចឹង។ បំពង់កខ្ញុំត្រឡប់មកធម្មតាវិញ ដោយគ្មានស្លេស្មច្រើនទៀតឡើយ។ ខ្ញុំប្រញាប់វាស់សីតុណ្ហភាព រួចរកឃើញថា ខ្ញុំមានកម្ដៅធម្មតាវិញ។ ខ្ញុំពិតជារំជួលចិត្ត និងដឹងថា នេះជាក្ដីមេត្តា និងការការពាររបស់ព្រះសម្រាប់ខ្ញុំ។ នៅពេលខ្ញុំមានវីរុសកូរ៉ូណា ទោះបីខ្ញុំបង្ហាញការបះបោរ និងការទាស់ទទឹងជាច្រើនក៏ដោយ ក៏ព្រះមិនប្រព្រឹត្តចំពោះខ្ញុំស្របតាមអំពើរំលងរបស់ខ្ញុំដែរ តែនៅតែឃុំគ្រងលើខ្ញុំដដែល។ ខ្ញុំទប់ទឹកភ្នែកមិនបានទេ ហើយខ្ញុំបានអរព្រះគុណព្រះ និងសរសើរតម្កើងទ្រង់។

ពីរខែបានកន្លងផុតទៅ កម្ដៅខ្ញុំនៅតែធម្មតាជានិច្ច។ វីរុសមិនបានលាប់វិញទេ ហើយមិនយូរប៉ុន្មាន ខ្ញុំបានជាសះស្បើយទាំងស្រុង។ មនុស្សជាច្រើនបានស្លាប់ដោយសារជំងឺរាតត្បាតនេះ ហើយខ្ញុំបានរស់រាន ក៏ព្រោះតែការមើលថែដ៏អស្ចារ្យ និងសេចក្តីសង្រ្គោះរបស់ព្រះសម្រាប់ខ្ញុំ។ ការឆ្លងវីរុសនេះ បានលាតត្រដាងពីចេតនា គំនិតមិនស្មោះនៅក្នុងជំនឿ និងការបំពេញភារកិច្ចខ្ញុំ ដោយជួយឱ្យខ្ញុំមើលឃើញចេតនាអាក្រក់ខ្ញុំ ដែលចង់ដោះដូរជាមួយព្រះ ដើម្បីបានព្រះពរ ហើយខ្ញុំទទួលបានការយល់ដឹងខ្លះ និងស្អប់ខ្ពើមខ្លួនឯង។ ជាមួយគ្នានេះដែរ ខ្ញុំទទួលបានបទពិសោធជាក់ស្ដែង និងការយល់ដឹងខ្លះអំពីនិស្ស័យបរិសុទ្ធ និងសុចរិតរបស់ព្រះ និងចុះចូលចំពោះការគ្រប់គ្រង និងការរៀបចំរបស់ព្រះ។ ខ្ញុំដកពិសោធន៍ការបន្សុទ្ធ និងការឈឺចាប់ខ្លះ តាមរយៈស្ថានភាពនេះ តែខ្ញុំទទួលបានយ៉ាងច្រើន ជាអ្វីមួយដែលខ្ញុំមិនអាចទទួលបាននៅក្នុងស្ថានភាពសុខស្រួលឡើយ។ គ្រប់ពេលខ្ញុំគិតឡើងវិញអំពីអ្វីដែលខ្ញុំទទួលបានពីបទពិសោធនេះ ខ្ញុំពេញដោយចិត្តកតញ្ញូ និងការសរសើរតម្កើងដល់ព្រះ។ ខ្ញុំអរព្រះគុណព្រះសម្រាប់ក្ដីស្រឡាញ់ និងសេចក្តីសង្រ្គោះរបស់ទ្រង់!


៣៣. ការលាតត្រដាងពីរូបខ្ញុំតាមរយៈការផ្លាស់ប្ដូរភារកិច្ច

ខ្ញុំកំពុងបំពេញការងារខាងផលិតវីដេអូក្នុងក្រុមជំនុំ តែដោយសារពុំសូវមានការងារច្រើន អ្នកដឹកនាំក៏ផ្ទេរខ្ញុំទៅស្រោចស្រពអ្នកជឿថ្មីវិញ។ ពេលនោះ គេផ្ទេរខ្ញុំទៅវិញទៅមក ទៅតាមតម្រូវការការងារ។ មិននឹកស្មានថា ប៉ុន្មានខែក្រោយមក ការងារយើងត្រូវយឺតយ៉ាវ ហើយខ្ញុំត្រូវត្រឡប់ទៅស្រោចស្រពវិញ។ ក្រោយមក គេផ្ទេរខ្ញុំមកវិញម្ដងទៀត ហើយបងស្រីម្នាក់ប្រាប់ខ្ញុំថា៖ «កន្លែងណាគេត្រូវការប្អូន ប្អូនទៅកន្លែងនោះទៅ!» កាលនោះ ខ្ញុំមិនគិតអ្វីច្រើនពីចំណុចនេះទេ។ តែមិនដល់មួយខែផង ការងារវីដេអូក៏ថមថយវិញទៀត ហើយខ្ញុំក៏ចាប់ផ្ដើមបារម្ភថា មិនយូរទេ យើងនឹងលែងត្រូវការមនុស្សច្រើន ហើយខ្ញុំនឹងត្រូវគេបញ្ជូនទៅស្រោចស្រពអ្នកជឿថ្មីមិនខាន។ ខ្ញុំអួលដើមក ពេលគិតដល់រឿងនេះ។ ម៉េចក៏ខ្ញុំអត់បានការអ៊ីចឹង? ឱ្យតែមានការងារតិចតួច ហើយត្រូវការមនុស្សតិចជាងមុន ខ្ញុំគឺមនុស្សដែលត្រូវគេផ្ទេរចេញហើយ។ ខ្ញុំគ្មានតម្លៃអ្វីចំពោះពួកគេទេ! បើខ្ញុំពិតជាត្រូវគេផ្ទេរភារកិច្ចម្ដងទៀត តើអ្នកដទៃនឹងគិតបែបណាចំពោះខ្ញុំ? តើពួកគេនឹងឆ្ងល់ថាម៉េចបានគេតែងផ្ទេរខ្ញុំចុះឡើង ហើយមិនផ្ទេរអ្នកដទៃអ៊ីចឹង? ពួកគេមុខជាគិតថា នោះក៏ព្រោះតែខ្ញុំមិនល្អ ហើយគ្មានតួនាទីអ្វីសំខាន់។ គំនិតនេះធ្វើឱ្យខ្ញុំមិនសប្បាយចិត្តសោះ ហើយខ្ញុំមិនចង់ប្រឈមនឹងស្ថានភាពនោះទេ។

ក្រោយមក មានរឿងកើតឡើងដែលធ្វើឱ្យសភាពខ្ញុំកាន់តែយ៉ាប់ខ្លាំង។ ម្ដងនោះ យើងកំពុងពិភាក្សាបញ្ហាខ្លះក្នុងវីដេអូមួយ ហើយគ្រប់គ្នាបញ្ចេញទស្សនៈរៀងៗខ្លួន។ ពិតជាការពិភាក្សាយ៉ាងសកម្មភាពមែន។ ប៉ុន្តែទោះគិតរាប់សិបឆ្នាំទៀត ក៏ខ្ញុំនៅតែគ្មានគំនិតល្អ ឬមានអ្វីនិយាយដែរ។ មិនដឹងធ្វើម៉េច ខ្ញុំមានតែនៅស្ងៀមទៅ។ គ្រប់គ្នាចូលរួមជាយោបល់ តែខ្ញុំគ្មានយោបល់អ្វីទាល់តែសោះ។ ខ្ញុំមានអារម្មណ៍ដូចខ្ញុំមិននៅទីនោះអ៊ីចឹង។ ខ្ញុំកំពុងគិតថា ខ្ញុំត្រូវតែនិយាយអ្វីខ្លះទើបបាន។ ខ្ញុំត្រូវចែករំលែកអ្វីដែលជ្រាលជ្រៅ ដើម្បីឱ្យពួកគេឈប់មើលរំលងខ្ញុំ។ ខ្ញុំពិតជាខំប្រឹងគិតចង់បែកខួរហើយ ហើយចុងក្រោយ ក៏អាចបញ្ចេញគំនិតបាន តែគ្មាននរណាយល់ស្របតាមខ្ញុំទេ។ ខ្ញុំពិតជាខ្មាសគេខ្លាំងណាស់។ ខ្ញុំពិតជាអៀនខ្លួនមែនទែន។ តើពួកគេនឹងគិតបែបណាចំពោះខ្ញុំ? គិតតាំងពីធ្វើការខាងវីដេអូលើកចុងក្រោយមក គឺបានប្រាំបីខែហើយ ចំណែកជំនាញការងារ និងការយល់ពីគោលការណ៍របស់ខ្ញុំ គឺអន់ជាងកាលដែលខ្ញុំបានចាកចេញពីក្រុមលើកមុនទៅទៀត។ ខ្ញុំខ្សោយជាងអ្នកដទៃឆ្ងាយណាស់។ ដើម្បីពង្រឹងជំនាញទាំងអស់នោះ យើងត្រូវការរៀនសូត្រជាប់ជាប្រចាំ ហើយអ្នកផ្សេងទៀតតែងធ្វើការងារខាងវីដេអូនេះជាប់រហូតមក។ ពួកគេចាប់បានជំនាញ និងយល់ពីគោលការណ៍បានរឹតតែប្រសើរឡើង ឯខ្ញុំវិញ ម្ដងធ្វើការនៅត្រង់នេះ ម្ដងធ្វើការនៅត្រង់នោះ។ ខ្ញុំមិនបានអនុវត្តការងារនៅកន្លែងមួយឱ្យបានយូរទេ ដូច្នេះ ខ្ញុំគ្មានជំនាញក្នុងផ្នែកណាមួយឡើយ។ ឱ្យតែការងារមានតិច ខ្ញុំគឺជាមនុស្សដំបូងគេដែលត្រូវចេញ។ ទោះមានឬគ្មានខ្ញុំ ពួកគេគ្មានបញ្ហានោះទេ។ ផ្អែកតាមទំហំការងារ ខ្ញុំគិតថា អ្នកមើលការខុសត្រូវ អាចនឹងបញ្ជូនខ្ញុំទៅស្រោចស្រពអ្នកជឿថ្មីក្នុងពេលណាមួយមិនខាន។ គំនិតនេះធ្វើឱ្យខ្ញុំមិនសប្បាយចិត្តទេ ហើយខ្ញុំក៏យំ។ ខ្ញុំឆ្ងល់ថា៖ «ម៉េចបានរឿងនេះចេះតែកើតមកលើខ្ញុំអ៊ីចឹង?» មនុស្សខ្លះនៅក្នុងក្រុម គេមានជំនាញការងារ អ្នកខ្លះមានសមត្ថភាព អ្នកខ្លះទៀតមានបទពិសោធ និងបំពេញភារកិច្ចនេះបានមួយរយៈហើយ អ្នកខ្លះទៀត ពិតជាធ្វើការមានប្រសិទ្ធភាពមែន...។ ពួកគេមានចំណុចលេចធ្លោរៀងៗខ្លួន ទាស់អីតែខ្ញុំ គុណសម្បត្តិក៏មិនល្អដូចគេ ហើយគ្មានជំនាញទៀត ហើយខ្ញុំតែងដើរក្រោយគេមួយជំហានជានិច្ច។ ដូច្នេះ ពេលទំហំការងារថមថយ ហើយត្រូវការមនុស្សតិចជាងមុន ជាទូទៅ ខ្ញុំគឺមនុស្សម្នាក់ដែលត្រូវគេកាត់ចេញហើយ។ បើខ្ញុំមានគុណសម្បត្តិល្អ និងមានជំនាញការងារដូចពួកគេ ខ្ញុំនឹងមិនត្រូវគេផ្ទេរគ្រប់ពេលបែបនេះទេ តែទាស់ត្រង់ថា ខ្ញុំគ្មានជំនាញដូចគេ។ ម៉េចបានខ្ញុំគ្មានជំនាញដូចអ្នកដទៃ? ពេលខ្ញុំគិតបែបនេះកាន់តែច្រើន ខ្ញុំកាន់ខូចចិត្ត ហើយចាប់ផ្ដើមគិតខុសចំពោះព្រះ។

ក្រោយមក ទោះខ្ញុំបំពេញភារកិច្ចក៏ដោយ ក៏ខ្ញុំគ្មានការជំរុញចិត្តដែរ។ ខ្ញុំចេះតែធ្វើអ្វីៗទៅតាមទម្លាប់ដែលមានចែង ហើយធ្វើអ្វីបាន ក៏ចេះតែសប្បាយចិត្តទៅ។ ខ្ញុំមិនបានគិតថា តើត្រូវធ្វើយ៉ាងណាឱ្យការងារមានប្រសិទ្ធភាពដើម្បីសម្រេចបានលទ្ធផលបន្ថែមទៀតឡើយ។ ខ្ញុំមិនបានខំប្រឹងដោះស្រាយបញ្ហាដែលខ្ញុំជួបប្រទះនោះទេ។ ខ្ញុំមិនដឹងថា ខ្ញុំនៅក្នុងក្រុមបានយូរប៉ុនណាទេ ដូច្នេះ ខ្ញុំចេះតែបណ្ដែតបណ្ដោយទៅ។ ក្នុងអំឡុងពេលនោះ ឱ្យតែអ្នកដឹកនាំមកនិយាយជាមួយខ្ញុំ ខ្ញុំព្រួយចិត្តណាស់ ដោយគិតថា គាត់ប្រហែលមកនិយាយអំពីការប្ដូរភារកិច្ចខ្ញុំហើយ។ បេះដូងខ្ញុំតែងលោតញាប់ ទាល់តែដឹងថាគាត់និយាយពីការងារធម្មតា ទើបលែងអីវិញ។ រឿងនេះកើតឡើងដដែលៗ ធ្វើឱ្យខ្ញុំហត់នឿយណាស់។ ខ្ញុំគេងបានគ្រប់គ្រាន់ តែខ្ញុំតែងងោកងុយពេលថ្វាយបង្គំព្រះ ហើយខ្ញុំគ្មានការយល់ដឹងអ្វីជ្រៅជ្រះពីបន្ទូលព្រះទេ។ ខ្ញុំដឹងថា សភាពខ្ញុំមិនត្រឹមត្រូវទេ ដូច្នេះ ខ្ញុំប្រញាប់មកអធិស្ឋាន និងស្វែងរកនៅចំពោះព្រះ និងឆ្លុះបញ្ចាំងពីបញ្ហាខ្លួនឯង។ ក្រោយមក ខ្ញុំបានអានអត្ថបទព្រះបន្ទូលមួយ ដែលជួយឱ្យខ្ញុំស្គាល់ខ្លួនឯង។ ព្រះដ៏មានគ្រប់ព្រះចេស្ដាមានបន្ទូលថា៖ «តើអ្នករាល់គ្នាមានគោលការណ៍អ្វីខ្លះសម្រាប់ការប្រព្រឹត្តខ្លួន? អ្នកគួរតែប្រព្រឹត្តខ្លួនឱ្យស្របតាមតួនាទីរបស់អ្នក ស្វែងរកតួនាទីដែលសមស្របសម្រាប់អ្នក ហើយត្រូវបំពេញភារកិច្ចណាដែលអ្នកគួរបំពេញ។ មានតែបែបនេះទេ ទើបជាមនុស្សម្នាក់ដែលមានវិចារណញ្ញាណ។ ឧទាហរណ៍ មនុស្សខ្លះពូកែខាងជំនាញវិជ្ជាជីវៈ និងមានការយល់ដឹងអំពីគោលការណ៍ ហើយពួកគេគួរតែរ៉ាប់រងការទទួលខុសត្រូវនោះ និងធ្វើការសម្រេចចុងក្រោយលើកិច្ចការនោះ។ មនុស្សខ្លះអាចផ្ដល់ជាគំនិត និងការយល់ដឹងជ្រៅជ្រះ ដោយជំរុញទឹកចិត្តអ្នកដទៃ និងជួយដល់ពួកគេឱ្យបំពេញភារកិច្ចរបស់ខ្លួនបានប្រសើរជាងមុន បែបនេះ ពួកគេគួរតែផ្ដល់ជាគំនិត។ ប្រសិនបើអ្នករកឃើញតួនាទីដែលសមស្របសម្រាប់ខ្លួនអ្នក និងធ្វើការដោយចុះសម្រុងគ្នាជាមួយបងប្អូនប្រុសស្រីរបស់អ្នក នោះអ្នកនឹងសម្រេចភារកិច្ចរបស់អ្នកមិនខាន ហើយអ្នកនឹងប្រព្រឹត្តខ្លួនស្របតាមតួនាទីរបស់អ្នក។ ប្រសិនបើអ្នកមានឱកាសផ្ដល់នូវគំនិតពីរបី ប៉ុន្តែអ្នកចង់ផ្ដល់គំនិតផ្សេងទៀត ហើយអ្នកខំព្យាយាមយ៉ាងខ្លាំង ដើម្បីចែករំលែក ប៉ុន្តែចុងក្រោយ អ្នកមិនអាចធ្វើបានទេ។ ក្រោយមក នៅពេលអ្នកដទៃផ្ដល់គំនិតផ្សេងទៀត អ្នកមានអារម្មណ៍មិនសប្បាយចិត្ត និងមិនចង់ស្ដាប់ទេ ហើយអ្នកឈឺចិត្ត និងមានអារម្មណ៍តានតឹង រួចអ្នកក៏ស្ដីបន្ទោសព្រះជាម្ចាស់ ហើយថា ព្រះអង្គអយុត្តិធម៌ នេះហើយគឺជាមហិច្ឆតា។ តើនិស្ស័យអ្វីដែលបណ្តាលឱ្យមានមហិច្ឆតានៅក្នុងចិត្តមនុស្ស? និស្ស័យក្រអឺតក្រទមបណ្តាលឱ្យមានមហិច្ឆតា។ សភាពទាំងនេះអាចលេចឡើងនៅក្នុងចិត្តអ្នករាល់គ្នាបានគ្រប់ពេល ហើយប្រសិនបើអ្នករាល់គ្នាមិនស្វែងរកសេចក្តីពិត ដើម្បីដោះស្រាយសភាពទាំងនោះ ហើយគ្មានច្រកចូលទៅក្នុងជីវិត និងមិនអាចផ្លាស់ប្ដូរបានក្នុងរឿងនេះទេ នោះកម្រិតនៃលក្ខណសម្បត្តិនិងភាពបរិសុទ្ធនៃការបំពេញភារកិច្ចរបស់អ្នករាល់គ្នា នឹងមានកម្រិតទាប ហើយលទ្ធផលក៏មិនសូវល្អដែរ។ ការបំពេញភារកិច្ចរបស់អ្នកបែបនេះ មិនជាទីគាប់ចិត្តទេ ហើយនេះមានន័យថា ព្រះជាម្ចាស់មិនបានទទួលសិរីល្អពីអ្នករាល់គ្នាទេ។ ព្រះជាម្ចាស់បានប្រទានដល់មនុស្សគ្រប់រូបនូវទេពកោសល្យនិងអំណោយទានផ្សេងៗគ្នា។ អ្នកខ្លះមានទេពកោសល្យពីរបីផ្នែក អ្នកខ្លះមានទេពកោសល្យមួយផ្នែក ហើយអ្នកខ្លះទៀតគ្មានទេពកោសល្យសោះឡើយ ប្រសិនបើអ្នករាល់គ្នាអាចដោះស្រាយបានយ៉ាងត្រឹមត្រូវអំពីចំណុចទាំងនេះ នោះអ្នកនឹងមានវិចារណញ្ញាណមិនខាន។ មនុស្សដែលមានវិចារណញ្ញាណ នឹងអាចរកឃើញតួនាទីរបស់ខ្លួន ប្រព្រឹត្តខ្លួនស្របតាមតួនាទី ហើយបំពេញភារកិច្ចរបស់ខ្លួនបានយ៉ាងល្អ។ មនុស្សដែលមិនអាចរកឃើញតួនាទីរបស់ខ្លួន គឺជាមនុស្សដែលតែងតែមានមហិច្ឆតា។ ពួកគេតែងតែដេញតាមឋានៈ និងអត្ថប្រយោជន៍ជានិច្ច។ ពួកគេមិនដែលពេញចិត្តនឹងអ្វីដែលខ្លួនមានឡើយ។ ដើម្បីបានអត្ថប្រយោជន៍ថែមទៀត ពួកគេព្យាយាមយកឱ្យបានច្រើនតាមតែគេអាចធ្វើទៅបាន ពួកគេតែងតែចង់បំពេញតាមបំណងប្រាថ្នាដ៏ហួសហេតុរបស់ខ្លួនជានិច្ច។ ពួកគេគិតថា ប្រសិនបើពួកគេមានអំណោយទាន និងមានគុណសម្បត្តិល្អ ពួកគេគួរតែទទួលបានព្រះគុណព្រះជាម្ចាស់ថែមទៀត ហើយការមានបំណងប្រាថ្នាហួសហេតុខ្លះ មិនមែនជាកំហុសនោះទេ។ តើមនុស្សបែបនេះមានវិចារណញ្ញាណឬទេ? តើការដែលតែងតែមានបំណងប្រាថ្នាហួសហេតុនេះមិនមែនជារឿងឥតអៀនខ្មាសទេឬអី? មនុស្សដែលមានសតិសម្បជញ្ញៈ និងវិចារណញ្ញាណ អាចដឹងថា នេះជារឿងឥតអៀនខ្មាស។ មនុស្សដែលយល់ពីសេចក្តីពិត នឹងមិនធ្វើរឿងល្ងីល្ងើទាំងនេះទេ។ ប្រសិនបើអ្នកចង់បំពេញភារកិច្ចរបស់អ្នកដោយស្មោះត្រង់ ដើម្បីជាការតបស្នងនឹងសេចក្តីស្រឡាញ់របស់ព្រះជាម្ចាស់ នេះមិនមែនជាបំណងប្រាថ្នាហួសហេតុឡើយ។ ការនេះស្របតាមសតិសម្បជញ្ញៈ និងវិចារណញ្ញាណនៃភាពជាមនុស្សធម្មតា។ ការនេះធ្វើឱ្យព្រះជាម្ចាស់សព្វព្រះទ័យ។ ប្រសិនបើអ្នកពិតជាចង់បំពេញភារកិច្ចរបស់អ្នកឱ្យបានល្អមែន ជាដំបូង អ្នកត្រូវតែស្វែងរកតួនាទីដែលត្រូវនឹងអ្នកជាមុនសិន បន្ទាប់មក បំពេញតួនាទីនោះឱ្យអស់ពីចិត្ត អស់ពីគំនិត អស់ពីកម្លាំង និងអស់ពីសមត្ថភាពរបស់អ្នក។ ការធ្វើបែបនេះទើបជាទីគាប់ចិត្ត ហើយការបំពេញភារកិច្ចបែបនេះ ទើបជាកម្រិតនៃភាពបរិសុទ្ធ។ ភាវៈដែលព្រះបង្កើតមកយ៉ាងពិតប្រាកដ គួរតែប្រព្រឹត្តបែបនេះឯង» (ដកស្រង់ពី «គោលការណ៍ដែលគួរណែនាំចំពោះការប្រព្រឹត្តរបស់មនុស្សម្នាក់» នៃសៀវភៅ «ព្រះបន្ទូល» ភាគ៣៖ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ បន្ទូលព្រះបង្ហាញខ្ញុំថា កន្លងមក ខ្ញុំមានអារម្មណ៍មិនសប្បាយចិត្ត ព្រោះខ្ញុំមិនសម្រេចបំណងធំរបស់ខ្ញុំ។ អ្នកដទៃមិនកោតសរសើរ ឬឱ្យតម្លៃខ្ញុំ ហើយខ្ញុំមិនអាចប្ដូរកាលៈទេសៈខ្លួនឯងបាន ដូច្នេះ ខ្ញុំយល់ខុស និងស្ដីបន្ទោសព្រះ មានអារម្មណ៍ថា អ្វីដែលទ្រង់ប្រទានដល់ខ្ញុំ មិនល្អគ្រប់គ្រាន់នោះទេ។ ភារកិច្ចខ្ញុំត្រូវបានផ្លាស់ប្ដូរពីរដង ដោយសារការងារយឺត ហើយខ្ញុំមកវិញមិនទាន់បានមួយខែផង ខ្ញុំប្រហែលអាចត្រូវគេផ្ទេរជាលើកទីបី។ ក្នុងស្ថានភាពបែបនេះ ខ្ញុំមានអារម្មណ៍ថា ខ្ញុំជាមនុស្សអន់ជាងគេក្នុងក្រុម ជាមនុស្សគ្មានបានការ ហើយវត្តមានខ្ញុំ គ្មានតម្លៃអ្វីនោះទេ។ ខ្ញុំមិនអាចទទួលយកការពិតនេះបាន ទើបខ្ញុំកើតទុក្ខជាខ្លាំង។ ក្នុងការពិភាក្សាការងារ ខ្ញុំមិនចង់មើលទៅនៅក្រោមគេពេកទេ ទើបខ្ញុំប្រឹងគិត និងព្យាយាមបញ្ចេញទស្សនៈស៊ីជម្រៅ និងមានតម្លៃ តែយោបល់របស់ខ្ញុំ ត្រូវគេបដិសេធចោល ហើយខ្ញុំមានអារម្មណ៍ខ្មាសគេជាខ្លាំង។ ហើយពេលឃើញថា ជំនាញខ្ញុំអន់ជាងអ្នកដទៃឆ្ងាយ ធ្វើឱ្យខ្ញុំមានអារម្មណ៍មិនសប្បាយចិត្ត និងអន់ចិត្ត។ ខ្ញុំគិតថា ខ្ញុំគ្មានជំនាញត្រង់ចំណុចណាមួយទេ ព្រោះភារកិច្ចខ្ញុំចេះតែផ្លាស់ប្ដូរជាប់ ហើយទោះខ្ញុំទៅកន្លែងណា ក៏ខ្ញុំនៅថ្នាក់ក្រោមគេជានិច្ចដែរ ហើយគេអាចផ្ទេរខ្ញុំចេញបានគ្រប់ពេល។ ខ្ញុំលួចប្រៀបធៀបខ្លួនខ្ញុំនឹងអ្នកដទៃ។ ខ្ញុំយល់ថា ពួកគេសុទ្ធតែមានចំណុចខ្លាំង និងពូកែក្នុងផ្នែកណាមួយ ឯខ្ញុំវិញ នៅក្រោមគេគ្រប់យ៉ាង ហើយក៏មានចរិតបរាជ័យដែរ ពោលគឺធ្វើអ្វីយឺតគ្រប់រឿង។ ដោយមិនអាចប្រឈមនឹងការពិតនេះបាន ខ្ញុំបន្ទោសព្រះដែលមិនប្រទានគុណសម្បត្តិល្អដល់ខ្ញុំ។ ខ្ញុំបាក់ទឹកចិត្ត និងមានអារម្មណ៍ខុស និងខ្វះកម្លាំងជំរុញក្នុងការបំពេញភារកិច្ច។ តែតាមពិត ព្រះប្រទានអំណោយទាន ចំណុចខ្លាំង និងគុណសម្បត្តិដល់មនុស្សម្នាក់ៗខុសៗគ្នា។ យើងត្រូវព្រះដាក់បញ្ញត្តិឱ្យបំពេញភារកិច្ចខុសគ្នា។ គ្រប់យ៉ាងព្រះចាត់ចែងទាំងអស់។ បុគ្គលដែលមានហេតុផល តែងមានចិត្តចុះចូល។ ពួកគេធ្វើអ្វីៗទៅតាមកម្លាំងរបស់ខ្លួន និងបានជាប្រយោជន៍សម្រាប់ប្រើការ។ តែខ្ញុំវិញមិនបានចុះចូលទាល់តែសោះ។ ខ្ញុំមិនព្រមធ្វើជាមនុស្សអន់ទេ។ ខ្ញុំដេញតាមឋានៈនៅក្នុងចិត្តអ្នកដទៃ ដេញតាមការគោរព និងការកោតសរសើរពីពួកគេ ហើយពេលខ្ញុំមិនទទួលអ្វីទាំងនេះ ខ្ញុំលែងខំប្រឹងធ្វើការ។ ខ្ញុំគ្មានហេតុផលសោះ។ ព្រះមិនបានប្រទានគុណសម្បត្តិអស្ចារ្យដល់ខ្ញុំមែន តែទ្រង់ក៏មិនបានទាមទារអ្វីច្រើនពីខ្ញុំដែរ។ ទ្រង់គ្រាន់តែចង់ឱ្យខ្ញុំស្វែងរកកន្លែងស័ក្តិសមមួយ ហើយលះបង់គ្រប់យ៉ាងដើម្បីភារកិច្ចរបស់ខ្ញុំប៉ុណ្ណោះ។ គ្រាន់តែខ្ញុំធ្វើអ្វីដែលខ្ញុំអាចធ្វើបាន ប៉ុណ្ណេះគឺគ្រប់គ្រាន់ណាស់ហើយ។ តែខ្ញុំក្រអឺតក្រទមខ្លាំងពេក និងគ្មានហេតុផលសោះ។ ខ្ញុំមិនពូកែអ្វីទាំងអស់ ហើយខ្ញុំមិនចង់ប្រឈមមុខនឹងការពិតនេះទេ។ ខ្ញុំមានមហិច្ចតាធំចង់ទទួលបានជោគជ័យភ្លាមៗ ហើយទទួលបានការសរសើរ និងឱ្យតម្លៃពីអ្នកដទៃ។ ហេតុនេះ ខ្ញុំបញ្ចេញកម្លាំងជាច្រើន តែមិនដែលទទួលបានផលសោះ ហើយក៏មានអារម្មណ៍អវិជ្ជមាន។ ខ្ញុំកំពុងធ្វើទារុណកម្មខ្លួនឯង។

ក្រោយមក ខ្ញុំឆ្ងល់ថា៖ ម៉េចបានខ្ញុំចេះតែច្រណែននឹងអំណោយទាន និងចំណុចខ្លាំងរបស់អ្នកដទៃអ៊ីចឹង? ម៉េចបានខ្ញុំតែងខំព្យាយាមចង់បានឋានៈនៅក្នុងចិត្តអ្នកដទៃ ហើយមិនចង់អន់ជាងគេបែបនេះ? តើអ្វីទៅជាឫសគល់នៃបញ្ហានេះ? ពេលកំពុងស្វែងរក ខ្ញុំបានឃើញអត្ថបទព្រះបន្ទូលនេះ៖ «សម្រាប់ពួកទទឹងនឹងព្រះគ្រីស្ទ ឋានៈនិងកិត្តិនាម គឺជាជីវិត និងជាគោលដៅពេញមួយជីវិតរបស់ពួកគេ។ គ្រប់អ្វីដែលពួកគេធ្វើ ការពិចារណាដំបូងរបស់ពួកគេគឺ៖ 'តើនឹងមានអ្វីកើតឡើងចំពោះឋានៈរបស់ខ្ញុំ? និងចំពោះកិត្តិនាមរបស់ខ្ញុំ? តើការធ្វើបែបនេះនឹងផ្តល់ឱ្យខ្ញុំនូវកិត្តិនាមទេ? តើវានឹងលើកកម្ពស់ឋានៈរបស់ខ្ញុំនៅក្នុងគំនិតរបស់មនុស្សឬទេ?' នោះគឺជារឿងដំបូងដែលពួកគេគិត ដែលជាភស្ដុតាងគ្រប់គ្រាន់បញ្ជាក់ថាពួកគេមាននិស្ស័យនិងសារជាតិនៃពួកទទឹងនឹងព្រះគ្រីស្ទ។ បើមិនដូច្នោះទេ ពួកគេនឹងមិនពិចារណាពីបញ្ហាទាំងនេះទេ។ អាចនិយាយបានថា ចំពោះពួកទទឹងនឹងព្រះគ្រីស្ទ ឋានៈនិងកិត្តិនាមមិនមែនជាសេចក្ដីតម្រូវបន្ថែមខ្លះនោះទេ រឹតតែមិនមែនជាអ្វីមួយចាំបាច់ ដែលពួកគេអាចធ្វើបានដោយគ្មានរបស់ទាំងនេះឡើយ។ របស់ទាំងនេះជាផ្នែកមួយនៃធម្មជាតិរបស់ពួកទទឹងនឹងព្រះគ្រីស្ទ របស់ទាំងនេះនៅក្នុងឆ្អឹងរបស់ពួកគេ នៅក្នុងឈាមរបស់ពួកគេ របស់ទាំងនេះមានពីកំណើតនៅក្នុងខ្លួនពួកគេ។ ពួកទទឹងនឹងព្រះគ្រីស្ទមិនមែនមិនខ្វល់ថាតើពួកគេមានឋានៈ និងកិត្តិនាមនោះទេ។ នេះមិនមែនជាឥរិយាបថរបស់ពួកគេទេ។ អ៊ីចឹង តើពួកគេមានឥរិយាបថយ៉ាងណា? ឋានៈ និងកិត្តិនាមមានទំនាក់ទំនងយ៉ាងជិតស្និទ្ធទៅនឹងជីវភាពរស់នៅប្រចាំថ្ងៃរបស់ពួកគេ ទៅនឹងសភាពប្រចាំថ្ងៃរបស់ពួកគេ ទៅនឹងអ្វីដែលពួកគេខិតខំធ្វើប្រចាំថ្ងៃ។ ដូច្នេះហើយសម្រាប់ពួកទទឹងនឹងព្រះគ្រីស្ទ ឋានៈនិងកិត្តិនាមគឺជាជីវិតរបស់ពួកគេ។ មិនថាពួកគេរស់នៅយ៉ាងណា មិនថាពួកគេរស់នៅក្នុងមជ្ឈដ្ឋានជុំវិញបែបណា មិនថាពួកគេធ្វើកិច្ចការអ្វី មិនថាពួកគេខិតខំយ៉ាងណា មិនថាពួកគេមានគោលដៅអ្វី មិនថាទិសដៅជីវិតរបស់ពួកគេបែបណាទេ គ្រប់យ៉ាងពាក់ព័ន្ធនឹងការចង់មានកេរ្តិ៍ឈ្មោះល្អ និងតួនាទីខ្ពង់ខ្ពស់ដែរ។ ហើយគោលបំណងរបស់ពួកគេមិនផ្លាស់ប្ដូរឡើយ។ ពួកគេមិនអាចបោះបង់អ្វីទាំងនេះចោលបានទេ។ នេះគឺជាមុខមាត់ពិតរបស់ពួកទទឹងនឹងព្រះគ្រីស្ទ និងជាសារជាតិរបស់ពួកគេ។ ... ប្រសិនបើពួកគេយល់ថា ពួកគេគ្មានកិត្តិនាម ឬឋានៈ យល់ថា គ្មាននរណាម្នាក់កោតសរសើរ លើកតម្កើង ឬក៏ដើរតាមខ្លួនទេ នោះពួកគេខកចិត្តជាខ្លាំង ពួកគេជឿថា គ្មានប្រយោជន៍អ្វីដែលត្រូវជឿលើព្រះជាម្ចាស់ទេ ការជឿលើព្រះជាម្ចាស់ គឺគ្មានតម្លៃឡើយ ហើយពួកគេគិតក្នុងចិត្តថា៖ 'តើសេចក្តីជំនឿលើព្រះជាម្ចាស់នេះ ជាបរាជ័យឬ? តើវាគ្មានសង្ឃឹមទេឬ?' ជារឿយៗ ពួកគេគិតរឿងបែបនេះនៅក្នុងចិត្តរបស់ខ្លួន ពួកគេគិតពីរបៀបដែលពួកគេអាចបង្កើតតួនាទីមួយសម្រាប់ខ្លួនឯងនៅក្នុងដំណាក់ព្រះជាម្ចាស់ គិតពីរបៀបដែលពួកគេអាចមានកេរ្តិ៍ឈ្មោះខ្ពង់ខ្ពស់នៅក្នុងពួកជំនុំ ដើម្បីឱ្យមនុស្សស្ដាប់តាម នៅពេលពួកគេនិយាយ និងគាំទ្រដល់ពួកគេ នៅពេលពួកគេប្រព្រឹត្ត ហើយដើរតាមពួកគេនៅគ្រប់កន្លែងដែលពួកគេទៅ ហើយក៏ដើម្បីឱ្យពួកគេមានសំឡេងមួយនៅក្នុងពួកជំនុំ មានកេរ្តិ៍ឈ្មោះ ដូច្នេះ ពួកគេអាចទទួលបានអត្ថប្រយោជន៍ និងមានឋានៈផងដែរ ពោលគឺពួកគេពិតជាផ្តោតលើរឿងទាំងនេះខ្លាំងណាស់។ មនុស្សបែបនេះដេញតាមរឿងទាំងនេះឯង» (ដកស្រង់ពី «ចំណុចទីប្រាំបួន (ផ្នែកទីបី)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ ព្រះជាម្ចាស់បើកសម្ដែងថា ពួកទទឹងនឹងព្រះគ្រីស្ទ ឱ្យតម្លៃកេរ្តិ៍ឈ្មោះនិងឋានៈណាស់។ គ្រប់យ៉ាងដែលពួកគេធ្វើ ពួកគេតែងគិតពីឋានៈខ្លួនក្នុងចំណោមអ្នកដទៃ។ ពួកគេចាត់ទុកកេរ្តិ៍ឈ្មោះនិងឋានៈជាជីវិតពួកគេ ហើយជាកម្មវត្ថុនៃការដេញតាមរបស់ពួកគេ។ បើពួកគេគ្មានកេរ្តិ៍ឈ្មោះ ឬការកោតសរសើរពីអ្នកដទៃទេ ពួកគេមិនសប្បាយចិត្តឡើយ រហូតដល់ថ្នាក់លែងចាប់អារម្មណ៍អ្វីទាំងអស់ក៏មាន។ តើខ្ញុំមិនមែនកំពុងធ្វើបែបនេះដែរទេ? ពេលគេផ្ទេរខ្ញុំទៅវិញទៅមក ខ្ញុំមានអារម្មណ៍ដូចជា ខ្ញុំបានក្លាយជាមនុស្សក្រៅដែលមិនចាំបាច់ ដែលគ្មានឋានៈអ្វី គ្មានសំខាន់អ្វីសោះ។ ដូច្នេះ ខ្ញុំមិនសប្បាយចិត្តទេ។ ពេលពិភាក្សាបញ្ហា ខ្ញុំគ្មានគំនិតដែលមានតម្លៃដើម្បីចូលរួមចំណែកទេ ហើយគ្មាននរណាម្នាក់ ទទួលយកទស្សនៈខ្ញុំឡើយ។ ខ្ញុំមានអារម្មណ៍ថា ខ្ញុំជាមនុស្សអន់ជាងគេក្នុងក្រុម គ្មាននរណាសរសើរខ្ញុំទេ ហើយហាក់ដូចជាជីវិតខ្ញុំគ្មានតម្លៃសោះអ៊ីចឹង។ ខ្ញុំប្រែជាទន់ជ្រាយ និងអវិជ្ជមាន យល់ខុសនិងស្ដីបន្ទោសព្រះ។ ខ្ញុំចាត់ទុកកេរ្តិ៍ឈ្មោះនិងឋានៈជាជីវិតខ្ញុំ ហើយពេលខ្ញុំមិនទទួលបានអ្វីទាំងនេះ ខ្ញុំលែងខំធ្វើការ និងលែងមានការជំរុញចិត្ត។ ខ្ញុំខ្វល់ពីកេរ្តិ៍ឈ្មោះនិងឋានៈនេះខ្លាំងពេក។ ខ្ញុំឆ្លុះបញ្ចាំងពីមូលហេតុដែលខ្ញុំតែងដេញតាមរបស់ពីរយ៉ាងនេះ។ នោះក៏ព្រោះខ្ញុំបានធ្លាក់ចូលក្នុងឥទ្ធិពលនៃថ្នាំពុលរបស់សាតាំង ដូចជា៖ «ខំឡើងឱ្យដល់ចំណុចកំពូល» «ជីវិតមនុស្សបែបណា បន្សល់ទុកកេរ្តិ៍ដំណែលបែបនោះ» និង «មនុស្សគួរតែប្រឹងប្រែង ដើម្បីឱ្យបាន ល្អប្រសើរជាងអ្នកដែលមានវិជ្ជាជីវៈដូចគ្នា»។ ខ្ញុំគិតថា ទាំងនេះគឺជាគោលដៅនៅក្នុងជីវិតដែលត្រឹមត្រូវ ហើយការដេញតាមរបស់ទាំងនេះ គឺជាការមានមហិច្ចតា។ នៅសាលា ខ្ញុំខំប្រឹងប្រែងខ្លាំងណាស់។ នៅអនុវិទ្យាល័យ និងវិទ្យាល័យ ខ្ញុំប្រឡងបានចំណាត់ថ្នាក់លើគេសឹងគ្រប់មុខ។ ខ្ញុំមានគេស្គាល់ច្រើន ហើយតែងទទួលបានការសរសើរពីមិត្តភក្តិ និងលោកគ្រូអ្នកគ្រូ។ ខ្ញុំយល់ថា មានតែជីវិតបែបនោះទេ ទើបមានតម្លៃ។ បន្ទាប់ពីចូលរួមជាមួយពួកជំនុំ និងទទួលយកភារកិច្ចមក ខ្ញុំបន្តរស់នៅតាមថ្នាំពុលសាតាំងទាំងនោះដដែល ហើយខ្ញុំខ្វល់ខ្លាំងពីឋានៈខ្ញុំនៅក្នុងចិត្តអ្នកដទៃ តែងតែព្យាយាមអួតសម្ញែងពីតម្លៃខ្លួនឯង និងឱ្យគេសរសើរខ្ញុំ។ ទោះខ្ញុំមិនមែនជាប្រធានក្រុម ឬអ្នកគ្រប់គ្រងក៏ដោយ ក៏ខ្ញុំត្រូវក្លាយជាមនុស្សម្នាក់សំខាន់ដែរ ដែលអ្នកដទៃតែងទទួលស្គាល់។ ពេលខ្ញុំមិនបានសម្រេចតាមមហិច្ចតារបស់ខ្ញុំ ខ្ញុំរអ៊ូរទាំ និងមានអារម្មណ៍មិនសប្បាយចិត្តចំពោះការរៀបចំក្រោមអធិបតេយ្យភាពរបស់ព្រះ។ ខ្ញុំមិនហ៊ាននិយាយអ្វីទេ តែក្នុងចិត្តវិញ ខ្ញុំកំពុងទាស់នឹងព្រះ ហើយខ្ញុំលែងខំប្រឹងបំពេញភារកិច្ចទៀត។ ការរស់នៅតាមថ្នាំពុលសាតាំងទាំងនោះ គ្មានអ្វីក្រៅពីនាំទុក្ខសោក និងទារុណកម្មមកលើខ្លួនខ្ញុំឡើយ ហើយខ្ញុំឈរនៅខាងផ្សេងពីព្រះ ដោយដេញដោលហេតុផល និងតថ្លៃជាមួយទ្រង់ ថែមទាំងសង្ស័យពីសេចក្ដីសុចរិតរបស់ទ្រង់ និងទាស់នឹងទ្រង់ផង។ បើបន្តបែបនេះទៀត ខ្ញុំនឹងប្រមាថដល់និស្ស័យរបស់ព្រះ ហើយត្រូវទ្រង់ផាត់ចោលមិនខាន។ ខ្ញុំបានគិតពីបន្ទូលព្រះ៖ «មនុស្សត្រូវប្រាកដថា មិនត្រូវមានមហិច្ឆតា ឬមានក្ដីសុបិនបែបឥតន័យ មិនត្រូវស្វែងរកកេរ្ដិ៍ឈ្មោះ លាភសក្ការៈ និងឋានៈ ឬភាពលេចធ្លោពីបណ្ដាជនឡើយ។ ជាងនេះទៅទៀត ពួកគេមិនត្រូវព្យាយាមក្លាយជាបុគ្គលនៃភាពអស្ចារ្យ ឬកំពូលមនុស្ស ដែលខ្ពស់ជាងគេក្នុងចំណោមមនុស្ស និងធ្វើឱ្យអ្នកដទៃថ្វាយបង្គំខ្លួននោះឡើយ។ នោះគឺជាបំណងចិត្តនៃភាពជាមនុស្សដែលពុករលួយ ហើយវាជាផ្លូវរបស់សាតាំង។ ព្រះជាម្ចាស់មិនសង្គ្រោះមនុស្សបែបនេះទេ។ ប្រសិនបើមនុស្សដេញតាមឥតឈប់នូវកេរ្ដិ៍ឈ្មោះ លាភសក្ការៈ និងឋានៈ ហើយមិនព្រមប្រែចិត្ត នោះនឹងគ្មានការព្យាបាលសម្រាប់ពួកគេឡើយ ហើយមានតែលទ្ធផលមួយប៉ុណ្ណោះសម្រាប់ពួកគេគឺ៖ ត្រូវផាត់ចោលមិនខាន» (ដកស្រង់ពី «ការបំពេញភារកិច្ចឱ្យបានត្រឹមត្រូវ តម្រូវឱ្យមានកិច្ចសហប្រតិបត្តិការចុះសម្រុងគ្នា» នៃសៀវភៅ «ព្រះបន្ទូល» ភាគ៣៖ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ ពីមុនខ្ញុំមិនដែលដឹងថា មានផលលំបាកធ្ងន់ធ្ងរបែបនេះទេ។ ខ្ញុំគិតថា ខ្ញុំមិនបានធ្វើអាក្រក់ខ្លាំងដូចពួកទទឹងនឹងព្រះគ្រីស្ទ ឬបង្អាក់កិច្ចការពួកជំនុំទេ យ៉ាងច្រើន ពេលខ្ញុំមិនទទួលបានការកោតសរសើរពីអ្នកដទៃ ខ្ញុំគ្រាន់តែមានអារម្មណ៍អវិជ្ជមាន និងមិនសប្បាយចិត្តប៉ុណ្ណោះ។ តែពេលនេះ ខ្ញុំយល់ហើយ អ្វីៗមិនមែនបែបនោះទេ។ ពីសម្បកក្រៅ មើលទៅដូចខ្ញុំមិនបានធ្វើអ្វីអាក្រក់អ៊ីចឹង តែខ្ញុំមិនពេញចិត្តនឹងស្ថានភាពដែលព្រះរៀបចំឱ្យខ្ញុំ ហើយតែងរអ៊ូរទាំជាប់ជានិច្ច។ ក្នុងចិត្តខ្ញុំ ខ្ញុំកំពុងទាស់នឹងព្រះ។ ខ្ញុំកំពុងទាស់ទទឹងនឹងព្រះ! តើព្រះអាចសង្គ្រោះមនុស្សដូចជាខ្ញុំរូបនេះយ៉ាងម៉េចកើតទៅ? ខ្ញុំបានគិតពីបងស្រីម្នាក់ដែលខ្ញុំធ្លាប់ធ្វើការជាមួយគាត់ពីមុន។ ដំបូង គាត់បំពេញភារកិច្ចក្លៀវក្លាណាស់ ហើយត្រូវបានរើសតាំងជាអ្នកដឹកនាំ តែក្រោយមក គាត់ត្រូវគេបណ្ដេញចេញ ហើយបាត់បង់កេរ្តិ៍ឈ្មោះនិងឋានៈ។ គាត់ប្រែជាអវិជ្ជមានជាប់រហូត ដោយសារគាត់មិនអាចទទួលបានការកោតសរសើរពីអ្នកដទៃ ហើយចុងក្រោយ ក៏បោះបង់ព្រះ និងចាកចេញទៅ។ បើមនុស្សតែងដេញតាមកេរ្តិ៍ឈ្មោះនិងឋានៈ នោះពេលមិនត្រូវតាមមហិច្ចតាខ្លួន ពួកគេនឹងប្រែជាអវិជ្ជមាន យល់ខុស និងស្ដីបន្ទោសព្រះ។ ពួកគេនឹងពុះពារប្រឆាំងជាមួយព្រះ ឬដល់ថ្នាក់បោះបង់ព្រះចោលផង។ ត្រង់ចំណុចនេះ ខ្ញុំដឹងថា ខ្ញុំកំពុងស្ថិតក្នុងសភាពគ្រោះថ្នាក់ហើយ។ ខ្ញុំមិនចង់បន្តទាស់ទទឹងនឹងព្រះទេ ខ្ញុំចង់កាត់ផ្ដាច់ចំណងនៃកេរ្តិ៍ឈ្មោះនិងឋានៈនេះចោល។

ក្នុងពេលថ្វាយបង្គំ ខ្ញុំបានអានអត្ថបទព្រះបន្ទូលចំនួនពីរ។ «កាលណាព្រះជាម្ចាស់តម្រូវមកថា មនុស្សត្រូវតែបំពេញភារកិច្ចរបស់ខ្លួនឱ្យបានល្អ ព្រះអង្គមិនបានស្នើឱ្យពួកគេបំពេញកិច្ចការមួយចំនួន ឬសម្រេចកិច្ចខិតខំប្រឹងប្រែងធំដុំណាមួយ ឬឱ្យបំពេញកិច្ចការដ៏អស្ចារ្យណាមួយនោះទេ។ អ្វីដែលព្រះជាម្ចាស់សព្វព្រះទ័យចង់បានគឺ ឱ្យមនុស្សអាចធ្វើអ្វីគ្រប់យ៉ាងដែលពួកគេអាចធ្វើបាន តាមវិធីបន្ទាបខ្លួន និងរស់នៅស្របតាមព្រះបន្ទូលរបស់ទ្រង់។ ព្រះជាម្ចាស់មិនត្រូវការឱ្យអ្នកក្លាយជាមនុស្សអស្ចារ្យ ឬមានកិត្តិយសឡើយ ហើយទ្រង់ក៏មិនត្រូវការឱ្យអ្នកនាំយកនូវការអស្ចារ្យណាមួយ និងមិនសព្វព្រះទ័យចង់ឃើញការភ្ញាក់ផ្អើលដ៏ពេញចិត្តណាមួយនៅក្នុងអ្នកឡើយ។ ទ្រង់មិនត្រូវការអ្វីៗបែបនេះឡើយ។ គ្រប់យ៉ាងដែលព្រះជាម្ចាស់ត្រូវការ គឺឱ្យអ្នកអនុវត្តយ៉ាងខ្ជាប់ខ្ជួនតាមព្រះបន្ទូលរបស់ទ្រង់។ នៅពេលអ្នកស្ដាប់ព្រះបន្ទូលព្រះជាម្ចាស់ អ្នកធ្វើតាមអ្វីដែលអ្នកបានយល់ អនុវត្តតាមអ្វីដែលអ្នកបានយល់ ចងចាំអ្វីដែលអ្នកបានស្ដាប់ឮ ក្រោយមក នៅពេលដែលដល់ពេលត្រូវអនុវត្ត អ្នកអនុវត្តតាមព្រះបន្ទូលព្រះជាម្ចាស់ ដូច្នេះ ព្រះបន្ទូលព្រះជាម្ចាស់អាចក្លាយជាជីវិតរបស់អ្នក ក្លាយជាតថភាពរបស់អ្នក និងជាអ្វីដែលអ្នករស់នៅតាម។ ដូច្នេះ ព្រះជាម្ចាស់នឹងបានគាប់ព្រះហឫទ័យ» (ដកស្រង់ពី «ការបំពេញភារកិច្ចឱ្យបានត្រឹមត្រូវ តម្រូវឱ្យមានកិច្ចសហប្រតិបត្តិការចុះសម្រុងគ្នា» នៃសៀវភៅ «ព្រះបន្ទូល» ភាគ៣៖ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ «ប្រសិនបើព្រះជាម្ចាស់ធ្វើឱ្យអ្នកល្ងង់ ភាពល្ងង់របស់អ្នកនោះមានអត្ថន័យរបស់វា ហើយបើទ្រង់ធ្វើឱ្យអ្នកឆ្លាត ភាពឆ្លាតរបស់អ្នកនោះ ក៏មានអត្ថន័យរបស់វាដែរ។ មិនថាព្រះជាម្ចាស់ប្រទានជំនាញអ្វីដល់អ្នក មិនថាអ្នកមានកម្លាំងបែបណា ទោះបីអ្នកមាន IQ ខ្ពស់ក៏ដោយ ក៏អ្វីៗទាំងអស់នោះមានគោលបំណងសម្រាប់ព្រះជាម្ចាស់ដែរ។ អ្វីៗទាំងអស់នេះត្រូវបានព្រះជាម្ចាស់កំណត់ទុកជាមុនរួចហើយ។ តួនាទីដែលអ្នកត្រូវបំពេញនៅក្នុងជីវិតរបស់អ្នក ហើយភារកិច្ចដែលអ្នកត្រូវបំពេញ ត្រូវបានព្រះជាម្ចាស់កំណត់ទុកជាមុនតាំងពីយូរមកហើយ។ អ្នកខ្លះមើលឃើញអ្នកដទៃមានជំនាញដែលពួកគេគ្មាន ហើយពួកគេមិនសប្បាយចិត្តទេ។ ពួកគេចង់ផ្លាស់ប្ដូរលទ្ធផលនេះ តាមរយៈការខំរៀនបន្ថែមទៀត ការឈ្វេងយល់បន្ថែម និងការឧស្សាហ៍ព្យាយាមកាន់តែខ្លាំង។ ប៉ុន្តែ ភាពឧស្សាហ៍ព្យាយាមរបស់ពួកគេ អាចសម្រេចបាននូវលទ្ធផលដែលមានកម្រិតប៉ុណ្ណោះ ហើយពួកគេមិនអាចប្រសើរលើសអ្នកដែលមានអំណោយទាននិងជំនាញនោះឡើយ។ មិនថាអ្នកខំប្រឹងខ្លាំងបែបណាទេ វានឹងគ្មានប្រយោជន៍ឡើយ។ ព្រះជាម្ចាស់បានកំណត់ទុករួចហើយថា អ្នកនឹងក្លាយជាអ្វី ហើយគ្មានអ្វីមួយដែលគេអាចធ្វើបាន ដើម្បីផ្លាស់ប្ដូរលទ្ធផលនោះបានទេ។ មិនថាអ្នកពូកែធ្វើកិច្ចការណាមួយទេ អ្នកគួរតែខិតខំប្រឹងប្រែងធ្វើកិច្ចការនោះចុះ។ ភារកិច្ចអ្វីក៏ដោយដែលអ្នកសមនឹងទទួលបាន អ្នកគួរតែបំពេញភារកិច្ចនោះ។ កុំព្យាយាមបង្ខំខ្លួនឯងទៅធ្វើនៅផ្នែកខុសជំនាញរបស់អ្នកអី ហើយក៏មិនត្រូវច្រណែននឹងអ្នកដទៃនោះដែរ។ មនុស្សគ្រប់គ្នាមានមុខងាររបស់ខ្លួន។ មិនត្រូវគិតថា អ្នកអាចធ្វើគ្រប់យ៉ាងបានល្អនោះ ឬក៏កុំគិតថា អ្នកល្អពេញខ្នាត ឬប្រសើរជាងអ្នកដទៃ ដោយតែងប្រាថ្នាចង់ជំនួសកន្លែងរបស់គេ ហើយចង់សម្ញែងខ្លួននោះដែរ។ នេះជានិស្ស័យពុករលួយ។ អ្នកខ្លះទៀតគិតថា ពួកគេមិនអាចធ្វើអ្វីបានល្អទេ ហើយគិតថា ពួកគេគ្មានជំនាញសោះឡើយ។ ប្រសិនបើបែបនេះមែន អ្នកគួរតែធ្វើជាមនុស្សម្នាក់ដែលស្ដាប់ និងស្តាប់បង្គាប់ក្នុងឥរិយាបទបន្ទាបខ្លួន។ ចូរធ្វើអ្វីដែលអ្នកអាចធ្វើបាន ហើយធ្វើវាឱ្យបានល្អដោយអស់ពីកម្លាំងរបស់អ្នកចុះ។ ប៉ុននេះគឺគ្រប់គ្រាន់ហើយ។ ព្រះជាម្ចាស់នឹងសព្វព្រះហឫទ័យ» (ដកស្រង់ពី «គោលការណ៍ដែលគួរណែនាំចំពោះការប្រព្រឹត្តរបស់មនុស្សម្នាក់» នៃសៀវភៅ «ព្រះបន្ទូល» ភាគ៣៖ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ តាមរយៈបន្ទូលព្រះ ខ្ញុំយល់ថា ទ្រង់គ្មានបំណងចង់ឱ្យយើងក្លាយជាមនុស្សអស្ចារ្យអ្វីទេ។ ទ្រង់សង្ឃឹមថា យើងនឹងបន្ទាបខ្លួន ហើយធ្វើតាមឋានៈយើង បំពេញភារកិច្ចយើង ផ្ដោតលើការអនុវត្តបន្ទូលទ្រង់ ធ្វើជាភាវៈដែលទ្រង់បង្កើតមកដែលចេះស្ដាប់បង្គាប់។ មិនថាយើងមានគុណសម្បត្តិ ឬសមត្ថភាពការងារអ្វីក៏ដោយ គឺសុទ្ធតែជាការរៀបចំក្រោមអធិបតេយ្យភាពរបស់ព្រះទាំងអស់។ ខ្ញុំត្រូវរៀនទទួលយក និងចុះចូល ហើយលះបង់អ្វីដែលព្រះបានប្រទានឱ្យខ្ញុំ ដើម្បីអាចប្រើការបានផ្អែកតាមកម្លាំងខ្ញុំ និងធ្វើការឱ្យអស់ពីលទ្ធភាព។ ជំនាញខ្ញុំមិនល្អដូចអ្នកដទៃមែន តែខ្ញុំក៏មិនមែនគ្មានសមត្ថភាពបំពេញការងារនោះដែរ។ ដោយសារពួកជំនុំបានរៀបឱ្យខ្ញុំបំពេញភារកិច្ចនោះហើយ ដូច្នេះ ខ្ញុំត្រូវលះបង់កម្លាំងកាយចិត្តដើម្បីធ្វើវា និងធ្វើតាមលទ្ធភាពដែលខ្ញុំអាចធ្វើបាន។ ពេលពិភាក្សាការងារ ខ្ញុំគ្រាន់តែនិយាយពីអ្វីដែលខ្ញុំយល់ទៅបានហើយ។ បើខ្ញុំខ្វះការយល់ដឹងជ្រៅជ្រះ ឬមិនយល់ពីគោលការណ៍ ខ្ញុំត្រូវស្វែងរក និងប្រកបគ្នាជាមួយអ្នកដទៃ ស្ដាប់គំនិតរបស់ពួកគេ និងរៀនសូត្រពីចំណុចខ្លាំងរបស់ពួកគេ ដើម្បីបំពេញចំណុចខ្វះខាតខ្លួនឯង។ ពេលគិតបែបនេះ ចិត្តខ្ញុំបានភ្លឺស្វាង ហើយខ្ញុំមានទិសដៅ និងផ្លូវអនុវត្តន៍មួយ។ ខ្ញុំធ្លាប់គិតថា ការត្រូវគេផ្ទេរចេញ គឺជារឿងអាម៉ាស់។ ពេលរឿងនេះកើតឡើង ខ្ញុំមានអារម្មណ៍ថា វាបញ្ជាក់ថាខ្ញុំអន់ខ្លាំង ដូច្នេះ ខ្ញុំមិនបានប្រព្រឹត្តសមរម្យចំពោះរឿងនេះទេ។ ឥឡូវ ពេលគិតពីរឿងនេះ ទើបដឹងថា នោះគឺជាបញ្ហាទស្សនៈរបស់ខ្ញុំ។ ព្រះប្រទានអំណោយទាន ចំណុចខ្លាំង និងគុណសម្បត្តិខុសៗគ្នាដល់មនុស្សគ្រប់គ្នា ហើយមានសេចក្ដីតម្រូវខុសគ្នាចំពោះមនុស្សម្នាក់ៗ។ ខ្ញុំពិតជាគ្មានជំនាញល្អបែបនោះមែន ដូច្នេះ ពេលក្រុមពុំមានការងារច្រើន ពួកជំនុំបានប្ដូរភារកិច្ចខ្ញុំ ផ្អែកតាមចំណុចខ្លាំងរបស់ខ្ញុំ។ នោះគឺស្របតាមគោលការណ៍ និងមានប្រយោជន៍ដល់កិច្ចការពួកជំនុំ។ ជាងនេះទៅទៀត ពេលព្រះវាស់ស្ទង់មនុស្សម្នាក់ គឺមិនមែនផ្អែកតែទៅលើថាតើពួកគេអាចធ្វើការងារបានល្អឬអត់នោះទេ តែស្ថិតលើថាតើពួកគេស្វែងរកសេចក្ដីពិត ចុះចូលនឹងទ្រង់ពិតប្រាកដឬអត់ ហើយប្ដូរផ្ដាច់នឹងភារកិច្ចខ្លួនឬអត់។ ពេលគិតពីរឿងនេះ ដួងចិត្តខ្ញុំពិតជាបានបំភ្លឺមែន ហើយខ្ញុំលែងមានអារម្មណ៍តឹងតែងដោយសារការផ្លាស់ប្ដូរភារកិច្ចខ្ញុំទៀតហើយ។ ខ្ញុំក៏បានដឹងច្បាស់ពីអ្វីដែលខ្ញុំគួរដេញតាមដែរ។ ខ្ញុំបានអធិស្ឋានទៅព្រះថា «ឱ ព្រះអង្គអើយ! អរគុណទ្រង់ដែលបានបំភ្លឺ និងជួយខ្ញុំម្ចាស់ឱ្យយល់ពីបំណងព្រះហឫទ័យទ្រង់។ ខ្ញុំម្ចាស់មិនដឹងថា ពេលណាគេនឹងផ្ទេរខ្ញុំម្ចាស់ចេញទេ តែខ្ញុំម្ចាស់ត្រៀមខ្លួនចុះចូលនឹងការរៀបចំរបស់ទ្រង់រួចហើយ។ មិនថាខ្ញុំម្ចាស់បំពេញភារកិច្ចនៅទីណាទេ ខ្ញុំម្ចាស់គ្រាន់តែចង់លះបង់គ្រប់យ៉ាងដើម្បីផ្គាប់ព្រះទ័យទ្រង់ប៉ុណ្ណោះ។ សូមណែនាំខ្ញុំម្ចាស់ផង!»

បន្ទាប់ពីប្ដូរទស្សនៈខ្ញុំរួច ស្ថានភាពភារកិច្ចខ្ញុំក៏បានប្ដូរដែរ។ ខ្ញុំតែងគិតថា ខ្ញុំមិនដូចអ្នកដទៃឡើយ ថាខ្ញុំគ្រាន់តែជាសមាជិកបណ្ដោះអាសន្នម្នាក់ ដែលអាចចាកចេញបានគ្រប់ពេល។ ខ្ញុំមានអារម្មណ៍ដូចខ្ញុំនៅថ្នាក់ទាបជាងគេបំផុត ហើយគ្មានអារម្មណ៍ថា ខ្លួនជាសមាជិកក្រុមទេ។ ខ្ញុំយល់ខុស និងមានអារម្មណ៍ឃ្លាតឆ្ងាយពីព្រះ ហើយមិនចង់លះបង់គ្រប់យ៉ាងដើម្បីភារកិច្ចខ្ញុំទេ។ ប៉ុន្តែ ខ្ញុំលែងមានអារម្មណ៍បែបនេះទៀតហើយ។ មិនថាខ្ញុំបំពេញភារកិច្ចនៅកន្លែងណា ឬយូរប៉ុនណានោះទេ គឺសុទ្ធតែមានបំណងព្រះហឫទ័យល្អរបស់ទ្រង់បង្គប់ក្នុងរឿងនោះ ដូច្នេះ ខ្ញុំគួររៀនចុះចូល។ ទោះបីពេលក្រោយ ខ្ញុំត្រូវចាកចេញក៏ដោយ តែពេលនេះ ខ្ញុំកំពុងធ្វើវីដេអូ ហើយខ្ញុំត្រូវតែធ្វើវាឱ្យបានល្អជារៀងរាល់ថ្ងៃ ហើយដាក់ចិត្តបំពេញភារកិច្ច និងគ្រប់ស្ថានការណ៍ដែលខ្ញុំជួបប្រទះ។ ពេលខ្ញុំបំពេញភារកិច្ច ខ្ញុំតែងអធិស្ឋានទៅព្រះ ទូលសូមទ្រង់ឱ្យណែនាំខ្ញុំ ដើម្បីឱ្យធ្វើការកាន់តែមានប្រសិទ្ធភាព។ ខ្ញុំក៏បានគិតអំពីបញ្ហាដែលមាននៅក្នុងការងារខ្ញុំដែរ ដើម្បីឱ្យខ្ញុំអាចសង្ខេប និងកែតម្រូវបញ្ហាទាំងនោះបានឆាប់។ នៅពេលខ្ញុំមិនយល់ពីគោលការណ៍ណា ខ្ញុំក៏ប្រកបគ្នាជាមួយអ្នកដទៃ។ ពេលបំពេញភារកិច្ចបែបនេះ ខ្ញុំមានអារម្មណ៍ងាយស្រួល ហើយខ្ញុំមានអារម្មណ៍ស្និទ្ធស្នាលនឹងព្រះ។

ក្នុងការជួបជុំមួយ ខ្ញុំបានអានអត្ថបទព្រះបន្ទូលមួយ ដែលពាល់ចិត្តខ្ញុំជាខ្លាំង។ ព្រះដ៏មានគ្រប់ព្រះចេស្ដាមានបន្ទូលថា៖ «តើមនុស្សគួរធ្វើអ្វីខ្លះ ដើម្បីឆ្លើយតបនឹងការរៀបចំ និងអធិបតេយ្យភាពរបស់ព្រះជាម្ចាស់លើវាសនារបស់ពួកគេ? (គួរតែចុះចូលតាមការចាត់ចែង និងការរៀបចំរបស់ព្រះជាម្ចាស់)។ ដំបូង អ្នកគួរតែឈ្វេងយល់ពីមូលហេតុដែលព្រះអាទិករបានរៀបចំវាសនា និងមជ្ឈដ្ឋានបែបនេះសម្រាប់អ្នក ឈ្វេងយល់ពីមូលហេតុដែលព្រះអង្គរៀបចំឱ្យអ្នកជួបប្រទះ ដកពិសោធន៍នូវរឿងរ៉ាវខ្លះៗ និងមូលហេតុដែលនាំឱ្យអ្នកមានវាសនាបែបនេះ។ តាមរយៈការនេះ អ្នកគួរតែដឹងពីតម្រូវការផ្ទាល់របស់អ្នក អធិបតេយ្យភាព និងការរៀបចំរបស់ព្រះជាម្ចាស់។ បន្ទាប់ពីអ្នកយល់ និងដឹងអំពីរឿងទាំងនេះហើយ អ្នកមិនគួរទាស់ទទឹង ធ្វើការសម្រេចចិត្តដោយខ្លួនឯង បដិសេធ ប្រឆាំង ឬគេចវេះពីវាសនារបស់អ្នកឡើយ។ ពិតមែនហើយ អ្នកក៏មិនគួរព្យាយាមតវ៉ាជាមួយព្រះជាម្ចាស់នោះដែរ។ ផ្ទុយទៅវិញ អ្នកគួរតែចុះចូល។ ហេតុអ្វីបានជាអ្នកគួរតែចុះចូល? នោះព្រោះតែអ្នកមិនអាចរៀបចំវាសនារបស់អ្នកបានទេ ហើយអ្នកក៏មិនមានអធិបតេយ្យភាពលើវាសនារបស់អ្នកនោះដែរ។ វាសនារបស់អ្នកត្រូវបានកំណត់ទុកដោយព្រះជាម្ចាស់។ អ្នកគឺជាកម្មវត្ថុនៃការបង្កើត ហើយនៅពេលនិយាយដល់វាសនារបស់អ្នក អ្នកអកម្ម ហើយអ្នកគ្មានជម្រើសឡើយ។ កិច្ចការតែមួយគត់ដែលអ្នកត្រូវធ្វើ គឺត្រូវចុះចូល។ អ្នកមិនគួរធ្វើការសម្រេចចិត្តដោយខ្លួនឯងអំពីវាសនារបស់អ្នក ឬគេចវេះពីវានោះទេ អ្នកមិនគួរតវ៉ាជាមួយព្រះជាម្ចាស់ឡើយ ហើយអ្នកក៏មិនគួរប្រឆាំងនឹងព្រះជាម្ចាស់ ឬរអ៊ូរទាំនោះដែរ។ ពិតមែនហើយ ជាពិសេស អ្នកមិនគួរនិយាយបែបនេះថា៖ 'វាសនាដែលព្រះជាម្ចាស់បានរៀបចំទុកសម្រាប់ខ្ញុំ គឺជាវាសនាអាក្រក់។ ខ្ញុំមានវាសនាវេទនា និងអាក្រក់ជាងវាសនារបស់អ្នកដទៃ' ឬថា 'ខ្ញុំមានវាសនាអាក្រក់ ហើយខ្ញុំមិនទទួលបានសេចក្តីសុខ ឬភាពចម្រុងចម្រើននោះឡើយ។ ព្រះជាម្ចាស់បានរៀបចំអ្វីៗយ៉ាងអាក្រក់សម្រាប់ខ្ញុំ'។ ពាក្យសម្តីទាំងនេះ គឺជាការវិនិច្ឆ័យ ហើយតាមការនិយាយបែបនេះ អ្នកកំពុងប្រព្រឹត្តហួសសិទ្ធិអំណាចរបស់អ្នកហើយ។ ពាក្យសម្តីទាំងនេះមិនគួរនិយាយចេញពីមាត់របស់កម្មវត្ថុនៃការបង្កើតទេ ហើយពាក្យសម្តីទាំងនេះក៏មិនមែនជាទស្សនៈ ឬអាកប្បកិរិយាដែលកម្មវត្ថុនៃការបង្កើតគួរមាននោះដែរ។ ផ្ទុយទៅវិញ អ្នកគួរតែលះបង់ចោលនូវការយល់ដឹង និយមន័យ ទស្សនៈ និងការយល់ឃើញខុសឆ្គងទាំងនេះអំពីវាសនា។ ជាមួយគ្នាផងដែរ អ្នកគួរតែប្រកាន់យកអាកប្បកិរិយា និងគោលជំហរត្រឹមត្រូវ ដើម្បីចុះចូលនឹងរឿងទាំងអស់ដែលនឹងកើតឡើងថាជាផ្នែកមួយនៃវាសនា ដែលព្រះជាម្ចាស់បានរៀបចំទុកសម្រាប់អ្នក។ អ្នកមិនគួរទាស់ទទឹង ហើយអ្នកក៏មិនគួរពិបាកចិត្ត និងត្អូញត្អែរថា ស្ថានសួគ៌មិនយុត្តិធម៌ ថាព្រះជាម្ចាស់បានរៀបចំអ្វីៗយ៉ាងអាក្រក់សម្រាប់អ្នក ហើយព្រះអង្គមិនបានប្រទានដល់អ្នកនូវអ្វីដែលល្អបំផុតឡើយ។ កម្មវត្ថុនៃការបង្កើតគ្មានសិទ្ធិជ្រើសរើសវាសនារបស់ខ្លួនទេ។ ព្រះជាម្ចាស់មិនបានប្រទានឱ្យអ្នកនូវកាតព្វកិច្ចបែបនេះទេ ហើយព្រះអង្គក៏មិនបានប្រទានសិទ្ធិដល់អ្នកនោះដែរ។ ដូច្នេះ អ្នកមិនគួរព្យាយាមធ្វើការជ្រើសរើស សួរដេញដោលជាមួយព្រះជាម្ចាស់ ឬដាក់សំណើបន្ថែមដល់ទ្រង់ឡើយ។ អ្នកគួរតែសម្របតាម ហើយប្រឈមនឹងការរៀបចំ មិនថាការរៀបចំទាំងនោះជាអ្វីឡើយ។ អ្នកគួរតែប្រឈម និងព្យាយាមដកពិសោធន៍ ហើយស្ញប់ស្ញែងចំពោះអ្វីដែលព្រះជាម្ចាស់បានរៀបចំ។ អ្នកគួរតែចុះចូលទាំងស្រុងនឹងអ្វីគ្រប់យ៉ាងដែលអ្នកគួរតែដកពិសោធន៍តាមរយៈការរៀបចំរបស់ព្រះជាម្ចាស់។ អ្នកគួរតែធ្វើតាមវាសនាដែលព្រះជាម្ចាស់បានរៀបចំទុកសម្រាប់អ្នក។ ទោះបីជាអ្នកមិនចូលចិត្តអ្វីមួយក៏ដោយ ឬបើអ្នករងទុក្ខលំបាកព្រោះតែវាសនា ទោះបីវាសនាគំរាមកំហែង ហើយបំបាក់អំនួត និងសេចក្តីថ្លៃថ្នូររបស់អ្នកក៏ដោយ ដរាបណាវាជាអ្វីមួយដែលអ្នកគួរតែដកពិសោធន៍ ជាអ្វីមួយដែលព្រះជាម្ចាស់បានចាត់ចែង និងរៀបចំសម្រាប់អ្នក នោះអ្នកគួរតែចុះចូលតាម ហើយអ្នកគ្មានជម្រើសឡើយ។ ដោយសារតែព្រះជាម្ចាស់រៀបចំវាសនារបស់មនុស្ស និងមានអធិបតេយ្យភាពលើពួកគេ ដូច្នេះ វាសនារបស់មនុស្សមិនអាចយកមកចរចាជាមួយទ្រង់បានឡើយ។ ហេតុដូចនេះ ប្រសិនបើមនុស្សមានការយល់ដឹង និងមានហេតុផលនៃភាពជាមនុស្សធម្មតា ពួកគេមិនគួររអ៊ូរទាំថា ពួកគេមានវាសនាអាក្រក់ ឬថារឿងនេះ ឬរឿងនោះមិនល្អសម្រាប់ពួកគេឡើយ។ ពួកគេមិនគួរប្រព្រឹត្តដាក់ភារកិច្ច ជីវិត ផ្លូវដែលពួកគេត្រូវដើរនៅក្នុងសេចក្តីជំនឿរបស់ខ្លួន ស្ថានភាពដែលព្រះជាម្ចាស់បានរៀបចំទុក ឬសេចក្តីបង្គាប់របស់ទ្រង់ចំពោះពួកគេ ដោយអាកប្បកិរិយាពិបាកចិត្ត ព្រោះតែពួកគេមានអារម្មណ៍ថា ខ្លួនមានវាសនាអាក្រក់នោះឡើយ» (ដកស្រង់ពី «អំពីការដេញតាមសេចក្តីពិត» នៃសៀវភៅ «ព្រះបន្ទូល» ភាគ៦)។ ពេលសញ្ជឹងគិតពីបន្ទូលព្រះ ខ្ញុំកាន់តែឃើញច្បាស់ពីរបៀបប្រព្រឹត្តចំពោះការរៀបចំក្រោមអធិបតេយ្យភាពរបស់ព្រះ។ វាសនារបស់យើង ស្ថិតក្នុងព្រះហស្ដព្រះ។ ប្រភេទគ្រួសារដែលបុគ្គលម្នាក់ត្រូវទៅកើត ប្រភេទការអប់រំដែលពួកគេទទួលបាន អំណោយទាន និងចំណុចខ្លាំងរបស់ពួកគេ ពេលវេលាពួកគេមកកាន់ក្រុមជំនុំ និងមកទទួលយកភារកិច្ច និងប្រភេទភារកិច្ចដែលពួកគេត្រូវបំពេញ សុទ្ធតែព្រះរៀបចំទាំងអស់ ហើយមានបំណងព្រះហឫទ័យល្អរបស់ទ្រង់បង្កប់ក្នុងនោះ។ ពីមុន ខ្ញុំមិនដែលយល់ពីមូលហេតុដែលខ្ញុំតែងត្រូវគេផ្ទេរចុះឡើងនោះទេ តែបន្ទាប់ពីបានគិតគូរដិតដល់រួច ទើបខ្ញុំដឹងថា នោះទើបជាអ្វីដែលខ្ញុំត្រូវការពិតប្រាកដ។ បើគ្មានបទពិសោធទាំងនេះទេ ម្ល៉េះសមខ្ញុំមិនបានដឹងថា បំណងខ្ញុំដែលចង់បានកេរ្តិ៍ឈ្មោះ និងឋានៈ អាក្រក់ប៉ុនណាទេ។ ខ្ញុំមុខជានៅគិតថា ខ្ញុំបានផ្លាស់ប្ដូរខ្លះហើយ ហើយមុខជាមិនដឹងថា ទស្សនវិជ្ជាបែបសាតាំងបានចាក់ឫសក្នុងខ្លួនខ្ញុំជ្រៅប៉ុនណានោះទេ ហើយទស្សនវិជ្ជាទាំងនោះបានធ្វើឱ្យខ្ញុំបាត់បង់ហេតុផលនៃភាពជាមនុស្សធម្មតា និងទាស់នឹងព្រះ ហើយខ្ញុំមុខជាមិនដឹងថា បើខ្ញុំបន្តដេញតាមបែបនេះទៀត នោះខ្ញុំនឹងត្រូវផាត់ចោលមិនខាន។ ឆ្លងកាត់បទពិសោធនេះ ខ្ញុំបានយល់ច្បាស់ខ្លះៗអំពីទស្សនៈខុសឆ្គងរបស់ខ្ញុំចំពោះការដេញតាមកេរ្តិ៍ឈ្មោះ និងឋានៈ ហើយខ្ញុំបានដឹងថា នោះមិនមែនជាផ្លូវត្រឹមត្រូវទេ តែជាផ្លូវសម្រាប់សាតាំងធ្វើឱ្យមនុស្សពុករលួយ និងធ្វើបាបមនុស្ស។ ខ្ញុំក៏បានរៀនសូត្រផងដែរថា ខ្ញុំគួរប្រព្រឹត្តឱ្យបានត្រឹមត្រូវចំពោះគុណសម្បត្តិខ្ញុំ ទទួលយក ហើយចុះចូលនឹងការរៀបចំរបស់ព្រះ អាចឈរនៅក្នុងទីតាំងខ្លួនឯងបាន ហើយធ្វើជាភាវៈដែលព្រះបង្កើតមក ដែលមានហេតុផល។ ទៅថ្ងៃមុខ ទោះខ្ញុំត្រូវគេផ្ទេរចេញ ទោះខ្ញុំត្រូវបំពេញភារកិច្ចអ្វីក៏ដោយ ក៏ខ្ញុំត្រូវចុះចូលនឹងការរៀបចំក្រោមអធិបតេយ្យភាពរបស់ព្រះ ស្វែងរកបំណងព្រះហឫទ័យរបស់ទ្រង់ សម្របខ្លួន ដកពិសោធន៍ និងប្រឡូកខ្លួនក្នុងគ្រប់ស្ថានភាពដែលព្រះរៀបចំសម្រាប់ខ្ញុំ និងខំប្រឹងដើម្បីទទួលចំណេះដឹង ហើយរៀនសូត្រពីខ្លួនឯងតាមរយៈស្ថានភាពទាំងនោះដែរ។


៣៥. អ្វីដែលនៅពីក្រោយការយោគយល់ដល់អ្នកដទៃ

និពន្ធដោយ តូប៊ី ប្រទេសកូរ៉េខាងត្បូង

ប៉ុន្មានខែមុន អ្នកដឹកនាំបានចាត់តាំងខ្ញុំ និងបងប្រុសខនន័រ ឲ្យរួមគ្នាទទួលខុសត្រូវលើការងារស្រោចស្រព។ មួយរយៈក្រោយមក ខ្ញុំបានកត់សម្គាល់ឃើញថា គាត់មិនសូវមានបន្ទុកច្រើនក្នុងការងាររបស់គាត់ទេ។ គាត់មិនបានប្រកបគ្នា និងជួយដោះស្រាយបញ្ហារបស់បងប្អូនប្រុសស្រីបានទាន់ពេលទេ ហើយក៏មិនសូវចូលរួមយ៉ាងសកម្មក្នុងការពិភាក្សាការងារដែរ។ បន្ទាប់ពីបានដឹងពីស្ថានភាពនេះ អ្នកដឹកនាំបានប្រាប់ខ្ញុំថា បងខនន័រកំពុងតែធ្វើការឱ្យតែរួចពីដៃ និងគ្មានការទទួលខុសត្រូវ ហើយថាខ្ញុំត្រូវតែប្រកបគ្នាជាមួយគាត់។ ខ្ញុំបានគិតថា៖ «ប្រហែលជាគាត់រវល់ ហើយការងារខ្លះក៏ត្រូវពន្យារពេលទៅ។ ណ្ហើយចុះ គាត់ក៏មិនមែនអត់ធ្វើការសោះឯណា។ ខ្ញុំមិនគួរទាមទារពីគាត់ច្រើនពេកទេ ហើយបញ្ហាដែលគាត់មិនទាន់ប្រកបគ្នាដោះស្រាយ ខ្ញុំនឹងទៅដោះស្រាយវាចុះ»។ ដូច្នេះ ខ្ញុំមិនបានសួរនាំពីស្ថានភាពការងាររបស់គាត់ទេ។ មួយរយៈក្រោយមកទៀត មុនពេលប្រជុំសម្រាប់បងប្អូនប្រុសស្រីមួយចំនួន ខ្ញុំបានរំឭកបងខនន័រថា គាត់ត្រូវស្វែងយល់ជាមុនអំពីបញ្ហា និងការលំបាករបស់ពួកគេ។ បែបនេះទើបអាចរកព្រះបន្ទូលរបស់ព្រះជាម្ចាស់ដែលសមស្របមកប្រកបគ្នាដោះស្រាយបាន ហើយការប្រជុំក៏នឹងទទួលបានលទ្ធផលល្អដែរ។ ក្រោយមក ខ្ញុំបានសួរបងប្អូនប្រុសស្រីមួយចំនួនថា តើបងខនន័របានសាកសួរពីស្ថានភាព និងការលំបាករបស់ពួកគេដែរឬទេ ហើយពួកគេទាំងអស់គ្នាសុទ្ធតែនិយាយថា អត់ទេ។ ខ្ញុំមានអារម្មណ៍ថា គាត់ពិតជាគ្មានការទទួលខុសត្រូវសោះ។ បងប្អូនប្រុសស្រីមានការលំបាក និងចំណុចខ្វះខាតជាច្រើនក្នុងការបំពេញភារកិច្ចរបស់ពួកគេ។ ពួកគេត្រូវការការប្រជុំបន្ថែមទៀត ដើម្បីជួយ និងប្រកបគ្នា ប៉ុន្តែគាត់មិនបានយកចិត្តទុកដាក់នឹងរឿងនេះសោះ។ គាត់ពិតជាធ្វើការងារឱ្យតែរួចពីដៃមែន! ខ្ញុំបានគិតថា លើកនេះ ខ្ញុំត្រូវតែលើកឡើងពីបញ្ហារបស់គាត់ហើយ។ ប៉ុន្តែខ្ញុំក៏គិតម្ដងទៀតថា៖ «ចុះបើគាត់មិនទទួលយក បើគាត់ថាខ្ញុំតឹងរ៉ឹងដាក់គាត់ពេក ហើយមានអគតិមកលើខ្ញុំ តើវាមិនធ្វើឲ្យខ្ញុំមើលទៅដូចជាតឹងតែងពេក មិនយល់ចិត្តអ្នកដទៃទេឬ?» ម្យ៉ាងទៀត បងខនន័រនៅក្មេង ដូច្នេះ គាត់ច្បាស់ជាគិតដល់សាច់ឈាមរបស់គាត់ហើយ។ ពេលខ្លះ ខ្ញុំក៏ធ្វើការឱ្យតែរួចពីដៃ ហើយគិតដល់សាច់ឈាមដែរ ដូច្នេះ ខ្ញុំមិនគួរទាមទារពីគាត់ខ្លាំងពេកទេ។ ទុកឲ្យខ្ញុំដោះស្រាយវាដោយខ្លួនឯងចុះ។ គេតែងនិយាយថា «ត្រូវតឹងរ៉ឹងជាមួយខ្លួនឯង ហើយយោគយល់ដល់អ្នកដទៃ» មែនទេ? រវល់បន្តិចក៏មិនអីដែរ គ្រាន់តែកាត់បន្ថយការសម្រាកបន្តិចទៅបានហើយ។ ដូច្នេះ ខ្ញុំមិនបានទៅប្រកបគ្នាជាមួយបងខនន័រ ដើម្បីលើកឡើងពីបញ្ហារបស់គាត់ទេ។ នៅក្នុងការងារផ្សេងទៀត ខ្ញុំក៏ធ្វើបែបនេះដែរ។ ពេលខ្ញុំឃើញនរណាម្នាក់ធ្វើការមិនបានល្អ ខ្ញុំមិនបានពិនិត្យមើលពីមូលហេតុ ឬគិតពីរបៀបដោះស្រាយវាឡើយ តែខ្ញុំតែងតែយោគយល់ និងអត់ធ្មត់ជានិច្ច។ ពេលខ្លះ ខ្ញុំមានអារម្មណ៍ស្អប់ខ្ពើម ឬខឹងយ៉ាងខ្លាំងចំពោះអាកប្បកិរិយារបស់នរណាម្នាក់ ប៉ុន្តែខ្ញុំគ្រាន់តែទប់ក្នុងចិត្តប៉ុណ្ណោះ។ ខ្ញុំបានគិតថា៖ «ណ្ហើយចុះ ទុកឲ្យពួកគេធ្វើតាមសមត្ថភាពចុះ ហើយនៅសល់ប៉ុន្មាន ខ្ញុំនឹងទទួលខុសត្រូវធ្វើវាដោយខ្លួនឯង»។ យូរៗទៅ បងប្អូនប្រុសស្រីតែងតែចង់មករកខ្ញុំ ដើម្បីជួយដោះស្រាយបញ្ហារបស់ពួកគេ។ នៅពេលដែលខ្ញុំឃើញថា ពួកគេទាំងអស់គ្នាឲ្យតម្លៃខ្ញុំ ខ្ញុំលែងមានអារម្មណ៍ថាអយុត្តិធម៌ ឬពិបាកចិត្តទៀតហើយ។ ដូច្នេះហើយ តាំងពីដើមមក ខ្ញុំតែងមានអារម្មណ៍ថា ការតឹងរ៉ឹងជាមួយខ្លួនឯង និងយោគយល់ដល់អ្នកដទៃនៅក្នុងការសហការ និងការទាក់ទងគ្នា នេះគឺជាអ្នកមានភាពជាមនុស្សល្អ មិនដូចអ្នកខ្លះដែលតែងតែចាប់កំហុសតូចតាច ហើយមិនអាចធ្វើការជាមួយនរណាម្នាក់បានទេ។

ក្រោយមក នាថ្ងៃមួយ ខ្ញុំបានអានព្រះបន្ទូលព្រះជាម្ចាស់នៅវគ្គមួយដែលចែងអំពី «ការតឹងរ៉ឹងជាមួយខ្លួនឯង និងយោគយល់ដល់អ្នកដទៃ» ហើយខ្ញុំបានឃើញខ្លួនឯងខុសពីមុន។ ព្រះដ៏មានគ្រប់ព្រះចេស្ដាមានបន្ទូលថា៖ «ឥឡូវនេះ ចូរយើងប្រកបគ្នាអំពីពាក្យសម្តីបន្ទាប់ ដែលទាក់ទងនឹងសីលធម៌ 'ចូរតឹងរ៉ឹងចំពោះខ្លួនឯង និងយោគយល់ដល់អ្នកដទៃ' តើពាក្យសម្តីនេះមានន័យដូចម្តេច? វាមានន័យថា អ្នកគួរតែតម្រូវឱ្យខ្លួនឯងតឹងរ៉ឹង និងយោគយល់ដល់អ្នកដទៃ ដើម្បីឱ្យពួកគេអាចមើលឃើញថាអ្នកមានចិត្តទូលាយ និងសប្បុរសប៉ុណ្ណា។ ដូច្នេះ ហេតុអ្វីបានជាមនុស្សគួរធ្វើបែបនេះ? តើវាមានគោលបំណងសម្រេចអ្វី? តើវាអាចធ្វើទៅបានទេ? (ទេ)។ តើវាពិតជាការសម្ដែងចេញពីធម្មជាតិនៃភាពជាមនុស្សធម្មតាមែនទេ? (ទេ)។ អ្នកត្រូវតែសម្រុះសម្រួលខ្លួនឯងខ្លាំងណាស់ដើម្បីទទួលយកវា! អ្នកត្រូវតែគ្មានបំណងប្រាថ្នា និងការទាមទារ ដោយតម្រូវឱ្យខ្លួនឯងមានអារម្មណ៍រីករាយតិច រងទុក្ខច្រើនបន្តិច បង់តម្លៃច្រើនជាងមុន និងធ្វើការច្រើនជាងមុន ដើម្បីកុំឱ្យអ្នកដទៃត្រូវនឿយហត់ពេក។ ហើយប្រសិនបើអ្នកដទៃរអ៊ូរទាំ ត្អូញត្អែរ ឬបំពេញការងារមិនបានល្អ អ្នកមិនត្រូវទាមទារពីពួកគេច្រើនពេកទេ គឺល្មមហើយ។ មនុស្សជឿថានេះគឺជាសញ្ញានៃសីលធម៌ដ៏ថ្លៃថ្នូរ ប៉ុន្តែហេតុអ្វីបានជាវាស្តាប់ទៅដូចជារឿងមិនពិតសម្រាប់ខ្ញុំ? តើវាមិនមែនជារឿងមិនពិតទេឬ? (មែនហើយ)។ ក្រោមស្ថានភាពធម្មតា ការសម្ដែងចេញពីធម្មជាតិនៃភាពជាមនុស្សរបស់មនុស្សសាមញ្ញ គឺការយោគយល់ដល់ខ្លួនឯង និងតឹងរ៉ឹងចំពោះអ្នកដទៃ។ នោះគឺជាការពិត។ មនុស្សអាចមើលឃើញបញ្ហារបស់អ្នកដទៃគ្រប់គ្នា 'មនុស្សនេះក្រអឺតក្រទមណាស់! មនុស្សនោះអាក្រក់ណាស់! មនុស្សម្នាក់នេះអាត្មានិយមណាស់! ម្នាក់នោះបំពេញភារកិច្ចរបស់ខ្លួនឱ្យតែរួចពីដៃ! មនុស្សនេះខ្ជិលណាស់!' រីឯចំពោះខ្លួនឯងវិញ ពួកគេគិតថា៖ 'ទោះបីជាខ្ញុំខ្ជិលបន្តិចក៏ដោយ ក៏មិនអីដែរ ពីព្រោះខ្ញុំមានគុណសម្បត្តិល្អ ហើយខ្ញុំបំពេញការងារបានល្អជាងអ្នកដទៃ!' ពួកគេចាប់កំហុសអ្នកដទៃ ហើយចូលចិត្តរិះគន់រឿងតូចតាច ប៉ុន្តែចំពោះខ្លួនឯងវិញ ពួកគេយោគយល់ និងអនុគ្រោះជាពិសេស គ្រប់ពេលតាមដែលអាចធ្វើទៅបាន។ តើនេះមិនមែនជាការសម្ដែងចេញពីធម្មជាតិនៃភាពជាមនុស្សរបស់ពួកគេទេ? (មែនហើយ)។ ប្រសិនបើគេត្រូវបានរំពឹងឱ្យរស់នៅតាមគំនិតដែលថា 'ចូរតឹងរ៉ឹងចំពោះខ្លួនឯង និងយោគយល់ដល់អ្នកដទៃ' តើពួកគេត្រូវឆ្លងកាត់សេចក្តីទុក្ខវេទនាអ្វីខ្លះ? តើពួកគេពិតជាអាចទ្រាំទ្របានទេ? តើមានមនុស្សប៉ុន្មាននាក់ដែលអាចធ្វើបាន? (គ្មានសោះឡើយ)។ ហើយហេតុអ្វីបានជាដូច្នេះ? (មនុស្សមានធម្មជាតិអាត្មានិយម។ ពួកគេប្រព្រឹត្តតាមគោលការណ៍ដែលថា 'មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់')។ ពិតប្រាកដណាស់ មនុស្សកើតមកមានភាពអាត្មានិយម មនុស្សគឺជាភាវៈអាត្មានិយម ហើយប្តេជ្ញាចិត្តយ៉ាងជ្រាលជ្រៅចំពោះទស្សនវិជ្ជារបស់សាតាំងនោះគឺ៖ 'មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់'។ មនុស្សគិតថា វានឹងជាគ្រោះមហន្តរាយសម្រាប់ពួកគេ ហើយមិនមែនជារឿងធម្មជាតិឡើយ ប្រសិនបើមិនអាត្មានិយម និងមិនគិតគូរពីខ្លួនឯង នៅពេលមានរឿងអ្វីកើតឡើងចំពោះពួកគេនោះ។ នេះគឺជាអ្វីដែលមនុស្សជឿ ហើយនេះគឺជាអ្វីដែលពួកគេប្រព្រឹត្ត។ ប្រសិនបើគេត្រូវបានរំពឹងឱ្យមិនអាត្មានិយម ហើយតម្រូវឱ្យខ្លួនឯងតឹងរ៉ឹង ហើយសុខចិត្តខាតបង់ ជាជាងឆ្លៀតយកប្រយោជន៍ពីអ្នកដទៃ ហើយប្រសិនបើគេត្រូវបានរំពឹងឱ្យនិយាយដោយរីករាយ នៅពេលមាននរណាម្នាក់ឆ្លៀតយកប្រយោជន៍ពីពួកគេថា 'អ្នកកំពុងឆ្លៀតយកប្រយោជន៍ពីខ្ញុំ ប៉ុន្តែខ្ញុំមិនធ្វើឱ្យមានរឿងរ៉ាវអ្វីទេ។ ខ្ញុំជាមនុស្សដែលចេះយោគយល់ ខ្ញុំនឹងមិននិយាយអាក្រក់ពីអ្នក ឬព្យាយាមសងសឹកអ្នកទេ ហើយប្រសិនបើអ្នកមិនទាន់បានឆ្លៀតយកប្រយោជន៍គ្រប់គ្រាន់ទេ សូមបន្តទៀតចុះ' តើនោះជាការរំពឹងទុកដែលសមហេតុផលទេ? តើមានមនុស្សប៉ុន្មាននាក់ដែលអាចធ្វើរឿងនេះបាន? តើនេះជាវិធីដែលមនុស្សជាតិពុករលួយប្រព្រឹត្តជាធម្មតាទេ? ច្បាស់ណាស់ សម្រាប់រឿងនេះកើតឡើង គឺជារឿងខុសប្រក្រតី។ ហេតុអ្វីបានជាដូច្នេះ? ពីព្រោះមនុស្សដែលមាននិស្ស័យពុករលួយ ជាពិសេសមនុស្សអាត្មានិយម និងថោកទាប គឺតស៊ូដើម្បីផលប្រយោជន៍ផ្ទាល់ខ្លួនរបស់ពួកគេ ហើយនឹងមិនមានអារម្មណ៍ពេញចិត្តជាដាច់ខាត ដោយសារតែការគិតគូរដល់អ្នកដទៃឡើយ។ ដូច្នេះ បាតុភូតនេះ នៅពេលដែលវាកើតឡើង គឺជារឿងខុសប្រក្រតី។ 'ចូរតឹងរ៉ឹងចំពោះខ្លួនឯង និងយោគយល់ដល់អ្នកដទៃ' ការអះអាងអំពីសីលធម៌នេះ គឺច្បាស់ណាស់គ្រាន់តែជាការទាមទារមួយដែលមិនស្របនឹងការពិត ឬភាពជាមនុស្ស ដែលត្រូវបានដាក់លើមនុស្សដោយអ្នកសីលធម៌សង្គមដែលមិនយល់ពីភាពជាមនុស្ស។ វាប្រៀបដូចជាការប្រាប់កណ្តុរថាមិនត្រូវបានអនុញ្ញាតឱ្យជីករន្ធ ឬប្រាប់ឆ្មាថាមិនត្រូវបានអនុញ្ញាតឱ្យចាប់កណ្តុរ។ តើវាត្រឹមត្រូវទេក្នុងការធ្វើការទាមទារបែបនេះ? (ទេ វាផ្ទុយនឹងច្បាប់នៃភាពជាមនុស្ស)។ ការទាមទារនេះ ច្បាស់ណាស់ថាមិនស្របនឹងការពិត ហើយវាពិតជាគ្មានន័យទាល់តែសោះ» (ដកស្រង់ពី «អត្ថន័យនៃការដេញតាមសេចក្តីពិត (៦)» នៃសៀវភៅ «ព្រះបន្ទូល» ភាគ៦៖ អំពីការដេញតាមសេចក្តីពិត)។ ពេលអានពីដំបូង ខ្ញុំមិនសូវយល់ព្រះបន្ទូលទាំងនេះទេ ព្រោះខ្ញុំតែងតែគិតថា «ការតឹងរ៉ឹងជាមួយខ្លួនឯង និងយោគយល់ដល់អ្នកដទៃ» គឺជារឿងវិជ្ជមាន។ ខ្ញុំតែងតែកោតសរសើរមនុស្សបែបនោះ ហើយខ្ញុំក៏ប្រាថ្នាចង់ក្លាយជាមនុស្សបែបនោះដែរ។ ប៉ុន្តែពេលសញ្ជឹងគិតលើព្រះបន្ទូលព្រះជាម្ចាស់ដោយយកចិត្តទុកដាក់ ខ្ញុំមានអារម្មណ៍ថា ព្រះបន្ទូលទាំងនោះគឺជាការពិតទាំងស្រុង។ ខ្ញុំបានជឿជាក់ទាំងស្រុង។ ហើយខ្ញុំពិតជាភ្ញាក់ផ្អើលយ៉ាងខ្លាំងនៅពេលដែលខ្ញុំបានអានវគ្គនេះ៖ «មនុស្សដែលមាននិស្ស័យពុករលួយ ជាពិសេសមនុស្សអាត្មានិយម និងថោកទាប គឺតស៊ូដើម្បីផលប្រយោជន៍ផ្ទាល់ខ្លួនរបស់ពួកគេ ហើយនឹងមិនមានអារម្មណ៍ពេញចិត្តជាដាច់ខាត ដោយសារតែការគិតគូរដល់អ្នកដទៃឡើយ។ ដូច្នេះ បាតុភូតនេះ នៅពេលដែលវាកើតឡើង គឺជារឿងខុសប្រក្រតី។ 'ចូរតឹងរ៉ឹងចំពោះខ្លួនឯង និងយោគយល់ដល់អ្នកដទៃ' ការអះអាងអំពីសីលធម៌នេះ គឺច្បាស់ណាស់គ្រាន់តែជាការទាមទារមួយដែលមិនស្របនឹងការពិត ឬភាពជាមនុស្ស ដែលត្រូវបានដាក់លើមនុស្សដោយអ្នកសីលធម៌សង្គមដែលមិនយល់ពីភាពជាមនុស្ស។ វាប្រៀបដូចជាការប្រាប់កណ្តុរថាមិនត្រូវបានអនុញ្ញាតឱ្យជីករន្ធ ឬប្រាប់ឆ្មាថាមិនត្រូវបានអនុញ្ញាតឱ្យចាប់កណ្តុរ»។ វាបានបង្ហាញឲ្យឃើញថា គំនិត «តឹងរ៉ឹងជាមួយខ្លួនឯង និងយោគយល់ដល់អ្នកដទៃ» ដែលខ្ញុំតែងតែប្រកាន់ខ្ជាប់នោះ គឺមិនអាចអនុវត្តបានទេ វាផ្ទុយពីភាពជាមនុស្ស ហើយក៏ជារឿងដែលមនុស្សមិនអាចសម្រេចបានដែរ។ វាមិនអាចក្លាយជាលក្ខខណ្ឌវិនិច្ឆ័យសម្រាប់ទង្វើ និងការប្រព្រឹត្តរបស់មនុស្សនោះទេ។ ក្រឡេកមើលឥរិយាបថរបស់ខ្ញុំវិញ វាពិតជាដូចអ្វីដែលព្រះជាម្ចាស់បានលាតត្រដាងមែន។ នៅពេលដែលខ្ញុំតឹងរ៉ឹងជាមួយខ្លួនឯង ហើយយោគយល់ដល់អ្នកដទៃ ខ្ញុំមានអារម្មណ៍ថាអយុត្តិធម៌ និងពិបាកចិត្ត ហើយទោះបីជាខ្ញុំធ្វើបានក៏ដោយ ក៏ខ្ញុំមិនចង់ធ្វើវាដែរ គឺខ្ញុំមិនសប្បាយចិត្តនឹងធ្វើវាទេ។ ជាក់ស្ដែងដូចករណីបងខនន័រអញ្ចឹង ខ្ញុំដឹងយ៉ាងច្បាស់ថា គាត់កំពុងបំពេញភារកិច្ចឲ្យតែរួចពីដៃ ខ្ជិលច្រអូស ហើយជាមនុស្សក្រឡេចក្រឡុច និងគ្មានការទទួលខុសត្រូវ។ ខ្ញុំខឹង ហើយខ្ញុំចង់លាតត្រដាងពីបញ្ហារបស់គាត់ ដើម្បីឲ្យគាត់អាចកែប្រែបានភ្លាមៗ។ ប៉ុន្តែខ្ញុំក៏គិតថា ខ្ញុំមិនគួរតឹងរ៉ឹងពេកទេ ខ្ញុំគួរតែតឹងរ៉ឹងជាមួយខ្លួនឯង ហើយយោគយល់ដល់អ្នកដទៃ ដូច្នេះហើយ ខ្ញុំក៏បោះបង់គំនិតដែលចង់និយាយពីបញ្ហារបស់គាត់ចោល។ ខ្ញុំមានអារម្មណ៍ថា ខ្ញុំអាចរងទុក្ខបានបន្តិចទៀត បង់ថ្លៃបានបន្តិចទៀត ហើយមិនទាមទារពីគាត់ច្រើនពេកទេ ដើម្បីកុំឲ្យខ្ញុំមើលទៅដូចជាមិនយល់ចិត្តគេ និងជាមនុស្សដែលចូលចិត្តចាប់កំហុសតូចតាច។ ខ្ញុំទទួលខុសត្រូវលើការងាររបស់ក្រុមពីរបី ដូច្នេះ បន្ទុកការងាររបស់ខ្ញុំធ្ងន់រួចទៅហើយ។ ការដែលត្រូវជួយគាត់ដោះស្រាយបញ្ហានៅក្នុងការងាររបស់គាត់ទៀតនោះ បានធ្វើឲ្យខ្ញុំមានអារម្មណ៍អយុត្តិធម៌ ហើយខ្ញុំក៏មានការត្អូញត្អែរជាច្រើន ប៉ុន្តែដើម្បីធ្វើជាមនុស្សដែលតឹងរ៉ឹងជាមួយខ្លួនឯង និងយោគយល់ដល់អ្នកដទៃ និងដើម្បីឲ្យគេគិតល្អចំពោះខ្ញុំ ខ្ញុំគ្រាន់តែនៅស្ងៀម និងអត់ទ្រាំប៉ុណ្ណោះ។ នោះជាសភាពជាក់ស្ដែងរបស់ខ្ញុំ និងជាអ្វីដែលខ្ញុំគិតយ៉ាងពិតប្រាកដ។ ដូចដែលព្រះជាម្ចាស់មានបន្ទូលថា៖ «ពិតប្រាកដណាស់ កើតមកមានភាពអាត្មានិយម មនុស្សគឺជាភាវៈអាត្មានិយម ហើយប្តេជ្ញាចិត្តយ៉ាងជ្រាលជ្រៅចំពោះទស្សនវិជ្ជារបស់សាតាំងនោះគឺ៖ 'មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់'។ មនុស្សគិតថា វានឹងជាគ្រោះមហន្តរាយសម្រាប់ពួកគេ ហើយមិនមែនជារឿងធម្មជាតិឡើយ ប្រសិនបើមិនអាត្មានិយម និងមិនគិតគូរពីខ្លួនឯង នៅពេលមានរឿងអ្វីកើតឡើងចំពោះពួកគេនោះ។ នេះគឺជាអ្វីដែលមនុស្សជឿ ហើយនេះគឺជាអ្វីដែលពួកគេប្រព្រឹត្ត»។ ធម្មជាតិរបស់មនុស្សគឺអាត្មានិយម ហើយខ្ញុំក៏មិនខុសពីគេដែរ។ នៅពេលដែលខ្ញុំធ្វើការច្រើនជាងគេ ខ្ញុំមិនពេញចិត្តនឹងការងារដ៏លំបាក និងការនឿយហត់នោះទេ ហើយខ្ញុំមានអារម្មណ៍អយុត្តិធម៌ ពិបាកចិត្ត និងមិនសប្បាយចិត្តឡើយ។ ប៉ុន្តែហេតុអ្វីបានជាខ្ញុំនៅតែធ្វើផ្ទុយពីចិត្តរបស់ខ្ញុំ ដោយតឹងរ៉ឹងជាមួយខ្លួនឯង ហើយយោគយល់ដល់អ្នកដទៃ? តើមាននិស្ស័យពុករលួយអ្វី ដែលលាក់នៅពីក្រោយគំនិត «តឹងរ៉ឹងជាមួយខ្លួនឯង និងយោគយល់ដល់អ្នកដទៃ» នេះ? តើការធ្វើបែបនេះនឹងនាំឲ្យមានផលវិបាកអ្វីខ្លះ? ដោយមានសំណួរទាំងនេះ ខ្ញុំបានចូលមកចំពោះព្រះជាម្ចាស់ ដើម្បីអធិស្ឋាន និងស្វែងរក។

ថ្ងៃមួយ ខ្ញុំបានអានព្រះបន្ទូលរបស់ព្រះជាម្ចាស់មួយវគ្គ៖ «'ចូរតឹងរ៉ឹងចំពោះខ្លួនឯង និងយោគយល់ដល់អ្នកដទៃ' ក៏ដូចជាពាក្យសម្តីអំពី 'ពេលរើសបានរបស់ កុំយកជាកម្មសិទ្ធិ' និង 'ចូររីករាយក្នុងការជួយអ្នកដទៃ' គឺជាការទាមទារមួយក្នុងចំណោមការទាមទារទាំងនោះ ដែលវប្បធម៌ប្រពៃណីបង្កើតឡើងទាក់ទងនឹងសីលធម៌របស់មនុស្ស។ ដូចគ្នាដែរ មិនថាតើមនុស្សម្នាក់អាចទទួលបាន ឬអនុវត្តសីលធម៌នេះបានឬក៏អត់នោះទេ វានៅតែមិនមែនជាស្ដង់ដារ ឬបទដ្ឋានសម្រាប់វាស់វែងភាពជាមនុស្សរបស់ពួកគេឡើយ។ វាអាចថាអ្នកពិតជាមានសមត្ថភាពក្នុងការតឹងរ៉ឹងចំពោះខ្លួនឯង និងយោគយល់ដល់អ្នកដទៃ ហើយថាអ្នកតម្រូវឱ្យខ្លួនឯងមានស្ដង់ដារខ្ពស់ជាពិសេស។ អ្នកអាចមានភាពស្អាតស្អំ ហើយអ្នកអាចគិតពីអ្នកដទៃ និងគិតគូរដល់ពួកគេជានិច្ច ដោយមិនអាត្មានិយម និងស្វែងរកផលប្រយោជន៍ផ្ទាល់ខ្លួនរបស់អ្នក។ អ្នកអាចហាក់ដូចជាមានចិត្តទូលាយ និងមិនអាត្មានិយមជាពិសេស ហើយមានស្មារតីទទួលខុសត្រូវក្នុងសង្គម និងសីលធម៌សង្គមយ៉ាងខ្លាំង។ សេចក្តីទៀងត្រង់ និងចរិតលក្ខណៈដ៏ថ្លៃថ្នូររបស់អ្នក អាចនឹងត្រូវបានបង្ហាញដល់អ្នកដែលនៅជិតស្និទ្ធនឹងអ្នក និងដល់អ្នកដែលអ្នកជួប និងប្រាស្រ័យទាក់ទងជាមួយ។ ឥរិយាបថរបស់អ្នកអាចនឹងមិនដែលផ្តល់ហេតុផលណាមួយឱ្យអ្នកដទៃស្ដីបន្ទោស ឬរិះគន់អ្នកឡើយ ផ្ទុយទៅវិញ គឺទទួលបានការសរសើរយ៉ាងខ្លាំង និងថែមទាំងការកោតសរសើរទៀតផង។ មនុស្សអាចចាត់ទុកអ្នកថាជាមនុស្សម្នាក់ដែលពិតជាតឹងរ៉ឹងចំពោះខ្លួនឯង និងយោគយល់ដល់អ្នកដទៃ។ ទោះយ៉ាងណាក៏ដោយ ទាំងនេះគ្រាន់តែជាឥរិយាបថខាងក្រៅតែប៉ុណ្ណោះ។ តើគំនិត និងបំណងប្រាថ្នាដែលនៅយ៉ាងជ្រៅក្នុងចិត្តរបស់អ្នក ស្របគ្នាជាមួយនឹងឥរិយាបថខាងក្រៅទាំងនេះ ជាមួយនឹងសកម្មភាពដែលអ្នករស់នៅបង្ហាញចេញមកខាងក្រៅទាំងនេះដែរឬទេ? ចម្លើយគឺទេ គឺមិនស្របគ្នាទេ។ មូលហេតុដែលអ្នកអាចប្រព្រឹត្តតាមរបៀបនេះបាន គឺដោយសារតែមានចេតនាមួយនៅពីក្រោយវា។ តើចេតនានោះគឺជាអ្វីឱ្យពិតប្រាកដ? តើអ្នកអាចទ្រាំទ្របានទេ ប្រសិនបើចេតនានោះត្រូវបានលាតត្រដាងឱ្យគេឃើញ? ពិតជាមិនបានទេ។ នេះបញ្ជាក់ថា ចេតនានេះគឺជាអ្វីមួយដែលមិនអាចនិយាយបាន ជាអ្វីមួយដែលងងឹត និងអាក្រក់។ ... គេអាចនិយាយដោយប្រាកដប្រជាថា មនុស្សភាគច្រើនដែលតម្រូវឱ្យខ្លួនឯងបំពេញសីលធម៌ដែលថា 'ចូរតឹងរ៉ឹងចំពោះខ្លួនឯង និងយោគយល់ដល់អ្នកដទៃ' គឺឈ្លក់វង្វេងនឹងឋានៈ។ ដោយត្រូវបានជំរុញដោយនិស្ស័យពុករលួយរបស់ពួកគេ ពួកគេមិនអាចជៀសផុតពីការដេញតាមកិត្យានុភាពក្នុងចំណោមមនុស្ស ភាពលេចធ្លោក្នុងសង្គម និងឋានៈនៅក្នុងក្រសែភ្នែករបស់អ្នកដទៃនោះឡើយ។ អ្វីៗទាំងអស់នេះគឺទាក់ទងនឹងបំណងប្រាថ្នារបស់ពួកគេសម្រាប់ឋានៈ ហើយត្រូវបានដេញតាមក្រោមការបិទបាំងនៃសីលធម៌ដ៏ល្អរបស់ពួកគេ។ ហើយតើការដេញតាមទាំងនេះរបស់ពួកគេកើតឡើងដោយរបៀបណា? វាគឺកើតចេញពី និងត្រូវបានជំរុញដោយនិស្ស័យពុករលួយរបស់ពួកគេទាំងស្រុង។ ដូច្នេះ មិនថាមានរឿងអ្វីក៏ដោយ មិនថាមនុស្សម្នាក់បំពេញសីលធម៌ដែលថា 'ចូរតឹងរ៉ឹងចំពោះខ្លួនឯង និងយោគយល់ដល់អ្នកដទៃ' ឬក៏អត់ ហើយមិនថាតើពួកគេធ្វើបានយ៉ាងល្អឥតខ្ចោះឬក៏អត់នោះទេ ការនេះមិនអាចផ្លាស់ប្តូរសារជាតិមនុស្សជាតិរបស់ពួកគេបានឡើយ។ និយាយដោយប្រយោល នេះមានន័យថា វាមិនអាចផ្លាស់ប្តូរទស្សនៈលើជីវិត ឬប្រព័ន្ធតម្លៃរបស់ពួកគេបានឡើយ ឬក៏ដឹកនាំអាកប្បកិរិយា និងទស្សនៈរបស់ពួកគេចំពោះគ្រប់ប្រភេទមនុស្ស ព្រឹត្តិការណ៍ និងវត្ថុទាំងអស់បានដែរ។ តើមិនមែនដូច្នោះទេឬ? (មែនហើយ)។ បើមនុស្សម្នាក់កាន់តែមានសមត្ថភាពក្នុងការតឹងរ៉ឹងចំពោះខ្លួនឯង និងយោគយល់ដល់អ្នកដទៃ នោះពួកគេកាន់តែពូកែក្នុងការសម្តែង ការបន្លំខ្លួន និងការបំភាន់អ្នកដទៃដោយឥរិយាបថល្អ និងពាក្យសម្តីពីរោះពិសារ ហើយពួកគេកាន់តែមានល្បិចកល និងអាក្រក់ពីធម្មជាតិ។ កាលណាពួកគេកាន់តែជាមនុស្សប្រភេទនេះ នោះសេចក្តីស្រឡាញ់ និងការដេញតាមឋានៈ និងអំណាចរបស់ពួកគេ កាន់តែជ្រាលជ្រៅទៅៗ។ ទោះបីជាសីលធម៌ខាងក្រៅរបស់ពួកគេហាក់ដូចជាអស្ចារ្យ រុងរឿង និងត្រឹមត្រូវយ៉ាងណាក៏ដោយ ហើយទោះបីជាវាគួរឱ្យរីករាយសម្រាប់មនុស្សក្នុងការមើលឃើញយ៉ាងណាក៏ដោយ ក៏ការដេញតាមដែលមិនបាននិយាយចេញ ដែលស្ថិតនៅជ្រាលជ្រៅក្នុងចិត្តរបស់ពួកគេ ក៏ដូចជាសារជាតិធម្មជាតិរបស់ពួកគេ និងសូម្បីតែមហិច្ឆតារបស់ពួកគេ អាចនឹងផ្ទុះចេញពីពួកគេគ្រប់ពេលវេលា។ ដូច្នេះ ទោះបីជាសីលធម៌របស់ពួកគេល្អយ៉ាងណាក៏ដោយ ក៏វាមិនអាចបិទបាំងសារជាតិមនុស្សជាតិពីកំណើតរបស់ពួកគេ ឬមហិច្ឆតា និងបំណងប្រាថ្នារបស់ពួកគេបានឡើយ។ វាមិនអាចបិទបាំងសារជាតិធម្មជាតិដ៏អាក្រក់អាក្រីរបស់ពួកគេ ដែលមិនស្រឡាញ់អ្វីដែលជាវិជ្ជមាន ហើយប្រឆាំងចិត្ត និងស្អប់សេចក្តីពិតបានឡើយ។ ដូចដែលការពិតទាំងនេះបង្ហាញ ពាក្យសម្តីដែលថា 'ចូរតឹងរ៉ឹងចំពោះខ្លួនឯង និងយោគយល់ដល់អ្នកដទៃ' គឺមិនត្រឹមតែមិនសមហេតុផលប៉ុណ្ណោះទេ តែវាថែមទាំងលាតត្រដាងពីប្រភេទមនុស្សដែលមានមហិច្ឆតា ដែលព្យាយាមប្រើពាក្យសម្តី និងឥរិយាបថបែបនេះ ដើម្បីបិទបាំងមហិច្ឆតា និងបំណងប្រាថ្នាដែលមិនអាចនិយាយបានរបស់ពួកគេទៀតផង» (ដកស្រង់ពី «អត្ថន័យនៃការដេញតាមសេចក្តីពិត (៦)» នៃសៀវភៅ «ព្រះបន្ទូល» ភាគ៦៖ អំពីការដេញតាមសេចក្តីពិត)។ តាមរយៈអ្វីដែលបានលាតត្រដាងក្នុងព្រះបន្ទូលរបស់ព្រះជាម្ចាស់ ខ្ញុំបានឃើញថា «ការតឹងរ៉ឹងជាមួយខ្លួនឯង និងយោគយល់ដល់អ្នកដទៃ» មើលទៅហាក់ដូចជាការយល់ចិត្ត និងយោគយល់ដល់អ្នកដទៃ ថាវាជាការមានចិត្តទូលាយ និងថ្លៃថ្នូរ ប៉ុន្តែនៅក្នុងជម្រៅចិត្ត បង្កប់នូវចេតនាដ៏ខ្មៅងងឹត អាក្រក់ និងមិនអាចនិយាយបាន។ វាជាការសម្ញែងខ្លួនតាមរយៈទង្វើល្អពីសម្បកក្រៅ ដើម្បីគ្រាន់តែចង់បានការកោតសរសើរ និងការគោរពស្រឡាញ់ពីអ្នកដទៃ និងមានឋានៈ និងកេរ្តិ៍ឈ្មោះខ្ពង់ជាងគេនៅក្នុងចំណោមអ្នកដទៃប៉ុណ្ណោះ។ មនុស្សប្រភេទនោះ មើលពីខាងក្រៅទៅហាក់ដូចជាគួរឲ្យសរសើរ ប៉ុន្តែតាមពិតទៅ ពួកគេគឺជាមនុស្សមានពុត ដែលធ្វើពុតជាមនុស្សល្អ។ ខ្ញុំបានគិតពីរបៀបដែលខ្ញុំបានប្រព្រឹត្ត និងអ្វីដែលខ្ញុំបានបង្ហាញចេញ ពេលសហការជាមួយបងខនន័រ។ មិនថាគាត់ធ្វើការឲ្យតែរួចពីដៃ និងគ្មានការទទួលខុសត្រូវយ៉ាងណានោះទេ ខ្ញុំមិនត្រឹមតែមិនបានលើកឡើង ប្រកបគ្នា ឬលួសកាត់គាត់នោះទេ ប៉ុន្តែខ្ញុំបែរជាបន្តយល់ចិត្ត អនុគ្រោះ និងបណ្ដោយគាត់ទៅវិញ។ មិនថាខ្ញុំរវល់បែបណា មិនថាខ្ញុំមានពេលតិចយ៉ាងណានោះទេ ខ្ញុំតែងតែទៅធ្វើអ្វីក៏ដោយដែលបងខនន័រមិនបានធ្វើ។ ទោះបីជាវាលំបាក ឬនឿយហត់ក៏ដោយ ក៏ខ្ញុំនៅតែខំប្រឹងធ្វើដែរ។ តាមពិតទៅ ការធ្វើបែបនេះមិនមែនមកពីខ្ញុំជាមនុស្សចិត្តទូលាយនោះទេ។ ខ្ញុំមានចេតនាមិនល្អរបស់ខ្ញុំ។ ខ្ញុំខ្លាចថាបើខ្ញុំលើកឡើងដោយផ្ទាល់ វានឹងធ្វើឲ្យគាត់បាក់មុខ និងអាក់អន់ចិត្ត ដោយខ្វល់ខ្វាយថាគាត់នឹងគិតពីខ្ញុំបែបណា។ ទោះបីជាខ្ញុំមិនពេញចិត្តនឹងជួយធ្វើកិច្ចការដែលគាត់មិនបានធ្វើក៏ដោយ ក៏ខ្ញុំបង្ខំចិត្តធ្វើរាល់ពេល ដើម្បីឱ្យគេគិតល្អពីខ្ញុំ ដើម្បីបង្ហាញគ្រប់គ្នាថាខ្ញុំចិត្តទូលាយប៉ុណ្ណា និងដើម្បីទទួលបានការកោតសរសើរពីពួកគេ។ ជាលទ្ធផល ខ្ញុំកាន់តែក្លាយជាមនុស្សក្រឡេចក្រឡុច និងបោកបញ្ឆោត។ ខ្ញុំមើលទៅដូចជាមនុស្សដែលចេះយល់ចិត្តគេ ប៉ុន្តែនៅពីក្រោយការណ៍នោះ គឺចេតនាខុសឆ្គងរបស់ខ្ញុំ។ របៀបដែលខ្ញុំប្រព្រឹត្ត កំពុងតែផ្ដល់នូវចំណាប់អារម្មណ៍ក្លែងក្លាយ ដោយបោកបញ្ឆោត និងបំភាន់ពួកគេ។ នៅពេលនោះ ខ្ញុំទទួលបានការយល់ដឹងខ្លះៗអំពីសារជាតិនៃ «ការតឹងរ៉ឹងជាមួយខ្លួនឯង និងយោគយល់ដល់អ្នកដទៃ»។ ខ្ញុំមានអារម្មណ៍ថា ចេតនាដ៏គួរឲ្យស្អប់ខ្ពើមដែលលាក់នៅក្នុងចិត្តខ្ញុំ គឺគួរឱ្យខ្ពើមរអើមណាស់។ ខ្ញុំក៏ពិតជាអរព្រះគុណព្រះជាម្ចាស់យ៉ាងខ្លាំង។ បើទ្រង់មិនបានលាតត្រដាងពីសារជាតិនៃវប្បធម៌ប្រពៃណីមួយផ្នែកនោះទេ ខ្ញុំច្បាស់ជានៅតែបន្តវង្វេង ដោយគិតថា «ការតឹងរ៉ឹងជាមួយខ្លួនឯង និងយោគយល់ដល់អ្នកដទៃ» គឺជាមនុស្សដែលមានភាពជាមនុស្សល្អ។ ទីបំផុតខ្ញុំបានដឹងថា នេះគឺជាការយល់ខុសដែលសាតាំងប្រើ ដើម្បីបំភាន់ និងធ្វើឲ្យមនុស្សពុករលួយ។ វាមិនមែនជាសេចក្ដីពិតទាល់តែសោះ ហើយក៏មិនមែនជាបទដ្ឋាន ឬលក្ខខណ្ឌវិនិច្ឆ័យ ដើម្បីវាយតម្លៃភាពជាមនុស្សរបស់នរណាម្នាក់នោះដែរ។

ក្រោយមក ខ្ញុំបានអានព្រះបន្ទូលរបស់ព្រះជាម្ចាស់ពីរវគ្គ៖ «មិនថាអ្វីដែលមនុស្សជាតិហៅថាជាសេចក្ដីតម្រូវ និងពាក្យសម្តីអំពីចរិតលក្ខណៈសីលធម៌របស់មនុស្សមានលក្ខណៈស្តង់ដារយ៉ាងណានោះទេ ឬមិនថាវាសមស្របនឹងចំណង់ចំណូលចិត្ត ទស្សនៈ បំណងប្រាថ្នា និងសូម្បីតែផលប្រយោជន៍របស់មហាជនយ៉ាងណានោះទេ វាមិនមែនជាសេចក្ដីពិតឡើយ។ នេះគឺជារឿងមួយដែលអ្នកត្រូវតែយល់។ ហើយដោយសារតែវាមិនមែនជាសេចក្ដីពិត អ្នកគួរតែប្រញាប់ប្រញាល់បដិសេធ និងបោះបង់ចោលវា។ អ្នកក៏ត្រូវតែពិនិត្យពិច័យពីសារជាតិរបស់វា ព្រមទាំងផលវិបាកដែលកើតចេញពីការដែលមនុស្សរស់នៅដោយពឹងផ្អែកលើវាផងដែរ។ តើវាពិតជាអាចជួយអ្នកឱ្យស្គាល់ខ្លួនឯងបានទេ? តើវាពិតជាអាចនាំមកនូវការប្រែចិត្តពិតប្រាកដនៅក្នុងខ្លួនអ្នកបានទេ? តើវាពិតជាអាចធ្វើឱ្យអ្នក រស់នៅបង្ហាញចេញនូវ លក្ខណៈជាមនុស្សពិតប្រាកដបានទេ? វាមិនអាចធ្វើអ្វីមួយក្នុងចំណោមរឿងទាំងនេះបានឡើយ។ វានឹងធ្វើឱ្យអ្នកមានពុតត្បុត និងរាប់ខ្លួនឯងជាសុចរិតតែប៉ុណ្ណោះ។ វានឹងធ្វើឱ្យអ្នកកាន់តែមានល្បិចកល និងអាក្រក់ជាងមុន។ មានអ្នកខ្លះនិយាយថា៖ 'កាលពីមុន នៅពេលដែលយើងប្រកាន់ខ្ជាប់នូវទិដ្ឋភាពទាំងនេះនៃវប្បធម៌ប្រពៃណី យើងមានអារម្មណ៍ថាខ្លួនឯងជាមនុស្សល្អ។ នៅពេលដែលអ្នកដទៃឃើញពីរបៀបដែលយើងប្រព្រឹត្ត ពួកគេក៏គិតថាយើងជាមនុស្សល្អដែរ។ ប៉ុន្តែតាមពិតទៅ យើងដឹងនៅក្នុងចិត្តរបស់យើងថា យើងមានសមត្ថភាពប្រព្រឹត្តអំពើអាក្រក់បែបណា។ ការធ្វើអំពើល្អបន្តិចបន្តួចគ្រាន់តែបិទបាំងរឿងនោះតែប៉ុណ្ណោះ។ ប៉ុន្តែប្រសិនបើយើងបោះបង់ចោលឥរិយាបថល្អដែលវប្បធម៌ប្រពៃណីទាមទារពីយើង តើយើងគួរធ្វើអ្វីជំនួសវិញ? តើឥរិយាបថ និងការសម្ដែងចេញអ្វីខ្លះដែលនឹងនាំសិរីល្អដល់ព្រះជាម្ចាស់?' តើអ្នករាល់គ្នាគិតយ៉ាងណាចំពោះសំណួរនេះ? តើពួកគេនៅតែមិនដឹងថាតើសេចក្ដីពិតអ្វីខ្លះដែលអ្នកជឿលើព្រះជាម្ចាស់គួរតែអនុវត្តមែនទេ? ព្រះជាម្ចាស់បានសម្ដែងចេញនូវសេចក្ដីពិតជាច្រើន ហើយមានសេចក្ដីពិតជាច្រើនណាស់ដែលមនុស្សគួរតែអនុវត្ត។ ដូច្នេះ ហេតុអ្វីបានជាអ្នកបដិសេធអនុវត្តសេចក្ដីពិត ហើយទទូចចង់ធ្វើជាមនុស្សល្អក្លែងក្លាយ និងជាមនុស្សមានពុតត្បុត? ហេតុអ្វីបានជាអ្នករាល់គ្នាកំពុងសម្តែង?» (ដកស្រង់ពី «អត្ថន័យនៃការដេញតាមសេចក្តីពិត (៥)» នៃសៀវភៅ «ព្រះបន្ទូល» ភាគ៦៖ អំពីការដេញតាមសេចក្តីពិត)។ «សរុបមក ទោះបីជាយើងបានរាយបញ្ជីពាក្យសម្តីទាំងនេះអំពីសីលធម៌ពីវប្បធម៌ប្រពៃណីក៏ដោយ គោលដៅនៃការនេះមិនមែនគ្រាន់តែដើម្បីប្រាប់អ្នករាល់គ្នាថា វាគឺជាសញ្ញាណ និងការស្រមើស្រមៃរបស់មនុស្ស ហើយថាវាចេញមកពីសាតាំង ហើយគ្មានអ្វីលើសពីនេះនោះទេ។ គឺដើម្បីធ្វើឱ្យអ្នករាល់គ្នាយល់យ៉ាងច្បាស់ថា សារជាតិនៃរបស់ទាំងនេះគឺមិនពិត ក្លែងបន្លំ និងបោកបញ្ឆោត។ ទោះបីជាមនុស្សមានអាកប្បកិរិយាទាំងនេះក៏ដោយ ក៏វាមិនមានន័យថាពួកគេកំពុងរស់នៅបង្ហាញចេញនូវភាពជាមនុស្សធម្មតាដែរ។ ផ្ទុយទៅវិញ ពួកគេកំពុងប្រើឥរិយាបថមិនពិតទាំងនេះ ដើម្បីបិទបាំងចេតនា និងគោលដៅរបស់ពួកគេ ហើយដើម្បីលាក់បាំងនិស្ស័យពុករលួយ និងសារជាតិធម្មជាតិរបស់ពួកគេ។ ជាលទ្ធផល មនុស្សកាន់តែពូកែឡើងៗក្នុងការធ្វើពុត និងបញ្ឆោតអ្នកដទៃ ដែលជាហេតុធ្វើឱ្យពួកគេកាន់តែពុករលួយ និងអាក្រក់ជាងមុនទៅទៀត។ ស្ដង់ដារសីលធម៌នៃវប្បធម៌ប្រពៃណីដែលមនុស្សជាតិពុករលួយប្រកាន់ខ្ជាប់ គឺមិនស៊ីសង្វាក់គ្នាជាមួយនឹងសេចក្ដីពិតដែលព្រះជាម្ចាស់សម្ដែងចេញនោះទេ ហើយក៏មិនស្របជាមួយនឹងពាក្យណាមួយដែលព្រះជាម្ចាស់បង្រៀនមនុស្សដែរ គឺវាគ្មានទំនាក់ទំនងអ្វីទាំងអស់។ ប្រសិនបើអ្នកនៅតែប្រកាន់ខ្ជាប់នូវទិដ្ឋភាពនៃវប្បធម៌ប្រពៃណី នោះអ្នកត្រូវបានបំភាន់ និងបំពុលទាំងស្រុងហើយ។ ប្រសិនបើមានបញ្ហាណាមួយដែលអ្នកប្រកាន់ខ្ជាប់នូវវប្បធម៌ប្រពៃណី ហើយគោរពតាមគោលការណ៍ និងទស្សនៈរបស់វា នោះអ្នកកំពុងតែបះបោរទាស់នឹងព្រះជាម្ចាស់ និងបំពានសេចក្ដីពិត ហើយដើរផ្ទុយពីព្រះជាម្ចាស់នៅក្នុងបញ្ហានោះ។ ប្រសិនបើអ្នកប្រកាន់ខ្ជាប់ និងប្តេជ្ញាចិត្តចំពោះការអះអាងណាមួយអំពីសីលធម៌ទាំងនេះ ហើយចាត់ទុកវាជាលក្ខណៈវិនិច្ឆ័យ ឬជាមូលដ្ឋានសម្រាប់របៀបដែលអ្នកមើលមនុស្ស ឬរបស់ផ្សេងៗ នោះគឺជាអ្វីដែលអ្នកបានធ្វើខុសហើយ ហើយប្រសិនបើអ្នកវិនិច្ឆ័យ ឬធ្វើបាបមនុស្សដល់កម្រិតណាមួយ អ្នកនឹងបានប្រព្រឹត្តអំពើបាបហើយ។ ប្រសិនបើអ្នកតែងតែទទូចចង់វាស់វែងមនុស្សគ្រប់គ្នាដោយស្ដង់ដារសីលធម៌នៃវប្បធម៌ប្រពៃណី នោះចំនួនមនុស្សដែលអ្នកបានថ្កោលទោស និងធ្វើបាបនឹងបន្តកើនឡើងជាពហុគុណ ហើយអ្នកប្រាកដជានឹងថ្កោលទោស និងទាស់ទទឹងនឹងព្រះជាម្ចាស់ ពេលនោះអ្នកនឹងក្លាយជាមេបាប» (ដកស្រង់ពី «អត្ថន័យនៃការដេញតាមសេចក្តីពិត (៥)» នៃសៀវភៅ «ព្រះបន្ទូល» ភាគ៦៖ អំពីការដេញតាមសេចក្តីពិត)។ ការសញ្ជឹងគិតលើព្រះបន្ទូលរបស់ព្រះជាម្ចាស់ បាននាំឲ្យខ្ញុំមានភាពច្បាស់លាស់កាន់តែច្រើន។ នៅពេលដែលយើងឃើញនរណាម្នាក់កំពុងធ្វើការឲ្យតែរួចពីដៃ វៀចវេរ ឬគ្មានការទទួលខុសត្រូវ យើងគួរតែលើកឡើងប្រាប់ពួកគេ ឬលួសកាត់ពួកគេ ដើម្បីឲ្យពួកគេអាចមើលឃើញពីធម្មជាតិ និងផលវិបាកនៃការធ្វើការឲ្យតែរួចពីដៃ ហើយអាចកែប្រែបានទាន់ពេលវេលា។ បុគ្គលដែលមានភាពជាមនុស្សល្អគួរតែធ្វើហើយ។ ប៉ុន្តែដើម្បីការពាររូបភាព និងឋានៈរបស់ខ្ញុំ ខ្ញុំបែរជាបណ្ដោយ និងអនុគ្រោះ ហើយនៅស្ងៀមចំពោះបញ្ហាដែលខ្ញុំបានឃើញ។ ជាលទ្ធផល បងខនន័រមិនបានដឹងពីនិស្ស័យពុករលួយរបស់គាត់ទេ ហើយគាត់បានបន្តធ្វើការឲ្យតែរួចពីដៃ និងគ្មានការទទួលខុសត្រូវនៅក្នុងភារកិច្ចរបស់គាត់ដដែល។ នោះគឺជាការបំផ្លាញដល់ច្រកចូលទៅក្នុងជីវិតរបស់បងប្អូនប្រុសស្រី ហើយនោះគឺជាអំពើរំលង។ ខ្ញុំមិនបានគិតគូរ ឬយល់ចិត្តគាត់សូម្បីតែបន្តិច ប៉ុន្តែខ្ញុំកំពុងតែធ្វើបាបគាត់ទៅវិញ។ ខ្ញុំបានឃើញថា ខ្ញុំមិនមែនជាមនុស្សល្អពិតប្រាកដទាល់តែសោះ។ ខ្ញុំមិនត្រឹមតែធ្វើបាបបងប្អូនប្រុសស្រីប៉ុណ្ណោះទេ ប៉ុន្តែខ្ញុំក៏ធ្វើឲ្យការងារពួកជំនុំយឺតយ៉ាវ និងរងផលប៉ះពាល់ផងដែរ។ នៅពេលនោះ ខ្ញុំបានដឹងយ៉ាងពិតប្រាកដថា «ការតឹងរ៉ឹងជាមួយខ្លួនឯង និងយោគយល់ដល់អ្នកដទៃ» មិនមែនជាសេចក្ដីពិតទេ ថាវាមិនមែនជាលក្ខខណ្ឌវិនិច្ឆ័យដែលមនុស្សគួរតែធ្វើតាមនោះទេ ប៉ុន្តែវាជាសេចក្ដីខុសឆ្គង និងការបញ្ឆោតឱ្យយល់ខុសដែលសាតាំងប្រើ ដើម្បីបំភាន់ នាំឲ្យវង្វេង និងធ្វើឲ្យមនុស្សពុករលួយ។ ខ្ញុំមិនអាចបន្តបណ្ដោយឲ្យសាតាំងបោកបញ្ឆោតខ្ញុំបានទៀតទេ ខ្ញុំគួរតែធ្វើតាមអ្វីដែលព្រះជាម្ចាស់តម្រូវ ដោយប្រើព្រះបន្ទូលរបស់ព្រះជាម្ចាស់ជាមូលដ្ឋាន និងសេចក្ដីពិតជាលក្ខខណ្ឌវិនិច្ឆ័យសម្រាប់ទស្សនៈរបស់ខ្ញុំចំពោះមនុស្ស និងរឿងរ៉ាវ ក៏ដូចជាការប្រព្រឹត្ត និងទង្វើរបស់ខ្ញុំ។ បន្ទាប់ពីនោះមក នៅពេលដែលខ្ញុំកត់សម្គាល់ឃើញបញ្ហាជាមួយបងខនន័រ ខ្ញុំលែងយោគយល់ ឬបណ្ដោយគាត់ទៀតហើយ។ ខ្ញុំបានលើកឡើងពីបញ្ហាទាំងនោះ ដើម្បីឲ្យគាត់អាចដឹងខ្លួន ហើយផ្លាស់ប្ដូរ។

មិនយូរប៉ុន្មាន ខ្ញុំក៏ទទួលបន្ទុកលើការងារមួយទៀត ដែលជាការគ្រប់គ្រងកិច្ចការទូទៅ។ នៅពេលកំពុងពិនិត្យមើលការងារនោះ ខ្ញុំបានកត់សម្គាល់ឃើញបងប្រុសម្នាក់មិនបានយកចិត្តទុកដាក់នឹងភារកិច្ចរបស់គាត់ ហើយធ្វើអ្វីៗគ្រប់យ៉ាងដោយខ្ជីខ្ជា។ ខ្ញុំចង់ដោះស្រាយកំហុសរបស់គាត់ស្ងាត់ៗដោយខ្លួនឯង ដើម្បីកុំឱ្យគាត់មានអារម្មណ៍អាម៉ាស់ ព្រោះតែការលើកឡើងពីបញ្ហាទាំងនោះ។ ពេលនោះ ខ្ញុំក៏នឹកឃើញថា ខ្ញុំកំពុងតែបញ្ចេញគំនិតទាំងនេះ ដើម្បីការពារផលប្រយោជន៍ផ្ទាល់ខ្លួន និងបង្កើតរូបភាពល្អជាមួយអ្នកដទៃ។ ខ្ញុំមិនចង់លើកឡើងពីបញ្ហារបស់គាត់ ព្រោះខ្លាចគាត់អាក់អន់ចិត្ត។ នោះគឺជាចេតនាដ៏គួរឲ្យស្អប់ខ្ពើមមែន! ខ្ញុំបាននឹកចាំពីអ្វីដែលព្រះជាម្ចាស់បានមានបន្ទូល៖ «ទន្ទឹមនឹងគ្នានោះ ក្នុងពេលបំពេញភារកិច្ចរបស់ខ្លួនឱ្យបានត្រឹមត្រូវ អ្នកក៏ត្រូវប្រាកដដែរថា អ្នកមិនធ្វើអ្វីដែលមិនផ្ដល់ប្រយោជន៍ដល់ដំណើរការចូលទៅក្នុងជីវិតនៃរាស្ត្ររើសតាំងរបស់ព្រះជាម្ចាស់ និងមិននិយាយអ្វីដែលគ្មានប្រយោជន៍ទៅបងប្អូនប្រុសស្រីនោះឡើយ។ យ៉ាងហោចណាស់ អ្នកមិនត្រូវធ្វើអ្វីដែលប្រឆាំងនឹងមនសិការរបស់ខ្លួន និងមិនត្រូវធ្វើអ្វីដែលគួរឱ្យអៀនខ្មាសឡើយ។ ជាពិសេស ចំពោះការណាដែលបះបោរ ឬប្រឆាំងព្រះជាម្ចាស់ អ្នកមិនត្រូវធ្វើឡើយ ហើយអ្នកក៏មិនត្រូវធ្វើអ្វីដែលរំខានដល់កិច្ចការ ឬជីវិតនៃពួកជំនុំនោះដែរ។ ចូរធ្វើគ្រប់កិច្ចការដោយសេចក្ដីត្រឹមត្រូវ និងសុចរិត ហើយធានាថា គ្រប់សកម្មភាពរបស់អ្នកអាចដាក់បង្ហាញនៅចំពោះព្រះភក្រ្ដព្រះជាម្ចាស់បាន» (ដកស្រង់ពី «តើទំនាក់ទំនងរបស់អ្នកជាមួយព្រះជាម្ចាស់មានលក្ខណៈយ៉ាងណាដែរ?» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានបង្ហាញខ្ញុំយ៉ាងច្បាស់អំពីគោលការណ៍នៃការប្រព្រឹត្ត។ មិនថាខ្ញុំធ្វើអ្វីទេ វាត្រូវតែផ្ដល់ប្រយោជន៍ដល់ច្រកចូលទៅក្នុងជីវិតរបស់បងប្អូនប្រុសស្រី និងស្អាងចិត្តពួកគេ។ ខ្ញុំក៏ត្រូវតែទទួលយកការត្រួតពិនិត្យរបស់ព្រះជាម្ចាស់ដែរ។ នៅពេលដែលខ្ញុំឃើញបងប្រុសនោះបំពេញភារកិច្ចឲ្យតែរួចពីដៃ ខ្ញុំគួរតែលើកឡើង ដើម្បីឲ្យគាត់អាចមើលឃើញពីបញ្ហារបស់គាត់ ហើយផ្លាស់ប្ដូរបានឆាប់រហ័ស។ នោះនឹងជាប្រយោជន៍សម្រាប់ច្រកចូលទៅក្នុងជីវិតរបស់គាត់ និងសម្រាប់ការងាររបស់ពួកជំនុំ។ ប្រសិនបើខ្ញុំមិននិយាយអ្វីទាំងអស់ តែបែរជាលួចជួយគាត់ធ្វើកិច្ចការស្ងាត់ៗទៅវិញ គាត់នឹងមិនបានឃើញពីបញ្ហារបស់គាត់ ហើយគាត់ក៏នឹងមិនមានការរីកចម្រើនក្នុងភារកិច្ចរបស់គាត់ដែរ។ គិតដល់ចំណុចនេះ ខ្ញុំក៏បាននិយាយពីបញ្ហាដែលខ្ញុំបានឃើញនៅក្នុងការងាររបស់គាត់។ គាត់ចង់ផ្លាស់ប្ដូរ បន្ទាប់ពីបានស្ដាប់ខ្ញុំនិយាយចប់។ ខ្ញុំមានអារម្មណ៍ធូរស្រាល និងសុខសាន្តក្នុងចិត្តយ៉ាងខ្លាំង បន្ទាប់ពីខ្ញុំបានអនុវត្តតាមនោះ។ អរព្រះគុណព្រះដ៏មានគ្រប់ព្រះចេស្ដា!


៣៦. ការឆ្លុះបញ្ចាំង ក្រោយការប្រឆាំងនឹងការមើលខុសត្រូវ

ដោយមីហ័រ ប្រទេសចិន

ក្នុងឆ្នាំ ២០២១ ខ្ញុំទទួលបន្ទុកលើកិច្ចការស្រោចស្រពនៅពួកជំនុំ។ ក្នុងអំឡុងពេលនោះ អ្នកដឹកនាំតែងសួរនាំអំពីវឌ្ឍនភាពការងារ ដើម្បីមើលខុសត្រូវ និងតាមដានព័ត៌មានថ្មីៗពីការងារយើង។ អ្នកដឹកនាំក៏សួរខ្ញុំដែរថាតើមានបញ្ហាណាមួយក្នុងការងារឬអត់។ ដំបូង ខ្ញុំឆ្លើយតបយ៉ាងសកម្ម តែមួយរយៈក្រោយមក ខ្ញុំចាប់ផ្ដើមខ្វះចិត្តអត់ធ្មត់។ ខ្ញុំគិតថា៖ «ការផ្ដល់ព័ត៌មានថ្មីៗដល់អ្នកដឹកនាំពីវឌ្ឍនភាពរបស់យើង ដូចជារំខានដល់ហើយ ហើយក៏ខ្ជះខ្ជាយពេលច្រើនផងដែរ។ តើវានឹងមិនប៉ះពាល់ដល់ប្រសិទ្ធភាពការងារខ្ញុំទេឬអី? បើខ្ញុំបំពេញការងារមិនល្អ តើអ្នកដឹកនាំមិនបណ្ដេញខ្ញុំចេញទៅហើយឬទេ?» គិតដល់ចំណុចនេះ ខ្ញុំចាប់ផ្ដើមប្រឆាំងយ៉ាងខ្លាំងចំពោះការមើលខុសត្រូវរបស់អ្នកដឹកនាំលើការងារយើង។

ម្ដងនោះ អ្នកដឹកនាំបានផ្ញើសំបុត្រមួយដល់ខ្ញុំ ដើម្បីសួរនាំពីសភាពការងារ។ គាត់បានសួរថា មានមនុស្សប៉ុន្មាននាក់បានទទួលដំណឹងល្អក្នុងខែនោះ ថាមានសមាជិកប៉ុន្មាននាក់មិនចូលរួមជាទៀងទាត់ និងហេតុអ្វី ថាពួកគេមានសញ្ញាណសាសនាអ្វីខ្លះ និងរបៀបដែលយើងដោះស្រាយសញ្ញាណទាំងនោះ តាមរយៈការប្រកបគ្នា។ ពេលប្រឈមនឹងសំណួរទាំងនេះ ខ្ញុំហាក់មានអារម្មណ៍មិនស្រួលសោះ។ ដោយត្រូវផ្តោតលើខ្លឹមសារជាច្រើន ខ្ញុំត្រូវពិភាក្សា និងពិនិត្យមើលកិច្ចការទាំងនោះជាមួយបុគ្គលិកផ្នែកស្រោចស្រព។ ការនេះនឹងពន្យារពេលការងារយើងយ៉ាងខ្លាំង ហើយខ្ញុំបានជំទាស់ថា៖ «ជាមួយសំណួរទាំងនេះ អ្នកកំពុងស្នើសុំព័ត៌មានលម្អិតច្រើនពេកហើយ។ តើវានឹងពន្យារពេលយើងច្រើនប៉ុនណាទៅ? បើយើងសម្រេចមិនបានលទ្ធផលល្អក្នុងកិច្ចការស្រោចស្រពទេ តើអ្នកនឹងនិយាយថា ខ្ញុំមិនធ្វើកិច្ចការជាក់ស្ដែង និងគ្មានសមត្ថភាពទៅហើយទេឬ?» ពេលខ្ញុំសង្កេតឃើញបងប្អូនស្រីៗដែលខ្ញុំសហការជាមួយ ក៏មានមន្ទិលដែរ ខ្ញុំបានរិះគិតថា៖ «បើពួកគេក៏យល់ថា ការនេះនឹងពន្យារពេលដល់ការងារដែរនោះ ដូច្នេះ យើងអាចស្នើសុំជាមួយគ្នា ពេលនោះ អ្នកដឹកនាំនឹងមិនសួរសំណួរលម្អិតតាមដានការងារបែបនេះទៀតឡើយ។ បែបនេះ ភាពខ្វះចន្លោះក្នុងការងារខ្ញុំ ក៏នឹងមិនត្រូវបានលាតត្រដាងច្រើនដែរ»។ ដូច្នេះ ខ្ញុំនិយាយលេងថា៖ «ជាមួយសំណួរល្អិតល្អន់ទាំងអស់នេះ អ្នកដឹកនាំច្បាស់ជាខ្វល់ខ្វាយពីយើងខ្លាំងណាស់ហើយ»។ ពេលខ្ញុំនិយាយបែបនេះភ្លាម បងស្រី លី បានយល់ស្របដោយនិយាយថា៖ «គឺដូចជាការសួរចម្លើយអ៊ីចឹង!» ពេលខ្ញុំឮថា បងស្រី លី ឯកភាពជាមួយខ្ញុំ ខ្ញុំក៏ឆ្លើយតបទាំងអស់សំណើចថា៖ «សព្វថ្ងៃ យើងរវល់ខ្លាំងល្មមហើយ។ ការចាំឆ្លើយសំណួរល្អិតល្អន់បែបនេះ ដូចជារំខានខ្លាំងដល់ហើយ។ តើវានឹងមិនប៉ះពាល់ដល់លទ្ធផលការងារផ្នែកស្រោចស្រពយើងទេឬអី?» បងប្អូនស្រីៗផ្សេងទៀត បានងក់ក្បាលយល់ស្រប។ ខ្ញុំលួចសប្បាយចិត្តថា៖ «មើលទៅ មិនមែនតែខ្ញុំទេ ដែលជំទាស់នឹងរឿងនេះ។ យើងអាចស្នើទៅអ្នកដឹកនាំរួមគ្នាបាន ពេលនោះ គាត់នឹងមិនសុំឱ្យយើងធ្វើបច្ចុប្បន្នភាពការងារគ្រប់ពេលនោះឡើយ»។ ជាមួយការញុះញង់របស់ខ្ញុំ គ្រប់ពេលអ្នកដឹកនាំចង់បានព័ត៌មានថ្មីៗពីការងារយើង ដៃគូខ្ញុំនឹងធ្វើមុខក្រញូវ ហើយទោះបីពួកគេឆ្លើយតបក៏ដោយ ក៏ពួកគេនិយាយទៅឱ្យតែរួចពីមាត់ដែរ។ ពួកគេមិនបានផ្ដល់របាយការណ៍លម្អិតពីបញ្ហាដែលមានក្នុងការងារយើងទេ ជាលទ្ធផល អ្នកដឹកនាំមិនអាចយល់ពីបញ្ហាដែលយើងកំពុងមាននោះឡើយ ហើយកិច្ចការស្រោចស្រពក៏មិនបានប្រសើរឡើងដែរ។

ម្ដងនោះ អ្នកដឹកនាំបានសង្កេតឃើញថា យើងមិនបានផ្តោតលើការបណ្ដុះបណ្ដាលបុគ្គលិកផ្នែកស្រោចស្រពទេ ដូច្នេះ គាត់បានផ្ញើសំបុត្រមួយដល់យើងឱ្យប្រកបគ្នាអំពីសារៈសំខាន់នៃកិច្ចការនេះ ហើយក៏ផ្ដល់មាគ៌ាអនុវត្តន៍ពីរបីដល់យើងផងដែរ។ គាត់ក៏បានលើកឡើងដែរថា យើងមិនបានទទួលខុសត្រូវលើគម្រោងនេះ ថាយើងធ្វើការយឺតយ៉ាវ និងគ្មានប្រសិទ្ធភាពឡើយ។ ជាលទ្ធផល អ្នកជឿថ្មីមិនទទួលបានការបណ្ដុះបណ្ដាល ហើយការនេះប៉ះពាល់ដោយផ្ទាល់ដល់កិច្ចការស្រោចស្រព។ គាត់សុំឱ្យយើងចាប់ផ្ដើមផ្ដោតលើបញ្ហានេះ។ គាត់ក៏តម្រូវឱ្យយើងកែលម្អលទ្ធផលយើងនៅខែក្រោយផងដែរ ហើយយើងត្រូវបណ្ដុះបណ្ដាលអ្នកជឿថ្មីមួយចំនួនឱ្យក្លាយជាអ្នកស្រោចស្រពឱ្យបានឆាប់។ ពេលអានសំបុត្រនេះរួច ខ្ញុំមានអារម្មណ៍ជំទាស់ថា៖ «គាត់ហាក់ស្នើសុំច្រើនពេកហើយ។ អ្នកជឿថ្មីទាំងនេះទើបតែបំពេញភារកិច្ចរបស់ខ្លួនប៉ុណ្ណោះ ដូច្នេះ ការបណ្ដុះបណ្ដាលពួកគេ គឺជារឿងមិនស្រួលទេ! អ្នកឯងមានបទពិសោធន៍ច្រើនផ្នែកបណ្ដុះបណ្ដាលមនុស្ស អ្នកមិនអាចធ្វើឱ្យយើងបំពេញតាមស្ដង់ដាររបស់អ្នកបានទេ!» តែពេលនោះ ខ្ញុំក៏គិតដែរថា៖ «បើខ្ញុំតវ៉ាដោយផ្ទាល់ តើគាត់នឹងមិនគិតថា ខ្ញុំជាបុគ្គលិកគ្មានសមត្ថភាពទេឬ? មិនកើតទេ! ខ្ញុំត្រូវបង្ហាញឱ្យគាត់ឃើញថា ក្រុមទាំងមូលមិនអាចបំពេញតាមការទាមទាររបស់គាត់បានឡើយ បែបនេះ គាត់នឹងគ្មានជម្រើសអ្វី ក្រៅពីបន្ទន់ជំហរទេ ហើយខ្ញុំនឹងមិនត្រូវទទួលខុសត្រូវតែម្នាក់ឯងឡើយ»។ ដូច្នេះ ខ្ញុំបានបង្ហាញអារម្មណ៍ខ្វល់ខ្វាយ រួចនិយាយដោយសំឡេងបារម្ភថា៖ «ការទាមទាររបស់អ្នកដឹកនាំ ដូចជាខ្ពស់ពេកហើយ។ យើងគ្មានបទពិសោធន៍ច្រើនដូចគាត់ទេ»។ ភ្លាមនោះ បងប្អូនស្រីៗផ្សេងទៀត ងក់ក្បាលយល់ស្រប។ ប្អូនស្រីម្នាក់និយាយថា៖ «អ្នកដឹកនាំមានគុណសម្បត្តិល្អ និងមានប្រសិទ្ធភាពខ្ពស់ក្នុងការងារ តើយើងអាចប្រៀបធៀបជាមួយគាត់ម្ដេចកើតទៅ?» ម្នាក់ទៀតនិយាយថា៖ «អ្នកដឹកនាំកំពុងស្នើសុំពីយើងច្រើនពេកហើយ។ តើយើងគួរតែបំពេញការងារនេះដូចម្ដេចទៅ?» ពេលឃើញគ្រប់គ្នាគិតដូចខ្ញុំបែបនេះ ខ្ញុំអរសប្បាយជាខ្លាំង។ អ្នកដឹកនាំនឹងគ្មានជម្រើសអ្វី ក្រៅពីបន្ទន់ជំហរឡើយ។ ជារួមមក គាត់មិនអាចបណ្ដេញក្រុមទាំងមូលចេញបានទេ! នៅថ្ងៃបន្ទាប់ ខ្ញុំបានឆ្លើយតបទៅសំបុត្ររបស់អ្នកដឹកនាំ និងពណ៌នាពីបញ្ហាដែលយើងមាននៅក្នុងការងារ ដើម្បីព្យាយាមឱ្យគាត់យល់ពីស្ថានភាពបច្ចុប្បន្នរបស់យើង។ ចុងក្រោយ ខ្ញុំបានបន្ថែមឃ្លាមួយថា៖ «នេះជាលទ្ធផលការងារខ្ពស់បំផុតរបស់យើងសម្រាប់ពេលនេះហើយ។ វានឹងពិបាកបង្កើនឱ្យខ្ពស់ជាងនេះណាស់» ហើយខ្ញុំបានសង្កត់ធ្ងន់លើពាក្យ «របស់យើង» នៅក្នុងសំបុត្រ ដើម្បីឱ្យអ្នកដឹកនាំដឹងថា នេះជាយោបល់រួម។ បែបនេះ អ្នកដឹកនាំនឹងមិនឱ្យយើងប្រកាន់យកស្ដង់ដារខ្ពស់បែបនេះទៀតទេ។ ក៏ប៉ុន្តែ គួរឱ្យភ្ញាក់ផ្អើល ក្នុងអំឡុងនៃការជួបជុំបន្ទាប់ អ្នកដឹកនាំបានដោះស្រាយ និងលាតត្រដាងខ្ញុំថា ខ្ញុំមិនរ៉ាប់រងបន្ទុកក្នុងភារកិច្ច ថាខ្ញុំគ្មានការជំរុញចិត្តចង់កែលម្អ ផ្សាយគំនិតអវិជ្ជមាននៅក្នុងចំណោមបងប្អូនប្រុសស្រី បង្កើតបក្សពួក និងញុះញង់ឱ្យអ្នកដទៃប្រឆាំងនឹងអ្នកដឹកនាំជាមួយខ្លួន។ គាត់ក៏និយាយដែរថា ខ្ញុំកំពុងពន្យារពេលក្នុងការបណ្ដុះបណ្ដាលអ្នកជឿថ្មី ដោយបង្អាក់ដល់កិច្ចការនៃពួកជំនុំ និងមិនរួមចំណែកជួយដល់ការងារក្រុមឡើយ។ ក្រោយមក នៅទីបំផុត ខ្ញុំក៏ត្រូវបានបណ្ដេញចេញ។

បន្ទាប់ពីការបណ្ដេញចេញ ខ្ញុំយល់ថាខ្លួនបានធ្វើខុស ហើយខ្ញុំពិបាកចិត្តជាខ្លាំង។ ខ្ញុំដឹងថា ខ្ញុំបានបង្ករឿង ធ្វើការអាក្រក់ និងប្រមាថដល់ព្រះ។ ពេលមានបញ្ហាកើតឡើង ខ្ញុំមិនបានស្វែងរកសេចក្តីពិតទេ ហើយថែមទាំងផ្សាយសញ្ញាណផ្សេងៗ ដែលការនេះនាំឱ្យគ្រប់គ្នារស់នៅក្នុងសភាពអវិជ្ជមាន និងអសកម្មទៀតផង។ ខ្ញុំបានរាំងស្ទះដល់កិច្ចការនៃពួកជំនុំពិតមែន។ ក្រោយមក ក្នុងពេលឆ្លុះបញ្ចាំង ខ្ញុំបានជួបអត្ថបទមួយនេះចេញពីព្រះបន្ទូលរបស់ព្រះ៖ «ដោយសារតែនៅក្នុងចិត្តរបស់ពួកគេ ពួកទទឹងនឹងព្រះគ្រីស្ទតែងតែសង្ស័យលើសារជាតិជាព្រះរបស់ព្រះគ្រីស្ទ ហើយតែងតែមាននិស្ស័យមិនស្តាប់បង្គាប់ជានិច្ច នៅពេលដែលព្រះគ្រីស្ទតែងតាំងពួកគេឱ្យធ្វើអ្វីមួយ ពួកគេតែងតែពិនិត្យពិច័យ និងពិភាក្សាគ្នា ហើយឱ្យមនុស្សកំណត់ថាតើពួកគេត្រូវឬខុស។ នេះជាបញ្ហាដ៏ធ្ងន់ធ្ងរមួយ មែនទេ? (មែនហើយ)។ ពួកគេមិនចូលទៅជិតរឿងទាំងនេះ ដោយសារតែការស្តាប់បង្គាប់សេចក្តីពិតទេ។ ផ្ទុយទៅវិញ ពួកគេចូលទៅជិតរឿងទាំងនេះ ដោយប្រឆាំងនឹងព្រះជាម្ចាស់។ នេះជានិស្ស័យរបស់ពួកទទឹងនឹងព្រះគ្រីស្ទ។ នៅពេលពួកគេឮសេចក្តីបញ្ជា និងការរៀបចំកិច្ចការរបស់ព្រះគ្រីស្ទ នោះពួកគេមិនទទួលយក និងគោរពតាមសេចក្តីបញ្ជា និងកិច្ចការនោះទេ ប៉ុន្តែចាប់ផ្តើមពិភាក្សាគ្នា។ ហើយតើពួកគេពិភាក្សាអំពីអ្វី? ពួកគេពិភាក្សាថាតើព្រះបន្ទូល និងសេចក្តីបញ្ជារបស់ព្រះគ្រីស្ទ ត្រូវ ឬខុស ហើយពិនិត្យមើលថាតើពួកគេគួរអនុវត្តឬអត់។ តើអាកប្បកិរិយារបស់ពួកគេពិតជាចង់អនុវត្តសេចក្តីទាំងនេះដែឬទេ? ទេ ពួកគេចង់លើកទឹកចិត្តមនុស្សបន្ថែមទៀតឱ្យធ្វើដូចពួកគេដែរ មិនធ្វើរឿងទាំងនេះទេ។ ហើយតើពួកគេមិនអនុវត្តសេចក្តីពិតអំពីការស្តាប់បង្គាប់ទេឬអី? ជាក់ស្តែងមិនអនុវត្តទេ។ ដូច្នេះ តើពួកគេកំពុងធ្វើអ្វី? (កំពុងបះបោរ)។ ពួកគេផ្ទាល់មិនត្រឹមតែបះបោរប្រឆាំងនឹងព្រះជាម្ចាស់ប៉ុណ្ណោះទេ ពួកគេក៏កំពុងស្វែងរកការបះបោរជាក្រុមផងដែរ។ នេះជាធម្មជាតិនៃទង្វើរបស់ពួកគេ មែនទេ? ការបះបោរជាក្រុម៖ ធ្វើឱ្យមនុស្សគ្រប់គ្នាដូចពួកគេដែរ ធ្វើឱ្យមនុស្សគ្រប់គ្នាគិតដូចពួកគេ និយាយដូចពួកគេ សម្រេចចិត្តដូចពួកគេ រួមគ្នាប្រឆាំងនឹងការសម្រេចព្រះទ័យ និងសេចក្តីបញ្ជារបស់ព្រះគ្រីស្ទ។ នេះជារបៀបប្រតិបត្តិរបស់ពួកទទឹងនឹងព្រះគ្រីស្ទ។ ជំនឿរបស់ពួកទទឹងនឹងព្រះគ្រីស្ទគឺថា 'វាមិនមែនជាឧក្រិដ្ឋកម្មទេ ប្រសិនបើមនុស្សគ្រប់គ្នាធ្វើរឿងនេះ'។ ដូច្នេះហើយ ពួកគេជំរុញអ្នកដទៃឱ្យបះបោរប្រឆាំងនឹងព្រះជាម្ចាស់ ដោយគិតថា ជាមួយនឹងករណីនេះ ដំណាក់ព្រះជាម្ចាស់មិនអាចធ្វើអ្វីដាក់ពួកគេបានទេ។ តើរឿងនេះមិនល្ងីល្ងើទេឬអី? សមត្ថភាពផ្ទាល់របស់ពួកទទឹងនឹងព្រះគ្រីស្ទក្នុងការតតាំងនឹងព្រះជាម្ចាស់ នៅមានកម្រិតខ្លាំងណាស់ ពួកគេមានតែម្នាក់ឯង។ ដូច្នេះ ពួកគេព្យាយាមជ្រើសរើសមនុស្សដើម្បីរួមគ្នាប្រឆាំងនឹងព្រះជាម្ចាស់ ដោយគិតក្នុងចិត្តថា 'ខ្ញុំនឹងបោកបញ្ឆោតមនុស្សមួយក្រុម ហើយធ្វើឱ្យពួកគេគិត និងធ្វើដូចខ្ញុំដែរ។ យើងនឹងរួមគ្នាបដិសេធព្រះបន្ទូលរបស់ព្រះគ្រីស្ទ និងរារាំងព្រះបន្ទូលរបស់ព្រះជាម្ចាស់ ហើយបញ្ឈប់វាមិនឱ្យសម្រេចបានផលផ្លែឡើយ។ ហើយនៅពេលដែលមាននរណាម្នាក់មកពិនិត្យកិច្ចការរបស់ខ្ញុំ ខ្ញុំនឹងនិយាយថា មនុស្សគ្រប់គ្នាបានសម្រេចចិត្តធ្វើបែបនេះ ហើយយើងនឹងមើលពីរបៀបដែលអ្នកដោះស្រាយបញ្ហានេះ។ ខ្ញុំនឹងមិនដោះស្រាយបញ្ហានេះសម្រាប់អ្នកទេ ខ្ញុំនឹងមិនអនុវត្តកិច្ចការនេះទេ ហើយចាំមើលថាតើអ្នកធ្វើអ្វីខ្ញុំបានទៅ!' ... តើការទាំងនេះដែលបង្ហាញចេញនៅក្នុងពួកទទឹងនឹងព្រះគ្រីស្ទ មិនគួរឱ្យស្អប់ទេឬអី? (ពួកគេគួរឱ្យស្អប់ខ្លាំងណាស់)។ ហើយតើអ្វីទៅដែលធ្វើឱ្យពួកគេគួរឱ្យស្អប់? ពួកទទឹងនឹងព្រះគ្រីស្ទទាំងនេះមានបំណងចង់ដណ្តើមអំណាចនៅក្នុងដំណាក់ព្រះជាម្ចាស់ ព្រះបន្ទូលរបស់ព្រះគ្រីស្ទមិនត្រូវបានអនុវត្តនៅកន្លែងណាទេ ពួកគេនឹងមិនអនុវត្តបន្ទូលនោះឡើយ។ ជាការពិតណាស់ ស្ថានភាពមួយផ្សេងទៀតក៏អាចពាក់ព័ន្ធផងដែរ នៅពេលដែលមនុស្សមិនអាចស្តាប់បង្គាប់តាមព្រះបន្ទូលរបស់ព្រះគ្រីស្ទ៖ មនុស្សខ្លះមានគុណសម្បត្តិអន់ ពួកគេមិនអាចយល់បន្ទូលរបស់ព្រះជាម្ចាស់នៅពេលពួកគេស្តាប់ឮទេ ហើយក៏មិនដឹងពីរបៀបអនុវត្តបន្ទូលនោះដែរ។ ទោះបីជាអ្នកបង្រៀនពួកគេពីរបៀបអនុវត្តន៍ក៏ដោយ ក៏ពួកគេនៅតែមិនអាចអនុវត្តបានឡើយ។ នេះជាបញ្ហាខុសគ្នា។ ប្រធានបទដែលយើងកំពុងប្រកបគ្នានៅពេលនេះ គឺជាសារជាតិនៃពួកទទឹងនឹងព្រះគ្រីស្ទ ដែលមិនទាក់ទងថាតើមនុស្សមានសមត្ថភាពធ្វើអ្វីខ្លះ ឬគុណសម្បត្តិរបស់ពួកគេបែបណានោះទេ តែវាទាក់ទងនឹងនិស្ស័យ និងសារជាតិនៃពួកទទឹងនឹងព្រះគ្រីស្ទ។ ពួកគេប្រឆាំងនឹងព្រះគ្រីស្ទ ប្រឆាំងនឹងការរៀបចំកិច្ចការនៃដំណាក់ព្រះជាម្ចាស់ និងប្រឆាំងនឹងគោលការណ៍នៃសេចក្ដីពិតទាំងស្រុង។ ពួកគេគ្មានការស្តាប់បង្គាប់ទេ មានតែការប្រឆាំងទាស់។ នេះហើយជាលក្ខណៈរបស់ពួកទទឹងនឹងព្រះគ្រីស្ទ» («ចំណុចទីដប់៖ ពួកគេស្អប់ខ្ពើមសេចក្ដីពិត បំពានជាសាធារណៈលើគោលការណ៍នានា និងមិនយកចិត្តទុកដាក់លើការរៀបចំនៃដំណាក់របស់ព្រះជាម្ចាស់ឡើយ (ផ្នែកទីបួន)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ ព្រះបន្ទូលទ្រង់ពិតជាចាក់ទម្លុះចិត្តជាខ្លាំង។ ខ្ញុំមិនដឹងថា អ្វីដែលខ្ញុំបានធ្វើនេះ ជាការប្រមាថធ្ងន់ធ្ងរឡើយ។ ខ្ញុំបានភ្ញាក់ផ្អើលយ៉ាងខ្លាំងចំពោះការលាតត្រដាងរបស់ព្រះអំពីរបៀបដែលពួកទទឹងនឹងព្រះគ្រីស្ទមាននិស្ស័យបះបោរ មិនទទួលយក ឬព្រមចុះចូលសូម្បីតែបន្តិច ចំពោះសំណើរបស់ព្រះ និងការរៀបចំការងារនៃដំណាក់របស់ព្រះ ពេញដោយការប្រឆាំង និងការជំទាស់ ហើយថែមទាំងបញ្ឆោតអ្នកដទៃឱ្យប្រឆាំងរួមជាមួយខ្លួនទៀតផង។ ពេលគិតឡើងវិញអំពីអ្វីដែលបានកើតឡើង ខ្ញុំក៏បង្ហាញនូវឥរិយាបថបែបនេះផងដែរ។ ពេលអ្នកដឹកនាំចង់ពិនិត្យមើលលម្អិតអំពីវឌ្ឍនភាពការងាររបស់យើង ខ្ញុំបែរជាមួម៉ៅ និងបារម្ភថា វានឹងពន្យារពេលដល់ការបំពេញភារកិច្ច និងប៉ះពាល់ដល់លទ្ធផលការងារខ្ញុំ ដូច្នេះ ខ្ញុំមិនអាចទទួលយកបាន រួចក៏ផ្សាយនូវគំនិតរើសអើងចំពោះអ្នកដឹកនាំ និងប្រមូលបងប្អូនស្រីៗឯទៀតឱ្យក្រោកបះបោរទាស់នឹងគាត់ជាមួយខ្ញុំ។ ពេលអ្នកដឹកនាំលើកឡើងថា ការងារយើងមានវឌ្ឍនភាពយឺតយ៉ាវខ្លាំង និងមិនទទួលបានលទ្ធផល ហើយចែកចាយពីរបៀបបំពេញការងារកាន់តែមានប្រសិទ្ធភាព ខ្ញុំបានជំទាស់ ប្រកែក និងមិនចុះចូលឡើយ។ ខ្ញុំគិតថា អ្នកដឹកនាំកំពុងកំណត់ស្ដង់ដារខ្ពស់ពេកដល់យើង និងមិនយល់ពីបញ្ហាជាក់ស្ដែងរបស់យើង។ ពេលអ្នកដឹកនាំប្រកបគ្នាពីរបៀបធ្វើឱ្យការងារកាន់តែប្រសើរឡើង ខ្ញុំមិនស្ដាប់ទេ។ ដើម្បីធ្វើឱ្យអ្នកដឹកនាំបន្ទន់ជំហរ និងទម្លាក់ស្ដង់ដាររបស់គាត់សម្រាប់យើង និងដើម្បីឱ្យគាត់ដឹងថា លទ្ធផលការងារមិនល្អនេះ មិនមែនមកពីខ្ញុំម្នាក់ឯងទេ ខ្ញុំបានផ្សាយគំនិតក្នុងចំណោមអ្នកដទៃថា ការទាមទាររបស់អ្នកដឹកនាំ គឺខ្ពស់ពេក ដោយចាក់រុកពួកគេឱ្យជឿថា អ្នកដឹកនាំកំពុងធ្វើឱ្យយើងពិបាកខ្លាំង និងញុះញង់ពួកគេឱ្យប្រឆាំងរួមជាមួយខ្ញុំ ដើម្បីកុំឱ្យខ្ញុំត្រូវទទួលខុសត្រូវតែម្នាក់ឯង។ ខ្ញុំពិតជាវៀចវេរខ្លាំងណាស់ ហើយខ្ញុំនិយាយស្ដីបង្កប់ដោយចេតនាលាក់បាំង និងការវៀចវេរបែបសាតាំង។ គ្រប់យ៉ាងដែលខ្ញុំអាចគិតឃើញ គឺជារបៀបប្រើអ្នកដទៃទៅសម្រេចបំណងខ្ញុំ។ អ្នកដឹកនាំបានស្នើសុំឱ្យយើងផ្ដល់ការងារលម្អិត ដើម្បីស្វែងរក និងកែតម្រូវបញ្ហា ដែលយើងកំពុងជួបឱ្យបានទាន់ពេលវេលា ដើម្បីជួយបង្កើនប្រសិទ្ធភាពការងាររបស់យើង និងដើម្បីបណ្ដុះបណ្ដាលអ្នកជឿថ្មីឱ្យបំពេញភារកិច្ចរបស់គេកាន់តែឆាប់។ គាត់ធ្វើតាមការទាមទាររបស់ព្រះ និងការរៀបចំរបស់ពួកជំនុំតែប៉ុណ្ណោះ ហើយខ្ញុំមិនបានចុះចូលទេ តែបែរជាប្រឆាំងទៅវិញ។ នេះមិនមែនជាការខ្វែងគំនិតជាមួយអ្នកដឹកនាំទេ នេះជាការប្រឆាំងនឹងកិច្ចការពួកជំនុំ និងការទាមទាររបស់ព្រះ។ ខ្ញុំកំពុងប្រព្រឹត្តដោយប្រឆាំងនឹងព្រះទាំងស្រុងហើយ។ ខ្ញុំបោកបញ្ឆោត និងចាក់រុកគ្រប់គ្នាឱ្យឈរនៅខាងខ្ញុំ ដើម្បីឱ្យយើងគ្រប់គ្នាមានជំនឿតែមួយ ហើយនិយាយប្រឆាំងនឹងព្រះដូចគ្នា។ ខ្ញុំបានបង្ហាញនិស្ស័យរបស់ពួកទទឹងនឹងព្រះគ្រីស្ទ និងកំពុងធ្វើជាកញ្ជះរបស់សាតាំង។ ខ្ញុំបាននិយាយអវិជ្ជមាន ដើម្បីបោកបញ្ឆោតបងប្អូនប្រុសស្រី ដោយធ្វើឱ្យពួកគេបាត់បង់ការជំរុញចិត្ត ដើម្បីធ្វើឱ្យប្រសើរឡើង ព្រមស្កប់ចិត្តនឹងកម្រិតបច្ចុប្បន្នរបស់ខ្លួន ហើយគ្រាន់តែបំពេញការងារបែបបង្គ្រប់កិច្ចប៉ុណ្ណោះ។ ជាលទ្ធផល កិច្ចការស្រោចស្រពបន្តទទួលលទ្ធផលមិនបានល្អ។ ការបង្អាក់ និងការប្រឆាំងចំពោះការបណ្ដុះបណ្ដាលអ្នកជឿថ្មីនេះ គឺជាទង្វើអាក្រក់! ពេលដឹងបែបនេះ ខ្ញុំមានអារម្មណ៍ខ្លាចបន្តិចដែរ។ បើខ្ញុំបន្តធ្វើបែបនេះទៀត ខ្ញុំនឹងធ្វើអាក្រក់កាន់តែច្រើនប៉ុណ្ណោះ ហើយចុងក្រោយ ខ្ញុំនឹងក្លាយជាពួកទទឹងនឹងព្រះគ្រីស្ទ ត្រូវលាតត្រដាង និងផាត់ចោលមិនខាន។ ការដែលពួកជំនុំបណ្ដេញខ្ញុំចេញ គឺជាសញ្ញាមួយអំពីសេចក្តីសុចរិត និងការការពាររបស់ព្រះ។ ខ្ញុំបានអធិស្ឋាននៅចំពោះព្រះថា៖ «ឱព្រះជាម្ចាស់អើយ ការបណ្ដេញខ្ញុំម្ចាស់ចេញនេះ គឺជាសញ្ញាអំពីសេចក្តីសុចរិតរបស់ទ្រង់។ តាមរយៈការលាតត្រដាង និងការជំនុំជម្រះដោយព្រះបន្ទូលទ្រង់នេះ ខ្ញុំម្ចាស់ចាប់ផ្ដើមស្គាល់ពីនិស្ស័យនៃពួកទទឹងនឹងព្រះគ្រីស្ទរបស់ខ្ញុំម្ចាស់។ ទ្រង់កំពុងតែការពារ និងសង្គ្រោះខ្ញុំម្ចាស់ តាមរយៈការបណ្ដេញចេញនេះ ហើយខ្ញុំម្ចាស់សូមអរព្រះគុណទ្រង់ហើយ!»

ក្រោយមក ខ្ញុំបានរកឃើញអត្ថបទចំនួនពីរចេញពីព្រះបន្ទូលព្រះ ដែលបានបើកសម្ដែងពីនិស្ស័យពុករលួយប្រភេទនេះ៖ «ពួកទទឹងនឹងព្រះគ្រីស្ទ ច្រើនតែផ្សព្វផ្សាយទ្រឹស្តីទៅបោកបញ្ឆោតមនុស្ស។ មិនថាកិច្ចការអ្វីដែលពួកទទឹងនឹងព្រះគ្រីស្ទកំពុងធ្វើនោះទេ ពួកគេត្រូវសម្រេចចុងក្រោយជានិច្ច។ ពួកគេល្មើសនឹងគោលការណ៍នៃសេចក្តីពិតទាំងស្រុង។ ដូច្នេះ ការវិនិច្ឆ័យតាមអ្វីដែលបានបង្ហាញនៅក្នុងពួកទទឹងនឹងព្រះគ្រីស្ទ តើអ្វីទៅជានិស្ស័យរបស់ពួកទទឹងនឹងព្រះគ្រីស្ទ? តើពួកគេស្រឡាញ់រឿងរ៉ាវវិជ្ជមាន ស្រឡាញ់សេចក្តីពិតដែរឬទេ? តើពួកគេស្តាប់បង្គាប់ព្រះជាម្ចាស់ពិតប្រាកដដែរឬទេ? (ទេ)។ សារជាតិរបស់ពួកគេ គឺជាភាពធុញទ្រាន់ និងការស្អប់ខ្ពើមសេចក្តីពិត។ លើសពីនេះទៅទៀត ពួកគេមានភាពក្រអឺតក្រទម ដែលពួកគេបានបាត់បង់រាល់វិចារណញ្ញាណ ហើយថែមទាំងខ្វះសតិសម្បជញ្ញៈ និងការយល់ដឹងបន្តិចដែរ ពួកគេមិនសមនឹងហៅថាមនុស្សទេ។ អ្វីដែលអាចនិយាយបានគឺថា ពួកគេមានចរិតដូចសាតាំងដែរ ពោលគឺ ពួកវាជាអារក្ស។ អស់អ្នកណាដែលមិនព្រមទទួលយកសេចក្ដីពិត គឺជាអារក្សដោយគ្មានការសង្ស័យឡើយ» («ចំណុចទីដប់៖ ពួកគេស្អប់ខ្ពើមសេចក្ដីពិត បំពានជាសាធារណៈលើគោលការណ៍នានា និងមិនយកចិត្តទុកដាក់លើការរៀបចំនៃដំណាក់របស់ព្រះជាម្ចាស់ឡើយ (ផ្នែកទីបួន)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ «នៅក្នុងចិត្តពួកទទឹងនឹងព្រះគ្រីស្ទ តើពួកគេមានអាកប្បកិរិយាយ៉ាងណាដែរ ចំពោះការអនុវត្តសេចក្ដីពិត និងការស្តាប់បង្គាប់ព្រះគ្រីស្ទ? មានពាក្យមួយគឺ៖ ប្រឆាំងទាស់។ ពួកគេបន្តប្រឆាំងទាស់។ ហើយតើអ្វីទៅជានិស្ស័យដែលមានក្នុងការប្រឆាំងទាស់នេះ? តើអ្វីទៅដែលធ្វើឱ្យការប្រឆាំងទាស់នេះកើនឡើង? ការមិនស្តាប់បង្គាប់ ធ្វើឱ្យការប្រឆាំងទាស់នេះកើនឡើង។ ទាក់ទងនឹងនិស្ស័យ នេះគឺជាភាពធុញទ្រាន់នឹងសេចក្តីពិត ក្នុងចិត្តរបស់ពួកគេគ្មានការស្តាប់បង្គាប់ទេ គឺពួកគេមិនចង់ស្តាប់បង្គាប់ឡើយ។ ដូច្នេះហើយ នៅពេលដែលដំណាក់ព្រះជាម្ចាស់ស្នើឱ្យអ្នកដឹកនាំ និងសមាជិករៀនធ្វើការជាមួយគ្នាដោយចុះសម្រុងគ្នានោះ ជំនួសឱ្យមនុស្សម្នាក់ដែលគ្រប់គ្រងគេ ដែលពួកគេរៀនពីរបៀបពិភាក្សាការងារ តើពួកទទឹងនឹងព្រះគ្រីស្ទគិតយ៉ាងណានៅក្នុងចិត្ត? 'មានការលំបាកណាស់ក្នុងការពិភាក្សាគ្រប់រឿងជាមួយមនុស្ស! ខ្ញុំអាចធ្វើការសម្រេចលើរឿងទាំងនេះបាន។ ការធ្វើការជាមួយអ្នកដទៃ ពិភាក្សាជាមួយពួកគេ ធ្វើកិច្ចការស្របតាមគោលការណ៍ ម៉េចក៏ល្ងីល្ងើ និងអាម៉ាស់យ៉ាងនេះ!'។ ពួកទទឹងនឹងព្រះគ្រីស្ទគិតថា ពួកគេយល់ពីសេចក្តីពិត គិតថា ពួកគេដឹងច្បាស់គ្រប់រឿង ពួកគេមានការយល់ដឹងស៊ីជម្រៅ និងរបៀបធ្វើកិច្ចការផ្ទាល់ខ្លួន ដូច្នេះហើយ ពួកគេមិនអាចធ្វើការជាមួយអ្នកដទៃឡើយ ពួកគេមិនពិភាក្សាអ្វីជាមួយមនុស្សទេ ពួកគេធ្វើអ្វីគ្រប់យ៉ាងតាមវិធីខ្លួនឯងផ្ទាល់ ហើយមិនស្តាប់អ្នកផ្សេងឡើយ! ថ្វីត្បិតតែមាត់ពួកទទឹងនឹងព្រះគ្រីស្ទនិយាយថា ពួកគេសុខចិត្តស្តាប់បង្គាប់ និងសុខចិត្តធ្វើការជាមួយអ្នកដទៃ ទោះជាចម្លើយរបស់ពួកគេចេញមកខាងក្រៅល្អយ៉ាងណា ពាក្យសម្ដីរបស់ពួកគេផ្អែមយ៉ាងណាក៏ដោយ ក៏ពួកគេមិនអាចកែប្រែសភាពបះបោររបស់ពួកគេបានដែរ និងមិនអាចផ្លាស់ប្តូរនិស្ស័យបែបសាតាំងរបស់ខ្លួនបានឡើយ។ ប៉ុន្តែនៅខាងក្នុងចិត្តវិញ តើពួកគេបះបោរយ៉ាងសាហាវដល់កម្រិតណា? ប្រសិនបើពន្យល់ជាភាសាចំណេះដឹង នេះគឺជាបាតុភូតដែលកើតឡើងនៅពេលដែលវត្ថុពីរមានធម្មជាតិផ្សេងគ្នា ត្រូវបានដាក់បញ្ចូលគ្នា៖ ការបដិសេធដែលយើងអាចបកស្រាយថាជា 'ការទាស់ទទឹង'។ នេះគឺជានិស្ស័យយ៉ាងជាក់លាក់របស់ពួកទទឹងនឹងព្រះគ្រីស្ទ៖ ការប្រឆាំងទាស់នឹងខាងលើ។ ពួកគេចូលចិត្តប្រឆាំងនឹងខាងលើ ហើយពួកគេមិនស្តាប់បង្គាប់នរណាម្នាក់ឡើយ» («ចំណុចទីដប់៖ ពួកគេស្អប់ខ្ពើមសេចក្ដីពិត បំពានជាសាធារណៈលើគោលការណ៍នានា និងមិនយកចិត្តទុកដាក់លើការរៀបចំនៃដំណាក់របស់ព្រះជាម្ចាស់ឡើយ (ផ្នែកទីបួន)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ ព្រះមានបន្ទូលថា ពួកទទឹងនឹងព្រះគ្រីស្ទមានធម្មជាតិ និងសារជាតិស្អប់សេចក្តីពិត និងប្រឆាំងនឹងព្រះ។ ខ្ញុំដឹងថា ខ្ញុំក៏មាននិស្ស័យដូចពួកទទឹងនឹងព្រះគ្រីស្ទផងដែរ។ ខ្ញុំបានមួម៉ៅ និងប្រឆាំងចំពោះការមើលខុសត្រូវរបស់អ្នកដឹកនាំ ដោយយល់ថា វាពន្យារពេលដល់ការងារខ្ញុំ ហើយខ្ញុំយល់ទៀតថា គាត់កំពុងស្នើសុំច្រើនពេកពីយើង ដើម្បីឱ្យយើងបង្កើនលទ្ធផលការងារ ដូច្នេះ ខ្ញុំនឹងមិនចុះចូលទេ ហើយខ្ញុំចេះតែតវ៉ា និងប្រឆាំងគាត់។ តាមពិត ខ្ញុំគួរតែស្ដាប់យោបល់របស់អ្នកដឹកនាំ ដែលលើកឡើងពីបញ្ហាការងារយើង និងឆ្លុះបញ្ចាំងមើលពីមូលហេតុដែលនាំឱ្យយើងសម្រេចលទ្ធផលការងារមិនបានល្អ ថាតើនោះព្រោះតែយើងធ្វេសប្រហែសក្នុងភារកិច្ច ឬក៏ព្រោះតែយើងខ្វះការយល់ដឹងជ្រៅជ្រះ និងគ្មានសមត្ថភាពប្រើប្រាស់សេចក្តីពិត ដើម្បីដោះស្រាយបញ្ហារបស់បងប្អូនប្រុសស្រី។ ក្រោយពេលរកឃើញបញ្ហា ខ្ញុំគួរតែប្រញាប់កែតម្រូវ និងកែលម្អ។ តែខ្ញុំមិនបានទទួលយកការពិត ឬឆ្លុះបញ្ចាំងសោះឡើយ ហើយក៏មិនបានបន្ទោសខ្លួនឯង ឬយល់ថាខ្លួនបានធ្វើខុសចំពោះការបំពេញភារកិច្ចមិនបានល្អនោះដែរ។ ដើម្បីគេចវេះពីការបណ្ដេញចេញ ខ្ញុំបានខំចាក់រុកអ្នកដទៃឱ្យប្រឆាំងនឹងអ្នកដឹកនាំជាមួយខ្ញុំ។ ការដែលអ្នកដឹកនាំតាមដាន និងមើលខុសត្រូវលើការងារនេះ គឺជារឿងវិជ្ជមាន និងជាការទាមទាររបស់ព្រះ តែខ្ញុំបែរជាប្រឆាំងតវ៉ាទៅវិញ។ ពីសម្បកក្រៅ ខ្ញុំដូចជាប្រឆាំងនឹងអ្នកដឹកនាំអ៊ីចឹង ប៉ុន្តែតាមពិត ខ្ញុំបានធុញទ្រាន់នឹងសេចក្តីពិត និងស្អប់រឿងវិជ្ជមាន។ ខ្ញុំបានរំខាន និងបង្អាក់ដល់កិច្ចការពួកជំនុំ។ ដោយឃើញពីរបៀបដែលខ្ញុំធុញទ្រាន់នឹងសេចក្តីពិត ហើយថែមទាំងបះបោរទាស់នឹងព្រះបែបនេះ ខ្ញុំបានរន្ធត់ចិត្តចំពោះនិស្ស័យបែបសាតាំងរបស់ខ្ញុំ។ ខ្ញុំបានគិតដល់ពួកទទឹងនឹងព្រះគ្រីស្ទមួយចំនួន ដែលត្រូវបានបណ្ដេញចេញពីពួកជំនុំ។ ពេលមានមនុស្សរិះគន់ ជួយ លួសកាត់ និងដោះស្រាយជាមួយពួកគេ ពួកគេមិនដែលទទួលយកការពិត ឬឆ្លុះបញ្ចាំងមើលខ្លួនឯងទេ។ បើមានមនុស្សមើលខុសត្រូវលើការងារគេ ឬក៏ផ្ដល់សំណើដល់ពួកគេ ពួកគេនឹងខឹងដោយឥតអៀនខ្មាស ហើយចាត់ទុកអ្នកទាំងនោះជាសត្រូវមិនខាន។ ពួកគេស្រែកតវ៉ា និងប្រឆាំងដល់ទីបញ្ចប់។ សូម្បីតែពេលដែលពួកគេប្រព្រឹត្តអាក្រក់ ហើយបង្កការខូចខាតធ្ងន់ធ្ងរដល់កិច្ចការពួកជំនុំក្ដី ក៏ពួកគេនៅតែមិនប្រែចិត្តដែរ ហើយចុងក្រោយ ពួកគេត្រូវបានបណ្ដេញចេញពីពួកជំនុំ។ នេះព្រោះតែនិស្ស័យបែបពួកទទឹងនឹងព្រះគ្រីស្ទរបស់គេ ដែលធុញទ្រាន់ និងស្អប់សេចក្តីពិត។ តើនិស្ស័យដែលខ្ញុំបង្ហាញចេញនេះ មិនមែនជានិស្ស័យរបស់ពួកទទឹងនឹងព្រះគ្រីស្ទទេឬអី? បើខ្ញុំមិនប្រែចិត្តទេ ចុងក្រោយ ខ្ញុំនឹងត្រូវគេលាតត្រដាង និងផាត់ចោលមិនខាន។

ក្រោយមក ខ្ញុំបានសញ្ជឹងគិតលើ មូលហេតុដែលនាំឱ្យខ្ញុំញុះញង់អ្នកដទៃឱ្យប្រឆាំងអ្នកដឹកនាំ។ តើអ្វីទៅជាឫសគល់នៅពីក្រោយរឿងនេះ? ក្នុងពេលស្វែងរក ខ្ញុំបានជួបអត្ថបទមួយចេញពីព្រះបន្ទូលព្រះ។ ព្រះដ៏មានគ្រប់ព្រះចេស្ដាមានបន្ទូលថា៖ «វាជាធម្មជាតិរបស់សាតាំងដែលមើលការខុសត្រូវ និងត្រួតត្រាពួកគេពីខាងក្នុង រហូតទាល់តែមនុស្សមានបទពិសោធន៍នឹងកិច្ចការរបស់ព្រះជាម្ចាស់ ហើយ បានយល់ពីសេចក្តីពិត។ តើធម្មជាតិនោះនាំមកនូវអ្វីខ្លះជាពិសេស? ឧទាហរណ៍ តើហេតុអ្វីបានជាអ្នកអាត្មានិយម? តើហេតុអ្វីបានជាអ្នកការពារតំណែងរបស់ខ្លួន? តើហេតុអ្វីបានជាអ្នកមានអារម្មណ៍ខ្លាំងក្លាបែបនេះ? តើហេតុអ្វីបានជាអ្នករីករាយនឹងរឿងរ៉ាវទុច្ចរិតទាំងនោះ? តើហេតុអ្វីអ្នកចូលចិត្តការអាក្រក់ទាំងនោះ? តើអ្វីជាមូលដ្ឋានសម្រាប់ការចូលចិត្តរបស់អ្នកចំពោះរបស់ទាំងនេះ? តើរបស់ទាំងនេះមកពីណា? តើហេតុអ្វីបានជាអ្នកសប្បាយចិត្តក្នុងការទទួលយករបស់ទាំងនេះម្ល៉េះ? មកដល់ឥលូវនេះ អ្នករាល់គ្នាបានយល់ហើយថា មូលហេតុចម្បងដែលនៅពីក្រោយរបស់ទាំងអស់នេះ គឺដោយសារថ្នាំពុលរបស់សាតាំងនៅក្នុងខ្លួនមនុស្ស។ ដូច្នេះ តើថ្នាំពុលរបស់សាតាំងជាអ្វី ហើយតើវាអាចសម្ដែងចេញយ៉ាងដូចម្ដេច? ឧទាហរណ៍ ប្រសិនបើអ្នកសួរថា៖ 'តើមនុស្សគួរតែរស់នៅយ៉ាងដូចម្ដេច? តើមនុស្សគួរតែរស់នៅសម្រាប់អ្វីទៅ?' នោះមនុស្សនឹងឆ្លើយថា 'មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់'។ ឃ្លាមួយនេះសម្ដែងចេញនូវឫសគល់នៃបញ្ហា។ ទស្សនវិជ្ជា និងតក្កវិជ្ជារបស់សាតាំងបានក្លាយជាជីវិតរបស់មនុស្ស។ ទោះបីជាយ៉ាងណា មនុស្សដេញតាមវា ពួកគេធ្វើវាដើម្បីតែខ្លួនឯងហើយពួកគេរស់នៅដើម្បីតែខ្លួនឯងប៉ុណ្ណោះ។ ហេតុនេះ ពួកគេរស់នៅសម្រាប់តែខ្លួនឯងប៉ុណ្ណោះ។ 'មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុតអារក្សយកទាំងអស់' នេះគឺជាជីវិត និងទស្សនវិជ្ជារបស់មនុស្ស ហើយវាក៏តំណាងឲ្យធម្មជាតិរបស់មនុស្សដែរ។ ពាក្យសម្ដីទាំងអស់នេះ បានក្លាយជាធម្មជាតិរបស់មនុស្សជាតិពុករលួយរួចទៅហើយ ដែលជាលក្ខណៈពិតប្រាកដនៃធម្មជាតិជាសាតាំងរបស់មនុស្សជាតិពុករលួយ ហើយធម្មជាតិជាសាតាំងនេះ បានក្លាយជាមូលដ្ឋានគ្រឹះនៃអត្ថិភាពរបស់មនុស្សជាតិពុករលួយរួចជាស្រេចទៅហើយ។ មនុស្សជាតិពុករលួយបានរស់នៅក្នុងថ្នាំពិសរបស់សាតាំងអស់ពេលរាប់ពាន់ឆ្នាំមកហើយ រហូតមកទល់នឹងពេលបច្ចុប្បន្ននេះ។ អ្វីគ្រប់យ៉ាងដែលសាតាំងធ្វើ គឺដើម្បីជាប្រយោជន៍ដល់ចំណង់ មហិច្ឆតា និងគោលបំណងរបស់វាផ្ទាល់។ វាប្រាថ្នាចង់ឱ្យបានលើសព្រះជាម្ចាស់ ឱ្យរួចចេញផុតពីព្រះជាម្ចាស់ និងដើម្បីឱ្យបានដណ្តើមយកការត្រួតត្រាលើរបស់សព្វសារពើដែលព្រះជាម្ចាស់បានបង្កើតមក។ សព្វថ្ងៃនេះ មនុស្សត្រូវបានសាតាំងធ្វើឱ្យពុករលួយដល់កម្រិតនេះហើយ៖ ពួកគេទាំងអស់គ្នាមានធម្មជាតិបែបសាតាំង ពួកគេសុទ្ធតែព្យាយាមបដិសេធ និងប្រឆាំងទាស់នឹងព្រះជាម្ចាស់ ពួកគេចង់គ្រប់គ្រងលើវាសនារបស់ខ្លួនឯង ហើយព្យាយាមប្រឆាំងទាស់នឹងការចាត់ចែង និងការរៀបចំរបស់ព្រះជាម្ចាស់។ មហិច្ឆតា និងចំណង់របស់ពួកគេ ដូចគ្នានឹងមហិច្ឆតា និងចំណង់របស់សាតាំងដែរ។ ដូច្នេះ ធម្មជាតិរបស់មនុស្ស គឺជាធម្មជាតិរបស់សាតាំង» («របៀបដើរតាមមាគ៌ារបស់ពេត្រុស» នៃសៀវភៅ «ព្រះបន្ទូល» ភាគ៣៖ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ បន្ទាប់ពីបានអានព្រះបន្ទូលទ្រង់រួច ខ្ញុំបានដឹងថា ការដែលខ្ញុំអាចប្រព្រឹត្តអំពើប្រឆាំងនឹងព្រះខ្លាំងបែបនេះ មិនគ្រាន់តែបង្ហាញពីនិស្ស័យពុករលួយរបស់ខ្ញុំប៉ុណ្ណោះទេ តែក៏ដោយសារធម្មជាតិ និងនិស្ស័យបែបសាតាំងរបស់ខ្ញុំផងដែរ។ ជាលទ្ធផល ខ្ញុំអាចប្រឆាំងនឹងព្រះជាម្ចាស់គ្រប់ពេលវេលា។ ខ្ញុំបានឃើញថា សាតាំងធ្វើឱ្យខ្ញុំពុករលួយខ្លាំងកម្រិតណា។ ខ្ញុំបានរស់នៅតាមទស្សនវិជ្ជាបែបសាតាំង «មនុស្សគ្រប់រូបធ្វើអ្វីៗសម្រាប់ខ្លួនឯង ហើយទីបំផុត អារក្សយកទាំងអស់» ហើយខ្ញុំប្រែជាអាត្មានិយម និងបោកបញ្ឆោតយ៉ាងខ្លាំង។ គ្រប់យ៉ាងដែលខ្ញុំធ្វើ និងនិយាយ គឺដើម្បីការពារខ្លួន និងថែរក្សាប្រយោជន៍របស់ខ្ញុំប៉ុណ្ណោះ។ ក្នុងពេលមើលខុសត្រូវ កាលណាអ្នកដឹកនាំរកឃើញបញ្ហានៅក្នុងការងារខ្ញុំ ដោយសារខ្ញុំខ្លាចអ្នកដឹកនាំនិយាយថា ខ្ញុំគ្មានសមត្ថភាព រួចបណ្ដេញខ្ញុំចេញ ខ្ញុំក៏សមគំនិតរៀបគម្រោងអាក្រក់ ដោយសាបព្រោះឱ្យមានការមិនពេញចិត្តចំពោះអ្នកដឹកនាំ ហើយចាក់រុក និងញុះញង់អ្នកដទៃឱ្យរួមប្រឆាំងជាមួយខ្ញុំ ដើម្បីជំទាស់នឹងការមើលខុសត្រូវរបស់អ្នកដឹកនាំ និងឱ្យគាត់ដឹងថា ខ្ញុំមិនមែនជាបុគ្គលតែម្នាក់ដែលធ្វើការគ្មានប្រសិទ្ធភាពនោះទេ ថានេះជាបញ្ហារបស់យើងទាំងអស់គ្នា។ ដើម្បីថែរក្សាឋានៈរបស់ខ្ញុំ ខ្ញុំបានរៀបចំផែនការល្អិតល្អន់ ដើម្បីតតាំងនឹងអ្នកដឹកនាំ និងការពារខ្លួន។ ការនេះបានបង្កការខូចខាតធ្ងន់ធ្ងរដល់កិច្ចការនៃពួកជំនុំ។ ពេលខ្ញុំឆ្លុះបញ្ចាំងកាន់តែច្រើន ខ្ញុំកាន់តែឃើញថា ខ្ញុំអាត្មានិយម គួរឱ្យស្អប់ខ្ពើម និងឥតអៀនខ្មាសខ្លាំងកម្រិតណា។ ដោយអាចធ្វើរឿងអាក្រក់បែបនេះបាន ខ្ញុំពិតជាខ្វះនូវភាពជាមនុស្សតែម្ដង! ខ្ញុំបានសោកស្ដាយជាខ្លាំង រួចក៏អធិស្ឋានទៅព្រះថា៖ «ឱព្រះជាម្ចាស់អើយ! ខ្ញុំម្ចាស់បានប្រព្រឹត្តអាក្រក់ និងរំខានដល់កិច្ចការនៃពួកជំនុំ។ ខ្ញុំម្ចាស់ត្រៀមខ្លួនប្រែចិត្តទាំងស្រុង ទទួលយកការមើលខុសត្រូវ និងការណែនាំរបស់អ្នកដឹកនាំ និងបំពេញភារកិច្ចយ៉ាងអស់ពីចិត្ត ក្នុងនាមជាភាវៈដែលព្រះបានបង្កើតមក»។

ក្រោយមក ខ្ញុំបានអានអត្ថបទចំនួនពីរចេញពីព្រះបន្ទូលរបស់ព្រះ ដែលបង្ហាញឱ្យខ្ញុំឃើញពីអាកប្បកិរិយាត្រឹមត្រូវដែលមានចំពោះការមើលខុសត្រូវ និងការណែនាំរបស់អ្នកដឹកនាំ។ ព្រះដ៏មានគ្រប់ព្រះចេស្ដាមានបន្ទូលថា៖ «សព្វថ្ងៃនេះ ទោះបីជាមនុស្សជាច្រើនបំពេញភារកិច្ចក៏ដោយ ក៏មានមនុស្សតិចតួចប៉ុណ្ណោះដែលដេញតាមសេចក្ដីពិត។ កម្រមានមនុស្សដេញតាមសេចក្តីពិត និងចូលទៅក្នុងតថភាពនៃសេចក្តីពិតណាស់ នៅពេលដែលពួកគេបំពេញភារកិច្ចរបស់ខ្លួន សម្រាប់មនុស្សភាគច្រើន ពួកគេនៅតែធ្វើកិច្ចការដោយគ្មានគោលការណ៍ដដែល ពួកគេនៅតែជាមនុស្សដែលមិនស្តាប់បង្គាប់ព្រះជាម្ចាស់យ៉ាងពិតប្រាកដដដែល ពួកគេហាមាត់និយាយថា ខ្លួនស្រឡាញ់សេចក្តីពិត និងសុខចិត្តដេញតាមសេចក្តីពិត ហើយព្រមស្វះស្វែងរកសេចក្តីពិត ប៉ុន្តែពួកគេនៅមិនទាន់ដឹងនៅឡើយទេថា ការតាំងចិត្តរបស់ពួកគេនោះ នឹងស្ថិតស្ថេរបានយូរប៉ុនណាឡើយ។ មនុស្សដែលមិនដេញតាមសេចក្តីពិត ទំនងជាមានការបង្ហាញចេញនូវនិស្ស័យពុករលួយនៅគ្រប់ពេលវេលា ឬគ្រប់ទីកន្លែង។ មនុស្សដែលមិនដេញតាមសេចក្តីពិត គឺជាមនុស្សដែលគ្មានស្មារតីទទួលខុសត្រូវចំពោះភារកិច្ចរបស់ខ្លួនទេ ពួកគេច្រើនតែធ្វេសប្រហែស និងធ្វើការបែបបង្គ្រប់កិច្ចប៉ុណ្ណោះ ពួកគេធ្វើតាមការចង់បានរបស់ខ្លួន ហើយថែមទាំងមិនអាចទទួលយកការលួសកាត់ និងការដោះស្រាយទៀតផង។ កាលណាពួកគេមានអារម្មណ៍អវិជ្ជមាន និងទន់ខ្សោយ មនុស្សដែលមិនដេញតាមសេចក្តីពិតទំនងជាបោះបង់ការតស៊ូ ពោលគឺ ការនេះកើតឡើងជាញឹកញាប់ ក្លាយជារឿងសាមញ្ញទៅហើយ។ នេះជារបៀបប្រព្រឹត្តរបស់មនុស្សដែលមិនស្វែងរកសេចក្តីពិត។ ដូច្នេះហើយ នៅពេលដែលមនុស្សមិនទាន់ទទួលបានសេចក្តីពិត ពួកគេជាមនុស្សដែលមិនគួរឱ្យជឿជាក់ និងមិនគួរឱ្យទុកចិត្តបានឡើយ។ តើឃ្លាថា ពួកគេមិនគួរឱ្យទុកចិត្ត មានន័យដូចម្ដេចទៅ? ឃ្លានេះមានន័យថា កាលណាពួកគេជួបនឹងការលំបាក ឬឧបសគ្គ ពួកគេទំនងជាបរាជ័យ ហើយមានអារម្មណ៍អវិជ្ជមាន និងខ្សោយ។ តើអ្នកដែលច្រើនតែមានអារម្មណ៍អវិជ្ជមាន និងខ្សោយ ជាមនុស្សគួរឱ្យទុកចិត្តបានទេ? ពិតជាមិនបានឡើយ។ ប៉ុន្តែមនុស្សដែលយល់ពីសេចក្តីពិត គឺមានលក្ខណៈខុសពីនេះ។ មនុស្សដែលយល់ពីសេចក្ដីពិត ត្រូវតែមានដួងចិត្តដែលកោតខ្លាចព្រះជាម្ចាស់ និងមានដួងចិត្តដែលស្តាប់បង្គាប់ទ្រង់ ហើយមានតែមនុស្សដែលមានដួងចិត្តកោតខ្លាចព្រះជាម្ចាស់ប៉ុណ្ណោះ ទើបជាមនុស្សដែលគួរឱ្យទុកចិត្តបាន។ មនុស្សដែលគ្មានដួងចិត្តកោតខ្លាចព្រះជាម្ចាស់ មិនគួរឱ្យទុកចិត្តបានឡើយ។ តើគួរដោះស្រាយជាមួយមនុស្សដែលគ្មានដួងចិត្តកោតខ្លាចព្រះជាម្ចាស់ដោយរបៀបណាទៅ? ជាការពិត ពួកគេគួរតែទទួលបានជំនួយ និងការគាំទ្រប្រកបដោយសេចក្ដីស្រឡាញ់។ ពួកគេគួរតែត្រូវបានត្រួតពិនិត្យបន្ថែមទៀត នៅពេលដែលពួកគេបំពេញភារកិច្ចរបស់ខ្លួន ហើយទទួលបានជំនួយ និងការណែនាំបន្ថែម។ មានតែបែបនេះទេ ទើបធានាបានថា ពួកគេអាចបំពេញភារកិច្ចរបស់ខ្លួនប្រកបដោយប្រសិទ្ធភាព។ ហើយតើការធ្វើបែបនេះមានគោលបំណងអ្វីទៅ? គោលបំណងដ៏សំខាន់បំផុត គឺដើម្បីប្រកាន់ខ្ជាប់តាមកិច្ចការនៃដំណាក់របស់ព្រះជាម្ចាស់។ គោលបំណងទីពីរចំពោះរឿងនេះ គឺដើម្បីកំណត់បញ្ហាភ្លាមៗ ផ្គត់ផ្គង់ គាំទ្រពួកគេ ហើយដោះស្រាយ និងលួសកាត់ពួកគេភ្លាមៗ កែតម្រូវការភ្លាំងភ្លាត់របស់ពួកគេ និងប៉ះប៉ូវចំណុចខ្វះខាត និងភាពទន់ខ្សោយរបស់ពួកគេ។ ការនេះមានប្រយោជន៍ដល់មនុស្ស ហើយគ្មានគំនិតព្យាបាទនោះទេ។ ការមើលខុសត្រូវ ការតាមដាន ការឈ្វេងយល់បន្ថែមអំពីអ្វីដែលពួកគេកំពុងធ្វើ ពោលគឺ ការទាំងអស់នេះ គឺដើម្បីជួយពួកគេឱ្យដើរនៅលើផ្លូវត្រឹមត្រូវនៃសេចក្តីជំនឿលើព្រះជាម្ចាស់ ដើម្បីឱ្យពួកគេអាចបំពេញភារកិច្ចរបស់ខ្លួនតាមដែលព្រះជាម្ចាស់ស្នើសុំ និងស្របតាមគោលការណ៍ ដូច្នេះ ពួកគេមិនបង្កការរំខាន ឬការបង្អាក់ណាមួយ ដូច្នេះ ពួកគេមិនខ្ជះខ្ជាយពេលវេលានោះឡើយ។ គោលបំណងនៃការធ្វើកិច្ចការនេះ គឺជាការទទួលខុសត្រូវទាំងស្រុងចំពោះពួកគេ និងចំពោះកិច្ចការនៃដំណាក់ព្រះជាម្ចាស់ ហើយគ្មានគំនិតព្យាបាទនោះឡើយ» («ការទទួលខុសត្រូវរបស់អ្នកដឹកនាំ និងអ្នកបំពេញកិច្ចការ» នៃសៀវភៅ «ព្រះបន្ទូល» ភាគ៥)។ «ដំណាក់ព្រះជាម្ចាស់មើលខុសត្រូវ សង្កេត និងត្រួតពិនិត្យមើលអស់អ្នកដែលបំពេញភារកិច្ច។ តើអ្នករាល់គ្នាអាចទទួលយកគោលការណ៍នៃដំណាក់របស់ព្រះជាម្ចាស់នេះបានដែរឬទេ? (បាន)។ វាជារឿងអស្ចារ្យមួយ ប្រសិនបើអ្នកអាចអនុញ្ញាតឱ្យដំណាក់របស់ព្រះជាម្ចាស់មើលខុសត្រូវ សង្កេត និងត្រួតពិនិត្យមើលអ្នក។ វាជាជំនួយដល់អ្នកក្នុងការបំពេញភារកិច្ចរបស់អ្នក ក្នុងការមកបំពេញភារកិច្ចរបស់អ្នកពេញដោយការពេញចិត្ត និងបំពេញតាមបំណងព្រះហឫទ័យរបស់ព្រះជាម្ចាស់។ ការនេះផ្តល់អត្ថប្រយោជន៍ និងជួយដល់មនុស្ស ដោយគ្មានគុណវិបត្តិទាល់តែសោះ។ នៅពេលដែលនរណាម្នាក់បានយល់ពីគោលការណ៍នៅក្នុងន័យនេះ ពេលនោះ តើពួកគេគួរមានអារម្មណ៍ ឬមិនគួរមានអារម្មណ៍ទាស់ទទឹង ឬការពារខ្លួនទាស់នឹងការមើលខុសត្រូវរបស់អ្នកដឹកនាំ អ្នកធ្វើការ និងរាស្ត្ររើសតាំងរបស់ព្រះជាម្ចាស់ទៀតដែរឬទេ? ពេលខ្លះ គេអាចពិនិត្យមើល និងសង្កេតមើលអ្នក ហើយគេអាចពិនិត្យតាមដានការងាររបស់អ្នក ប៉ុន្តែនេះមិនមែនជាអ្វីដែលត្រូវតូចចិត្តនោះទេ។ ហេតុអ្វីបានជាមិនត្រូវតូចចិត្ត? ពីព្រោះកិច្ចការរបស់អ្នកឥឡូវ ភារកិច្ចដែលអ្នកបំពេញ និងការងារដែលអ្នកធ្វើ មិនមែនជាកិច្ចការឯកជន ឬការងារផ្ទាល់ខ្លួនរបស់បុគ្គលណាម្នាក់ឡើយ។ កិច្ចការទាំងនោះពាក់ព័ន្ធនឹងកិច្ចការនៃដំណាក់របស់ព្រះជាម្ចាស់ ហើយទាក់ទងនឹងផ្នែកមួយនៃកិច្ចការនោះ។ ដូច្នេះ នៅពេលអ្នកណាម្នាក់ចំណាយពេលបន្តិចបន្តួចពិនិត្យតាមដាន ឬសង្កេតអ្នក ឬសួរអ្នកនូវសំណួរស៊ីជម្រៅ ដោយព្យាយាមសន្ទនាដោយស្មោះអស់ពីចិត្តជាមួយអ្នក និងឈ្វេងយល់ពីសភាពរបស់អ្នកក្នុងអំឡុងពេលនេះ ហើយពេលខ្លះឥរិយាបថរបស់ពួកគេថែមទាំងឃោរឃៅបន្តិច ហើយពួកគេដោះស្រាយជាមួយអ្នក និងលួសកាត់អ្នកបន្តិច ព្រមទាំងប្រៀនប្រដៅអ្នក និងស្ដីបន្ទោសអ្នក ទាំងអស់នេះគឺមកពីពួកគេមានឥរិយាបថទទួលខុសត្រូវ និងប្រកបដោយមនសិកាចំពោះការងារនៅដំណាក់ព្រះជាម្ចាស់។ អ្នកមិនគួរមានគំនិត ឬអារម្មណ៍អវិជ្ជមានចំពោះរឿងនេះទេ។ ប្រសិនបើអ្នកអាចទទួលយកការមើលខុសត្រូវ ការសង្កេត និងការសាកសួររបស់អ្នកដទៃ តើមានន័យយ៉ាងដូចម្តេច? នៅក្នុងដួងចិត្តអ្នក អ្នកទទួលយកការពិនិត្យពិច័យរបស់ព្រះជាម្ចាស់។ ប្រសិនបើអ្នកមិនព្រមទទួលយកការមើលខុសត្រូវ ការសង្កេត និងការសាកសួររបស់គេអំពីអ្នកទេ ប្រសិនបើអ្នកប្រឆាំងទាស់នឹងរឿងទាំងអស់នេះ នោះតើអ្នកអាចទទួលយកការពិនិត្យពិច័យរបស់ព្រះជាម្ចាស់បានឬទេ? ការពិនិត្យពិច័យរបស់ព្រះជាម្ចាស់មានលក្ខណៈកាន់តែល្អិតល្អន់ ស៊ីជម្រៅ និងត្រឹមត្រូវជាងការសាកសួររបស់មនុស្ស អ្វីដែលព្រះជាម្ចាស់សួរគឺជាក់លាក់ ជាក់ស្តែង និងស៊ីជម្រៅខ្លាំងជាងនេះ។ ដូច្នេះ ប្រសិនបើអ្នកមិនអាចទទួលយកការពិនិត្យតាមដានពីរាស្ត្ររើសតាំងរបស់ព្រះជាម្ចាស់ទេ តើការដែលអ្នកអះអាងថា អ្នកអាចទទួលយកការពិនិត្យពិច័យពីព្រះជាម្ចាស់បាន មិនទៅជាពាក្យឥតខ្លឹមសារទេឬ? សម្រាប់អ្នក ដើម្បីអាចទទួលយកការពិនិត្យពិច័យ និងការពិនិត្យពីព្រះជាម្ចាស់បាន ដំបូង អ្នកត្រូវតែអាចទទួលយកការពិនិត្យតាមដានពីដំណាក់ព្រះជាម្ចាស់ អ្នកដឹកនាំ និងអ្នកធ្វើការ ព្រមទាំងបងប្អូនប្រុសស្រីជាមុនសិន» («ការទទួលខុសត្រូវរបស់អ្នកដឹកនាំ និងអ្នកបំពេញកិច្ចការ» នៃសៀវភៅ «ព្រះបន្ទូល» ភាគ៥)។ តាមរយៈព្រះបន្ទូលនេះ ខ្ញុំដឹងថា ព្រោះតែនិស្ស័យពុករលួយបែបសាតាំងដែលមានខាងក្នុងយើង ជារឿយៗ យើងបំពេញការងារតាមអំពើចិត្ត។ ជាងនេះទៅទៀត ព្រោះតែធម្មជាតិដ៏គួរឱ្យស្អប់ខ្ពើម និងខ្ជិលច្រអូសរបស់យើង ជារឿយៗ យើងបំពេញការងារបែបបង្គ្រប់កិច្ច និងមិនព្យាយាមចង់សម្រេចបានលទ្ធផលល្អទេ។ ហើយយើងក៏ធ្វើផ្ទុយពីគោលការណ៍នៅក្នុងរបៀបជាច្រើនដែរ ដូច្នេះ យើងត្រូវការអ្នកដឹកនាំ និងអ្នកធ្វើការ ដើម្បីជួយមើលខុសត្រូវ និងតាមដានយើង ដើម្បីធានាថា កិច្ចការពួកជំនុំមានវឌ្ឍនភាពទៅយ៉ាងរលូន។ នេះជាអ្វីដែលព្រះតម្រូវឱ្យមានអ្នកដឹកនាំ និងអ្នកធ្វើការ ហើយក៏ជាទិដ្ឋភាពដ៏សំខាន់នៃការងាររបស់យើងផងដែរ។ ដូច្នេះ ខ្ញុំគួរតែចុះចូល និងទទួលយកការមើលខុសត្រូវ និងការណែនាំរបស់អ្នកដឹកនាំ និងអ្នកធ្វើការ។ លើសពីនេះ ខ្ញុំមាននូវសញ្ញាណខុសឆ្គងមួយ ដោយយល់ថា ការមើលខុសត្រូវ និងការតាមដានរបស់អ្នកដឹកនាំ នឹងពន្យារពេលដល់ការបំពេញភារកិច្ច ព្រមទាំងប៉ះពាល់ដល់ប្រសិទ្ធភាពការងាររបស់ខ្ញុំ។ តែតាមពិត អ្នកដឹកនាំពិនិត្យមើលភាពលម្អិតនៃការងាររបស់យើង ដើម្បីរកមើលបញ្ហា ជួយយើងដោះស្រាយ និងកែកុនបញ្ហាទៅវិញទេ។ ដូច្នេះ វាមានតែជួយធ្វើឱ្យការងារយើងកាន់តែប្រសើរឡើង មិនមែនពន្យារពេលដល់វឌ្ឍនភាពការងារយើងឯណា។ ឧទាហរណ៍ ម្ដងនោះ ពេលអ្នកដឹកនាំកំពុងពិនិត្យមើលការងាររបស់យើង គាត់សម្គាល់ឃើញថា យើងមិនបានស្រោចស្រពអ្នកជឿថ្មីដោយក្ដីស្រឡាញ់ និងចិត្តអត់ធ្មត់ទេ ហើយការទាមទាររបស់យើងចំពោះពួកគេ ក៏ខ្ពស់ពេកដែរ។ ការនេះនាំឱ្យអ្នកជឿថ្មីមួយចំនួនប្រែជាអវិជ្ជមាន និងមិនបំពេញភារកិច្ចរបស់ខ្លួន។ តាមរយៈការប្រកបគ្នារបស់អ្នកដឹកនាំ ទើបយើងអាចដឹងពីបញ្ហាដែលមានក្នុងការងាររបស់យើង។ ក្រោយមក យើងបានប្រកបគ្នាជាមួយអ្នកជឿថ្មី ដោយប្រើបន្ទូលព្រះ ដើម្បីដោះស្រាយបញ្ហារបស់ពួកគេ ប្រាប់ពួកគេអំពីអត្ថន័យនៃការបំពេញភារកិច្ចរបស់ខ្លួន រួចចាត់ចែងការងារដល់អ្នកជឿថ្មី ទៅតាមកម្ពស់ជាក់ស្ដែងរបស់ពួកគេ។ ក្រោយមក សភាពរបស់យើងបានប្រសើរឡើង ហើយពួកគេអាចបំពេញភារកិច្ចរបស់ខ្លួនបានជាធម្មតា។ ខ្ញុំឃើញថា ការមើលខុសត្រូវ និងការណែនាំរបស់អ្នកដឹកនាំ មិនគ្រាន់តែមិនជះឥទ្ធិពលអវិជ្ជមានដល់ការងារយើងប៉ុណ្ណោះទេ តែក៏ជួយឱ្យខ្ញុំយល់កាន់តែច្បាស់ពីគោលការណ៍នៃការបំពេញភារកិច្ចផងដែរ។ ទាំងនេះជាអត្ថប្រយោជន៍នៃការទទួលយកការមើលខុសត្រូវ និងការណែនាំរបស់អ្នកដឹកនាំចំពោះការងារយើង។ ខ្ញុំចាប់ផ្ដើមយល់ថា ការទទួលយកការមើលខុសត្រូវរបស់អ្នកដឹកនាំ គឺជាអាកប្បកិរិយានៃការទទួលខុសត្រូវចំពោះកិច្ចការនៃពួកជំនុំ និងជាគោលការណ៍អនុវត្តន៍មួយ ដែលគេត្រូវមាននៅក្នុងភារកិច្ចរបស់ខ្លួន។

មួយរយៈក្រោយមក អ្នកដឹកនាំបានតែងតាំងខ្ញុំឱ្យបន្តស្រោចស្រពដល់អ្នកជឿថ្មី ហើយខ្ញុំពិតជាអរព្រះគុណព្រះយ៉ាងខ្លាំង។ ក្រោយមក ពេលអ្នកដឹកនាំតាមដាន និងណែនាំយើងនៅក្នុងការងារ ខ្ញុំគ្មានអារម្មណ៍ប្រឆាំងទេ ហើយខ្ញុំអាចកត់ត្រាទុកនូវបញ្ហាដែលអ្នកដឹកនាំរកឃើញ ហើយពិភាក្សា និងសង្ខេបបញ្ហាទាំងប៉ុន្មាននៅក្នុងការងារយើងយ៉ាងសកម្មជាមួយដៃគូរបស់ខ្ញុំ។ នៅពេលយើងដឹងកាន់តែច្បាស់អំពីបញ្ហាដែលមាននៅក្នុងការងារ ប្រសិទ្ធភាពការងារយើងចាប់ផ្ដើមប្រសើរឡើងបន្តិចម្ដងៗ។ ខ្ញុំមានអារម្មណ៍ថា មានតែតាមរយៈការទទួលយកការមើលខុសត្រូវ និងការណែនាំរបស់អ្នកដឹកនាំក្នុងភារកិច្ច ការមានអាកប្បកិរិយាទទួលយកសេចក្តីពិត និងការអនុវត្តការងារស្របតាមគោលការណ៍ប៉ុណ្ណោះ ទើបយើងអាចសម្រេចបានលទ្ធផលល្អក្នុងភារកិច្ចយើង។ សូមអរព្រះគុណព្រះ!


៣៨. រាយការណ៍ពីមនុស្សអាក្រក់

ខ្ញុំត្រូវបានគេបោះឆ្នោតជ្រើសរើសជាប្រធានក្រុមនៅខែកុម្ភៈ ឆ្នាំ ២០២១ ហើយមិនយូរប៉ុន្មានក្រោយមក បងស្រី ស៊ីន យី បានប្រាប់ខ្ញុំអំពីឥរិយាបថរបស់ លីវ ហ័រ ដែលជាអ្នកដឹកនាំក្រុមរបស់គាត់។ ស៊ីន យី បានកត់សម្គាល់ឃើញថា លីវ ហ័រ មិនបានធ្វើការងារអ្វីមួយឱ្យពិតប្រាកដទេ ហើយនាងថែមទាំងគាបសង្កត់ និងដកអ្នកដែលមានទស្សនៈមិនស្របនឹងនាងចេញទៀតផង។ នៅពេលដែលបងប្រុសម្នាក់បានលាតត្រដាងពីបញ្ហាមួយចំនួនរបស់ លីវ ហ័រ នាងយកតែចំណុចខ្វះខាតតិចតួចបំផុតក្នុងភារកិច្ចរបស់គាត់ មកធ្វើឲ្យក្លាយជាបញ្ហាធំ។ ចាត់ទុកគាត់ជាគោលដៅពិសេស ហើយមិនរាប់បញ្ចូលគាត់រាល់ពេលតាមដែលអាចធ្វើបាន ដែលធ្វើឱ្យគាត់ធ្លាក់ក្នុងភាពអវិជ្ជមាន។ មានបងស្រីម្នាក់ដែលមិនយល់ស្របជាមួយ លីវ ហ័រ ហើយបដិសេធមិនស្តាប់នាងអំឡុងពេលពិភាក្សាការងារ។ លីវ ហ័រ គុំកួននឹងនាងយ៉ាងខ្លាំង ហើយតែងតែវាយប្រហារនាង។ នៅពេលណាដែលបងស្រីនោះបដិសេធមិនយល់ស្របជាមួយ លីវ ហ័រ ហើយមិនព្រមធ្វើតាមគំនិតរបស់នាង លីវ ហ័រ ក៏ស្តីបន្ទោស និងជេរប្រទេចនាង។ មានម្តងនោះ នាងថែមទាំងចង្អុលទៅកាន់នាង ហើយនិយាយយ៉ាងសាហាវថា «អ្នកឯងមានគុណសម្បត្តិទាប ប៉ុន្តែចេះជ្រៀតជ្រែកគេណាស់!» នាងស្ដីបន្ទោសប្អូនស្រីនោះដោយឥតឈប់ឈរ រហូតដល់ចំណុចដែលនាងមានអារម្មណ៍ត្រូវបានរឹតត្បឹត និងខ្លាចក្នុងការបំពេញភារកិច្ចជាមួយ លីវ ហ័រ។ លីវ ហ័រ ក៏បានវាយប្រហារ និងសងសឹកនឹងបងប្អូនប្រុសស្រីដទៃទៀត ដែលបានព្យាយាមផ្តល់យោបល់ឱ្យនាង ឬបដិសេធមិនធ្វើតាមបញ្ជារបស់នាង។ នាងបានចោទពួកគេមួយចំនួនថាបានដើរតាមផ្លូវរបស់ពួកទទឹងនឹងព្រះគ្រីស្ទ និងធ្វើបាបអ្នកដទៃ ដោយចេតនាមិនប្រគល់ភារកិច្ចឱ្យពួកគេ។ ជាលទ្ធផល បងប្អូនប្រុសស្រីទាំងអស់នេះពិតជាបានរងទុក្ខ ហើយមានអារម្មណ៍ថាត្រូវបានគេគាបសង្កត់។ ការគាបសង្កត់ និងការធ្វើទុក្ខដោយគ្មានការពិចារណារបស់នាងចំពោះបងប្អូនប្រុសស្រីទាំងអស់នោះ បានប៉ះពាល់យ៉ាងធ្ងន់ធ្ងរដល់ប្រសិទ្ធភាពការងាររបស់ពួកជំនុំ។ ខ្ញុំខឹងខ្លាំងណាស់ពេលបានឮអំពីឥរិយាបថរបស់ លីវ ហ័រ។ បន្ទាប់ពីនោះ យើងបាននិយាយទៅកាន់អ្នកដែលពាក់ព័ន្ធ ឬដឹងពីស្ថានភាពនោះ ហើយបានបញ្ជាក់ថា ការណ៍ទាំងអស់នេះពិតជាបានកើតឡើងមែន។ លីវ ហ័រ មានធម្មជាតិដ៏ពិសពុល ព្យាបាទ និងមានបំណងយ៉ាងជ្រាលជ្រៅចង់បានឋានៈ។ នាងនឹងគុំកួន ហើយសងសឹកអ្នកណាក៏ដោយ ដែលគំរាមកំហែងដល់ឋានៈ និងកេរ្តិ៍ឈ្មោះរបស់នាង ដោយមិនបត់បែនតាមឆន្ទៈ ឬយល់ព្រមជាមួយនាង ហើយនឹងវាយប្រហារ ដកចេញ និងធ្វើបាបពួកគេ។ ខ្ញុំបានអានព្រះបន្ទូលមួយចំនួនរបស់ព្រះជាម្ចាស់ដែលមានបន្ទុលថា៖ «មានតែមនុស្សអាក្រក់ និងពួកទទឹងនឹងព្រះគ្រីស្ទប៉ុណ្ណោះ ដែលមាននិស្ស័យកាចសាហាវបែបនេះ។ នៅពេលមនុស្សកាចសាហាវប្រឈមនឹងការដាស់តឿន ការចោទប្រកាន់ ការបង្រៀន ឬការជួយក្នុងចេតនាល្អណាមួយ ពួកគេមានអាកប្បកិរិយារមិលគុណ ឬមិនទទួលយកការជួយដោយបន្ទាបខ្លួននោះទេ ប៉ុន្តែផ្ទុយទៅវិញ ពួកគេប្រែជាខឹងសម្បាដោយសារតែសេចក្ដីខ្មាស និងមានអរិភាព និងមានអារម្មណ៍ស្អប់យ៉ាងខ្លាំង ហើយថែមទាំងតបតទៀតផង។ ... ជាការពិតណាស់ នៅពេលដែលពួកគេតបតដាក់អ្នកដទៃដោយសារតែសម្អប់ វាមិនមែនដោយសារតែពួកគេមានការស្អប់ ឬគំនុំចាស់ចំពោះបុគ្គលនោះទេ ប៉ុន្តែដោយសារតែបុគ្គលនោះបានលាតត្រដាងកំហុសរបស់ពួកគេ។ នេះបង្ហាញថា គ្រាន់តែការលាតត្រដាងពួកទទឹងនឹងព្រះគ្រីស្ទ មិនថាអ្នកណាជាអ្នកធ្វើដូច្នេះ ហើយមិនថាពួកគេមានទំនាក់ទំនងបែបណានឹងពួកទទឹងនឹងព្រះគ្រីស្ទនោះទេ គឺអាចដុតបញ្ឆេះសម្អប់ និងញុះញង់ឱ្យមានការសងសឹករបស់ពួកគេបាន។ មិនថាជាអ្នកណាក៏ដោយ ទោះបីជាពួកគេយល់ដឹងពីសេចក្តីពិត ឬទោះបីជាពួកគេជាអ្នកដឹកនាំ ឬជាអ្នកធ្វើការ ឬជាសមាជិកធម្មតានៃរាស្ត្ររើសតាំងរបស់ព្រះជាម្ចាស់ក៏ដោយ ឱ្យតែមានអ្នកណាលាតត្រដាង និងលួសកាត់ពួកទទឹងនឹងព្រះគ្រីស្ទ ពួកគេនឹងចាត់ទុកបុគ្គលនោះជាសត្រូវ។ ពួកគេថែមទាំងនិយាយដោយបើកចំហថា 'ខ្ញុំនឹងលេងធ្ងន់ដាក់អ្នកណាដែលលួសកាត់ខ្ញុំ។ អ្នកណាដែលលួសកាត់ខ្ញុំ លាតត្រដាងរឿងអាស្រូវសម្ងាត់របស់ខ្ញុំ ធ្វើឱ្យដំណាក់របស់ព្រះជាម្ចាស់បណ្ដេញខ្ញុំចេញ ឬដណ្ដើមចំណែកនៃព្រះពររបស់ខ្ញុំ ខ្ញុំនឹងមិនលើកលែងឱ្យពួកគេដាច់ខាត'» (ដកស្រង់ពី «ចំណុចទីប្រាំបួន (ផ្នែកទីប្រាំបី)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ «មិនថាពួកគេបានធ្វើខុសអ្វី ឬបានធ្វើរឿងអាក្រក់អ្វីនោះទេ មនុស្សដែលមាននិស្ស័យកាចសាហាវទាំងនោះ នឹងមិនអនុញ្ញាតឱ្យនរណាម្នាក់លាតត្រដាង ឬលួសកាត់ពួកគេបានឡើយ។ ប្រសិនបើនរណាម្នាក់លាតត្រដាង និងធ្វើឱ្យពួកគេអាក់អន់ចិត្ត ពួកគេនឹងខឹងសម្បា សងសឹក និងមិនបញ្ចប់រឿងនោះឡើយ។ ពួកគេគ្មានការអត់ធ្មត់ និងការអត់ឱនចំពោះអ្នកដទៃឡើយ ហើយមិនចេះយោគយល់ចំពោះពួកគេទេ។ តើការប្រព្រឹត្តខ្លួនរបស់ពួកគេផ្អែកលើគោលការណ៍អ្វី? 'ខ្ញុំសុខចិត្តក្បត់គេ ជាជាងឲ្យគេក្បត់ខ្ញុំ'។ មានន័យថា ពួកគេមិនអត់ឱនចំពោះការត្រូវបាននរណាម្នាក់ធ្វើឱ្យអាក់អន់ចិត្តឡើយ។ តើនេះមិនមែនជាតក្កវិជ្ជារបស់មនុស្សអាក្រក់ទេឬអី? នេះគឺជាតក្កវិជ្ជារបស់មនុស្សអាក្រក់យ៉ាងពិតប្រាកដ។ គ្មាននរណាម្នាក់ត្រូវបានអនុញ្ញាតធ្វើឱ្យពួកគេអាក់អន់ចិត្តឡើយ។ ចំពោះពួកគេ វាជារឿងមិនអាចទទួលយកបានឡើយចំពោះនរណាម្នាក់ដែលប៉ះពាល់ពួកគេ សូម្បីតែបន្តិច ក៏មិនបានដែរ ហើយពួកគេស្អប់នរណាក៏ដោយដែលធ្វើបែបនេះ។ ពួកគេនឹងបន្តតាមយាយីបុគ្គលនោះ ហើយមិនបញ្ចប់រឿងនោះឡើយ។ នោះហើយជាសារជាតិរបស់មនុស្សអាក្រក់» («ទំនួលខុសត្រូវរបស់អ្នកដឹកនាំ និងអ្នកធ្វើការ (១៤)» នៃសៀវភៅ «ព្រះបន្ទូល» ភាគ៥ ទំនួលខុសត្រូវរបស់អ្នកដឹកនាំ និងអ្នកធ្វើការ)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានឃើញ ថាមនុស្សអាក្រក់មានធម្មជាតិព្យាបាទដ៏ក្រៃលែង ហើយថាពួកគេស្អប់សេចក្ដីពិត និងអ្នកដែលដេញតាមសេចក្ដីពិត។ គេនឹងខឹងគុំកួនអ្នកណាដែលប្រមាថគេ ហើយស្វែងរកឱកាសដើម្បីវាយប្រហារពួកគេ ហើយសងសឹកពួកគេ ដោយមិនរាប់បញ្ចូល និងធ្វើបាបមនុស្សទាំងនោះ រហូតដល់ពួកគេក្លាយជាមនុស្សអវិជ្ជមាន ហើយចុះចាញ់។ ដោយផ្អែកលើឥរិយាបថទូទៅរបស់ លីវ ហ័រ វាច្បាស់ណាស់ថា នាងនឹងវាយប្រហារ និងមិនរាប់បញ្ចូលនរណាម្នាក់ ដែលមិនយល់ស្របនឹងនាង ឬគំរាមកំហែងផលប្រយោជន៍របស់នាង។ នាងក៏នឹងបំភ្លៃការពិត ដើម្បីជំនុំជម្រះ និងថ្កោលទោសមនុស្សដោយឥតឈប់ឈរ រហូតដល់ពួកគេក្លាយជាមនុស្សអវិជ្ជមាន។ ខ្ញុំបានឃើញថា លីវ ហ័រ មានភាពជាមនុស្សព្យាបាទ ហើយថា ជាសារជាតិ នាងជាមនុស្សអាក្រក់ដែលស្អប់សេចក្តីពិត ហើយមិនទទួលយកសេចក្ដីពិតទេ។ នាងគួរតែត្រូវគេបណ្តេញចេញពីពួកជំនុំ។ ខ្ញុំដឹងថាខ្ញុំមិនអាចអង្គុយមើលបានទេ ខណៈដែលមនុស្សអាក្រក់ដូចជា លីវ ហ័រ បង្កការបំផ្លិចបំផ្លាញនៅក្នុងពួកជំនុំ ហើយត្រូវរាយការណ៍យ៉ាងឆាប់រហ័សអំពីរឿងនេះ ដូច្នេះក្រោយមក យើងបានរាយការណ៍បញ្ហារបស់ លីវ ហ័រ ទៅអ្នកមើលការខុសត្រូវរបស់យើង។

ប៉ុន្តែអ្វីដែលខ្ញុំភ្ញាក់ផ្អើលជាខ្លាំង ប៉ុន្មានថ្ងៃក្រោយមក ខ្ញុំបានទទួលសំបុត្រពីអ្នកមើលការខុសត្រូវរបស់យើង ម៉េង រ៉ាន់ និយាយថា «លីវ ហ័រ មានសមត្ថភាពការងារ និងអាចដោះស្រាយបញ្ហាជាក់ស្តែងមួយចំនួន។ ទោះបីជានាងប្រព្រឹត្តទៅតាមនិស្ស័យពុករលួយរបស់នាងពេលខ្លះក៏ដោយ ដែលនេះធ្វើឱ្យអ្នកខ្លះមានអារម្មណ៍ថាត្រូវបានរឹតត្បិត ដរាបណានាងសុខចិត្តផ្លាស់ប្តូរ នាងគួរតែទទួលបានឱកាសដើម្បីប្រែចិត្ត»។ ខ្ញុំនៅតែមិនយល់ពីរឿងនេះ។ លីវ ហ័រ ពិតជាបានធ្វើអំពើអាក្រក់។ ហើយនេះមិនមែនជាអំពើរំលងតែម្តងនោះទេ នាងតែងតែប្រព្រឹត្តបែបនោះ។ មិនថាបងប្អូនប្រុសស្រីបានប្រកប និងណែនាំនាងយ៉ាងណានោះទេ នាងមិនបានកែប្រែទាល់តែសោះ ហើយនាងថែមទាំងគាបសង្កត់ និងធ្វើបាបពួកគេថែមទៀត។ តាមព្រះបន្ទូលរបស់ព្រះជាម្ចាស់ លីវ ហ័រ មានសារជាតិជាមនុស្សអាក្រក់។ ចុះហេតុអ្វីបានជា ម៉េង រ៉ាន់ មិនធ្វើអ្វីសោះចំពោះនាង? វាហាក់បីដូចជា ម៉េង រ៉ាន់ កំពុងការពារមនុស្សអាក្រក់យ៉ាងច្បាស់ក្រឡែត។ នៅពេលនោះ មានបងប្អូនប្រុសស្រីខ្លះបានរាយការណ៍ពីអំពើអាក្រក់របស់ ម៉េង រ៉ាន់។ កាលពីប៉ុន្មានឆ្នាំមុន ម៉េង រ៉ាន់ បានបង្កឲ្យមានការបែកបាក់ក្នុងពួកជំនុំ បង្កើតបក្សពួក បានស្វែងរកចំណុចដើម្បីប្រើប្រឆាំងនឹងអ្នកដឹកនាំ និងអ្នកធ្វើការ ហើយវាយប្រហារពួកគេ ដើម្បីដណ្តើមតំណែងជាអ្នកដឹកនាំសម្រាប់ខ្លួននាង។ សកម្មភាពរបស់នាងបានរំខានដល់ជីវិតក្នុងក្រុមជំនុំ ហើយនាងត្រូវបានគេស្នើសុំឱ្យធ្វើការឆ្លុះបញ្ចាំងដាច់ដោយឡែកតែឯង។ នៅពេលរឿងនេះកើតឡើង ស៊ីន យី បានដឹងពីឥរិយាបថរបស់ ម៉េង រ៉ាន់ រួចក៏បានប្រកប និងវែកញែកជាមួយនឹងបងប្អូនប្រុសស្រី។ ដោយសារតែរឿងនេះហើយទើប ម៉េង រ៉ាន់ គុំកួននឹងនាង។ ក្រោយមក ម៉េង រ៉ាន់ បានធ្វើពុតជាប្រែចិត្តដើម្បីទទួលបានការទុកចិត្តពីបងប្អូនប្រុសស្រីមកវិញ ហើយក្លាយជាអ្នកមើលការខុសត្រូវ។ បន្ទាប់ពីនោះមក នាងក៏បានទៅសងសឹកនឹង ស៊ីន យី។ មានពេលមួយ នៅពេលដែល ស៊ីន យី បានចង្អុលបង្ហាញពីសេចក្ដីវៀចវេរ និងបញ្ហាមួយចំនួននៅក្នុងការងាររបស់ លីវ ហ័រ លីវ ហ័រ មិនព្រមចុះចាញ់ឡើយ ហើយបានឈ្លោះជាមួយនាង។ ម៉េង រ៉ាន់ ដឹងថា លីវ ហ័រ មានបញ្ហាក្នុងភារកិច្ចរបស់នាង ប៉ុន្តែនាងបែរជាជ្រើសកាន់ជើងនាង ហើយដាក់ឱ្យនៅដោយឡែក និងគាបសង្កត់ ស៊ីន យី។ នេះបានធ្វើឱ្យ ស៊ីន យី មានអារម្មណ៍តឹងទ្រូង និងវេទនាយ៉ាងខ្លាំង ហើយនាងបានធ្លាក់ខ្លួនឈឺជាទម្ងន់។ ក្រោយមក មិនត្រឹមតែ ម៉េង រ៉ាន់ មិនបានធ្វើការឆ្លុះបញ្ចាំងមកលើខ្លួនឯងនោះទេ នាងថែមទាំងឆ្លៀតឱកាសចំអកឱ្យ ស៊ីន យី ថែមទៀតផង ហើយបានដាក់ឈ្មោះនាងដោយអយុត្តិធម៌ថាជាពួកទទឹងនឹងព្រះគ្រីស្ដ ដោយប្រើព្រះបន្ទូលរបស់ព្រះជាម្ចាស់ខុស។ នាងបានស្តីបន្ទោស ស៊ីន យី យ៉ាងខ្លាំងចំពោះការដើរលើផ្លូវរបស់ពួកទទឹងនឹងព្រះគ្រីស្ទ ហើយបានបំភាន់បងប្អូនប្រុសស្រីផ្សេងទៀតឱ្យរិះគន់ ស៊ីន យី ផងដែរ។ ផ្អែកតាមសកម្មភាពទាំងនេះ វាច្បាស់ណាស់ថា ម៉េង រ៉ាន់ មាននិស្ស័យកាចសាហាវ។

ប៉ុន្មានថ្ងៃក្រោយមក ម៉េង រ៉ាន់ បានចូលរួមជាមួយយើងនៅក្នុងការជួបជុំមួយ និងការពារ លីវ ហ័រ ដោយនិយាយថា «អ្នកមិនអាចនិយាយថានេះជាបញ្ហារបស់ លីវ ហ័រ តែឯងទេ អ្នកផ្សេងទៀតក៏មានកំហុសដែរ។ យើងគួរតែផ្តល់ឱកាសឱ្យនាងប្រែចិត្ត! នាងហាក់ដូចជាមានអាកប្បកិរិយាល្អសព្វថ្ងៃនេះ ហើយសកម្មខ្លាំងក្នុងការបំពេញភារកិច្ចរបស់នាង...»។ ពេលខ្ញុំព្យាយាមប្រកបជាមួយ ម៉េង រ៉ាន់ អំពីគោលការណ៍វែកញែកមនុស្សអាក្រក់ នាងហាក់ដូចជាមិនស្តាប់អ្វីដែលខ្ញុំបាននិយាយទាល់តែសោះ។ នេះធ្វើឱ្យយើងមានអារម្មណ៍កាន់តែជឿជាក់ថា ម៉េង រ៉ាន់ កំពុងមានចេតនាការពារ លីវ ហ័រ។ ម៉េង រ៉ាន់ ជាអ្នកមើលការខុសត្រូវ ហើយនាងអាចមើលឃើញយ៉ាងច្បាស់ថា លីវ ហ័រ គឺជាមនុស្សអាក្រក់ ប៉ុន្តែនាងបែរជាមិនធ្វើអ្វីទាំងអស់ ហើយធ្វើជាខែលរបស់នាងទៅវិញ។ លើសពីនេះ ម៉េង រ៉ាន់ ខ្លួនឯងមានធម្មជាតិដ៏ព្យាបាទក្រៃលែង ហើយនាងមិនទទួលយកសេចក្ដីពិត នាងបានបង្អាក់ និងរំខានដល់ការងាររបស់ពួកជំនុំជាប្រចាំ ហើយនាងបានគាបសង្កត់ និងធ្វើបាបបងប្អូនប្រុសស្រី។ តាមគោលការណ៍ នាងក៏ទំនងជាមនុស្សអាក្រក់ម្នាក់ដែរ។ ដោយមើលឃើញពីស្ថានភាពបច្ចុប្បន្ន ខ្ញុំបានដឹងថា ខ្ញុំគួរតែរាយការណ៍រឿងនេះទៅប្រធានក្រុមរបស់ខ្ញុំ និងលាតត្រដាងសកម្មភាពរបស់ ម៉េង រ៉ាន់ និង លីវ ហ័រ ដើម្បីការពារផលប្រយោជន៍របស់ពូួកជំនុំ។ ប៉ុន្តែពេលនោះ ខ្ញុំបាននឹកឃើញថា ម៉េង រ៉ាន់ ជាអ្នកមើលការខុសត្រូវ នាងអាចនឹងគាបខ្ញុំដូចនាងគាបអ្នកដទៃដែរ ប្រសិនបើខ្ញុំធ្វើឱ្យនាងខឹងដោយរាយការណ៍ពីបញ្ហារបស់នាង។ ខ្ញុំអាចត្រូវបានដកហូតតំណែង មុនពេលបញ្ហាទាំងនេះត្រូវបានដោះស្រាយ។ បើ ម៉េង រ៉ាន់ រកលេសបញ្ឈប់ខ្ញុំពីការបំពេញភារកិច្ចរបស់ខ្ញុំ តើខ្ញុំនឹងបន្តដេញតាមសេចក្ដីពិត ហើយទទួលបានសេចក្ដីសង្គ្រោះដោយរបៀបណា? ដោយដឹងរឿងនេះ ខ្ញុំក៏ដកដង្ហើមធំ ហើយគិតថា «ដូចពាក្យចាស់គេពោលថា 'បក្សីដែលអើតក្បាលចេញ នឹងត្រូវគេបាញ់ជាមិនខាន'។ ខ្ញុំគួរតែបំភ្លេចវាចោល។ បញ្ហាកាន់តែតិច កាន់តែប្រសើរ។ ការការពារខ្លួនឯងជារឿងសំខាន់»។ ខ្ញុំចាប់ផ្ដើមមានអារម្មណ៍ថាចង់ដកថយ និងសម្របសម្រួល ហើយខ្ញុំមិនមានភាពក្លាហានក្នុងការអនុវត្តសេចក្តីពិតទេ។ ប៉ុន្តែនៅពេលដែលខ្ញុំគិតអំពីបងប្អូនប្រុសស្រីដែលត្រូវបានគាបសង្កត់ដោយ លីវ ហ័រ និង ម៉េង រ៉ាន់ និងរបៀបដែលពួកគេរស់នៅក្នុងភាពរងទុក្ខឥតឈប់ឈរ ខ្ញុំចាប់ផ្តើមមានអារម្មណ៍ថាមានកំហុស។ ខ្ញុំគិតទៅគិតមក មិនអាចសម្រេចចិត្តបាន បើខ្ញុំមិនរាយការណ៍រឿងនេះទេ ខ្ញុំមិនបានការពារផលប្រយោជន៍ពួកជំនុំទេ ប៉ុន្តែប្រសិនបើខ្ញុំរាយការណ៍ ខ្ញុំអាចនឹងត្រូវបានគេដកចេញពីភារកិច្ចរបស់ខ្ញុំ ហើយបន្ទាប់មកខ្ញុំនឹងគ្មានអនាគតល្អឬគោលដៅល្អឡើយ។ នៅពេលនោះ ខ្ញុំក៏បានដឹងថាមានអ្វីខុសជាមួយសភាពរបស់ខ្ញុំ។ តើខ្ញុំមិនមែនជាមនុស្សកំសាកទេឬ? ខ្ញុំខ្វះស្មារតីយុត្តិធម៍ ហើយខ្ញុំមិនបានបង្ហាញពីការគិតគូរដល់ព្រះរាជបំណងរបស់ព្រះជាម្ចាស់ទេ។ ខ្ញុំមិនអាចធ្វើជាមនុស្សខ្សោយខ្លាំង និងខ្វះសតិសម្បជញ្ញៈបែបនេះបានទេ ខ្ញុំត្រូវតែចេញមុខការពារផលប្រយោជន៍ពួកជំនុំ។ ប៉ុន្តែនៅពេលដែលត្រូវរាយការណ៍ពី លីវ ហ័រ និង ម៉េង រ៉ាន់ ខ្ញុំពិតជាមានអារម្មណ៍កំសាក និងភ័យខ្លាច ដូច្នេះ ខ្ញុំបានលត់ជង្គង់មុខព្រះជាម្ចាស់ ហើយអធិដ្ឋាន សុំឱ្យទ្រង់ណែនាំផ្លូវខ្ញុំ ហើយផ្តល់សេចក្តីជំនឿ និងភាពក្លាហានដល់ខ្ញុំ។ បន្ទាប់ពីនោះ ខ្ញុំក៏បាននឹកឃើញវគ្គមួយនៃព្រះបន្ទូលរបស់ព្រះជាម្ចាស់៖ «អ្នករាល់គ្នានិយាយថា អ្នកគិតគូរអំពីបន្ទុករបស់ព្រះជាម្ចាស់ ហើយនឹងការពារទីបន្ទាល់របស់ពួកជំនុំ ប៉ុន្តែក្នុងចំណោមអ្នក តើនរណាដែលគិតគូរអំពីបន្ទុករបស់ព្រះជាម្ចាស់ដោយពិតប្រាកដ? ចូរសួរខ្លួនឯងទៅមើលថា៖ តើអ្នកជាមនុស្សម្នាក់ដែលបង្ហាញការគិតគូរអំពីបន្ទុករបស់ទ្រង់មែនដែរឬទេ? តើអ្នកអាចអនុវត្តសេចក្ដីសុចរិតដើម្បីទ្រង់បានដែរឬទេ? តើអ្នកអាចក្រោកឈរឡើង និងនិយាយដើម្បីខ្ញុំបានដែរឬទេ? តើអ្នកអាចអនុវត្តសេចក្ដីពិតបានដោយខ្ជាប់ខ្ជួនដែរឬទេ? តើអ្នកហ៊ានតតាំងនឹងគ្រប់ទង្វើរបស់សាតាំងបានដែរឬទេ? តើអ្នកអាចនឹងដាក់អារម្មណ៍របស់អ្នកមួយឡែក និងលាតត្រដាងសាតាំងដើម្បីជាប្រយោជន៍ដល់សេចក្ដីពិតរបស់ខ្ញុំបានដែរឬទេ? តើអ្នកអាចឱ្យបំណងព្រះហឫទ័យរបស់ខ្ញុំ ត្រូវបានបំពេញនៅក្នុងខ្លួនអ្នកបានដែរឬទេ? តើអ្នកបានលះបង់ដួងចិត្តរបស់អ្នកនៅក្នុងពេលវេលាដ៏សំខាន់ៗហើយឬនៅ? តើអ្នកជាមនុស្សម្នាក់ដែលធ្វើតាមបំណងព្រះហឫទ័យរបស់ខ្ញុំមែនទេ? ចូរសួរខ្លួនឯងនូវសំណួរទាំងអស់នេះឱ្យបានញឹកញាប់ ហើយគិតអំពីសំណួរទាំងនេះឱ្យបានញឹកញាប់» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១៣ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ នៅពេលដែលខ្ញុំគិតពីសំណួររបស់ព្រះជាម្ចាស់ ខ្ញុំមានអារម្មណ៍ថាត្រូវបានស្តីបន្ទោសយ៉ាងខ្លាំង។ ជាញឹកញយ ខ្ញុំបានប្រាប់អ្នកដទៃថា យើងត្រូវតែគិតគូរដល់បន្ទុករបស់ព្រះជាម្ចាស់ ហើយត្រូវមានស្មារតីយុត្តិធម៌ ថាយើងត្រូវអនុវត្តសេចក្តីពិត លាតត្រដាង និងរាយការណ៍ពីពួកទទឹងនឹងព្រះគ្រីស្ទ និងមនុស្សអាក្រក់ ដើម្បីការពារផលប្រយោជន៍ពួកជំនុំ។ ប៉ុន្តែនៅពេលមានរឿងកើតឡើងដែលគំរាមកំហែងដល់ផលប្រយោជន៍ផ្ទាល់ខ្លួនរបស់ខ្ញុំ ខ្ញុំបែរជាមានអារម្មណ៍ភ័យខ្លាច ហើយរួញរា។ ខ្ញុំបានវែកញែកឃើញថា លីវ ហ័រ គឺជាមនុស្សអាក្រក់ ប៉ុន្តែពេលខ្ញុំឃើញ ម៉េង រ៉ាន់ ការពារនាង ខ្ញុំមានអារម្មណ៍ខ្លាចរអានឹងឋានៈ និងសិទ្ធិអំណាចរបស់ ម៉េង រ៉ាន់ ហើយខ្ញុំមិនហ៊ានប្រកាន់ខ្ជាប់តាមគោលការណ៍ទាំងនោះទេ។ ខ្ញុំព្រួយបារម្ភថា ខ្ញុំនឹងត្រូវគេគាបសង្កត់ ដកភារកិច្ច ហើយបាត់បង់ឱកាសដើម្បីទទួលបានសេចក្ដីសង្គ្រោះ ដូច្នេះ ខ្ញុំបានចុះញ៉មនឹងឋានៈ និងសិទ្ធិអំណាចរបស់នាង។ តើខ្ញុំមិនមែនកំពុងសម្រុះសម្រួលនឹងសាតាំង ហើយឱនក្បាលចំពោះវាទេឬ? ខ្ញុំមិនបានការពារផលប្រយោជន៍របស់ពួកជំនុំ ទៅតាមភារកិច្ចរបស់ខ្ញុំទេ ខ្ញុំបែរជាគិតតែពីអនាគត និងជោគវាសនារបស់ខ្ញុំប៉ុណ្ណោះ។ ក្នុងខណៈពេលដ៏សំខាន់នេះ ខ្ញុំមិនបានផ្តល់អាទិភាពដល់ផលប្រយោជន៍របស់ពួកជំនុំទេ ហើយខ្ញុំបាននៅស្ងៀមមិនធ្វើអ្វីឡើយ ខណៈដែលមនុស្សអាក្រក់បង្កការរំខានដល់កិច្ចការរបស់ពួកជំនុំ ហើយបានគាបសង្កត់បងប្អូនប្រុសស្រី។ តើខ្ញុំមិនរមិលគុណទេឬ? ខ្ញុំអាត្មានិយមណាស់ ហើយគួរឱ្យស្អប់ខ្ពើម។ តើមនសិការ និងវិចារណញ្ញាណរបស់ខ្ញុំនៅឯណា? ពេលខ្ញុំពិចារណាលើរឿងទាំងអស់នេះ ខ្ញុំមានវិប្បដិសារីជាខ្លាំង ហើយខ្ញុំដឹងថា ខ្ញុំត្រូវតែប្រកាន់ជំហរមួយ និងការពារផលប្រយោជន៍របស់ពួកជំនុំ។ ខ្ញុំត្រូវតែរាយការណ៍ពីអំពើអាក្រក់របស់ លីវ ហ័រ និង ម៉េង រ៉ាន់។ ខ្ញុំមិនអាចបណ្តោយឱ្យពួកគេបន្តប្រព្រឹត្តអំពើអាក្រក់នៅក្នុងពួកជំនុំបានទៀតទេ។ បន្ទាប់ពីនោះ យើងបានរាយការណ៍ពី លីវ ហ័រ និង ម៉េង រ៉ាន់ ទៅអ្នកដឹកនាំរបស់យើង។

ពេលអ្នកដឹកនាំបានទទួលសំបុត្រយើងហើយ នាងប្រាប់ថានាងនឹងមកដោះស្រាយបញ្ហានេះឱ្យបានឆាប់តាមដែលអាចធ្វើទៅបាន ប៉ុន្តែនាងបែរជាត្រូវបានទាក់ទើដោយសាររឿងរ៉ាវផ្សេងៗមួយចំនួនទៅវិញ។ ពេលវេលាក៏កន្លងទៅជាច្រើនថ្ងៃ ហើយខ្ញុំក៏អត់ធ្មត់លែងបាន។ ខ្ញុំចាប់ផ្តើមមានអារម្មណ៍មិនស្រួល ហើយឆ្ងល់ក្នុងចិត្តថា «ហេតុអ្វីបានជាអ្នកដឹកនាំចំណាយពេលយូរម្ល៉េះដើម្បីមកដោះស្រាយបញ្ហាទាំងនេះ? បើនាងទៅសួរនាំអ្នកដទៃអំពីស្ថានភាពនេះជាមុន ហើយប្រសិនបើ ម៉េង រ៉ាន់ ដឹងថាយើងបានរាយការណ៍ពីនាង តើ ម៉េង រ៉ាន់ នឹងធ្វើបាបយើងទេ?» ពេលខ្ញុំចាប់មានអារម្មណ៍រងទុក្ខវេទនាយ៉ាងខ្លាំង រំពេចនោះខ្ញុំក៏នឹកឃើញដល់អត្ថបទព្រះបន្ទូលរបស់ព្រះជាម្ចាស់៖ «នៅពេលប្រឈមមុខនឹងបញ្ហាក្នុងជីវិតជាក់ស្ដែង តើអ្នកគួរយល់ដឹង និងយល់តម្លៃនៃសិទ្ធិអំណាច និងអធិបតេយ្យភាពរបស់ព្រះជាម្ចាស់ដោយរបៀបណា? នៅពេលដែលអ្នកប្រឈមមុខនឹងបញ្ហាទាំងនេះ ហើយមិនដឹងថាត្រូវស្វែងយល់ ដោះស្រាយ និងឆ្លងកាត់បញ្ហាទាំងនោះដោយរបៀបណា តើអ្នកគួរប្រកាន់យកអាកប្បកិរិយាបែបណា ដើម្បីបង្ហាញថាអ្នកមានបំណង និងបំណងប្រាថ្នាចង់ចុះចូលនឹងអធិបតេយ្យភាព និងការរៀបចំរបស់ព្រះជាម្ចាស់ ព្រមទាំងមានតថភាពនៃការចុះចូលនេះ? ដំបូង អ្នកត្រូវរៀនរង់ចាំ បន្ទាប់មក អ្នកត្រូវរៀនស្វែងរក ហើយបន្ទាប់មកទៀត អ្នកត្រូវរៀនចុះចូល» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ III» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ ពេលខ្ញុំសញ្ជឹងគិតអំពីព្រះបន្ទូលរបស់ព្រះជាម្ចាស់ ខ្ញុំមានអារម្មណ៍រអាម៉ាស់។ ខ្ញុំគិតថា នៅពេលខ្ញុំរាយការណ៍ពីបញ្ហានេះហើយ បញ្ហានោះនឹងត្រូវបានដោះស្រាយយ៉ាងឆាប់រហ័ស ដូច្នេះខ្ញុំចាប់ផ្តើមព្រួយបារម្ភនៅពេលដែលការធ្វើដំណើរមករបស់អ្នកដឹកនាំបន្តពន្យារពេល។ ខ្ញុំបានរស់នៅក្នុងសភាពថប់បារម្ភ គិតតែពីការការពារខ្លួនឯងដោយគ្មានសេចក្ដីជំនឿពិតលើព្រះជាម្ចាស់សូម្បីតែបន្តិច។ ក្រោយពីអានព្រះបន្ទូលរបស់ព្រះជាម្ចាស់ ខ្ញុំបានយល់ ថាអ្វីៗទាំងអស់កើតឡើងដោយសារអធិបតេយ្យភាព និងការរៀបចំរបស់ព្រះជាម្ចាស់។ ពេលយើងមានបទពិសោធន៍នឹងរឿងអ្វីមួយ យើងត្រូវតែមានជំនឿលើអធិបតេយ្យភាពរបស់ព្រះជាម្ចាស់ ហើយរៀនរង់ចាំនិងចុះចូល។ បន្ទាប់ពីបានដឹងច្បាស់ពីរឿងនេះ ខ្ញុំបានអធិដ្ឋានដល់ព្រះជាម្ចាស់ ផ្ទុកផ្តាក់រឿងនេះដល់ទ្រង់ ហើយសម្លឹងមើលទៅទ្រង់។ អ្វីដែលធ្វើឱ្យខ្ញុំភ្ញាក់ផ្អើលនោះគឺ មិនយូរប៉ុន្មាន លីវ ហ័រ ត្រូវបានបង្ខំឱ្យលាលែងពីតំណែង ដោយសារហេតុផលមួយចំនួន ក្នុងនោះរួមមាន ភាពអសមត្ថភាពរបស់នាងក្នុងការធ្វើការងារពិតប្រាកដ។ បន្ទាប់មក បងប្អូនប្រុសស្រីត្រូវបានរួចផុតពីការគាបសង្កត់របស់នាង ហើយអាចបំពេញភារកិច្ចរបស់ពួកគេបានជាធម្មតា។ ខ្ញុំបានឃើញថាអ្វីៗគ្រប់យ៉ាងគឺស្ថិតនៅក្នុងព្រះហស្តរបស់ព្រះជាម្ចាស់ ដែលវាជាលទ្ធផលនៃអធិបតេយ្យភាព និងការរៀបចំរបស់ទ្រង់ ហើយសេចក្ដីជំនឿរបស់ខ្ញុំក៏កាន់តែរឹងមាំ។ ប៉ុន្តែទោះបីជា លីវ ហ័រ បានលាលែងពីតំណែងក៏ដោយ អំពើអាក្រក់របស់នាងនៅមិនទាន់ត្រូវបានកំណត់លក្ខណៈ និងដោះស្រាយនៅឡើយ រីឯបញ្ហារបស់ ម៉េង រ៉ាន់ ក៏នៅមិនទាន់ត្រូវបានដោះស្រាយនៅឡើយ។ ខ្ញុំដឹងថា យើងគួរតែបន្តរាយការណ៍រឿងនេះ រហូតដល់បញ្ហាទាំងនេះត្រូវបានដោះស្រាយម្តង ឱ្យចប់សព្វគ្រប់។

ប៉ុន្មានថ្ងៃក្រោយមក ស៊ីវ យូ ដែលជាអ្នកដឹកនាំរបស់យើងបានមកត្រួតពិនិត្យស្ថានភាព ហើយយើងបានផ្តល់ព័ត៌មានដល់នាងអំពីព័ត៌មានលម្អិតនៃអំពើអាក្រក់របស់ លីវ ហ័រ និង ម៉េង រ៉ាន់។ ក៏ប៉ុន្តែ នៅពេលដែលយើងពិភាក្សាអំពីឥរិយាបថរបស់ ម៉េង រ៉ាន់ យើងភ្ញាក់ផ្អើលយ៉ាងខ្លាំង ពេលដែលដឹងថា ស៊ីវ យូ មិនឯកភាពនឹងការដកហូតតំណែងនាងចេញ។ នាងអះអាងថា ម៉េង រ៉ាន់ មានសមត្ថភាពការងារខ្លះ ហើយថែមទាំងនិយាយថា «តើអ្នកគិតថាវាងាយស្រួលក្នុងការបណ្តុះបណ្តាលអ្នកមើលការខុសត្រូវម្នាក់ឬ? យើងបានចំណាយពេលជិតពីរឆ្នាំបណ្តុះបណ្តាល ម៉េង រ៉ាន់។ បើយើងដកហូតតំណែងនាងចេញដោយសារតែអ្នកស្នើសុំយើង តើយើងទៅរកអ្នកជំនួសនាងនៅឯណា? អ្នកគិតថាការងារយើងស្រួលធ្វើណាស់ឬ?» ឮដូច្នេះ ខ្ញុំបានគិតថា «អ្នកគិតតែពីសមត្ថភាពការងារសម្បកក្រៅរបស់ ម៉េង រ៉ាន់ ប៉ុណ្ណោះ ហើយមិនបានគិតគូរពីភាពជាមនុស្ស និងសារជាតិធម្មជាតិរបស់នាងឡើយ។ បើអ្នកមិនវែកញែក និងដោះស្រាយជាមួយមនុស្សដោយផ្អែកលើសារជាតិរបស់ពួកគេទេ តើគោលការណ៍នោះនៅឯណា?» បន្ទាប់មក ស៊ីវ យូ បាននិយាយថា នាងត្រូវការពិនិត្យមើលរឿងនេះបន្ថែមទៀត ហើយការប្រជុំក៏ត្រូវបានបញ្ចប់ភ្លាមៗ។ ក្រោយមក យើងបានប្រកបគ្នាជាមួយ ម៉េង រ៉ាន់ ពីរដងទៀត ប៉ុន្តែមិនត្រឹមតែនាងមិនព្រមទទួលយកទេ នាងថែមទាំងលួសកាត់យើងទៀតផង។ ខ្ញុំឃើញថា ម៉េង រ៉ាន់ តែងតែបដិសេធមិនទទួលយកការលួសកាត់ ហើយឃើញថានាងមិនពេញចិត្ត និងស្អប់សេចក្តីពិត នាងបង្ហាញខ្លួនឯងថាជាមនុស្សអាក្រក់។ ថ្វីបើដូច្នេះ នៅពេលដែលយើងរាយការណ៍ពីស្ថានភាពនេះទៅកាន់អ្នកដឹកនាំរបស់យើង យើងក៏ភ្ញាក់ផ្អើលយ៉ាងខ្លាំងជាថ្មីម្តងទៀតចំពោះការឆ្លើយតបរបស់នាង។ ស៊ីវ យូ បានសរសេរប្រាប់យើង ថា លីវ ហ័រ ពិតជាបានធ្វើអំពើអាក្រក់មួយចំនួនមែន ប៉ុន្តែនាងបង្ហាញឆន្ទៈប្រែចិត្ត។ ស៊ីវ យូ បាននិយាយថា នាងមិនគិតថា លីវ ហ័រ ជាមនុស្សមានសារជាតិជាមនុស្សអាក្រក់នោះទេ នាងគ្រាន់តែមាននិស្ស័យពុករលួយខ្លាំងតែប៉ុណ្ណោះ។ នាងបានប្រាប់យើងថា លីវ ហ័រ គួរតែទទួលបានឱកាសម្តងទៀតដើម្បីប្រែចិត្ត។ លិខិតនោះក៏បានបញ្ជាក់ផងដែរថា ទោះបីជា ម៉េង រ៉ាន់ បង្ហាញឥរិយាបថខ្លះៗបែបមនុស្សអាក្រក់ក៏ដោយ ទាំងនេះគ្រាន់តែជាការបញ្ចេញឱ្យឃើញនិស្ស័យពុករលួយរបស់នាងទេ។ នៅចុងបញ្ចប់នៃលិខិត ស៊ីវ យូ បានជំរុញឱ្យយើងឆ្លុះបញ្ចាំង និងស្គាល់ខ្លួនឯងឱ្យកាន់តែច្បាស់ ប្រព្រឹត្តចំពោះមនុស្សដោយយុត្តិធម៌ ហើយធ្វើកាន់តែច្រើនដើម្បីជួយអ្នកដទៃ។ បន្ទាប់ពីអានលិខិតនោះរួច ខ្ញុំស្រឡាំងកាំង ខ្ញុំមានអារម្មណ៍តឹងទ្រូង និងបាក់ទឹកចិត្ត។ ប្រសិនបើ ស៊ីវ យូ មិនយល់ព្រមធ្វើអ្វីមួយអំពី លីវ ហ័រ និង ម៉េង រ៉ាន់ ទេ ពួកគេនឹងមានសេរីភាពក្នុងការបន្តធ្វើអ្វីៗតាមអំពើចិត្តនៅក្នុងពួកជំនុំ។ ធ្វើបាប និងគាបសង្កត់បងប្អូនប្រុសស្រី និងបង្អាក់កិច្ចការរបស់ពួកជំនុំ។ តើស៊ីវ យូ មិនមែនកំពុងបណ្តែតបណ្តោយឱ្យមានអំពើអាក្រក់របស់មនុស្សអាក្រក់ទេឬ? ខ្ញុំគិតថា ដោយសារតែ ស៊ីវ យូ គឺជាអ្នកដឹកនាំ នាងនឹងជួយដោះស្រាយជាមួយមនុស្សអាក្រក់ទាំងនេះ និងការពារបងប្អូនប្រុសស្រី។ ខ្ញុំមិននឹកស្មានថា នាងដោះស្រាយបញ្ហានេះដោយវិធីនេះទេ។ វាជារឿងគួរឱ្យខកចិត្តជាខ្លាំង ដែលគ្មានអ្នកណាធ្វើអី្វសោះចំពោះរឿង លីវ ហ័រ និង ម៉េង រ៉ាន់ ហើយខ្ញុំមិនដឹងថាត្រូវធ្វើអ្វីបន្ទាប់ទៀតទេ។ ខ្ញុំស្ថិតក្នុងស្ថានភាពលំបាកមួយ ខ្ញុំមិនចង់ពាក់ព័ន្ធនឹងបញ្ហានេះទៀតទេ ប៉ុន្តែខ្ញុំមានអារម្មណ៍មិនស្រួលសោះ ហើយថាខ្ញុំគួរតែបន្តរាយការណ៍ទៅថ្នាក់លើ។ ប៉ុន្តែអ្វីៗកាន់តែស្មុគស្មាញទៅៗ ខ្ញុំមិនហ៊ានធ្វើឱ្យអ្នកមើលការខុសត្រូវទាស់ចិត្តឡើយ កុំថាឡើយដល់អ្នកដឹកនាំ។ ប្រសិនបើខ្ញុំបន្តរាយការណ៍ពីបញ្ហាទាំងនេះ តើខ្ញុំនឹងប្រឈមមុខនឹងផលវិបាកដែរឬទេ? ការដែលពួកគេធ្វើឱ្យជីវិតខ្ញុំលំបាក គឺជាការព្រួយបារម្ភតិចតួចបំផុតសម្រាប់ខ្ញុំ ពួកគេថែមទាំងអាចដកភារកិច្ចខ្ញុំចេញ គាបសង្កត់ និងបណ្តេញខ្ញុំចេញ។ ដូច្នេះ តើខ្ញុំអាចទទួលបានសេចក្ដីសង្រ្គោះដោយរបៀបណា? ខ្ញុំគិតកាន់តែច្រើន កាន់តែធ្វើឱ្យខ្ញុំបារម្ភ ភ័យខ្លាច តឹងទ្រូង ហើយឈឺចាប់។ ខ្ញុំដឹងថាសភាពរបស់ខ្ញុំមិនស្រួល ហើយក៏ប្រញាប់អធិដ្ឋានទៅព្រះជាម្ចាស់ សុំឱ្យទ្រង់ណែនាំខ្ញុំឱ្យអនុវត្តសេចក្តីពិត។

ថ្ងៃមួយ ខ្ញុំក៏បានឃើញអត្ថបទព្រះបន្ទូលរបស់ព្រះជាម្ចាស់ ដែលមានបន្ទូលថា៖ «តើមនុស្សគួរមានអាកប្បកិរិយាបែបណា ទាក់ទងនឹងរបៀបប្រព្រឹត្តចំពោះអ្នកដឹកនាំ ឬអ្នកធ្វើការ? ប្រសិនបើអ្វីដែលអ្នកដឹកនាំ ឬអ្នកធ្វើការធ្វើ គឺត្រឹមត្រូវ និងស្របតាមសេចក្ដីពិត នោះអ្នកអាចស្ដាប់បង្គាប់ពួកគេបាន។ ប្រសិនបើអ្វីដែលពួកគេធ្វើ គឺខុស និងមិនស្របតាមសេចក្ដីពិតទេ នោះអ្នកមិនគួរស្ដាប់បង្គាប់ពួកគេឡើយ ហើយអ្នកអាចលាតត្រដាងពួកគេ ប្រឆាំងនឹងពួកគេ និងលើកឡើងពីមតិយោបល់ផ្សេងបាន។ ប្រសិនបើពួកគេមិនអាចធ្វើកិច្ចការជាក់ស្ដែង ឬប្រព្រឹត្តអំពើអាក្រក់ដែលបង្កការរំខានដល់កិច្ចការរបស់ពួកជំនុំ ហើយត្រូវបានបើកសម្ដែងថាជាអ្នកដឹកនាំក្លែងក្លាយ អ្នកធ្វើការក្លែងក្លាយ ឬជាពួកទទឹងនឹងព្រះគ្រីស្ទ នោះអ្នកអាចញែកដឹង លាតត្រដាង និងរាយការណ៍អំពីពួកគេបាន។ ទោះជាយ៉ាងណាក៏ដោយ រាស្ដ្ររើសតាំងរបស់ព្រះជាម្ចាស់មួយចំនួនមិនយល់ពីសេចក្ដីពិត ហើយកំសាកខ្លាំងណាស់។ ពួកគេខ្លាចត្រូវបានពួកអ្នកដឹកនាំក្លែងក្លាយ និងពួកទទឹងនឹងព្រះគ្រីស្ទគាបសង្កត់ និងធ្វើបាប ដូច្នេះពួកគេមិនហ៊ានប្រកាន់ខ្ជាប់នូវគោលការណ៍ឡើយ។ ពួកគេនិយាយថា 'ប្រសិនបើអ្នកដឹកនាំបណ្ដេញខ្ញុំចេញ ខ្ញុំចប់ហើយ។ ប្រសិនបើគាត់ឱ្យមនុស្សគ្រប់គ្នាលាតត្រដាង ឬបោះបង់ខ្ញុំចោល នោះខ្ញុំនឹងមិនអាចជឿលើព្រះជាម្ចាស់បានទៀតទេ។ ប្រសិនបើខ្ញុំត្រូវបានបណ្ដេញចេញពីពួកជំនុំ នោះព្រះជាម្ចាស់នឹងមិនចង់បានខ្ញុំ ហើយនឹងមិនសង្គ្រោះខ្ញុំឡើយ។ ហើយតើសេចក្ដីជំនឿរបស់ខ្ញុំមិនទៅជាអសារបង់ទេឬអី?' តើការគិតបែបនេះមិនគួរឱ្យអស់សំណើចទេឬ? តើមនុស្សបែបនេះមានសេចក្ដីជំនឿពិតលើព្រះជាម្ចាស់ដែរឬទេ? តើអ្នកដឹកនាំក្លែងក្លាយ ឬពួកទទឹងនឹងព្រះគ្រីស្ទតំណាងឱ្យព្រះជាម្ចាស់ឬ នៅពេលដែលពួកគេបណ្ដេញអ្នកចេញ? នៅពេលដែលអ្នកដឹកនាំក្លែងក្លាយ ឬពួកទទឹងនឹងព្រះគ្រីស្ទធ្វើបាប និងបណ្ដេញអ្នកចេញ នេះគឺជាកិច្ចការរបស់សាតាំង ហើយគ្មានពាក់ព័ន្ធអ្វីនឹងព្រះជាម្ចាស់ឡើយ។ នៅពេលដែលមនុស្សត្រូវបានបោសសម្អាត ឬបណ្ដេញចេញពីពួកជំនុំ ការណ៍នេះស្របតាមព្រះហឫទ័យរបស់ព្រះជាម្ចាស់ លុះត្រាតែមានការសម្រេចចិត្តរួមរវាងពួកជំនុំ និងរាស្ដ្ររើសតាំងរបស់ព្រះជាម្ចាស់ទាំងអស់ប៉ុណ្ណោះ ហើយនៅពេលដែលការបោសសម្អាត ឬការបណ្ដេញចេញនោះ ស្របទាំងស្រុងតាមការរៀបចំកិច្ចការនៃដំណាក់របស់ព្រះជាម្ចាស់ និងគោលការណ៍សេចក្ដីពិតនៃព្រះបន្ទូលរបស់ព្រះជាម្ចាស់ប៉ុណ្ណោះ។ តើការដែលអ្នកដឹកនាំក្លែងក្លាយ ឬពួកទទឹងនឹងព្រះគ្រីស្ទ បណ្តេញអ្នកចេញពីពួកជំនុំ អាចបញ្ជាក់ថាអ្នកនឹងមិនទទួលបានសេចក្តីសង្គ្រោះដោយរបៀបណា? នេះគឺជាការធ្វើទុក្ខបុកម្នេញរបស់សាតាំង និងពួកទទឹងនឹងព្រះគ្រីស្ទ ហើយមិនមានន័យថា អ្នកនឹងមិនត្រូវបានសង្គ្រោះដោយព្រះជាម្ចាស់នោះទេ។ ការដែលថាតើអ្នកអាចត្រូវបានសង្គ្រោះឬអត់ គឺអាស្រ័យលើព្រះជាម្ចាស់។ គ្មានមនុស្សណាម្នាក់មានលក្ខណៈសម្បត្តិគ្រប់គ្រាន់ដើម្បីសម្រេចថា តើអ្នកអាចត្រូវបានសង្គ្រោះដោយព្រះជាម្ចាស់ឬអត់នោះទេ។ អ្នកត្រូវតែច្បាស់លាស់អំពីរឿងនេះ។ ហើយការចាត់ទុកការបណ្ដេញចេញរបស់អ្នកដោយអ្នកដឹកនាំក្លែងក្លាយ ឬពួកទទឹងនឹងព្រះគ្រីស្ទ ថាជាការបណ្ដេញចេញដោយព្រះជាម្ចាស់ តើនេះមិនមែនជាការយល់ខុសចំពោះព្រះជាម្ចាស់ទេឬ? ពិតមែនហើយ។ ហើយនេះមិនត្រឹមតែជាការយល់ខុសចំពោះព្រះជាម្ចាស់ប៉ុណ្ណោះទេ ប៉ុន្តែក៏ជាការបះបោរប្រឆាំងនឹងព្រះជាម្ចាស់ផងដែរ។ វាក៏ជាការប្រមាថចំពោះព្រះជាម្ចាស់មួយបែបដែរ។ ហើយតើការយល់ខុសចំពោះព្រះជាម្ចាស់តាមរបៀបនេះ មិនមែនជាភាពល្ងង់ខ្លៅ និងល្ងីល្ងើទេឬ? នៅពេលដែលអ្នកដឹកនាំក្លែងក្លាយ ឬពួកទទឹងនឹងព្រះគ្រីស្ទបណ្ដេញអ្នកចេញ ហេតុអ្វីបានជាអ្នកមិនស្វែងរកសេចក្ដីពិត? ហេតុអ្វីបានជាអ្នកមិនស្វែងរកនរណាម្នាក់ដែលយល់ពីសេចក្ដីពិត ដើម្បីទទួលបានការញែកដឹងខ្លះៗ? ហើយហេតុអ្វីបានជាអ្នកមិនរាយការណ៍រឿងនេះទៅថ្នាក់លើ? នេះបញ្ជាក់ថា អ្នកមិនជឿថាសេចក្តីពិតគ្រងរាជ្យខ្ពស់បំផុតនៅក្នុងដំណាក់របស់ព្រះជាម្ចាស់ឡើយ វាបង្ហាញថា អ្នកគ្មានសេចក្ដីជំនឿពិតលើព្រះជាម្ចាស់ ហើយថាអ្នកមិនមែនជាអ្នកដែលជឿលើព្រះជាម្ចាស់ពិតប្រាកដឡើយ។ ប្រសិនបើអ្នកទុកចិត្តលើសព្វានុភាពរបស់ព្រះជាម្ចាស់ ហេតុអ្វីបានជាអ្នកខ្លាចការសងសឹករបស់អ្នកដឹកនាំក្លែងក្លាយ ឬពួកទទឹងនឹងព្រះគ្រីស្ទ? តើពួកគេអាចកំណត់វាសនារបស់អ្នកបានឬ? ប្រសិនបើអ្នកមានសមត្ថភាពក្នុងការញែកដឹង ហើយដឹងថាទង្វើរបស់ពួកគេផ្ទុយនឹងសេចក្ដីពិត ហេតុអ្វីមិនប្រកបជាមួយរាស្ដ្ររើសតាំងរបស់ព្រះជាម្ចាស់ដែលយល់ពីសេចក្ដីពិត? អ្នកមានមាត់ ហេតុអ្វីបានជាអ្នកមិនហ៊ាននិយាយចេញមក? ហេតុអ្វីបានជាអ្នកខ្លាចអ្នកដឹកនាំក្លែងក្លាយ ឬពួកទទឹងនឹងព្រះគ្រីស្ទម្ល៉េះ? នេះបញ្ជាក់ថា អ្នកគឺជាមនុស្សកំសាក ជាមនុស្សមិនបានការ និងជាកញ្ជះរបស់សាតាំង។ ... ប្រសិនបើអ្នកជឿលើព្រះជាម្ចាស់ ប៉ុន្តែជំនួសឱ្យការចុះចូលនឹងព្រះជាម្ចាស់ អ្នកបែរជាចុះញ៉ម និងជ្រកកោនជាមួយសត្រូវរបស់ព្រះជាម្ចាស់ គឺពួកទទឹងនឹងព្រះគ្រីស្ទ ហើយលទ្ធផលគឺ អ្នកត្រូវបានពួកទទឹងនឹងព្រះគ្រីស្ទទាំងនេះប្រើឧបាយកល និងធ្វើបាប នោះអ្នកបាននាំរឿងនេះដាក់ខ្លួនឯងហើយ។ តើអ្នកមិនសមមុខទេឬអី? ប្រសិនបើអ្នកចាត់ទុកពួកទទឹងនឹងព្រះគ្រីស្ទជាចៅហ្វាយរបស់អ្នក ជាអ្នកដឹកនាំរបស់អ្នក ជាបង្អែករបស់អ្នក នោះអ្នកកំពុងជ្រកកោនជាមួយសាតាំង អ្នកកំពុងដើរតាមសាតាំង ដែលមានន័យថា អ្នកបានវង្វេង ហើយដើរខុសផ្លូវ និងឈានជើងចូលទៅក្នុងផ្លូវដែលគ្មានថ្ងៃត្រឡប់វិញហើយ។ តើអ្នកគួរមានអាកប្បកិរិយាបែបណាចំពោះពួកទទឹងនឹងព្រះគ្រីស្ទ? អ្នកគួរតែលាតត្រដាងពួកគេ និងធ្វើការតយុទ្ធជាមួយពួកគេ។ ប្រសិនបើមានតែអ្នកម្នាក់ ឬពីរនាក់ ហើយអ្នកខ្សោយពេកមិនអាចប្រឈមមុខនឹងពួកទទឹងនឹងព្រះគ្រីស្ទតែម្នាក់ឯងបាន អ្នកគួរតែរួបរួមគ្នាជាមួយមនុស្សមួយចំនួនដែលយល់ពីសេចក្ដីពិត ដើម្បីរាយការណ៍ និងលាតត្រដាងពួកទទឹងនឹងព្រះគ្រីស្ទទាំងនេះ ហើយគួរតែបន្តធ្វើបែបនេះ រហូតទាល់តែពួកគេត្រូវបានបោសសម្អាតចេញ» (ដកស្រង់ពី «ចំណុចទីបី» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ ព្រះបន្ទូលរបស់ព្រះជាម្ចាស់បានលាតត្រដាងទស្សនៈមិនត្រឹមត្រូវរបស់ខ្ញុំ។ នៅពេលត្រូវរាយការណ៍ពីមនុស្សអាក្រក់ទាំងនោះ ខ្ញុំបរាជ័យក្នុងការប្រកាន់គោលការណ៍ អនុវត្តសេចក្ដីពិត និងការពារផលប្រយោជន៍របស់ពួកជំនុំម្តងហើយម្តងទៀត ព្រោះខ្ញុំខ្លាចអ្នកដឹកនាំ និងអ្នកធ្វើការគាបសង្កត់ខ្ញុំ ធ្វើឱ្យខ្ញុំលំបាក ឬថែមទាំងអាចកាត់ទោស និងបណ្តេញខ្ញុំចេញទៀតផង ហើយដកហូតឱកាសរបស់ខ្ញុំក្នុងការទទួលបានសេចក្ដីសង្រ្គោះ។ ដូច្នេះខ្ញុំគ្រាន់តែធ្វើមិនឃើញចំពោះអំពើរបស់ពួកគេ ហើយមិនហ៊ានប្រកាន់គោលការណ៍ មិនហ៊ានបន្តរាយការណ៍និងលាតត្រដាងពីពួកគេ។ ខ្ញុំបាននិយាយជាញឹកញាប់អំពីរបៀបដែលសេចក្ដីពិត និងព្រះគ្រីស្ទសោយរាជ្យក្នុងដំណាក់របស់ព្រះជាម្ចាស់ ប៉ុន្តែនៅពេលដែលជួបស្ថានភាពជាក់ស្តែង ខ្ញុំខ្វះចំណេះដឹង និងសេចក្ដីជំនឿពិតប្រាកដលើព្រះជាម្ចាស់។ ហើយមិនជឿថាព្រះជាម្ចាស់គ្រប់គ្រងលើរបស់សព្វសារពើ ហើយគ្រប់គ្រងជោគវាសនារបស់យើងទេ។ ខ្ញុំបានចាត់ទុកឋានៈ និងអំណាចរបស់មនុស្សអាក្រក់ថាមានសារៈសំខាន់ខ្លាំងណាស់ ហើយខ្ញុំខ្លាចពួកគេ។ តាមពិត មិនថាមានឋានៈនិងអំណាច ដែលអ្នកដឹកនាំក្លែងក្លាយ ពួកទទឹងនឹងព្រះគ្រីស្ទ និងមនុស្សអាក្រក់មានប៉ុណ្ណានោះទេ ពួកគេនៅតែមិនអាចគ្រប់គ្រងជោគវាសនារបស់យើង ឬសម្រេចថាយើងទទួលបានសេចក្ដីសង្គ្រោះឬអត់ឡើយ។ ទោះបីពួកគេសាហាវឃោរឃៅប៉ុណ្ណាក៏ដោយ ពួកគេមិនអាចលើសពីសិទ្ធិអំណាចរបស់ព្រះជាម្ចាស់ឡើយ។ ទោះបីខ្ញុំត្រូវបានមនុស្សអាក្រក់គាបសង្កត់ ហើយមិនអាចបំពេញភារកិច្ចរបស់ខ្ញុំជាបណ្ដោះអាសន្នក៏ដោយ នោះមិនមែនមានន័យថា ខ្ញុំនឹងបាត់បង់ឱកាសក្នុងការទទួលសេចក្តីសង្រ្គោះទេ។ ព្រះជាម្ចាស់ពិនិត្យពិច័យលើរបស់សព្វសារពើ ដរាបណាខ្ញុំដេញតាម និងអនុវត្តសេចក្តីពិត ទីបំផុតខ្ញុំនៅតែអាចទទួលបានសេចក្ដីសង្រ្គោះរបស់ព្រះជាម្ចាស់។ លើសពីនេះទៅទៀត មនុស្សអាក្រក់ទាំងនេះមិនអាចមានជំហររឹងមាំនៅក្នុងពួកជំនុំបានទេ ហើយពួកគេទាំងអស់នឹងត្រូវបើកសម្ដែង និងជម្រុះចោលជាមិនខាន។ ប៉ុន្តែខ្ញុំបានជឿទាំងខុសថាអ្នកដឹកនាំបានគ្រប់គ្រងអនាគត និងជោគវាសនារបស់ខ្ញុំ ហើយថា កាលណាខ្ញុំប្រមាថនាង នោះខ្ញុំនឹងបាត់បង់ភារកិច្ចរបស់ខ្ញុំ និងឱកាសទទួលបានសេចក្តីសង្រ្គោះ។ ខ្ញុំពិតជាល្ងង់ និងវង្វេងវង្វាន់មែន! តើជំនឿពិតលើព្រះជាម្ចាស់របស់ខ្ញុំមាននៅត្រង់ណា? ដល់ចំណុចនោះ ខ្ញុំបានឆ្លុះបញ្ចាំង ហេតុអ្វីខ្ញុំមិនអាចអនុវត្តសេចក្តីពិតក្នុងរឿងនេះបាន ហើយតើអ្វីទៅដែលជាប្រភពនៃបញ្ហារបស់ខ្ញុំ។

ក្រោយមក ខ្ញុំបានឃើញអត្ថបទព្រះបន្ទូលនេះរបស់ព្រះជាម្ចាស់៖ «សាតាំងធ្វើឱ្យមនុស្សពុករលួយ តាមរយៈការអប់រំ និងការបណ្ដុះបណ្ដាលរបស់រដ្ឋាភិបាលជាតិ និងរបស់បុគ្គលល្បីៗ និងបុគ្គលអស្ចារ្យ។ ពាក្យរបស់អារក្សរបស់ពួកគេ បានក្លាយជាជីវិត និងធម្មជាតិរបស់មនុស្ស។ 'មនុស្សគ្រប់គ្នារត់យករួចខ្លួន ហើយអារក្សចាប់យកអ្នកដែលនៅក្រោយគេបង្អស់' គឺជាពាក្យស្លោករបស់សាតាំងដ៏ល្បីល្បាញមួយ ដែលបានជ្រាបចូលទៅក្នុងមនុស្សគ្រប់គ្នា និងបានក្លាយជាជីវិតរបស់ពួកគេ។ មានពាក្យសម្ដីនៃទស្សនវិជ្ជាសម្រាប់ការប្រព្រឹត្តខ្លួននៅក្នុងលោកិយ ដែលមានលក្ខណៈបែបនេះដែរ។ សាតាំងប្រើប្រាស់វប្បធម៌ប្រពៃណីរបស់ជាតិសាសន៍នីមួយៗ ដើម្បីអប់រំ បំភាន់ និងធ្វើឱ្យមនុស្សពុករលួយ ដោយបណ្ដាលឱ្យមនុស្សជាតិធ្លាក់ចូលទៅក្នុងជង្ហុកនៃសេចក្ដីវិនាសដ៏គ្មានដែលកំណត់ ហើយនៅទីបំផុត ត្រូវព្រះជាម្ចាស់បំផ្លាញចោល ដោយសារតែពួកគេបម្រើសាតាំង និងប្រឆាំងនឹងព្រះជាម្ចាស់។ ... នៅមានជាតិពុលរបស់សាតាំងជាច្រើនទៀតនៅក្នុងជីវិត ការប្រព្រឹត្តខ្លួន និងអាកប្បកិរិយារបស់មនុស្ស។ ជាឧទាហរណ៍ ទស្សនវិជ្ជាសម្រាប់ការរស់នៅក្នុងលោកីយ៍របស់ពួកគេ របៀបដែលពួកគេធ្វើកិច្ចការ និង ពាក្យស្លោក របស់ពួកគេ សុទ្ធតែពោរពេញដោយជាតិពុលរបស់នាគដ៏ធំមានសម្បុរក្រហម ហើយសេចក្តីទាំងនេះសុទ្ធតែមកពីសាតាំង។ ហេតុដូចនេះ អ្វីៗដែលហូរកាត់ឆ្អឹង និងឈាមរបស់មនុស្ស គឺជារបស់សាតាំងទាំងអស់។ ពួកមន្រ្តី ពួកអ្នកកាន់អំណាច និង ពួកអ្នកជោគជ័យ សុទ្ធតែមានផ្លូវ និងអាថ៌កំបាំងនៃភាពជោគជ័យរៀងៗខ្លួន។ តើអាថ៌កំបាំងទាំងនោះមិនមែនជាតំណាងដ៏ល្អឥតខ្ចោះនៃធម្មជាតិ របស់ពួកគេទេឬ? ពួកគេបានធ្វើការធំៗនៅលើលោកនេះ ហើយគ្មាននរណាម្នាក់មើលធ្លុះឧបាយកល និងល្បិចកលដែលនៅពីក្រោយពួកគេឡើយ។ នេះបញ្ជាក់ថា ធម្មជាតិ របស់ពួកគេមានលក្ខណៈលាក់ពុត និងពិសពុលកម្រិតណា។ មនុស្សជាតិត្រូវបានធ្វើឱ្យពុករលួយយ៉ាងជ្រាលជ្រៅដោយសាតាំង។ ពិសរបស់សាតាំង ហូរកាត់ឈាមរបស់មនុស្សគ្រប់រូប ហើយអាចនិយាយបានថា ធម្មជាតិរបស់មនុស្សគឺពុករលួយ ទុច្ចរិត ប្រទូសរ៉ាយ និងប្រឆាំងនឹងព្រះជាម្ចាស់ ព្រមទាំងពោរពេញ និងជ្រួតជ្រាបដោយទស្សនវិជ្ជា និងជាតិពុលរបស់សាតាំង។ វាបានក្លាយជា សារជាតិធម្មជាតិ របស់សាតាំងទាំងស្រុង។ នេះហើយជាមូលហេតុដែលមនុស្សទាស់ទទឹងនឹងព្រះជាម្ចាស់ និងឈរនៅខាងប្រឆាំងនឹងព្រះជាម្ចាស់។ ប្រសិនបើធម្មជាតិ របស់ពួកគេត្រូវបានវែកញែកតាមរបៀបនេះ នោះមនុស្សនឹងងាយស្គាល់ខ្លួនឯងហើយ» («របៀបស្គាល់ពីធម្មជាតិរបស់មនុស្ស» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ តាមរយៈការលាតត្រដាងនៃព្រះបន្ទូលរបស់ព្រះជាម្ចាស់ ខ្ញុំបានរកឃើញឫសគល់មូលហេតុនៃអសមត្ថភាពរបស់ខ្ញុំក្នុងការអនុវត្តសេចក្តីពិត៖ ខ្ញុំត្រូវសាតាំងធ្វើឱ្យពុករលួយខ្លាំងពេក។ តាំងពីក្មេងមក ខ្ញុំបានទទួលការអប់រំនៅសាលា ហើយត្រូវបានសង្គមបណ្ដុះឱ្យគិតបែបនោះ ដែលបានបណ្ដុះខ្ញុំដោយថ្នាំពុលជាច្រើនរបស់សាតាំង ‌‍‌‍ដូចជា «មនុស្សគ្រប់គ្នារត់យករួចខ្លួន ហើយអារក្សចាប់យកអ្នកដែលនៅក្រោយគេបង្អស់» «បញ្ហាកាន់តែតិច កាន់តែប្រសើរ» «ចូរឱ្យអ្វីៗបានរសាត់ផុតទៅចុះ ប្រសិនបើសេចក្តីទាំងនោះមិនប៉ះពាល់ដល់បុគ្គលផ្ទាល់ខ្លួនទេនោះ» និង «មនុស្សដែលយល់ដឹងពីស្ថានការគឺពូកែខាងការពារខ្លួនឯង ដោយស្វះស្វែងដើម្បីតែគេចវេះពីកំហុសនានា»។ ដោយសារខ្ញុំរស់នៅក្រោមឥទ្ធិពលថ្នាំពុលរបស់សាតាំងទាំងនេះហើយ ទើបខ្ញុំតែងតែការពារផលប្រយោជន៍ផ្ទាល់ខ្លួនរបស់ខ្ញុំ ហើយពិចារណាតែលើអនាគត និងជោគវាសនារបស់ខ្ញុំជាមុនសិន នៅពេលដែលអ្វីៗបានកើតឡើងចំពោះខ្ញុំ ជាជាងគិតពីផលប្រយោជន៍របស់ពួកជំនុំ។ ខ្ញុំមើលដឹងថា លីវ ហ័រ និង ម៉េង រ៉ាន់ គឺជាមនុស្សអាក្រក់ ដែលពួកគេបានរារាំង និងបំផ្លាញកិច្ចការរបស់ពួកជំនុំ ហើយថាបងប្អូនប្រុសស្រីរងទុក្ខដែលមិនអាចរៀបរាប់បានដោយសារការគាបសង្កត់របស់ពួកគេ ប៉ុន្តែខ្ញុំបានជ្រើសយកការគេចវេះនិងមិនអើពើនឹងស្ថានភាពនេះដើម្បីការពារផលប្រយោជន៍របស់ខ្ញុំ។ ខ្ញុំមិនបានការពារកិច្ចការរបស់ពួកជំនុំទេ។ វាគឺជាព្រះរាជបំណងរបស់ព្រះជាម្ចាស់ ដែលថាពួកទទឹងនឹងព្រះគ្រីស្ទ មនុស្សអាក្រក់ និងអ្នកមិនជឿទាំងអស់ត្រូវបានជម្រះចេញពីពួកជំនុំ ដូច្នេះបងប្អូនប្រុសស្រីអាចរស់នៅក្នុងជីវិតពួកជំនុំធម្មតា ដេញតាមសេចក្ដីពិត និងបំពេញភារកិច្ចរបស់ពួកគេ។ ទោះជាយ៉ាងណានេះក្តី ខ្ញុំបែរជាកំសាក និងប្រុងប្រយ័ត្នហួសហេតុពេក ហើយមិនហ៊ានប្រកាន់ជំហរលាតត្រដាងមនុស្សអាក្រក់ទាំងអស់នោះ សូម្បីតែបន្ទាប់ពីខ្ញុំបានឃើញពួកគេគាបសង្កត់អ្នកដទៃ និងរំខានដល់កិច្ចការរបស់ពួកជំនុំក៏ដោយ ដោយគ្រាន់តែដើម្បីការពារផលប្រយោជន៍ផ្ទាល់ខ្លួនរបស់ខ្ញុំតែប៉ុណ្ណោះ។ តើខ្ញុំមិនមែនកំពុងឈរខាងសាតាំង ហើយបណ្ដោយឱ្យមនុស្សអាក្រក់ទាំងនេះ ទាំងដែលគេកំពុងសង្កត់សង្កិនពួកជំនុំទេឬ? តើខ្ញុំមិនមែនជាអ្នកសមគំនិតគេទេឬ? ធម្មតា ខ្ញុំជឿ ហើយធ្វើតាមព្រះជាម្ចាស់ ប៉ុន្តែជាក់ស្តែង ខ្ញុំបែរជាការពារសាតាំង ហើយកាន់ជើងមនុស្សអាក្រក់ទៅវិញ។ នៅគ្រាដ៏សំខាន់ ខ្ញុំបែរជាបោះបង់ពួកជំនុំ ហើយការពារតែខ្លួនឯង ជាជាងគិតគូរពីផលប្រយោជន៍របស់ពួកជំនុំ។ ខ្ញុំបានដឹងថាខ្ញុំបានបោកបញ្ឆោត និងអាត្មានិយមខ្លាំងណាស់។ នគររបស់ព្រះជាម្ចាស់ ចង់បានអ្នកដែលមានចិត្តស្មោះត្រង់និងមានស្មារតីយុត្តិធម៌។ មនុស្សបោកបញ្ឆោត និងអាត្មានិយម ដែលការពារតែផលប្រយោជន៍ខ្លួន គឺជារបស់សាតាំង ហើយព្រះជាម្ចាស់នឹងមិនជួយសង្គ្រោះពួកគេទេ។

បន្ទាប់ពីនោះមក ខ្ញុំបានឃើញអត្ថបទព្រះបន្ទូលរបស់ព្រះជាម្ចាស់ដូចខាងក្រោម៖ «ពួកទទឹងនឹងព្រះគ្រីស្ទមាននិស្ស័យកាចសាហាវក្រៃលែង។ ប្រសិនបើអ្នកព្យាយាមលួសកាត់ពួកគេ ឬលាតត្រដាងពួកគេ ពួកគេនឹងស្អប់អ្នក ហើយខាំអ្នកជាប់មិនលែង ហាក់ដូចជាពួកគេជាពស់ពិសអ៊ីចឹង។ អ្នកនឹងមិនអាចរលាស់ពួកគេចេញបានឡើយ ទោះបីជាអ្នកខំប្រឹងយ៉ាងណាក៏ដោយ។ នៅពេលដែលអ្នកជួបប្រទះពួកទទឹងនឹងព្រះគ្រីស្ទបែបនេះ តើអ្នករាល់គ្នាមានអារម្មណ៍ភ័យខ្លាចដែរឬទេ? មនុស្សខ្លះពិតជាភ័យខ្លាច ហើយនិយាយថា 'ខ្ញុំមិនហ៊ានលួសកាត់ពួកគេទេ។ ពួកគេកាចសាហាវណាស់ ដូចជាពស់ពិសអ៊ីចឹង ហើយប្រសិនបើពួកគេរុំខ្ញុំជាប់ ខ្ញុំមុខជាចប់មិនខាន'។ តើនេះជាមនុស្សប្រភេទណា? កម្ពស់របស់ពួកគេនៅតូចពេក ពួកគេជាមនុស្សមិនបានការ ពួកគេមិនមែនជាទាហានដ៏ល្អរបស់ព្រះគ្រីស្ទឡើយ ហើយពួកគេមិនអាចធ្វើបន្ទាល់ថ្វាយព្រះជាម្ចាស់បានទេ។ ដូច្នេះ តើអ្នករាល់គ្នាគួរធ្វើដូចម្ដេច នៅពេលដែលអ្នកជួបប្រទះពួកទទឹងនឹងព្រះគ្រីស្ទបែបនេះ? ប្រសិនបើពួកគេគំរាមកំហែងអ្នក ឬព្យាយាមយកជីវិតរបស់អ្នក តើអ្នកនឹងភ័យខ្លាចដែរឬទេ? នៅក្នុងស្ថានភាពបែបនេះ អ្នកត្រូវតែរួបរួមគ្នាជាមួយបងប្អូនប្រុសស្រីរបស់អ្នកជាបន្ទាន់ ហើយក្រោកឈរឡើង ស៊ើបអង្កេត ប្រមូលភស្តុតាង និងលាតត្រដាងពួកទទឹងនឹងព្រះគ្រីស្ទ រហូតទាល់តែពួកគេត្រូវបានបោសសម្អាតចេញពីពួកជំនុំ។ នេះគឺជាការដោះស្រាយបញ្ហាយ៉ាងហ្មត់ចត់។ ...រាស្ដ្ររើសតាំងរបស់ព្រះជាម្ចាស់ គួរតែចងចាំការផ្ទុកផ្ដាក់របស់ព្រះជាម្ចាស់នៅក្នុងចិត្តជានិច្ច។ ជម្រះមនុស្សអាក្រក់ និងពួកទទឹងនឹងព្រះគ្រីស្ទចេញ គឺជាការប្រយុទ្ធដ៏សំខាន់បំផុតនៅក្នុងសមរភូមិប្រឆាំងនឹងសាតាំង។ ប្រសិនបើឈ្នះការប្រយុទ្ធនេះ វានឹងក្លាយជាទីបន្ទាល់របស់អ្នកឈ្នះ។ ការប្រយុទ្ធប្រឆាំងនឹងពួកសាតាំង និងពួកអារក្សកំណាច គឺជាទីបន្ទាល់តាមរយៈបទពិសោធដែលរាស្ដ្ររើសតាំងរបស់ព្រះជាម្ចាស់គួរតែមាន។ វាគឺជាតថភាពនៃសេចក្ដីពិតដែលអ្នកឈ្នះត្រូវតែមាន។ ព្រះជាម្ចាស់បានប្រទានសេចក្ដីពិតជាច្រើនដល់មនុស្ស បានដឹកនាំអ្នកអស់រយៈពេលជាយូរមកហើយ និងបានផ្គត់ផ្គង់ជាច្រើនដល់អ្នក ក្នុងគោលបំណងឱ្យអ្នកធ្វើបន្ទាល់ និងការពារកិច្ចការរបស់ពួកជំនុំ។ ប៉ុន្តែលទ្ធផលគឺ នៅពេលដែលមនុស្សអាក្រក់ និងពួកទទឹងនឹងព្រះគ្រីស្ទប្រព្រឹត្តអំពើអាក្រក់ និងរំខានដល់កិច្ចការរបស់ពួកជំនុំ អ្នកបែរជាកំសាក និងដកខ្លួនថយ ដោយរត់បាតជើងសព្រាតទៅវិញ។ អ្នកគឺជាមនុស្សមិនបានការ។ អ្នកមិនអាចយកឈ្នះពួកសាតាំងបានទេ អ្នកមិនបានធ្វើបន្ទាល់ឡើយ ហើយព្រះជាម្ចាស់ស្អប់ខ្ពើមអ្នក។ នៅក្នុងគ្រាដ៏សំខាន់នេះ អ្នកត្រូវតែក្រោកឈរឡើង ហើយធ្វើសង្គ្រាមប្រឆាំងនឹងពួកសាតាំង លាតត្រដាងអំពើអាក្រក់របស់ពួកទទឹងនឹងព្រះគ្រីស្ទ ថ្កោលទោស និងដាក់បណ្ដាសាពួកគេ ធ្វើឱ្យពួកគេគ្មានកន្លែងលាក់ខ្លួន និងជម្រះពួកគេចេញពីពួកជំនុំ។ មានតែការធ្វើបែបនេះទេ ទើបអាចចាត់ទុកថាជាការទទួលបានជ័យជម្នះលើពួកសាតាំង និងបញ្ចប់វាសនារបស់ពួកគេបាន។ អ្នកគឺជាម្នាក់នៃរាស្ដ្ររើសតាំងរបស់ព្រះជាម្ចាស់ ជាអ្នកដើរតាមព្រះជាម្ចាស់។ អ្នកមិនអាចខ្លាចបញ្ហាប្រឈមបានឡើយ អ្នកត្រូវតែអនុវត្តស្របតាមគោលការណ៍សេចក្ដីពិត។ នេះហើយគឺជាអត្ថន័យនៃការធ្វើជាអ្នកឈ្នះ។ ប្រសិនបើអ្នកខ្លាចបញ្ហាប្រឈម ហើយធ្វើការសម្រុះសម្រួល ដោយសារតែអ្នកខ្លាចការសងសឹកពីមនុស្សអាក្រក់ ឬពួកទទឹងនឹងព្រះគ្រីស្ទ នោះអ្នកមិនមែនជាអ្នកដើរតាមព្រះជាម្ចាស់ទេ ហើយអ្នកក៏មិនមែនជារាស្ដ្ររើសតាំងរបស់ព្រះជាម្ចាស់ដែរ។ អ្នកគឺជាមនុស្សមិនបានការ ដែលអន់ជាងអ្នកបម្រើការទៅទៀត» (ដកស្រង់ពី «ចំណុចទីប្រាំបួន (ផ្នែកទីប្រាំបី)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ ព្រះបន្ទូលរបស់ព្រះជាម្ចាស់បានបណ្ដុះខ្ញុំឱ្យមានជំនឿ និងកម្លាំង។ ខ្ញុំត្រូវឈប់ខ្លាចកម្លាំងនៃសេចក្ដីងងឹតរបស់សាតាំង ខ្ញុំត្រូវឈប់ការពារខ្លួនឯង ហើយឈប់ធ្វើជាមនុស្សគ្មានប្រយោជន៍។ ខ្ញុំត្រូវតែប្រកាន់ជំហរដើម្បីលាតត្រដាងមនុស្សអាក្រក់ក្នុងពួកជំនុំ និងការពារផលប្រយោជន៍របស់ពួកជំនុំ នោះគឺជាភារកិច្ច និងការទទួលខុសត្រូវរបស់ខ្ញុំ។ ព្រះបន្ទូលរបស់ព្រះជាម្ចាស់ក៏បានបង្ហាញផ្លូវនៃការអនុវត្តដល់ខ្ញុំផងដែរ៖ អំណាចរបស់មនុស្សតែម្នាក់មានកំណត់ ប៉ុន្តែខ្ញុំអាចរួបរួមជាមួយបងប្អូនប្រុសស្រីឯទៀតដែលមានស្មារតីយុត្តិធម៌ដើម្បីរាយការណ៍ និងលាតត្រដាងមនុស្សអាក្រក់ទាំងនោះ ធ្វើដូច្នេះ ដើម្បីការពារជីវិតពួកជំនុំរបស់យើង រារាំងមិនឱ្យបងប្អូនប្រុសស្រីរងការរំខានដោយកម្លាំងរបស់សាតាំង ហើយធ្វើឱ្យប្រាកដថាមនុស្សអាក្រក់ត្រូវបានគេដោះស្រាយតាមរបៀបត្រឹមត្រូវ។ ទោះបីជាខ្ញុំត្រូវបានគេគាបសង្កត់ និងធ្វើបាបក៏ដោយ ក៏ខ្ញុំមិនព្រមចុះចាញ់នឹងកម្លាំងរបស់សាតាំងដែរ។ បន្ទាប់មក ខ្ញុំលែងស្ថិតនៅក្រោមការត្រួតត្រាពីឥទ្ធិពលងងឹតរបស់សាតាំង ហើយខ្ញុំលែងគិតពីអនាគតនិងជោគវាសនារបស់ខ្ញុំទៀតហើយ។ ខ្ញុំបានរួបរួមជាមួយបងប្អូនប្រុសស្រីផ្សេងទៀត ហើយបានរាយការណ៍ពីបញ្ហារបស់ ម៉េង រ៉ាន់ ទៅកាន់អ្នកដឹកនាំម្នាក់ទៀត។ បន្ទាប់ពីពិនិត្យមើលស្ថានភាពរួច អ្នកដឹកនាំបានដកហូតតំណែង ម៉េង រ៉ាន់ ចេញ។ ខ្ញុំមានអារម្មណ៍ត្រេកអរខ្លាំងពេលឃើញ ម៉េង រ៉ាន់ នៅទីបំផុតត្រូវគេដកហូតតំណែង ហើយខ្ញុំពោរពេញដោយការដឹងគុណចំពោះព្រះជាម្ចាស់។ បន្ទាប់ពីនោះ ពួកយើងបានជួយអ្នកដឹកនាំប្រមូលព័ត៌មានទាក់ទងនឹងអំពើអាក្រក់ទាំងអស់របស់ លីវ ហ័រ និង ម៉េង រ៉ាន់។ ពួកគេទាំងពីរត្រូវបានគេកំណត់លក្ខណៈថាជាមនុស្សអាក្រក់ជាបន្តបន្ទាប់ ហើយត្រូវបានបណ្តេញចេញ រីឯ ស៊ីវ យូ ក៏ត្រូវបានគេដកហូតតំណែងចេញដែរពីបទជាអ្នកដឹកនាំក្លែងក្លាយ ដោយសារតែនាងមិនបានធ្វើការងារពិតប្រាកដ ហើយបានបណ្តោយឱ្យមនុស្សអាក្រក់ដើររុកកួនធ្វើអំពើអាក្រក់ក្នុងពួកជំនុំ។ រួចផុតពីការរំខានរបស់មនុស្សអាក្រក់ទាំងនោះ ភាពស្ងប់ស្ងាត់ដោយសន្តិភាពបានត្រលប់មកក្នុងជីវិតពួកជំនុំរបស់យើងវិញ ហើយបងប្អូនប្រុសស្រីអាចបំពេញភារកិច្ចរបស់ពួកគេបានជាធម្មតា។ បន្តិចក្រោយមក រាល់គម្រោងក្នុងពួកជំនុំបានចាប់ផ្តើមទទួលបានលទ្ធផល។

តាមរយៈបទពិសោធន៍នេះ ខ្ញុំបានយល់ឃើញថារបស់សព្វសារពើ ស្ថិតនៅក្រោមអធិបតេយ្យភាព និងការរៀបចំរបស់ព្រះជាម្ចាស់ ហើយខ្ញុំក៏បានឃើញសេចក្តីសុចរិតរបស់ព្រះជាម្ចាស់ផងដែរ។ កម្លាំងអាក្រក់របស់សាតាំងមិនអាចមានជំហររឹងមាំក្នុងដំណាក់របស់ព្រះជាម្ចាស់ទេ អ្នកដែលគួរត្រូវបានបើកសម្ដែង នឹងត្រូវបានបើកសម្ដែងនៅទីបំផុត ហើយត្រូវបានជម្រុះចោល ក្រឡេកទៅមើលរបៀបដែល ម៉េង រ៉ាន់ រារាំងយើង នៅពេលដែលយើងរាយការណ៍ និងលាតត្រដាង លីវ ហ័រ និងរបៀបដែល ស៊ីវ យូ ព្យាយាមរារាំងពួកយើងមិនឱ្យរាយការណ៍ពី ម៉េង រ៉ាន់ ខ្ញុំមិនបានយល់ថាហេតុអ្វីបានជាព្រះជាម្ចាស់បណ្តោយឱ្យវាកើតឡើងនៅពេលនោះទេ ប៉ុន្តែឥឡូវនេះខ្ញុំឃើញតាមរយៈ លីវ ហ័រ ព្រះជាម្ចាស់បានបើកសម្តែងមនុស្សអាក្រក់ និងជាអ្នកដឹកនាំក្លែងក្លាយដែលបានលាក់បាំងយ៉ាងជ្រៅ ពីម្នាក់ទៅម្នាក់។ ដោយសារហេតុនេះ ខ្ញុំទទួលបានការវែកញែក និងរៀនមេរៀនដ៏មានតម្លៃ។ ព្រះជាម្ចាស់ពិតជាមានព្រះប្រាជ្ញាញាណមែន! ទោះបីជាដំណើរការនៃការរាយការណ៍អំពីពួកគេពោរពេញទៅដោយភាពរញ៉េរញ៉ៃក្រវេចក្រៀនយ៉ាងណាក៏ដោយ ព្រះបន្ទូលរបស់ព្រះជាម្ចាស់បានដឹកនាំផ្លូវខ្ញុំគ្រប់ជំហាន ហើយបានបណ្តុះខ្ញុំឱ្យស្គាល់អំពីព្រះប្រាជ្ញាញាណ និងសព្វានុភាពរបស់ព្រះជាម្ចាស់។ ខ្ញុំបានឃើញថាសេចក្ដីពិត និងសេចក្ដីសុចរិតពិតជាសោយរាជ្យក្នុងដំណាក់របស់ព្រះជាម្ចាស់។ នេះបានផ្ដល់ឱ្យខ្ញុំនូវជំនឿកាន់តែស៊ប់ទៅលើព្រះជាម្ចាស់ ហើយបានជួយខ្ញុំឱ្យយល់ដឹងពីធម្មជាតិអាត្មានិយម និងបោកបញ្ឆោតរបស់ខ្ញុំ។ ខ្ញុំមិនដែលអាចរៀនអំពីរឿងនេះក្នុងបរិយាកាសសុខស្រួលនោះទេ។ អរគុណដល់ព្រះជាម្ចាស់!


៤១. ការចាត់តាំងភារកិច្ចជាថ្មីបានបើកសម្ដែងខ្ញុំ

ដោយ អូវិន ប្រទេសអេស្ប៉ាញ

នៅឆ្នាំ ២០១៨ ខ្ញុំកំពុងផលិតវីដេអូនៅក្នុងពួកជំនុំ។ ដោយសារខ្ញុំបានពង្រឹងជំនាញផ្នែកវិជ្ជាជីវៈរបស់ខ្ញុំយ៉ាងឆាប់រហ័ស ហើយជាធម្មតា ខ្ញុំបានជួយបងប្អូនប្រុសស្រីដោះស្រាយបញ្ហា និងការលំបាកខ្លះៗ ទើបគ្រប់គ្នាមានការយល់ឃើញល្អអំពីខ្ញុំ ហើយអ្នកដឹកនាំបានប្រគល់កិច្ចការសំខាន់ៗមួយចំនួនឱ្យខ្ញុំ។ ការទទួលបានការទទួលស្គាល់ពីអ្នកដឹកនាំ និងការឱ្យតម្លៃខ្ពស់ពីបងប្អូនប្រុសស្រី បានធ្វើឱ្យខ្ញុំមានអារម្មណ៍ថាជោគជ័យខ្លាំង និងបានបង្កើនភាពក្លៀវក្លារបស់ខ្ញុំ។ ទោះបីជាខ្ញុំមិនមែនជាប្រធានក្រុមក៏ដោយ ខ្ញុំក៏នឹងរកឃើញ និងវិភាគបញ្ហានៅក្នុងកិច្ចការងាររបស់យើងបានទាន់ពេលវេលាដែរ។ ខ្ញុំតែងតែព្យាយាមអស់ពីសមត្ថភាព ដើម្បីបញ្ចប់កិច្ចការដែលអ្នកដឹកនាំ និងប្រធានក្រុមបានដាក់ឱ្យ ដូច្នេះ ខ្ញុំមានអារម្មណ៍ថា ខ្ញុំមានបន្ទុកខ្លាំងចំពោះភារកិច្ចរបស់ខ្ញុំ ហើយចេះស្ដាប់បង្គាប់គួរសម។ ជាពិសេស នៅពេលដែលខ្ញុំបានឃើញបងប្អូនប្រុសស្រីខ្លះនៅជុំវិញខ្ញុំ ក្លាយជាអវិជ្ជមាន និងខ្ជិលច្រអូសនៅក្នុងភារកិច្ចរបស់ពួកគេ ហើយមិនបំពេញភារកិច្ចរបស់ពួកគេបានល្អ ដោយសារតែពួកគេមិនពេញចិត្តនឹងកិច្ចការដែលពួកជំនុំបានចាត់តាំង ខ្ញុំបានគិតថា ប្រសិនបើខ្ញុំជួបប្រទះស្ថានការណ៍បែបនេះ ខ្ញុំនឹងមិនធ្វើដូចជាពួកគេឡើយ ខ្ញុំនឹងនៅតែស្ដាប់បង្គាប់។

នៅថ្ងៃមួយក្នុងឆ្នាំ ២០២២ ប្រធានក្រុមបានប្រាប់ខ្ញុំថាខ្វះមនុស្សសម្រាប់ការងារខាងអត្ថបទ។ ដោយសារតែបន្ទុកការងារនៅក្នុងក្រុមរបស់យើងមិនសូវច្រើន ហើយខ្ញុំក៏មានជំនាញសរសេរខ្លះៗដែរ ព្រមទាំងជួនកាលអាចប្រកបសេចក្ដីពិតដើម្បីដោះស្រាយបញ្ហាមួយចំនួន ក្រោយពីបានវាយតម្លៃយ៉ាងគ្រប់ជ្រុងជ្រោយហើយ អ្នកដឹកនាំក៏សម្រេចចិត្តចាត់ចែងឱ្យខ្ញុំទៅធ្វើការងារខាងអត្ថបទវិញ។ នៅពេលដែលខ្ញុំបានឮដំណឹងនេះ ខ្ញុំស្ទើរតែមិនជឿនឹងត្រចៀកខ្លួនឯងសោះ។ ខ្ញុំបានគិតថា៖ «តើពួកគាត់នឹងចាត់តាំងភារកិច្ចរបស់ខ្ញុំជាថ្មីឡើងវិញឬ? ខ្ញុំនៅក្រុមនេះគឺល្អហើយ។ បងប្អូនប្រុសស្រីទទួលស្គាល់ខ្ញុំ ហើយសូម្បីតែអ្នកនៅក្រុមផ្សេងក៏មកសុំយោបល់ពីខ្ញុំដែរ។ នេះធ្វើឱ្យខ្ញុំមានមុខមាត់ណាស់! ប្រសិនបើខ្ញុំទៅធ្វើការងារខាងអត្ថបទ ខ្ញុំមិនយល់ពីគោលការណ៍ទេ ហើយខ្ញុំក៏មិនដឹងថា ត្រូវចំណាយពេលយូរប៉ុនណាទើបខ្ញុំតាមទាន់អ្នកផ្សេង ព្រោះខ្ញុំត្រូវចាប់ផ្ដើមពីដំបូង តើនេះមិនមានន័យថា ខ្ញុំនឹងក្លាយជាអ្នកដែលអន់ជាងគេនៅក្នុងក្រុមទេឬ? ខ្ញុំពិតជាមិនយល់សោះ ហេតុអ្វីបានជាចាំបាច់ជ្រើសរើសខ្ញុំទៅវិញ?» ខ្ញុំបាននឹកឃើញដល់បងប្អូនស្រីមួយចំនួនដែលខ្ញុំស្គាល់ ដែលមានជំនាញសរសេរល្អ។ មិនយូរប៉ុន្មានបន្ទាប់ពីពួកគាត់បានចាប់ផ្ដើមធ្វើការងារខាងអត្ថបទ ពួកគាត់ត្រូវបានចាត់តាំងភារកិច្ចជាថ្មី ដោយសារតែពួកគាត់មិនសមស្របនឹងការងារនោះ។ ខ្ញុំមានអារម្មណ៍ថា ខ្ញុំមិនពូកែដូចជាពួកគាត់ទេ ហើយប្រសិនបើខ្ញុំធ្វើការងារនោះមិនបានល្អ វានឹងគួរឱ្យអាម៉ាស់ណាស់។ មិនថាខ្ញុំបានប្រៀបធៀបរវាងពីរនេះយ៉ាងណាទេ ខ្ញុំនៅតែមានអារម្មណ៍ថា ភារកិច្ចបច្ចុប្បន្នរបស់ខ្ញុំមានស្ថិរភាព និងមានមុខមាត់ជាង។ ខ្ញុំកាន់តែគិតតាមរបៀបនេះ ខ្ញុំកាន់តែមានអារម្មណ៍ថា អ្នកដឹកនាំប្រញាប់ប្រញាល់ពេកហើយលើការពិចារណារបស់ពួកគាត់ ហើយថា ពួកគាត់មិនបានយល់ច្បាស់ពីចំណុចខ្លាំងរបស់ខ្ញុំ មុននឹងផ្ទេរខ្ញុំចេញនោះទេ។ ខ្ញុំបានត្អូញត្អែរទៅកាន់ប្រធានក្រុមថា៖ «តើអ្នកដឹកនាំមិនបានវាយតម្លៃរឿងនេះឱ្យបានល្អិតល្អន់ទេឬ? ខ្ញុំពូកែខាងផលិតវីដេអូជាង។ ការងារខាងអត្ថបទមិនមែនជាចំណុចខ្លាំងរបស់ខ្ញុំទេ ប្រសិនបើខ្ញុំទៅ ខ្ញុំនឹងមិនធ្វើវាបានល្អឡើយ។ តើពួកគាត់មិនគួរពិចារណាឡើងវិញដោយផ្អែកលើចំណុចខ្លាំងរបស់ខ្ញុំទេឬ?» ខ្ញុំបានគិតថា ប្រធានក្រុមនឹងយល់ចិត្តខ្ញុំពីទស្សនៈរបស់ខ្ញុំ ហើយប្រហែលជាអាចនិយាយជាមួយអ្នកដឹកនាំអំពីការពិចារណាឡើងវិញលើការចាត់តាំងភារកិច្ចថ្មីឱ្យខ្ញុំ។ ប៉ុន្តែ គាត់បែរជាប្រកបមកវិញថា ខ្ញុំគួរតែគិតដល់តម្រូវការការងាររបស់ពួកជំនុំជាចម្បង។ ខ្ញុំក៏បានដឹងថា ខ្ញុំមិនគួរជជែកតវ៉ាទេ ហើយគួរតែស្ដាប់បង្គាប់ជាមុនសិន។

ក្រោយមក ខ្ញុំបានពិនិត្យមើលគោលការណ៍ទាក់ទងនឹងការកែសម្រួលនៃការចាត់តាំងភារកិច្ច។ ព្រះបន្ទូលរបស់ព្រះជាម្ចាស់ថ្លែងថា៖ «ដំណាក់របស់ព្រះជាម្ចាស់ចាត់ចែងឱ្យមនុស្សបំពេញភារកិច្ចមួយចំនួន មិនមែនផ្អែកលើចំណូលចិត្តរបស់មនុស្សទេ ប៉ុន្តែផ្អែកលើតម្រូវការនៃកិច្ចការ និងមើលថាតើមនុស្សដែលបំពេញភារកិច្ចនោះ អាចទទួលបានលទ្ធផលដែរឬអត់។ តើអ្នករាល់គ្នានឹងនិយាយទេថា ដំណាក់របស់ព្រះជាម្ចាស់គួរតែចាត់ចែងភារកិច្ចដោយផ្អែកលើចំណូលចិត្តផ្ទាល់ខ្លួនរបស់មនុស្ស? តើគួរប្រើមនុស្សដោយផ្អែកលើលក្ខខណ្ឌនៃការបំពេញតាមចំណូលចិត្តផ្ទាល់ខ្លួនរបស់ពួកគេឬ? (ទេ។) តើមួយណាស្របតាមគោលការណ៍របស់ដំណាក់របស់ព្រះជាម្ចាស់ក្នុងការប្រើមនុស្ស? តើមួយណាស្របតាមគោលការណ៍សេចក្ដីពិត? គឺការជ្រើសរើសមនុស្សស្របតាមតម្រូវការនៃកិច្ចការនៅក្នុងដំណាក់របស់ព្រះជាម្ចាស់ និងតាមលទ្ធផលនៃការបំពេញភារកិច្ចរបស់មនុស្ស» (ដកស្រង់ពី «ចំណុចទីដប់ពីរ» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ បន្ទាប់ពីអានបន្ទូលរបស់ព្រះជាម្ចាស់រួចមក ខ្ញុំបានយល់អំពីរឿងនេះ៖ នៅក្នុងពួកជំនុំ ការចាត់តាំងភារកិច្ចស្របតាមចំណុចខ្លាំងរបស់បុគ្គលម្នាក់ៗ គឺគ្រាន់តែជាផ្នែកមួយប៉ុណ្ណោះ។ អ្វីដែលសំខាន់បំផុតនោះគឺ ត្រូវធ្វើឡើងដោយផ្អែកលើតម្រូវការការងាររបស់ពួកជំនុំ។ ឥឡូវនេះ មានការខ្វះមនុស្សសម្រាប់ការងារខាងអត្ថបទ ហើយការងារនៅក្នុងក្រុមរបស់ខ្ញុំក៏មិនសូវច្រើនដែរ។ ទោះបីជាខ្ញុំមិននៅ ក៏វានឹងមិនធ្វើឱ្យរាំងស្ទះដល់ដំណើរការការងារដែរ។ ខ្ញុំគួរតែគិតដល់ការងាររបស់ពួកជំនុំជាចម្បង ដោយទុកជម្រើស និងតម្រូវការផ្ទាល់ខ្លួនរបស់ខ្ញុំនៅមួយឡែកសិន។ ប្រសិនបើខ្ញុំបំពេញតែតាមចំណង់ចំណូលចិត្តរបស់ខ្លួនឯង នោះវាពិតជាអាត្មានិយមពេកហើយ។ នៅពេលដែលទទួលស្គាល់ការណ៍នេះហើយ ខ្ញុំក៏លែងមានអារម្មណ៍ទាស់ទទឹងនៅក្នុងចិត្តខ្លាំងទៀតដែរ។

ក្រោយមក ខ្ញុំបានអានព្រះបន្ទូលរបស់ព្រះជាម្ចាស់ថា៖ «ប្រសិនបើមនុស្សម្នាក់ជឿលើព្រះជាម្ចាស់ ប៉ុន្តែមិនស្តាប់តាមព្រះបន្ទូលរបស់ទ្រង់ មិនទទួលយកសេចក្ដីពិត ឬចុះចូលនឹងការរៀបចំ និងការចាត់ចែងរបស់ទ្រង់ ប្រសិនបើពួកគេគ្រាន់តែបង្ហាញឥរិយាបថល្អមួយចំនួន ប៉ុន្តែមិនអាចបះបោរប្រឆាំងនឹងសាច់ឈាម និងមិនលះបង់អំនួត ឬផលប្រយោជន៍របស់ខ្លួនសោះ បើទោះបីជាមើលពីខាងក្រៅ ពួកគេកំពុងបំពេញភារកិច្ចរបស់ខ្លួនក៏ដោយ តែពួកគេនៅតែរស់នៅតាមនិស្ស័យសាតាំងរបស់ខ្លួន ហើយមិនបានបោះបង់ ឬផ្លាស់ប្ដូរទស្សនៈវិជ្ជាសាតាំង និងរបៀបរស់នៅរបស់ខ្លួនសូម្បីបន្តិច នោះតើពួកគេអាចជឿលើព្រះជាម្ចាស់បានដោយរបៀបណាទៅ? ... ទោះបីជាពួកគេបានជឿអស់រយៈពេលប៉ុន្មានឆ្នាំក៏ដោយ ពួកគេមិនបានបង្កើតទំនាក់ទំនងជាធម្មតាជាមួយព្រះជាម្ចាស់ឡើយ មិនថាពួកគេធ្វើអ្វី ឬមានរឿងអ្វីកើតឡើងចំពោះពួកគេទេ រឿងដំបូងដែលពួកគេគិតគឺ៖ 'តើខ្ញុំចង់ធ្វើអ្វី? តើអ្វីនឹងផ្តល់ផលប្រយោជន៍ដល់ខ្ញុំ ហើយអ្វីមិនផ្តល់ផលប្រយោជន៍? តើអាចមានរឿងអ្វីកើតឡើង ប្រសិនបើខ្ញុំធ្វើបែបនេះ ឬបែបនោះ?' ទាំងនេះគឺជារឿងដែលពួកគេពិចារណាមុនគេ។ ពួកគេមិនពិចារណាសោះឡើយថា តើការអនុវត្តបែបណាដែលនឹងថ្វាយសិរីល្អដល់ព្រះជាម្ចាស់ និងធ្វើបន្ទាល់ថ្វាយទ្រង់ ឬបំពេញតាមបំណងព្រះហឫទ័យរបស់ព្រះជាម្ចាស់ ហើយពួកគេក៏មិនអធិស្ឋានដើម្បីស្វែងរកថាតើសេចក្ដីតម្រូវរបស់ព្រះជាម្ចាស់ជាអ្វី និងថាតើព្រះបន្ទូលរបស់ទ្រង់ថ្លែងថាដូចម្តេចដែរ។ ពួកគេមិនដែលយកចិត្តទុកដាក់ថាតើបំណងព្រះហឫទ័យ ឬសេចក្ដីតម្រូវរបស់ព្រះជាម្ចាស់ជាអ្វីឡើយ ហើយក៏មិនយកចិត្តទុកដាក់ថាមនុស្សត្រូវអនុវត្តបែបណាទើបបំពេញព្រះទ័យរបស់ព្រះជាម្ចាស់បានដែរ។ ទោះបីជាជួនកាលពួកគេអាចអធិស្ឋាននៅចំពោះព្រះជាម្ចាស់ និងប្រកបគ្នាជាមួយទ្រង់ក៏ដោយ ពួកគេគ្រាន់តែនិយាយជាមួយខ្លួនឯងប៉ុណ្ណោះ មិនមែនស្វែងរកសេចក្ដីពិតដោយស្មោះត្រង់ឡើយ។ នៅពេលដែលពួកគេអធិស្ឋានទៅកាន់ព្រះជាម្ចាស់ និងអានព្រះបន្ទូលរបស់ទ្រង់ ពួកគេមិនផ្សារភ្ជាប់រឿងទាំងនោះទៅនឹងរឿងរ៉ាវដែលពួកគេជួបប្រទះនៅក្នុងជីវិតជាក់ស្ដែងឡើយ។ ដូច្នេះ នៅក្នុងបរិយាកាសដែលព្រះជាម្ចាស់បានរៀបចំឡើង តើពួកគេប្រព្រឹត្តចំពោះអធិបតេយ្យភាព ការរៀបចំ និងការចាត់ចែងរបស់ទ្រង់ដោយរបៀបណា? នៅពេលប្រឈមមុខនឹងរឿងដែលមិនបំពេញតាមបំណងប្រាថ្នារបស់ខ្លួន ពួកគេគេចវេះពីរឿងទាំងនោះ ហើយទាស់ទទឹងនឹងរឿងទាំងនោះនៅក្នុងចិត្ត។ នៅពេលប្រឈមមុខនឹងរឿងដែលបណ្ដាលឱ្យខាតបង់ផលប្រយោជន៍របស់ខ្លួន ឬរារាំងការបំពេញផលប្រយោជន៍របស់ខ្លួន ពួកគេព្យាយាមគ្រប់មធ្យោបាយដើម្បីស្វែងរកផ្លូវចេញ ដោយខិតខំធ្វើឱ្យផលប្រយោជន៍ផ្ទាល់ខ្លួនរបស់ខ្លួនបានច្រើនបំផុត និងតស៊ូដើម្បីចៀសវាងការខាតបង់ណាមួយ។ ពួកគេមិនស្វែងរកការបំពេញតាមបំណងព្រះហឫទ័យរបស់ព្រះជាម្ចាស់ទេ ប៉ុន្តែបំពេញតាមបំណងប្រាថ្នារបស់ខ្លួនឯងតែប៉ុណ្ណោះ។ តើនេះជាជំនឿលើព្រះជាម្ចាស់ដែរឬទេ? តើមនុស្សបែបនេះមានទំនាក់ទំនងជាមួយព្រះជាម្ចាស់ដែរឬទេ? ទេ ពួកគេគ្មានទេ។ ពួកគេរស់នៅតាមរបៀបថោកទាប ស្មោកគ្រោក រឹងទទឹង និងអាក្រក់។ មិនត្រឹមតែពួកគេគ្មានទំនាក់ទំនងជាមួយព្រះជាម្ចាស់ប៉ុណ្ណោះទេ ប៉ុន្តែពួកគេថែមទាំងប្រឆាំងនឹងអធិបតេយ្យភាព និងការរៀបចំរបស់ព្រះជាម្ចាស់គ្រប់ស្ថានការណ៍ទៀតផង។ ពួកគេតែងតែនិយាយថា 'សូមឱ្យព្រះជាម្ចាស់កាន់កាប់អធិបតេយ្យភាព និងគ្រប់គ្រងអ្វីៗគ្រប់យ៉ាងនៅក្នុងជីវិតរបស់ខ្ញុំ។ ខ្ញុំសុខចិត្តឱ្យព្រះជាម្ចាស់គង់លើបល្ល័ង្ក និងសោយរាជ្យ ហើយគ្រប់គ្រងនៅក្នុងចិត្តរបស់ខ្ញុំ។ ខ្ញុំសុខចិត្តចុះចូលនឹងការរៀបចំ និងការចាត់ចែងរបស់ព្រះជាម្ចាស់'។ យ៉ាងណាក៏ដោយ នៅពេលអ្វីៗដែលពួកគេប្រឈមមុខ ប៉ះពាល់ដល់ផលប្រយោជន៍ផ្ទាល់ខ្លួនរបស់ពួកគេ ពួកគេមិនអាចចុះចូលបានទេ។ ជំនួសឱ្យការស្វែងរកសេចក្ដីពិតនៅក្នុងបរិយាកាសដែលព្រះជាម្ចាស់បានរៀបចំឡើង ពួកគេស្វែងរកវិធីបង្វែរ និងគេចចេញពីបរិយាកាសនោះទៅវិញ។ ពួកគេមិនចង់ចុះចូលនឹងការរៀបចំ និងការចាត់ចែងរបស់ព្រះជាម្ចាស់ឡើយ ប៉ុន្តែចង់ធ្វើរឿងរ៉ាវស្របតាមបំណងចិត្តរបស់ខ្លួនឯង ឱ្យតែផលប្រយោជន៍របស់ពួកគេមិនទទួលរងការប៉ះពាល់តែប៉ុណ្ណោះ។ ពួកគេមិនខ្វល់ពីបំណងព្រះហឫទ័យរបស់ព្រះជាម្ចាស់ទាល់តែសោះ ដោយខ្វល់តែពីផលប្រយោជន៍ផ្ទាល់ខ្លួន កាលៈទេសៈផ្ទាល់ខ្លួន និងអារម្មណ៍ផ្ទាល់ខ្លួនរបស់ពួកគេប៉ុណ្ណោះ។ តើនេះជាការជឿលើព្រះជាម្ចាស់ដែរឬទេ? (អត់ទេ។)» («មនុស្សម្នាក់មិនអាចត្រូវបានសង្គ្រោះ ដោយការជឿលើសាសនា ឬការប្រព្រឹត្តកិច្ចពិធីសាសនាឡើយ» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានឃើញថា នៅពេលដែលអ្នកជឿព្រះជាម្ចាស់ដោយស្មោះត្រង់ ជួបប្រទះរឿងរ៉ាវដែលមិនស្របតាមសញ្ញាណ ឬនៅពេលដែលផលប្រយោជន៍របស់ខ្លួនរងការខាតបង់ ពួកគេនឹងស្វែងរកសេចក្ដីពិតយ៉ាងសកម្ម ដើម្បីដោះស្រាយសេចក្ដីពុករលួយរបស់ខ្លួន រកចម្លើយនៅក្នុងព្រះបន្ទូលរបស់ព្រះជាម្ចាស់ ហើយរង់ចាំការបំភ្លឺ និងការណែនាំរបស់ព្រះអង្គ។ អស់អ្នកណាដែលមិនស្វែងរកសេចក្ដីពិត និងគ្មានវិចារណញាណ នឹងផ្តោតតែទៅលើមនុស្ស ឬស្ថានការណ៍ប៉ុណ្ណោះ នៅពេលដែលពួកគេជួបប្រទះរឿងរ៉ាវដែលមិនស្របតាមសញ្ញាណរបស់ខ្លួន ហើយពួកគេថែមទាំងអាចត្អូញត្អែរអំពីព្រះជាម្ចាស់ និងបដិសេធមិនព្រមចុះចូលនឹងការចាត់ចែង និងការរៀបចំរបស់ព្រះជាម្ចាស់ទៀតផង។ ដោយផ្សារភ្ជាប់រឿងនេះមកខ្ញុំខ្លួនឯង រាល់ពេលដែលខ្ញុំបានគិតអំពីការមិនអាចត្រូវបានឱ្យតម្លៃដោយអ្នកដទៃ នៅពេលធ្វើការងារខាងអត្ថបទ និងត្រូវបានបើកសម្ដែងថាជាមនុស្សគ្មានប្រយោជន៍ ខ្ញុំបានព្យាយាមនិយាយដោះសា និងរកលេស ដោយពួនពីក្រោយការខ្វះជំនាញរបស់ខ្ញុំ ដោយចេតនាសង្កត់ធ្ងន់លើចំណុចខ្សោយរបស់ខ្លួន ដោយសង្ឃឹមថា ប្រធានក្រុមនឹងយល់ចិត្ត និងយោគយល់ខ្ញុំ ដើម្បីឱ្យខ្ញុំអាចនៅក្នុងក្រុមនោះ និងរក្សាឋានៈរបស់ខ្លួន។ នៅពេលដែលរឿងរ៉ាវមិនទាន់បានធ្លាក់មកលើខ្ញុំ ហើយខ្ញុំកំពុងតែរីករាយនឹងកិត្តិយសរបស់ខ្លួន ខ្ញុំបានអះអាងថា ចុះចូលនឹងព្រះជាម្ចាស់ និងទទួលយកអ្វីៗពីព្រះអង្គ។ ប៉ុន្តែ នៅពេលប្រឈមមុខនឹងរឿងរ៉ាវដែលមិនស្របតាមសញ្ញាណរបស់ខ្ញុំ ឬបណ្ដាលឱ្យខាតបង់ផលប្រយោជន៍ផ្ទាល់ខ្លួនរបស់ខ្ញុំ ខ្ញុំបែរជាជជែកតវ៉ា និងទាស់ទទឹង មានចិត្តបះបោរ និងមិនពេញចិត្តចំពោះការចាត់ចែងរបស់ព្រះជាម្ចាស់ទៅវិញ។ លើសពីនេះ ខ្ញុំបានរកមើលកំហុសអ្នកដទៃ ដោយអះអាងថា ការរៀបចំរបស់អ្នកដឹកនាំគឺមិនសមហេតុផលសោះ។ នៅពេលគិតឱ្យបានល្អិតល្អន់ទៅ អ្នកដឹកនាំច្បាស់ជាបានធ្វើការចាត់តាំងភារកិច្ចថ្មីយ៉ាងសមហេតុផល ដោយផ្អែកលើតម្រូវការការងារ ហើយខ្ញុំក៏មានជំនាញសរសេរខ្លះៗដែរ មិនមែនខ្ញុំគ្មានជំនាញសោះនោះទេ។ ប៉ុន្តែ ដោយសារតែខ្ញុំមានអារម្មណ៍ថា ការចាត់តាំងភារកិច្ចជាថ្មីនេះនឹងធ្វើឱ្យប៉ះពាល់ដល់កេរ្តិ៍ឈ្មោះ និងឋានៈរបស់ខ្ញុំ ទើបខ្ញុំបានត្អូញត្អែរ និងទាស់ទទឹង។ ខ្ញុំពិតជាគ្មានហេតុផលមែន! ដូច្នេះ ខ្ញុំបានអធិស្ឋានទៅកាន់ព្រះជាម្ចាស់ ដោយសុខចិត្តទទួលយកការណ៍នេះពីទ្រង់ និងចុះចូល ហើយព្យាយាមឱ្យអស់ពីសមត្ថភាព ដើម្បីធ្វើការងារខាងអត្ថបទ។

បន្ទាប់ពីការចាត់តាំងជាថ្មីនូវភារកិច្ចរបស់ខ្ញុំរួច ខ្ញុំបានឃើញថា បងប្អូនប្រុសស្រីភាគច្រើននៅទីនោះមានជំនាញសរសេរល្អជាងខ្ញុំ។ អ្នកខ្លះធ្លាប់ធ្វើជាអ្នកដឹកនាំពីមុនមក ហើយអ្នកខ្លះទៀតបានធ្វើការងារខាងអត្ថបទអស់រយៈពេលជាច្រើនឆ្នាំមកហើយ ពួកគេបានចាប់យល់ច្បាស់ពីគោលការណ៍ ហើយពួកគេបានពិភាក្សាបញ្ហា និងបញ្ចេញទស្សនៈរបស់ពួកគេយ៉ាងច្បាស់លាស់ និងស៊ីជម្រៅ។ ខ្ញុំមានអារម្មណ៍ច្រណែនខ្លាំងដែរ។ ខ្ញុំក៏ចាប់ផ្តើមតូចចិត្តបន្តិច ដោយមិនដឹងខ្លួន ដោយគិតថា ខ្ញុំទើបតែចាប់ផ្ដើមសោះ តែខ្ញុំនៅឆ្ងាយខ្លាំងពីពួកគេបាត់ទៅហើយ។ ខ្ញុំឆ្ងល់ថា៖ «តើនៅពេលណាទើបខ្ញុំអាចទៅដល់កម្រិតរបស់ពួកគេបាន?» ប៉ុន្តែ ខ្ញុំមិនបានបាក់ទឹកចិត្តពេកទេ។ ដោយដឹងថា ខ្ញុំនៅខ្វះខាតច្រើនទាក់ទងនឹងគោលការណ៍ វិជ្ជាជីវៈ និងផ្នែកផ្សេងៗទៀត ខ្ញុំបានចំណាយពេលស្វែងយល់ពីគោលការណ៍ ហើយបានស្វែងរកការណែនាំ និងរៀនសូត្រពីបងប្អូនប្រុសស្រី នៅពេលដែលខ្ញុំមិនយល់អ្វីមួយ។ ប៉ុន្តែ ដោយសារតែខ្ញុំថ្មីថ្មោងចំពោះភារកិច្ចនេះ ខ្ញុំមិនមានគំនិតល្អៗទេ នៅពេលពិភាក្សាបញ្ហាជាមួយបងប្អូនប្រុសស្រី។ ជួនកាល នៅពេលដែលខ្ញុំបានបញ្ចេញទស្សនៈខ្លះ វាបែរជាមិនសមរម្យទៅវិញ ហើយខ្ញុំមានអារម្មណ៍បាក់មុខខ្លាំងណាស់។ បើនៅតែបែបនេះទៀត ខ្ញុំកាន់តែធ្វើការ ខ្ញុំនឹងកាន់តែមើលទៅអន់ ពោលគឺ កុំថាឡើយចង់ឱ្យគេមកឱ្យតម្លៃខ្ញុំនោះ។ ខ្ញុំបារម្ភថា បងប្អូនប្រុសស្រីនឹងគិតថា គុណសម្បត្តិរបស់ខ្ញុំអន់ពេក ហើយខ្ញុំមិនសមនឹងទទួលការបណ្ដុះបណ្ដាលទេ។ ដោយឃើញថា ការងារនេះសំខាន់ និងពិបាកយ៉ាងណា ខ្ញុំកាន់តែបារម្ភខ្លាចធ្វើមិនបានល្អ ហើយត្រូវបានគេចាត់តាំងឡើងវិញទៀត។ បែបនោះ វាពិតជាគួរឱ្យអាម៉ាស់មុខណាស់។ ចាប់តាំងពីពេលនោះមក ខ្ញុំតែងតែបំពេញភារកិច្ចបែបមិនអស់ពីចិត្ត។ ខ្ញុំសម្លឹងមើលអេក្រង់កុំព្យូទ័រ តែខួរក្បាលរបស់ខ្ញុំទទេស្អាត។ ខ្ញុំខ្វះចំណាប់អារម្មណ៍ និងការលើកទឹកចិត្តក្នុងការរៀនវិជ្ជាជីវៈ។ ខ្ញុំចេះតែមានអារម្មណ៍បាក់ទឹកចិត្តដែលមិនអាចពន្យល់បាននៅក្នុងចិត្ត។ ពេលខ្លះ ខ្ញុំថែមទាំងគិតស្រមៃថា នៅពេលណាអ្នកដឹកនាំអាចនឹងប្ដូរចិត្ត ហើយបញ្ជូនខ្ញុំត្រឡប់ទៅវិញ ដោយគិតថា វាប្រសើរជាងការត្រូវបានបើកសម្ដែងថាជាមនុស្សគ្មានប្រយោជន៍ និងមិនត្រូវបានគេកត់សម្គាល់នៅទីនេះ។ ក្រោយមក បងប្អូនស្រីដែលកំពុងបង្វឹកខ្ញុំពីវិជ្ជាជីវៈបានសម្គាល់ឃើញបញ្ហាគោលការណ៍មួយចំនួននៅក្នុងភារកិច្ចរបស់ខ្ញុំ។ នៅពេលដែលគាត់វិភាគពីបញ្ហាទាំងនោះ គាត់ថែមទាំងបានចង្អុលបង្ហាញពីបញ្ហា និងសេចក្ដីវៀចវេរទាំងនេះនៅក្នុងក្រុមទៀតផង។ ខ្ញុំមានអារម្មណ៍បាក់មុខយ៉ាងខ្លាំង។ ការចងចាំកាលដែលខ្ញុំធ្លាប់ផលិតវីដេអូ ក៏លេចឡើងក្នុងគំនិតដោយមិនដឹងខ្លួន។ កាលនោះ ខ្ញុំមានមុខមាត់ណាស់។ មនុស្សម្នាយកសំណួរមកសួរខ្ញុំ ហើយភាគច្រើន ខ្ញុំគឺជាអ្នកចង្អុលបង្ហាញកំហុសដល់អ្នកដទៃ។ ប៉ុន្តែ ឥឡូវនេះ ខ្ញុំបានក្លាយជាគំរូអវិជ្ជមាន ហើយត្រូវបានគេចង្អុលបង្ហាញកំហុសរបស់ខ្ញុំជានិច្ច។ វាពិតជាខុសគ្នាដូចមេឃនិងដី! ភាពផ្ទុយគ្នានេះបានធ្វើឱ្យខ្ញុំកាន់តែអវិជ្ជមានថែមទៀត។ ខ្ញុំថែមទាំងបានគិតចង់ប្រាប់អ្នកដឹកនាំថា ខ្ញុំគ្មានសមត្ថភាពធ្វើការងារនេះទេ ហើយចង់ត្រឡប់ទៅផលិតវីដេអូវិញ។ ប៉ុន្តែ ខ្ញុំខ្លាចអ្នកដទៃនឹងនិយាយថា ខ្ញុំមិនស្ដាប់បង្គាប់ ដូច្នេះ ខ្ញុំធ្វើភារកិច្ចទាំងទើសទាល់។

ថ្ងៃមួយ ខ្ញុំស្រាប់តែបាននឹកឃើញដល់ព្រះបន្ទូលរបស់ព្រះជាម្ចាស់ដែលចែងថា៖ «ប្រសិនបើអ្នកឃើញបញ្ហាកើតឡើង ហើយមិនប្រញាប់ស្វែងរកសេចក្ដីពិតដើម្បីដោះស្រាយបញ្ហាទាំងនោះទេ ហើយរង់ចាំរហូតដល់បញ្ហាទាំងនោះគរទុក និងបង្អាក់កិច្ចការ ហើយការតាំងចិត្តដ៏តិចតួចដែលអ្នកមាន ក៏មិនអាចទ្រាំទ្រនឹងសម្ពាធនៃការបំពេញភារកិច្ចរបស់អ្នកបានទៀត នោះអ្នកនឹងក្លាយជាអវិជ្ជមានរហូតដល់ថ្នាក់អ្នកដួលរលំ ហើយអ្នកប្រាកដជានឹងមិនអាចឈរយ៉ាងមាំមួនបានឡើយ» («អត្ថន័យនៃការដេញតាមសេចក្តីពិត (១១)» នៃសៀវភៅ «ព្រះបន្ទូល» ភាគ៦៖ អំពីការដេញតាមសេចក្តីពិត)។ ខ្ញុំបានដឹងថា ការមិនដោះស្រាយសភាពអវិជ្ជមាននេះ គឺពិតជាគ្រោះថ្នាក់ណាស់។ ទោះបីជាខាងក្រៅខ្ញុំបានបំពេញភារកិច្ចក្ដី ប៉ុន្តែចិត្តរបស់ខ្ញុំមិននៅទីនោះទេ។ ខ្ញុំតែងតែនឹកឃើញដល់គ្រាដែលអ្នកដទៃឱ្យតម្លៃ និងសរសើរខ្ញុំ ហើយខ្ញុំមិនដែលប្រឹងប្រែងឱ្យអស់ពីសមត្ថភាពឡើយ។ ខ្ញុំបានដឹងថា បញ្ហានេះត្រូវតែដោះស្រាយ ហើយខ្ញុំមិនអាចបន្តធ្វើបង្គ្រប់កិច្ច និងបោកបញ្ឆោតខ្លួនឯងបែបនេះទៀតទេ។ ក្រោយមក នៅពេលកំពុងឆ្លុះបញ្ចាំង ខ្ញុំបានអានបន្ទូលរបស់ព្រះជាម្ចាស់៖ «មនុស្សមិនគួរគិតថាខ្លួនឯងល្អឥតខ្ចោះ ខ្ពង់ខ្ពស់ ថ្លៃថ្នូរ ឬខុសប្លែកពីអ្នកដទៃឡើយ រឿងទាំងអស់នេះបណ្ដាលមកពីនិស្ស័យក្រអឺតក្រទម និងអវិជ្ជារបស់មនុស្ស។ ការគិតថាខ្លួនឯងពិសេសជាងគេជានិច្ច នេះបណ្ដាលមកពីនិស្ស័យក្រអឺតក្រទម។ ការមិនអាចទទួលយកចំណុចខ្វះខាតរបស់ខ្លួន និងមិនអាចប្រឈមមុខនឹងកំហុស និងបរាជ័យរបស់ខ្លួន នេះបណ្ដាលមកពីនិស្ស័យក្រអឺតក្រទម។ ការតែងតែមិនអនុញ្ញាតឱ្យអ្នកដទៃឧត្តុង្គឧត្តមជាងខ្លួន ឬល្អជាងខ្លួន នេះបណ្ដាលមកពីនិស្ស័យក្រអឺតក្រទម។ ការតែងតែមិនអនុញ្ញាតឱ្យចំណុចខ្លាំងរបស់អ្នកដទៃលើស ឬហួសពីចំណុចខ្លាំងរបស់ខ្លួន នេះបណ្ដាលមកពីនិស្ស័យក្រអឺតក្រទម។ ការមិនអនុញ្ញាតឱ្យអ្នកដទៃមានគំនិត យោបល់ និងទស្សនៈល្អជាងខ្លួន ហើយនៅពេលរកឃើញថាអ្នកដទៃល្អជាងខ្លួន ក៏ក្លាយជាអវិជ្ជមាន មិនចង់និយាយ មានទុក្ខព្រួយ និងមានអារម្មណ៍ស្រពោនចិត្ត ហើយមិនសប្បាយចិត្ត រឿងទាំងអស់នេះបណ្ដាលមកពីនិស្ស័យក្រអឺតក្រទម។ និស្ស័យក្រអឺតក្រទមអាចធ្វើឱ្យអ្នកមិនអាចទទួលយកការកែតម្រូវរបស់អ្នកដទៃ ដោយសារតែការការពារមោទនភាពរបស់អ្នក មិនអាចប្រឈមមុខនឹងចំណុចខ្វះខាតរបស់អ្នក និងមិនអាចទទួលយកបរាជ័យ និងកំហុសរបស់អ្នក។ លើសពីនេះទៅទៀត នៅពេលនរណាម្នាក់ល្អជាងអ្នក វាអាចបណ្ដាលឱ្យមានការស្អប់ និងការច្រណែនកើតឡើងនៅក្នុងចិត្តរបស់អ្នក ហើយអ្នកអាចមានអារម្មណ៍ថាត្រូវបានរឹតត្បិត ហើយថែមទាំងមិនចង់បំពេញភារកិច្ចរបស់អ្នក និងធ្វើវាឱ្យតែរួចពីដៃ។ និស្ស័យក្រអឺតក្រទមអាចបណ្ដាលឱ្យអាកប្បកិរិយា និងការអនុវត្តទាំងនេះលេចឡើងនៅក្នុងអ្នក» («គោលការណ៍ដែលគួរណែនាំចំពោះការប្រព្រឹត្តខ្លួនរបស់មនុស្សម្នាក់» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ បន្ទូលរបស់ព្រះជាម្ចាស់បានជួយខ្ញុំឱ្យរកឃើញមូលហេតុនៃសភាពអវិជ្ជមានរបស់ខ្ញុំ។ ខ្ញុំតែងតែគិតថា ខ្ញុំមានសមត្ថភាព ហើយឱ្យតម្លៃខ្លួនឯងខ្ពស់ជ្រុល ដោយចង់បានតំណែងដ៏លេចធ្លោបំផុត មានមនុស្សចោមរោម និងសរសើរខ្ញុំនៅគ្រប់ទីកន្លែងដែលខ្ញុំទៅ។ នៅពេលដែលខ្ញុំមិនអាចទទួលបានការឱ្យតម្លៃពីអ្នកដទៃ ឬមិនបានលេចធ្លោ ខ្ញុំក៏មានភាពអវិជ្ជមាន ហើយចង់គេចចេញពីស្ថានការណ៍នោះ។ ទាំងអស់នេះគឺបណ្ដាលមកពីធម្មជាតិរបស់ខ្ញុំក្រអឺតក្រទមពេក។ ខ្ញុំទើបតែចាប់ផ្ដើមហាត់ធ្វើការងារខាងអត្ថបទ ហើយមានរឿងជាច្រើនដែលខ្ញុំមិនយល់ ឬមិនចេះធ្វើ។ គ្មានគោលការណ៍ណាមួយអាចរៀនចេះ ដោយគ្រាន់តែស្ដាប់ ឬអានពីរបីដងនោះទេ វាទាមទារឱ្យមានការរៀនអនុវត្តជាក់ស្ដែងមួយរយៈ។ ក្នុងអំឡុងពេលនេះ កំហុស និងបរាជ័យគឺជារឿងជៀសមិនរួចឡើយ។ មនុស្សដែលមានវិចារណញាណពិតប្រាកដ សុទ្ធតែអាចប្រឈមមុខនឹងរឿងទាំងនេះយ៉ាងត្រឹមត្រូវ។ ប៉ុន្តែ ខ្ញុំគ្មានការយល់ដឹងពីខ្លួនឯងសោះ។ ទៅដល់ទីណា ខ្ញុំចង់បង្ហាញឱ្យគេឃើញថា ខ្ញុំពិសេស។ ខ្ញុំច្បាស់ណាស់ថាទើបតែចាប់ផ្ដើមសោះ ប៉ុន្តែខ្ញុំបែរជាប្រញាប់ចង់សម្រេចអ្វីមួយ ដើម្បីបង្ហាញសមត្ថភាពរបស់ខ្លួន ដើម្បីឱ្យបងប្អូនប្រុសស្រីឃើញថា ខ្ញុំមានគុណសម្បត្តិល្អ។ នៅពេលដែលខ្ញុំធ្វើមិនបានល្អ ខ្វះខាត ឬមិនបានលេចធ្លោ ខ្ញុំក៏មានភាពអវិជ្ជមាន ហើយចាប់ផ្ដើមខ្ជីខ្ជា ដោយបាត់បង់កម្លាំងចិត្តក្នុងការរៀនជំនាញ។ ខ្ញុំថែមទាំងបានគិតចង់បោះបង់ភារកិច្ច ហើយចាកចេញទៀតផង។ ខ្ញុំបានដឹងថា ខ្ញុំពិតជាក្រអឺតក្រទម ហើយគិតថាខ្លួនឯងជាអ្នកអស្ចារ្យមែន។ ការរងទុក្ខដែលខ្ញុំបានទទួល គឺសុទ្ធតែជាការបង្ករឿងដាក់ខ្លួនឯងប៉ុណ្ណោះ។

ខ្ញុំចាប់ផ្ដើមគិតថា៖ «ហេតុអ្វីបានជាខ្ញុំមានកម្លាំងចិត្តខ្លាំងម្ល៉េះ កាលពីផលិតវីដេអូពីមុន តែឥឡូវនេះ ពេលធ្វើការងារខាងអត្ថបទ ខ្ញុំមិនអាចមានចិត្តក្លៀវក្លាសោះអញ្ចឹង?» ក្រោយមក ខ្ញុំបានអានព្រះបន្ទូលរបស់ព្រះជាម្ចាស់មួយវគ្គ ហើយទទួលបានការយល់ដឹងខ្លះៗអំពីសភាពរបស់ខ្ញុំ។ ព្រះបន្ទូលរបស់ព្រះជាម្ចាស់ថ្លែងថា៖ «ប្រសិនបើមនុស្សមានចិត្តដែលស្រឡាញ់សេចក្ដីពិត នោះពួកគេនឹងមានកម្លាំងក្នុងការដេញតាមសេចក្ដីពិត ហើយអាចប្រឹងប្រែងអនុវត្តសេចក្ដីពិតបានមិនខាន។ ពួកគេអាចបោះបង់អ្វីដែលគួរបោះបង់ និងទម្លាក់ចោលអ្វីដែលគួរទម្លាក់ចោល។ ជាពិសេស អ្វីដែលទាក់ទងនឹងកេរ្តិ៍ឈ្មោះ លាភសក្ការៈ និងឋានៈផ្ទាល់ខ្លួនរបស់អ្នក គួរតែទម្លាក់ចោល។ ប្រសិនបើអ្នកមិនលះបង់របស់ទាំងនេះចោលទេ នោះមានន័យថា អ្នកមិនស្រឡាញ់សេចក្ដីពិតទេ ហើយគ្មានកម្លាំងដើម្បីដេញតាមសេចក្ដីពិតឡើយ។ ពេលមានរឿងកើតឡើងចំពោះអ្នក អ្នកត្រូវតែស្វែងរកសេចក្ដីពិត ហើយអនុវត្តសេចក្ដីពិត។ នៅពេលដែលអ្នកត្រូវការអនុវត្តសេចក្ដីពិត ប្រសិនបើអ្នកតែងតែមានចិត្តអាត្មានិយម ហើយមិនអាចលះបង់ប្រយោជន៍ផ្ទាល់ខ្លួនបាន នោះអ្នកមុខជាមិនអាចអនុវត្តសេចក្ដីពិតបានឡើយ។ ប្រសិនបើអ្នកមិនដែលស្វែងរក ឬអនុវត្តសេចក្ដីពិតទោះក្នុងកាលៈទេសៈណាក៏ដោយ នោះអ្នកមិនមែនជាមនុស្សដែលស្រឡាញ់សេចក្ដីពិតនោះទេ។ ទោះបីជាអ្នកបានជឿលើព្រះជាម្ចាស់ប៉ុន្មានឆ្នាំមកហើយក៏ដោយ ក៏អ្នកនឹងមិនអាចទទួលបានសេចក្ដីពិតដែ។ មនុស្សខ្លះតែងតែដេញតាមកេរ្តិ៍ឈ្មោះ លាភសក្ការៈ និងប្រយោជន៍ខ្លួនឯង។ មិនថាពួកជំនុំរៀបចំកិច្ចការអ្វីឱ្យពួកគេធ្វើនោះទេ ពួកគេតែងតែគិតថា៖ 'តើការធ្វើបែបនេះ នឹងមានប្រយោជន៍ ឬចំណេញដល់ខ្ញុំដែរឬទេ? ប្រសិនបើមាន ខ្ញុំនឹងធ្វើវា តែបើគ្មានទេ នោះខ្ញុំនឹងមិនធ្វើឡើយ'។ មនុស្សបែបនេះមិនអនុវត្តសេចក្ដីពិតឡើយ ដូច្នេះ តើពួកគេអាចបំពេញភារកិច្ចរបស់ខ្លួនបានល្អដែរឬទេ? ពួកគេច្បាស់ជាមិនអាចធ្វើបានឡើយ។ ទោះបីជាមើលពីខាងក្រៅ អ្នកហាក់មិនបានប្រព្រឹត្តអំពើអាក្រក់ក៏ដោយ ក៏អ្នកនៅតែមិនមែនជាមនុស្សដែលអនុវត្តសេចក្ដីពិតដែរ។ អ្នកមិនដេញតាមសេចក្ដីពិត អ្នកមិនស្រឡាញ់អ្វីៗដែលវិជ្ជមាន ហើយមិនថាមានរឿងអ្វីកើតឡើងចំពោះអ្នកនោះទេ អ្នកខ្វល់តែពីកេរ្តិ៍ឈ្មោះ និងឋានៈផ្ទាល់ខ្លួនរបស់អ្នក ផលប្រយោជន៍ផ្ទាល់ខ្លួនរបស់អ្នក និងថាតើអ្នកអាចទទួលបានផលចំណេញអ្វីខ្លះប៉ុណ្ណោះ នេះមានន័យថា អ្នកគឺជាមនុស្សដែលស្វែងរកផលចំណេញសំខាន់ជាងអ្វីៗទាំងអស់ ហើយក៏ជាមនុស្សអាត្មានិយម និងថោកទាបផងដែរ» («ផ្នែកទី៣» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់ត្រាស់ថា ប្រសិនបើមនុស្សមានចិត្តស្រឡាញ់សេចក្ដីពិត នៅពេលដែលមានរឿងរ៉ាវកើតឡើងប៉ះពាល់ដល់មុខមាត់ ឋានៈ និងផលប្រយោជន៍របស់គេ គេអាចបោះបង់វាចោលបាន ហើយបះបោរប្រឆាំងនឹងសាច់ឈាមរបស់ខ្លួន ដើម្បីអនុវត្តសេចក្ដីពិត។ ខ្ញុំបានឆ្លុះបញ្ចាំងថា កាលដែលខ្ញុំកំពុងផលិតវីដេអូ ខ្ញុំបានគិតថា ខ្ញុំមានបន្ទុក និងចេះស្ដាប់បង្គាប់ ហើយចាត់ទុកខ្លួនឯងថាជាអ្នកស្វែងរកសេចក្ដីពិត។ ទាល់តែពេលប្រឈមមុខនឹងការពិត ទើបខ្ញុំដឹងថា អ្វីដែលខ្ញុំធ្វើពីមុន មិនមែនខ្ញុំព្យាយាមផ្គាប់ព្រះទ័យព្រះទេ គឺខ្ញុំគ្រាន់តែធ្វើការងារមួយចំនួន នៅពេលដែលវាមិនប៉ះពាល់ដល់ផលប្រយោជន៍ផ្ទាល់ខ្លួនប៉ុណ្ណោះ។ ឥឡូវនេះ ខ្ញុំចេះតែចង់ត្រឡប់ទៅផលិតវីដេអូវិញ មិនមែនដោយសារខ្ញុំស្រឡាញ់ភារកិច្ចនោះទេ ប៉ុន្តែមកពីខ្ញុំកាត់ចិត្តមិនដាច់ពីការគាំទ្រ និងការឱ្យតម្លៃពីបងប្អូនប្រុសស្រី។ ទោះបីជាមើលពីខាងក្រៅ ខ្ញុំមិនមានឈ្មោះជាប្រធានក្រុមក្ដី ប៉ុន្តែបងប្អូនប្រុសស្រីមានការយល់ឃើញល្អចំពោះខ្ញុំនៅក្នុងចិត្តរបស់ពួកគេ។ រាល់ពេលដែលខ្ញុំដោះស្រាយបញ្ហា ឬធ្វើអ្វីមួយបានល្អ ខ្ញុំទទួលបានការឱ្យតម្លៃ និងការសរសើរពីពួកគេ ដែលធ្វើឱ្យខ្ញុំសប្បាយចិត្តយ៉ាងខ្លាំង។ ដូច្នេះ មិនថាខ្ញុំបង់ថ្លៃប៉ុនណា ឬរងទុក្ខប៉ុនណាទេ ខ្ញុំមិនមានការត្អូញត្អែរឡើយ។ ផ្ទុយទៅវិញ ការធ្វើការងារខាងអត្ថបទ បានធ្វើឱ្យខ្ញុំមានអារម្មណ៍ថាអាម៉ាស់មុខ។ នៅទីនេះ ខ្ញុំត្រូវរៀនគ្រប់យ៉ាងពីដំបូង ហើយគ្មាននរណាម្នាក់ចាប់អារម្មណ៍នឹងខ្ញុំទេ។ វាមិនអាចទៅរួចទេដែលខ្ញុំធ្វើជាគ្រូរបស់អ្នកដទៃដូចមុន។ មិនត្រឹមតែខ្ញុំត្រូវដាក់ខ្លួនចុះ ហើយសួរអ្នកដទៃនូវសំណួរមូលដ្ឋានប៉ុណ្ណោះទេ ខ្ញុំថែមទាំងខ្វះខាតខ្លាំងនៅក្នុងជំនាញនេះ ដែលខ្ញុំត្រូវទទួលយកការណែនាំជានិច្ចទៀតផង។ ខ្ញុំមិនចង់ប្រឈមមុខនឹងការខ្វះខាតរបស់ខ្លួនឯងទេ ខ្ញុំគ្រាន់តែចង់ត្រេកត្រអាលនឹងបាច់ផ្កា និងការទះដៃអបអរ ហើយរីករាយនឹងការឱ្យតម្លៃ និងការសរសើរពីអ្នកដទៃប៉ុណ្ណោះ។ ខ្ញុំថែមទាំងបានគិតស្រមៃថា ថ្ងៃណាមួយ អ្នកដឹកនាំនឹងឱ្យខ្ញុំចាប់ផ្ដើមផលិតវីដេអូម្ដងទៀត ដើម្បីឱ្យខ្ញុំអាចបន្តត្រូវបានមនុស្សចោមរោម និងសរសើរដដែល។ ប៉ុន្តែ លទ្ធផលនេះមិនដែលកើតឡើងឡើយ។ ផ្ទុយទៅវិញ អ្វីដែលកើតឡើងគឺការបើកសម្ដែងនូវសេចក្ដីពុករលួយ និងចំណុចខ្វះខាតរបស់ខ្ញុំជាបន្តបន្ទាប់។ ដូច្នេះ ខ្ញុំក៏មានភាពអវិជ្ជមាន និងតូចចិត្ត ហើយបាត់បង់កម្លាំងចិត្តក្នុងការបំពេញភារកិច្ច។ នៅពេលនេះ ខ្ញុំបានដឹងថា កាលពីមុន ខ្ញុំគ្រាន់តែបំពេញភារកិច្ចដើម្បីកេរ្តិ៍ឈ្មោះ និងឋានៈប៉ុណ្ណោះ ហើយខ្ញុំមិនបានចាត់ទុកភារកិច្ចរបស់ខ្ញុំជាការទទួលខុសត្រូវសោះឡើយ។

ក្នុងអំឡុងពេលនោះ ខ្ញុំបានស្វែងរក និងឆ្លុះបញ្ចាំងពីសភាពរបស់ខ្ញុំជាញឹកញាប់។ ខ្ញុំបានអានព្រះបន្ទូលរបស់ព្រះជាម្ចាស់ ដែលចែងថា៖ «សម្រាប់ពួកទទឹងនឹងព្រះគ្រីស្ទ ឋានៈនិងកិត្តិយសគឺជាជីវិតរបស់ពួកគេ។ មិនថាពួកគេរស់នៅយ៉ាងណា មិនថាពួកគេរស់នៅក្នុងមជ្ឈដ្ឋានជុំវិញបែបណា មិនថាពួកគេធ្វើកិច្ចការអ្វី មិនថាពួកគេស្វែងរកអ្វី មិនថាពួកគេមានគោលដៅអ្វី មិនថាទិសដៅជីវិតរបស់ពួកគេជាអ្វីទេ គ្រប់យ៉ាងពាក់ព័ន្ធនឹងការមានកេរ្តិ៍ឈ្មោះល្អ និងឋានៈខ្ពង់ខ្ពស់ដែរ។ ហើយគោលបំណងរបស់ពួកគេមិនផ្លាស់ប្ដូរឡើយ។ ពួកគេមិនអាចបោះបង់អ្វីទាំងនេះចោលបានទេ។ នេះគឺជាមុខមាត់ពិតរបស់ពួកទទឹងនឹងព្រះគ្រីស្ទ និងជាសារជាតិរបស់ពួកគេ។ ទោះបីជាអ្នកដាក់ពួកគេនៅក្នុងព្រៃស្រោងក្នុងជ្រលងភ្នំដ៏ជ្រៅក៏ដោយ ក៏ពួកគេនៅតែមិនទុកការដេញតាមកេរ្តិ៍ឈ្មោះ និងឋានៈរបស់ខ្លួនមួយឡែកដែរ។ អ្នកអាចដាក់ពួកគេនៅក្នុងចំណោមក្រុមមនុស្សណាក៏បាន ហើយអ្វីដែលពួកគេអាចគិតដល់ គឺនៅតែជាកេរ្តិ៍ឈ្មោះ និងឋានៈដដែល។ ទោះបីជាពួកទទឹងនឹងព្រះគ្រីស្ទជឿលើព្រះជាម្ចាស់ក៏ដោយ ក៏ពួកគេចាត់ទុកការដេញតាមកេរ្តិ៍ឈ្មោះ និងឋានៈ ថាស្មើនឹងជំនឿលើព្រះជាម្ចាស់ដែរ ហើយដាក់រឿងទាំងពីរនេះក្នុងកម្រិតស្មើគ្នា។ ពោលគឺ នៅពេលដែលពួកគេដើរលើផ្លូវនៃជំនឿលើព្រះជាម្ចាស់ ពួកគេក៏ដេញតាមកេរ្តិ៍ឈ្មោះ និងឋានៈផ្ទាល់ខ្លួនរបស់ពួកគេដែរ។ អាចនិយាយបានថា នៅក្នុងចិត្តរបស់ពួកទទឹងនឹងព្រះគ្រីស្ទ ការដេញតាមសេចក្ដីពិតនៅក្នុងជំនឿរបស់ពួកគេលើព្រះជាម្ចាស់ គឺជាការដេញតាមកេរ្តិ៍ឈ្មោះ និងឋានៈ ហើយការដេញតាមកេរ្តិ៍ឈ្មោះ និងឋានៈ ក៏ជាការដេញតាមសេចក្ដីពិតដែរ។ ការទទួលបានកេរ្តិ៍ឈ្មោះ និងឋានៈ គឺទទួលបានសេចក្ដីពិត និងជីវិត។ ប្រសិនបើពួកគេមានអារម្មណ៍ថា ពួកគេគ្មានកេរ្តិ៍ឈ្មោះ គ្មានផលប្រយោជន៍ ឬគ្មានឋានៈ ហើយគ្មាននរណាម្នាក់គោរពពួកគេ កោតសរសើរពួកគេ ឬដើរតាមពួកគេទេ នោះពួកគេខកចិត្តយ៉ាងខ្លាំង។ ពួកគេជឿថា គ្មានន័យអ្វីឡើយក្នុងការជឿលើព្រះជាម្ចាស់ គ្មានតម្លៃចំពោះជំនឿនេះទេ ហើយពួកគេនិយាយប្រាប់ខ្លួនឯងថា៖ 'តើជំនឿលើព្រះបែបនេះ គឺជាបរាជ័យមែនទេ? តើខ្ញុំមិនមែនអស់សង្ឃឹមទេឬអី?' ពួកគេតែងតែថ្លឹងថ្លែងរឿងបែបនេះនៅក្នុងចិត្តរបស់ពួកគេ។ ពួកគេថ្លឹងថ្លែងពីរបៀបដែលពួកគេអាចបង្កើតកន្លែងមួយសម្រាប់ខ្លួនឯងនៅក្នុងដំណាក់របស់ព្រះជាម្ចាស់ ត្រូវធ្វើដូចម្ដេចដើម្បីឱ្យពួកគេអាចមានកេរ្តិ៍ឈ្មោះខ្ពង់ខ្ពស់នៅក្នុងពួកជំនុំ ត្រូវធ្វើដូចម្ដេចដើម្បីឱ្យមនុស្សស្ដាប់នៅពេលពួកគេនិយាយ និងគាំទ្រពួកគេនៅពេលពួកគេធ្វើសកម្មភាព ត្រូវធ្វើដូចម្ដេចដើម្បីឱ្យមនុស្សដើរតាមពួកគេមិនថាពួកគេទៅទីណាក៏ដោយ និងត្រូវធ្វើដូចម្ដេចដើម្បីឱ្យអាចមានសំឡេងដែលមានឥទ្ធិពលនៅក្នុងពួកជំនុំ ព្រមទាំងមានកេរ្តិ៍ឈ្មោះ មានលាភសក្ការៈ និងមានឋានៈ ពួកគេពិតជាផ្ដោតលើរឿងបែបនេះនៅក្នុងចិត្តរបស់ពួកគេណាស់។ ទាំងនេះគឺជាអ្វីដែលមនុស្សបែបនេះដេញតាម។ ហេតុអ្វីបានជាពួកគេតែងតែឱ្យតម្លៃលើរឿងបែបនេះ? បន្ទាប់ពីបានអានព្រះបន្ទូលព្រះជាម្ចាស់ បន្ទាប់ពីបានស្ដាប់សេចក្តីអធិប្បាយរួច តើពួកគេពិតជាមិនយល់អំពីរឿងទាំងអស់នេះ ពិតជាមិនអាចវែកញែករឿងទាំងអស់នេះទេឬអី? តើព្រះបន្ទូលព្រះជាម្ចាស់ និងសេចក្ដីពិត ពិតជាមិនអាចផ្លាស់ប្តូរសញ្ញាណ គំនិត និងយោបល់របស់ពួកគេបានទេឬ? វាមិនមែនបែបនេះឡើយ។ បញ្ហាស្ថិតនៅលើពួកគេផ្ទាល់ រឿងទាំងស្រុងដោយសារតែពួកគេមិនស្រឡាញ់សេចក្ដីពិត ពីព្រោះពួកគេស្អប់ខ្ពើមសេចក្ដីពិតនៅក្នុងចិត្តរបស់ខ្លួន ហើយជាលទ្ធផល ពួកគេមិនទទួលយកសេចក្ដីពិតទាល់តែសោះ ដែលការនេះត្រូវបានកំណត់ដោយសារជាតិធម្មជាតិរបស់ពួកគេ» (ដកស្រង់ពី «ចំណុចទីប្រាំបួន (ផ្នែកទីបី)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ ព្រះបន្ទូលរបស់ព្រះជាម្ចាស់បានលាតត្រដាងថា ពួកទទឹងនឹងព្រះគ្រីស្ទស្រឡាញ់កេរ្តិ៍ឈ្មោះ និងឋានៈជាពិសេស។ ពួកគេជឿលើព្រះជាម្ចាស់ បោះបង់អ្វីៗ និងលះបង់ខ្លួន សុទ្ធតែដើម្បីកេរ្តិ៍ឈ្មោះ និងឋានៈប៉ុណ្ណោះ។ នៅពេលដែលពួកគេបាត់បង់ឋានៈ ហាក់ដូចជាជីវិតរបស់ពួកគេត្រូវបានដកយកទៅបាត់អញ្ចឹង ពួកគេបាត់បង់ចំណាប់អារម្មណ៍ និងកម្លាំងចិត្តនៅក្នុងរឿងគ្រប់យ៉ាង។ ដោយឆ្លុះបញ្ចាំងពីការប្រព្រឹត្តរបស់ខ្ញុំ ខ្ញុំបានដឹងថា ខ្ញុំដូចជាពួកទទឹងនឹងព្រះគ្រីស្ទអញ្ចឹង ដោយស្រេកឃ្លានការកោតសរសើរ និងការគោរពបូជាពីអ្នកដទៃ ហើយថែមទាំងចាត់ទុកការដេញតាមកេរ្តិ៍ឈ្មោះ និងឋានៈ ជារឿងវិជ្ជមានទៀតផង។ អស់រយៈពេលជាច្រើនឆ្នាំមកហើយ ដែលខ្ញុំបានដេញតាមវា។ នៅផ្ទះ ឪពុករបស់ខ្ញុំតែងតែប្រាប់ខ្ញុំថា៖ «ចូរមានភាពលេចធ្លោលើសអ្នកឯទៀត ហើយនាំកិត្តិយសជូនគ្រួសារ» ហើយថា ការធ្វើជាមនុស្សជោគជ័យ គឺជាផ្លូវតែមួយគត់ដើម្បីមានអនាគត។ នៅសាលារៀន គ្រូបានបញ្ចូលគំនិតដល់ខ្ញុំថា៖ «មនុស្សពុះពារដើម្បីបានខ្ពង់ខ្ពស់ រីឯទឹកតែងហូរទៅទីទាបជានិច្ច»។ រឿងទាំងនេះត្រូវបានបញ្ចូលទៅក្នុងគំនិតរបស់ខ្ញុំជានិច្ច ធ្វើឱ្យខ្ញុំកាន់តែចូលចិត្តកេរ្តិ៍ឈ្មោះ និងឋានៈ ហើយសុខចិត្តទ្រាំទ្រនឹងការលំបាកទាំងឡាយដើម្បីវា។ ក្នុងអំឡុងពេលសិក្សា ដើម្បីទទួលបានពិន្ទុល្អ និងទទួលបានការសរសើរ ព្រមទាំងការកោតសរសើរពីគ្រូ និងមិត្តរួមថ្នាក់ ខ្ញុំសុខចិត្តផឹកកាហ្វេដើម្បីនៅធ្វើកិច្ចការសាលាដល់យប់ជ្រៅ ហើយថែមទាំងទៅរៀនទាំងឈឺទៀតផង។ ក្នុងរយៈពេលប៉ុន្មានឆ្នាំចុងក្រោយនេះនៅក្នុងពួកជំនុំ នៅពេលផលិតវីដេអូ មើលពីខាងក្រៅ ខ្ញុំបានទ្រាំទ្រនឹងការលំបាក និងលះបង់ ដោយរៀនជំនាញ និងធ្វើការកាន់តែច្រើន គឺសុទ្ធតែក្នុងគោលបំណងទទួលបានការកោតសរសើរពីអ្នកដទៃ។ នៅពេលដែលភារកិច្ចរបស់ខ្ញុំត្រូវបានផ្លាស់ប្ដូរ ហើយខ្ញុំលែងទទួលបានការកោតសរសើរពីអ្នកដទៃ ហើយកំហុសរបស់ខ្ញុំ ថែមទាំងបានបើកសម្ដែងឱ្យឃើញនូវចំណុចខ្វះខាត និងភាពអន់ខ្សោយរបស់ខ្ញុំទៀតផង ខ្ញុំក៏បានបាក់ទឹកចិត្ត មានការយល់ច្រឡំ និងអន់ចិត្តចំពោះស្ថានការណ៍ដែលព្រះជាម្ចាស់បានរៀបចំ ហើយបាត់បង់កម្លាំងចិត្តក្នុងការបំពេញភារកិច្ច។ ខ្ញុំបានឃើញថា ខ្ញុំកំពុងរស់នៅដើម្បីកេរ្តិ៍ឈ្មោះ និងឋានៈ ដោយគិតជានិច្ចអំពីរបៀបទទួលបានការកោតសរសើរពីអ្នកដទៃ។ អ្វីដែលខ្ញុំដេញតាម គឺផ្ទុយស្រឡះពីអ្វីដែលព្រះជាម្ចាស់ទ្រង់តម្រូវ។ ខ្ញុំបាននឹកឃើញដល់បន្ទូលរបស់ព្រះជាម្ចាស់ដែលចែងថា៖ «ព្រះជាម្ចាស់ស្អប់ខ្ពើមបំផុតនៅពេលដែលមនុស្សដេញតាមឋានៈ ប៉ុន្តែអ្នកនៅតែរឹងប្រជែងដណ្ដើមឋានៈ អ្នកឱ្យតម្លៃខ្ពស់លើវា និងការពារវាជានិច្ច ដោយតែងតែព្យាយាមយកវាធ្វើជារបស់ខ្លួន។ តើនៅក្នុងរឿងទាំងអស់នេះ មិនមានលក្ខណៈនៃការប្រឆាំងទាស់នឹងព្រះជាម្ចាស់បន្តិចបន្តួចទេឬ?» (ដកស្រង់ពី «ចំណុចទីប្រាំបួន (ផ្នែកទីបី)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ ទោះបីជាខ្ញុំមិនទាន់ឈានដល់ការអូសទាញមនុស្ស ការតាំងខ្លួនឯង ឬបង្កើតនគរឯករាជ្យ ដើម្បីឋានៈ ដូចជាពួកទទឹងនឹងព្រះគ្រីស្ទក្ដី ហើយមិនទាន់បានប្រព្រឹត្តអំពើអាក្រក់ដែលជាក់ស្ដែងណាមួយក៏ដោយ ប៉ុន្តែចេតនា និងទស្សនៈនៅពីក្រោយការដេញតាមរបស់ខ្ញុំគឺខុសហើយ។ ខ្ញុំតែងតែស្វែងរកកន្លែងមួយនៅក្នុងចិត្តរបស់មនុស្ស។ ការបន្តដើរតាមផ្លូវនេះ គឺគ្រោះថ្នាក់ និងគួរឱ្យស្អប់ខ្ពើមចំពោះព្រះជាម្ចាស់។ ពេលដឹងបែបនេះ ខ្ញុំដឹងគុណយ៉ាងខ្លាំងចំពោះការការពាររបស់ព្រះជាម្ចាស់។

តាមរយៈការចាត់តាំងភារកិច្ចថ្មីនេះ ខ្ញុំត្រូវបានជំរុញឱ្យឆ្លុះបញ្ចាំងពីផ្លូវខុសដែលខ្ញុំកំពុងដើរ និងឱ្យត្រឡប់ក្រោយទាន់ពេលវេលា។ នេះគឺជាសេចក្ដីសង្គ្រោះរបស់ព្រះជាម្ចាស់សម្រាប់ខ្ញុំ។ ទោះបីជាខ្ញុំលែងមានឱកាសលេចធ្លោ និងក្លាយជាចំណុចចាប់អារម្មណ៍ក្ដី ប៉ុន្តែខ្ញុំអាចចុះចូលដោយស្មោះអស់ពីចិត្ត។ ខ្ញុំក៏មានអារម្មណ៍សោកស្ដាយខ្លះដែរចំពោះ ការខ្ជះខ្ជាយពេលវេលាជាច្រើនក្នុងរយៈពេលប៉ុន្មានឆ្នាំកន្លងមកនេះ។ ប្រសិនបើខ្ញុំបានខិតខំប្រឹងប្រែងដូចគ្នាក្នុងការដេញតាមសេចក្ដីពិត និងការស្គាល់ខ្លួនឯង ជំនួសឱ្យការស្វែងរកឋានៈវិញនោះ ខ្ញុំនឹងមានវិចារណញាណជាងនេះ ចេះស្ដាប់បង្គាប់ព្រះជាម្ចាស់ជាងនេះ ហើយមិនបះបោរ និងពុករលួយដូចពេលនេះទេ។ ដើម្បីដោះស្រាយបញ្ហាទាំងនេះ ខ្ញុំបានអានព្រះបន្ទូលរបស់ព្រះជាម្ចាស់ពីរវគ្គទៀត។ ព្រះដ៏មានគ្រប់ព្រះចេស្ដាមានបន្ទូលថា៖ «ប្រសិនបើអ្នកចង់មានភក្ដីភាពក្នុងរបស់សព្វសារពើ និងបំពេញតាមបំណងព្រះហឫទ័យរបស់ព្រះជាម្ចាស់ អ្នកមិនអាចធ្វើវាបានដោយគ្រាន់តែបំពេញភារកិច្ចតែមួយនោះទេ អ្នកត្រូវតែទទួលយកបញ្ជាបេសកកម្មណាមួយដែលព្រះជាម្ចាស់ប្រទានឱ្យអ្នក។ មិនថាវាត្រូវនឹងចំណង់ចំណូលចិត្តរបស់អ្នក និងស្របតាមអ្វីដែលអ្នកចាប់អារម្មណ៍ ឬជាអ្វីដែលអ្នកមិនចូលចិត្ត ឬមិនធ្លាប់ធ្វើពីមុនមក និងយល់ថាពិបាកក៏ដោយ ក៏អ្នកគួរតែទទួលយកវា និងចុះចូលដែរ។ មិនត្រឹមតែអ្នកត្រូវទទួលយកវាប៉ុណ្ណោះទេ ប៉ុន្តែអ្នកក៏ត្រូវសហការយ៉ាងសកម្ម រៀនជំនាញវិជ្ជាជីវៈ និងទទួលបានបទពិសោធ ព្រមទាំងការចូលទៅក្នុងផងដែរ។ ទោះបីជាអ្នករងការលំបាក ឬអស់កម្លាំង រងការអាម៉ាស់ ឬការបដិសេធក៏ដោយ ក៏អ្នកនៅតែត្រូវបំពេញវាដោយភក្ដីភាពដែរ។ មានតែការអនុវត្តតាមរបៀបនេះទេ ទើបអ្នកអាចមានភក្ដីភាពក្នុងរបស់សព្វសារពើ និងបំពេញតាមបំណងព្រះហឫទ័យរបស់ព្រះជាម្ចាស់បាន។ អ្នកត្រូវតែបំពេញវាជាភារកិច្ចរបស់អ្នក មិនមែនជាកិច្ចការផ្ទាល់ខ្លួនរបស់អ្នកឡើយ។ តើអ្នកគួរយល់ពីភារកិច្ចដោយរបៀបណា? ភារកិច្ចជាអ្វីមួយដែលព្រះអាទិករ គឺព្រះជាម្ចាស់ ប្រទានឱ្យនរណាម្នាក់ធ្វើ នេះហើយជារបៀបដែលភារកិច្ចរបស់មនុស្សកើតឡើង។ បញ្ជាបេសកកម្មដែលព្រះជាម្ចាស់ប្រទានឱ្យអ្នក គឺជាភារកិច្ចរបស់អ្នក ហើយវាជារឿងធម្មតា និងសមហេតុផលយ៉ាងពេញលេញ ដែលអ្នកបំពេញភារកិច្ចរបស់អ្នក តាមដែលព្រះជាម្ចាស់ទាមទារ។ ប្រសិនបើអ្នកច្បាស់ថា ភារកិច្ចនេះគឺជាបញ្ជាបេសកកម្មរបស់ព្រះជាម្ចាស់ ហើយថា នេះគឺជាសេចក្ដីស្រឡាញ់របស់ព្រះជាម្ចាស់ និងព្រះពររបស់ព្រះជាម្ចាស់ដែលមកដល់អ្នក នោះអ្នកនឹងអាចទទួលយកភារកិច្ចរបស់អ្នកដោយចិត្តដែលស្រឡាញ់ព្រះជាម្ចាស់ ហើយអ្នកនឹងអាចគិតគូរតាមបំណងព្រះហឫទ័យរបស់ព្រះជាម្ចាស់ នៅពេលអ្នកបំពេញភារកិច្ចរបស់អ្នក ហើយអ្នកនឹងអាចយកឈ្នះរាល់ការលំបាកទាំងអស់ដើម្បីបំពេញព្រះទ័យព្រះជាម្ចាស់។ អស់អ្នកដែលលះបង់ខ្លួនឯងយ៉ាងពិតប្រាកដដើម្បីព្រះជាម្ចាស់ មិនដែលបដិសេធបញ្ជាបេសកកម្មរបស់ព្រះជាម្ចាស់បានឡើយ ហើយក៏មិនដែលបដិសេធភារកិច្ចណាមួយឡើយ។ មិនថាព្រះជាម្ចាស់ផ្ទុកផ្ដាក់ភារកិច្ចអ្វីដល់អ្នក មិនថាវាមានការលំបាកអ្វីខ្លះនោះទេ អ្នកមិនគួរបដិសេធវាឡើយ ប៉ុន្តែត្រូវទទួលយកវា។ នេះគឺជាផ្លូវនៃការអនុវត្ត ដែលជាការអនុវត្តសេចក្ដីពិត និងមានភក្ដីភាពក្នុងរបស់សព្វសារពើ ដើម្បីបំពេញព្រះទ័យព្រះជាម្ចាស់។ តើចំណុចសំខាន់នៅទីនេះគឺជាអ្វី? គឺនៅលើពាក្យថា 'ក្នុងរបស់សព្វសារពើ'។ 'របស់សព្វសារពើ' មិនមែនសំដៅលើរឿងដែលអ្នកចូលចិត្ត ឬពូកែធ្វើនោះទេ ហើយកាន់តែមិនមែនជារឿងដែលអ្នកធ្លាប់ធ្វើដែរ។ ជួនកាល វានឹងក្លាយជារឿងដែលអ្នកមិនពូកែ រឿងដែលអ្នកត្រូវរៀន រឿងដែលពិបាក ឬរឿងដែលអ្នកត្រូវរងទុក្ខ។ ទោះជាយ៉ាងណាក៏ដោយ មិនថារឿងនោះជាអ្វីទេ ឱ្យតែព្រះជាម្ចាស់បានផ្ទុកផ្ដាក់វាឱ្យអ្នក អ្នកត្រូវតែទទួលយកវាពីទ្រង់ អ្នកត្រូវតែទទួលយកវា និងបំពេញភារកិច្ចនោះឱ្យបានល្អ ដោយធ្វើវាដោយភក្ដីភាព និងបំពេញបំណងព្រះហឫទ័យរបស់ព្រះជាម្ចាស់។ នេះគឺជាផ្លូវនៃការអនុវត្ត» («ផ្នែកទី៣» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ «ទោះបីជាអ្នកបានធ្វើឱ្យខ្លួនឯងបាក់មុខក៏ដោយ ក៏តាមរយៈរឿងនេះ អ្នកអាចរៀនថាបញ្ហា និងចំណុចខ្វះខាតរបស់អ្នកមានអ្វីខ្លះ អ្នកអាចរៀនបានថា អ្នកមានការស្រឡាញ់មុខមាត់ហួសហេតុ ហើយអ្នកអាចយល់បានថា អ្នកមិនមែនជាមនុស្សល្អឥតខ្ចោះឡើយ។ រឿងនេះមានប្រយោជន៍ដល់ការស្គាល់ខ្លួនឯងរបស់អ្នក ដូច្នេះ ការធ្វើឱ្យខ្លួនឯងបាក់មុខ មិនមែនជារឿងអាក្រក់ទេ។ គ្មានមនុស្សល្អឥតខ្ចោះឡើយ មនុស្សទាំងអស់សុទ្ធតែមាននិស្ស័យពុករលួយ ព្រមទាំងចំណុចខ្វះខាត និងភាពមិនគ្រប់គ្រាន់ ហើយមនុស្សទាំងអស់បញ្ចេញឱ្យឃើញសេចក្ដីពុករលួយ និយាយ និងធ្វើរឿងដែលខុស ហើយជួបប្រទះឧបសគ្គ និងបរាជ័យ។ ដូច្នេះ ពួកគេទាំងអស់គ្នាសុទ្ធតែឆ្លងកាត់ពេលដែលពួកគេធ្វើឱ្យខ្លួនឯងបាក់មុខ និងមានអារម្មណ៍អាម៉ាស់។ នេះជារឿងធម្មតាខ្លាំងណាស់។ មនុស្សខ្លាចធ្វើឱ្យខ្លួនឯងបាក់មុខ កត្តាចម្បងគឺដោយសារតែពួកគេគិតពីមុខមាត់ហួសហេតុពេក។ នៅពេលដែលអ្នកអាចលះបង់ការគិតពីមុខមាត់ហួសហេតុរបស់អ្នក ហើយប្រព្រឹត្តិចំពោះរឿងនេះត្រឹមត្រូវបាន នោះលើកក្រោយដែលអ្នកធ្វើឱ្យខ្លួនឯងបាក់មុខ អ្នកនឹងលែងមានអារម្មណ៍ខ្មាសអៀនទៀតហើយ អ្នកនឹងមិនខ្វល់ថាវាប៉ះពាល់ដល់កេរ្តិ៍ឈ្មោះរបស់អ្នកទៀតទេ ហើយអ្នកនឹងលែងធ្លាក់ទឹកចិត្តដោយសារតែរឿងនេះទៀតផង។ នៅពេលនោះ ភាពជាមនុស្សរបស់អ្នកនឹងមានភាពចាស់ទុំ។ តើនេះមិនមែនជារឿងល្អទេឬអី? (មែនហើយ។) ដូច្នេះ នៅពេលដែលអ្នកធ្វើឱ្យខ្លួនឯងបាក់មុខ កុំគិតថាវាសំណាងអាក្រក់របស់អ្នកឱ្យសោះ ហើយកុំរកលេសដើម្បីការពារមុខមាត់ហួសហេតុរបស់អ្នក និងអំនួតរបស់អ្នកឡើយ។ នៅពេលដែលអ្នកដទៃធ្វើឱ្យខ្លួនឯងបាក់មុខ កុំសើចចំអកឱ្យពួកគេដែរ។ រឿងទាំងនេះគឺជារឿងធម្មតាណាស់ ហើយមនុស្សគ្រប់គ្នានឹងឆ្លងកាត់រឿងទាំងនេះ។ នៅពេលដែលអ្នកឆ្លងកាត់ឧបសគ្គ និងបរាជ័យជាច្រើន ភាពជាមនុស្សរបស់អ្នកនឹងប្រែជាចាស់ទុំ និងមានបទពិសោធបន្តិចម្ដងៗ ហើយបន្ទាប់មក នៅពេលដែលអ្នកជួបប្រទះរឿងទាំងនេះម្ដងទៀត អ្នកនឹងលែងត្រូវបានរឹតត្បិតទៀតហើយ ហើយអ្នកនឹងអាចបំពេញភារកិច្ចរបស់អ្នកបានជាធម្មតា។ នៅពេលនោះ ភាពជាមនុស្សរបស់អ្នកនឹងមានភាពប្រក្រតី ហើយវិចារណញាណរបស់អ្នកក៏នឹងមានភាពប្រក្រតីដែរ» («របៀបដេញតាមសេចក្ដីពិត (២)» នៃសៀវភៅ «ព្រះបន្ទូល» ភាគ៦៖ អំពីការដេញតាមសេចក្តីពិត)។ ក្រោយពីអានព្រះបន្ទូលរបស់ព្រះជាម្ចាស់ ខ្ញុំបានរកឃើញផ្លូវដើម្បីអនុវត្តក្នុងស្ថានការណ៍នេះ។ មិនថាខ្ញុំនឹងត្រូវបានអ្នកដទៃកោតសរសើរ ឬមានឱកាសលេចធ្លោឬអត់នោះទេ ខ្ញុំត្រូវតែចុះចូលនឹងបរិយាកាសដែលព្រះជាម្ចាស់ទ្រង់បានរៀបចំ ហើយបំពេញភារកិច្ចរបស់ខ្ញុំដោយស្មោះត្រង់ ដោយដាក់ចិត្ត និងកម្លាំងទៅក្នុងនោះ។ នេះគឺជាការទទួលខុសត្រូវរបស់ខ្ញុំ ហើយជាអ្វីដែលខ្ញុំគួរធ្វើ។ ក្រោយមក ទោះបីជាពេលខ្លះ ការងារដែលខ្ញុំបានធ្វើរួច នៅតែមានកំហុសក្ដី ហើយនៅពេលដែលអ្នកដទៃចង្អុលបង្ហាញបញ្ហាជាច្រើន ខ្ញុំមានអារម្មណ៍ពិបាកចិត្ត តែខ្ញុំលែងមានភាពអវិជ្ជមានទៀតហើយ។ ខ្ញុំកាន់តែជួបប្រទះកំហុស និងបរាជ័យ វាក៏កាន់តែជំរុញខ្ញុំ ឱ្យត្រឡប់ទៅរកព្រះជាម្ចាស់ទាន់ពេលវេលា ដើម្បីដឹងពីសេចក្ដីពុករលួយរបស់ខ្លួន ដោយវិភាគ និងឆ្លុះបញ្ចាំងពីសេចក្ដីវៀចវេរ និងការខ្វះខាតរបស់ខ្ញុំ។ នេះក៏បានធ្វើឱ្យខ្ញុំចងចាំគោលការណ៍មួយចំនួនកាន់តែច្បាស់ដែរ ដែលមានប្រយោជន៍ទាំងចំពោះការបំពេញភារកិច្ច និងការចូលទៅក្នុងជីវិតរបស់ខ្ញុំ។ ជាមួយនឹងការយល់ដឹងនេះ សភាពចិត្តរបស់ខ្ញុំបានប្រសើរឡើង ហើយខ្ញុំលែងសូវខ្វល់ពីរបៀបដែលអ្នកដទៃមើលមកខ្ញុំដូចមុនទៀតហើយ។ ចំពោះផ្នែកជំនាញវិញ ខ្ញុំបានវិភាគពីសេចក្ដីវៀចវេរ និងបញ្ហារបស់ខ្ញុំ បានស្វែងរកជំនួយពីបងប្អូនប្រុសស្រី នៅពេលដែលខ្ញុំមិនយល់អ្វីមួយ ហើយស្វែងរក និងចូលទៅក្នុងគោលការណ៍ដែលពាក់ព័ន្ធ។ ខ្ញុំក៏បានរៀនសូត្រពីការអនុវត្តល្អៗរបស់អ្នកដទៃផងដែរ។ ចំពោះសភាពរបស់ខ្ញុំវិញ ខ្ញុំបានប្រើពេលទំនេរដើម្បីឆ្លុះបញ្ចាំង និងសញ្ជឹងគិត ដោយស្គាល់ខ្លួនឯងដោយផ្អែកលើព្រះបន្ទូលរបស់ព្រះជាម្ចាស់ ទាក់ទងនឹងការបញ្ចេញឱ្យឃើញសេចក្ដីពុករលួយរបស់ខ្ញុំ។ បន្ទាប់ពីអនុវត្តបែបនេះបានមួយរយៈ ខ្ញុំចាប់ផ្ដើមចូលចិត្តភារកិច្ចបច្ចុប្បន្នរបស់ខ្ញុំ ហើយលទ្ធផលនៃភារកិច្ចរបស់ខ្ញុំបានប្រសើរឡើងជាងមុន។ ពេលក្រឡេកមើលដំណើរការនេះឡើងវិញ ខ្ញុំបានដឹងពីព្រះរាជបំណងដ៏យកចិត្តទុកដាក់របស់ព្រះជាម្ចាស់។ ការបំពេញភារកិច្ចនៅក្នុងបរិយាកាសនេះ បាននាំមកនូវផលប្រយោជន៍ជាច្រើនដល់ខ្ញុំ។ គឺតាមរយៈបរាជ័យ និងការបើកសម្ដែងទាំងនេះហើយ ដែលខ្ញុំអាចមើលឃើញយ៉ាងច្បាស់ពីការខ្វះខាត និងកម្ពស់ពិតរបស់ខ្ញុំ រៀនចុះចូលនឹងអធិបតេយ្យភាព និងការរៀបចំរបស់ព្រះជាម្ចាស់ ហើយស្វែងរកគោលការណ៍បន្ថែមទៀតនៅក្នុងភារកិច្ចរបស់ខ្ញុំ។ លើសពីនេះ ការត្រូវបានលត់ដំជានិច្ចនៅក្នុងបរិយាកាសនេះ បានធ្វើឱ្យខ្ញុំមានភាពចាស់ទុំនៅក្នុងភាពជាមនុស្សរបស់ខ្ញុំ ធ្វើឱ្យខ្ញុំលែងសូវឆេវឆាវ និងទន់ជ្រាយ អាចប្រព្រឹត្តចំពោះការខ្វះខាតរបស់ខ្លួនបានត្រឹមត្រូវជាងមុន ហើយចាប់ផ្ដើមរៀនស្វែងរកបំណងព្រះហឫទ័យរបស់ព្រះជាម្ចាស់ និងគោលការណ៍សេចក្ដីពិត។ ទាំងនេះសុទ្ធតែជាការបណ្ដុះបណ្ដាល និងការប្រោសឱ្យគ្រប់លក្ខណ៍សម្រាប់ខ្ញុំ។

តាមរយៈការឆ្លងកាត់ការចាត់តាំងភារកិច្ចជាថ្មីនេះ ខ្ញុំបានយល់ថា មិនថាយើងកំពុងធ្វើភារកិច្ចអ្វី មិនថាកេរ្តិ៍ឈ្មោះរបស់យើងត្រូវបានលើកតម្កើង ឬថាតើយើងត្រូវបានអ្នកដទៃកោតសរសើរឬអត់នោះទេ រឿងទាំងនេះមិនសំខាន់ឡើយ។ អ្វីដែលសំខាន់គឺថាតើយើងអាចចុះចូលនឹងព្រះជាម្ចាស់ និងមានទីបន្ទាល់នៃការអនុវត្តសេចក្ដីពិតដែរឬទេ។ កាលពីមុន នៅពេលដែលខ្ញុំឃើញអ្នកដទៃមានភាពអវិជ្ជមាន និងមិនស្ដាប់បង្គាប់ បន្ទាប់ពីពួកគេត្រូវបានចាត់តាំងភារកិច្ចជាថ្មី ខ្ញុំបានមើលងាយពួកគេ ហើយគិតថាខ្ញុំប្រសើរជាងពួកគេ។ នៅពេលប្រឈមមុខនឹងការពិតឥឡូវនេះ ខ្ញុំបានឃើញថា ធម្មជាតិរបស់ខ្ញុំក្រអឺតក្រទមពេក ហើយខ្ញុំមិនបានចុះចូលនឹងព្រះជាម្ចាស់ខ្លាំងជាងអ្នកដទៃឡើយ។ តាមរយៈការត្រូវបានបើកសម្ដែងនៅក្នុងស្ថានការណ៍ដែលព្រះជាម្ចាស់ទ្រង់បានរៀបចំ ខ្ញុំបានស្គាល់ខ្លួនឯងខ្លះៗ ហើយមានការផ្លាស់ប្ដូរខ្លះៗដែរ។ ខ្ញុំពិតជាដឹងគុណចំពោះសេចក្ដីសង្គ្រោះរបស់ព្រះជាម្ចាស់អស់ពីដួងចិត្ត!


៤៦. របៀបដែលស្រីព្រហ្មចារីមានប្រាជ្ញា បានស្វាគមន៍ព្រះអម្ចាស់

ដោយ អានិច មកពីប្រទេសបារាំង

ព្រះដ៏មានគ្រប់ព្រះចេស្ដាមានបន្ទូលថា៖ «នៅទីណាដែលព្រះជាម្ចាស់លេចមក នៅទីនោះមានការបើកសម្តែងអំពីសេចក្តីពិត ហើយនៅទីនោះមានសូរសៀងរបស់ព្រះជាម្ចាស់។ មានតែអ្នកដែលអាចទទួលយកនូវសេចក្តីពិតនេះប៉ុណ្ណោះដែលនឹងអាចស្ដាប់ឮព្រះសូរសៀងរបស់ព្រះជាម្ចាស់បាន ហើយមានតែមនុស្សជំពូកនេះទេ ដែលមានលក្ខណសម្បត្តិធ្វើបន្ទាល់ពីការលេចមករបស់ព្រះជាម្ចាស់។ ត្រូវជម្រុះចោលនូវសញ្ញាណរបស់អ្នកចេញ! ចូររក្សាភាពស្ងប់ស្ងៀម និងអានព្រះបន្ទូលទាំងនេះដោយយកចិត្តទុកដាក់។ បើអ្នកចង់ឃើញសេចក្តីពិត នោះព្រះជាម្ចាស់នឹងបំភ្លឺអ្នក ហើយអ្នកនឹងយល់ពីបំណងព្រះហឫទ័យ និងព្រះបន្ទូលរបស់ទ្រង់។ ត្រូវជម្រុះចោលនូវទស្សនៈរបស់អ្នករាល់គ្នាចំពោះគំនិតថា 'មិនអាចទៅរួច' នេះចេញ! នៅពេលដែលមនុស្សជឿកាន់តែខ្លាំងថា អ្វីមួយមិនអាចទៅរួច នោះវានឹងកាន់តែអាចកើតមានឡើង ដោយសារព្រះប្រាជ្ញាញាណរបស់ព្រះជាម្ចាស់ អណ្ដែតឡើងខ្ពស់ជាងឋានសួគ៌ ព្រះតម្រិះរបស់ព្រះជាម្ចាស់ ខ្ពស់ជាងគំនិតរបស់មនុស្ស ហើយកិច្ចការរបស់ព្រះជាម្ចាស់ ក៏ហួសព្រំដែននៃការគិត និងសញ្ញាណរបស់មនុស្សដែរ។ នៅពេលអ្វីមួយកាន់តែមិនអាចទៅរួច នោះវាមានសេចក្តីពិតកាន់តែច្រើនដែលអាចស្វែងរកបាន។ នៅពេលអ្វីមួយស្ថិតនៅហួសពីសញ្ញាណ និងការស្រមៃរបស់មនុស្ស នោះវាមានបំណងព្រះហឫទ័យរបស់ព្រះជាម្ចាស់កាន់តែច្រើនដែរ» («ឧបសម្ព័ន្ធ ១៖ ការលេចមករបស់ព្រះជាម្ចាស់ បាននាំមកនូវយុគសម័យថ្មី» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ រាល់ពេលដែលព្រះជាម្ចាស់លេចមកធ្វើកិច្ចការក្នុងចំណោមមនុស្សជាតិ ព្រះអង្គសម្ដែងចេញនូវព្រះបន្ទូលរបស់ព្រះអង្គ ហើយមានតែអ្នកដែលបោះបង់សញ្ញាណរបស់ខ្លួន ហើយអាចទទួលយកសេចក្ដីពិតប៉ុណ្ណោះ ទើបអាចមើលឃើញការលេចមករបស់ព្រះជាម្ចាស់បាន។ ហេតុដូច្នេះហើយ គន្លឹះសំខាន់ក្នុងការស្វាគមន៍ព្រះអម្ចាស់ គឺត្រូវយកចិត្តទុកដាក់ស្ដាប់ព្រះសូរសៀងរបស់ព្រះជាម្ចាស់ ហើយបន្ទាប់មក ទទួលស្គាល់ និងស្វាគមន៍ព្រះអម្ចាស់ដោយផ្អែកលើចំណុចនោះ។ អស់អ្នកដែលបានទទួលស្គាល់ព្រះសូរសៀងរបស់ព្រះជាម្ចាស់នៅក្នុងព្រះបន្ទូលរបស់ព្រះដ៏មានគ្រប់ព្រះចេស្ដា ត្រូវបានលើកឡើងទៅនៅចំពោះបល្ល័ង្ករបស់ព្រះជាម្ចាស់ និងចូលរួមពិធីជប់លៀងរបស់ព្រះអម្ចាស់ជាមួយទ្រង់។ ពួកគេគឺជាស្រីព្រហ្មចារីដែលមានប្រាជ្ញា ជាមនុស្សដែលមានពរបំផុត។ នៅក្នុងជំនឿកាលពីមុនរបស់ខ្ញុំលើព្រះអម្ចាស់ ខ្ញុំគ្រាន់តែតោងជាប់នឹងអក្សរនៃព្រះគម្ពីរប៉ុណ្ណោះ ហើយដោយផ្អែកលើសញ្ញាណ និងការស្រមើស្រមៃរបស់ខ្ញុំ ខ្ញុំបានទន្ទឹងរង់ចាំព្រះអម្ចាស់យាងមកនៅលើពពក ហើយនាំខ្ញុំចូលទៅក្នុងនគរស្ថានសួគ៌។ ពេលខ្ញុំឮថាព្រះអម្ចាស់បានយាងត្រឡប់មកវិញ ខ្ញុំមិនបានស្វែងរក និងស៊ើបសួរពីរឿងនេះ ឬស្ដាប់ព្រះសូរសៀងរបស់ព្រះជាម្ចាស់ឡើយ។ ខ្ញុំស្ទើរតែក្លាយជាស្រីព្រហ្មចារីដែលល្ងង់ខ្លៅម្នាក់ទៅហើយ ដែលបាត់បង់ឱកាសក្នុងការស្វាគមន៍ការយាងត្រឡប់មកវិញរបស់ព្រះអម្ចាស់។ ដោយសារតែការណែនាំរបស់ព្រះជាម្ចាស់ ខ្ញុំបានឮព្រះសូរសៀងរបស់ព្រះជាម្ចាស់ ហើយបានចូលរួមពិធីជប់លៀងមង្គលការរបស់កូនចៀម។

ថ្ងៃមួយក្នុងខែមេសា ឆ្នាំ ២០១៨ បងស្រីម្នាក់ដែលជឿលើព្រះអម្ចាស់ បានផ្ញើភាពយន្តមួយទៅមិត្តសម្លាញ់របស់ខ្ញុំឈ្មោះ មីរ៉េយ ដែលមានចំណងជើងថា «ផ្ទះរបស់ខ្ញុំនៅឯណា» ដោយនិយាយថា វាល្អមើលណាស់ ហើយដូចជីវិតពិតតែម្ដង។ មីរ៉េយ បានមកលេងខ្ញុំ ដើម្បីយើងអាចមើលវាជាមួយគ្នា។ ពេលតួអង្គឯកកំពុងឈឺចាប់ និងអស់សង្ឃឹម ខ្ញុំឃើញនាងបើកសៀវភៅដ៏ក្រាស់មួយក្បាល ហើយបានរកឃើញក្ដីសង្ឃឹមសម្រាប់ជីវិតតាមរយៈសៀវភៅនោះឡើងវិញ។ តែវាមិនមែនជាព្រះគម្ពីរដែលនាងកំពុងអាននោះទេ ហើយខ្លឹមសាររបស់វាគឺថ្មីទាំងអស់សម្រាប់ពួកយើង។ ដោយក្ដីភ្ញាក់ផ្អើល ពួកយើងនៅតែបន្តមើលទៀត។ ក្រោយមក ពេលតួអង្គឯកមានបញ្ហា បងប្អូនប្រុសស្រីក្នុងពួកជំនុំរបស់នាងបានមកជួយ។ ពួកគេអានសៀវភៅនេះជាមួយគ្នា ដោយលើកទឹកចិត្ត និងជួយគ្នាទៅវិញទៅមក។ ខ្ញុំរំជួលចិត្តរហូតស្រក់ទឹកភ្នែក ពេលកំពុងមើលសាច់រឿងនេះបន្តបន្ទាប់។ មនុស្សនៅក្នុងភាពយន្តនេះ ខុសប្លែកពីមនុស្សអាត្មានិយមទាំងអស់នៅក្នុងសង្គមដ៏ងងឹតរបស់យើង ហើយខ្ញុំមានអារម្មណ៍ថា អ្វីដែលពួកគេអានហាក់ដូចជាពិសេសណាស់។ ពួកយើងពិតជាចង់ដឹងថាមានអ្វីខ្លះនៅក្នុងសៀវភៅនេះ ដូច្នេះ ពួកយើងក៏អានព័ត៌មាននៅខាងក្រោមវីដេអូនោះ។ តែពេលខ្ញុំឃើញគេសរសេរថា ព្រះអម្ចាស់យេស៊ូវបានលេចមករួចហើយនោះ ខ្ញុំមិនអាចជឿទាល់តែសោះ ហើយគិតថា៖ «មិនអាចទៅរួចទេ! នៅក្នុងកណ្ឌគម្ពីរកិច្ចការ ១:១១ ចែងថា៖ 'ពួកអ្នកស្រុកកាលីឡេអើយ ហេតុអ្វីអ្នកឈរងើយមើលទៅលើមេឃដូច្នេះ? ព្រះយេស៊ូវដដែលនេះ ដែលត្រូវបាននាំចេញពីអ្នករាល់គ្នាទៅស្ថានសួគ៌នោះ ព្រះអង្គក៏នឹងយាងមកវិញនៅក្នុងរបៀបដដែល ដូចដែលអ្នករាល់គ្នាបានឃើញទ្រង់យាងឡើងទៅលើមេឃដូច្នោះដែរ'។ ព្រះអម្ចាស់យេស៊ូវបានយាងទៅនៅលើពពក ហើយពេលព្រះអង្គយាងត្រឡប់មកវិញនៅគ្រាចុងក្រោយ ព្រះអង្គគួរតែយាងមកនៅលើពពកម្ដងទៀត ប្រកបដោយសិរីល្អដ៏អស្ចារ្យ។ ឥឡូវនេះ រឿងហ្នឹងមិនទាន់កើតឡើងផង ប៉ុន្តែទីនេះនិយាយថា ព្រះអម្ចាស់យេស៊ូវបានលេចមកហើយ។ នេះគឺផ្ទុយនឹងព្រះគម្ពីរហើយ»។ ខ្ញុំបានប្រាប់ មីរ៉េយ ពីអ្វីដែលខ្ញុំកំពុងគិត ហើយនាងក៏យល់ស្របជាមួយខ្ញុំដែរ។ បន្ទាប់ពីនោះមក ពួកយើងមិនបានស្វែងយល់បន្ថែមអំពីពួកជំនុំនៃព្រះដ៏មានគ្រប់ព្រះចេស្ដាទៀតទេ តែពួកយើងគ្រាន់តែមើលភាពយន្តនោះពីរឬបីដងទៀតប៉ុណ្ណោះ។

អស់មួយរយៈ ដំណឹងដែលព្រះអម្ចាស់យាងត្រឡប់មកវិញចេះតែដិតដាមក្នុងចិត្តរបស់ខ្ញុំ ហើយបន្ទាប់មក ខ្ញុំ និង មីរ៉េយ ក៏បានលើកយករឿងនេះមកនិយាយម្ដងទៀត នៅប៉ុន្មានខែក្រោយមក។ ពួកយើងបាននិយាយគ្នាថា តើពាក្យពេចន៍ដែលពួកគេបានអានក្នុងភាពយន្តនោះ ផ្ដល់សេចក្ដីជំនឿ និងក្ដីសង្ឃឹមឱ្យពួកគេដោយរបៀបណាទៅ ហើយពាក្យពេចន៍ទាំងនោះស្ដាប់ទៅ ដូចមិនមែនជារឿងដែលមនុស្សធម្មតាអាចនិយាយបានឡើយ។ នៅក្នុងពិភពសាសនាទាំងអស់ មានតែពួកជំនុំនៃព្រះដ៏មានគ្រប់ព្រះចេស្ដាប៉ុណ្ណោះ ដែលកំពុងធ្វើបន្ទាល់អំពីការយាងត្រឡប់មកវិញរបស់ព្រះអម្ចាស់ ដូច្នេះ រឿងនេះប្រហែលជាមិនសាមញ្ញនោះទេ។ តែបន្ទាប់មក ខ្ញុំចងចាំថា ព្រះគម្ពីរបានចែងយ៉ាងច្បាស់ថា ព្រះអម្ចាស់នឹងយាងត្រឡប់មកវិញនៅលើពពក ហើយពួកគ្រូគង្វាល និងពួកចាស់ទុំក៏និយាយបែបនេះដែរ។ ចុះហេតុអ្វីបានជាពួកជំនុំនេះនិយាយថា ព្រះអម្ចាស់បានយាងត្រឡប់មកវិញរួចហើយទៅវិញ? តើរឿងទាំងអស់នេះវាមានន័យយ៉ាងម៉េចទៅ? តើពួកយើងគួរស្វែងរក និងស៊ើបសួរពីវាដែរឬទេ? ខ្ញុំមានអារម្មណ៍ទាស់ទែងក្នុងចិត្តយ៉ាងខ្លាំង ដូច្នេះ ខ្ញុំ និង មីរ៉េយ ក៏អធិដ្ឋានជាមួយគ្នា ដោយទូលសូមឱ្យព្រះអម្ចាស់ណែនាំពួកយើង ឱ្យធ្វើការជ្រើសរើសដ៏ត្រឹមត្រូវ។ ក្រោយមក ខ្ញុំបានគិតថា «ព្រះជាម្ចាស់គឺជាព្រះអធិបតេយ្យលើរបស់សព្វសារពើ ហើយទ្រង់មានព្រះចេស្ដាធ្វើអ្វីដែលទ្រង់សព្វព្រះហឫទ័យ។ តើយើងអាចដាក់កំហិតកិច្ចការរបស់ទ្រង់ ត្រឹមការគិត និងសញ្ញាណរបស់យើងម្ដេចនឹងបានទៅ? ប្រសិនបើព្រះដ៏មានគ្រប់ព្រះចេស្ដា ពិតជាព្រះអម្ចាស់យេស៊ូវដែលបានយាងត្រឡប់មកវិញមែននោះ ហើយខ្ញុំមិនស្វែងរក ឬស៊ើបសួរ ដែលធ្វើឱ្យខកខានឱកាសក្នុងការស្វាគមន៍ព្រះអម្ចាស់ តើខ្ញុំនឹងមិនស្ដាយក្រោយអស់មួយជីវិតទៅហើយទេឬ?» ដូច្នេះ ពួកយើងក៏សម្រេចចិត្តស៊ើបសួរពីកិច្ចការនៅគ្រាចុងក្រោយរបស់ព្រះដ៏មានគ្រប់ព្រះចេស្ដា។ ពួកយើងបានទាក់ទងទៅបងស្រី អាណា តាមគេហទំព័ររបស់ពួកជំនុំនៃព្រះដ៏មានគ្រប់ព្រះចេស្ដា។ គាត់បានណែនាំពួកយើងឱ្យស្គាល់បងប្រុស ព្យែរ ហើយពួកយើងក៏ជួបជុំគ្នា ដើម្បីពិភាក្សាអំពីប្រធានបទនៃការយាងត្រឡប់មកវិញរបស់ព្រះអម្ចាស់។

នៅក្នុងការជួបជុំនោះ ខ្ញុំបានប្រាប់ពួកគេអំពីភាពស្រពេចស្រពិលរបស់ខ្ញុំ ដោយនិយាយថា៖ «គម្ពីរកិច្ចការ ១:១១ បានចែងថា ព្រះអម្ចាស់នឹងយាងមកវិញ តាមរបៀបដូចគ្នាដែលព្រះអង្គបានយាងទៅ។ ដោយសារតែព្រះអង្គបានយាងទៅនៅលើពពកស ប្រាកដណាស់ថា ព្រះអង្គគួរតែយាងមកនៅលើពពកស នៅពេលព្រះអង្គយាងត្រឡប់មកវិញនៅគ្រាចុងក្រោយ។ នេះគឺជាអ្វីដែលគ្រូគង្វាលរបស់យើង និងពួកចាស់ទុំនៅក្នុងពួកជំនុំតែងតែនិយាយ ហើយវាក៏ជាអ្វីដែលពួកយើងជឿផងដែរ។ ពួកយើងមិនទាន់ឃើញព្រះអម្ចាស់យាងមកនៅលើពពកសនៅឡើយទេ ដូច្នេះ តើបងអាចនិយាយថា ព្រះអង្គបានយាងត្រឡប់មកវិញរួចហើយយ៉ាងម៉េចទៅ?» បងប្រុស ព្យែរ បាននិយាយថា៖ «សេចក្ដីទំនាយអំពីព្រះអម្ចាស់យាងមកនៅលើពពក ប្រាកដជានឹងបានសម្រេច ប៉ុន្តែ យើងមិនអាចដាក់កំហិតលើរបៀបដែលព្រះអម្ចាស់យាងត្រឡប់មកវិញ ដោយគ្រាន់តែមើលទៅលើសេចក្ដីទំនាយតែមួយនោះឡើយ។ នៅក្នុងព្រះគម្ពីរ មិនមែនមានតែសេចក្ដីទំនាយអំពីព្រះអម្ចាស់យាងមកនៅលើពពកប៉ុណ្ណោះទេ តែមានសេចក្ដីទំនាយខ្លះនិយាយអំពីការយាងមកជាសម្ងាត់របស់ព្រះអង្គផងដែរ។ ជាឧទាហរណ៍ មាននៅក្នុងគម្ពីរវិវរណៈ ៣:៣៖ 'ដូច្នេះ បើអ្នកនឹងមិនចាំយាមទេ នោះខ្ញុំនឹងមកឯអ្នកដូចជាចោរ។ ហើយអ្នកនឹងមិនដឹងថាខ្ញុំនឹងមកនៅពេលណាឡើយ'។ មាននៅក្នុងគម្ពីរវិវរណៈ ១៦:១៥៖ 'មើល៎! ខ្ញុំមកដូចជាចោរ'។ មាននៅក្នុងគម្ពីរម៉ាថាយ ២៥:៦៖ 'លុះកណ្ដាលអធ្រាត ក៏មានសម្រែកបន្លឺឡើងថា មើលណ៎ កូនកម្លោះមកដល់ហើយ ចូរអ្នករាល់គ្នា ចេញទៅទទួលលោកចុះ'។ ហើយបន្ទាប់មក មាននៅក្នុងគម្ពីរម៉ាកុស ១៣:៣២ ដែលចែងថា៖ 'រីឯថ្ងៃ និងពេលវេលានោះ គ្មាននរណាម្នាក់បានដឹងឡើយ ទោះជាបណ្ដាទេវតានៅស្ថានសួគ៌ ឬព្រះរាជបុត្រាផ្ទាល់ក៏ដោយ គឺមានតែព្រះវរបិតាមួយអង្គគត់ដែលទ្រង់ជ្រាប'។ សេចក្ដីទំនាយទាំងនេះបានចែងអំពីការយាងត្រឡប់មកវិញរបស់ព្រះអម្ចាស់ 'ដូចជាចោរ' និង 'រីឯថ្ងៃ និងពេលវេលានោះ គ្មាននរណាម្នាក់បានដឹងឡើយ' ដែលមានន័យថា ព្រះអម្ចាស់នឹងយាងមកយ៉ាងស្ងៀមស្ងាត់ ជាសម្ងាត់ ដោយគ្មាននរណាម្នាក់ដឹងពីរឿងនេះឡើយ ហើយនឹងគ្មាននរណាម្នាក់ស្គាល់ព្រះអង្គឡើយ នៅពេលដែលពួកគេឃើញព្រះអង្គនោះ។ សេចក្ដីទំនាយទាំងនេះមានន័យថា ព្រះអម្ចាស់នឹងយាងមកជាសម្ងាត់។ មានសេចក្ដីទំនាយជាច្រើននៅក្នុងព្រះគម្ពីរដែលចែងអំពីព្រះអម្ចាស់យាងមកជាបុត្រមនុស្ស ដូចជានៅក្នុងគម្ពីរលូកា ១២:៤០៖ 'ដូច្នេះ ចូរអ្នករាល់គ្នាត្រៀមខ្លួនជាស្រេចដែរ ដ្បិតបុត្រមនុស្សនឹងយាងមកនៅវេលាដែលអ្នករាល់គ្នាមិនបានគិត'។ និង ១៧:២៤-២៥៖ 'ដ្បិតដូចជាផ្លេកបន្ទោរ ដែលចាំងចេញពីផ្នែកម្ខាងនៅក្រោមមេឃ ហើយបំភ្លឺទៅដល់ផ្នែកម្ខាងទៀតនៅក្រោមមេឃយ៉ាងណា នោះបុត្រមនុស្សនៅថ្ងៃដែលទ្រង់យាងមក ក៏នឹងមានសភាពដូច្នោះដែរ។ ប៉ុន្តែ ជាដំបូង ទ្រង់ត្រូវរងទុក្ខវេទនាជាច្រើន ហើយត្រូវមនុស្សជំនាន់នេះបដិសេធចោល'។ 'បុត្រមនុស្ស' នៅទីនេះសំដៅលើការកើតពីមនុស្ស និងមានភាពជាមនុស្សធម្មតា។ គេមិនអាចហៅព្រះវិញ្ញាណរបស់ព្រះជាម្ចាស់ ឬរូបកាយខាងវិញ្ញាណ ថាជា 'បុត្រមនុស្ស' បានឡើយ។ ព្រះយេហូវ៉ាដ៏ជាព្រះគឺជាព្រះវិញ្ញាណ ដូច្នេះ គេមិនអាចហៅព្រះអង្គថាជា 'បុត្រមនុស្ស' បានទេ។ ព្រះអម្ចាស់យេស៊ូវ គេហៅថា 'បុត្រមនុស្ស' និង 'ព្រះគ្រីស្ទ' ពីព្រោះព្រះអង្គគឺជាព្រះវិញ្ញាណរបស់ព្រះជាម្ចាស់ដែលនៅក្នុងសាច់ឈាម។ ដូច្នេះ ការយាងមកនៃបុត្រមនុស្សដែលព្រះអម្ចាស់បានលើកឡើងនោះ មានន័យថា ព្រះជាម្ចាស់នឹងយកកំណើតជាបុត្រមនុស្ស នៅពេលព្រះអង្គយាងត្រឡប់មកវិញនៅគ្រាចុងក្រោយ។ ជាពិសេស មានខគម្ពីរមួយចែងថា៖ 'ប៉ុន្តែ ជាដំបូង ទ្រង់ត្រូវរងទុក្ខវេទនាជាច្រើន ហើយត្រូវមនុស្សជំនាន់នេះបដិសេធចោល'។ នេះគឺជាភស្តុតាងបន្ថែមទៀត ដែលបញ្ជាក់ថា ព្រះអម្ចាស់នឹងយាងមកក្នុងសាច់ឈាម នៅពេលព្រះអង្គយាងត្រឡប់មកវិញ។ ប្រសិនបើព្រះអម្ចាស់មិនបានយាងមកក្នុងសាច់ឈាម តែបានលេចមកក្នុងទម្រង់ជាវិញ្ញាណរបស់ព្រះអង្គវិញនោះ មនុស្សគ្រប់គ្នានឹងភ័យខ្លាចយ៉ាងខ្លាំង រហូតដល់គ្មាននរណាម្នាក់ហ៊ានទាស់ទទឹង ឬថ្កោលទោសព្រះអង្គឡើយ។ ព្រះអង្គនឹងមិនចាំបាច់រងទុក្ខ ឬត្រូវបានបដិសេធដោយមនុស្សជំនាន់នេះទេ។ ដូច្នេះ ការយកកំណើតជាបុត្រមនុស្សរបស់ព្រះជាម្ចាស់ និងការយាងមកជាសម្ងាត់ ជាវិធីមួយផ្សេងទៀត ដែលព្រះអម្ចាស់យាងមកនៅគ្រាចុងក្រោយ»។ នៅចំណុចនេះ ខ្ញុំបានគិតថា៖ «នេះពិតជាអស្ចារ្យណាស់ ពិតជាហួសពីអ្វីដែលខ្ញុំបានស្រមើស្រមៃទៅទៀត! ប៉ុន្តែបងប្រុស ព្យែរ បានលើកយកភស្តុតាងមកបញ្ជាក់សម្រាប់ការប្រកបគ្នារបស់គាត់ ហើយគ្រប់យ៉ាងដែលគាត់និយាយ គឺស្របគ្នាទាំងស្រុងជាមួយនឹងព្រះគម្ពីរ និងសេចក្ដីទំនាយរបស់ព្រះអម្ចាស់យេស៊ូវ ដែលធ្វើឱ្យខ្ញុំជឿជាក់ទាំងស្រុង»។ ខ្ញុំធ្លាប់អានខគម្ពីរទាំងនេះជាច្រើនដងមកហើយ តែមិនដែលដឹងសោះថា ខគម្ពីរទាំងនោះនិយាយអំពីការយកកំណើតជាមនុស្សរបស់ព្រះអម្ចាស់ ដោយសម្ងាត់សោះ។ គំនិតចាស់របស់ខ្ញុំបានរលាយសាបសូន្យទាំងស្រុង។ មីរ៉េយ ក៏ងក់ក្បាលដោយការគិតពិចារណាផងដែរ ហើយនិយាយថា៖ «ចាស អ្វីដែលបងនិយាយគឺស្របទៅតាមព្រះបន្ទូលរបស់ព្រះអម្ចាស់មែន»។ ប៉ុន្តែខ្ញុំនៅតែស្រពេចស្រពិលលើរឿងមួយ ដូច្នេះខ្ញុំក៏សួរគាត់ថា៖ «ប្រសិនបើព្រះអម្ចាស់យកកំណើតជាបុត្រមនុស្ស និងយាងមកជាសម្ងាត់មែននោះ តើសេចក្ដីទំនាយដែលថា ព្រះអង្គយាងមកនៅលើពពក សម្រេចបានយ៉ាងដូចម្ដេចទៅ? វាមានភាពផ្ទុយគ្នា តើមែនទេ?» បងប្រុស ព្យែរ បានឆ្លើយតប ដោយនិយាយថា៖ «វាគ្មានភាពផ្ទុយគ្នារវាងសេចក្ដីទំនាយទាំងពីរប្រភេទនេះទេ ព្រោះព្រះបន្ទូលរបស់ព្រះអម្ចាស់ មិនអាចសាបសូន្យបានជាដាច់ខាត។ សេចក្ដីទំនាយរបស់ព្រះអង្គតែងតែបានសម្រេចជានិច្ច។ គ្រាន់តែវាត្រូវបានសម្រេចបន្ដិចម្ដងៗ ស្របទៅតាមជំហាននៃកិច្ចការរបស់ព្រះជាម្ចាស់។ នៅក្នុងការលេចមក និងកិច្ចការរបស់ព្រះអម្ចាស់ដែលបានយាងត្រឡប់មកវិញ ដំបូងព្រះអង្គយកកំណើតជាបុត្រមនុស្ស ដោយលេចមកធ្វើកិច្ចការក្នុងចំណោមមនុស្សជាតិជាសម្ងាត់ ហើយបន្ទាប់មក ទើបព្រះអង្គយាងមកនៅលើពពក ដោយលេចមកជាសាធារណៈ»។ ដោយស្រពេចស្រពិល ខ្ញុំបានសួរថា៖ «ដំបូង ព្រះអង្គយាងមកជាសម្ងាត់ ហើយបន្ទាប់មកទើបលេចមកជាសាធារណៈឬ? តើបងប្រុសអាចពន្យល់រឿងនេះបន្ថែមទៀតបានទេ?»

បងប្រុស ព្យែរ បានបន្ត ដោយនិយាយថា៖ «ដំបូង ព្រះជាម្ចាស់យកកំណើតជាមនុស្ស ហើយយាងមកជាសម្ងាត់នៅគ្រាចុងក្រោយ ដើម្បីសម្ដែងចេញនូវសេចក្ដីពិត និងធ្វើកិច្ចការនៃការជំនុំជម្រះ ដោយចាប់ផ្ដើមពីដំណាក់របស់ព្រះជាម្ចាស់ និងប្រោសអ្នកយកឈ្នះមួយក្រុម មុនពេលមានភយន្តរាយ។ បន្ទាប់មក ព្រះជាម្ចាស់នឹងទម្លាក់ភយន្តរាយដ៏ធំសម្បើម ហើយព្រះអង្គនឹងផ្ដល់រង្វាន់ដល់មនុស្សល្អ និងដាក់ទោសមនុស្សអាក្រក់។ ក្រោយភយន្តរាយ ព្រះជាម្ចាស់នឹងយាងមកនៅលើពពក ហើយលេចមកជាសាធារណៈចំពោះគ្រប់ប្រជាជាតិ និងគ្រប់ជាតិសាសន៍ទាំងអស់។ ក្នុងអំឡុងពេលដែលព្រះជាម្ចាស់ធ្វើកិច្ចការជាសម្ងាត់នៅក្នុងសាច់ឈាម អ្នកជឿពិតប្រាកដទាំងអស់ ដែលទន្ទឹងរង់ចាំការលេចមករបស់ព្រះអង្គ ឮព្រះសូរសៀងរបស់ព្រះអង្គ ហើយបែរមករកព្រះដ៏មានគ្រប់ព្រះចេស្ដា។ ពួកគេទាំងអស់គឺជាស្រីព្រហ្មចារីដែលមានប្រាជ្ញា ប្រសិនបើពួកគេទទួលការជំនុំជម្រះ និងការបន្សុទ្ធដោយព្រះបន្ទូលរបស់ព្រះជាម្ចាស់ ហើយក្លាយជាអ្នកយកឈ្នះ នោះពួកគេនឹងរួចជីវិតពីភយន្តរាយដ៏ធំសម្បើមនេះ។ ចំណែកឯអ្នកដែលមិនទទួលយកកិច្ចការនៅគ្រាចុងក្រោយរបស់ព្រះដ៏មានគ្រប់ព្រះចេស្ដា ហើយថែមទាំងទាស់ទទឹង និងថ្កោលទោសកិច្ចការនេះទៀតនោះ នៅពេលដែលព្រះជាម្ចាស់យាងមកនៅលើពពក ហើយលេចមកជាសាធារណៈ ពួកគេនឹងឃើញថា ព្រះដ៏មានគ្រប់ព្រះចេស្ដាដែលពួកគេបានទាស់ទទឹង និងថ្កោលទោស គឺជាព្រះអម្ចាស់យេស៊ូវដែលបានយាងត្រឡប់មកវិញមែន ហើយពួកគេនឹងគក់ទ្រូង យំសោក និងសង្កៀតធ្មេញ។ រឿងនេះនឹងសម្រេចនូវសេចក្ដីទំនាយអំពីព្រះអម្ចាស់យាងមកនៅលើពពក ដែលចែងថា៖ 'ហើយពេលនោះ ទីសម្គាល់អំពីបុត្រមនុស្សនឹងលេចមកនៅលើមេឃ ហើយគ្រប់កុលសម្ព័ន្ធនៅលើផែនដីនឹងនាំគ្នាកាន់ទុក្ខ ដ្បិតពួកគេនឹងឃើញបុត្រមនុស្សកំពុងយាងមកលើពពកនៅលើមេឃ ប្រកបដោយព្រះចេស្ដា និងសិរីល្អយ៉ាងខ្លាំង' (ម៉ាថាយ ២៤:៣០)។ 'មើល៎ ព្រះអង្គយាងមកដោយគង់នៅលើពពក ហើយគ្រប់ទាំងភ្នែកមនុស្សទាំងអស់ នឹងមើលឃើញទ្រង់ ហើយអ្នកដែលបានចាក់ទម្លុះទ្រង់ក៏មើលឃើញដែរ ហើយអស់ទាំងពូជមនុស្សនៅលើផែនដីនឹងទ្រហោយំដោយសារទ្រង់' (វិវរណៈ ១:៧)»។ បន្ទាប់មក បងប្រុស ព្យែរ បានអានព្រះបន្ទូលមួយវគ្គរបស់ព្រះដ៏មានគ្រប់ព្រះចេស្ដា ឱ្យពួកយើងស្ដាប់៖ «មនុស្សជាច្រើនអាចនឹងមិនខ្វាយខ្វល់ពីសម្ដីរបស់ខ្ញុំទេ ប៉ុន្តែខ្ញុំនៅតែចង់ប្រាប់អ្នកដែលគេហៅថាពួកបរិសុទ្ធគ្រប់រូប ដែលដើរតាមព្រះយេស៊ូវថា កាលណាអ្នកឃើញព្រះយេស៊ូវយាងចុះពីស្ថានសួគ៌ផ្ទាល់នឹងភ្នែកលើដុំពពកស នេះហើយជាគ្រាលេចមកជាសាធារណៈរបស់ព្រះអាទិត្យនៃសេចក្ដីសុចរិត។ គ្រានោះអាចជាគ្រាអរសប្បាយយ៉ាងក្រៃលែងសម្រាប់អ្នក យ៉ាងណាក្តី អ្នកគួរដឹងថា គ្រាដែលអ្នកមើលឃើញព្រះយេស៊ូវយាងចុះពីស្ថានសួគ៌ ក៏នឹងជាគ្រាដែលអ្នកត្រូវចុះទៅស្ថាននរកដើម្បីរងការដាក់ទោសដែរ ជាគ្រាដែលការបិទបញ្ចប់នៃផែនការគ្រប់គ្រងរបស់ព្រះជាម្ចាស់ត្រូវបានប្រកាស ហើយដែលព្រះជាម្ចាស់ប្រទានរង្វាន់ដល់មនុស្សល្អ ហើយដាក់ទោសមនុស្សអាក្រក់ដែរ។ ដ្បិតការជំនុំជម្រះរបស់ព្រះជាម្ចាស់នឹងបានបញ្ចប់មុនពេលមនុស្សមើលឃើញទីសម្គាល់ គឺជាគ្រាដែលមានតែការសម្ដែងចេញសេចក្ដីពិតប៉ុណ្ណោះ។ អស់អ្នកណាដែលទទួលយកសេចក្ដីពិត មិនស្វែងរកទីសម្គាល់ ហើយហេតុនេះ ត្រូវបានបន្សុទ្ធ នឹងត្រូវនាំមកចំពោះបល្ល័ង្កនៃព្រះជាម្ចាស់ រួចត្រូវចូលទៅក្នុងការឱបក្រសោបពីសំណាក់ព្រះអាទិករ។ មានតែមនុស្សដែលមានះជឿថា 'ព្រះយេស៊ូវដែលមិនជិះលើពពកស ជាព្រះគ្រីស្ទក្លែងក្លាយ' ប៉ុណ្ណោះ ដែលនឹងត្រូវទទួលទោសអស់កល្បជានិច្ច ដ្បិតពួកគេជឿតែលើព្រះយេស៊ូវដែលធ្វើសញ្ញាសម្គាល់ តែមិនទទួលស្គាល់ព្រះយេស៊ូវដែលសម្ដែងចេញការជំនុំជម្រះដ៏ធ្ងន់ធ្ងរ និងបញ្ចេញជីវិត និងផ្លូវពិត។ ដូច្នេះ គឺមានតែអាចថា ព្រះយេស៊ូវចាត់ការពួកគេនៅពេលទ្រង់យាងត្រឡប់មកវិញដោយបើកចំហនៅលើពពកសប៉ុណ្ណោះ។ ... ការយាងត្រឡប់មកវិញរបស់ព្រះយេស៊ូវ គឺជាសេចក្ដីសង្គ្រោះដ៏មហិមា ដល់អស់អ្នកណាដែលអាចទទួលយកសេចក្ដីពិតបាន ប៉ុន្តែការយាងត្រឡប់មកវិញរបស់ទ្រង់ គឺជាទីសម្គាល់នៃការថ្កោលទោសដល់អស់អ្នកណាដែលមិនអាចទទួលយកសេចក្ដីពិតបាន។ អ្នករាល់គ្នាតោងជ្រើសរើសផ្លូវរបស់ខ្លួន និងមិនគប្បីប្រមាថដល់ព្រះវិញ្ញាណបរិសុទ្ធ និងបដិសេធសេចក្ដីពិតឡើយ។ អ្នកមិនគួរធ្វើជាមនុស្សល្ងង់ខ្លៅ និងក្រអឺតក្រទមឡើយ ប៉ុន្តែត្រូវធ្វើជាមនុស្សម្នាក់ដែលចុះចូលនឹងការដឹកនាំរបស់ព្រះវិញ្ញាណបរិសុទ្ធ ហើយស្រេកឃ្លាន និងខ្នះខ្នែងរកសេចក្ដីពិត។ គឺទាល់តែបែបនេះ ទើបអ្នករាល់គ្នានឹងទទួលបានប្រយោជន៍» («ទម្រាំដល់ពេលដែលអ្នកសម្គាល់ឃើញព្រះកាយខាងវិញ្ញាណរបស់ព្រះយេស៊ូវ នោះព្រះជាម្ចាស់បានបង្កើតឋានសួគ៌ និងផែនដីថ្មីរួចស្រេចបាត់ទៅហើយ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពេលនោះទើបខ្ញុំបានយល់។ តាមពិតទៅ នៅពេលព្រះអម្ចាស់យាងត្រឡប់មកវិញ ដំបូងព្រះអង្គយាងមកជាសម្ងាត់ ហើយប្រោសអ្នកយកឈ្នះមួយក្រុម បន្ទាប់មក ព្រះអង្គទម្លាក់ភយន្តរាយដ៏ធំសម្បើម ដោយផ្ដល់រង្វាន់ដល់មនុស្សល្អ និងដាក់ទោសមនុស្សអាក្រក់។ ក្រោយពីនោះមក ព្រះអង្គយាងមកនៅលើពពក ប្រកបដោយសិរីល្អដ៏អស្ចារ្យ ហើយលេចមកជាសាធារណៈដល់គ្រប់ប្រជាជាតិ និងជាតិសាសន៍ទាំងអស់។ វាគ្មានភាពផ្ទុយគ្នារវាងសេចក្ដីទំនាយទាំងពីរប្រភេទនេះទាល់តែសោះ។ ខ្ញុំពិតជាខ្វាក់ភ្នែកមែន! ការយាងមករបស់ព្រះអម្ចាស់គឺជារឿងដ៏សំខាន់យ៉ាងនេះ តែខ្ញុំបែរជាផ្អែកលើសញ្ញាណ និងការស្រមើស្រមៃរបស់ខ្ញុំ ដោយតោងជាប់នឹងខគម្ពីរអំពីព្រះអម្ចាស់យាងមកដោយគង់លើពពក ហើយមិនព្រមស្ដាប់ព្រះសូរសៀងរបស់ព្រះជាម្ចាស់ទៅវិញ។ ខ្ញុំស្ទើរតែក្លាយជាស្រីក្រមុំល្ងង់ខ្លៅម្នាក់ទៅហើយ ដែលបាត់បង់ឱកាសក្នុងការទទួលស្វាគមន៍ការយាងត្រឡប់មកវិញរបស់ព្រះអម្ចាស់។ ពិតជាហួសចិត្តមែន!

ដូច្នេះ ខ្ញុំក៏សួរបងប្រុស ព្យែរ ថា៖ «បងធ្វើបន្ទាល់ថា ព្រះអម្ចាស់បានយាងត្រឡប់មកវិញដោយយកកំណើតជាមនុស្ស ប៉ុន្តែតើ 'ការយកកំណើតជាមនុស្ស' នេះគឺជាអ្វីទៅ?» បន្ទាប់មក គាត់បានអានព្រះបន្ទូលរបស់ព្រះដ៏មានគ្រប់ព្រះចេស្ដាពីរបីវគ្គ៖ «'ការយកកំណើតជាមនុស្ស' គឺជាការលេចមករបស់ព្រះជាម្ចាស់នៅក្នុងសាច់ឈាម ហើយព្រះជាម្ចាស់ធ្វើការនៅក្នុងចំណោមមនុស្សជាតិដែលព្រះបានបង្កើតមក នៅក្នុងរូបអង្គជាសាច់ឈាម។ ដូច្នេះ ដោយសារទ្រង់ជាព្រះជាម្ចាស់ដែលយកកំណើតជាមនុស្ស ជាដំបូង ទ្រង់ត្រូវតែក្លាយជាសាច់ឈាម ជាសាច់ឈាមដែលមានភាពជាមនុស្សធម្មតា នេះគឺជាលក្ខខណ្ឌតម្រូវទុកជាមុនដ៏ចាំបាច់បំផុត។ តាមពិតទៅ ការយកកំណើតជាមនុស្សរបស់ព្រះជាម្ចាស់ចង់មានន័យថា ព្រះជាម្ចាស់មានព្រះជន្មគង់នៅ និងធ្វើការនៅក្នុងសាច់ឈាម ហើយមានន័យថា ព្រះជាម្ចាស់នៅក្នុងសារជាតិរបស់ទ្រង់ក្លាយជាសាច់ឈាម ក្លាយជាមនុស្សម្នាក់» («សារជាតិនៃសាច់ឈាមដែលព្រះជាម្ចាស់គង់សណ្ឋិត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ព្រះគ្រីស្ទជាមួយភាពជាមនុស្សសាមញ្ញ គឺជាសាច់ឈាមដែលព្រះវិញ្ញាណបានលេចជារូបរាង ហើយត្រូវបានកាន់កាប់ដោយភាពជាមនុស្សសាមញ្ញ ញាណសាមញ្ញ និងគំនិតជាមនុស្ស។ 'ការលេចចេញជារូបរាង' មានន័យថា ព្រះជាម្ចាស់ក្លាយជាមនុស្ស ព្រះវិញ្ញាណក្លាយជាសាច់ឈាមហើយបើនិយាយឱ្យកាន់តែច្បាស់ វាជាពេលមួយដែលព្រះជាម្ចាស់ផ្ទាល់គង់សណ្ឋិតក្នុងសាច់ឈាមជាមួយភាពជាមនុស្សសាមញ្ញ ហើយស្ដែងចេញអំពីកិច្ចការនៃព្រះរបស់ទ្រង់ តាមរយៈភាពជាមនុស្សនេះ។ នេះហើយជាអត្ថន័យនៃពាក្យ លេចចេញជារូបរាង ឬយកកំណើតជាមនុស្សនោះ» («សារជាតិនៃសាច់ឈាមដែលព្រះជាម្ចាស់គង់សណ្ឋិត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ គាត់បានបន្ត ដោយនិយាយថា៖ «ព្រះជាម្ចាស់ដែលយកកំណើតជាមនុស្ស គឺជាព្រះវិញ្ញាណរបស់ព្រះជាម្ចាស់ដែលគ្រងសាច់ឈាម ពោលគឺព្រះជាម្ចាស់នៅស្ថានសួគ៌ បានក្លាយជាបុត្រមនុស្ស ដើម្បីធ្វើកិច្ចការ និងមានព្រះបន្ទូលក្នុងចំណោមមនុស្សជាតិ សម្រាប់សង្គ្រោះពួកយើង។ ព្រះជាម្ចាស់ដែលយកកំណើតជាមនុស្ស មើលទៅសាមញ្ញសុទ្ធសាធ មិនមែនអស្ចារ្យ ឬប្លែកពីគេឡើយ។ ព្រះអង្គមានភាពជាមនុស្សធម្មតា ព្រះអង្គមានទំនាក់ទំនងជាក់ស្ដែងជាមួយមនុស្ស ហើយព្រះអង្គរស់នៅក្នុងចំណោមពួកយើង។ គ្មាននរណាម្នាក់អាចមើលដឹងថា ព្រះអង្គជាព្រះជាម្ចាស់ដែលយកកំណើតជាមនុស្សឡើយ។ ប៉ុន្តែ ព្រះគ្រីស្ទគឺជារូបកាយជាក់ស្ដែងនៃព្រះវិញ្ញាណរបស់ព្រះជាម្ចាស់ ហើយព្រះអង្គមានភាពជាព្រះពេញលេញ។ ព្រះអង្គអាចសម្ដែងចេញនូវសេចក្ដីពិត ធ្វើកិច្ចការផ្ទាល់របស់ព្រះជាម្ចាស់ និងសម្ដែងចេញនូវនិស្ស័យរបស់ព្រះជាម្ចាស់ ព្រមទាំងកម្មសិទ្ធិ និងលក្ខណៈរបស់ព្រះអង្គ។ ព្រះអង្គផ្ដល់ឱ្យមនុស្សនូវសេចក្ដីពិត ផ្លូវ និងជីវិត ហើយអាចបន្សុទ្ធ និងសង្គ្រោះមនុស្សជាតិដែលពុករលួយជាស្ថាពរ។ គ្មានមនុស្សណាម្នាក់មានលក្ខណៈទាំងនេះ ឬអាចសម្រេចរឿងទាំងនេះបានឡើយ។ ដូចជាព្រះអម្ចាស់យេស៊ូវដែលបានយកកំណើតជាមនុស្ស មើលទៅហាក់ដូចជាមនុស្សធម្មតាម្នាក់ ប៉ុន្តែ តាមសារជាតិ ព្រះអង្គគឺជាព្រះវិញ្ញាណរបស់ព្រះជាម្ចាស់ដែលលេចមកក្នុងសាច់ឈាម។ ព្រះអង្គអាចសម្ដែងចេញនូវសេចក្ដីពិតបានគ្រប់ពេលវេលា ដើម្បីស្រោចស្រព និងផ្គត់ផ្គង់ដល់មនុស្ស។ ព្រះអង្គបានផ្ដល់ផ្លូវនៃការប្រែចិត្តដល់មនុស្ស។ ព្រះអង្គអាចធ្វើកិច្ចការផ្ទាល់របស់ព្រះជាម្ចាស់ និងប្រោសលោះមនុស្សជាតិពីអំពើបាប។ ដូច្នេះ ព្រះជាម្ចាស់ដែលយកកំណើតជាមនុស្ស គឺខុសពីមនុស្សដែលជាសត្វលោកទាំងឡាយ ហើយសារជាតិរបស់ព្រះអង្គ គឺជាព្រះជាម្ចាស់ផ្ទាល់»។ នៅចំណុចនេះ ទីបំផុត ខ្ញុំក៏យល់ថា ការយកកំណើតជាមនុស្ស គឺជាការដែលព្រះជាម្ចាស់ក្លាយជាបុត្រមនុស្ស ដែលយាងមកកាន់លោកីយ៍ ដើម្បីមានព្រះបន្ទូល និងធ្វើកិច្ចការ។ សាច់ឈាមនេះមានភាពជាមនុស្សធម្មតា និងភាពជាព្រះពេញលេញ។ ទោះបីជាព្រះអង្គមើលទៅសាមញ្ញក៏ដោយ ក៏ព្រះអង្គអាចសម្ដែងចេញនូវសេចក្ដីពិត និងធ្វើកិច្ចការរបស់ព្រះជាម្ចាស់ ដើម្បីសង្គ្រោះមនុស្សជាតិបានដែរ។ នេះហើយជាព្រះគ្រីស្ទ! ខ្ញុំតែងតែហៅព្រះនាម «ព្រះយេស៊ូវគ្រីស្ទ» តែខ្ញុំមិនដែលយល់ច្បាស់ពីអត្ថន័យនៃពាក្យថា 'ព្រះគ្រីស្ទ' ឡើយ។ ខ្ញុំពិតជាល្ងង់ខ្លៅមែន!

បន្ទាប់មក បងប្រុស ព្យែរ បានអានព្រះបន្ទូលរបស់ព្រះដ៏មានគ្រប់ព្រះចេស្ដាមួយវគ្គទៀតឱ្យពួកយើងស្ដាប់៖ «កិច្ចការសង្រ្គោះមនុស្សរបស់ព្រះជាម្ចាស់មិនត្រូវបានធ្វើឡើងដោយផ្ទាល់ តាមរយៈមធ្យោបាយរបស់ព្រះវិញ្ញាណ និងជាមួយអត្តសញ្ញាណរបស់ព្រះវិញ្ញាណឡើយ ព្រោះថាមនុស្សមិនអាចប៉ះពាល់ ឬមើលឃើញព្រះវិញ្ញាណរបស់ទ្រង់ឡើយ ហើយក៏មិនអាចចូលជិតទ្រង់បានដែរ។ ប្រសិនបើទ្រង់ព្យាយាមសង្រ្គោះមនុស្សដោយផ្ទាល់ ជាព្រះវិញ្ញាណ នោះមនុស្សនឹងមិនអាចទទួលបានសេចក្តីសង្រ្គោះរបស់ទ្រង់បានឡើយ។ ប្រសិនបើព្រះជាម្ចាស់មិនពាក់សំបកក្រៅនៃមនុស្សដែលបានបង្កើតទេ នោះមនុស្សនឹងគ្មានផ្លូវទទួលបានសេចក្តីសង្រ្គោះនេះឡើយ។ ព្រោះថាមនុស្សគ្មានផ្លូវចូលទៅរកទ្រង់ទាល់តែសោះ ហើយដូចគ្នាដែរ ក៏គ្មាននរណាម្នាក់អាចចូលជិតពពករបស់ព្រះយេហូវ៉ាបាននោះដែរ។ មានតែតាមរយៈការក្លាយជាមនុស្សដែលបានបង្កើតមក ពោលគឺមានតែតាមរយៈការយកព្រះបន្ទូលរបស់ទ្រង់ដាក់ចូលទៅក្នុងសាច់ឈាម ដែលទ្រង់រៀបនឹងត្រលប់ជាសាច់ឈាមប៉ុណ្ណោះ ទើបទ្រង់អាចធ្វើការដោយផ្ទាល់ ដោយធ្វើឱ្យព្រះបន្ទូលចូលទៅក្នុងអស់អ្នកដែលដើរតាមទ្រង់។ មានតែបែបនេះទេ ទើបមនុស្សអាចស្ដាប់ឮ និងមើលឃើញព្រះបន្ទូលរបស់ទ្រង់ដោយផ្ទាល់បាន ហើយ ថែមទាំងអាចទទួលបានព្រះបន្ទូលរបស់ទ្រង់ គឺមានតែតាមមធ្យោបាយនេះប៉ុណ្ណោះ ទើបមនុស្សអាចត្រូវបានសង្រ្គោះយ៉ាងពេញលេញ។ ប្រសិនបើព្រះជាម្ចាស់មិនត្រលប់ជាសាច់ឈាមទេ នោះគ្មានសាច់ និងឈាមណាមួយនឹងអាចទទួលបានសេចក្តីសង្រ្គោះដ៏ធំបែបនេះ ហើយក៏គ្មានមនុស្សណាម្នាក់ត្រូវបានសង្រ្គោះនោះដែរ។ ប្រសិនព្រះវិញ្ញាណរបស់ព្រះជាម្ចាស់បានធ្វើការដោយផ្ទាល់នៅក្នុងចំណោមមនុស្សជាតិ នោះមនុស្សជាតិទាំងអស់នឹងត្រូវវាយផ្ដួលមិនខាន ឬពួកគេគ្មានផ្លូវទាក់ទងជាមួយព្រះជាម្ចាស់បាននោះឡើយ ពួកគេនឹងត្រូវចាប់ជាឈ្លើយរបស់សាតាំងទាំងស្រុងមិនខាន។ ការយកកំណើតលើកទីមួយ គឺជាការប្រោសលោះមនុស្សពីបាប ដើម្បីប្រោសលោះមនុស្សតាមរយៈរូបកាយជាសាច់ឈាមរបស់ព្រះយេស៊ូវគឺថា ទ្រង់បានសង្គ្រោះមនុស្សពីឈើឆ្កាង ប៉ុន្ដែនិស្ស័យសាតាំងដ៏ពុករលួយនៅតែបន្ដមាននៅខាងក្នុងមនុស្សដដែល។ ការយកកំណើតជាមនុស្សលើកទីពីរ លែងបម្រើជាតង្វាយលោះបាបទៀតហើយ ប៉ុន្តែដើម្បីសង្រ្គោះអស់អ្នកដែលត្រូវបានប្រោសលោះពីបាបយ៉ាងពេញលេញវិញ។ ការនេះត្រូវបានធ្វើឡើង ដើម្បីឱ្យអស់អ្នកណាដែលអំពើបាបរបស់ខ្លួនត្រូវបានអត់ទោស អាចទទួលបានការប្រោសលោះពីបាបរបស់ពួកគេ និងត្រូវបានញែកជាបរិសុទ្ធទាំងស្រុង ហើយសម្រេចបាននូវនិស្ស័យដែលផ្លាស់ប្រែ ហេតុដូច្នេះហើយ ពួកគេក៏អាចរំដោះខ្លួនឱ្យមានសេរីភាពពីឥទ្ធិពលនៃសេចក្តីងងឹតរបស់សាតាំង និងត្រលប់ទៅមុខបល្ល័ង្ករបស់ព្រះជាម្ចាស់វិញ។ មានតែបែបនេះទេ ទើបមនុស្សអាចត្រូវបានញែកជាបរិសុទ្ធទាំងស្រុង» («អាថ៌កំបាំងនៃការយកកំណើតជាមនុស្ស (៤)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទាប់មក គាត់បានចែករំលែកការប្រកបនេះថា៖ «ទោះបីជាកិច្ចការនៃការប្រោសលោះរបស់ព្រះអម្ចាស់យេស៊ូវ មានន័យថាអំពើបាបរបស់យើងត្រូវបានលើកទោសក៏ដោយ ក៏ធម្មជាតិរបស់សាតាំងរបស់យើង នៅតែមិនទាន់ផ្លាស់ប្ដូរដែរ។ ពួកយើងនៅតែរស់នៅតាមនិស្ស័យរបស់សាតាំង ដូចជាភាពក្រអឺតក្រទម និងការបោកបញ្ឆោត។ ពួកយើងកុហក និងបោកប្រាស់ដើម្បីតែផលប្រយោជន៍ផ្ទាល់ខ្លួន ពួកយើងដណ្ដើមកេរ្តិ៍ឈ្មោះ និងលាភសក្ការៈពីអ្នកដទៃ ហើយប្រើល្បិចទាស់នឹងគ្នាទៅវិញទៅមក។ ពួកយើងមិនអាចទប់ចិត្តមិនឱ្យសាងបាប និងទាស់ទទឹងនឹងព្រះជាម្ចាស់បានឡើយ។ ទោះបីជាយើងមើលទៅហាក់ដូចជាកំពុងធ្វើការពលិកម្ម លះបង់ខ្លួន និងរងទុក្ខក៏ដោយ តែតាមពិត ពួកយើងកំពុងតែធ្វើការដោះដូរជាមួយព្រះជាម្ចាស់ប៉ុណ្ណោះ ដោយសង្ឃឹមថានឹងទទួលបានព្រះពរនៃនគរស្ថានសួគ៌ជាការតបស្នង។ ពួកយើងមិនបានធ្វើតាមបំណងព្រះហឫទ័យព្រះជាម្ចាស់ទាល់តែសោះ។ ព្រះជាម្ចាស់បរិសុទ្ធ ហើយមនុស្សដែលកខ្វក់ និងពុករលួយដូចជាពួកយើង គឺពិតជាមិនស័ក្ដិសមនឹងចូលទៅក្នុងនគររបស់ព្រះជាម្ចាស់ឡើយ។ ព្រះជាម្ចាស់បានយកកំណើតជាមនុស្សម្ដងទៀតនៅគ្រាចុងក្រោយ ដើម្បីសង្គ្រោះមនុស្សជាតិយ៉ាងពេញលេញ រំដោះពួកយើងចេញពីអំពើបាប និងបន្សុទ្ធពួកយើង។ ព្រះអង្គសម្ដែងចេញនូវសេចក្ដីពិត ដើម្បីផ្គត់ផ្គង់ និងឃ្វាលពួកយើង ហើយព្រះអង្គលាតត្រដាង និងជំនុំជម្រះនិស្ស័យពុករលួយ និងធម្មជាតិរបស់សាតាំងរបស់យើង។ ព្រះអង្គក៏បង្ហាញពួកយើងពីផ្លូវដើម្បីផ្លាស់ប្ដូរនិស្ស័យរបស់យើងផងដែរ និងប្រាប់ពួកយើងពីរបៀបរស់នៅឱ្យមានភាពជាមនុស្សធម្មតា និងធ្វើជាមនុស្សស្មោះត្រង់ដែលគាប់ព្រះហឫទ័យព្រះអង្គ។ តាមរយៈការជួបបទពិសោធន៍នៃការជំនុំជម្រះ និងការវាយផ្ចាលពីព្រះបន្ទូលរបស់ព្រះជាម្ចាស់ ពួកយើងក៏ចាប់ផ្ដើមដឹងច្បាស់ និងស្អប់ខ្ពើមសេចក្ដីពុករលួយ និងធម្មជាតិបែបសាតាំងរបស់យើង ហើយពួកយើងប្រាថ្នាចង់ប្រែចិត្ត ព្រមទាំងប្រព្រឹត្ត និងរស់នៅស្របតាមព្រះបន្ទូលរបស់ព្រះអង្គ។ ពួកយើងបោះបង់និស្ស័យពុករលួយមួយចំនួនបន្ដិចម្ដងៗ ហើយចាប់ផ្ដើមរស់នៅឱ្យមានលក្ខណៈជាមនុស្ស។ មានតែព្រះជាម្ចាស់ដែលយកកំណើតជាមនុស្សប៉ុណ្ណោះ ទើបអាចសម្រេចរឿងនេះបាននៅក្នុងកិច្ចការរបស់ព្រះអង្គ។ ប្រសិនបើព្រះជាម្ចាស់យាងមកមានព្រះបន្ទូល និងធ្វើកិច្ចការក្នុងទម្រង់ជាវិញ្ញាណរបស់ព្រះអង្គនៅគ្រាចុងក្រោយ ដូចជាព្រះយេហូវ៉ា ព្រះអង្គនឹងមិនអាចបន្សុទ្ធ និងសង្គ្រោះមនុស្សបានឡើយ។ នេះក៏ព្រោះតែមនុស្សមិនអាចមើលឃើញ ឬស្ទាបព្រះវិញ្ញាណរបស់ព្រះជាម្ចាស់បានឡើយ ហើយពួកគេនឹងមិនយល់ពីព្រះអង្គឡើយ ប្រសិនបើព្រះអង្គមានព្រះបន្ទូលដោយផ្ទាល់ទៅកាន់ពួកគេនោះ។ លើសពីនេះទៅទៀត មនុស្សជាតិដែលពុករលួយមិនអាចចូលទៅជិតព្រះវិញ្ញាណរបស់ព្រះជាម្ចាស់បានទេ តែពួកគេនឹងត្រូវដាក់ទោស ដោយសារតែភាពកខ្វក់ និងពុករលួយរបស់ពួកគេ។ នៅក្នុងសញ្ញាចាស់បានចែងថា ព្រះយេហូវ៉ាបានលេចមកនៅលើភ្នំស៊ីណាយ ជាមួយនឹងស្នូររន្ទះ។ សាសន៍អ៊ីស្រាអែលបានឃើញផ្សែង និងផ្លេកបន្ទោរនៅលើភ្នំ ហើយបានឮស្នូររន្ទះ ព្រមទាំងសំឡេងត្រែ។ ពួកគេឈរនៅពីចម្ងាយ ហើយនិយាយទៅកាន់ ម៉ូសេ ថា៖ 'សូមលោកនិយាយមកកាន់ពួកយើងចុះ នោះពួកយើងនឹងស្ដាប់៖ តែសូមកុំឱ្យព្រះជាម្ចាស់មានបន្ទូលមកកាន់ពួកយើងឡើយ ក្រែងពួកយើងត្រូវស្លាប់' (និក្ខមនំ ២០:១៩)។ មនុស្សជាតិនៅគ្រាចុងក្រោយបានពុករលួយជាខ្លាំងដោយសារសាតាំង។ ប្រសិនបើព្រះជាម្ចាស់យាងមកធ្វើកិច្ចការជាវិញ្ញាណ នោះគ្មាននរណាម្នាក់អាចរស់រានមានជីវិតឡើយ។ ពួកយើងទាំងអស់គ្នានឹងត្រូវព្រះជាម្ចាស់ដាក់ទោស ដោយសារតែភាពកខ្វក់ និងពុករលួយរបស់យើង។ ដូច្នេះ ព្រះជាម្ចាស់បានជ្រើសរើសផ្លូវដែលមានប្រយោជន៍បំផុតក្នុងការសង្គ្រោះពួកយើង នោះគឺព្រះអង្គត្រលប់ជាសាច់ឈាម សម្ដែងចេញនូវសេចក្ដីពិត ហើយជំនុំជម្រះ និងបន្សុទ្ធមនុស្សជាតិដែលពុករលួយ។ នេះគឺជាក្ដីស្រឡាញ់ និងសេចក្ដីសង្គ្រោះដ៏អស្ចារ្យបំផុតរបស់ព្រះជាម្ចាស់សម្រាប់មនុស្សជាតិ!» ខ្ញុំរំជួលចិត្តយ៉ាងខ្លាំងនៅចំណុចនេះ ហើយខ្ញុំនិយាយដោយក្ដីរំភើបថា៖ «ពួកយើងពិតជាត្រូវការឱ្យព្រះជាម្ចាស់យកកំណើតជាបុត្រមនុស្ស ដើម្បីធ្វើកិច្ចការនៅគ្រាចុងក្រោយមែន។ នេះគឺជាសេចក្ដីសង្គ្រោះដ៏អស្ចារ្យបំផុតសម្រាប់មនុស្សជាតិដែលពុករលួយ! ខ្ញុំមិនដែលដឹងពីរបៀបដែលព្រះជាម្ចាស់ធ្វើកិច្ចការពីមុនមកទេ។ ខ្ញុំមិនបានយកចិត្តទុកដាក់ស្ដាប់ព្រះសូរសៀងរបស់ព្រះអង្គ ហើយខ្ញុំមិនអាចស្គាល់ ឬទទួលស្វាគមន៍ព្រះអង្គតាមរយៈព្រះសូរសៀងរបស់ព្រះអង្គបានឡើយ។ ខ្ញុំគ្រាន់តែរង់ចាំទាំងងងឹតងងល់ ឱ្យព្រះអម្ចាស់យាងមកដោយគង់លើពពក ហើយនាំពួកយើងឡើងទៅកាន់នគរស្ថានសួគ៌ប៉ុណ្ណោះ។ ខ្ញុំពិតជាល្ងង់ខ្លៅមែន!»

ក្រោយមក ពួកយើងបានអានព្រះបន្ទូលរបស់ព្រះដ៏មានគ្រប់ព្រះចេស្ដាជាច្រើន ហើយបានរកឃើញថា អ្វីស្រីក្រមុំមានប្រាជ្ញា អ្វីទៅជាស្រីក្រមុំល្ងង់ខ្លៅ របៀបដែលព្រះជាម្ចាស់លេចមក និងសេចក្ដីអាថ៌កំបាំងអំពីព្រះនាមរបស់ព្រះជាម្ចាស់ អំពីការយកកំណើតជាមនុស្សរបស់ព្រះអង្គ និងអំពីកិច្ចការនៃការជំនុំជម្រះរបស់ព្រះអង្គនៅគ្រាចុងក្រោយ។ ពួកយើងក៏បានយល់ថា ព្រះជាម្ចាស់ធ្វើ កិច្ចការបីដំណាក់កាល ដើម្បីសង្គ្រោះមនុស្សជាតិ គឺនៅក្នុងយុគសម័យនៃក្រឹត្យវិន័យ យុគសម័យនៃព្រះគុណ និងយុគសម័យនៃនគរព្រះ។ មានតែកិច្ចការទាំងបីដំណាក់កាលនេះប៉ុណ្ណោះ ទើបអាចសង្គ្រោះមនុស្សចេញពីអំណាចរបស់សាតាំងបានទាំងស្រុង។ ព្រះយេហូវ៉ា ព្រះអម្ចាស់យេស៊ូវ និងព្រះដ៏មានគ្រប់ព្រះចេស្ដា គឺជាព្រះតែមួយអង្គ។ ពួកយើងបានទទួលស្គាល់ថា ព្រះដ៏មានគ្រប់ព្រះចេស្ដា គឺជាព្រះអម្ចាស់យេស៊ូវដែលបានយាងត្រឡប់មកវិញ ហើយពួកយើងក៏បានទទួលយកព្រះអង្គ។ ទីបំផុត ពួកយើងបានទទួលស្វាគមន៍ព្រះអម្ចាស់ហើយ! សូមអរព្រះគុណដល់ព្រះដ៏មានគ្រប់ព្រះចេស្ដា!


៤៧. ការឆ្លុះបញ្ចាំងអំពី ការប្រកួតប្រជែងដើម្បីកេរ្តិ៍ឈ្មោះ

ដោយ ដេរិក ប្រទេសកូរ៉េខាងត្បូង

នៅឆ្នាំ ២០១៩ ខ្ញុំត្រូវបានជ្រើសរើសជាអ្នកដឹកនាំពួកជំនុំ។ នៅពេលនោះ ខ្ញុំមើលការខុសត្រូវជាចម្បងលើការងារវីដេអូ។ ដោយរៀនសូត្រពីប្រធានក្រុមមួយចំនួន ខ្ញុំក៏បានយល់ច្បាស់បន្តិចម្ដងៗពីគោលការណ៍ផលិតមួយចំនួន និងបង្កើតបានជាទស្សនៈផ្ទាល់ខ្លួន។ ក្នុងអំឡុងពេលពិភាក្សា ចំណុចខ្លះដែលខ្ញុំបានលើកឡើងទទួលបានការយល់ព្រមពីគ្រប់គ្នា។ ស្របពេលដែលវីដេអូដែលយើងបានផលិត កាន់តែល្អប្រសើរឡើងៗ បងប្អូនប្រុសស្រីមកពីពួកជំនុំផ្សេងៗ បានមករៀនសូត្រពីពួកយើង។ ខ្ញុំមានអារម្មណ៍ថាជោគជ័យយ៉ាងខ្លាំង ដោយគិតថា៖ «ខ្ញុំមិនត្រឹមតែអាចរ៉ាប់រងកិច្ចការពួកជំនុំបានប៉ុណ្ណោះទេ ខ្ញុំក៏យល់ដឹងពីការងារអាជីព និងអាចសម្គាល់ឃើញបញ្ហានានាក្នុងការផលិតវីដេអូផងដែរ។ ប្រសិនបើមានរឿងអ្វីដែលធ្វើឲ្យគ្រប់គ្នាទាល់គំនិត ពួកគេតែងតែសុំយោបល់ពីខ្ញុំ។ ជារួមមក ខ្ញុំគិតថា ខ្ញុំគឺជាអ្នកដឹកនាំដែលមានលក្ខណៈសម្បត្តិគ្រប់គ្រាន់ម្នាក់»។ ក្រោយមក បងប្រុសដែលជាដៃគូរបស់ខ្ញុំ មិនអាចរ៉ាប់រងកិច្ចការនេះបាន និងត្រូវបានដកហូតតំណែង ហើយបងស្រី លីសា បានក្លាយជាដៃគូថ្មីរបស់ខ្ញុំ ដើម្បីបំពេញកិច្ចការពួកជំនុំ។ ខ្ញុំចាប់ផ្ដើមថ្លឹងថ្លែងក្នុងចិត្តថា៖ លីសាប្រកបគ្នាអំពីសេចក្ដីពិតបានស៊ីជម្រៅជាងខ្ញុំមែន ប៉ុន្តែ ខ្ញុំបានកាន់ការងារផ្នែកវីដេអូយូរជាង និងមានបទពិសោធន៍ខ្ពស់ជាងគាត់។ គាត់មិនអាចប្រៀបនឹងជំនាញរបស់ខ្ញុំបានទេ ហើយក្នុងការនិយាយស្ដី និងការប្រព្រឹត្តរបស់គាត់ ក៏រាងយឺតយ៉ាវបន្តិចដែរ។ ជារួមមក ខ្ញុំនៅតែមានប្រៀបជាង ហើយខ្ញុំនឹងក្លាយជាអ្នកនាំមុខគេជាចម្បងនៅក្នុងការងាររបស់យើង។ ប៉ុន្តែ ស្របពេលដែល លីសា កាន់តែយល់ច្បាស់បន្តិចម្ដងៗពីកិច្ចការពួកជំនុំ ការប្រកបគ្នា និងការដោះស្រាយបញ្ហារបស់គាត់ ក៏កាន់តែមានប្រសិទ្ធភាពឡើង។ បងប្អូនប្រុសស្រីចាប់ផ្ដើមទៅរកគាត់ ពេលមានសំណួរនានា។ ពេលខ្ញុំឃើញថា លីសា ឧស្សាហ៍ព្យាយាម និងមានទំនួលខុសត្រូវក្នុងការងាររបស់នាង ហើយប្រកបគ្នាអំពីព្រះបន្ទូលរបស់ព្រះជាម្ចាស់បានជាក់ស្ដែងជាងខ្ញុំ ខ្ញុំក៏ចាប់ផ្ដើមមានអារម្មណ៍ថា រងការគំរាមកំហែងដោយមិនដឹងខ្លួន។ ហើយជាពិសេស ពេលខ្ញុំកត់សម្គាល់ឃើញថា ប្រធានក្រុមតែងតែយល់ស្របនឹងគំនិតរបស់គាត់ ខ្ញុំកាន់តែមានចិត្តច្រណែនថែមទៀត។ ប្រសិនបើរឿងរ៉ាវនៅតែបន្តបែបនេះ មិនយូរមិនឆាប់ គាត់ប្រាកដជាដណ្ដើមមុខមាត់ពីខ្ញុំមិនខាន ហើយខ្ញុំនឹងក្លាយជាមនុស្សម្នាក់ ដែលកាន់តែលែងមានសារៈសំខាន់ទៅៗ។ ខ្ញុំបានគិតថា ទុកបែបនេះមិនកើតទេ។ ខ្ញុំត្រូវតែរកវិធីធ្វើឱ្យលើសគាត់ឱ្យបាន។ បន្ទាប់ពីនោះមក ពេលពួកយើងពិភាក្សាការងារជាមួយប្រធានក្រុម ខ្ញុំតែងតែព្យាយាមបញ្ចេញគំនិតរបស់ខ្ញុំមុនគេ។

ពេលមួយ នៅពេលដែលពួកយើងកំពុងពិភាក្សាអំពីបញ្ហាវីដេអូមួយ ខ្ញុំបានផ្ដល់យោបល់របស់ខ្ញុំ ប៉ុន្តែ អ្នកផ្សេងទៀតមិនគិតថាវាជាបញ្ហាគោលការណ៍នោះទេ ដូច្នេះ ពួកគេក៏បានច្រានចោលគំនិតរបស់ខ្ញុំ ហើយប្ដូរប្រធានបទ។ ខ្ញុំមានអារម្មណ៍ថា អាម៉ាស់មុខបន្តិច។ ដើមឡើយ ខ្ញុំចង់បង្ហាញថា ខ្ញុំមានគំនិតល្អ និងមានការយល់ដឹងស៊ីជម្រៅ ចុះហេតុអ្វីបានជាខ្ញុំមិនអាចពន្យល់ឱ្យគេយល់បានអ៊ីចឹង? ខ្ញុំបែរជាគាំងនៅពេលដ៏សំខាន់បំផុតទៅវិញ។ ភាពឆ្លាតហួសរបស់ខ្ញុំ បែរជាបង្ហាញឲ្យឃើញថា ខ្ញុំមិនទាន់ដល់កម្រិតរបស់ លីសា នៅឡើយទេ។ ពេល លីសា ធ្វើការប្រកបគ្នា ខ្ញុំមានអារម្មណ៍ថាបាត់បង់មុខមាត់ទាំងស្រុង ហើយខ្ញុំកាន់តែមានចិត្តច្រណែនថែមទៀត។ ពេលមួយ បន្ទាប់ពីការពិភាក្សារួច ប្រធានក្រុមម្នាក់បានមកជួបខ្ញុំជាឯកជន ហើយនិយាយថា៖ «មួយរយៈនេះ បងហាក់ដូចជាមានអារម្មណ៍ជ្រួលច្របល់បន្តិចហើយ។ បងប្រញាប់ដណ្ដើមនិយាយមុនគេ ទាំងមិនទាន់យល់ពីអ្វីដែលកំពុងពិភាក្សាគ្នាផង ហើយវាបានរំខានដល់សង្វាក់គំនិតរបស់យើង។ បន្ទាប់មក យើងត្រូវពន្យល់រឿងគ្រប់យ៉ាងប្រាប់បងម្ដងទៀត ហើយនោះធ្វើឲ្យយឺតយ៉ាវដល់វឌ្ឍនភាពការងាររបស់យើង។ បងត្រូវតែឆ្លុះបញ្ចាំងអំពីរឿងនេះ»។ ខ្ញុំពិតជាធ្លាក់ទឹកចិត្តយ៉ាងខ្លាំង ពេលឮបែបនេះ។ កាលពីមុន គំនិតភាគច្រើនរបស់ខ្ញុំត្រូវបានគេយល់ព្រម នៅក្នុងការពិភាក្សាជាមួយប្រធានក្រុម។ ប៉ុន្តែ តាំងពី លីសា មកដល់ ឋានៈរបស់ខ្ញុំក្នុងចំណោមអ្នកដទៃបានធ្លាក់ចុះបន្តិចម្ដងៗ គ្មាននរណាខ្វល់ពីអ្វីដែលខ្ញុំនិយាយឡើយ ហើយខ្ញុំថែមទាំងបានរំខានដល់កិច្ចការពួកជំនុំទៀតផង។ ប្រសិនបើនៅតែបែបនេះទៀត តើខ្ញុំមានមុខឯណាទៅជួបគេទៀតទៅ? ខ្ញុំមិនត្រឹមតែមិនបានឆ្លុះបញ្ចាំងពីខ្លួនឯងនោះទេ ប៉ុន្តែថែមទាំងទម្លាក់កំហុសទាំងអស់ទៅលើ លីសា ទៀតផង។ អស់រយៈពេលជាច្រើនថ្ងៃ ខ្ញុំបានអន់ចិត្តពីរឿងនេះ ហើយកាន់តែមានអារម្មណ៍អស់សង្ឃឹម ហើយការងាររបស់ខ្ញុំក៏កាន់តែគ្មានប្រសិទ្ធភាពទៅៗ។ ពេលមួយ មានអ្នកដឹកនាំថ្នាក់លើម្នាក់បានមកប្រាប់ខ្ញុំថា ផ្នែកខ្លះនៃការងារដែលខ្ញុំធ្លាប់មើលការខុសត្រូវ នឹងត្រូវប្រគល់ឲ្យ លីសា វិញ។ ខ្ញុំមិនសប្បាយចិត្តនឹងរឿងនេះទេ ប៉ុន្តែខ្ញុំមិនបាននិយាយអ្វីទាំងអស់។ ខ្ញុំបានគិតថា៖ «បន្ទាប់ពីការរៀបចំសារជាថ្មីនេះ ឃើញច្បាស់ណាស់ថា លីសានឹងមើលការខុសត្រូវលើកិច្ចការពួកជំនុំភាគច្រើន ហើយខ្ញុំនឹងជាជំនួយការប៉ុណ្ណោះ។ តើអ្នកផ្សេងទៀតនឹងគិតថា ការងារនេះត្រូវប្រគល់ឲ្យគេវិញ ដោយសារតែខ្ញុំមិនអាចរ៉ាប់រងបានឬយ៉ាងណា? ខ្ញុំធ្លាប់គ្រប់គ្រង និងចូលរួមក្នុងរាល់កិច្ចការពួកជំនុំសព្វគ្រប់ទាំងអស់ ប៉ុន្តែ ពេលនេះ លីសា បានដណ្ដើមមុខមាត់របស់ខ្ញុំអស់រលីងទៅហើយ។ ដរាបណាគាត់នៅទីនេះ ខ្ញុំនឹងបន្តត្រូវគេផាត់ចោលមិនខាន»។ កាន់តែគិតអំពីរឿងនេះ ខ្ញុំកាន់តែមានអារម្មណ៍មិនល្អ។ ខ្ញុំបានត្រឡប់ទៅបន្ទប់វិញទាំងចិត្តក្តុកក្តួល។ ហើយក៏ទម្រេតខ្លួននៅលើគ្រែទាំងអារម្មណ៍ទន់ខ្សោយ ដោយមិនអាចទទួលយកតថភាពថ្មីនេះបាន។ គុណសម្បត្តិ និងសមត្ថភាពការងាររបស់ លីសា មិនមែនល្អជាងខ្ញុំនោះទេ។ ខ្ញុំក៏ធ្លាប់មើលការខុសត្រូវលើការងារវីដេអូអស់រយៈពេលយ៉ាងយូរ និងមានបទពិសោធន៍ដែរ ចុះហេតុអ្វីបានជាគាត់មានប្រៀបជាងខ្ញុំអ៊ីចឹង? ខ្ញុំមិនអាចបណ្ដោយឲ្យគេជាន់ពន្លិចបែបនេះបានទេ។ ទោះមានរឿងអ្វីក៏ដោយ ក៏ខ្ញុំត្រូវតែដណ្ដើមកេរ្តិ៍ឈ្មោះ និងឋានៈរបស់ខ្ញុំមកវិញឲ្យបានដែរ! ចាប់ពីពេលនោះមក ខ្ញុំចេះតែរង់ចាំមើលពេល លីសា ប្រព្រឹត្តិសេចក្ដីវៀចវេរក្នុងការងាររបស់គាត់ ដើម្បីឲ្យខ្ញុំអាចវាយបកយកតំណែងខ្ញុំមកវិញបាន។ ពេលមួយ លីសា មិនបានទាក់ទងមកខ្ញុំទេ ពេលដែលគាត់ទៅពិភាក្សាការងារជាមួយប្រធានក្រុម ហើយការងារក៏ត្រូវបានផ្តួចផ្ដើមឡើងដោយខ្ញុំមិនបានដឹង។ ខ្ញុំក៏បានក្ដាប់យកឱកាសនោះ ដើម្បីវាយបកដោយសម្ដីផ្លែផ្កា ចំពោះទង្វើធ្វើអ្វីស្រេចតែចិត្តរបស់គាត់។ ដោយបញ្ចេញនូវការថ្នាំងថ្នាក់ដែលកប់ទុកក្នុងចិត្តរបស់ខ្ញុំទាំងអស់។ ខ្ញុំបាននិយាយថា ខ្ញុំគ្រាន់តែមានឈ្មោះប៉ុណ្ណោះ ហើយលែងមានសិទ្ធិបញ្ចេញមតិអ្វី នៅក្នុងការងាររបស់ប្រធានក្រុមទៀតហើយ។ ពេលខ្ញុំកំពុងនិយាយ មុខរបស់ លីសា ឡើងក្រហមច្បាស់។ ទោះបីជាបានប្រើឱកាសនេះដើម្បីបញ្ចេញការថ្នាំងថ្នាក់របស់ខ្ញុំក៏ដោយ ក៏ក្នុងចិត្តខ្ញុំនៅតែមានអារម្មណ៍ងងឹតងងល់យ៉ាងខ្លាំងដដែល។ ប្រហែលនៅពេលនោះ អ្នកដឹកនាំរបស់យើងបានរៀបចំគម្រោងមួយ ប៉ុន្តែដោយសារមូលហេតុមួយចំនួន វាមានវឌ្ឍនភាពតិចតួចណាស់។ តាមពិតទៅ ខ្ញុំមានពេលច្រើនណាស់ដើម្បីជួយក្នុងគម្រោងនេះ ប៉ុន្តែខ្ញុំគិតថា៖ «លីសា គឺជាអ្នកមើលការខុសត្រូវចម្បងសម្រាប់គម្រោងនេះ ដូច្នេះ ទោះបីជាបានល្អ ក៏ខ្ញុំមិនបានស្នាដៃអ្វីពីវាដែរ។ ទុកឲ្យ លីសា អ្នកធ្វើវាទៅចុះ។ វាកាន់តែល្អទៅទៀត បើគាត់បរាជ័យនោះ ពោលគឺ បែបនោះ មនុស្សគ្រប់គ្នានឹងលែងឲ្យតម្លៃគាត់មិនខាន»។ ក្នុងអំឡុងពេលនោះ ខ្ញុំចេះតែប្រកួតប្រជែងដណ្ដើមកេរ្តិ៍ឈ្មោះឥតឈប់។ ខ្ញុំមិនមានបន្ទុកអ្វីនៅក្នុងកិច្ចការពួកជំនុំទេ ហើយគ្រាន់តែធ្វើបង្គ្រប់កិច្ចប៉ុណ្ណោះ។ ខ្ញុំក៏មិនអាចដោះស្រាយបញ្ហានៅក្នុងការងារបានដែរ ហើយបញ្ហាកាន់តែច្រើនឡើងៗ បានកើតឡើងនៅក្នុងការងាររបស់ខ្ញុំ។ ប្រឈមមុខនឹងរឿងនេះ ខ្ញុំមិនបានឆ្លុះបញ្ចាំងពីខ្លួនឯងទេ ហើយបែរជាកាន់តែមួម៉ៅក្ដៅក្រហាយទៅវិញ។ ខ្ញុំតែងតែចាប់កំហុសអ្នកដទៃ ហើយខឹងសម្បារដាក់ពួកគេ ដែលរំខានដល់ការងារ។ ពេលអ្នកដឹកនាំថ្នាក់លើបានដឹង គាត់ក៏បានប្រកបគ្នាជាមួយខ្ញុំ ហើយលាតត្រដាងពីបញ្ហារបស់ខ្ញុំ។ ប៉ុន្តែនៅក្នុងចិត្ត ខ្ញុំបានប្រកែកថា៖ «ខ្ញុំមិនមែនជាមនុស្សតែម្នាក់ ដែលទទួលខុសត្រូវចំពោះការងារដែលមិនទទួលបានលទ្ធផលនោះទេ។ ហេតុអ្វីបានជាសំដៅតែលើខ្ញុំអ៊ីចឹង?» ខ្ញុំមិនត្រឹមតែមិនស្គាល់ពីខ្លួនឯងទាល់តែសោះប៉ុណ្ណោះទេ ប៉ុន្តែ ថែមទាំងទម្លាក់កំហុសទាំងអស់ទៅលើ លីសា ទៀតផង។ ខ្ញុំក៏បានត្អូញត្អែរថា ប្រធានក្រុមក៏មិនបានធ្វើការតាមគោលការណ៍ដែរ។ បន្ទាប់ពីខ្ញុំមិនព្រមទទួលយកការប្រកបគ្នាជាច្រើនដងរបស់អ្នកដឹកនាំ និងមិនបានធ្វើការងារជាក់ស្តែង គាត់ក៏បានដកហូតតំណែងខ្ញុំ។ បន្ទាប់ពីត្រូវបានដកហូតតំណែង ខ្ញុំមានអារម្មណ៍ថាទទេស្អាតក្នុងចិត្ត ឈឺចាប់ និងអវិជ្ជមានយ៉ាងខ្លាំង។ ដូច្នេះ ខ្ញុំបានអធិដ្ឋានទៅកាន់ព្រះជាម្ចាស់ ដោយទូលសូមទ្រង់ណែនាំខ្ញុំ ឲ្យរៀនសូត្រពីស្ថានភាពនេះ។

ក្រោយមក ខ្ញុំបានអានអត្ថបទព្រះបន្ទូលរបស់ព្រះជាម្ចាស់ពីរវគ្គ ដែលធ្វើឲ្យខ្ញុំមានការស្គាល់ពីខ្លួនឯងខ្លះៗ។ ព្រះដ៏មានគ្រប់ព្រះចេស្ដាមានបន្ទូលថា៖ «តើអ្វីទៅជាបាវចនារបស់ពួកទទឹងនឹងព្រះគ្រីស្ទ មិនថាពួកគេស្ថិតនៅក្នុងក្រុមណាក៏ដោយ? សូមចែករំលែកគំនិតរបស់អ្នករាល់គ្នា។ (ការប្រយុទ្ធជាមួយមនុស្សដទៃ និងជាមួយស្ថានសួគ៌ គឺជាប្រភពនៃភាពសប្បាយរីករាយគ្មានទីបញ្ចប់។) តើនេះមិនមែនឆ្កួតទេឬ? នេះគឺឆ្កួតមែនហើយ។ តើមានអ្វីផ្សេងទៀតទេ? (ឱព្រះជាម្ចាស់ តើពួកគេមិនគិតថា៖ 'នៅក្នុងសកលលោកទាំងមូល មានតែខ្ញុំម្នាក់ប៉ុណ្ណោះដែលសោយរាជ្យខ្ពស់ឧត្តម' ទេឬ? ពោលគឺ ពួកគេចង់ក្លាយជាអ្នកខ្ពង់ខ្ពស់បំផុត ហើយមិនថាពួកគេនៅជាមួយនរណាទេ ពួកគេតែងតែចង់យកឈ្នះអ្នកទាំងនោះជានិច្ច។) នេះគឺជាគំនិតមួយក្នុងចំណោមគំនិតនានារបស់ពួកគេ។ តើមានអ្វីផ្សេងទៀតទេ? (ឱព្រះជាម្ចាស់ ខ្ញុំនឹកឃើញពាក្យមួយឃ្លាថា៖ 'អ្នកឈ្នះគឺជាស្ដេច'។ ខ្ញុំគិតថា ពួកគេតែងតែចង់ខ្ពង់ខ្ពស់ជាងអ្នកដទៃ និងលេចធ្លោ មិនថាពួកគេនៅទីណាក៏ដោយ ហើយពួកគេខិតខំប្រឹងប្រែងដើម្បីក្លាយជាអ្នកខ្ពង់ខ្ពស់បំផុត។) អ្វីភាគច្រើនដែលអ្នករាល់គ្នាបាននិយាយ សុទ្ធតែជាប្រភេទនៃគំនិត ចូរសាកល្បងយកប្រភេទនៃឥរិយាបថមកពណ៌នាពួកគេវិញមើល៍។ ពួកទទឹងនឹងព្រះគ្រីស្ទមិនប្រាកដថាចង់កាន់កាប់តំណែងខ្ពស់បំផុត មិនថាពួកគេនៅទីណានោះទេ។ រាល់ពេលដែលពួកគេទៅកន្លែងណាមួយ ពួកគេមាននិស្ស័យ និងផ្នត់គំនិតមួយដែលជំរុញឱ្យពួកគេធ្វើសកម្មភាព។ តើផ្នត់គំនិតនេះគឺជាអ្វី? វាគឺ 'ខ្ញុំត្រូវតែប្រកួតប្រជែង! ប្រកួតប្រជែង! ប្រកួតប្រជែង!' ហេតុអ្វីបានជាមានពាក្យ 'ប្រកួតប្រជែង' ដល់ទៅបីដង ហេតុអ្វីមិនប្រើពាក្យ 'ប្រកួតប្រជែង' តែម្ដងទៅ? (ការប្រកួតប្រជែងបានក្លាយជាជីវិតរបស់ពួកគេ វាគឺជាអ្វីដែលពួកគេពឹងផ្អែកដើម្បីរស់។) នេះជានិស្ស័យរបស់ពួកគេ។ ពួកគេកើតមកមាននិស្ស័យដែលក្រអឺតក្រទមយ៉ាងខ្លាំង និងពិបាកនឹងទប់ស្កាត់ ពោលគឺ ចាត់ទុកខ្លួនឯងថាគ្មាននរណាប្រៀបផ្ទឹមបាន និងលើកតម្កើងខ្លួនឯងជ្រុលហួសហេតុ។ គ្មាននរណាម្នាក់អាចទប់ស្កាត់និស្ស័យដ៏ក្រអឺតក្រទមយ៉ាងខ្លាំងរបស់ពួកគេនេះបានឡើយ សូម្បីតែពួកគេផ្ទាល់ក៏មិនអាចគ្រប់គ្រងវាបានដែរ។ ដូច្នេះ ជីវិតរបស់ពួកគេគឺមានតែការប្រយុទ្ធ និងការប្រកួតប្រជែងប៉ុណ្ណោះ។ តើពួកគេប្រយុទ្ធ និងប្រកួតប្រជែងដើម្បីអ្វី? ច្បាស់ណាស់ ពួកគេប្រកួតប្រជែងដើម្បីកេរ្តិ៍ឈ្មោះ លាភសក្ការៈ ឋានៈ មុខមាត់ និងផលប្រយោជន៍ផ្ទាល់ខ្លួនរបស់ពួកគេ។ មិនថាពួកគេត្រូវប្រើវិធីសាស្ត្រអ្វីក៏ដោយ ដរាបណាមនុស្សគ្រប់គ្នាចុះចូលនឹងពួកគេ ហើយដរាបណាពួកគេទទួលបានផលប្រយោជន៍ និងឋានៈសម្រាប់ខ្លួនឯង នោះពួកគេបានសម្រេចគោលដៅរបស់ពួកគេហើយ។ ឆន្ទៈរបស់ពួកគេក្នុងការប្រកួតប្រជែង មិនមែនជាការសប្បាយបណ្ដោះអាសន្នឡើយ វាគឺជាប្រភេទនៃនិស្ស័យដែលកើតចេញពីធម្មជាតិបែបសាតាំង។ វាប្រៀបដូចជានិស្ស័យរបស់នាគដ៏ធំមានសម្បុរក្រហម ដែលប្រយុទ្ធជាមួយស្ថានសួគ៌ ប្រយុទ្ធជាមួយផែនដី និងប្រយុទ្ធជាមួយមនុស្សអ៊ីចឹង។ ចុះនៅពេលដែលពួកទទឹងនឹងព្រះគ្រីស្ទប្រយុទ្ធ និងប្រកួតប្រជែងជាមួយអ្នកដទៃនៅក្នុងពួកជំនុំ តើពួកគេចង់បានអ្វី? ដោយគ្មានការសង្ស័យឡើយ គឺពួកគេកំពុងប្រកួតប្រជែងដើម្បីកេរ្តិ៍ឈ្មោះ និងឋានៈ។ ប៉ុន្តែ ប្រសិនបើពួកគេទទួលបានឋានៈ តើវាមានប្រយោជន៍អ្វីដល់ពួកគេ? តើវាមានប្រយោជន៍អ្វីដល់ពួកគេ ប្រសិនបើអ្នកដទៃស្ដាប់តាម កោតសរសើរ និងថ្វាយបង្គំពួកគេនោះ? សូម្បីតែពួកទទឹងនឹងព្រះគ្រីស្ទខ្លួនឯង ក៏មិនអាចពន្យល់ពីរឿងនេះបានដែរ។ តាមការពិត ពួកគេចូលចិត្តសោយសុខនឹងកេរ្តិ៍ឈ្មោះ និងឋានៈ ចូលចិត្តឱ្យមនុស្សគ្រប់គ្នាញញឹមដាក់ពួកគេ ហើយទទួលបានការស្វាគមន៍ដោយការបញ្ជោរ និងការអែបអប។ ដូច្នេះ រាល់ពេលដែលអាទទឹងនឹងព្រះគ្រីស្ទទៅកាន់ពួកជំនុំណាមួយ គេធ្វើរឿងតែមួយគត់៖ គឺប្រយុទ្ធ និងប្រកួតប្រជែងនឹងអ្នកដទៃ។ ទោះបីជាគេដណ្ដើមបានអំណាច និងឋានៈក៏ដោយ ក៏គេមិនទាន់បញ្ចប់ត្រឹមនេះដែរ។ ដើម្បីការពារឋានៈរបស់គេ និងធានាឱ្យបាននូវអំណាចរបស់គេ គេបន្តប្រយុទ្ធ និងប្រកួតប្រជែងនឹងអ្នកដទៃ។ គេនឹងធ្វើបែបនេះរហូតដល់គេស្លាប់។ ដូច្នេះ ទស្សនវិជ្ជារបស់ពួកទទឹងនឹងព្រះគ្រីស្ទគឺ 'ដរាបណាអ្នកនៅមានជីវិត កុំឈប់ប្រយុទ្ធឱ្យសោះ'។ ប្រសិនបើមានមនុស្សអាក្រក់បែបនេះនៅក្នុងពួកជំនុំ តើវានឹងរំខានដល់បងប្អូនប្រុសស្រីដែរឬទេ? ឧទាហរណ៍៖ ឧបមាថាមនុស្សគ្រប់គ្នាកំពុងហូប និងផឹកព្រះបន្ទូលរបស់ព្រះជាម្ចាស់ និងប្រកបគ្នាអំពីសេចក្ដីពិតយ៉ាងស្ងៀមស្ងាត់ ហើយបរិយាកាសមានភាពស្ងប់ស្ងាត់ និងមានអារម្មណ៍រីករាយ។ នៅពេលនេះ អាទទឹងនឹងព្រះគ្រីស្ទនឹងពុះកញ្ជ្រោលដោយសេចក្ដីមិនពេញចិត្ត។ គេនឹងក្លាយជាច្រណែននឹងអស់អ្នកដែលកំពុងប្រកបគ្នាអំពីសេចក្ដីពិត ហើយស្អប់អ្នកទាំងនោះ។ គេនឹងចាប់ផ្ដើមវាយប្រហារ និងធ្វើការវិនិច្ឆ័យលើអ្នកទាំងនោះ។ តើនេះមិនមែនជាការរំខានដល់បរិយាកាសដ៏ស្ងប់ស្ងាត់នេះទេឬ? គេគឺជាមនុស្សអាក្រក់ដែលមកដើម្បីរំខាន និងធ្វើឱ្យអ្នកដទៃខ្ពើមរអើម។ នេះហើយជាលក្ខណៈរបស់ពួកទទឹងនឹងព្រះគ្រីស្ទ។ ជួនកាល ពួកទទឹងនឹងព្រះគ្រីស្ទមិនមែនកំពុងស្វែងរកការបំផ្លាញ ឬការយកឈ្នះលើអស់អ្នកដែលពួកគេប្រកួតប្រជែង និងបង្ក្រាបនោះទេ ដរាបណាពួកគេទទួលបានកេរ្តិ៍ឈ្មោះ ឋានៈ ភាពអំនួត និងមោទនភាព ហើយធ្វើឱ្យមនុស្សកោតសរសើរពួកគេ នោះពួកគេបានសម្រេចគោលដៅរបស់ខ្លួនហើយ» (ដកស្រង់ពី «ចំណុចទីប្រាំបួន (ផ្នែកទីបី)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ «នៅពេលដែលអ្នកកាន់តែដណ្ដើមយកកេរ្តិ៍ឈ្មោះ ផលប្រយោជន៍ និងឋានៈ នោះចិត្តរបស់អ្នកនឹងកាន់តែងងឹត។ នៅពេលដែលអ្នកកាន់តែដណ្ដើមយករបស់ទាំងនោះ នោះសេចក្ដីច្រណែន និងសេចក្ដីស្អប់របស់អ្នកចំពោះអ្នកដទៃ នឹងកាន់តែធំឡើង។ អ្នកនឹងកាន់តែចង់ប្រជែងយករបស់ទាំងនោះ ហើយនៅពេលដែលអ្នកមិនទទួលបានរបស់ទាំងនោះទេ អ្នកនឹងកាន់តែមានអារម្មណ៍ស្អប់។ នៅពេលដែលអ្នកកាន់តែមានអារម្មណ៍ស្អប់ នោះភាពងងឹតនឹងកាន់តែខ្លាំងនៅក្នុងចិត្តរបស់អ្នក ការបំពេញភារកិច្ចរបស់អ្នកនឹងកាន់តែអាក្រក់ទៅៗ ហើយនៅពេលដែលការបំពេញភារកិច្ចរបស់អ្នកកាន់តែអាក្រក់ នោះដំណាក់របស់ព្រះជាម្ចាស់កាន់តែមិនអាចប្រើប្រាស់អ្នកបាន។ នេះគឺជាវដ្ដដ៏អាក្រក់ដែលផ្សារភ្ជាប់គ្នា។ ប្រសិនបើអ្នកមិនដែលបំពេញភារកិច្ចរបស់អ្នកឱ្យបានល្អទេនោះ អ្នកនឹងត្រូវបានជម្រុះចោលបន្តិចម្ដងៗ» («មានតែបោះចោលនូវនិស្ស័យពុករលួយរបស់ខ្លួនចេញទេ ទើបមនុស្សម្នាក់អាចទទួលបានសេរីភាព និងការដោះលែង» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ដោយសញ្ជឹងគិតអំពីព្រះបន្ទូលរបស់ព្រះជាម្ចាស់ ខ្ញុំបាននឹកឃើញដល់រាល់ឥរិយាបថរបស់ខ្ញុំក្នុងការប្រកួតប្រជែងដណ្ដើមកេរ្តិ៍ឈ្មោះ។ អ្វីដែលខ្ញុំបានបញ្ចេញឲ្យឃើញ គឺដូចគ្នាបេះបិទទៅនឹងនិស្ស័យរបស់ពួកអាទទឹងនឹងព្រះគ្រីស្ទ ដែលព្រះជាម្ចាស់បានលាតត្រដាងអ៊ីចឹង។ តាំងពីពេលដែលខ្ញុំឃើញថា លីសា ទទួលបានលទ្ធផលល្អជាងខ្ញុំ ហើយទទួលបានការគោរពពីបងប្អូនប្រុសស្រីមក ខ្ញុំមានកម្លាំងជំរុញចិត្តយ៉ាងពុះកញ្ជ្រោលលាក់ទុកក្នុងខ្លួន ដើម្បីបញ្ជាក់ថា គាត់មិនមែនល្អជាងខ្ញុំនោះទេ ដូច្នេះខ្ញុំមិនអាចចាញ់គាត់បានឡើយ។ អ្វីដែលខ្ញុំអាចគិតដល់នោះគឺ របៀបត្រឡប់ស្ថានការណ៍ ដើម្បីយកឈ្នះគាត់វិញប៉ុណ្ណោះ។ ពេលពិភាក្សាការងារ ខ្ញុំកាត់សម្ដីគេ ដើម្បីបញ្ចេញទស្សនៈរបស់ខ្ញុំ គ្រាន់តែចង់ធ្វើឱ្យខ្លួនឯងលេចធ្លោ និងចង់មានប្រៀបលើ លីសា ប៉ុណ្ណោះ។ ដោយមិនបានគិតសូម្បីតែបន្តិចថា តើវាអាចប៉ះពាល់ដល់ការងាររបស់យើងយ៉ាងណា។ ហើយនៅពេលដែលអ្នកដឹកនាំថ្នាក់លើ បានប្រគល់ផ្នែកខ្លះនៃការងាររបស់ខ្ញុំទៅឲ្យ លីសា វិញ ខ្ញុំកាន់តែមានចិត្តច្រណែនខ្លាំងឡើង ដោយគិតថា គាត់បានដណ្ដើមមុខមាត់របស់ខ្ញុំអស់ហើយ។ បន្ទាប់មក ចេតនាដ៏ព្យាបាទរបស់ខ្ញុំក៏ចាប់ផ្ដើមលេចឡើង ពោលគឺ ខ្ញុំបានចាប់ផ្ដើមស្វែងរកឱកាស ដើម្បីចាប់កំហុសលើសេចក្ដីវៀចវេរ និងការធ្វេសប្រហែសរបស់ លីសា និងបញ្ចេញនូវការថ្នាំងថ្នាក់ក្នុងចិត្តរបស់ខ្ញុំ គ្រាន់តែដើម្បីសម្រេចគោលដៅរបស់ខ្ញុំប៉ុណ្ណោះ ទោះបីជាខ្ញុំបាននាំផលអាក្រក់ដល់គាត់កម្រិតណាក៏ដោយ។ នៅពេលដែលគម្រោងជាក់លាក់មួយមិនមានវឌ្ឍនភាព ទោះបីជាឃើញយ៉ាងច្បាស់ថាបញ្ហានៅត្រង់ណា ហើយមានពេលជួយក៏ដោយ ក៏ខ្ញុំមិនចង់ខ្វល់ខ្វាយពីវាដែរ ដោយដឹងថា លីសា គឺជាអ្នកមើលការខុសត្រូវស្រាប់ទៅហើយ។ ខ្ញុំថែមទាំងសង្ឃឹមថា គាត់នឹងបរាជ័យ ហើយបាត់បង់មុខមាត់ទៀតផង។ ខ្ញុំឃើញថា ខ្ញុំមានបំណងប្រាថ្នាខ្លាំងពេកទៅលើកេរ្តិ៍ឈ្មោះ និងឋានៈ គ្មានសេចក្ដីសប្បុរស ហើយមិនបានការពារកិច្ចការពួកជំនុំទាល់តែសោះ។ ខ្ញុំកំពុងតែប្រកួតប្រជែងដណ្ដើមកេរ្តិ៍ឈ្មោះ ដោយតែងតែព្យាយាមចង់ចាញ់ចង់ឈ្នះអ្នកដទៃ ហើយមិនបានយកចិត្តទុកដាក់លើភារកិច្ចរបស់ខ្ញុំឡើយ។ ការងារដែលខ្ញុំមើលការខុសត្រូវ ស្ទើរតែជាប់គាំងទាំងស្រុងទៅហើយ ហើយរូបខ្ញុំក៏បានធ្លាក់ចូលទៅក្នុងសេចក្ដីងងឹតដែរ។ «ការប្រកួតប្រជែង» នេះ បានធ្វើឲ្យខ្ញុំជាប់ផុងនៅក្នុងវដ្ដដ៏អាក្រក់មួយ។ ដូចដែលព្រះជាម្ចាស់មានព្រះបន្ទូលអ៊ីចឹង «ប្រសិនបើអ្នកមិនដែលបំពេញភារកិច្ចរបស់អ្នកឱ្យបានល្អទេនោះ អ្នកនឹងត្រូវបានជម្រុះចោលបន្តិចម្ដងៗ»។ ខ្ញុំបានធ្វើឲ្យកិច្ចការពួកជំនុំមានភាពវឹកវរ ហើយថែមទាំងមិនបានគិតចង់ឆ្លុះបញ្ចាំងពីខ្លួនឯងទៀតផង។ ប្រសិនបើខ្ញុំនៅតែបន្តធ្វើបែបនេះទៀត មិនដឹងថាខ្ញុំអាចនឹងមានឥរិយាបថរំខានអ្វីខ្លះទៀតនោះទេ។ អាក្រក់បំផុតនោះ ខ្ញុំថែមទាំងអាចត្រូវបានគេជម្រុះចោលទៀតផង។ សំណាងហើយ ដែលការដកហូតតំណែងនោះ បានបញ្ឈប់អំពើអាក្រក់របស់ខ្ញុំទាន់ពេលវេលា។ នេះគឺជាការដែលព្រះជាម្ចាស់ប្រទានឱកាសដល់ខ្ញុំ ដើម្បីឆ្លុះបញ្ចាំងពីខ្លួនឯង និងស្គាល់ពីខ្លួនឯង ហើយក៏ជាការលួសកាត់ខ្ញុំ ចំពោះបំណងប្រាថ្នា និងមហិច្ឆិតារបស់ខ្ញុំក្នុងការដេញតាមកេរ្តិ៍ឈ្មោះ លាភសក្ការៈ និងឋានៈផងដែរ។ ខ្ញុំបានដឹងថា នេះគឺជាសេចក្ដីសង្គ្រោះរបស់ព្រះជាម្ចាស់ និងជាវិធីដែលទ្រង់ការពារខ្ញុំ។ ខ្ញុំបានអរព្រះគុណព្រះជាម្ចាស់ ហើយសភាពរបស់ខ្ញុំក៏កាន់តែប្រសើរឡើងយ៉ាងខ្លាំង។ ខ្ញុំបានតាំងចិត្តផ្ទាល់ខ្លួនថា នឹងបំពេញភារកិច្ចរបស់ខ្ញុំដោយការបន្ទាបខ្លួន។ ហើយឈប់ប្រកួតប្រជែងដណ្ដើមកេរ្តិ៍ឈ្មោះទៀតហើយ។

បន្ទាប់ពីនោះមក ខ្ញុំបានអានប៉ះអត្ថបទព្រះបន្ទូលរបស់ព្រះជាម្ចាស់មួយវគ្គទៀត៖ «ពួកទទឹងនឹងព្រះគ្រីស្ទចាត់ទុកឋានៈ និងកេរ្តិ៍ឈ្មោះរបស់ខ្លួនសំខាន់ជាងអ្វីទាំងអស់។ មនុស្សទាំងនេះមិនគ្រាន់តែបោកបញ្ឆោត មានល្បិចកល និងទុច្ចរិតប៉ុណ្ណោះទេ ប៉ុន្តែពួកគេក៏មានធម្មជាតិកាចសាហាវខ្លាំងបំផុតផងដែរ។ នៅពេលដែលពួកគេដឹងថា ឋានៈរបស់ពួកគេកំពុងជួបហានិភ័យ ឬនៅពេលដែលពួកគេបាត់បង់កន្លែងនៅក្នុងចិត្តមនុស្ស នៅពេលដែលពួកគេបាត់បង់ការគាំទ្រ និងការស្រឡាញ់ពេញចិត្តពីមនុស្ស នៅពេលដែលមនុស្សលែងគោរពស្រឡាញ់ពួកគេ ហើយពួកគេបានធ្លាក់ទៅក្នុងសេចក្ដីអាម៉ាស់ តើពួកគេធ្វើអ្វីខ្លះ? ពួកគេប្រែជាប្រទូសរ៉ាយមួយរំពេច។ ឱ្យតែពួកគេបាត់បង់ឋានៈភ្លាម ពួកគេមិនព្រមបំពេញភារកិច្ចណាមួយទេ គ្រប់យ៉ាងដែលពួកគេធ្វើ គឺធ្វើឱ្យតែរួចពីដៃ ហើយពួកគេគ្មានចំណាប់អារម្មណ៍ចង់ធ្វើអ្វីឡើយ។ ប៉ុន្តែ នេះមិនមែនជាការបើកបង្ហាញដ៏អាក្រក់បំផុតឡើយ។ តើការបើកបង្ហាញដ៏អាក្រក់បំផុតជាអ្វីទៅ? ឱ្យតែមនុស្សទាំងនេះបាត់បង់ឋានៈរបស់ខ្លួនភ្លាម និងគ្មាននរណាម្នាក់គោរពពួកគេ ហើយគ្មាននរណាម្នាក់ត្រូវបានពួកគេបំភាន់ទៀត នោះចិត្តស្អប់ ចិត្តឈ្នានីស និងការសងសឹកចាប់ផ្ដើមលេចចេញមក។ ពួកគេមិនត្រឹមតែគ្មានចិត្តកោតខ្លាចព្រះជាម្ចាស់ប៉ុណ្ណោះទេ តែក៏គ្មានការចុះចូលសូម្បីបន្តិចសោះឡើយ។ ជាងនេះទៅទៀត នៅក្នុងដួងចិត្តរបស់ពួកគេ ពួកគេស្អប់ដំណាក់របស់ព្រះជាម្ចាស់ ពួកជំនុំ ព្រមទាំងអ្នកដឹកនាំ និងអ្នកធ្វើការមិនខាន។ ពួកគេបន់ឱ្យតែកិច្ចការនៃពួកជំនុំជួបបញ្ហា ឬជាប់គាំងទេ។ ពួកគេចង់សើចចំអកដាក់ពួកជំនុំ និងដាក់បងប្អូនប្រុសស្រី។ ពួកគេក៏ស្អប់អ្នកដែលដេញតាមសេចក្តីពិត និងកោតខ្លាចព្រះជាម្ចាស់ផងដែរ។ ពួកគេវាយប្រហារ និង ចំអកឡកឡាយដាក់អ្នកណាដែលស្មោះត្រង់នឹងភារកិច្ចរបស់ខ្លួន និងព្រមលះបង់។ នេះគឺជានិស្ស័យរបស់ពួកទទឹងនឹងព្រះគ្រីស្ទ។ តើនេះមិនកាចសាហាវទេឬអី? អ្នកទាំងអស់នេះគឺជាមនុស្សអាក្រក់យ៉ាងប្រាកដ ហើយពួកទទឹងនឹងព្រះគ្រីស្ទមានសារជាតិជាមនុស្សអាក្រក់។ សូម្បីតែនៅពេលដែលការជួបជុំត្រូវបានធ្វើឡើងតាមអនឡាញក៏ដោយ ប្រសិនបើពួកគេឃើញថាសេវាអ៊ីនធឺណិតដើរល្អ ពួកគេនឹងដាក់បណ្ដាសាស្ងាត់ៗ ហើយនិយាយក្នុងចិត្តថា៖ 'បន់ឱ្យតែដាច់សេវាទៅ! បន់ឱ្យតែដាច់សេវាទៅ! យកល្អ កុំឱ្យមាននរណាម្នាក់អាចស្ដាប់ឮសេចក្ដីអធិប្បាយទាំងនេះអី!' តើមនុស្សទាំងនេះជាអ្វីទៅ? (ជាពួកអារក្ស។) ពួកគេគឺជាពួកអារក្ស! ពួកគេប្រាកដណាស់ថាមិនមែនជារាស្ដ្រនៃដំណាក់របស់ព្រះជាម្ចាស់ឡើយ» (ដកស្រង់ពី «ចំណុចទីប្រាំបួន (ផ្នែកទីពីរ)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ ព្រះជាម្ចាស់បានលាតត្រដាងឱ្យឃើញថា ធម្មជាតិរបស់ពួកអាទទឹងនឹងព្រះគ្រីស្ទ គឺកាចសាហាវ។ ពេលដែលពួកគេបាត់បង់ឋានៈរបស់ពួកគេ និងការគាំទ្រពីអ្នកដទៃភ្លាម ពួកគេមិនត្រឹមតែចាប់ផ្ដើមធ្វើបង្គ្រប់កិច្ចនៅក្នុងភារកិច្ចរបស់ពួកគេប៉ុណ្ណោះទេ ពួកគេថែមទាំងក្លាយជាមនុស្សមានចិត្តស្អប់ខ្ពើម ច្រណែន និងសងសឹកទៀតផង។ ដោយប្រាថ្នាចង់ឲ្យមានបញ្ហាកើតឡើងនៅក្នុងកិច្ចការពួកជំនុំ ដើម្បីឲ្យពួកគេអាចសើចចំអកដោយចិត្តព្យាបាទ ចំពោះដំណាក់របស់ព្រះជាម្ចាស់ និងអ្នកដទៃទៀត។ ខ្ញុំបានឃើញថា ឥរិយាបថរបស់ខ្ញុំគឺដូចគ្នាបេះបិទ ទៅនឹងអ្វីដែលព្រះជាម្ចាស់បានលាតត្រដាងអ៊ីចឹង។ ពេលខ្ញុំឮថា មានបញ្ហាកើតឡើងនៅក្នុងការងារដែល លីសា កំពុងមើលការខុសត្រូវ ហើយគាត់ត្រូវបានគេលួសកាត់ ខ្ញុំបានលួចអរក្នុងចិត្ត ហើយទន្ទឹងរង់ចាំយ៉ាងអន្ទះសា ឲ្យមានបញ្ហាធ្ងន់ធ្ងរកើតឡើងនៅក្នុងការងារវីដេអូ ដែលនឹងធ្វើឲ្យ លីសា ត្រូវបានគេដកហូតតំណែង ដើម្បីឲ្យខ្ញុំអាចជំនួសតំណែងគាត់បាន។ ពេលខ្ញុំឮថា សភាពរបស់ លីសា បានប្រសើរឡើង អ្នកផ្សេងទៀតបានរៀនសូត្រអ្វីមួយ ហើយកិច្ចការពួកជំនុំបានវិលមករកភាពល្អប្រសើរវិញនោះ ខ្ញុំបែរជាមិនសប្បាយចិត្តទៅវិញ។ ខ្ញុំពិតជាកំពុងតែបញ្ចេញឲ្យឃើញ នូវនិស្ស័យរបស់ពួកអាទទឹងនឹងព្រះគ្រីស្ទមែន! មានតែពួកអាទទឹងនឹងព្រះគ្រីស្ទ ពួកអារក្ស និងសាតាំងទេ ដែលស្អប់ព្រះជាម្ចាស់ និងសេចក្ដីពិត ដោយសង្ឃឹមថា កិច្ចការពួកជំនុំនឹងជាប់គាំងទាំងស្រុង មនុស្សគ្រប់គ្នានឹងក្លាយជាអវិជ្ជមាន បោះបង់ភារកិច្ចរបស់ពួកគេ បាត់បង់សេចក្ដីសង្គ្រោះរបស់ព្រះជាម្ចាស់ ហើយចុងក្រោយ ធ្លាក់ទៅក្នុងនរកជាមួយពួកគេ។ ទោះបីជាខ្ញុំជាសមាជិកម្នាក់នៃពួកជំនុំ ដែលទទួលបានការស្រោចស្រព និងការផ្គត់ផ្គង់យ៉ាងច្រើន ពីព្រះបន្ទូលរបស់ព្រះជាម្ចាស់ក៏ដោយ ខ្ញុំបែរជាស្វែងរកកេរ្តិ៍ឈ្មោះ និងឋានៈ ជំនួសឲ្យសេចក្ដីពិត បានបង្អាក់ដល់កិច្ចការពួកជំនុំ ហើយមិនព្រមប្រែចិត្តទៅវិញ។ ហើយដោយសារតែចំណង់ចង់បានឋានៈរបស់ខ្ញុំមិនត្រូវបានបំពេញ ខ្ញុំសង្ឃឹមថានឹងមានបញ្ហាកើតឡើងនៅក្នុងកិច្ចការពួកជំនុំ ដើម្បីកុំឲ្យ លីសា មើលទៅល្អជាងខ្ញុំ។ ទាំងនេះគឺជាគំនិតដ៏ព្យាបាទ និងថោកទាបបំផុត។ មនុស្សនៅក្នុងដំណាក់របស់ព្រះជាម្ចាស់ គួរតែមានចិត្តតែមួយជាមួយព្រះជាម្ចាស់។ ពេលឃើញមនុស្សកាន់តែច្រើនដេញតាមសេចក្ដីពិត បំពេញភារកិច្ចរបស់ពួកគេឲ្យបានល្អ និងចេះគិតពីព្រះហឫទ័យរបស់ព្រះជាម្ចាស់ ពួកគេមានអារម្មណ៍សប្បាយចិត្ត។ ពេលកិច្ចការពួកជំនុំត្រូវរាំងស្ទះ ពួកគេក្រោកឈរឡើងដើម្បីការពារការងារនេះ។ ប៉ុន្តែ នៅពេលដែល ខ្ញុំឃើញមានបញ្ហាកើតឡើងនៅក្នុងការផលិតវីដេអូ ហើយអ្នកផ្សេងទៀតក្លាយជាអវិជ្ជមាន ខ្ញុំមិនបានជួយពួកគេដោះស្រាយបញ្ហារបស់ពួកគេទេ ថែមទាំងសើចចំអកឲ្យពួកគេដោយព្យាបាទទៀតផង។ ពេលសភាពរបស់ពួកគេបានប្រសើរឡើង ហើយការងារវីដេអូចាប់ផ្ដើមមានសន្ទុះឡើងវិញ ខ្ញុំបែរជាមានអារម្មណ៍មិនសប្បាយចិត្តទៅវិញ។ គំនិតរបស់ខ្ញុំពិតជាព្យាបាទមែន។ ខ្ញុំមិនបានការពារកិច្ចការពួកជំនុំទាល់តែសោះ ហើយមិនស័ក្តិសមនឹងធ្វើជាមនុស្សនៅក្នុងដំណាក់របស់ព្រះជាម្ចាស់ឡើយ។ ខ្ញុំពិតជាគ្មានភាពអៀនខ្មាសមែន ដែលគិតថាខ្លួនឯងគួរតែត្រូវបានគេតែងតាំងជាអ្នកដឹកនាំនោះ!

ក្រោយមក ខ្ញុំបានអានអត្ថបទព្រះបន្ទូលរបស់ព្រះជាម្ចាស់មួយវគ្គទៀត ដែលជួយឲ្យខ្ញុំយល់ពីនិស្ស័យសាតាំងរបស់ខ្ញុំ។ ព្រះដ៏មានគ្រប់ព្រះចេស្ដាមានបន្ទូលថា៖ «មនុស្សមិនគួរគិតថាខ្លួនឯងល្អឥតខ្ចោះ ខ្ពង់ខ្ពស់ ថ្លៃថ្នូរ ឬខុសប្លែកពីអ្នកដទៃឡើយ រឿងទាំងអស់នេះបណ្ដាលមកពីនិស្ស័យក្រអឺតក្រទម និងអវិជ្ជារបស់មនុស្ស។ ការគិតថាខ្លួនឯងពិសេសជាងគេជានិច្ច នេះបណ្ដាលមកពីនិស្ស័យក្រអឺតក្រទម។ ការមិនអាចទទួលយកចំណុចខ្វះខាតរបស់ខ្លួន និងមិនអាចប្រឈមមុខនឹងកំហុស និងបរាជ័យរបស់ខ្លួន នេះបណ្ដាលមកពីនិស្ស័យក្រអឺតក្រទម។ ការតែងតែមិនអនុញ្ញាតឱ្យអ្នកដទៃឧត្តុង្គឧត្តមជាងខ្លួន ឬល្អជាងខ្លួន នេះបណ្ដាលមកពីនិស្ស័យក្រអឺតក្រទម។ ការតែងតែមិនអនុញ្ញាតឱ្យចំណុចខ្លាំងរបស់អ្នកដទៃលើស ឬហួសពីចំណុចខ្លាំងរបស់ខ្លួន នេះបណ្ដាលមកពីនិស្ស័យក្រអឺតក្រទម។ ការមិនអនុញ្ញាតឱ្យអ្នកដទៃមានគំនិត យោបល់ និងទស្សនៈល្អជាងខ្លួន ហើយនៅពេលរកឃើញថាអ្នកដទៃល្អជាងខ្លួន ក៏ក្លាយជាអវិជ្ជមាន មិនចង់និយាយ មានទុក្ខព្រួយ និងមានអារម្មណ៍ស្រពោនចិត្ត ហើយមិនសប្បាយចិត្ត រឿងទាំងអស់នេះបណ្ដាលមកពីនិស្ស័យក្រអឺតក្រទម។ និស្ស័យក្រអឺតក្រទមអាចធ្វើឱ្យអ្នកមិនអាចទទួលយកការកែតម្រូវរបស់អ្នកដទៃ ដោយសារតែការការពារមោទនភាពរបស់អ្នក មិនអាចប្រឈមមុខនឹងចំណុចខ្វះខាតរបស់អ្នក និងមិនអាចទទួលយកបរាជ័យ និងកំហុសរបស់អ្នក។ លើសពីនេះទៅទៀត នៅពេលនរណាម្នាក់ល្អជាងអ្នក វាអាចបណ្ដាលឱ្យមានការស្អប់ និងការច្រណែនកើតឡើងនៅក្នុងចិត្តរបស់អ្នក ហើយអ្នកអាចមានអារម្មណ៍ថាត្រូវបានរឹតត្បិត ហើយថែមទាំងមិនចង់បំពេញភារកិច្ចរបស់អ្នក និងធ្វើវាឱ្យតែរួចពីដៃ។ និស្ស័យក្រអឺតក្រទមអាចបណ្ដាលឱ្យអាកប្បកិរិយា និងការអនុវត្តទាំងនេះលេចឡើងនៅក្នុងអ្នក» («គោលការណ៍ដែលគួរណែនាំចំពោះការប្រព្រឹត្តខ្លួនរបស់មនុស្សម្នាក់» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ខ្ញុំបានឆ្លុះបញ្ចាំងពីខ្លួនឯង ដោយផ្អែកលើព្រះបន្ទូលរបស់ព្រះជាម្ចាស់៖ មូលហេតុដែលខ្ញុំតែងតែមានអារម្មណ៍ថាខ្លួនឯងមានសមត្ថភាព ហើយព្យាយាមប្រកួតប្រជែងជាមួយ លីសា នោះ គឺដោយសារតែខ្ញុំមានភាពក្រអឺតក្រទមខ្លាំងពេក ខ្វះវិចារណញាណ ហើយមិនដឹងថាខ្លួនឯងពិតជាមានសមត្ថភាពកម្រិតណានោះទេ។ កន្លងមក ខ្ញុំតែងតែជឿថា ខ្ញុំមានចំណេះដឹងអាជីព និងមានបទពិសោធន៍យ៉ាងច្រើនសន្ធឹកសន្ធាប់។ ខ្ញុំមានអំនួតពីរឿងនេះ ហើយមានអារម្មណ៍ថា ខ្ញុំខ្លាំងជាង លីសា នៅក្នុងផ្នែកទាំងនេះ។ ខ្ញុំគិតថា លក្ខណៈសម្បត្តិទាំងនេះ គឺគ្រប់គ្រាន់ដើម្បីធ្វើការងារនេះឲ្យបានល្អទៅហើយ ដូច្នេះ ពេល លីសា ទទួលបានលទ្ធផលល្អជាងខ្ញុំ នៅក្នុងភារកិច្ចរបស់គាត់ ហើយអ្នកដឹកនាំថ្នាក់លើបានប្រគល់ភារកិច្ចខ្លះរបស់ខ្ញុំទៅឲ្យគាត់វិញ ខ្ញុំបែរជាមិនសុខចិត្ត ដោយគិតថាគាត់មិនមែនល្អជាងខ្ញុំនោះទេ។ ខ្ញុំថែមទាំងចង់ស្ដារឋានៈឡើងវិញទៀតផង បន្ទាប់ពីត្រូវបានគេដកហូតតំណែង។ គិតថយក្រោយវិញ ខ្ញុំឃើញថា ខ្ញុំគ្រាន់តែយល់ដឹង និងមានបទពិសោធន៍ក្នុងការងារច្រើនជាងបន្តិចបន្តួចប៉ុណ្ណោះ ហើយអាចផ្ដល់យោបល់លើការផលិតវីដេអូបាន ប៉ុន្តែនោះមិនមែនមានន័យថា ខ្ញុំស័ក្តិសមសម្រាប់ការងារជាអ្នកដឹកនាំនោះទេ។ ការងារស្នូលរបស់អ្នកដឹកនាំ គឺត្រូវណែនាំអ្នកដទៃឲ្យហូប និងផឹកព្រះបន្ទូលរបស់ព្រះជាម្ចាស់ ព្រមទាំងចូលទៅក្នុងតថភាពនៃសេចក្ដីពិត និងដោះស្រាយរាល់បញ្ហាដែលកើតឡើងនៅក្នុងពួកជំនុំ ដើម្បីធានាដល់ដំណើរការធម្មតានៃកិច្ចការពួកជំនុំ។ ប៉ុន្តែ ខ្ញុំមិនអាចធ្វើការងារពិតប្រាកដ ដែលអ្នកដឹកនាំគួរតែធ្វើនោះ បានទាល់តែសោះ។ ពេលប្រធានក្រុមមានការខ្វែងគំនិតគ្នា ហើយតែងតែឈ្លោះប្រកែកគ្នា ដោយគ្មាននរណាម្នាក់ព្រមចុះញ៉ម ខ្ញុំមិនដឹងពីរបៀបប្រកបគ្នាអំពីសេចក្ដីពិត ដើម្បីដោះស្រាយបញ្ហា និងជួយពួកគេឲ្យសហការគ្នាយ៉ាងចុះសម្រុងនោះទេ។ ម្យ៉ាងទៀត ពេលបងប្អូនប្រុសស្រីខ្លះក្លាយជាអវិជ្ជមាន និងអសកម្ម នៅក្នុងភារកិច្ចរបស់ពួកគេ ហើយត្រូវការការប្រកបគ្នាអំពីព្រះបន្ទូលរបស់ព្រះជាម្ចាស់ដើម្បីជួយជ្រោមជ្រែងពួកគេ បទពិសោធរបស់ខ្ញុំនៅមានកម្រិត ការប្រកបគ្នារបស់ខ្ញុំខ្វះភាពស៊ីជម្រៅ ហើយខ្ញុំមិនបានដោះស្រាយបញ្ហារបស់ពួកគេទេ។ ខ្ញុំមិនមានសមត្ថភាពគ្រប់គ្រាន់ នៅក្នុងគ្រប់ទិដ្ឋភាពនៃកិច្ចការពួកជំនុំឡើយ។ លីសា អាចនឹងមានចំណុចខ្វះខាតខ្លះៗនៅក្នុងជំនាញអាជីពរបស់គាត់ ប៉ុន្តែគាត់អាចដោះស្រាយការលំបាកមួយចំនួន ដែលកើតឡើងនៅក្នុងកិច្ចការពួកជំនុំបាន។ អ្នកដឹកនាំថ្នាក់លើបានប្រគល់ការងារខ្លះឲ្យគាត់វិញ គឺដើម្បីប្រយោជន៍របស់ពួកជំនុំ ប៉ុន្តែខ្ញុំក្រអឺតក្រទមពេក ហើយមិនស្គាល់ពីសមត្ថភាពរបស់ខ្លួនឯងឲ្យបានច្បាស់ទេ។ ខ្ញុំពិតជាមិនអាចប្រៀបនឹង លីសា បានមែន ប៉ុន្តែ ខ្ញុំនៅតែអួតអាងថាខ្លួនឯងខ្លាំង ហើយមិនព្រមដកថយឡើយ គឺតែងតែប្រកួតប្រជែងជានិច្ច។ ខ្ញុំពិតជាក្រអឺតក្រទមដោយគ្មានវិចារណញ្ញាណមែន! បន្ទាប់ពីនោះមក ខ្ញុំបានអានអត្ថបទព្រះបន្ទូលរបស់ព្រះជាម្ចាស់មួយវគ្គនេះ៖ «ព្រះជាម្ចាស់ស្អប់ខ្ពើមបំផុតនៅពេលដែលមនុស្សដេញតាមឋានៈ ពីព្រោះការដេញតាមឋានៈគឺជានិស្ស័យរបស់សាតាំង វាជាផ្លូវខុស វាបានកើតចេញពីសេចក្ដីពុករលួយរបស់សាតាំង វាជាអ្វីមួយដែលព្រះជាម្ចាស់ផ្ដន្ទាទោស ហើយវាគឺជាអ្វីដែលព្រះជាម្ចាស់នឹងជំនុំជម្រះ និងបោសសម្អាត។ ព្រះជាម្ចាស់ស្អប់ខ្ពើមបំផុតនៅពេលដែលមនុស្សដេញតាមឋានៈ ប៉ុន្តែអ្នកនៅតែរឹងប្រជែងដណ្ដើមឋានៈ អ្នកឱ្យតម្លៃខ្ពស់លើវា និងការពារវាជានិច្ច ដោយតែងតែព្យាយាមយកវាធ្វើជារបស់ខ្លួន។ តើនៅក្នុងរឿងទាំងអស់នេះ មិនមានលក្ខណៈនៃការប្រឆាំងទាស់នឹងព្រះជាម្ចាស់បន្តិចបន្តួចទេឬ? ឋានៈមិនមែនជាអ្វីដែលព្រះជាម្ចាស់បានកំណត់ទុកសម្រាប់មនុស្សឡើយ។ ព្រះជាម្ចាស់ប្រទានសេចក្ដីពិត ផ្លូវ និងជីវិតដល់មនុស្ស ដើម្បីឱ្យនៅទីបំផុតពួកគេក្លាយជាភាវៈដែលបានបង្កើតមកដែលស្របតាមស្ដង់ដា ជាភាវៈដែលបានបង្កើតមកដ៏តូចតាច និងមិនសំខាន់ ពោលគឺមិនមែនជាអ្នកដែលមានឋានៈ និងកិត្យានុភាព ហើយត្រូវបានមនុស្សរាប់ពាន់នាក់លើកតម្កើងនោះទេ។ ដូច្នេះហើយ ទោះបីជាមើលពីទស្សនៈណាក៏ដោយ ការដេញតាមឋានៈគឺជាផ្លូវទៅសេចក្ដីវិនាស។ ទោះបីជាហេតុផលរបស់អ្នកសម្រាប់ការដេញតាមឋានៈសមហេតុផលយ៉ាងណាក៏ដោយ ផ្លូវនេះនៅតែជាផ្លូវខុស ហើយមិនត្រូវបានព្រះជាម្ចាស់សព្វព្រះទ័យឡើយ។ ទោះបីជាអ្នកព្យាយាមខ្លាំងប៉ុនណា ឬលះបង់តម្លៃធំប៉ុនណាក៏ដោយ ប្រសិនបើអ្នកប្រាថ្នាចង់បានឋានៈ ព្រះជាម្ចាស់មិនប្រទានវាមកអ្នកទេ នោះអ្នកនឹងបរាជ័យក្នុងការតស៊ូដើម្បីទទួលបានវា ហើយប្រសិនបើអ្នកបន្តតស៊ូ នោះនឹងមានលទ្ធផលតែមួយគត់៖ អ្នកនឹងត្រូវបានបើកសម្ដែងឱ្យឃើញ និងត្រូវបានជម្រុះចោល។ អ្នកនឹងនៅលើផ្លូវទៅកាន់សេចក្ដីវិនាស» (ដកស្រង់ពី «ចំណុចទីប្រាំបួន (ផ្នែកទីបី)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ បន្ទាប់ពីអានរួច ខ្ញុំមានអារម្មណ៍រន្ធត់ចិត្តចំពោះទង្វើរបស់ខ្ញុំយ៉ាងខ្លាំង ជាពិសេស បន្ទាប់ពីអានដល់វគ្គដែលចែងថា៖ «ប្រសិនបើអ្នកប្រាថ្នាចង់បានឋានៈ ព្រះជាម្ចាស់មិនប្រទានវាមកអ្នកទេ នោះអ្នកនឹងបរាជ័យក្នុងការតស៊ូដើម្បីទទួលបានវា ហើយប្រសិនបើអ្នកបន្តតស៊ូ នោះនឹងមានលទ្ធផលតែមួយគត់៖ អ្នកនឹងត្រូវបានបើកសម្ដែងឱ្យឃើញ និងត្រូវបានជម្រុះចោល។ អ្នកនឹងនៅលើផ្លូវទៅកាន់សេចក្ដីវិនាស»។ តាមរយៈព្រះបន្ទូលរបស់ព្រះជាម្ចាស់ ខ្ញុំបានឃើញពីភាពដែលមិនអាចប្រមាថបាន នៃនិស្ស័យសុចរិតរបស់ព្រះជាម្ចាស់។ ពួកជំនុំបានផ្ដល់ឱកាសឲ្យខ្ញុំធ្វើភារកិច្ចនេះ ដើម្បីឲ្យខ្ញុំដេញតាមសេចក្ដីពិតនៅក្នុងភារកិច្ចរបស់ខ្ញុំ ហើយចុងក្រោយ ក្លាយជាភាវៈដែលព្រះបានបង្កើត ដែលត្រូវតាមស្ដង់ដារ។ តែផ្ទុយទៅវិញ ខ្ញុំចេះតែប្រជែងដណ្ដើមឋានៈជាប់ជានិច្ច។ តើនេះមិនមែនមានន័យថា ខ្ញុំកំពុងតែប្រឆាំងនឹងសេចក្ដីតម្រូវរបស់ព្រះជាម្ចាស់ដោយចេតនាទេឬ? ព្រះជាម្ចាស់ស្អប់ខ្ពើមរឿងនេះបំផុតហើយ។ ទោះបីជាបានទទួលខុសត្រូវលើការងារវីដេអូអស់រយៈពេលយ៉ាងយូរក៏ដោយ ខ្ញុំមានត្រឹមតែមូលដ្ឋានទ្រឹស្ដីនៅក្នុងទិដ្ឋភាពបច្ចេកទេសនៃការងារប៉ុណ្ណោះ ហើយខ្ញុំក៏មិនសូវជាស្ទាត់ជំនាញប៉ុន្មានដែរ ដូច្នេះ ពេលដែលគេឲ្យខ្ញុំធ្វើវីដេអូជាក់ស្ដែង ខ្ញុំមិនអាចធ្វើវាឲ្យបានល្អនោះទេ។ ពេលយើងទទួលបានលទ្ធផលល្អ នៅក្នុងការងារវីដេអូរបស់យើង ក្នុងពេលដែលខ្ញុំជាអ្នកដឹកនាំនោះ នោះគឺសុទ្ធតែដោយសារការណែនាំរបស់ព្រះវិញ្ញាណបរិសុទ្ធ និងការខិតខំប្រឹងប្រែងរបស់ក្រុមយើងទាំងមូល មិនមែនជាចំណែករបស់ខ្ញុំឡើយ។ ប៉ុន្តែខ្ញុំបែរជាយកសមិទ្ធផលទាំងនេះ មកធ្វើជាអំនួតរបស់ខ្លួនឯង ហើយមិនព្រមឲ្យអ្នកដទៃមកដណ្ដើមកិត្តិយសរបស់ខ្ញុំឡើយ ដោយប្រកួតប្រជែងដណ្ដើមកេរ្តិ៍ឈ្មោះយ៉ាងងងឹតងងល់ និងធ្វើឲ្យកិច្ចការពួកជំនុំធ្លាក់ចូលទៅក្នុងភាពវឹកវរ។ អ្វីគ្រប់យ៉ាងដែលខ្ញុំបានធ្វើ គឺជាអំពើអាក្រក់ ហើយប្រឆាំងនឹងព្រះជាម្ចាស់ ហើយគួរឲ្យស្អប់ខ្ពើមយ៉ាងខ្លាំងក្នុងព្រះនេត្រទ្រង់។ ពេលនោះ ខ្ញុំនឹកឃើញដល់បងស្រីម្នាក់ ដែលខ្ញុំធ្លាប់ធ្វើជាដៃគូជាមួយកាលពីមួយឆ្នាំមុន។ គាត់មានបំណងប្រាថ្នាយ៉ាងខ្លាំងចង់បានឋានៈ និងកេរ្តិ៍ឈ្មោះ ហើយក្រាញអំណាចរបស់នាងយ៉ាងជាប់។ គាត់តែងតែសង្កត់សង្កិន និងធ្វើបាបអ្នកណាដែលគំរាមកំហែងដល់ឋានៈរបស់នាង ហើយថែមទាំងបំផ្លាញកិច្ចការពួកជំនុំដោយមិនញញើតដៃ ដើម្បីការពារឋានៈរបស់គាត់ទៀតផង។ ជាលទ្ធផល គាត់ត្រូវបានគេបើកសម្ដែងឲ្យឃើញថា ជាអាទទឹងនឹងព្រះគ្រីស្ទ ចំពោះអំពើអាក្រក់ទាំងអស់របស់គាត់ ហើយត្រូវបានបណ្ដេញចេញពីពួកជំនុំ។ ចំណែកខ្ញុំវិញ ខ្ញុំពិតជាមិនបានធ្វើការងារពិតប្រាកដមែន ប៉ុន្តែនៅតែចង់ប្រកួតប្រជែង ដែលបានបង្អាក់ និងរំខានដល់កិច្ចការពួកជំនុំ។ ប្រសិនបើខ្ញុំមិនព្រមប្រែចិត្ត ហើយនៅតែបន្តធ្វើបែបនោះទៀត ខ្ញុំប្រាកដជាត្រូវបានព្រះជាម្ចាស់ជម្រុះចោលមិនខាន។ ពេលដឹងបែបនេះ ខ្ញុំក៏បានអធិដ្ឋានទៅកាន់ព្រះជាម្ចាស់ថា៖ «ឱព្រះជាម្ចាស់អើយ ពួកជំនុំបានផ្ដល់ឱកាសឲ្យទូលបង្គំទទួលបានការបណ្ដុះបណ្ដាលជាអ្នកដឹកនាំ ប៉ុន្តែទូលបង្គំមិនបានយកចិត្តទុកដាក់នឹងភារកិច្ចរបស់ខ្លួន ហើយដើរលើផ្លូវត្រូវនោះទេ ប៉ុន្តែបែរជាប្រកួតប្រជែងដណ្ដើមកេរ្តិ៍ឈ្មោះទៅវិញ។ គំនិត និងទង្វើរបស់ទូលបង្គំ សុទ្ធតែជាអំពើអាក្រក់ទាំងអស់ ហើយប្រសិនបើទូលបង្គំត្រូវបានដាក់ទោស វាក៏ស័ក្តិសមបំផុតដែរ។ ឱព្រះជាម្ចាស់អើយ ទូលបង្គំមិនចង់រស់នៅយ៉ាងថោកទាបបែបនេះទៀតទេ។ ទូលបង្គំត្រៀមខ្លួនរួចជាស្រេច ដើម្បីប្រែចិត្ត និងចាប់ផ្ដើមសារជាថ្មី»។

ប៉ុន្មានថ្ងៃក្រោយមក អ្នកដឹកនាំរបស់ខ្ញុំបានផ្ញើសារមកខ្ញុំ ដោយប្រាប់ថា ខ្ញុំត្រូវបានគេចាត់តាំងឲ្យចូលរួមសម្ដែងនៅក្នុងវីដេអូទំនុកបរិសុទ្ធមួយ ហើយ ឲ្យខ្ញុំរៀនច្រៀងទំនុកបរិសុទ្ធនេះសិន។ ខ្ញុំរំភើបចិត្តយ៉ាងខ្លាំង ពេលបានឃើញសារនេះ។ ខ្ញុំបានអរព្រះគុណព្រះជាម្ចាស់ចេញពីក្រអៅបេះដូង សម្រាប់ការផ្តល់ឱកាសឲ្យខ្ញុំម្ដងទៀត។ ទំនុកបរិសុទ្ធដែលខ្ញុំត្រូវរៀនច្រៀងនោះ មានចំណងជើងថា «ការថ្នាក់ថ្នមរបស់ព្រះជាម្ចាស់ចំពោះមនុស្សជាតិ»។ ខ្ញុំបានអានព្រះបន្ទូលរបស់ព្រះជាម្ចាស់ទាំងនេះ នៅក្នុងទំនុកបរិសុទ្ធនោះថា៖ «ទោះបីទីក្រុងនីនីវេបានពោរពេញដោយមនុស្សដ៏ពុករលួយ អាក្រក់ និងឃោរឃៅ ដូចជាមនុស្សនៅក្រុងសូដុមក៏ដោយ ក៏ការប្រែចិត្តរបស់គេបានធ្វើឱ្យព្រះជាម្ចាស់ប្ដូរព្រះទ័យ ហើយសម្រេចមិនបំផ្លាញពួកគេដែរ។ ដោយសារតែរបៀបដែលពួកគេបានប្រព្រឹត្តចំពោះព្រះបន្ទូល និងសេចក្តីបង្គាប់របស់ព្រះជាម្ចាស់ បានបង្ហាញចេញនូវឥរិយាបថមួយដែលផ្ទុយស្រឡះពីឥរិយាបថរបស់អ្នកក្រុងសូដុម ហើយដោយសារតែការចុះចូលយ៉ាងស្មោះរបស់គេចំពោះព្រះជាម្ចាស់ និងការប្រែចិត្តដ៏ស្មោះចំពោះអំពើបាបរបស់គេ ក៏ដូចជាអាកប្បកិរិយាដ៏ពិតស្មោះរបស់គេនៅក្នុងរាល់ទង្វើរបស់គេ ដូច្នេះ ព្រះជាម្ចាស់បានសម្ដែងព្រះទ័យអាឡោះអាល័យរបស់ទ្រង់ ហើយបានប្រទានវាដល់ពួកគេម្ដងទៀត។ អ្វីដែលព្រះជាម្ចាស់បានប្រទានដល់មនុស្ស និងព្រះទ័យអាឡោះអាល័យរបស់ទ្រង់សម្រាប់មនុស្ស គឺគ្មាននរណាម្នាក់អាចចម្លងបានឡើយ ហើយក៏គ្មានមនុស្សណាម្នាក់អាចមានសេចក្តីមេត្តាករុណា សេចក្តីអត់ធ្មត់ ឬអារម្មណ៍ដ៏ស្មោះពិតរបស់ទ្រង់ចំពោះមនុស្សនោះដែរ» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ II» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានឃើញពីព្រះហឫទ័យរបស់ទ្រង់ ដើម្បីសង្គ្រោះមនុស្សជាតិ។ ព្រះជាម្ចាស់បានខ្ញាល់ ហើយបម្រុងនឹងបំផ្លាញអ្នកក្រុងនីនីវេ ដោយសារតែសេចក្ដីពុករលួយ និងភាពអាក្រក់របស់ពួកគេ ប៉ុន្តែនៅពេលដែលអ្នកក្រុងនីនីវេបានប្រែចិត្តចំពោះព្រះជាម្ចាស់ដោយស្មោះត្រង់នោះ ទ្រង់ក៏បានបន្ធូរបន្ថយសេចក្ដីក្រោធរបស់ទ្រង់ ហើយមិនបានបំផ្លាញពួកគេឡើយ។ តាមរយៈរឿងនេះ ខ្ញុំបានដឹងថា ព្រះជាម្ចាស់ឲ្យតម្លៃទៅលើការប្រែចិត្តដោយស្មោះត្រង់របស់មនុស្ស។ ទោះបីជាខ្ញុំបានបង្អាក់ និងរំខានដល់កិច្ចការពួកជំនុំ ហើយបានប្រព្រឹត្តអំពើរំលងយ៉ាងណាក៏ដោយ ក៏ព្រះជាម្ចាស់មិនបានជម្រុះខ្ញុំចោលដែរ។ ទ្រង់បានប្រើប្រាស់ការដកហូតតំណែង និងការលួសកាត់ ដើម្បីជំរុញឲ្យខ្ញុំឆ្លុះបញ្ចាំងពីខ្លួនឯង។ នេះសុទ្ធសឹងតែជាសេចក្ដីសង្គ្រោះរបស់ព្រះជាម្ចាស់! ខ្ញុំមិនអាចបន្តរស់នៅក្នុងការស្ដាយក្រោយ និងភាពអវិជ្ជមានទៀតទេ។ ខ្ញុំត្រូវតែប្រែចិត្តចំពោះព្រះជាម្ចាស់ ស្វែងរកសេចក្ដីពិត និងដោះស្រាយនិស្ស័យពុករលួយរបស់ខ្ញុំ ដើម្បីជៀសវាងពីការធ្វើអំពើអាក្រក់ និងការទាស់ទទឹងនឹងព្រះជាម្ចាស់តទៅទៀត។

ពេលមួយ អំឡុងពេលនៃការចំណាយពេលខាងវិញ្ញាណរបស់ខ្ញុំ ខ្ញុំបានអានអត្ថបទព្រះបន្ទូលរបស់ព្រះជាម្ចាស់មួយវគ្គ ដែលបានផ្ដល់ឲ្យខ្ញុំនូវផ្លូវនៃការអនុវត្ត។ ព្រះដ៏មានគ្រប់ព្រះចេស្ដាមានបន្ទូលថា៖ «ការលែងដៃពីកេរ្តិ៍ឈ្មោះ និងឋានៈ មិនមែនជារឿងងាយស្រួលទេ មនុស្សអាចសម្រេចវាបាន តែតាមរយៈការដេញតាមសេចក្ដីពិតប៉ុណ្ណោះ។ មានតែតាមរយៈការយល់ពីសេចក្ដីពិតប៉ុណ្ណោះ ទើបពួកគេអាចស្គាល់ខ្លួនឯង មើលឃើញយ៉ាងច្បាស់ពីភាពទទេស្អាតនៃការដេញតាមកេរ្តិ៍ឈ្មោះ ផលប្រយោជន៍ និងឋានៈ ហើយមើលឃើញយ៉ាងច្បាស់ពីការពិតនៃសេចក្ដីពុករលួយរបស់មនុស្សជាតិ។ មានតែនៅពេលដែលមនុស្សស្គាល់ខ្លួនឯងយ៉ាងពិតប្រាកដប៉ុណ្ណោះ ទើបពួកគេអាចបោះបង់ឋានៈ និងកេរ្តិ៍ឈ្មោះបាន។ វាមិនងាយស្រួលទេក្នុងការបោះបង់ចោលនិស្ស័យពុករលួយរបស់អ្នក។ ប្រសិនបើអ្នកបានទទួលស្គាល់ថា អ្នកមិនមានសេចក្ដីពិត ថាអ្នកមានចំណុចខ្វះខាតច្រើនពេក ហើយថាអ្នកបញ្ចេញឱ្យឃើញសេចក្ដីពុករលួយច្រើនពេក ប៉ុន្តែអ្នកមិនខិតខំប្រឹងប្រែងក្នុងការដេញតាមសេចក្ដីពិត ហើយអ្នកបន្លំខ្លួន និងប្រព្រឹត្តដោយពុតត្បុត បណ្ដាលឱ្យមនុស្សយល់ច្រឡំថា អ្នកអាចធ្វើអ្វីបានគ្រប់យ៉ាង នោះរឿងនេះនឹងធ្វើឱ្យអ្នកមានគ្រោះថ្នាក់ ហើយមិនយូរមិនឆាប់ អ្នកនឹងជួបផ្លូវទាល់ ហើយដួលរលំមិនខាន។ អ្នកត្រូវតែទទួលស្គាល់ថា អ្នកមិនមានសេចក្ដីពិត ហើយត្រូវក្លាហានហ៊ានប្រឈមមុខនឹងតថភាព។ អ្នកមានភាពទន់ខ្សោយ បញ្ចេញឱ្យឃើញសេចក្ដីពុករលួយ និងមានចំណុចខ្វះខាតគ្រប់បែបយ៉ាង។ នេះជារឿងធម្មតាទេ ពីព្រោះអ្នកគឺជាមនុស្សធម្មតា អ្នកមិនមែនជាមនុស្សដែលមានមហិទ្ធិឫទ្ធិវិសេស ឬមានមហិទ្ធិឫទ្ធិសព្វបែបយ៉ាងឡើយ ហើយអ្នកត្រូវតែទទួលស្គាល់រឿងនោះ។ ... នៅពេលអ្នកមានគំនិត និងបំណងប្រាថ្នាជានិច្ចក្នុងការប្រកួតប្រជែងដណ្ដើមឋានៈ នោះអ្នកត្រូវតែដឹងថា តើសភាពបែបនេះនឹងនាំទៅរកផលវិបាកអាក្រក់បែបណា ប្រសិនបើទុកចោលដោយមិនដោះស្រាយ។ ដូច្នេះ ចូរកុំបង្អង់ពេលក្នុងការស្វែងរកសេចក្ដីពិតឡើយ ចូរយកឈ្នះលើបំណងប្រាថ្នារបស់អ្នកក្នុងការប្រកួតប្រជែងដណ្ដើមឋានៈ ខណៈពេលដែលវាស្ថិតក្នុងដំណាក់កាលពន្លកនៅឡើយ ហើយជំនួសវាដោយការអនុវត្តសេចក្ដីពិតវិញ។ នៅពេលដែលអ្នកអនុវត្តសេចក្ដីពិត បំណងប្រាថ្នា និងមហិច្ឆតារបស់អ្នកក្នុងការប្រកួតប្រជែងដណ្ដើមឋានៈនឹងថយចុះ ហើយអ្នកនឹងមិនរំខានដល់កិច្ចការនៃពួកជំនុំឡើយ។ តាមរបៀបនេះ សកម្មភាពរបស់អ្នកនឹងត្រូវបានព្រះជាម្ចាស់ចងចាំ និងសព្វព្រះហឫទ័យ» (ដកស្រង់ពី «ចំណុចទីប្រាំបួន (ផ្នែកទីបី)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានឃើញថា ដើម្បីអាចទម្លាក់ចោលនូវបំណងប្រាថ្នាចង់បានកេរ្តិ៍ឈ្មោះ និងឋានៈរបស់ខ្ញុំបានដោយពិតប្រាកដ ដំបូងខ្ញុំត្រូវតែមានការស្គាល់ពីខ្លួនឯងជាមុនសិន អាចបើកចំហ និងទទួលស្គាល់កំហុសរបស់ខ្លួនឯងយ៉ាងសកម្ម ហើយទុកឲ្យអ្នកដទៃមើលឃើញពីស្ថានភាពពិតរបស់ខ្ញុំ។ ពេលចំណង់ចង់ប្រកួតប្រជែងផុសឡើងវិញ ខ្ញុំត្រូវតែអធិដ្ឋានទៅកាន់ព្រះជាម្ចាស់ដោយដឹងខ្លួន បះបោរទាស់នឹងខ្លួនឯង ហើយសហការជាមួយអ្នកដទៃ។ មានតែធ្វើបែបនេះទេ ទើបខ្ញុំអាចបំពេញភារកិច្ចរបស់ខ្ញុំបានល្អ។ ខ្ញុំបានដឹងថា ខ្ញុំមិនបានផ្ដោតលើការឆ្លុះបញ្ចាំងពីខ្លួនឯង និងការស្គាល់ពីខ្លួនឯងនោះទេ។ ខ្ញុំមានចិត្តច្រណែនយ៉ាងខ្លាំង ហើយមិនព្រមចែករំលែកពីសភាពរបស់ខ្ញុំឲ្យគេដឹងដោយសកម្មទេ ហើយក៏មិនបានស្វែងរកសេចក្ដីពិតដើម្បីដោះស្រាយវាដែរ។ ជាលទ្ធផល ខ្ញុំបានរស់នៅក្នុងសភាពនៃការប្រកួតប្រជែងដណ្ដើមកេរ្តិ៍ឈ្មោះ ដែលបង្កការរំខានដល់ជីវិតពួកជំនុំ។ ទៅថ្ងៃមុខ ខ្ញុំត្រូវតែអនុវត្តតាមព្រះបន្ទូលរបស់ព្រះជាម្ចាស់។ បន្ទាប់ពីនោះមក ខ្ញុំបានបើកចំហអំពីសភាពរបស់ខ្ញុំនៅក្នុងភារកិច្ចដោយដឹងខ្លួន ហើយបានព្យាយាមរៀនសូត្រពីអ្នកដែលជាដៃគូជាមួយខ្ញុំយ៉ាងសកម្ម។ មួយរយៈក្រោយមក ខ្ញុំបានកត់សម្គាល់ឃើញថា បងប្អូនប្រុសស្រីមានចំណុចខ្លាំងជាក់លាក់នានា ដែលខ្លួនខ្ញុំផ្ទាល់មិនមាន។ ខ្ញុំកាន់តែមានអារម្មណ៍ខ្មាសអៀនចំពោះភាពក្រអឺតក្រទម និងភាពល្ងង់ខ្លៅរបស់ខ្ញុំ។ ខ្ញុំបាននឹកគិតត្រឡប់ទៅវិញអំពីរបៀបដែលខ្ញុំធ្លាប់ប្រកួតប្រជែងដណ្ដើមកេរ្តិ៍ឈ្មោះ ដែលបណ្ដាលឲ្យមានការខាតបង់ដល់កិច្ចការពួកជំនុំ ហើយកាន់តែមានអារម្មណ៍ស្ដាយក្រោយថែមទៀត។ ខ្ញុំបានអធិដ្ឋានស្ងាត់ៗក្នុងចិត្តទៅកាន់ព្រះជាម្ចាស់ថា៖ «ឱព្រះជាម្ចាស់អើយ តាមរយៈការត្រូវបានបើកសម្ដែង និងដកហូតតំណែង ទូលបង្គំទទួលបានការដឹងខ្លួនខ្លះៗហើយ។ កាលពីមុន ទូលបង្គំប្រកួតប្រជែងដណ្ដើមកេរ្តិ៍ឈ្មោះ ដោយមិនបានការពារផលប្រយោជន៍របស់ពួកជំនុំឡើយ។ ទូលបង្គំមិនត្រឹមតែបានរំខានដល់កិច្ចការពួកជំនុំប៉ុណ្ណោះទេ ថែមទាំងធ្វើឲ្យប៉ះពាល់ដល់បងប្អូនប្រុសស្រីទៀតផង។ ទូលបង្គំពិតជាមិនស័ក្តិសមនឹងរាប់ថាជាមនុស្សឡើយ! ទៅថ្ងៃមុខ ទូលបង្គំស្ម័គ្រចិត្តអនុវត្តតាមព្រះបន្ទូលរបស់ទ្រង់ រៀនសូត្រពីចំណុចខ្លាំងរបស់អ្នកដទៃ ហើយធ្វើជាដៃគូយ៉ាងចុះសម្រុងជាមួយអ្នកដទៃនៅក្នុងភារកិច្ចរបស់ទូលបង្គំ»។

ក្រោយមក មានបញ្ហាមួយចំនួនបានកើតឡើងនៅក្នុងគម្រោងវីដេអូថ្មីមួយ ហើយអ្នកដឹកនាំថ្នាក់លើបានចាត់តាំងខ្ញុំ និង លីសា ឲ្យដោះស្រាយវាជាមួយគ្នា។ លើកនេះ ខ្ញុំមិនបានប្រកួតប្រជែងជាមួយ លីសា ទេ នៅក្នុងការធ្វើជាដៃគូរបស់យើង។ ផ្ទុយទៅវិញ ខ្ញុំបានពិភាក្សា និងសុំយោបល់ពីគាត់យ៉ាងសកម្ម ពេលមានបញ្ហាកើតឡើង ដោយបន្តទៅមុខបាន លុះត្រាតែពួកយើងមានការឯកភាពគ្នាសិនប៉ុណ្ណោះ។ ជួនកាល នៅពេលដែលការប្រកបគ្នារបស់ លីសា មានភាពច្បាស់លាស់ និងស៊ីជម្រៅជាងរបស់ខ្ញុំ ខ្ញុំចេះតែព្យាយាមបញ្ជាក់ពីសមត្ថភាពរបស់ខ្លួនឯងដោយមិនដឹងខ្លួន។ ប៉ុន្តែ ខ្ញុំដឹងខ្លួនភ្លាមថា ខ្ញុំកំពុងតែប្រកួតប្រជែងម្ដងទៀតហើយ ដូច្នេះ ខ្ញុំក៏អធិដ្ឋានទៅកាន់ព្រះជាម្ចាស់ និងបះបោរទាស់នឹងខ្លួនឯង ដោយទទួលយកយោបល់របស់ លីសា ហើយសញ្ជឹងគិត និងស្វែងរកលើរឿងទាំងនោះយ៉ាងឧស្សាហ៍ព្យាយាម។ ខ្ញុំបានដឹងថា គំនិតរបស់ លីសា ពិតជាល្អជាងរបស់ខ្ញុំមែន ហើយក៏អាចទទួលយកសេចក្តីទាំងនោះ បានដោយអស់ពីដួងចិត្ត។ ខ្ញុំមានអារម្មណ៍ថា សុខសាន្ត និងធូរស្រាលក្នុងចិត្តយ៉ាងខ្លាំង ពេលអនុវត្តតាមវិធីនេះ។ ព្រះបន្ទូលរបស់ព្រះជាម្ចាស់ បានបង្រៀនខ្ញុំពីរបៀបធ្វើជាដៃគូឲ្យបានល្អ និងរស់នៅឲ្យសមជាមនុស្ស។


៤៨. ការឆ្លុះបញ្ចាំងពីការតបស្នងគុណស្រ័យ

ក្នុងឆ្នាំ ២០២២ ខ្ញុំទទួលបានលិខិតពីខាងពួកជំនុំនៅស្រុកកំណើតរបស់ខ្ញុំ សុំឱ្យខ្ញុំធ្វើការវាយតម្លៃលើបងស្រី ស៊ាង ហួរ លិខិតនោះបាននិយាយថា បងស្រីបានកំពុងតែបង្អាក់ជីវិតពួកជំនុំ ដោយធ្វើឱ្យមនុស្សទាស់នឹងគ្នា ហើយថែមទាំងប្រមូលផ្តុំអ្នកគាំទ្រខ្លួនឯងទៅវិញ។ អ្នកដឹកនាំបានព្យាយាមប្រកបគ្នាជាច្រើនលើក ប៉ុន្តែមិនបានសម្រេច ហើយគាត់បានតបតវិញដោយចង្អុលបង្ហាញពីកំហុសរបស់អ្នកដឹកនាំ។ ពួកជំនុំបានកំពុងប្រមូលព័ត៌មានចាំបាច់ក្នុងការបណ្ដេញ ស៊ាង ហួរ ចេញ ហើយបានសុំឱ្យខ្ញុំសរសេរការវាយតម្លៃអំពីគាត់។ នៅពេលដែលខ្ញុំបានឃើញលិខិត ខ្ញុំក៏ដឹងថា ស៊ាង ហួរ ទំនងជាត្រូវបានបណ្តេញចេញក្នុងគ្រានេះដែរ ដោយសារតែឥរិយាបថដែលនៅតែដដែលរបស់គាត់តាំងពីដើមមកនោះ ហើយនៅតែមិនកែប្រែដដែលនេះ។ នេះជាសភាពដ៏ធ្ងន់ធ្ងរខ្លាំងមួយ។ នៅពេលខ្ញុំស្រមៃពីការបណ្តេញ ស៊ាង ហួរ ចេញ ខ្ញុំមិនមានអារម្មណ៍ល្អសោះឡើយ។ គាត់បានដំឡើងឋានៈខ្ញុំពីមុន ហើយគាត់តែងតែព្យាយាមមើលថែខ្ញុំ។ ប្រសិនបើគាត់ដឹងថា ខ្ញុំបានលាតត្រដាងពីអំពើអាក្រក់របស់គាត់ ថាតើគាត់នឹងគិតយ៉ាងណាចំពោះខ្ញុំទៅ? គាត់នឹងនិយាយថា ខ្ញុំរមើលគុណ និងគ្មានចិត្តហើយ? ដោយគិតពីរឿងនេះ ខ្ញុំក៏ចង់គេចចេញពីបញ្ហា។ ចៃដន្យ ខ្ញុំមានការងារផ្សេងត្រូវធ្វើ ហើយក៏បានទុកចោលប៉ុន្មានថ្ងៃដែរ។

បញ្ហានោះនៅតែធ្វើឱ្យខ្ញុំបារម្ភជានិច្ច។ ខ្ញុំនៅចាំពីរឿងមួយកាលពីដប់ឆ្នាំមុន។ ពេលនោះ ស៊ាង ហួរ ជាអ្នកដឹកនាំពួកជំនុំ ហើយបានដំឡើងឋានៈឱ្យខ្ញុំបំពេញការងារខាងអត្ថបទ ទើបខ្ញុំអាចទទួលបានការអនុវត្តបន្ថែម។ ក្រោយមកទៀត ខ្ញុំក៏បានឡើងដំឡើងបន្តបន្ទាប់ ហើយទៅបំពេញភារកិច្ចនៅក្រៅក្រុង។ ខ្ញុំបានគិតថា លទ្ធភាពអាចបន្តបំពេញការងារខាងអត្ថបទបាន មានការពាក់ព័ន្ធនឹងឋានៈដែលគាត់បានដំឡើងឱ្យខ្ញុំកាលពីប៉ុន្មានឆ្នាំមុននោះដែរ។ ខ្ញុំបានគិតពីការប្រកបគ្នា ការជួយ និងការគាំទ្រដែលគាត់បានផ្តល់ឱ្យខ្ញុំក្នុងគ្រាដែលគាត់ជាអ្នកដឹកនាំ ពួកយើងត្រូវគ្នាខ្លាំង ហើយគាត់ថែរក្សាពួកយើងបានយ៉ាងល្អនៅក្នុងជីវិតប្រចាំថ្ងៃរបស់ពួកយើង។ គាត់មិនត្រឹមតែបានរៀបចំលំនៅដ្ឋានដ៏ល្អសម្រាប់ទទួលពួកយើងនោះទេ តែប្រសិនបើពួកយើងខ្វះខាតសម្លៀកបំពាក់ ឬក៏របស់របរចាំបាច់ប្រចាំថ្ងៃនានា គាត់ក៏ឱ្យគេយករបស់របរទាំងអស់នោះមកឱ្យពួកយើងភ្លាមៗផងដែរ។ ខ្ញុំចាំបានថា គ្រាមួយនោះ គាត់បានរៀបចំការជួបជុំជាមួយពួកយើង នៅពេលគាត់លឺថា ខ្ញុំមានជំងឺថ្លើម គាត់បានទាក់ទងឱ្យបងប្រុសម្នាក់ដែលប្រកបវិជ្ជាជីវៈឱសថសាស្រ្ដ ផ្តល់ថ្នាំជំងឺថ្លើមជាច្រើនដបឱ្យខ្ញុំដោយឥតគិតថ្លៃ។ ខ្ញុំពិតជារំជួលចិត្តណាស់។ ក្រៅពីគ្រួសាររបស់ខ្ញុំ គ្មាននរណាបារម្ភពីជំងឺរបស់ខ្ញុំទេ។ ខ្ញុំតែងតែមានអារម្មណ៍ថា គាត់កោតសរសើរខ្ញុំ និងឱ្យតម្លៃខ្ញុំ ហើយខ្ញុំដឹងគុណរឿងនេះជារៀងរហូត។ ហេតុនេះ វាជារឿងឆ្គាំឆ្គងខ្លាំងណាស់ ដែលត្រូវបានសុំឱ្យសរសេរការវាយតម្លៃលើ ស៊ាង ហួរ ដោយសារខ្ញុំដឹងថា គាត់មានអំពើអាក្រក់ជាច្រើន ប្រសិនបើអំពើអាក្រក់ទាំងនេះត្រូវបានលាតត្រដាង ពួកគេនឹងបណ្តេញគាត់ចេញ។ ដូចជា ក្នុងភារកិច្ចរបស់គាត់ក្នុងនាមជាអ្នកដឹកនាំ គាត់បានធ្វេសប្រហែស ហើយប្រព្រឹត្តតាមចិត្ត ដោយធ្វើឱ្យខូចខាតដល់កិច្ចការរបស់ពួកជំនុំ។ ក្រោយពីត្រូវបានដកហូតដំណែងជាអ្នកដឹកនាំ គាត់បានទៅផ្សាយដំណឹងល្អ ប៉ុន្តែគាត់ចាប់ផ្តើមដើរតាមពួកទទឹងនឹងព្រះគ្រីស្ទទៅវិញ ដោយធ្វើការវិនិច្ឆ័យ និងវាយប្រហារលើអ្នកដឹកនាំថាជាអ្នកដឹកនាំក្លែងក្លាយ ក្នុងការប្រជែងយកភាពជាអ្នកដឹកនាំ។ ហេតុនេះហើយ អ្នកដឹកនាំ និងអ្នកធ្វើការមិនអាចបំពេញភារកិច្ចរបស់ខ្លួនបាន ហើយកិច្ចការពួកជំនុំត្រូវបានរំខានយ៉ាងធ្ងន់ធ្ងរផងដែរ។ បងស្រីរបស់គាត់ជាមនុស្សអាក្រក់។ ហើយនៅពេលដែលគាត់ត្រូវបានបណ្តេញចេញ ស៊ាង ហួរ មិនពេញចិត្ត ហើយក៏ជួយការពារគាត់ ដោយផ្សាយសញ្ញាណផ្សេងៗជាច្រើនទៀត ហើយខ្ញុំក៏ចាប់ផ្ដើមឆ្ងល់ថា ហេតុអ្វីបានជា ស៊ាង ហួរ តែងតែគាំទ្រមនុស្សខុស។ អញ្ចឹងហើយ ខ្ញុំក៏បានគិតពីព្រះបន្ទូលរបស់ព្រះជាម្ចាស់ «មនុស្សជាច្រើននៅក្នុងពួកជំនុំគ្មានសមត្ថភាពវិនិច្ឆ័យទេ។ នៅពេលមានហេតុការណ៍ដែលមនុស្សត្រូវបានបំភាន់កើតឡើង ពួកគេឈរបញ្ច្រាសនៅខាងសាតាំងទៅវិញ។ ពួកគេថែមទាំងមានអារម្មណ៍ថារងអយុត្តិធម៌យ៉ាងខ្លាំងចំពោះការដែលត្រូវហៅថាជាអ្នកបម្រើរបស់សាតាំង។ ទោះបីជាមនុស្សអាចនិយាយថាពួកគេគ្មានសមត្ថភាពវិនិច្ឆ័យ ពួកគេតែងតែឈរនៅខាងដែលមិនមែនជាសេចក្ដីពិត ពួកគេមិនដែលឈរនៅម្ខាងនៃសេចក្តីពិតនៅចំពេលដែលសំខាន់នោះទេ ពួកគេមិនដែលក្រោកឈរ និងប្រកែកការពារសេចក្ដីពិតឡើយ។ តើពួកគេពិតជាខ្វះនូវសមត្ថភាពវិនិច្ឆ័យមែនទេ? ហេតុអ្វីបានជាពួកគេបញ្ច្រាសទៅយកខាងសាតាំងទៅវិញ? ហេតុអ្វីបានជាពួកគេមិនដែលនិយាយពាក្យមួយម៉ាត់ដែលយុត្តិធម៌ និងសមហេតុផល ក្នុងការគាំទ្រសេចក្តីពិត? តើស្ថានភាពនេះកើតឡើងយ៉ាងពិតប្រាកដ ដោយសារតែការភាន់ច្រឡំមួយពេលរបស់ពួកគេឬទេ? មនុស្សដែលមានសមត្ថភាពវិនិច្ឆ័យកាន់តែតិច នោះពួកគេកាន់តែមិនអាចឈរនៅខាងសេចក្តីពិតបាន។ តើនេះបង្ហាញពីអ្វី? តើវាមិនបង្ហាញថាមនុស្សដែលគ្មានសមត្ថភាពវិនិច្ឆ័យ ស្រលាញ់អំពើបាបទេឬ? តើវាមិនបានបង្ហាញថាពួកគេជាកូនចៅដ៏ស្មោះត្រង់របស់សាតាំងទេឬ? ហេតុអ្វីពួកគេតែងតែអាចឈរនៅខាងសាតាំង ហើយនិយាយភាសារបស់វាជានិច្ច? រាល់ពាក្យសម្តី និងការប្រព្រឹត្តរបស់ពួកគេ ការបង្ហាញចេញនៅលើផ្ទៃមុខរបស់ពួកគេ គឺគ្រប់គ្រាន់ដើម្បីបញ្ជាក់ថា ពួកគេមិនមែនជាអ្នកដែលស្រឡាញ់សេចក្ដីពិតទេ។ ផ្ទុយទៅវិញ ពួកគេគឺជាមនុស្សដែលស្អប់សេចក្ដីពិត។ ការដែលពួកគេអាចឈរនៅខាងសាតាំង គឺគ្រប់គ្រាន់ដើម្បីបញ្ជាក់ថាសាតាំងពិតជាស្រឡាញ់អារក្សតូចៗទាំងនេះ ដែលបានចំណាយជីវិតរបស់ពួកគេដើម្បីប្រយុទ្ធបម្រើសាតាំង។ តើហេតុការណ៍ទាំងអស់នេះមិនច្បាស់ពេញលេញទេឬអី?» («ការព្រមានដល់អស់អ្នកដែលមិនអនុវត្តសេចក្តីពិត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តាមរយៈការបើកសម្តែងនៃព្រះបន្ទូលរបស់ព្រះជាម្ចាស់ និងការប្រៀបធៀបព្រះបន្ទូលរបស់ព្រះជាម្ចាស់ទៅនឹងអំពើអាក្រក់ពីមុន និងអាកប្បកិរិយាបច្ចុប្បន្នរបស់ ស៊ាង ហួរ ខ្ញុំបានឃើញថា គាត់កំពុងតែនៅខាងសាតាំងជានិច្ច ដោយរំខានកិច្ចការរបស់ពួកជំនុំ។ ខ្ញុំបានយល់ឃើញថា ការពិតទៅ គាត់ជាអ្នកបម្រើសាតាំង ជាមនុស្សអាក្រក់ដែលកំពុងតែបង្អាក់ និងរំខានកិច្ចការរបស់ពួកជំនុំ។ ប្រសិនបើខ្ញុំត្រូវលាតត្រដាងអំពើអាក្រក់ និងអាកប្បកិរិយាទាំងអស់របស់ ស៊ាង ហួរ នោះស្របទៅតាមគោលការណ៍របស់ពួកជំនុំ គាត់ប្រាកដជានឹងត្រូវបណ្តេញចេញជាមិនខាន។ ហើយ គាត់នឹងគ្មានតួនាទីអ្វីនៅក្នុងដំណាក់របស់ព្រះជាម្ចាស់ ហើយក៏គ្មានឱកាសទទួលបានសេចក្ដីសង្គ្រោះដែរ។ គាត់ស្ថិតក្នុងវ័យកណ្តាលទៅហើយ ហើយក៏មិនទាន់មានគ្រួសារដែរ។ ប្រសិនបើគាត់ត្រូវបានបណ្តេញចេញមែន តើគាត់នឹងមានកន្លែងណាត្រូវទៅដែរឬទេ? ពេលខ្ញុំគិតដល់ការថែទាំ និងការឡើងឋានៈដែលគាត់បានផ្តល់ឱ្យមកខ្ញុំ ខ្ញុំពិបាកសម្រេចចិត្ត។ ប្រសិនបើខ្ញុំលាតត្រដាងអំពីគាត់ គាត់ទំនងជានឹងត្រូវបណ្តេញចេញដោយសារតែអាកប្បកិរិយាមិនល្អរបស់គាត់។ ប្រសិនបើខ្ញុំមិនធ្វើទេ ខ្ញុំនឹងមិនកំពុងការពារកិច្ចការរបស់ពួកជំនុំ ឬមិនកំពុងស្មោះត្រង់នឹងព្រះជាម្ចាស់ទេ។ គិតដល់ចំណុចនេះ ខ្ញុំក៏មានវិធីកណ្ដាលមួយ។ ប៉ុន្មានឆ្នាំបានកន្លងផុតទៅ ហើយការចងចាំរបស់ខ្ញុំ ក៏មិនសូវល្អ។ ខ្ញុំបានភ្លេចព័ត៌មានលម្អិតជាច្រើនទៅហើយ ដូច្នេះគ្មានប្រយោជន៍អ្វីក្នុងការខំប្រឹងប្រែង ដើម្បីរំលឹកឡើងវិញដែរ។ ខ្ញុំគ្រាន់តែកត់ត្រាទុកចំណុចច្បាស់លាស់មួយចំនួន ហើយសម្រេចឈប់ត្រឹមនេះទៅ។ ពេលគំនិតនេះកើតឡើងក្នុងចិត្តខ្ញុំ ខ្ញុំមានអារម្មណ៍ស្តីបន្ទោសខ្លួនឯងនៅក្នុងចិត្តបន្តិច។ តើនេះមិនមែនគ្រាន់តែជាការបោកបញ្ឆោត និងការបំភាន់ទេឬ? ឥឡូវនេះ គឺជាដំណាក់កាលចុងក្រោយនៃការបើកសម្តែងក្នុងកិច្ចការរបស់ព្រះជាម្ចាស់ នៅពេលដែលមនុស្សត្រូវបានបែកចែកទៅតាមប្រភេទរបស់ពួកគេ។ លុះត្រាតែមនុស្សអាក្រក់ ពួកទទឹងនឹងព្រះគ្រីស្ទ អ្នកគ្មានជំនឿពិត និងវិញ្ញាណអាក្រក់ត្រូវបានដកចេញទេ ទើបពួកជំនុំនឹងត្រូវបានសម្អាត និងអាចប្រតិបត្តិកិច្ចការរបស់ខ្លួនបានយ៉ាងរលូនបាន។ ខ្ញុំបានដឹងច្បាស់ណាស់ថា ស៊ាង ហួរ ជាមនុស្សអាក្រក់ ប៉ុន្តែខ្ញុំមិនចង់លាតត្រដាងអំពីគាត់ទេ ខ្ញុំចង់ការពារគាត់ បិទបាំងឱ្យគាត់។ នេះជាការឈរនៅខាងសាតាំង ហើយទាស់ទទឹងព្រះជាម្ចាស់។ ដោយដឹងពីរឿងនេះ ខ្ញុំក៏ភ័យខ្លាច។ ខ្ញុំបានប្រឹងព្យាយាមរំលឹកពីសកម្មភាពទាំងអស់របស់គាត់ ហើយបានសរសេរអំពីសកម្មភាពទាំងនោះឱ្យអ្នកដឹកនាំ។

ក្រោយពីផ្ញើវារួច ខ្ញុំមានអារម្មណ៍ធូរស្រាលបន្តិច ប៉ុន្តែអារម្មណ៍សោកសៅនៅតែមាន។ ប្រសិនបើថ្ងៃណាមួយ ខ្ញុំត្រឡប់ទៅស្រុកកំណើតខ្ញុំវិញ ហើយ ស៊ាង ហួរ ដឹងថា ខ្ញុំជាអ្នកដែលបានលាតត្រដាងពីអំពើអាក្រក់របស់គាត់ តើគាត់នឹងនិយាយថា ខ្ញុំគ្មានមនោសញ្ចេតនា និងរមិលគុណហើយមែនទេ? អស់រយៈពេលជាច្រើនថ្ងៃ ពេលខ្ញុំបានគិតអំពីរឿងនេះ ខ្ញុំមានអារម្មណ៍ថាខ្ញុំបានធ្វើអ្វីមួយខុស។ ខ្ញុំនៅតែបានគិតថា៖ ខ្ញុំបានដឹងថា ការលាតត្រដាង និងការរាយការណ៍អំពីមនុស្សអាក្រក់គឺស្របតាមព្រះរាជបំណងរបស់ព្រះជាម្ចាស់ ហើយជាភារកិច្ចរបស់រាស្ត្ររើសតាំងទាំងអស់របស់ព្រះជាម្ចាស់ ដូច្នេះហេតុអ្វីបានជាខ្ញុំសោកសៅម្ល៉េះ ហើយមិនចង់លាតត្រដាងពីគាត់? ហេតុអ្វីបានជាខ្ញុំមានអារម្មណ៍ថាខ្ញុំបានជំពាក់គាត់អ្វីមួយអីចឹង? នៅពេលខ្ញុំឆ្លុះបញ្ចាំង ខ្ញុំបាននឹកឃើញថា នៅពេលដែលព្រះជាម្ចាស់បានវែកញែកពាក្យសម្ដីផ្សេងៗអំពីការប្រព្រឹត្តខាងសីលធម៌ ទ្រង់បានលើកឡើងពីប្រធានបទអំពីការតបស្នងគុណស្រ័យ ដូច្នេះ ខ្ញុំបានចាប់ផ្តើមអានព្រះបន្ទូលរបស់ព្រះជាម្ចាស់។ ព្រះបន្ទូលរបស់ព្រះជាម្ចាស់ថ្លែងថា៖ «គំនិតដែលថា ពេលទទួលបានគុណ ត្រូវសងគុណវិញដោយក្តីរីករាយ គឺជាលក្ខណៈវិនិច្ឆ័យដ៏គំរូមួយនៅក្នុងវប្បធម៌ប្រពៃណីចិន សម្រាប់វិនិច្ឆ័យថាតើការប្រព្រឹត្តខាងសីលធម៌របស់មនុស្សម្នាក់ល្អ ឬអាក្រក់។ នៅពេលវាយតម្លៃថាតើភាពជាមនុស្សរបស់នរណាម្នាក់ល្អ ឬអាក្រក់ ហើយថាតើការប្រព្រឹត្តខាងសីលធម៌របស់ពួកគេយ៉ាងណានោះ មានខ្នាតមួយក្នុងចំណោមខ្នាតនានាគឺត្រូវមើលថាតើពួកគេតបស្នងចំពោះគុណ ឬជំនួយដែលពួកគេទទួលបានដែរឬទេ ពោលគឺថាតើពួកគេជាមនុស្សដែលចេះតបស្នងដោយក្តីដឹងគុណចំពោះគុណស្រ័យដែលពួកគេទទួលបានដែរឬទេ។ នៅក្នុងវប្បធម៌ប្រពៃណីចិន និងសូម្បីតែនៅក្នុងវប្បធម៌ប្រពៃណីរបស់មនុស្សជាតិក៏ដោយ ក៏មនុស្សចាត់ទុកចំណុចនេះថាជាស្តង់ដាដ៏សំខាន់មួយសម្រាប់វាស់វែងការប្រព្រឹត្តខាងសីលធម៌របស់មនុស្សដែរ។ ប្រសិនបើមនុស្សម្នាក់មិនចេះតបស្នងដោយក្តីដឹងគុណចំពោះគុណស្រ័យដែលខ្លួនទទួលបានទេ នោះគេនឹងត្រូវគេមើលឃើញថាជាមនុស្សរមិលគុណ ជាមនុស្សដែលគ្មានមនសិការ និងមិនសមនឹងសេពគប់ជាមួយឡើយ ជាមនុស្សដែលគួរតែត្រូវបានមើលងាយ និងស្អប់ខ្ពើម និងបដិសេធដោយមនុស្សទាំងអស់។ ផ្ទុយទៅវិញ ប្រសិនបើមនុស្សម្នាក់ចេះតបស្នងដោយក្តីដឹងគុណចំពោះគុណស្រ័យដែលខ្លួនទទួលបាន ពោលគឺបន្ទាប់ពីពួកគេទទួលបានគុណ ឬជំនួយពីអ្នកដទៃ ពួកគេមិនរមិលគុណ ហើយពួកគេខិតខំអស់ពីសមត្ថភាពដើម្បីតបស្នងដល់បុគ្គលនោះវិញ នោះពួកគេនឹងត្រូវបានចាត់ទុកថាជាមនុស្សដែលមានមនសិការ និងមានភាពជាមនុស្ស។ ប្រសិនបើនរណាម្នាក់ទទួលបានគុណ ឬជំនួយពីអ្នកដទៃ ប៉ុន្តែមិនចេះតបស្នងចំពោះគុណស្រ័យរបស់គេ ឬគ្រាន់តែបង្ហាញការដឹងគុណរបស់ពួកគេដោយពាក្យ 'អរគុណ' ធម្មតាមួយម៉ាត់ ហើយគ្មានអ្វីលើសពីនេះ តើអ្នកដែលមានគុណស្រ័យលើពួកគេនឹងមិនមានអារម្មណ៍មិនសុខស្រួលនៅក្នុងចិត្តទេឬ? តើពួកគេនឹងមិនគិតទេឬថា 'អាម្នាក់ហ្នឹងមិនសមនឹងទទួលបានជំនួយទេ គេមិនមែនជាមនុស្សល្អឡើយ។ ខ្ញុំបានជួយគេច្រើនណាស់ ប៉ុន្តែគេមិនទាំងចេះតបស្នងដល់ខ្ញុំផង។ គេពិតជាគ្មានមនសិការ ឬភាពជាមនុស្សសោះ ហើយមិនសមនឹងទាក់ទងជាមួយឡើយ'? ប្រសិនបើពួកគេជួបមនុស្សប្រភេទនេះម្ដងទៀត តើពួកគេនៅតែជួយគេដែរឬទេ? ពួកគេប្រហែលជាមិនចង់ជួយទេ។ តាមរយៈបទពិសោធពីមុនរបស់ពួកគេ ពួកគេមុខជាបានរៀនមេរៀនមួយថា៖ 'ខ្ញុំមិនអាចចេះតែជួយអ្នកណាម្នាក់ផ្ដេសផ្ដាសបានទេ ពួកគេត្រូវតែចេះតបស្នងចំពោះគុណស្រ័យដែលពួកគេទទួលបាន។ ប្រសិនបើពួកគេជាមនុស្សប្រភេទរមិលគុណ ដែលមិនតបស្នងដល់ខ្ញុំចំពោះជំនួយដែលខ្ញុំបានផ្ដល់ឱ្យពួកគេទេនោះ យកល្អខ្ញុំមិនបាច់ជួយពួកគេទេ'។ ប្រសិនបើអ្នករាល់គ្នាជួបប្រទះស្ថានភាពបែបនេះ តើនេះនឹងមិនមែនជាទស្សនៈរបស់អ្នករាល់គ្នាទេឬអី? (ត្រូវហើយ។)» («អត្ថន័យនៃការដេញតាមសេចក្តីពិត (៧)» នៃសៀវភៅ «ព្រះបន្ទូល» ភាគ៦៖ អំពីការដេញតាមសេចក្តីពិត)។ បន្ទាប់ពីអានព្រះបន្ទូលរបស់ព្រះជាម្ចាស់ ខ្ញុំបានរកឃើញមូលហេតុដែលខ្ញុំមានអារម្មណ៍សោកសៅខ្លាំង ហើយមានអារម្មណ៍ថាខ្ញុំជំពាក់គាត់អ្វីមួយនោះ។ ខ្ញុំត្រូវបានគេបំភាន់ និងបំពុលដោយពាក្យសម្តីនៃការតបស្នងគុណស្រ័យ។ តាំងពីកុមារភាពរហូតដល់ពេញវ័យ ពេលដែលឪពុកម្តាយខ្ញុំ មនុស្សចាស់ ឬអ្នកភូមិកំពុងនិយាយគ្នា ឃ្លាថា «ការតបស្នងគុណស្រ័យ» ជារឿយៗតែងមាននៅក្នុងការសន្ទនារបស់ពួកគាត់។ ពេលពួកគាត់ឮថា មាននរណាម្នាក់បានទទួលជំនួយ ហើយក្រោយមកបានសងគុណវិញ ពួកគាត់នឹងសរសើរមនុស្សម្នាក់នេះ ហើយនិយាយថាពួកគេល្អ មានសតិសម្បជញ្ញៈ ហើយស័ក្តិសមនឹងធ្វើជាមិត្ត។ ពួកគាត់បានកោតសរសើរ និងគោរពមនុស្សបែបនេះ ហើយនឹងរាក់ទាក់ពួកគេដោយក្តីរីករាយនៅពេលពួកគាត់បានជួបពួកគេ។ ប៉ុន្តែនៅពេលដែលនរណាម្នាក់មិនបានសងគុណវិញ ពួកគាត់មិនចង់រាប់អានជាមួយទេ។ នៅពីក្រោយខ្នង ពួកគេបានដាក់ស្លាកមនុស្សបែបនេះថាជាមនុស្សរមិលគុណ ខ្វះសតិសម្បជញ្ញៈ និងខ្វះភាពជាមនុស្ស ហើយមិនបានរាក់ទាក់ពួកគេទាល់តែសោះ។ ដោយត្រូវបានជ្រួតជ្រាបយ៉ាងស៊ីជម្រៅក្នុងបរិយាកាសកុមារភាពរបស់ខ្ញុំ ខ្ញុំតែងតែបានព្យាយាមប្រព្រឹត្តខ្លួនស្របតាមគំនិតនៃការតបស្នងគុណស្រ័យ។ ខ្ញុំត្រូវចងចាំអ្នកគ្រប់គ្នាដែលបានជួយខ្ញុំ ឬក្រុមគ្រួសារខ្ញុំ និងសងគុណពួកគេវិញឱ្យបានឆាប់តាមដែលអាចធ្វើទៅបាន។ ប្រសិនបើមិនអាចធ្វើបាននៅពេលនោះទេ ខ្ញុំត្រូវរង់ចាំសងគុណពួកគេវិញនៅពេលក្រោយ នៅពេលដែលខ្ញុំអាចធ្វើបាន។ នេះហាក់ដូចជាការប្រព្រឹត្តខ្លួនខ្ញុំឱ្យថ្លៃថ្នូរ មានសតិសម្បជញ្ញៈ ទៀងត្រង់ ហើយវាបានធ្វើឲ្យខ្ញុំទទួលបានការកោតសរសើរពីអ្នកនៅជុំវិញខ្ញុំ។ ប៉ុន្តែសម្រាប់ ស៊ាង ហួរ ខ្ញុំមានអារម្មណ៍ថា ខ្ញុំមិនទាន់បានសងគុណចំពោះការឡើងឋានៈ ការយកចិត្តទុកដាក់ និងការជួយទាំងអស់របស់គាត់នៅឡើយទេ ហើយខ្ញុំថែមទាំងលាតត្រដាងពីអំពើអាក្រក់របស់គាត់ទៀត។ ខ្ញុំមានអារម្មណ៍ថាខុសឆ្គង និងរមិលគុណ។ ការគិតទាំងនេះនៅតែដិតជាប់នឹងខ្ញុំថា ទោះបីជាខ្ញុំដឹងថា មនុស្សអាក្រក់ និងអ្នកគ្មានជំនឿពិត អាចត្រឹមតែរំខានដល់កិច្ចការរបស់ពួកជំនុំ និងភារកិច្ចរបស់បងប្អូនប្រុសស្រីក៏ដោយ ក៏ខ្ញុំនៅតែមិនមានបំណងចង់លាតត្រដាងពីអំពើអាក្រក់របស់គាត់ដែរ។ ខ្ញុំត្រូវបានបំភាន់ និងចងជាប់យ៉ាងខ្លាំងដោយគោលគំនិតនៃការតបស្នងគុណស្រ័យ។

ក្រោយមក ខ្ញុំបានអានព្រះបន្ទូលរបស់ព្រះជាម្ចាស់បន្ថែមទៀត ដែលបានចែងថា៖ «ពាក្យពោលស្ដីពីការប្រព្រឹត្តខាងសីលធម៌ ដូចជា 'ពេលទទួលបានគុណ ត្រូវសងគុណវិញដោយក្តីរីករាយ' មិនបានប្រាប់មនុស្សឱ្យច្បាស់ថា តើពួកគេគួរតែបំពេញទំនួលខុសត្រូវអ្វីខ្លះនៅក្នុងសង្គមមនុស្សនោះទេ។ ផ្ទុយទៅវិញ ពាក្យពោលទាំងនេះតម្រូវឱ្យមនុស្សធ្វើសកម្មភាព និងអនុវត្តស្របទៅតាមពាក្យពោលទាំងនេះ មិនថាស្ថិតក្នុងកាលៈទេសៈណាក៏ដោយ។ រឿងរ៉ាវបែបនេះត្រូវបានបន្សល់ទុកតាំងពីសម័យចិនបុរាណមកម្ល៉េះ។ ឧទាហរណ៍៖ ក្មេងប្រុសសុំទានម្នាក់ដែលកំពុងឃ្លានដាច់ពោះ ត្រូវបានគ្រួសារមួយទទួលយកទៅចិញ្ចឹម ដោយផ្ដល់អាហារ សម្លៀកបំពាក់ បណ្ដុះបណ្ដាលក្បាច់គុន និងបង្រៀនចំណេះដឹងគ្រប់បែបយ៉ាងដល់វា។ ពួកគេរង់ចាំរហូតដល់វាធំពេញវ័យ ហើយបន្ទាប់មកក៏ចាប់ផ្ដើមប្រើវាជាឧបករណ៍រកលុយ ដោយបញ្ជូនវាឱ្យទៅធ្វើអាក្រក់ សម្លាប់មនុស្ស និងធ្វើរឿងដែលវាមិនចង់ធ្វើ។ ប្រសិនបើអ្នកមើលរឿងនេះដោយផ្អែកលើគុណទាំងអស់ដែលវាបានទទួល នោះអ្វីដែលបានកើតឡើងចំពោះវា គឺជារឿងល្អ។ ប៉ុន្តែ ប្រសិនបើអ្នកពិចារណាលើអ្វីដែលវាត្រូវបានបង្ខំឱ្យធ្វើនៅពេលក្រោយវិញ តើវាពិតជារឿងល្អ ឬអាក្រក់? (ជារឿងអាក្រក់។) ប៉ុន្តែ នៅក្រោមការបណ្ដុះគំនិតនៃវប្បធម៌ប្រពៃណី ដូចជា 'ពេលទទួលបានគុណ ត្រូវសងគុណវិញដោយក្តីរីករាយ' មនុស្សមិនអាចបែងចែករឿងនេះបានឡើយ។ មើលពីខាងក្រៅ វាហាក់ដូចជាក្មេងប្រុសនោះគ្មានជម្រើសអ្វីក្រៅពីធ្វើអំពើអាក្រក់ និងធ្វើបាបមនុស្ស ធ្វើជាឃាតករឡើយ ដែលជារឿងដែលមនុស្សភាគច្រើនមុខជាមិនចង់ធ្វើ។ ប៉ុន្តែ តើការពិតដែលថាវាបានធ្វើរឿងអាក្រក់ទាំងនេះ និងបានសម្លាប់មនុស្សតាមបញ្ជារបស់ចៅហ្វាយខ្លួន មិនមែនកើតចេញពីបំណងប្រាថ្នាដ៏ជ្រាលជ្រៅក្នុងការតបស្នងចំពោះគុណស្រ័យរបស់គាត់ទេឬ? ជាពិសេស ដោយសារតែការបណ្ដុះគំនិតនៃវប្បធម៌ប្រពៃណីចិន ដូចជា 'ពេលទទួលបានគុណ ត្រូវសងគុណវិញដោយក្តីរីករាយ' មនុស្សមិនអាចជៀសផុតពីទទួលឥទ្ធិពល និងត្រូវបានគ្រប់គ្រងដោយគំនិតទាំងនេះឡើយ។ របៀបដែលពួកគេធ្វើសកម្មភាព ព្រមទាំងចេតនា និងបំណងជំរុញចិត្តនៅពីក្រោយសកម្មភាពរបស់ពួកគេ ច្បាស់ជាត្រូវបានរឹតត្បិតដោយគំនិតទាំងនេះ។ នៅពេលដែលគ្រួសារនេះញុះញង់ឱ្យវាធ្វើអាក្រក់ តើគំនិតដំបូងរបស់វាគឺជាអ្វី? 'គ្រួសារនេះបានសង្គ្រោះខ្ញុំ ហើយពួកគេមានគុណស្រ័យមកលើខ្ញុំ។ ខ្ញុំត្រូវតែតបស្នងដល់ពួកគេវិញ។ ដោយសារខ្ញុំជំពាក់ពួកគេនូវជីវិតរបស់ខ្ញុំ ខ្ញុំត្រូវតែលះបង់ជីវិតនេះជូនពួកគេ។ ខ្ញុំគួរតែធ្វើអ្វីៗគ្រប់យ៉ាងដែលពួកគេសុំឱ្យខ្ញុំធ្វើ ទោះបីជាពួកគេសុំឱ្យខ្ញុំធ្វើអាក្រក់ និងសម្លាប់មនុស្សក៏ដោយ ក៏ខ្ញុំមិនអាចចាត់ទុកថាវាខុស ឬត្រូវដែរ ខ្ញុំត្រូវតែផ្ដោតតែលើការតបស្នងចំពោះគុណស្រ័យរបស់ពួកគេប៉ុណ្ណោះ។ តើខ្ញុំនៅតែស័ក្តិសមនឹងត្រូវបានគេហៅថាជាមនុស្សដែរឬទេ ប្រសិនបើខ្ញុំមិនតបស្នងចំពោះគុណស្រ័យដ៏ធំធេងបែបនេះ?' ដូច្នេះ ដើម្បីតបស្នងសងគុណចំពោះគុណស្រ័យរបស់ពួកគេ វាបានធ្វើអ្វីៗគ្រប់យ៉ាងដែលពួកគេសុំឱ្យធ្វើដោយមិនគិតពីអ្វីទាំងអស់ សូម្បីតែគេត្រូវបានសុំឱ្យសម្លាប់មនុស្ស និងធ្វើរឿងអាក្រក់ក៏ដោយ។ គ្រាន់តែដើម្បីតបស្នងចំពោះគុណស្រ័យរបស់ពួកគេ វាបានធ្វើសកម្មភាពយ៉ាងម៉ឺងម៉ាត់ដោយគ្មានការស្ទាក់ស្ទើរ និងគ្មានមន្ទិលសង្ស័យអ្វីឡើយ។ ដូច្នេះ តើទស្សនៈអ្វីដែលគ្រប់គ្រងលើអាកប្បកិរិយា និងការបង្ហាញចេញដែលវាបានធ្វើ ដើម្បីតបស្នងចំពោះគុណស្រ័យរបស់ពួកគេ? តើវាមិនមែនកំពុងបំពេញតាមលក្ខណៈវិនិច្ឆ័យនៃការប្រព្រឹត្តខាងសីលធម៌ទេឬ? (ត្រូវហើយ។) តើអ្នកឃើញអ្វីខ្លះពីឧទាហរណ៍នេះ? តើពាក្យពោល 'ពេលទទួលបានគុណ ត្រូវសងគុណវិញដោយក្តីរីករាយ' ជារឿងល្អ ឬមិនល្អ? (មិនល្អទេ វាមិនមានគោលការណ៍ចំពោះរឿងនេះឡើយ។) តាមពិតទៅ ក្មេងប្រុសនោះមានគោលការណ៍មួយ ហើយគោលការណ៍នោះគឺ៖ 'ពេលទទួលបានគុណ ត្រូវសងគុណវិញដោយក្តីរីករាយ។ ប្រសិនបើនរណាម្នាក់មានគុណស្រ័យចំពោះអ្នក អ្នកត្រូវតែសងគុណពួកគេវិញ។ ប្រសិនបើអ្នកមិនធ្វើដូច្នេះទេ នោះអ្នកមិនមែនជាមនុស្សឡើយ ហើយអ្នកគ្មានអ្វីត្រូវនិយាយទេ ប្រសិនបើអ្នកត្រូវបានគេថ្កោលទោសចំពោះរឿងនេះ។ ពាក្យពោលពោលថា៖ «គុណស្រ័យត្រឹមតែទឹកមួយតំណក់ គួរតែត្រូវបានតបស្នងវិញដោយប្រភពទឹកបាញ់ចេញមួយ» ដែលមិនបាច់និយាយដល់ស្ថានភាពរបស់ខ្ញុំផង អ្វីដែលខ្ញុំទទួលបានមិនមែនជាគុណស្រ័យតូចតាចទេ ប៉ុន្តែជាគុណស្រ័យមួយដែលសង្គ្រោះជីវិត។ ខ្ញុំកាន់តែគួរតែតបស្នងវិញដោយជីវិតរបស់ខ្ញុំ'។ វាមិនដឹងថាដែនកំណត់ ឬគោលការណ៍សម្រាប់ការតបស្នងចំពោះគុណស្រ័យគឺជាអ្វីឡើយ។ វាបានជឿថា ជីវិតរបស់វាត្រូវបានផ្ដល់ឱ្យដោយគ្រួសារនោះ ដូច្នេះ វាត្រូវតែលះបង់ជីវិតជូនពួកគេវិញ ហើយធ្វើអ្វីៗគ្រប់យ៉ាងដែលពួកគេទាមទារពីវា រួមទាំងការសម្លាប់មនុស្ស ឬអំពើអាក្រក់ផ្សេងទៀត។ របៀបនៃការតបស្នងចំពោះគុណស្រ័យនេះគ្មានគោលការណ៍ ឬដែនកំណត់ឡើយ។ វាបានធ្វើជាអ្នកសមគំនិតជាមួយពួកអ្នកប្រព្រឹត្តអាក្រក់ ហើយក៏បានបំផ្លាញខ្លួនឯងនៅក្នុងដំណើរការនេះ។ តើវាត្រឹមត្រូវទេដែលវាតបស្នងចំពោះគុណស្រ័យតាមរបៀបនេះ? ច្បាស់ណាស់ថាមិនត្រឹមត្រូវទេ។ វាជាវិធីដ៏ល្ងង់ខ្លៅមួយដែលធ្វើបែបនេះ» («អត្ថន័យនៃការដេញតាមសេចក្តីពិត (៧)» នៃសៀវភៅ «ព្រះបន្ទូល» ភាគ៦៖ អំពីការដេញតាមសេចក្តីពិត)។ តាមរយៈគំរូដែលព្រះជាម្ចាស់បង្ហាញអំពីអ្នកសុំទានដែលសងគុណចំពោះការតបស្នងគុណស្រ័យ ខ្ញុំបានឃើញថា វប្បធម៌ប្រពៃណីនៃការតបស្នងគុណស្រ័យ គឺជាជំនឿខុសបែបសាតាំងដែលមានបំណងបំពុលយើង។ គំនិតនៃការតបស្នងគុណស្រ័យមិនត្រឹមតែរឹតត្បិតព្រលឹងរបស់យើងប៉ុណ្ណោះទេ ថែមទាំងបំភ្លៃគំនិតរបស់យើងទៀតផង ដោយប្រែក្លាយការជួយគ្នាធម្មតារវាងមនុស្សទៅជាបំណុលគុណ ដែលត្រូវតែចងចាំក្នុងចិត្ត និងសងវិញ ដោយខ្លាចថា ត្រូវបានគេដាក់ស្លាកថាខ្វះសតិសម្បជញ្ញៈ និងខ្វះភាពជាមនុស្ស។ មានមនុស្សប៉ុន្មាននាក់ហើយដែលលែងប្រកាន់យកការប្រព្រឹត្តខ្លួនឱ្យបានត្រឹមត្រូវដោយសារតែវប្បធម៌ប្រពៃណីបំភាន់ និងបំពុលមួយនេះ! មិនថាអ្នកណាធ្វើគុណនោះទេ ទោះបីជាមនុស្សអាក្រក់ ឬនរណាម្នាក់ដែលមានចេតនាលាក់កំបាំងក៏ដោយ អ្នកណាក៏ដោយដែលទទួលបានផលប្រយោជន៍ ត្រូវតែសងគុណវិញទាំងកាយទាំងចិត្ត សូម្បីតែដល់កម្រិតឃាតកម្ម និងអំពើអាក្រក់ផ្សេងៗទៀតក៏ដោយ។ ហើយទើបខ្ញុំបានដឹងថា ជំនឿខុសអំពីការតបស្នងគុណស្រ័យ ពិតជាបំពុលមនុស្សមែន។ ពេលខ្ញុំគិតពីការវាយប្រហាររបស់ ស៊ាង ហួរ លើអ្នកដឹកនាំ និងអ្នកធ្វើការ និងការបង្អាក់របស់គាត់ដល់កិច្ចការរបស់ពួកជំនុំ ខ្ញុំបានដឹងថា គោលដៅរបស់អ្នកដឹកនាំក្នុងការស្នើសុំការវាយតម្លៃ គឺដើម្បីយល់ឱ្យច្បាស់ថាតើស៊ាង ហួរ ជាធម្មតា មានអាកប្បកិរិយាបែបណា ក្នុងគោលបំណងវាយតម្លៃ ថាតើត្រូវបណ្តេញគាត់ចេញ ឬក៏អត់។ ប៉ុន្តែក្រោមការបំភាន់ និងឥទ្ធិពលនៃ «ការតបស្នងគុណស្រ័យ» គ្រាន់តែគិតដល់ការដំឡើងឋានៈ និងយកចិត្តទុកដាក់របស់ ស៊ាង ហួរ ចំពោះខ្ញុំ ពោលគឺ គុណទាំងអស់របស់គាត់ ធ្វើឱ្យខ្ញុំចង់បិទបាំងពីអំពើអាក្រក់របស់គាត់។ ខ្ញុំវង្វេងវង្វាន់ខ្លាំងពេករហូតមិនអាចបែងចែកពីភាពខុសគ្នារវាងល្អនិងអាក្រក់ ខ្មៅនិងសបាន! នៅត្រង់នេះ ខ្ញុំអាចសម្គាល់ឃើញចំណុចខ្លះអំពីគំនិតនៃការតបស្នងគុណស្រ័យ។ ខ្ញុំអាចមើលឃើញថាវាមិនមែនជារឿងវិជ្ជមានទេ ប៉ុន្តែវាជាគំនិតខុសឆ្គងទាំងស្រុង ដែលសាតាំងប្រើដើម្បីបំភាន់ និងធ្វើឲ្យមនុស្សពុករលួយ។ ខ្ញុំបានដឹងថាខ្ញុំមិនគួរប្រតិបត្តិតាមរឿងនេះទេ មិនគួរយកវាជាគោលការណ៍នៃការប្រព្រឹត្តខ្លួនឡើយ។

ក្រោយមក ខ្ញុំបានអានបន្ថែមនៅក្នុងព្រះបន្ទូលរបស់ព្រះជាម្ចាស់ដែលបានចែងថា៖ «ទស្សនៈវប្បធម៌ប្រពៃណីដែលថា 'ពេលទទួលបានគុណ ត្រូវសងគុណវិញដោយក្តីរីករាយ' ត្រូវតែមានការវិភាគបែងចែក។ ផ្នែកដ៏សំខាន់បំផុតគឺពាក្យ 'គុណស្រ័យ' តើអ្នកគួរយល់ឃើញយ៉ាងណាចំពោះគុណស្រ័យនេះ? តើវាសំដៅទៅលើទិដ្ឋភាព និងលក្ខណៈនៃគុណស្រ័យបែបណា? តើការតបស្នងចំពោះគុណស្រ័យនេះដោយក្តីដឹងគុណ មានអត្ថន័យដូចម្តេច? មនុស្សត្រូវតែស្វែងយល់ពីចម្លើយចំពោះសំណួរទាំងនេះ ហើយមិនត្រូវត្រូវបានរឹតត្បិតដោយគំនិតនៃការតបស្នងចំពោះគុណស្រ័យនេះ ទោះក្នុងកាលៈទេសៈណាក៏ដោយ ចំពោះអ្នកណាដែលដេញតាមសេចក្ដីពិត រឿងនេះគឺពិតជាចាំបាច់ណាស់។ យោងតាមសញ្ញាណរបស់មនុស្ស តើ 'គុណស្រ័យ' គឺជាអ្វី? និយាយពីកម្រិតតូចមួយ គុណស្រ័យគឺជាការដែលនរណាម្នាក់ជួយអ្នក នៅពេលដែលអ្នកមានការលំបាក។ ឧទាហរណ៍៖ នរណាម្នាក់ឱ្យបាយអ្នកមួយចាន នៅពេលដែលអ្នកកំពុងឃ្លានខ្លាំង ឬឱ្យទឹកអ្នកមួយដប នៅពេលដែលអ្នកស្រេកទឹកស្ទើរស្លាប់ ឬជួយលើកអ្នកឡើង នៅពេលដែលអ្នកដួល ហើយងើបមិនរួច។ ទាំងនេះសុទ្ធតែជាគុណស្រ័យ។ គុណស្រ័យដ៏ធំធេងសំដៅទៅលើគុណស្រ័យដែលបានសង្គ្រោះជីវិត ឬគុណស្រ័យនៃការជួយសង្គ្រោះនរណាម្នាក់។ ឧទាហរណ៍៖ នៅពេលដែលអ្នកជួបគ្រោះមួយ ហើយមាននរណាម្នាក់ជួយសង្គ្រោះអ្នក ដោយជួយអ្នកឱ្យឆ្លងផុតគ្រោះនោះ ឬនៅពេលដែលអ្នកជួបគ្រោះថ្នាក់ដល់ជីវិត ហើយមាននរណាម្នាក់ជួយអ្នក ដោយជួយឱ្យអ្នករួចពីស្លាប់ ទាំងនេះគឺជាអ្វីដែលមនុស្សចាត់ទុកថាជាគុណស្រ័យដ៏ធំធេង។ នៅក្នុងភ្នែករបស់មនុស្ស គុណស្រ័យប្រភេទនេះមានតម្លៃលើសពីគុណតូចតាចជាសម្ភារៈទៅទៀត វាគឺជាគុណស្រ័យដ៏ធំធេង ដែលមិនអាចវាស់វែងជាលុយកាក់ ឬសម្ភារៈបានឡើយ។ អ្នកដែលទទួលបានសន្តានចិត្តល្អមានអារម្មណ៍ថាមិនអាចសម្តែងចេញនូវការដឹងគុណប្រភេទនេះ ដោយគ្រាន់តែពាក្យអរគុណពីរបីម៉ាត់នោះទេ។ ប៉ុន្តែ តើវាត្រឹមត្រូវដែរឬទេ ដែលមនុស្សវាស់វែងគុណតាមរបៀបនេះ? (មិនត្រឹមត្រូវទេ។) ហេតុអ្វីបានជាអ្នកនិយាយថាវាមិនត្រឹមត្រូវ? (ពីព្រោះការវាស់វែងនេះ គឺផ្អែកលើស្តង់ដានៃវប្បធម៌ប្រពៃណី។) នេះគឺជាចម្លើយដែលផ្អែកលើទ្រឹស្ដី និងគោលលទ្ធិ ហើយទោះបីជាវាអាចហាក់ដូចជាត្រឹមត្រូវក៏ដោយ ក៏វាមិនបានចូលដល់សារជាតិនៃបញ្ហានេះដែរ។ ដូច្នេះ តើគេអាចពន្យល់រឿងនេះតាមវិធីជាក់ស្ដែងដោយរបៀបណា? ចូរត្រិះរិះពិចារណាអំពីរឿងនេះឱ្យបានដិតដល់។ មួយរយៈមុន មានវីដេអូមួយនៅលើអ៊ីនធឺណិត ដែលបង្ហាញពីបុរសម្នាក់បានធ្វើឱ្យជ្រុះកាបូបលុយរបស់គាត់ដោយមិនដឹងខ្លួន។ មានកូនឆ្កែមួយក្បាលនៅក្បែរនោះបានឃើញ ហើយវាក៏ពាំកាបូបលុយនោះ រត់ដេញតាមគាត់។ បុរសនោះយល់ច្រឡំថាឆ្កែនោះបានលួចកាបូបលុយរបស់គាត់ ហើយគាត់ក៏វាយដំវា។ ហួសហេតុពេកហើយ មែនទេ? បុរសនោះមានសីលធម៌តិចជាងឆ្កែទៅទៀត! ទង្វើរបស់ឆ្កែនោះ គឺស្របតាមស្តង់ដាសីលធម៌របស់មនុស្សទាំងស្រុង។ មនុស្សមុខជានឹងស្រែកប្រាប់ថា 'អ្នកធ្វើឱ្យជ្រុះកាបូបលុយរបស់អ្នកហើយ!' ប៉ុន្តែដោយសារតែឆ្កែមិនចេះនិយាយ វាគ្រាន់តែពាំកាបូបលុយនោះយ៉ាងស្ងៀមស្ងាត់ ហើយរត់ដេញតាមបុរសនោះប៉ុណ្ណោះ។ ដូច្នេះ ប្រសិនបើឆ្កែអាចមានអាកប្បកិរិយាល្អៗមួយចំនួនដែលត្រូវបានជំរុញទឹកចិត្តដោយវប្បធម៌ប្រពៃណី ចុះចំណែកឯមនុស្សវិញ? មនុស្សកើតមកមានមនសិការ និងវិចារណញ្ញាណ ដូច្នេះ ពួកគេទាំងអស់កាន់តែមានសមត្ថភាពធ្វើរឿងទាំងនេះបាន។ ឱ្យតែនរណាម្នាក់មានមនសិការ ពួកគេអាចបំពេញទំនួលខុសត្រូវ និងកាតព្វកិច្ចបែបនេះបានហើយ។ វាមិនចាំបាច់ត្រូវខិតខំប្រឹងប្រែងខ្លាំង ឬលះបង់អ្វីឡើយ វាត្រូវការការប្រឹងប្រែងតែបន្តិចបន្តួចប៉ុណ្ណោះ ហើយគ្រាន់តែជារឿងនៃការធ្វើអ្វីមួយដែលមានប្រយោជន៍ អ្វីមួយដែលមានអត្ថប្រយោជន៍ដល់អ្នកដទៃ។ ប៉ុន្តែ តើលក្ខណៈនៃទង្វើនេះពិតជាមានគុណសម្បត្តិជា 'គុណស្រ័យ' ដែរឬទេ? តើវាឈានដល់កម្រិតនៃទង្វើនៃគុណស្រ័យដែរឬទេ? (មិនដល់ទេ។) ដោយសារវាមិនដល់កម្រិតនោះ តើមនុស្សចាំបាច់និយាយអំពីការតបស្នងដែរឬទេ? នោះជារឿងមិនចាំបាច់ឡើយ» («អត្ថន័យនៃការដេញតាមសេចក្តីពិត (៧)» នៃសៀវភៅ «ព្រះបន្ទូល» ភាគ៦៖ អំពីការដេញតាមសេចក្តីពិត)។ ពេលដែលខ្ញុំបានសញ្ជឹងគិតអំពីព្រះបន្ទូលរបស់ព្រះជាម្ចាស់ ចិត្តខ្ញុំត្រូវបានបំភ្លឺ។ ព្រះជាម្ចាស់មានបន្ទូលថា៖ «ផ្នែកដ៏សំខាន់បំផុតគឺពាក្យ 'គុណស្រ័យ' តើអ្នកគួរយល់ឃើញយ៉ាងណាចំពោះគុណស្រ័យនេះ?» ពេលណាដែលខ្ញុំអាចស្វែងយល់ដឹងពីរបៀបមើល «គុណស្រ័យ» ខ្ញុំនឹងឃើញសេចក្ដីពិត ហើយលែងត្រូវបានវាបំភាន់ ឬរឹតត្បិតទៀតហើយ។ ដូច្នេះ ខ្ញុំបានពិចារណាដោយប្រុងប្រយ័ត្នអំពីរឿងនេះ។ ខ្ញុំបានជឿថា ស៊ាង ហួរ បានបង្ហាញគុណស្រ័យចំពោះខ្ញុំតាមវិធីសំខាន់ពីរយ៉ាង។ វិធីទីមួយ គាត់បានដំឡើងឋានៈឱ្យខ្ញុំ។ វិធីទីពីរ គាត់បានឱ្យបង/ប្អូនប្រុសម្នាក់ផ្តល់ថ្នាំឱ្យខ្ញុំ ពេលដែលគាត់នៅជាអ្នកដឹកនាំ។ ឥឡូវនេះ តើទាំងអស់នេះពិតជាគុណស្រ័យឬទេ? តាមពិតទៅ នៅពេលដែលនរណាម្នាក់ឈឺ ឬជួបប្រទះការលំបាកណាមួយ ការជួយដើម្បីផ្តល់ការធូរស្បើយខ្លះនោះ គឺជាអាកប្បកិរិយាធម្មតា ពោលគឺ វាជាការទទួលខុសត្រូវ ហើយវាក៏ជារឿងដែលមនុស្សគ្រប់គ្នាដឹង អ្នកដែលមានសតិសម្បជញ្ញៈ និងវិចារណញ្ញាណ អាចសម្រេចបាននូវរឿងនោះ ហើយវាស្ទើរតែមិនមែនជាគុណស្រ័យពិសេសមួយដែលត្រូវតែសងគុណវិញនោះទេ។ ប៉ុន្តែខ្ញុំបានយកការជួយរបស់គាត់មកទុកក្នុងចិត្ត ហើយបានដាក់ស្លាកវាថាជាគុណស្រ័យពិសេសដែលត្រូវតែសងគុណវិញ។ ថែមទាំងព្យាយាមទុកគាត់នៅក្នុងពួកជំនុំដោយបិទបាំងនូវអំពើអាក្រក់របស់គាត់ទៀតផង។ ដោយតបស្នងចំពោះគុណស្រ័យរបស់គាត់តាមរបៀបនេះ តើខ្ញុំមិនមែនកំពុងលះបង់ផលប្រយោជន៍របស់ពួកជំនុំដើម្បីផលប្រយោជន៍ផ្ទាល់ខ្លួនរបស់ខ្ញុំទេឬ? ខ្ញុំពិតជាវង្វេងវង្វាន់ខ្លាំងណាស់! ខ្ញុំក៏ឆ្ងល់ផងដែរថាតើការដែល ស៊ាង ហួរ ដំឡើងឋានៈឱ្យខ្ញុំ ត្រូវរាប់ជាគុណស្រ័យពិសេសដែរឬទេ។ ខ្ញុំបានគិតពីរឿងនេះនៅក្នុងព្រះបន្ទូលរបស់ព្រះជាម្ចាស់៖ «អ្នករាល់គ្នាត្រូវតែយល់ថា មិនថាព្រះជាម្ចាស់កំពុងបំពេញកិច្ចការរបស់ទ្រង់នៅពេលណា ឬដំណាក់កាលណានោះទេ ទ្រង់តែងតែត្រូវការមនុស្សមួយចំនួនដើម្បីធ្វើការជាមួយទ្រង់ជានិច្ច។ ការដែលមនុស្សទាំងនេះសហការជាមួយកិច្ចការរបស់ព្រះជាម្ចាស់ ឬបំពេញផ្នែករបស់ពួកគេក្នុងការផ្សាយដំណឹងល្អ គឺជាអ្វីដែលទ្រង់បានកំណត់ទុកជាមុន។ ... តើមានអ្នករាល់គ្នាណាម្នាក់ដែលកំពុងបំពេញភារកិច្ចរបស់អ្នកនៅក្នុងដំណាក់របស់ព្រះជាម្ចាស់នៅពេលនេះ ដោយចៃដន្យដែរឬទេ? មិនថាអ្នកមកពីប្រវត្តិបែបណាដើម្បីបំពេញភារកិច្ចរបស់អ្នកនោះទេ គ្មានអ្វីកើតឡើងដោយចៃដន្យឡើយ។ ភារកិច្ចនេះមិនអាចត្រូវបានបំពេញដោយគ្រាន់តែរកអ្នកជឿពីរបីនាក់ដោយព្រាវៗនោះទេ នេះគឺជាអ្វីដែលព្រះជាម្ចាស់បានកំណត់ទុកជាមុនតាំងពីមុនយុគសម័យមកម្ល៉េះ។ តើការដែលត្រូវបានកំណត់ទុកជាមុន មានន័យដូចម្តេច? តើមានលម្អិតអ្វីខ្លះ? វាមានន័យថា នៅក្នុងផែនការគ្រប់គ្រងទាំងមូលរបស់ទ្រង់ ព្រះជាម្ចាស់បានគ្រោងទុកតាំងពីយូរមកហើយថា តើអ្នកនឹងមកកាន់ពិភពមនុស្សប៉ុន្មានដង តើអ្នកនឹងកើតនៅក្នុងត្រកូលណា និងគ្រួសារណានៅគ្រាចុងក្រោយ តើស្ថានភាពគ្រួសារនេះនឹងទៅជាយ៉ាងណា តើអ្នកនឹងទៅជាប្រុស ឬស្រី តើអ្នកនឹងមានចំណុចខ្លាំងអ្វីខ្លះ តើអ្នកនឹងមានកម្រិតវប្បធម៌កម្រិតណា តើអ្នកនឹងមានវោហារសាស្ត្រកម្រិតណា តើអ្នកនឹងមានគុណសម្បត្តិបែបណា និងមានរូបរាងយ៉ាងណា។ ទ្រង់បានគ្រោងទុកថា តើអ្នកនឹងមកកាន់ដំណាក់របស់ព្រះជាម្ចាស់នៅអាយុប៉ុន្មាន ហើយចាប់ផ្ដើមបំពេញភារកិច្ចរបស់អ្នក និងថាតើអ្នកនឹងបំពេញភារកិច្ចអ្វីនៅពេលណា។ ព្រះជាម្ចាស់បានកំណត់ជំហាននីមួយៗទុកជាមុនសម្រាប់អ្នកតាំងពីយូរមកហើយ។ នៅពេលដែលអ្នកមិនទាន់កើតមកម្ល៉េះ និងនៅពេលដែលអ្នកមកកាន់ផែនដីក្នុងពីរបីជាតិមុនរបស់អ្នក ព្រះជាម្ចាស់បានរៀបចំរួចជាស្រេចសម្រាប់អ្នក នូវភារកិច្ចដែលអ្នកនឹងត្រូវបំពេញនៅក្នុងដំណាក់កាលចុងក្រោយនៃកិច្ចការនេះ» («ផ្នែកទី៣» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ខ្ញុំកាន់តែសញ្ជឹងគិតពីព្រះបន្ទូលរបស់ព្រះជាម្ចាស់ អ្វីៗក៏កាន់តែច្បាស់ឡើងប៉ុននោះ ការងារខាងអត្ថបទរបស់ខ្ញុំហាក់ដូចជាបានកើតឡើង ដោយសារតែ ស៊ាង ហួរ ដំឡើងឋានៈឱ្យខ្ញុំ ប៉ុន្តែតាមពិតទៅ ព្រះជាម្ចាស់គឺជាអ្នកដែលកាន់កាប់អធិបតេយ្យភាព និងរៀបចំអ្វីៗគ្រប់យ៉ាង។ គឺទ្រង់ដែលបានដឹកនាំខ្ញុំចូលមកក្នុងតួនាទីនេះបន្តិចម្តងៗ។ ប្រសិនបើដំណាក់របស់ព្រះជាម្ចាស់មិនមានការងារនេះទេ ខ្ញុំក៏មិនអាចបំពេញភារកិច្ចនេះបានឡើយ។ ដូច្នេះ តើអ្វីៗទាំងនេះមិនមែនកើតឡើងដោយសារកិច្ចការរបស់ព្រះជាម្ចាស់ទេឬ? ខ្ញុំគួរតែបានអរគុណ និងបានដឹងគុណចំពោះព្រះជាម្ចាស់ ក៏ប៉ុន្តែ ខ្ញុំបែរជាចាត់ទុក ស៊ាង ហួរ ជាប្រភពនៃគុណបំណាច់នេះ ហើយខ្ញុំចង់សងគុណគាត់ចំពោះគុណបំណាច់នេះទៅវិញ។ ខ្ញុំមិនអាចមើលឃើញព្រះគុណរបស់ព្រះជាម្ចាស់ បែរជាឃើញតែគុណស្រ័យរបស់មនុស្សប៉ុណ្ណោះ។ ខ្ញុំពិតជាខ្វាក់ភ្នែក ល្ងង់ខ្លៅ មិនមានហេតុផល ថែមទាំងភ្លីភ្លើ។ ភារកិច្ចរបស់ ស៊ាង ហួរ ក្នុងនាមជាអ្នកដឹកនាំពួកជំនុំ គឺត្រូវបណ្ដុះបណ្ដាល និងដំឡើងឋានៈមនុស្ស ស្របតាមតម្រូវការកិច្ចការរបស់ដំណាក់របស់ព្រះជាម្ចាស់ ពោលគឺ ខ្ញុំគួរតែបានអរព្រះគុណព្រះជាម្ចាស់ ជាជាងចាត់គុណស្រ័យនេះថាជារបស់មនុស្សផ្សេង។ ពេលដែលខ្ញុំបានយល់ពីរឿងនេះហើយ ខ្ញុំមានអារម្មណ៍ធូរស្រាល។ ការដឹងគុណដែលខ្ញុំមានចំពោះគាត់អស់រយៈពេលជាងដប់ឆ្នាំ ការអរគុណចំពោះការដែលគាត់មើលឃើញគុណតម្លៃរបស់ខ្ញុំ ហើយបំណងប្រាថ្នារបស់ខ្ញុំចង់សងគុណគាត់វិញបានរលាយបាត់ទៅអស់រលីង។ ខ្ញុំលែងមានអារម្មណ៍ថាជំពាក់គុណគាត់ ឬសោកស្តាយចំពោះការលាតត្រដាងពីអំពើអាក្រក់របស់គាត់ទៀតហើយ។ អារម្មណ៍មានទោសថាខ្ញុំមិនចេះដឹងគុណ ក៏បាត់ទៅដែរ ហើយលែងមានការងឿងឆ្ងល់អ្វីទៀតអំពីគុណស្រ័យរវាងពួកយើងទៀតហើយ។ ដូចដែលព្រះជាម្ចាស់មានបន្ទូល «ចំពោះខ្ញុំ ពាក្យពោលនេះអំពីការតបស្នងចំពោះគុណស្រ័យគឺមិនសមហេតុផលទាល់តែសោះ។ មិនអាចនិយាយថា ការតបស្នងចំពោះគុណស្រ័យគឺខុសទាំងស្រុងនោះទេ អ្នកគ្រាន់តែត្រូវចាត់ទុកវាជាកាតព្វកិច្ច និងជាទំនួលខុសត្រូវមួយទៅបានហើយ។ នេះក៏ជាសភាវគតិមួយនៃមនសិការនៃភាពជាមនុស្សរបស់មនុស្សម្នាក់ៗដែរ។ ប្រសិនបើនរណាម្នាក់ពិតជាមានគុណស្រ័យចំពោះអ្នក ហើយជាមនុស្សល្អមែននោះ នៅពេលដែលគេមានការលំបាក អ្នកគួរតែបំពេញទំនួលខុសត្រូវ និងកាតព្វកិច្ចរបស់អ្នក ហើយជួយគេតាមលទ្ធភាពដែលអ្នកអាចធ្វើបាន។ ប៉ុណ្ណឹងគឺគ្រប់គ្រាន់ហើយ» («អត្ថន័យនៃការដេញតាមសេចក្តីពិត (៧)» នៃសៀវភៅ «ព្រះបន្ទូល» ភាគ៦៖ អំពីការដេញតាមសេចក្តីពិត)។ ព្រះបន្ទូលរបស់ព្រះជាម្ចាស់បានរំដោះខ្ញុំចេញពីចំណងនៃគំនិតនៃការតបស្នងគុណស្រ័យ និងបានកែតម្រូវទស្សនៈរបស់ខ្ញុំចំពោះបញ្ហាទាំងនេះ។ ខ្ញុំពិតជាអរព្រះគុណចំពោះទ្រង់ខ្លាំងណាស់។

ដូច្នេះយ៉ាងណាក៏ដោយ ខ្ញុំគិតថារឿងនេះចប់ហើយ។ ប៉ុន្តែមិនយូរប៉ុន្មាន ពួកជំនុំនៅស្រុកកំណើតរបស់ខ្ញុំបានសរសេរមកខ្ញុំម្តងទៀត ស្នើសុំឱ្យខ្ញុំសរសេរអំពីឥរិយាបថរបស់ ស៊ាង ហួរ ឱ្យបានច្បាស់លាស់ ជាមួយនឹងពេលវេលា និងទីកន្លែងដែលបានកើតឡើង។ ពេលដែលគាត់បានគាំទ្រពួកទទឹងនឹងព្រះគ្រីស្ទ និងមនុស្សអាក្រក់ ហើយបានដើរតាមពួកទទឹងនឹងព្រះគ្រីស្ទ ដើម្បីធ្វើអំពើអាក្រក់។ បើគ្មានភស្តុតាងបែបនេះទេ វាមិនអាចទៅរួចទេក្នុងការកំណត់លក្ខណៈ និងបណ្តេញគាត់ចេញ។ បន្ទាប់ពីទទួលបានលិខិតនោះ ខ្ញុំនៅតែមានអារម្មណ៍មិនស្រួលបន្តិច។ ប្រសិនបើខ្ញុំសរសេរពីរឿងនេះ ស៊ាង ហួរ ច្បាស់ជាត្រូវបណ្តេញចេញ។ គាត់ល្អចំពោះខ្ញុំណាស់ ហើយប្រសិនបើខ្ញុំធ្វើបែបនេះមែន ខ្ញុំនឹងមិន ប៉ុន្តែខ្ញុំបានដឹងយ៉ាងលឿន ថាគោលការណ៍សាតាំងស្តីពីការតបស្នងគុណស្រ័យកំពុងដំណើរការនៅទីនេះ។ ខ្ញុំមិនអើពើនឹងគំនិតនេះ ហើយត្រូវប្រតិបត្តិតាមព្រះបន្ទូលរបស់ព្រះជាម្ចាស់។ ខ្ញុំចាំបានថា ព្រះបន្ទូលរបស់ព្រះជាម្ចាស់មានបន្ទូលថា៖ «តើព្រះបន្ទូលរបស់ព្រះជាម្ចាស់តម្រូវឱ្យមនុស្សប្រព្រឹត្តចំពោះអ្នកដទៃដោយផ្អែកលើគោលការណ៍អ្វី? ស្រឡាញ់អ្វីដែលព្រះជាម្ចាស់ស្រឡាញ់ និងស្អប់អ្វីដែលព្រះជាម្ចាស់ស្អប់៖ នេះគឺជាគោលការណ៍ដែលមនុស្សគួរតែប្រកាន់ខ្ជាប់។ ព្រះជាម្ចាស់ស្រឡាញ់ចំពោះអស់អ្នកណាដែលដេញតាមសេចក្ដីពិត និងអាចធ្វើតាមបំណងព្រះហឫទ័យរបស់ទ្រង់ ទាំងនេះគឺជាមនុស្សដែលយើងគួរតែស្រឡាញ់ដែរ។ អស់អ្នកណាដែលមិនអាចធ្វើតាមបំណងព្រះហឫទ័យរបស់ព្រះជាម្ចាស់ អ្នកណាដែលស្អប់ និងបះបោរទាស់នឹងព្រះជាម្ចាស់ មនុស្សទាំងនេះត្រូវបានព្រះជាម្ចាស់ស្អប់ខ្ពើម ហើយយើងក៏គួរតែស្អប់ខ្ពើមពួកគេដែរ។ នេះគឺជាអ្វីដែលព្រះជាម្ចាស់តម្រូវពីមនុស្ស។ ... នៅក្នុងយុគសម័យនៃព្រះគុណ ព្រះអម្ចាស់យេស៊ូវមានបន្ទូលថា៖ 'តើនរណាជាម្ដាយរបស់ខ្ញុំ? ហើយតើនរណាជាបងប្អូនរបស់ខ្ញុំ?' 'អស់អ្នកណាដែលធ្វើតាមបំណងព្រះហឫទ័យរបស់ព្រះវរបិតារបស់ខ្ញុំដែលគង់នៅស្ថានសួគ៌ អ្នកនោះហើយជាបងប្អូនប្រុសស្រី និងជាម្ដាយរបស់ខ្ញុំ'។ ព្រះបន្ទូលទាំងនេះមានតាំងពីក្នុងយុគសម័យនៃព្រះគុណមកម្ល៉េះ ហើយឥឡូវនេះ ព្រះបន្ទូលរបស់ព្រះជាម្ចាស់កាន់តែច្បាស់លាស់ថែមទៀត៖ 'ស្រឡាញ់អ្វីដែលព្រះជាម្ចាស់ស្រឡាញ់ និងស្អប់អ្វីដែលព្រះជាម្ចាស់ស្អប់'។ ព្រះបន្ទូលទាំងនេះចាក់ចំចំណុច ប៉ុន្តែមនុស្សតែងតែមិនអាចចាប់យល់ពីអត្ថន័យពិតនៃព្រះបន្ទូលទាំងនោះឡើយ» («មានតែការទទួលស្គាល់ទស្សនៈមិនត្រឹមត្រូវរបស់ខ្លួនឯងប៉ុណ្ណោះ ទើបមនុស្សម្នាក់អាចធ្វើការផ្លាស់ប្រែបានយ៉ាងពិតប្រាកដ» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់មានបន្ទូលយ៉ាងច្បាស់ថា៖ យើងគួរតែប្រព្រឹត្តចំពោះមនុស្សដោយគោលការណ៍ ស្រឡាញ់អ្វីដែលព្រះជាម្ចាស់ស្រឡាញ់ និងស្អប់អ្វីដែលព្រះជាម្ចាស់ស្អប់។ អ្នកដែលដេញតាម និងប្រតិបត្តិសេចក្ដីពិត គឺជាបងប្អូនប្រុសស្រីរបស់យើង ហើយគួរតែត្រូវបានប្រព្រឹត្តចំពោះដោយសេចក្ដីស្រឡាញ់។ អ្នកណាដែលមិនដេញតាមសេចក្ដីពិត ឬប្រតិបត្តិវាទាល់តែសោះ ឬសូម្បីតែប្រព្រឹត្តអំពើអាក្រក់ដែលបង្អាក់ដល់កិច្ចការរបស់ពួកជំនុំ មិនមែនជាបងប្អូនប្រុសស្រីទេ ប៉ុន្តែជាអ្នកបម្រើរបស់សាតាំង ជាមនុស្សអាក្រក់។ ពួកគេត្រូវតែលាតត្រដាង ត្រូវតែវែកញែកឲ្យច្បាស់ និងត្រូវតែសម្អាតចេញពីពួកជំនុំ មានតែរឿងនេះប៉ុណ្ណោះដែលស្របតាមព្រះរាជបំណងរបស់ព្រះជាម្ចាស់ ខ្ញុំមិនស្ទាក់ស្ទើរទេ បន្ទាប់ពីយល់ពីរឿងនេះ។ ដោយយោងតាមឯកសារដែលខ្ញុំបានផ្តល់មុននេះ ហើយដោយនឹកចាំឡើងវិញយ៉ាងប្រុងប្រយ័ត្ន ខ្ញុំបានរៀបរាប់អំពីអំពើអាក្រក់របស់គាត់ បន្ទាប់ពីផ្ញើការឆ្លើយតបរបស់ខ្ញុំទៅវិញ ខ្ញុំមានអារម្មណ៍ស្ងប់ចិត្ត និងស្រួលខ្លួន។ ទីបំផុត ខ្ញុំបានរួចផុតពីការរឹតត្បិតនៃគំនិតការតបស្នងគុណស្រ័យ ហើយចិត្តខ្ញុំមានអារម្មណ៍ធូរស្រាល។


៦០. ឃើញខុសតែមិនប្រាប់ តើជាមិត្តល្អទេ?

ខ្ញុំ និងបងស្រី បារបារ៉ា ស្គាល់គ្នាបានពីរឆ្នាំ យើងរាប់អានគ្នាស្និទ្ធស្នាលគួរសម រាល់ពេលដែលយើងជជែកគ្នា វាហាក់ដូចជាយើងអាចបន្តជជែកគ្នាជារៀងរហូតអ៊ីចឹង។ យើងតែងនិយាយគ្នាពីបទពិសោធយើងម្នាក់ៗ និងអ្វីដែលយើងទទួលបានចេញពីបទពិសោធទាំងនោះ។ គ្រប់ពេលដែលគាត់ជួបរឿងរ៉ាវអ្វីមួយ គាត់តែងមករកខ្ញុំ ហើយគ្រប់ពេលខ្ញុំមានបញ្ហា ខ្ញុំក៏ចង់ប្រកបគ្នាជាមួយគាត់ដែរ។ គាត់តែងប្រកបគ្នាជាមួយខ្ញុំដោយអំណត់ ហើយខ្ញុំពិតជាពេញចិត្តនឹងទំនាក់ទំនងស្និទ្ធស្នាលដែលយើងមាននេះណាស់។ ខ្ញុំយល់ថា វាល្អណាស់ដែលមានបងស្រីម្នាក់នៅក្បែរខ្ញុំ ចាំជួយជ្រោមជ្រែងខ្ញុំ។

ឆ្នាំមុន ខ្ញុំបានឮបងបារបារ៉ានិយាយជាមួយបងប្អូនស្រីៗមួយចំនួនដោយចៃដន្យ អំពីលទ្ធផលធំៗដែលគាត់សម្រេចបានក្នុងការងារដំណឹងល្អរបស់គាត់នាពេលថ្មីៗ ថាមនុស្សជាច្រើនដែលគាត់បានផ្សាយដំណឹងល្អជាមួយ មានពេញដោយសញ្ញាណសាសនា ហើយក្រោយមក តាមរយៈការអធិស្ឋាន និងការពឹងលើព្រះ ការប្រកបគ្នាជាមួយពួកគេដោយអំណត់ និងការអានបន្ទូលព្រះឱ្យពួកគេស្ដាប់ មិនយូរប៉ុន្មាន ពួកគេក៏ទទួលយកកិច្ចការនៃគ្រាចុងក្រោយរបស់ព្រះ។ បន្ទាប់ពីឮបែបនេះ ខ្ញុំឃើញបងប្អូនស្រីៗសម្លឹងមើលគាត់ដោយការកោតសរសើរ ឈរជុំវិញគាត់មានសំណួរគ្រប់បែបយ៉ាង ដោយចង់ស្វែងរកផ្លូវអនុវត្តន៍ល្អៗ។ ខ្ញុំបារម្ភបន្តិចដែរ រួចគិតថា៖ «ការដែលការងារដំណឹងល្អគាត់ដំណើរការយ៉ាងរលូន នោះជារឿងល្អ តែគាត់និយាយតែអំពីលទ្ធផលដ៏អស្ចារ្យរបស់គាត់ប៉ុណ្ណោះ មិនបាននិយាយអំពីផ្លូវជាក់លាក់ដែលគាត់បានធ្វើទេ ហើយក៏មិនបានធ្វើបន្ទាល់ពីរបៀបដែលព្រះបានណែនាំគាត់នៅគ្រានោះដែរ។ ដោយនិយាយបែបនេះ តើគាត់មិនចង់សម្ញែងទេឬអី?» ពីរបីថ្ងៃក្រោយមក បងស្រី ហ្វាយ ប្រាប់ខ្ញុំថា៖ «បារបារ៉ាមានទេពកោសល្យណាស់ ហើយក៏សម្រេចបានលទ្ធផលធំៗបែបនេះនៅក្នុងការងារដំណឹងល្អរបស់គាត់រួចហើយដែរ។ នាងថា អ្នកដឹកនាំថែមទាំងហៅនាងឱ្យមកប្រកបគ្នាពីបទពិសោធរបស់នាងនៅឯការជួបជុំទៀតផង»។ ខ្ញុំភ្ញាក់ផ្អើលណាស់ ពេលឮបែបនេះ៖ ហេតុអ្វីក៏បងបារបារ៉ានិយាយបែបនេះ? ឥឡូវ បងហ្វាយ កោតសរសើរនាងជាខ្លាំង តែវាគ្មានប្រយោជន៍ចំពោះនាងឡើយ។ ខ្ញុំដឹងថា បងបារបារ៉ាតែងសម្ញែងពីលទ្ធផលល្អដែលគាត់សម្រេចបានក្នុងការបំពេញភារកិច្ច ហើយខ្ញុំមានអារម្មណ៍មិនស្រួលទេ។ ព្រះបានប្រកបគ្នាថា ការសម្ញែង និងការលើកតម្កើងខ្លួន គឺជាការបើកសម្ដែងពីនិស្ស័យបែបសាតាំង ដូច្នេះ ការបន្តធ្វើបែបនេះ ពិតជាមានគ្រោះថ្នាក់ណាស់។ ខ្ញុំមិនអាចឱ្យវាបន្តបែបនេះទេ។ ខ្ញុំត្រូវតែរកឱកាសប្រាប់បារបារ៉ាពីបញ្ហានេះ។ តែរាល់ពេលខ្ញុំគិតដល់ការលើកបញ្ហានេះប្រាប់គាត់ ខ្ញុំតែងអល់អែកជានិច្ច។ ខ្ញុំនឹកចាំដល់បទពិសោធពីរបី កាលពីរបីឆ្នាំមុន។ ដៃគូខ្ញុំ ឈ្មោះ ជេនី តែងសូត្រគោលលទ្ធិ ដោយប្រើឋានៈខ្ពស់មកបន្ទោសអ្នកដទៃ តែគាត់មិនដែលវិភាគ ឬស្គាល់ខ្លួនឯងទេ។ ខ្ញុំបានប្រាប់បញ្ហានេះដល់គាត់ ហើយគាត់មិនគ្រាន់តែមិនទទួលយកទេ តែគាត់ថែមទាំងវាយបកខ្ញុំ ដោយលើកឡើងពីបរាជ័យ និងអំពើរំលងពីអតីតកាលរបស់ខ្ញុំទៀតផង។ ក្រោយមក គាត់មិនចង់និយាយជាមួយខ្ញុំទៀតឡើយ។ រឿងនេះធ្វើឱ្យខ្ញុំអៀនខ្លួន និងឈឺចិត្តណាស់ ម្ដងនោះ បងស្រី រ៉ូសាណា បាននិយាយចាកប្រធានក្នុងការប្រកបគ្នារបស់គាត់ ក្នុងអំឡុងការជួបជុំ ហើយខ្ញុំបានប្រាប់គាត់ពីរឿងនេះ។ ក្រោយមក គាត់បានប្រាប់ខ្ញុំថា គាត់ពិតជាមានអារម្មណ៍អាម៉ាស់ និងជំទាស់ជាខ្លាំង ពេលខ្ញុំលើកឡើងពីបញ្ហារបស់គាត់ ហើយគាត់មានអារម្មណ៍ថា ខ្ញុំកំពុងមានបំណងចង់ធ្វើបាបគាត់ រហូតដល់គាត់លែងចង់ប្រកបគ្នានៅការជួបជុំក្រោយទៀតផង។ ទោះបីគាត់បន្តស្វែងរក ឆ្លុះបញ្ចាំង និងទទួលស្គាល់ពីបញ្ហារបស់គាត់ក៏ដោយ ដោយឮគាត់និយាយបែបនេះ ធ្វើឱ្យខ្ញុំពិបាកចិត្តជាខ្លាំង។ ក្រោយមក ខ្ញុំចាប់ផ្ដើមប្រុងប្រយ័ត្នក្នុងការលើកឡើងពីបញ្ហារបស់អ្នកដទៃ។ ខ្ញុំគិតថា ខ្ញុំមានទំនាក់ទំនងល្អជាមួយបងបារបារ៉ា និងឆ្ងល់ថា បើខ្ញុំប្រាប់គាត់ពីបញ្ហារបស់គាត់ តើគាត់នឹងមានអារម្មណ៍មិនស្រួលដែរឬទេ? បើគាត់មិនស្ដាប់ខ្ញុំ ហើយគិតអគតិមកលើខ្ញុំវិញ បើគាត់យល់ថា ខ្ញុំកំពុងលាតត្រដាងពីចំណុចខ្វះខាតរបស់គាត់ និងព្យាយាមធ្វើបាបគាត់ ហើយមិននិយាយរកខ្ញុំ តើខ្ញុំធ្វើយ៉ាងម៉េច? រាល់ថ្ងៃ យើងត្រូវជួបមុខគ្នាច្រើន ដូច្នេះ មិនដឹងមើលមុខគ្នាយ៉ាងម៉េចទេ។ គាត់ក៏មិនសូវជាអួតអាងបែបនេះដែរ។ ប្រហែលតាមរយៈការអានបន្ទូលព្រះ គាត់អាចឆ្លុះបញ្ចាំង និងចាប់ផ្ដើមស្គាល់ខ្លួនឯង។ កុំអី ខ្ញុំនៅស្ងៀម វាល្អជាង។

ថ្ងៃមួយ បារបារ៉ាប្រាប់ខ្ញុំថា បងប្អូនប្រុសស្រីខ្លះបានលើកសំណើខ្លះប្រាប់គាត់។ គេថា គាត់ចូលចិត្តសម្ញែង និងចង់ឱ្យគេសរសើរគាត់ក្នុងការប្រកបគ្នា។ ការនេះធ្វើឱ្យគាត់មានអារម្មណ៍មិនស្រួលឡើយ។ ពេលឮគាត់និយាយបែបនេះ ធ្វើឱ្យខ្ញុំច្របូកច្របល់ជាខ្លាំង។ ការពិតគឺថា ថ្មីៗនេះ ខ្ញុំក៏ឃើញគាត់សម្ញែងដែរ តែព្រោះខ្ញុំខ្លាចធ្វើឱ្យខូចទំនាក់ទំនងយើង ខ្ញុំគ្រាន់តែបិទភ្នែកមើលមិនឃើញ ហើយមិននិយាយអ្វីប្រាប់គាត់ឡើយ។ តើនេះមិនមែនជាឱកាសឥតខ្ចោះទេឬអី? ខ្ញុំក៏គួរនិយាយពីបញ្ហាដែលខ្ញុំបានឃើញដែរ មែនទេ? តែពេលនោះ ខ្ញុំគិតថា គាត់ក៏ជួបការលំបាកល្មមហើយដែរ។ ខ្ញុំឆ្ងល់ថា បើខ្ញុំក៏និយាយដែរនោះ តើគាត់នឹងមិនអាចទទួលយក រួចប្រែជាអវិជ្ជមានទេឬអី? ខ្ញុំក៏ដឹងដែរថា ខ្ញុំត្រូវប្រាប់គាត់ពីបញ្ហាដែលខ្ញុំបានឃើញ តែខ្ញុំបារម្ភថា គាត់នឹងគិតថា ខ្ញុំឃោរឃៅពេក រួចគាត់ដកខ្លួនចេញពីខ្ញុំ ដូច្នេះ ខ្ញុំគិតដោយប្រយ័ត្នថា ខ្ញុំគួរប្រើភាសានិងរបៀបនិយាយបែបណា ប្រើការគួរសមយ៉ាងម៉េចល្អ កុំឱ្យគាត់មានអារម្មណ៍អៀនខ្មាស។ ដូច្នេះ ខ្ញុំគ្រាន់តែលើកឡើងពីឧទាហរណ៍អំពីរបៀបដែលខ្ញុំបានលើកតម្កើងខ្លួនឯង និងសម្ញែងខ្លួនពីអតីតកាល ក្រោយមក ប្រាប់ពីរបៀបដែលខ្ញុំបានឆ្លុះបញ្ចាំង និងចាប់ផ្ដើមយល់ពីបញ្ហានោះ ហើយពេលជិតដល់ចុងបញ្ចប់ ទើបខ្ញុំនិយាយត្រួសៗពីបញ្ហារបស់គាត់។ ខ្ញុំខ្លាចធ្វើឱ្យគាត់បាក់មុខ ដូច្នេះ ខ្ញុំបាននិយាយលួងចិត្តគាត់ពីរបីម៉ាត់ថា៖ «នរណាក៏មាននិស្ស័យពុករលួយដែរ ហើយវាជារឿងធម្មតាទេដែលបង្ហាញវាចេញ។ ខ្ញុំក៏មានដែរ។ ខ្ញុំតែងក្រអឺតក្រទម និងមានអំនួតខ្លាំង ហើយខ្ញុំតែងសម្ញែងជានិច្ចញឹកញាប់។ កុំបណ្ដោយឱ្យវារឹតត្បិតបងឡើយ បងត្រូវតែមានអាកប្បកិរិយាត្រឹមត្រូវចំពោះខ្លួនឯង»។ គាត់មិនបាននិយាយអ្វីតបមកវិញឡើយ។ តែក្រោយមក មានអ្វីមួយកើតឡើងដែលធ្វើឱ្យខ្ញុំមានអារម្មណ៍មិនស្រួលម្ដងទៀត។

នៅឯការជួបជុំមួយ បងបារបារ៉ាបានប្រកបគ្នាពីការយល់ដឹងរបស់គាត់អំពីបន្ទូលព្រះ ហើយបានបន្តនិយាយអំពីបទពិសោធថ្មីៗ ដែលគាត់មាននៅក្នុងការផ្សាយដំណឹងល្អ។ គាត់និយាយពីរបៀបដែលគាត់បានផ្សាយដំណឹងល្អទៅគ្រូគង្វាលម្នាក់ ដែលបានជឿលើព្រះអម្ចាស់ជាច្រើនទសវត្សរ៍។ គ្រូគង្វាលនោះពេញដោយសញ្ញាណសាសនា និងស្ដាប់ពាក្យចចាមអារ៉ាមជាច្រើន។ គាត់នៅមិនទទួលយកដំណឹងល្អដដែល ទោះបីបានផ្សាយដំណឹងល្អទៅគាត់ម្ដងហើយម្ដងទៀតក៏ដោយ។ តែក្រោយមក បងបារបារ៉ាបន្តប្រកបគ្នា និងជជែកវែកញែកជាមួយគាត់ ដោយរកឃើញអត្ថបទពាក់ព័ន្ធចេញពីបន្ទូលព្រះ គាត់បានដោះសញ្ញាណរបស់គ្រូគង្វាលនោះម្ដងមួយៗ ហើយចុងក្រោយ គ្រូនោះបានបោះបង់សញ្ញាណរបស់គាត់បន្ដិចម្ដងៗ រួចមកទទួលយកកិច្ចការនៃគ្រាចុងក្រោយរបស់ព្រះ។ ពេលគាត់និយាយចប់ គ្រប់គ្នាបានចាប់អារម្មណ៍ជាខ្លាំងលើបទពិសោធដំណឹងល្អរបស់គាត់ ហើយលែងខ្វល់ពីបន្ទូលព្រះ។ ពេលនោះ ខ្ញុំក៏ដឹងខ្លះដែរថា៖ និយាយនេះចាកប្រធានហើយ។ ទោះបីគាត់ប្រកបគ្នាពីបទពិសោធដំណឹងល្អរបស់គាត់ក្ដី តែពេលគាត់និយាយចប់ គ្រប់គ្នាចាប់ផ្ដើមកោតសរសើរ និងគោរពគាត់ដែរ។ តើគាត់មិនមែនកំពុងសម្ញែងទេឬអី? ខ្ញុំចង់លើកបញ្ហានេះប្រាប់គាត់ និងជួយគាត់កុំឱ្យនិយាយពីប្រធានបទនេះទៀត តែខ្ញុំហាមាត់និយាយមិនចេញទេ៖ បើខ្ញុំនិយាយកាត់គាត់នៅមុខមនុស្សជាច្រើន តើគាត់នឹងមិនបាក់មុខទេឬ? បងបារបារ៉ាពិតជាសម្រេចបានលទ្ធផលខ្លះក្នុងការងារដំណឹងល្អគាត់មែន ដូច្នេះ បើខ្ញុំប្រាប់គាត់ពីរឿងនេះ តើគ្រប់គ្នានឹងគិតថា ខ្ញុំច្រណែន និងមានបំណងចង់ធ្វើបាបគាត់ដែរទេ? គាត់ប្រហែលជាមានបំណងល្អ និងមិនព្យាយាមចង់សម្ញែងនោះទេ? ដូច្នេះ ខ្ញុំមិនហ៊ាននិយាយឡើយ តែខ្ញុំមិនអាចរម្ងាប់ចិត្ត ដើម្បីសញ្ជឹងគិតពីបន្ទូលព្រះទេ ហើយការប្រកបគ្នាខ្ញុំមិនទទួលបានការបំភ្លឺឡើយ រួចខ្ញុំផ្ដល់នូវពាក្យសោះកក្រោះពីរបីម៉ាត់ប៉ុណ្ណោះ ដូច្នេះ ការជួបជុំក៏បានមកដល់ទីបញ្ចប់។

ល្ងាចនោះ ខ្ញុំគេងមិនលក់ រើចុះឡើងនៅលើគ្រែ។ ខ្ញុំចេះតែគិតពីសម្ដីរបស់បងបារបារ៉ា ដែលចង់សម្ញែងនៅក្នុងការជួបជុំ និងអំពីទឹកមុខនៃការកោតសរសើររបស់មនុស្សគ្រប់គ្នា។ អ្វីដែលគាត់បានប្រកបគ្នានោះ មិនបានជួយឱ្យគេយល់ដឹងកាន់តែប្រសើរពីបន្ទូលព្រះទេ ផ្ទុយទៅវិញ គាត់បានធ្វើឱ្យគ្រប់គ្នាចាប់អារម្មណ៍លើការងារដំណឹងល្អរបស់គាត់ ដូច្នេះ ការជួបជុំមិនសម្រេចបានផលល្អឡើយ។ ដោយខ្លាចបំបាក់មុខគាត់ ខ្ញុំមិនបាននិយាយអ្វី និងមិនបានការពារដល់ជីវិតពួកជំនុំទេ។ តើខ្ញុំមិនមែនជាអ្នកផ្គាប់ចិត្តមនុស្ស ដោយគ្មានស្មារតីយុត្តិធម៌ទេឬ? ខ្ញុំបាននឹកចាំពីអត្ថបទមួយចេញពីបន្ទូលព្រះថា៖ «អ្នកគប្បីត្រួតពិនិត្យខ្លួនឯងដោយយកចិត្តទុកដាក់ ដើម្បីមើលថាតើអ្នកជាមនុស្សត្រឹមត្រូវដែរឬទេ។ តើគោលដៅ និងបំណងរបស់អ្នក ត្រូវបានបង្កើតឡើងដោយមានរូបខ្ញុំនៅក្នុងចិត្តរបស់អ្នកដែរឬទេ? តើសម្ដីដែលអ្នកបាននិយាយ និងសកម្មភាពដែលអ្នកបានធ្វើ គឺនៅក្នុងវត្តមានរបស់ខ្ញុំមែនទេ? ខ្ញុំត្រួតពិនិត្យលើការគិត និងគំនិតទាំងអស់របស់អ្នក។ តើអ្នកមិនមានអារម្មណ៍ខុសទេឬអី? ... តើអ្នកគិតថា ពេលក្រោយអ្នកនឹងអាចបង្គ្រប់ការហូប និងការផឹកដែលសាតាំងបានដកយកពីអ្នកនៅពេលនេះឬ? ដូច្នេះ ពេលនេះ អ្នកឃើញវាច្បាស់ហើយ។ តើនេះជាអ្វីដែលអ្នកអាចតបស្នងវិញបានដែរឬទេ? តើអ្នកអាចតបស្នងចំពោះពេលវេលាដែលបាត់បង់បានដែរឬទេ? អ្នករាល់គ្នាត្រូវតែពិនិត្យពិច័យដោយយកចិត្តទុកដាក់ ដើម្បីមើលឱ្យឃើញថាហេតុអ្វីបានជាការហូប និងការផឹក មិនរៀបចំឡើងនៅក្នុងការជួបប្រជុំគ្នាប៉ុន្មានដងមកនេះ ហើយនរណាជាអ្នកបង្កបញ្ហានេះ។ អ្នកត្រូវប្រកបគ្នាម្ដងមួយៗរហូតដល់ច្បាស់។ ប្រសិនបើបុគ្គលម្នាក់មិនត្រូវរឹតបន្ដឹងឱ្យខ្លាំងទេ នោះបងប្អូនប្រុសស្រីរបស់អ្នកនឹងមិនយល់ឡើយ ហើយបន្ទាប់មក រឿងនេះនឹងកើតមានសាជាថ្មីម្ដងទៀត។ ភ្នែកខាងវិញ្ញាណរបស់អ្នកត្រូវបានបិទ។ ភាគច្រើននៃអ្នករាល់គ្នាគឺជាមនុស្សខ្វាក់! បន្ថែមលើនេះ អស់អ្នកណាដែលអាចមើលឃើញ មានការធ្វេសប្រហែសអំពីរឿងនេះណាស់។ ពួកគេពុំក្រោកឈរ និងនិយាយវាឡើងមកទេ ហើយពួកគេក៏ជាមនុស្សខ្វាក់ដែរ។ អស់អ្នកណាដែលមើលឃើញ ប៉ុន្តែមិនព្រមនិយាយចេញមក គឺជាមនុស្សគ។ នៅទីនេះ មានមនុស្សជាច្រើនដែលជាជនពិការ» (ដកស្រង់ពី «ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ១៣ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទូលព្រះធ្វើឱ្យខ្ញុំពិបាកចិត្តជាខ្លាំង។ ខ្ញុំគិតពីរបៀបដែលបងបារបារ៉ានិយាយចាកប្រធានក្នុងការប្រកបគ្នារបស់គាត់ ធ្វើឱ្យខ្ជះខ្ជាយពេលរបស់គេគ្រប់គ្នា និងប៉ះពាល់ដល់ប្រសិទ្ធភាពនៃការជួបជុំ តែខ្ញុំគ្រាន់តែមើលដោយស្ងៀមស្ងាត់ប៉ុណ្ណោះ។ ខ្ញុំបន្តរិះគិតថា៖ «ខ្ញុំដឹងយ៉ាងច្បាស់ថា បងបារបារ៉ានិយាយចាកប្រធាន ម៉េចក៏ខ្ញុំមិនការពារជីវិតពួកជំនុំ? ម៉េចក៏ខ្ញុំជ្រើសរើសបន្តនៅស្ងៀម និងធ្វើជាអ្នកផ្គាប់ចិត្តមនុស្ស?» ទីមួយ ខ្ញុំមិនច្បាស់ថា ទង្វើរបស់បងបារបារ៉ាជាការលើកតម្កើងខ្លួន និងការសម្ញែងឡើយ។ ពិតណាស់ គាត់មានបទពិសោធខ្លះក្នុងការផ្សាយដំណឹងល្អមែន ហើយការប្រកបគ្នាពីបទពិសោធទាំងនេះ អាចផ្ដល់ប្រយោជន៍ដល់អ្នកដទៃ ដូច្នេះ ការប្រកបគ្នារបស់គាត់បែបនេះ អាចចាត់ទុកជាការសម្ញែងដែរទេ? ទីពីរ ខ្ញុំបារម្ភថា ខ្ញុំមើលមិនច្បាស់ ខ្លាចថា ការនិយាយរបស់ខ្ញុំ នឹងធ្វើឱ្យគាត់ទើសទាល់ ខ្លាចអ្នកដទៃគិតថា ខ្ញុំកំពុងនិយាយចេញពីចិត្តច្រណែន។

នៅឯការប្រជុំថ្ងៃបន្ទាប់ ខ្ញុំបានលើកឡើងពីក្ដីបារម្ភខ្ញុំ និងសុំជំនួយពីបងប្អូនស្រីៗពីរបីនាក់ទៀត។ យើងបានអានអត្ថបទមួយចេញពីបន្ទូលព្រះជាមួយគ្នា៖ «ការលើកសរសើរ និងការធ្វើទីបន្ទាល់ចំពោះខ្លួនឯង ការសម្ញែងខ្លួន ការព្យាយាមធ្វើឱ្យមនុស្សសរសើរពួកគេ មនុស្សពុករលួយអាចធ្វើរឿងទាំងនេះបាន។ នេះជារបៀបដែលមនុស្សប្រតិកម្មតាមសភាវគតិ នៅពេលដែលពួកគេត្រូវបានគ្រប់គ្រងដោយធម្មជាតិបែបសាតាំងរបស់ពួកគេ ហើយវាជារឿងទូទៅសម្រាប់មនុស្សជាតិពុករលួយទាំងអស់។ តើមនុស្សតែងតែលើកសរសើរ និងធ្វើទីបន្ទាល់ចំពោះខ្លួនឯងដោយវិធីណា? ធ្វើដូចម្ដេចទើបពួកគេសម្រេចបាននូវគោលបំណងនេះ? ពួកគេធ្វើបន្ទាល់អំពីកិច្ចការច្រើនប៉ុនណាដែលពួកគេបានធ្វើ អំពីទុក្ខលំបាកច្រើនប៉ុនណាដែលពួកគេបានជួបប្រទះ អំពីការលះបង់ខ្លួនច្រើនប៉ុនណាដែលពួកគេបានធ្វើ និងអំពីតម្លៃដែលពួកគេបានលះបង់។ ពួកគេប្រើប្រាស់របស់ទាំងនេះជាដើមទុន ដែលពួកគេលើកសរសើរខ្លួនឯង ដែលផ្ដល់ឱ្យពួកគេនូវទីកន្លែងកាន់តែសុវត្ថិភាព កាន់តែរឹងមាំ និងកាន់តែខ្ពស់ជាងមុននៅក្នុងគំនិតរបស់មនុស្ស ដើម្បីឱ្យមនុស្សកាន់តែច្រើនផ្ដល់តម្លៃ សរសើរ គោរព និងថែមទាំងលើកតម្កើង ស្រឡាញ់យ៉ាងជ្រាលជ្រៅ និងដើរតាមពួកគេទៀតផង។ ដើម្បីសម្រេចគោលបំណងនេះ មនុស្សធ្វើរឿងជាច្រើនពីសម្បកក្រៅដែលធ្វើបន្ទាល់អំពីព្រះជាម្ចាស់ ប៉ុន្តែតាមពិត គឺលើកតម្កើង និងធ្វើបន្ទាល់ពីខ្លួនពួកគេវិញទេ។ តើការធ្វើបែបនេះសមហេតុផលដែរឬទេ? ពួកវាហួសពីព្រំដែននៃភាពសមហេតុផល។ មនុស្សទាំងនេះគ្មានភាពអាម៉ាស់ឡើយ៖ ពួកគេធ្វើទីបន្ទាល់យ៉ាងឥតក្រែងរអែងចំពោះអ្វីដែលពួកគេបានធ្វើសម្រាប់ព្រះជាម្ចាស់ និងចំពោះកម្រិតដែលពួកគេបានរងទុក្ខសម្រាប់ទ្រង់។ ពួកគេថែមទាំងសម្ញែងអំណោយទាន ទេពកោសល្យ បទពិសោធ ជំនាញពិសេសរបស់ពួកគេ បច្ចេកទេសដ៏ឆ្លាតវៃរបស់ពួកគេក្នុងការប្រព្រឹត្តខ្លួន មធ្យោបាយដែលពួកគេប្រើដើម្បីលេងសើចជាមួយមនុស្ស ជាដើម ។ល។ វិធីសាស្ត្ររបស់ពួកគេក្នុងការលើកសរសើរ និងធ្វើទីបន្ទាល់ចំពោះខ្លួនឯង គឺដើម្បីសម្ញែងខ្លួន និងមើលងាយអ្នកដទៃ។ ពួកគេក៏លាក់លៀម និងបិទបាំងខ្លួនឯងផងដែរ ដោយលាក់បាំងភាពទន់ខ្សោយ ចំណុចខ្វះខាត និងភាពខ្វះចន្លោះរបស់ខ្លួនមិនឱ្យគេឃើញ ដើម្បីឱ្យគេឃើញតែភាពវៃឆ្លាតរបស់ខ្លួនប៉ុណ្ណោះ។ ពួកគេថែមទាំងមិនហ៊ានប្រាប់មនុស្សដទៃទៀតផង នៅពេលដែលពួកគេមានអារម្មណ៍អវិជ្ជមាន។ ពួកគេខ្វះភាពក្លាហានក្នុងការបើកចំហ និងធ្វើការប្រកបគ្នាជាមួយមនុស្ស ហើយនៅពេលដែលពួកគេធ្វើអ្វីមួយខុស ពួកគេធ្វើអស់លទ្ធភាពក្នុងការលាក់បាំងវា ឬបិទបាំងវា។ ពួកគេមិនដែលលើកឡើងពីគ្រោះថ្នាក់ដែលពួកគេបង្កឡើងចំពោះកិច្ចការពួកជំនុំឡើយ អំឡុងពេលបំពេញភារកិច្ច។ ទោះបីជាយ៉ាងណាក៏ដោយ នៅពេលដែលពួកគេចូលរួមចំណែកបន្តិចបន្តួច ឬសម្រេចបានជោគជ័យបន្តិចបន្តួចមួយចំនួន ពួកគេប្រញាប់អួតសម្ញែង។ ពួកគេពិតជាចង់ឱ្យពិភពលោកទាំងមូលដឹងថា ពួកគេមានសមត្ថភាពខ្លាំងប៉ុនណាណាស់ ពួកគេមានគុណសម្បត្តិខ្ពស់បែបណា ពួកគេលេចធ្លោរបែបណា និងប្រសើរជាងមនុស្សធម្មតាបែបណាឡើយ។ តើនេះមិនមែនជារបៀបក្នុងការលើកសរសើរ និងធ្វើ បន្ទាល់ពីខ្លួនឯងទេឬអី?» («ចំណុចទីបួន៖ ពួកគេលើកសរសើរ និងធ្វើទីបន្ទាល់អំពីខ្លួនឯង» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ តាមរយៈការបើកសម្ដែងពីបន្ទូលព្រះ ខ្ញុំយល់ថា ទីសម្គាល់មួយអំពីពួកទទឹងនឹងព្រះគ្រីស្ទដែលលើកតម្កើងខ្លួន គឺជាការដែលពួកគេបង្អួតពីអំណោយទាន ចំណុចខ្លាំង ការរួមចំណែក និងសមិទ្ធផលរបស់ខ្លួននៅមុខអ្នកដទៃ ដើម្បីធ្វើឱ្យគេគិតថា ខ្លួនមានទេពកោសល្យ និងសមត្ថភាព ហើយទទួលបានការគោរព និងការកោតសរសើរពីពួកគេ។ ការផ្សាយដំណឹងល្អ និងការធ្វើបន្ទាល់ពីព្រះ គឺជារឿងវិជ្ជមាន។ ជាមួយចំណុចខ្លាំងរបស់គាត់ជាអ្នកផ្សាយដំណឹងល្អ បើបងបារបារ៉ាអាចប្រកបគ្នាពីការលំបាកដែលគាត់ជួប របៀបដែលគាត់បានពឹងអាងលើព្រះ និងដកពិសោធន៍ពីកិច្ចការរបស់ទ្រង់ អ្វីដែលគាត់ទទួលបាន និងរៀនសូត្រពីការនេះ និងផ្លូវអនុវត្តន៍ល្អៗដែលគាត់សង្ខេបបាន នោះទើបជាការប្រកបគ្នាដែលមានប្រយោជន៍។ តែបងបារបារ៉ានិយាយតែពីរបៀបដែលគាត់នាំមនុស្សជាច្រើនឱ្យជឿព្រះ ថាគាត់រងទុក្ខខ្លាំងកម្រិតណា គាត់បានលះបង់ច្រើនបែបណា តែដោយស្ដាប់ពីបទពិសោធរបស់គាត់ គ្មាននរណាទទួលបានការយល់ដឹងកាន់តែច្រើនពីព្រះ ឬមានភាពច្បាស់លាស់ពីរបៀបអនុវត្ត ឬដោះស្រាយបញ្ហាផ្សេងៗឡើយ។ ផ្ទុយទៅវិញ ពួកគេបានត្រឹមរៀនថែមទៀតអំពីគាត់ និងដឹងថា គាត់មានអំណោយទាន និងគុណសម្បត្តិក្នុងការផ្សាយដំណឹងល្អ ព្រមទាំងក្លៀវក្លាជាងអ្នកដទៃប៉ុណ្ណោះ។ គ្រប់គ្នាសរសើរ និងច្រណែនគាត់ ហើយយល់ថា ខ្លួនគ្មានគុណសម្បត្តិគ្រប់គ្រាន់ឡើយ។ ខ្ញុំឃើញថា លទ្ធផលចេញពីការសម្ញែង និងការលើកតម្កើង និងការធ្វើបន្ទាល់ពីព្រះ គឺមិនដូចគ្នាទេ។ តាមរយៈការប្រកបគ្នា វាបានបញ្ជាក់ពីទស្សនៈមុនៗរបស់ខ្ញុំ ហើយខ្ញុំច្បាស់ថា សម្ដីបងបារបារ៉ាភាគច្រើន មិនបានធ្វើបន្ទាល់ពីព្រះនោះទេ តែដើម្បីតម្កើងខ្លួន និងអួតសម្ញែងប៉ុណ្ណោះ។ គាត់កំពុងបើកសម្ដែងពីនិស្ស័យពួកទទឹងនឹងព្រះគ្រីស្ទ ដែលធ្វើឱ្យព្រះស្អប់ និងខ្ពើមរអើមជាខ្លាំង។ បងស្រីក៏រំឭកខ្ញុំដែរថា បងបារបារ៉ាប្រហែលមិនទាន់ដឹងពី និស្ស័យពុករលួយដែលគាត់កំពុងបើកសម្ដែងនោះឡើយ ហើយដោយឃើញបែបនេះ យើងគួរតែប្រាប់គាត់ដោយចេញពីសេចក្ដីស្រឡាញ់។ យើងមិនអាចធ្វើជាអ្នកផ្គាប់ចិត្តមនុស្ស ដើម្បីគ្រាន់តែការពារទំនាក់ទំនងរបស់យើងទេ។ សម្ដីរបស់បងស្រីធ្វើឱ្យខ្ញុំអាម៉ាស់ជាខ្លាំង ហើយខ្ញុំសម្រេចចិត្តប្រកបគ្នាជាមួយបងបារបារ៉ាឱ្យបានកាន់តែឆាប់។

បន្ទាប់ពីការប្រជុំចប់ ចិត្តខ្ញុំនៅមិនស្ងប់ឡើយ។ កាលលើកមុន ខ្ញុំបានឃើញបញ្ហារបស់បងបារបារ៉ា តែមិនហ៊ានលើកបញ្ហាទាំងនោះប្រាប់គាត់ ទោះបីខ្ញុំនិយាយអ្វីម្យ៉ាងក៏ដោយ ក៏ខ្ញុំគ្រាន់តែនិយាយត្រួសៗពីបញ្ហា ដោយមិនសម្រេចបានផលអ្វីដែរ មានន័យថា បងបារបារ៉ាមិនបានឆ្លុះបញ្ចាំងពិតប្រាកដ ឬបានដឹងពីបញ្ហារបស់គាត់ឡើយ។ ពេលគិតដល់រឿងនេះ ខ្ញុំមានអារម្មណ៍មិនស្រួលទេ និងយល់ថាខ្លួនបានធ្វើខុស ហើយខ្ញុំចេះតែសួរខ្លួនឯងថា៖ «តាមធម្មតា ខ្ញុំនិយាយលេងសើចជាមួយបងបារបារ៉ា និងប្រាប់គាត់គ្រប់រឿង ចុះហេតុអ្វីខ្ញុំពិបាកលើកឡើងពីបញ្ហាគាត់ខ្លាំងបែបនេះ? ម៉េចក៏ខ្ញុំមិនអាចហាមាត់និយាយបាន?» ខ្ញុំបានអានបន្ទូលព្រះ ដើម្បីស្វែងរក និងឆ្លុះបញ្ចាំង។ «អ្នករាល់គ្នាសុទ្ធតែមានការអប់រំខ្ពស់។ អ្នករាល់គ្នាយកចិត្តទុកដាក់ទៅលើការធ្វើឱ្យពាក្យសម្ដីរបស់អ្នកមានភាពថ្លៃថ្នូរ និងមានភាពប៉ិនប្រសប់ ក៏ដូចជាទៅលើកាយវិការដែលអ្នកនិយាយផងដែរ៖ អ្នកជាមនុស្សឆ្លាតវាងវៃ ហើយបានដឹងថាមិនធ្វើឱ្យខូចសេចក្តីថ្លៃថ្នូរ និងមោទនភាពរបស់អ្នកដទៃឡើយ។ នៅក្នុងពាក្យសម្ដី និងទង្វើរបស់អ្នក អ្នកចេះទុកឱកាសឱ្យមនុស្សសម្រាប់ការប៉ះប៉ូវ។ អ្នកធ្វើអ្វីៗគ្រប់យ៉ាងដែលអ្នកអាចធ្វើបាន ដើម្បីធ្វើឱ្យមនុស្សមានអារម្មណ៍ស្រួលចិត្ត។ អ្នកមិនលាតត្រដាងស្លាកស្នាម ឬចន្លោះប្រហោងរបស់ពួកគេ ហើយអ្នកមិនព្យាយាមធ្វើឱ្យពួកគេឈឺចាប់ ឬបំបាក់មុខពួកគេឡើយ។ នេះគឺជាគោលការណ៍អន្តរបុគ្គល ដែលមនុស្សភាគច្រើនប្រព្រឹត្ត។ តើនេះជាគោលការណ៍ប្រភេទអ្វីទៅ? (ជាការផ្គាប់ចិត្តមនុស្ស ជាការបោកបញ្ឆោត និងវៀចវេរ។) វាជាការសមគំនិត ការមានឧបាយកល ការវៀចវេរ និងការមានស្នៀតបញ្ឆោត។ បង្កប់ពីក្រោយទឹកមុខញញឹមរបស់មនុស្ស គឺជារឿងជាច្រើនដែលព្យាបាទ មានស្នៀតបញ្ឆោត និងគួរឱ្យស្អប់» («សូចនាករទាំងប្រាំមួយអំពីការរីកចម្រើននៃជីវិត» នៃសៀវភៅ «ព្រះបន្ទូល» ភាគ៣៖ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ «អស់អ្នកដែលប្រកាន់ខ្ជាប់តាមគំនិតកណ្តាល គឺអាក្រក់បំផុត។ ពួកគេព្យាយាមមិនបំពាននរណាម្នាក់ឡើយ ពួកគេជាអ្នកផ្គាប់ចិត្តមនុស្ស ពួកគេចូលចុះជាមួយអ្វីៗទាំងឡាយ ហើយគ្មាននរណាម្នាក់អាចឃើញពួកគេធ្វើអ្វីបានទេ។ បុគ្គលបែបនោះ គឺជាសាតាំងរស់!» («មានតែតាមរយៈការអនុវត្តសេចក្ដីពិតប៉ុណ្ណោះ ទើបមនុស្សម្នាក់អាចដោះច្រវាក់នៃនិស្ស័យពុករលួយចេញបាន» នៃសៀវភៅ «ព្រះបន្ទូល» ភាគ៣៖ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ «នៅក្នុងទស្សនវិជ្ជាសម្រាប់ការរស់នៅ មានគោលការណ៍មួយដែលចែងថា 'ការមិននិយាយពីកំហុសរបស់កល្យាណមិត្ត ជួយរក្សាចំណងមិត្តភាពឱ្យបានល្អ និងយូរអង្វែង'។ នេះមានន័យថា ដើម្បីរក្សាទំនាក់ទំនងល្អ មនុស្សមិនត្រូវនិយាយពីបញ្ហារបស់មិត្តភ័ក្តិខ្លួនឡើយ ទោះបីជាពួកគេមើលឃើញច្បាស់ពីបញ្ហានោះក៏ដោយ។ ពួកគេគួរតែប្រកាន់ខ្ជាប់នូវគោលការណ៍មិនវាយប្រហារសេចក្តីថ្លៃថ្នូររបស់អ្នកដទៃ ឬលាតត្រដាងពីភាពខ្វះចន្លោះរបស់អ្នកដទៃ។ ពួកគេបោកបញ្ឆោតគ្នាទៅវិញទៅមក លាក់បាំងគ្នាទៅវិញទៅមក សមគំនិតគ្នាទៅវិញទៅមក ហើយទោះបីជាពួកគេដឹងយ៉ាងច្បាស់ថា អ្នកដទៃជាមនុស្សប្រភេទណាក៏ដោយ ក៏ពួកគេមិននិយាយត្រង់ៗនោះដែរ តែប្រើវិធីបោកបញ្ឆោត ដើម្បីរក្សាទំនាក់ទំនងរបស់ពួកគេឱ្យបានល្អ។ ហេតុអ្វីបានជាមនុស្សម្នាក់ចង់រក្សាទំនាក់ទំនងបែបនេះទៅវិញ? នោះគឺដោយសារតែពួកគេមិនចង់បង្កើតសត្រូវនៅក្នុងសង្គមនេះ នៅក្នុងក្រុម បើបង្កើតសត្រូវហើយ នោះមានន័យថា ខ្លួនពួកគេនឹងធ្លាក់ក្នុងស្ថានភាពគ្រោះថ្នាក់ជាញឹកញាប់មិនខាន។ ដោយសារអ្នកមិនដឹងថា មនុស្សណាម្នាក់នឹងធ្វើបាបអ្នកតាមរបៀបណានោះទេ បន្ទាប់ពីអ្នកបានលាតត្រដាងពីចំណុចខ្វះខាតរបស់ពួកគេ ឬធ្វើឱ្យពួកគេឈឺចាប់រួច ហើយពួកគេក៏ក្លាយជាសត្រូវរបស់អ្នក ហើយនៅពេលអ្នកមិនចង់ធ្វើឱ្យខ្លួនអ្នកធ្លាក់ក្នុងស្ថានភាពបែបនេះ ម្ល៉ោះហើយ អ្នកប្រើគោលការណ៍នៃទស្សនវិជ្ជាសម្រាប់ការរស់នៅដែលចែងថា 'មិនត្រូវធ្វើឱ្យមនុស្សអាប់មុខ ហើយមិនត្រូវបកអាក្រាតចំណុចខ្សោយរបស់ពួកគេឡើយ'។ ពេលពិចារណាពីចំណុចនេះ ប្រសិនបើមនុស្សពីរនាក់មានទំនាក់ទំនងបែបនេះ តើពួកគេចាត់ទុកជាមិត្តពិតប្រាកដដែរឬទេ? (អត់ទេ។) ពួកគេមិនមែនជាមិត្តពិតប្រាកដឡើយ កាន់តែមិនមែនជាមនុស្សជំនិតនឹងគ្នាទៀតហើយ។ ដូច្នេះ តើនេះជាទំនាក់ទំនងប្រភេទណាឱ្យប្រាកដទៅ? តើនេះមិនមែនជាទំនាក់ទំនងសង្គមបែបសាមញ្ញធម្មតាទេឬអី? (ពិតមែនហើយ។) នៅក្នុងទំនាក់ទំនងសង្គមបែបនេះ មនុស្សមិនអាចបង្ហាញអារម្មណ៍របស់ពួកគេចេញមកបានទេ មិនអាចសន្ទនាគ្នាស៊ីជម្រៅ មិនអាចនិយាយអ្វីដែលពួកគេចង់និយាយ មិនអាចនិយាយអ្វីចេញពីចិត្តពួកគេ ក៏មិនអាចនិយាយពីបញ្ហារបស់អ្នកដទៃដែលពួកគេមើលឃើញ ឬនិយាយពាក្យដែលផ្តល់ប្រយោជន៍ដល់អ្នកដទៃនោះបានដែរ។ ផ្ទុយទៅវិញ ពួកគេជ្រើសយកពាក្យសម្តីផ្អែមល្ហែមមកនិយាយ ដើម្បីកុំឱ្យអ្នកដទៃឈឺចាប់។ ពួកគេមិនចង់បង្កើតសត្រូវនោះទេ។ គោលដៅនៃការធ្វើបែបនេះ គឺដើម្បីកុំឱ្យមនុស្សដែលនៅជុំវិញខ្លួនពួកគេបង្កការគំរាមកំហែងដល់ពួកគេ។ នៅពេលដែលគ្មាននរណាម្នាក់គំរាមកំហែងដល់ពួកគេ នោះពួកគេនឹងរស់នៅក្នុងភាពសុខស្រួល និងស្ងប់សុខ អ៊ីចឹងមែនដែរឬទេ? តើនេះមិនមែនជាគោលដៅរបស់មនុស្សក្នុងការផ្សព្វផ្សាយឃ្លាថា 'មិនត្រូវធ្វើឱ្យមនុស្សអាប់មុខ ហើយមិនត្រូវបកអាក្រាតចំណុចខ្សោយរបស់ពួកគេឡើយ' ទេឬអី? (មែនហើយ។) ច្បាស់ណាស់ថា នេះគឺជាវិធីរស់រាន្តដែលមានកលល្បិចបោកបញ្ឆោត ដោយមានធាតុនៃការការពារខ្លួន និងមានគោលដៅដើម្បីថែរក្សាការពារខ្លួនពួកគេ។ មនុស្សដែលរស់នៅបែបនេះ គ្មានមនុស្សជំនិតទេ គ្មានមិត្តជិតស្និទ្ធដែលពួកគេអាចនិយាយប្រាប់រឿងអាថ៌កំបាំងឡើយ។ ពួកគេប្រយ័ត្នប្រយែងចំពោះគ្នាទៅវិញទៅមក ហើយចេះគិតគូរថ្លឹងថ្លែង និងមានយុទ្ធសាស្ត្រ ម្នាក់ៗទាញយកប្រយោជន៍ដែលពួកគេត្រូវការពីទំនាក់ទំនងបែបនេះ។ តើនេះមិនមែនដូច្នោះទេឬអី? ចំណុចសំខាន់នៃគោលដៅដែលថា 'មិនត្រូវធ្វើឱ្យមនុស្សអាប់មុខ ហើយមិនត្រូវបកអាក្រាតចំណុចខ្សោយរបស់ពួកគេឡើយ' គឺដើម្បីកុំឱ្យប៉ះពាល់ និងមិនបង្កើតសត្រូវជាមួយអ្នកដទៃ ដើម្បីការពារខ្លួនពួកគេ ដោយមិនធ្វើឱ្យនរណាម្នាក់ឈឺចាប់ឡើយ។ នេះគឺជាបច្ចេកទេស និងវិធីសាស្រ្តដែលជ្រើសយកមកប្រើ ដើម្បីកុំឱ្យខ្លួនពួកគេរងការឈឺចាប់។ ពេលពិនិត្យមើលពីទិដ្ឋភាពផ្សេងៗនៃសារជាតិនេះ តើតម្រូវការកើតចេញពីគុណធម៌របស់មនុស្សដែលថា 'មិនត្រូវធ្វើឱ្យមនុស្សអាប់មុខ ហើយមិនត្រូវបកអាក្រាតចំណុចខ្សោយរបស់ពួកគេឡើយ' នេះ ជាគោលគំនិតថ្លៃថ្នូរដែរឬទេ? វិជ្ជមានដែរឬទេ? (អត់ទេ។) ដូច្នេះ តើឃ្លានេះកំពុងបង្រៀនមនុស្សអ្វីខ្លះ? បង្រៀនថា អ្នកមិនគួរធ្វើឱ្យនរណាម្នាក់ពិបាកចិត្ត ឬឈឺចាប់ឡើយ បើមិនដូច្នេះទេ អ្នកនឹងក្លាយជាមនុស្សម្នាក់ដែលត្រូវរងការឈឺចាប់មិនខាន ហើយក៏បង្រៀនដែរថា អ្នកមិនគួរទុកចិត្តមនុស្សណាម្នាក់ឡើយ។ ប្រសិនបើអ្នកធ្វើឱ្យមិត្តល្អណាម្នាក់របស់អ្នកឈឺចាប់ នោះមិត្តភាពនេះនឹងចាប់ផ្តើមផ្លាស់ប្តូរស្ងាត់ៗបន្តិចម្តងៗ។ ពួកគេនឹងផ្លាស់ប្តូរពីមិត្តល្អ មិត្តជិតស្និទ្ធរបស់អ្នក ទៅជាមនុស្សមិនស្គាល់គ្នាដែលដើរកាត់គ្នានៅតាមផ្លូវ ឬជាសត្រូវរបស់អ្នក។ ... ដូច្នេះ តើចុងក្រោយ អ្វីដែលឃ្លានេះបង្រៀនមនុស្ស នឹងសម្រេចបានលទ្ធផលអ្វីខ្លះ? តើឃ្លានេះធ្វើឱ្យមនុស្សកាន់តែស្មោះត្រង់ ឬកាន់តែបោកបញ្ឆោត? វាធ្វើឱ្យមនុស្សកាន់តែបោកបញ្ឆោតទៅវិញទេ។ ចិត្តរបស់មនុស្សកាន់តែឃ្លាតឆ្ងាយពីគ្នា គម្លាតរវាងមនុស្សកាន់តែធំ ហើយទំនាក់ទំនងរបស់មនុស្សកាន់តែស្មុគស្មាញ។ នេះមានន័យថា ទំនាក់ទំនងក្នុងសង្គមរបស់មនុស្ស ក៏កាន់តែស្មុគស្មាញដែរ។ ការសន្ទនាគ្នារបស់មនុស្សចាប់ផ្តើមថយចុះបន្តិចម្តងៗ ហើយវាបង្កើតឱ្យមានផ្នត់គំនិតនៃការប្រយ័ត្នប្រយែងចំពោះគ្នាទៅវិញទៅមក។ តើទំនាក់ទំនងរបស់មនុស្សអាចប្រព្រឹត្តទៅដោយធម្មតាតាមរបៀបនេះបានដែរឬទេ? តើបរិយាកាសសង្គមនឹងមានភាពប្រសើរឡើងដែរឬទេ? (អត់ទេ។) ដូច្នោះហើយ ឃ្លាដែលថា 'មិនត្រូវធ្វើឱ្យមនុស្សអាប់មុខ ហើយមិនត្រូវបកអាក្រាតចំណុចខ្សោយរបស់ពួកគេឡើយ' គឺពិតជាមិនត្រឹមត្រូវនោះទេ។ ការបង្រៀនមនុស្សតាមរបៀបនេះ មិនអាចធ្វើឱ្យពួកគេរស់នៅក្នុងភាពជាមនុស្សធម្មតាបានទេ។ ជាងនេះទៅទៀត វាមិនអាចធ្វើឱ្យមនុស្សមានភាពស្មោះត្រង់ ទៀងត្រង់ ឬឥតលាក់លៀមបានឡើយ។ ដាច់ខាត វាមិនអាចសម្រេចបានផលវិជ្ជមាននោះទេ» («អត្ថន័យនៃការដេញតាមសេចក្តីពិត (៨)» នៃសៀវភៅ «ព្រះបន្ទូល» ភាគ៦៖ អំពីការដេញតាមសេចក្តីពិត)។ តាមរយៈការអានបន្ទូលព្រះ ខ្ញុំឃើញថា ខ្ញុំបានអាងលើទស្សនវិជ្ជារស់នៅបែបសាតាំងអំពីរបៀបដែលខ្ញុំមានទំនាក់ទំនងជាមួយបងបារបារ៉ា ដូចជា «ការមិននិយាយពីកំហុសកល្យាណមិត្ត រក្សាមិត្តភាពល្អ និងយូរអង្វែង»។ «មិននិយាយពីចំណុចខ្វះខាតគេ» ហើយ «កើនមិត្តម្នាក់ គឺកើនបានផ្លូវមួយ»។ តាំងពីដើមមក ខ្ញុំតែងចាត់ទុកទស្សនវិជ្ជាទាំងនេះ ជាគោលការណ៍ទាក់ទងអ្នកដទៃ។ ខ្ញុំគិតថា ការប្រព្រឹត្តបែបនេះ គឺជាផ្លូវតែមួយគត់ ដើម្បីថែរក្សាទំនាក់ទំនងអន្តរបុគ្គល មិនប៉ះពាល់អ្នកដទៃ និងមិននាំរឿងដាក់ខ្លួន។ តាមរយៈការបើកសម្ដែងពីបន្ទូលព្រះ ចុងក្រោយ ខ្ញុំឃើញថា ទស្សនវិជ្ជាទាំងនេះ ជាវិធីរស់នៅបែបលាក់ពុត បោកបញ្ឆោត និងវៀចវេរ វាធ្វើឱ្យមនុស្សការពារខ្លួន និងរារាំងមិនឱ្យមានការរាប់អានគ្នាដោយចិត្តស្មោះ ហើយក៏មិនឱ្យមានការស្រឡាញ់គ្នាផងដែរ។ ទោះទាក់ទងគ្នាបែបនេះ មិនប៉ះពាល់អ្នកដទៃ ឬនាំរឿងដាក់ខ្លួនក៏ដោយ ក៏វារារាំងយើងមិនឱ្យមានមិត្តពិត និងមានតែធ្វើឱ្យមនុស្សកាន់តែក្លែងក្លាយ និងបោកបញ្ឆោតប៉ុណ្ណោះ។ ខ្ញុំក៏ចាប់ផ្ដើមយល់ដែរថា ពេលទាក់ទងជាមួយអ្នកដទៃ យើងគួរតែស្មោះត្រង់ ពេលយើងឃើញគេមានបញ្ហា យើងគួរមានចិត្តអាណិតអាសូរ ជួយគេតាមលទ្ធភាព។ ទោះពេលនោះ គេទទួលយកមិនបាន និងយល់ខុសមកលើយើងក្ដី ក៏យើងត្រូវប្រកាន់តាមគោលការណ៍ជានិច្ច ហើយដោះស្រាយបញ្ហានោះ ដោយចេតនាត្រឹមត្រូវ។ សម្រាប់អ្នកដែលទទួលយកការពិត ពេលពួកគេទទួលការដោះស្រាយ ទោះបីពួកគេមានអារម្មណ៍អាម៉ាស់បណ្ដោះអាសន្ន និងមិនអាចទទួលយកក៏ដោយ ក្រោយមក ក៏ពួកគេអាចស្វែងរកសេចក្តីពិត និងឆ្លុះបញ្ចាំងពីខ្លួនឯងដែរ។ ពួកគេនឹងមិនគ្រាន់តែមិនឈ្នានីសអ្នកដទៃប៉ុណ្ណោះទេ តែពួកគេក៏នឹងដឹងគុណអ្នកដែលបានកែតម្រូវពួកគេដែរ។ ខ្ញុំគិតឡើងវិញពីទំនាក់ទំនងរបស់ខ្ញុំជាមួយបងបារបារ៉ា។ មានពេលជាច្រើនដងដែលខ្ញុំបានឃើញយ៉ាងច្បាស់ថា គាត់សម្ញែងនៅមុខអ្នកដទៃ និងឃើញថា អ្នកដទៃបានលើកតម្កើងគាត់ តែខ្ញុំខ្លាចថា ការលើកឡើងពីបញ្ហារបស់គាត់ នឹងធ្វើឱ្យប៉ះពាល់ដល់អំនួតគាត់ ហើយខ្លាចគាត់លែងរាប់អានខ្ញុំនៅថ្ងៃក្រោយ។ ដូច្នេះ ដើម្បីរក្សាទំនាក់ទំនងល្អជាមួយគាត់ ខ្ញុំគ្រាន់តែមើលមិននិយាយអ្វីប្រាប់គាត់ ឬក៏ជួយគាត់ ពេលគាត់បើកសម្ដែងសេចក្តីពុករលួយដែរ នេះមានន័យថា គាត់មិនបានឆ្លុះបញ្ចាំង និងមិនស្គាល់ពីបញ្ហារបស់ខ្លួនឡើយ ហើយក្រោយមក គាត់ត្រូវបន្តដើរតាមផ្លូវចាស់របស់ខ្លួនដដែល។ ខ្ញុំឃើញថា ការរស់នៅតាមទស្សនវិជ្ជាបែបសាតាំងទាំងនេះ ខ្ញុំចង់ការពារតែទំនាក់ទំនងរបស់យើងប៉ុណ្ណោះ ដើម្បីឱ្យបងបារបារ៉ានិយាយថា ខ្ញុំជាបុគ្គលម្នាក់ចេះយល់ចិត្ត និងយល់អារម្មណ៍គាត់។ ខ្ញុំមិនបានគិតគូរពីច្រកចូលទៅក្នុងជីវិតរបស់គាត់ឡើយ។ បើខ្ញុំលើកឡើងពីបញ្ហាដែលខ្ញុំបានឃើញ ប្រាប់គាត់កាន់តែឆាប់ គាត់អាចនឹងមានការយល់ដឹងខ្លះអំពីនិស្ស័យពុករលួយរបស់ខ្លួន និងមិននិយាយរឿងគ្មានហេតុផលបែបនេះ ក្នុងអំឡុងការជួបជុំឡើយ។ ខ្ញុំក្លាយជាអ្នកផ្គាប់ចិត្តមនុស្ស ដើម្បីការពារទំនាក់ទំនងរបស់យើង! នេះពិតជាឥរិយាបថដ៏គ្រោះថ្នាក់ណាស់! ក្រោយមក ខ្ញុំបានគិតដល់បងស្រីម្នាក់ទៀត ដែលខ្ញុំទាក់ទងជាមួយ។ ខ្ញុំឃើញថា គាត់តែងបំពេញភារកិច្ចបែបបង្គ្រប់កិច្ច និងឃើញទៀតថា ពេលអ្នកផ្សេងលើកឡើងពីបញ្ហាទាំងនោះប្រាប់គាត់ គាត់ប្រកែកមិនទទួលយកទេ។ ខ្ញុំចង់ប្រកបគ្នាជាមួយគាត់ ដើម្បីជួយគាត់ឆ្លុះបញ្ចាំងពីខ្លួនឯង តែខ្ញុំគិតថា គាត់មានវ័យចំណាស់ បើខ្ញុំនិយាយពីបញ្ហាគាត់ ខ្ញុំនឹងប៉ះពាល់អំនួតគាត់ រួចគាត់នឹងគិតថា ខ្ញុំអត់ចិត្ត។ ដូច្នេះ ខ្ញុំគ្រាន់តែបិទភ្នែកមើលមិនឃើញពីបញ្ហារបស់គាត់ និងបន្តធ្វើជានិយាយលេងសើច និងរាក់ទាក់ជាមួយគាត់ដដែល។ ក្រោយគាត់ត្រូវបានបណ្ដេញចេញ ព្រោះតែការបំពេញភារកិច្ចបែបបង្គ្រប់កិច្ច ទើបខ្ញុំស្ដាយក្រោយ ដែលមិនបានជួយគាត់ឱ្យបានឆាប់ជាងនេះ។ ទាល់តែគាត់ជិតចាកចេញ ទើបខ្ញុំប្រកបគ្នាជាមួយគាត់ពីបញ្ហាដែលខ្ញុំបានឃើញ។ ទោះបីគាត់ទទួលស្គាល់ពីបញ្ហារបស់គាត់ក៏ដោយ ក៏គាត់បានស្ដីបន្ទោសខ្ញុំ ដែលមិនបានប្រាប់គាត់ឱ្យបានឆាប់ជាងនេះ និងថា បើគាត់អាចកែកុនផ្លូវរបស់ខ្លួនឆាប់ជាងនេះ នោះគាត់ប្រហែលមិនត្រូវគេបណ្ដេញចេញឡើយ។ គិតដល់ចំណុចនេះ ទើបខ្ញុំឃើញថា ការរស់នៅតាមទស្សនវិជ្ជាទាំងនេះ និងធ្វើជាអ្នកផ្គាប់ចិត្តមនុស្ស មិនដូចគ្នានឹងការធ្វើជាមនុស្សល្អស្មោះត្រង់ឡើយ។ វាមិនបង្ហាញពីភាពស្មោះសរ ឬចិត្តអាណិតអាសូរចំពោះអ្នកដទៃទេ ផ្ទុយទៅវិញ វាអាត្មានិយម និងបោកបញ្ឆោត។ ខ្ញុំកំពុងរស់នៅតាមនិស្ស័យបែបសាតាំង និងធ្វើឱ្យព្រះស្អប់ខ្ពើម។ បងបារបារ៉ាតែងតែនិយាយត្រង់ៗជាមួយខ្ញុំ តែខ្ញុំបែរជាអាងលើទស្សនវិជ្ជាទាំងនេះ ក្នុងពេលទាក់ទងជាមួយគាត់ ហើយមិនបានអនុវត្តសេចក្តីពិតឡើយ។ ខ្ញុំគិតតែធ្វើយ៉ាងណាកុំឱ្យប៉ះពាល់គាត់ និងរក្សាមុខមាត់ខ្ញុំឱ្យល្អ ហើយពេលខ្ញុំឃើញគាត់បើកសម្ដែងសេចក្តីពុករលួយ ខ្ញុំមិនអើពើទេ។ ដោយប្រព្រឹត្តបែបនេះ តើខ្ញុំអាចហៅខ្លួនជាមិត្តល្អដែរឬទេ? ខ្ញុំឃើញថា «ការធ្វើមិនដឹងមិនឮចំពោះកំហុសរបស់មិត្តល្អ ធ្វើឱ្យទំនាក់ទំនងល្អ និងស្ថិតស្ថេរបានយូរ» គឺជាទស្សនៈក្លែងក្លាយរបស់សាតាំង ហើយខ្ញុំលែងចង់រស់នៅតាមទស្សនៈនេះទៀតហើយ។

នៅក្នុងការឆ្លុះបញ្ចាំងរបស់ខ្ញុំ ខ្ញុំដឹងថា មានហេតុផលមួយទៀតដែលធ្វើឱ្យខ្ញុំមិនហ៊ានលើកឡើងពីបញ្ហារបស់បងបារបារ៉ា៖ ខ្ញុំមានទស្សនៈខុសឆ្គង។ ខ្ញុំតែងគិតថា ការលើកឡើងពីបញ្ហារបស់គេ គឺជាការលាតត្រដាងពីកំហុសរបស់គេ ធ្វើឱ្យគេបាក់អំនួត ដូចធ្វើឱ្យគេអន់ចិត្តនឹងយើងដែរ និងយល់ថា នេះជាទង្វើដែលគេមិនត្រេកអរជាមួយទេ។ ដូច្នេះ ជាមួយបងបារបារ៉ា ខ្ញុំតែងខ្លាចថា គាត់នឹងអន់ចិត្ត បើខ្ញុំលើកឡើងពីបញ្ហារបស់គាត់ និងខ្លាចថា វានឹងធ្វើឱ្យខូចទំនាក់ទំនងរបស់យើង ដែលធ្វើឱ្យវាពិបាកខ្លាំងក្នុងការអនុវត្តសេចក្តីពិត។ ដូច្នេះ ខ្ញុំបានស្វែងរកព្រះ ដោយទូលសុំឱ្យទ្រង់ណែនាំខ្ញុំក្នុងការដោះស្រាយបញ្ហារបស់ខ្ញុំនេះ។

នៅក្នុងការស្វែងរក ខ្ញុំបានអានបន្ទូលព្រះទាំងនេះ។ «ព្រះជាម្ចាស់តម្រូវមកថា មនុស្សត្រូវតែប្រាប់ការពិត គិតអ្វីនិយាយហ្នឹង ហើយមិនត្រូវលេងល្បិច បំភាន់ សើចចំអក ប្រមាថ ឡកឡាយ បង្ខិតបង្ខំ លាតត្រដាងចំណុចខ្សោយ ឬធ្វើឱ្យពួកគេឈឺចាប់នោះទេ។ តើចំណុចទាំងអស់នេះ មិនមែនជាគោលការណ៍នៃការនិយាយស្ដីទេឬអី? តើការនិយាយថា មនុស្សម្នាក់មិនគួរលាតត្រដាងពីចំណុចខ្សោយរបស់អ្នកដទៃ មានន័យដូចម្ដេច? មានន័យថា មិនត្រូវប្រឹងជីកបើកកកាយរឿងអាក្រក់ៗរបស់អ្នកដទៃឡើយ។ មិនត្រូវប្រកាន់កំហុស ឬចំណុចខ្វះខាតរបស់គេពីអតីតកាល ដើម្បីវិនិច្ឆ័យ ឬថ្កោលទោសពួកគេឡើយ។ យ៉ាងហោចណាស់ ក៏អ្នកគួរធ្វើបែបនេះដែរ។ ខាងផ្នែកវិជ្ជមានវិញ តើការនិយាយក្នុងន័យស្ថាបនានេះ ត្រូវសម្ដែងចេញមកតាមរបៀបណា? សំខាន់គឺការលើកទឹកចិត្ត ការតម្រង់ទិស ការណែនាំ ការដាស់តឿន ការយោគយល់ និងការកម្សាន្តចិត្ត។ ម្យ៉ាងទៀត ក្នុងករណីពិសេសខ្លះ វាជាការចាំបាច់ដែលត្រូវលាតត្រដាងកំហុសរបស់មនុស្ស ហើយដោះស្រាយ និងលួសកាត់ពួកគេដោយផ្ទាល់ ដើម្បីឱ្យពួកគេទទួលបានចំណេះដឹងអំពីសេចក្តីពិត និងមានបំណងចង់ប្រែចិត្ត។ មានតែបែបនេះទេ ទើបអាចសម្រេចបានលទ្ធផល។ ការអនុវត្តបែបនេះជាប្រយោជន៍ដ៏ធំសម្រាប់មនុស្ស ជាការជួយដល់ពួកគេយ៉ាងពិតប្រាកដ ហើយជាការកែលម្អដល់ពួកគេ តើអ៊ីចឹងមែនទេ? ... សរុបសេចក្ដីមក តើការនិយាយស្ដីមានបង្កប់គោលការណ៍អ្វីនៅពីក្រោយដែរ? គឺគោលការណ៍នេះឯង៖ ត្រូវនិយាយអ្វីដែលមាននៅក្នុងចិត្តរបស់អ្នក ហើយនិយាយពីបទពិសោធពិតរបស់អ្នក និងអ្វីដែលអ្នកគិតក្នុងចិត្ត។ ពាក្យសម្តីទាំងនេះមានប្រយោជន៍បំផុតសម្រាប់មនុស្ស ជាការទំនុកបម្រុងដល់មនុស្ស ជាការជួយដល់មនុស្ស ហើយជាសម្ដីវិជ្ជមាន។ កុំនិយាយពាក្យសម្តីមិនពិត ពាក្យសម្តីទាំងឡាយណាដែលមិនផ្តល់ប្រយោជន៍ ឬកែលម្អមនុស្សឱ្យសោះ។ បែបនេះនឹងចៀសវាងមិនធ្វើបាបពួកគេ ឬធ្វើឱ្យពួកគេប្រព្រឹត្តកំហុស ធ្វើឱ្យពួកគេធ្លាក់ចូលទៅក្នុងភាពអវិជ្ជមាន និងមានឥទ្ធិពលអវិជ្ជមាន។ អ្នកត្រូវតែនិយាយរឿងដែលវិជ្ជមាន។ អ្នកត្រូវខិតខំជួយមនុស្សឱ្យបានច្រើនតាមដែលអ្នកអាចជួយបាន ដើម្បីជាប្រយោជន៍ដល់ពួកគេ ដើម្បីទំនុកបម្រុងដល់ពួកគេ ដើម្បីឱ្យពួកគេមានសេចក្តីជំនឿដ៏ពិតលើព្រះជាម្ចាស់ ហើយអ្នកត្រូវតែបើកឱកាសឱ្យមនុស្សទទួលបានការជួយជ្រោមជ្រែង និងទទួលបានប្រយោជន៍ច្រើនពីបទពិសោធរបស់អ្នកពាក់ព័ន្ធនឹងព្រះបន្ទូលរបស់ព្រះជាម្ចាស់ និងរបៀបដែលអ្នកដោះស្រាយបញ្ហា និងដើម្បីអាចយល់ពីផ្លូវនៃការដកពិសោធន៍ពីកិច្ចការរបស់ព្រះជាម្ចាស់ និងការចូលទៅក្នុងតថភាពនៃសេចក្តីពិត ដោយអនុញ្ញាតឱ្យពួកគេចូលទៅក្នុងជីវិត និងធ្វើឱ្យជីវិតរបស់ពួកគេរីកចម្រើនធំធាត់។ ទាំងអស់នេះ សុទ្ធតែជាលទ្ធផលនៃពាក្យសម្ដីរបស់អ្នក ដែលមានគោលការណ៍ និងមានលក្ខណៈកែលម្អដល់មនុស្សទាំងអស់» («អត្ថន័យនៃការដេញតាមសេចក្តីពិត (៣)» នៃសៀវភៅ «ព្រះបន្ទូល» ភាគ៦៖ អំពីការដេញតាមសេចក្តីពិត)។ «ប្រសិនបើអ្នកមានទំនាក់ទំនងល្អជាមួយបងប្អូនប្រុសស្រីណាម្នាក់ ហើយពួកគាត់សុំឱ្យអ្នកចង្អុលបង្ហាញពីចំណុចមិនល្អដែលពួកគាត់មាន តើអ្នកគួរធ្វើដូចម្តេច? រឿងនេះទាក់ទងនឹងវិធីសាស្រ្តដែលអ្នកប្រើដើម្បីដោះស្រាយបញ្ហានេះ។ ... ដូច្នេះ យោងតាមគោលការណ៍នៃសេចក្តីពិត តើអ្នកគួរដោះស្រាយបញ្ហានេះដោយរបៀបណា? តើសកម្មភាពណាដែលស្របតាមសេចក្តីពិត? តើមានគោលការណ៍ពាក់ព័ន្ធចំនួនប៉ុន្មាន? ទីមួយ យ៉ាងហោចណាស់ ក៏មិនត្រូវធ្វើឱ្យបងប្អូនរវាតចិត្តដែរ។ ដំបូង អ្នកត្រូវពិចារណាពីចំណុចខ្សោយរបស់អ្នកដទៃ និងគិតថាត្រូវនិយាយបែបណាជាមួយពួកគាត់ ដើម្បីកុំឱ្យពួកគាត់រវាតចិត្ត។ យ៉ាងហោចណាស់ ក៏ត្រូវគិតពីចំណុចនេះដែរ។ បន្ទាប់មក ប្រសិនបើអ្នកដឹងថាពួកគាត់គឺជាអ្នកដែលជឿលើព្រះជាម្ចាស់ពិតប្រាកដ ហើយអាចទទួលយកសេចក្តីពិតបាន ដូច្នេះ នៅពេលដែលអ្នកសម្គាល់ឃើញពួកគាត់មានបញ្ហា អ្នកគួរតែចាប់ផ្តើមជួយពួកគាត់។ ប្រសិនបើអ្នកមិនធ្វើអ្វីសោះ ហើយសើចចំអកដាក់ពួកគាត់ នេះគឺរាប់ថាធ្វើឱ្យពួកគាត់ឈឺចាប់ និងធ្វើបាបពួកគាត់ហើយ។ អ្នកដែលធ្វើបែបនេះ គ្មានសតិសម្បជញ្ញៈ ឬហេតុផលនោះទេ ហើយគេជាមនុស្សមិនស្រឡាញ់អ្នកដទៃសោះឡើយ។ អ្នកណាដែលមានសតិសម្បជញ្ញៈ និងហេតុផលខ្លះ មិនអាចមើលបងប្អូនប្រុសស្រីត្រឹមតែជាតួត្លុកសម្រាប់សើចលេងបានឡើយ។ ពួកគេគួរតែគិតរកវិធីផ្សេងៗដើម្បីជួយដោះស្រាយបញ្ហារបស់ពួកគាត់វិញ។ ពួកគេគួរតែធ្វើឱ្យបុគ្គលនោះដឹងពីរឿងដែលបានកើតឡើង និងចំណុចដែលគាត់បានធ្វើខុស។ មិនថាគាត់អាចប្រែចិត្តបានឬអត់នោះ វាជារឿងរបស់គាត់ផ្ទាល់ទេ។ យើងនឹងបានរស់នៅតាមទំនួលខុសត្រូវរបស់យើង។ ទោះបីជាពួកគាត់មិនបានប្រែចិត្តនៅពេលនេះក៏ដោយ មិនយូរមិនឆាប់ទេ គង់មានថ្ងៃណាមួយពួកគាត់នឹងភ្ញាក់ដឹងខ្លួនវិញមិនខាន ហើយពួកគាត់នឹងមិនបន្ទោស ឬចោទប្រកាន់យើងឡើយ។ យ៉ាងហោចណាស់ របៀបដែលអ្នកប្រព្រឹត្តដាក់បងប្អូនប្រុសស្រី មិនអាចនៅក្រោមខ្នាតសតិសម្បជញ្ញៈ និងហេតុផលបាននោះទេ។ កុំធ្វើឱ្យខ្លួនអ្នកជំពាក់អ្នកដទៃ ត្រូវជួយពួកគាត់តាមលទ្ធភាពដែលអ្នកអាចជួយបាន។ មនុស្សគួរតែធ្វើបែបនេះឯង។ មនុស្សដែលអាចប្រព្រឹត្តដាក់បងប្អូនប្រុសស្រីដោយក្ដីស្រឡាញ់ និងស្របតាមគោលការណ៍នៃសេចក្ដីពិតបាន គឺជាប្រភេទមនុស្សល្អបំផុត។ ពួកគាត់ក៏ជាមនុស្សមានចិត្តសប្បុរសបំផុតដែរ។ ជាការពិតណាស់ បងប្អូនប្រុសស្រីពិតប្រាកដ គឺជាអ្នកដែលអាចទទួលយកនិងអនុវត្តសេចក្ដីពិតបាន។ ប្រសិនបើមនុស្សម្នាក់ជឿលើព្រះជាម្ចាស់គ្រាន់តែដើម្បីចម្អែតក្រពះរបស់ខ្លួន ឬដើម្បីតែទទួលបានព្រះពរ តែមិនទទួលយកសេចក្តីពិតទេ ដូច្នេះ ពួកគេមិនមែនជាបងប្អូនប្រុសស្រីឡើយ។ អ្នកត្រូវប្រព្រឹត្តដាក់បងប្អូនប្រុសស្រីពិតប្រាកដ ទៅតាមគោលការណ៍នៃសេចក្ដីពិត។ មិនថាពួកគាត់ជឿលើព្រះជាម្ចាស់ដោយរបៀបណា ឬពួកគាត់កំពុងដើរលើផ្លូវណានោះទេ អ្នកគួរតែជួយពួកគាត់តាមរយៈស្មារតីនៃសេចក្ដីស្រឡាញ់។ តើបុគ្គលម្នាក់គួរសម្រេចលទ្ធផលតិចបំផុតប៉ុនណា? ទីមួយ មិនត្រូវធ្វើឱ្យពួកគាត់រវាតចិត្តឡើយ ហើយមិនត្រូវធ្វើឱ្យពួកគាត់ក្លាយជាមនុស្សអវិជ្ជមាននោះទេ។ ទីពីរ ត្រូវជួយពួកគាត់ ហើយធ្វើឱ្យពួកគាត់ឈប់ដើរលើផ្លូវខុសទៀត។ ហើយទីបី គឺត្រូវធ្វើឱ្យពួកគាត់យល់ពីសេចក្តីពិត និងជ្រើសដើរលើផ្លូវត្រូវវិញ។ លទ្ធផលទាំងបីយ៉ាងនេះ អាចសម្រេចទៅបានដោយជួយពួកគាត់តាមរយៈស្មារតីនៃសេចក្តីស្រឡាញ់តែប៉ុណ្ណោះ។ ប្រសិនបើអ្នកគ្មានសេចក្តីស្រឡាញ់ពិតទេ អ្នកមិនអាចសម្រេចបានលទ្ធផលទាំងបីយ៉ាងនេះបានឡើយ ហើយអ្នកអាចសម្រេចលទ្ធផលបានច្រើនបំផុតមួយ ឬពីរយ៉ាងប៉ុណ្ណោះ។ លទ្ធផលទាំងបីយ៉ាងនេះ ក៏ជាគោលការណ៍ទាំងបីសម្រាប់ជួយដល់អ្នកដទៃផងដែរ។ អ្នកដឹងពីគោលការណ៍ទាំងបីនេះ ហើយក៏បានយល់ពីគោលការណ៍ទាំងនេះផងដែរ ប៉ុន្តែតើត្រូវអនុវត្តគោលការណ៍នេះជាក់ស្តែងដោយរបៀបណា? តើអ្នកពិតជាយល់ពីការលំបាករបស់អ្នកដទៃដែរទេ? តើនេះមិនមែនជាបញ្ហាមួយផ្សេងទៀតទេឬអី? អ្នកក៏ត្រូវគិតដែរថា 'តើអ្វីទៅជាប្រភពដើមនៃការលំបាករបស់ពួកគាត់? តើខ្ញុំអាចជួយពួកគាត់បានទេ? ប្រសិនបើកម្ពស់របស់ខ្ញុំនៅទាបពេក ហើយខ្ញុំមិនអាចដោះស្រាយបញ្ហារបស់ពួកគាត់បាន ហើយខ្ញុំនិយាយមិនប្រយ័ត្នប្រយែង នោះខ្ញុំអាចនឹងបង្ហាញផ្លូវខុសដល់ពួកគាត់។ លើសពីនេះទៅទៀត តើមនុស្សម្នាក់នេះមានសមត្ថភាពយល់ពីសេចក្តីពិតបានប៉ុនណា ហើយគេមានគុណសម្បត្តិយ៉ាងណា? តើគេមានគំនិតផ្ទាល់ខ្លួនទេ? តើគេយល់ពីបញ្ហាខាងវិញ្ញាណទេ? តើគេអាចទទួលយកសេចក្តីពិតបានទេ? តើគេដេញតាមសេចក្តីពិតដែរទេ? ប្រសិនបើគេឃើញថា ខ្ញុំមានសមត្ថភាពពូកែជាងគេ ហើយពេលខ្ញុំប្រកបគ្នាជាមួយគេ តើក្នុងចិត្តគេនឹងកើតមានភាពច្រណែន ឬភាពអវិជ្ជមានដែរឬទេ?'។ សំណួរទាំងនេះ សុទ្ធតែត្រូវតែយកមកពិចារណាទាំងអស់។ បន្ទាប់ពីអ្នកបានពិចារណា និងយល់ច្បាស់ពីសំណួរទាំងនេះហើយ សូមទៅប្រកបគ្នាជាមួយបុគ្គលនោះ អានអត្ថបទព្រះបន្ទូលរបស់ព្រះជាម្ចាស់មួយចំនួន ដែលទាក់ទងនឹងបញ្ហារបស់គេ រួចធ្វើឱ្យគេយល់ពីសេចក្ដីពិតនៅក្នុងព្រះបន្ទូលរបស់ព្រះជាម្ចាស់ ហើយស្វែងរកផ្លូវដើម្បីអនុវត្ត។ ពេលនោះ បញ្ហានឹងត្រូវដោះស្រាយបាន ហើយគេនឹងរួចផុតពីការលំបាកមិនខាន។ រឿងនេះសាមញ្ញដែរទេ? មិនសាមញ្ញឡើយ។ ប្រសិនបើអ្នកមិនយល់ពីសេចក្តីពិតទេ ទោះបីអ្នកនិយាយច្រើនប៉ុនណា ក៏គ្មានប្រយោជន៍ដែរ។ ប្រសិនបើអ្នកយល់ពីសេចក្តីពិត គ្រាន់តែនិយាយត្រឹមពីរបីឃ្លា ក៏គេអាចទទួលបានការបំភ្លឺ និងទទួលបានប្រយោជន៍ដែរ» («មានតែតាមរយៈការដេញតាមសេចក្ដីពិតប៉ុណ្ណោះ ទើបមនុស្សអាចដោះស្រាយសញ្ញាណ និងការយល់ខុសអំពីព្រះជាម្ចាស់បាន» នៃសៀវភៅ «ព្រះបន្ទូល» ភាគ៣៖ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ តាមរយៈបន្ទូលព្រះ ខ្ញុំចាប់ផ្ដើមយល់ថា បើយើងលាតត្រដាងពីចំណុចខ្វះខាតគេ ដើម្បីចាប់ចំណុចខ្សោយ វិនិច្ឆ័យ និងថ្កោលទោសគេ ហើយបើយើងចង់ចំអក ឡកឡាយ និងបរិហារគេ នោះ វាជារឿងដែលព្រះស្អប់ខ្ពើម។ តែបើយើងនិយាយពីបញ្ហា និងចំណុចខ្វះខាតរបស់គេ ដោយមានបំណងចង់ជួយពួកគេ នេះទើបមានប្រយោជន៍ និងជាកាយវិការនៃចិត្តអាណិតអាសូរសម្រាប់អ្នកដទៃ និងជាស្មារតីទទួលខុសត្រូវសម្រាប់ជីវិតរបស់ពួកគេ។ បើបុគ្គលម្នាក់ដេញតាមសេចក្តីពិត ពេលនោះ ដោយមានជំនួយពីអ្នកដទៃ ពួកគេនឹងអាចឆ្លុះបញ្ចាំងពីខ្លួនឯង និងស្វែងរកសេចក្តីពិត ដើម្បីដោះស្រាយបញ្ហារបស់ខ្លួន ហើយពួកគេនឹងលូតលាស់នៅក្នុងច្រកចូលទៅក្នុងជីវិតរបស់គេ។ តែមនុស្សមួយចំនួនប្រកែក មិនទទួលយកការដោះស្រាយ មិនឱ្យគេនិយាយពីបញ្ហាខ្លួន។ ការនេះបង្ហាញថា ពួកគេមិនទទួលយកសេចក្តីពិត ហើយពួកគេមាននិស្ស័យជិនណាយនឹងសេចក្តីពិត។ ខ្ញុំឃើញថា កាលលើកមុន ខ្ញុំជឿថា ការលើកឡើងពីកំហុសរបស់គេ គឺដូចទៅនឹងការលាតត្រដាងពីចំណុចខ្វះខាតរបស់គេ និងថាវាជាកិច្ចការដែលគេមិនត្រេកអរទេ។ ទស្សនៈនេះ គឺជាការយល់ច្រឡំទាំងស្រុង។ ខ្ញុំក៏ចាប់ផ្ដើមយល់ដែរថា មានគោលការណ៍ក្នុងការលើកឡើងពីបញ្ហារបស់គេ។ មិនមែនគ្រាន់តែមានចេតនាល្អ និងចិត្តក្លៀវក្លាទេ ក៏មិនមែនប្រាប់បញ្ហាដល់គេត្រង់ៗ ដោយមិនគិតថាគេជានរណានោះដែរ។ ពេលខ្លះ យើងនឹងត្រូវប្រើប្រាជ្ញា និងធ្វើតាមគោលការណ៍នៃសេចក្តីពិត។ អ្វីដែលសំខាន់នោះគឺ យើងត្រូវពិចារណាពីសេចក្តីពិតពាក់ព័ន្ធ ជួយគេឱ្យយល់ពីសេចក្តីពិត យល់ពីព្រះទ័យព្រះ ដោយប្រាប់បញ្ហាឱ្យគេដឹង ហើយយើងផ្ដល់ផ្លូវអនុវត្តន៍ឱ្យគេ។ ធ្វើបែបនេះ ទើបយើងជួយគេពិតប្រាកដ។ ពេលនោះ ទើបខ្ញុំដឹងថា លើកមុន ខ្ញុំមិនទទួលបានផលល្អ ពេលខ្ញុំលើកឡើងពីបញ្ហារបស់គេ ព្រោះតែខ្ញុំមិនបានស្វែងរកគោលការណ៍នៃសេចក្តីពិត។ ដូចជាមួយ បងរ៉ូសាណាដែលមានអំនួតខ្លាំង ខ្វល់តែពីកេរ្តិ៍ឈ្មោះរបស់ខ្លួន និងមិនត្រូវគេដោះស្រាយកាលលើកមុនអ៊ីចឹង។ ពេលខ្ញុំដឹងថា គាត់និយាយចាកប្រធានក្នុងការប្រកបគ្នារបស់គាត់ ខ្ញុំមិនគួរគ្រាន់តែប្រាប់គាត់ពីបញ្ហារបស់គាត់ប៉ុណ្ណោះទេ ពេលនោះ ខ្ញុំក៏គួរចែករំលែកជាមួយគាត់នូវគោលការណ៍អំពីការប្រកបគ្នាពីបន្ទូលព្រះ ដើម្បីជួយគាត់ឱ្យរកឃើញផ្លូវអនុវត្តន៍ផងដែរ។ ការនេះនឹងមិនធ្វើឱ្យគាត់ទើសទាល់ ហើយអាចជួយឱ្យគាត់ប្រកបគ្នាតាមគោលការណ៍នៅក្នុងការជួបជុំក្រោយៗ។ ពេលខ្ញុំយល់ពីគោលការណ៍នេះ ខ្ញុំលែងខ្លាចក្នុងការលើកឡើងពីបញ្ហារបស់បងបារបារ៉ាទៀតហើយ និងដឹងថា ខ្ញុំគួរតែជួយគាត់ស្របតាមគោលការណ៍ និងដោយក្ដីអាណិតអាសូរ ដើម្បីការពារគាត់កុំឱ្យដើរផ្លូវខុស។ នៅក្នុងដួងចិត្តខ្ញុំ ខ្ញុំបានស្វែងរក និងអធិស្ឋានទៅព្រះថា៖ «តើខ្ញុំម្ចាស់ត្រូវធ្វើបែបណា ដើម្បីអាចប្រកបគ្នាជាមួយបងបារបារ៉ាប្រកបដោយប្រសិទ្ធភាព មិនធ្វើឱ្យគាត់ទើសទាល់ ហើយជួយឱ្យគាត់យល់ពីទិដ្ឋភាពនៃសេចក្តីពិតនេះ និងទទួលស្គាល់ពីបញ្ហារបស់គាត់?»

គ្រប់ពេលដែលខ្ញុំមានពេល ខ្ញុំនឹងសញ្ជឹងគិតពីបញ្ហានេះ ស្វែងរក និងពិចារណាពីបន្ទូលព្រះ ដែលលាតត្រដាងពីមនុស្សដែលសម្ញែង និងលើកតម្កើងខ្លួនឯង។ ខ្ញុំរកពេលប្រកបគ្នាជាមួយបងបារបារ៉ាឱ្យគាត់ដឹងការពិត រួចប្រាប់គាត់អំពីបញ្ហារបស់គាត់ដែលខ្ញុំបានឃើញក្នុងអំឡុងពេលនេះ ក៏ដូចជាប្រកបគ្នាជាមួយគាត់អំពីធម្មជាតិ និងផលវិបាកនៃការសម្ញែង និងអំពីអាកប្បកិរិយារបស់ព្រះដែលប្រព្រឹត្តចំពោះឥរិយាបថបែបនេះ។ បន្ទាប់ពីខ្ញុំបានប្រកបគ្នាជាមួយគាត់រួច ចុងក្រោយ បងបារបារ៉ាបានដឹងពីភាពធ្ងន់ធ្ងរនៃបញ្ហារបស់គាត់ ដឹងថា គាត់ត្រូវបានគ្រប់គ្រងដោយភាពងប់ងល់នឹងឋានៈ ថាគាត់ចង់មានកន្លែងមួយនៅក្នុងដួងចិត្តមនុស្ស និងចង់ឱ្យមនុស្សកោតសរសើរគាត់ និងថា ការដេញតាមបែបនេះ ធ្វើឱ្យព្រះស្អប់ខ្ពើម។ ក្រោយមក គាត់បានបន្តវិភាគ និងបើកចំហប្រាប់ពីឥរិយាបថរបស់គាត់នេះនៅឯការជួបជុំមួយ ដែលជួយឱ្យគ្រប់គ្នាដឹងអំពីរឿងនេះ។ ពេលឃើញ បងបារបារ៉ាអាចឆ្លុះបញ្ចាំង និងទទួលស្គាល់ពីបញ្ហារបស់គាត់ និងស្អប់ខ្លួនឯង ខ្ញុំសប្បាយចិត្តណាស់។ តែទន្ទឹមគ្នានោះ ខ្ញុំក៏មានអារម្មណ៍ថាខ្លួនខុសផងដែរ។ ខ្ញុំសោកស្ដាយដែលរហូតដល់ពេលនេះ ទើបខ្ញុំប្រកបគ្នា និងលើកឡើងរឿងនេះប្រាប់គាត់។ គាត់គ្មានគំនិតអគតិចំពោះខ្ញុំ ព្រោះតែខ្ញុំបានលើកឡើង និងលាតត្រដាងពីបញ្ហារបស់គាត់ឡើយ ហើយទំនាក់ទំនងយើងក៏មិនបានខូចដែរ ផ្ទុយទៅវិញ យើងកាន់តែស្និទ្ធស្នាលជាងមុនទៅទៀត។ ខ្ញុំយល់ថា មានតែការរស់នៅតាមបន្ទូលព្រះ និងទាក់ទងជាមួយមនុស្សស្របតាមគោលការណ៍ប៉ុណ្ណោះ ទើបយើងមានអារម្មណ៍ស្ងប់នៅក្នុងចិត្ត។


៦៣. ទីបំផុត ខ្ញុំបានឮព្រះសូរសៀងរបស់ព្រះជាម្ចាស់ហើយ

ដោយ ដេវីឌ មកពីប្រទេសវ៉េណេស៊ុយអេឡា

ខ្ញុំធ្លាប់ជាអ្នកមើលការខុសត្រូវផ្នែកបើកប្រាក់ខែរបស់រដ្ឋាភិបាលរដ្ឋមួយនៅប្រទេសវ៉េណេស៊ុយអេឡា។ ខ្ញុំត្រូវដោះស្រាយបញ្ហាបើកប្រាក់ខែ និងការទាមទាររបស់មនុស្សជាច្រើនរាល់ថ្ងៃ។ រាល់ថ្ងៃ ខ្ញុំផ្ដោតតែលើការងាររបស់ខ្ញុំ ហើយទោះបីជាខ្ញុំរវល់ខ្លាំងក៏ដោយ ក៏ជីវិតរបស់ខ្ញុំតែងតែមានសេចក្ដីសុខសាន្តណាស់។ នៅពេលដែលជំងឺរាតត្បាតបានកើតឡើងដោយមិននឹកស្មានដល់ មនុស្សមិនអាចប្រាស្រ័យទាក់ទងគ្នាបាន ហើយចំណូលរបស់ពួកគេមិនអាចរ៉ាប់រងសូម្បីតែពាក់កណ្ដាលនៃថ្លៃអាហាររបស់ពួកគេផង។ ជីវិតរបស់ខ្ញុំក៏ធ្លាក់ចូលក្នុងវិបត្តិដែរ។ ខ្ញុំត្រូវឈរតម្រង់ជួរដើម្បីទិញអាហារ ហើយត្រូវតម្រង់ជួររយៈពេលបីថ្ងៃដើម្បីទិញសាំង។ នៅពេលនោះ ខ្ញុំបានស្វែងរកព្រះបន្ទូលរបស់ព្រះអម្ចាស់ ដើម្បីសម្រាលទុក្ខ។

អ្នកជិតខាងរបស់ខ្ញុំក៏ជាអ្នកជឿដែរ ហើយរាល់ពេលដែលយើងបានជួបគ្នា យើងតែងតែនិយាយអំពីជំនឿរបស់យើង។ យើងទាំងពីរនាក់ជឿថា គ្រោះមហន្តរាយទាំងអស់នេះ ត្រូវបានព្រះគម្ពីរទាយទុកមក ហើយសេចក្ដីអាក្រក់ និងសេចក្ដីពុករលួយរបស់មនុស្សជាតិ គឺជាប្រភពនៃគ្រោះមហន្តរាយទាំងអស់នេះ។ យើងនៅក្នុងគ្រាចុងក្រោយហើយ ហើយព្រះគម្ពីរបានទាយទុកថា ព្រះអម្ចាស់យេស៊ូវនឹងយាងត្រឡប់មកជំនុំជម្រះយើងនៅពេលនេះ ដូច្នេះ យើងត្រូវតែទទួលស្វាគមន៍ព្រះអម្ចាស់ ដើម្បីទទួលបានការការពារ និងសេចក្ដីសង្រ្គោះពីព្រះជាម្ចាស់។ រាល់ថ្ងៃ ខ្ញុំបានអធិដ្ឋានទូលសូមប្រាជ្ញាពីព្រះជាម្ចាស់ និងសូមឲ្យទ្រង់ដឹកនាំខ្ញុំ។ ខ្ញុំចង់ស្គាល់ព្រះជាម្ចាស់ ហើយខ្ញុំត្រូវការរកទ្រង់ឲ្យឃើញ ពីព្រោះមានតែនៅក្នុងព្រះបន្ទូលរបស់ព្រះជាម្ចាស់ទេ ទើបខ្ញុំអាចរកឃើញការសម្រាលទុក្ខ។ ដូច្នេះ ខ្ញុំបានបើកព្រះគម្ពីរ ហើយទូលសូមឲ្យព្រះជាម្ចាស់បំភ្លឺដល់ខ្ញុំ។ ខ្ញុំបានអានកណ្ឌគម្ពីរទំនុកតម្កើង និងកណ្ឌគម្ពីរសុភាសិត ក៏ដូចជាសេចក្ដីអធិប្បាយនៅលើភ្នំរបស់ព្រះអម្ចាស់យេស៊ូវដែរ ប៉ុន្តែខ្ញុំនៅតែរកមិនឃើញផ្លូវដែលខ្ញុំគួរដើរ។ ខ្ញុំមានអារម្មណ៍ថាវង្វេង ហើយបញ្ហាហិរញ្ញវត្ថុរបស់ខ្ញុំកាន់តែដុនដាបទៅៗ។ ជីវិតរបស់ខ្ញុំបានធ្លាក់ចូលក្នុងវិបត្តិ ហើយខ្ញុំមិនអាចផ្គត់ផ្គង់គ្រួសាររបស់ខ្ញុំបានទេ។ នៅពេលដែលកូនស្រីរបស់ខ្ញុំមានតម្រូវការ ខ្ញុំមិនអាចជួយនាងបានទេ។ ខ្ញុំពិតជាពិបាកចិត្តណាស់ ហើយអ្វីដែលខ្ញុំអាចធ្វើបាន គឺគ្រាន់តែលួងលោមនាងដោយនិយាយថា ការលំបាកទាំងនេះគ្រាន់តែបណ្ដោះអាសន្នប៉ុណ្ណោះ ប៉ុន្តែសូម្បីតែខ្លួនខ្ញុំផ្ទាល់ក៏មិនជឿពាក្យនេះដែរ។ ទុក្ខសោកបានគ្រប់ដណ្ដប់ដួងចិត្តខ្ញុំ។ ខ្ញុំមិនដឹងថាត្រូវធ្វើអ្វីទេ។ ខ្ញុំចង់ធ្វើអន្តោប្រវេសន៍ ចង់ចាកចេញពីប្រទេសនេះ ហើយស្វែងរកដំណោះស្រាយផ្សេងទៀត ប៉ុន្តែខ្ញុំមិនអាចទទួលបានលិខិតឆ្លងដែន និងឯកសារចាំបាច់ទាំងអស់បានទេ ដោយសារតែជំងឺរាតត្បាត។ ជីវិតរបស់ខ្ញុំបានទៅជារញ៉េរញ៉ៃ។ ពេលនោះ ស្រាប់តែប្រពន្ធរបស់ខ្ញុំនិយាយថា នាងមិនចង់នៅជាមួយខ្ញុំទៀតទេ។ រឿងនេះហើយដែលធ្វើឲ្យខ្ញុំទ្រាំលែងបាន។ ខ្ញុំអស់សង្ឃឹម ហើយមានអារម្មណ៍ថាជីវិតនេះគ្មានន័យទៀតទេ។ ខ្ញុំបានធ្លាក់ទឹកចិត្តយ៉ាងខ្លាំង៖ ខ្ញុំពិតជាឈឺចាប់ខ្លាំងណាស់។ ខ្ញុំបានយំយ៉ាងខ្លាំង ហើយគេងមិនលក់ជាច្រើនយប់។ មធ្យោបាយតែមួយគត់ដែលខ្ញុំអាចទទួលបានសេចក្ដីសុខសាន្តបន្តិចបន្តួច គឺការអធិដ្ឋានដល់ព្រះជាម្ចាស់។

ក្រោយមកនៅថ្ងៃមួយ ខ្ញុំបានទទួលសារមួយនៅក្នុង WhatsApp។ បងស្រីម្នាក់បានអញ្ជើញខ្ញុំឲ្យចូលរួមក្នុងថ្នាក់រៀនគ្រីស្ទាន ដើម្បីស្តាប់ព្រះបន្ទូលរបស់ព្រះជាម្ចាស់ ហើយបានសួរខ្ញុំថា តើខ្ញុំចង់សិក្សាព្រះបន្ទូលដែរឬទេ។ ខ្ញុំបាននិយាយថា ខ្ញុំចង់ ហើយគាត់បានបន្ថែមខ្ញុំទៅក្នុងក្រុមសិក្សាមួយ។ នៅពេលដែលខ្ញុំបានស្តាប់ព្រះបន្ទូលរបស់ព្រះដ៏មានគ្រប់ព្រះចេស្ដា ខ្ញុំមានអារម្មណ៍ថា នេះគឺជាចម្លើយរបស់ព្រះជាម្ចាស់ចំពោះការអធិដ្ឋានរបស់ខ្ញុំ។ ព្រះសូរសៀងប្រកបដោយសិទ្ធិអំណាចរបស់ព្រះដ៏មានគ្រប់ព្រះចេស្ដាបានទាក់ទាញចិត្តខ្ញុំយ៉ាងខ្លាំង ហើយព្រះបន្ទូលទាំងនេះបានដោះស្រាយនូវមន្ទិលសង្ស័យ និងសញ្ញាណជាច្រើនដែលខ្ញុំមាន។ ខ្ញុំបានដឹងថា ព្រះជាម្ចាស់បានយាងត្រឡប់មកវិញហើយ ហើយកំពុងធ្វើកិច្ចការថ្មី។ ការនេះបានជះឥទ្ធិពលយ៉ាងខ្លាំងមកលើខ្ញុំ។ ក្នុងកំឡុងនៃការភ្ញាក់ផ្អើល ក្ដីអំណរ និងការចង់ដឹងចង់ឮរបស់ខ្ញុំ ខ្ញុំបានរៀនអំពីផែនការគ្រប់គ្រងរយៈពេលប្រាំមួយពាន់ឆ្នាំរបស់ព្រះជាម្ចាស់ និងកិច្ចការបីដំណាក់កាលរបស់ទ្រង់ដើម្បីសង្គ្រោះមនុស្សជាតិ ថាទ្រង់បានយកព្រះនាមផ្សេងៗគ្នានៅក្នុងយុគសម័យនីមួយៗ (ព្រះយេហូវ៉ា ព្រះយេស៊ូវ និងព្រះដ៏មានគ្រប់ព្រះចេស្ដា) និងអត្ថន័យនៃកិច្ចការដែលទ្រង់ធ្វើនៅក្នុងយុគសម័យនីមួយៗ។ ព្រះបន្ទូលរបស់ព្រះដ៏មានគ្រប់ព្រះចេស្ដាបានទាក់ទាញចិត្តខ្ញុំ៖ ខ្ញុំពិតជាសប្បាយចិត្តខ្លាំងណាស់។ ខ្ញុំចង់យល់ពីសេចក្ដីពិតឲ្យបានកាន់តែច្រើន ហើយចែកចាយសេចក្ដីពិតទាំងនោះដល់អ្នកដទៃ ដូច្នេះ ខ្ញុំបានចែកចាយដំណឹងល្អដល់អ្នកជិតខាងរបស់ខ្ញុំដោយក្ដីរីករាយ ដោយប្រាប់ពួកគេថា ព្រះអម្ចាស់យេស៊ូវបានយាងត្រឡប់មកវិញហើយ។ ខ្ញុំបានគិតថា អ្នកជឿណាក៏ដោយដែលបានឮដំណឹងល្អរបស់ព្រះជាម្ចាស់នៅគ្រាចុងក្រោយ នឹងត្រេកអរ ស្វែងរកសេចក្ដីពិត ហើយទទួលយកដំណឹងល្អដោយក្ដីរីករាយ។ ប៉ុន្តែវាផ្ទុយស្រឡះពីអ្វីដែលខ្ញុំគិត។ ពួកគេបានសួរខ្ញុំថា៖ «គ្មានរឿងទាំងអស់នេះនៅក្នុងព្រះគម្ពីរទេ តើអ្នកបានឮរឿងនេះមកពីណាមក?» ខ្ញុំបានប្រាប់ពួកគេថា៖ «ខ្ញុំបានរៀនអំពីវាពីក្រុមសិក្សាតាមអ៊ីនធឺណិតមួយ ហើយខ្ញុំទើបតែចាប់ផ្តើមសិក្សាវាប៉ុណ្ណោះ ដូច្នេះខ្ញុំដឹងមិនច្រើនទេ ប៉ុន្តែព្រះបន្ទូលរបស់ព្រះដ៏មានគ្រប់ព្រះចេស្ដាពិតជាបានទាក់ទាញចិត្តខ្ញុំខ្លាំងណាស់»។ ពួកគេបានប្រាប់ខ្ញុំឲ្យប្រយ័ត្ន ហើយថា នឹងមានព្រះគ្រីស្ទក្លែងក្លាយជាច្រើនកើតឡើងនៅគ្រាចុងក្រោយ។ បន្ទាប់មក ពួកគេបានផ្ញើខគម្ពីរពីរ បីខមកឲ្យខ្ញុំ៖ «ហើយនៅពេលនោះ ប្រសិនបើមាននរណាម្នាក់និយាយប្រាប់អ្នករាល់គ្នាថា 'មើលចុះ ព្រះគ្រីស្ទនៅទីនេះ' ឬ 'មើលចុះ ទ្រង់នៅទីនោះ' ចូរកុំជឿឡើយ។ ដ្បិតនឹងមានព្រះគ្រីស្ទក្លែងក្លាយ និងហោរាក្លែងក្លាយកើតឡើង ហើយពួកគេនឹងសម្ដែងទីសម្គាល់ និងការអស្ចារ្យផ្សេងៗដើម្បីបំភាន់ សូម្បីតែពួកអ្នកដែលបានជ្រើសតាំងក៏ដោយ បើសិនជាអាចទៅរួច។ ប៉ុន្តែ ចូរអ្នករាល់គ្នាប្រុងប្រយ័ត្នចុះ។ មើលចុះ ខ្ញុំបានប្រាប់អ្នករាល់គ្នាគ្រប់ការទាំងអស់ជាមុនហើយ» (ម៉ាកុស ១៣:២១-២៣)។ ពួកគេបាននិយាយថា ខ្ញុំកំពុងតែស្វែងយល់ពីសាសនាក្លែងក្លាយ ហើយថានៅក្នុងពិភពលោកដ៏ជឿនលឿនខាងបច្ចេកវិទ្យានៃសតវត្សរ៍ទី ២១ នេះ ប្រសិនបើព្រះអម្ចាស់យេស៊ូវយាងត្រឡប់មកវិញ ទ្រង់ច្បាស់ជានឹងបង្ហាញនូវអព្ភូតហេតុដ៏អស្ចារ្យដែលនឹងធ្វើឲ្យពិភពលោកទាំងមូលរញ្ជួយ ប៉ុន្តែគ្មានអ្វីបែបនោះកើតឡើងនៅឡើយទេ។ ម្យ៉ាងទៀត យើងក៏មិនបានឃើញព្រះអម្ចាស់យេស៊ូវព្យាបាលអ្នកជំងឺ ឬប្រោសមនុស្សស្លាប់ឲ្យរស់ឡើងវិញ ឬធ្វើការអស្ចារ្យអ្វីផ្សេងទៀតដែរ។ ដូច្នេះ នោះមានន័យថា ព្រះអម្ចាស់មិនទាន់បានយាងត្រឡប់មកវិញទេ។ នៅពេលដែលខ្ញុំបានឮពួកគេនិយាយបែបនោះ ចិត្តរបស់ខ្ញុំពោរពេញទៅដោយមន្ទិលសង្ស័យ។ ខ្ញុំខ្លាចក្បត់នឹងព្រះអម្ចាស់យេស៊ូវ។ ខ្ញុំបានព្រួយបារម្ភ អំពីការត្រូវគេបោកបញ្ឆោត ហើយដើរតាមព្រះគ្រីស្ទក្លែងក្លាយ។ តាំងពីដើមដំបូងមក ខ្ញុំតែងតែជឿថា ព្រះអម្ចាស់យេស៊ូវនឹងយាងត្រឡប់មកវិញនៅលើពពក ហើយគង់នៅលើបល្ល័ង្កពណ៌សដ៏ធំមួយ ដើម្បីជំនុំជម្រះមនុស្សម្នាក់ៗទៅតាមអំពើដែលពួកគេបានប្រព្រឹត្ត ប៉ុន្តែអ្នកចែកចាយដំណឹងល្អបាននិយាយថា ព្រះជាម្ចាស់បានត្រលប់ជាសាច់ឈាម ហើយកំពុងមានព្រះបន្ទូលដើម្បីជំនុំជម្រះអំពើបាបរបស់យើង។ រឿងទាំងអស់នេះបានបង្កើតជាជម្លោះក្នុងចិត្តរបស់ខ្ញុំ ហើយធ្វើឲ្យខ្ញុំកាន់តែរសាប់រសល់។ តាមពិត ខ្ញុំពិតជាទន្ទឹងរង់ចាំការប្រជុំពេលល្ងាចរបស់យើងណាស់ ហើយចង់បន្តស្វែងយល់ពីរឿងនេះ ប៉ុន្តែអ្វីដែលអ្នកជិតខាងរបស់ខ្ញុំបាននិយាយ បានដក់ជាប់ក្នុងចិត្តរបស់ខ្ញុំ ដូច្នេះខ្ញុំមានអារម្មណ៍ប្រុងប្រយ័ត្ន។ នៅពេលដែលការអធិប្បាយបានចាប់ផ្តើម ខ្ញុំបានសម្រេចចិត្តចាកចេញពីក្រុម។ ខ្ញុំបានសរសេរសារមួយនៅក្នុង WhatsApp ដោយពន្យល់ពីហេតុផលរបស់ខ្ញុំក្នុងការចាកចេញពីក្រុម ខ្ញុំក៏បានសរសេរពីកង្វល់របស់ខ្ញុំផងដែរ ថាខ្ញុំបារម្ភពីការត្រូវគេបោកបញ្ឆោតដោយព្រះគ្រីស្ទក្លែងក្លាយ ហើយខ្ញុំបានភ្ជាប់ជាមួយនូវខគម្ពីរដែលអ្នកជិតខាងរបស់ខ្ញុំបានផ្ញើមកឲ្យខ្ញុំ។ គ្រាន់តែពេលដែលខ្ញុំហៀបនឹងផ្ញើសារនោះ ហើយចាកចេញពីក្រុមភ្លាម ស្រាប់តែខ្ញុំទទួលបានសារជូនដំណឹងថា ទូរស័ព្ទរបស់ខ្ញុំអស់ថ្ម ហើយវាក៏រលត់ទៅ។ ខ្ញុំមានការភ្ញាក់ផ្អើល ពីព្រោះខ្ញុំតែងតែសាកថ្មទូរស័ព្ទរបស់ខ្ញុំឲ្យពេញមុនពេលប្រជុំ ដូច្នេះ ហេតុអ្វីបានជាថ្មទូរស័ព្ទអស់ភ្លាមៗដូច្នេះ? ប៉ុន្តែចិត្តរបស់ខ្ញុំនៅតែសម្រេចចិត្តចាកចេញពីក្រុមដដែល។ ខ្ញុំបានប្រាប់ខ្លួនឯងថា៖ ធ្វើម៉េចអាចគ្មានអព្ភូតហេតុដ៏អស្ចារ្យទៅកើត បើព្រះគ្រីស្ទបានយាងត្រឡប់មកវិញនោះ? ខ្ញុំបានដោតសាកទូរស័ព្ទរបស់ខ្ញុំម្តងទៀត ហើយបានសម្រេចចិត្តវាយសារនោះម្តងទៀត ហើយផ្ញើវានៅពេលដែលទូរស័ព្ទរបស់ខ្ញុំមានថ្មគ្រប់គ្រាន់ដែលត្រូវការដើម្បីបើក។ នៅពេលដែលថ្មឡើងដល់ ៥% ខ្ញុំបានបើកទូរស័ព្ទរបស់ខ្ញុំ ហើយបានឃើញបងប្អូនក្នុងក្រុមបានផ្ញើខគម្ពីរមួយចំនួនមក។ ខ្ញុំបានអានវាដោយសារតែការចង់ដឹងចង់ឮ៖ «មើលខ្ញុំឈរនៅមាត់ទ្វារទាំងគោះ ប្រសិនបើអ្នកណា ឮសំឡេងខ្ញុំ ហើយបើកទ្វារឲ្យខ្ញុំ នោះខ្ញុំនឹងចូលទៅឯអ្នកនោះ រួចបរិភោគជាមួយអ្នកនោះ ហើយអ្នកនោះ ក៏បរិភោគជាមួយនឹងខ្ញុំដែរ» (វិវរណៈ ៣:២០)។ «ចៀមខ្ញុំស្គាល់សំឡេងខ្ញុំ ហើយខ្ញុំក៏ស្គាល់ពួកវាដែរ ហើយពួកវាក៏ដើរតាមខ្ញុំផង» (យ៉ូហាន ១០:២៧)។ ខ្ញុំបានឃើញបងប្អូនប្រុសស្រីផ្ញើសារមក ដោយនិយាយថា៖ «យើងអាចមើលឃើញចេញពីព្រះបន្ទូលរបស់ព្រះជាម្ចាស់ថា នៅពេលដែលព្រះអម្ចាស់យាងត្រឡប់មកវិញ ទ្រង់នឹងគោះទ្វារ ហើយមានព្រះបន្ទូលហៅចៀមរបស់ទ្រង់។ ការដែលថាយើងអាចទទួលស្វាគមន៍ព្រះអម្ចាស់បានឬអត់ គឺភាគច្រើនអាស្រ័យលើថាតើយើងអាចឮព្រះសូរសៀងរបស់ទ្រង់ឬទេ។ យើងត្រូវតែអាចឮព្រះសូរសៀងរបស់ព្រះអម្ចាស់បាន ទើបអាចបើកទ្វារទទួលស្វាគមន៍ទ្រង់ ហើយចូលរួមក្នុងពិធីជប់លៀងជាមួយទ្រង់បាន»។ «ដូច្នេះ ប្រសិនបើអ្នកឮនរណាម្នាក់ធ្វើបន្ទាល់ថា ព្រះអម្ចាស់បានយាងត្រឡប់មកវិញហើយ កុំបិទទ្វារ ឬខ្លាចត្រូវគេបោកបញ្ឆោតឲ្យសោះ តែត្រូវធ្វើជាស្ត្រីព្រហ្មចារីដ៏ឆ្លាតវៃ៖ ការផ្ដោតលើការស្តាប់ព្រះសូរសៀងរបស់ព្រះអម្ចាស់ គឺជារឿងសំខាន់បំផុត»។ បន្ទាប់មក ខ្ញុំបានឃើញបងស្រីម្នាក់បានផ្ញើព្រះបន្ទូលមួយវគ្គរបស់ព្រះដ៏មានគ្រប់ព្រះចេស្ដាមកក្នុងក្រុម ដែលមានខ្លឹមសារថា៖ «ក្នុងអំឡុងពេលបច្ចុប្បន្ននេះ ប្រសិនបើមានការលេចឡើងនូវមនុស្សម្នាក់ដែលអាចសម្ដែងទីសម្គាល់ និងឫទ្ធិបារមី បណ្ដេញអារក្ស ប្រោសអ្នកជំងឺឱ្យជា និងធ្វើការអស្ចារ្យជាច្រើនផ្សេងទៀត ហើយប្រសិនបើបុគ្គលនោះអះអាងថា ខ្លួនជាព្រះយេស៊ូវដែលបានយាងមក នោះវាជាការក្លែងបន្លំ ដែលពួកវិញ្ញាណអាក្រក់បានធ្វើ ដើម្បីក្លែងខ្លួនជាព្រះយេស៊ូវហើយ។ សូមចងចាំអំពីការនេះ! ព្រះជាម្ចាស់ទ្រង់មិនធ្វើកិច្ចការដដែលម្ដងទៀតឡើយ។ ដំណាក់កាលនៃកិច្ចការរបស់ព្រះយេស៊ូវបានបញ្ចប់ទាំងស្រុងរួចហើយ ហើយព្រះជាម្ចាស់នឹងមិនធ្វើដំណាក់កាលនៃកិច្ចការនោះម្ដងទៀតឡើយ។ ... នៅក្នុងសញ្ញាណរបស់មនុស្ស ព្រះជាម្ចាស់ត្រូវតែសម្ដែងទីសម្គាល់ និងឫទ្ធិបារមីជានិច្ច ទ្រង់ត្រូវតែប្រោសអ្នកជំងឺឱ្យជា និងបណ្ដេញអារក្ស ហើយទ្រង់ត្រូវតែដូចជាព្រះយេស៊ូវជានិច្ច។ ប៉ុន្តែ លើកនេះ ព្រះជាម្ចាស់មិនធ្វើកិច្ចការដូចជាពេលនោះសោះឡើយ។ ក្នុងអំឡុងនៃគ្រាចុងក្រោយ ប្រសិនបើព្រះជាម្ចាស់នៅតែបង្ហាញទីសម្គាល់ និងឫទ្ធិបារមី ហើយនៅតែបណ្ដេញអារក្ស និងប្រោសអ្នកជំងឺឱ្យជា ប្រសិនបើទ្រង់បានធ្វើដូចដែលព្រះយេស៊ូវបានធ្វើ នោះព្រះជាម្ចាស់នឹងធ្វើកិច្ចការដដែលម្ដងទៀតហើយ បើដូច្នេះ កិច្ចការរបស់ព្រះយេស៊ូវនឹងគ្មានតម្លៃ ឬសំខាន់នោះឡើយ។ ដូច្នេះ ព្រះជាម្ចាស់អនុវត្តដំណាក់កាលនៃកិច្ចការមួយនៅគ្រប់យុគសម័យ។ នៅពេលដែលដំណាក់កាលនីមួយៗនៃកិច្ចការរបស់ទ្រង់ត្រូវបានបញ្ចប់ នោះពួកវិញ្ញាណអាក្រក់នឹងយកតម្រាប់តាមភ្លាមៗមិនខាន ហើយក្រោយពេលអារក្សសាតាំងចាប់ផ្ដើមចម្លងកិច្ចការរបស់ព្រះជាម្ចាស់ នោះព្រះជាម្ចាស់នឹងផ្លាស់ប្ដូរទៅប្រើប្រាស់វិធីសាស្ត្រផ្សេងវិញ។ នៅពេលដែលព្រះជាម្ចាស់បានបញ្ចប់ដំណាក់កាលនៃកិច្ចការរបស់ទ្រង់ ពួកវិញ្ញាណអាក្រក់ក៏ចម្លងតាមកិច្ចការរបស់ទ្រង់។ អ្នករាល់គ្នាត្រូវតែប្រាកដច្បាស់ពីរឿងនេះ» (ដកស្រង់ពី «ការស្គាល់កិច្ចការបច្ចុប្បន្នរបស់ព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះដ៏មានគ្រប់ព្រះចេស្ដា និងការប្រកបរបស់បងប្អូនដទៃទៀត បានធ្វើឲ្យខ្ញុំភ្ញាក់ផ្អើលយ៉ាងខ្លាំង។ ព្រះបន្ទូលទាំងនោះមានចម្លើយដែលខ្ញុំទន្ទឹងរង់ចាំ។ ខ្ញុំបានប្រាប់ខ្លួនឯងថា៖ នេះពិតជាត្រឹមត្រូវណាស់! ព្រះជាម្ចាស់គឺតែងតែថ្មី មិនចេះចាស់ឡើយ ហើយទ្រង់តែងតែធ្វើកិច្ចការថ្មី។ ទ្រង់នឹងមិនធ្វើកិច្ចការចាស់របស់ទ្រង់ដដែលៗឡើយ។ ព្រះអម្ចាស់យេស៊ូវមិនបានធ្វើកិច្ចការដដែលៗដូចនៅក្នុងយុគសម័យនៃក្រឹត្យវិន័យទេ ដូច្នេះ ហេតុអ្វីបានជាព្រះជាម្ចាស់ត្រូវធ្វើកិច្ចការដូចគ្នានឹងយុគសម័យនៃព្រះគុណ នៅពេលដែលទ្រង់យាងត្រឡប់មកវិញដូច្នេះ? ឥឡូវនេះ ព្រះដ៏មានគ្រប់ព្រះចេស្ដាបានយាងមកដល់ហើយ ហើយបានចាប់ផ្តើមយុគសម័យថ្មីមួយ ហើយទ្រង់កំពុងធ្វើកិច្ចការថ្មីនៃយុគសម័យនៃនគរព្រះ។ កិច្ចការនេះមិនធ្លាប់ត្រូវបានធ្វើពីមុនមកទេ។ ព្រះដ៏មានគ្រប់ព្រះចេស្ដាថែមទាំងបានព្រមានយើងទៀតផង៖ «ក្នុងអំឡុងពេលបច្ចុប្បន្ននេះ ប្រសិនបើមានការលេចឡើងនូវមនុស្សម្នាក់ដែលអាចសម្ដែងទីសម្គាល់ និងឫទ្ធិបារមី បណ្ដេញអារក្ស ប្រោសអ្នកជំងឺឱ្យជា និងធ្វើការអស្ចារ្យជាច្រើនផ្សេងទៀត ហើយប្រសិនបើបុគ្គលនោះអះអាងថា ខ្លួនជាព្រះយេស៊ូវដែលបានយាងមក នោះវាជាការក្លែងបន្លំ ដែលពួកវិញ្ញាណអាក្រក់បានធ្វើ ដើម្បីក្លែងខ្លួនជាព្រះយេស៊ូវហើយ»។ មែនហើយ មានតែវិញ្ញាណអាក្រក់ទេដែលយកតម្រាប់តាមកិច្ចការពីអតីតកាលរបស់ព្រះជាម្ចាស់ ហើយធ្វើពុតជាព្រះជាម្ចាស់ ដោយសំដែងអព្ភូតហេតុដើម្បីបំភាន់មនុស្ស។ រឿងនេះធ្វើឲ្យខ្ញុំភ្លឺក្នុងចិត្តតែម្ដង។ ខ្ញុំបានរៀនពីរបៀបបែងចែករវាងព្រះគ្រីស្ទពិត និងព្រះគ្រីស្ទក្លែងក្លាយ និងហេតុផលពិតដែលព្រះជាម្ចាស់មិនបង្ហាញទីសំគាល់ និងការអស្ចារ្យនៅក្នុងយុគសម័យនៃនគរព្រះ។ នៅគ្រាចុងក្រោយ ព្រះជាម្ចាស់ធ្វើកិច្ចការជំនុំជម្រះ បន្សុទ្ធ និងសង្គ្រោះមនុស្សជាតិ ដោយការសម្ដែងចេញនូវសេចក្ដីពិត ដោយដឹកនាំមនុស្សឲ្យចូលទៅក្នុងនគររបស់ទ្រង់។ នៅពេលដែលខ្ញុំបានយល់ពីរឿងនោះហើយ ខ្ញុំក៏បានបន្តចូលរួមការប្រជុំទៀត។

ក្រោយមក ខ្ញុំបានអានព្រះបន្ទូលមួយវគ្គទៀតរបស់ព្រះដ៏មានគ្រប់ព្រះចេស្ដា៖ «គ្មាននរណាម្នាក់ដែលជឿព្រះយេស៊ូវ មានសិទ្ធិជេរប្រមាថ ឬមួយក៏ថ្កោលទោសអ្នកដទៃឡើយ។ អ្នករាល់គ្នាគប្បីធ្វើជាមនុស្សដែលមានហេតុផល ហើយទទួលយកនូវសេចក្ដីពិត។ ប្រហែល ដោយបានស្ដាប់ឮផ្លូវនៃសេចក្ដីពិត និងដោយបានអានព្រះបន្ទូលនៃជីវិត អ្នកជឿថា ក្នុងចំណោមមួយម៉ឺនពាក្យ គឺមានតែពាក្យមួយប៉ុណ្ណោះដែលស្របតាមទស្សនៈរបស់អ្នក និងស្របតាមព្រះគម្ពីរ ដូច្នេះ អ្នកគួរបន្តស្វែងរកនៅក្នុងពាក្យមួយនោះក្នុងចំណោមពាក្យទាំងមួយម៉ឺន។ ខ្ញុំក៏នៅតែទូន្មានឱ្យអ្នកចេះបន្ទាបខ្លួន កុំឱ្យជឿជាក់ខ្លួនឯងជ្រុលពេក និងមិនត្រូវតម្កើងខ្លួនឯងឱ្យខ្ពស់ពេកដែរ។ អ្នកនឹងទទួលបានពន្លឺកាន់តែត្រចះត្រចង់ថែមទៀត តាមរយៈចំណែកដ៏តូចនៃដួងចិត្តដែលអ្នកមានចំពោះការកោតខ្លាចព្រះជាម្ចាស់។ ប្រសិនបើអ្នកពិនិត្យពិច័យនូវពាក្យសម្ដីទាំងនេះដោយយកចិត្តទុកដាក់ រួចថ្លឹងថ្លែងពិចារណាពាក្យសម្ដីទាំងនេះម្ដងហើយម្ដងទៀត នោះអ្នកនឹងដឹងថា តើពាក្យសម្ដីទាំងនោះ គឺជាសេចក្ដីពិត ឬក៏មិនមែន និងដឹងថា ពាក្យសម្ដីទាំងនោះ គឺជាជីវិត ឬក៏មិនមែន។ ប្រហែលជាអ្នកខ្លះគ្រាន់តែបានអានពីរបីប្រយោគ រួចក៏ថ្កោលទោសព្រះបន្ទូលទាំងនេះទាំងងងឹតងងល់ដោយនិយាយថា 'នេះគ្មានអ្វីផ្សេងក្រៅពីការស្រាយបំភ្លឺពីព្រះវិញ្ញាណបរិសុទ្ធទេ' ឬនិយាយថា 'នេះគឺជាព្រះគ្រីស្ទក្លែងក្លាយ ដែលមកបំភាន់មនុស្សតែប៉ុណ្ណោះ'។ អស់អ្នកដែលនិយាយដូច្នេះ ជាមនុស្សដែលខ្វាក់ភ្នែក ដោយសារតែភាពល្ងង់ខ្លៅ! អ្នកយល់ដឹងពីកិច្ចការ និងព្រះប្រាជ្ញាញាណរបស់ព្រះជាម្ចាស់តិចតួចណាស់ ហើយខ្ញុំសុំទូន្មានឱ្យអ្នករាល់គ្នាថា ត្រូវចាប់ផ្ដើមសាជាថ្មីពីចំណុចសូន្យវិញ! អ្នករាល់គ្នាមិនត្រូវថ្កោលទោសទាំងងងឹតងងល់នូវព្រះបន្ទូលដែលព្រះជាម្ចាស់សម្ដែងចេញ ព្រោះតែការលេចមកនៃព្រះគ្រីស្ទក្លែងក្លាយនៅគ្រាចុងក្រោយនោះទេ ហើយអ្នកក៏មិនត្រូវធ្វើជាមនុស្សដែលប្រមាថដល់ព្រះវិញ្ញាណបរិសុទ្ធ ព្រោះតែខ្លាចគេបោកបញ្ឆោតនោះដែរ។ តើនេះមិនគួរឱ្យអាណិតពេកទេឬអី? បន្ទាប់ពីពិនិត្យពិច័យល្អិតល្អន់ហើយ ប្រសិនបើអ្នកនៅតែជឿថា ព្រះបន្ទូលទាំងនេះ វាមិនមែនជាសេចក្ដីពិត មិនមែនជាផ្លូវ និងមិនមែនជាការបើកសម្ដែងពីព្រះជាម្ចាស់ទេ នៅទីបំផុត អ្នកនឹងត្រូវទទួលទោស ហើយអ្នកនឹងមិនទទួលបានព្រះពរនោះឡើយ។ ប្រសិនបើអ្នកមិនអាចទទួលសេចក្ដីពិតដែលថ្លែងដោយត្រង់ៗ និងច្បាស់លាស់បែបនេះបានទេ តើអ្នកស័ក្តិសមនឹងទទួលសេចក្ដីសង្គ្រោះពីព្រះជាម្ចាស់ដែរឬអី? តើអ្នកមិនមែនជាមនុស្សដែលមិនទទួលបានព្រះពរគ្រប់គ្រាន់ នឹងអាចចូលទៅចំពោះបល្ល័ង្កនៃព្រះទេឬអី? សូមពិចារណាមើលចុះ! ចូរកុំប្រញាប់ប្រញាល់ និងច្រឡោតពេក ហើយសូមកុំចាត់ទុកសេចក្ដីជំនឿលើព្រះជាម្ចាស់ជាល្បែងលេងសើចឱ្យសោះ។ ត្រូវពិចារណាដោយគិតដល់ទិសដៅរបស់អ្នក គិតដល់អនាគតរបស់អ្នក គិតដល់ជីវិតរបស់អ្នក ហើយកុំលេងសើចនឹងខ្លួនឯងឱ្យសោះ។ តើអ្នកអាចទទួលយកព្រះបន្ទូលទាំងអស់នេះបានដែរឬទេ?» (ដកស្រង់ពី «ទម្រាំដល់ពេលដែលអ្នកបានឃើញព្រះកាយខាងវិញ្ញាណរបស់ព្រះយេស៊ូវពីចម្ងាយ នោះព្រះជាម្ចាស់បានបង្កើតឋានសួគ៌ និងផែនដីថ្មីរួចស្រេចបាត់ទៅហើយ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានយល់ចេញពីព្រះបន្ទូលរបស់ព្រះជាម្ចាស់ថា ទាក់ទងនឹងការយាងត្រឡប់មកវិញរបស់ព្រះជាម្ចាស់នៅគ្រាចុងក្រោយ យើងមិនត្រូវបដិសេធការលេចមករបស់ព្រះគ្រីស្ទដោយឥតពិចារណានោះទេ។ គ្រាន់តែដោយសារតែមានព្រះគ្រីស្ទក្លែងក្លាយនឹងលេចមកនៅគ្រាចុងក្រោយ មិនមែនមានន័យថាយើងអាចបដិសេធ និងថ្កោលទោសកិច្ចការថ្មីរបស់ព្រះជាម្ចាស់ និងព្រះបន្ទូលដែលទ្រង់មានបន្ទូលដោយងងឹតងងល់នោះទេ។ យើងត្រូវតែធ្វើដូចជាស្ត្រីព្រហ្មចារីដ៏ឆ្លាតវៃ គឺរៀនស្តាប់ព្រះសូរសៀងរបស់ព្រះជាម្ចាស់ ហើយស្វែងយល់ពីកិច្ចការរបស់ព្រះជាម្ចាស់ដោយឥរិយាបថនៃការស្វែងរកដោយបន្ទាបខ្លួន។ នោះគឺជាមធ្យោបាយតែមួយគត់ដើម្បីឮព្រះសូរសៀងរបស់ព្រះជាម្ចាស់ និងទទួលស្វាគមន៍ព្រះអម្ចាស់។ បើមិនដូច្នេះទេ យើងនឹងបាត់បង់សេចក្ដីសង្រ្គោះរបស់ព្រះជាម្ចាស់។ ដូចដែលព្រះដ៏មានគ្រប់ព្រះចេស្ដាមានព្រះបន្ទូលថា៖ «ចូរកុំប្រញាប់ប្រញាល់ និងច្រឡោតពេក ហើយសូមកុំចាត់ទុកសេចក្ដីជំនឿលើព្រះជាម្ចាស់ជាល្បែងលេងសើចឱ្យសោះ។ ត្រូវពិចារណាដោយគិតដល់ទិសដៅរបស់អ្នក គិតដល់អនាគតរបស់អ្នក គិតដល់ជីវិតរបស់អ្នក ហើយកុំលេងសើចនឹងខ្លួនឯងឱ្យសោះ។ តើអ្នកអាចទទួលយកព្រះបន្ទូលទាំងអស់នេះបានដែរឬទេ?» ព្រះបន្ទូលរបស់ព្រះដ៏មានគ្រប់ព្រះចេស្ដាបានបង្ហាញខ្ញុំថា នៅពេលដែលទស្សនៈខុសឆ្គងដែលអ្នកជិតខាងរបស់ខ្ញុំបានចែកចាយ វាបានរារាំងខ្ញុំពីការស្វែងយល់ពីកិច្ចការរបស់ព្រះដ៏មានគ្រប់ព្រះចេស្ដា ខ្ញុំបានទទួលយកវាដោយឥតពិចារណា។ ខ្ញុំមិនបានព្យាយាមស្វែងយល់ឲ្យបានកាន់តែស៊ីជម្រៅអំពីក្រុមជំនុំនៃព្រះដ៏មានគ្រប់ព្រះចេស្ដា ឬស្វែងរកបងប្អូនដទៃទៀតនៅក្នុងក្រុមជំនុំនៃព្រះដ៏មានគ្រប់ព្រះចេស្ដា ដើម្បីឆ្លើយសំណួររបស់ខ្ញុំទេ។ ខ្ញុំបែរជាសម្រេចចិត្តដោយតក់ក្រហល់ថានឹងចាកចេញពីក្រុមទៅវិញ ហើយឈប់ស្វែងយល់ពីផ្លូវពិត។ ភាពតក់ក្រហល់របស់ខ្ញុំ ស្ទើរតែធ្វើឲ្យខ្ញុំបាត់បង់សេចក្ដីសង្រ្គោះរបស់ព្រះជាម្ចាស់នៅគ្រាចុងក្រោយទៅហើយ។ ពេលនោះ ខ្ញុំបានដឹងថា ខ្ញុំមិនត្រូវចុះចាញ់នឹងភាពតក់ក្រហល់របស់ខ្លួន នៅពេលប្រឈមមុខនឹងភាពច្របូកច្របល់ និងមន្ទិលសង្ស័យ ឬកាត់សេចក្ដីដោយឥតពិចារណាឡើយ។ ហើយថាខ្ញុំត្រូវតែប្រុងប្រយ័ត្ន អធិដ្ឋានដល់ព្រះជាម្ចាស់ និងស្វែងរកសេចក្ដីពិតគ្រប់ពេលវេលា។ ខ្ញុំត្រូវតែប្រព្រឹត្តចំពោះព្រះបន្ទូលរបស់ព្រះជាម្ចាស់ដោយការគោរព និងស្វែងរកដោយបន្ទាបខ្លួន ដើម្បីឲ្យខ្ញុំអាចស្គាល់ព្រះសូរសៀងរបស់ព្រះជាម្ចាស់តាមរយៈការដឹកនាំរបស់ទ្រង់ ហើយទទួលស្វាគមន៍ការយាងត្រឡប់មកវិញរបស់ព្រះអម្ចាស់។ បន្ទាប់ពីនោះមក ការហូបនិងផឹកព្រះបន្ទូលរបស់ព្រះដ៏មានគ្រប់ព្រះចេស្ដារាល់ថ្ងៃ ធ្វើឲ្យខ្ញុំកាន់តែយល់ដឹងស៊ីជម្រៅអំពីព្រះគម្ពីរ ហើយខ្ញុំបានប្រាកដក្នុងចិត្តថា នេះគឺជាការលេចមក និងជាកិច្ចការរបស់ព្រះជាម្ចាស់នៅគ្រាចុងក្រោយ ហើយខ្ញុំបានទទួលយកព្រះដ៏មានគ្រប់ព្រះចេស្ដាដោយគ្មានការស្ទាក់ស្ទើរឡើយ។

ថ្ងៃមួយ ខ្ញុំបានអានព្រះបន្ទូលពីរវគ្គទៀតរបស់ព្រះដ៏មានគ្រប់ព្រះចេស្ដា៖ «វាមិនពិបាកក្នុងការស្វែងយល់រឿងបែបនេះឡើយ ប៉ុន្តែវាតម្រូវឱ្យយើងម្នាក់ៗដឹងអំពីសេចក្តីពិតមួយនេះជាមុនសិន៖ ព្រះដែលយកកំណើតជាមនុស្ស នឹងមានសារជាតិរបស់ព្រះជាម្ចាស់ ហើយព្រះដែលយកកំណើតជាមនុស្ស នឹងមានការសម្ដែងរបស់ព្រះជាម្ចាស់។ ដោយសារតែព្រះជាម្ចាស់បានត្រលប់ជាសាច់ឈាម ដូច្នេះ ទ្រង់នឹងសម្រេចកិច្ចការដែលទ្រង់ចង់ធ្វើ ហើយដោយសារតែព្រះជាម្ចាស់ បានត្រលប់ជាសាច់ឈាម ដូច្នេះទ្រង់នឹងសម្ដែងអំពីលក្ខណៈរបស់ទ្រង់ ហើយទ្រង់នឹងអាចនាំសេចក្តីពិតទៅកាន់មនុស្ស ប្រទានជីវិតដល់គេ និងដឹកនាំផ្លូវគេ។ សាច់ឈាមដែលគ្មានសារជាតិរបស់ព្រះជាម្ចាស់ ច្បាស់ណាស់ថាមិនមែនជាព្រះដែលយកកំណើតជាមនុស្ស។ ចំពោះរឿងនេះ វាគ្មានអ្វីដែលត្រូវសង្ស័យឡើយ។ ប្រសិនបើមនុស្សមានបំណងចង់ស្វែងយល់ថាតើវាជាសាច់ឈាមដែលយកកំណើតជាមនុស្សរបស់ព្រះជាម្ចាស់ ឬយ៉ាងណា នោះគេត្រូវតែបញ្ជាក់អះអាងការនេះ ដោយចេញពីនិស្ស័យដែលទ្រង់បង្ហាញចេញ និងព្រះបន្ទូលដែលទ្រង់មានបន្ទូល។ អាចនិយាយបានថា ដើម្បីបញ្ជាក់អះអាងថា តើវាជាសាច់ឈាមដែលយកកំណើតជាមនុស្សរបស់ព្រះជាម្ចាស់ និងថាតើវាជាផ្លូវដ៏ពិតឬអត់ នោះគេត្រូវតែធ្វើការវែកញែកវា ដោយឈរលើមូលដ្ឋាននៃសារជាតិរបស់ទ្រង់។ ហើយដើម្បីកំណត់ថា តើវាជាសាច់ឈាមរបស់ព្រះជាម្ចាស់ដែលយកកំណើតជាមនុស្សឬយ៉ាងណា ចំណុចគន្លឹះស្ថិតនៅលើសារជាតិរបស់ទ្រង់ (កិច្ចការរបស់ទ្រង់ ព្រះសូរសៀងរបស់ទ្រង់ និស្ស័យរបស់ទ្រង់ និងទិដ្ឋភាពជាច្រើនផ្សេងទៀត) ជាជាងផ្អែកលើរូបរាងពីខាងក្រៅ។ បើមនុស្សពិនិត្យពិច័យទៅលើតែរូបរាងខាងក្រៅរបស់ទ្រង់ ហើយបែរជាមើលរំលងសារជាតិរបស់ទ្រង់ នោះវាបង្ហាញថា មនុស្សពិតជាងងឹតងងល់ និងល្ងង់ខ្លៅហើយ» (ដកស្រង់ពី «អារម្ភកថា» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ព្រះជាម្ចាស់យកកំណើតជាមនុស្ស មានព្រះនាមថាព្រះគ្រីស្ទ ហេតុដូច្នេះហើយការហៅព្រះគ្រីស្ទដែលអាចប្រទានសេចក្តីពិតដល់មនុស្សថាជាព្រះជាម្ចាស់គឺមិនមែនជាការហួសហេតុទាល់តែសោះ។ នេះគឺដោយសារទ្រង់មានសារជាតិរបស់ព្រះជាម្ចាស់ និងទ្រង់មានទាំងនិស្ស័យរបស់ព្រះជាម្ចាស់ ព្រមទាំងព្រះប្រាជ្ញាញាណនៃកិច្ចការរបស់ព្រះជាម្ចាស់ ដែលអ្វីៗទាំងនេះ មនុស្សមិនអាចមាននោះឡើយ។ អស់អ្នកដែលហៅខ្លួនឯងថាព្រះគ្រីស្ទ ប៉ុន្តែមិនអាចធ្វើកិច្ចការរបស់ព្រះជាម្ចាស់បាន គឺជាមនុស្សបោកប្រាស់ហើយ។ ព្រះគ្រីស្ទមិនមែនត្រឹមតែជាការបង្ហាញព្រះកាយរបស់ព្រះជាម្ចាស់នៅលើផែនដីនេះទេ តែជារូបកាយសាច់ឈាមជាពិសេស ដែលព្រះជាម្ចាស់សណ្ឋិតពេលទ្រង់អនុវត្តកិច្ចការរបស់ទ្រង់នៅលើផែនដី និងសម្រេចកិច្ចការរបស់ទ្រង់នៅកណ្ដាលចំណោមមនុស្ស។ សាច់ឈាមនេះមិនមែនមនុស្សណាក៏សុទ្ធតែអាចជំនួសបាននោះទេ ប៉ុន្តែជារូបកាយសាច់ឈាមមួយ ដែលអាចទ្រាំទ្រកិច្ចការរបស់ព្រះជាម្ចាស់នៅលើផែនដីនេះបានល្មមគ្រប់គ្រាន់ ដែលស្ដែងនូវនិស្ស័យរបស់ព្រះជាម្ចាស់ ដែលអាចតំណាងឱ្យព្រះជាម្ចាស់បានល្មមគ្រប់គ្រាន់ ហើយដែលអាចប្រទានឱ្យមនុស្សមានជីវិតផង។ មិនយូរមិនឆាប់ មនុស្សដែលក្លែងធ្វើជាព្រះគ្រីស្ទ នឹងត្រូវដួលចុះ ថ្វីបើពួកគេប្រកាសខ្លួនឯងថាជាព្រះគ្រីស្ទក៏ពិតមែន ប៉ុន្តែពួកគេគ្មានសារជាតិរបស់ព្រះគ្រីស្ទឡើយ សូម្បីតែមួយ។ ហេតុនេះ ខ្ញុំប្រាប់ឱ្យដឹងទៅចុះថា យថាភាពរបស់ព្រះគ្រីស្ទ គ្មានមនុស្សណាអាចកំណត់បានឡើយ គឺមានតែព្រះជាម្ចាស់ផ្ទាល់ព្រះអង្គប៉ុណ្ណោះ ទើបអាចឆ្លើយ និងសម្រេចបាន។ តាមវិធីនេះ ប្រសិនបើអ្នកពិតជាចង់ស្វែងរកមាគ៌ានៃជីវិត គឺអ្នកត្រូវតែដឹងជាមុនសិនថា ព្រះអង្គប្រទានមាគ៌ាជីវិតដល់មនុស្ស តាមរយៈការយាងមកក្នុងចំណោមមនុស្ស ហើយអ្នកត្រូវតែទទួលស្គាល់ថា ទ្រង់យាងមកក្នុងចំណោមមនុស្ស ដើម្បីប្រទានមាគ៌ាជីវិតដល់មនុស្សក្នុងអំឡុងពេលនៃគ្រាចុងក្រោយ។ មិនមែនក្នុងអតីតកាលទេ ប៉ុន្តែនៅពេលបច្ចុប្បន្នវិញ» (ដកស្រង់ពី «មានតែព្រះគ្រីស្ទនៃគ្រាចុងក្រោយទេ ទើបអាចប្រទានមាគ៌ាជីវិតអស់កល្បជានិច្ចដល់មនុស្សបាន» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានរៀនចេញពីព្រះបន្ទូលរបស់ព្រះជាម្ចាស់ថា យើងមិនអាចវិនិច្ឆ័យតាមរូបរាងខាងក្រៅ ដើម្បីបែងចែករវាងព្រះគ្រីស្ទពិត និងព្រះគ្រីស្ទក្លែងក្លាយបានទេ ហើយថាយើងត្រូវតែមើលលើសារជាតិរបស់បុគ្គលនោះ គឺដោយមើលថាតើបុគ្គលនោះអាចធ្វើកិច្ចការរបស់ព្រះជាម្ចាស់បានដែរឬទេ និងសម្ដែងចេញនូវព្រះបន្ទូល និងនិស្ស័យរបស់ព្រះជាម្ចាស់។ ព្រះជាម្ចាស់បានយកកំណើតជាសាច់ឈាមយាងមកផែនដី ទ្រង់កំពុងសម្ដែងចេញនូវសេចក្ដីពិត ហើយកំពុងធ្វើកិច្ចការរបស់ទ្រង់។ អ្វីៗទាំងអស់ដែលទ្រង់បើកសម្ដែង គឺជាកម្មសិទ្ធិ និងលក្ខណៈរបស់ព្រះជាម្ចាស់៖ វាគឺជាព្រះនិស្ស័យរបស់ព្រះជាម្ចាស់ទាំងស្រុង ហើយកិច្ចការដែលទ្រង់ធ្វើអាចសង្គ្រោះមនុស្សបាន។ ទាំងនេះគឺជាអ្វីៗទាំងអស់ដែលគ្មានមនុស្សណាម្នាក់មាន ឬអាចសម្រេចបានឡើយ។ ដូច្នេះ មធ្យោបាយដ៏ត្រឹមត្រូវបំផុតដើម្បីកំណត់ថាតើបុគ្គលណាម្នាក់ជាព្រះគ្រីស្ទឬអត់ គឺតាមរយៈការមើលថាតើបុគ្គលនោះអាចធ្វើកិច្ចការរបស់ព្រះជាម្ចាស់បានដែរឬទេ និងសម្ដែងចេញនូវព្រះបន្ទូល និងព្រះនិស្ស័យរបស់ព្រះជាម្ចាស់។ ក្នុងអំឡុងពេលនៃការស្វែងយល់ពីកិច្ចការរបស់ព្រះដ៏មានគ្រប់ព្រះចេស្ដា និងការអានព្រះបន្ទូលរបស់ទ្រង់នោះ បន្ថែមពីលើការមើលឃើញសេចក្ដីស្រឡាញ់របស់ទ្រង់ចំពោះមនុស្សដែលបានបើកសម្ដែងតាមរយៈព្រះបន្ទូលរបស់ព្រះដ៏មានគ្រប់ព្រះចេស្ដា ខ្ញុំក៏បានឃើញនូវសេចក្ដីសុចរិត សេចក្ដីក្រោធ និងឫទ្ធានុភាពរបស់ព្រះជាម្ចាស់ផងដែរ។ ព្រះបន្ទូលរបស់ទ្រង់ប្រៀបដូចជាដាវដ៏មុតស្រួច ដែលវះកាត់បើកនូវសេចក្ដីពុករលួយនៅក្នុងចិត្តរបស់យើង ដោយលាតត្រដាងនូវធម្មជាតិបែបសាតាំងដែលប្រឆាំងនឹងព្រះជាម្ចាស់របស់យើង។ យើងអាចមើលឃើញដោយផ្ទាល់នូវសេចក្ដីពុករលួយខាងក្នុងរបស់យើង ក៏ដូចជាផ្លូវដែលយើងត្រូវតែដើរនៅក្នុងជំនឿរបស់យើងដែរ។ តាមរយៈការអនុវត្តព្រះបន្ទូលរបស់ទ្រង់ យើងអាចដោះស្រាយនិស្ស័យពុករលួយរបស់យើងបន្តិចម្ដងៗ ហើយរស់នៅចេញនូវភាពជាមនុស្សធម្មតាបាន។ ព្រះបន្ទូលរបស់ព្រះដ៏មានគ្រប់ព្រះចេស្ដាបានបើកបង្ហាញនូវអាថ៌កំបាំងជាច្រើននៃសេចក្ដីពិត ហើយអនុញ្ញាតឲ្យយើងរៀនអំពីផែនការគ្រប់គ្រងរយៈពេលប្រាំមួយពាន់ឆ្នាំរបស់ទ្រង់ដើម្បីសង្គ្រោះមនុស្សជាតិ។ រឿងទាំងនេះមិនអាចរកឃើញនៅក្នុងព្រះគម្ពីរ ឬនៅក្នុងសាសនាណាមួយឡើយ។ ទាំងនេះគឺជាអាថ៌កំបាំងទាំងអស់នៃសេចក្ដីពិតដែលព្រះជាម្ចាស់កំពុងបើកបង្ហាញសម្រាប់មនុស្សជាតិនៅគ្រាចុងក្រោយ ហើយគឺជាអ្វីៗទាំងអស់ដែលមនុស្សមិនធ្លាប់បានឮ ឬបានឃើញពីមុនមក។ គ្មានបុគ្គលល្បីល្បាញ ឬអស្ចារ្យណាម្នាក់អាចសម្ដែងចេញនូវសេចក្ដីពិត និងសង្គ្រោះមនុស្សជាតិបានឡើយ។ មានតែព្រះជាម្ចាស់ដែលយកកំណើតជាមនុស្សប៉ុណ្ណោះ ទើបអាចសម្ដែងចេញនូវសេចក្ដីពិតបាន និងធ្វើកិច្ចការជំនុំជម្រះ និងបន្សុទ្ធមនុស្ស ហើយនាំផ្លូវ នាំសេចក្ដីពិត ហើយនាំជីវិតមកឲ្យយើង។ ខ្ញុំបានបញ្ជាក់យ៉ាងច្បាស់ចេញពីព្រះបន្ទូលរបស់ព្រះដ៏មានគ្រប់ព្រះចេស្ដាថា ទ្រង់គឺជាព្រះគ្រីស្ទនៃគ្រាចុងក្រោយ ជាព្រះជាម្ចាស់ដែលបានបង្កើតផ្ទៃមេឃ ផែនដី និងរបស់សព្វសារពើ ជាព្រះជាម្ចាស់ដែលបានដាក់បញ្ញត្តិដើម្បីដឹកនាំជីវិតមនុស្សនៅលើផែនដី ជាព្រះជាម្ចាស់ដែលត្រូវបានគេឆ្កាងដើម្បីប្រោសលោះមនុស្សជាតិទាំងអស់ ហើយលើសពីនេះទៅទៀត ជាព្រះជាម្ចាស់ដែលបានយាងត្រឡប់មកវិញនៅគ្រាចុងក្រោយ ដើម្បីសង្គ្រោះយើងពីបាប។ ដោយគ្មានការសង្ស័យ ព្រះជាម្ចាស់គឺជាដើម និងជាចុង ហើយព្រះដ៏មានគ្រប់ព្រះចេស្ដាគឺជាការយាងត្រឡប់មកវិញរបស់ព្រះអម្ចាស់យេស៊ូវ។ ចំណែកឯព្រះគ្រីស្ទក្លែងក្លាយវិញ គឺជាអ្នកក្លែងបន្លំ ដែលមិនយូរមិនឆាប់នឹងដួលរលំ ពីព្រោះពួកគេមិនអាចសម្ដែងចេញនូវសេចក្ដីពិតបានទេ ពួកគេមិនមានសមត្ថភាពធ្វើកិច្ចការថ្មីរបស់ព្រះជាម្ចាស់ទេ ហើយពួកគេមិនអាចជួយមនុស្សឲ្យបោះបង់ចោលសេចក្ដីពុករលួយ ហើយបានសង្គ្រោះឡើយ។ អ្វីៗទាំងអស់ដែលពួកគេអាចធ្វើបាន គឺគ្រាន់តែយកតម្រាប់តាមកិច្ចការពីអតីតកាលរបស់ព្រះជាម្ចាស់ ដើម្បីបំភាន់ និងធ្វើឲ្យមនុស្សពុករលួយតែប៉ុណ្ណោះ។ ឥឡូវនេះ ព្រះគ្រីស្ទនៃគ្រាចុងក្រោយ ដែលជាព្រះដ៏មានគ្រប់ព្រះចេស្ដា កំពុងសម្ដែងចេញនូវសេចក្ដីពិត ហើយកំពុងធ្វើកិច្ចការនៃការជំនុំជម្រះដែលចាប់ផ្ដើមពីដំណាក់របស់ព្រះជាម្ចាស់។ ទ្រង់កំពុងបន្សុទ្ធ និងផ្លាស់ប្តូរសេចក្ដីពុករលួយរបស់មនុស្ស ហើយសង្គ្រោះមនុស្សជាតិឲ្យរួចពីអំពើបាប។ កិច្ចការ និងព្រះបន្ទូលរបស់ព្រះដ៏មានគ្រប់ព្រះចេស្ដា បញ្ជាក់យ៉ាងពេញលេញថា ទ្រង់គឺជាការលេចមកនៃព្រះដ៏ពិត។ នោះគឺគ្មានអ្វីគួរឲ្យសង្ស័យឡើយ។

កាលពីមុន ខ្ញុំបានប្រកាន់ខ្ជាប់នូវសញ្ញាណរបស់ខ្ញុំ។ ខ្ញុំបានគិតថា ព្រះជាម្ចាស់នឹងជំនុំជម្រះអំពើបាបរបស់មនុស្សពីលើបល្ល័ង្កពណ៌សដ៏ធំមួយនៅលើមេឃនៅគ្រាចុងក្រោយ ប៉ុន្តែក្រោយមក តាមរយៈការប្រជុំ និងការអានព្រះបន្ទូលរបស់ព្រះជាម្ចាស់ សញ្ញាណមួយនេះរបស់ខ្ញុំត្រូវបានកែតម្រូវ។ នោះក៏ព្រោះតែខ្ញុំបានរៀនពីរបៀបដែលព្រះជាម្ចាស់បន្សុទ្ធមនុស្សតាមរយៈកិច្ចការជំនុំជម្រះរបស់ទ្រង់នៅគ្រាចុងក្រោយ។ ខ្ញុំបានឃើញថា ព្រះអម្ចាស់យេស៊ូវមានព្រះបន្ទូលថា៖ «ខ្ញុំនៅមានសេចក្ដីជាច្រើនចង់ប្រាប់ដល់អ្នករាល់គ្នា ប៉ុន្តែពេលនេះអ្នករាល់គ្នាមិនអាចទ្រាំនឹងសេចក្ដីទាំងនេះបានទេ។ ១៣ យ៉ាងណាមិញ កាលណាព្រះវិញ្ញាណនៃសេចក្ដីពិត ទ្រង់យាងមកដល់ នោះទ្រង់នឹងនាំអ្នករាល់គ្នាចូលទៅក្នុងសេចក្ដីពិតគ្រប់យ៉ាង។ ដ្បិតទ្រង់នឹងមិនមានបន្ទូលអំពីអង្គទ្រង់ផ្ទាល់ឡើយ ពោលគឺនឹងមានបន្ទូលចំពោះតែរឿងណាដែលទ្រង់នឹងស្ដាប់ឮ ហើយទ្រង់នឹងសម្ដែងឲ្យអ្នករាល់គ្នាដឹងរឿងដែលត្រូវកើតមក» (យ៉ូហាន ១៦:១២-១៣)។ «ចូរប្រោសពួកគេឱ្យបានបរិសុទ្ធដោយសេចក្ដីពិតរបស់ទ្រង់ ដ្បិតបន្ទូលរបស់ទ្រង់គឺជាសេចក្ដីពិត» (យ៉ូហាន ១៧:១៧)។ «ហើយបើអ្នកណាស្ដាប់ឮពាក្យខ្ញុំ តែមិនជឿ នោះខ្ញុំមិនជំនុំជម្រះគេឡើយ ដ្បិតខ្ញុំបានមក មិនមែនដើម្បីជំនុំជម្រះពិភពលោកឡើយ ប៉ុន្តែដើម្បីសង្រ្គោះពិភពលោកវិញ។ អ្នកណាដែលបដិសេធខ្ញុំ ហើយមិនទទួលយកពាក្យខ្ញុំ អ្នកនោះនឹងមានម្នាក់ដែលជំនុំជម្រះគេពេលក្រោយ ហើយ ពាក្យដែលខ្ញុំបាននិយាយ គឺជាពាក្យដដែល ដែលនឹងជំនុំជម្រះគេនៅគ្រាចុងក្រោយ» (យ៉ូហាន ១២:៤៧-៤៨)។ ខ្ញុំបានអានព្រះបន្ទូលពីរវគ្គទៀតរបស់ព្រះដ៏មានគ្រប់ព្រះចេស្ដា៖ «មុនពេលដែលមនុស្សត្រូវបានប្រោសលោះ សារជាតិពុលជាច្រើនរបស់សាតាំងត្រូវបានដាក់នៅក្នុងគេរួចទៅហើយ ហើយក្រោយពេលដែលសាតាំងបានធ្វើឱ្យមនុស្សពុករលួយអស់រយៈពេលរាប់ពាន់ឆ្នាំរួចមក នៅខាងក្នុងមនុស្សមានធម្មជាតិដែលប្រឆាំងនឹងព្រះជាម្ចាស់រួចទៅហើយ។ ដូច្នេះ នៅពេលដែលមនុស្សត្រូវបានប្រោសលោះ គ្មានអ្វីក្រៅតែពីករណីនៃការប្រោសលោះនោះឡើយ។ នោះគឺ មនុស្សត្រូវបានទិញនៅក្នុងតម្លៃដ៏ខ្ពស់ ប៉ុន្តែធម្មជាតិដែលមានជាតិពុលដែលមាននៅខាងក្នុងគេ មិនត្រូវបានផាត់ចោលឡើយ។ មនុស្សដែលត្រូវបានកខ្វក់យ៉ាងខ្លាំង ត្រូវតែឆ្លងកាត់ការផ្លាស់ប្ដូរមួយសិន មុននឹងក្លាយជាបុគ្គលដ៏ស័ក្តិសម ដើម្បីបម្រើព្រះជាម្ចាស់។ តាមរយៈមធ្យោបាយនៃកិច្ចការជំនុំជម្រះ និងការវាយផ្ចាលនេះ មនុស្សនឹងចាប់ផ្ដើមស្គាល់ទាំងស្រុងពីសេចក្តីស្មោកគ្រោក និងលក្ខណៈសំខាន់ដ៏ពុករលួយដែលមាននៅខាងក្នុងគេ ហើយគេនឹងអាចផ្លាស់ប្ដូរបានទាំងស្រុង និងបានបន្សុទ្ធផង។ មានតែបែបនេះទេ ទើបមនុស្សអាចស័ក្តិសមត្រលប់ទៅមុខបល្ល័ង្ករបស់ព្រះជាម្ចាស់វិញ។ គ្រប់កិច្ចការដែលបានធ្វើនាពេលសព្វថ្ងៃនេះ គឺដើម្បីឱ្យមនុស្សអាចត្រូវបានបន្សុទ្ធ និងបានផ្លាស់ប្ដូរ ហើយតាមរយៈការជំនុំជម្រះ និងការវាយផ្ចាលដោយព្រះបន្ទូល ក៏ដូចជាតាមរយៈការបន្សុទ្ធ នោះមនុស្សអាចកម្ចាត់សេចក្តីពុករលួយរបស់ខ្លួន ហើយត្រូវបានបន្សុទ្ធ។ ជាជាងគិតថាដំណាក់កាលនៃកិច្ចការនេះជាកិច្ចការនៃសេចក្តីសង្រ្គោះ នោះវាសមរម្យជាងដែលនិយាយថា វាជាកិច្ចការនៃការបន្សុទ្ធ» (ដកស្រង់ពី «អាថ៌កំបាំងនៃការយកកំណើតជាមនុស្ស (៤)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ព្រះគ្រីស្ទនៃគ្រាចុងក្រោយប្រើនូវសេចក្ដីពិតជាច្រើន មកបង្រៀនមនុស្ស មកលាតត្រដាងពីលក្ខណៈរបស់មនុស្ស និងមកពិនិត្យពិច័យពីពាក្យសម្ដី និងទង្វើរបស់មនុស្ស។ ព្រះបន្ទូលទាំងនេះមានរួមបញ្ចូលនូវសេចក្ដីពិតជាច្រើនខុសៗគ្នា ដូចជា ភារកិច្ចរបស់មនុស្ស របៀបដែលគេគួរចុះចូលនឹងព្រះជាម្ចាស់ របៀបរក្សាភក្ដីភាពថ្វាយព្រះជាម្ចាស់ របៀបដែលមនុស្សគួរស្ដែងចេញនូវសភាពជាមនុស្សសាមញ្ញ ក៏ដូចជាព្រះប្រាជ្ញាញាណ និងនិស្ស័យរបស់ព្រះជាម្ចាស់ផងដែរ ។ល។ ពាក្យពេចន៍ទាំងអស់នេះសំដៅទៅលើសារជាតិរបស់មនុស្ស និងនិស្ស័យពុករលួយរបស់គេ។ ជាពិសេស ព្រះបន្ទូលដែលលាតត្រដាងពីរបៀបដែលមនុស្សបដិសេធព្រះជាម្ចាស់ បានលើកឡើងទាក់ទងនឹងរបៀបដែលមនុស្សជាតំណាងនៃអារក្សសាតាំង និងជាកម្លាំងសត្រូវ មកទាស់ទទឹងនឹងព្រះជាម្ចាស់។ នៅក្នុងការអនុវត្តការងារជំនុំជម្រះរបស់ព្រះជាម្ចាស់ ព្រះអង្គមិនមែនយកតែព្រះបន្ទូលពីរបីម៉ាត់មកបញ្ជាក់ពីធម្មជាតិរបស់មនុស្សនោះទេ តែទ្រង់នឹងលាតត្រដាង និងលួសកាត់ក្នុងរយៈពេលយូរអង្វែង។ វិធីសាស្ដ្រផ្សេងៗទាំងនេះអំពីការលាតត្រដាង និងការលួសកាត់ មិនអាចធ្វើឡើងដោយពាក្យពេចន៍ធម្មតាៗបានឡើយ ទាល់តែសេចក្ដីពិត ដែលមនុស្សខ្វះខាតទាំងស្រុង ទើបជំនួសបាន។ មានតែវិធីបែបនេះទេ ទើបអាចហៅបានថាជាការជំនុំជម្រះ ហើយមានតែតាមរយៈការជំនុំជម្រះបែបនេះទេ ទើបអាចបង្ក្រាបមនុស្ស និងត្រូវបញ្ចុះបញ្ចូលយ៉ាងច្បាស់អំពីព្រះជាម្ចាស់ ព្រមទាំងស្គាល់ដល់ព្រះជាម្ចាស់ពិតប្រាកដទៀតផង។ លទ្ធផលដែលកិច្ចការជំនុំជម្រះបាននាំមក គឺឱ្យមនុស្សបានស្គាល់ព្រះភក្ដ្រព្រះជាម្ចាស់ពិត និងស្គាល់សេចក្ដីពិតអំពីការបះបោររបស់ខ្លួនគេផ្ទាល់។ កិច្ចការនៃការជំនុំជម្រះ ធ្វើឱ្យមនុស្សទទួលបាននូវការយល់ដឹងច្រើនអំពីព្រះរាជបំណងរបស់ព្រះជាម្ចាស់ អំពីគោលបំណងនៃកិច្ចការរបស់ព្រះជាម្ចាស់ និងអំពីអាថ៌កំបាំងដែលគេមិនអាចយល់បាន។ កិច្ចការនេះក៏អនុញ្ញាតឱ្យមនុស្សទទួលស្គាល់ និងដឹងអំពីសារជាតិពុករលួយ និងឫសគល់នៃសេចក្ដីពុករលួយរបស់ខ្លួន ព្រមទាំងរកឃើញពីភាពស្មោកគ្រោករបស់មនុស្សផងដែរ។ លទ្ធផលទាំងអស់នេះ សុទ្ធតែបានមកពីកិច្ចការជំនុំជម្រះ ដ្បិតលក្ខណៈសម្បត្តិនៃកិច្ចការនេះ ការពិតគឺជាកិច្ចការបើកបង្ហាញអំពីសេចក្ដីពិត អំពីផ្លូវ និងអំពីជីវិតរបស់ព្រះជាម្ចាស់ ដល់អស់អ្នកណាដែលមានសេចក្ដីជំនឿលើទ្រង់។ កិច្ចការនេះ គឺជាកិច្ចការជំនុំជម្រះដែលត្រូវបានធ្វើឡើងដោយព្រះជាម្ចាស់» (ដកស្រង់ពី «ព្រះគ្រីស្ទធ្វើកិច្ចការជំនុំជម្រះ ដោយសេចក្ដីពិត» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានដឹងថា ព្រះជាម្ចាស់យាងមកយកកំណើតជាមនុស្សនៅគ្រាចុងក្រោយ ដើម្បីធ្វើកិច្ចការជំនុំជម្រះ ហើយសម្ដែងសេចក្ដីពិតដើម្បីជំនុំជម្រះ និងបន្សុទ្ធមនុស្សជាតិ។ ព្រះដ៏មានគ្រប់ព្រះចេស្ដាបានមានព្រះបន្ទូល ដោយបើកបង្ហាញនូវធម្មជាតិបែបសាតាំង និងនិស្ស័យពុករលួយរបស់មនុស្ស ដែលរួមមានដូចជា ភាពក្រអឺតក្រទម ភាពបោកបញ្ឆោត និងការមិនពេញចិត្តនឹងសេចក្ដីពិត។ ទ្រង់ក៏បានបើកបង្ហាញពីភាពអាត្មានិយម និងភាពលោភលន់របស់មនុស្សផងដែរ។ ទាំងអស់នេះធ្វើឲ្យមនុស្សអាចមើលឃើញសេចក្ដីពិតនៃសេចក្ដីពុករលួយរបស់ពួកគេ តាមរយៈការជំនុំជម្រះនៃព្រះបន្ទូលរបស់ទ្រង់ ដោយហេតុនោះ ពួកគេក៏ស្អប់ខ្ពើមខ្លួនឯង ប្រែចិត្តចំពោះព្រះជាម្ចាស់ ហើយឈានដល់ការកោតខ្លាច និងការចុះចូលចំពោះព្រះជាម្ចាស់។ មធ្យោបាយតែមួយគត់ដើម្បីដោះស្រាយនិស្ស័យបែបសាតាំងរបស់មនុស្ស គឺតាមរយៈកិច្ចការជំនុំជម្រះរបស់ព្រះដ៏មានគ្រប់ព្រះចេស្ដានៅគ្រាចុងក្រោយ។ គ្មានមនុស្សណាម្នាក់អាចធ្វើការនេះបានទេ។ ខ្ញុំបានដឹងថា ប្រសិនបើព្រះជាម្ចាស់ជំនុំជម្រះមនុស្សម្នាក់ៗពីលើបល្ល័ង្កពណ៌សដ៏ធំមួយនៅលើមេឃ នោះគ្មាននរណាម្នាក់ក្នុងចំណោមមនុស្សជាតិដែលពុករលួយដោយសាតាំង អាចមានឱកាសបានសង្គ្រោះឡើយ។ នោះក៏ព្រោះតែមនុស្សជាតិទាំងអស់ត្រូវបានសាតាំងធ្វើឲ្យពុករលួយយ៉ាងខ្លាំង។ ទោះបីជាតាមរយៈសេចក្ដីសង្រ្គោះនៅលើឈើឆ្កាងរបស់ព្រះអម្ចាស់យេស៊ូវ យើងត្រូវបានប្រោសលោះ ហើយអំពើបាបរបស់យើងត្រូវបានអត់ទោសឲ្យក៏ដោយ ក៏យើងនៅតែជាមនុស្សមានបាបដដែល។ យើងឆ្លងកាត់វដ្ដនៃការប្រព្រឹត្តបាប ហើយសារភាពបាបម្ដងហើយម្ដងទៀត។ ប្រសិនបើយើងមិនបានឆ្លងកាត់ការជំនុំជម្រះទេ សេចក្ដីពុករលួយរបស់យើងមិនអាចត្រូវបានបន្សុទ្ធបានឡើយ ហើយនៅទីបំផុត យើងនឹងត្រូវបានថ្កោលទោស និងជម្រុះចោលដោយព្រះជាម្ចាស់ជាមិនខាន! មានតែតាមរយៈការត្រូវបានជំនុំជម្រះ និងលាតត្រដាងដោយផ្ទាល់ពីព្រះបន្ទូលរបស់ព្រះជាម្ចាស់ប៉ុណ្ណោះ ទើបយើងអាចស្គាល់ខ្លួនឯងយ៉ាងពិតប្រាកដ ហើយប្រែចិត្ត និងផ្លាស់ប្តូរដោយស្មោះ ហើយសេចក្ដីពុករលួយរបស់យើងអាចត្រូវបានបន្សុទ្ធបាន។ ដូចដែលព្រះដ៏មានគ្រប់ព្រះចេស្ដាមានព្រះបន្ទូលថា៖ «គ្រប់កិច្ចការដែលបានធ្វើនាពេលសព្វថ្ងៃនេះ គឺដើម្បីឱ្យមនុស្សអាចត្រូវបានបន្សុទ្ធ និងបានផ្លាស់ប្ដូរ ហើយតាមរយៈការជំនុំជម្រះ និងការវាយផ្ចាលដោយព្រះបន្ទូល ក៏ដូចជាតាមរយៈការបន្សុទ្ធ នោះមនុស្សអាចកម្ចាត់សេចក្តីពុករលួយរបស់ខ្លួន ហើយត្រូវបានបន្សុទ្ធ» (ដកស្រង់ពី «អាថ៌កំបាំងនៃការយកកំណើតជាមនុស្ស (៤)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។

មានពេលមួយ ខ្ញុំបានអានព្រះបន្ទូលមួយវគ្គរបស់ព្រះដ៏មានគ្រប់ព្រះចេស្ដានៅក្នុងការប្រជុំ ដែលពិតជាបានប៉ះពាល់ចិត្តរបស់ខ្ញុំយ៉ាងខ្លាំង។ ព្រះដ៏មានគ្រប់ព្រះចេស្ដាមានបន្ទូលថា៖ «អស់អ្នកណាដែលមិនយល់ពីសេចក្តីពិត តែងតែដើរតាមអ្នកដទៃ៖ ប្រសិនបើមនុស្សនិយាយថានេះគឺជាកិច្ចការនៃព្រះវិញ្ញាណបរិសុទ្ធ នោះអ្នកនឹងនិយាយថា វាជាកិច្ចការរបស់ព្រះវិញ្ញាណបរិសុទ្ធដែរ។ ប្រសិនបើមនុស្សនិយាយថា វាជាកិច្ចការរបស់វិញ្ញាណអាក្រក់ នោះអ្នកនឹងទៅជាងឿងឆ្ងល់ ឬក៏និយាយថា វាជាកិច្ចការរបស់វិញ្ញាណអាក្រក់ដូចគេដែរ។ អ្នកតែងតែនិយាយត្រាប់តាមពាក្យរបស់អ្នកដទៃដូចជាសត្វសេក ហើយមិនអាចញែកដឹងភាពខុសគ្នាបានដោយខ្លួនឯងនោះទេ ហើយអ្នកក៏មិនអាចគិតសម្រាប់ខ្លួនឯងបានដែរ។ នេះគឺជាមនុស្សម្នាក់ដែលគ្មានទីឈរជើង ជាមនុស្សដែលគ្មានការញែកដឹង ហើយមនុស្សបែបនោះ គឺជាមនុស្សអសមត្ថភាពដែលគ្មានតម្លៃ! អ្នកតែងតែត្រាប់តាមពាក្យសម្ដីរបស់អ្នកដទៃ៖ ថ្ងៃនេះ គេបាននិយាយថា នេះគឺជាកិច្ចការនៃព្រះវិញ្ញាណបរិសុទ្ធ ប៉ុន្តែអាចថា នៅថ្ងៃណាមួយមនុស្សម្នាក់នឹងនិយាយថា វាមិនមែនជាកិច្ចការរបស់ព្រះវិញ្ញាណបរិសុទ្ធទេ ហើយវាគ្មានអ្វីផ្សេងក្រៅពីទង្វើរបស់មនុស្សឡើយ ប៉ុន្តែអ្នកមិនអាចញែកដឹងពីចំណុចនេះបានឡើយ ហើយនៅពេលដែលអ្នកបានឃើញអ្នកដទៃនិយាយដោយបែបនេះ អ្នកក៏នឹងនិយាយដូចគ្នានេះដែរ។ តាមពិត វាគឺជាកិច្ចការរបស់ព្រះវិញ្ញាណបរិសុទ្ធ ប៉ុន្តែអ្នកនិយាយថា វាជាកិច្ចការរបស់មនុស្ស។ តើអ្នកមិនបានក្លាយជាមនុស្សម្នាក់ក្នុងចំណោមមនុស្សដែលប្រមាថដល់កិច្ចការរបស់ព្រះវិញ្ញាណបរិសុទ្ធទេឬអី? នៅក្នុងចំណុចនេះតើអ្នកមិនបានប្រឆាំងទាស់នឹងព្រះជាម្ចាស់ ដោយសារអ្នកគ្មានការញែកដឹងភាពខុសគ្នាបានទេឬអី?» (ដកស្រង់ពី «មានតែអស់អ្នកដែលស្គាល់ព្រះជាម្ចាស់ និងស្គាល់កិច្ចការរបស់ទ្រង់ប៉ុណ្ណោះដែលអាចផ្គាប់ព្រះហឫទ័យព្រះជាម្ចាស់បាន» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានព្រមានយើងថា កុំឲ្យស្តាប់ការណែនាំរបស់អ្នកដទៃដោយងងឹតងងល់ នៅពេលស្វែងយល់ពីផ្លូវពិត និងវាយតម្លៃកិច្ចការរបស់ព្រះជាម្ចាស់ដោយផ្អែកលើសញ្ញាណ និងការស្រមើស្រមៃរបស់មនុស្ស។ ការធ្វើបែបនេះ ទំនងជានឹងធ្វើឲ្យយើងប្រឆាំងនឹងព្រះជាម្ចាស់ និងប្រមាថដល់ព្រះនិស្ស័យរបស់ទ្រង់ ហើយបាត់បង់ឱកាសរបស់យើងក្នុងការទទួលបានសេចក្ដីសង្រ្គោះ។ ការពិតដ៏គួរឲ្យសោកសៅនេះ គឺជារឿងដែលអាចកើតឡើងចំពោះនណាម្នាក់ក្នុងចំណោមយើង។ ខ្ញុំមានអារម្មណ៍ខ្មាសអៀនចំពោះភាពល្ងង់ខ្លៅ និងភាពតក់ក្រហល់របស់ខ្ញុំ។ ហេតុអ្វីបានជាសូម្បីតែបន្ទាប់ពីបានឮព្រះសូរសៀងរបស់ព្រះជាម្ចាស់ហើយ និងមានអារម្មណ៍ថាព្រះបន្ទូលទាំងនេះមានសិទ្ធិអំណាច និងព្រះចេស្ដាហើយក៏ដោយ ក៏ខ្ញុំនៅតែទទួលឥទ្ធិពលពីអ្នកជិតខាងរបស់ខ្ញុំ ហើយត្រូវបានបំភាន់ដោយអ្វីដែលពួកគេបាននិយាយដូច្នេះ? ភាពល្ងង់ខ្លៅ និងភាពតក់ក្រហល់របស់ខ្ញុំ ស្ទើរតែធ្វើឲ្យខ្ញុំចាកចេញពីក្រុមជំនុំនៃព្រះដ៏មានគ្រប់ព្រះចេស្ដាទៅហើយ ធ្វើឲ្យខ្ញុំខកខានការយាងត្រឡប់មកវិញរបស់ព្រះអម្ចាស់យេស៊ូវ ហើយបំផ្លាញឱកាសរបស់ខ្ញុំក្នុងការទទួលបានសេចក្ដីសង្រ្គោះ។ ភាពងងឹតងងល់ និងភាពល្ងង់ខ្លៅរបស់ខ្ញុំ អាចនឹងនាំមកនូវផលវិបាកដ៏គួរឲ្យភ័យខ្លាចដល់ខ្ញុំយ៉ាងនេះ! ខ្ញុំបានយល់ថា ខ្ញុំគួរតែធ្វើជាស្ត្រីព្រហ្មចារីដ៏ឆ្លាតវៃ។ នៅពេលដែលយើងឮព្រះសូរសៀងរបស់ព្រះជាម្ចាស់ យើងត្រូវតែទទួលយកដោយឥតរង្គោះរង្គើ ពីព្រោះយើងទាំងអស់គ្នាគឺជាភាវៈដែលទ្រង់បានបង្កើត ហើយ យើងត្រូវតែធ្វើតាមព្រះបន្ទូលរបស់ព្រះជាម្ចាស់គ្រប់ពេលវេលា ដូចជាពេត្រុសបានឮព្រះបន្ទូលរបស់ព្រះអម្ចាស់យេស៊ូវ រួចហើយក៏បានដើរតាមព្រះអម្ចាស់។ ពេលគិតឡើងវិញពីភាពល្ងង់ខ្លៅពីមុនរបស់ខ្ញុំ ខ្ញុំបានអធិដ្ឋានដល់ព្រះដ៏មានគ្រប់ព្រះចេស្ដា ដោយទូលសូមឲ្យទ្រង់អត់ទោសឲ្យខ្ញុំ។ ខ្ញុំបានត្រៀមខ្លួនរួចជាស្រេចដើម្បីទទួលយកព្រះដ៏មានគ្រប់ព្រះចេស្ដា និងការជំនុំជម្រះ ហើយនិងសេចក្ដីសង្រ្គោះរបស់ព្រះជាម្ចាស់។

ចាប់តាំងពីពេលនោះមក ខ្ញុំបានអានព្រះបន្ទូលរបស់ព្រះដ៏មានគ្រប់ព្រះចេស្ដារាល់ថ្ងៃ។ នៅពេលដែលខ្ញុំខ្សោយ ខ្ញុំទូលសូមជំនឿ និងកម្លាំងពីព្រះជាម្ចាស់ ដើម្បីកុំឲ្យខ្ញុំជំពប់ដួល។ ជាមួយនឹងការដឹកនាំ និងជំនួយរបស់ព្រះជាម្ចាស់ ឥឡូវនេះ ស្ថានភាពរបស់ខ្ញុំបានប្រសើរឡើងច្រើនហើយ។ ខ្ញុំក៏មានការងារថ្មីមួយដែរ។ ខ្ញុំមានអារម្មណ៍ថា ទាំងអស់នេះគឺដោយសារតែការរៀបចំដ៏អស្ចារ្យរបស់ព្រះជាម្ចាស់។ បន្តិចម្ដងៗ ជីវិតរបស់ខ្ញុំបានប្រសើរឡើងច្រើន។ អ្វីដែលសំខាន់បំផុតនោះ គឺខ្ញុំអាចហូបនិងផឹកព្រះបន្ទូលរបស់ព្រះដ៏មានគ្រប់ព្រះចេស្ដារាល់ថ្ងៃ ហើយអាចប្រជុំ និងអាចប្រកបជាមួយបងប្អូនដទៃទៀត។ ឥឡូវនេះ ខ្ញុំបានចាប់ផ្តើមចែកចាយដំណឹងល្អ និងធ្វើបន្ទាល់អំពីព្រះបន្ទូលរបស់ព្រះជាម្ចាស់ ដោយជួយអ្នកជឿពិតប្រាកដជាច្រើនទៀតដែលស្រេកឃ្លានផ្លូវពិត ឲ្យបានឮព្រះសូរសៀងរបស់ព្រះជាម្ចាស់ និងទទួលយកសេចក្ដីសង្រ្គោះនៅគ្រាចុងក្រោយរបស់ទ្រង់។


៦៥. មូលហេតុដែលខ្ញុំរវល់ខ្លាំង

ដោយ ស្ទែនលី មកពីកូរ៉េខាងត្បូង

ខ្ញុំគឺជាប្រធានក្រុមស្រោចស្រពនៅក្នុងពួកជំនុំ។ ខ្ញុំគិតថា អ្នកណាដែលចង់ក្លាយជាប្រធានក្រុមដែលមានលក្ខណៈសម្បត្តិគ្រប់គ្រាន់ និងមានសមត្ថភាព ត្រូវតែរ៉ាប់រងកិច្ចការគ្រប់យ៉ាងដោយខ្លួនឯង ហើយខ្ញុំក៏រំពឹងច្រើនបែបនេះពីខ្លួនឯងដែរ។ ឲ្យតែខ្ញុំសម្គាល់ឃើញថា មានអ្វីមួយដែលត្រូវធ្វើនៅក្នុងក្រុមរបស់យើង មិនថាតូចឬធំប៉ុនណាទេ ខ្ញុំនឹងផ្ដួចផ្ដើមធ្វើវាដោយខ្លួនឯង រួមទាំងកិច្ចការទូទៅខ្លះៗផងដែរ។ ខ្ញុំថែមទាំងយកការងារដែលបងប្អូនប្រុសស្រីអាចធ្វើបាន មកធ្វើទៀតផង ដោយនិយាយយ៉ាងចិត្តទូលាយថា៖ «ខ្ញុំនឹងធ្វើវា អ្នកមិនបាច់ធ្វើទេ»។ រាល់ពេលដែលរឿងនេះកើតឡើង ខ្ញុំមានអារម្មណ៍មោទនភាពដែលមិនអាចពន្យល់បាន ហើយមានអារម្មណ៍ថា ខ្ញុំពិតជាប្រធានក្រុមដែលយកចិត្តទុកដាក់ និងមានការទទួលខុសត្រូវមែន។ យូរៗទៅ បងប្អូនប្រុសស្រីចាប់ផ្ដើមមករកខ្ញុំ ឲ្យតែពេលពួកគេមានបញ្ហាអ្វីមួយ។ អ្នកមើលការខុសត្រូវរបស់ខ្ញុំក៏បានសរសើរខ្ញុំដែរ ដែលបានចំណាយពេលច្រើនម៉ោងបំពេញភារកិច្ច និងចេះរងទុក្ខ ហើយបង់ថ្លៃ។ ការបានឮបែបនេះ ធ្វើឲ្យខ្ញុំពេញចិត្តណាស់ ព្រោះវាធ្វើឲ្យខ្ញុំមានអារម្មណ៍ថា ខ្ញុំជាប្រធានក្រុមដែលមានសមត្ថភាពពិតមែន។

ក្រោយមក មានអ្នកជឿថ្មីកាន់តែច្រើនឡើងៗ បានទទួលយកកិច្ចការរបស់ព្រះជាម្ចាស់នៅគ្រាចុងក្រោយ ហើយខ្ញុំមានអ្នកមកថ្មីត្រូវស្រោចស្រពច្រើនជាងមុន។ បន្ថែមពីលើការជួបជុំជាមួយអ្នកជឿថ្មីរៀងរាល់ថ្ងៃ ខ្ញុំក៏បានបណ្ដុះបណ្ដាលពួកគេដែរ ដោយបង្រៀនពួកគេពីរបៀបរៀបចំការជួបជុំ របៀបផ្សាយដំណឹងល្អ ជាដើម។ កាលវិភាគខ្ញុំពេញណែនទៅហើយ តែលើសពីនេះទៅទៀត បងប្អូនប្រុសស្រីនៅក្នុងក្រុមខ្ញុំត្រូវការការសម្រេចចិត្តពីខ្ញុំ សូម្បីតែការរៀបចំការជួបជុំសម្រាប់អ្នកជឿថ្មីក៏ដោយ។ ដោយមានរឿងត្រូវធ្វើច្រើនពេក ខ្ញុំតែងតែជាប់រវល់នឹងរឿងតូចតាចទាំងនេះ ដែលបង្អាក់កាលវិភាគរបស់ខ្ញុំ ហើយធ្វើឲ្យខ្ញុំរវល់ខ្លាំង រហូតគ្មានពេលចំណាយពេលជាមួយព្រះជាម្ចាស់ផង។ ទោះបីជាខ្ញុំរវល់ខ្លាំងរាល់ថ្ងៃ ហើយមិនដែលទំនេរក៏ដោយ តែខ្ញុំមិនសូវបានតាមដានដិតដល់លើកិច្ចការអាទិភាពទេ។ រឿងនេះតែងធ្វើឲ្យខ្ញុំបារម្ភ តែខ្ញុំមិនដឹងថាត្រូវធ្វើដូចម្ដេចចំពោះវាឡើយ។ ម្ដងនោះ បងស្រីដែលចាប់ដៃគូជាមួយខ្ញុំបានសួរខ្ញុំថា៖ «អ្នកតែងនិយាយថាអ្នករវល់ តែតាមពិតទៅ អ្នកធ្វើអ្វីខ្លះរាល់ថ្ងៃហ្នឹង?» ដោយប្រឈមមុខនឹងសំណួរបងស្រី ខ្ញុំស្រាប់តែមានអារម្មណ៍តូចចិត្តណាស់ ដែលគាត់មិនយល់ពីខ្ញុំ។ ក្រោយមក ពេលបងប្អូនប្រុសស្រីជួបបញ្ហាក្នុងការស្រោចស្រពអ្នកជឿថ្មី ហើយមកនិយាយប្រាប់ខ្ញុំអំពីវា ខ្ញុំតែងតែរអ៊ូដាក់ខ្លួនឯងថា៖ «នេះគឺជាគោលការណ៍មូលដ្ឋានដែលអ្នកស្រោចស្រពត្រូវចេះឲ្យស្ទាត់។ ហេតុអ្វីបានជាអ្នកមករកខ្ញុំឲ្យដោះស្រាយបញ្ហាសាមញ្ញបែបនេះទៅវិញ តើអ្នកមិនអាចរៀនដោះស្រាយដោយខ្លួនឯងបានទេអី? ឬមួយមកពីអ្នកមិនចង់ខំប្រឹង?» ខ្ញុំមិនចង់បន្តចាត់ចែងបញ្ហាទាំងនោះទៀតទេ ហើយខ្ញុំយល់ថា បងប្អូនប្រុសស្រីគួរតែដោះស្រាយវាដោយឯករាជ្យ។ តែបន្ទាប់មក ខ្ញុំគិតថា៖ «ខ្ញុំជាប្រធានក្រុម។ បើខ្ញុំមិនចាត់ចែងបញ្ហាទាំងនេះទេ ហើយបែរជាឲ្យបងប្អូនប្រុសស្រីដោះស្រាយវាវិញនោះ តើវានឹងមិនធ្វើឲ្យតម្លៃរបស់ខ្ញុំជាប្រធានក្រុមធ្លាក់ចុះទេឬ? តើគេអាចនឹងនិយាយថា ខ្ញុំមិនបានបំពេញទំនួលខុសត្រូវ ហើយថាខ្ញុំគេចវេះពីភារកិច្ចឬទេ? បើអ្នកដឹកនាំដឹង តើគាត់អាចនឹងនិយាយថា ខ្ញុំគ្មានសមត្ថភាពការងារឬទេ? មិនអីទេ ពោលគឺ បើជារឿងដែលខ្ញុំអាចធ្វើដោយខ្លួនឯងបាន ខ្ញុំនឹងធ្វើវា»។ ដូច្នេះ ភាគច្រើន ខ្ញុំបន្តធ្វើកិច្ចការក្រុមទាំងអស់ដោយខ្លួនឯង ចាប់តាំងពីកិច្ចការធំៗ ដូចជាការរៀបចំការជួបជុំ និងការដោះស្រាយបញ្ហារបស់អ្នកជឿថ្មី រហូតដល់កិច្ចការតូចតាច ដូចជាការជួយបងប្អូនប្រុសស្រីបញ្ជូនសារ និងការស្វែងរកមនុស្សឲ្យចាត់ចែងកិច្ចការទូទៅ។ ខ្ញុំប្រញាប់ធ្វើរឿងទាំងនេះ ទោះបីជាខ្ញុំមិនសូវចង់ធ្វើក៏ដោយ ដើម្បីកុំឲ្យនរណាម្នាក់សង្ស័យលើខ្ញុំក្នុងនាមជាប្រធានក្រុម។ ពេលខ្លះ ខ្ញុំមិនអាចពិពណ៌នាបានទេថា ខ្ញុំនឿយហត់ប៉ុនណា ដោយត្រូវរ៉ាប់រងរឿងផ្សេងៗគ្នាជាច្រើនក្នុងពេលតែមួយ។ ខ្ញុំអាចត្រឹមតែលួងចិត្តខ្លួនឯងដោយគិតថា៖ «យ៉ាងណាក៏ខ្ញុំជាប្រធានក្រុមដែរ។ ប្រធានក្រុមត្រូវតែស្ម័គ្រចិត្តខំប្រឹងធ្វើការ»។ ហើយបែបហ្នឹងឯង ខ្ញុំបន្តក្ដោបក្ដាប់រឿងទាំងអស់ ទាំងធំទាំងតូច មកទុកក្នុងដៃខ្លួនឯង ដោយរស់នៅក្នុងសភាពរវល់មិនចេះចប់។ ទោះបីជាការរវល់ខ្លាំងរាល់ថ្ងៃ ធ្វើឲ្យខ្ញុំទទួលបានការកោតសរសើរ និងការពេញចិត្តពីបងប្អូនប្រុសស្រីមួយចំនួនក៏ដោយ តែក្នុងដួងចិត្តខ្ញុំគ្មានសេចក្ដីសុខសាន្ត ឬអំណរឡើយ។ ខ្ញុំតែងតែមានអារម្មណ៍ថា ខ្ញុំកំពុងតែធ្វើឲ្យភារកិច្ចរបស់ខ្ញុំរញ៉េរញ៉ៃ ហើយខ្ញុំគ្មានពេលធ្វើកិច្ចការសំខាន់ៗជាច្រើន ដោយសារខ្ញុំជាប់រវល់តែនឹងរឿងកំប៉ិកកំប៉ុកខ្លាំងពេក។

ម្ដងនោះ ខ្ញុំបានលើកយកការលំបាករបស់ខ្ញុំទៅប្រាប់អ្នកដឹកនាំ ហើយទាល់តែក្រោយពេលគាត់បានប្រកបជាមួយខ្ញុំ ទើបខ្ញុំទទួលបានគោលការណ៍នៃការអនុវត្តខ្លះៗ។ គាត់សួរខ្ញុំថា៖ «តើអ្នកមិនបានរ៉ាប់រងការងារច្រើនពេកទេឬ? បើអ្នកមិនឲ្យបងប្អូនប្រុសស្រីធ្វើការងាររបស់គេ ហើយបែរជារែកពន់រឿងទាំងអស់ដោយខ្លួនឯងវិញនោះ អ្នកច្បាស់ជារវល់ហើយ។ អ្នកអាចឲ្យពួកគេអនុវត្តធ្វើកិច្ចការដែលមិនសូវសំខាន់ខ្លះៗបាន។ ទោះបីជាពួកគេធ្វើវាមិនបានល្អក៏ដោយ ក៏វាមិនជះឥទ្ធិពលធំដុំដល់កិច្ចការពួកជំនុំដែរ។ បើវាពិតជាការងារដែលគ្មាននរណាផ្សេងអាចធ្វើបានមែន នោះអ្នកត្រូវតែធ្វើវាដោយខ្លួនឯង។ តែបើអ្នកដទៃអាចធ្វើវាបាន ហើយអ្នកមិនឲ្យគេសាកល្បង ឬផ្ដល់ឱកាសឲ្យគេអនុវត្ត រួចបែរជាយកមកធ្វើខ្លួនឯងទាំងអស់វិញ តើអ្នកមិនកំពុងមើលស្រាលពួកគេ និងគ្រាន់តែព្យាយាមអួតសម្ញែងទេឬ? នោះគឺជាការបញ្ចេញឱ្យឃើញសេចក្ដីពុករលួយហើយ»។ ការប្រកបគ្នារបស់គាត់ចាក់ដោតចំសភាពរបស់ខ្ញុំតែម្ដង។ ខ្ញុំធ្លាប់គិតថា ការធ្វើកាន់តែច្រើនបង្ហាញថាខ្ញុំកំពុងរែកបន្ទុក តែខ្ញុំមិនដែលឆ្លុះបញ្ចាំងឡើយថាតើទង្វើខ្ញុំផ្អែកលើគោលការណ៍ ឬថាតើវាមានលាយឡំអ្វីឬអត់។ ពេលខ្ញុំគិតអំពីវា បំណងលាក់កំបាំងរបស់ខ្ញុំក្នុងការរ៉ាប់រងគ្រប់យ៉ាងនៅក្នុងភារកិច្ច គឺដើម្បីសម្ញែងគេ ជាជាងការរែកបន្ទុក។ ក្នុងករណីខ្លះ មិនមែនមកពីអ្នកដទៃមិនអាចធ្វើកិច្ចការ ឬពួកគេគ្មានពេលនោះទេ ផ្ទុយទៅវិញ គឺដោយសារខ្ញុំគិតថា ខ្ញុំធ្វើកាន់តែច្រើន គ្រប់គ្នានឹងកាន់តែពេញចិត្តខ្ញុំ ហើយនិយាយថា ខ្ញុំជាប្រធានក្រុមមានសមត្ថភាព ដែលទទួលខុសត្រូវ និងចេះរែកបន្ទុកក្នុងភារកិច្ចខ្លួន។ ខ្ញុំចាត់ទុកការបំពេញភារកិច្ច ជាមធ្យោបាយដើម្បីទទួលបានការកោតសរសើរពីអ្នកដទៃ។ ខ្ញុំនៅតែ «រវល់» និង «រែកបន្ទុក» ដើម្បីបង្ហាញតម្លៃរបស់ខ្ញុំក្នុងនាមជាប្រធានក្រុម និងដើម្បីឈ្នះតំណែងក្នុងដួងចិត្តអ្នកដទៃ។ ដោយសារខ្ញុំមានចេតនាខុសឆ្គងក្នុងភារកិច្ច និងតែងតែចង់ការពារឋានៈរបស់ខ្លួន ការងារជាច្រើនរបស់ក្រុមធ្លាក់មកលើស្មាខ្ញុំ ហើយបងប្អូនប្រុសស្រីរបស់ខ្ញុំគ្មានឱកាសក្នុងការអនុវត្តឡើយ។ ហើយដោយសារអ្វីដែលខ្ញុំអាចធ្វើបានមានកម្រិត កិច្ចការសំខាន់ៗមួយចំនួនបែរជាត្រូវយឺតយ៉ាវទៅវិញ ដោយហេតុនេះធ្វើឲ្យខូចដល់កិច្ចការពួកជំនុំ និងជីវិតរបស់បងប្អូនប្រុសស្រីរបស់ខ្លុំ។

ក្រោយមក បន្ទាប់ពីអានបន្ទូលរបស់ព្រះជាម្ចាស់រួច ខ្ញុំទទួលបានការយល់ដឹងខ្លះៗអំពីបញ្ហារបស់ខ្ញុំ។ ព្រះដ៏មានគ្រប់ព្រះចេស្ដាមានបន្ទូលថា៖ «មនុស្សខ្លះធ្វើបន្ទាល់អំពីខ្លួនឯងដោយប្រើពាក្យសម្ដី និងនិយាយពាក្យមួយចំនួនដែលអួតអាងអំពីខ្លួនឯង ចំណែកឯអ្នកខ្លះទៀតប្រើឥរិយាបថ។ តើការសម្ដែងចេញអ្វីខ្លះដែលបង្ហាញថាមនុស្សម្នាក់ប្រើឥរិយាបថដើម្បីធ្វើបន្ទាល់អំពីខ្លួនឯង? មើលពីខាងក្រៅ ពួកគេបង្ហាញឥរិយាបថមួយចំនួនដែលសមស្របតាមសញ្ញាណរបស់មនុស្ស ដែលទាក់ទាញចំណាប់អារម្មណ៍របស់មនុស្ស ហើយដែលមនុស្សមើលឃើញថាថ្លៃថ្នូរខ្លាំង និងសមស្របតាមស្តង់ដារសីលធម៌។ ឥរិយាបថទាំងនេះធ្វើឱ្យមនុស្សគិតថា ពួកគេមានកិត្តិយស មានសេចក្ដីសុចរិត ថាពួកគេពិតជាស្រឡាញ់ព្រះជាម្ចាស់ មានចិត្តគោរពយ៉ាងខ្លាំង និងពិតជាមានចិត្តដែលកោតខ្លាចព្រះជាម្ចាស់ ហើយថាពួកគេគឺជាមនុស្សដែលដេញតាមសេចក្ដីពិត។ ពួកគេតែងតែបង្ហាញឥរិយាបថល្អៗពីខាងក្រៅមួយចំនួន ដើម្បីបំភាន់មនុស្ស តើនេះមិនមែនមានន័យថា ជាការលើកតម្កើង និងធ្វើបន្ទាល់អំពីខ្លួនឯងទេឬអី? ជាធម្មតា មនុស្សលើកតម្កើង និងធ្វើបន្ទាល់អំពីខ្លួនឯងតាមរយៈពាក្យសម្ដី ដោយប្រើការនិយាយច្បាស់ៗដើម្បីបង្ហាញថា ពួកគេខុសពីមនុស្សភាគច្រើន ហើយថាពួកគេមានគំនិតវាងវៃជាងអ្នកដទៃ ដើម្បីធ្វើឱ្យមនុស្សឱ្យតម្លៃខ្ពស់ដល់ពួកគេ និងលើកតម្កើងពួកគេ។ ក៏ប៉ុន្តែ មានវិធីសាស្ត្រមួយចំនួនដែលមិនពាក់ព័ន្ធនឹងការនិយាយចំៗនោះទេ ដែលមនុស្សបែរជាប្រើទង្វើខាងក្រៅ ដើម្បីធ្វើបន្ទាល់ថា ពួកគេល្អជាងអ្នកដទៃទៅវិញ។ ទង្វើប្រភេទនេះត្រូវបានគិតគូរយ៉ាងល្អិតល្អន់ វាមានបំណង និងចេតនាជាក់លាក់ ហើយវាមានគោលបំណងច្បាស់លាស់ណាស់។ ទង្វើទាំងនេះត្រូវបានវេចខ្ចប់ និងកែច្នៃ ដូច្នេះអ្វីដែលមនុស្សមើលឃើញ គឺជាឥរិយាបថ និងទង្វើមួយចំនួនដែលស្របតាមសញ្ញាណរបស់មនុស្ស ដែលថ្លៃថ្នូរ មានចិត្តគោរព និងស្របតាមភាពសមរម្យបែបអ្នកបរិសុទ្ធ ហើយថែមទាំងស្រឡាញ់ព្រះជាម្ចាស់ កោតខ្លាចព្រះជាម្ចាស់ និងស្របតាមសេចក្ដីពិតទៀតផង។ ការនេះសម្រេចបានគោលបំណងដូចគ្នានៃការលើកតម្កើងខ្លួនឯង និងការធ្វើបន្ទាល់អំពីខ្លួនឯង ហើយធ្វើឱ្យមនុស្សឱ្យតម្លៃខ្ពស់លើពួកគេ និងថ្វាយបង្គំពួកគេ។ តើអ្នករាល់គ្នាធ្លាប់ជួប ឬឃើញរឿងបែបនេះដែរឬទេ? តើអ្នករាល់គ្នាមានការសម្ដែងចេញទាំងនេះដែរឬទេ? តើរឿងទាំងនេះ និងប្រធានបទនេះដែលខ្ញុំកំពុងពិភាក្សា ចាកឆ្ងាយពីជីវិតពិតដែរឬទេ? តាមពិតទៅ មិនចាកឆ្ងាយទេ។ ... មនុស្សមួយចំនួនផឹកកាហ្វេដើម្បីបង្កើនថាមពលនៅពេលល្ងាច ដើម្បីត្រៀមខ្លួននៅដល់យប់ជ្រៅបំពេញភារកិច្ចរបស់ខ្លួន។ បងប្អូនប្រុសស្រីបារម្ភពីសុខភាពរបស់ពួកគេ ហើយចម្អិនស្ងោរមាន់ឱ្យពួកគេញ៉ាំ។ នៅពេលពួកគេញ៉ាំស៊ុបមាន់នោះអស់ហើយ មនុស្សទាំងនេះនិយាយថា 'អរព្រះគុណព្រះជាម្ចាស់! ខ្ញុំបានរីករាយនឹងព្រះគុណរបស់ព្រះជាម្ចាស់។ ខ្ញុំមិនសមនឹងទទួលបានទេ។ ឥឡូវនេះ ដោយសារខ្ញុំបានញ៉ាំស៊ុបមាន់នេះអស់ហើយ ខ្ញុំត្រូវតែបង្កើនប្រសិទ្ធភាពក្នុងការបំពេញភារកិច្ចរបស់ខ្ញុំ!' តាមពិតទៅ ពួកគេបន្តបំពេញភារកិច្ចរបស់ខ្លួនតាមរបៀបដដែលដែលពួកគេតែងតែធ្វើ ដោយមិនបានបង្កើនប្រសិទ្ធភាពសោះឡើយ។ តើពួកគេមិនមែនកំពុងតែធ្វើពុតទេឬអី? ពួកគេកំពុងតែធ្វើពុតមែន ហើយឥរិយាបថប្រភេទនេះ ក៏ជាការលើកតម្កើង និងការធ្វើបន្ទាល់អំពីខ្លួនឯងដោយលាក់លៀមដែរ លទ្ធផលដែលវាសម្រេចបាន គឺធ្វើឱ្យមនុស្សពេញចិត្តនឹងពួកគេ ឱ្យតម្លៃខ្ពស់ដល់ពួកគេ និងក្លាយជាអ្នកដើរតាមពួកគេយ៉ាងប្តូរផ្ដាច់។ ប្រសិនបើមនុស្សមានចិត្តគំនិតបែបនេះ តើពួកគេមិនបានភ្លេចព្រះជាម្ចាស់ទេឬអី? ពួកគេគ្មានព្រះជាម្ចាស់នៅក្នុងចិត្តទៀតទេ ដូច្នេះតើនរណាទៅដែលពួកគេគិតដល់ទាំងយប់ទាំងថ្ងៃនោះ? គឺ 'អ្នកដឹកនាំដ៏ល្អ' គឺជា 'មនុស្សជាទីស្រឡាញ់' របស់ពួកគេហ្នឹងឯង។ ពួកទទឹងនឹងព្រះគ្រីស្ទមួយចំនួន មានក្ដីស្រឡាញ់ខ្លាំងណាស់ចំពោះមនុស្សភាគច្រើននៅសំបកក្រៅ ហើយពួកគេប្រើវិធីសាស្ត្រនៅពេលនិយាយ ដើម្បីឱ្យមនុស្សឃើញថាពួកគេមានក្ដីស្រឡាញ់ និងសុខចិត្តចូលទៅជិតពួកគេ។ ពួកគេញញឹមដាក់នរណាម្នាក់ដែលចូលទៅជិត និងទាក់ទងជាមួយពួកគេ ហើយពួកគេនិយាយទៅកាន់មនុស្សបែបនោះដោយសំឡេងដ៏ទន់ភ្លន់បំផុត។ ទោះបីជាពួកគេឃើញថា បងប្អូនប្រុសស្រីខ្លះគ្មានគោលការណ៍នៅក្នុងទង្វើរបស់ខ្លួន ហើយនាំឱ្យខូចប្រយោជន៍ដល់ពួកជំនុំក៏ដោយ ក៏ពួកគេមិនលួសកាត់អ្នកទាំងនោះសូម្បីបន្តិចឡើយ ពួកគេគ្រាន់តែដាស់តឿន និងកម្សាន្តចិត្តអ្នកទាំងនោះ ហើយលួងលោមពួកគេនៅពេលពួកគេបំពេញភារកិច្ចរបស់ខ្លួនប៉ុណ្ណោះ គឺពួកគេលួងលោមមនុស្ស ទាល់តែពួកគេនាំមនុស្សគ្រប់គ្នាឱ្យមកនៅចំពោះមុខពួកគេ។ មនុស្សត្រូវបានពួកទទឹងនឹងព្រះគ្រីស្ទទាំងនេះធ្វើឱ្យរំជួលចិត្តបន្តិចម្ដងៗ មនុស្សគ្រប់គ្នាសរសើរនឹងចិត្តស្រឡាញ់របស់ពួកគេយ៉ាងខ្លាំង ហើយហៅពួកគេថាជាមនុស្សដែលស្រឡាញ់ព្រះជាម្ចាស់។ ទីបំផុត មនុស្សគ្រប់គ្នាថ្វាយបង្គំពួកគេ និងស្វែងរកការប្រកបពីពួកគេលើគ្រប់បញ្ហា ដោយប្រាប់ពួកទទឹងនឹងព្រះគ្រីស្ទទាំងនេះនូវគំនិត និងអារម្មណ៍ក្នុងចិត្តទាំងអស់របស់ខ្លួន រហូតដល់ថ្នាក់ពួកគេលែងអធិស្ឋានទៅកាន់ព្រះជាម្ចាស់ ឬស្វែងរកសេចក្ដីពិតនៅក្នុងព្រះបន្ទូលរបស់ព្រះជាម្ចាស់ទៀតផង។ តើមនុស្សទាំងនេះមិនត្រូវបានពួកទទឹងនឹងព្រះគ្រីស្ទទាំងនេះបំភាន់ទេឬអី? នេះគឺជាមធ្យោបាយមួយទៀតដែលពួកទទឹងនឹងព្រះគ្រីស្ទប្រើដើម្បីបំភាន់មនុស្ស។ នៅពេលដែលអ្នករាល់គ្នាធ្វើឥរិយាបថ និងទង្វើទាំងនេះ ឬមានចេតនាទាំងនេះ តើអ្នករាល់គ្នាដឹងខ្លួនទេថា មានបញ្ហានៅក្នុងរឿងនេះ? ហើយនៅពេលដែលអ្នកដឹងខ្លួនអំពីរឿងនេះ តើអ្នកអាចផ្លាស់ប្ដូរទិសដៅនៃទង្វើរបស់អ្នកបានដែរឬទេ? ប្រសិនបើអ្នកអាចឆ្លុះបញ្ចាំងពីខ្លួនឯង និងមានវិប្បដិសារីពិតប្រាកដ នៅពេលដែលអ្នកដឹងខ្លួន និងពិនិត្យពិច័យឃើញថា ឥរិយាបថ ទង្វើ ឬចេតនារបស់អ្នកមានបញ្ហា នោះបញ្ជាក់ថា អ្នកបានត្រឡប់ចិត្តហើយ» (ដកស្រង់ពី «ចំណុចទីបួន» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ តាមរយៈការលាតត្រដាងនៃបន្ទូលរបស់ព្រះជាម្ចាស់ ខ្ញុំបានឃើញថា មនុស្សបង្ហាញឥរិយាបថ «ល្អ» ផ្សេងៗពីសំបកក្រៅ ដែលស្របតាមសញ្ញាណរបស់មនុស្ស ដើម្បីទទួលបានការកោតសរសើរ និងការឲ្យតម្លៃពីអ្នកដទៃ តែតាមសារជាតិ ឥរិយាបថទាំងនេះគ្រាន់តែជាវិធីនៃការលើកតម្កើង និងធ្វើបន្ទាល់អំពីខ្លួនឯងដោយលាក់កំបាំងប៉ុណ្ណោះ ដែលពុតត្បុតខ្លាំងណាស់ ហើយងាយនឹងបំភាន់មនុស្ស។ ពេលខ្ញុំគិតអំពីវា ខ្ញុំឃើញថា ខ្ញុំគឺជាប្រភេទមនុស្សបែបនោះឯង។ ពីសំបកក្រៅ ខ្ញុំហាក់ដូចជារវល់នឹងការបំពេញភារកិច្ចរាល់ថ្ងៃ ចេះស៊ូទ្រាំទុក្ខលំបាក ចេះបង់ថ្លៃ ហើយរ៉ាប់រងគ្រប់យ៉ាងដោយខ្លួនឯង ពោលគឺ ខ្ញុំមើលទៅហាក់ដូចជាប្រធានក្រុមដែលមានលក្ខណៈសម្បត្តិគ្រប់គ្រាន់ និងមានសមត្ថភាព។ តែនៅពីក្រោយរឿងទាំងនោះ ខ្ញុំបានលាក់ទុកនូវបំណងដ៏ថោកទាប និងអាថ៌កំបាំងរបស់ខ្ញុំ គឺដើម្បីទទួលបានការកោតសរសើរពីមនុស្ស។ ខ្ញុំគិតអំពីរបៀបដែលបងប្អូនប្រុសស្រីនឹងមកសួរខ្ញុំអំពីបញ្ហាសព្វបែបយ៉ាង ទាំងតូចទាំងធំ នៅក្នុងភារកិច្ចរបស់ពួកគេ និងរបៀបដែលគេពឹងផ្អែកលើខ្ញុំឲ្យដោះស្រាយគ្រប់យ៉ាង។ ការពិតទៅ ពួកគេអាចពិភាក្សា និងដោះស្រាយបញ្ហាមួយចំនួននោះបាន ដោយមិនមានការចូលរួមពីខ្ញុំឡើយ។ តែគំនិតដែលថា គ្រប់គ្នាទុកចិត្ត និងកោតសរសើរខ្ញុំប៉ុនណា បានជំរុញឲ្យខ្ញុំទុកការងារអាទិភាពចោល ហើយធ្វើគ្រប់យ៉ាងដោយខ្លួនឯង ទោះបីជាខ្ញុំគ្មានពេលក៏ដោយ គឺគ្រាន់តែដើម្បីការពារអំនួត និងឋានៈរបស់ខ្ញុំប៉ុណ្ណោះ។ ពេលខ្លះ បើខ្ញុំដាច់បាយដើម្បីដឹកនាំការជួបជុំសម្រាប់អ្នកជឿថ្មី បងប្អូនស្រីរបស់ខ្ញុំតែងជំរុញឲ្យខ្ញុំទៅញ៉ាំបាយ។ តាមពិត ខ្ញុំលួចសប្បាយចិត្តនឹងគំនិតដែលថា ពួកគេ ឃើញខ្ញុំរវល់នឹងភារកិច្ចខ្លាំងពេក រហូតដល់ភ្លេចបាយភ្លេចទឹក។ ខ្ញុំគិតថា ពួកគេច្បាស់ជាកោតសរសើរខ្ញុំ និងគិតថា ខ្ញុំពិតជាអាចស៊ូទ្រាំទុក្ខលំបាក និងបង់ថ្លៃមែន ហើយឃើញថា ខ្ញុំជាប្រធានក្រុមដែលមានសមត្ថភាព។ ដោយសារតែ «រវល់» ខ្ញុំក៏រីករាយនឹង «ឯកសិទ្ធិ» គ្រប់បែបយ៉ាង និងទទួលបានការអាណិតអាសូរពីអ្នកដទៃដែរ ដែលខ្ញុំប្រើវាដើម្បីបិទបាំងសេចក្ដីវៀចវេរ និងភាពខ្វះចន្លោះរបស់ខ្ញុំ។ ឧទាហរណ៍ បើខ្ញុំមិនបានសរសេរអត្ថបទទីបន្ទាល់តាមរយៈបទពិសោធជីវិតទេ ខ្ញុំតែងតែដោះសាដោយប្រាប់ខ្លួនឯងថា ខ្ញុំរវល់ពេក។ នៅពេលកិច្ចការក្រុមខ្លះដែលខ្ញុំទទួលខុសត្រូវ មិនបានធ្វើទាន់ពេល ខ្ញុំតែងតែអនុគ្រោះឲ្យខ្លួនឯង ហើយថា មកពីខ្ញុំរវល់ពេក។ ហើយនៅពេលមានសេចក្ដីវៀចវេរ និងកំហុសឆ្គងនៅក្នុងភារកិច្ច ហើយខ្ញុំមិនទទួលបានលទ្ធផលល្អក្នុងការស្រោចស្រពអ្នកជឿថ្មី ខ្ញុំប្រើលេសដដែលនេះប្រាប់បងប្អូនប្រុសស្រី ដើម្បីឲ្យពួកគេយោគយល់ដល់ខ្ញុំ។ បែបហ្នឹងឯង ខ្ញុំចេះតែរវល់ពេញមួយថ្ងៃ ដើម្បីបង្ហាញគេថា ខ្ញុំជាប្រធានក្រុមដ៏ល្អម្នាក់ ដែលមានកាលវិភាគពេញណែន។ មិនត្រឹមតែអ្នកមើលការខុសត្រូវរបស់ខ្ញុំឲ្យតម្លៃប៉ុណ្ណោះទេ ខ្ញុំក៏ត្រូវបានបងប្អូនប្រុសស្រីមួយចំនួនកោតសរសើរ និងពឹងផ្អែកលើផងដែរ។ តែទន្ទឹមនឹងនោះ ខ្ញុំក៏បានបិទបាំងសេចក្ដីវៀចវេរ និងកំហុសឆ្គងនៅក្នុងការងារខ្ញុំដែរ។ ចេតនារបស់ខ្ញុំពិតជាថោកទាបណាស់! ខ្ញុំគិតថា ហេតុអ្វីបានជាបងប្អូនប្រុសស្រីចូលចិត្តមករកខ្ញុំ ឲ្យតែពេលពួកគេជួបបញ្ហា ហើយពឹងផ្អែកលើខ្ញុំឲ្យធ្វើគ្រប់យ៉ាង ពោលគឺ ជាចម្បង មកពីខ្ញុំព្យាយាមរ៉ាប់រងគ្រប់យ៉ាងដោយខ្លួនឯងហ្នឹងឯង។ បងប្អូនប្រុសស្រីកោតសរសើរខ្ញុំ ខ្ញុំមានតំណែងនៅក្នុងដួងចិត្តពួកគេ ហើយឲ្យតែពេលពួកគេជួបបញ្ហា ពួកគេមិនអធិស្ឋាន និងពឹងផ្អែកលើព្រះជាម្ចាស់ ឬស្វែងរកគោលការណ៍សេចក្តីពិតទេ តែពួកគេបែរជាមកសួរខ្ញុំជំនួសវិញ។ ដោយការបន្តរវល់បែបនោះ តាមពិតខ្ញុំគ្រាន់តែធ្វើតាមទំនើងចិត្ត សម្ញែងឫកដោយលាក់កំបាំង ទិញទឹកចិត្តមនុស្ស ហើយធ្វើឲ្យពួកគេឃ្លាតឆ្ងាយពីព្រះជាម្ចាស់។

នៅពេលនោះ ខ្ញុំគិតដល់បន្ទូលរបស់ព្រះជាម្ចាស់មួយវគ្គដែលខ្ញុំធ្លាប់បានអាន៖ «មនុស្សមួយចំនួនហាក់ដូចជាមានចិត្តក្លៀវក្លាណាស់នៅក្នុងជំនឿរបស់ខ្លួនលើព្រះជាម្ចាស់។ ពួកគេចូលចិត្តយកចិត្តទុកដាក់ និងខ្វល់ខ្វាយពីកិច្ចការរបស់ពួកជំនុំ ហើយពួកគេតែងតែរត់ទៅមុខមុនអ្នកដទៃជានិច្ច។ ប៉ុន្តែ ផ្ទុយពីការរំពឹងទុក ពួកគេធ្វើឱ្យមនុស្សគ្រប់គ្នាខកបំណង នៅពេលដែលពួកគេក្លាយជាអ្នកដឹកនាំ។ ពួកគេមិនផ្ដោតលើការដោះស្រាយបញ្ហាជាក់ស្ដែងរបស់រាស្ដ្ររើសតាំងរបស់ព្រះជាម្ចាស់ឡើយ ផ្ទុយទៅវិញ ពួកគេខិតខំអស់ពីសមត្ថភាពដើម្បីធ្វើសកម្មភាពសម្រាប់កេរ្តិ៍ឈ្មោះ និងឋានៈផ្ទាល់ខ្លួន។ ពួកគេចូលចិត្តបង្អួតដើម្បីឱ្យអ្នកដទៃកោតសរសើរពួកគេ ហើយពួកគេតែងតែនិយាយអំពីរបៀបដែលពួកគេលះបង់ខ្លួនឯង និងរងទុក្ខដើម្បីព្រះជាម្ចាស់ ប៉ុន្តែពួកគេមិនបានខិតខំប្រឹងប្រែងក្នុងការដេញតាមសេចក្ដីពិត និងការចូលទៅក្នុងជីវិតរបស់ពួកគេឡើយ។ នេះមិនមែនជាអ្វីដែលនរណាម្នាក់រំពឹងទុកពីពួកគេនោះទេ។ ទោះបីជាពួកគេរវល់នឹងការងាររបស់ខ្លួន បង្អួតគ្រប់ឱកាស ផ្សាយពាក្យពេចន៍ និងគោលលទ្ធិខ្លះៗ ទទួលបានការកោតសរសើរ និងការថ្វាយបង្គំពីមនុស្សមួយចំនួន បំភាន់ចិត្តមនុស្ស និងពង្រឹងឋានៈរបស់ខ្លួនក៏ដោយ តើលទ្ធផលចុងក្រោយនឹងទៅជាយ៉ាងណា? មិនថាពួកគេប្រើប្រាស់អំណោយតិចតួចដើម្បីសូកប៉ាន់អ្នកដទៃ ឬអួតអំពីអំណោយទាន និងសមត្ថភាពរបស់ខ្លួន ឬប្រើប្រាស់វិធីសាស្ត្រផ្សេងៗដើម្បីបំភាន់មនុស្ស ដើម្បីឱ្យមនុស្សយល់ឃើញល្អពីពួកគេយ៉ាងណាក្ដី មិនថាពួកគេប្រើវិធីសាស្ត្រអ្វីដើម្បីទិញទឹកចិត្តមនុស្ស និងដណ្ដើមយកឋានៈនៅក្នុងចិត្តរបស់ពួកគេយ៉ាងណាក្ដី តើពួកគេបានបាត់បង់អ្វីខ្លះ? ពួកគេបានបាត់បង់ឱកាសដើម្បីទទួលបានសេចក្ដីពិត ក្នុងពេលកំពុងបំពេញភារកិច្ចជាអ្នកដឹកនាំ។ ក្នុងពេលជាមួយគ្នានេះ ដោយសារតែការសម្ដែងចេញផ្សេងៗរបស់ពួកគេ ពួកគេក៏បានសន្សំអំពើអាក្រក់ដែលនឹងនាំមកនូវលទ្ធផលចុងក្រោយរបស់ពួកគេផងដែរ។ បើមើលឥឡូវនេះ មិនថាពួកគេកំពុងប្រើអំណោយតិចតួចដើម្បីសូកប៉ាន់ និងដាក់អន្ទាក់មនុស្ស ឬអួតអំពីខ្លួនឯង ឬប្រើការក្លែងបន្លំដើម្បីបំភាន់មនុស្សនោះទេ ហើយមិនថាពួកគេមើលទៅហាក់ដូចជាទទួលបានផលប្រយោជន៍ និងការពេញចិត្តច្រើនប៉ុនណាពីការធ្វើបែបនេះនៅសំបកក្រៅក៏ដោយ តើផ្លូវនេះគឺជាផ្លូវដ៏ត្រឹមត្រូវដែរឬទេ? តើវាជាផ្លូវនៃការដេញតាមសេចក្ដីពិតដែរឬទេ? តើវាជាផ្លូវដែលអាចនាំមកនូវសេចក្ដីសង្រ្គោះដល់មនុស្សម្នាក់ដែរឬទេ? ច្បាស់ណាស់ គឺមិនមែនទេ។ មិនថាវិធីសាស្ត្រ និងល្បិចទាំងនេះឆ្លាតវៃប៉ុនណានោះទេ វាមិនអាចបោកបញ្ឆោតព្រះជាម្ចាស់បានឡើយ ហើយទីបំផុត វិធីសាស្ត្រទាំងនោះសុទ្ធតែត្រូវបានព្រះជាម្ចាស់កាត់ទោស និងស្អប់ខ្ពើម ពីព្រោះអ្វីដែលលាក់នៅពីក្រោយឥរិយាបថបែបនេះ គឺជាមហិច្ឆិតាដ៏ព្រៃផ្សៃរបស់មនុស្ស ព្រមទាំងអាកប្បកិរិយា និងសារជាតិនៃការប្រឆាំងនឹងព្រះជាម្ចាស់។ នៅក្នុងព្រះហឫទ័យរបស់ព្រះជាម្ចាស់ ព្រះអង្គនឹងមិនទទួលស្គាល់មនុស្សទាំងនេះថាជាអ្នកដែលកំពុងបំពេញភារកិច្ចរបស់ខ្លួនឡើយ ហើយផ្ទុយទៅវិញ ទ្រង់កំណត់លក្ខណៈពួកគេថាជាអ្នកប្រព្រឹត្តអំពើអាក្រក់។ តើព្រះជាម្ចាស់សម្រេចយ៉ាងណានៅពេលដោះស្រាយជាមួយអ្នកប្រព្រឹត្តអំពើអាក្រក់? 'ចូរចេញពីខ្ញុំទៅ អ្នករាល់គ្នាដែលធ្វើកិច្ចការទុច្ចរិតអើយ។' នៅពេលព្រះជាម្ចាស់មានបន្ទូលថា 'ចូរចេញពីខ្ញុំទៅ' តើព្រះអង្គចង់ឱ្យមនុស្សបែបនេះទៅទីណា? ព្រះអង្គកំពុងប្រគល់ពួកគេទៅឱ្យសាតាំង ទៅកាន់កន្លែងដែលពោរពេញទៅដោយហ្វូងពួកសាតាំង។ តើលទ្ធផលចុងក្រោយសម្រាប់ពួកគេគឺជាអ្វី? ពួកគេត្រូវបានវិញ្ញាណអាក្រក់ធ្វើទុក្ខទោសរហូតដល់ស្លាប់ ដែលមានន័យថា ពួកគេត្រូវបានសាតាំងលេបត្របាក់។ ព្រះជាម្ចាស់មិនត្រូវការមនុស្សទាំងនេះទេ ដែលមានន័យថា ព្រះអង្គនឹងមិនសង្រ្គោះពួកគេឡើយ ពួកគេមិនមែនជាចៀមរបស់ព្រះជាម្ចាស់ទេ កុំថាឡើយជាអ្នកដើរតាមព្រះអង្គ ដូច្នេះពួកគេមិនស្ថិតក្នុងចំណោមអ្នកដែលព្រះអង្គនឹងសង្រ្គោះឡើយ។ នេះជារបៀបដែលព្រះជាម្ចាស់កំណត់និយមន័យមនុស្សទាំងនេះ។ ដូច្នេះ តើអ្វីជាធម្មជាតិនៃការព្យាយាមទិញទឹកចិត្តអ្នកដទៃ? វាគឺជាការដើរលើផ្លូវរបស់អ្នកទទឹងនឹងព្រះគ្រីស្ទ វាគឺជាឥរិយាបថ និងសារជាតិរបស់អ្នកទទឹងនឹងព្រះគ្រីស្ទ។ អ្វីដែលធ្ងន់ធ្ងរជាងនេះទៅទៀតនោះ គឺជាសារជាតិនៃការប្រជែងជាមួយព្រះជាម្ចាស់ដើម្បីដណ្ដើមរាស្ដ្ររើសតាំងរបស់ព្រះអង្គ មនុស្សបែបនេះគឺជាសត្រូវរបស់ព្រះជាម្ចាស់។ នេះជារបៀបដែលពួកទទឹងនឹងព្រះគ្រីស្ទត្រូវបានកំណត់លក្ខណៈ និងចាត់ថ្នាក់ ហើយវាត្រឹមត្រូវទាំងស្រុង» (ដកស្រង់ពី «ចំណុចទីមួយ» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ ព្រះបន្ទូលរបស់ព្រះជាម្ចាស់បានលាតត្រដាងចំៗនូវបញ្ហារបស់ខ្ញុំ។ តាំងពីក្លាយជាប្រធានក្រុមមក ខ្ញុំបានព្យាយាមរ៉ាប់រងគ្រប់យ៉ាងដោយខ្លួនឯង។ ពីសំបកក្រៅ ខ្ញុំគឺជាប្រធានក្រុមម្នាក់ដែលចេះយោគយល់ និងចេះគិតគូរ ដែលបានជួយបងប្អូនប្រុសស្រីយ៉ាងសកម្ម ក្នុងកិច្ចការទាំងឡាយណាដែលត្រូវធ្វើ តែបំណង និងគោលដៅពិតរបស់ខ្ញុំ គឺធ្វើរឿងដែលបម្រើដល់កេរ្តិ៍ឈ្មោះ និងឋានៈរបស់ខ្លួន ដើម្បីទិញទឹកចិត្តមនុស្ស និងទទួលបានការកោតសរសើរពីពួកគេ។ នោះគឺជាប្រភេទនៃការបោកប្រាស់ និងល្បិចកល! ខ្ញុំប្រៀបដូចជាពួកមន្ត្រីនៅក្រោមអំណាចនាគដ៏ធំមានសម្បុរក្រហមអ៊ីចឹង ដែលបោកបញ្ឆោតប្រជារាស្ត្រ ដោយធ្វើការបន្តិចបន្តួច គ្រាន់តែដើម្បីឲ្យខ្លួនឯងមើលទៅល្អ ក្រោមរូបភាព «បម្រើប្រជារាស្ត្រ» ដើម្បីឲ្យប្រជារាស្ត្រគោរពកោតខ្លាចពួកគេ និងច្រៀងលើកតម្កើងពួកគេ។ ខ្ញុំក៏ដូចគ្នាដែរ ពោលគឺ ពីសំបកក្រៅ ខ្ញុំរវល់នឹងការបំពេញភារកិច្ច តែក្នុងចិត្តលាក់កំបាំង ខ្ញុំចង់ឲ្យមនុស្សគិតថា ខ្ញុំខំប្រឹងធ្វើការ ហើយចង់ឲ្យពួកគេកោតសរសើរ និងថ្វាយបង្គំខ្ញុំ។ ដោយសារតែខ្ញុំរ៉ាប់រងគ្រប់យ៉ាងដោយខ្លួនឯង គ្មាននរណាផ្សេងមានឱកាសច្រើន ដើម្បីអនុវត្តនៅក្នុងភារកិច្ចរបស់គេឡើយ។ ទោះជាយ៉ាងនេះក្ដី ពួកគេនៅតែកោតសរសើរខ្ញុំ រហូតដល់ថ្នាក់ថា ឲ្យតែពេលពួកគេជួបបញ្ហា ពួកគេមិនស្វែងរកព្រះជាម្ចាស់ទេ តែពួកគេបែរជាពឹងផ្អែកលើខ្ញុំឲ្យដោះស្រាយទៅវិញ។ ពួកគេគ្មានកន្លែងសម្រាប់ព្រះជាម្ចាស់នៅក្នុងដួងចិត្តឡើយ។ ខ្ញុំមិនបានបំពេញភារកិច្ចឲ្យបានត្រឹមត្រូវសោះ! ច្បាស់ណាស់ ខ្ញុំកំពុងតែធ្វើសេចក្ដីអាក្រក់ និងដើរតាមផ្លូវរបស់ពួកទទឹងនឹងព្រះគ្រីស្ទ! ខ្ញុំបានអធិស្ឋានទៅកាន់ព្រះជាម្ចាស់ និងសុំឲ្យទ្រង់ដឹកនាំខ្ញុំក្នុងការស្វែងរកគោលការណ៍សេចក្តីពិត ដើម្បីដោះស្រាយបញ្ហារបស់ខ្ញុំ និងបញ្ឈប់ការប្រព្រឹត្តដោយផ្អែកលើនិស្ស័យពុករលួយរបស់ខ្ញុំ។

ក្រោយមក ខ្ញុំបានអានបន្ទូលរបស់ព្រះជាម្ចាស់មួយវគ្គទៀត៖ «ក្នុងការបំពេញភារកិច្ចរបស់អ្នក អ្នកមិនតម្រូវឱ្យម៉ៅការធ្វើអ្វីៗគ្រប់យ៉ាងដោយខ្លួនឯងនោះទេ ហើយអ្នកក៏មិនតម្រូវឱ្យធ្វើការនឿយហត់ដល់ស្លាប់ខ្លួននោះទេ ឬធ្វើជា 'ផ្ការីកតែមួយទង' ឬធ្វើអ្វីប្លែកពីគេតែឯងនោះដែរ ផ្ទុយទៅវិញ អ្នកតម្រូវឱ្យរៀនពីរបៀបសហការជាមួយអ្នកដទៃដោយចុះសម្រុង និងធ្វើអ្វីៗគ្រប់យ៉ាងតាមដែលអ្នកអាចធ្វើបាន ដើម្បីបំពេញការទទួលខុសត្រូវរបស់អ្នក ដើម្បីបញ្ចេញកម្លាំងរបស់អ្នកឱ្យអស់។ នោះហើយជាអត្ថន័យនៃការបំពេញភារកិច្ចរបស់អ្នក។ ការបំពេញភារកិច្ចរបស់អ្នក គឺត្រូវបញ្ចេញកម្លាំង និងពន្លឺទាំងអស់ដែលអ្នកមាន ដើម្បីសម្រេចបានលទ្ធផល។ ប៉ុណ្ណឹងគឺគ្រប់គ្រាន់ហើយ។ កុំព្យាយាមបង្អួតខ្លួនជានិច្ច និយាយពាក្យសម្ដីខ្ពស់ៗជានិច្ច ឬធ្វើអ្វីៗតែម្នាក់ឯងឡើយ។ អ្នកគួរតែរៀនពីរបៀបសហការជាមួយអ្នកដទៃ ហើយអ្នកគួរតែផ្ដោតកាន់តែខ្លាំងលើការស្ដាប់យោបល់របស់អ្នកដទៃ និងរកឃើញចំណុចខ្លាំងរបស់ពួកគេ។ តាមរបៀបនេះ ការសហការគ្នាដោយចុះសម្រុងនឹងក្លាយជារឿងងាយស្រួល។ ប្រសិនបើអ្នកព្យាយាមបង្អួតខ្លួនជានិច្ច ហើយចង់ឱ្យគេស្ដាប់តាមតែខ្លួនឯង នោះអ្នកមិនមែនកំពុងសហការគ្នាដោយចុះសម្រុងឡើយ។ តើអ្នកកំពុងធ្វើអ្វី? អ្នកកំពុងបង្កការរំខាន និងធ្វើឱ្យអ្នកដទៃខូចខាត។ ការបង្កការរំខាន និងការធ្វើឱ្យអ្នកដទៃខូចខាត គឺជាការដើរតួជាសាតាំង វាមិនមែនជាការបំពេញភារកិច្ចឡើយ។ ប្រសិនបើអ្នកតែងតែធ្វើរឿងដែលបង្កការរំខាន និងបំផ្លាញអ្នកដទៃ នោះមិនថាអ្នកខំប្រឹងបញ្ចេញកម្លាំង ឬយកចិត្តទុកដាក់ខ្លាំងប៉ុនណានោះទេ ព្រះជាម្ចាស់នឹងមិនចងចាំឡើយ។ អ្នកអាចមានកម្លាំងតិចតួច ប៉ុន្តែប្រសិនបើអ្នកមានសមត្ថភាពសហការជាមួយអ្នកដទៃ ហើយអាចទទួលយកយោបល់សមស្រប ហើយប្រសិនបើអ្នកមានចេតនាត្រឹមត្រូវ និងអាចការពារកិច្ចការនៃដំណាក់របស់ព្រះជាម្ចាស់បាន នោះអ្នកគឺជាបុគ្គលដែលត្រឹមត្រូវហើយ។ ជួនកាល គ្រាន់តែនិយាយមួយប្រយោគ អ្នកអាចដោះស្រាយបញ្ហា និងផ្ដល់ប្រយោជន៍ដល់មនុស្សគ្រប់គ្នាបាន។ ជួនកាល បន្ទាប់ពីអ្នកប្រកបអំពីសេចក្ដីពិតមួយឃ្លា មនុស្សគ្រប់គ្នាមានផ្លូវដើម្បីអនុវត្ត ហើយអាចសហការគ្នាដោយចុះសម្រុង និងខិតខំឆ្ពោះទៅរកគោលដៅរួមមួយ ហើយមានទស្សនៈ និងយោបល់ដូចគ្នា ដូច្នេះការងារមានប្រសិទ្ធភាពជាពិសេស។ ទោះបីជាគ្មាននរណាម្នាក់អាចចងចាំថាអ្នកបានដើរតួនាទីនេះក៏ដោយ ហើយទោះបីអ្នកមិនមានអារម្មណ៍ថា អ្នកបានប្រឹងខិតខំច្រើនក៏ដោយ ក៏ព្រះជាម្ចាស់នឹងទតឃើញថា អ្នកគឺជាមនុស្សម្នាក់ដែលអនុវត្តសេចក្ដីពិត ជាមនុស្សម្នាក់ដែលធ្វើសកម្មភាពស្របតាមគោលការណ៍។ ព្រះជាម្ចាស់នឹងចងចាំការដែលអ្នកបានធ្វើដូច្នេះ។ នេះហៅថាការបំពេញភារកិច្ចរបស់អ្នកដោយភក្ដីភាព» («ការបំពេញភារកិច្ចឱ្យបានត្រឹមត្រូវតម្រូវឱ្យមានការសហការចុះសម្រុងគ្នា» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានឃើញបញ្ហារបស់ខ្ញុំយ៉ាងច្បាស់ ហើយបានរកឃើញផ្លូវនៃការអនុវត្តខ្លះៗ។ បើខ្ញុំចង់បំពេញភារកិច្ចឲ្យបានត្រឹមត្រូវ ខ្ញុំត្រូវរៀនសហការគ្នាយ៉ាងចុះសម្រុងជាមួយអ្នកដទៃ ហើយផ្ដោតលើការអនុញ្ញាតឲ្យពួកគេប្រើប្រាស់ចំណុចខ្លាំងរបស់ខ្លួន។ អ្វីដែលមនុស្សម្នាក់អាចធ្វើបានតែឯងគឺមានដែនកំណត់ ពោលគឺ គ្មាននរណាម្នាក់មានសមត្ថភាពធ្វើការងារទាំងអស់ដោយខ្លួនឯងបានឡើយ។ យើងអាចសម្រេចបានលទ្ធផលល្អនៅក្នុងភារកិច្ច លុះត្រាតែយើងទាំងអស់គ្នាមានចិត្តគំនិតតែមួយ ហើយនៅពេលដែលចំណុចខ្លាំងរៀងៗខ្លួនរបស់យើងត្រូវបានយកមកប្រើ។ ទាល់តែមនុស្សមានចេតនាត្រឹមត្រូវ ពោលគឺដើម្បីការពារកិច្ចការរបស់ពួកជំនុំ ទើបពួកគេបំពេញភារកិច្ចស្របតាមព្រះហឫទ័យរបស់ព្រះជាម្ចាស់។ នោះមានប្រសិទ្ធភាពជាងមនុស្សម្នាក់រ៉ាប់រងការងារទាំងអស់ទៅទៀត។ កាលពីមុន ខ្ញុំមិនត្រឹមតែធ្វើឲ្យខ្លួនឯងហត់នឿយដោយសាររវល់រត់ចុះរត់ឡើង និងព្យាយាមធ្វើជាតារាដ៏ចែងចាំងតែមួយដួងប៉ុណ្ណោះទេ តែខ្ញុំថែមទាំងធ្វើឲ្យភារកិច្ចរបស់ខ្ញុំរញ៉េរញ៉ៃទៀតផង។ ចំណុចខ្លាំងរបស់បងប្អូនប្រុសស្រីមិនត្រូវបានយកមកប្រើប្រាស់ ហើយការងារសំខាន់ៗជាច្រើនត្រូវបានយឺតយ៉ាវ។ ដោយប្រៀបប្រដូចការបើកសម្ដែងនៃបន្ទូលរបស់ព្រះជាម្ចាស់ទៅនឹងឥរិយាបថរបស់ខ្ញុំ ទើបខ្ញុំយល់នៅទីបំផុតថា ហេតុអ្វីបានជាព្រះជាម្ចាស់មានបន្ទូលថា ការចេះតែអួតសម្ញែងនៅក្នុងភារកិច្ច និងមិនសហការគ្នាយ៉ាងចុះសម្រុងជាមួយអ្នកដទៃ បង្អាក់ដល់កិច្ចការពួកជំនុំ។

បន្ទាប់ពីនោះមក ខ្ញុំបានយកព្រះបន្ទូលរបស់ព្រះជាម្ចាស់ទៅអនុវត្តដោយយកចិត្តទុកដាក់។ ខ្ញុំបានបែងចែកការងារតាមរបៀបសមហេតុផល៖ ខ្ញុំទទួលខុសត្រូវជាចម្បងក្នុងការតាមដានកិច្ចការសំខាន់ៗ ហើយខ្ញុំចាត់ចែងការងារផ្សេងទៀត ទៅឲ្យបងប្អូនប្រុសស្រីដែលស័ក្តិសម ដោយផ្អែកលើជំនាញរបស់ពួកគេ។ នៅពេលអ្នកដទៃជួបបញ្ហាដែលពួកគេមិនអាចដោះស្រាយបាន យើងទាំងអស់គ្នាស្វែងរកគោលការណ៍ជាមួយគ្នា។ ពេលដែលបងប្អូនប្រុសស្រីយល់ពីគោលការណ៍ ពួកគេមានទិសដៅ និងផ្លូវសម្រាប់ការបំពេញភារកិច្ចរបស់គេដោយឯកឯង។ ឥឡូវនេះ ដោយសារខ្ញុំបានយកព្រះបន្ទូលរបស់ព្រះជាម្ចាស់ទៅអនុវត្តមួយរយៈមក ខ្ញុំឃើញថា បងប្អូនប្រុសស្រីទទួលរែកបន្ទុកនៅក្នុងភារកិច្ចរបស់គេជាងពីមុន។ ពួកគេអាចចេះម្ចាស់ការ និងស្វែងរកគោលការណ៍ដើម្បីដោះស្រាយបញ្ហាមួយចំនួន ហើយពួកគេអាចសម្រេចកិច្ចការខ្លះដោយឯករាជ្យ ដោយពឹងផ្អែកលើព្រះជាម្ចាស់។ ពេលខ្លះ នៅពេលខ្ញុំជួបការលំបាកនៅក្នុងកិច្ចការដែលខ្ញុំទទួលខុសត្រូវ ខ្ញុំក៏ស្វែងរកជំនួយពីបងប្អូនប្រុសស្រីដែរ ហើយខ្ញុំទទួលបានផលជាច្រើនពីការនោះ។ ក្រុមរបស់យើងទទួលបានលទ្ធផលកាន់តែប្រសើរឡើងនៅក្នុងការងារ ដោយការសហការគ្នាបែបនេះ។ បងប្អូនប្រុសស្រីអាចអនុវត្តក្នុងកម្រិតផ្សេងៗគ្នា ហើយពួកគេមានការរីកចម្រើនខ្លះដែរ។ ខ្ញុំមានអារម្មណ៍ធូរស្រាល និងមានសេចក្ដីសុខសាន្តជាងមុនច្រើន។ បន្ដិចម្ដងៗ ខ្ញុំចាប់ផ្ដើមរកពេលឆ្លុះបញ្ចាំងពីបញ្ហានៅក្នុងការងារផ្ទាល់ខ្លួន ហើយខ្ញុំចាប់ផ្ដើមសរសេរអត្ថបទទីបន្ទាល់តាមរយៈបទពិសោធជាធម្មតាវិញ។ ខ្ញុំមើលទៅមិនរវល់ដូចមុនទេ តែខ្ញុំយល់ថា វាកាន់តែងាយស្រួលក្នុងការរកឃើញសេចក្ដីវៀចវេរ និងបញ្ហានៅក្នុងការងារ ហើយខ្ញុំកាន់តែមានប្រសិទ្ធភាពនៅក្នុងភារកិច្ច។


៧០. មូលហេតុដែលខ្ញុំមិនហ៊ានលាតត្រដាងបញ្ហារបស់គេ

កាលនៅរៀន ខ្ញុំឃើញមិត្តរួមថ្នាក់ខ្ញុំខ្លះចូលចិត្តនិយាយត្រង់ៗណាស់។ ពេលឃើញអ្នកដទៃធ្វើខុស ពួកគេនិយាយត្រង់ៗតែម្ដង ដែលទង្វើនេះធ្វើឱ្យមនុស្សអន់ចិត្ត និងលែងរាប់អានពួកគេ។ ខ្ញុំគិតថា៖ «មនុស្សទាំងនេះមិនមែនភ្លើទេឬអី? ដូចពាក្យចាស់ពោលថា៖ 'ការមិននិយាយពីកំហុសរបស់កល្យាណមិត្ត ជួយរក្សាចំណងមិត្តភាពឱ្យបានល្អ និងយូរអង្វែង' និង 'មិននិយាយពីចំណុចខ្វះខាតគេ'។ មើលធ្លុះគ្រប់យ៉ាង តែហាមនិយាយអ្វីទាំងអស់ ធ្វើបែបនេះ ទើបគេអាចចូលចំណោមគេបាន។ បើអ្នកនិយាយត្រង់ៗពេក ទោះបីអ្នកគ្មានចេតនាអាក្រក់ក៏ដោយ ក៏មនុស្សនឹងមានប្រតិកម្មអាក្រក់ និងបដិសេធអ្នកដែរ។ តើអាចរាប់អានធ្វើមិត្តយ៉ាងម៉េចកើតទៅ?» ដូច្នេះហើយ ពេលទាក់ទងជាមួយមនុស្ស ខ្ញុំមិនដែលលើកឡើងចំៗពីបញ្ហារបស់គេឡើយ។ មិត្តរួមថ្នាក់ខ្ញុំសុទ្ធតែចូលចិត្តរាប់អានជាមួយខ្ញុំ គេថា ខ្ញុំជាមនុស្សល្អងាយស្រួលចុះសម្រុង ហើយខ្ញុំគិតថា ខ្ញុំមានភាពជាមនុស្សល្អគួរសម។ នៅពេលជឿលើព្រះ ខ្ញុំក៏ទាក់ទងជាមួយបងប្អូនប្រុសស្រីបែបនេះដែរ។ ពេលនរណាម្នាក់មានបញ្ហា ខ្ញុំមិនបានលើកឡើងពីបញ្ហាទាំងនោះទេ។ ខ្ញុំតែងយល់ថា ការនិយាយត្រង់ៗ នឹងធ្វើឱ្យគេមានអារម្មណ៍មិនស្រួល ហើយពួកគេនឹងគិតថា ខ្ញុំមានបំណង និងព្យាយាមលាតត្រដាងចំណុចខ្វះខាតពួកគេ ហើយវានឹងបំផ្លាញទំនាក់ទំនងរបស់យើងមិនខាន។ ក្រោយពេលខ្ញុំបានដកពិសោធន៍ការបើកសម្ដែង និងបានអានបន្ទូលព្រះ ទើបខ្ញុំបានដឹងថា របៀបដែលខ្ញុំទាក់ទងជាមួយគេ គឺផ្ទុយនឹងសេចក្តីពិត ហើយប្រឆាំងនឹងព្រះ។

ក្នុងឆ្នាំ ២០១៥ ខ្ញុំបានធ្វើការជាមួយ បងឡែសលី លើកិច្ចការផលិតវីដេអូ។ គាត់ជឿព្រះយូរជាងខ្ញុំ ហើយក៏មានវ័យចាស់ជាងខ្ញុំដែរ។ ពួកយើងគោរពគ្នាទៅវិញទៅមក ចុះសម្រុងគ្នាយ៉ាងល្អ និងសឹងតែគ្មានទំនាស់ឡើយ។ ក្រោយមក គេបានជ្រើសរើសខ្ញុំឱ្យធ្វើជាអ្នកមើលខុសត្រូវ។ ម្ដងនោះ គេបានរាយការណ៍ថា បងឡែសលី ធ្វើការបែបបង្គ្រប់កិច្ច វៀចវេរ និងក្រឡេចក្រឡុច និងថា គាត់កំពុងធ្វើឱ្យការងារយឺតយ៉ាវ។ ខ្ញុំមានអារម្មណ៍ថា បញ្ហាគាត់គឺធ្ងន់ធ្ងរដែរ ខ្ញុំក៏និយាយជាមួយដៃគូធ្វើការខ្ញុំពីការចាំបាច់ត្រូវប្រាប់និងលាតត្រដាងបញ្ហាបងឡែសលី ដើម្បីឱ្យគាត់អាចឆ្លុះបញ្ចាំង ស្គាល់ខ្លួនឯង ប្រែចិត្ត និងផ្លាស់ប្ដូរ។ ដៃគូការងារខ្ញុំក៏យល់ស្រប រួចសួរថានរណាគួរប្រកបគ្នាជាមួយបងឡែសលី។ ខ្ញុំឈរនៅទីនោះមិននិយាយស្ដីអ្វីទេ ព្រោះមិនចង់ចេញមុខដោះស្រាយបញ្ហានោះ។ ខ្ញុំគិតថា៖ «បើខ្ញុំលើកឡើងពីបញ្ហារបស់គាត់ តើគាត់នឹងគិតថា ខ្ញុំកំពុងយកគាត់ធ្វើគោលដៅទេ? ក្រោយមក តើយើងអាចចុះសម្រុងនឹងគ្នាម្ដេចកើតទៅ?» គួរឱ្យភ្ញាក់ផ្អើល គ្រប់គ្នាបានស្នើថា ខ្ញុំគួរតែប្រកបគ្នាជាមួយបងឡែសលី។ ខ្ញុំចង់គេចវេះ តែបើខ្ញុំមិនលើកឡើងពីបញ្ហារបស់គាត់ទេ នោះកិច្ចការពួកជំនុំនឹងបន្តប៉ះពាល់មិនខាន។ ដូច្នេះ ចុងក្រោយ ខ្ញុំបានត្រឹមបង្ខំចិត្តធ្វើកិច្ចការនេះប៉ុណ្ណោះ។ ខ្ញុំបានចំណាយពេលខ្លះ ធ្វើឱ្យចិត្តខ្លួនឯងរឹងមាំ ដោយលើកទឹកចិត្តខ្លួនឯងក្នុងការលើកឡើងពីបញ្ហារបស់គាត់។ ខ្ញុំហ្វឹកហាត់និយាយក្នុងចិត្ត ពីសម្ដីដែលខ្ញុំត្រូវប្រាប់គាត់ ម្ដងហើយម្ដងទៀត ពីដើមដល់ចប់។ តែពេលខ្ញុំឃើញគាត់ភ្លាម ចិត្តខ្ញុំច្របូកច្របល់អស់។ ខ្ញុំមានអារម្មណ៍ដូចស្លាក់អីនឹងក និយាយអ្វីមិនចេញឡើយ។ ដូច្នេះ ខ្ញុំក៏សួរគាត់ដោយសំឡេងស្រទន់ថា៖ «ថ្មីៗនេះ តើបងមានសភាពល្អទេ? តើបងជួបការលំបាកណាមួយទេ? ហេតុអ្វីក៏បងផលិតវីដេអូយឺតខ្លាំងម្ល៉េះ?» បងឡែសលី បានតបវិញថា គាត់បារម្ភពីកូនប្រុសគាត់ ដែលគេចសាលា ដូច្នេះហើយទើបការងារគាត់យឺតយ៉ាវនោះ។ ខ្ញុំគិតថា៖ «គាត់ថា គាត់កំពុងជួបការលំបាក។ បើខ្ញុំលាតត្រដាងថា គាត់ធ្វើការបែបបង្គ្រប់កិច្ច វៀចវេរ និងក្រឡេចក្រឡុច តើគាត់នឹងគិតថា ខ្ញុំធ្វើខ្លាំងជ្រុល យកគាត់ធ្វើគោលដៅដែរអត់? បើទំនាក់ទំនងយើងប្រេះឆា នោះយើងនឹងមានអារម្មណ៍កាន់តែមិនស្រួលចំពោះគ្នាមិនខាន»។ ពេលគិតបែបនេះ ខ្ញុំមិនបានលើកឡើងពីបញ្ហារបស់គាត់ទេ។ ខ្ញុំគ្រាន់តែលួងលោមគាត់ និងនិយាយត្រួសៗពីស្ថានភាពនៃភារកិច្ចរបស់គាត់ប៉ុណ្ណោះ។

ដោយសារតែគាត់មិនស្គាល់ខ្លួនឯងយ៉ាងពិតប្រាកដ គាត់បន្តបំពេញភារកិច្ចបែបបង្គ្រប់កិច្ច ហើយវីដេអូគាត់ក៏មានបញ្ហាច្រើនដែរ។ ខ្ញុំដឹងថា បញ្ហារបស់បងឡែសលី ពិតជាធ្ងន់ធ្ងរ ហើយបើគាត់មិនផ្លាស់ប្ដូរទេ គេនឹងបណ្ដេញគាត់ចេញមិនខាន។ ក្រោយមក ខ្ញុំបានប្រកបគ្នាជាមួយគាត់ម្ដងទៀត។ ខ្ញុំគិតថា លើកនេះ ខ្ញុំត្រូវតែលើកឡើងពីបញ្ហារបស់គាត់។ តែពេលអង្គុយចុះភ្លាម ខ្ញុំក៏និយាយមិនចេញម្ដងទៀត។ ខ្ញុំចេះតែបន្តគិតថាត្រូវប្រាប់គាត់បែបណា កុំឱ្យគាត់ពិបាកចិត្ត និងជួយគាត់ឱ្យដឹងពីបញ្ហាគាត់ ដោយមិនឱ្យគាត់គិតថា ខ្ញុំយកគាត់ធ្វើគោលដៅ ឬមានអគតិចំពោះខ្ញុំ។ ខ្ញុំបានសួរគាត់ដោយគួរសមថា៖ «ហេតុអ្វីក៏បងតែងធ្វេសប្រហែសក្នុងភារកិច្ចបែបនេះ?» ពេលនោះ បងឡែសលី ប្រាប់ខ្ញុំថា ជួលកាល គាត់ធ្វើតាមសាច់ឈាម ដែលចូលចិត្តអានរឿងប្រលោមលោក ហើយកន្ដើយចំពោះភារកិច្ចរបស់ខ្លួន។ គាត់ពិបាកចិត្តខ្លាំង រហូតដល់និយាយបណ្ដើរ យំបណ្ដើរ។ ខ្ញុំគិតថា៖ «គាត់កំពុងពិបាកចិត្តបែបនេះ។ បើខ្ញុំប្រាប់គាត់ថា គាត់វៀចវេរ និងក្រឡេចក្រឡុចទៀត តើគាត់នឹងទទួលយកបានទេ? យកល្អ កុំនិយាយអី។ ម្យ៉ាងទៀត គាត់ក៏ទទួលស្គាល់ពីបញ្ហារបស់ខ្លួន និងគួរតែកែលម្អហើយ»។ ដូច្នេះ ខ្ញុំក៏សម្ដែងការយល់ចិត្តចំពោះសភាពរបស់គាត់ និងលើកទឹកចិត្តគាត់ឱ្យខិតខំបំពេញភារកិច្ចរបស់ខ្លួន។ ក្រោយមក គាត់មិនបានប្រែចិត្តដដែល ការងារខ្ជីខ្ជារបស់គាត់កាន់តែអាក្រក់ជាងមុន ហើយចុងក្រោយ គេក៏បណ្ដេញគាត់ចេញ។ ខ្ញុំក៏មិនបានឆ្លុះបញ្ចាំងពីខ្លួនឯង ហើយបញ្ហាក៏កន្លងទៅបែបនេះ។

ក្រោយមក ខ្ញុំបានអានអត្ថបទព្រះបន្ទូលមួយ ដែលជួយឱ្យខ្ញុំយល់ដឹងបានខ្លះអំពីសភាពខ្ញុំ។ ព្រះដ៏មានគ្រប់ព្រះចេស្ដាមានបន្ទូលថា៖ «ឥរិយាបថ និងការប្រព្រឹត្តរបស់មនុស្សចំពោះអ្នកដទៃ ត្រូវតែផ្អែកលើព្រះបន្ទូលព្រះជាម្ចាស់។ នេះគឺជាគោលការណ៍ដ៏សំខាន់បំផុតសម្រាប់ការប្រព្រឹត្តរបស់មនុស្ស។ តើមនុស្សអាចអនុវត្តសេចក្តីពិតបានយ៉ាងដូចម្ដេច បើពួកគេមិនយល់ពីគោលការណ៍នៃការប្រព្រឹត្តរបស់មនុស្សផងនោះ? ការអនុវត្តសេចក្តីពិត មិនមែនជាការនិយាយពាក្យសម្តីឥតខ្លឹមសារ និងស្រែកនូវពាក្យស្លោកនោះទេ។ មិនថាបុគ្គលម្នាក់ជួបរឿងអ្វីខ្លះនៅក្នុងជីវិតឡើយ ដរាបណារឿងនោះពាក់ព័ន្ធនឹងគោលការណ៍នៃការប្រព្រឹត្តរបស់មនុស្ស ទាក់ទងនឹងទស្សនៈអំពីព្រឹត្តិការណ៍ ឬរឿងរ៉ាវនៃការបំពេញភារកិច្ចរបស់ខ្លួន នោះពួកគេត្រូវតែជ្រើសរើស ហើយពួកគេគួរតែស្វែងរកសេចក្តីពិត ស្វែងរកមូលដ្ឋាន និងគោលការណ៍នៅក្នុងព្រះបន្ទូលព្រះជាម្ចាស់ ហើយពេលនោះ ពួកគេនឹងរកឃើញផ្លូវអនុវត្តន៍។ អស់អ្នកដែលអនុវត្តបែបនេះ គឺជាមនុស្សដែលដេញតាមសេចក្តីពិត។ មិនថាពួកគេជួបការលំបាកខ្លាំងប៉ុនណាទេ ការដេញតាមសេចក្តីពិតបែបនេះ គឺជាការដើរតាមផ្លូវរបស់ពេត្រុស ជាផ្លូវនៃការដើរតាមសេចក្តីពិតហើយ។ ឧទាហរណ៍៖ នៅពេលទាក់ទងជាមួយអ្នកដទៃ តើគួរធ្វើតាមគោលការណ៍អ្វីទៅ? ប្រហែល ទស្សនៈដើមរបស់អ្នកគឺ ភាពសុខដុមរមនាគឺជាឃ្លាំងទ្រព្យ ហើយសេចក្តីអត់ធ្មត់គឺជាភាពវៃឆ្លាត ដែលអ្នកគួរតែរក្សាសេចក្តីស្ងប់ ចៀសវាងធ្វើឱ្យអ្នកដទៃបាក់មុខ និងមិនត្រូវធ្វើឱ្យនរណាម្នាក់អាក់អន់ចិត្តឡើយ ទើបសម្រេចបានទំនាក់ទំនងល្អជាមួយអ្នកដទៃ។ ដោយសារតែទស្សនៈនេះមានការរឹតត្បិត អ្នកនឹងនៅស្ងៀម នៅពេលអ្នកឃើញអ្នកដទៃកំពុងប្រព្រឹត្តទង្វើខុសឆ្គង ឬបំពានគោលការណ៍។ ជាជាងធ្វើឱ្យពួកគេអាក់អន់ចិត្ត អ្នកនឹងសុខចិត្តឱ្យកិច្ចការនៃពួកជំនុំរងការខាតបង់វិញ។ អ្នកនឹងព្យាយាមថែរក្សាភាពសុខដុមរមនាជាមួយមនុស្សគ្រប់គ្នា មិនថាពួកគេជានរណាឡើយ។ អ្នកនឹងនិយាយតែរឿងដែលផ្គាប់ចិត្តពួកគេ ពោលគឺ គិតតែអំពីរឿងការពារអារម្មណ៍ពួកគេ និងរឿងការពារមុខមាត់ពួកគេប៉ុណ្ណោះ។ ទោះបីជាអ្នកដឹងថា ពួកគេមានបញ្ហាក៏ដោយ ក៏អ្នកនឹងប្រើការអត់ឱនដែរ ពោលគឺ នៅពីក្រោយខ្នងពួកគេ អ្នកនឹងហ៊ាននិយាយ ប៉ុន្តែនៅចំពោះមុខពួកគេវិញ អ្នកនឹងនៅស្ងៀម ហើយរក្សាទំនាក់ទំនងរបស់អ្នក។ តើអ្នកគិតដូចម្ដេចដែរចំពោះការប្រព្រឹត្តបែបនេះ? តើនេះមិនមែនជាការប្រព្រឹត្តរបស់អ្នកផ្គាប់ចិត្តមនុស្សទេឬអី? តើនេះមិនមែនជាភាពក្រឡេចក្រឡុចទេឬ? ការប្រព្រឹត្តបែបនេះបំពានគោលការណ៍នៃការប្រព្រឹត្ត។ ដូច្នេះ តើការប្រព្រឹត្តបែបនេះមិនថោកទាបទេឬ? អស់អ្នកដែលប្រព្រឹត្តបែបនេះ មិនមែនជាមនុស្សល្អទេ ហើយពួកគេក៏មិនថ្លៃថ្នូរនោះដែរ។ មិនថាអ្នកបានរងទុក្ខខ្លាំងបែបណា ហើយមិនថាអ្នកបានលះបង់ច្រើនយ៉ាងណាទេ ប្រសិនបើអ្នកប្រព្រឹត្តខ្លួនដោយគ្មានគោលការណ៍ នោះអ្នកបរាជ័យហើយ ហើយអ្នកមិនទទួលបានការសព្វព្រះទ័យពីព្រះជាម្ចាស់ឡើយ ទ្រង់ក៏មិននឹកចាំពីអ្នក ហើយក៏មិនសព្វព្រះទ័យនឹងអ្នកដែរ» (ដកស្រង់ពី «ដើម្បីបំពេញភារកិច្ចរបស់ខ្លួនឱ្យបានល្អ យ៉ាងហោចណាស់ មនុស្សត្រូវមានសតិសម្បជញ្ញៈ និងវិចារណញ្ញាណ» នៃសៀវភៅ «ព្រះបន្ទូល» ភាគ៣៖ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ ព្រះបន្ទូលធ្វើឱ្យខ្ញុំឃើញយ៉ាងច្បាស់ថា មិនថាមានអ្វីកើតឡើងក្នុងជីវិតខ្ញុំទេ ឱ្យតែវាពាក់ព័ន្ធនឹងគោលការណ៍នៃការប្រព្រឹត្ត ឬទស្សនៈយល់ឃើញ ខ្ញុំគួរតែស្វែងរកគោលការណ៍នៃសេចក្តីពិតជានិច្ច។ កាលនោះ ខ្ញុំមិនដែលហ៊ាននិយាយពីបញ្ហាបងប្អូនប្រុសស្រីទេ ហើយខ្ញុំគិតថា ធ្វើបែបនេះ មិនខុសអ្វីឡើយ។ ខ្ញុំគិតថា ឱ្យតែយើងចុះសម្រុងគ្នាល្អ មិនឈ្លោះគ្នា នោះគឺល្អហើយ។ ខ្ញុំអានបន្ទូលព្រះដែលចែងថា៖ «មិនថាអ្នកបានរងទុក្ខខ្លាំងបែបណា ហើយមិនថាអ្នកបានលះបង់ច្រើនយ៉ាងណាទេ ប្រសិនបើអ្នកប្រព្រឹត្តខ្លួនដោយគ្មានគោលការណ៍ នោះអ្នកបរាជ័យហើយ ហើយអ្នកមិនទទួលបានការសព្វព្រះទ័យពីព្រះជាម្ចាស់ឡើយ ទ្រង់ក៏មិននឹកចាំពីអ្នក ហើយក៏មិនសព្វព្រះទ័យនឹងអ្នកដែរ»។ អត្ថបទនេះបានប៉ះពាល់ចិត្តខ្ញុំជាខ្លាំង។ ពីសម្បកក្រៅ ខ្ញុំហាក់មិនបានធ្វើការអាក្រក់ឡើយ ប៉ុន្តែ ខ្ញុំតែងតែខ្លាចធ្វើឱ្យគេអន់ចិត្ត និងមិនហ៊ានលើកឡើងពីបញ្ហារបស់គេទេ។ ទោះបីខ្ញុំបានឃើញបញ្ហា រួចខឹងក្នុងចិត្តក៏ដោយ ក៏ខ្ញុំនៅញញឹមញញែមដាក់គេដែរ នេះមានន័យថា បញ្ហាដែលគួរត្រូវបានដោះស្រាយ បែរជាមិនបានដោះស្រាយ ហើយកិច្ចការពួកជំនុំក៏ត្រូវខាតបង់ទៀត។ ព្រះមានបន្ទូលថា មនុស្សបែបនេះ គឺវៀចវេរ បោកបញ្ឆោត និងប្រព្រឹត្តដោយគ្មានគោលការណ៍ឡើយ។ ខ្ញុំបានឆ្លុះបញ្ចាំងពីរបៀបដែលខ្ញុំបានដោះស្រាយបញ្ហារបស់បងឡែសលី។ ខ្ញុំដឹងច្បាស់ថា គាត់វៀចវេរ ក្រឡេចក្រឡុច ហើយធ្វើឱ្យយឺតយ៉ាវដល់ការងារយ៉ាងខ្លាំង តែខ្ញុំខ្លាចធ្វើឱ្យគាត់មិនសប្បាយចិត្ត បើខ្ញុំនិយាយត្រង់ៗ។ គាត់អាចគិតថា ខ្ញុំឃោរឃៅខ្លាំង រួចមានគំនិតអគតិចំពោះខ្ញុំ។ ខ្ញុំខ្លាចថា គាត់នឹងមិនទទួលយកយោបល់ខ្ញុំ និងមានទឹកមុខក្រៀមក្រំ រួចហើយក៏បែរជាមើលមុខគ្នាលែងត្រង់។ ដោយចង់ការពារទំនាក់ទំនងរបស់យើង ខ្ញុំខ្លាចខ្លាំងណាស់ មិនហ៊ានលាតត្រដាង ឬដោះស្រាយជាមួយគាត់ទេ។ ខ្ញុំបានឃើញថា បញ្ហានៃការធ្វើការបែបបង្គ្រប់កិច្ចរបស់គាត់ កាន់តែអាក្រក់ ហើយខ្ញុំក៏ខឹងដែរ តែពេលប្រកបគ្នាជាមួយគាត់ ខ្ញុំខ្លាចធ្វើឱ្យគាត់ខឹង ទើបខ្ញុំមិនហ៊ានប្រាប់គាត់ ឬលាតត្រដាងបញ្ហាគាត់។ ខ្ញុំគ្រាន់តែនិយាយត្រួសៗពីប្រធានបទនេះ ដោយមិនឱ្យប៉ះពាល់គាត់ឡើយ ហើយថែមទាំងលួងលោមគាត់ ទោះបីខ្ញុំមានអារម្មណ៍បែបណាក៏ដោយ។ ក្នុងនាមជាអ្នកមើលខុសត្រូវ ការមិនលាតត្រដាង ឬមិនដោះស្រាយបញ្ហាដែលខ្ញុំរកឃើញ ស្មើនឹងខ្ញុំគ្មានការទទួលខុសត្រូវ និងធ្វេសប្រហែសខ្លាំង។ ចុងក្រោយ ខ្ញុំបានឃើញថា ខ្ញុំកំពុងសម្ដែងធ្វើជា «មនុស្សល្អ» នៅជុំវិញអ្នកដទៃ ដោយគិតថា ការចេះគិតគូរ និងការយល់ចិត្ត គឺជាការធ្វើជាមនុស្សល្អ។ ក្រោយពេលការពិតបើកសម្ដែងប៉ុណ្ណោះ ទើបខ្ញុំផ្លាស់ប្ដូរទាំងស្រុងនូវរបៀបដែលខ្ញុំមើលឃើញចំពោះខ្លួនឯង។ ខ្ញុំបានឃើញបញ្ហារបស់បងឡែសលី តែខ្ញុំមិនហ៊ានលើកឡើង និងជួយគាត់ទេ។ ជាលទ្ធផល គាត់មិនបានឃើញពីសារជាតិ ឬផលវិបាកនៃបញ្ហារបស់គាត់ ជីវិតគាត់បានរងទុក្ខ ហើយកិច្ចការពួកជំនុំបានយឺតយ៉ាវ។ ខ្ញុំពិតជាអាត្មានិយម វៀចវេរ និងបោកបញ្ឆោតមែន។ តើខ្ញុំអាចនិយាយថា ខ្ញុំមានភាពជាមនុស្សល្អម្ដេចកើតទៅ?

ក្រោយមក នៅក្នុងការជួបជុំមួយ ខ្ញុំអានព្រះបន្ទូលដែលវែកញែកអំពី «ការមិននិយាយពីចំណុចខ្វះខាតគេ» និង «ការមិននិយាយពីកំហុសរបស់កល្យាណមិត្ត ជួយរក្សាចំណងមិត្តភាពឱ្យបានល្អ និងយូរអង្វែង»។ ក្រោយមក ខ្ញុំដឹងថា ខ្ញុំមិនព្រមលើកឡើងពីបញ្ហារបស់គេ ព្រោះតែខ្ញុំបានរងឥទ្ធិពលពីគំនិតទាំងនេះ។ ព្រះដ៏មានគ្រប់ព្រះចេស្ដាមានបន្ទូលថា៖ «នៅក្នុងទស្សនវិជ្ជាសម្រាប់ការរស់នៅ មានគោលការណ៍មួយដែលចែងថា 'ការមិននិយាយពីកំហុសរបស់កល្យាណមិត្ត ជួយរក្សាចំណងមិត្តភាពឱ្យបានល្អ និងយូរអង្វែង'។ នេះមានន័យថា ដើម្បីរក្សាទំនាក់ទំនងល្អ មនុស្សមិនត្រូវនិយាយពីបញ្ហារបស់មិត្តភ័ក្តិខ្លួនឡើយ ទោះបីជាពួកគេមើលឃើញច្បាស់ពីបញ្ហានោះក៏ដោយ។ នេះមានន័យថា ពួកគេគួរតែប្រកាន់ខ្ជាប់តាមគោលការណ៍នៃការមិនធ្វើឱ្យមនុស្សអាក់អន់ចិត្ត ឬលាតត្រដាងពីចំណុចខ្វះចន្លោះរបស់ពួកគេ។ ពួកគេបោកបញ្ឆោតគ្នាទៅវិញទៅមក លាក់បាំងគ្នាទៅវិញទៅមក សមគំនិតគ្នាទៅវិញទៅមក ហើយទោះបីជាពួកគេដឹងយ៉ាងច្បាស់ថា អ្នកដទៃជាមនុស្សប្រភេទណាក៏ដោយ ក៏ពួកគេមិននិយាយត្រង់ៗនោះដែរ តែប្រើវិធីបោកបញ្ឆោត ដើម្បីរក្សាទំនាក់ទំនងរបស់ពួកគេឱ្យបានល្អ។ ហេតុអ្វីបានជាមនុស្សម្នាក់ចង់រក្សាទំនាក់ទំនងបែបនេះទៅវិញ? នោះគឺដោយសារតែពួកគេមិនចង់បង្កើតសត្រូវនៅក្នុងសង្គមនេះ នៅក្នុងក្រុម បើបង្កើតសត្រូវហើយ នោះមានន័យថា ខ្លួនពួកគេនឹងធ្លាក់ក្នុងស្ថានភាពគ្រោះថ្នាក់ជាញឹកញាប់មិនខាន។ ដោយដឹងថា នរណាម្នាក់នឹងក្លាយជាសត្រូវរបស់អ្នក និងធ្វើបាបអ្នក បន្ទាប់ពីអ្នកបានលាតត្រដាងពីចំណុចខ្វះខាតរបស់ពួកគេ ឬក៏ធ្វើឱ្យពួកគេឈឺចាប់ ហើយដោយមិនចង់ធ្វើឱ្យខ្លួនអ្នកធ្លាក់ក្នុងស្ថានភាពបែបនេះ ម្ល៉ោះហើយ អ្នកប្រើគោលការណ៍នៃទស្សនវិជ្ជាសម្រាប់ការរស់នៅដែលចែងថា 'បើអ្នកវាយគេ កុំវាយគេចំមុខឡើយ។ បើអ្នករិះគន់គេ កុំរិះគន់ពីចំណុចខ្វះខាតរបស់គេឡើយ'។ ពេលពិចារណាពីចំណុចនេះ ប្រសិនបើមនុស្សពីរនាក់មានទំនាក់ទំនងបែបនេះ តើពួកគេចាត់ទុកជាមិត្តពិតប្រាកដដែរឬទេ? (អត់ទេ)។ ពួកគេមិនមែនជាមិត្តពិតប្រាកដឡើយ កាន់តែមិនមែនជាមនុស្សជំនិតនឹងគ្នាទៀតហើយ។ ដូច្នេះ តើនេះជាទំនាក់ទំនងប្រភេទណាឱ្យប្រាកដទៅ? តើនេះមិនមែនជាទំនាក់ទំនងសង្គមបែបសាមញ្ញធម្មតាទេឬអី? (ពិតមែនហើយ)។ នៅក្នុងទំនាក់ទំនងសង្គមបែបនេះ មនុស្សមិនអាចបង្ហាញអារម្មណ៍របស់ខ្លួនចេញមក មិនអាចសន្ទនាគ្នាស៊ីជម្រៅ ឬមិនអាចនិយាយអ្វីដែលពួកគេចង់និយាយបានឡើយ។ ពួកគេមិនអាចនិយាយអ្វីដែលមានក្នុងចិត្តរបស់ខ្លួន ក៏មិនអាចនិយាយពីបញ្ហារបស់អ្នកដទៃដែលពួកគេមើលឃើញ ឬនិយាយពាក្យដែលផ្តល់ប្រយោជន៍ដល់អ្នកដទៃនោះបានដែរ។ ផ្ទុយទៅវិញ ពួកគេជ្រើសយកពាក្យល្អៗមកនិយាយ ដើម្បីឱ្យអ្នកដទៃពេញចិត្ត។ ពួកគេមិនហ៊ាននិយាយការពិត ឬប្រកាន់ខ្ជាប់តាមគោលការណ៍ឡើយ ក្រែងលោវាធ្វើឱ្យអ្នកដទៃកើតចិត្តគុំកួនចំពោះពួកគេ។ នៅពេលគ្មាននរណាម្នាក់គំរាមកំហែងដល់ខ្លួន តើបុគ្គលនោះមិនរស់នៅក្នុងភាពសុខស្រួល និងស្ងប់សុខទេឬអី? តើនេះមិនមែនជាគោលដៅរបស់មនុស្សក្នុងការផ្សព្វផ្សាយនូវពាក្យស្លោកថា៖ 'បើអ្នកវាយគេ កុំវាយគេចំមុខឡើយ។ បើអ្នករិះគន់គេ កុំរិះគន់ពីចំណុចខ្វះខាតរបស់គេឡើយ' ទេឬអី? (មែនហើយ)។ ច្បាស់ណាស់ថា នេះគឺជាវិធីរស់រាន្តដែលមានកលល្បិចបោកបញ្ឆោត ដោយមានធាតុនៃការការពារខ្លួន មានគោលដៅដើម្បីថែរក្សាការពារខ្លួនពួកគេ។ មនុស្សដែលរស់នៅបែបនេះ គ្មានមនុស្សជំនិតទេ គ្មានមិត្តជិតស្និទ្ធណាម្នាក់ដែលពួកគេអាចនិយាយប្រាប់រឿងអាថ៌កំបាំងបានឡើយ។ ពួកគេប្រយ័ត្នប្រយែងចំពោះគ្នាទៅវិញទៅមក ហើយចេះគិតគូរថ្លឹងថ្លែង និងមានយុទ្ធសាស្ត្រ ម្នាក់ៗទាញយកប្រយោជន៍ដែលពួកគេត្រូវការពីទំនាក់ទំនងបែបនេះ។ តើនេះមិនមែនដូច្នោះទេឬអី? ចំណុចសំខាន់នៃគោលដៅដែលថា 'បើអ្នកវាយគេ កុំវាយគេចំមុខឡើយ។ បើអ្នករិះគន់គេ កុំរិះគន់ពីចំណុចខ្វះខាតរបស់គេឡើយ' គឺដើម្បីកុំឱ្យប៉ះពាល់ និងមិនបង្កើតសត្រូវជាមួយអ្នកដទៃ ដើម្បីការពារខ្លួនពួកគេ ដោយមិនធ្វើឱ្យនរណាម្នាក់ឈឺចាប់ឡើយ។ នេះគឺជាបច្ចេកទេស និងវិធីសាស្រ្តដែលគេប្រើ ដើម្បីកុំឱ្យខ្លួនពួកគេរងការឈឺចាប់។ ពេលពិនិត្យមើលពីទិដ្ឋភាពផ្សេងៗនៃសារជាតិនេះ តើតម្រូវការនៃក្រមសីលធម៌នៃការប្រព្រឹត្តរបស់មនុស្សដែលថា 'បើអ្នកវាយគេ កុំវាយគេចំមុខឡើយ។ បើអ្នករិះគន់គេ កុំរិះគន់ពីចំណុចខ្វះខាតរបស់គេឡើយ' នេះ ជាក្រមសីលធម៌មួយថ្លៃថ្នូរដែរឬទេ? វិជ្ជមានដែរឬទេ? (អត់ទេ)។ ដូច្នេះ តើឃ្លានេះកំពុងបង្រៀនមនុស្សអ្វីខ្លះ? បង្រៀនថា អ្នកមិនត្រូវធ្វើឱ្យនរណាម្នាក់ពិបាកចិត្ត ឬឈឺចាប់ឡើយ បើមិនដូច្នេះទេ អ្នកនឹងក្លាយជាមនុស្សម្នាក់ដែលត្រូវរងការឈឺចាប់មិនខាន ហើយក៏បង្រៀនដែរថា អ្នកមិនគួរទុកចិត្តមនុស្សណាម្នាក់ឡើយ។ ប្រសិនបើអ្នកធ្វើឱ្យមិត្តល្អណាម្នាក់របស់អ្នកឈឺចាប់ នោះមិត្តភាពនេះនឹងចាប់ផ្តើមផ្លាស់ប្តូរស្ងាត់ៗបន្តិចម្តងៗ។ ពួកគេនឹងផ្លាស់ប្តូរពីមិត្តល្អ មិត្តជិតស្និទ្ធរបស់អ្នក ទៅជាមនុស្សមិនស្គាល់គ្នា ឬជាសត្រូវមិនខាន។ តើការបង្រៀនមនុស្សបែបនេះអាចដោះស្រាយបញ្ហាអ្វីខ្លះ? តាមរយៈការប្រព្រឹត្តបែបនេះ ទោះបីអ្នកមិនបង្កើតសត្រូវ ហើយថែមទាំងបាត់បង់មិត្តភក្ដិតិចតួចក៏ដោយ តើការនេះនឹងធ្វើឱ្យមនុស្សកោតសរសើរ និងពេញចិត្តចំពោះអ្នក ហើយតែងតែទុកអ្នកជាមិត្តដែរឬទេ? តើការនេះសម្រេចបានទាំងស្រុងនូវបទដ្ឋានសម្រាប់ក្រមសីលធម៌នៃការប្រព្រឹត្តដែរឬទេ? ភាគច្រើន នេះគ្រាន់តែជាទស្សនវិជ្ជាសម្រាប់ការរស់នៅតែប៉ុណ្ណោះ» (ដកស្រង់ពី «អត្ថន័យនៃការដេញតាមសេចក្តីពិត (៨)» នៃសៀវភៅ «ព្រះបន្ទូល» ភាគ៦៖ អំពីការដេញតាមសេចក្តីពិត)។ នៅពេលព្រះវែកញែកពីឥទ្ធិពលនៃ «ការមិននិយាយពីចំណុចខ្វះខាតគេ» និង «ការមិននិយាយពីកំហុសរបស់កល្យាណមិត្ត ជួយរក្សាចំណងមិត្តភាពឱ្យបានល្អ និងយូរអង្វែង» ខ្ញុំមានអារម្មណ៍ដូចទ្រង់គង់នឹងមុខខ្ញុំ លាតត្រដាងពីខ្ញុំអ៊ីចឹង។ រស់នៅតាមទស្សនវិជ្ជានៃការប្រព្រឹត្តបែបនេះ សម្ដីនិងទង្វើខ្ញុំ គឺដើម្បីការពារខ្លួនប៉ុណ្ណោះ។ មិនថាខ្ញុំនៅជាមួយនរណាទេ ខ្ញុំតែងប្រកាន់ខ្ជាប់តាមគោលការណ៍មិនបង្កសត្រូវ ឬធ្វើឱ្យគេអន់ចិត្តជានិច្ច។ ដូចពេលខ្ញុំនៅរៀនអ៊ីចឹង ខ្ញុំបានឃើញអ្នកនិយាយត្រង់ៗ ត្រូវគេលែងរាប់អាន ដូច្នេះ ខ្ញុំយល់ថា ដើម្បីចុះសម្រុងជាមួយអ្នកដទៃ អ្នកមិនត្រូវនិយាយតាមអារម្មណ៍ពិតរបស់អ្នកទេ ហើយអ្នកមិនត្រូវលើកឡើងពីបញ្ហារបស់គេ និងធ្វើឱ្យគេអន់ចិត្តឡើយ។ បែបនេះ មនុស្សនឹងចូលចិត្តអ្នក ហើយអ្នកងាយនឹងចូលចំណោមគេ។ ទោះបីក្រោយពេលជឿលើព្រះក៏ដោយ ក៏ខ្ញុំនៅធ្វើតាមរបៀបប្រព្រឹត្តបែបនេះជាមួយបងប្អូនប្រុសស្រីដែរ។ ដើម្បីកុំឱ្យគេមិនចូលចិត្ត ឬធ្វើឱ្យប៉ះពាល់អារម្មណ៍គេ គ្រប់ពេលដែលត្រូវលាតត្រដាង និងធ្វើឱ្យប៉ះពាល់ដល់គេ ខ្ញុំមិនចេញមុខធ្វើទេ មិនអ៊ីចឹងទេ ខ្ញុំប្រាប់ដៃគូខ្ញុំឱ្យដោះស្រាយវិញ។ ជួនកាល ពេលខ្ញុំត្រូវប្រកបគ្នា ខ្ញុំគ្រាន់តែនិយាយរឿងកំប៉ិកកំប៉ុក ដែលស្របតាមស្ថានការណ៍ប៉ុណ្ណោះ មានន័យថា បញ្ហាជាច្រើនមិនត្រូវបានដោះស្រាយទាន់ពេលទេ។ ខ្ញុំប្រកាន់ខ្ជាប់តាមទស្សនៈខាងលោកីយ៍ ដូចជា «កើនមិត្តម្នាក់ គឺកើនបានផ្លូវមួយ» និង «ការមិននិយាយពីកំហុសរបស់កល្យាណមិត្ត ជួយរក្សាចំណងមិត្តភាពឱ្យបានល្អ និងយូរអង្វែង» ធ្វើជាលក្ខខណ្ឌវិនិច្ឆ័យសម្រាប់ការប្រព្រឹត្តខ្លួន។ ខ្ញុំមិនដែលប្រាប់នរណាម្នាក់អំពីគំនិតពិតរបស់ខ្ញុំទេ ហើយខ្ញុំកាន់តែក្លែងក្លាយ និងបោកបញ្ឆោត។ ខ្ញុំបានរិះគិតថា ការថែរក្សាទំនាក់ទំនងល្អ និងការចុះសម្រុងជាមួយគ្រប់គ្នា នឹងធ្វើឱ្យមនុស្សចូលចិត្តខ្ញុំ ពេលនោះ គេនឹងពេញចិត្តខ្ញុំយ៉ាងងាយ។ នៅថ្ងៃណាមួយ បើខ្ញុំនិយាយ ឬប្រព្រឹត្តខុសពីគោលការណ៍ ពួកគេនឹងឱ្យខ្ញុំរួចខ្លួន និងទុកមុខដល់ខ្ញុំ។ ខ្ញុំឃើញថា ខ្ញុំគ្មានគោលការណ៍នៅក្នុងទំនាក់ទំនងខ្ញុំទេ។ ខ្ញុំគ្រាន់តែចង់ធ្វើឱ្យគ្រប់គ្នាសប្បាយចិត្ត និងញញឺមប៉ុណ្ណោះ ហើយមិនត្រូវលាតត្រដាងចំណុចខ្វះខាតរបស់គេឡើយ ដូច្នេះ ខ្ញុំនឹងមិនបាក់មុខ ហើយខ្ញុំអាចថែរក្សាឋានៈ និងមុខមាត់ខ្ញុំ។ តើខ្ញុំមិនកំពុងព្យាយាមឈ្នះចិត្តមនុស្ស និងប្រើពួកគេទេឬ? មើលទៅ ខ្ញុំដូចជារួសរាយ គួរឱ្យរាប់អាន និងចេះយល់ចិត្តអ៊ីចឹង តែនៅពីក្រោយវិញ ខ្ញុំកំពុងដេញតាមប្រយោជន៍លាក់បាំងរបស់ខ្ញុំ។ ខ្ញុំពិតជាអាក្រក់មែន! ពេលគិតដល់រឿងរបស់បង ឡែសលី ខ្ញុំឃើញយ៉ាងច្បាស់ថា គាត់វៀចវេរ និងក្រឡេចក្រឡុច ប៉ុន្តែ ដើម្បីមិនចង់បង្កសត្រូវជាមួយគាត់ ខ្ញុំមិនបានលើកឡើង ឬលាតត្រដាងពីបញ្ហារបស់គាត់ទេ ដែលប៉ះពាល់ដល់វឌ្ឍនភាពនៃការងារ។ ដោយធ្វើបែបនេះ ខ្ញុំមិនគ្រាន់តែធ្វើបាបគាត់ប៉ុណ្ណោះទេ តែខ្ញុំក៏ធ្វើឱ្យកិច្ចការពួកជំនុំយឺតយ៉ាវផងដែរ។ ព្រះតែងតែប្រកបគ្នាថា យើងគួរតែមើលទៅមនុស្ស និងអ្វីៗ ប្រព្រឹត្ត និងធ្វើតាមបន្ទូលព្រះ ដោយយកសេចក្តីពិតជាលក្ខខណ្ឌវិនិច្ឆ័យរបស់យើង។ តែនៅក្នុងជីវិតរាល់ថ្ងៃ ខ្ញុំកំពុងរស់នៅតាមទស្សនៈវិជ្ជាបែបសាតាំង សម្ដីនិងទង្វើរបស់ខ្ញុំតែងរងឥទ្ធិពលជានិច្ច។ ខ្ញុំមិនអាចប្រកបគ្នា ឬជួយគេបានតាមធម្មតាទេ ហើយថែមទាំងមិនអាចបំពេញការទទួលខុសត្រូវជាអ្នកដឹកនាំទៀតផង។ ខ្ញុំមិនបានគិតពីរបៀបនិយាយស្ដីដែលជួយស្អាងដល់អ្នកដទៃ ឬរបៀបការពារដល់កិច្ចការពួកជំនុំឡើយ។ ពេលកិច្ចការពួកជំនុំរងគ្រោះ ខ្ញុំបែរជាឈរមើល សម្ដែងធ្វើមនុស្សល្អ មិនគិតពីអារម្មណ៍ខ្លួនឯង។ ខ្ញុំកំពុងលះបង់ប្រយោជន៍ពួកជំនុំ ដើម្បីតែប្រយោជន៍ខ្លួនឯង។ ខ្ញុំពិតជាពុតត្បុត និងខ្វះភាពជាមនុស្សមែន! បើខ្ញុំបន្តធ្វើបែបនេះទៀត ព្រះនឹងស្អប់ខ្ពើមខ្ញុំ ហើយអ្នកដទៃនឹងមាក់ងាយ និងបដិសេធខ្ញុំមិនខាន។ ខ្ញុំបានអធិស្ឋានទៅព្រះថា៖ «ឱព្រះជាម្ចាសអើយ ខ្ញុំម្ចាស់ឃើញកិច្ចការពួកជំនុំរងការខូចខាត តែខ្ញុំម្ចាស់នៅបន្តសម្ដែងជាមនុស្សល្អទៀត។ ខ្ញុំម្ចាស់មិនបានការពារដល់ប្រយោជន៍ពួកជំនុំទេ ដែលការនេះធ្វើឱ្យទ្រង់ស្អប់ខ្ពើមជាខ្លាំង។ ឱព្រះជាម្ចាស់អើយ ខ្ញុំម្ចាស់ចង់ប្រែចិត្ត។ សូមជួយណែនាំខ្ញុំម្ចាស់ដោះស្រាយបញ្ហានេះ និងក្លាយជាមនុស្សមានស្មារតីយុត្តិធម៌ ការពារកិច្ចការពួកជំនុំផង»។

ក្រោយមក ខ្ញុំបានអានព្រះបន្ទូលថែមទៀត។ «នៅពេលមានអ្វីមួយកើតឡើង អ្នករស់នៅតាមទស្សនវិជ្ជានៃជីវិត និងមិនអនុវត្តសេចក្តីពិតទេ។ អ្នកតែងតែខ្លាចធ្វើឱ្យអ្នកដទៃអាក់អន់ចិត្ត ប៉ុន្តែអ្នកមិនខ្លាចធ្វើឱ្យព្រះជាម្ចាស់អាក់អន់ព្រះទ័យឡើយ ហើយអ្នកថែមទាំងហ៊ានលះបង់ផលប្រយោជន៍នៃដំណាក់ព្រះជាម្ចាស់ ដើម្បីការពារទំនាក់ទំនងអន្តរបុគ្គលរបស់ខ្លួនទៀតផង។ តើការប្រព្រឹត្តបែបនេះមានផលវិបាកអ្វីខ្លះទៅ? អ្នកនឹងការពារទំនាក់ទំនងអន្តរបុគ្គលរបស់ខ្លួនបានល្អណាស់ ប៉ុន្តែអ្នកនឹងធ្វើឱ្យព្រះជាម្ចាស់អាក់អន់ព្រះទ័យ ហើយព្រះអង្គនឹងស្អប់ខ្ពើម និងបដិសេធអ្នក ព្រមទាំងក្រេវក្រោធចំពោះអ្នកទៀតផង។ បើថ្លឹងថ្លែងទៅ តើមួយណាប្រសើរជាង? ប្រសិនបើអ្នកមិនអាចប្រាប់បានទេ នោះអ្នកភាន់ច្រឡំធំហើយ។ វាសបញ្ជាក់ឱ្យឃើញថា អ្នកគ្មានការយល់ដឹងអំពីសេចក្តីពិតសូម្បីតែបន្តិចឡើយ។ ប្រសិនបើអ្នកបន្តធ្វើបែបនេះ ទាំងមិនភ្ញាក់រឭកទេ នោះពិតជាមានគ្រោះថ្នាក់ធ្ងន់ណាស់ ហើយទីបំផុត អ្នកនឹងមិនអាចទទួលបានសេចក្តីពិតឡើយ។ អ្នកដែលខាតបង់នោះ គឺជារូបអ្នកផ្ទាល់។ ប្រសិនបើអ្នកមិនស្វែងរកសេចក្តីពិតនៅក្នុងរឿងនេះទេ ហើយអ្នកបរាជ័យ ទៅថ្ងៃខាងមុខ តើអ្នកនឹងអាចស្វែងរកសេចក្តីពិតបានដែរឬទេ? ប្រសិនបើអ្នកនៅតែមិនអាចទៀត នោះវានឹងលែងជាបញ្ហានៃការខាតបង់ទៀតហើយ ពោលគឺ នៅទីបំផុត អ្នកនឹងត្រូវគេផាត់ចោលមិនខាន។ ប្រសិនបើអ្នកមានការជំរុញចិត្ត និងទស្សនៈយល់ឃើញអំពី 'មនុស្សល្អ' ពេលនោះ អ្នកនឹងមិនអាចអនុវត្តសេចក្តីពិត និងប្រកាន់ខ្ជាប់តាមគោលការណ៍នៅក្នុងគ្រប់កិច្ចការបានឡើយ ហើយអ្នកនឹងបរាជ័យ និងដួលចុះជានិច្ចមិនខាន។ ប្រសិនបើអ្នកមិនភ្ញាក់រឭក និងមិនស្វែងរកសេចក្តីពិតទេ នោះអ្នកគឺជាអ្នកមិនជឿ ហើយអ្នកនឹងមិនដែលទទួលបានសេចក្តីពិត និងជីវិតឡើយ។ ពេលនោះ តើអ្នកគួរតែធ្វើយ៉ាងម៉េចទៅ? នៅពេលជួបរឿងបែបនេះ អ្នកត្រូវតែអំពាវនាវរកព្រះជាម្ចាស់ ដោយការអធិស្ឋាន ការអង្វរសុំសេចក្តីសង្រ្គោះ និងការទូលសុំឱ្យព្រះជាម្ចាស់ប្រទានសេចក្តីជំនឿ និងកម្លាំងថែមទៀតដល់អ្នក ដើម្បីឱ្យអ្នកអាចប្រកាន់ខ្ជាប់តាមគោលការណ៍ ធ្វើអ្វីដែលអ្នកគួរធ្វើ ដោះស្រាយអ្វីៗស្របតាមគោលការណ៍ រក្សាជំហររបស់អ្នក ការពារដល់ផលប្រយោជន៍នៃដំណាក់ព្រះជាម្ចាស់ និងទប់ស្កាត់កុំឱ្យមានការខាតបង់ណាមួយដល់កិច្ចការនៃដំណាក់ព្រះជាម្ចាស់។ ប្រសិនបើអ្នកមិនអាចលះបង់ប្រយោជន៍ផ្ទាល់ខ្លួន កេរ្តិ៍ឈ្មោះ និងទស្សនៈអំពី 'មនុស្សល្អ' បានទេ ហើយប្រសិនបើអ្នកធ្វើអ្វីដែលគួរធ្វើដោយភាពស្មោះត្រង់ ដោយគ្មានចិត្តងាករេ នោះអ្នកនឹងយកឈ្នះលើសាតាំង ហើយនឹងទទួលបានទិដ្ឋភាពនៃសេចក្ដីពិតនេះ។ ប្រសិនបើអ្នកតែងតែរស់នៅតាមទស្សនវិជ្ជារបស់សាតាំង ដោយថែរក្សាទំនាក់ទំនងរបស់ខ្លួនជាមួយអ្នកដទៃ និងមិនដែលអនុវត្តសេចក្តីពិត មិនហ៊ានប្រកាន់ខ្ជាប់តាមគោលការណ៍ ពេលនោះ តើអ្នកនឹងអាចអនុវត្តសេចក្តីពិតនៅក្នុងរឿងរ៉ាវផ្សេងទៀតបានដែរឬទេ? អ្នកនឹងគ្មានសេចក្តីជំនឿ គ្មានកម្លាំងឡើយ។ ប្រសិនបើអ្នកមិនអាចស្វែងរក ឬទទួលយកសេចក្តីពិតបានទេ ពេលនោះ តើសេចក្តីជំនឿលើព្រះជាម្ចាស់បែបនេះ នឹងអនុញ្ញាតឱ្យអ្នកអាចទទួលបានសេចក្តីពិតដែរឬទេ? (គឺអត់ទេ)។ ចុះប្រសិនបើអ្នកមិនអាចទទួលបានសេចក្តីពិតទេ តើអ្នកអាចបានសេចក្តីសង្រ្គោះដែរឬទេ? អ្នកមិនអាចឡើយ។ ប្រសិនបើអ្នករស់នៅតាមទស្សនវិជ្ជារបស់សាតាំងជានិច្ច ដោយគ្មានតថភាពនៃសេចក្តីពិតសោះ ពេលនោះ អ្នកមិនអាចទទួលបានសេចក្ដីសង្រ្គោះឡើយ» (ដកស្រង់ពី «ផ្នែកទី៣» នៃសៀវភៅ «ព្រះបន្ទូល» ភាគ៣៖ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ ព្រះបន្ទូលបានជួយឱ្យខ្ញុំឃើញយ៉ាងច្បាស់ថា ខ្ញុំតែងតែមានគោលការណ៍ចង់ថែរក្សាទំនាក់ទំនង និងមិនចង់បង្កសត្រូវជានិច្ច ជាជាងអនុវត្តតាមបន្ទូលព្រះ។ ពេលខ្ញុំឃើញអ្វីមួយដែលមិនស្របតាមសេចក្តីពិត ខ្ញុំគ្រាន់តែចុះញ៉មបណ្ដោយតាម ដោយចង់ការពារដល់ទំនាក់ទំនងខ្ញុំជាមួយអ្នកដទៃ ដែលការនេះជួយឱ្យខ្ញុំរស់នៅប្រកបដោយសុវត្ថិភាព។ ខ្ញុំឃើញថា ខ្ញុំកំពុងដើរផ្លូវកណ្ដាល ដោយមិនធ្វើតាមគោលការណ៍សោះឡើយ។ ព្រះសុំឱ្យយើងនិយាយ និងប្រព្រឹត្តតាមបន្ទូលទ្រង់ ធ្វើជាមនុស្សដែលស្រឡាញ់អ្វីដែលទ្រង់ស្រឡាញ់ ស្អប់អ្វីដែលទ្រង់ស្អប់ និងចេះស្គាល់ល្អស្គាល់អាក្រក់ អាចស្គាល់ពីមនុស្សគ្រប់ប្រភេទ និងប្រព្រឹត្តដាក់អ្នកដទៃស្របតាមគោលការណ៍។ មានតែអនុវត្តបែបនេះទេ ទើបស្របតាមព្រះទ័យព្រះ។ ខ្ញុំឃើញយ៉ាងច្បាស់ថា បង ឡែសលីបានពន្យារពេលការងារនៅក្នុងភារកិច្ចគាត់ តែខ្ញុំមិនបានរិះគន់ ឬលាតត្រដាងគាត់ទេ។ ពេលឃើញគាត់យំ ខ្ញុំលួងលោមគាត់ សម្ដែងធ្វើមនុស្សល្អ មិនខ្វល់ពីអារម្មណ៍ខ្លួនឯង។ ធ្វើបែបនេះ ខ្ញុំកំពុងការពារទំនាក់ទំនងរបស់យើង និងចូលដៃនៅខាងសាតាំង ដោយបណ្ដែតបណ្ដោយតាមគាត់។ ខ្ញុំពិតជាល្ងីល្ងើណាស់។ ពីមុន ខ្ញុំមិនបានគិតថា ការប្រព្រឹត្តបែបនេះ គឺជាបញ្ហាទេ។ មានតែពេលការពិតត្រូវបានបើកសម្ដែងប៉ុណ្ណោះ ទើបខ្ញុំឃើញថា ការរស់នៅតាមទស្សនៈវិជ្ជានៃការប្រព្រឹត្តបែបនេះ មិនមែនជាផ្លូវត្រឹមត្រូវទេ។ ខ្ញុំជាអ្នកមើលខុសត្រូវ តែខ្ញុំតែងតែខ្លាចធ្វើឱ្យមនុស្សអន់ចិត្ត និងគ្មានស្មារតីយុត្តិធម៌ឡើយ។ ខ្ញុំមិនហ៊ានលើកឡើងពីបញ្ហាដែលខ្ញុំរកឃើញ ឬប្រកបគ្នា ដើម្បីដោះស្រាយបញ្ហាទាំងនោះទេ ដោយធ្វើឱ្យបញ្ហាទាំងនោះកើតឡើងម្ដងហើយម្ដងទៀត។ នេះមិនមែនជាការធ្វើកិច្ចការពិតប្រាកដទេ ហើយការនេះទាស់ទទឹងនឹងព្រះ។

ក្រោយមក ខ្ញុំបានរកឃើញផ្លូវអនុវត្តន៍មួយនៅក្នុងបន្ទូលព្រះ៖ «ប្រសិនបើអ្នកចង់បង្កើតទំនាក់ទំនងធម្មតាជាមួយព្រះជាម្ចាស់ អ្នកត្រូវបង្វែរដួងចិត្តរបស់អ្នកទៅរកព្រះជាម្ចាស់។ មានមូលដ្ឋាននេះជាបង្អែកហើយ ពេលនោះ អ្នកនឹងមានទំនាក់ទំនងធម្មតាជាមួយមនុស្សដទៃទៀតជាក់ជាមិនខាន។ ប្រសិនបើអ្នកគ្មានទំនាក់ទំនងធម្មតាជាមួយព្រះជាម្ចាស់ទេ នោះទោះអ្នកខំរក្សាទំនាក់ទំនងរបស់អ្នកជាមួយអ្នកដទៃយ៉ាងណាក៏ដោយ មិនថាអ្នកខិតខំព្យាយាមខ្លាំងប៉ុនណា ឬមិនថាអ្នកខំចំណាយកម្លាំងច្រើនប៉ុនណានោះទេ ក៏វាគ្រាន់តែជាទស្សនវិជ្ជាសម្រាប់ការរស់នៅរបស់មនុស្សប៉ុណ្ណោះ។ អ្នកនឹងការពារតួនាទីរបស់ខ្លួននៅក្នុងចំណោមមនុស្ស ហើយទទួលបានការសរសើរតាមរយៈទស្សនវិស័យ និងទស្សនវិជ្ជារបស់មនុស្ស ជាជាងការបង្កើតទំនាក់ទំនងធម្មតារវាងបុគ្គលនិងបុគ្គលស្របតាមព្រះបន្ទូលរបស់ព្រះជាម្ចាស់។ ប្រសិនបើអ្នកពុំផ្តោតសំខាន់លើទំនាក់ទំនងរបស់អ្នកជាមួយនឹងមនុស្សទេ តែបែរជារក្សាទំនាក់ទំនងធម្មតាជាមួយនឹងព្រះជាម្ចាស់វិញ ប្រសិនបើអ្នកព្រមប្រគល់ដួងចិត្តរបស់អ្នកថ្វាយដល់ព្រះជាម្ចាស់ និងរៀនគោរពទ្រង់ នោះទំនាក់ទំនងរវាងបុគ្គលនិងបុគ្គលរបស់អ្នកជាមួយនឹងអ្នកដទៃ នឹងក្លាយជាធម្មតាដោយឯកឯងមិនខាន។ ពេលនោះ ទំនាក់ទំនងទាំងអស់នេះ នឹងមិនមែនបង្កើតឡើងដោយឈរលើមូលដ្ឋានខាងសាច់ឈាមនោះទេ ប៉ុន្តែត្រូវបានបង្កើតឡើងដោយផ្អែកលើមូលដ្ឋាននៃសេចក្តីស្រឡាញ់របស់ព្រះជាម្ចាស់វិញ។ អ្នកនឹងសឹងតែគ្មានទំនាក់ទំនងខាងសាច់ឈាមជាមួយអ្នកដទៃណាសោះតែម្ដង ប៉ុន្តែនៅកម្រិតខាងវិញ្ញាណវិញ គឺតែងមានការប្រកបគ្នា មានសេចក្តីស្រឡាញ់ចំពោះគ្នាទៅវិញទៅមក មានភាពសុខស្រួល និងមានការទំនុកបម្រុងឱ្យរវាងគ្នានឹងគ្នា។ អ្វីទាំងអស់នេះ គឺធ្វើឡើងដោយផ្អែកលើមូលដ្ឋាននៃសេចក្ដីប្រាថ្នាចង់បំពេញតាមបំណងព្រះហឫទ័យរបស់ព្រះជាម្ចាស់។ ទំនាក់ទំនងទាំងនេះ មិនមែនរក្សាបានដោយការពឹងផ្អែកលើទស្សនវិជ្ជាសម្រាប់ការរស់នៅរបស់មនុស្សឡើយ ប៉ុន្តែត្រូវបានបង្កើតឡើងដោយការរែកពុនបន្ទុកដើម្បីព្រះជាម្ចាស់។ ទំនាក់ទំនងទាំងនោះមិនតម្រូវឱ្យមានការខំប្រឹងប្រែងបែបក្លែងក្លាយពីមនុស្សឡើយ។ អ្នកគ្រាន់តែអនុវត្តវាទៅតាមគោលការណ៍នៃព្រះបន្ទូលរបស់ព្រះជាម្ចាស់ទៅបានហើយ» (ដកស្រង់ពី «ការបង្កើតទំនាក់ទំនងធម្មតាជាមួយព្រះជាម្ចាស់ គឺពិតជាសំខាន់ខ្លាំងណាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទូលព្រះធ្វើឱ្យខ្ញុំឃើញយ៉ាងច្បាស់ថា ទស្សនវិជ្ជាខាងលោកីយ៍មិនអាចរក្សាទំនាក់ទំនងធម្មតារវាងបុគ្គលបាននោះទេ។ ទំនាក់ទំនងនេះត្រូវសង់ឡើងលើមូលដ្ឋាននៃការអនុវត្តតាមបន្ទូលទ្រង់។ ពេលមានរឿងកើតឡើង យើងត្រូវអនុវត្តតាមសេចក្តីពិត ប្រព្រឹត្តតាមគោលការណ៍ ការពារកិច្ចការពួកជំនុំ និងត្រូវរែកពុនបន្ទុកសម្រាប់ជីវិតបងប្អូនប្រុសស្រី។ នេះជាផ្លូវតែមួយគត់ ដើម្បីមានទំនាក់ទំនងធម្មតារវាងបុគ្គលបាន។ ខ្ញុំនឹកចាំពីទីបន្ទាល់បទពិសោធខ្លះរបស់បងប្អូនប្រុសស្រី។ ពេលពួកគេបានឃើញបញ្ហារបស់អ្នកដទៃ ពួកគេអាចលើកឡើងពីបញ្ហាទាំងនោះ និងជួយពួកគេស្របតាមបន្ទូលព្រះ។ ទោះបីពេលខ្លះមនុស្សបានបាក់មុខក៏ដោយ បើពួកគេដេញតាមសេចក្តីពិត ពួកគេអាចប្រើការប្រកបគ្នា និងការរិះគន់នោះ ដើម្បីឈ្វេងយល់ពីចំណុចខ្វះខាតរបស់ខ្លួន ដឹងពីនិស្ស័យពុករលួយរបស់ខ្លួន ប៉ះប៉ូវសភាពមិនត្រឹមត្រូវ រីកចម្រើនក្នុងជីវិត និងបំពេញភារកិច្ចរបស់ខ្លួនកាន់តែមានលទ្ធផលប្រសើរឡើង។ នេះជាសេចក្តីស្រឡាញ់ពិត និងជំនួយពិតដល់មនុស្ស។ តែសម្រាប់អ្នកដែលមិនដេញតាមសេចក្តីពិតវិញ ទាល់តែរិះគន់ និងដោះស្រាយ ទើបបកអាក្រាតពួកគេបាន។ ពួកគេជិនណាយនឹងសេចក្តីពិត ហើយពេលត្រូវលួសកាត់ និងដោះស្រាយ ពួកគេព្យាយាមដោះសា ប្រឆាំង និងមិនទទួលយកសោះឡើយ។ មនុស្សបែបនេះ មិនមែនជាបងប្អូនប្រុសស្រីពិតប្រាកដទេ ហើយគួរតែបដិសេធ និងលែងរាប់អានពួកគេ។ ពេលដឹងបែបនេះ ខ្ញុំកាន់តែយល់ថា មានតែបន្ទូលព្រះទេ ទើបជាលក្ខខណ្ឌវិនិច្ឆ័យសម្រាប់ទង្វើ និងការប្រព្រឹត្តរបស់យើង ថាយើងគួរតែប្រព្រឹត្តចំពោះអ្នកដទៃស្របតាមបន្ទូលព្រះ។ នេះជាផ្លូវត្រឹមត្រូវដែលត្រូវប្រព្រឹត្តខ្លួន និងស្របតាមបទដ្ឋានសម្រាប់ភាពជាមនុស្សធម្មតា។

ក្រោយមក ខ្ញុំរកឃើញថា ប្អូនស្រីម្នាក់ក្រអឺតក្រទម រាប់ខ្លួនឯងជាសុចរិត និងមិនទទួលយកយោបល់គេទេ។ គាត់បន្តធ្វើតាមអំពើចិត្ត និងធ្វើឱ្យការងារយឺតយ៉ាវ។ ខ្ញុំត្រូវតែប្រកបគ្នា និងលើកឡើងពីបញ្ហារបស់គាត់ ដើម្បីឱ្យគាត់អាចឆ្លុះបញ្ចាំង និងស្គាល់ខ្លួនឯង តែខ្ញុំហាក់ភ័យបន្តិចដែរ។ ចុះបើគាត់មិនទទួលយកយោបល់ខ្ញុំ? តើគាត់នឹងគិតអគតិលើខ្ញុំ ថាខ្ញុំយកគាត់ជាគោលដៅដែរទេ? ខ្ញុំបាននឹកចាំពីបរាជ័យមុនរបស់ខ្ញុំ និងបន្ទូលព្រះដែលខ្ញុំបានអានមុននេះបន្តិច ហើយវាធ្វើឱ្យខ្ញុំរំជួលចិត្តជាខ្លាំង។ បើខ្ញុំមិនអើពើនឹងកិច្ចការពួកជំនុំ ដោយខំប្រឹងការពារទំនាក់ទំនងរបស់យើង នោះខ្ញុំកំពុងប្រមាថព្រះហើយ។ លើកនេះ ព្រះកំពុងទតមើលអាកប្បកិរិយារបស់ខ្ញុំថាតើខ្ញុំប្រែចិត្ត និងផ្លាស់ប្ដូរឬអត់។ ខ្ញុំមិនអាចប្រព្រឹត្តចំពោះមនុស្សដូចមុនឡើយ។ ខ្ញុំចងចាំបន្ទូលព្រះដែលចែងថា៖ «នៅពេលជួបរឿងបែបនេះ អ្នកត្រូវតែអំពាវនាវរកព្រះជាម្ចាស់ ដោយការអធិស្ឋាន ការអង្វរសុំសេចក្តីសង្រ្គោះ និងការទូលសុំឱ្យព្រះជាម្ចាស់ប្រទានសេចក្តីជំនឿ និងកម្លាំងថែមទៀតដល់អ្នក ដើម្បីឱ្យអ្នកអាចប្រកាន់ខ្ជាប់តាមគោលការណ៍ ធ្វើអ្វីដែលអ្នកគួរធ្វើ ដោះស្រាយអ្វីៗស្របតាមគោលការណ៍ រក្សាជំហររបស់អ្នក ការពារដល់ផលប្រយោជន៍នៃដំណាក់ព្រះជាម្ចាស់ និងទប់ស្កាត់កុំឱ្យមានការខាតបង់ណាមួយដល់កិច្ចការនៃដំណាក់ព្រះជាម្ចាស់» (ដកស្រង់ពី «ផ្នែកទី៣» នៃសៀវភៅ «ព្រះបន្ទូល» ភាគ៣៖ ការថ្លែងព្រះបន្ទូលអំពីព្រះគ្រីស្ទនៃគ្រាចុងក្រោយ)។ ខ្ញុំយល់ថា ព្រះគង់នៅក្បែរខ្ញុំ ចាំលើកទឹកចិត្តខ្ញុំឱ្យបោះជំហាននេះ។ ខ្ញុំបានអធិស្ឋានទៅព្រះ ដោយទូលសុំឱ្យទ្រង់ប្រទានជំនឿ និងកម្លាំងដល់ខ្ញុំ ដើម្បីឱ្យខ្ញុំអាចអនុវត្តសេចក្តីពិត តម្កល់កិច្ចការពួកជំនុំជាធំ ហើយឈប់ខ្លាចគេអន់ចិត្ត ឈប់ចង់ការពារទំនាក់ទំនងទៀត។ ពេលបានអធិស្ឋានរួច ខ្ញុំបានស្វែងរកប្អូនស្រីនោះ។ រួមជាមួយការលាតត្រដាងបញ្ហារបស់គាត់ ផ្អែកលើឥរិយាបថជាប់លាប់របស់គាត់ ខ្ញុំក៏លើកឡើងដែរថា គាត់ក្រអឺតក្រទម និងមិនទទួលយកយោបល់របស់គេ ថានេះជាការជិនណាយនឹងសេចក្តីពិត និងមាននិស្ស័យបែបសាតាំង។ ខ្ញុំថា បើគាត់បន្តរាំងស្ទះដល់កិច្ចការពួកជំនុំ ដោយមិនប្រែចិត្ត ឬផ្លាស់ប្ដូរទៀត គេនឹងបណ្ដេញគាត់ចេញមិនខាន។ បន្ទាប់ពីនិយាយរួច ខ្ញុំគ្មានអារម្មណ៍ដូចមុន ដែលខ្លាចគេស្អប់ទៀតឡើយ។ ផ្ទុយទៅវិញ ខ្ញុំមានអារម្មណ៍ធូរស្រាល និងកាន់តែស្ងប់ចិត្ត។ ពេលគិតឡើងវិញ ខ្ញុំតែងតែរស់នៅតាមទស្សនៈវិជ្ជានៃការប្រព្រឹត្តបែបសាតាំង ខ្លាចធ្វើឱ្យគេអន់ចិត្ត ខ្លាចមានទំនាស់ និងជម្លោះកើតឡើង។ ក្នុងការទាក់ទងគ្នា ខ្ញុំតែងគិតពីមុខមាត់អ្នកដទៃ និងរក្សាទំនាក់ទំនង ដោយខកខានឱកាសជាច្រើនក្នុងការអនុវត្តសេចក្តីពិត។ ឥឡូវ ពេលខ្ញុំត្រូវលើកឡើងពីបញ្ហារបស់មនុស្ស ខ្ញុំនៅមានអារម្មណ៍ខ្លាចបន្តិចដែរ តែខ្ញុំមិនភ្លេចនឹងអធិស្ឋានទៅព្រះឡើយ កែប្រែចេតនានិងទស្សនៈផ្ទាល់ខ្លួនដើម្បីអនុវត្តតាមគោលការណ៍។ បទពិសោធនេះបានជួយឱ្យខ្ញុំកែតម្រូវទស្សនៈខុសឆ្គងរបស់ខ្ញុំ។ ខ្ញុំពិតជាអរព្រះគុណព្រះណាស់!


៧៣. ការជ្រើសរើសរវាងការសិក្សា និងភារកិច្ច

ដោយ លូ យ៉ាង មកពីប្រទេសចិន

តាំងពីខ្ញុំដឹងក្ដីមក ឪពុកម្ដាយខ្ញុំមិនដែលចុះសម្រុងនឹងគ្នាឡើយ។ ការឈ្លោះប្រកែកគ្នាគឺជារឿងធម្មតាប្រចាំថ្ងៃរបស់ពួកគាត់ ហើយជួនកាល ឪពុកខ្ញុំថែមទាំងវាយម្ដាយខ្ញុំទៀតផង។ ជំនួសឱ្យការលែងលះគ្នា ម្ដាយរបស់ខ្ញុំបានស៊ូទ្រាំគ្រប់បែបយ៉ាងអស់ជាច្រើនឆ្នាំ ដើម្បីតែខ្ញុំ និងប្អូនប្រុសខ្ញុំ។ គាត់បានចំណាយពេលកន្លះជីវិតរបស់គាត់ ដើម្បីចិញ្ចឹមបីបាច់ពួកយើង ដូច្នេះ ខ្ញុំមានអារម្មណ៍ថា ក្ដីស្រឡាញ់របស់គាត់ចំពោះពួកយើងពិតជាធំធេងណាស់ ហើយនៅពេលខ្ញុំធំឡើង ខ្ញុំត្រូវតែតបស្នងសងគុណគាត់វិញ។ ក្រោយមក ម្ដាយខ្ញុំបានទទួលយកកិច្ចការរបស់ព្រះជាម្ចាស់នៅគ្រាចុងក្រោយ ហើយបន្ទាប់មកបានចែកចាយដំណឹងល្អដល់ខ្ញុំ និងប្អូនប្រុសខ្ញុំ។ ពួកយើងតែងតែជួបជុំគ្នារាំ និងច្រៀងទំនុកបរិសុទ្ធសរសើរតម្កើងព្រះជាម្ចាស់ ហើយខ្ញុំសប្បាយចិត្តខ្លាំងណាស់។ ប៉ុន្តែ ម្តាយខ្ញុំមិនបានដេញតាមសេចក្តីពិតច្រើនទេ ហើយគាត់បានមកជួបជុំ និងអានព្រះបន្ទូលរបស់ព្រះជាម្ចាស់កាន់តែតិចទៅៗ។ ប៉ុន្មានឆ្នាំក្រោយមក ឪពុក និងម្ដាយខ្ញុំនៅតែលែងលះគ្នាដដែល។ ដោយឃើញថាម្តាយខ្ញុំ ដែលមានអាយុជិតហាសិបឆ្នាំទៅហើយនោះ មិនដែលមានជីវិតល្អប្រសើរ បានធ្វើឱ្យខ្ញុំមានអារម្មណ៍ពិបាកចិត្តជាខ្លាំង។ ខ្ញុំបានសន្យានឹងខ្លួនឯងថា ខ្ញុំនឹងខិតខំរៀនសូត្រ ស្វែងរកការងារល្អមួយធ្វើ ទិញផ្ទះមួយឲ្យម្ដាយខ្ញុំរស់នៅ និងឱ្យគាត់រស់នៅក្នុងជីវិតដែលនៅសេសសល់ឱ្យមានសេចក្តីសុខជាងមុន។ ខ្ញុំមានអារម្មណ៍ថា នេះគឺជាសេចក្ដីកតញ្ញូដែលខ្ញុំគួរតែមាន។ បន្ទាប់ពីនេះមក ខ្ញុំបានមកជួបជុំ និងអានព្រះបន្ទូលរបស់ព្រះជាម្ចាស់កាន់តែតិចទៅៗ ដើម្បីខ្ញុំអាចផ្ដោតលើការសិក្សារបស់ខ្ញុំ។ ខ្ញុំបានលះបង់ពេលវេលា និងកម្លាំងកាយចិត្តទាំងអស់ទៅលើការរៀនសូត្រនៅសាលា។

នៅខែកញ្ញា ឆ្នាំ២០១៩ ខ្ញុំបានចូលរៀននៅមហាវិទ្យាល័យវិជ្ជាជីវៈមួយនៅខេត្តមួយផ្សេងទៀត។ ខ្ញុំបានខិតខំរៀនសូត្រជារៀងរាល់ថ្ងៃ ដោយសង្ឃឹមថាបន្តការសិក្សានៅសាកលវិទ្យាល័យ និងថ្នាក់បរិញ្ញាបត្រជាន់ខ្ពស់ ដើម្បីខ្ញុំអាចផ្ដល់ឲ្យម្ដាយខ្ញុំនូវជីវិតមួយដែលល្អប្រសើរជាងមុន។ ប៉ុន្តែ ជីវិតនៅក្នុងសាលាពិតជាធ្វើឲ្យខ្ញុំខកចិត្តយ៉ាងខ្លាំង។ អ្នកដែលពូកែយកចិត្តគ្រូ តែងតែទទួលបានការពេញចិត្តពីគ្រូ ដូច្នេះហើយ ពិន្ទុប្រឡងរបស់ពួកគេតែងតែខ្ពស់ជាងគេជានិច្ច ប៉ុន្តែអ្នកដែលមានសមត្ថភាពពិតប្រាកដ បែរជាមិនទទួលបានពិន្ទុខ្ពស់ទេ ប្រសិនបើពួកគេមិនចេះអែបអបនោះ។ មិត្តរួមថ្នាក់ដែលមើលទៅដូចជាត្រូវរ៉ូវគ្នាខ្លាំងណាស់ ទាំងនិយាយលេង សើចសប្បាយ និងញញឹមដាក់គ្នា ប៉ុន្តែបែរជាលួចក្បត់គ្នា ទៅវិញទៅមក និងប្រែជាមនុស្ស ផ្សេងស្រឡះនៅពេលនៅពីក្រោយខ្នង។ អ្នកខ្លះថែមទាំងហ៊ានធ្វើជាស្រីកំណាន់របស់គេដោយបើកចំហ ដោយគ្មានភាពអៀនខ្មាសបន្តិចសោះ។ ជីវិតក្នុងសាលាបែបនេះ ពិតជាធ្វើឲ្យខ្ញុំធ្លាក់ទឹកចិត្តយ៉ាងខ្លាំង ហើយខ្ញុំស្ទើរតែមិនអាចទ្រាំនៅបន្ដទៀតសូម្បីតែមួយថ្ងៃ ប៉ុន្តែនៅពេលខ្ញុំនឹកឃើញពីការសន្យារបស់ខ្ញុំចំពោះម្ដាយថាខ្ញុំនឹងខិតខំរៀនសូត្រ ដើម្បីមានមុខមានមាត់នៅក្នុងសង្គម និងមិនធ្វើឲ្យគាត់ខកចិត្ត ខ្ញុំគ្មានជម្រើសអ្វីក្រៅពីខាំមាត់ស៊ូទ្រាំបន្តទៀតឡើយ។

នៅពេលដែលខ្ញុំត្រលប់មកផ្ទះវិញសម្រាប់វិស្សមកាលរដូវរងា មីងរបស់ខ្ញុំបានប្រកបគ្នាជាមួយខ្ញុំអំពីព្រះបន្ទូលរបស់ព្រះជាម្ចាស់ និងបានឲ្យខ្ញុំមើលវីដេអូមួយដែលមានចំណងជើងថា «ព្រះមួយអង្គដែលមានអធិបតេយ្យភាពលើរបស់សព្វសារពើ»។ វីដេអូនេះបានធ្វើឲ្យខ្ញុំរំជួលចិត្តយ៉ាងខ្លាំង! វាបានធ្វើឲ្យខ្ញុំមើលឃើញពីសព្វានុភាព និងអធិបតេយ្យភាពរបស់ព្រះជាម្ចាស់ ថាទ្រង់មានអធិបតេយ្យភាពលើវាសនារបស់មនុស្សជាតិ ហើយថាទ្រង់តែងតែណែនាំការអភិវឌ្ឍរបស់មនុស្សជាតិជានិច្ច។ ខ្ញុំបានគិតអំពីមហន្តរាយដែលកាន់តែអាក្រក់ទៅៗ និងរោគរាតត្បាត ព្រមទាំងគិតពីកិច្ចការរបស់ព្រះជាម្ចាស់ដែលជិតត្រូវបានបញ្ចប់ ប៉ុន្តែដោយសារតែខ្ញុំកំពុងរៀនសូត្រ និងដេញតាមចំណេះដឹង ខ្ញុំមិនបានបំពេញភារកិច្ចទេ ហើយថែមទាំងមិនអាចចូលរួមក្នុងជីវិតពួកជំនុំបានទៀតផង។ នៅទីបំផុត ខ្ញុំនឹងមិនទទួលបានសេចក្ដីពិតឡើយ ហើយនឹងត្រូវវិនាសនៅក្នុងមហន្តរាយ និងត្រូវបានដាក់ទោសជាមិនខាន។ ការប្រកបគ្នារបស់មីងខ្ញុំអំពីព្រះបន្ទូលរបស់ព្រះជាម្ចាស់បានជួយខ្ញុំ គាំទ្រខ្ញុំ និងធ្វើឲ្យខ្ញុំកក់ក្ដៅក្នុងចិត្ត។ ខ្ញុំបានយល់ដឹងថា ព្រះជាម្ចាស់តែងតែគង់នៅជាមួយខ្ញុំជានិច្ច ហើយខ្ញុំចង់ចូលរួមការជួបជុំឲ្យបានច្រើនជាងមុន និងបំពេញភារកិច្ចរបស់ខ្ញុំនៅក្នុងពួកជំនុំ។

នៅថ្ងៃមួយ ក្នុងអំឡុងពេលការចំណាយពេលខាងវិញ្ញាណរបស់ខ្ញុំ ខ្ញុំបានអានព្រះបន្ទូលរបស់ព្រះជាម្ចាស់ពីរបីវគ្គ។ ព្រះដ៏មានគ្រប់ព្រះចេស្ដាមានបន្ទូលថា៖ «ចាប់តាំងពីពេលដែលអ្នកស្រែកយំចូលមកក្នុងពិភពលោកនេះ គឺអ្នកចាប់ផ្ដើមបំពេញទំនួលខុសត្រូវរបស់ខ្លួនហើយ។ អ្នកដើរតួនាទីរបស់អ្នក និងចាប់ផ្ដើមដំណើរជីវិតរបស់អ្នក ក៏តែដើម្បីផែនការរបស់ព្រះជាម្ចាស់ និងការរៀបចំទុកដាក់របស់ទ្រង់ដែរ។ មិនថាអ្នកមានប្រវត្តិបែបណា ហើយមិនថាដំណើរនៅខាងមុខអ្នកយ៉ាងណានោះទេ ទោះក្នុងករណីណាក៏ដោយ ក៏គ្មាននរណាម្នាក់អាចគេចផុតពីការចាត់ចែង និងការរៀបចំរបស់ស្ថានសួគ៌បានឡើយ ហើយគ្មាននរណាម្នាក់អាចគ្រប់គ្រងលើវាសនារបស់ខ្លួនបានដែរ ដ្បិតមានតែទ្រង់ដែលមានអធិបតេយ្យភាពលើរបស់សព្វសារពើប៉ុណ្ណោះ ដែលអាចធ្វើកិច្ចការបែបនេះបាន។ ចាប់តាំងពីថ្ងៃដែលកើតមានមនុស្សជាលើកដំបូងមក ព្រះជាម្ចាស់តែងតែបំពេញកិច្ចការរបស់ទ្រង់បែបនេះជានិច្ច ដោយគ្រប់គ្រងលើចក្រវាលទាំងមូល ដឹកនាំច្បាប់នៃការផ្លាស់ប្ដូរសម្រាប់របស់សព្វសារពើ និងគន្លងចលនានៃរបស់ទាំងអស់នោះ។ មនុស្សកំពុងទទួលបានការចិញ្ចឹមបីបាច់ស្ងាត់ៗ និងមិនដឹងខ្លួន ដោយភាពផ្អែមល្ហែម ទឹកភ្លៀង និងទឹកសន្សើមពីព្រះជាម្ចាស់ ដូចរបស់សព្វសារពើផ្សេងទៀត។ ទាំងមិនដឹងខ្លួន មនុស្សរស់នៅក្រោមការចាត់ចែងនៃព្រះហស្ដរបស់ព្រះជាម្ចាស់ ដូចរបស់សព្វសារពើផ្សេងទៀត» («ព្រះជាម្ចាស់ គឺជាប្រភពនៃជីវិតមនុស្ស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «គ្មានមនុស្សណាម្នាក់ដែលព្រះជាម្ចាស់យកព្រះហឫទ័យទុកដាក់ទាំងយប់ទាំងថ្ងៃ យកខ្លួនគេមកថ្វាយបង្គំទ្រង់ឡើយ។ ព្រះជាម្ចាស់បន្ដដោះស្រាយជាមួយមនុស្ស ដូចដែលទ្រង់បានគ្រោងទុក ទោះបីជាទ្រង់មិនបានរំពឹងទុកអ្វីពីគេក៏ដោយ។ ទ្រង់ធ្វើដូច្នេះ ព្រោះសង្ឃឹមថា ថ្ងៃណាមួយមនុស្សនឹងភ្ញាក់ពីសុបិនរបស់ខ្លួន ហើយចាប់ផ្ដើមទទួលស្គាល់ភ្លាមៗនូវគុណតម្លៃ និងអត្ថន័យនៃជីវិត និងតម្លៃដែលព្រះជាម្ចាស់បានបង់សម្រាប់អ្វីៗទាំងអស់ដែលទ្រង់បានប្រទានដល់គេ ព្រមទាំងភាពអន្ទះសាដែលព្រះជាម្ចាស់រង់ចាំឱ្យមនុស្សវិលត្រលប់មករកទ្រង់វិញ» («ព្រះជាម្ចាស់ គឺជាប្រភពនៃជីវិតមនុស្ស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពេលសញ្ជឹងគិតលើព្រះបន្ទូលរបស់ព្រះជាម្ចាស់ ខ្ញុំមានអារម្មណ៍រំជួលចិត្តយ៉ាងខ្លាំង។ ខ្ញុំបាននឹកឃើញដល់ពេលដែលខ្ញុំបានទទួលយកកិច្ចការរបស់ព្រះជាម្ចាស់នៅគ្រាចុងក្រោយជាមួយម្ដាយខ្ញុំកាលពីខ្ញុំនៅក្មេង ប៉ុន្តែដោយសារតែការសិក្សារបស់ខ្ញុំ ខ្ញុំបានឈប់ទៅជួបជុំ និងឈប់អានព្រះបន្ទូលរបស់ព្រះជាម្ចាស់ ដោយរសាត់ចេញកាន់តែឆ្ងាយពីព្រះជាម្ចាស់។ ស្របពេលដែលខ្ញុំគិតថា ជីវិតខ្ញុំនឹងបន្តទៅមុខបែបនេះទៀត ស្រាប់តែមីងរបស់ខ្ញុំបានមករកខ្ញុំ ដើម្បីអានព្រះបន្ទូលរបស់ព្រះជាម្ចាស់ឲ្យខ្ញុំស្ដាប់ និងបង្ហាញវីដេអូដំណឹងល្អមួយឲ្យខ្ញុំមើល។ ខ្ញុំបានឃើញយ៉ាងច្បាស់ថា នេះគឺជាការរៀបចំរបស់ព្រះជាម្ចាស់។ វាសនារបស់ខ្ញុំតែងតែស្ថិតនៅក្នុងព្រះហស្តរបស់ព្រះជាម្ចាស់ជានិច្ច ហើយខ្ញុំតែងតែរស់នៅក្រោមអធិបតេយ្យភាព និងការតម្រូវទុកជាមុនរបស់ទ្រង់។ ទោះបីជាកន្លងមក ខ្ញុំបានវង្វេងចេញពីព្រះជាម្ចាស់ក៏ដោយ ក៏ទ្រង់បានរៀបចំមនុស្ស និងកាលៈទេសៈ ដើម្បីដាស់វិញ្ញាណខ្ញុំឱ្យភ្ញាក់ឡើង និងនាំខ្ញុំត្រលប់មកដំណាក់របស់ទ្រង់វិញដែរ។ ខ្ញុំបានមើលឃើញពីក្ដីស្រឡាញ់ និងការការពាររបស់ព្រះជាម្ចាស់។ ខ្ញុំបានឮព្រះបន្ទូលរបស់ព្រះជាម្ចាស់ម្ដងទៀត ហើយខ្ញុំមិនអាចបះបោរទាស់នឹងទ្រង់ ឬធ្វើឲ្យទ្រង់ឈឺចាប់ម្ដងទៀតឡើយ។ ខ្ញុំចង់ជឿលើព្រះជាម្ចាស់ឱ្យបានពិតប្រាកដ និងចង់បំពេញភារកិច្ច ក្នុងនាមជាភាវៈដែលព្រះបានបង្កើតម្នាក់។

ក្នុងអំឡុងពេលនោះ ខ្ញុំតែងតែឆ្ងល់ថា «តើអ្វីទៅជាគុណតម្លៃ និងអត្ថន័យពិតប្រាកដនៃជីវិត? តើវាពិតជាការដេញតាមសញ្ញាបត្រ និងកម្រិតវប្បធម៌មែនឬ?» ពេលកំពុងគិតពិចារណាលើសំណួរនេះ ខ្ញុំបាននឹកឃើញដល់ព្រះបន្ទូលរបស់ព្រះជាម្ចាស់៖ «នៅពេលដែលមនុស្សម្នាក់ជាប់ផុងក្នុងកេរ្តិ៍ឈ្មោះ និងលាភសក្ការៈ ពួកគេលែងស្វែងរកអ្វីដែលភ្លឺ អ្វីដែលយុត្តិធម៌ ឬអ្វីដែលស្រស់ស្អាត និងល្អទៀតហើយ។ នេះគឺដោយសារតែការល្បួងនៃកេរ្តិ៍ឈ្មោះ និងលាភសក្ការៈ វាធំខ្លាំងពេកសម្រាប់មនុស្ស ហើយទាំងនេះគឺជាអ្វីៗដែលមនុស្សអាចដេញតាមដោយគ្មានទីបញ្ចប់នៅក្នុងជីវិតរបស់ពួកគេ ហើយរហូតដល់អស់កល្បជានិច្ចទៀតផង។ តើនេះមិនមែនជាស្ថានភាពជាក់ស្ដែងទេឬ? មនុស្សមួយចំនួននឹងនិយាយថា ការរៀនសូត្រពីចំណេះដឹង គឺគ្មានអ្វីក្រៅពីការអានសៀវភៅ ឬការរៀនអ្វីមួយចំនួនដែលអ្នកមិនបានដឹង ដើម្បីកុំឱ្យដើរមិនទាន់សម័យកាល ឬត្រូវបានពិភពលោកបោះបង់ចោល។ ចំណេះដឹងគឺត្រូវបានរៀនសូត្រតែក្នុងគោលបំណងដើម្បីចិញ្ចឹមជីវិត សម្រាប់អនាគតផ្ទាល់ខ្លួន ឬដើម្បីផ្គត់ផ្គង់តម្រូវការចាំបាច់ជាមូលដ្ឋានប៉ុណ្ណោះ។ តើមានមនុស្សណាដែលស៊ូទ្រាំនឹងការខិតខំសិក្សាយ៉ាងច្រើនអស់រយៈពេលមួយទសវត្សរ៍ គ្រាន់តែដើម្បីតម្រូវការចាំបាច់ជាមូលដ្ឋាន ឬគ្រាន់តែដើម្បីដោះស្រាយបញ្ហាជីវភាពនោះ? ទេ គ្មាននរណាធ្វើបែបនេះឡើយ។ ដូច្នេះ ហេតុអ្វីបានជាមនុស្សត្រូវទទួលរងនូវការលំបាកទាំងនេះ អស់រយៈពេលជាច្រើនឆ្នាំបែបនេះ? គឺដើម្បីកេរ្តិ៍ឈ្មោះ និងផលប្រយោជន៍។ កិត្តិយស និងបុណ្យសក្ដិកំពុងរង់ចាំពួកគេពីចម្ងាយ ហើយក៏កំពុងហៅពួកគេផងដែរ ពួកគេជឿថាមានតែតាមរយៈការឧស្សាហ៍ព្យាយាម ការលំបាក និងការតស៊ូរបស់ពួកគេប៉ុណ្ណោះ ទើបពួកគេអាចដើរតាមផ្លូវដែលនាំឱ្យពួកគេទទួលបានកេរ្តិ៍ឈ្មោះ និងផលប្រយោជន៍បាន។ មនុស្សបែបនេះ ត្រូវតែរងនូវការលំបាកទាំងនេះ សម្រាប់ផ្លូវអនាគតផ្ទាល់ខ្លួន ដើម្បីភាពរីករាយនាពេលអនាគត និងដើម្បីទទួលបានជីវិតប្រសើរ។ តើអ្នករាល់គ្នាអាចប្រាប់ខ្ញុំបានទេថា ចំណេះដឹងនេះជាអ្វីឱ្យប្រាកដទៅ? តើវាមិនមែនជាច្បាប់ និងទស្សនវិជ្ជាសម្រាប់ការរស់នៅ ដែលសាតាំងបានបណ្ដុះនៅក្នុងមនុស្សដូចជា 'ស្រឡាញ់គណៈបក្ស ស្រឡាញ់ប្រទេសជាតិ និងស្រឡាញ់សាសនារបស់អ្នក' ហើយ 'មនុស្សឆ្លាតចេះបត់បែនតាមកាលៈទេសៈ' ទេឬអី? តើវាមិនមែនជា 'សេចក្ដីប្រាថ្នាដ៏ខ្ពង់ខ្ពស់' នៃជីវិត ដែលសាតាំងបានបណ្ដុះនៅក្នុងមនុស្ស ដូចជាការគិតរបស់មហាបុរស សេចក្ដីសុចរិតរបស់បុគ្គលល្បីល្បាញ ឬស្មារតីក្លាហានរបស់វីរបុរស ឬភាពអង់អាច និងសេចក្ដីសប្បុរសរបស់ពួកអ្នកចម្បាំង និងអ្នកកាន់ដាវនៅក្នុងប្រលោមលោកក្បាច់គុនទេឬ? គំនិត និងសេចក្ដីថ្លែងទាំងនេះ ជះឥទ្ធិពលពីមួយជំនាន់ទៅមួយជំនាន់ មនុស្សជាច្រើនទទួលយកគំនិតទាំងនេះ ហើយពួកគេដេញតាម តស៊ូ ហើយថែមទាំងសុខចិត្តលះបង់ជីវិតរបស់ខ្លួន ដើម្បីសម្រេចបាននូវ 'សេចក្ដីប្រាថ្នាដ៏ខ្ពង់ខ្ពស់' ទាំងនេះទៀតផង។ នេះគឺជាមធ្យោបាយ និងវិធីសាស្ត្រដែលសាតាំងប្រើចំណេះដឹងដើម្បីធ្វើឱ្យមនុស្សពុករលួយ។ ដូច្នេះ បន្ទាប់ពីសាតាំងដឹកនាំមនុស្សឱ្យទៅលើផ្លូវនេះហើយ តើពួកគេអាចចុះចូល និងថ្វាយបង្គំព្រះជាម្ចាស់បានដែរឬទេ? ហើយតើពួកគេអាចទទួលយកព្រះបន្ទូលរបស់ព្រះជាម្ចាស់ ហើយដេញតាមសេចក្ដីពិតឬទេ? ពិតជាមិនមែនទេ ដោយព្រោះពួកគេត្រូវបានសាតាំងនាំឱ្យវង្វេង។ ចូរយើងពិនិត្យមើលម្តងទៀតអំពីចំណេះដឹង គំនិត និងយោបល់ដែលសាតាំងបានបណ្ដុះនៅក្នុងមនុស្ស៖ តើការទាំងនេះ មានសេចក្ដីពិតនៃការស្តាប់បង្គាប់ព្រះជាម្ចាស់ និងការថ្វាយបង្គំព្រះជាម្ចាស់ដែរឬទេ? តើមានសេចក្ដីពិតនៃការកោតខ្លាចព្រះជាម្ចាស់ និងគេចចេញពីសេចក្ដីអាក្រក់ដែរឬទេ? តើមានព្រះបន្ទូលខ្លះរបស់ព្រះជាម្ចាស់ដែរឬទេ? តើមានអ្វីនៅក្នុងពួកគេ ដែលទាក់ទងនឹងសេចក្ដីពិត? គ្មានទាល់តែសោះ។ ការទាំងនេះ គឺមិនមានសោះឡើយ» («ព្រះជាម្ចាស់ផ្ទាល់ព្រះអង្គ ជាព្រះតែមួយអង្គគត់ VI» នៃសៀវភៅ «ព្រះបន្ទូល» ភាគ២៖ អំពីការស្គាល់ព្រះជាម្ចាស់)។ តាមរយៈព្រះបន្ទូលរបស់ព្រះជាម្ចាស់ ខ្ញុំយល់ថា សាតាំងបញ្ជ្រាបគំនិតរបស់វាទៅក្នុងមនុស្ស តាមរយៈការឲ្យពួកគេរៀនសូត្រចំណេះដឹងឥតឈប់ឈរ ហើយធ្វើឲ្យមនុស្សចង់លេចធ្លោជាងគេ និងលើកមុខមាត់គ្រួសារ។ វាបញ្ចុះបញ្ចូលពួកគេថា វាសនារបស់ពួកគេគឺស្ថិតនៅក្នុងដៃរបស់ពួកគេផ្ទាល់ ហើយចំណេះដឹងអាចជួយពួកគេផ្លាស់ប្ដូរវាបាន។ ដោយរស់នៅផ្អែកលើគំនិតទាំងនេះ មនុស្សបានបះបោរប្រឆាំងនឹងព្រះជាម្ចាស់ ហើយរសាត់ចេញកាន់តែឆ្ងាយទៅៗពីទ្រង់។ នៅពេលដែលយើងកំពុងសិក្សា លោកគ្រូអ្នកគ្រូតែងតែប្រាប់យើងថា «ប្រសិនបើប្អូនៗចង់បានអនាគតល្អ ប្អូនៗត្រូវមានសញ្ញាបត្របរិញ្ញាបត្រ និងបន្តការសិក្សាថ្នាក់បរិញ្ញាបត្រជាន់ខ្ពស់។ មានតែសញ្ញាបត្រទាំងនេះទេទើបអាចបញ្ជាក់ថាប្អូនៗមានសមត្ថភាព»។ បន្ទាប់ពីខ្ញុំបានទទួលយកគំនិតទាំងនេះរួចមក ខ្ញុំក៏បានចាប់ផ្ដើមគិតរកវិធីពង្រឹងសមត្ថភាពរបស់ខ្ញុំ ដោយចូលរួមការប្រកួតប្រជែងនានា និងត្រៀមប្រឡងយកវិញ្ញាបនបត្រវិជ្ជាជីវៈផ្សេងៗ។ ខ្ញុំបានគិតថា ខ្ញុំអាចផ្លាស់ប្ដូរវាសនារបស់ខ្ញុំបានតាមរបៀបនេះ។ ប៉ុន្តែ នៅក្នុងការដេញតាមការសិក្សាយ៉ាងងងឹតងងល់ និងការផ្ដោតចិត្តតែមួយមុខក្នុងការប្រើប្រាស់ចំណេះវិជ្ជា និងចំណេះដឹងរបស់ខ្ញុំដើម្បីឲ្យលេចធ្លោជាងគេនោះ ដួងចិត្តរបស់ខ្ញុំបានរសាត់ចេញពីព្រះជាម្ចាស់បន្តិចម្ដងៗ។ ខ្ញុំបានឈប់អានព្រះបន្ទូលរបស់ព្រះជាម្ចាស់ ហើយកម្រនឹងអធិស្ឋានណាស់។ ខ្ញុំគ្មានអ្វីខុសពីអ្នកមិនជឿឡើយ។ មានតែពេលនោះទេ ទើបខ្ញុំបានឃើញថា ការជំរុញឲ្យពួកយើងដេញតាមចំណេះដឹង គឺជាវិធីដែលសាតាំងប្រើដើម្បីធ្វើឲ្យពួកយើងពុករលួយ និងបំភាន់ពួកយើង ហើយថា កាលណាយើងដេញតាមចំណេះដឹងកាន់តែខ្លាំង នោះយើងក៏ឃ្លាតឆ្ងាយពីព្រះជាម្ចាស់កាន់តែខ្លាំង ហើយទាស់ទទឹង នឹងទ្រង់កាន់តែខ្លាំងដែរ។ ពេលគិតដល់ផលវិបាកនេះ ខ្ញុំក៏បានចាប់ផ្ដើមវាយតម្លៃឡើងវិញ និងជ្រើសរើសផ្លូវដែលខ្ញុំកំពុងដេញតាមនេះម្ដងទៀត។

ថ្ងៃមួយ ខ្ញុំបានអានព្រះបន្ទូលរបស់ព្រះជាម្ចាស់មួយវគ្គ៖ «ក្នុងនាមជាសមាជិកនៃអម្បូរមនុស្សលោក និងជាគ្រីស្ទបរិស័ទដែលគោរពកោតខ្លាចព្រះជាម្ចាស់ ការលះបង់ចិត្តគំនិត និងរូបកាយរបស់យើង ដើម្បីបំពេញបញ្ជាបេសកកម្មរបស់ព្រះជាម្ចាស់ គឺជាទំនួលខុសត្រូវ និងជាកាតព្វកិច្ចរបស់យើងរាល់គ្នា ដ្បិតជីវិតយើងទាំងមូលបានមកពីព្រះជាម្ចាស់ ហើយវាកើតមានមកបាន ក៏ដោយសារអធិបតេយ្យភាពរបស់ព្រះជាម្ចាស់ដែរ។ ប្រសិនបើចិត្តគំនិត និងរូបកាយរបស់យើង មិនបានលះបង់ដើម្បីបញ្ជាបេសកកម្មរបស់ព្រះជាម្ចាស់ និងបុព្វហេតុសុចរិតរបស់មនុស្សទេ នោះព្រលឹងរបស់យើង នឹងមានអារម្មណ៍ខ្មាសអៀននៅចំពោះមុខអ្នកដែលសុខចិត្តលះបង់ជីវិតដើម្បីបញ្ជាបេសកកម្មរបស់ព្រះជាម្ចាស់ ហើយកាន់តែមានអារម្មណ៍ខ្មាសអៀននៅចំពោះព្រះភក្ត្រព្រះជាម្ចាស់ ជាព្រះដែលបានប្រទាននូវអ្វីៗគ្រប់យ៉ាងមកដល់យើងថែមទៀត» («ឧបសម្ព័ន្ធ ២៖ ព្រះជាម្ចាស់មានអធិបតេយ្យភាពលើវាសនារបស់មនុស្សជាតិទាំងអស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទាប់ពីអានព្រះបន្ទូលរបស់ព្រះជាម្ចាស់រួច ខ្ញុំពោរពេញដោយស្មារតីទទួលខុសត្រូវយ៉ាងខ្លាំង។ មនុស្សត្រូវបានបង្កើតមកដោយព្រះជាម្ចាស់។ ការជឿលើព្រះជាម្ចាស់ ការថ្វាយបង្គំព្រះជាម្ចាស់ និងការបំពេញភារកិច្ចក្នុងនាមជាភាវៈដែលព្រះបានបង្កើត គឺជារឿងដែលត្រឹមត្រូវបំផុត និងស្របតាមធម្មជាតិបំផុត។ ទាំងនេះគឺជារឿងដ៏ថ្លៃថ្នូរ។ បំណងព្រះហឫទ័យរបស់ព្រះជាម្ចាស់ គឺចង់ឲ្យពួកយើងផ្សាយដំណឹងល្អរបស់ទ្រង់ និងនាំមនុស្សកាន់តែច្រើនមកចំពោះទ្រង់ ដើម្បីទទួលយកសេចក្ដីសង្គ្រោះរបស់ទ្រង់។ ខ្ញុំមានសំណាងណាស់ដែលទទួលបានកិច្ចការរបស់ព្រះជាម្ចាស់មុនគេ ដូច្នេះ ខ្ញុំគួរតែគិតគូរដល់បំណងព្រះហឫទ័យរបស់ទ្រង់ និងទទួលយកការខុសត្រូវមួយនេះ។ ការមិនបំពេញភារកិច្ចរបស់ខ្លួន គឺជាទង្វើបះបោរយ៉ាងពិតប្រាកដ ហើយធ្វើឲ្យបុគ្គលនោះមិនស័ក្តិសមនឹងរស់នៅលើផែនដីនេះឡើយ។ មានតែការបំពេញភារកិច្ចក្នុងនាមជាភាវៈដែលព្រះបានបង្កើតទេ ទើបអាចហៅថាជាមនុស្សបាន។ នៅអំឡុងពេលនោះ ខ្ញុំបានឮទំនុកបរិសុទ្ធព្រះបន្ទូលរបស់ព្រះជាម្ចាស់មួយបទ ដែលមានចំណងជើងថា «អ្វីដែលយុវជនគួរតែដេញតាម»។ ក្នុងនោះ មានទំនុកច្រៀងពីរបីឃ្លាដែលបានពោលថា៖ «យុវជនមិនគួរគ្មានការប្តេជ្ញាចិត្ត ប្រើការវិនិច្ឆ័យលើបញ្ហានានា និងស្វែងរកយុត្តិធម៌ ព្រមទាំងសេចក្ដីពិតនោះទេ។ អ្នករាល់គ្នាគួរតែស្វែងរកអ្វីគ្រប់យ៉ាងដែលស្រស់ស្អាត និងល្អប្រពៃ ហើយអ្នកគួរតែទទួលបានការពិតនៃរឿងរ៉ាវវិជ្ជមានទាំងអស់។ អ្នកគួរតែទទួលខុសត្រូវចំពោះជីវិតរបស់អ្នក ហើយអ្នកមិនត្រូវមើលស្រាលវាឡើយ» («ព្រះបន្ទូលសម្រាប់យុវជន និងមនុស្សចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលរបស់ព្រះជាម្ចាស់បានផ្ដល់ឲ្យខ្ញុំនូវផ្លូវនៃការអនុវត្តមួយ។ ក្នុងនាមជាមនុស្សម្នាក់ ខ្ញុំគួរតែដេញតាមសេចក្ដីពិត បំពេញភារកិច្ចក្នុងនាមជាភាវៈដែលព្រះបានបង្កើត និងរស់នៅក្នុងជីវិតមួយដែលមានន័យ។ ខ្ញុំត្រូវតែទទួលខុសត្រូវចំពោះជីវិតផ្ទាល់ខ្លួនរបស់ខ្ញុំ។ ខ្ញុំមិនចង់បន្តការសិក្សាទៀតឡើយ។ ខ្ញុំចង់បំពេញភារកិច្ចរបស់ខ្ញុំនៅក្នុងពួកជំនុំ។

ក្រោយមក ខ្ញុំក៏បានប្រាប់ម្ដាយខ្ញុំអំពីអារម្មណ៍របស់ខ្ញុំ។ គាត់ខឹងសម្បារយ៉ាងខ្លាំង។ គាត់បាននិយាយថា «ម៉ែបានចំណាយប្រាក់យ៉ាងច្រើនលើការសិក្សារបស់កូនអស់ជាច្រើនឆ្នាំមកនេះ ក៏ដើម្បីតែផ្ដល់ឲ្យកូននូវអនាគតដ៏ភ្លឺស្វាងមួយ ដើម្បីឲ្យពេលកូនរៀនចប់ ហើយបានការងារល្អធ្វើ វានឹងធ្វើឲ្យម៉ែមានមុខមានមាត់ដែរ។ ទោះកូននិយាយយ៉ាងណាក៏ដោយ ម៉ែមិនឲ្យកូនឈប់រៀនដាច់ខាត។ ម៉ែគ្រាន់តែគិតគូរពីអ្វីដែលល្អបំផុតសម្រាប់កូនប៉ុណ្ណោះ»។ ពេលឮម្ដាយខ្ញុំនិយាយបែបនេះ ខ្ញុំខឹងយ៉ាងខ្លាំង។ ខ្ញុំមិននឹកស្មានថាគាត់មានប្រតិកម្មបែបនេះសោះ។ ប៉ុន្តែក្នុងពេលជាមួយគ្នានោះ ខ្ញុំមានអារម្មណ៍ទើសទាល់ក្នុងចិត្ត ពេលគិតពីអ្វីៗគ្រប់យ៉ាងដែលគាត់បានផ្ដល់ឲ្យខ្ញុំ វាមិនមែនជារឿងងាយស្រួលសម្រាប់គាត់ឡើយ។ ប្រសិនបើខ្ញុំជ្រើសរើសបំពេញភារកិច្ច ខ្ញុំនឹងធ្វើឲ្យគាត់ខកចិត្ត ហើយមានអារម្មណ៍ថាជំពាក់គុណគាត់ ប៉ុន្តែប្រសិនបើខ្ញុំនៅបន្តរៀនទៀត ហើយចំណាយពេលវេលា និងកម្លាំងកាយចិត្តទាំងអស់ទៅលើការដេញតាមកេរ្តិ៍ឈ្មោះ និងលាភសក្ការៈ ព្រមទាំងឋានៈនោះ ខ្ញុំនឹងមានអារម្មណ៍ខុសឆ្គង ហើយខ្ញុំក៏មិនចង់រស់នៅរបៀបនោះដែរ។ បន្ទាប់ពីការតស៊ូក្នុងចិត្តរួចមក ខ្ញុំនៅតែប្រកាន់ជំហរឈប់រៀនដដែល។ ពេលគាត់ឃើញថាខ្ញុំបានសម្រេចចិត្តច្បាស់លាស់ហើយ គាត់ក៏យល់ព្រមទៅជាមួយខ្ញុំ ដើម្បីរៀបចំបែបបទឈប់រៀន។ ប៉ុន្តែនៅឯសាលា គ្រូប្រឹក្សារបស់ខ្ញុំបាននិយាយមកកាន់ខ្ញុំថា «សូមប្អូនគិតឲ្យបានច្បាស់លាស់។ មួយឆ្នាំទៀត ប្អូននឹងរៀនចប់ហើយ ហើយពេលប្អូនមានសញ្ញាបត្រក្នុងដៃ ប្អូនអាចធ្វើអ្វីដែលប្អូនចង់ធ្វើបាន។ ប្អូនត្រូវដឹងថា ការស្វែងរកការងារធ្វើសម្រាប់អ្នកមានសញ្ញាបត្រ និងអ្នកគ្មានសញ្ញាបត្រគឺខុសគ្នា»។ ដោយឃើញថាខ្ញុំមិនរង្គើចិត្តនឹងសម្ដីនេះ ម្ដាយរបស់ខ្ញុំក៏បាននិយាយមកកាន់ខ្ញុំដោយស្មោះថា «តើកូនអាចនៅរៀនបន្តទៀតបានទេ? ម៉ែសង្ឃឹមលើកូនខ្លាំងណាស់។ កូនមិនបាច់បារម្ភរឿងលុយកាក់ទេ។ ម៉ែនឹងទំនុកបម្រុងសម្រាប់ការសិក្សារបស់កូនជានិច្ច។ ម៉ែ និងពុករបស់កូនបានលែងលះគ្នាហើយ ដូច្នេះកូនគឺជាបង្អែកចុងក្រោយរបស់ម៉ែហើយ។ កូនគឺជាក្ដីសង្ឃឹមតែមួយគត់របស់ម៉ែ»។ ម្ដាយរបស់ខ្ញុំយំ ពេលនិយាយពាក្យទាំងនេះ។ ពេលឃើញម្ដាយខ្ញុំសម្រក់ទឹកភ្នែកដោយក្ដីឈឺចាប់បែបនេះ ពិតជាធ្វើឲ្យខ្ញុំទន់ចិត្តមែនទែន។ ខ្ញុំបានគិតថា «សល់តែមួយឆ្នាំទៀតខ្ញុំរៀនចប់ហើយ។ តើខ្ញុំគួរតែរៀនយកសញ្ញាបត្រសិនទេដឹង? ប្រសិនបើក្រោយពេលរៀនចប់ ខ្ញុំចាប់ផ្ដើមបំពេញភារកិច្ច ម្ដាយខ្ញុំនឹងមិនជំទាស់ឡើយ»។ ដូច្នេះ ខ្ញុំក៏បានទន់ចិត្ត ហើយសម្រេចចិត្តនៅរៀនបន្តទៀត។ ប៉ុន្តែ ក្នុងអំឡុងពេលដែលខ្ញុំកំពុងរៀន ខ្ញុំមិនសូវមានពេលបំពេញភារកិច្ចរបស់ខ្ញុំឡើយ ហើយខ្ញុំមានអារម្មណ៍ខុសឆ្គងយ៉ាងខ្លាំង។ ដូច្នេះ ខ្ញុំក៏បានអធិស្ឋានទៅកាន់ព្រះជាម្ចាស់ថា «ឱព្រះជាម្ចាស់អើយ ទូលបង្គំពិតជាទន់ខ្សោយណាស់ ហើយមិនដឹងថាត្រូវដើរលើផ្លូវនៅខាងមុខយ៉ាងដូចម្ដេចឡើយ។ សូមទ្រង់មេត្តាណែនាំទូលបង្គំផង»។

ថ្ងៃមួយ ខ្ញុំបានអានព្រះបន្ទូលរបស់ព្រះជាម្ចាស់មួយវគ្គ៖ «ដោយសារតែការជ្រួតជ្រាបនៃវប្បធម៌ប្រពៃណីចិន នៅក្នុងសញ្ញាណប្រពៃណីរបស់ជនជាតិចិន ពួកគេជឿថា មនុស្សម្នាក់ត្រូវតែមានសេចក្ដីកតញ្ញូចំពោះឪពុកម្ដាយរបស់ខ្លួន ហើយថាអ្នកណាក៏ដោយដែលមិនមានសេចក្ដីកតញ្ញូ គឺជាកូនទុរយស។ គំនិតទាំងនេះត្រូវបានបណ្ដុះនៅក្នុងមនុស្សតាំងពីកុមារភាពមកម្ល៉េះ ហើយគំនិតទាំងនេះត្រូវបានបង្រៀនស្ទើរតែនៅគ្រប់ក្រុមគ្រួសារ ក៏ដូចជានៅគ្រប់សាលារៀន និងនៅក្នុងសង្គមទាំងមូលផងដែរ។ នៅពេលដែលខួរក្បាលរបស់មនុស្សម្នាក់ត្រូវបានបំពេញដោយរឿងបែបនេះ ពួកគេគិតថា៖ 'សេចក្ដីកតញ្ញូគឺសំខាន់ជាងអ្វីៗទាំងអស់។ ប្រសិនបើខ្ញុំជាមនុស្សអកតញ្ញូ ខ្ញុំនឹងមិនមែនជាមនុស្សល្អឡើយ ខ្ញុំនឹងក្លាយជាកូនទុរយស ខ្ញុំនឹងត្រូវមតិសាធារណៈថ្កោលទោស។ ខ្ញុំនឹងក្លាយជាមនុស្សម្នាក់ដែលគ្មានមនសិការ'។ តើទស្សនៈនេះត្រឹមត្រូវដែរឬទេ? មនុស្សបានឃើញសេចក្ដីពិតជាច្រើនដែលព្រះជាម្ចាស់បានសម្ដែងចេញ តើព្រះជាម្ចាស់ធ្លាប់បានតម្រូវឱ្យមនុស្សបង្ហាញសេចក្ដីកតញ្ញូចំពោះឪពុកម្ដាយរបស់ពួកគេដែរឬទេ? តើនេះគឺជាសេចក្ដីពិតមួយក្នុងចំណោមសេចក្ដីពិតដែលអ្នកជឿលើព្រះជាម្ចាស់ត្រូវតែយល់ដែរឬទេ? អត់ទេ មិនមែនទេ។ ព្រះជាម្ចាស់គ្រាន់តែបានប្រកបគ្នាអំពីគោលការណ៍មួយចំនួនប៉ុណ្ណោះ។ តើព្រះបន្ទូលរបស់ព្រះជាម្ចាស់តម្រូវឱ្យមនុស្សប្រព្រឹត្តចំពោះអ្នកដទៃដោយផ្អែកលើគោលការណ៍អ្វី? ស្រឡាញ់អ្វីដែលព្រះជាម្ចាស់ស្រឡាញ់ និងស្អប់អ្វីដែលព្រះជាម្ចាស់ស្អប់៖ នេះគឺជាគោលការណ៍ដែលមនុស្សគួរតែប្រកាន់ខ្ជាប់។ ព្រះជាម្ចាស់ស្រឡាញ់ចំពោះអស់អ្នកណាដែលដេញតាមសេចក្ដីពិត និងអាចធ្វើតាមបំណងព្រះហឫទ័យរបស់ទ្រង់ ទាំងនេះគឺជាមនុស្សដែលយើងគួរតែស្រឡាញ់ដែរ។ អស់អ្នកណាដែលមិនអាចធ្វើតាមបំណងព្រះហឫទ័យរបស់ព្រះជាម្ចាស់ អ្នកណាដែលស្អប់ និងបះបោរទាស់នឹងព្រះជាម្ចាស់ មនុស្សទាំងនេះត្រូវបានព្រះជាម្ចាស់ស្អប់ខ្ពើម ហើយយើងក៏គួរតែស្អប់ខ្ពើមពួកគេដែរ។ នេះគឺជាអ្វីដែលព្រះជាម្ចាស់តម្រូវពីមនុស្ស។ ប្រសិនបើឪពុកម្ដាយរបស់អ្នកមិនជឿលើព្រះជាម្ចាស់ ប្រសិនបើពួកគាត់ដឹងច្បាស់ទាំងស្រុងថា ជំនឿលើព្រះជាម្ចាស់គឺជាផ្លូវដ៏ត្រឹមត្រូវ ហើយថាវាអាចនាំទៅរកសេចក្ដីសង្គ្រោះបាន ហើយពួកគាត់មិនត្រឹមតែមិនទទួលយកប៉ុណ្ណោះទេ ប៉ុន្តែថែមទាំងវិនិច្ឆ័យ និងថ្កោលទោសអ្នកជឿលើព្រះជាម្ចាស់ទៀតផង នោះពួកគាត់ច្បាស់ជាមនុស្សដែលមិនពេញចិត្តនឹង និងស្អប់សេចក្ដីពិតជាមិនខាន ហើយពួកគាត់ច្បាស់ជាមនុស្សដែលទាស់ទទឹង និងស្អប់ព្រះជាម្ចាស់ជាមិនខាន ហើយព្រះជាម្ចាស់ពិតជាស្អប់ខ្ពើម និងស្អប់ពួកគាត់ដែរ។ តើអ្នកអាចស្អប់ខ្ពើមឪពុកម្ដាយបែបនេះបានដែរឬទេ? ពួកគាត់ប្រឆាំង និងជេរប្រមាថព្រះជាម្ចាស់ ក្នុងករណីនេះ ពួកគាត់ច្បាស់ជាពួកអារក្ស និងពួកសាតាំងហើយ។ តើអ្នកអាចស្អប់ និងដាក់បណ្ដាសាពួកគាត់បានដែរឬទេ? នេះសុទ្ធតែជាបញ្ហាជាក់ស្ដែង។ ប្រសិនបើឪពុកម្ដាយរបស់អ្នករារាំងអ្នកមិនឱ្យជឿលើព្រះជាម្ចាស់ តើអ្នកគួរប្រព្រឹត្តចំពោះពួកគាត់ដោយរបៀបណា? អ្នកគួរតែធ្វើតាមសេចក្ដីតម្រូវរបស់ព្រះជាម្ចាស់៖ ស្រឡាញ់អ្វីដែលព្រះជាម្ចាស់ស្រឡាញ់ និងស្អប់អ្វីដែលព្រះជាម្ចាស់ស្អប់។ នៅក្នុងយុគសម័យនៃព្រះគុណ ព្រះអម្ចាស់យេស៊ូវមានបន្ទូលថា៖ 'តើនរណាជាម្ដាយរបស់ខ្ញុំ? ហើយតើនរណាជាបងប្អូនរបស់ខ្ញុំ?' 'អស់អ្នកណាដែលធ្វើតាមបំណងព្រះហឫទ័យរបស់ព្រះវរបិតារបស់ខ្ញុំដែលគង់នៅស្ថានសួគ៌ អ្នកនោះហើយជាបងប្អូនប្រុសស្រី និងជាម្ដាយរបស់ខ្ញុំ'។ ព្រះបន្ទូលទាំងនេះមានតាំងពីក្នុងយុគសម័យនៃព្រះគុណមកម្ល៉េះ ហើយឥឡូវនេះ ព្រះបន្ទូលរបស់ព្រះជាម្ចាស់កាន់តែច្បាស់លាស់ថែមទៀត៖ 'ស្រឡាញ់អ្វីដែលព្រះជាម្ចាស់ស្រឡាញ់ និងស្អប់អ្វីដែលព្រះជាម្ចាស់ស្អប់'។ ព្រះបន្ទូលទាំងនេះចាក់ចំចំណុច ប៉ុន្តែមនុស្សតែងតែមិនអាចចាប់យល់ពីអត្ថន័យពិតនៃព្រះបន្ទូលទាំងនោះឡើយ។ ប្រសិនបើបុគ្គលណាម្នាក់ជាអ្នកដែលបដិសេធ និងប្រឆាំងទាស់នឹងព្រះជាម្ចាស់ ជាអ្នកដែលត្រូវបានព្រះជាម្ចាស់ដាក់បណ្ដាសា ប៉ុន្តែគេជាឪពុកម្ដាយ ឬសាច់ញាតិរបស់អ្នក តាមដែលអ្នកអាចមើលឃើញ គេហាក់ដូចជាមិនមែនជាមនុស្សអាក្រក់ឡើយ ហើយគេប្រព្រឹត្តល្អចំពោះអ្នក នោះអ្នកប្រហែលជាយល់ថាខ្លួនឯងមិនអាចស្អប់បុគ្គលនោះបានទេ ហើយថែមទាំងអាចនៅតែរក្សាទំនាក់ទំនងយ៉ាងជិតស្និទ្ធជាមួយគេទៀតផង ទំនាក់ទំនងរបស់អ្នកនៅតែមិនប្រែប្រួលដដែល។ នៅពេលដែលអ្នកឮថា ព្រះជាម្ចាស់ស្អប់មនុស្សបែបនេះ អ្នកនឹងមានអារម្មណ៍ពិបាកចិត្ត មិនអាចឈរនៅខាងព្រះជាម្ចាស់បានទេ ហើយមិនអាចដាច់ចិត្តបោះបង់ពួកគេបានឡើយ។ អ្នកនឹងតែងតែរងការរឹតត្បិតដោយមនោសញ្ចេតនា ហើយអ្នកនឹងមិនអាចផ្ដាច់ទំនាក់ទំនងជាមួយពួកគេយ៉ាងពិតប្រាកដបានឡើយ។ តើនេះបណ្ដាលមកពីមូលហេតុអ្វី? រឿងនេះកើតឡើងដោយសារតែមនោសញ្ចេតនារបស់អ្នកខ្លាំងក្លាពេក ហើយវារារាំងអ្នកមិនឱ្យអនុវត្តសេចក្ដីពិត។ បុគ្គលនោះល្អចំពោះអ្នក ដូច្នេះ អ្នកមិនអាចដាច់ចិត្តស្អប់គេបានឡើយ។ អ្នកអាចស្អប់គេបាន លុះត្រាតែគេបានធ្វើបាបអ្នកប៉ុណ្ណោះ។ តើសេចក្ដីស្អប់នោះ ស្របតាមគោលការណ៍សេចក្ដីពិតដែរឬទេ? លើសពីនេះ អ្នកនៅតែជាប់ចំណងដោយសញ្ញាណប្រពៃណី ដោយគិតថា ពួកគេគឺជាឪពុកម្ដាយ ឬជាសាច់ញាតិរបស់អ្នក ហើយថាប្រសិនបើអ្នកស្អប់ពួកគេ អ្នកនឹងត្រូវសង្គមមើលងាយ និងត្រូវមតិសាធារណៈថ្កោលទោស ដោយកាត់ទោសថាជាកូនអកតញ្ញូ ថាគ្មានមនសិការ និងគ្មានភាពជាមនុស្សឡើយ។ អ្នកគិតថា អ្នកនឹងទទួលរងការថ្កោលទោសពីស្ថានសួគ៌ ហើយត្រូវទទួលការដាក់ទោស។ សូម្បីតែអ្នកចង់ស្អប់ពួកគេក៏ដោយ ក៏មនសិការរបស់អ្នកនឹងមិនអនុញ្ញាតឱ្យអ្នកធ្វើដូច្នេះឡើយ។ តើឥទ្ធិពលនៃមនសិការរបស់អ្នកនេះ មកពីណា? វាចេញមកពីគំនិតមួយដែលត្រូវបានសាបព្រោះនៅក្នុងខ្លួនអ្នកតាំងពីអ្នកនៅក្មេងមកម៉្លេះ តាមរយៈការបន្សល់ទុកពីគ្រួសាររបស់អ្នក ការអប់រំដែលឪពុកម្ដាយអ្នកបានផ្ដល់ឱ្យអ្នក និងការជ្រួតជ្រាបនៃវប្បធម៌ប្រពៃណី។ គំនិតនេះបានចាក់ឫសយ៉ាងជ្រៅនៅក្នុងចិត្តរបស់អ្នក ហើយវាធ្វើឱ្យអ្នកជឿទាំងខុសឆ្គងថា ភាពកតញ្ញូ គឺត្រឹមត្រូវឥតខ្ចោះតាមធម្មជាតិ ហើយថាអ្វីៗដែលដូនតារបស់អ្នកបានបន្សល់ទុកឱ្យ គឺតែងតែល្អជានិច្ច។ អ្នកបានរៀនវាមុនគេ ហើយវានៅតែមានឥទ្ធិពលគ្របដណ្ដប់ ដោយបង្កើតជាឧបសគ្គ និងការរំខានយ៉ាងធំធេងនៅក្នុងសេចក្ដីជំនឿ និងការទទួលយកសេចក្ដីពិតរបស់អ្នក ដែលធ្វើឱ្យអ្នកមិនអាចអនុវត្តព្រះបន្ទូលរបស់ព្រះជាម្ចាស់បានទេ ហើយមិនអាចអនុវត្តការស្រឡាញ់នូវអ្វីដែលព្រះជាម្ចាស់ស្រឡាញ់ និងស្អប់នូវអ្វីដែលព្រះជាម្ចាស់ស្អប់បានឡើយ។ ... ចូរប្រាប់ខ្ញុំមកមើល៍ តើមនុស្សមិនគួរឱ្យអាណិតទេឬ? តើគេមិនត្រូវការសេចក្ដីសង្គ្រោះរបស់ព្រះជាម្ចាស់ទេឬ? មនុស្សមួយចំនួនបានជឿលើព្រះជាម្ចាស់អស់រយៈពេលជាច្រើនឆ្នាំមកហើយ ប៉ុន្តែនៅតែមិនអាចមើលធ្លុះពីរឿងសេចក្ដីកតញ្ញូនេះដដែល។ មិនថាមានការប្រកបគ្នាអំពីសេចក្ដីពិតយ៉ាងណាក៏ដោយ ក៏ពួកគេមិនអាចយល់បានឡើយ។ ពួកគេមិនអាចយកឈ្នះលើទំនាក់ទំនងខាងលោកីយ៍នេះបានឡើយ ពួកគេគ្មានភាពក្លាហាន ឬសេចក្ដីជំនឿនោះទេ កុំថាឡើយដល់ការតាំងចិត្តនោះ ដូច្នេះ ពួកគេមិនអាចស្រឡាញ់ និងចុះចូលនឹងព្រះជាម្ចាស់បានឡើយ» («មានតែការទទួលស្គាល់ទស្សនៈមិនត្រឹមត្រូវរបស់ខ្លួនឯងប៉ុណ្ណោះ ទើបមនុស្សម្នាក់អាចធ្វើការផ្លាស់ប្រែបានយ៉ាងពិតប្រាកដ» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានយល់ថា ដោយសារឥទ្ធិពលដ៏ជ្រួតជ្រាបនៃវប្បធម៌ប្រពៃណី ទស្សនៈដែលថា «ការគោរពមាតាបិតាជាគុណធម៌ខ្ពស់លើសអ្វីៗទាំងអស់» បានក្លាយជាគោលការណ៍ប្រព្រឹត្តខ្លួនរបស់ខ្ញុំទៅហើយ។ ខ្ញុំបានគិតថា សេចក្ដីកតញ្ញូរបស់កូនគឺជារឿងដ៏សំខាន់បំផុត ហើយប្រសិនបើខ្ញុំមិនប្រតិបត្តិតាមវាទេ នោះខ្ញុំមិនស័ក្តិសមជាមនុស្សឡើយ។ ពេលនឹកគិតដល់កាលពីកុមារភាពរបស់ខ្ញុំ ខ្ញុំបានឃើញម្ដាយរបស់ខ្ញុំរងទុក្ខយ៉ាងច្រើន ហើយវាមិនមែនជារឿងងាយស្រួលសម្រាប់គាត់ឡើយ ដូច្នេះ ខ្ញុំប្រាប់ខ្លួនឯងថា ខ្ញុំនឹងស្ដាប់តាមគាត់ ហើយមិនធ្វើឲ្យគាត់ឈឺចាប់ឡើយ។ ម្ដាយខ្ញុំបានរងទុក្ខយ៉ាងច្រើនដើម្បីចិញ្ចឹមបីបាច់ខ្ញុំ ហើយប្រសិនបើខ្ញុំមិនអាចធ្វើជាកូនកតញ្ញូ ឬស្ដាប់បង្គាប់គាត់ទេ នោះខ្ញុំគឺជាកូនអកតញ្ញូ និងគ្មានមនសិការហើយ។ ដូច្នេះ ខ្ញុំបានតាំងចិត្តខិតខំរៀនសូត្រ និងធ្វើខ្លួនឲ្យមានមុខមានមាត់ ដើម្បីឲ្យម្ដាយខ្ញុំអាចរស់នៅក្នុងជីវិតដ៏ល្អប្រសើរបាន។ ខ្ញុំបានធ្វើតាមគ្រប់យ៉ាងដែលគាត់និយាយ ដើម្បីកុំឲ្យគាត់ឈឺចាប់។ បន្ទាប់ពីខ្ញុំបានទទួលយកកិច្ចការរបស់ព្រះជាម្ចាស់នៅគ្រាចុងក្រោយរួចមក ខ្ញុំយល់ថា ការបំពេញភារកិច្ច និងការដេញតាមសេចក្ដីពិត គឺជារឿងដ៏មានតម្លៃ និងមានន័យ ប៉ុន្តែដោយឃើញម្ដាយខ្ញុំយំអង្វរឲ្យខ្ញុំនៅរៀនបន្តទៀត ខ្ញុំក៏បានទន់ចិត្ត។ ដើម្បីបំពេញតាមក្ដីសង្ឃឹមរបស់ម្ដាយខ្ញុំ ខ្ញុំចង់បំពេញភារកិច្ចដើម្បីធ្វើឲ្យព្រះជាម្ចាស់សព្វព្រះទ័យ ប៉ុន្តែខ្ញុំមិនអាចសម្រេចវាបានឡើយ។ ខ្ញុំបានជាប់អន្ទាក់យ៉ាងជ្រៅដោយសារទស្សនៈដែលថា «ការគោរពមាតាបិតាជាគុណធម៌ខ្ពស់លើសអ្វីៗទាំងអស់»។ ព្រះជាម្ចាស់តម្រូវឲ្យពួកយើងស្រឡាញ់អ្វីដែលទ្រង់ស្រឡាញ់ និងស្អប់អ្វីដែលទ្រង់ស្អប់។ ទាំងនេះគឺជាតម្រូវការរបស់ព្រះជាម្ចាស់ចំពោះពួកយើង ហើយពួកវាគឺជាគោលការណ៍ដែលខ្ញុំគួរតែប្រកាន់ខ្ជាប់។ ប្រសិនបើឪពុកម្ដាយខ្ញុំពិតជាជឿលើព្រះជាម្ចាស់មែន ខ្ញុំគួរតែស្រឡាញ់ពួកគាត់ និងចាត់ទុកពួកគាត់ដូចជាបងប្អូនប្រុសស្រី។ ប៉ុន្តែប្រសិនបើពួកគាត់មិនជឿលើព្រះជាម្ចាស់ ហើយបែរជាមកធ្វើទុក្ខបុកម្នេញខ្ញុំ ឬរារាំងជំនឿរបស់ខ្ញុំ នោះពួកគាត់ស្អប់ខ្ពើមសេចក្ដីពិត ហើយកំពុងឈរនៅខាងប្រឆាំងនឹងព្រះជាម្ចាស់ ហើយខ្ញុំមិនគួរចេះតែធ្វើតាមអ្វីដែលពួកគាត់និយាយដោយងងឹតងងល់ឡើយ។ ម្ដាយខ្ញុំបានជឿលើព្រះជាម្ចាស់ ប៉ុន្តែគាត់មិនបានដេញតាមសេចក្ដីពិតទេ ហើយថែមទាំងបានហាមឃាត់ខ្ញុំមិនឲ្យបំពេញភារកិច្ចទៀតផង។ គាត់គ្រាន់តែជាអ្នកមិនជឿម្នាក់ និងជាសត្រូវរបស់ព្រះជាម្ចាស់ប៉ុណ្ណោះ។ កន្លងមក ខ្ញុំគ្មានការវែកញែកឡើយ ហើយបានគិតថា ក្នុងនាមជាកូនរបស់ពួកគាត់ ខ្ញុំគួរតែធ្វើជាកូនកតញ្ញូចំពោះឪពុកម្ដាយ និងតែងតែស្ដាប់បង្គាប់ពួកគាត់ជានិច្ច ហើយចាត់ទុកថាការធ្វើបែបនេះគឺមានភាពជាមនុស្ស និងមានមនសិការ។ ពេលនោះទើបខ្ញុំមើលឃើញថា ទស្សនៈដ៏ខុសឆ្គងនេះគឺមិនស្របតាមសេចក្ដីពិតឡើយ។ ការធ្វើជាកូនកតញ្ញូចំពោះឪពុកម្ដាយ គួរតែស្របតាមគោលការណ៍ ហើយមិនមែនគ្រាន់តែជាការស្ដាប់បង្គាប់ដោយងងឹតងងល់នោះទេ។ នេះទើបជាគោលការណ៍នៃការអនុវត្ត។

ក្រោយមក ខ្ញុំបានអានព្រះបន្ទូលរបស់ព្រះជាម្ចាស់ដែលមានព្រះបន្ទូលថា៖ «ឥឡូវ អ្នកគួរតែអាចមើលឃើញយ៉ាងច្បាស់អំពីផ្លូវដែលពេត្រុសបានដើរហើយ។ ប្រសិនបើអ្នកអាចមើលឃើញផ្លូវរបស់ពេត្រុសច្បាស់ នោះអ្នកក៏នឹងដឹងច្បាស់អំពីកិច្ចការដែលកំពុងត្រូវបានធ្វើសព្វថ្ងៃផងដែរ ដូច្នេះ អ្នកនឹងមិនរអ៊ូរទាំ អវិជ្ជមាន ឬចង់បានអ្វីមួយនោះឡើយ។ អ្នកគួរតែយល់ពីអារម្មណ៍របស់ពេត្រុសនៅពេលនោះថា៖ គាត់ស្រឡាំងកាំង ដោយសារទុក្ខព្រួយ។ គាត់លែងអធិស្ឋានសុំអនាគតល្អ ឬព្រះពរទៀតហើយ។ គាត់មិនបានស្វែងរកប្រយោជន៍ សេចក្តីសុខ កិត្តិនាមល្បីល្បាញ ឬទ្រព្យសម្បត្តិនៅក្នុងលោកីយ៍នេះឡើយ។ គាត់គ្រាន់តែព្យាយាមរស់នៅក្នុងជីវិតមួយដែលមានន័យខ្លឹមសារបំផុត ជាជីវិតមួយដែលតបស្នងចំពោះសេចក្តីស្រឡាញ់របស់ព្រះជាម្ចាស់ ហើយថ្វាយវត្ថុដ៏មានតម្លៃបំផុតដែលគាត់មានដល់ព្រះជាម្ចាស់។ ក្រោយមក គាត់ក៏មានអារម្មណ៍ស្កប់ចិត្ត។ ... ក្នុងអំឡុងពេលដែលគាត់ព្រួយចិត្ត ដោយសារតែការល្បងលរបស់គាត់ ព្រះយេស៊ូវបានបង្ហាញអង្គទ្រង់ឱ្យគាត់ឃើញម្ដងទៀត ហើយមានបន្ទូលថា៖ 'ពេត្រុស ខ្ញុំចង់ធ្វើឱ្យអ្នកបានគ្រប់លក្ខណ៍ ដើម្បីឱ្យអ្នកក្លាយជាផលផ្លែមួយ ដែលស្ដែងឱ្យឃើញពីភាពគ្រប់លក្ខណ៍របស់ខ្ញុំតាមរយៈអ្នក ហើយជាផលផ្លែដែលនាំឱ្យខ្ញុំមានព្រះទ័យរីករាយ។ តើអ្នកអាចធ្វើបន្ទាល់ពីខ្ញុំយ៉ាងពិតប្រាកដដែរឬទេ? តើអ្នកបានធ្វើតាមអ្វីដែលខ្ញុំបានសុំឱ្យអ្នកធ្វើដែរឬទេ? តើអ្នកបានរស់នៅតាមពាក្យដែលខ្ញុំបាននិយាយហើយឬនៅ? អ្នកធ្លាប់ស្រឡាញ់ខ្ញុំ ប៉ុន្តែទោះបីជាអ្នកបានស្រឡាញ់ខ្ញុំ តើអ្នកបានរស់នៅតាមពាក្យរបស់ខ្ញុំហើយឬនៅ? តើអ្នកបានធ្វើអ្វីខ្លះសម្រាប់ខ្ញុំ? អ្នកទទួលស្គាល់ថា អ្នកមិនសក្ដិសមនឹងទទួលសេចក្តីស្រឡាញ់របស់ខ្ញុំឡើយ ប៉ុន្តែតើអ្នកបានធ្វើអ្វីខ្លះសម្រាប់ខ្ញុំ?' ពេត្រុសបានឃើញថា គាត់មិនបានធ្វើអ្វីសោះសម្រាប់ព្រះយេស៊ូវ ហើយគាត់បាននឹកចាំអំពីពាក្យសម្បថដែលគាត់ស្បថថ្វាយជីវិតរបស់គាត់ដល់ព្រះជាម្ចាស់កាលពីមុន។ ដូច្នេះ គាត់ក៏លែងរអ៊ូរទាំ ហើយចាប់ពីពេលនោះមក ពាក្យអធិស្ឋានរបស់គាត់កាន់តែប្រសើរឡើង» («ដំណើរការដែលពេត្រុសបានស្គាល់ព្រះយេស៊ូវ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ នេះគឺជាអ្វីដែលព្រះអម្ចាស់យេស៊ូវបានសួរទៅកាន់ពេត្រុស ប៉ុន្តែវាមានអារម្មណ៍ថា ព្រះជាម្ចាស់កំពុងសួរខ្ញុំនូវរឿងដូចគ្នានេះដែរ។ ខ្ញុំបានសួរខ្លួនឯងថា «តើខ្ញុំបានធ្វើអ្វីខ្លះសម្រាប់ព្រះជាម្ចាស់? ពេត្រុសអាចបោះបង់អ្វីៗគ្រប់យ៉ាងដើម្បីដើរតាមព្រះអម្ចាស់។ ចុះចំណែកខ្ញុំវិញ? ព្រះជាម្ចាស់បានប្រទានជីវិតដល់ខ្ញុំ ប៉ុន្តែតើខ្ញុំបានធ្វើអ្វីខ្លះសម្រាប់ទ្រង់?» ខ្ញុំពិតជាមិនបានធ្វើអ្វីសោះសម្រាប់ទ្រង់។ អ្វីដែលខ្ញុំតែងតែគិតដល់ គឺមានតែឪពុកម្ដាយ និងអនាគតរបស់ខ្ញុំប៉ុណ្ណោះ។ ខ្ញុំថែមទាំងសុខចិត្តចំណាយពេលវេលា និងកម្លាំងកាយចិត្តទាំងអស់របស់ខ្ញុំទៅលើការសិក្សា និងការរកលុយ ដើម្បីខ្ញុំអាចសងគុណពួកគាត់បានទៀតផង។ ប្រសិនបើខ្ញុំមិនអាចបំពេញតាមការរំពឹងទុករបស់ពួកគាត់ទេ ខ្ញុំនឹងមានអារម្មណ៍ថា ខ្ញុំបានធ្វើឲ្យពួកគាត់ខកចិត្ត ហើយមានអារម្មណ៍ខុសឆ្គងយ៉ាងខ្លាំង ប៉ុន្តែខ្ញុំមិនបានបំពេញភារកិច្ចរបស់ខ្ញុំក្នុងនាមជាភាវៈដែលព្រះបានបង្កើតសោះ ខ្ញុំបែរជាមិនមានអារម្មណ៍ថាខ្ញុំកំពុងធ្វើឲ្យព្រះជាម្ចាស់ខកព្រះទ័យឡើយ។ ខ្ញុំពិតជាគ្មានមនសិការមែន! ពេលគិតដល់បទពិសោធរបស់ពេត្រុស ទោះបីជាឪពុកម្ដាយរបស់គាត់បានរារាំងផ្លូវរបស់គាត់ក៏ដោយ ក៏គាត់មិនខ្វល់ពីការប្រឆាំងរបស់ពួកគាត់ដែរ ហើយបានលះបង់អ្វីៗគ្រប់យ៉ាង ដើម្បីដើរតាមព្រះអម្ចាស់យេស៊ូវ។ គាត់ពិតជាមនុស្សដែលមានមនសិការ និងហេតុផលពិតមែន។ ពួកយើងត្រូវបានបង្កើតឡើងមកដោយព្រះជាម្ចាស់ ដូច្នេះវាជារឿងធម្មតា និងត្រឹមត្រូវបំផុតហើយសម្រាប់យើងក្នុងការជឿលើទ្រង់ និងថ្វាយបង្គំទ្រង់។ ព្រះជាម្ចាស់បានជ្រើសរើសខ្ញុំ ហើយនាំខ្ញុំមកចំពោះទ្រង់ ដោយប្រទានឱកាសឲ្យខ្ញុំទទួលបានសេចក្ដីសង្គ្រោះ។ ក្ដីស្រឡាញ់របស់ព្រះជាម្ចាស់ពិតជាអស្ចារ្យណាស់! ខ្ញុំត្រូវតែតបស្នងសេចក្តីស្រឡាញ់របស់ព្រះជាម្ចាស់ ហើយលះបង់អ្វីៗគ្រប់យ៉ាងដើម្បីដើរតាមព្រះជាម្ចាស់ ដូចជាពេត្រុសដែរ។ បន្ទាប់ពីនេះ ខ្ញុំបានអានព្រះបន្ទូលរបស់ព្រះជាម្ចាស់ពីរបីវគ្គបន្ថែមទៀត ដែលបានបំផុសគំនិតខ្ញុំកាន់តែខ្លាំង។ ព្រះជាម្ចាស់មានបន្ទូលថា៖ «បងប្អូនប្រុសៗអើយ ចូរភ្ញាក់ខ្លួនឡើង! បងប្អូនស្រីៗអើយ ចូរភ្ញាក់ខ្លួនឡើង! ថ្ងៃរបស់ខ្ញុំនឹងមិនត្រូវពន្យារឡើយ។ ពេលវេលាជាជីវិត ហើយការយកពេលវេលាមកវិញ គឺជាការសង្រ្គោះជីវិត! ពេលវេលានៅមិនឆ្ងាយទេ! ប្រសិនបើអ្នករាល់គ្នាធ្លាក់នៅក្នុងការប្រលងចូលរៀននៅមហាវិទ្យាល័យ អ្នកអាចរៀននិងប្រលងម្ដងហើយម្ដងទៀតបាន។ ក៏ប៉ុន្តែ ថ្ងៃរបស់ខ្ញុំនឹងលែងពន្យារពេលតទៅទៀតហើយ។ ចូរចាំ! ចូរចាំទុកចុះ! ទាំងនេះគឺជាសម្ដីដាស់តឿនដោយសុទ្ធចិត្តរបស់ខ្ញុំ។ ទីបញ្ចប់នៃពិភពលោក ត្រូវបានលាតត្រដាងនៅនឹងមុខអ្នករាល់គ្នាហើយ ហើយគ្រោះមហន្តរាយដ៏ធំនឹងចូលមកដល់ក្នុងពេលឆាប់ៗខាងមុខនេះ។ តើមួយណាសំខាន់ជាង៖ ជីវិតរបស់អ្នករាល់គ្នា ឬក៏ដំណេករបស់អ្នករាល់គ្នា ម្ហូបអាហារ ភេសជ្ជៈ និងការស្លៀកពាក់របស់អ្នករាល់គ្នា? ពេលវេលាដែលអ្នករាល់គ្នាត្រូវថ្លឹងថ្លែងអំពីការទាំងនេះបានមកដល់ហើយ!» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៣០ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ចូរប្រុងស្មារតី! ចូរប្រុងស្មារតីឡើង! ចូរចាំថា ពេលវេលាដែលបាត់បង់ទៅ នឹងមិនអាចត្រលប់មកវិញឡើយ! នៅក្នុងលោកនេះ គ្មានថ្នាំណាអាចព្យាបាលវិប្បដិសារីបានឡើយ! ដូច្នេះ តើខ្ញុំគួរតែមានបន្ទូលដូចម្ដេចកាន់អ្នករាល់គ្នាទៅ? តើព្រះបន្ទូលរបស់ខ្ញុំមិនមានតម្លៃនឹងឱ្យអ្នករាល់គ្នាយកទៅពិចារណាយ៉ាងយកចិត្តទុកដាក់ម្ដងហើយម្ដងទៀតទេឬ?» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៣០ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ព្រះបន្ទូលនីមួយៗរបស់ព្រះជាម្ចាស់បានចាក់ដោតដល់ក្រអៅបេះដូងរបស់ខ្ញុំយ៉ាងខ្លាំង។ ឥឡូវនេះ ពេលវេលាជិតអស់ហើយ។ មហន្តរាយកំពុងតែកើនឡើងកាន់តែធំទៅៗ ហើយបណ្ដាប្រទេសនៅជុំវិញពិភពលោកកំពុងស្ថិតក្នុងភាពចលាចល។ ពេលវេលាកំពុងតែរាប់ថយក្រោយម្ដងមួយថ្ងៃៗ ហើយការដេញតាមសេចក្ដីពិតគឺមានសារៈសំខាន់បំផុត។ ប្រសិនបើខ្ញុំមិនដើរឲ្យទាន់កិច្ចការរបស់ព្រះជាម្ចាស់ ហើយបែរជាដេញតាមរបស់ខាងសាច់ឈាម ដោយផ្ដោតលើរឿងផ្សេងៗ ដូចជាការសិក្សា អនាគត និងគ្រួសាររបស់ខ្ញុំនោះ វានឹងហួសពេលទៅហើយក្នុងការដេញតាមសេចក្ដីពិត នៅពេលដែលកិច្ចការរបស់ព្រះជាម្ចាស់ត្រូវបានបញ្ចប់។ បើគ្មានសេចក្ដីពិតទេ ខ្ញុំនឹងវិនាសនៅក្នុងមហន្តរាយ និងរងការដាក់ទោសជាមិនខាន ហើយវានឹងហួសពេលក្នុងការស្ដាយក្រោយ។ សេចក្ដីសង្គ្រោះរបស់ព្រះជាម្ចាស់បានមកដល់ខ្ញុំម្ដងទៀត ហើយខ្ញុំត្រូវតែក្ដាប់យកឱកាសនេះឲ្យបាន ដោយខិតខំឱ្យអស់ពីសមត្ថភាពដើម្បីដេញតាមសេចក្ដីពិត និងបំពេញភារកិច្ចក្នុងនាមជាភាវៈដែលព្រះបានបង្កើត ដើម្បីតបស្នងសេចក្ដីស្រឡាញ់របស់ព្រះជាម្ចាស់វិញ។

នៅពេលដែលខ្ញុំបានសម្រេចចិត្តឈប់រៀន ខ្ញុំបាននិយាយទៅកាន់ម្ដាយរបស់ខ្ញុំថា «ម៉ែ ខ្ញុំមិនត្រលប់ទៅរៀនវិញទេ។ ខ្ញុំមិនប្ដូរចិត្តឡើយ ទោះបីជាអ្នកណានិយាយយ៉ាងណាក៏ដោយ។ ខ្ញុំកំពុងជ្រើសរើសផ្លូវដើរដោយខ្លួនឯង ហើយខ្ញុំសង្ឃឹមថាម៉ែអាចគោរពការសម្រេចចិត្តរបស់ខ្ញុំ»។ គាត់បាននិយាយថា «មីងរបស់កូនបាននិយាយរួចហើយថា នៅពេលដែលកូនរៀនចប់ ហើយទទួលបានសញ្ញាបត្រ គាត់នឹងរៀបចំការងារឱ្យកូនធ្វើ។ បន្ទាប់មក គាត់នឹងរកមិត្តប្រុសល្អម្នាក់ឲ្យកូន ហើយកូនអាចរស់នៅយ៉ាងមានសុភមង្គល»។ ប៉ុន្តែសម្ដីរបស់ម្ដាយខ្ញុំមិនអាចបញ្ចុះបញ្ចូលខ្ញុំបានទៀតឡើយ ព្រោះពេលនេះខ្ញុំបានយល់ហើយថា របៀបដែលគាត់ប្រព្រឹត្តមកលើខ្ញុំ មិនមែនជាក្ដីស្រឡាញ់ពិតប្រាកដនោះទេ។ គាត់គ្រាន់តែគិតគូរពីផលប្រយោជន៍ចំពោះមុខរបស់ខ្ញុំប៉ុណ្ណោះ មិនមែនជីវិត ឬទិសដៅអនាគតរបស់ខ្ញុំឡើយ។ បន្ទាប់មក ខ្ញុំបាននឹកឃើញដល់ព្រះបន្ទូលរបស់ព្រះជាម្ចាស់មួយវគ្គ៖ «សូមប្រាប់ខ្ញុំមើល៍ តើអ្វីគ្រប់យ៉ាងដែលទាក់ទងនឹងមនុស្សមានប្រភពមកពីអ្នកណា? តើនរណាដែលរែកពុនបន្ទុកដ៏ធំបំផុតសម្រាប់ជីវិតរបស់មនុស្ស? (ព្រះជាម្ចាស់)។ មានតែព្រះជាម្ចាស់មួយអង្គគត់ ដែលស្រឡាញ់មនុស្សខ្លាំងបំផុត។ តើឪពុកម្ដាយ និងសាច់ញាតិបងប្អូនរបស់មនុស្សស្រឡាញ់ពួកគេយ៉ាងពិតប្រាកដឬទេ? តើសេចក្តីស្រឡាញ់ដែលពួកគេផ្ដល់នោះ ជាសេចក្តីស្រឡាញ់ពិតប្រាកដឬទេ? តើវាអាចសង្រ្គោះមនុស្សពីឥទ្ធិពលរបស់សាតាំងបានដែរឬទេ? វាមិនអាចទេ។ មនុស្សស្ពឹកស្រពន់ និងល្ងង់ខ្លៅ មិនមើលធ្លុះរឿងទាំងនេះទេ ហើយពួកគេតែងនិយាយថា៖ 'តើព្រះជាម្ចាស់ស្រឡាញ់ខ្ញុំដោយរបៀបណាទៅ? ខ្ញុំគ្មានអារម្មណ៍ដឹងឡើយ។ ទោះជាយ៉ាងណាក៏ដោយ ឪពុកម្ដាយខ្ញុំស្រឡាញ់ខ្ញុំខ្លាំងបំផុត។ ពួកគាត់បានបង់ថ្លៃសិក្សា និងឱ្យខ្ញុំរៀនជំនាញបច្ចេកទេស ដើម្បីឱ្យខ្ញុំអាចធ្វើអ្វីមួយដោយខ្លួនឯង នៅពេលខ្ញុំធំដឹងក្ដី ចង់ឱ្យខ្ញុំមានជោគជ័យ ក្លាយជាដួងតារាដែលមានភាពល្បីល្បាញ។ ឪពុកម្ដាយរបស់ខ្ញុំចំណាយលុយជាច្រើន ដើម្បីបណ្ដុះបណ្ដាលខ្ញុំ និងផ្គត់ផ្គង់ដល់ការអប់រំរបស់ខ្ញុំ តាមរយៈការរិះថាំ និងសន្សំសំចៃលើម្ហូបអាហារ។ ក្ដីស្រឡាញ់នេះពិតជាធំធេងពេកហើយ! ខ្ញុំគ្មានថ្ងៃអាចសងគុណពួកគាត់បានឡើយ!' តើអ្នករាល់គ្នាគិតថា នោះជាសេចក្តីស្រឡាញ់ដែរឬទេ? តើការដែលឪពុកម្ដាយរបស់អ្នកជួយអ្នកឱ្យទទួលបានភាពជោគជ័យ ក្លាយជាតារាល្បីល្បាញនៅក្នុងពិភពលោក មានការងារល្អ និងប្រឡូកក្នុងពិភពលោកនេះ មានផលវិបាកអ្វីខ្លះដែរ? ពួកគាត់ធ្វើឱ្យអ្នកដេញតាមឥតឈប់ឈរនូវភាពជោគជ័យ នាំកិត្តិយសដល់គ្រួសាររបស់អ្នក និងប្រឡូកក្នុងនិន្នាការអាក្រក់នៃលោកីយ៍ ដូច្នេះ នៅទីបំផុត អ្នកនឹងធ្លាក់ចូលទៅក្នុងភាពវិលវល់នៃអំពើបាប ទទួលការដាក់ទោស និងត្រូវវិនាស ដោយត្រូវសាតាំងលេបត្របាក់។ តើនេះជាសេចក្តីស្រឡាញ់ដែរឬទេ? នេះមិនមែនជាស្រឡាញ់អ្នកឡើយ នេះជាការធ្វើបាបអ្នក ជាការបំផ្លាញអ្នកវិញទេ» («ដើម្បីទទួលបានសេចក្តីពិត គេត្រូវតែរៀនមេរៀនពីមនុស្ស ព្រឹត្តិការណ៍ និងរបស់ផ្សេងៗក្បែរខ្លួន» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ទោះបីជាមើលទៅហាក់ដូចជាម្ដាយខ្ញុំធ្វើអ្វីៗដើម្បីតែផលប្រយោជន៍របស់ខ្ញុំក៏ដោយ ដោយត្បិតត្បៀតការហូបចុក និងការស្លៀកពាក់ ហើយខំប្រឹងធ្វើការស្ទើរតែបាក់កម្លាំងសម្រាប់ការសិក្សារបស់ខ្ញុំ តែគាត់មិនបានដឹងសោះថា មានភាពពិសពុល និងភាពភាន់ច្រឡំរបស់សាតាំងនៅក្នុងអ្វីដែលខ្ញុំកំពុងរៀន ដែលនឹងធ្វើឲ្យខ្ញុំរសាត់ចេញកាន់តែឆ្ងាយពីព្រះជាម្ចាស់ និងបដិសេធអត្ថិភាពរបស់ទ្រង់។ គំនិតអទេវនិយមដែលបានបង្រៀននៅក្នុងសាលា ដូចជា «មិនដែលមានព្រះសង្គ្រោះណាទេ» «មនុស្សអាចបង្កើតដែនដីកំណើតដ៏រីករាយមួយ ដោយដៃរបស់គេ» «បុគ្គលម្នាក់ត្រូវតែស៊ូទ្រាំនឹងការលំបាកបំផុត ដើម្បីក្លាយជាមនុស្សអស្ចារ្យបំផុត» និង «ចូរមានភាពលេចធ្លោលើសអ្នកឯទៀត ហើយនាំកិត្តិយស ជូនដូនតារបស់អ្នក» បានធ្វើឲ្យពួកយើងខិតខំឆ្ពោះទៅរកឧត្តមគតិរបស់ពួកយើង និងព្យាយាមធ្វើខ្លួនឲ្យលេចធ្លោជាងគេ ដើម្បីនាំមុខអ្នកដទៃ។ មនុស្សរស់នៅដោយប្រកាន់ខ្ជាប់នូវគំនិត និងទស្សនៈទាំងនេះ ដោយព្យាយាមរំដោះខ្លួនចេញពីអធិបតេយ្យភាពរបស់ព្រះជាម្ចាស់ និងផ្លាស់ប្ដូរវាសនារបស់ពួកគេដោយដៃរបស់ពួកគេផ្ទាល់។ ទីបំផុត ពួកគេប្រឆាំង និងបដិសេធព្រះជាម្ចាស់កាន់តែខ្លាំងឡើងៗ ហើយបាត់បង់ឱកាសទទួលបានសេចក្ដីសង្គ្រោះ។ នេះគឺជាផ្លូវដ៏ទុច្ចរិតរបស់សាតាំង។ ការដេញតាមរឿងទាំងនេះ មានតែនាំខ្ញុំឲ្យកាន់តែឆ្ងាយពីព្រះជាម្ចាស់ និងធ្លាក់ចូលទៅក្នុងអំពើអាក្រក់ និងសេចក្ដីពុករលួយរបស់សាតាំងប៉ុណ្ណោះ។ វានឹងរុញច្រានខ្ញុំឲ្យធ្លាក់ទៅក្នុងនរក! មកដល់ចំណុចនេះ ខ្ញុំបានមើលឃើញយ៉ាងច្បាស់ថា ក្ដីស្រឡាញ់របស់ឪពុកម្ដាយខ្ញុំមិនមែនជាក្ដីស្រឡាញ់ពិតប្រាកដទេ ហើយមានតែក្ដីស្រឡាញ់របស់ព្រះជាម្ចាស់ទេទើបជាក្ដីស្រឡាញ់ពិតប្រាកដ។ ការស្វែងរកភាពលេចធ្លោ និងការលើកមុខមាត់គ្រួសារ មិនមែនជាផ្លូវដ៏ត្រឹមត្រូវនៃជីវិតឡើយ។ មានតែការដេញតាមសេចក្ដីពិត និងការបំពេញភារកិច្ចក្នុងនាមជាភាវៈដែលព្រះបានបង្កើតទេ ទើបជាផ្លូវត្រូវក្នុងជីវិត ហើយអាចធ្វើឲ្យយើងទទួលបានការការពារពីព្រះជាម្ចាស់ និងអាចរស់រានមានជីវិតពីភយន្តរាយដ៏ធំសម្បើមបាន។ នៅពេលដែលខ្ញុំបានយល់ដឹងពីអ្វីៗទាំងអស់នេះហើយ ខ្ញុំក៏បានសម្រេចចិត្តឈប់រៀន ហើយលះបង់ខ្លួនឯងដើម្បីបំពេញភារកិច្ចថ្វាយព្រះជាម្ចាស់។ ដូច្នេះ ខ្ញុំក៏បានប្រាប់ម្ដាយខ្ញុំថា «ម៉ែ ម៉ែតែងតែចង់ឲ្យខ្ញុំរៀនសូត្រ រកការងារល្អធ្វើ រកប្ដីល្អម្នាក់ និងដេញតាមនិន្នាការសង្គម ប៉ុន្តែតើម៉ែអាចធានាបានទេថា ខ្ញុំនឹងមានសុភមង្គលបែបនេះនៅថ្ងៃអនាគត? ថាខ្ញុំនឹងមានវាសនាល្អនោះ? គ្មានអ្នកណាអាចធានាបានឡើយ! ម៉ែ រឿងដែលត្រឹមត្រូវបំផុតដែលម៉ែបានធ្វើក្នុងជីវិតរបស់ម៉ែ គឺការផ្សាយដំណឹងល្អរបស់ព្រះដ៏មានគ្រប់ព្រះចេស្ដានៅគ្រាចុងក្រោយដល់ពួកយើង និងដឹកនាំខ្ញុំមកកាន់ផ្លូវត្រូវ»។ ម្ដាយខ្ញុំបានស្ងាត់មួយសន្ទុះ រួចក៏និយាយថា៖ «ថែរក្សាខ្លួនផង។ ទាក់ទងមកម៉ែផង»។ បន្ទាប់ពីនោះមក ខ្ញុំក៏បានទៅធ្វើបែបបទឈប់រៀន។ គ្រាន់តែខ្ញុំដើរចេញពីសាលាភ្លាម ខ្ញុំមានអារម្មណ៍ថាមានសេរីភាពពិតប្រាកដ។ ខ្ញុំលែងជាប់ជំពាក់ដោយសារការសិក្សា ឬគ្រួសារទៀតហើយ ហើយទីបំផុតខ្ញុំអាចបំពេញភារកិច្ចរបស់ខ្ញុំនៅក្នុងពួកជំនុំបានហើយ។

រឿងនេះបានកន្លងផុតទៅច្រើនឆ្នាំហើយ ប៉ុន្តែរាល់ពេលដែលខ្ញុំនឹកឃើញដល់វា ខ្ញុំមានអារម្មណ៍ថាខ្លួនឯងមានសំណាងណាស់។ វាគឺជាការដឹកនាំម្ដងមួយជំហានៗរបស់ព្រះជាម្ចាស់ ដែលបានអនុញ្ញាតឲ្យខ្ញុំជ្រើសរើសយ៉ាងត្រឹមត្រូវរវាងភារកិច្ច និងការសិក្សារបស់ខ្ញុំ ព្រមទាំងដើរលើផ្លូវត្រូវក្នុងជីវិត។ ខ្ញុំពិតជាមានអារម្មណ៍ដឹងពីក្ដីស្រឡាញ់ និងចេតនាដ៏ផ្ចិតផ្ចង់របស់ព្រះជាម្ចាស់ពិតមែន។ ឥឡូវនេះ ខ្ញុំអាចបំពេញភារកិច្ចក្នុងនាមជាភាវៈដែលព្រះបានបង្កើត ហើយជីវិតរបស់ខ្ញុំគឺមិនឥតប្រយោជន៍ឡើយ។ ខ្ញុំពិតជាមានក្ដីសុខណាស់។


៧៤. តើការស្មោះត្រង់ចំពោះអ្នកដទៃគឺជាការធ្វើជាមនុស្សល្អឬ?

ដោយ យូ ម៉ីង ប្រទេសចិន

នៅឆ្នាំ ២០១២ ពេលដែលខ្ញុំធ្វើជាអ្នកដឹកនាំពួកជំនុំ ចឹង ស៊ីន បានអូសទាញ និងបំភាន់បងប្អូនប្រុសស្រីមួយចំនួន ដើម្បីគាត់អាចដណ្ដើមតំណែងជាអ្នកដឹកនាំ ដោយវិនិច្ឆ័យខ្ញុំថាជាអ្នកដឹកនាំក្លែងក្លាយ ហើយអំពាវនាវឱ្យដកខ្ញុំចេញ ដែលបណ្ដាលឱ្យមានភាពច្របូកច្របល់នៅក្នុងពួកជំនុំ។ នៅពេលនោះ វ៉ាង ឆិន បានកត់សម្គាល់ឃើញនូវអ្វីដែលកំពុងកើតឡើង ហើយបានរាយការណ៍ប្រាប់ខ្ញុំភ្លាមៗ ហើយពួកយើងក៏បានប្រកបគ្នាជាមួយបងប្អូនប្រុសស្រី ដើម្បីមើលធ្លុះ និងវែកញែកអំពីលក្ខណៈនៃទង្វើរបស់ ចឹង ស៊ីន។ បងប្អូនប្រុសស្រីបានមើលធ្លុះ ចឹង ស៊ីន ហើយទីបំផុត ភាពច្របូកច្របល់នៅក្នុងពួកជំនុំក៏បានស្ងប់ទៅវិញ។ ចាប់តាំងពីពេលនោះមក ខ្ញុំមានចិត្តដឹងគុណដល់ វ៉ាង ឆិន។ បើគ្មានជំនួយរបស់គាត់ក្នុងការបញ្ចប់ភាពច្របូកច្របល់នេះទេ ខ្ញុំពិតជាអាចនឹងត្រូវគេគាបសង្កត់ និងធ្វើបាប ត្រូវបានគេដកចេញពីតួនាទី និងបាត់បង់ភារកិច្ចរបស់ខ្ញុំជាមិនខាន។ នៅឆ្នាំ ២០១៩ ខ្ញុំនិងភរិយាត្រូវបានប៉ូលិសតាមចាប់ខ្លួន ហើយមិនអាចប្រាស្រ័យទាក់ទងជាមួយបងប្អូនប្រុសស្រីបានឡើយ ដោយបាត់បង់ទំនាក់ទំនងជាមួយពួកជំនុំ។ រហូតដល់ឆ្នាំ ២០២១ ទើបបងប្អូនប្រុសស្រីបានទាក់ទងមកខ្ញុំ ហើយបានផ្ទេរខ្ញុំទៅកាន់ពួកជំនុំមួយផ្សេងទៀត។ អ្នកដឹកនាំពួកជំនុំដែលបានមកទទួលពួកយើងនៅពេលនោះ គឺគ្មាននរណាក្រៅពី វ៉ាង ឆិន ឡើយ ហើយគាត់បានរៀបចំឱ្យពួកយើងចូលរួមការជួបជុំ និងចាប់ផ្ដើមបំពេញភារកិច្ចរបស់យើង។ ការដឹងគុណរបស់ខ្ញុំចំពោះគាត់កាន់តែជ្រាលជ្រៅថែមទៀត ហើយខ្ញុំមានអារម្មណ៍ថា គាត់មានគុណចំពោះខ្ញុំ។ ខ្ញុំបានចាត់ទុកគាត់ដូចជាសមាជិកគ្រួសារ ដោយគិតក្នុងចិត្តថា «ខ្ញុំមិនដឹងថា ខ្ញុំអាចអរគុណគាត់ចំពោះរឿងនេះដោយរបៀបណាទេ។ ខ្ញុំត្រូវតែសងគុណគាត់ឱ្យបានត្រឹមត្រូវ នៅពេលដែលខ្ញុំមានឱកាស»។

ក្រោយមក ខ្ញុំត្រូវបានគេរើសតាំងជាអ្នកដឹកនាំពួកជំនុំ ហើយត្រូវបានដាក់ឱ្យសហការជាមួយ វ៉ាង ឆិន និង ឆិន ម៉ូ។ មួយរយៈក្រោយមក ខ្ញុំបានកត់សម្គាល់ឃើញថា វ៉ាង ឆិន តែងតែវិភាគលើមនុស្ស និងរឿងរ៉ាវហួសហេតុ ហើយចូលចិត្តបង្កបញ្ហា។ គាត់បានទាស់ទែងជាមួយ ឆិន ម៉ូ ហើយមិនដែលឆ្លុះបញ្ចាំង ឬព្យាយាមស្គាល់ខ្លួនឯងឡើយ ហើយគាត់ថែមទាំងបានផ្សព្វផ្សាយពីការរើសអើង និងការមិនពេញចិត្តរបស់គាត់ចំពោះ ឆិន ម៉ូ នៅក្នុងពេលជួបជុំ ទៀតផង ដែលបណ្ដាលឱ្យបងប្អូនប្រុសស្រីជាប់ពាក់ព័ន្ធនៅក្នុងជម្លោះនោះ ដោយចូលដៃជាមួយគាត់ និងវិនិច្ឆ័យ ឆិន ម៉ូ។ លើសពីនេះទៅទៀត គាត់មិនដែលអនុវត្តសេចក្ដីពិតឡើយ ដោយតែងតែប្រាស្រ័យទាក់ទងជាមួយអ្នកដទៃ ដោយផ្អែកលើទស្សនៈវិជ្ជាសម្រាប់ការរស់នៅ។ នៅពេលដែលបងប្អូនប្រុសស្រីជួបការលំបាកនៅក្នុងភារកិច្ចរបស់ពួកគេ គាត់មិនបានប្រកបគ្នាអំពីសេចក្ដីពិតដើម្បីដោះស្រាយបញ្ហាទាំងនោះទេ តែបែរជាគិតគូរដល់សាច់ឈាមរបស់ពួកគេជានិច្ច ហើយប្រាប់ពួកគេកុំឱ្យតឹងរ៉ឹងចំពោះខ្លួនឯងពេក ដែលបណ្ដាលឱ្យពួកគេបណ្ដែតបណ្ដោយ និងសម្របតាមភាពទន់ខ្សោយរបស់ខ្លួន។ ខ្ញុំក៏បានកត់សម្គាល់ឃើញដែរថា វ៉ាង ឆិន កម្រនឹងសួរនាំ ឬពិនិត្យមើលការងារណាស់ ហើយគាត់មិនបានដោះស្រាយបញ្ហាឡើយ នៅពេលដែលគាត់បានរកឃើញវា។ ប្រសិនបើអ្នកជឿថ្មីមិនអាចមកចូលរួមការជួបជុំបាន គាត់មិនបានយកចិត្តទុកដាក់ឡើយ។ គាត់មិនបានរៀបចំអ្នកធ្វើការខាងផ្សាយដំណឹងល្អឱ្យបានត្រឹមត្រូវទេ ហើយដើម្បីទប់ទល់ជាមួយអ្នកដឹកនាំថ្នាក់លើ គាត់បានប្រើល្បិចកល និងកុហកអ្នកដែលនៅពីលើគាត់ ខណៈពេលដែលលាក់បាំងរឿងរ៉ាវពីអ្នកដែលនៅខាងក្រោមគាត់។ នៅពេលដែលបងប្អូនប្រុសស្រីចង្អុលបង្ហាញពីបញ្ហារបស់គាត់ គាត់មិនព្រមទទួលយកឡើយ ដោយបង្កើតលេសផ្សេងៗ និងព្យាយាមដោះសារការពារខ្លួន។ គាត់ថែមទាំងបានបញ្ចេញភាពអវិជ្ជមាននៅក្នុងចំណោមបងប្អូនប្រុសស្រីទៀតផង ដោយនិយាយថា គាត់បានរងទុក្ខជាច្រើននៅក្នុងភារកិច្ចរបស់គាត់អស់រយៈពេលជាច្រើនឆ្នាំមកនេះ ហើយមិនទទួលបានអ្វីសោះ ហើយថា វាប្រហែលជាប្រសើរជាងក្នុងការមិនជឿលើព្រះជាម្ចាស់ ហើយងាកទៅរកការសោយសុខនឹងជីវិតសាច់ឈាមក្នុងលោកីយ៍វិញ។ នៅពេលនោះ អ្នកជឿថ្មីមួយចំនួនមិនអាចមើលធ្លុះគាត់ ហើយត្រូវបានបំភាន់ ដោយលែងចង់បំពេញភារកិច្ចរបស់ពួកគេតទៅទៀត។ ក្នុងអំឡុងពេលនោះ វ៉ាង ឆិន បានរំខានដល់ជីវិតពួកជំនុំជាបន្តបន្ទាប់ ដែលប៉ះពាល់ដល់បងប្អូនប្រុសស្រីទាំងអស់ក្នុងការបំពេញភារកិច្ចរបស់ពួកគេ។ នៅពេលនោះ អ្នកដឹកនាំថ្នាក់លើបានដឹងថា វ៉ាង ឆិន គឺជាអ្នកដឹកនាំក្លែងក្លាយម្នាក់ ដែលមិនធ្វើការងារពិតប្រាកដ ហើយបានត្រៀមខ្លួនដកហូតតំណែងគាត់។ ប៉ុន្តែតាមរយៈការប្រាស្រ័យទាក់ទងរបស់ខ្ញុំជាមួយ វ៉ាង ឆិន ខ្ញុំបានដឹងថា គាត់មិនត្រឹមតែជាអ្នកដឹកនាំក្លែងក្លាយប៉ុណ្ណោះទេ ថែមទាំងជាអ្នកមិនជឿទៀតផង។ បញ្ហារបស់គាត់គឺធ្ងន់ធ្ងរ ហើយគាត់ចាំបាច់ត្រូវតែត្រូវបានដកហូតតំណែង និងបោសសម្អាតជាបន្ទាន់ បើមិនដូច្នោះទេ គាត់នឹងបន្តរំខានដល់ជីវិតពួកជំនុំទៀត។ ខ្ញុំបានគិតចង់រាយការណ៍អំពីអាកប្បកិរិយាដែលមិនជឿរបស់គាត់ទៅកាន់អ្នកដឹកនាំថ្នាក់លើ។ ប៉ុន្តែបន្ទាប់មក ការចងចាំអំពី វ៉ាង ឆិន ដែលបានជួយខ្ញុំឱ្យធ្វើឱ្យភាពច្របូកច្របល់ក្នុងពួកជំនុំស្ងប់ទៅវិញ និងបានរៀបចំភារកិច្ចឱ្យខ្ញុំ ក៏បានផុសឡើងក្នុងគំនិតរបស់ខ្ញុំ ធ្វើឱ្យខ្ញុំស្ទាក់ស្ទើរក្នុងចិត្ត ដោយគិតថា «ប្រសិនបើខ្ញុំរាយការណ៍ពីបញ្ហារបស់គាត់ តើគាត់នឹងចោទប្រកាន់ខ្ញុំថាគ្មានមនសិការ និងរមិលគុណដែរឬទេ?» ការគិតដល់រឿងនេះ ធ្វើឱ្យចិត្តរបស់ខ្ញុំមិនអាចរកសេចក្ដីស្ងប់បានឡើយអស់រយៈពេលជាយូរ។ ប្រសិនបើគាត់ពិតជាត្រូវបានបោសសម្អាតមែននោះ វាមានន័យថាជាទីបញ្ចប់នៃផ្លូវជំនឿរបស់គាត់ហើយ ហើយគាត់ច្បាស់ជាចងគំនុំនឹងខ្ញុំមិនខាន! ខ្ញុំពិតជាមានចិត្តរារែកយ៉ាងខ្លាំង ហើយខ្ញុំមិនដាច់ចិត្តសរសេររបាយការណ៍នោះទេ។ ខ្ញុំបានគិតថា «ប្រហែលជាខ្ញុំគួរតែជួយគាត់ម្ដងទៀតទេដឹង? ប្រសិនបើគាត់អាចផ្លាស់ប្ដូរបានខ្លះ ហើយឈប់បង្កការបង្អាក់ និងការរំខាន ប្រហែលជាគាត់នឹងមិនចាំបាច់ត្រូវបានបោសសម្អាតទេមើលទៅ?» ដោយសារតែគំនិតទាំងនេះ ខ្ញុំបានចៀសវាងការរាយការណ៍ពីបញ្ហារបស់ វ៉ាង ឆិន។ នៅពេលដែលខ្ញុំបានជួប វ៉ាង ឆិន ម្ដងទៀត ខ្ញុំបានប្រកបគ្នាអំពីព្រះបន្ទូលរបស់ព្រះជាម្ចាស់ជាមួយគាត់ ដោយជំរុញឱ្យគាត់ឆ្លុះបញ្ចាំង និងព្យាយាមស្គាល់ខ្លួនឯងឱ្យបានច្រើនជាងមុន នៅពេលដែលមានរឿងរ៉ាវកើតឡើងចំពោះគាត់។ ប៉ុន្តែទោះបីជាខ្ញុំប្រកបយ៉ាងណាក៏ដោយ ក៏គាត់មិនបានយកចិត្តទុកដាក់ដែរ ហើយនៅតែបន្តរំខានដល់ពួកជំនុំដូចកាលពីមុនដដែល ដោយរារាំងបងប្អូនប្រុសស្រីមិនឱ្យមានជីវិតពួកជំនុំជាប្រក្រតី និងប៉ះពាល់ដល់ការចូលទៅក្នុងជីវិតរបស់ពួកគេ។ ខ្ញុំមានអារម្មណ៍មិនល្អ និងបន្ទោសខ្លួនឯង ដោយគិតថា «ម៉េចក៏ខ្ញុំវង្វេងវង្វាន់ម្ល៉េះ? ហេតុអ្វីបានជាខ្ញុំមិនអាចឈរនៅខាងព្រះជាម្ចាស់ និងការពារកិច្ចការរបស់ពួកជំនុំ?» នៅពេលនោះហើយ ដែលខ្ញុំបានចាប់ផ្ដើមស្វែងរកសេចក្ដីពិត និងឆ្លុះបញ្ចាំងពីខ្លួនឯង។

ថ្ងៃមួយ ខ្ញុំបានប្រទះឃើញអត្ថបទព្រះបន្ទូលរបស់ព្រះជាម្ចាស់មួយវគ្គ៖ «តើអ្វីកំណត់លក្ខណៈមនោសញ្ចេតនា? ច្បាស់ណាស់ មិនមែនជាអ្វីមួយដែលវិជ្ជមានទេ។ មនោសញ្ចេតនាត្រូវបានកំណត់លក្ខណៈដោយការផ្ដោតលើទំនាក់ទំនងខាងសាច់ឈាម និងការបំពេញចិត្តតាមចំណូលចិត្តនៃសាច់ឈាម។ ការនិយមចូលចិត្ត ការការពារទង្វើខុស ការស្រឡាញ់លើសលប់ ការទំយើ និងការបណ្តោយតាមចិត្តសុទ្ធតែស្ថិតក្រោមមនោសញ្ចេតនាទាំងអស់។ មនុស្សមួយចំនួនឱ្យតម្លៃយ៉ាងខ្លាំងលើមនោសញ្ចេតនា ហើយមិនថាមានរឿងអ្វីកើតឡើងចំពោះពួកគេទេ ពួកគេធ្វើសកម្មភាពដោយផ្អែកលើមនោសញ្ចេតនារបស់ខ្លួន។ នៅក្នុងចិត្តរបស់ពួកគេ ពួកគេដឹងយ៉ាងច្បាស់ថារឿងនេះខុស ប៉ុន្តែពួកគេនៅតែមិនអាចមិនលម្អៀងឡើយ កុំថាឡើយដល់ទៅធ្វើសកម្មភាពស្របទៅតាមគោលការណ៍នោះ។ នៅពេលដែលមនុស្សត្រូវបានរឹតត្បិតដោយមនោសញ្ចេតនាជានិច្ច តើពួកគេអាចអនុវត្តសេចក្ដីពិតបានដែរឬទេ? នេះពិតជាពិបាកខ្លាំងណាស់! ភាពអសមត្ថភាពរបស់មនុស្សជាច្រើនក្នុងការអនុវត្តសេចក្ដីពិត គឺបណ្ដាលមកពីមនោសញ្ចេតនា ពួកគេចាត់ទុកមនោសញ្ចេតនាថាសំខាន់ជាពិសេស ហើយពួកគេដាក់វាមុនគេ។ តើពួកគេជាមនុស្សដែលស្រឡាញ់សេចក្ដីពិតដែរឬទេ? ច្បាស់ណាស់ថាមិនមែនទេ។ តើអ្វីទៅជាសារជាតិនៃមនោសញ្ចេតនា? គឺការដាក់មនោសញ្ចេតនាខាងសាច់ឈាមជាចម្បង ហើយទុកគោលការណ៍សេចក្ដីពិតមួយឡែក។ ការបង្ហាញឱ្យឃើញនៃមនោសញ្ចេតនា អាចត្រូវបានពិពណ៌នាដោយប្រើពាក្យ និងឃ្លាជាច្រើន៖ ការនិយមចូលចិត្ត ការការពារអ្នកដទៃដោយគ្មានគោលការណ៍ ការថែរក្សានូវទំនាក់ទំនងខាងសាច់ឈាម និងការខ្វះយុត្តិធម៌។ ទាំងនេះហើយគឺជាមនោសញ្ចេតនា» («តើអ្វីទៅជាតថភាពនៃសេចក្ដីពិត?» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ក្រោយពីអានព្រះបន្ទូលរបស់ព្រះជាម្ចាស់រួច ខ្ញុំមានការភ្ញាក់រលឹក។ ក្នុងអំឡុងពេលនេះ ខ្ញុំបានរស់នៅក្នុងមនោសញ្ចេតនារបស់ខ្ញុំ ហើយធ្វើសកម្មភាពដោយគ្មានគោលការណ៍។ ខ្ញុំបានដឹងយ៉ាងច្បាស់ថា វ៉ាង ឆិន មិនត្រឹមតែជាអ្នកដឹកនាំក្លែងក្លាយដែលមិនធ្វើការងារពិតប្រាកដប៉ុណ្ណោះទេ ថែមទាំងជាអ្នកមិនជឿទៀតផង។ ខ្ញុំគួរតែបានលាតត្រដាងអំពីអាកប្បកិរិយារបស់គាត់ទៅកាន់អ្នកដឹកនាំថ្នាក់លើ។ ទោះជាយ៉ាងណាក៏ដោយ ខ្ញុំនៅតែគិតអំពីគុណដែលគាត់មានចំពោះខ្ញុំ និងខ្វល់ខ្វាយអំពីអ្វីដែលហៅថាមិត្តភាពរបស់យើង ដូច្នេះហើយ ខ្ញុំមិនបានរាយការណ៍ពីបញ្ហារបស់គាត់ឡើយ ដោយបណ្ដោយឱ្យគាត់បន្តធ្វើអាក្រក់នៅក្នុងពួកជំនុំ និងរំខានដល់ជីវិតពួកជំនុំ។ ខ្ញុំបានប្រព្រឹត្តដោយផ្អែកលើមនោសញ្ចេតនា ដោយការពារ និងបិទបាំងឱ្យគាត់។ ដោយចង់រក្សាទុកអ្នកមិនជឿនៅក្នុងពួកជំនុំ ខ្ញុំកំពុងតែឃុបឃិតជាមួយសាតាំង ហើយក្លាយជាអ្នកសមគំនិតរបស់វា។ ខ្ញុំពិតជាកំពុងធ្វើអាក្រក់មែន! នាគដ៏ធំមានសម្បុរក្រហម ចាប់ខ្លួន ធ្វើទុក្ខបុកម្នេញ និងរំខានដល់កិច្ចការរបស់ពួកជំនុំ ហើយនៅទីនេះ ខ្ញុំបែរជាការពារអ្នកមិនជឿនៅក្នុងពួកជំនុំទៅវិញ ដោយធ្វើនូវអ្វីដែលនាគដ៏ធំមានសម្បុរក្រហមចង់ធ្វើ តែធ្វើមិនបាន។ តើនេះមិនមែនជាការបះបោរប្រឆាំងនឹងព្រះជាម្ចាស់ និងដើរផ្ទុយនឹងទ្រង់ទេឬ? ខ្ញុំកំពុងតែដើរតួជាខែលការពាររបស់សាតាំង! តាមរយៈអ្វីដែលការពិតបានបើកឱ្យឃើញ ទីបំផុតខ្ញុំបានឃើញ ថាខ្ញុំកំពុងរស់នៅដោយផ្អែកលើមនោសញ្ចេតនាយ៉ាងដូចម្ដេច ដោយមិនអាចបែងចែកខុសត្រូវ ឬល្អនិងអាក្រក់បានឡើយ គ្មានស្មារតីយុត្តិធម៌សោះ ហើយបណ្ដោយឱ្យអ្នកមិនជឿម្នាក់រំខានដល់ជីវិតពួកជំនុំ។ ខ្ញុំបានបះបោរប្រឆាំងនឹងព្រះជាម្ចាស់ខ្លាំងពេកហើយ! ខ្ញុំបានចងចាំថា ព្រះជាម្ចាស់បានមានព្រះបន្ទូលថា៖ «មនោសញ្ចេតនាគឺជាសត្រូវរបស់ទ្រង់» («ការបញ្ចេញឱ្យឃើញអាថ៌កំបាំងអំពី 'ព្រះបន្ទូលរបស់ព្រះជាម្ចាស់ ថ្លែងទៅកាន់សកលលោកទាំងមូល'» ជំពូកទី ២៨ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំមានអារម្មណ៍វិប្បដិសារី និងស្តីបន្ទោសខ្លួនឯងយ៉ាងខ្លាំង ហើយខ្ញុំបានសម្រេចចិត្តរាយការណ៍ពីបញ្ហារបស់ វ៉ាង ឆិន ទៅកាន់អ្នកដឹកនាំថ្នាក់លើ។

ពីរបីថ្ងៃក្រោយមក នៅពេលដែលអ្នកដឹកនាំថ្នាក់លើបានមកដកហូតតំណែង វ៉ាង ឆិន ចេញ ខ្ញុំបានរាយការណ៍ពីស្ថានភាពរបស់គាត់។ បន្ទាប់ពីការផ្ទៀងផ្ទាត់ ពួកគេបានរកឃើញថា វ៉ាង ឆិន ពិតជាអ្នកមិនជឿមែន ហើយពួកគេបានឱ្យខ្ញុំសរសេរអំពីអាកប្បកិរិយារបស់គាត់ ដើម្បីជួយចងក្រងឯកសារសម្រាប់បោសសម្អាតគាត់។ នៅពេលដែលខ្ញុំបានគិតដល់ វ៉ាង ឆិន ត្រូវបានគេបោសសម្អាត ខ្ញុំមិនអាចទប់អារម្មណ៍មិនឱ្យនឹកឃើញរាល់ពេលដែលគាត់បានជួយខ្ញុំកាលពីអតីតកាលឡើយ ហើយខ្ញុំបានគិតថា «គាត់មានគុណចំពោះខ្ញុំ ហើយឥឡូវនេះ ខ្ញុំហៀបនឹងសរសេរការវាយតម្លៃដើម្បីឱ្យគេបោសសម្អាតគាត់។ ប្រសិនបើគាត់ឮអំពីរឿងនេះ តើគាត់នឹងចោទប្រកាន់ខ្ញុំថា យកអំពើអាក្រក់ទៅសងគុណ និងគ្មានមនសិការដែរឬទេ? តើខ្ញុំនឹងប្រឈមមុខជាមួយគាត់ដោយរបៀបណានៅពេលក្រោយ?» ប៉ុន្តែនៅពេលដែលខ្ញុំបានគិតដល់ការបង្ហាញចេញរបស់គាត់ថាជាអ្នកមិនជឿ ការដឹងក្នុងមនសិការរបស់ខ្ញុំបានប្រាប់ខ្ញុំថា ខ្ញុំគួរតែប្រកាន់ខ្ជាប់នូវគោលការណ៍ ហើយសរសេរអំពីអាកប្បកិរិយារបស់គាត់។ ទោះជាយ៉ាងណាក៏ដោយ ខ្ញុំមិនអាចយកឈ្នះឧបសគ្គក្នុងចិត្តនេះបានទេ ហើយមានអារម្មណ៍ថាខ្ញុំស្ថិតក្នុងស្ថានភាពពិបាកសម្រេចចិត្ត។ ខ្ញុំកាន់តែគិតអំពីវា ខ្ញុំកាន់តែឈឺចាប់ ហើយខ្ញុំមានអារម្មណ៍ងងឹត និងធ្លាក់ទឹកចិត្តនៅខាងក្នុង។ ដូច្នេះហើយ បន្ទាប់ពីពន្យារពេលអស់ជាង ១០ ថ្ងៃ ខ្ញុំនៅតែមិនទាន់បានសរសេរអំពីអាកប្បកិរិយារបស់ វ៉ាង ឆិន នៅឡើយទេ។ ក្នុងអំឡុងពេលនេះ ខ្ញុំបានឈឺធ្មេញយ៉ាងខ្លាំង ហើយជួនកាលវាឈឺខ្លាំងរហូតដល់ខ្ញុំចាប់ផ្តើមបែកញើស។ ខ្ញុំមិនហ៊ានបរិភោគអ្វីទេ ហើយដេកក៏មិនលក់ដែរ។ ខ្ញុំបានដឹងថា នេះអាចជាការប្រៀនប្រដៅរបស់ព្រះជាម្ចាស់ ហើយខ្ញុំបានអធិស្ឋានទៅកាន់ព្រះជាម្ចាស់ថា៖ «ព្រះជាម្ចាស់អើយ វ៉ាង ឆិន គឺជា អ្នកមិនជឿ ហើយទូលបង្គំគួរតែសរសេរអំពីអាកប្បកិរិយារបស់គាត់ និងបោសសម្អាតគាត់ស្របទៅតាមគោលការណ៍។ ប៉ុន្តែនៅពេលដែលទូលបង្គំគិតដល់គុណដែលគាត់មានចំពោះទូលបង្គំ ទូលបង្គំមិនចង់សរសេរទេ។ ចិត្តរបស់ទូលបង្គំរឹងទទឹងពេកហើយ បះបោរពេកហើយ! ព្រះជាម្ចាស់អើយ ទូលបង្គំចង់ត្រឡប់មកឯទ្រង់វិញ។ សូមបំភ្លឺទូលបង្គំ និងដឹកនាំទូលបង្គំឱ្យស្គាល់ខ្លួនឯង ដើម្បីប្រកាន់ខ្ជាប់នូវគោលការណ៍ និងការពារផលប្រយោជន៍របស់ពួកជំនុំ»។

បន្ទាប់មក ខ្ញុំតែងតែឆ្លុះបញ្ចាំងជានិច្ច ដោយគិតថា «តើមានអ្វីដែលរារាំងខ្ញុំមិនឱ្យប្រកាន់ខ្ជាប់នូវគោលការណ៍ និងការពារផលប្រយោជន៍របស់ពួកជំនុំ?» នៅក្នុងការជួបជុំមួយ ខ្ញុំបានរកឃើញចម្លើយនៅក្នុងព្រះបន្ទូលរបស់ព្រះជាម្ចាស់។ ព្រះដ៏មានគ្រប់ព្រះចេស្ដាមានបន្ទូលថា៖ «នៅក្នុងជម្រៅចិត្តរបស់មនុស្ស នៅតែមានសញ្ញាណ និងការស្រមៃជាច្រើន គំនិត និងទស្សនៈផ្សេងៗ ព្រមទាំងជាតិពុលនៃវប្បធម៌ប្រពៃណី និងរឿងជាច្រើនដែលប្រទូសរ៉ាយនឹងព្រះជាម្ចាស់។ រឿងទាំងនេះត្រូវបានលាក់នៅក្នុងពួកគេ ដែលមិនទាន់ត្រូវបានជីកកកាយនៅឡើយ។ រឿងទាំងនេះគឺជាប្រភពនៃការបញ្ចេញឱ្យឃើញនិស្ស័យពុករលួយរបស់ពួកគេ ហើយពួកវាមកពីខាងក្នុងសារជាតិធម្មជាតិរបស់មនុស្ស។ នោះហើយជាមូលហេតុដែលនៅពេលដែលព្រះជាម្ចាស់ធ្វើអ្វីមួយដែលមិនស្របទៅតាមសញ្ញាណរបស់អ្នក អ្នកនឹងមានអារម្មណ៍ទាស់ទទឹង និងប្រព្រឹត្តដោយការប្រឆាំង។ អ្នកនឹងមិនយល់ថា ហេតុអ្វីបានជាព្រះជាម្ចាស់ធ្វើបែបនេះឡើយ ហើយទោះបីជាអ្នកដឹងថាមានសេចក្ដីពិតនៅក្នុងគ្រប់យ៉ាងដែលព្រះជាម្ចាស់ធ្វើ ហើយអ្នកចង់ចុះចូលក៏ដោយ ក៏អ្នកនឹងឃើញថាខ្លួនឯងមិនអាចធ្វើបែបនោះបានដែរ។ ហេតុអ្វីបានជាអ្នកមិនអាចចុះចូល? តើអ្វីទៅជាហេតុផលសម្រាប់ការទាស់ទទឹង និងការប្រឆាំងរបស់អ្នក? គឺដោយសារតែមានរឿងជាច្រើននៅក្នុងគំនិត និងទស្សនៈរបស់មនុស្ស ដែលប្រទូសរ៉ាយនឹងព្រះជាម្ចាស់ ដែលប្រទូសរ៉ាយនឹងគោលការណ៍ដែលព្រះជាម្ចាស់ប្រព្រឹត្តតាម និងប្រទូសរ៉ាយនឹងសារជាតិរបស់ទ្រង់។ រឿងទាំងនេះពិបាកនឹងឱ្យមនុស្សទទួលបានចំណេះដឹងអំពីវាណាស់» («មានតែការទទួលស្គាល់ទស្សនៈមិនត្រឹមត្រូវរបស់ខ្លួនឯងប៉ុណ្ណោះ ទើបមនុស្សម្នាក់អាចធ្វើការផ្លាស់ប្រែបានយ៉ាងពិតប្រាកដ» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ «ខ្ញុំនិយាយរឿងទាំងអស់នេះដើម្បីឱ្យមនុស្សដឹងថា ឫសគល់ និងសារជាតិនៃធម្មជាតិបះបោររបស់មនុស្ស គឺកើតចេញជាចម្បងពីគំនិត និងទស្សនៈរបស់មនុស្ស ដែលត្រូវបានបង្កើតឡើងដោយការអប់រំដែលពួកគេទទួលបានពីគ្រួសារ និងសង្គម ព្រមទាំងពីវប្បធម៌ប្រពៃណី។ បន្ទាប់ពីរឿងទាំងនេះត្រូវបានដាំយ៉ាងជ្រៅនៅក្នុងចិត្តរបស់មនុស្សបន្តិចម្ដងៗ តាមរយៈទំនៀមទម្លាប់គ្រួសារ ឬឥទ្ធិពលនៃសង្គម និងការអប់រំសិក្សា នោះមនុស្សចាប់ផ្ដើមរស់នៅតាមរឿងទាំងនេះ។ ពួកគេនឹងចាប់ផ្ដើមជឿដោយមិនដឹងខ្លួនថា វប្បធម៌ប្រពៃណីនេះគឺត្រឹមត្រូវ មិនអាចនិន្ទាបាន និងមិនអាចត្រូវបានរិះគន់ឡើយ ហើយថាមានតែការធ្វើសកម្មភាពស្របតាមការទាមទាររបស់វប្បធម៌ប្រពៃណីប៉ុណ្ណោះ ទើបពួកគេអាចក្លាយជាមនុស្សពិតប្រាកដបាន។ ប្រសិនបើពួកគេមិនធ្វើដូច្នោះទេ ពួកគេនឹងមានអារម្មណ៍ថាពួកគេគ្មានមនសិការ ផ្ទុយនឹងភាពជាមនុស្ស និងគ្មានភាពជាមនុស្សសោះឡើយ ហើយពួកគេនឹងមិនអាចទទួលយកវាបានឡើយ។ តើគំនិត និងទស្សនៈរបស់មនុស្សទាំងនេះមិនត្រូវបានឃ្លាតឆ្ងាយពីសេចក្ដីពិតទេឬអី? រឿងនៅក្នុងគំនិត និងទស្សនៈរបស់មនុស្ស និងគោលដៅដែលមនុស្សដេញតាម សុទ្ធតែតម្រង់ទៅរកពិភពលោក តម្រង់ទៅរកសាតាំង។ សេចក្ដីតម្រូវរបស់ព្រះជាម្ចាស់សម្រាប់ឱ្យមនុស្សដេញតាមសេចក្ដីពិតត្រូវបានតម្រង់ទៅរកព្រះជាម្ចាស់ តម្រង់ទៅរកពន្លឺ។ ទាំងនេះគឺជាទិសដៅពីរផ្សេងគ្នា គោលដៅពីរផ្សេងគ្នា។ ចូរធ្វើសកម្មភាពស្របទៅតាមគោលដៅដែលព្រះជាម្ចាស់បានប្រទានដល់មនុស្ស និងសេចក្ដីតម្រូវរបស់ទ្រង់ចំពោះមនុស្ស នោះភាពជាមនុស្សរបស់អ្នកនឹងកាន់តែមានលក្ខណៈធម្មតា អ្នកនឹងកាន់តែមានលក្ខណៈជាមនុស្ស ហើយអ្នកនឹងកាន់តែចូលទៅជិតព្រះជាម្ចាស់។ ប្រសិនបើអ្នកធ្វើសកម្មភាពស្របទៅតាមគំនិត និងទស្សនៈរបស់វប្បធម៌ប្រពៃណី នោះអ្នកនឹងបាត់បង់មនសិការ និងវិចារណញាណរបស់អ្នកកាន់តែច្រើនឡើង ក្លាយជាមនុស្សកាន់តែមិនពិត និងកាន់តែក្លែងក្លាយ ដើរតាមនិន្នាការរបស់ពិភពលោកកាន់តែខ្លាំង ហើយក្លាយជាផ្នែកមួយនៃកម្លាំងនៃសេចក្ដីអាក្រក់។ ពេលនោះ អ្នកនឹងរស់នៅក្នុងភាពងងឹតទាំងស្រុង នៅក្រោមអំណាចរបស់សាតាំង។ អ្នកនឹងបំពានសេចក្ដីពិតទាំងស្រុង និងក្បត់ព្រះជាម្ចាស់» («មានតែការទទួលស្គាល់ទស្សនៈមិនត្រឹមត្រូវរបស់ខ្លួនឯងប៉ុណ្ណោះ ទើបមនុស្សម្នាក់អាចធ្វើការផ្លាស់ប្រែបានយ៉ាងពិតប្រាកដ» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ព្រះបន្ទូលរបស់ព្រះជាម្ចាស់ បានធ្វើឱ្យខ្ញុំភ្លឺស្វាង។ ខ្ញុំបានដឹងថា ខ្ញុំបានធ្វើសម្មភាពដោយផ្អែកលើមនោសញ្ចេតនា ហើយមិនចង់កត់ត្រាអាកប្បកិរិយារបស់ វ៉ាង ឆិន ព្រោះខ្លាចថាគាត់នឹងត្រូវបានគេបោសសម្អាត ដោយសារតែខ្ញុំត្រូវបានចងភ្ជាប់ និងរឹតបន្តឹងដោយគំនិត និងទស្សនៈដែលសាតាំងបានបញ្ចូលក្នុងខ្ញុំ ដូចជា «មនុស្សត្រូវតែចេះស្មោះត្រង់» «មនុស្សមិនត្រូវគ្មានមនោសញ្ចេតនា និងរមិលគុណឡើយ» «ទទួលគុណគេត្រូវតបស្នងសងគុណគេវិញ» និងអ្វីៗផ្សេងទៀត។ ដោយស្ថិតនៅក្រោមការគ្រប់គ្រងនៃគំនិត និងទស្សនៈទាំងនេះ ខ្ញុំតែងតែដាក់គុណរបស់មនុស្សជាចម្បង រហូតដល់មើលឃើញថាវាសំខាន់ជាងការអនុវត្តសេចក្ដីពិត និងផលប្រយោជន៍របស់ពួកជំនុំទៅទៀត។ នៅពេលដែលខ្ញុំគិតចង់រាយការណ៍អំពីការបង្ហាញចេញរបស់ វ៉ាង ឆិន ថាជាអ្នកមិនជឿម្នាក់ ខ្ញុំមិនអាចទប់ចិត្តមិនឱ្យនឹកឃើញពីរបៀបដែលគាត់បានជួយខ្ញុំកាលពីអតីតកាលឡើយ ដោយគិតថា ការរាយការណ៍អំពីអាកប្បកិរិយារបស់គាត់ គឺជាទង្វើគ្មានបេះដូង និងរមិលគុណ ហើយថាខ្ញុំនឹងត្រូវបានស្អប់ខ្ពើមដោយអ្នកដទៃ។ ដោយត្រូវបានរឹតបន្តឹងដោយគំនិត និងទស្សនៈទាំងនេះ ខ្ញុំមិនដែលអាចអនុវត្តសេចក្ដីពិត ឬឈរលើគោលការណ៍បានឡើយ។ សូម្បីតែពេលដែលអ្នកដឹកនាំបានឱ្យខ្ញុំសរសេរអំពីអាកប្បកិរិយារបស់ វ៉ាង ឆិន ក៏ដោយ ខ្ញុំបានស្ទាក់ស្ទើរដោយសារតែគុណស្រ័យដែលគាត់មានចំពោះខ្ញុំ ដោយបណ្ដោយឱ្យគាត់បន្តធ្វើអាក្រក់ និងរំខានដល់បងប្អូនប្រុសស្រីនៅក្នុងពួកជំនុំ។ ពួកជំនុំគឺជាកន្លែងសម្រាប់បងប្អូនប្រុសស្រីបំពេញភារកិច្ច និងស្វែងរកសេចក្ដីពិត។ មានតែការបោសសម្អាតអ្នកមិនជឿចេញពីពួកជំនុំជាបន្ទាន់ប៉ុណ្ណោះ ទើបជីវិតពួកជំនុំរបស់បងប្អូនប្រុសស្រីអាចត្រូវបានការពារ។ ការសរសេរអំពីការបង្ហាញចេញរបស់ វ៉ាង ឆិន ថាជាអ្នកមិនជឿ គឺជាការអនុវត្តសេចក្ដីពិត និងជារឿងវិជ្ជមាន ប៉ុន្តែខ្ញុំបែរជាយល់ថាវាជាការក្បត់ និងគ្មានមនសិការទៅវិញ។ ខ្ញុំពិតជាមិនអាចបែងចែកល្អនិងអាក្រក់ ឬយល់ថាអ្វីគួរស្រឡាញ់ និងអ្វីគួរស្អប់ឡើយ ហើយខ្ញុំគ្មានគោលការណ៍ ឬជំហរទាល់តែសោះ។ ប្រសិនបើខ្ញុំបានរាយការណ៍ពីបញ្ហារបស់ វ៉ាង ឆិន ជាបន្ទាន់ គាត់ប្រហែលជាត្រូវបានបោសសម្អាតចេញពីពួកជំនុំលឿនជាងនេះ ប៉ុន្តែដោយសារតែខ្ញុំមិនបានអនុវត្តសេចក្ដីពិត ហើយបានការពារគាត់ វាបានបណ្ដាលឱ្យគាត់បន្តបង្អាក់ និងរំខានដល់ពួកជំនុំ ដែលនាំឱ្យមានការខាតបង់ដល់ការចូលទៅក្នុងជីវិតរបស់បងប្អូនប្រុសស្រី ហើយថែមទាំងពន្យារពេលកិច្ចការរបស់ពួកជំនុំទៀតផង។ ក្នុងនាមជាអ្នកដឹកនាំ មិនត្រឹមតែខ្ញុំបានបរាជ័យក្នុងការគិតគូរដល់ជីវិតរបស់បងប្អូនប្រុសស្រី ឬការពារផលប្រយោជន៍របស់ពួកជំនុំប៉ុណ្ណោះទេ ថែមទាំងខ្ញុំបានបិទបាំងឱ្យ វ៉ាង ឆិន ដោយផ្អែកលើមនោសញ្ចេតនាទៀតផង ដោយបង្ហាញភាពស្មោះត្រង់ និងមនសិការចំពោះអ្នកមិនជឿ។ ខ្ញុំកំពុងតែស៊ីបាយបោកឆ្នាំង និងផ្តល់ជំនួយដល់អ្នកក្រៅ ដោយដើរតួជាអ្នកបម្រើសាតាំង។ ពីមុន ខ្ញុំបានរស់នៅតាមគំនិត និងទស្សនៈដែលសាតាំងបានបញ្ចូលក្នុងខ្ញុំ ដោយគិតថា ការប្រព្រឹត្តខ្លួនតាមរបៀបនេះ គឺជាភាពថ្លៃថ្នូរ និងស្មោះត្រង់។ ទើបតែពេលនេះទេ ដែលខ្ញុំបានដឹងថា គំនិត និងទស្សនៈទាំងនេះគឺផ្ទុយនឹងព្រះជាម្ចាស់។ ពួកវាបានរារាំងខ្ញុំមិនឱ្យអនុវត្តសេចក្ដីពិត ដោយធ្វើឱ្យខ្ញុំបាត់បង់មនសិការ និងញាណ ហើយដកហូតភាពជាមនុស្សរបស់ខ្ញុំ។ ការរស់នៅតាមគំនិត និងទស្សនៈទាំងនេះ ខ្ញុំអាចធ្វើបានត្រឹមតែអំពើអាក្រក់ ប្រឆាំងនឹងព្រះជាម្ចាស់ និងធ្វើឱ្យព្រះជាម្ចាស់ ស្អប់ខ្ពើមនិងបដិសេធ និងជម្រុះខ្ញុំចោលប៉ុណ្ណោះ។ ប្រសិនបើមិនមែនដោយសារការប្រៀនប្រដៅទាន់ពេលវេលារបស់ព្រះជាម្ចាស់ ដោយឱ្យខ្ញុំធ្លាក់ខ្លួនឈឺទេនោះ ខ្ញុំនឹងមិនបានគិតចង់ឆ្លុះបញ្ចាំងពីខ្លួនឯងឡើយ។ ខ្ញុំមិនអាចបន្តបះបោរទៀតទេ ខ្ញុំត្រូវតែប្រញាប់ត្រឡប់ទៅរកព្រះជាម្ចាស់វិញ។

ខ្ញុំបានអានអត្ថបទព្រះបន្ទូលរបស់ព្រះជាម្ចាស់មួយវគ្គទៀត ដែលបានជួយខ្ញុំផ្លាស់ប្ដូរទស្សនៈដ៏ខុសឆ្គងរបស់ខ្ញុំបានខ្លះ។ ព្រះដ៏មានគ្រប់ព្រះចេស្ដាមានបន្ទូលថា៖ «ជួនកាល ព្រះជាម្ចាស់នឹងប្រើប្រាស់ការបម្រើរបស់សាតាំងដើម្បីជួយមនុស្ស ប៉ុន្តែក្នុងករណីបែបនេះ យើងត្រូវតែប្រាកដថានឹងអរព្រះគុណព្រះជាម្ចាស់ ហើយមិនត្រូវតបស្នងចំពោះគុណស្រ័យដល់សាតាំងឡើយ នេះគឺជាបញ្ហានៃគោលការណ៍។ នៅពេលដែលអ្នកជួបប្រទះការល្បួងក្នុងទម្រង់ជាមនុស្សអាក្រក់ដែលមានគុណស្រ័យចំពោះអ្នក អ្នកត្រូវតែមានភាពច្បាស់លាស់នៅក្នុងចិត្តជាមុនសិនថា តើចេតនា និងបំណងជំរុញចិត្តរបស់ពួកគេជាអ្វីក្នុងការជួយអ្នក និងផ្ដល់ផលប្រយោជន៍ដល់អ្នក ហើយថាតើពួកគេមនុស្សល្អ ឬជាមនុស្សអាក្រក់ឱ្យប្រាកដ។ ទោះបីជាគំនិតនៃការតបស្នងចំពោះគុណស្រ័យមិនខុសក៏ដោយ ក៏អ្នកគួរតែមានគោលការណ៍ និងព្រំដែនសម្រាប់របៀបដែលអ្នកអនុវត្តវាដែរ។ វាក៏អាស្រ័យលើថាតើអ្នកមានគុណរបស់អ្នកជាមនុស្សប្រភេទណា ហើយថាតើការតបស្នងចំពោះគុណស្រ័យរបស់អ្នកចំពោះពួកគេនឹងនាំមកនូវលទ្ធផលអ្វីខ្លះ។ អ្នកត្រូវតែដោះស្រាយស្ថានភាពបែបនេះតាមរបៀបបត់បែន។ ប្រសិនបើព្រះជាម្ចាស់ចង់សង្គ្រោះអ្នក មិនថាទ្រង់ប្រើប្រាស់ការបម្រើរបស់អ្នកណាក៏ដោយដើម្បីសម្រេចកិច្ចការនេះ អ្នកគួរតែអរព្រះគុណព្រះជាម្ចាស់ជាមុនសិន ហើយទទួលយកវាពីព្រះជាម្ចាស់។ អ្នកមិនគួរតម្រង់ការដឹងគុណរបស់អ្នកទៅរកតែមនុស្សនោះទេ កុំថាឡើយដល់ទៅលះបង់ពេញមួយជីវិតរបស់អ្នកទៅឱ្យនរណាម្នាក់ដើម្បីជាការដឹងគុណនោះ។ នេះគឺជាកំហុសដ៏ធ្ងន់ធ្ងរ។ រឿងដ៏សំខាន់គឺថា ចិត្តរបស់អ្នកដឹងគុណចំពោះព្រះជាម្ចាស់ ហើយអ្នកទទួលយកវាពីទ្រង់» («អត្ថន័យនៃការដេញតាមសេចក្តីពិត (៧)» នៃសៀវភៅ «ព្រះបន្ទូល» ភាគ៦៖ អំពីការដេញតាមសេចក្តីពិត)។ បន្ទាប់ពីអានព្រះបន្ទូលរបស់ព្រះជាម្ចាស់រួច ទីបំផុតខ្ញុំបានយល់ ថាខ្ញុំតែងតែមើលឃើញជំនួយរបស់ វ៉ាង ឆិន ថាជាគុណរបស់មនុស្ស។ ខ្ញុំមិនបានទទួលយកការនេះមកពីព្រះជាម្ចាស់ មិនបានទទួលស្គាល់អធិបតេយ្យភាពរបស់ទ្រង់ ឬគិតអំពីរបៀបតបស្នងព្រះហឫទ័យស្រឡាញ់របស់ព្រះជាម្ចាស់ឡើយ។ ខ្ញុំពិតជាវង្វេងវង្វាន់ខ្លាំងណាស់! ក្នុងអំឡុងពេលមានភាពច្របូកច្របល់នៅក្នុងពួកជំនុំ វ៉ាង ឆិន បានជួយខ្ញុំធ្វើឱ្យស្ថានការណ៍ស្ងប់ទៅវិញ ហើយក្រោយមកបានរៀបចំភារកិច្ចសមរម្យមួយសម្រាប់ខ្ញុំ។ នេះគឺជាភារកិច្ច និងការទទួលខុសត្រូវដែលគាត់គប្បីបំពេញ វាមិនមែនជាគុណអ្វីទេ។ លើសពីនេះទៅទៀត អ្វីៗទាំងអស់នេះត្រូវបានចាត់ចែង និងរៀបចំឡើងដោយព្រះជាម្ចាស់។ ខ្ញុំគួរតែបានទទួលយកការនេះមកពីព្រះជាម្ចាស់ អរព្រះគុណទ្រង់ និងតបស្នងព្រះហឫទ័យស្រឡាញ់របស់ព្រះជាម្ចាស់ ប៉ុន្តែខ្ញុំបែរជាចាត់ទុកព្រះហឫទ័យស្រឡាញ់ និងការការពាររបស់ព្រះជាម្ចាស់ចំពោះមនុស្ស ថាជាគុណរបស់មនុស្សទៅវិញ។ ខ្ញុំពិតជាងងឹតងងុលមែន។ ដោយដឹងពីចំណុចនេះ ខ្ញុំមានអារម្មណ៍វិប្បដិសារីយ៉ាងខ្លាំង ហើយខ្ញុំបានអធិស្ឋានទៅកាន់ព្រះជាម្ចាស់ ដោយសុខចិត្តប្រែចិត្ត និងអនុវត្តសេចក្ដីពិតដើម្បីផ្គាប់ព្រះទ័យព្រះជាម្ចាស់។

ក្រោយមក ខ្ញុំបានរកឃើញគោលការណ៍នៃការអនុវត្តនៅក្នុងព្រះបន្ទូលរបស់ព្រះជាម្ចាស់ ហើយបានយល់ថា តើអ្វីទៅជាមនុស្សដែលមានភាពជាមនុស្សល្អពិតប្រាកដ។ ព្រះដ៏មានគ្រប់ព្រះចេស្ដាមានបន្ទូលថា៖ «ដើម្បីមានភាពជាមនុស្សល្អ ត្រូវតែមានបទដ្ឋានមួយ។ វាមិនពាក់ព័ន្ធនឹងការដើរផ្លូវកណ្ដាល ដោយមិនប្រកាន់ខ្ជាប់តាមគោលការណ៍ ការខំប្រឹងមិនធ្វើឱ្យនរណាម្នាក់អាក់អន់ចិត្ត ការផ្គាប់ផ្គុនចិត្តគេនៅគ្រប់ទីកន្លែងដែលអ្នកទៅ ការប៉ិនប្រសប់ក្នុងការផ្គាប់ចិត្តមនុស្សគ្រប់គ្នាដែលអ្នកជួប និងការធ្វើឱ្យមនុស្សគ្រប់គ្នានិយាយល្អពីអ្នក។ នេះមិនមែនជាបទដ្ឋានឡើយ។ ដូច្នេះ តើអ្វីទៅជាបទដ្ឋាន? បទដ្ឋាននោះគឺ ការអាចចុះចូលចំពោះព្រះជាម្ចាស់ និងសេចក្តីពិតបាន គឺការមានគោលការណ៍ក្នុងរបៀបដែលមនុស្សប្រព្រឹត្តចំពោះភារកិច្ចរបស់ខ្លួន និងគ្រប់ប្រភេទបុគ្គល ព្រឹត្តិការណ៍ និងរបស់ទាំងអស់ ហើយនៅក្នុងការបំពេញភារកិច្ចរបស់ខ្លួន ពោលគឺត្រូវមានការទទួលខុសត្រូវ មិនមានល្បិចកល ឬខ្ជិលច្រអូស ដោយអាចការពារផលប្រយោជន៍នៃដំណាក់របស់ព្រះជាម្ចាស់ និងមិនមានគ្រោងការណ៍សម្រាប់ប្រយោជន៍ផ្ទាល់ខ្លួន។ ការបង្ហាញឱ្យឃើញបែបនេះគឺច្បាស់ក្រឡែតសម្រាប់ឱ្យមនុស្សគ្រប់គ្នាមើលឃើញ នោះមនុស្សគ្រប់គ្នាក៏យល់ច្បាស់នៅក្នុងដួងចិត្តអំពីចំណុចនេះដែរ។ ជាងនេះទៅទៀត ព្រះជាម្ចាស់ពិនិត្យពិច័យដួងចិត្តរបស់មនុស្ស និងជ្រាបពីស្ថានភាពពិតរបស់ពួកគេម្នាក់ៗគ្រប់គ្នា។ មិនថាពួកគេជានរណានោះទេ គ្មាននរណាអាចបោកបញ្ឆោតព្រះជាម្ចាស់បានឡើយ។ មនុស្សមួយចំនួនតែងតែអួតអាងជានិច្ចថា ពួកគេមានភាពជាមនុស្សល្អ ពោលគឺពួកគេមិនដែលនិយាយអាក្រក់ពីអ្នកដទៃ មិនដែលធ្វើឱ្យខូចប្រយោជន៍អ្នកដទៃ ហើយក៏មិនដែលលោភលន់ចង់បានទ្រព្យសម្បត្តិរបស់អ្នកដទៃដែរ ថែមទាំងសុខចិត្តខាតបង់ជាជាងកេងចំណេញពីអ្នកដទៃនៅពេលមានទំនាស់ផលប្រយោជន៍ទៀតផង។ ហើយមនុស្សគ្រប់គ្នាគិតថា ពួកគេជាមនុស្សល្អ។ ប៉ុន្តែ នៅពេលបំពេញភារកិច្ចរបស់ពួកគេនៅក្នុងដំណាក់របស់ព្រះជាម្ចាស់ ពួកគេមានល្បិចកល និងក្រឡេចក្រឡុច តែងតែរិះរកតែផលប្រយោជន៍ផ្ទាល់ខ្លួនជានិច្ច។ ពួកគេមិនដែលគិតគូរពីផលប្រយោជន៍នៃដំណាក់របស់ព្រះជាម្ចាស់ មិនដែលចាត់ទុកភាពបន្ទាន់របស់ព្រះជាម្ចាស់ជារឿងបន្ទាន់របស់ខ្លួន ឬគិតពីអ្វីដែលព្រះជាម្ចាស់ព្រះតម្រិះ ហើយក៏មិនដែលព្រមលះបង់ផលប្រយោជន៍ផ្ទាល់ខ្លួនដើម្បីបំពេញភារកិច្ចរបស់ពួកគេដែរ។ ពួកគេមិនដែលលះបង់ប្រយោជន៍ផ្ទាល់ខ្លួនឡើយ។ សូម្បីតែពេលដែលពួកគេឃើញមនុស្សអាក្រក់កំពុងធ្វើអំពើអាក្រក់ក៏ដោយ ក៏ពួកគេមិនលាតត្រដាងពួកគេដែរ។ ពួកគេគ្មានគោលការណ៍អ្វីទាំងអស់។ តើនេះជាភាពជាមនុស្សបែបណាទៅ? នេះមិនមែនភាពជាមនុស្សល្អឡើយ។ ចូរកុំយកចិត្តទុកដាក់នឹងអ្វីដែលមនុស្សបែបនេះនិយាយឡើយ។ អ្នកត្រូវតែមើលថាពួកគេរស់នៅតាមអ្វី ពួកគេបើកសម្ដែងពីអ្វី ហើយពួកគេមានអាកប្បកិរិយាបែបណា នៅពេលដែលពួកគេបំពេញភារកិច្ចរបស់ពួកគេ ក៏ដូចជាមើលពីសភាពខាងក្នុងរបស់ពួកគេ និងអ្វីដែលពួកគេស្រឡាញ់ផងដែរ។ ប្រសិនបើសេចក្ដីស្រឡាញ់កេរ្ដិ៍ឈ្មោះ និងលាភសក្ការៈរបស់ពួកគេ ធំជាងភក្ដីភាពរបស់ពួកគេចំពោះព្រះជាម្ចាស់ ប្រសិនបើសេចក្ដីស្រឡាញ់កេរ្ដិ៍ឈ្មោះ និងលាភសក្ការៈរបស់គេ ធំជាងផលប្រយោជន៍នៃដំណាក់របស់ព្រះជាម្ចាស់ ឬប្រសិនបើសេចក្ដីស្រឡាញ់កេរ្ដិ៍ឈ្មោះ និងលាភសក្ការៈរបស់ពួកគេ ធំជាងការយកចិត្តទុកដាក់ដែលពួកគេមានចំពោះព្រះជាម្ចាស់ ដូច្នេះ តើមនុស្សបែបនេះមានភាពជាមនុស្សដែរឬទេ? ពួកគេមិនមែនជាមនុស្សដែលមានភាពជាមនុស្សឡើយ។ អ្នកដទៃនិងព្រះជាម្ចាស់អាចទតឃើញនិងមើលឃើញពីឥរិយាបថរបស់ពួកគេបាន។ មនុស្សបែបនេះពិបាកទទួលបានសេចក្ដីពិតណាស់» («តាមរយៈការប្រគល់ដួងចិត្តរបស់ខ្លួនថ្វាយទៅព្រះជាម្ចាស់ នោះគេអាចទទួលបានសេចក្តីពិត» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ពីមុន ខ្ញុំតែងតែគិតថា អ្នកដែលចេះតបស្នងសងគុណ និងឱ្យតម្លៃលើភាពស្មោះត្រង់ គឺជាមនុស្សដែលមានភាពជាមនុស្សល្អ។ ទើបតែក្រោយពេលអានព្រះបន្ទូលរបស់ព្រះជាម្ចាស់ ទើបខ្ញុំដឹងថា ទស្សនៈរបស់ខ្ញុំលើរឿងរ៉ាវគឺ មិនសមហេតុផលខ្លាំងណាស់។ មនុស្សដែលមានភាពជាមនុស្សល្អពិតប្រាកដ គឺជាអ្នកដែលយល់ពីបំណងព្រះហឫទ័យ និងកង្វល់របស់ព្រះជាម្ចាស់។ មានចិត្តស្មោះត្រង់ ជាមនុស្សទៀងត្រង់ ស្រឡាញ់រឿងវិជ្ជមាន មាន ស្មារតីយុត្តិធម៌ និងអាចប្រកាន់ខ្ជាប់គោលការណ៍សេចក្ដីពិត ហើយយល់ថាអ្វីគួរស្រឡាញ់ និងអ្វីគួរស្អប់។ ចំណែកឯខ្ញុំវិញ ក្នុងបំណងចង់រក្សារូបភាពល្អរបស់ខ្ញុំជាមនុស្សស្មោះត្រង់ក្នុងភ្នែកអ្នកដទៃ ខ្ញុំមិនស្ទាក់ស្ទើរនឹងធ្វើឱ្យប៉ះពាល់ផលប្រយោជន៍របស់ពួកជំនុំទេ។ ខ្ញុំសុខចិត្តមើល វ៉ាង ឆិន រំខានជីវិតពួកជំនុំ និងរារាំងការបំពេញភារកិច្ចរបស់បងប្អូនប្រុសស្រី ជាជាងឱ្យគេបោសសម្អាតគាត់ចេញ។ តើខ្ញុំអាចហៅថាជាមនុស្សមានភាពជាមនុស្សល្អបានដោយរបៀបណា? ខ្ញុំគ្រាន់តែជាមនុស្សគ្មានភាពជាមនុស្ស ជាមនុស្សអាត្មានិយម និងគួរឱ្យស្អប់ខ្ពើម។ ដោយបានដឹងបែបនេះ ខ្ញុំលែងគិតថាខ្ញុំមានភាពជាមនុស្សល្អទៀតហើយ។ បន្ទាប់មក ខ្ញុំបានឃើញអត្ថបទព្រះបន្ទូលរបស់ព្រះជាម្ចាស់មួយវគ្គទៀត ហើយទទួលបានផ្លូវនៃការអនុវត្តខ្លះៗ។ ព្រះដ៏មានគ្រប់ព្រះចេស្ដាមានបន្ទូលថា៖ «តើព្រះបន្ទូលរបស់ព្រះជាម្ចាស់តម្រូវឱ្យមនុស្សប្រព្រឹត្តចំពោះអ្នកដទៃដោយផ្អែកលើគោលការណ៍អ្វី? ស្រឡាញ់អ្វីដែលព្រះជាម្ចាស់ស្រឡាញ់ និងស្អប់អ្វីដែលព្រះជាម្ចាស់ស្អប់៖ នេះគឺជាគោលការណ៍ដែលមនុស្សគួរតែប្រកាន់ខ្ជាប់។ ព្រះជាម្ចាស់ស្រឡាញ់ចំពោះអស់អ្នកណាដែលដេញតាមសេចក្ដីពិត និងអាចធ្វើតាមបំណងព្រះហឫទ័យរបស់ទ្រង់ ទាំងនេះគឺជាមនុស្សដែលយើងគួរតែស្រឡាញ់ដែរ។ អស់អ្នកណាដែលមិនអាចធ្វើតាមបំណងព្រះហឫទ័យរបស់ព្រះជាម្ចាស់ អ្នកណាដែលស្អប់ និងបះបោរទាស់នឹងព្រះជាម្ចាស់ មនុស្សទាំងនេះត្រូវបានព្រះជាម្ចាស់ស្អប់ខ្ពើម ហើយយើងក៏គួរតែស្អប់ខ្ពើមពួកគេដែរ។ នេះគឺជាអ្វីដែលព្រះជាម្ចាស់តម្រូវពីមនុស្ស» («មានតែការទទួលស្គាល់ទស្សនៈមិនត្រឹមត្រូវរបស់ខ្លួនឯងប៉ុណ្ណោះ ទើបមនុស្សម្នាក់អាចធ្វើការផ្លាស់ប្រែបានយ៉ាងពិតប្រាកដ» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ការអានព្រះបន្ទូលរបស់ព្រះជាម្ចាស់ ខ្ញុំទទួលបានការយល់ដឹងខ្លះៗអំពីព្រះរាជបំណងរបស់ទ្រង់។ ព្រះជាម្ចាស់តម្រូវឱ្យមនុស្សស្រឡាញ់អ្វីដែលទ្រង់ស្រឡាញ់ និងស្អប់អ្វីដែលទ្រង់ស្អប់ ឱ្យមនុស្សឈរនៅខាងទ្រង់ពេលមានរឿងកើតឡើង និងប្រកាន់ខ្ជាប់គោលការណ៍សេចក្ដីពិត។ ចំពោះបងប្អូនប្រុសស្រីដែលជឿលើព្រះជាម្ចាស់ដោយស្មោះ និងស្វែងរកសេចក្ដីពិត ពេលឃើញបញ្ហាក្នុងភារកិច្ចរបស់ពួកគេ គួរតែប្រកបគ្នាអំពីសេចក្ដីពិតជាមួយពួកគេ និងគាំទ្រពួកគេដោយក្ដីស្រឡាញ់ និងអនុវត្តការលួសកាត់ពួកគេនៅពេលចាំបាច់។ ចំពោះមនុស្សអាក្រក់ អ្នកមិនជឿ និងពួកទទឹងនឹងព្រះគ្រីស្ទ គួរតែអនុវត្តការលាតត្រដាង និងរាយការណ៍ពីពួកគេ គេចចេញ និងបដិសេធពួកគេ។ មានតែការអនុវត្តបែបនេះទេ ទើបស្របតាមបំណងព្រះហឫទ័យរបស់ព្រះជាម្ចាស់។ ឥឡូវនេះ វ៉ាង ឆិន ត្រូវបានបើកសម្ដែងថាជាអ្នកមិនជឿ និងជាពួកប្រភេទរបស់សាតាំង ការទុកគាត់ក្នុងពួកជំនុំ មានតែរំខានដល់កិច្ចការពួកជំនុំប៉ុណ្ណោះ។ ខ្ញុំមិនអាចប្រព្រឹត្តដោយផ្អែកលើមនោសញ្ចេតនាទៀតទេ ខ្ញុំត្រូវតែសរសេរអាកប្បកិរិយាមិនជឿ របស់គាត់ជាលាយលក្ខណ៍អក្សរ និងបោសសម្អាតគាត់ចេញពីពួកជំនុំឱ្យបានឆាប់តាមដែលអាចធ្វើបាន។ បន្ទាប់មក ខ្ញុំបានអធិស្ឋានទៅកាន់ព្រះជាម្ចាស់ថា៖ «ព្រះជាម្ចាស់អើយ ទ្រង់បានផ្តល់គុណបំណាច់ដល់ទូលបង្គំ ហើយផ្តល់ឱកាសឱ្យទូលបង្គំធ្វើជាអ្នកដឹកនាំ តែទូលបង្គំមិនបានការពារផលប្រយោជន៍របស់ពួកជំនុំសោះឡើយ។ ទូលបង្គំសុខចិត្តប្រែចិត្តចំពោះទ្រង់ ដើម្បីអនុវត្តសេចក្ដីពិត និងការពារកិច្ចការរបស់ពួកជំនុំ»។ ក្រោយអធិស្ឋានរួច ខ្ញុំបានសរសេរអាកប្បកិរិយារបស់ វ៉ាង ឆិន ទុក។ តាមរយៈការស៊ើបអង្កេត អ្នកដឹកនាំថ្នាក់លើ បានរកឃើញថា វ៉ាង ឆិន ពិតជាអ្នកមិនជឿមែន ហើយបានបោសសម្អាតគាត់ចេញពីពួកជំនុំ។ ឃើញលទ្ធផលនេះ ចិត្តខ្ញុំមានសេចក្ដីសុខសាន្ត និងសប្បាយរីករាយ ព្រោះទីបំផុតខ្ញុំអាចអនុវត្តសេចក្ដីពិត និងគិតគូរដល់បំណងព្រះហឫទ័យរបស់ព្រះជាម្ចាស់។

ក្រោយមក ពេលអ្នកដឹកនាំថ្នាក់លើវិភាគមូលហេតុនៃលទ្ធផលការងារមិនល្អរបស់យើង ខ្ញុំត្រូវបានរំលឹកម្ដងទៀតអំពីរាល់ពេលដែលខ្ញុំមិនបានការពារកិច្ចការរបស់ពួកជំនុំ។ ក្នុងនាមជាអ្នកដឹកនាំពួកជំនុំ ការប្រព្រឹត្តដោយផ្អែកលើមនោសញ្ចេតនា និងបណ្ដោយឱ្យអ្នកមិនជឿបន្តនៅក្នុងពួកជំនុំ បង្កការរំខានដល់ជីវិតពួកជំនុំ គឺជាអំពើរំលងចំពោះព្រះជាម្ចាស់ និងជាស្នាមប្រឡាក់។ ក្នុងនាមជាអ្នកដឹកនាំពួកជំនុំ ខ្ញុំបានបរាជ័យសូម្បីតែបំពេញភារកិច្ច និងការទទួលខុសត្រូវផ្ទាល់ខ្លួន។ គិតដល់រឿងនេះ ខ្ញុំមានអារម្មណ៍ថាមានកំហុស និងបន្ទោសខ្លួនឯង ដោយគិតថាខ្ញុំមិនសក្តិសមធ្វើជាអ្នកដឹកនាំពួកជំនុំទេ ដូច្នេះ ខ្ញុំបានប្រាប់អ្នកដឹកនាំថ្នាក់លើថា ខ្ញុំនឹងលាលែងពីតំណែង។ ក្រោយឮដូច្នេះ អ្នកដឹកនាំថ្នាក់លើបានប្រកបជាមួយខ្ញុំថា៖ «ព្រះជាម្ចាស់ជំនុំជម្រះ និងបើកសម្ដែងមនុស្ស ដើម្បីសម្អាតនិស្ស័យសាតាំងនៅក្នុងពួកគេដែលប្រឆាំងនឹងព្រះ ដើម្បីឱ្យពួកគេមានការប្រែចិត្តពិតប្រាកដ។ នេះគឺជាចេតនាដ៏ផ្ចិតផ្ចង់របស់ព្រះជាម្ចាស់ កុំយល់ច្រឡំចំពោះទ្រង់ឡើយ»។ ខ្ញុំពិតជាដឹងគុណព្រះជាម្ចាស់ណាស់។ ពេលដែលខ្ញុំរឹងទទឹង និងបះបោរ ព្រះជាម្ចាស់បានប្រៀនប្រដៅខ្ញុំតាមរយៈជំងឺ ដើម្បីឱ្យខ្ញុំអាចឆ្លុះបញ្ចាំងពីខ្លួនឯង ហើយឥឡូវនេះ គ្រាន់តែខ្ញុំបង្ហាញបំណងចង់ប្រែចិត្តខ្លះ ព្រះជាម្ចាស់បានបង្ហាញសេចក្ដីមេត្តាករុណាចំពោះខ្ញុំ ដោយផ្តល់ឱកាសឱ្យខ្ញុំបន្តបំពេញភារកិច្ច។ ខ្ញុំរំភើបចិត្តយ៉ាងខ្លាំងចំពោះរឿងនេះ។

តាមរយៈបទពិសោធន៍នេះ ខ្ញុំបានឃើញថា ទស្សនៈជាច្រើនរបស់ខ្ញុំលើរឿងរ៉ាវ មិនស្របតាមសេចក្ដីពិតទេ ហើយថាខ្ញុំពិតជាត្រូវការការជំនុំជម្រះ និងការបន្សុទ្ធរបស់ព្រះជាម្ចាស់ជាចាំបាច់។ ក្នុងអំឡុងពេលបទពិសោធន៍ទៅថ្ងៃមុខ ខ្ញុំចង់អនុវត្តសេចក្ដីពិតឱ្យបានច្រើនជាងមុន ស្វែងរកការធ្វើជាមនុស្សដែលចុះចូលនឹងព្រះជាម្ចាស់ និងបំពេញភារកិច្ចឱ្យបានល្អ។


៨៦. តើអ្នកណាជាអ្នកបំបែកបំបាក់ គ្រួសារខ្ញុំពិតប្រាកដទៅ?

ខ្ញុំជាគ្រូបង្រៀន ហើយប្ដីខ្ញុំជាវិស្វករ។ តាំងពីរៀបការមក ទំនាក់ទំនងយើងល្អូកល្អិននឹងគ្នាណាស់ ហើយកូនស្រីយើងក៏ឆ្លាត និងមានចរិតល្អដែរ។ មិត្តភក្ដិ និងមិត្តរួមការងារយើង កោតសរសើរយើងគ្រប់គ្នា។ ក្រោយមក ក្នុងខែធ្នូ ឆ្នាំ២០០៦ ខ្ញុំបានទទួលយកកិច្ចការព្រះដ៏មានគ្រប់ព្រះចេស្ដានៃគ្រាចុងក្រោយ។ ពេលអានបន្ទូលព្រះរួច ខ្ញុំបានដឹងថា ព្រះដ៏មានគ្រប់ព្រះចេស្ដា ដែលជាព្រះសង្រ្គោះនៃយើង បានសម្ដែងចេញសេចក្តីពិតជាច្រើន ដើម្បីបន្សុទ្ធ និងសង្រ្គោះមនុស្សជាតិ។ ការមានសេចក្ដីជំនឿ ការអានបន្ទូលព្រះ ការទទួលបានសេចក្តីពិត និងការកម្ចាត់បង់នូវអំពើបាប និងនិស្ស័យពុករលួយរបស់យើង គឺជាផ្លូវតែមួយគត់ ដើម្បីឱ្យព្រះការពារយើងឆ្លងផុតគ្រោះមហន្តរាយធំៗ ហើយទីបំផុត ក៏បានចូលក្នុងនគរទ្រង់។ ខ្ញុំក៏បានដឹងផងដែរថា ជីវិតយើងម្នាក់ៗបានមកពីព្រះ ហើយព្រះប្រទានគ្រប់យ៉ាងដែលយើងមាននេះដល់យើង។ ក្នុងនាមជាភាវៈដែលព្រះបង្កើតមក យើងគួរតែបំពេញភារកិច្ចយើង។ ក្រោយមក ខ្ញុំចាប់ផ្ដើមផ្សាយដំណឹងល្អ និងស្រោចស្រពអ្នកជឿថ្មី។ រាល់ថ្ងៃ ខ្ញុំមានអារម្មណ៍ពេញចិត្តណាស់។ ប្ដីខ្ញុំសង្កេតឃើញថា តាំងពីខ្ញុំជឿព្រះមក ខ្ញុំតែងមានស្នាមញញឹមជានិច្ច ហើយគាត់ប្រាប់ខ្ញុំទាំងរីករាយថា៖ «កាលពីមុន អូនតែងនឿយហត់ជានិច្ច ហើយបងបារម្ភណាស់។ តាំងពីជឿព្រះមក អូនរវល់រាល់ថ្ងៃដូចសព្វដងដែរ តែចិត្តអូនដូចប្រសើរជាងមុន។ ការជឿព្រះ ពិតជាល្អមែន!» តែរឿងល្អៗមិននៅស្ថិតស្ថេរនោះទេ។ មិនយូរប៉ុន្មាន គាត់ចាប់ផ្ដើមគាបសង្កត់ និងរារាំងសេចក្ដីជំនឿខ្ញុំ។

ថ្ងៃមួយ ក្នុងខែមីនា ឆ្នាំ២០០៧ គាត់ត្រលប់ពីធ្វើការវិញ ដល់ផ្ទះ គាត់សម្លក់ខ្ញុំ រួចថា៖ «ថ្ងៃនេះ ប្រធានយើងកោះប្រជុំបុគ្គលិកទាំងអស់ ហើយប្រាប់យើងថា ពួកអ្នកជឿព្រះដ៏មានគ្រប់ព្រះចេស្ដាទាំងអស់ បានបង្កការជ្រួលច្របល់ដល់បក្ស។ ពួកគេបានដាក់ពួកជំនុំនៃព្រះដ៏មានគ្រប់ព្រះចេស្ដា ជាគោលដៅថ្នាក់ជាតិធំមួយ ហើយពួកគេនឹងចាប់ខ្លួនពួកអ្នកជឿព្រះដ៏មានគ្រប់ព្រះចេស្ដាទាំងអស់។ សម្រាប់មន្ត្រីរដ្ឋ រឿងនេះកាន់តែអាក្រក់៖ បើគេរកឃើញថា អ្នកណាជឿព្រះ ឬមានសមាជិកគ្រួសារនៅក្នុងពួកជំនុំនេះ គេនឹងបណ្ដេញអ្នកនោះចេញ ដោយគ្មានលើកលែងឡើយ! ដោយសារនៅសាលា អត់ទាន់មានអ្នកណាដឹងថាអូនជឿព្រះ អ៊ីចឹង បោះបង់ជំនឿចោលទៅ កុំឱ្យហួសពេលទាន់។ បើមេអូនឯងដឹង គេចាប់នឹងចាប់ខ្លួនអូនឯងមិនខាន!» ខ្ញុំគិតថា ការជឿព្រះ គឺជាផ្លូវត្រឹមត្រូវ ហើយមិនបានល្មើសច្បាប់អ្វីឡើយ ចុះម៉េចក៏បក្សចង់រារាំងខ្ញុំ? ដូច្នេះ ខ្ញុំប្រាប់ប្ដីខ្ញុំថា៖ «នៅពេលប្រទេសចិនចូលអង្គការ WTO គេបានប្រកាសថា ប្រទេសចិនមានសេរីភាពខាងជំនឿ មិនអ៊ីចឹង? ចុះឥឡូវ ម៉េចមកគាបសង្កត់បែបនេះ? តើសេចក្ដីជំនឿខ្ញុំខុសអ្វីទៅ?» គាត់ខឹងខ្លាំងណាស់ រួចក៏តបថា៖ «ខ្ញុំដឹងហើយថា ជឿព្រះ គឺល្អ តែបក្សមិនអនុញ្ញាតទេ ដូច្នេះ តើយើងអាចធ្វើអ្វីបានទៅ? ពងមាន់មិនអាចជល់នឹងថ្មបានទេ។ បើអូនឯងនៅបន្តជឿទៀត គេអាចនឹងចាប់ខ្លួនអូនឯងដាក់គុកបានគ្រប់ពេល។ បើគេចាប់ខ្លួនអូនឯងមែន គ្រួសារយើងនឹងមិនរលាយទៅហើយទេ? ដើម្បីគ្រួសារមួយនេះ អូនឯងគួរឈប់ជឿព្រះទៅ!» ពេលឮគាត់និយាយបែបនេះ ខ្ញុំពិតជាខឹងខ្លាំងណាស់។ ខ្ញុំមិនដែលនឹកស្មានថា ដើម្បីរារាំងមនុស្សកុំឱ្យជឿព្រះ បក្សបានប្រើពួកចៅហ្វាយនាយ មកគាបសង្កត់កូនចៅបែបនេះសោះ ដូច្នេះ ខ្ញុំមិនបាច់ឆ្ងល់ថាម៉េចបានប្ដីខ្ញុំប្តូរចិត្តលឿនបែបនេះទេ។ ខ្ញុំឆ្ងល់ថា បើបក្សដឹងថាខ្ញុំជឿព្រះ តើគេនឹងដោះលែងខ្ញុំអត់? ម៉េចក៏អ្នកជឿព្រះនៅប្រទេសចិន ពិបាកខ្លាំងម្ល៉េះ? ពេលនោះ ខ្ញុំនឹកចាំអត្ថបទព្រះបន្ទូលមួយដែលបងស្រីម្នាក់ធ្លាប់អានឱ្យខ្ញុំស្ដាប់។ «នាគដ៏ធំមានសម្បុរក្រហមនេះបៀតបៀនព្រះជាម្ចាស់ និងជាខ្មាំងសត្រូវរបស់ព្រះជាម្ចាស់ ដូច្នេះហើយបានជានៅក្នុងទឹកដីនេះ អ្នកណាដែលជឿលើព្រះជាម្ចាស់ត្រូវរងការអាម៉ាស់ និងការជិះជាន់ ហើយជាលទ្ធផល ពាក្យទាំងនេះនឹងសម្រេចនៅក្នុងអ្នករាល់គ្នាដែលជាមនុស្សមួយក្រុមនេះ។ កិច្ចការទាំងអស់របស់ព្រះជាម្ចាស់ ត្រូវជួបឧបសគ្គធំៗជាច្រើន ហើយការសម្រេចកិច្ចការជាច្រើនតាមព្រះបន្ទូលរបស់ទ្រង់ ក៏ត្រូវចំណាយពេលវេលាយ៉ាងយូរ ដោយសារតែកិច្ចការនេះបានចាប់ផ្ដើមនៅក្នុងទឹកដីមួយដែលប្រឆាំងនឹងព្រះជាម្ចាស់។ ដូច្នេះ មនុស្សត្រូវបានបន្សុទ្ធដោយសារផលនៃព្រះបន្ទូលរបស់ព្រះជាម្ចាស់ ដែលជាផ្នែកមួយនៃការរងទុក្ខផងដែរ។ វាពិតជាពិបាកខ្លាំងណាស់សម្រាប់ព្រះជាម្ចាស់ ក្នុងការបំពេញកិច្ចការរបស់ទ្រង់នៅក្នុងទឹកដីរបស់នាគដ៏ធំមានសម្បុរក្រហម ប៉ុន្ដែគឺតាមរយៈការលំបាកនេះហើយ ដែលព្រះជាម្ចាស់សម្រេចកិច្ចការរបស់ទ្រង់បានមួយដំណាក់កាល ដោយបង្ហាញឱ្យឃើញច្បាស់នូវព្រះប្រាជ្ញាញាណ និងស្នាព្រះហស្តដ៏អស្ចារ្យរបស់ទ្រង់ ព្រមទាំងប្រើប្រាស់ឱកាសនេះ ដើម្បីធ្វើឱ្យមនុស្សមួយក្រុមនេះបានពេញខ្នាត» (ដកស្រង់ពី «តើកិច្ចការរបស់ព្រះជាម្ចាស់ សាមញ្ញដូចមនុស្សគិតដែរឬទេ?» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំចាំបាន កាលនោះ គាត់ប្រកបគ្នាថា៖ «បក្សកម្មុយនីស្ត គឺជាបក្សមិនជឿព្រះ។ វាស្អប់ព្រះ ហើយប្រឆាំងនឹងព្រះ។ បើយើងជឿព្រះនៅប្រទេសមួយដែលគ្រប់គ្រងដោយបក្សកុម្មុយនីស្ត យើងមុខជាជួបការគាបសង្កត់ និងការប្រមាថមិនខាន។ ព្រះអម្ចាស់យេស៊ូវធ្លាប់មានបន្ទូលថា៖ 'មានពរហើយអ្នកដែលត្រូវបានគេធ្វើទុក្ខបុកម្នេញដោយសារតែសេចក្ដីសុចរិត៖ ដ្បិតនគរស្ថានសួគ៌គឺជារបស់ពួកគេទាំងនោះ' (ម៉ាថាយ ៥:១០)។ ព្រះប្រើមជ្ឈដ្ឋានគាបសង្កត់ទាំងនេះ ដើម្បីប្រោសសេចក្ដីជំនឿមនុស្សឱ្យបានគ្រប់លក្ខណ៍។ ការអាចប្រកាន់ខ្ជាប់តាមទីបន្ទាល់ខ្លួនក្នុងមជ្ឈដ្ឋានគាបសង្កត់ និងឈឺចាប់បែបនេះ គឺព្រះសព្វព្រះទ័យបំផុត!» គិតដល់ចំណុចនេះ ធ្វើឱ្យខ្ញុំមានទំនុកចិត្ត។ ខ្ញុំដឹងថា ខ្ញុំមិនអាចចុះចាញ់ ព្រោះតែការគាបសង្កត់ពីបក្សនោះទេ។ មិនថាប្ដីខ្ញុំរារាំងខ្ញុំបែបណាទេ ខ្ញុំតាំងចិត្តជឿព្រះឱ្យបាន។

មួយរយៈនោះ នៅកន្លែងធ្វើការគាត់ ប្រជុំសឹងតែរាល់ថ្ងៃ ដោយសង្កត់ធ្ងន់ថា ក្នុងចំណោមបុគ្គលិក ឬសមាជិកគ្រួសារពួកគេ មិនអាចមានអ្នកជឿព្រះបានឡើយ។ ប្ដីខ្ញុំត្រលប់មកផ្ទះវិញ បង្រៀនខ្ញុំពីមនោគមវិជ្ជាសឹងរាល់ថ្ងៃ។ ល្ងាចមួយ ពេលខ្ញុំចេញពីការជួបជុំមកផ្ទះវិញ គាត់និយាយទាំងកំហឹងថា៖ «ឯងទៅជួបជុំទៀតហើយ? ខ្ញុំប្រាប់ឯងប៉ុន្មានដងហើយថា ឯងមិនអាចទៅជួបជុំគ្នាបានទេ។ ម៉េចក៏មិនចេះស្ដាប់អ៊ីចឹង? ធ្វើដូចឯងមិនដឹងថា បក្សហាមមិនឱ្យជឿសាសនាអ៊ីចឹង។ ចៅហ្វាយយើងប្រាប់យើងម្ដងហើយម្ដងទៀតថា បក្សនឹងមិនព្រមដោះលែងពួកអ្នកជឿព្រះដ៏មានគ្រប់ព្រះចេស្ដាដោយងាយទេ! បើឯងបន្តជឿព្រះក្នុងគ្រាដ៏គ្រោះថ្នាក់បែបនេះ មិនមែនយកបញ្ហាដាក់ខ្លួនទេឬអី?» ខ្ញុំតបថា៖ «ការជឿព្រះ មិនបានល្មើសច្បាប់ឡើយ។ តើបក្សមានសិទ្ធិអ្វីមករារាំងខ្ញុំមិនឱ្យជឿព្រះទៅ?» គាត់តបវិញថា៖ «បក្សមិនខ្វល់ថា ឯងល្មើសច្បាប់ឬអត់ទេ។ ពួកគេចាត់ទុកពួកអ្នកជឿលើព្រះដ៏មានគ្រប់ព្រះចេស្ដា ជាឧក្រិដ្ឋជននយោបាយ។ បើបក្សចាប់ខ្លួនឯងព្រោះតែជឿលើព្រះ នោះមិនត្រឹមតែបំផ្លាញកេរ្តិ៍ឈ្មោះឯងប៉ុណ្ណោះទេ តែជីវិតឯងក៏នឹងមានគ្រោះថ្នាក់ ហើយគ្រួសារទាំងមូល ក៏នឹងជាប់ពាក់ព័ន្ធផងដែរ»។ ខ្ញុំប្រាប់គាត់ថា៖ «បងដឹងច្បាស់ហើយថា បក្សប្រឆាំងនឹងព្រះ តែបងកាន់ជើងពួកគេ មកប្រឆាំងនឹងខ្ញុំទៀត។ តើបងមិនខ្លាចទទួលទោសទេ?» គាត់និយាយបែបឌឺដងថា៖ «ទទួលទោស មិនសំខាន់ទេ។ អ្វីដែលសំខាន់គឺ ត្រូវដឹងថា ខ្យល់បក់ទៅទិសណា។ ឥឡូវ បក្សកុម្មុយនីស្តកំពុងកាន់អំណាច ដូច្នេះ បើឯងចង់រស់នៅក្រោមការគ្រប់គ្រងរបស់ពួកគេ ត្រូវធ្វើតាមសម្ដីគេ មិនអ៊ីចឹង? ខ្ញុំបើកលុយពីបក្ស ដូច្នេះ ខ្ញុំត្រូវនិយាយ និងធ្វើអ្វីជំនួសមុខគេហើយ។ ឯងក៏ធ្វើការ និងបើកប្រាក់ខែពីបក្សដែរ ដូច្នេះ បើឯងដើរតាមព្រះ មិនដើរតាមបក្ស តើពួកគេនឹងឱ្យឯងរួចខ្លួនដែរទេ? ឯងត្រូវតែដឹងពីបញ្ហានេះ! តើឯងដើរតាមបក្ស ឬដើរតាមព្រះដ៏មានគ្រប់ព្រះចេស្ដា? ថ្ងៃនេះ ឯងត្រូវតែជ្រើសរើសទើបបាន!» ពេលនោះ ខ្ញុំច្របូកច្របល់ខ្លាំងណាស់។ បើខ្ញុំសម្រេចចិត្តបន្តជឿព្រះទៀត នោះមេខ្ញុំអាចដឹងរឿងនេះគ្រប់ពេល។ ពេលនោះ ខ្ញុំនឹងបាត់បង់ការងារ ហើយអាចត្រូវប៉ូលិសចាប់ខ្លួនទៀតផង។ ខ្ញុំធ្វើការជាង១០ឆ្នាំហើយ។ ខ្ញុំប្រឹងធ្វើការរហូតដល់សព្វថ្ងៃ ហើយក៏ត្រូវបានដំឡើងឋានៈ ជាគ្រូកម្រិតមធ្យមផង។ ខ្ញុំទទួលបានការកោតសរសើរពីសិស្ស ការគោរពពីអាណាព្យាបាលសិស្ស ការច្រណែនពីមិត្តរួមការងារ ព្រមទាំងការទទួលស្គាល់ និងការពេញចិត្តពីមេខ្ញុំ។ មិនថាខ្ញុំទៅណាទេ សាច់ញាតិ និងមិត្តភក្ដិ គួរសមដាក់ខ្ញុំល្អណាស់។ បើខ្ញុំបាត់បង់ការងារ ខ្ញុំនឹងត្រូវគ្រួសារបដិសេធ រងការសើចចំអកពីអ្នកដទៃ និងការស្អប់ខ្ពើមពីមិត្តរួមការងារ។ ខ្ញុំខ្លាចថា បើរឿងនេះកើតឡើងមែន នោះកេរ្តិ៍ឈ្មោះខ្ញុំនឹងត្រូវខូចអស់មិនខាន។ ពេលនោះ ខ្ញុំគិតថា៖ «កិច្ចការជំនុំជម្រះរបស់ព្រះដ៏មានគ្រប់ព្រះចេស្ដានៅគ្រាចុងក្រោយ គឺជាដំណាក់កាលចុងក្រោយនៃកិច្ចការរបស់ទ្រង់ ដើម្បីសង្រ្គោះមនុស្សជាតិ។ ផ្លូវតែមួយគត់ ដើម្បីរួចផុតពីសេចក្តីពុករលួយ គឺត្រូវឆ្លងកាត់ការជំនុំជម្រះ និងការបន្សុទ្ធពីព្រះ ពេលនោះ ទើបយើងអាចរួចផុតពីគ្រោះមហន្តរាយនៅក្រោមការការពារពីព្រះ ហើយត្រូវនាំទៅរកទិសដៅដ៏ស្រស់បំព្រងមួយ។ ខកខានឱកាសនេះ នឹងត្រូវស្ដាយក្រោយអស់មួយជីវិតមិនខាន»។ ខ្ញុំបានគិតដល់បន្ទូលព្រះ។ «ប្រសិនបើអ្នកមានឋានៈខ្ពស់ មានកេរ្តិ៍ឈ្មោះកិត្តិយស មានចំណេះដឹងខ្ពង់ខ្ពស់ ជាម្ចាស់ទ្រព្យសម្បត្តិច្រើនសន្ធឹកសន្ធាប់ និងមានមនុស្សជាច្រើនគាំទ្រអ្នក ប៉ុន្តែកត្តាទាំងអស់នេះ ពុំបានរារាំងអ្នកមិនឱ្យមករកព្រះជាម្ចាស់ ដើម្បីទទួលយកការត្រាស់ហៅរបស់ទ្រង់ និងទទួលយកបញ្ជាបេសកកម្មរបស់ទ្រង់ និងដើម្បីធ្វើអ្វីដែលព្រះបង្គាប់ឱ្យអ្នកធ្វើ នោះអ្វីៗគ្រប់យ៉ាងដែលអ្នកធ្វើ នឹងក្លាយជាបុព្វហេតុដ៏មានន័យជាងគេបំផុតនៅលើផែនដីនេះ និងជាកិច្ចការសុចរិតជាងគេសម្រាប់មនុស្សលោក។ ប្រសិនបើអ្នកបដិសេធការត្រាស់ហៅរបស់ព្រះជាម្ចាស់ ដោយសារឋានៈ និងគោលដៅផ្ទាល់ខ្លួនរបស់អ្នក នោះអ្វីគ្រប់យ៉ាងដែលអ្នកធ្វើ នឹងត្រូវព្រះជាម្ចាស់ដាក់បណ្ដាសា និងស្អប់ខ្ពើម» (ដកស្រង់ពី «ឧបសម្ព័ន្ធ ២៖ ព្រះជាម្ចាស់គ្រប់គ្រងលើវាសនារបស់មនុស្សជាតិទាំងអស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពេលគិតដល់បន្ទូលព្រះ ធ្វើឱ្យចិត្តខ្ញុំភ្លឺស្វាង។ ការជឿលើព្រះ ការដេញតាមសេចក្តីពិត និងការបំពេញភារកិច្ចក្នុងនាមជាភាវៈដែលព្រះបង្កើតមក គឺជារឿងតែមួយគត់ ដែលមានតម្លៃ និងមានន័យ។ តែពេលប្រឈមនឹងការជ្រើសរើសរវាងការជឿព្រះ និងការងារ ខ្ញុំនៅជាប់ជំពាក់ដោយកេរ្តិ៍ឈ្មោះ និងឋានៈ ខ្លាចថា បក្សកុម្មុយនីស្តនឹងដកហូតការងារខ្ញុំ រួចបំផ្លាញកេរ្តិ៍ឈ្មោះខ្ញុំ។ ការងារខ្ញុំនៅតែសំខាន់ចំពោះខ្ញុំដដែល។ តើអ្វីទាំងនោះអាចផ្ដល់អ្វីខ្លះមកដល់ខ្ញុំទៅ? វាគ្រាន់តែបំពេញតាមអំនួតខ្ញុំមួយគ្រាប៉ុណ្ណោះ តែវាមិនអាចជួយឱ្យខ្ញុំទទួលបានសេចក្តីពិត ឬកម្ចាត់នូវនិស្ស័យពុករលួយរបស់ខ្ញុំឡើយ។ តើការកោតសរសើរពីអ្នកដទៃ មានន័យអ្វីទៅ? ខ្ញុំក៏ដឹងដែរថា បក្សកុម្មុយនីស្ត គឺជាសត្រូវនឹងព្រះ។ ដើម្បីរក្សាការងារ និងសោយសុខក្នុងឋានៈ និងកេរ្តិ៍ឈ្មោះល្អ បើខ្ញុំលះបង់សេចក្ដីជំនឿ ដោយរស់នៅថោកទាបក្រោមការគ្រប់គ្រងរបស់បក្ស តើនោះមិនមែនជាការក្បត់ព្រះទៅហើយទេ? ខ្ញុំមិនអាចធ្វើជាមនុស្សបែបនោះបានឡើយ។ ដូច្នេះ ខ្ញុំក៏ប្រាប់ទៅប្ដីខ្ញុំដោយរាបសាថា៖ «អូននឹងមិនបោះបង់សេចក្ដីជំនឿចោលឡើយ»។ គាត់សម្លក់ខ្ញុំ រួចនិយាយយ៉ាងម៉ឺងម៉ាត់ថា៖ «បើឯងបន្តជឿព្រះទៀត ខ្ញុំនឹងប្ដឹងប៉ូលិសហើយ!» គាត់និយាយបណ្ដើរ គាត់ទូរស័ព្ទបណ្ដើរ។ ពេលនោះ ខ្ញុំស្រឡាំងកាំងតែម្ដង។ គាត់ដឹងថា បក្សកុម្មុយនីស្តគាបសង្កត់អ្នកជឿព្រះ តែគាត់នៅប្រគល់ខ្ញុំទៅឱ្យពួកគេទៀត។ តើនេះមិនមែនបោះខ្ញុំទៅឱ្យហ្វូងកញ្ជ្រោងទេឬអី? ដើម្បីបម្រើឱ្យប្រយោជន៍គាត់ គាត់មិនបានគិតពីចំណងអាពាហ៍ពិពាហ៍យើងទេ ហើយថែមទាំងគំរាមខ្ញុំ ដើម្បីឱ្យខ្ញុំបោះបង់សេចក្ដីជំនឿទៀតផង។ ខ្ញុំមិនអាចធ្វើតាមគាត់បានទេ។ ពេលនោះ គាត់សួរខ្ញុំម្ដងហើយម្ដងទៀតថា៖ «សម្រេចចិត្តហើយនៅ?» ខ្ញុំថា៖ «ទោះបីខ្ញុំត្រូវគេចាប់ខ្លួន និងជាប់គុកក៏ដោយ ក៏ខ្ញុំបន្តជឿព្រះដែរ!» ទឹកមុខប្ដីខ្ញុំប្រែជាស្រពោន ហើយគាត់បានគប់ទូរស័ព្ទទៅលើដីទាំងកំរោល។

ខ្ញុំចាំបានថា នៅយប់មួយ ពេលឃើញខ្ញុំអានបន្ទូលព្រះ គាត់បានប្ដូរទឹកមុខភ្លាម។ គាត់ថា៖ «ខ្ញុំប្រាប់ឯងប៉ុន្មានដងហើយ? នៅប្រទេសចិន ឯងមិនអាចដើរលើផ្លូវជឿព្រះបានទេ! ចាប់ពីរដ្ឋាភិបាលមជ្ឈិម ដល់អាជ្ញាធរមូលដ្ឋាន ពីថ្នាក់ដឹកនាំ រហូតដល់បុគ្គលិកម្នាក់ៗ អ្វីៗត្រូវគេតាមដាន និងអនុវត្តនៅគ្រប់កម្រិតទាំងអស់។ បើឯងនៅបន្តជឿព្រះទៀត បក្សនឹងចាប់ឯងមិនខាន!» ដោយឮប្ដីខ្ញុំនិយាយពីរឿងនេះគ្រប់ពេល ហើយពេលគិតពីគ្រោះថ្នាក់នៃការចាប់ខ្លួន ក្នុងនាមជាអ្នកជឿព្រះ នៅក្នុងប្រទេសចិនផងនោះ ធ្វើឱ្យខ្ញុំខ្លាចជាខ្លាំង។ ខ្ញុំឆ្ងល់ថា បើថ្ងៃណាមួយ ខ្ញុំត្រូវគេចាប់ខ្លួន តើខ្ញុំអាចទ្រាំនឹងទារុណកម្មបានឬអត់? ចុះបើគេវាយខ្ញុំដល់ស្លាប់ ឬដល់ពិការ? បើខ្ញុំក្លាយខ្លួនដូចជាយូដាស ហើយក្បត់នឹងព្រះ តើនោះនឹងមិនក្លាយជាចុងបញ្ចប់នៃជីវិតខ្ញុំទៅហើយទេ? ខ្ញុំដឹងថា ខ្ញុំមិនមានសភាពល្អទេ ដូច្នេះ ខ្ញុំក៏ប្រញាប់អធិស្ឋានក្នុងចិត្តទៅព្រះ ដោយទូលសូមទំនុកចិត្ត ដើម្បីកុំឱ្យខ្ញុំបាត់បង់ទីបន្ទាល់ ពេលឆ្លងកាត់ការលំបាកនោះ។ ខ្ញុំក៏បានអានអត្ថបទព្រះបន្ទូលនេះ៖ «នៅពេលដែលមនុស្សត្រៀមខ្លួនរួចរាល់ដើម្បីលះបង់ជីវិតរបស់ពួកគេ នោះគ្រប់យ៉ាងនឹងគ្មានន័យ ហើយគ្មាននរណាម្នាក់អាចទទួលបានអ្វីប្រសើរជាងនេះទេ។ តើមានអ្វីដែលមានសារៈសំខាន់ជាងជីវិតនោះ? ដូច្នេះហើយ បានជាសាតាំងគ្មានសមត្ថភាពធ្វើការនៅក្នុងមនុស្សតទៅទៀតទេ ហើយគ្មានអ្វីដែលវាអាចធ្វើបានជាមួយមនុស្សនោះទេ» (ដកស្រង់ពី «ការបកស្រាយអាថ៌កំបាំងអំពី ព្រះបន្ទូលរបស់ព្រះជាម្ចាស់ ថ្លែងទៅកាន់សកលលោកទាំងមូល» ជំពូកទី ៣៦ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទូលព្រះចែងច្បាស់ណាស់។ កាលណាយើងលែងជាប់ចំណងនៃសេចក្ដីស្លាប់ នោះសាតាំងធ្វើអ្វីយើងមិនកើតទេ។ ខ្ញុំខ្លាចប៉ូលិសសម្លាប់ខ្ញុំ ព្រោះខ្ញុំខ្វះជំនឿ។ ខ្ញុំឱ្យតម្លៃជីវិតខ្ញុំខ្លាំងពេក។ អ្វីគ្រប់យ៉ាងស្ថិតក្រោមការគ្រប់គ្រងរបស់ព្រះ រួមទាំងការរស់ និងការស្លាប់របស់យើងផងដែរ។ ខ្ញុំត្រូវតែថ្វាយជីវិតខ្ញុំដល់ព្រះ ហើយចុះចូលតាមការរៀបចំរបស់ទ្រង់។ បើខ្ញុំត្រូវស្លាប់ដោយការវាយដំ ការស្លាប់នោះគឺដើម្បីសេចក្ដីសុចរិត និងមានតម្លៃ។ ដោយមានទំនុកចិត្តពីបន្ទូលព្រះ ខ្ញុំក៏បានអានបន្ទូលខ្លះឱ្យប្ដីខ្ញុំស្ដាប់៖ «យើងជឿថា គ្មានប្រទេស ឬមហាអំណាចណាមួយដែលអាចឈររាំងកិច្ចការដែលព្រះជាម្ចាស់ចង់សម្រេចឱ្យបាននោះឡើយ។ អស់អ្នកដែលរារាំងកិច្ចការរបស់ព្រះជាម្ចាស់ តតាំងនឹងព្រះបន្ទូលរបស់ព្រះជាម្ចាស់ ហើយរំខាន និងធ្វើឱ្យខូចផែនការរបស់ព្រះជាម្ចាស់ ចុងក្រោយនឹងត្រូវព្រះជាម្ចាស់ដាក់ទោស។ អ្នកណាដែលប្រឆាំងនឹងកិច្ចការរបស់ព្រះជាម្ចាស់ នឹងត្រូវបញ្ចូនទៅស្ថាននរក។ ប្រទេសណាដែលប្រឆាំងនឹងកិច្ចការរបស់ព្រះជាម្ចាស់ នឹងត្រូវរងនូវការបំផ្លិចបំផ្លាញ។ ជាតិសាសន៍ណាដែលក្រោកឡើងប្រឆាំងទាស់នឹងកិច្ចការរបស់ព្រះជាម្ចាស់ នឹងត្រូវកម្ចាត់ចេញពីផែនដីនេះ និងលែងមានទៀត» (ដកស្រង់ពី «ឧបសម្ព័ន្ធ ២៖ ព្រះជាម្ចាស់គ្រប់គ្រងលើវាសនារបស់មនុស្សជាតិទាំងអស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានធ្វើបន្ទាល់ប្រាប់ប្ដីខ្ញុំអំពីនិស្ស័យសុចរិតរបស់ព្រះ ដែលមិនអត់ឱនចំពោះការប្រមាថឡើយ។ ការដែលបក្សកុម្មុយនីស្តចាប់ខ្លួន និងធ្វើទុក្ខបុកម្នេញពួកអ្នកជឿ គឺជាការធ្វើអាក្រក់ ទាស់ទទឹងនឹងព្រះ ហើយព្រះនឹងដាក់ទោសពួកគេមិនខាន។ គាត់ឈរនៅខាងបក្ស ហើយរារាំងខ្ញុំមិនឱ្យជឿព្រះ គាត់កំពុងធ្វើអាក្រក់រួមគ្នាជាមួយពួកគេហើយ។ ក្រោយឮបែបនេះ គាត់និយាយទាំងអស់សង្ឃឹមថា៖ «អូនគិតថា បងចង់ឬ? បក្សកុម្មុយនីស្ត គឺជាអ្នកធ្វើរឿងនេះ។ បើបងមិនឃាត់អូនកុំឱ្យជឿព្រះទេ បងក៏អាចបាត់បង់ការងារដែរ។ ម៉េចក៏អូនមិនគិតពីបងផង? បើអូនជាប់គុកព្រោះតែជឿលើព្រះ បើគេមិនសម្លាប់អូនឯងទេ អន់ណាស់ ក៏គេបកស្បែកអូនឯងដែរ។ តើបងអាចឈរមើលអូនឯងត្រូវរងទុក្ខយ៉ាងម៉េចកើតទៅ? ឱ្យបងធ្វើម៉េច ទើបឱ្យអូនព្រមបោះបង់សេចក្ដីជំនឿនេះ?» ខ្ញុំថា៖ «ព្រះដ៏មានគ្រប់ព្រះចេស្ដា គឺជាព្រះពិតមួយអង្គ ហើយខ្ញុំនឹងមិនបោះបង់សេចក្ដីជំនឿខ្ញុំទេ!» គួរឱ្យភ្ញាក់ផ្អើល ពេលគាត់ឃើញខ្ញុំមិនព្រមធ្វើតាម គាត់ក៏វាយខ្ញុំ។ គាត់និយាយមកខ្ញុំទាំងកំហឹងថា៖ «បើគេចាប់ខ្លួននាងឯងព្រោះតែជឿព្រះ នាងឯងនឹងត្រូវចប់មិនខាន។ នាងឯងកំពុងយកកទៅលអន្ទាក់ហើយ។ ប្រាប់អញមើល៍ បើនាងឯងស្លាប់ទៅ ជឿព្រះបានប្រយោជន៍អ្វី?» ក្រោយមក គាត់បានរុញខ្ញុំផ្ទប់នឹងគ្រែ រួចចាប់ច្របាច់កខ្ញុំដូចមនុស្សឆ្កួត រួចថា៖ «អញនឹងច្របាច់កនាងឯងឱ្យងាប់ ចាំមើលនាងឯងអាចជឿព្រះបានទៀតទេ!» គាត់ច្របាច់កខ្ញុំ រហូតដល់ខ្ញុំដកដង្ហើមមិនរួច ហើយខ្ញុំខំប្រទាញប្រទង់តាមកម្លាំងខ្ញុំដែរ តែគ្មានប្រយោជន៍ឡើយ។ ខ្ញុំក៏សន្លប់។ ពេលដឹងខ្លួនបន្តិចម្តងៗ ខ្ញុំគិតថា រៀបការប៉ុន្មានឆ្នាំមកនេះ ប្ដីខ្ញុំមិនដែលធ្លាប់វាយខ្ញុំបែបនេះទេ ដើម្បីការពារឋានៈ និងការងារគាត់ គាត់បានធ្វើដាក់ខ្ញុំយ៉ាងព្រៃផ្សៃ ស្ទើរតែធ្វើឱ្យខ្ញុំដាច់ខ្យល់ស្លាប់ទៅហើយ។ ខ្ញុំខូចចិត្តខ្លាំងណាស់។ ខ្ញុំក៏ស្អប់បក្សកុម្មុយនីស្តកាន់តែខ្លាំងផងដែរ។ បើពួកគេមិនប្រើការងារ និងអនាគតសមាជិកគ្រួសារមកគំរាមទេ ប្ដីខ្ញុំក៏មិនដាច់មេត្តាបែបនេះដែរ។

គ្រប់ពេលដែលប្ដីខ្ញុំរងសម្ពាធការងារកាន់តែខ្លាំង គាត់ក៏ធ្វើបាបខ្ញុំកាន់តែខ្លាំងដែរ។ ថ្ងៃមួយ ពេលគាត់ត្រលប់ពីប្រជុំមកផ្ទះវិញ គាត់បានបង្រៀនមនោគមវិជ្ជាមួយទៀតដល់ខ្ញុំ ហើយថា នៅក្រោមការគ្រប់គ្រងរបស់បក្សកុម្មុយនីស្តចិននៅប្រទេសចិន សមាជិកគ្រួសារទាំងអស់របស់អ្នកជឿព្រះ ត្រូវរងទុក្ខ។ គាត់ថា ខ្ញុំមិនអាចបន្តជឿព្រះទៀតឡើយ បើមិនដូច្នោះទេ យើងទាំងពីរនាក់ នឹងត្រូវបាត់បង់ការងារ ហើយការសិក្សា និងការងារកូនស្រីយើង ក៏នឹងត្រូវប៉ះពាល់ផងដែរ។ គាត់សួរថា បើខ្ញុំជាប់គុក ព្រោះតែខ្ញុំជឿព្រះ តើកូនស្រីយើងអាចងើបមុខរួចទេ? ហើយគាត់ថា បើខ្ញុំមិនគិតដល់ពួកយើងទាំងពីរទេ ក៏ខ្ញុំគួរគិតដល់កូនស្រីយើងដែរ។ ខ្ញុំគិតថា បើបក្សកុម្មុយនីស្ត ដកហូតការងារប្ដីខ្ញុំ និងបំផ្លាញអនាគតកូនស្រីខ្ញុំ ព្រោះតែខ្ញុំជឿព្រះ តើពួកគេទាំងពីរនឹងមិនស្អប់ខ្ញុំជារៀងរហូតទៅហើយទេ? ពេលនោះ ខ្ញុំពិបាកចិត្តណាស់ ដូច្នេះ ខ្ញុំបានអំពាវនាវស្ងាត់ៗទៅព្រះ ដោយទូលសូមឱ្យទ្រង់ជួយណែនាំខ្ញុំ។ ខ្ញុំនឹកចាំបន្ទូលរបស់ព្រះទាំងអស់នេះ៖ «ជាការពិតណាស់ ចំពោះអ្វីៗគ្រប់យ៉ាងដែលកើតឡើងនៅក្នុងចក្រវាឡនេះ គឺគ្មានអ្វីដែលខ្ញុំមិនបានអារកាត់នោះឡើយ។ តើមានអ្វីមួយដែលមិនស្ថិតនៅក្នុងព្រះហស្តរបស់ខ្ញុំដែរឬទេ? អ្វីៗដែលខ្ញុំមានបន្ទូល ត្រូវសម្រេចទាំងអស់ ហើយនៅក្នុងចំណោមមនុស្សនេះ តើមាននរណាអាចប្ដូរព្រះតម្រិះរបស់ខ្ញុំបានទេ? ... តើនោះមិនមែនខ្ញុំអង្គឯងទេឬអី ដែលបានធ្វើការរៀបចំទាំងអស់នេះ?» (ដកស្រង់ពី «ព្រះបន្ទូលរបស់ព្រះជាម្ចាស់ ថ្លែងទៅកាន់សកលលោកទាំងមូល» ជំពូកទី ១ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ គ្រប់យ៉ាងស្ថិតនៅក្នុងព្រះហស្តព្រះ។ មិនថាខ្ញុំ និងប្ដីខ្ញុំបាត់បង់ការងារឬអត់ មិនថាការសិក្សាកូនស្រីខ្ញុំរងផលប៉ះពាល់ ហើយមិនថា នាងមានការងារឬអត់នោះទេ ព្រះបានរៀបចំគ្រប់យ៉ាងរួចទៅហើយ។ មានតែព្រះប៉ុណ្ណោះដែលអាចកំណត់គ្រប់យ៉ាងបាន មិនមែនបក្សកុម្មុយនីស្តទេ។ ពេលគិតបែបនេះ ខ្ញុំតបទៅប្ដីខ្ញុំថា៖ «វាសនាមនុស្សស្ថិតក្នុងព្រះហស្តព្រះ ស្ថិតក្រោមការគ្រប់គ្រងរបស់ទ្រង់។ បងគិតថា បើបងស្ដាប់តាមបក្សកុម្មុយនីស្ត បងអាចរក្សាការងារបាន មែនទេ? បក្សមិនទាំងអាចគ្រប់គ្រងវាសនាខ្លួនឯងបានផង តើបក្សអាចគ្រប់គ្រងវាសនាអ្នកដទៃបានយ៉ាងម៉េចកើតទៅ?» ពេលនោះ គាត់និយាយទាំងកំហឹងថា៖ «បើនាងឯងជឿស៊ប់បែបនេះទៅហើយ នោះបក្សនឹងចាប់ខ្លួននាងឯងមិនខាន។ បើពួកគេចាប់បានអ្នកជឿណាហើយ ពួកគេនឹងកាត់ទោសស្លាប់ដល់អ្នកនោះមិនខាន។ នាងឯងស្លាប់ក្រោមដៃអញវិញ ល្អជាង»។ ខ្ញុំមិនទាន់ដឹងខ្លួនស្រួលបួលផង គាត់ស្រាប់តែរត់ទៅផ្ទះបាយដូចមនុស្សឡប់សតិ យកកាំបិត ឈរខាងមុខខ្ញុំ គាត់កាន់កាំបិតក្នុងដៃ រួចនិយាយម៉ាត់ៗថា៖ «តើនាងឯងចង់ជឿព្រះ ឬក៏ចង់មានជីវិតល្អ? បើនាងឯងទទូចចង់ជឿព្រះទៀត អញនឹងចាក់ទម្លុះបំពង់កឯងមិនខាន!» ខ្ញុំខឹងផង ខ្លាចផង ហើយខ្ញុំក៏អំពាវនាវក្នុងចិត្តរកព្រះជាបន្ទាន់។ ពេលនោះ កូនស្រីខ្ញុំស្រាប់តែរត់ចេញពីបន្ទប់ មកឈរបាំងពីមុខខ្ញុំ រួចស្រែកថា៖ «ប៉ា! បើចង់សម្លាប់ម៉ាក់ ប៉ាត្រូវសម្លាប់ខ្ញុំជាមុនសិន!» គាត់ភ្ញាក់ផ្អើល ពេលឃើញកូនស្រីធ្វើបែបនេះ ភ្នែកគាត់សម្លឹងមើលមុខនាងឥតព្រិច សាច់ដុំមុខឡើងរឹង។ គាត់បានទម្លាក់ដៃដែលកាន់កាំបិតចុះយឺតៗ។ ពេលនោះ ខ្ញុំឈឺចាប់ក្នុងចិត្តជាខ្លាំងរកអ្វីពណ៌នាមិនបានឡើយ ហើយទឹកភ្នែកនៃការឈឺចាប់ និងកំហឹង ក៏បានហូរស្រក់មក។ ខ្ញុំមិននឹកស្មានថា ប្ដីខ្ញុំហ៊ានគំរាមសម្លាប់ខ្ញុំ ព្រោះតែខ្ញុំជឿលើព្រះឡើយ។ នេះមិនមែនជាប្ដីខ្ញុំទេ។ នេះជាអារក្សច្បាស់ក្រឡែត!

ថ្ងៃមួយ ពេលកំពុងថ្វាយបង្គំព្រះ ខ្ញុំបានអានអត្ថបទព្រះបន្ទូលនេះ។ «ហេតុអ្វីបានជាប្ដីស្រឡាញ់ប្រពន្ធ? ហេតុអ្វីបានប្រពន្ធស្រឡាញ់ប្ដី? ហេតុអ្វីបានជាកូនត្រូវមានកាតព្វកិច្ចចំពោះឪពុកម្ដាយរបស់ពួកគេ? ហេតុអ្វីបានជាឪពុកម្ដាយផ្ដោតការស្រឡាញ់លើកូនៗរបស់ពួកគេ? តើមនុស្សមានបំណងបែបណានៅក្នុងចិត្តរបស់ពួកគេឱ្យប្រាកដ? តើបំណងរបស់ពួកគេ មិនមែនដើម្បីសម្រេចផែនការផ្ទាល់ខ្លួន ឬបំពេញចំណង់ចិត្តអាត្មានិយមរបស់ខ្លួនគេផ្ទាល់ទេ មែនទេ? តើពួកគេពិតជាចង់ធ្វើការ ដើម្បីជាប្រយោជន៍ដល់ផែនការគ្រប់គ្រងរបស់ព្រះជាម្ចាស់មែនទេ? តើពួកគេពិតជាកំពុងធ្វើការ ដើម្បីជាប្រយោជន៍ដល់កិច្ចការរបស់ព្រះជាម្ចាស់មែនទេ? តើបំណងរបស់ពួកគេ គឺដើម្បីសម្រេចភារកិច្ចក្នុងនាមជាសត្តនិករដែលព្រះបានបង្កើតមកមែនទេ?» (ដកស្រង់ពី «ព្រះជាម្ចាស់ និងមនុស្សលោក នឹងចូលទៅក្នុងសេចក្ដីសម្រាករួមគ្នា» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «នរណាម្នាក់ដែលមិនទទួលស្គាល់ព្រះជាម្ចាស់ គឺជាសត្រូវ ពោលគឺ នរណាម្នាក់ដែលមិនទទួលស្គាល់ព្រះជាម្ចាស់ដែលយកកំណើតជាមនុស្ស (មិនថា ពួកគេនៅក្នុង ឬនៅក្រៅកិច្ចការបម្រើទេ) គឺសុទ្ធតែជាពួកទទឹងនឹងព្រះគ្រីស្ទ។ តើសាតាំងជានរណា តើអារក្សជានរណា ហើយតើសត្រូវរបស់ព្រះជាម្ចាស់ជានរណា ប្រសិនបើមិនមែនជាពួកតតាំងដែលមិនជឿលើព្រះជាម្ចាស់នោះ? តើពួកគេមិនមែនជាមនុស្សដែលរឹងទទឹងនឹងព្រះជាម្ចាស់ទេឬអី?» (ដកស្រង់ពី «ព្រះជាម្ចាស់ និងមនុស្សលោក នឹងចូលទៅក្នុងសេចក្ដីសម្រាករួមគ្នា» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ខ្ញុំបានគិតពីបន្ទូលព្រះ។ រូបភាពដែលប្ដីខ្ញុំគាបសង្កត់ខ្ញុំជាបន្តបន្ទាប់ បានផុសឡើងក្នុងចិត្តខ្ញុំ មួយវគ្គម្ដងៗដូចក្នុងរឿងភាគអ៊ីចឹង។ ម៉េចក៏ប្ដីខ្ញុំ ដែលមិនធ្លាប់ស្រែកគំហក ឬវាយខ្ញុំសោះ បែរជាធ្វើបាបខ្ញុំ ព្រោះតែខ្ញុំជឿលើព្រះបែបនេះ? ម៉េចក៏ជីវិតអាពាហ៍ពិពាហ៍ប៉ុន្មានឆ្នាំនេះ បែរជាត្រូវបែកបាក់ ព្រោះតែលាបសក្ការៈផ្ទាល់ខ្លួនទៅវិញ? រវាងមនុស្សយើង គឺគ្មានក្ដីស្រឡាញ់ពិតទេ។ មនុស្សប្រើគ្នាទៅវិញទៅមកប៉ុណ្ណោះ។ ពីមុន ប្ដីខ្ញុំធ្វើល្អដាក់ខ្ញុំ ព្រោះតែខ្ញុំអាចធ្វើការ រកលុយ និងបង្កើតកូនឱ្យគាត់ប៉ុណ្ណោះ។ ក្នុងភ្នែកគាត់ ខ្ញុំមានប្រយោជន៍។ តែឥឡូវ ខ្ញុំបានជ្រើសរើសជឿលើព្រះ ដែលប៉ះពាល់ដល់ប្រយោជន៍គាត់ ដូច្នេះ គាត់មិនខ្វល់ពីអារម្មណ៍យើងទាំងពីរទេ។ ដើម្បីរារាំងខ្ញុំមិនឱ្យជឿព្រះ គាត់ចង់រាយការណ៍ខ្ញុំទៅប៉ូលិស គាត់ច្របាច់កខ្ញុំ រហូតដល់សន្លប់ ហើយថែមទាំងយកកាំបិតមកគំរាមខ្ញុំទៀតផង។ គាត់នៅតែទទូចថា គាត់មិនចង់ឱ្យខ្ញុំជឿព្រះ ព្រោះគាត់គិតពីខ្ញុំ ហើយខ្លាចគេចាប់ខ្លួនខ្ញុំ តែគ្រប់យ៉ាងគឺដើម្បីខ្លួនគាត់ប៉ុណ្ណោះ។ គាត់គិតពីអាជីព និងកេរ្តិ៍ឈ្មោះគាត់ធំលើសអ្វីទាំងអស់។ ដើម្បីការពារការងារគាត់ គាត់សុខចិត្តធ្វើជាឆ្កែ ជាបាវបម្រើឱ្យបក្សកុម្មុយនីស្ត បង្ខំខ្ញុំឱ្យដើរដល់ផ្លូវទ័ល។ គាត់ថែមទាំងប្រើល្បិចអាក្រក់គ្រប់បែបយ៉ាង ដើម្បីរារាំងខ្ញុំមិនឱ្យជឿព្រះទៀតផង។ គាត់មានសារជាតិជាអារក្សដែលស្អប់ និងទាស់ទទឹងនឹងព្រះ។ ក្រោយមក ខ្ញុំបានអានអត្ថបទបន្ទូលព្រះមួយទៀត។ «ក្នុងនាមជាមនុស្សម្នាក់មានភាពធម្មតា និងជាអ្នកស្វែងរកការស្រលាញ់ព្រះជាម្ចាស់ នោះការចូលទៅក្នុងនគរព្រះដើម្បីក្លាយជាម្នាក់ក្នុងចំណោមរាស្ត្ររបស់ព្រះជាម្ចាស់ គឺជាអនាគតពិតប្រាកដរបស់អ្នករាល់គ្នា និងជាជីវិតមួយដែលមានតម្លៃខ្ពស់បំផុត និងមានសារៈសំខាន់ ហើយគ្មានអ្នកណាម្នាក់មានពរជាងអ្នករាល់គ្នាឡើយ។ ហេតុអ្វីបានជាខ្ញុំមានបន្ទូលបែបនេះ? ដ្បិតអស់អ្នកដែលមិនជឿលើព្រះជាម្ចាស់រស់នៅសម្រាប់តែសាច់ឈាម និងរស់នៅសម្រាប់សាតាំង ប៉ុន្តែសព្វថ្ងៃនេះ អ្នករាល់គ្នារស់នៅសម្រាប់ព្រះជាម្ចាស់ និងរស់នៅធ្វើតាមបំណងព្រះហឫទ័យរបស់ព្រះជាម្ចាស់។ ហេតុនេះទើបខ្ញុំមានបន្ទូលថា ជីវិតរបស់អ្នករាល់គ្នាមានសារៈសំខាន់បំផុត។ មានតែមនុស្សមួយក្រុមដែលត្រូវបានព្រះជាម្ចាស់ជ្រើសរើសនេះទេ ទើបអាចរស់នៅក្នុងជីវិតដែលមានសារៈសំខាន់បំផុតបាន៖ គ្មាននរណាម្នាក់ផ្សេងទៀតនៅលើផែនដី អាចរស់នៅក្នុងជីវិតមួយដែលមានតម្លៃ និងមានន័យបែបនេះឡើយ» (ដកស្រង់ពី «ស្គាល់កិច្ចការថ្មីបំផុតរបស់ព្រះជាម្ចាស់ និងដើរតាមដានព្រះបាទារបស់ព្រះអង្គ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទូលព្រះបានជំរុញចិត្តខ្ញុំជាខ្លាំង និងជួយឱ្យខ្ញុំមើលឃើញពីអត្ថន័យជីវិត។ ការជឿព្រះ ការដេញតាមសេចក្តីពិត និងការបំពេញភារកិច្ចក្នុងនាមជាភាវៈដែលព្រះបង្កើតមក គឺជាផ្លូវតែមួយគត់ ដើម្បីរស់នៅក្នុងជីវិតដែលមានអត្ថន័យ និងតម្លៃ។ ខ្ញុំខំធ្វើការយ៉ាងខ្លាំងនៅក្នុងលោកីយ៍ ហើយមនុស្សបានដឹងពីកេរ្តិ៍ឈ្មោះខ្ញុំ តែខាងក្នុងវិញ ខ្ញុំវេទនាចិត្តណាស់។ ដោយសារនឿយហត់ពេក ខ្ញុំបានធ្លាក់ខ្លួនឈឺ ហើយសំឡេងខ្ញុំប្រែជាស្អក សឹងតែនិយាយមិនចេញ។ ពេលនោះ ទើបខ្ញុំដឹងថា ទោះខ្ញុំទទួលបានប័ណ្ណកិត្តិយស ឬការសរសើរច្រើនប៉ុន្មានក៏ដោយ ក៏មិនអាចព្យាបាលជំងឺ ឬភាពទទេស្អាតខាងវិញ្ញាណរបស់ខ្ញុំបានឡើយ។ កេរ្តិ៍ឈ្មោះដែលខ្ញុំបានដេញតាម និងធ្លាប់មានប៉ុន្មានឆ្នាំមកនេះ មិនអាចជួយខ្ញុំឱ្យទទួលបានសេចក្តីពិត ឬសង្រ្គោះខ្ញុំពីសេចក្តីពុករលួយ និងការធ្វើបាបពីសំណាក់សាតាំងឡើយ។ ជាងនេះទៅទៀត ក្នុងពេលបង្រៀនសិស្សប៉ុន្មានឆ្នាំមកនេះ ខ្ញុំបានបណ្ដុះគំនិតដល់សិស្សអំពីរឿងគ្រប់យ៉ាង ដែលបដិសេធព្រះ។ ខ្ញុំបានច្រៀងសរសើរបក្សកុម្មុយនីស្តគ្រប់ពេល។ បើបន្តធ្វើបែបនេះទៀត ខ្ញុំគ្មានផ្លូវទទួលបានលទ្ធផលល្អឡើយ។ ខ្ញុំត្រូវតែឈប់បម្រើបក្ស។ ខ្ញុំបានអធិស្ឋានទៅព្រះនៅក្នុងចិត្ត ដោយទូលសូមឱ្យទ្រង់ប្រទានផ្លូវចេញដល់ខ្ញុំ។ ក្រោយមក នៅពេលខ្ញុំទៅពិនិត្យសុខភាព គ្រូពេទ្យប្រាប់ខ្ញុំថា៖ «បំពង់កប្អូនហើមធំខ្លាំងណាស់។ បំពង់កទាំងមូល បានប្ដូរពណ៌ និងមានឈាមកកច្រើន។ បំពង់កហើមធំ ដែលធ្វើឱ្យប៉ះពាល់ដល់បំពង់សំឡេងប្អូន។ ការងារដូចប្អូននេះ បើប្អូនមិនឈប់និយាយច្រើនទេ ប្អូននឹងអាចបាត់បង់សមត្ថភាពនិយាយតែម្ដង»។ ពេលនោះ គាត់បានស្នើឱ្យខ្ញុំដាក់ច្បាប់ឈប់សម្រាកព្យាបាលជំងឺរយៈពេលប្រាំមួយខែ។ ខ្ញុំបានអរព្រះគុណព្រះអស់ពីចិត្ត។ ខ្ញុំគិតថា ខ្ញុំមានពេលច្រើន ដើម្បីអានបន្ទូលព្រះ និងបំពេញភារកិច្ចខ្ញុំ តែប្ដីខ្ញុំចាប់ផ្ដើមប្រើមធ្យោបាយកាន់តែអាក្រក់ ដើម្បីរារាំងខ្ញុំ។

ថ្ងៃមួយ ក្នុងខែកុម្ភៈ ឆ្នាំ២០០៩ គាត់បានបបួលមិត្តរួមថ្នាក់ខ្ញុំពីរនាក់ និងប្អូនប្រុសខ្ញុំមកលេងខ្ញុំ។ ពួកគេបង្ខំឱ្យខ្ញុំចូលឡាន រួចយកខ្ញុំទៅមន្ទីរពេទ្យផ្លូវចិត្ត។ តែខាងមន្ទីរពេទ្យមិនទទួលខ្ញុំទេ ព្រោះខ្ញុំគ្មានឈឺអ្វីផង។ ប្ដីខ្ញុំនិយាយថា៖ «ឯងដឹងហើយថា បក្សចាប់ខ្លួនពួកអ្នកជឿព្រះ និងការចាប់ខ្លួន គឺជាទោសស្លាប់ តែឯងនៅតែទទូចចង់ជឿព្រះទៀត។ មានតែមនុស្សដែលមានបញ្ហាផ្លូវចិត្តប៉ុណ្ណោះ ទើបមិនខ្លាចស្លាប់។ សមត្ថភាពធ្វើតេស្តនៅមន្ទីរពេទ្យនេះ នៅមានកម្រិតនៅឡើយ។ នៅមន្ទីរពេទ្យផ្លូវចិត្តខេត្ត មានបរិក្ខារប្រសើរជាង និងមានគ្រូពេទ្យពូកែជាងនេះ។ ខ្ញុំនឹងនាំឯងទៅទីនោះ ដើម្បីពិនិត្យមើល ថាតើឯងមានជំងឺផ្លូវចិត្តមែនឬអត់»។ ខ្ញុំតបទាំងខឹងសម្បាថា៖ «ខ្ញុំគិតថា បងឯងទេដែលមានបញ្ហាផ្លូវចិត្តនោះ។ ខ្ញុំមិនមែនមិនខ្លាចស្លាប់នោះទេ។ ខ្ញុំជ្រើសរើសជឿព្រះ ទោះបីជាត្រូវស្លាប់ក៏ដោយ ព្រោះខ្ញុំដឹងថា ព្រះដ៏មានគ្រប់ព្រះចេស្ដា គឺជាការយាងមករបស់ព្រះសង្រ្គោះ។ ទ្រង់បានសម្ដែងចេញសេចក្តីពិតជាច្រើន ហើយទ្រង់អាចសង្រ្គោះមនុស្សពីអំពើបាប និងគ្រោះមហន្តរាយ។ ពួកអ្នកមិនជឿដែលមិនទទួលយកការជំនុំជម្រះ និងការបន្សុទ្ធរបស់ព្រះ នឹងត្រូវស្លាប់ទាំងអស់នៅក្នុងមហន្តរាយ»។ តែគាត់មិនស្ដាប់ខ្ញុំទេ។ ព្រឹកស្អែក គាត់បង្ខំខ្ញុំទៅមន្ទីរពេទ្យផ្លូវចិត្តនៅឯខេត្ត។ យើងបានទៅជាន់ទីពីរ ហើយខ្ញុំបានឃើញស្ត្រីឡប់សតិម្នាក់ដេកចំកោងខ្លួននៅលើឥដ្ឋតាមផ្លូវដើរ ទាំងជាប់ច្រវាក់ធំមួយទៀតផង។ បុរសវ័យកណ្ដាលម្នាក់ កំពុងកាន់ចុងច្រវាក់ ខំទាញច្រវាក់នោះយ៉ាងខ្លាំង ដោយអូសស្ត្រីនោះនៅលើកម្រាលឥដ្ឋ។ ស្ត្រីនោះមានអារម្មណ៍ភិតភ័យ ទាំងដៃជាប់ច្រវាក់ ដោយខំទាញអស់ពីកម្លាំង និងស្រែកឡើងឮៗ។ ពេលឃើញសក់គាត់មើលទៅដូចចំបើង ឃើញទឹកមុខគួរឱ្យខ្លាចរបស់គាត់ និងឮសម្រែកនៃការឈឺចាប់ក្នុងចិត្ត គឺជាបទពិសោធគួរឱ្យរន្ធត់មួយ។ មួយរំពេចនោះ ចិត្តខ្ញុំស្រាប់តែឈឺចាប់ និងកើតទុក្ខជាខ្លាំង។ ខ្ញុំយល់ថា នេះជាការប្រមាថដ៏ធ្ងន់ធ្ងរចំពោះភាពថ្លៃថ្នូររបស់ខ្ញុំ ហើយខ្ញុំចង់បកក្រោយ ចុះជណ្ដើរ និងចេញពីកន្លែងដ៏អាក្រក់នោះវិញភ្លាម តែខ្ញុំធ្វើមិនកើត។ ប្ដីខ្ញុំបានតាមខ្ញុំគ្រប់ជំហានតែម្ដង។ ពេលនោះ ខ្ញុំនឹកចាំពីបន្ទូលព្រះជាម្ចាស់។ «ព្រះជាម្ចាស់ផ្ទំមិនលក់ជាច្រើនយប់ដើម្បីតែកិច្ចការរបស់មនុស្សជាតិ។ ចេញពីទីដ៏ខ្ពង់ខ្ពស់ទៅកាន់ទីជម្រៅដ៏ទាបបំផុត ទ្រង់បានយាងចុះទៅកាន់ស្ថាននរកដ៏អ៊ូអរដែលមនុស្សរស់នៅដើម្បីចំណាយពេលដ៏ខ្លីជាមួយគេ ព្រះអង្គមិនដែលរអ៊ូរទាំអំពីភាពកខ្វក់នៅក្នុងចំណោមមនុស្សឡើយ ហើយទ្រង់ក៏មិនដែលស្ដីបន្ទោសមនុស្សសម្រាប់ការមិនស្ដាប់បង្គាប់របស់គេដែរ ប៉ុន្តែបែរជាស៊ូទ្រាំរងការប្រមាថមើលងាយដ៏ខ្លាំងបំផុត នៅពេលដែលទ្រង់អនុវត្តកិច្ចការរបស់ទ្រង់ដោយផ្ទាល់។ តើព្រះជាម្ចាស់អាចក្លាយជាកម្មសិទ្ធិនៃស្ថាននរកយ៉ាងដូចម្ដេចទៅ? តើព្រះអង្គអាចចំណាយពេលវេលានៃព្រះជន្មរបស់ទ្រង់នៅស្ថាននរកយ៉ាងដូចម្ដេច? ប៉ុន្តែសម្រាប់ជាប្រយោជន៍ដល់មនុស្សទាំងអស់ ដើម្បីឱ្យមនុស្សជាតិទាំងមូលអាចសម្រាកបានកាន់តែឆាប់តាមតែអាចធ្វើទៅបាន ព្រះអង្គបានរងការប្រមាថមើលងាយ និងភាពអយុត្តិធម៌ក្នុងការយាងមកផែនដី ហើយបានចូលទៅក្នុង 'ស្ថាននរក' និង 'ស្ថានឃុំព្រលឹង' ចូលទៅក្នុងរូងខ្លាដោយអង្គទ្រង់ ដើម្បីសង្រ្គោះមនុស្ស។ តើមនុស្សមានគុណសម្បត្តិអ្វីទៅដែលហ៊ានមកប្រឆាំងនឹងព្រះជាម្ចាស់នោះ? តើគេសំអាងលើហេតុផលអ្វីខ្លះក្នុងការរអ៊ូរទាំអំពីព្រះជាម្ចាស់? តើគេអាចមានថ្លើមធំក្នុងការសម្លឹងមើលព្រះជាម្ចាស់បានយ៉ាងដូចម្ដេច?» (ដកស្រង់ពី «កិច្ចការ និងការចូលទៅក្នុង (៩)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ដើម្បីសង្រ្គោះមនុស្សជាតិ ព្រះបានយកកំណើតជាមនុស្សនៅគ្រាចុងក្រោយ និងយាងមកកាន់ប្រទេសចិនដែលគ្រប់គ្រងដោយអ្នកមិនជឿព្រះ ដោយលេចមក និងធ្វើការនៅកន្លែងដ៏អាក្រក់ ដែលប្រឆាំងនឹងព្រះបំផុត ដោយរងការគាបសង្កត់ និងការថ្កោលទោសពីសំណាក់បក្សកុម្មុយនីស្ត និងពិភពសាសនា ហើយរងភាពអាម៉ាស់ដ៏ធ្ងន់ធ្ងរ តែព្រះទទួលយកគ្រប់យ៉ាង ដោយគ្មានថ្លែងបន្ទូលអ្វីឡើយ។ ទ្រង់ជាព្រះដែលបង្កើតរបស់សព្វសារពើ ជាព្រះដ៏ខ្ពង់ខ្ពស់ និងគួរឱ្យគោរពបំផុត តែទ្រង់បានយាងមករស់នៅក្នុងចំណោមមនុស្សពុករលួយ រងភាពអាម៉ាស់បំផុត ដោយសម្ដែងចេញសេចក្តីពិតក្នុងចំណោមមនុស្ស និងសម្ងំធ្វើកិច្ចការសង្រ្គោះមនុស្សជាតិស្ងាត់ៗ។ តែរូបខ្ញុំ ដែលជាមនុស្សពុករលួយ ពេលឃើញខ្លួនពាក់ព័ន្ធជាមួយមនុស្សវិកលចរិត ខ្ញុំយល់ថា វាប៉ះពាល់ដល់ភាពថ្លៃថ្នូររបស់ខ្ញុំ ថាវាជាការប្រមាថដល់ខ្ញុំ។ ខ្ញុំចង់រត់គេច។ ខ្ញុំគ្មានការតាំងចិត្តសូម្បីតែបន្តិច ដើម្បីរងទុក្ខសម្រាប់សេចក្តីពិតឡើយ។ ពេលគិតបែបនេះ ខ្ញុំអាម៉ាស់ណាស់ ហើយខ្ញុំបានអធិស្ឋានស្ងាត់ៗទៅព្រះ ដោយស្បថថា មិនថាលើកក្រោយខ្ញុំជួបរឿងអ្វី ឬខ្ញុំរងការប្រមាថបែបណាទេ ខ្ញុំនឹងមិនចុះញ៉មចំពោះសាតាំងឡើយ។ គ្រូពេទ្យគ្រាន់តែចេញថ្នាំឱ្យខ្លះ រួចឱ្យខ្ញុំមកផ្ទះវិញ។ ក្រោយមក ពេលប្ដីខ្ញុំឃើញថា គាត់មិនអាចរារាំងខ្ញុំមិនឱ្យជឿព្រះបាន គាត់ក៏លែងខ្វល់នឹងខ្ញុំទៀត ហើយខ្ញុំក៏បំពេញភារកិច្ចម្ដងទៀត។ ក្រោយមក ក្នុងខែតុលា ឆ្នាំ២០១២ ដោយសារមានមនុស្សក្បត់ម្នាក់ដូចយូដាស ទើបប៉ូលិសសង្ស័យថា ខ្ញុំជាអ្នកដឹកនាំពួកជំនុំ ហើយក៏បានតាមដានខ្ញុំ។ ដូច្នេះ ខ្ញុំបានចាកចេញពីផ្ទះ និងបំពេញភារកិច្ចនៅតំបន់ផ្សេងទៀត ដើម្បីគេចពីការចាប់ខ្លួន។ ក្រោយមក ខ្ញុំរកដឹងថា មួយថ្ងៃបន្ទាប់ពីខ្ញុំបានចាកចេញពីផ្ទះ ប៉ូលិសបានទៅផ្ទះខ្ញុំ ដើម្បីចាប់ខ្លួនខ្ញុំ។ ពួកគេក៏បានចាប់ខ្លួនបងប្អូនប្រុសស្រីបីនាក់ផ្សេងទៀត ដើម្បីសួរនាំពីកន្លែងដែលខ្ញុំស្ថិតនៅផងដែរ រួចចាប់ផ្ដើមតាមរកខ្ញុំ ដោយប្រើរូបថតខ្ញុំ។ ពីរខែក្រោយមក កងសន្តិសុខជាតិបានរកឃើញសៀវភៅព្រះបន្ទូលនៅផ្ទះខ្ញុំ។ ពួកគេប្រាប់ប្ដីខ្ញុំថា ពួកគេនឹងចាប់ខ្ញុំឱ្យបាន ទោះបីខ្ញុំរត់ដល់ចុងផែនដីក៏ដោយ។ ការិយាល័យអប់រំបន្តបង្ខំឱ្យប្ដីខ្ញុំតាមរកខ្ញុំ។ ពេលនោះ ខ្ញុំក្លាយជាគោលដៅចង់ចាប់ខ្លួនបំផុតម្នាក់ក្នុងបញ្ជីបក្សកុម្មុយនីស្ត។

ពួកគេថែមទាំងប្រើកូនស្រីខ្ញុំ ដើម្បីអូសទាញខ្ញុំឱ្យមកផ្ទះទៀតផង។ នៅរសៀលមួយ នាចុងខែធ្នូ ឆ្នាំ២០១២ មិននឹកស្មានថា កូនស្រីខ្ញុំបានទូរស័ព្ទមកខ្ញុំថា៖ «ម៉ាក់ កូនទូរស័ព្ទរកម៉ាក់ទាំងភ័យខ្លាច។ ប៉ូលិសកំពុងតាមរកម៉ាក់នៅគ្រប់ទីកន្លែង ហើយពួកគេក៏ឆែកឆេរផ្ទះយើងផងដែរ។ ឥឡូវ កូនតេទៅប្រាប់ម៉ាក់ថា ថ្នាក់ដឹកនាំពីការិយាល័យអប់រំ និងពីសាលាកូន ប្រាប់ប៉ា និងកូនឱ្យនិយាយប្រាប់ម៉ាក់ថា ពួកគេចង់ឱ្យម៉ាក់បោះបង់ជំនឿ និងត្រលប់មកផ្ទះវិញ ហើយពួកគេសន្យាថា ពួកគេនឹងមិនប្រកាន់ទោសម៉ាក់ឡើយ។ ពួកគេក៏និយាយដែរថា ឱ្យតែម៉ាក់ត្រលប់មកផ្ទះវិញ ទោះបីម៉ាក់មិនទៅធ្វើការ ក៏ពួកគេនឹងនៅតែបើកប្រាក់ខែឱ្យម៉ាក់ពេញដែរ»។ ពេលឮបែបនេះ ខ្ញុំខឹងខ្លាំងណាស់។ បក្សកុម្មុយនីស្តកំពុងប្រើឋានៈ និងលុយកាក់ ដើម្បីល្បួងខ្ញុំឱ្យបោះបង់សេចក្ដីជំនឿខ្ញុំចោល។ គួរឱ្យស្អប់មែន! អ្វីដែលធ្វើឱ្យខ្ញុំពិបាកចិត្តបំផុតនោះគឺ កូនស្រីខ្ញុំហាក់ដូចជាជឿស្លុងលើសម្ដីរបស់រដ្ឋាភិបាល និងថ្នាក់ដឹកនាំសាលា។ តាមរយៈរឿងនេះ ខ្ញុំបានឃើញយ៉ាងច្បាស់ថា បក្សកុម្មុយនីស្តកំពុងប្រើប្រាស់គ្រួសារខ្ញុំ។ ខ្ញុំបានប្រាប់កូនស្រីខ្ញុំយ៉ាងម៉ឺងម៉ាត់ថា៖ «កូនម្ដាយ កូនឆោតពេកហើយ។ បើម៉ាក់ទៅផ្ទះវិញ តើកូនដឹងថានឹងមានរឿងអ្វីកើតឡើងទេ? ម៉ាក់នឹងដូចជាចៀមដែលគេបោះចូលហ្វូងកញ្ជ្រោងអ៊ីចឹង។ ម៉ាក់ទៅផ្ទះវិញមិនបានទេ»។ នាងតបវិញទាំងអន្ទះសាថា៖ «ពួកគេថា បើម៉ាក់មិនមកផ្ទះវិញទេ ពួកគេនឹងដកហូតប្រាក់សោធននិវត្តន៍របស់ម៉ាក់ជាង២០ឆ្នាំនេះ។ ម៉ាក់អើយ មកផ្ទះវិញមក។ បើម៉ាក់មិនមកទេ ពួកគេនឹងបង្ខំឱ្យប៉ាលែងម៉ាក់ ហើយឱ្យខ្ញុំកាត់កាល់ម៉ាក់មិនខាន។ បើម៉ាក់មិនមកផ្ទះវិញទេ ម៉ាក់នឹងលែងជាម៉ាក់កូនទៀតហើយ»។ ពេលនោះ ខ្ញុំស្រឡាំងកាំងណាស់។ បក្សកុម្មុយនីស្តមិនត្រឹមតែដកការងារខ្ញុំប៉ុណ្ណោះទេ តែថែមទាំងបង្ខំប្ដីខ្ញុំឱ្យលែងលះខ្ញុំ និងឱ្យកូនស្រីខ្ញុំកាត់កាល់ខ្ញុំទៀតផង។ ពិតជាអាក្រក់ និងថោកទាបមែន! ខ្ញុំស្អប់បក្សនោះខ្លាំងណាស់។ ខ្ញុំបានគិតពីបន្ទូលព្រះ។ «តើនេះឬជាសេរីភាពសាសនានោះ? ជាសិទ្ធិស្របច្បាប់ និងជាផលប្រយោជន៍របស់ពលរដ្ឋនោះឬ? ទាំងអស់នេះគ្រាន់តែជាកលល្បិច ដើម្បីគ្របបាំងអំពើបាបតែប៉ុណ្ណោះ! តើនរណាបានក្រសោបយកកិច្ចការរបស់ព្រះជាម្ចាស់? តើនរណាបានលះបង់ជីវិត ឬបង្ហូរឈាមសម្រាប់កិច្ចការរបស់ព្រះជាម្ចាស់? ពីមួយជំនាន់ទៅមួយជំនាន់ ពីឪពុកម្ដាយទៅកូន មនុស្សដែលជាទាសករបានយកព្រះជាម្ចាស់ជាទាសករយ៉ាងច្រងេងច្រងាង តើទង្វើនេះមិនញ៉ាំងឱ្យមានសេចក្តីខ្ញាល់ម្ដេចនឹងកើតទៅ? រយៈពេលរាប់ពាន់ឆ្នាំនៃការស្អប់ដែលមាននៅក្នុងដួងចិត្ត រាជ្យមួយពាន់ឆ្នាំនៃអំពើបាបត្រូវបានចារឹកពីលើដួងចិត្ត តើការនេះអាចមិនបណ្ដាលឱ្យមានការស្អប់ខ្ពើមយ៉ាងម៉េចកើតទៅ? ព្រះជាម្ចាស់ដែលសងសឹក ដែលលុបបំបាត់សត្រូវរបស់ទ្រង់ទាំងស្រុង មិនបណ្តោយឱ្យវារត់ពាសវាលពាសកាលទៀតឡើយ ហើយក៏មិនបណ្ដោយឱ្យវាសោយរាជ្យជាស្ដេចត្រាញ់នោះដែរ! ឥឡូវនេះ វាដល់ពេលហើយ៖ មនុស្សបានប្រមែប្រមូលកម្លាំង ខិតខំប្រឹងប្រែង ហ៊ានលះបង់គ្រប់យ៉ាងសម្រាប់ការនេះ គឺដើម្បីបកអាក្រាតមុខមាត់ដ៏ព្រៃផ្សៃរបស់អារក្សនេះ ហើយជួយឱ្យមនុស្ស ដែលត្រូវបានកំបាំងភ្នែក និងត្រូវបានរងទុក្ខលំបាកវេទនាសព្វបែបយ៉ាង ងើបឡើងចេញពីការឈឺចាប់របស់គេ ហើយបែរខ្នងដាក់អារក្សដ៏កញ្ចាស់មួយនេះ។ ហេតុអ្វីបានជាត្រូវដាក់របាំងហាមប្រាមចំពោះកិច្ចការរបស់ព្រះជាម្ចាស់? ហេតុអ្វីត្រូវប្រើកលល្បិចផ្សេងៗ ដើម្បីបញ្ឆោតរាស្ត្ររបស់ព្រះជាម្ចាស់? តើឯណាទៅជាសេរីភាពដ៏ពិត សិទ្ធិស្របច្បាប់ និងផលប្រយោជន៍នោះ? តើឯណាទៅសេចក្តីយុត្តិធម៌? តើឯណាទៅការលួងលោម? តើឯណាទៅភាពកក់ក្ដៅ? ហេតុអ្វីត្រូវប្រើកលឧបាយ ដើម្បីបញ្ឆោតប្រជារាស្ត្ររបស់ព្រះជាម្ចាស់? ហេតុអ្វីត្រូវប្រើកម្លាំង ដើម្បីសង្កត់សង្កិនដល់ការយាងមករបស់ព្រះជាម្ចាស់?» (ដកស្រង់ពី «កិច្ចការ និងការចូលទៅក្នុង (៨)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បក្សកុម្មុយនីស្ត ស្រែកក្ដែងៗអំពីសេរីភាពខាងសាសនា តែលួចប្រើគ្រប់កលល្បិច ដើម្បីគាបសង្កត់ពួកអ្នកជឿ។ ការនេះបង្ហាញយ៉ាងច្បាស់ពីធម្មជាតិដ៏អាក្រក់របស់វាដែលស្អប់សេចក្តីពិត និងប្រឆាំងព្រះ។ ដើម្បីរារាំងខ្ញុំមិនឱ្យជឿព្រះ បក្សកុម្មុយនីស្តបានប្រើទាំងវិធីទន់ និងរឹង ដំបូង ដោយប្រើប្រាក់ខែមកធ្វើជានុយ ដោយព្យាយាមប្រើលុយ ដើម្បីល្បួងខ្ញុំឱ្យត្រលប់ទៅផ្ទះវិញ ដើម្បីឱ្យពួកគេអាចចាប់ខ្លួនខ្ញុំបាន។ ពេលខ្ញុំមិនចាញ់បញ្ឆោតនេះ ពួកគេក៏ដកការងារ និងប្រាក់ខែខ្ញុំ ដើម្បីកាត់ផ្ដាច់ប្រាក់ចំណូលទាំងអស់របស់ខ្ញុំ និងបណ្ដេញខ្ញុំចេញពីផ្ទះ។ ចំណុចនេះបង្ហាញយ៉ាងច្បាស់ថា បក្សកុម្មុយនីស្តធ្វើពុតថាខ្លួនមានយុត្តិធម៌ តែតាមពិតមានសារជាតិអាក្រក់។ វាជាក្រុមអារក្សដ៏អាក្រក់ ដែលប្រឆាំងនឹងព្រះគ្រប់បែបយ៉ាង។ ខ្ញុំស្អប់បក្ស ខ្ញុំបដិសេធវា ទោះបីខ្ញុំត្រូវបាត់បង់ជីវិតក៏ដោយ! ខ្ញុំមិនត្រលប់ទៅផ្ទះវិញទេ។ គេបានបង្ខំប្ដីខ្ញុំឱ្យលែងលះខ្ញុំ និងឱ្យកូនស្រីខ្ញុំកាត់កាល់ខ្ញុំ។

ពីមុន ពេលខ្ញុំធ្វើការនៅក្នុងប្រព័ន្ធរបស់បក្ស ខ្ញុំមើលមិនឃើញពីសារជាតិអាក្រក់របស់វាទេ។ ខ្ញុំសរសើរវាគ្រប់ពេល និងបម្រើបក្សដោយស្មោះត្រង់។ បន្ទាប់ពីជួបការបៀតបៀនរបស់បក្ស ទីបំផុត ទើបខ្ញុំបានឃើញពីសារជាតិអាក្រក់របស់វាដែលស្អប់សេចក្តីពិត និងប្រឆាំងនឹងព្រះ ហើយខ្ញុំស្អប់ និងបោះបង់វាទាំងស្រុង ដោយស្បថថាមិនដើរតាមវាម្ដងទៀតឡើយ។ ខ្ញុំក៏ឃើញពីក្ដីស្រឡាញ់របស់ព្រះផងដែរ។ បន្ទូលព្រះបានប្រទានទំនុកចិត្ត និងកម្លាំងដល់ខ្ញុំ ជួយឱ្យខ្ញុំអាចឈររឹងមាំឆ្លងផុតការបៀតបៀន និងទុក្ខលំបាកម្ដងហើយម្ដងទៀត។ ខ្ញុំពិតជាដឹងគុណព្រះខ្លាំងណាស់។ មិនថាផ្លូវនៅខាងមុខខ្ញុំពិបាកខ្លាំងបែបណាទេ ខ្ញុំនឹងដើរតាមព្រះដ៏មានគ្រប់ព្រះចេស្ដាដល់ទីបំផុតដោយឥតងាករេឡើយ!


៨៨. នេះជាព្រះសូរសៀងរបស់ព្រះជាម្ចាស់

ដោយ ព្យែរ សហរដ្ឋអាមេរិក

ខ្ញុំបានកើតនៅក្នុងគ្រួសារគ្រីស្ទបរិស័ទមួយ ហើយ តាំងពីក្មេងមក ខ្ញុំបានទៅព្រះវិហារជាមួយឪពុកម្ដាយខ្ញុំ។ ខ្ញុំមិនដឹងថាមកពីមូលហេតុអ្វីទេ ប៉ុន្តែនៅពេលដែលពេលវេលាចេះតែកន្លងផុតទៅ ខ្ញុំក៏ចាប់ផ្ដើមមានអារម្មណ៍ថា ដួងចិត្តរបស់ខ្ញុំចេះតែទទេគ្មានអ្វីសោះ ខ្ញុំមិនដឹងថាត្រូវទូលអ្វីទៅកាន់ព្រះអម្ចាស់ទេ នៅពេលខ្ញុំអធិស្ឋាន ហើយខ្ញុំមានអារម្មណ៍ថាមិនមានការបំភ្លឺអ្វីសោះ នៅពេលខ្ញុំអានព្រះគម្ពីរ។ ខ្ញុំមានអារម្មណ៍ថា នៅឆ្ងាយពីព្រះអម្ចាស់ណាស់ ហើយខ្ញុំមានអារម្មណ៍ឈឺចាប់ជាខ្លាំង។ ក្រោយមក ខ្ញុំតែងតែស្វែងរកការអធិប្បាយរបស់គ្រូគង្វាលដើម្បីយកមកស្ដាប់ ហើយខ្ញុំក៏បានមើលភាពយន្តជាច្រើនអំពីរបៀបបង្កើតសេចក្ដីជំនឿផងដែរ។ ខ្ញុំក៏បានខិតខំអស់ពីសមត្ថភាព ដើម្បីឈប់ធ្វើរឿងដែលមិនស្របតាមតម្រូវការរបស់ព្រះអម្ចាស់ ប៉ុន្តែចិត្តរបស់ខ្ញុំនៅតែមានអារម្មណ៍ថាទទេដដែល។

ថ្ងៃមួយ ប្រពន្ធរបស់ខ្ញុំ និងខ្ញុំ បានមើលភាពយន្តគ្រីស្ទបរិស័ទមួយនៅលើយូធូប ដែលមានចំណងជើងថា «ការទទូចចង់បាន» ដែលធ្វើឲ្យយើងរំជួលចិត្តយ៉ាងខ្លាំង។ នៅពេលភាពយន្តចាប់ផ្ដើម តួអង្គឯកកត់ត្រាបទពិសោធន៍ និងការយល់ដឹងផ្ទាល់ខ្លួនរបស់គាត់ ហើយគាត់បាននិយាយថា «កាលពីពីរពាន់ឆ្នាំមុន ព្រះអម្ចាស់យេស៊ូវបានសន្យានឹងអ្នកដើរតាមទ្រង់ថា 'មើល៍ ខ្ញុំនឹងមកជាឆាប់' (វិវរណៈ ២២:៧)»។ ឃ្លាមួយនេះនៅក្នុងព្រះគម្ពីរ បានទាក់ទាញពួកយើងភ្លាមៗ។ ទំនាយនានានៅក្នុងគម្ពីរវិវរណៈ សុទ្ធតែជាអាថ៌កំបាំង ហើយត្រង់នេះ តួអង្គឯកនិយាយអំពីផ្នែកនេះនៃទំនាយនៅក្នុងកណ្ឌគម្ពីរ។ តើគាត់នឹងនិយាយអ្វីបន្តទៀត? យើងបន្តមើល ដោយចិត្តចង់ដឹងកាន់តែខ្លាំង។ បន្ទាប់មក តួអង្គឯកនៅក្នុងភាពយន្តត្រូវបានបក្សកុម្មុយនីស្តចិនចាប់ខ្លួន ដោយសារតែការជឿលើព្រះជាម្ចាស់។ ពេលនៅក្នុងគុក គាត់បានជួបបងប្រុស ចាវ ជីមីង ដែលជឿលើព្រះដ៏មានគ្រប់ព្រះចេស្ដា។ ជីមីង រកឱកាសលួចហុចក្រដាសមួយសន្លឹកឲ្យគាត់។ នៅលើក្រដាសនោះ មានសរសេរថា៖ «ចូរកុំបាក់ទឹកចិត្ត ចូរកុំទន់ជ្រាយឱ្យសោះ ហើយខ្ញុំនឹងបើកសម្ដែងនូវរឿងរ៉ាវដល់អ្នក។ ផ្លូវទៅកាន់នគរព្រះមិនសូវរលូនទេ ពោលគឺ គ្មានអ្វីបានមកដោយឥតលះបង់នោះទេ! អ្នកចង់ឱ្យព្រះពរកើតមានចំពោះអ្នកដោយស្រួលៗ មិនអ៊ីចឹងឬ? នៅថ្ងៃនេះ មនុស្សគ្រប់គ្នានឹងត្រូវជួបការល្បងលដ៏ជូរចត់។ បើគ្មានការល្បងលបែបនេះទេ នោះដួងចិត្តស្រឡាញ់ដែលអ្នករាល់គ្នាមានសម្រាប់ខ្ញុំនឹងមិនចម្រើនឡើងកាន់តែរឹងមាំឡើយ ហើយអ្នកក៏នឹងគ្មានសេចក្តីស្រឡាញ់ដ៏ពិតសម្រាប់ខ្ញុំដែរ។ ទោះបីជាការល្បងលទាំងនេះផ្សំតែកាលៈទេសៈតូចៗប៉ុណ្ណោះក៏ដោយ ក៏មនុស្សគ្រប់គ្នាត្រូវតែឆ្លងកាត់ការសាកល្បងទាំងនេះដែរ។ វាគ្រាន់ថា ភាពលំបាកនៃការល្បងលទាំងនោះនឹងមានភាពខុសគ្នាតែប៉ុណ្ណោះ។ ... អស់អ្នកដែលចូលរួមនៅក្នុងការជូរចត់របស់ខ្ញុំនឹងប្រាកដជាចូលរួមនៅក្នុងភាពផ្អែមល្អែមរបស់ខ្ញុំដែរមិនខាន។ នោះគឺជាសេចក្តីសន្យារបស់ខ្ញុំ និងជាព្រះពររបស់ខ្ញុំ ចំពោះអ្នករាល់គ្នា» («ព្រះសូរសៀងរបស់ព្រះគ្រីស្ទ កាលពីដើមដំបូង» ជំពូកទី ៤១ នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ក្នុងអំឡុងពេលនៃគ្រាចុងក្រោយទាំងនេះ អ្នករាល់គ្នាត្រូវតែធ្វើបន្ទាល់ថ្វាយព្រះជាម្ចាស់។ មិនថាទុក្ខវេទនារបស់អ្នកធំធេងប៉ុនណាឡើយ អ្នកគួរតែដើររហូតដល់ទីបំផុត ទោះដង្ហើមចុងក្រោយ ក៏អ្នកត្រូវតែស្មោះត្រង់នឹងព្រះជាម្ចាស់ និងដាក់ខ្លួនអ្នករាល់គ្នាឱ្យនៅក្រោមការចាត់ចែងពីទ្រង់ដែរ ពោលគឺមានតែបែបនេះទេ ទើបជាការស្រឡាញ់ព្រះជាម្ចាស់យ៉ាងពិតប្រាកដ ហើយមានតែបែបនេះទេ ទើបជាការធ្វើបន្ទាល់ដ៏រឹងមាំ និងលាន់កងរំពង» («មានតែតាមរយៈការឆ្លងកាត់ការល្បងលដ៏ឈឺចាប់ទេ ទើបអ្នកអាចដឹងអំពីភាពគួរឱ្យស្រឡាញ់របស់ព្រះជាម្ចាស់» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ តួអង្គឯករំជួលចិត្តជាខ្លាំង បន្ទាប់ពីគាត់អានអត្ថបទទាំងពីរវគ្គនេះ។ គាត់មានការកម្សាន្តចិត្តជាខ្លាំង ហើយគាត់រកឃើញសេចក្ដីជំនឿ និងកម្លាំងរបស់គាត់។ ភរិយារបស់ខ្ញុំ និងខ្ញុំ ក៏មានការភ្ញាក់ផ្អើលចំពោះអត្ថបទទាំងពីរវគ្គនេះផងដែរ។ ហេតុដូចម្ដេចបានជាពាក្យពេចន៍ទាំងនេះមានសិទ្ធិអំណាច និងអំណាចចេស្ដា ហើយប៉ះពាល់ចិត្តខ្លាំងបែបនេះ? វាហាក់ដូចជាព្រះជាម្ចាស់កំពុងមានបន្ទូលផ្ទាល់មកកាន់យើង ដោយប្រាប់យើងពីអ្វីដែលយើងគួរធ្វើអ៊ីចឹង។ ទោះបីជាតាមរយៈពាក្យពេចន៍ទាំងនេះ ខ្ញុំបានឃើញថា ការដើរលើផ្លូវនៃសេចក្ដីជំនឿលើព្រះជាម្ចាស់ នឹងត្រូវរងទុក្ខលំបាកក៏ដោយ ក៏ខ្ញុំមានអារម្មណ៍ថា មានភាពផ្អែមល្ហែមមួយកើតឡើងក្នុងជម្រៅចិត្តខ្ញុំ ហើយការស្ដាប់ឮពាក្យពេចន៍ទាំងនេះ បានផ្ដល់នូវសេចក្ដីជំនឿ និងកម្លាំងដល់ខ្ញុំ។ ខ្ញុំបានគិតថា «តើពាក្យពេចន៍ទាំងនេះមកពីណាទៅ? តើពាក្យពេចន៍ទាំងនេះអាចមកពីព្រះជាម្ចាស់ដែរឬទេ? តើអាចទេដែលថាព្រះអម្ចាស់ពិតជាបានត្រឡប់មកវិញមែន? ប៉ុន្តែនៅពេលព្រះអម្ចាស់យាងមក ទ្រង់គួរតែយាងចុះមកដោយគង់លើពពក ហើយយើងនៅមិនទាន់ឃើញសញ្ញាណាមួយបង្ហាញថាទ្រង់យាងចុះមកដោយគង់លើពពកនៅឡើយទេ»។ ទោះបីជាពេលនោះ ខ្ញុំមានអារម្មណ៍ភាន់ច្រឡំបន្តិចមែន ប៉ុន្តែខ្ញុំពិតជារីករាយនឹងពាក្យពេចន៍ទាំងនេះណាស់ ហើយខ្ញុំបានងាកទៅរកប្រពន្ធរបស់ខ្ញុំ រួចនិយាយថា «ពាក្យពេចន៍ទាំងនេះពិតជាអស្ចារ្យណាស់! ខ្ញុំមិនដែលធ្លាប់ឮពាក្យពេចន៍ដ៏មានអំណាចបែបនេះពីមុនមកឡើយ»។ បន្ទាប់មក ខ្ញុំក៏ចុចផ្អាកភាពយន្តនោះ យកសៀវភៅសរសេរមក ហើយកត់ចម្លងពាក្យពេចន៍ទាំងនេះទុក។ នៅពេលខ្ញុំសរសេរ ខ្ញុំបានអានពាក្យទាំងនោះសាឡើងវិញថា៖ «ចូរកុំបាក់ទឹកចិត្ត ចូរកុំទន់ជ្រាយឱ្យសោះ ហើយខ្ញុំនឹងបើកសម្ដែងនូវរឿងរ៉ាវដល់អ្នក។ ផ្លូវទៅកាន់នគរព្រះមិនសូវរលូនទេ ពោលគឺ គ្មានអ្វីបានមកដោយឥតលះបង់នោះទេ!» «ផ្លូវទៅកាន់នគរព្រះ?» ខ្ញុំបានគិតថា «មានតែព្រះជាម្ចាស់ផ្ទាល់ប៉ុណ្ណោះ ទើបអាចដឹងថាតើផ្លូវទៅកាន់នគរព្រះជាអ្វី។ ពាក្យពេចន៍ទាំងនេះនិយាយអំពីផ្លូវទៅកាន់នគរព្រះ ហើយវាមិនមែនជាពាក្យដែលមនុស្សធម្មតាអាចនិយាយបានឡើយ ពោលនេះគឺជារឿងដែលមានតែព្រះជាម្ចាស់ប៉ុណ្ណោះដែលអាចដឹងបាន!» ខ្ញុំបានបន្តអាន៖ «នៅថ្ងៃនេះ មនុស្សគ្រប់គ្នានឹងត្រូវជួបការល្បងលដ៏ជូរចត់។ បើគ្មានការល្បងលបែបនេះទេ នោះដួងចិត្តស្រឡាញ់ដែលអ្នករាល់គ្នាមានសម្រាប់ខ្ញុំនឹងមិនចម្រើនឡើងកាន់តែរឹងមាំឡើយ ហើយអ្នកក៏នឹងគ្មានសេចក្តីស្រឡាញ់ដ៏ពិតសម្រាប់ខ្ញុំដែរ។ ទោះបីជាការល្បងលទាំងនេះផ្សំតែកាលៈទេសៈតូចៗប៉ុណ្ណោះក៏ដោយ ក៏មនុស្សគ្រប់គ្នាត្រូវតែឆ្លងកាត់ការសាកល្បងទាំងនេះដែរ។ វាគ្រាន់ថា ភាពលំបាកនៃការល្បងលទាំងនោះនឹងមានភាពខុសគ្នាតែប៉ុណ្ណោះ។ ... អស់អ្នកដែលចូលរួមនៅក្នុងការជូរចត់របស់ខ្ញុំនឹងប្រាកដជាចូលរួមនៅក្នុងភាពផ្អែមល្អែមរបស់ខ្ញុំដែរមិនខាន។ នោះគឺជាសេចក្តីសន្យារបស់ខ្ញុំ និងជាព្រះពររបស់ខ្ញុំ ចំពោះអ្នករាល់គ្នា»។ ទឹកដមនៃពាក្យពេចន៍ទាំងនេះ ធ្វើឲ្យខ្ញុំមានអារម្មណ៍ថា ពាក្យទាំងនេះនិយាយចេញពីបុគ្គលម្នាក់ដែលគ្រប់គ្រងលើអ្វីៗទាំងអស់ ដែលទុកព្រះហឫទ័យមកលើយើងដោយផ្ទាល់ និងដោយស្មោះត្រង់បំផុត ថាការដើរនៅលើផ្លូវនៃសេចក្ដីជំនឿ មិនមែនសុទ្ធតែរលូននោះទេ ហើយថាមនុស្សម្នាក់ៗត្រូវតែឆ្លងកាត់ការឈឺចាប់ និងទុក្ខលំបាកក្នុងកម្រិតខុសៗគ្នា ប៉ុន្តែនេះគឺដើម្បីធ្វើឲ្យក្ដីស្រឡាញ់ និងជំនឿរបស់យើងបានគ្រប់លក្ខណ៍។ នេះហើយគឺជាក្ដីស្រឡាញ់របស់ព្រះជាម្ចាស់មានចំពោះយើង។ ខ្ញុំស្រាប់តែភ្លឺភ្នែកឡើង។ ពីមុន ខ្ញុំតែងតែជឿថា ការមានជំនឿលើព្រះជាម្ចាស់ មានន័យថា អ្វីៗគ្រប់យ៉ាងនៅក្នុងជីវិតត្រូវតែដំណើរការទៅយ៉ាងល្អ និងរលូន ហើយថា នេះគឺជាព្រះពររបស់ព្រះជាម្ចាស់។ ខ្ញុំបានជឿថា ប្រសិនបើយើងជួបគ្រោះមហន្តរាយ ឬភយន្តរាយ ដូចអ្នកមិនជឿដែរ នោះជារឿងមិនល្អទេ ហើយមានន័យថា ព្រះជាម្ចាស់កំពុងដាក់ទោសយើងហើយ។ ដូចកាលពីឆ្នាំ ២០១០ ខ្ញុំបានបាត់បង់អ្វីៗគ្រប់យ៉ាងដែលខ្ញុំមាន នៅក្នុងគ្រោះរញ្ជួយដីមួយ។ កាលនោះ ខ្ញុំមានអារម្មណ៍ថា ព្រះជាម្ចាស់មិនបានថែរក្សា ឬការពារខ្ញុំឡើយ ដែលធ្វើឲ្យខ្ញុំពិបាកចិត្តជាខ្លាំង ហើយខ្ញុំបានរស់នៅក្នុងសភាពនៃការយល់ច្រឡំចំពោះព្រះជាម្ចាស់។ ឥឡូវ ពេលបានអានពាក្យពេចន៍ទាំងនេះហើយ ខ្ញុំបានផ្លាស់ប្ដូរទស្សនៈរបស់ខ្ញុំចំពោះស្ថានភាពដ៏លំបាកបែបនេះ។ ក្នុងពេលជាមួយគ្នានោះ ខ្ញុំក៏បានយល់ដែរថា ខ្ញុំត្រូវតែស្ដាប់បង្គាប់ អធិស្ឋានទៅកាន់ព្រះជាម្ចាស់ និងព្យាយាម យល់ពីកិច្ចការរបស់ព្រះជាម្ចាស់ នៅពេលមានទុក្ខលំបាក និងការល្បងលកើតឡើងចំពោះខ្ញុំ ហើយដោយការធ្វើបែបនេះ ខ្ញុំនឹងមិនក្លាយជាទន់ខ្សោយ និងអវិជ្ជមានឡើយ។ ខ្ញុំបន្តគិតអំពីពាក្យពេចន៍៖ «អស់អ្នកដែលចូលរួមនៅក្នុងការជូរចត់របស់ខ្ញុំនឹងប្រាកដជាចូលរួមនៅក្នុងភាពផ្អែមល្អែមរបស់ខ្ញុំដែរមិនខាន។ នោះគឺជាសេចក្តីសន្យារបស់ខ្ញុំ និងជាព្រះពររបស់ខ្ញុំ ចំពោះអ្នករាល់គ្នា»។ ពាក្យថា «នឹងប្រាកដជា...មិនខាន» «សេចក្ដីសន្យា» និង «ព្រះពរ» បានបើកសម្ដែងឲ្យឃើញពីសិទ្ធិអំណាច និងព្រះចេស្ដារបស់អ្នកដែលមានបន្ទូលនេះ។ ទ្រង់តម្រូវពីយើង ប៉ុន្តែទ្រង់ក៏សន្យានឹងយើងដែរ ហើយលើសពីនេះទៅទៀត ទ្រង់មានព្រះចេស្ដាដើម្បីបំពេញតាមសេចក្ដីសន្យាទាំងនេះផងដែរ។ ពាក្យពេចន៍ទាំងនេះបានអង្រួនដួងចិត្តខ្ញុំ ហើយខ្ញុំឆ្ងល់ថា ហេតុអ្វីបានជាទឹកដមនៃពាក្យពេចន៍ទាំងនេះ ស្រដៀងនឹងទឹកដមដែលព្រះអម្ចាស់យេស៊ូវធ្លាប់ប្រើម្ល៉េះ។ ដូចនៅពេលដែលព្រះអម្ចាស់មានព្រះបន្ទូលថា៖ «ខ្ញុំជាផ្លូវ ជាសេចក្ដីពិត ហើយជាជីវិត៖ គ្មាននរណាម្នាក់មកឯព្រះវរបិតាបានឡើយ លើកលែងតែមកតាមរយៈខ្ញុំ» (យ៉ូហាន ១៤:៦)។ និង «ខ្ញុំជាការរស់ឡើងវិញ និងជាជីវិត៖ អ្នកណាដែលជឿលើខ្ញុំ ទោះបីស្លាប់ក៏ដោយ ក៏គេនឹងមានជីវិតរស់ឡើងវិញដែរ» (យ៉ូហាន ១១:២៥)។ «ខ្ញុំសូមប្រាប់អ្នកជាប្រាកដថា លើកលែងតែអ្នកត្រូវបានផ្លាស់ប្រែ និងក្លាយជាដូចកូនក្មេងសិន នោះទើបអ្នកនឹងបានចូលក្នុងនគរស្ថានសួគ៌» (ម៉ាថាយ ១៨:៣)។ ពាក្យពេចន៍ទាំងនេះសុទ្ធតែមាននូវតម្រូវការរបស់ព្រះជាម្ចាស់ចំពោះយើង និងសេចក្ដីសន្យាចំពោះយើង ហើយពាក្យទាំងនេះបង្ហាញពីអត្តសញ្ញាណ និងឋានៈរបស់ព្រះជាម្ចាស់។ នៅពេលយើងឮពាក្យទាំងនេះ យើងអាចទទួលអារម្មណ៍ពីសិទ្ធិអំណាច និងព្រះចេស្ដានៃព្រះបន្ទូលរបស់ព្រះជាម្ចាស់។ នៅពេលយើងឃើញថា ពាក្យពេចន៍នៅក្នុងភាពយន្តនេះគឺបែបនេះ ប្រពន្ធរបស់ខ្ញុំ និងខ្ញុំ សុទ្ធតែមានអារម្មណ៍ហាក់ដូចជាពាក្យទាំងនេះមកពីព្រះជាម្ចាស់ ហើយហាក់ដូចជាព្រះសូរសៀងរបស់ព្រះជាម្ចាស់។ នៅពេលនោះ ខ្ញុំរំភើបចិត្ត តែខ្ញុំក៏មានការភាន់ច្រឡំដែរថា៖ ពាក្យពេចន៍ទាំងនេះមិនមែនមកពីព្រះគម្ពីរទេ ដូច្នេះ តើវាអាចមកពីណាទៅ? យើងបានបន្តមើលភាពយន្តនោះទៀត។ នៅក្នុងភាពយន្ត ជីមីង បានប្រាប់តួអង្គឯក នៅពេលពួកគេកំពុងធ្វើការ ថាព្រះអម្ចាស់យេស៊ូវបានយាងត្រឡប់មកវិញហើយ ហើយថាទ្រង់បានយកកំណើតជាមនុស្ស និងយាងចុះមកដោយសម្ងាត់ ដើម្បីបំពេញកិច្ចការជំនុំជម្រះ និងការបន្សុទ្ធមនុស្សនៅគ្រាចុងក្រោយ។ ត្រង់ចំណុចនេះ ប្រពន្ធរបស់ខ្ញុំ និងខ្ញុំ មានការភាន់ច្រឡំបន្តិច ព្រោះយើងតែងតែជឿថា ថ្ងៃណាមួយ ព្រះអម្ចាស់យេស៊ូវនឹងយាងចុះមកវិញដោយគង់នៅលើពពក។ ប៉ុន្តែបន្ទាប់មក នៅក្នុងភាពយន្ត ជីមីង បាននិយាយថា «យើងគ្រាន់តែរង់ចាំការយាងត្រឡប់មកវិញរបស់ព្រះអម្ចាស់ ដោយផ្អែកលើទំនាយអំពីការយាងចុះមករបស់ទ្រង់ដោយគង់នៅលើពពកប៉ុណ្ណោះ ប៉ុន្តែយើងបានមើលរំលងទំនាយផ្សេងទៀត អំពីការយាងត្រឡប់មកវិញរបស់ព្រះអម្ចាស់។ នេះគឺជាកំហុសដ៏ធ្ងន់ធ្ងរមួយ! ផ្នែកជាច្រើននៃព្រះគម្ពីរ មានទំនាយអំពីការយាងត្រឡប់មកវិញរបស់ព្រះអម្ចាស់។ ឧទាហរណ៍ ទំនាយរបស់ព្រះអម្ចាស់ថា៖ 'មើល៎! ខ្ញុំមកដូចជាចោរ' (វិវរណៈ ១៦:១៥)។ 'លុះកណ្ដាលអធ្រាត ក៏មានសម្រែកបន្លឺឡើងថា មើលណ៎ កូនកម្លោះមកដល់ហើយ ចូរអ្នករាល់គ្នា ចេញទៅទទួលលោកចុះ' (ម៉ាថាយ ២៥:៦)។ ក៏មាននៅក្នុងកណ្ឌគម្ពីរវិវរណៈ ៣:២០ ដែរ 'មើលខ្ញុំឈរនៅមាត់ទ្វារទាំងគោះ ប្រសិនបើអ្នកណា ឮសំឡេងខ្ញុំ ហើយបើកទ្វារឲ្យខ្ញុំ នោះខ្ញុំនឹងចូលទៅឯអ្នកនោះ រួចបរិភោគជាមួយអ្នកនោះ ហើយអ្នកនោះ ក៏បរិភោគជាមួយនឹងខ្ញុំដែរ'។ និងកណ្ឌគម្ពីរលូកា ១៧:២៤-២៥ 'ដ្បិតដូចជាផ្លេកបន្ទោរ ដែលចាំងចេញពីផ្នែកម្ខាងនៅក្រោមមេឃ ហើយបំភ្លឺទៅដល់ផ្នែកម្ខាងទៀតនៅក្រោមមេឃយ៉ាងណា នោះបុត្រមនុស្សនៅថ្ងៃដែលទ្រង់យាងមក ក៏នឹងមានសភាពដូច្នោះដែរ។ ប៉ុន្តែ ជាដំបូង ទ្រង់ត្រូវរងទុក្ខវេទនាជាច្រើន ហើយត្រូវមនុស្សជំនាន់នេះបដិសេធចោល'។ ទំនាយទាំងនេះមានចែងថា ព្រះអម្ចាស់យាងត្រឡប់មកវិញដូចជាចោរ និងការយាងមករបស់បុត្រមនុស្ស។ ទំនាយទាំងនេះមានចែងថា ទ្រង់មានបន្ទូលទៅកាន់មនុស្ស នៅពេលទ្រង់គោះទ្វារ ជាដើម។ នេះបង្ហាញថា ចំពោះការយាងត្រឡប់មកវិញរបស់ព្រះអម្ចាស់ ក្រៅពីការយាងចុះមកជាសាធារណៈរបស់ទ្រង់នៅលើពពក ទ្រង់ក៏នឹងយាងចុះមកដោយសម្ងាត់ដែរ។ ប្រសិនបើយើងជឿថា ព្រះអម្ចាស់នឹងយាងត្រឡប់មកវិញ តែដោយការយាងចុះមកដោយគង់នៅលើពពកប៉ុណ្ណោះ នោះទំនាយអំពីការយាងមកដោយសម្ងាត់របស់ទ្រង់ មិនអាចសម្រេចបានឡើយ។ នៅក្នុងព្រះគម្ពីរ មានទំនាយជាច្រើនអំពីការយាងត្រឡប់មកវិញរបស់ព្រះអម្ចាស់នៅគ្រាចុងក្រោយ។ ប្រសិនបើយើងបោះបង់ទំនាយផ្សេងទៀតចោល ហើយដាក់កំហិតរបៀបដែលព្រះអម្ចាស់នឹងយាងត្រឡប់មកវិញ ថាជាការយាងចុះមកនៅលើពពកស ដោយផ្អែកតែ លើផ្នែកមួយ ឬពីរនៃព្រះគម្ពីរប៉ុណ្ណោះ នោះយើងទំនងជានឹងបាត់បង់ឱកាសស្វាគមន៍ការយាងត្រឡប់មកវិញរបស់ទ្រង់ ហើយអាចនឹងត្រូវបានទ្រង់បោះបង់ចោល»។ ឮដូច្នេះ ភរិយារបស់ខ្ញុំ និងខ្ញុំ បានយកព្រះគម្ពីររបស់យើងមកភ្លាមៗ ហើយផ្ទៀងផ្ទាត់ខគម្ពីរទាំងនេះម្ដងមួយពាក្យៗ។ នៅពេលយើងផ្ទៀង ខ្ញុំបានគិតថា «ខគម្ពីរទាំងនេះពិតជានិយាយអំពីការយាងត្រឡប់មកវិញដោយសម្ងាត់របស់ព្រះអម្ចាស់ពិតមែន ដូច្នេះ មើលទៅហាក់ដូចជាការយាងចុះមកនៅលើពពករបស់ព្រះអម្ចាស់ មិនមែនជាផ្លូវតែមួយគត់ដែលទ្រង់យាងត្រឡប់មកវិញនោះទេ។ ការនេះពិតជាបានធ្វើឱ្យខ្ញុំបានភ្លឺភ្នែកពិតមែន»។

ភរិយារបស់ខ្ញុំ និងខ្ញុំ បានបន្តមើលភាពយន្តនោះទៀត។ ជីមីង បានបន្តការប្រកបគ្នារបស់គាត់ ដោយនិយាយថា «ព្រះគម្ពីរបានទាយថា៖ 'ខ្ញុំមកដូចជាចោរ' (វិវរណៈ ១៦:១៥) និង 'លុះកណ្ដាលអធ្រាត ក៏មានសម្រែកបន្លឺឡើងថា មើលណ៎ កូនកម្លោះមកដល់ហើយ ចូរអ្នករាល់គ្នា ចេញទៅទទួលលោកចុះ' (ម៉ាថាយ ២៥:៦)។ 'ប៉ុន្តែ ជាដំបូង ទ្រង់ត្រូវរងទុក្ខវេទនាជាច្រើន ហើយត្រូវមនុស្សជំនាន់នេះបដិសេធចោល' (លូកា ១៧:២៥)។ ការលេចមក និងកិច្ចការរបស់ព្រះដ៏មានគ្រប់ព្រះចេស្ដា បានសម្រេចទំនាយទាំងនេះហើយ។ មើលពីខាងក្រៅ ទ្រង់មានលក្ខណៈដូចជាមនុស្សធម្មតាប៉ុណ្ណោះ។ ទ្រង់មានព្រះបន្ទូលចេញពីភាពជាមនុស្សធម្មតា។ តើនរណាអាចនឹកស្មានដល់ទៅថា ទ្រង់គឺជាការលេចមករបស់ព្រះអម្ចាស់នោះ? នេះសម្រេចទំនាយទាំងស្រុងដែលថា៖ 'មើល៎! ខ្ញុំមកដូចជាចោរ'។ អស់អ្នកដែលផ្សាយដំណឹងល្អ បានផ្សព្វផ្សាយ និងធ្វើបន្ទាល់អំពីព្រះបន្ទូលរបស់ព្រះដ៏មានគ្រប់ព្រះចេស្ដា ទៅកាន់អស់អ្នកណាដែលស្វែងរកការលេចមករបស់ព្រះជាម្ចាស់ ហើយពួកគេប្រកបគ្នាអំពីព្រះបន្ទូលរបស់ទ្រង់ដោយចិត្តអត់ធ្មត់។ ការនេះគឺជាព្រះអម្ចាស់កំពុងគោះទ្វារហើយ! តាំងពីការលេចមក និងកិច្ចការរបស់ព្រះដ៏មានគ្រប់ព្រះចេស្ដាមក ទ្រង់បានទទួលរងការតាមចាប់ខ្លួន និងការធ្វើទុក្ខបុកម្នេញយ៉ាងឃោរឃៅពីសំណាក់បក្សកុម្មុយនីស្តចិនជានិច្ច ហើយទ្រង់បានរងនូវការទាស់ទទឹង ការថ្កោលទោស និងការបដិសេធយ៉ាងឆ្កួតលីលាពីពិភពសាសនា។ ថែមទាំងមានពួកវិញ្ញាណអាក្រក់ និងពួកអារក្សជាច្រើន ដែលបានវាយប្រហារ ថ្កោលទោស និងប្រមាថដល់ព្រះដ៏មានគ្រប់ព្រះចេស្ដាដោយបើកចំហនៅលើប្រព័ន្ធអនឡាញទៀតផង។ ការនេះសម្រេចទំនាយទាំងស្រុងដែលព្រះអម្ចាស់បានមានព្រះបន្ទូលថា៖ 'ប៉ុន្តែ ជាដំបូង ទ្រង់ត្រូវរងទុក្ខវេទនាជាច្រើន ហើយត្រូវមនុស្សជំនាន់នេះបដិសេធចោល'។ បើព្រះអម្ចាស់បានយាងចុះមកជាសាធារណៈដោយគង់នៅលើពពក ប្រកបដោយសិរីល្អដ៏អស្ចារ្យ ដូចដែលមនុស្សស្រមៃមែន នោះពួកស្រងែ ពួកពពែ ពួកអ្នកបម្រើអាក្រក់ និងពួកទទឹងនឹងព្រះគ្រីស្ទ នឹងប្រាកដជាក្រាបចុះថ្វាយបង្គំ ដើម្បីទទួលយកព្រះដ៏មានគ្រប់ព្រះចេស្ដាមិនខាន។ នោះតើពួកគេនឹងត្រូវបានបើកសម្ដែងយ៉ាងដូចម្ដេចទៅ? ព្រះដ៏មានគ្រប់ព្រះចេស្ដាបានយាងមក និងសម្ដែងចេញនូវសេចក្ដីពិតទាំងអស់ដែលសម្អាត និងសង្គ្រោះមនុស្សជាតិ ហើយទ្រង់ក៏កំពុងធ្វើកិច្ចការជំនុំជម្រះនៅគ្រាចុងក្រោយផងដែរ។ ចៀមរបស់ទ្រង់ស្ដាប់ព្រះសូរសៀងរបស់ទ្រង់ ហើយស្ត្រីព្រហ្មចារីដែលមានប្រាជ្ញា ដែលមកពីគ្រប់និកាយ បានឮ ព្រះបន្ទូលដែលព្រះដ៏មានគ្រប់ព្រះចេស្ដាបានសម្ដែងចេញ ហើយដឹងថាវាជាសេចក្ដីពិត និងជាព្រះសូរសៀងរបស់ព្រះជាម្ចាស់ ហើយពួកគេទាំងអស់គ្នាបានត្រឡប់មកឯព្រះដ៏មានគ្រប់ព្រះចេស្ដា។ នេះជាអត្ថន័យនៃ 'ការត្រូវបានលើកឡើង'។ មនុស្សទាំងនេះត្រូវបានលើកឡើងទៅចំពោះព្រះបល្ល័ង្ករបស់ព្រះជាម្ចាស់ ហើយទទួលការជំនុំជម្រះ និងការវាយផ្ចាលនៅចំពោះបល្ល័ង្ករបស់ព្រះគ្រីស្ទ។ ពួកគេគឺជាមនុស្សដំបូងគេដែលត្រូវបានសម្អាត ត្រូវបានព្រះជាម្ចាស់ធ្វើឲ្យក្លាយជាអ្នកមានជ័យជំនះ និងក្លាយជាផលផ្លែដំបូង។ ការនេះសម្រេចទំនាយទាំងស្រុងពីកណ្ឌគម្ពីរវិវរណៈ ១៤:៤-៥ 'ទាំងនេះជាមនុស្សដែលមិនសៅហ្មងជាមួយនឹងស្ដ្រីទេ ដ្បិតពួកគេជាព្រហ្មចារី។ ពួកគេទាំងនេះជាអ្នកដើរតាមកូនចៀមទៅគ្រប់ទីកន្លែងដែលទ្រង់យាងទៅ។ ពួកគេជាមនុស្សដែលព្រះបានប្រោសលោះចេញពីចំណោមមនុស្ស ទុកជាផលដំបូងថ្វាយព្រះជាម្ចាស់ និងថ្វាយកូនចៀម។ ហើយក្នុងមាត់របស់គេ គ្មានពាក្យកុហកសោះ ពួកគេឥតមានសៅហ្មងឡើយ'។ បន្ទាប់ពីព្រះជាម្ចាស់យាងចុះមកដោយសម្ងាត់ និងធ្វើឲ្យក្រុមនេះក្លាយជាអ្នកមានជ័យជំនះ កិច្ចការដ៏ធំរបស់ទ្រង់នឹងត្រូវបញ្ចប់។ បន្ទាប់ពីនោះ ទ្រង់នឹងយាងចុះមកជាសាធារណៈដោយគង់នៅលើពពក ហើយលេចមកឲ្យគ្រប់ទាំងប្រជាជាតិ និងមនុស្សគ្រប់គ្នាបានឃើញ។ ការនោះនឹងសម្រេចតាមកណ្ឌគម្ពីរវិវរណៈ ១:៧ 'មើល៎ ព្រះអង្គយាងមកដោយគង់នៅលើពពក ហើយគ្រាប់ទាំងភ្នែកមនុស្សទាំងអស់ នឹងមើលឃើញទ្រង់ ហើយអ្នកដែលបានចាក់ទម្លុះទ្រង់ក៏មើលឃើញដែរ ហើយអស់ទាំងពូជមនុស្សនៅលើផែនដីនឹងទ្រហោយំដោយសារទ្រង់'។ ការនេះនឹងក្លាយជាទិដ្ឋភាពមួយដែលព្រះជាម្ចាស់យាងចុះមកជាសាធារណៈដោយគង់នៅលើពពក ហើយភ្នែកទាំងអស់នឹងអាចមើលឃើញទ្រង់។ អស់អ្នកដែលបានទាស់ទទឹង និងថ្កោលទោសព្រះដ៏មានគ្រប់ព្រះចេស្ដា ក៏នឹងអាចមើលឃើញទ្រង់យាងចុះមកដោយគង់នៅលើពពកដែរ នេះហើយជាមូលហេតុដែល 'អស់ទាំងពូជមនុស្សនៅលើផែនដីនឹងទ្រហោយំដោយសារទ្រង់'។ ព្រះជាម្ចាស់ធ្វើការតាមដំណាក់កាល និងមានផែនការ ទំនាយអំពីការយាងត្រឡប់មកវិញរបស់ព្រះអម្ចាស់ ឥឡូវនេះសម្រេចបានមួយផ្នែកធំហើយ ដូច្នេះ អ្វីដែលនៅសល់ គឺទំនាយអំពីការយាងចុះមកជាសាធារណៈរបស់ព្រះជាម្ចាស់ដោយគង់នៅលើពពក ដែលត្រូវសម្រេចនៅក្រោយភយន្តរាយ»។ ដោយឃើញថាការប្រកបគ្នារបស់ជីមីងសមហេតុផល និងផ្អែកលើការពិត ក្នុងចិត្តខ្ញុំបានដឹងថា ព្រះអម្ចាស់ពិតជាបានយាងត្រឡប់មកវិញពិតមែន ទ្រង់បានយកកំណើតជាមនុស្ស ហើយបានយាងមកក្នុងចំណោមមនុស្សដោយសម្ងាត់។ ភរិយារបស់ខ្ញុំ និងខ្ញុំ បានដឹងថាយើងល្ងង់ខ្លៅប៉ុណ្ណា ដែលតែងតែប្រកាន់ខ្ជាប់នូវគំនិតដែលថា ព្រះអម្ចាស់យាងចុះមកដោយគង់នៅលើពពក ប៉ុន្តែក្នុងពេលជាមួយគ្នានោះ យើងត្រេកអរដែលបានឮដំណឹងដ៏អស្ចារ្យអំពីការយាងមកដោយសម្ងាត់របស់ព្រះអម្ចាស់។ ខ្ញុំអាចមិនគិតបានទេថា «មិនមានអ្វីត្រូវឆ្ងល់នោះទេ ដែលពាក្យពេចន៍ទាំងនេះមានអារម្មណ៍ថាពោរពេញដោយសិទ្ធិអំណាច និងព្រះចេស្ដា ហើយស្ដាប់ទៅហាក់ដូចជាព្រះសូរសៀងរបស់ព្រះជាម្ចាស់។ តាមពិតទៅ ពាក្យទាំងនេះគឺពិតជាព្រះបន្ទូលដែលព្រះជាម្ចាស់ផ្ទាល់បានមានព្រះបន្ទូលដោយផ្ទាល់ប្រាកដមែន!» ដោយចិត្តរបស់យើងពោរពេញដោយក្ដីរំភើប យើងក៏បានបន្តមើលភាពយន្តនោះទៀត។ ព្រះដ៏មានគ្រប់ព្រះចេស្ដាមានបន្ទូលថា៖ «មនុស្សជាច្រើនអាចនឹងមិនខ្វាយខ្វល់ពីសម្ដីរបស់ខ្ញុំទេ ប៉ុន្តែខ្ញុំនៅតែចង់ប្រាប់អ្នកដើរតាមព្រះយេស៊ូវ ជាអ្នកដែលហៅខ្លួនឯងជាពួកបរិសុទ្ធថា កាលណាអ្នកឃើញព្រះយេស៊ូវយាងចុះពីស្ថានសួគ៌ផ្ទាល់នឹងភ្នែកលើដុំពពកស នេះហើយជាគ្រាលេចមកជាសាធារណៈរបស់ព្រះអាទិត្យនៃសេចក្ដីសុចរិត។ គ្រានោះអាចជាគ្រាអរសប្បាយយ៉ាងក្រៃលែងសម្រាប់អ្នក យ៉ាងណាក្តី អ្នកគួរដឹងថា គ្រាដែលអ្នកមើលឃើញព្រះយេស៊ូវយាងចុះពីស្ថានសួគ៌ ក៏នឹងជាគ្រាដែលអ្នកត្រូវចុះទៅស្ថាននរកដើម្បីទទួលទុក្ខទោសដែរជាគ្រាដែលការបិទបញ្ចប់នៃផែនការគ្រប់គ្រងរបស់ព្រះជាម្ចាស់ត្រូវបានប្រកាស ហើយដែលព្រះជាម្ចាស់ប្រទានរង្វាន់ដល់មនុស្សល្អ ហើយដាក់ទោសមនុស្សអាក្រក់ដែរ។ ដ្បិតការជំនុំជម្រះរបស់ព្រះជាម្ចាស់នឹងបានបញ្ចប់មុនពេលមនុស្សមើលឃើញទីសម្គាល់ គឺជាគ្រាដែលមានតែសម្ដែងចេញសេចក្ដីពិតប៉ុណ្ណោះ។ អស់អ្នកណាដែលទទួលយកសេចក្ដីពិត មិនស្វែងរកទីសម្គាល់ ហើយត្រូវបានបន្សុទ្ធ នឹងត្រូវនាំមកចំពោះបល្ល័ង្កនៃព្រះជាម្ចាស់ រួចត្រូវចូលទៅក្នុងការឱបក្រសោបពីសំណាក់ព្រះអាទិករ។ មានតែមនុស្សដែលមានះជឿថា 'ព្រះយេស៊ូវដែលមិនយាងចុះមកដោយជិះលើពពកស ជាព្រះគ្រីស្ទក្លែងក្លាយ' ប៉ុណ្ណោះ ដែលនឹងត្រូវទទួលទោសអស់កល្បជានិច្ច ដ្បិតពួកគេជឿតែលើព្រះយេស៊ូវដែលធ្វើសញ្ញាសម្គាល់ តែមិនទទួលស្គាល់ព្រះយេស៊ូវដែលសម្ដែងចេញការជំនុំជម្រះដ៏ធ្ងន់ធ្ងរ និងបញ្ចេញជីវិត និងផ្លូវពិត។ ដូច្នេះ គឺមានតែព្រះយេស៊ូវទេ ទើបអាចដោះស្រាយជាមួយពួកគេបាន នៅពេលទ្រង់យាងត្រឡប់មកវិញដោយបើកចំហ នៅលើពពកស។ ពួកគេចចេសរឹងរូស មានភាពជឿជាក់លើខ្លួនឯងខ្លាំងពេក និងក្រអឺតក្រទមណាស់។ តើមនុស្សថោកទាបបែបនេះ អាចនឹងទទួលបានរង្វាន់ពីព្រះយេស៊ូវដូចម្ដេចបានទៅ? ការយាងត្រឡប់មកវិញរបស់ព្រះយេស៊ូវ គឺជាសេចក្ដីសង្គ្រោះដ៏មហិមា ដល់អស់អ្នកណាដែលអាចទទួលយកសេចក្ដីពិតបាន ប៉ុន្តែការយាងត្រឡប់មកវិញរបស់ទ្រង់ គឺជាទីសម្គាល់នៃការដាក់ទោសដល់អស់អ្នកណាដែលមិនអាចទទួលយកសេចក្ដីពិតបាន។ អ្នករាល់គ្នាតោងជ្រើសរើសផ្លូវរបស់ខ្លួន និងមិនគប្បីប្រមាថដល់ព្រះវិញ្ញាណបរិសុទ្ធ និងបដិសេធសេចក្ដីពិតឡើយ។ អ្នកមិនគួរធ្វើជាមនុស្សល្ងង់ខ្លៅ និងក្រអឺតក្រទមឡើយ ប៉ុន្តែត្រូវធ្វើជាមនុស្សម្នាក់ដែលចុះចូលនឹងការដឹកនាំរបស់ព្រះវិញ្ញាណបរិសុទ្ធ ហើយប្រឹងសង្វាត និងខ្នះខ្នែងរកសេចក្ដីពិត។ គឺទាល់តែបែបនេះ ទើបអ្នកនឹងទទួលបានប្រយោជន៍» («ទម្រាំដល់ពេលដែលអ្នកសម្គាល់ឃើញព្រះកាយខាងវិញ្ញាណរបស់ព្រះយេស៊ូវ នោះព្រះជាម្ចាស់បានបង្កើតឋានសួគ៌ និងផែនដីថ្មីរួចស្រេចបាត់ទៅហើយ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ នៅពេលខ្ញុំឮពាក្យពេចន៍ទាំងនេះ ខ្ញុំឆ្ងល់ថាតើពាក្យ «អ្នកដែលហៅខ្លួនឯងជាពួកបរិសុទ្ធ» សំដៅលើអ្នកដែលមិនទទួលយកកិច្ចការរបស់ព្រះជាម្ចាស់ នៅពេលទ្រង់យាងមកដោយសម្ងាត់ ហើយជាអ្នកដែលគ្រាន់តែរង់ចាំព្រះអម្ចាស់យេស៊ូវយាងចុះមកនៅលើពពកឬយ៉ាងណា។ អស់រយៈពេលជាច្រើនឆ្នាំមកនេះ ខាងពិភពសាសនាស្ទើរតែទាំងអស់ទៅហើយដែលបានរង់ចាំព្រះអម្ចាស់យាងចុះមកនៅលើពពក។ ប៉ុន្តែពាក្យពេចន៍ទាំងនេះបញ្ជាក់យ៉ាងច្បាស់ថា ប្រសិនបើយើងប្រកាន់ខ្ជាប់ដោយងងឹតងងុលនូវគំនិតដែលថា ព្រះអម្ចាស់យេស៊ូវយាងចុះមកនៅលើពពក ហើយបដិសេធមិនទទួលយកការពិតដែលថា ព្រះជាម្ចាស់បានយាងមកក្នុងចំណោមមនុស្សដោយសម្ងាត់រួចហើយនោះ នៅទីបំផុត យើងនឹងត្រូវព្រះជាម្ចាស់ដាក់ទោសមិនខាន ព្រោះនៅពេលនោះ កិច្ចការរបស់ព្រះជាម្ចាស់នៅគ្រាចុងក្រោយនៃការជំនុំជម្រះ ការសម្អាត និងការសង្គ្រោះមនុស្សយ៉ាងពេញលេញ នឹងត្រូវបញ្ចប់។ ទឹកដមនៃពាក្យពេចន៍ទាំងនេះគឺម៉ឺងម៉ាត់ វាមាននូវនិស្ស័យរបស់ព្រះជាម្ចាស់ដែលមិនអាចប្រមាថបាន ហើយពោរពេញដោយសិទ្ធិអំណាច និងព្រះចេស្ដា ហើយធ្វើឲ្យយើងមានចិត្តកោតខ្លាច និងភិតភ័យ។ ក្នុងពេលជាមួយគ្នានោះ ពាក្យពេចន៍ទាំងនេះក៏មានសេចក្ដីក្រើនរំឭក និងដាស់តឿនដល់យើងផងដែរ ដោយសង្ឃឹមថា យើងអាចក្លាយជាមនុស្សដែលស្វែងរក និងទទួលយកសេចក្ដីពិត ហើយមិនដាក់កំហិតកិច្ចការរបស់ព្រះជាម្ចាស់ដោយងងឹតងងុល ឬបដិសេធការពិតដែលថា ព្រះអម្ចាស់បានយាងត្រឡប់មកវិញនោះឡើយ។ ភរិយារបស់ខ្ញុំ និងខ្ញុំ ជក់ចិត្តនឹងភាពយន្តនេះណាស់ ហើយយើងបានមើលភាពយន្តនេះជាច្រើនដង។ ព្រះបន្ទូលរបស់ព្រះដ៏មានគ្រប់ព្រះចេស្ដា ពិតជាបានអង្រួនដួងចិត្តរបស់យើងជាខ្លាំង។ យើងនៅមានអារម្មណ៍រំភើបបែបនេះអស់រយៈពេលជាច្រើនថ្ងៃ។

ថ្ងៃមួយ ខ្ញុំបានទូរសព្ទទៅភរិយារបស់ខ្ញុំ នៅពេលខ្ញុំកំពុងធ្វើដំណើរទៅធ្វើការ ហើយកាលណាយើងកាន់តែនិយាយអំពីពាក្យពេចន៍ទាំងនេះ យើងកាន់តែមានអារម្មណ៍ថា ពាក្យពេចន៍ទាំងនេះច្បាស់ជាព្រះបន្ទូលរបស់ព្រះជាម្ចាស់។ គាត់បាននិយាយមកខ្ញុំដោយក្ដីរំភើបថា «យើងត្រូវតែរកសៀវភៅនេះឲ្យបាន!» យើងពិតជាចង់ដឹងណាស់ថា តើយើងគួរធ្វើអ្វីបន្តទៀត ហើយថាតើយើងគួរស្វាគមន៍ព្រះអម្ចាស់ដោយរបៀបណា ដូច្នេះ នៅពេលខ្ញុំត្រឡប់មកពីធ្វើការវិញនៅថ្ងៃដដែលនោះ យើងបានស្វែងរកមើល «ពួកជំនុំនៃព្រះដ៏មានគ្រប់ព្រះចេស្ដា» នៅលើអនឡាញ ហើយបានរកឃើញគេហទំព័រផ្លូវការរបស់ពួកជំនុំនោះ។ នៅពេលចូលទៅដល់គេហទំព័រនោះ យើងបានឃើញសៀវភៅ «ព្រះបន្ទូលលេចមកជាសាច់ឈាម»។ ដំបូង យើងបានអានព្រះបន្ទូលរបស់ព្រះដ៏មានគ្រប់ព្រះចេស្ដានៅក្នុងអារម្ភកថា៖ «'ជំនឿជឿលើព្រះជាម្ចាស់' គឺជាការជឿថាមានព្រះជាម្ចាស់ ហើយនេះគឺជាគោលគំនិតដ៏សាមញ្ញបំផុតនៃជំនឿលើព្រះជាម្ចាស់។ ដើម្បីឈានទៅមុខមួយកម្រិតទៀត ការជឿថាមានព្រះជាម្ចាស់ មិនដូចជាការជឿលើព្រះជាម្ចាស់យ៉ាងពិតប្រាកដឡើយ។ ផ្ទុយទៅវិញ វាជាប្រភេទនៃសេចក្តីជំនឿដ៏សាមញ្ញមួយជាមួយនឹងអត្ថន័យជំនឿសាសនាដ៏ខ្លាំងក្លា។ ជំនឿពិតប្រាកដលើព្រះជាម្ចាស់ មានន័យដូចខាងក្រោម៖ ឈរលើមូលដ្ឋាននៃការជឿថា ព្រះជាម្ចាស់ជាព្រះដែលគង់ជាអធិបតេយ្យភាពលើអ្វីៗទាំងអស់ មនុស្សម្នាក់ដកពិសោធន៍នូវព្រះបន្ទូល និងកិច្ចការរបស់ទ្រង់ ហើយដោយហេតុនេះ បោះចោលនិស្ស័យពុករលួយរបស់គេ បំពេញតាមបំណងព្រះហឫទ័យរបស់ព្រះជាម្ចាស់ និងមកស្គាល់ព្រះជាម្ចាស់។ មានតែដំណើរផ្លូវបែបនេះទេ ទើបអាចហៅថាជា 'ជំនឿលើព្រះជាម្ចាស់'។ ប៉ុន្តែ ជារឿយៗមនុស្សមើលឃើញការមានជំនឿលើព្រះជាម្ចាស់ ជារឿងដ៏សាមញ្ញ និងស្រាលស្ងើកបំផុត។ នៅពេលដែលមនុស្សជឿលើព្រះជាម្ចាស់តាមរបៀបនេះ វាបាត់បង់នូវអត្ថន័យហើយ ទោះបីពួកគេអាចបន្តជឿរហូតដល់ទីចុងបញ្ចប់ក៏ដោយ ក៏ពួកគេនឹងមិនដែលទទួលបានការសព្វព្រះទ័យពីព្រះជាម្ចាស់នោះឡើយ ដោយសារតែពួកគេដើរតាមផ្លូវខុស» («ការលេចមក និងកិច្ចការរបស់ព្រះជាម្ចាស់» នៃសៀវភៅ «ព្រះបន្ទូល» ភាគ១)។ ខ្ញុំអាចមិនគិតបានទេថា ព្រះបន្ទូលទាំងនេះអស្ចារ្យខ្លាំងណាស់ ហើយខ្ញុំបានដឹងថា ពាក្យពេចន៍ទាំងនេះ គឺជាសេចក្ដីពិតប្រាកដមែន។ ព្រះបន្ទូលទាំងនេះបានផ្លាស់ប្ដូរសញ្ញាណពីមុនរបស់ខ្ញុំទាំងស្រុង អំពីជំនឿលើព្រះជាម្ចាស់។ ពីមុន ខ្ញុំគ្រាន់តែដឹងថា យើងត្រូវអានព្រះគម្ពីរឲ្យបានច្រើន អធិស្ឋានឲ្យបានច្រើន និងស្ដាប់ការអធិប្បាយឲ្យបានច្រើន ហើយយើងជឿលើព្រះជាម្ចាស់ គ្រាន់តែដើម្បីឲ្យបានពរ និងទទួលព្រះគុណប៉ុណ្ណោះ។ ខ្ញុំមិនដែលដឹងសោះថា ជំនឿពិតលើព្រះជាម្ចាស់មានន័យថា ត្រូវដកពិសោធន៍ពីព្រះបន្ទូល និងកិច្ចការរបស់ព្រះជាម្ចាស់ នៅលើមូលដ្ឋាននៃសេចក្ដីជំនឿដែលថា ព្រះជាម្ចាស់មានអធិបតេយ្យភាពលើអ្វីៗសព្វសារពើ។ ព្រះបន្ទូលទាំងនេះបានពន្យល់ពីអត្ថន័យពិតនៃជំនឿលើព្រះជាម្ចាស់យ៉ាងស៊ីជម្រៅ និងយ៉ាងល្អិតល្អន់ ហើយបានផ្ដល់នូវផ្លូវទៅមុខយ៉ាងច្បាស់លាស់។ ខ្ញុំកាន់តែជឿជាក់ថា ព្រះបន្ទូលទាំងនេះបានមកពីព្រះជាម្ចាស់ ហើយថាវាជាព្រះសូរសៀងរបស់ព្រះជាម្ចាស់ ព្រោះមានតែព្រះជាម្ចាស់ប៉ុណ្ណោះ ទើបអាចមានបន្ទូលអំពីសេចក្ដីពិត និងអត្ថន័យពិតនៃជំនឿលើព្រះជាម្ចាស់បានយ៉ាងច្បាស់បែបនេះ។

យើងបានបន្តអាន ហើយឃើញថា ព្រះដ៏មានគ្រប់ព្រះចេស្ដាមានបន្ទូលថា៖ «ព្រះជាម្ចាស់ និងមនុស្សមិនអាចត្រូវបាននិយាយនៅកម្រិតស្មើគ្នាឡើយ។ សារជាតិ និងកិច្ចការរបស់ទ្រង់ ជាអ្វីមួយដែលមិនអាចវាស់ស្ទង់ និងមិនអាចយល់បានបំផុតចំពោះមនុស្ស។ ប្រសិនបើព្រះជាម្ចាស់មិនធ្វើកិច្ចការរបស់ទ្រង់ និងមានបន្ទូលដោយផ្ទាល់ព្រះអង្គ ក្នុងចំណោមមនុស្សជាតិទេ នោះមិនថាយ៉ាងណាក៏ដោយ មនុស្សនឹងមិនអាចយល់អំពីបំណងព្រះហឫទ័យរបស់ព្រះជាម្ចាស់បានឡើយ។ ដូច្នេះ សូម្បីតែអ្នកដែលបានដាក់ជីវិតរបស់គេទាំងស្រុងចំពោះព្រះជាម្ចាស់ ក៏នឹងមិនអាចទទួលបានការសព្វព្រះទ័យពីទ្រង់ដែរ។ ប្រសិនបើព្រះជាម្ចាស់មិនចាប់ផ្ដើមធ្វើការទេ ទោះបីមនុស្សធ្វើការបានល្អយ៉ាងណាក៏វានៅតែគ្មានតម្លៃអ្វីសោះឡើយ ព្រោះថាព្រះតម្រិះរបស់ព្រះជាម្ចាស់នឹងតែងតែខ្ពង់ខ្ពស់ជាងគំនិតរបស់មនុស្ស ហើយព្រះប្រាជ្ញាញាណរបស់ព្រះជាម្ចាស់ មិនអាចមនុស្សណាម្នាក់វាស់ស្ទង់បានឡើយ។ ហេតុនេះហើយបានជាខ្ញុំនិយាយថា អស់អ្នកដែល 'យល់ទាំងស្រុង' អំពីព្រះជាម្ចាស់ និងកិច្ចការរបស់ទ្រង់ តាមពិតទៅជាមនុស្សអសមត្ថភាពវិញទេ។ ពួកគេទាំងអស់គ្នា សុទ្ធតែជាមនុស្សក្រអឺតក្រទម និងល្ងង់ខ្លៅ។ មនុស្សមិនគួរកំណត់ព្រំដែនលើកិច្ចការរបស់ព្រះជាម្ចាស់ឡើយ។ លើសពីនេះទៅទៀត មនុស្សមិនអាចកំណត់ព្រំដែនលើកិច្ចការរបស់ព្រះជាម្ចាស់បានឡើយ។ ... ដោយសារតែយើងជឿថា មានព្រះជាម្ចាស់ ហើយដោយសារតែយើងចង់បំពេញតាមព្រះហឫទ័យរបស់ទ្រង់ និងចង់ឃើញទ្រង់ ដូច្នេះ យើងគួរតែស្វែងរកផ្លូវនៃសេចក្តីពិត និងផ្លូវនៃភាពចុះសម្រុងជាមួយទ្រង់វិញ។ យើងមិនគួរប្រឆាំងនឹងទ្រង់ ដោយរឹងទទឹងនឹងទ្រង់ឡើយ។ តើទង្វើបែបនេះអាចនាំឱ្យមានផលល្អអ្វីទៅ?» («អារម្ភកថា» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទាប់ពីអានអត្ថបទនេះរួច យើងបានដឹង ថាយើងសុទ្ធតែជាភាវៈដែលត្រូវបានបង្កើត ដែលតូចទាបជារៀងរហូត។ រីឯព្រះជាម្ចាស់វិញ ទ្រង់គឺជាព្រះជារៀងរហូត។ ព្រះបន្ទូល និងកិច្ចការរបស់ទ្រង់ មាននូវអាថ៌កំបាំងជាច្រើនដែលយើងមិនអាចវាស់ស្ទង់បានឡើយ។ យើងគួរតែមានអាកប្បកិរិយាបន្ទាបខ្លួន និងស្វែងរក ចំពោះកិច្ចការរបស់ទ្រង់ យើងមិនអាចសន្និដ្ឋានតាមតែចិត្តបានឡើយ។ បន្ទាប់មក យើងបានអានព្រះបន្ទូលរបស់ព្រះដ៏មានគ្រប់ព្រះចេស្ដាបន្ថែមទៀត ដែលថា៖ «អ្នកប្រហែលជាបើកសៀវភៅនេះសម្រាប់គោលបំណងនៃការសិក្សាស្រាវជ្រាវ ឬក្នុងចេតនាចង់ទទួលយក។ មិនថាអ្នកមានអាកប្បកិរិយាបែបណានោះឡើយ ខ្ញុំសង្ឃឹមថា អ្នកនឹងអានវាដល់ចប់ ហើយនឹងមិនឆាប់ទុកសៀវភៅនេះចោលឡើយ» («អារម្ភកថា» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពេលអានព្រះបន្ទូលនេះ ខ្ញុំមានអារម្មណ៍ថា ព្រះបន្ទូលទាំងនេះស្និទ្ធស្នាលខ្លាំងណាស់ ប្រៀបដូចជាព្រះជាម្ចាស់កំពុងមានព្រះបន្ទូលផ្ទាល់មកកាន់យើងអ៊ីចឹង ដោយដឹកនាំយើងឲ្យស្វែងរកព្រះបន្ទូល និងកិច្ចការរបស់ទ្រង់។ ខ្ញុំបានសម្រេចចិត្តបន្តអានសៀវភៅនេះ ហើយទាក់ទងទៅពួកជំនុំនៃព្រះដ៏មានគ្រប់ព្រះចេស្ដា។

យើងបានផ្ញើសារតាមរយៈមុខងារជជែកនៅលើគេហទំព័ររបស់ពួកជំនុំនៃព្រះដ៏មានគ្រប់ព្រះចេស្ដា ហើយបងប្អូនប្រុសស្រីមកពីពួកជំនុំ បានឆ្លើយតបមកយើងវិញយ៉ាងឆាប់រហ័ស។ បន្ទាប់ពីនោះមក យើងតែងតែអានព្រះបន្ទូលរបស់ព្រះដ៏មានគ្រប់ព្រះចេស្ដាជាមួយបងប្អូនប្រុសស្រីតាមអនឡាញ ដោយយើងម្នាក់ៗចែករំលែកអំពីបទពិសោធន៍ និងការយល់ដឹងរបស់យើង។ នៅពេលខ្ញុំអានព្រះបន្ទូលរបស់ព្រះដ៏មានគ្រប់ព្រះចេស្ដាកាន់តែច្រើន ខ្ញុំបានដឹងអំពីសេចក្ដីពិតជាច្រើន ដូចជារបៀបដែលព្រះជាម្ចាស់ធ្វើកិច្ចការជំនុំជម្រះនៅគ្រាចុងក្រោយ ភាពខុសគ្នារវាងការត្រូវបានសង្គ្រោះ និងការទទួលបានសេចក្ដីសង្គ្រោះពេញលេញ អត្ថន័យនៃការលើកឡើង ថាតើមនុស្សប្រភេទណាដែលអាចចូលទៅក្នុងនគរស្ថានសួគ៌បាន និងអាថ៌កំបាំងនៃការយកកំណើតជាមនុស្ស។ ព្រះបន្ទូលរបស់ព្រះដ៏មានគ្រប់ព្រះចេស្ដាមានបន្ទូលថា៖ «នៅពេលដែលព្រះយេស៊ូវយាងមកក្នុងពិភពមនុស្ស ទ្រង់បាននាំមកនូវយុគសម័យនៃព្រះគុណ ហើយបញ្ចប់យុគសម័យនៃក្រឹត្យវិន័យ។ នៅក្នុងគ្រាចុងក្រោយ ព្រះជាម្ចាស់បានយកកំណើតជាមនុស្សម្ដងទៀត ហើយជាមួយនឹងការយកកំណើតជាមនុស្សនេះ ទ្រង់បានបញ្ចប់យុគសម័យនៃព្រះគុណ និងនាំមកនូវយុគសម័យនៃនគរព្រះ។ អស់អ្នកដែលអាចទទួលយកការយកកំណើតជាមនុស្សលើកទីពីររបស់ព្រះជាម្ចាស់ នឹងត្រូវបាននាំចូលទៅក្នុងយុគសម័យនៃនគរព្រះ ហើយថែមទាំងអាចទទួលយកការណែនាំរបស់ព្រះជាម្ចាស់ដោយផ្ទាល់ទៀតផង។ ទោះបីជាព្រះយេស៊ូវបានយាងមកក្នុងចំណោមមនុស្សជាតិ និងបានធ្វើកិច្ចការជាច្រើនក៏ដោយ ប៉ុន្តែទ្រង់គ្រាន់តែបញ្ចប់កិច្ចការនៃការប្រោសលោះមនុស្សជាតិទាំងអស់ និងធ្វើជាតង្វាយលោះបាបរបស់មនុស្សប៉ុណ្ណោះ។ ទ្រង់មិនបានដកចោលនូវនិស្ស័យពុករលួយទាំងអស់ចេញពីមនុស្សឡើយ។ ការសង្រ្គោះមនុស្សយ៉ាងពេញលេញចេញពីឥទ្ធិពលរបស់សាតាំង មិនគ្រាន់តែតម្រូវឱ្យព្រះយេស៊ូវក្លាយជាតង្វាយលោះបាប និងទទួលយកអំពើបាបរបស់មនុស្សប៉ុណ្ណោះទេ ប៉ុន្តែវាក៏តម្រូវឱ្យព្រះជាម្ចាស់ធ្វើកិច្ចការកាន់តែអស្ចារ្យ ដើម្បីដកនិស្ស័យដែលធ្វើឱ្យពុករលួយដោយសាតាំងរបស់មនុស្សចេញឱ្យអស់ទាំងស្រុង។ ដូច្នេះ បន្ទាប់ពីមនុស្សត្រូវបានអត់ទោសពីអំពើបាបរបស់ខ្លួនហើយ ព្រះជាម្ចាស់បានត្រឡប់ជាសាច់ឈាម ដើម្បីដឹកនាំមនុស្សចូលទៅក្នុងយុគសម័យថ្មី ហើយបានចាប់ផ្ដើមកិច្ចការនៃការវាយផ្ចាល និងការជំនុំជម្រះ។ កិច្ចការនេះបាននាំមនុស្សចូលទៅក្នុងពិភពមួយកាន់តែខ្ពស់។ អស់អ្នកដែលចុះចូលក្រោមការត្រួតត្រារបស់ព្រះជាម្ចាស់នឹងរីករាយនឹងសេចក្តីពិតកាន់តែខ្ពស់ ហើយទទួលព្រះពរកាន់តែធំ។ ពួកគេនឹងរស់នៅយ៉ាងពិតប្រាកដនៅក្នុងពន្លឺ ហើយគេនឹងទទួលបានសេចក្តីពិត ផ្លូវ និងជីវិត» («អារម្ភកថា» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ «ចាប់តាំងពីកិច្ចការរបស់ព្រះយេហូវ៉ាទៅដល់កិច្ចការរបស់ព្រះយេស៊ូវ និងចាប់ពីកិច្ចការរបស់ព្រះយេស៊ូវទៅដល់កិច្ចការនៅដំណាក់កាលបច្ចុប្បន្ន ដំណាក់កាលទាំងបីនេះ បង្កើតបានជាផែនការការគ្រប់គ្រងទាំងស្រុងរបស់ព្រះជាម្ចាស់ ហើយកិច្ចការទាំងអស់នោះ សុទ្ធតែជាកិច្ចការរបស់ព្រះវិញ្ញាណតែមួយ។ ចាប់តាំងពីការបង្កើតពិភពលោកនេះមក ព្រះជាម្ចាស់តែងបំពេញកិច្ចការនៃការគ្រប់គ្រងមនុស្សជាតិ។ ទ្រង់គឺជាការចាប់ផ្ដើម និងជាទីបញ្ចប់ ទ្រង់គឺជាព្រះជាម្ចាស់ដំបូងគេ និងចុងក្រោយគេ ហើយទ្រង់គឺជាព្រះជាម្ចាស់មួយអង្គដែលចាប់ផ្ដើមយុគសម័យមួយ និងជាព្រះជាម្ចាស់ដែលនាំយុគសម័យនោះទៅរកទីបញ្ចប់។ ដំណាក់កាលទាំងបីនៃកិច្ចការនេះ ដែលស្ថិតក្នុងយុគសម័យខុសគ្នា និងទីតាំងខុសគ្នា គឺជាកិច្ចការរបស់ព្រះវិញ្ញាណតែមួយយ៉ាងពិតប្រាកដ។ អស់អ្នកដែលញែកដំណាក់កាលទាំងបីនេះពីគ្នា នោះឈរទទឹងនឹងព្រះជាម្ចាស់ហើយ» («និមិត្តអំពីកិច្ចការរបស់ព្រះជាម្ចាស់ (៣)» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ បន្ទាប់ពីអានព្រះបន្ទូលរបស់ព្រះដ៏មានគ្រប់ព្រះចេស្ដារួច ខ្ញុំបានយល់ថា ព្រះអម្ចាស់យេស៊ូវបានធ្វើតែកិច្ចការនៃការប្រោសលោះមនុស្សជាតិប៉ុណ្ណោះ ហើយមិនមែនកិច្ចការនៃការជំនុំជម្រះ ការសម្អាត និងការសង្គ្រោះមនុស្សយ៉ាងពេញលេញនៅគ្រាចុងក្រោយនោះទេ។ ទោះបីជាជំនឿរបស់យើងលើព្រះអម្ចាស់ មានន័យថាបាបរបស់យើងត្រូវបានលើកលែងឱ្យក៏ដោយ តែធម្មជាតិនៃអំពើបាបរបស់យើងមិនត្រូវបានដកចេញឡើយ ហើយនេះជាមូលហេតុដែលយើងនៅតែប្រព្រឹត្តអំពើបាបជាញឹកញាប់ និងមិនអាចរំដោះខ្លួនចេញពីចំណងនៃអំពើបាបបាន។ នៅលើមូលដ្ឋាននៃកិច្ចការប្រោសលោះរបស់ព្រះអម្ចាស់យេស៊ូវ ព្រះដ៏មានគ្រប់ព្រះចេស្ដាសម្ដែងចេញនូវសេចក្ដីពិត និងធ្វើកិច្ចការនៃការជំនុំជម្រះនៅគ្រាចុងក្រោយ ដើម្បីសម្អាត និងសង្គ្រោះមនុស្សម្ដងជាសម្រេច។ ព្រះដ៏មានគ្រប់ព្រះចេស្ដា និងព្រះអម្ចាស់យេស៊ូវ គឺជាព្រះតែមួយអង្គ ដែលមានព្រះនាមខុសៗគ្នា នៅក្នុងយុគសម័យខុសៗគ្នា។ មានតែការដកពិសោធន៍ពីកិច្ចការជំនុំជម្រះរបស់ព្រះដ៏មានគ្រប់ព្រះចេស្ដានៅគ្រាចុងក្រោយប៉ុណ្ណោះ ទើបនិស្ស័យពុករលួយរបស់យើងអាចត្រូវបានសម្អាត ហើយយើងអាចស័ក្ដិសមនឹងចូលទៅក្នុងនគរព្រះបាន។ ព័ត៌មាននេះពិតជាសំខាន់ណាស់ដែលយើងត្រូវដឹង! ព្រះបន្ទូលរបស់ព្រះដ៏មានគ្រប់ព្រះចេស្ដា បានបើកសម្ដែងប្រាប់យើងនូវអាថ៌កំបាំងទាំងនេះអំពីកិច្ចការរបស់ព្រះជាម្ចាស់ ហើយយើងទាំងអស់គ្នាត្រូវអង្រួនយ៉ាងខ្លាំងដល់ជម្រៅចិត្ត ពិតមែនហើយ នេះគឺជាព្រះបន្ទូល និងជាព្រះសូរសៀងរបស់ព្រះជាម្ចាស់! ព្រោះមានតែព្រះជាម្ចាស់ប៉ុណ្ណោះ ទើបអាចបើកសម្ដែងនូវអាថ៌កំបាំងនៃកិច្ចការរបស់ព្រះជាម្ចាស់បាន មានតែព្រះជាម្ចាស់ប៉ុណ្ណោះ ទើបអាចបញ្ចប់យុគសម័យចាស់ និងចាប់ផ្ដើមយុគសម័យថ្មីបាន។ គ្មានមនុស្សណាម្នាក់អាចធ្វើបែបនេះបានឡើយ។

យើងក៏បានឃើញដែរថា ព្រះដ៏មានគ្រប់ព្រះចេស្ដាបានសម្ដែងចេញនូវសេចក្ដីពិតជាច្រើនដែលទាក់ទងនឹងការអនុវត្ត ដូចជា គោលការណ៍នៃជំនឿ គោលការណ៍នៃការធ្វើជាមនុស្សស្មោះត្រង់ គោលការណ៍នៃការចុះចូលនឹងព្រះជាម្ចាស់ និងគោលការណ៍នៃការស្រឡាញ់ព្រះជាម្ចាស់ដោយពិតប្រាកដ។ គោលការណ៍ទាំងនេះពិតជាបរិបូរណាស់ និងសម្រេចតាមព្រះបន្ទូលរបស់ព្រះអម្ចាស់យេស៊ូវទាំងស្រុងដែលថា៖ «ខ្ញុំនៅមានសេចក្ដីជាច្រើនចង់ប្រាប់ដល់អ្នករាល់គ្នា ប៉ុន្តែពេលនេះអ្នករាល់គ្នាមិនអាចទ្រាំនឹងសេចក្ដីទាំងនេះបានទេ។ យ៉ាងណាមិញ កាលណាព្រះវិញ្ញាណនៃសេចក្ដីពិត ទ្រង់យាងមកដល់ នោះទ្រង់នឹងនាំអ្នករាល់គ្នាចូលទៅក្នុងសេចក្ដីពិតគ្រប់យ៉ាង។ ដ្បិតទ្រង់នឹងមិនមានបន្ទូលអំពីអង្គទ្រង់ផ្ទាល់ឡើយ ពោលគឺនឹងមានបន្ទូលចំពោះតែរឿងណាដែលទ្រង់នឹងស្ដាប់ឮ ហើយទ្រង់នឹងសម្ដែងឲ្យអ្នករាល់គ្នាដឹងរឿងដែលត្រូវកើតមក» (យ៉ូហាន ១៦:១២-១៣)។ យើងជឿជាក់ទាំងស្រុងថា ព្រះដ៏មានគ្រប់ព្រះចេស្ដា ពិតជាព្រះអម្ចាស់យេស៊ូវដែលបានយាងត្រឡប់មកវិញពិតមែន ថាព្រះបន្ទូលរបស់ព្រះដ៏មានគ្រប់ព្រះចេស្ដា គឺជាការសម្ដែងចេញរបស់ព្រះជាម្ចាស់ ហើយថា ព្រះបន្ទូលទាំងនេះគឺជាក្រាំងដែលត្រូវបានបើក ដូចបានទាយទុកនៅក្នុងគម្ពីរវិវរណៈ។ តាមរយៈការអានព្រះបន្ទូលរបស់ព្រះដ៏មានគ្រប់ព្រះចេស្ដា យើងបានយល់សេចក្ដីពិតជាច្រើនដែលយើងមិនធ្លាប់យល់ពីមុនមក ហើយតាមរយៈការអធិស្ឋានទៅកាន់ព្រះដ៏មានគ្រប់ព្រះចេស្ដា និងការអានព្រះបន្ទូលរបស់ទ្រង់ បញ្ហាដែលយើងបានជួបប្រទះនៅក្នុងជីវិតប្រចាំថ្ងៃរបស់យើង ត្រូវបានដោះស្រាយទាំងអស់។ យើងពិតជាបានចាប់ផ្ដើមរស់នៅក្នុងជីវិតដែលទល់មុខគ្នាជាមួយព្រះជាម្ចាស់ យើងពិតជាមានពរណាស់! ខ្ញុំទទួលបានពិសោធន៍ថា ជាការសំខាន់ណាស់ដែលត្រូវស្ដាប់ព្រះសូរសៀងរបស់ព្រះជាម្ចាស់ នៅពេលស្វាគមន៍ព្រះអម្ចាស់!


៩៤. ការឲ្យមានពរជាងការទទួល

ដោយ ហារី ប្រទេសអេស្ប៉ាញ

កាលពីប៉ុន្មានឆ្នាំមុន អ្នកដឹកនាំពួកជំនុំបានរៀបចំឲ្យខ្ញុំធ្វើវីដេអូ។ ពួកគាត់ក៏បាននិយាយដែរថា នៅពេលនោះខ្វះមនុស្សធ្វើវីដេអូ ដូច្នេះពួកគាត់ឲ្យខ្ញុំទទួលខុសត្រូវជាចម្បងលើការងារនេះ។ ពេលខ្ញុំឮបែបនេះ ខ្ញុំសប្បាយចិត្តខ្លាំងណាស់ ហើយគិតក្នុងចិត្តថា «មើលទៅអ្នកដឹកនាំដូចជាឲ្យតម្លៃខ្ញុំខ្លាំងណាស់។ បើខ្ញុំធ្វើការងារវីដេអូនេះបានល្អ បងប្អូនប្រុសស្រីច្បាស់ជាឲ្យតម្លៃខ្ញុំដែរហើយ»។ ដូច្នេះ ខ្ញុំក៏យល់ព្រមភ្លាម។ មួយរយៈក្រោយមក ដោយសារខ្ញុំធ្វើវីដេអូបានច្រើន បងប្អូនប្រុសស្រីសុទ្ធតែកោតសរសើរខ្ញុំ។ ខ្ញុំតែងតែសប្បាយចិត្តណាស់ ដែលខ្ញុំអាចបំពេញភារកិច្ចនេះ ហើយខ្ញុំមានអារម្មណ៍ថា ហាក់ដូចជាខ្ញុំជាបុគ្គលមានទេពកោសល្យដ៏កម្រម្នាក់នៅក្នុងពួកជំនុំ។ ទោះបីជាខ្ញុំរវល់ខ្លាំង ហើយត្រូវនៅធ្វើការដល់យប់ជ្រៅខ្លាំងរាល់ថ្ងៃ ហើយភារកិច្ចនេះគួរឲ្យធុញទ្រាន់បន្តិចមែន តែខ្ញុំមានអារម្មណ៍សប្បាយចិត្ត ហើយមិនហត់នឿយសោះឡើយ។

ក្រោយមកបន្តិច អ្នកដឹកនាំបានរៀបចំឲ្យប្អូនប្រុស សាការី មករៀនបច្ចេកទេសផលិតវីដេអូជាមួយខ្ញុំ។ ខ្ញុំឃើញថា គាត់ឆ្លាត ហើយរៀនឆាប់ចេះ ហើយខ្ញុំក៏បានឮប្អូនប្រុស យ៉ូណាថាន ដែលនៅជាមួយយើងនៅឯការជួបជុំគ្នានិយាយថា សាការីមានគុណសម្បត្តិល្អ ដែលធ្វើឲ្យខ្ញុំមានអារម្មណ៍រាងមិនស្រួលចិត្តបន្តិច ហើយគិតក្នុងចិត្តថា «សាការីពិតជាមនុស្សដែលរៀនឆាប់ចេះណាស់។ បើគាត់ពូកែជាងខ្ញុំ តើគាត់នឹងមិនលេចធ្លោជាងខ្ញុំទេឬ? បើគាត់ជំនាញជាងខ្ញុំ ហើយគ្រប់គ្នាសរសើរគាត់ តើខ្ញុំនឹងមានកន្លែងឈរជើងនៅឯណា? ខ្ញុំត្រូវតែលាក់ចំណេះខ្លះ ខ្ញុំមិនអាចបង្រៀនគាត់ឲ្យអស់នូវអ្វីដែលខ្ញុំចេះទេ បើមិនដូច្នោះទេ 'សិស្ស' នឹងធ្វើឲ្យ 'គ្រូ' អត់បាយមិនខាន»។ ដើម្បីកុំឲ្យ សាការី រៀនឆាប់ចេះពេក ខ្ញុំបានចាប់ផ្តើមដំបូងដោយគ្រាន់តែបង្ហាញគាត់ពីរបៀបដែលខ្ញុំធ្វើវីដេអូប៉ុណ្ណោះ តែខ្ញុំមិនបានប្រាប់គាត់ពីចំណុចលម្អិត និងចំណុចសំខាន់ៗនៃដំណើរការនេះទេ។ ពីរបីថ្ងៃក្រោយមក ខ្ញុំឲ្យគាត់មើលវីដេអូបង្រៀនដែលពាក់ព័ន្ធ ហើយឲ្យគាត់រៀនស្ទាបស្ទង់អនុវត្តដោយខ្លួនឯង។ ខ្ញុំបានប្រាប់គាត់ ថានេះជារបៀបដែលខ្ញុំបានរៀន ហើយគាត់នឹងអាចធ្វើវីដេអូបាន ប្រសិនបើគាត់អនុវត្តបានល្អ។ គាត់ក៏បានធ្វើតាមការណែនាំរបស់ខ្ញុំ ហើយបានចំណាយពេលរាល់ថ្ងៃរៀនស្ទាបស្ទង់អនុវត្តដោយខ្លួនឯង។ តាមពិតទៅ ខ្ញុំមិនដែលមានបំណងបង្រៀនគាត់ពីរបៀបធ្វើវីដេអូទេ។ ខ្ញុំថែមទាំងគិតក្នុងចិត្តថា «ខ្ញុំនឹងមិនបង្រៀនបច្ចេកទេសអ្វីដល់ឯងទេ ឯងអាចគ្រាន់តែមើលវីដេអូបង្រៀនដោយខ្លួនឯងទៅ។ បើឯងមិនអាចរៀនចេះអ្វីសោះ ហើយចុងក្រោយនៅតែមិនចេះធ្វើអ្វីនោះ អ្នកដឹកនាំនឹងដកឯងចេញមិនខាន»។

មួយរយៈពេលកន្លងផុតទៅ ហើយ សាការី នៅតែមិនអាចធ្វើវីដេអូដោយខ្លួនឯងបាន ព្រោះគាត់រីកចម្រើនយឺតណាស់ ហើយគាត់ចាប់ផ្ដើមមានអារម្មណ៍អវិជ្ជមានយ៉ាងខ្លាំង។ នៅពេលខ្ញុំបានឃើញបែបនេះ ខ្ញុំលួចសប្បាយចិត្ត ហើយបានគិតក្នុងចិត្តថា «ល្អហើយដែលឯងមិនអាចរៀនចេះអ្វីសោះនោះ។ ពេលអ្នកដឹកនាំឃើញបែបនេះ ពួកគាត់នឹងរៀបចំឲ្យឯងទៅធ្វើភារកិច្ចផ្សេង ធ្វើបែបនេះ ខ្ញុំមិនបាច់បារម្ភថាមានអ្នកណាពូកែជាងខ្ញុំទៀតទេ»។ ប៉ុន្តែ ក្រោយមកខ្ញុំបានគិតថា «សាការី មានភាពអវិជ្ជមានប៉ុន្មានថ្ងៃហើយ។ បើខ្ញុំមិនជួយគាត់ទេ តើគាត់នឹងនិយាយថា ខ្ញុំគ្មានភាពជាមនុស្សល្អ ហើយថាខ្ញុំខ្វះចិត្តមេត្តាឬទេ?» ដើម្បីកុំឲ្យគាត់គិតថា ខ្ញុំមានចេតនារារាំងគាត់ ហើយមិនបង្រៀនបច្ចេកទេសអ្វីដល់គាត់ ខ្ញុំក៏បានទៅរកគាត់ ដោយធ្វើជាលួងលោមគាត់ ដោយនិយាយថា «ប្អូនប្រុស កុំបារម្ភអី ធ្វើតាមសម្រួលទៅ។ ការរៀនបច្ចេកទេសទាំងនេះត្រូវការពេលបន្តិចហើយ។ កាលខ្ញុំបានចាប់ផ្ដើមដំបូង ខ្ញុំក៏ត្រូវមើលវីដេអូបង្ហាត់បង្រៀនច្រើនដែរ។ នៅមានវីដេអូច្រើនទៀតដែលត្រូវធ្វើ។ ឲ្យតែអនុវត្តបន្ថែមទៀត អ្នកនឹងច្បាស់ជាអាចធ្វើវីដេអូដោយខ្លួនឯងបានមិនខាន»។ មើលពីសំបកក្រៅ ហាក់ដូចជាខ្ញុំយកចិត្តទុកដាក់នឹង សាការី ណាស់ តែនៅក្រោយខ្នងគាត់ ខ្ញុំបាននិយាយពីចំណុចខ្វះខាតតូចតាចទាំងអស់របស់គាត់នៅមុខ យ៉ូណាថាន ធ្វើឲ្យ យ៉ូណាថាន មានការមិនពេញចិត្តចំពោះគាត់ ហើយចូលរួមជាមួយខ្ញុំក្នុងការផាត់គាត់ចេញ និងធ្វើឲ្យគាត់នៅដាច់ដោយឡែកពីគេ។ ខ្ញុំបានគិតថា ឲ្យតែយើងទាំងអស់គ្នាគ្រាន់តែមិនរវីរវល់នឹងសាការី នោះគាត់នឹងមិនអាចនៅបន្តទៀតបានទេ ហើយគាត់នឹងសុំចេញដោយខ្លួនឯងមិនខាន ហើយតាមវិធីនោះ ខ្ញុំនឹងមិនចាំបាច់បំពេញភារកិច្ចជាមួយគាត់ឡើយ។ ប៉ុន្តែ គាត់មិនដែលបាននិយាយថា គាត់ចង់ចាកចេញទេ ហើយឥរិយាបថរបស់ខ្ញុំចំពោះគាត់កាន់តែអាក្រក់ទៅៗ។ ភាគច្រើន ខ្ញុំសឹងតែមិនចង់និយាយរកគាត់សូម្បីមួយម៉ាត់។ ក្រោយមក យ៉ូណាថានបានឃើញថាបញ្ហារបស់ខ្ញុំគឺធ្ងន់ធ្ងរដែរ ដូច្នេះ គាត់ក៏បានប្រកបគ្នាជាមួយខ្ញុំ ហើយបានសុំឲ្យខ្ញុំសហការជាមួយ សាការី ឱ្យចុះសម្រុងគ្នា។ ខ្ញុំក៏មានអារម្មណ៍ថា ខ្ញុំបានធ្វើហួសហេតុបន្តិចហើយ ហើយខ្ញុំមានអារម្មណ៍ថាមានកំហុសខ្លះដែរ។ ខ្ញុំមានអារម្មណ៍ថា ខ្ញុំមិនគួរប្រព្រឹត្តចំពោះគាត់របៀបនេះទេ ប៉ុន្តែ ខ្ញុំនៅតែខ្លាចគាត់ពូកែជាងខ្ញុំ បើគាត់រៀនចេះជំនាញខ្លះ ដូច្នេះ ខ្ញុំនៅតែមិនចង់បង្រៀនគាត់ដដែល។ ក្រោយមក ដោយសារគាត់នៅតែមិនអាចធ្វើវីដេអូដោយខ្លួនឯងបាន អ្នកដឹកនាំបានរៀបចំឲ្យគាត់ទៅបំពេញភារកិច្ចផ្សេងវិញ។ នៅពេលគាត់បានចេញទៅបាត់ ខ្ញុំមិនមានអារម្មណ៍សប្បាយចិត្តដូចដែលខ្ញុំគិតទុកទេ។ ផ្ទុយទៅវិញ ខ្ញុំបែរជាមានអារម្មណ៍មិនស្រួលទៅវិញ ជាអារម្មណ៍មួយបែបដែលខ្ញុំរកពាក្យពណ៌នាមិនត្រូវ។ ខ្ញុំមិនអាចដឹងពីវត្តមានរបស់ព្រះជាម្ចាស់ឡើយ ដួងចិត្តខ្ញុំពោរពេញដោយភាពងងឹត ហើយខ្ញុំមានអារម្មណ៍ថា ខ្លួនឯងកំពុងរស់នៅយ៉ាងវិលវល់។ ខ្ញុំគ្មានគំនិតល្អសោះ ពេលកំពុងធ្វើវីដេអូ ហើយខ្ញុំបានឃើញថា ខ្លួនឯងជាប់គាំងទៅមុខមិនរួច សូម្បីតែដោយសារបញ្ហាសាមញ្ញៗ ដែលនាំឲ្យវីដេអូជាច្រើនត្រូវយកមកធ្វើឡើងវិញជាញឹកញាប់។ ខ្ញុំបានឃើញថាខ្លួនឯងមានអារម្មណ៍ធុញថប់ និងឈឺចាប់ ហើយខ្ញុំគ្មានកម្លាំងចិត្តក្នុងការបំពេញភារកិច្ចដូចពីមុនឡើយ។ ក្រោយមក ខ្ញុំបានស្វែងរក និងបើកចំហអំពីសភាពរបស់ខ្ញុំជាមួយបងប្អូនប្រុសស្រី។ ពួកគាត់បាននិយាយថា ខ្ញុំឲ្យបានតម្លៃខ្លាំងពេកទៅលើកេរ្តិ៍ឈ្មោះ និងឋានៈ ថាខ្ញុំមាននិស្ស័យក្រអឺតក្រទម ហើយថាខ្ញុំគ្មានភាពជាមនុស្សល្អទេ។ ពេលឮបែបនេះ ខ្ញុំមានអារម្មណ៍ពិតជាមិនស្រួលចិត្ត ប៉ុន្តែ ចុងក្រោយខ្ញុំក៏បានចាប់ផ្ដើមឆ្លុះបញ្ចាំងពីខ្លួនឯង។ ខ្ញុំពិតជាបានធ្វើហួសហេតុពេកហើយ ចំពោះរបៀបដែលខ្ញុំប្រព្រឹត្តលើ សាការី ហើយនេះមិនមែនជាអ្វីដែលអ្នកបានជឿព្រះជាម្ចាស់គួរធ្វើឡើយ។ ខ្ញុំពិតជាខ្វះភាពជាមនុស្សទាំងស្រុងមែន!

នៅពេលនោះ ខ្ញុំបានចាប់ផ្ដើមអានព្រះបន្ទូលរបស់ព្រះជាម្ចាស់ដែលលាតត្រដាងអំពីទិដ្ឋភាពនៃសភាពរបស់មនុស្សនេះ។ ថ្ងៃមួយ ខ្ញុំបានអានព្រះបន្ទូលរបស់ព្រះជាម្ចាស់ដែលមានសេចក្ដីថា៖ «មនុស្សមួយចំនួនតែងតែភ័យខ្លាចថា អ្នកដទៃពូកែជាងខ្លួន និងខ្ពស់ជាងខ្លួន ខ្លាចថាអ្នកដទៃត្រូវគេទទួលស្គាល់ ចំណែកឯខ្លួនវិញ ត្រូវគេមើលរំលង ហើយរឿងនេះនាំឱ្យពួកគេវាយប្រហារ និងផាត់អ្នកដទៃចេញ។ តើនេះមិនមែនជាករណីនៃការច្រណែនមនុស្សដែលមានទេពកោសល្យទេឬអី? តើនោះមិនមែនអាត្មានិយម និងគួរឱ្យស្អប់ខ្ពើមទេឬអី? តើនេះជានិស្ស័យបែបណាទៅ? នេះជានិស្ស័យព្យាបាទ។ មនុស្សណាដែលគិតតែពីប្រយោជន៍ផ្ទាល់ខ្លួន ដែលបំពេញតាមតែបំណងប្រាថ្នាអាត្មានិយមរបស់ខ្លួន ដោយពុំបានគិតគូរពីអ្នកដទៃ ឬពុំបានពិចារណាអំពីប្រយោជន៍នៃព្រះដំណាក់របស់ព្រះជាម្ចាស់ មនុស្សនោះមាននិស្ស័យអាក្រក់ ហើយព្រះជាម្ចាស់មិនសព្វព្រះទ័យនឹងពួកគេឡើយ» («មានតែបោះចោលនូវនិស្ស័យពុករលួយរបស់ខ្លួនចេញទេ ទើបមនុស្សម្នាក់អាចទទួលបានសេរីភាព និងការដោះលែង» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ «មនុស្សគ្រប់គ្នាក្នុងចំណោមអ្នករាល់គ្នា បានត្រដែតឡើងទៅដល់កំពូលនៃហ្វូងមនុស្ស។ អ្នកបានឡើងទៅជាបុព្វបុរសនៃពួកមហាជន។ អ្នករាល់គ្នាពិតជាធ្វើតាមតែអំពើចិត្តខ្លាំងណាស់ ហើយអ្នកជ្រួលច្របល់ក្នុងចំណោមពពួកសត្វដង្កូវទាំងអស់នោះដោយស្វែងរកកន្លែងសុខស្រួល និងព្យាយាមលេបត្របាក់ពពួកដង្កូវដែលតូចជាងខ្លួនអ្នក។ នៅក្នុងដួងចិត្តរបស់អ្នករាល់គ្នា គឺពោរពេញដោយចិត្តព្យាបាទ និងទុច្ចរិត ដែលលើសជាងខ្មោចដែលបានលិចនៅបាតសមុទ្រទៅទៀត។ អ្នករស់នៅក្រោមបាតគំនរលាមក ដោយរុកគួនពួកដង្កូវតាំងពីកំពូលទៅបាតក្រោម រហូតដល់ពួកវាគ្មានសេចក្ដីស្ងប់សុខ ដោយតយុទ្ធនឹងគ្នាទៅវិញទៅមកអស់មួយរយៈ រួចក៏ស្ងប់ទៅវិញ។ អ្នកមិនស្គាល់កន្លែងរបស់អ្នកឡើយ ប៉ុន្តែអ្នកនៅតែច្បាំងជាមួយគ្នាទៅវិញទៅមក នៅក្នុងគំនរលាមកនោះដដែល។ តើអ្នកអាចទទួលបានអ្វីខ្លះពីការខំពុះពារនេះ? ប្រសិនបើអ្នករាល់គ្នាមានចិត្តដែលកោតខ្លាចដ៏ពិតប្រាកដចំពោះខ្ញុំមែន តើអ្នកអាចច្បាំងជាមួយគ្នាទៅវិញទៅមកនៅពីក្រោយខ្នងរបស់ខ្ញុំបានដោយរបៀបណា? មិនថាអ្នកមានឋានៈខ្ពស់យ៉ាងណានោះទេ តើអ្នកមិនមែននៅតែជាកូនដង្កូវស្អុយគគ្រក់នៅក្នុងគំនរលាមកទេឬអី? តើអ្នកនឹងអាចដុះស្លាប និងក្លាយជាសត្វព្រាបនៅលើមេឃបានដែរឬទេ?» («នៅពេលស្លឹកឈើជ្រុះធ្លាក់ទៅគល់វិញ នោះអ្នកនឹងសោកស្ដាយនូវរាល់អំពើអាក្រក់ទាំងអស់ដែលអ្នកបានធ្វើ» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ គ្រប់ព្រះបន្ទូលនៃការជំនុំជម្រះរបស់ព្រះជាម្ចាស់ បានចាក់ទម្លុះដួងចិត្តខ្ញុំ ហើយជាពិសេស ពេលខ្ញុំបានអានព្រះបន្ទូលរបស់ព្រះជាម្ចាស់ដែលមានសេចក្ដីថា «ការច្រណែនមនុស្សដែលមានទេពកោសល្យ» «ធ្វើតាមតែអំពើចិត្ត» និង «ចិត្តព្យាបាទ និងទុច្ចរិត» ខ្ញុំពិតជាមានអារម្មណ៍ថា ព្រះជាម្ចាស់កំពុងគង់នៅចំពោះមុខខ្ញុំ ហើយលាតត្រដាងពីខ្ញុំ។ ខ្ញុំបានឃើញថា សាការី ឆ្លាត ហើយរៀនឆាប់ចេះ ហើយខ្ញុំបារម្ភថា គាត់នឹងពូកែជាងខ្ញុំ ហើយដណ្ដើមតំណែងខ្ញុំ ពេលដែលគាត់រៀនចេះជំនាញទាំងនេះអស់។ ដើម្បីការពារឋានៈរបស់ខ្ញុំ មិនត្រឹមតែខ្ញុំមិនព្រមបង្រៀនគាត់ប៉ុណ្ណោះទេ តែខ្ញុំថែមទាំងបានគាបសង្កត់គាត់ដោយចេតនា មិនឲ្យគាត់រៀនចេះ ហើយព្យាយាមទាញ យ៉ូណាថាន ឲ្យចូលរួមផាត់គាត់ចេញ និងធ្វើឲ្យគាត់នៅដាច់ដោយឡែកពីគេផងដែរ ដើម្បីឲ្យគាត់មានអារម្មណ៍ថា ភារកិច្ចនេះពិបាកពេក ហើយចង់ចាកចេញ។ ខ្ញុំបានប្រព្រឹត្តចំពោះប្អូនប្រុសរបស់ខ្ញុំដូចជាសត្រូវ ដើម្បីការពារកេរ្តិ៍ឈ្មោះ និងឋានៈរបស់ខ្ញុំ។ ពេលឃើញថា ការផាត់ចេញរបស់ខ្ញុំ បានធ្វើឲ្យប្អូនប្រុសក្លាយជាអវិជ្ជមាន រហូតដល់ថ្នាក់មិនចង់រៀនតទៅទៀត មិនត្រឹមតែខ្ញុំមិនឆ្លុះបញ្ចាំងពីខ្លួនឯងប៉ុណ្ណោះទេ តែខ្ញុំបែរជាសប្បាយចិត្តទៅវិញ។ ខ្ញុំថែមទាំងសង្ឃឹមថា គាត់នឹងឆាប់ចាកចេញទៀតផង។ យ៉ូណាថាន បានចង្អុលបង្ហាញពីបញ្ហារបស់ខ្ញុំឲ្យខ្ញុំឃើញ ប៉ុន្តែ ដោយសារតែខ្ញុំរឹងទទឹងខ្លាំង ហើយបានឲ្យតម្លៃខ្លាំងលើឋានៈផ្ទាល់ខ្លួន ខ្ញុំមិនដែលបានឆ្លុះបញ្ចាំងពីខ្លួនឯងដោយពិតប្រាកដឡើយ។ ជាលទ្ធផល សាការី នៅតែមិនអាចធ្វើវីដេអូដោយខ្លួនឯងបាន ហើយត្រូវបានចាត់ឲ្យទៅបំពេញភារកិច្ចផ្សេង។ ខ្ញុំពិតជាអាត្មានិយម គួរឲ្យស្អប់ខ្ពើម និងមានចិត្តព្យាបាទមែន!

ក្រោយមក ខ្ញុំបានអានព្រះបន្ទូលរបស់ព្រះជាម្ចាស់ដែលមានសេចក្ដីថា៖ «ពួកទទឹងនឹងព្រះគ្រីស្ទយកអ្វីៗគ្រប់យ៉ាងពីដំណាក់របស់ព្រះជាម្ចាស់ និងទ្រព្យសម្បត្តិរបស់ពួកជំនុំមកធ្វើជាកម្មសិទ្ធិផ្ទាល់ខ្លួន ហើយចាត់ទុករបស់ទាំងនោះជាទ្រព្យសម្បត្តិផ្ទាល់ខ្លួន ដែលរបស់ទាំងអស់នោះត្រូវដាក់នៅក្រោមការគ្រប់គ្រងរបស់ពួកគេ ហើយពួកគេមិនអនុញ្ញាតឱ្យនរណាម្នាក់លូកដៃក្នុងរឿងនេះឡើយ។ អ្វីដែលពួកគេគិតនៅពេលធ្វើកិច្ចការរបស់ពួកជំនុំ គឺមានតែផលប្រយោជន៍ផ្ទាល់ខ្លួន ឋានៈផ្ទាល់ខ្លួន និងមោទនភាពផ្ទាល់ខ្លួនប៉ុណ្ណោះ។ ពួកគេមិនអនុញ្ញាតឱ្យនរណាម្នាក់ធ្វើឱ្យប៉ះពាល់ដល់ផលប្រយោជន៍របស់ពួកគេឡើយ ហើយពួកគេកាន់តែមិនអនុញ្ញាតឱ្យអ្នកដែលមានគុណសម្បត្តិ ឬអ្នកដែលអាចនិយាយពីទីបន្ទាល់តាមរយៈបទពិសោធរបស់ខ្លួន មកគំរាមកំហែងដល់កេរ្តិ៍ឈ្មោះ និងឋានៈរបស់ពួកគេឡើយ។ ... នៅពេលដែលមាននរណាម្នាក់ចេញមុខ និងធ្វើកិច្ចការបន្តិចបន្តួច ឬនៅពេលដែលមាននរណាម្នាក់អាចនិយាយអំពីទីបន្ទាល់តាមរយៈបទពិសោធពិត ហើយរាស្ដ្ររើសតាំងរបស់ព្រះជាម្ចាស់ទទួលបានផលប្រយោជន៍ ការកសាង និងការជួយជ្រោមជ្រែងពីការនោះ ហើយទទួលបានការសរសើរយ៉ាងខ្លាំងពីមនុស្សគ្រប់គ្នា នោះសេចក្ដីច្រណែន និងសេចក្ដីស្អប់ ក៏ដុះឡើងនៅក្នុងចិត្តរបស់ពួកទទឹងនឹងព្រះគ្រីស្ទ ហើយពួកគេក៏ផាត់ចេញ និងគាបសង្កត់អ្នកនោះ។ ទោះក្នុងកាលៈទេសៈណាក៏ដោយ ពួកគេមិនអនុញ្ញាតឱ្យមនុស្សបែបនេះទទួលបន្ទុកកិច្ចការណាមួយឡើយ ដើម្បីកុំឱ្យពួកគេគំរាមកំហែងដល់ឋានៈរបស់ខ្លួន។ ... ពួកទទឹងនឹងព្រះគ្រីស្ទគិតក្នុងចិត្តថា៖ 'គ្មានផ្លូវដែលខ្ញុំនឹងទ្រាំនឹងរឿងនេះទេ។ អ្នកចង់មានតួនាទីនៅក្នុងដែនអំណាចរបស់ខ្ញុំ ដើម្បីប្រកួតប្រជែងជាមួយខ្ញុំ។ នោះជារឿងមិនអាចទៅរួចទេ កុំស្រមៃឱ្យសោះ។ អ្នកមានចំណេះដឹងខ្ពស់ជាងខ្ញុំ មានវោហារសាស្ត្រល្អជាងខ្ញុំ មានប្រជាប្រិយភាពច្រើនជាងខ្ញុំ ហើយអ្នកដេញតាមសេចក្ដីពិតដោយភាពឧស្សាហ៍ព្យាយាមជាងខ្ញុំទៅទៀត។ ប្រសិនបើខ្ញុំសហការជាមួយអ្នក ហើយអ្នកដណ្ដើមមុខមាត់របស់ខ្ញុំ តើខ្ញុំនឹងធ្វើដូចម្ដេចទៅ?' តើពួកគេគិតគូរពីផលប្រយោជន៍នៃដំណាក់របស់ព្រះជាម្ចាស់ដែរឬទេ? ទេ ពួកគេមិនគិតគូរទេ» (ដកស្រង់ពី «ចំណុចទីប្រាំបី (ផ្នែកទីមួយ)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ ព្រះបន្ទូលរបស់ព្រះជាម្ចាស់បានលាតត្រដាងថា ដើម្បីទទួលបានឋានៈ និងធ្វើឲ្យអ្នកដទៃកោតសរសើរពួកគេ ពួកទទឹងនឹងព្រះគ្រីស្ទប្រើគ្រប់មធ្យោបាយដែលអាចប្រើការបាន ដើម្បីគាបសង្កត់ និងផាត់ចេញ នរណាក៏ដោយដែលអាចគំរាមកំហែងដល់ឋានៈរបស់ពួកគេ ហើយពួកគេមិនគិតគូរដល់ការងាររបស់ពួកជំនុំទាល់តែសោះ។ ខ្ញុំបានឃើញថា ទង្វើរបស់ខ្ញុំគឺជាទង្វើរបស់ពួកទទឹងនឹងព្រះគ្រីស្ទ ហើយថាខ្ញុំបានបំពេញភារកិច្ចរបស់ខ្ញុំ គ្រាន់តែដើម្បីទទួលបានការកោតស្ញប់ស្ញែងពីអ្នកដទៃប៉ុណ្ណោះ។ ខ្ញុំខ្លាចថា សាការី នឹងពូកែជាងខ្ញុំ ហើយដណ្ដើមតំណែងខ្ញុំ ពេលដែលគាត់រៀនចេះជំនាញខ្លះ ដូច្នេះ ខ្ញុំមិនបានបង្រៀនគាត់ទេ ហើយបានវិនិច្ឆ័យ និងធ្វើឲ្យគាត់នៅដាច់ដោយឡែកពីគេនៅក្រោយខ្នងគាត់។ ខ្ញុំបានចាត់ទុកការងារពួកជំនុំនេះ ជាការងារផ្ទាល់ខ្លួនរបស់ខ្ញុំ។ ខ្ញុំចង់ធ្វើតាមចិត្តខ្លួនឯង ធ្វើតាមតែអំពើចិត្ត ហើយប្រើគ្រប់មធ្យោបាយដែលខ្ញុំមានតាមដែលអាចប្រើការបាន ដើម្បីវាយប្រហារ និងផាត់ចេញនរណាក៏ដោយ ដែលអាចជាការគំរាមកំហែងដល់ឋានៈរបស់ខ្ញុំ។ ខ្ញុំមិនបានគិតគូរដល់ផលប្រយោជន៍របស់ពួកជំនុំទាល់តែសោះ។ បំណងប្រាថ្នាចង់បានឋានៈរបស់ខ្ញុំ ពិតជាធ្វើឲ្យខ្ញុំវង្វេងមែន ហើយខ្ញុំបានបាត់បង់ញាណទាំងអស់! ពេលនេះគឺជាពេលវេលាដ៏សំខាន់សម្រាប់ការផ្សាយដំណឹងល្អអំពីនគរព្រះ។ យើងត្រូវធ្វើវីដេអូឲ្យបានច្រើនទៀត ដើម្បីធ្វើបន្ទាល់អំពីការលេចមក និងកិច្ចការរបស់ព្រះជាម្ចាស់។ បើខ្ញុំបានបង្រៀន សាការី នូវអ្វីគ្រប់យ៉ាងដែលខ្ញុំចេះ នោះគាត់នឹងអាចបញ្ចេញទេពកោសល្យរបស់គាត់បានយ៉ាងលេចធ្លោ ហើយបើយើងអាចធ្វើការរួមគ្នាដោយចុះសម្រុង នោះល្បឿននៃការធ្វើវីដេអូរបស់យើងនឹងកាន់តែលឿន ហើយយើងនឹងអាចរួមចំណែកកម្លាំងដ៏តិចតួចរបស់យើង ក្នុងការផ្សាយដំណឹងល្អអំពីនគរព្រះ ដើម្បីបំពេញការទទួលខុសត្រូវ និងភារកិច្ចរបស់យើង។ ប៉ុន្តែ ខ្ញុំគ្រាន់តែគិតថា ដៃគូម្នាក់ទៀតនឹងក្លាយជាការគំរាមកំហែងដល់ឋានៈរបស់ខ្ញុំប៉ុណ្ណោះ។ ខ្ញុំខ្វល់តែពីកេរ្តិ៍ឈ្មោះ និងឋានៈផ្ទាល់ខ្លួនរបស់ខ្ញុំប៉ុណ្ណោះ ហើយខ្ញុំមិនបានគិតគូរដល់ព្រះរាជបំណងរបស់ព្រះជាម្ចាស់ ឬគិតពីកិច្ចការរបស់ពួកជំនុំនឹងរងផលប៉ះពាល់យ៉ាងណានោះទេ ហើយខ្ញុំក៏មិនបានគិតដល់អារម្មណ៍របស់បងប្រុសខ្ញុំដែរ។ ខ្ញុំសុខចិត្តពន្យារពេលភារកិច្ច ជាជាងឲ្យឋានៈរបស់ខ្ញុំរងផលប៉ះពាល់។ ខ្ញុំពិតជាអាត្មានិយម និងគ្មានភាពជាមនុស្សមែន! ខ្ញុំហ៊ានធ្វើអ្វីៗគ្រប់យ៉ាង ដើម្បីកេរ្តិ៍ឈ្មោះ និងឋានៈរបស់ខ្ញុំ សុខចិត្តធ្វើឲ្យខូចផលប្រយោជន៍របស់ពួកជំនុំទៀតផង។ ខ្ញុំកំពុងដើរតាមផ្លូវរបស់ពួកទទឹងនឹងព្រះគ្រីស្ទហើយ!

ថ្ងៃមួយ ពេលកំពុងស្ងប់ស្ងាត់ ខ្ញុំបានអានព្រះបន្ទូលរបស់ព្រះជាម្ចាស់បន្ថែមទៀតដែលមានសេចក្ដីថា៖ «ព្រះជាម្ចាស់ស្អប់ខ្ពើមបំផុតនៅពេលដែលមនុស្សដេញតាមឋានៈ ពីព្រោះការដេញតាមឋានៈគឺជានិស្ស័យរបស់សាតាំង វាជាផ្លូវខុស វាបានកើតចេញពីសេចក្ដីពុករលួយរបស់សាតាំង វាជាអ្វីមួយដែលព្រះជាម្ចាស់ផ្ដន្ទាទោស ហើយវាគឺជាអ្វីដែលព្រះជាម្ចាស់នឹងជំនុំជម្រះ និងបោសសម្អាត។ ព្រះជាម្ចាស់ស្អប់ខ្ពើមបំផុតនៅពេលដែលមនុស្សដេញតាមឋានៈ ប៉ុន្តែអ្នកនៅតែរឹងប្រជែងដណ្ដើមឋានៈ អ្នកឱ្យតម្លៃខ្ពស់លើវា និងការពារវាជានិច្ច ដោយតែងតែព្យាយាមយកវាធ្វើជារបស់ខ្លួន។ តើនៅក្នុងរឿងទាំងអស់នេះ មិនមានលក្ខណៈនៃការប្រឆាំងទាស់នឹងព្រះជាម្ចាស់បន្តិចបន្តួចទេឬ? ឋានៈមិនមែនជាអ្វីដែលព្រះជាម្ចាស់បានកំណត់ទុកសម្រាប់មនុស្សឡើយ។ ព្រះជាម្ចាស់ប្រទានសេចក្ដីពិត ផ្លូវ និងជីវិតដល់មនុស្ស ដើម្បីឱ្យនៅទីបំផុតពួកគេក្លាយជាភាវៈដែលបានបង្កើតមកដែលស្របតាមស្ដង់ដា ជាភាវៈដែលបានបង្កើតមកដ៏តូចតាច និងមិនសំខាន់ ពោលគឺមិនមែនជាអ្នកដែលមានឋានៈ និងកិត្យានុភាព ហើយត្រូវបានមនុស្សរាប់ពាន់នាក់លើកតម្កើងនោះទេ។ ដូច្នេះហើយ ទោះបីជាមើលពីទស្សនៈណាក៏ដោយ ការដេញតាមឋានៈគឺជាផ្លូវទៅសេចក្ដីវិនាស។ ទោះបីជាហេតុផលរបស់អ្នកសម្រាប់ការដេញតាមឋានៈសមហេតុផលយ៉ាងណាក៏ដោយ ផ្លូវនេះនៅតែជាផ្លូវខុស ហើយមិនត្រូវបានព្រះជាម្ចាស់សព្វព្រះទ័យឡើយ។ ទោះបីជាអ្នកព្យាយាមខ្លាំងប៉ុនណា ឬលះបង់តម្លៃធំប៉ុនណាក៏ដោយ ប្រសិនបើអ្នកប្រាថ្នាចង់បានឋានៈ ព្រះជាម្ចាស់មិនប្រទានវាមកអ្នកទេ នោះអ្នកនឹងបរាជ័យក្នុងការតស៊ូដើម្បីទទួលបានវា ហើយប្រសិនបើអ្នកបន្តតស៊ូ នោះនឹងមានលទ្ធផលតែមួយគត់៖ អ្នកនឹងត្រូវបានបើកសម្ដែងឱ្យឃើញ និងត្រូវបានជម្រុះចោល។ អ្នកនឹងនៅលើផ្លូវទៅកាន់សេចក្ដីវិនាស» (ដកស្រង់ពី «ចំណុចទីប្រាំបួន (ផ្នែកទីបី)» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ ពេលអានព្រះបន្ទូលដ៏ម៉ឺងម៉ាត់របស់ព្រះជាម្ចាស់ ខ្ញុំបានដឹងថា និស្ស័យសុចរិតរបស់ព្រះជាម្ចាស់មិនអាចប្រមាថបានឡើយ ហើយពេលខ្ញុំគិតពីអ្វីដែលខ្ញុំបានធ្វើ ខ្ញុំមានអារម្មណ៍ភ័យខ្លាចយ៉ាងខ្លាំង។ ការដេញតាមឋានៈរបស់ខ្ញុំ ត្រូវបានព្រះជាម្ចាស់ស្អប់ខ្ពើម ហើយវាគឺជាផ្លូវដែលនាំទៅរកសេចក្ដីស្លាប់ជាប្រាកដ! បើគ្មានពួកជំនុំផ្ដល់ឱកាសឲ្យខ្ញុំអនុវត្តធ្វើវីដេអូ និងបើគ្មានការដឹកនាំរបស់ព្រះជាម្ចាស់ទេ តើខ្ញុំអាចរៀនចេះជំនាញទាំងនេះបានដោយរបៀបណា? ពួកជំនុំបានរៀបចំឲ្យខ្ញុំបង្រៀន សាការី ហើយខ្ញុំគួរតែបង្រៀនគាត់នូវអ្វីគ្រប់យ៉ាងដែលខ្ញុំចេះ និងសហការជាមួយគាត់ ដើម្បីបំពេញភារកិច្ចឲ្យបានល្អ។ មានតែការធ្វើបែបនេះទេ ទើបស្របតាមបំណងព្រះហឫទ័យរបស់ព្រះជាម្ចាស់។ ព្រះជាម្ចាស់សង្ឃឹមថា ខ្ញុំនឹងអាចដេញតាមសេចក្ដីពិត នៅក្នុងការបំពេញភារកិច្ចរបស់ខ្ញុំ ថាខ្ញុំនឹងអាចបោះចោលនិស្ស័យពុករលួយរបស់ខ្ញុំ និងថាខ្ញុំនឹងអាចបំពេញភារកិច្ចដែលខ្ញុំគួរធ្វើ ដើម្បីផ្គាប់ព្រះទ័យព្រះជាម្ចាស់។ មានតែនេះទេគឺជាផ្លូវដ៏ត្រឹមត្រូវ និងជាអ្វីដែលខ្ញុំគួរដេញតាមនៅក្នុងជំនឿរបស់ខ្ញុំលើព្រះ។ ប៉ុន្តែ ខ្ញុំមិនបានដេញតាមសេចក្ដីពិតនៅក្នុងជំនឿរបស់ខ្ញុំទេ។ ផ្ទុយទៅវិញ ខ្ញុំបែរជារស់នៅដោយផ្អែកលើពិសពុលរបស់សាតាំង ដូចជា «ភ្នំមួយមិនអាចមានខ្លាពីរបានទេ» និង «នៅពេលដែលសិស្សចេះដឹងគ្រប់យ៉ាងដែលគ្រូចេះ នោះគ្រូនឹងបាត់បង់ឆ្នាំងបាយរបស់ខ្លួនមិនខាន»។ ខ្ញុំបានចាត់ទុកជំនាញដែលខ្ញុំចេះ ជាទ្រព្យសម្បត្តិផ្ទាល់ខ្លួន ហើយខ្ញុំមិនចង់បង្រៀនវាដល់បងប្អូនប្រុសស្រីដទៃទៀតទេ ដោយសារតែខ្លាចថាពួកគេនឹងពូកែជាងខ្ញុំ ហើយជាលទ្ធផល ខ្ញុំនឹងបាត់បង់ឋានៈ និងការកោតស្ញប់ស្ញែងពីអ្នកដទៃ។ ខ្ញុំបានផាត់ចេញ និងគាបសង្កត់អ្នកដទៃ ដើម្បីធ្វើឲ្យឋានៈរបស់ខ្ញុំរឹងមាំ។ ខ្ញុំពិតជាគ្មានមនសិការ និងញាណមែន! ខ្ញុំបានគិតអំពីពួកទទឹងនឹងព្រះគ្រីស្ទទាំងអស់ ដែលត្រូវបានបណ្ដេញចេញពីពួកជំនុំ។ ពួកគេសុទ្ធតែចង់ក្តោបក្តាប់អំណាចតែម្នាក់ឯងនៅក្នុងពួកជំនុំ ហើយដើម្បីការពារឋានៈរបស់ពួកគេ ពួកគេសុខចិត្តវាយប្រហារ និងផាត់ចេញនរណាក៏ដោយ ដែលពួកគេមើលឃើញថាជាការគំរាមកំហែងដល់ឋានៈរបស់ពួកគេ។ ទោះបីជាពួកគេបានធ្វើឲ្យអ្នកដទៃឈឺចាប់កម្រិតណា ឬកិច្ចការរបស់ពួកជំនុំត្រូវបានរំខាន និងខូចខាតធ្ងន់ធ្ងរប៉ុនណាក៏ដោយ ក៏ពួកគេមិនខ្វល់សូម្បីបន្តិចឡើយ។ ចុងក្រោយ ដោយសារតែអំពើអាក្រក់ទាំងអស់ដែលពួកគេបានប្រព្រឹត្ត ពួកគេត្រូវបានព្រះជាម្ចាស់ជម្រុះចោល។ ខ្ញុំឃើញថា និស្ស័យដែលទង្វើរបស់ខ្ញុំបង្ហាញចេញ គឺមិនខុសពីពួកទទឹងនឹងព្រះគ្រីស្ទឡើយ គឺវាអាត្មានិយម និងមានចិត្តព្យាបាទ ហើយត្រូវបានព្រះជាម្ចាស់ស្អប់ខ្ពើម។ គំនិតនេះបានធ្វើឲ្យខ្ញុំភ័យខ្លាចយ៉ាងខ្លាំង ហើយខ្ញុំពោរពេញដោយកំហុស និងវិប្បដិសារី។ ខ្ញុំបានក្រាបចុះនៅចំពោះព្រះជាម្ចាស់ ហើយអធិស្ឋានថា៖ «ឱ ព្រះជាម្ចាស់អើយ ទូលបង្គំបានធ្វើខុសហើយ ឋានៈបានបិទបាំងភ្នែកទូលបង្គំ ធ្វើឲ្យទូលបង្គំបាត់បង់ញាណទាំងអស់ និងបានធ្វើឲ្យបងប្អូនទូលបង្គំឈឺចាប់។ ព្រះជាម្ចាស់អើយ ទូលបង្គំមិនគួរធ្វើបែបនេះទេ ហើយទូលបង្គំសុខចិត្តកែប្រែចិត្ត។ បើសិនជាទូលបង្គំធ្វើបែបនេះទៀត សូមទ្រង់ប្រៀនប្រដៅទូលបង្គំផង»។

ក្រោយមក អ្នកដឹកនាំបានរៀបចំឲ្យបងប្រុសពីរនាក់ទៀតមកសហការជាមួយខ្ញុំ។ ពួកគាត់បានឲ្យខ្ញុំបង្រៀនអ្នកទាំងពីរ ហើយនិយាយថា ការធ្វើបែបនេះនឹងធ្វើឲ្យការងារវីដេអូទៅមុខលឿនជាងមុន និងជួយរំលែកការងារខ្ញុំខ្លះ។ ពេលឮបែបនេះ ខ្ញុំគិតក្នុងចិត្តថា «ចុះបើគេរៀបចំឲ្យមនុស្សពីរនាក់មករៀនក្នុងពេលតែមួយបែបនេះ បើខ្ញុំបង្រៀនពួកគេឲ្យចេះអស់នូវអ្វីដែលខ្ញុំចេះ តើពួកគេនឹងពូកែជាងខ្ញុំក្នុងពេលឆាប់ៗនេះទេ?» ខ្ញុំរាងបារម្ភ និងមិនសូវចង់បង្រៀនទេ ប៉ុន្តែដើម្បីរក្សាមុខមាត់ ខ្ញុំគ្មានជម្រើសអ្វីក្រៅពីយល់ព្រមបង្រៀនបងប្អូនប្រុសទាំងពីរនាក់នោះឡើយ។ ប៉ុន្តែ ពេលកំពុងបង្រៀនពួកគេជាក់ស្ដែង ខ្ញុំនៅតែមិនចង់ចែករំលែកចំណុចគន្លឹះ និងចំណុចសំខាន់ៗ ដែលខ្ញុំបានចេះស្ទាត់នោះទេ។ ខ្ញុំចេះតែចង់លាក់ទុក ហើយបង្រៀនពួកគេតែបច្ចេកទេសមូលដ្ឋានប៉ុណ្ណោះ។ ប៉ុន្តែ ពេលខ្ញុំគិតពីការធ្វើបែបនេះ ខ្ញុំមានអារម្មណ៍មិនស្រួលចិត្តខ្លាំងណាស់ ហើយគិតថាអ្វីដែលខ្ញុំកំពុងធ្វើគឺអាត្មានិយម គួរឲ្យស្អប់ខ្ពើម និងគ្មានភាពជាមនុស្ស។ ក្រោយមក ខ្ញុំបានអានព្រះបន្ទូលរបស់ព្រះជាម្ចាស់៖ «អ្នកមិនជឿមាននិស្ស័យពុករលួយមួយប្រភេទ។ នៅពេលពួកគេបង្រៀនអ្នកដទៃអំពីចំណេះដឹងការងារ ឬជំនាញក្នុងវិស័យជាក់លាក់មួយ ពួកគេជឿថា៖ 'នៅពេលដែលគ្រូបង្រៀនសិស្សឱ្យចេះដឹងគ្រប់យ៉ាងដែលគ្រូចេះ នោះគ្រូនឹងបាត់បង់របរចិញ្ចឹមជីវិតរបស់ខ្លួនមិនខាន។ ប្រសិនបើខ្ញុំបង្រៀនគ្រប់យ៉ាងដែលខ្ញុំចេះដល់អ្នកដទៃ នោះគ្មាននរណានឹងស្ងើចសរសើរខ្ញុំ ឬព្រមតាមខ្ញុំទៀតឡើយ ហើយខ្ញុំនឹងបាត់បង់ឋានៈរបស់ខ្ញុំ ក្នុងនាមជាគ្រូបង្រៀនម្នាក់។ ធ្វើដូច្នេះមិនកើតទេ។ ខ្ញុំមិនអាចបង្រៀនពួកគេនូវអ្វីគ្រប់យ៉ាងដែលខ្ញុំចេះបានទេ ខ្ញុំត្រូវតែលាក់ទុកអ្វីមួយ។ ខ្ញុំនឹងបង្រៀនពួកគេត្រឹមតែប៉ែតសិបភាគរយនៃអ្វីដែលខ្ញុំចេះប៉ុណ្ណោះ ហើយលាក់ទុកមួយក្បាច់ នោះទើបខ្ញុំអាចបង្ហាញថា ខ្ញុំពូកែជាងអ្នកដទៃ'។ តើនេះជានិស្ស័យប្រភេទណា? វាគឺជាភាពបោកបញ្ឆោត។ នៅពេលបង្រៀនអ្នកដទៃ ជួយគាំទ្រពួកគេ ឬចែករំលែកជាមួយពួកគេអំពីអ្វីដែលអ្នកបានរៀន តើអ្នកគួរមានអាកប្បកិរិយាបែបណា? (ខ្ញុំគួរតែខិតខំអស់ពីសមត្ថភាព និងមិនលាក់ទុកអ្វីឡើយ។) តើការមិនលាក់ទុកអ្វីសោះ មានន័យថាដូចម្ដេច? ប្រសិនបើអ្នកនិយាយថា៖ 'ខ្ញុំមិនលាក់ទុកអ្វីទេ នៅពេលនិយាយដល់រឿងដែលខ្ញុំបានរៀន ហើយខ្ញុំគ្មានបញ្ហាក្នុងការប្រាប់អ្នករាល់គ្នាអំពីរឿងទាំងនោះទេ។ យ៉ាងណាមិញ ខ្ញុំមានគុណសម្បត្តិខ្ពស់ជាងអ្នករាល់គ្នា ហើយខ្ញុំនៅតែអាចយល់ពីអ្វីដែលខ្ពង់ខ្ពស់ជាងនេះ' នោះនៅតែជាការលាក់ទុកដដែល ហើយវាជាការគិតគូរដោយល្បិចកលខ្លាំងណាស់។ ឬប្រសិនបើអ្នកនិយាយថា៖ 'ខ្ញុំនឹងបង្រៀនអ្នករាល់គ្នានូវរឿងមូលដ្ឋានទាំងអស់ដែលខ្ញុំបានរៀន វាមិនមែនជារឿងធំដុំទេ។ ខ្ញុំនៅតែមានចំណេះដឹងខ្ពស់ជាងនេះ ហើយទោះបីជាអ្នករាល់គ្នារៀនរឿងទាំងអស់នេះក៏ដោយ ក៏អ្នករាល់គ្នានៅតែមិនអាចឈានដល់កម្រិតដូចខ្ញុំដែរ' នោះនៅតែជាការលាក់ទុកអ្វីមួយដដែល។ ប្រសិនបើមនុស្សម្នាក់អាត្មានិយមពេក គេនឹងមិនមានព្រះពររបស់ព្រះជាម្ចាស់ឡើយ។ មនុស្សគួរតែរៀនគិតគូរដល់បំណងព្រះហឫទ័យរបស់ព្រះជាម្ចាស់។ អ្នកត្រូវតែផ្ដល់ជូននូវអ្វីដែលសំខាន់ និងចាំបាច់បំផុតដែលអ្នកបានយល់ច្បាស់ ដល់ដំណាក់របស់ព្រះជាម្ចាស់ ដើម្បីឱ្យរាស្ដ្ររើសតាំងរបស់ព្រះជាម្ចាស់អាចរៀន និងចេះស្ទាត់នូវរឿងទាំងនោះ នេះគឺជាអ្វីដែលព្រះជាម្ចាស់ប្រទានពរ ហើយបន្ទាប់មក ទ្រង់នឹងប្រទានអ្វីៗជាច្រើនទៀតដល់អ្នក។ នេះហើយជាអត្ថន័យនៃពាក្យថា 'ការឱ្យ គឺមានពរជាងការទទួល'។ ចូរឧទ្ទិសកម្លាំង និងអំណោយទានទាំងអស់របស់អ្នកថ្វាយព្រះជាម្ចាស់ ហើយយកវាទៅប្រើប្រាស់ក្នុងការបំពេញភារកិច្ចរបស់អ្នក ដើម្បីឱ្យមនុស្សគ្រប់គ្នាអាចទទួលបានអត្ថប្រយោជន៍ និងសម្រេចលទ្ធផលនៅក្នុងភារកិច្ចរបស់ពួកគេ។ ប្រសិនបើអ្នកផ្ដល់ជូនអំណោយទាន និងកម្លាំងទាំងអស់របស់អ្នក វានឹងមានប្រយោជន៍ដល់អស់អ្នកណាដែលបំពេញភារកិច្ចនោះ ហើយជាងនេះទៅទៀតគឺដល់កិច្ចការរបស់ពួកជំនុំ។ កុំគ្រាន់តែប្រាប់អ្នករាល់គ្នាពីរឿងសាមញ្ញៗមួយចំនួន ហើយបន្ទាប់មកគិតថាអ្នកបានធ្វើបានល្អ ឬថាអ្នកមិនបានលាក់ទុកអ្វីសោះនោះ វាមិនអាចធ្វើបានទេ។ អ្នកគ្រាន់តែបង្រៀនទ្រឹស្ដីមួយចំនួន ឬរឿងដែលមនុស្សអាចយល់បានតាមន័យត្រង់ប៉ុណ្ណោះ ប៉ុន្តែខ្លឹមសារ និងចំណុចសំខាន់ៗ គឺហួសពីការយល់ដឹងរបស់អ្នកដែលទើបតែរៀន។ អ្នកគ្រាន់តែផ្ដល់ទិដ្ឋភាពទូទៅ ដោយមិនពន្យល់បន្ថែម ឬចូលដល់សេចក្ដីលម្អិតទេ ព្រមទាំងនៅតែគិតក្នុងចិត្តថា៖ 'យ៉ាងណាក៏ដោយ ខ្ញុំបានប្រាប់អ្នកហើយ ហើយខ្ញុំមិនមានចេតនាលាក់ទុកអ្វីទេ។ ប្រសិនបើអ្នកមិនយល់ គឺដោយសារតែគុណសម្បត្តិរបស់អ្នកអន់ពេក ដូច្នេះកុំបន្ទោសខ្ញុំអី។ យើងចាំមើលថាព្រះជាម្ចាស់ដឹកនាំអ្នកយ៉ាងដូចម្ដេចឥឡូវនេះ'។ តើការគិតគូរបែបនេះមានលាក់ការបោកបញ្ឆោតនៅក្នុងនោះមែនទេ? តើវាមិនមែនជាភាពអាត្មានិយម និងគួរឱ្យស្អប់ខ្ពើមទេឬអី? ហេតុអ្វីបានជាអ្នកមិនអាចបង្រៀនអ្នកដទៃនូវអ្វីៗគ្រប់យ៉ាងដែលមាននៅក្នុងចិត្តរបស់អ្នក និងអ្វីៗគ្រប់យ៉ាងដែលអ្នកយល់ដឹងបាន? ហេតុអ្វីបានជាអ្នកលាក់ទុកចំណេះដឹងទៅវិញ? នេះគឺជាបញ្ហានៃចេតនា និងនិស្ស័យរបស់អ្នក។ នៅពេលដែលមនុស្សភាគច្រើនទើបតែចាប់ផ្ដើមរៀនចំណេះដឹងផ្នែកជំនាញវិជ្ជាជីវៈណាមួយ ពួកគេអាចយល់បានត្រឹមតែន័យត្រង់ប៉ុណ្ណោះ វាត្រូវការពេលវេលានៃការអនុវត្តមួយរយៈ ទើបអាចចាប់បាននូវចំណុចសំខាន់ៗ និងខ្លឹមសារបាន។ ប្រសិនបើអ្នកបានក្តាប់បានចំណុចស៊ីជម្រៅទាំងនេះហើយ អ្នកគួរតែប្រាប់ពួកគេដោយផ្ទាល់ កុំធ្វើឱ្យពួកគេដើរផ្លូវវាង និងចំណាយពេលច្រើនដើម្បីរាវរកដោយងងឹតងងល់ឡើយ។ នេះគឺជាទំនួលខុសត្រូវរបស់អ្នក វាគឺជាអ្វីដែលអ្នកគួរតែធ្វើ។ អ្នកនឹងមិនលាក់ទុកអ្វីឡើយ ហើយមិនអាត្មានិយមឡើយ លុះត្រាតែអ្នកប្រាប់ពួកគេនូវអ្វីដែលអ្នកជឿថាជាចំណុចសំខាន់ និងមានខ្លឹមសារ។ នៅពេលដែលអ្នករាល់គ្នាបង្រៀនជំនាញដល់អ្នកដទៃ ពិភាក្សាជាមួយពួកគេអំពីវិជ្ជាជីវៈរបស់អ្នក ឬប្រកបគ្នាអំពីការចូលទៅក្នុងជិវិត ប្រសិនបើអ្នកមិនអាចដោះស្រាយទិដ្ឋភាពអាត្មានិយម និងគួរឱ្យស្អប់ខ្ពើមនៃនិស្ស័យពុករលួយរបស់អ្នកបានទេ នោះអ្នកនឹងមិនអាចបំពេញភារកិច្ចរបស់អ្នកបានល្អឡើយ ក្នុងករណីនេះ អ្នករាល់គ្នាមិនមែនជាមនុស្សដែលមានភាពជាមនុស្ស ឬមនសិការ និងហេតុផល ឬជាអ្នកដែលអនុវត្តសេចក្ដីពិតឡើយ។ អ្នកត្រូវតែស្វែងរកសេចក្ដីពិត ដើម្បីដោះស្រាយនិស្ស័យពុករលួយរបស់អ្នក ហើយឱ្យឈានដល់ចំណុចដែលអ្នកគ្មានបំណងចិត្តអាត្មានិយម និងគិតគូរតែពីបំណងព្រះហឫទ័យរបស់ព្រះជាម្ចាស់ប៉ុណ្ណោះ។ តាមរបៀបនេះ អ្នកនឹងមានតថភាពនៃសេចក្ដីពិត។ វាហត់នឿយខ្លាំងណាស់ ប្រសិនបើមនុស្សមិនដេញតាមសេចក្ដីពិត ហើយរស់នៅតាមនិស្ស័យសាតាំង ដូចជាអ្នកមិនជឿ។ ការប្រកួតប្រជែង រីករាលដាលនៅក្នុងចំណោមអ្នកមិនជឿ។ ការក្តាប់បាននូវខ្លឹមសារនៃជំនាញ ឬវិជ្ជាជីវៈណាមួយ មិនមែនជារឿងងាយស្រួលទេ ហើយនៅពេលដែលអ្នកផ្សេងដឹងពីរឿងនោះ ហើយចេះធ្វើវាដោយខ្លួនឯង នោះឆ្នាំងបាយរបស់អ្នកនឹងប្រឈមនឹងហានិភ័យ។ ដើម្បីការពារឆ្នាំងបាយនោះ មនុស្សត្រូវបង្ខំចិត្តធ្វើតាមរបៀបនេះ គឺពួកគេត្រូវតែប្រយ័ត្នប្រយែងគ្រប់ពេលវេលា។ អ្វីដែលពួកគេចេះ គឺជាទ្រព្យដ៏មានតម្លៃបំផុតរបស់ពួកគេ វាគឺជាឆ្នាំងបាយរបស់ពួកគេ ជាដើមទុនរបស់ពួកគេ ជាដង្ហើមរបស់ពួកគេ ហើយពួកគេមិនត្រូវឱ្យអ្នកផ្សេងដឹងពីរឿងនេះឡើយ។ ប៉ុន្តែ អ្នកជឿលើព្រះជាម្ចាស់ ប្រសិនបើអ្នកគិតបែបនេះ និងធ្វើបែបនេះនៅក្នុងដំណាក់របស់ព្រះជាម្ចាស់ នោះគ្មានអ្វីខុសប្លែកគ្នារវាងអ្នក និងអ្នកមិនជឿឡើយ។ ប្រសិនបើអ្នកមិនទទួលយកសេចក្ដីពិតទាល់តែសោះ ហើយបន្តរស់នៅស្របតាមទស្សនៈវិជ្ជាសាតាំង នោះអ្នកមិនមែនជាអ្នកដែលជឿលើព្រះជាម្ចាស់យ៉ាងពិតប្រាកដឡើយ។ ប្រសិនបើអ្នកតែងតែមានបំណងចិត្តអាត្មានិយម និងចិត្តចង្អៀត នៅពេលបំពេញភារកិច្ចរបស់អ្នក នោះអ្នកនឹងមិនទទួលបានការប្រទានពរពីព្រះជាម្ចាស់ឡើយ» («ផ្នែកទី៣» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ពេលអានព្រះបន្ទូលរបស់ព្រះជាម្ចាស់រួច ខ្ញុំបានដឹងថា ទស្សនៈវិជ្ជារបស់សាតាំងដែលថា «នៅពេលដែលសិស្សចេះដឹងគ្រប់យ៉ាងដែលគ្រូចេះ នោះគ្រូនឹងបាត់បង់ឆ្នាំងបាយរបស់ខ្លួនមិនខាន» គឺជាគោលការណ៍ដែលអ្នកមិនជឿរស់នៅដោយផ្អែកលើ ហើយវាគឺជាផ្លូវនៃការប្រព្រឹត្តដ៏អាត្មានិយម និងគួរឲ្យស្អប់ខ្ពើម។ ពេលបងប្អូនប្រុសស្រីបំពេញភារកិច្ចជាមួយគ្នា ពួកគេពឹងផ្អែកលើចំណុចខ្លាំងរបស់គ្នាទៅវិញទៅមក ដើម្បីបំពេញចំណុចខ្សោយរបស់ខ្លួន ហើយពួកគេសហការគ្នា ដើម្បីបំពេញភារកិច្ចឲ្យបានល្អ។ ក្នុងនាមជាអ្នកជឿព្រះ ខ្ញុំគួរតែប្រព្រឹត្តខ្លួន និងប្រព្រឹត្តស្របតាមព្រះបន្ទូលរបស់ព្រះជាម្ចាស់។ ខ្ញុំមិនអាចពឹងផ្អែកលើនិស្ស័យពុករលួយរបស់ខ្ញុំ ដើម្បីធ្វើតាមចិត្តខ្លួនឯងបានទេ។ ខ្ញុំត្រូវទុកឲ្យបងប្អូនប្រុសស្រីរៀនសូត្រឲ្យបានត្រឹមត្រូវ បង្រៀនពួកគេនូវចំណុចគន្លឹះ និងចំណុចសំខាន់ៗនៃការធ្វើវីដេអូ ហើយមិនត្រូវលាក់ទុកអ្វីឡើយ។ ខ្ញុំត្រូវជួយពួកគេកុំឲ្យដើរផ្លូវវាងក្នុងការរៀនសូត្រ ដើម្បីឲ្យពួកគេអាចចាប់ផ្ដើមផលិតវីដេអូបានកាន់តែឆាប់។ នេះគឺជាការទទួលខុសត្រូវ និងភារកិច្ចដែលខ្ញុំគួរតែបំពេញ។ នេះគឺជាបំណងព្រះហឫទ័យរបស់ព្រះជាម្ចាស់។ ដោយដឹងពីចំណុចទាំងនេះ ពេលដល់ពេលត្រូវបង្រៀនប្អូនប្រុសទាំងនោះម្ដងទៀត ខ្ញុំបានបង្រៀនពួកគេនូវចំណុចគន្លឹះ និងចំណុចសំខាន់ៗទាំងអស់ ដែលខ្ញុំបានចេះស្ទាត់។ មួយរយៈក្រោយមក ពួកគេចាប់ផ្ដើមមានការរីកចម្រើនខ្លះៗក្នុងការផលិតវីដេអូ។ ដោយសារមានមនុស្សពីរនាក់ទៀតមកជួយ ប្រសិទ្ធភាពនៃភារកិច្ចរបស់យើងក៏កើនឡើងដែរ។ លើសពីនេះទៅទៀត នៅក្នុងដំណើរការនៃការបង្រៀនបងប្រុសទាំងនោះ ជំនាញផ្ទាល់ខ្លួនរបស់ខ្ញុំ ក៏ត្រូវបានពង្រឹង និងធ្វើឲ្យកាន់តែរឹងមាំដែរ។ ខ្ញុំបានទទួលបទពិសោធថា មានតែការបោះបង់ចោលបំណងចិត្តដ៏អាត្មានិយម និងគួរឲ្យស្អប់ខ្ពើមរបស់ខ្លួន ហើយអនុវត្តសេចក្ដីពិត ដោយគិតពីរបៀបបំពេញភារកិច្ចឲ្យបានល្អ និងគិតគូរពីរបៀបអនុវត្តដែលផ្តល់ផលប្រយោជន៍ដល់កិច្ចការរបស់ពួកជំនុំ ហើយធ្វើសកម្មភាពតាមរបៀបដែលអាចជួយដល់បងប្អូនប្រុសស្រីរបស់ខ្ញុំ ទើបខ្ញុំមានអារម្មណ៍ធូរស្រាល និងមានសេចក្ដីសុខសាន្ត។

ពេលក្រឡេកមើលទៅក្រោយវិញ ខ្ញុំដឹងថា ខ្ញុំរស់នៅដោយផ្អែកលើពិសពុលរបស់សាតាំង ហើយថាខ្ញុំអាត្មានិយម និងមានចិត្តព្យាបាទ។ ទង្វើ និងការប្រព្រឹត្តរបស់ខ្ញុំ មិនមានផលប្រយោជន៍ដល់បងប្អូនប្រុសស្រី ឬដល់កិច្ចការរបស់ពួកជំនុំឡើយ ផ្ទុយទៅវិញ វាក្លាយជាការរំខាន និងបំផ្លាញ ហើយពិតជាធ្វើឲ្យព្រះជាម្ចាស់ឈឺចាប់ព្រះហឫទ័យយ៉ាងខ្លាំង។ គឺព្រះបន្ទូលរបស់ព្រះជាម្ចាស់ហើយ ដែលជួយឲ្យខ្ញុំយល់ដឹងខ្លះៗថា ខ្ញុំមានចិត្តព្យាបាទ និងអាត្មានិយមកម្រិតណា និងយល់ថាអ្វីទៅជាភាពជាមនុស្សធម្មតា អ្វីដែលអ្នកជឿព្រះគួរដេញតាម និងរបៀបដែលពួកគេគួរប្រព្រឹត្តខ្លួន ហើយក្នុងពេលជាមួយគ្នា វាបានផ្ដល់ឲ្យខ្ញុំនូវការយល់ដឹងពិតប្រាកដខ្លះៗអំពីនិស្ស័យសុចរិតរបស់ព្រះជាម្ចាស់។ ពេលខ្ញុំរឹងទទឹង បះបោរ និងរស់នៅក្នុងនិស្ស័យពុករលួយរបស់ខ្ញុំ ព្រះជាម្ចាស់បានលាក់ព្រះភក្ត្ររបស់ទ្រង់ពីខ្ញុំ ប៉ុន្តែ ពេលខ្ញុំកែប្រែចិត្ត និងសារភាពចំពោះព្រះជាម្ចាស់ ហើយអនុវត្តស្របតាមព្រះបន្ទូលរបស់ទ្រង់ ទ្រង់បានចាប់ផ្ដើមធ្វើកិច្ចការលើខ្ញុំម្ដងទៀត ហើយទ្រង់ប្រើព្រះបន្ទូលរបស់ទ្រង់ ដើម្បីបំភ្លឺ និងស្រាយបំភ្លឺឲ្យខ្ញុំស្គាល់ខ្លួនឯង។ ខ្ញុំបានដឹងថា សេចក្ដីសង្គ្រោះរបស់ព្រះជាម្ចាស់ពិតជាពិត និងជាក់ស្ដែងខ្លាំងណាស់!


៩៦. ការសម្ញែងខ្លួនពិតជាគ្មានវិចារណញ្ញាណទាល់តែសោះ

ដោយ លោក ជូនៀរ សាធារណៈរដ្ឋហ្ស៊ីមបាវ៉េ

នៅខែមិថុនា ឆ្នាំ ២០២០ ខ្ញុំបានទទួលយកកិច្ចការនៅគ្រាចុងក្រោយរបស់ព្រះដ៏មានគ្រប់ព្រះចេស្ដា។ ដោយមានចិត្តស្រេកឃ្លានចង់បានសេចក្តីពិតបន្ថែមទៀត ខ្ញុំបានផ្ដោតអារម្មណ៍យ៉ាងជក់ចិត្តដោយសេចក្តីអំណរទៅនឹងការអានព្រះបន្ទូលរបស់ព្រះជាម្ចាស់ និងការទស្សនាភាពយន្តដំណឹងល្អ។ បន្តិចម្ដងៗ ខ្ញុំបានយល់អំពីអាថ៌កំបាំងជាច្រើននៃសេចក្តីពិត ដូចជារឿងរ៉ាវពិតនៅពីក្រោយព្រះគម្ពីរ តថភាពនៃសេចក្តីពុករលួយរបស់សាតាំងលើមនុស្សជាតិ អាថ៌កំបាំងនៃការយកកំណើតជាមនុស្សរបស់ព្រះជាម្ចាស់ និងព្រះនាមរបស់ទ្រង់ កិច្ចការនៃការជំនុំជម្រះរបស់ព្រះជាម្ចាស់នៅគ្រាចុងក្រោយ និងរឿងផ្សេងៗទៀត។ ខ្ញុំក៏បានដឹងដែរថា កិច្ចការនៃការសង្រ្គោះរបស់ព្រះជាម្ចាស់នៅគ្រាចុងក្រោយនឹងបញ្ចប់ក្នុងពេលឆាប់ៗនេះ ថាភយន្តរាយដ៏ធំសម្បើមបានចាប់ផ្តើមរួចទៅហើយ ហើយថា ការទទួលយកកិច្ចការជំនុំជម្រះរបស់ព្រះជាម្ចាស់នៅគ្រាចុងក្រោយ គឺជាផ្លូវតែមួយគត់ដើម្បីបានទទួលការសង្គ្រោះ និងចូលទៅក្នុងនគរស្ថានសួគ៌។ ដូច្នេះ ខ្ញុំបានផ្សាយដំណឹងល្អ និងធ្វើបន្ទាល់ថ្វាយព្រះជាម្ចាស់យ៉ាងសកម្ម ដើម្បីតបស្នងក្ដីស្រឡាញ់របស់ទ្រង់។ ក្រោយមក ខ្ញុំបានសរសេរអត្ថបទមួយពីទីបន្ទាល់តាមរយៈបទពិសោធ អំពីរបៀបដែលខ្ញុំបានទទួលយកកិច្ចការនៅគ្រាចុងក្រោយរបស់ព្រះដ៏មានគ្រប់ព្រះចេស្ដា។ បងស្រីម្នាក់បានអានវា ហើយនិយាយដោយសប្បាយរីករាយថា៖ «បងប្រុស បងពិតជាមានការយល់ដឹងខ្ពស់ និងស៊ីជម្រៅណាស់»។ ក្រោយឮបែបនេះ ខ្ញុំមានអារម្មណ៍លួចអរក្នុងចិត្តបន្តិច ដោយគិតថា គុណសម្បត្តិរបស់ខ្ញុំពិតជាល្អណាស់។

ពេលមួយ ដោយសារខ្ញុំសម្លឹងមើលកុំព្យូទ័រ និងទូរសព្ទយូរពេក ភ្នែកខ្ញុំឡើងក្រហម រមាស់ ហើយឈឺ ការមើលឃើញរបស់ខ្ញុំបានចុះខ្សោយយ៉ាងលឿន ហើយខ្ញុំមើលអ្វីមិនច្បាស់ទេ។ មានគេប្រាប់ខ្ញុំថា រោគសញ្ញានេះធ្ងន់ធ្ងរគួរសម ហើយថា បើខ្ញុំមិនបានទទួលការព្យាបាលទាន់ពេលទេ ខ្ញុំអាចនឹងខ្វាក់ភ្នែក។ ពេលនោះ ខ្ញុំភ័យខ្លាំងណាស់។ ខ្ញុំមានភាពអវិជ្ជមានខ្លះៗ ហើយខ្ញុំបានត្អូញត្អែរ ដោយគិតថា៖ «ខ្ញុំខំធ្វើភារកិច្ចរបស់ខ្ញុំខ្លាំងណាស់ ហេតុអ្វីបានជាខ្ញុំនៅតែកើតជំងឺនេះទៀត?» ភារកិច្ចរបស់ខ្ញុំក៏រងផលប៉ះពាល់ដែរ ដោយសារបញ្ហាភ្នែករបស់ខ្ញុំ។ ក្រោយមក មានគេប្រាប់ខ្ញុំពីវិធីព្យាបាលតាមបែបបុរាណមួយ ហើយទីបំផុត ការមើលឃើញរបស់ខ្ញុំក៏បានប្រសើរឡើង។ យ៉ាងណាមិញ ក្នុងពេលជួបជុំគ្នា ខ្ញុំនិយាយតែពីចំណុចល្អរបស់ខ្ញុំប៉ុណ្ណោះ ដោយសង្កត់ធ្ងន់ថា មិនថាភារកិច្ចរបស់ខ្ញុំរវល់ប៉ុណ្ណា ហើយបញ្ហាភ្នែករបស់ខ្ញុំបង្កការឈឺចាប់ប៉ុណ្ណានោះទេ ខ្ញុំមិនបានបោះបង់ភារកិច្ចរបស់ខ្ញុំឡើយ។ ខ្ញុំថែមទាំងនិយាយថា នេះជាការល្បងលពីព្រះជាម្ចាស់ ហើយខ្ញុំត្រូវប្រកាន់ខ្ជាប់នូវទីបន្ទាល់របស់ខ្លួន។ តែពេលនិយាយដល់ភាពកម្សោយ ការព្រួយបារម្ភ និងការភ័យខ្លាចរបស់ខ្ញុំ និងការយល់ច្រឡំ ព្រមទាំងការត្អូញត្អែររបស់ខ្ញុំចំពោះព្រះជាម្ចាស់ ខ្ញុំមិននិយាយមួយម៉ាត់ឡើយ ដោយមិនចង់ឲ្យបងប្អូនប្រុសស្រីដឹងថា ខ្ញុំក៏មានភាពកម្សោយដែរ។ ក្រោយពីឮការប្រកបគ្នារបស់ខ្ញុំ បងប្អូនប្រុសស្រីទាំងអស់បានស្ងើចសរសើរ និងគោរពខ្ញុំ ដោយនិយាយថា បទពិសោធរបស់ខ្ញុំពិតជាអស្ចារ្យណាស់។ បងប្អូនប្រុសស្រីខ្លះក៏បាននិយាយថា៖ «បងប្រុសម្នាក់នេះពិតជាមានកម្ពស់ណាស់។ គាត់ប្រឈមមុខនឹងជំងឺធ្ងន់ធ្ងរបែបនេះហើយ ប៉ុន្តែគាត់នៅតែមិនបានធ្លាក់ក្នុងសភាពអវិជ្ជមាន ហើយនៅតែអាចបន្តបំពេញភារកិច្ចរបស់ខ្លួនបានទៀត។ បើជាខ្ញុំវិញ ខ្ញុំប្រហែលជាមិនអាចធ្វើដូចគាត់បានទេ»។ ក្រោយពីឮពាក្យទាំងនេះ ខ្ញុំសប្បាយចិត្តខ្លាំងណាស់ ហើយខ្ញុំមិនអាចទប់ចិត្តមិនគិតបានទេថា៖ «ទោះបីខ្ញុំនៅក្មេង និងនៅតែជាអ្នកថ្មីក៏ដោយ ក៏គុណសម្បត្តិរបស់ខ្ញុំល្អជាងបងប្អូនប្រុសស្រីឯទៀត ហើយខ្ញុំដេញតាមសេចក្តីពិតដោយឧស្សាហ៍ព្យាយាមជាងពួកគេដែរ»។ ប៉ុន្តែក្រោយពីការជួបជុំគ្នានោះបញ្ចប់ទៅ ខ្ញុំមានអារម្មណ៍ភ័យស្លន់ស្លោដ៏ចម្លែកមួយ ដែលមិនអាចពន្យល់បាន។ វាដូចជាពេលខ្ញុំធ្វើខុសកាលពីក្មេង ហើយដឹងថាខ្ញុំនឹងត្រូវឪពុកម្ដាយប្រៀនប្រដៅអីចឹង។ ខ្ញុំមិនអាចញ៉ាំអ្វីបានឡើយ ហើយខ្ញុំមានអារម្មណ៍មិនស្រួលខ្លាំងណាស់។ ខ្ញុំមិនអាចទប់ចិត្តមិនឆ្លុះបញ្ចាំងពីខ្លួនឯងបានទេ ដោយគិតថា៖ «តើការប្រកបគ្នាដែលខ្ញុំបានធ្វើនៅការជួបជុំគ្នានោះមិនសមស្របទេឬ?» ដោយគិតពីរបៀបដែលខ្ញុំមិនបានប្រកបគ្នាពីសភាពពិតរបស់ខ្ញុំនៅកន្លែងជួបជុំគ្នា និងរបៀបដែលខ្ញុំបានលាក់បាំងភាពកម្សោយរបស់ខ្ញុំ ខ្ញុំដឹងថា ចេតនារបស់ខ្ញុំមិនត្រឹមត្រូវទេ ហើយខ្ញុំមានអារម្មណ៍បន្ទោសខ្លួនឯងយ៉ាងខ្លាំង។

ក្រោយមក ខ្ញុំបានអានព្រះបន្ទូលរបស់ព្រះជាម្ចាស់មួយវគ្គ ដែលថា៖ «ការលើកតម្កើង និងការធ្វើទីបន្ទាល់អំពីខ្លួនឯង ការសម្ញែងខ្លួន ការព្យាយាមធ្វើឱ្យមនុស្សឱ្យតម្លៃខ្ពស់ និងថ្វាយបង្គំពួកគេ មនុស្សពុករលួយអាចធ្វើរឿងទាំងនេះបាន។ នេះជារបៀបដែលមនុស្សប្រតិកម្មតាមសភាវគតិ នៅពេលដែលពួកគេត្រូវបានគ្រប់គ្រងដោយធម្មជាតិបែបសាតាំងរបស់ពួកគេ ហើយវាជារឿងទូទៅសម្រាប់មនុស្សជាតិពុករលួយទាំងអស់។ តើមនុស្សតែងតែលើកតម្កើង និងធ្វើបន្ទាល់អំពីខ្លួនឯងដោយវិធីណា? តើពួកគេសម្រេចគោលបំណងក្នុងការធ្វើឱ្យអ្នកដទៃឱ្យតម្លៃ និងថ្វាយបង្គំពួកគេដោយរបៀបណា? ពួកគេធ្វើបន្ទាល់អំពីកិច្ចការទាំងប៉ុន្មានដែលពួកគេបានធ្វើ អំពីទុក្ខលំបាកទាំងប៉ុន្មានដែលពួកគេបានទ្រាំទ្រ ការលះបង់ទាំងប៉ុន្មានដែលពួកគេបានលះបង់ និងតម្លៃទាំងប៉ុន្មានដែលពួកគេបានបង់ថ្លៃ។ ពួកគេលើកតម្កើងខ្លួនឯងដោយនិយាយអំពីដើមទុនរបស់ពួកគេ ដើម្បីទទួលបានកន្លែងមួយដែលខ្ពស់ជាង រឹងមាំជាង និងមានស្ថិរភាពជាងនៅក្នុងចិត្តរបស់អ្នកដទៃ ហើយតាមរយៈនោះ ធ្វើឱ្យមនុស្សកាន់តែច្រើនកោតសរសើរ ឱ្យតម្លៃ ច្រណែន និងថែមទាំងថ្វាយបង្គំ គោរពសរសើរ និងដើរតាមពួកគេទៀតផង។ ដើម្បីសម្រេចគោលបំណងនេះ មនុស្សធ្វើរឿងជាច្រើនពីសម្បកក្រៅដែលធ្វើបន្ទាល់អំពីព្រះជាម្ចាស់ ប៉ុន្តែតាមពិត គឺលើកតម្កើង និងធ្វើបន្ទាល់អំពីខ្លួនពួកគេវិញទេ។ តើពួកគេមាន វិចារណញ្ញាណក្នុងការធ្វើបែបនេះឬ? ពួកគេហួសពីព្រំដែននៃតម្រិះប្រកបដោយវិចារណញាណ ហើយ មនុស្សទាំងនេះគ្មានភាពអាម៉ាស់ឡើយ៖ ពួកគេធ្វើបន្ទាល់យ៉ាងឥតក្រែងរអែងចំពោះអ្វីដែលពួកគេបានធ្វើសម្រាប់ព្រះជាម្ចាស់ និងចំពោះកម្រិតដែលពួកគេបានរងទុក្ខសម្រាប់ទ្រង់។ ពួកគេថែមទាំងសម្ញែងអំណោយទាន ទេពកោសល្យ បទពិសោធ ជំនាញពិសេសរបស់ពួកគេ បច្ចេកទេសដ៏ឆ្លាតវៃរបស់ពួកគេក្នុងការដោះស្រាយរឿងលោកិយ មធ្យោបាយដែលពួកគេប្រើដើម្បីលេងសើចជាមួយមនុស្ស ជាដើម ។ល។ វិធីសាស្ត្រមួយក្នុងចំណោមវិធីសាស្រ្ដរបស់ពួកគេក្នុងការលើកតម្កើង និងធ្វើទីបន្ទាល់អំពីខ្លួនឯង គឺដើម្បីសម្ញែងខ្លួន និងមើលងាយអ្នកដទៃ។ ពួកគេក៏បន្លំ និងតុបតែងខ្លួនឯងផងដែរ ដោយលាក់បាំងភាពទន់ខ្សោយ ចំណុចខ្វះខាត និងភាពខ្វះចន្លោះរបស់ខ្លួនមិនឱ្យគេឃើញ ហើយបង្ហាញឱ្យមនុស្សឃើញតែភាពអស្ចារ្យរបស់ខ្លួនប៉ុណ្ណោះ។ ពួកគេថែមទាំងមិនហ៊ានប្រាប់មនុស្សដទៃទៀតផង នៅពេលដែលពួកគេមានអារម្មណ៍អវិជ្ជមាន ហើយខ្វះភាពក្លាហានក្នុងការបើកចំហ និងធ្វើការប្រកបគ្នាជាមួយមនុស្ស។ នៅពេលដែលពួកគេធ្វើអ្វីមួយខុស ពួកគេធ្វើអស់លទ្ធភាពក្នុងការលាក់បាំងវា ឬបិទបាំងវា។ ពួកគេមិនដែលលើកឡើងពីការខូចខាតដែលពួកគេបង្កឡើងចំពោះកិច្ចការពួកជំនុំឡើយ អំឡុងពេលបំពេញភារកិច្ច។ ទោះបីជាយ៉ាងណាក៏ដោយ នៅពេលដែលពួកគេចូលរួមចំណែកបន្តិចបន្តួច ឬសម្រេចបានជោគជ័យបន្តិចបន្តួចមួយចំនួន ពួកគេប្រញាប់អួតសម្ញែង។ ពួកគេអន្ទះសារចង់ឱ្យពិភពលោកទាំងមូលដឹងថា ពួកគេមានសមត្ថភាពខ្លាំងប៉ុនណាណាស់ ពួកគេមានគុណសម្បត្តិខ្ពស់បែបណា ពួកគេលេចធ្លោរបែបណា និងប្រសើរជាងមនុស្សធម្មតាបែបណាឡើយ។ តើរឿងទាំងនេះមិនមែនជារបៀបក្នុងការលើកតម្កើង និងធ្វើបន្ទាល់អំពីខ្លួនឯងទេឬអី?» (ដកស្រង់ពី «ចំណុចទីបួន» នៃសៀវភៅ «ព្រះបន្ទូល» ភាគ៤៖ ការលាតត្រដាងពួកទទឹងនឹងព្រះគ្រីស្ទ)។ ក្រោយពីអានព្រះបន្ទូលរបស់ព្រះជាម្ចាស់ ខ្ញុំមានអារម្មណ៍ដឹងពីភាពបរិសុទ្ធ និងសេចក្ដីសុចរិតរបស់ព្រះជាម្ចាស់ ព្រះជាម្ចាស់ពិនិត្យពិច័យគ្រប់យ៉ាង ហើយលាតត្រដាងអ្វីៗទាំងអស់ដែលលាក់បាំងនៅក្នុងខ្ញុំ។ ព្រះជាម្ចាស់លាតត្រដាងថា មនុស្សមាននិស្ស័យពុករលួយ។ នៅពេលបំពេញភារកិច្ចរបស់ខ្លួន ឬធ្វើអ្វីក៏ដោយ ពួកគេចៀសមិនរួចពីការលើកតម្កើងខ្លួនឯង និងសម្ញែងខ្លួនឡើយ។ ក្នុងគោលបំណងបង្កើតឋានៈ និងមុខមាត់របស់ខ្លួននៅក្នុងចិត្តរបស់អ្នកដទៃ និងដើម្បីទទួលបានការកោតសរសើរ ឬការថ្វាយបង្គំពីអ្នកដទៃ។ គ្រប់យ៉ាងត្រូវបានធ្វើឡើងក្រោមការគ្រប់គ្រងនៃធម្មជាតិសាតាំងដ៏ពុករលួយរបស់ពួកគេ។ ខ្ញុំបានដឹងថា ខ្ញុំតែងតែនិយាយអំពីទំហំនៃការរងទុក្ខដែលខ្ញុំបានទ្រាំទ្រនៅក្នុងភារកិច្ចរបស់ខ្ញុំ នៅចំពោះមុខបងប្អូនប្រុសស្រី ក្នុងបំណងបង្ហាញគ្រប់គ្នាថា ខ្ញុំអាចរងទុក្ខ និងលះបង់ ហើយថាខ្ញុំស្មោះត្រង់នឹងព្រះជាម្ចាស់ ដោយប្រើប្រាស់ចំណុចនេះ ដើម្បីទទួលបានការសរសើរ និងការគោរពពីគ្រប់គ្នា។ ក្នុងពេលជួបជុំគ្នា ខ្ញុំនិយាយតែពីចំណុចល្អរបស់ខ្ញុំប៉ុណ្ណោះ ដោយចែករំលែកពីរបៀបដែលខ្ញុំបានពឹងអាងលើព្រះជាម្ចាស់ និងប្រកាន់ខ្ជាប់នូវទីបន្ទាល់របស់ខ្លួន ខណៈពេលមានជំងឺ និងចង់អួតអាងនៅចំពោះមុខអ្នករាល់គ្នាថា កម្ពស់របស់ខ្ញុំអស្ចារ្យជាងអ្នកដទៃ។ យ៉ាងណាមិញ ពេលនិយាយដល់សេចក្តីពុករលួយ និងភាពកម្សោយដែលខ្ញុំបានបញ្ចេញឲ្យឃើញអំឡុងពេលឈឺ ខ្ញុំបិទមាត់ជិតឈឹង ដោយខ្លាចថា ប្រសិនបើបងប្អូនប្រុសស្រីដឹងកម្ពស់ពិតរបស់ខ្ញុំ ពួកគេនឹងលែងឱ្យតម្លៃ ឬថ្វាយបង្គំខ្ញុំទៀតហើយ។ ដោយសារខ្ញុំតែងតែលើកតម្កើងខ្លួន និងសម្ញែងខ្លួនជានិច្ច បងប្អូនប្រុសស្រីតែងតែមករកខ្ញុំជាមួយបញ្ហា និងការលំបាករបស់គេ ជាជាងគិតពីការអធិស្ឋាន និងពឹងអាងលើព្រះជាម្ចាស់។ តើខ្ញុំពិតជាកំពុងតែជឿលើព្រះជាម្ចាស់ និងបំពេញភារកិច្ចមែនឬ? តើខ្ញុំមិនមែនកំពុងតែបំភាន់ និងដាក់អន្ទាក់មនុស្សទេឬ? បងប្អូនប្រុសស្រីបានជ្រើសរើសខ្ញុំឲ្យធ្វើជាអ្នកដឹកនាំ តែខ្ញុំមិនបានលើកតម្កើងព្រះជាម្ចាស់ ឬធ្វើបន្ទាល់ថ្វាយទ្រង់ឡើយ ហើយក៏មិនបាននាំពួកគេមកចំពោះទ្រង់ដែរ។ ផ្ទុយទៅវិញ ខ្ញុំបានធ្វើឲ្យពួកគេថ្វាយបង្គំ និងពឹងអាងលើខ្ញុំ។ ខ្ញុំពិតជាថោកទាប និងគួរឲ្យអាម៉ាស់ណាស់ ព្រះជាម្ចាស់ពិតជាស្អប់ខ្ពើមខ្ញុំមិនខាន!

នៅពេលនេះ ខ្ញុំនឹកឃើញដល់ព្រះបន្ទូលទាំងនេះរបស់ព្រះជាម្ចាស់ ដែលខ្ញុំធ្លាប់អានពីមុនមក។ ព្រះដ៏មានគ្រប់ព្រះចេស្ដាមានបន្ទូលថា៖ «មនុស្សខ្លះគោរពបូជាប៉ុលជាពិសេស។ ពួកគេចូលចិត្តចេញទៅក្រៅ និងថ្លែងសុន្ទរកថា ព្រមទាំងធ្វើកិច្ចការ ពួកគេចូលចិត្តធ្វើការជួបជុំ និងការអធិប្បាយ ហើយពួកគេចូលចិត្តឱ្យមនុស្សស្ដាប់ពួកគេ គោរពបូជាពួកគេ និងយកពួកគេជាចំណុចកណ្ដាល។ ពួកគេចូលចិត្តមានកន្លែងនៅក្នុងចិត្តរបស់អ្នកដទៃ ហើយពួកគេចូលចិត្តឱ្យអ្នកដទៃយកចិត្តទុកដាក់ចំពោះរូបភាពដែលពួកគេបង្ហាញ។ ចូរយើងវែកញែកធម្មជាតិរបស់ពួកគេតាមរយៈការសម្តែងចេញទាំងនេះ។ តើធម្មជាតិរបស់ពួកគេគឺជាអ្វី? ប្រសិនបើពួកគេពិតជាបង្ហាញការសម្តែងចេញទាំងនេះមែន នោះវាគ្រប់គ្រាន់ហើយក្នុងការបញ្ជាក់ថា ពួកគេក្រអឺតក្រទម និងអួតខ្លួនហួសហេតុ ថាពួកគេមិនថ្វាយបង្គំព្រះជាម្ចាស់ទាល់តែសោះ ហើយថាពួកគេដេញតាមឋានៈខ្ពស់ និងចង់មានសិទ្ធិអំណាចលើអ្នកដទៃ ចង់កាន់កាប់ពួកគេ និងចង់មានកន្លែងនៅក្នុងចិត្តរបស់ពួកគេ។ នេះគឺជារូបភាពតំណាងរបស់សាតាំង។ ទិដ្ឋភាពនៃធម្មជាតិរបស់ពួកគេដែលលេចធ្លោជាពិសេសនោះគឺថា ពួកគេក្រអឺតក្រទម និងអួតខ្លួនហួសហេតុ ពួកគេមិនថ្វាយបង្គំព្រះជាម្ចាស់ ហើយពួកគេប៉ុនប៉ងឱ្យអ្នកដទៃថ្វាយបង្គំពួកគេ។ ការសម្តែងចេញបែបនេះ អាចឱ្យអ្នកមើលឃើញយ៉ាងច្បាស់អំពីធម្មជាតិរបស់ពួកគេ» («របៀបស្គាល់ពីធម្មជាតិរបស់មនុស្ស» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ «ប្រសិនបើនៅក្នុងចិត្តរបស់អ្នក អ្នកពិតជាយល់ពីសេចក្ដីពិតមែន នោះអ្នកនឹងដឹងពីរបៀបអនុវត្តសេចក្ដីពិត និងចុះចូលនឹងព្រះជាម្ចាស់ ហើយនឹងចាប់ផ្ដើមដើរលើផ្លូវនៃការដេញតាមសេចក្ដីពិតដោយឯកឯង។ ប្រសិនបើផ្លូវដែលអ្នកដើរ គឺជាផ្លូវដ៏ត្រឹមត្រូវ និងស្របតាមបំណងព្រះហឫទ័យរបស់ព្រះជាម្ចាស់ នោះកិច្ចការរបស់ព្រះវិញ្ញាណបរិសុទ្ធនឹងមិនចាកចេញពីអ្នកឡើយ ក្នុងករណីនេះ លទ្ធភាពដែលអ្នកក្បត់ព្រះជាម្ចាស់នឹងមានកាន់តែតិចទៅៗ។ បើគ្មានសេចក្ដីពិតទេ នោះងាយនឹងប្រព្រឹត្តអំពើអាក្រក់ណាស់ ហើយអ្នកនឹងធ្វើវា ទោះជាអ្នកមិនចង់ក៏ដោយ។ ឧទាហរណ៍ ប្រសិនបើអ្នកមាននិស្ស័យក្រអឺតក្រទម និងអួតខ្លួនហួសហេតុ ទោះបីគេប្រាប់មិនឱ្យប្រឆាំងទាស់នឹងព្រះជាម្ចាស់ ក៏គ្មានប្រយោជន៍អ្វីឡើយ ព្រោះអ្នកនឹងមិនអាចគ្រប់គ្រងខ្លួនឯងបានទេ រឿងនេះនឹងកើតឡើងចំពោះអ្នកដោយមិនអាចហាមចិត្តបាន។ អ្នកនឹងមិនធ្វើវាដោយចេតនានោះទេ អ្នកនឹងធ្វើវាក្រោមការត្រួតត្រានៃធម្មជាតិក្រអឺតក្រទម និងអួតខ្លួនហួសហេតុរបស់អ្នក។ ភាពក្រអឺតក្រទម និងការអួតខ្លួនហួសហេតុរបស់អ្នក នឹងធ្វើឱ្យអ្នកមើលងាយព្រះជាម្ចាស់ និងមិនយកទ្រង់ដាក់ក្នុងខ្សែភ្នែកឡើយ។ វានឹងធ្វើឱ្យអ្នកមានទំនោរលើកតម្កើងខ្លួនឯង និងបណ្ដាលឱ្យអ្នកបង្ហាញខ្លួនឯងគ្រប់ពេលវេលា វានឹងធ្វើឱ្យអ្នកមើលស្រាលអ្នកដទៃ ហើយគ្មាននរណានៅក្នុងចិត្តរបស់អ្នកឡើយ ក្រៅពីខ្លួនអ្នក វានឹងដណ្ដើមយកកន្លែងរបស់ព្រះជាម្ចាស់នៅក្នុងចិត្តរបស់អ្នក ហើយចុងក្រោយបណ្ដាលឱ្យអ្នកអង្គុយក្នុងកន្លែងរបស់ព្រះជាម្ចាស់ និងទាមទារឱ្យមនុស្សចុះចូលនឹងអ្នក ព្រមទាំងធ្វើឱ្យអ្នកគោរពបូជាគំនិត ការគិត និងសញ្ញាណផ្ទាល់ខ្លួនរបស់អ្នក ថាជាសេចក្ដីពិត។ អំពើអាក្រក់ជាច្រើនត្រូវបានមនុស្សប្រព្រឹត្តឡើង ក្រោមការត្រួតត្រានៃធម្មជាតិក្រអឺតក្រទម និងអួតខ្លួនហួសហេតុរបស់ពួកគេ!» («មានតែតាមរយៈការដេញតាមសេចក្ដីពិតប៉ុណ្ណោះ ទើបមនុស្សម្នាក់អាចសម្រេចបាននូវការផ្លាស់ប្ដូរនិស្ស័យ» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ តាមរយៈព្រះបន្ទូលរបស់ព្រះជាម្ចាស់ ខ្ញុំបានដឹងថា ខ្ញុំតែងតែលើកតម្កើងខ្លួន និងបង្អួតខ្លួនឯងជានិច្ច គឺដោយសារតែធម្មជាតិរបស់ខ្ញុំក្រអឺតក្រទមពេក។ ដោយសារតែធម្មជាតិក្រអឺតក្រទម និងអួតខ្លួនហួសហេតុរបស់ខ្ញុំ គ្មានកន្លែងសម្រាប់ព្រះជាម្ចាស់នៅក្នុងចិត្តខ្ញុំឡើយ ហើយខ្ញុំមើលងាយអ្នកដទៃទៀតផង។ ខ្ញុំចូលចិត្តសម្ញែងខ្លួន និងអួតអាងនៅចំពោះមុខមនុស្ស ដើម្បីស្វែងរកការកោតសរសើរ និងការសរសើរពីពួកគេ។ ដោយសារធម្មជាតិក្រអឺតក្រទមជំរុញ ខ្ញុំមិនចង់ធ្វើការដោយគ្មាននរណាដឹងឮ និងមិនចង់ធ្វើកិច្ចការទាំងឡាយឱ្យបានជាក់ស្តែងឡើយ។ ខ្ញុំតែងតែចង់លេចធ្លោជាងគេ។ តើខ្ញុំមិនមែនកំពុងតែដើរលើផ្លូវដដែល ដែលទាស់ទទឹងនឹងព្រះជាម្ចាស់ ដូចអ្វីដែលប៉ុលបានធ្វើទេឬ? ពេលគាត់ផ្សព្វផ្សាយ និងធ្វើការថ្វាយព្រះអម្ចាស់ ប៉ុលបានសរសេរសំបុត្រជាច្រើនទៅកាន់ពួកជំនុំនៅសម័យនោះ ដោយតែងតែលើកតម្កើងខ្លួន និងធ្វើបន្ទាល់អំពីការរងទុក្ខ និងអំពីការលះបង់របស់គាត់សម្រាប់ព្រះអម្ចាស់ ដែលនាំឱ្យមនុស្សជាច្រើនឱ្យតម្លៃ និងថ្វាយបង្គំគាត់។ ទោះបីជាប៉ុលរងទុក្ខជាច្រើន ខណៈពេលផ្សព្វផ្សាយ និងធ្វើការក៏ដោយ គាត់មិនដែលធ្វើបន្ទាល់អំពីព្រះបន្ទូលរបស់ព្រះអម្ចាស់ឡើយ ហើយមិនបាននាំអ្នកជឿមកចំពោះព្រះអម្ចាស់ទេ។ ផ្ទុយទៅវិញ គាត់បាននាំពួកគេមកចំពោះខ្លួនគាត់។ គាត់មិនដែលឆ្លុះបញ្ចាំងពីមហិច្ឆតា និងបំណងចិត្តរបស់ខ្លួនឡើយ ថែមទាំងគិតថា គាត់បានបោះបង់ និងលះបង់ជាច្រើនដើម្បីព្រះជាម្ចាស់ និងជឿថា មកុដនៃសេចក្តីសុចរិតនឹងត្រូវទុកសម្រាប់គាត់។ នៅទីបំផុត គាត់ថែមទាំងបានធ្វើបន្ទាល់ថា សម្រាប់រូបគាត់ ការរស់គឺព្រះ‌គ្រីស្ទ ហើយគាត់បានធ្វើឲ្យអ្នកដទៃយកតម្រាប់តាមគាត់។ ធម្មជាតិរបស់ប៉ុលគឺក្រអឺតក្រទមខ្លាំងណាស់ ហើយចុងក្រោយ គាត់ត្រូវបានព្រះជាម្ចាស់ដាក់ទោស ដោយសារការប្រមាថយ៉ាងធ្ងន់ធ្ងរដល់និស្ស័យរបស់ព្រះជាម្ចាស់។ ដោយប្រៀបធៀបចំណុចនេះទៅនឹងអាកប្បកិរិយារបស់ខ្ញុំផ្ទាល់ ខ្ញុំឃើញថា ខ្ញុំក៏លើកតម្កើងខ្លួន និងសម្ញែងខ្លួនជានិច្ចដែរនៅក្នុងភារកិច្ចរបស់ខ្ញុំ ដោយបង្ហាញបងប្អូនប្រុសស្រីថា ខ្ញុំពូកែជាងពួកគេគ្រប់យ៉ាង ដើម្បីទទួលបានការកោតសរសើរ និងការថ្វាយបង្គំពីពួកគេ។ ពេលបងប្អូនប្រុសស្រីទាំងអស់ឱ្យតម្លៃខ្ញុំ និងសរសើរខ្ញុំចំពោះគុណសម្បត្តិល្អរបស់ខ្ញុំ និងសមត្ថភាពរបស់ខ្ញុំក្នុងការរងទុក្ខ និងលះបង់ក្នុងភារកិច្ចរបស់ខ្ញុំ ខ្ញុំមិនត្រឹមតែមិនភ័យខ្លាច ឬឆ្លុះបញ្ចាំងពីខ្លួនឯងប៉ុណ្ណោះទេ ខ្ញុំថែមទាំងរីករាយនឹងវា ហើយស្កប់ចិត្តនឹងខ្លួនឯងទៀតផង។ តាមធម្មជាតិ ខ្ញុំពិតជាក្រអឺតក្រទម និងអួតខ្លួនហួសហេតុ ដោយគ្មានចិត្តដែលកោតខ្លាចព្រះជាម្ចាស់បន្តិចសោះឡើយ។ នៅក្នុងគ្រប់យ៉ាងដែលខ្ញុំបានធ្វើ មិនថាជាការបំពាក់បំប៉នខ្លួនឯងដោយព្រះបន្ទូលរបស់ព្រះជាម្ចាស់ ដើម្បីឆ្លើយសំណួររបស់បងប្អូនប្រុសស្រី ឬជាការប្រកបគ្នាអំពីបទពិសោធរបស់ខ្ញុំនៅកន្លែងជួបជុំគ្នាទេ ចេតនា និងបំណងចិត្តរបស់ខ្ញុំ មិនមែនដើម្បីស្វែងរកការយល់ដឹងអំពីសេចក្តីពិត បំពេញភារកិច្ចឲ្យបានល្អ ឬជួយអ្នកដទៃដោយស្មោះនោះឡើយ។ ផ្ទុយទៅវិញ គ្រប់យ៉ាងគឺគ្រាន់តែដើម្បីបង្កើតរូបភាពដ៏ខ្ពង់ខ្ពស់នៅក្នុងចិត្តរបស់មនុស្ស និងទទួលបានការកោតសរសើរពីពួកគេតែប៉ុណ្ណោះ។ នេះគឺជាការបះបោរប្រឆាំង និងទាស់ទទឹងនឹងព្រះជាម្ចាស់! ក្នុងនាមជាអ្នកដឹកនាំពួកជំនុំ ខ្ញុំគួរតែលើកតម្កើង និងធ្វើបន្ទាល់ថ្វាយព្រះជាម្ចាស់ ព្រមទាំងជួយបងប្អូនប្រុសស្រីឲ្យយល់សេចក្តីពិត និងបំណងព្រះហឫទ័យរបស់ព្រះជាម្ចាស់ ដើម្បីឲ្យពួកគេអាចមកចំពោះព្រះជាម្ចាស់ ពឹងអាងលើទ្រង់ និងសម្លឹងមើលទៅទ្រង់។ យ៉ាងណាមិញ ខ្ញុំតែងតែសម្ញែងខ្លួន និងបង្អួតខ្លួនជានិច្ច ជាលទ្ធផល បងប្អូនប្រុសស្រីគ្មានកន្លែងសម្រាប់ព្រះជាម្ចាស់នៅក្នុងចិត្តឡើយ តែបែរជាមានកន្លែងសម្រាប់ខ្ញុំទៅវិញ។ ពួកគេពឹងអាង និងថ្វាយបង្គំខ្ញុំ នៅក្នុងគ្រប់យ៉ាងដែលពួកគេបានធ្វើ។ ខ្ញុំពិតជាក្រអឺតក្រទម រហូតដល់បាត់បង់វិចារណញ្ញាណអស់ហើយ! ទោះបីខ្ញុំបំពេញភារកិច្ចរបស់ខ្ញុំតែសម្បកក្រៅក៏ដោយ តាមពិតទៅ អ្វីគ្រប់យ៉ាងដែលខ្ញុំកំពុងធ្វើ គឺនាំឱ្យប៉ះពាល់បងប្អូនប្រុសស្រី ដោយនាំពួកគេឲ្យឃ្លាតឆ្ងាយពីព្រះជាម្ចាស់ និងធ្វើឲ្យពួកគេថ្វាយបង្គំមនុស្ស។ ធម្មជាតិនៃទង្វើរបស់ខ្ញុំ គឺជាការប្រមាថដល់និស្ស័យរបស់ព្រះជាម្ចាស់ ខ្ញុំកំពុងដើរលើផ្លូវនៃការទាស់ទទឹងនឹងព្រះជាម្ចាស់។ ប្រសិនបើខ្ញុំមិនប្រែចិត្តទេ ខ្ញុំប្រាកដជាត្រូវព្រះជាម្ចាស់ដាក់ទោស និងត្រូវព្រះជាម្ចាស់ដាក់បណ្ដាសាដូចជាប៉ុលមិនខាន។ ពេលសញ្ជឹងគិតអំពីរឿងនេះ ខ្ញុំមានអារម្មណ៍ភ័យខ្លាច។ ខ្ញុំដឹងថា ប្រសិនបើខ្ញុំនៅតែមិនប្រែចិត្តទេ ខ្ញុំនឹងបាត់បង់កិច្ចការនៃព្រះវិញ្ញាណបរិសុទ្ធ ធ្លាក់ចូលក្នុងសេចក្តីងងឹត ហើយត្រូវបានព្រះជាម្ចាស់ស្អប់ខ្ពើមនិងបដិសេធ ព្រមទាំងជម្រុះចោល។ ខ្ញុំបានអធិស្ឋានទៅកាន់ព្រះជាម្ចាស់ថា៖ «ព្រះជាម្ចាស់អើយ ធម្មជាតិទូលបង្គំក្រអឺតក្រទមពេក ហើយទូលបង្គំខ្វះចិត្តដែលកោតខ្លាចទ្រង់។ ទូលបង្គំតែងតែសម្ញែងខ្លួននៅចំពោះមុខអ្នកដទៃ ដែលធ្វើឲ្យទ្រង់ស្អប់ខ្ពើមទូលបង្គំយ៉ាងខ្លាំង។ ទូលបង្គំមិនចង់បន្តបែបនេះទៀតទេ។ សូមជួយទូលបង្គំផង ទូលបង្គំសុខចិត្តអនុវត្តតាមសេចក្ដីតម្រូវរបស់ទ្រង់»។

បន្ទាប់មក ខ្ញុំបានអានព្រះបន្ទូលរបស់ព្រះជាម្ចាស់ដែលមានសេចក្ដីថា៖ «សូមកុំគិតថា អ្នកយល់គ្រប់ទាំងសេចក្តីនោះឡើយ។ ខ្ញុំសូមប្រាប់អ្នកថា រាល់អ្វីៗដែលអ្នកបានមើលឃើញ និងបានឆ្លងកាត់ នៅមិនទាន់គ្រប់គ្រាន់ឱ្យអ្នកយល់បានឡើយ សូម្បីតែមួយភាគមួយពាន់នៃផែនការគ្រប់គ្រងរបស់ខ្ញុំក៏មិនបានផង។ ដូច្នេះ ហេតុអ្វីបានជាអ្នកធ្វើខ្លួនដូចជាក្រអឺតក្រទមម្ល៉េះ? ទេពកោសល្យដ៏ស្ដួចស្ដើង និងចំណេះដឹងបន្តិចបន្ដួចដែលអ្នកមាននោះ មិនល្មមនឹងឱ្យព្រះយេស៊ូវប្រើនៅក្នុងកិច្ចការរបស់ទ្រង់បានឡើយ សូម្បីតែក្នុងពេលមួយវិនាទីក៏មិនបានផង! តើអ្នកមានបទពិសោធច្រើនប៉ុនណាទៅ? អ្វីដែលអ្នកបានឃើញ និងគ្រប់ទាំងសេចក្តីដែលអ្នកបានស្ដាប់ឮនៅក្នុងជីវិតរបស់អ្នក និងអ្វីដែលអ្នកបានស្រមើស្រមៃមានកម្រិតតិចជាងកិច្ចការដែលខ្ញុំធ្វើក្នុងពេលមួយភ្លែតទៅទៀត! អ្នកមិនគួរតាមរកកំហុសតូចតាច និងកាត់ទោសអ្នកដទៃឡើយ។ មិនថាអ្នកក្រអឺតក្រទមយ៉ាងណានោះទេ អ្នកមិនលើសពីភាវៈដែលព្រះបានបង្កើត ដែលមិនស្មើនឹងស្រមោចមួយផង! អ្វីៗទាំងអស់ដែលអ្នកមាននៅក្នុងខ្លួន គឺតិចជាងអ្វីដែលមាននៅក្នុងស្រមោចទៅទៀត! កុំគិតថា ដោយសារតែអ្នកមានបទពិសោធច្រើន និងមានភាពចាស់វស្សាជាង ទើបធ្វើឱ្យអ្នកមានសិទ្ធិបញ្ចេញកាយវិការយ៉ាងច្រងេងច្រងាង និងនិយាយអួតអាងនោះ។ តើមិនមែនដោយសារតែព្រះបន្ទូលដែលខ្ញុំបានថ្លែងទេឬអី បានជាអ្នកមានបទពិសោធ និងភាពចាស់វស្សានេះ? តើអ្នកជឿថា របស់ទាំងនោះបានមកពីការពុះពារធ្វើការធ្ងន់ និងការនឿយហត់ផ្ទាល់ខ្លួនរបស់អ្នកឬ?» («ការយកកំណើតជាមនុស្សទាំងពីរលើក បំពេញនូវសារៈសំខាន់នៃការយកកំណើតជាមនុស្ស» នៃសៀវភៅ «ព្រះបន្ទូល» ភាគ១៖ ការលេចមក និងកិច្ចការរបស់ព្រះជាម្ចាស់)។ ពេលសញ្ជឹងគិតលើព្រះបន្ទូលរបស់ព្រះជាម្ចាស់ ខ្ញុំមានអារម្មណ៍ខ្មាសអៀន។ វាមិនយូរប៉ុន្មានទេ ចាប់តាំងពីខ្ញុំបានទទួលយកកិច្ចការនៅគ្រាចុងក្រោយរបស់ព្រះជាម្ចាស់ ហើយខ្ញុំមានចិត្តខ្នះខ្នែងខ្លះៗនៅក្នុងភារកិច្ចរបស់ខ្ញុំ យល់ពាក្យពេចន៍ និងគោលលទ្ធិខ្លះៗ ហើយសម្រេចបានលទ្ធផលខ្លះនៅក្នុងការងាររបស់ខ្ញុំ ដូច្នេះ ខ្ញុំចាត់ទុកចំណុចទាំងនេះជាកម្ពស់របស់ខ្លួន ដោយគិតថា ខ្ញុំពូកែជាងអ្នកដទៃ ហើយយល់សេចក្តីពិតបានច្បាស់ជាងពួកគេ។ ខ្ញុំថែមទាំងប្រើចំណុចនេះជាដើមទុនជាញឹកញាប់ ដើម្បីសម្ញែងខ្លួន និងធ្វើឲ្យអ្នកដទៃឲ្យតម្លៃខ្ញុំទៀតផង។ ខ្ញុំពិតជាក្រអឺតក្រទមពេកហើយ និងមិនស្គាល់ខ្លួនឯងសោះ។ ដែលខ្ញុំអាចប្រកបគ្នានូវការយល់ដឹងខ្លះៗនៅកន្លែងជួបជុំគ្នា ឆ្លើយសំណួរខ្លះៗពីបងប្អូនប្រុសស្រី និងសម្រេចបានលទ្ធផលខ្លះនៅក្នុងការងាររបស់ខ្ញុំ គឺសុទ្ធតែដោយសារព្រះបន្ទូលដែលព្រះជាម្ចាស់សម្ដែងចេញ បានធ្វើឲ្យខ្ញុំយល់សេចក្តីពិតខ្លះៗប៉ុណ្ណោះ។ ប្រសិនបើមិនមែនដោយសារកិច្ចការនៅគ្រាចុងក្រោយរបស់ព្រះជាម្ចាស់ សេចក្តីពិតដែលព្រះជាម្ចាស់សម្ដែងចេញ ព្រមទាំងការបំភ្លឺ និងការស្រាយបំភ្លឺរបស់ព្រះវិញ្ញាណបរិសុទ្ធទេនោះ ខ្ញុំនឹងមិនអាចយល់សេចក្តីពិតបានឡើយ។ មិនថាទាក់ទងនឹងកិច្ចការរបស់ព្រះជាម្ចាស់ ឬនិស្ស័យពុករលួយរបស់ខ្ញុំផ្ទាល់ទេ ខ្ញុំមិនអាចមើលធ្លុះអ្វីសោះឡើយ។ គ្មានអ្វីនៅក្នុងខ្លួនខ្ញុំដែលសមនឹងយកមកបង្អួតនោះទេ។ យ៉ាងណាមិញ ខ្ញុំមិនបានដឹងគុណចំពោះការស្រោចស្រព និងការផ្គត់ផ្គង់របស់ព្រះជាម្ចាស់ឡើយ បែរជាយកមុខមាត់ពីស្នាដៃទាំងអស់មកដាក់លើខ្លួនឯង ហើយប្រើវាជាដើមទុនដើម្បីសម្ញែងខ្លួន និងធ្វើឲ្យអ្នកដទៃឲ្យតម្លៃខ្ញុំ។ ខ្ញុំពិតជាក្រអឺតក្រទម ល្ងង់ខ្លៅ និងគ្មានភាពខ្មាសអៀន ហើយគ្មានវិចារណញ្ញាណសោះ! ខ្ញុំអរព្រះគុណព្រះជាម្ចាស់ខ្លាំងណាស់ ដែលបានជួយឱ្យខ្ញុំស្គាល់សេចក្តីពុករលួយរបស់ខ្លួន ហើយខ្ញុំចង់ផ្លាស់ប្ដូរ។ ដូច្នេះ ខ្ញុំបន្តស្វែងរកសេចក្តីពិត ដោយគិតថា៖ «តើខ្ញុំគួរដោះស្រាយនិស្ស័យពុករលួយរបស់ខ្ញុំ និងឈប់លើកតម្កើងខ្លួន ហើយឈប់សម្ញែងខ្លួនដោយរបៀបណា? តើខ្ញុំគួរអនុវត្តរបៀបណា ដើម្បីលើកតម្កើង និងធ្វើបន្ទាល់ថ្វាយព្រះជាម្ចាស់?»

ក្រោយមក ខ្ញុំបានអានព្រះបន្ទូលរបស់ព្រះជាម្ចាស់ខ្លះ៖ «នៅពេលធ្វើបន្ទាល់ថ្វាយព្រះជាម្ចាស់ អ្នកគួរតែនិយាយជាចម្បងអំពីរបៀបដែលព្រះជាម្ចាស់ជំនុំជម្រះ និងវាយផ្ចាលអ្នក និងអំពីការល្បងលអ្វីខ្លះដែលទ្រង់ប្រើដើម្បីបន្សុទ្ធអ្នក និងផ្លាស់ប្ដូរនិស្ស័យរបស់អ្នក។ អ្នកក៏គួរតែនិយាយអំពីសេចក្ដីពុករលួយប៉ុនណាដែលអ្នកបានបញ្ចេញឱ្យឃើញ អំពីសញ្ញាណអ្វីខ្លះដែលអ្នកមានចំពោះព្រះជាម្ចាស់ និងអំពីរឿងអ្វីខ្លះដែលអ្នកបានធ្វើដើម្បីទាស់ទទឹងនឹងព្រះជាម្ចាស់ នៅក្នុងអំឡុងពេលនៃបទពិសោធរបស់អ្នករាល់គ្នា ព្រមទាំងអំពីរបៀបដែលអ្នកត្រូវបានព្រះជាម្ចាស់យកឈ្នះនៅទីបំផុត អំពីការស្គាល់ពិតប្រាកដអ្វីខ្លះដែលអ្នកទទួលបានអំពីកិច្ចការរបស់ព្រះជាម្ចាស់ និងអំពីរបៀបដែលអ្នកគួរធ្វើបន្ទាល់ថ្វាយព្រះជាម្ចាស់ ដើម្បីតបស្នងចំពោះសេចក្ដីស្រឡាញ់របស់ទ្រង់។ អ្នករាល់គ្នាគួរតែដាក់ខ្លឹមសារទៅក្នុងពាក្យទាំងនេះ ដោយនិយាយជាភាសាសាមញ្ញ។ មិនត្រូវនិយាយពីទ្រឹស្ដីគ្មានខ្លឹមសារឡើយ។ ត្រូវនិយាយដោយសាមញ្ញ និងជាក់ស្ដែង ហើយត្រូវនិយាយចេញពីចិត្ត។ អ្នកគួរដកពិសោធន៍អ្វីៗតាមរបៀបនេះ។ មិនត្រូវរៀបចំទ្រឹស្ដីដែលមើលទៅហាក់ដូចជាជ្រាលជ្រៅ តែគ្មានន័យខ្លឹមសារ ដើម្បីខំបង្អួតគេឱ្យសោះ។ ការធ្វើបែបនេះ នឹងធ្វើឱ្យអ្នកមើលទៅក្រអឺតក្រទមខ្លាំង និងគ្មានវិចារណញ្ញាណផង។ អ្នកគួរតែនិយាយឱ្យបានច្រើនពីរឿងពិតចេញពីបទពិសោធជាក់ស្ដែងរបស់អ្នក ហើយត្រូវនិយាយចេញពីចិត្តឱ្យបានច្រើន។ នេះគឺជាអ្វីដែលមានប្រយោជន៍ខ្លាំងបំផុតដល់អ្នកដទៃ ហើយក៏ជាអ្វីដែលពួកគេមើលឃើញថាសមស្របបំផុតផងដែរ» («មានតែតាមរយៈការដេញតាមសេចក្ដីពិតប៉ុណ្ណោះ ទើបមនុស្សម្នាក់អាចសម្រេចបាននូវការផ្លាស់ប្ដូរនិស្ស័យ» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ «ដើម្បីវែកញែក និងលាតត្រដាងខ្លួនឯងយ៉ាងពិតប្រាកដ មនុស្សម្នាក់ត្រូវតែមានចិត្តស្មោះត្រង់ និងអាកប្បកិរិយាស្មោះសរ ពួកគេមិនត្រូវព្យាយាមពន្យល់ ឬដោះសារឱ្យខ្លួនឯងឡើយ ពួកគេត្រូវតែអាចស្គាល់ខ្លួនឯងទាក់ទងនឹងសារជាតិរបស់ខ្លួន ហើយពួកគេត្រូវតែនិយាយអំពីអ្វីដែលពួកគេអាចយល់បានអំពីបញ្ហានៅក្នុងនិស្ស័យរបស់ពួកគេ។ នេះគឺជាទិដ្ឋភាពមួយ។ ទិដ្ឋភាពមួយទៀតគឺថា ប្រសិនបើមនុស្សម្នាក់មានអារម្មណ៍ថានិស្ស័យរបស់ពួកគេធ្ងន់ធ្ងរខ្លាំង ពួកគេត្រូវតែនិយាយទៅកាន់មនុស្សគ្រប់គ្នាថា៖ 'ប្រសិនបើខ្ញុំបញ្ចេញឱ្យឃើញនិស្ស័យពុករលួយបែបនេះម្ដងទៀត សូមកុំរារែកក្នុងការដាស់តឿនខ្ញុំ និងលួសកាត់ខ្ញុំ។ ប្រសិនបើខ្ញុំមិនអាចទទួលយកវាបានទេ សូមកុំបោះបង់ខ្ញុំចោល។ ទិដ្ឋភាពនៃនិស្ស័យពុករលួយរបស់ខ្ញុំនេះគឺធ្ងន់ធ្ងរណាស់ ហើយខ្ញុំត្រូវការឱ្យអ្នកប្រកបគ្នាអំពីសេចក្ដីពិតបន្ថែមទៀត ដើម្បីលាតត្រដាងខ្ញុំ។ ខ្ញុំទទួលយកការលួសកាត់ពីមនុស្សគ្រប់គ្នាដោយស្ម័គ្រចិត្ត ហើយខ្ញុំសង្ឃឹមថា មនុស្សគ្រប់គ្នានឹងមើលការខុសត្រូវខ្ញុំ ជួយខ្ញុំ និងទប់ស្កាត់ខ្ញុំមិនឱ្យវង្វេងផ្លូវឡើយ'។ តើនេះជាអាកប្បកិរិយាបែបណាដែរ? នេះគឺជាអាកប្បកិរិយានៃការទទួលយកសេចក្ដីពិត» («ស្ដីពីការសហប្រតិបត្តិការគ្នាដោយចុះសម្រុង» នៃសៀវភៅ «ព្រះបន្ទូល» ភាគ៣៖ ការអធិប្បាយរបស់ព្រះគ្រីស្ទនៃគ្រាចុងក្រោយ)។ ក្រោយពីអានព្រះបន្ទូលរបស់ព្រះជាម្ចាស់ ខ្ញុំបានយល់ថា ការធ្វើបន្ទាល់ថ្វាយព្រះជាម្ចាស់ គឺសំខាន់ទាក់ទងនឹងការធ្វើបន្ទាល់អំពីរបៀបដែលព្រះជាម្ចាស់ជំនុំជម្រះ និងល្បងលមនុស្ស ថាតើនិស្ស័យពុករលួយអ្វីខ្លះដែលគេបញ្ចេញឱ្យឃើញនៅក្នុងបទពិសោធរបស់គេ ថាតើគេកត់សម្គាល់ឃើញភាពកម្សោយ និងភាពខ្វះខាតអ្វីខ្លះនៅក្នុងខ្លួនគេ ថាតើគេមានការយល់ដឹងពិតប្រាកដបែបណាអំពីកិច្ចការរបស់ព្រះជាម្ចាស់ និងព្រះបន្ទូលរបស់ទ្រង់ និងថាតើគេមានការយល់ដឹង និងបទពិសោធផ្ទាល់ខ្លួនបែបណាអំពីនិស្ស័យសុចរិតរបស់ព្រះជាម្ចាស់។ ការប្រកបគ្នាអំពីចំណុចទាំងនេះ មានន័យថាជាការធ្វើបន្ទាល់ថ្វាយព្រះជាម្ចាស់យ៉ាងពិតប្រាកដ។ ចំពោះខ្ញុំវិញ បំណងរបស់ខ្ញុំក្នុងការប្រកបគ្នានៅពេលជួបជុំគ្នា គឺដើម្បីធ្វើឲ្យអ្នកដទៃឲ្យតម្លៃ និងថ្វាយបង្គំខ្ញុំ។ ខ្ញុំនិយាយតែពីចំណុចល្អ និងចំណុចសកម្មរបស់ខ្ញុំប៉ុណ្ណោះ ដោយកម្រនឹងរៀបរាប់ពីភាពកម្សោយ និងសេចក្តីពុករលួយដែលខ្ញុំបានបញ្ចេញឱ្យឃើញណាស់។ នេះគឺជាការលើកតម្កើងខ្លួន និងការសម្ញែងខ្លួន ដែលព្រះជាម្ចាស់ស្អប់ខ្ពើម និងស្អប់។ ខ្ញុំគួរតែធ្វើជាមនុស្សស្មោះត្រង់ បើកចំហអំពីសេចក្តីពុករលួយរបស់ខ្លួន និងនិយាយពីគំនិតពិតរបស់ខ្លួន ដោយអនុញ្ញាតឲ្យអ្នកដទៃឃើញពីសភាពពិតរបស់ខ្ញុំ ព្រមទាំងទទួលយកការត្រួតពិនិត្យ និងជំនួយពីបងប្អូនប្រុសស្រីផងដែរ។ នោះហើយជារបៀបដែលខ្ញុំគួរអនុវត្ត។ បន្ទាប់ពីនោះមក ក្នុងពេលជួបជុំគ្នា ខ្ញុំបានបើកចំហប្រាប់បងប្អូនប្រុសស្រីអំពីរបៀបដែលខ្ញុំបានសម្ញែងខ្លួន និងធ្វើបន្ទាល់ពីខ្លួនឯង បំណងដ៏ថោកទាបដែលខ្ញុំមាននៅក្នុងចិត្ត និងសេចក្តីពុករលួយដែលខ្ញុំបានបញ្ចេញឱ្យឃើញ។ ខ្ញុំក៏បានប្រាប់ពួកគេដែរថា ខ្ញុំក៏មានភាពកម្សោយ និងភាពអវិជ្ជមានដែរ ហើយថាពួកគេមិនគួរឲ្យតម្លៃ ឬថ្វាយបង្គំខ្ញុំទៀតទេ។ ក្រោយពីប្រកបគ្នាបែបនេះរួច ខ្ញុំមានអារម្មណ៍ធូរស្រាល និងស្រួលចិត្តណាស់។ ក្រោយឮអំពីបទពិសោធរបស់ខ្ញុំ បងប្អូនប្រុសស្រីខ្លះនិយាយថា ពួកគេក៏ទទួលបានការយល់ដឹងខ្លះៗអំពីសេចក្តីពុករលួយរបស់ពួកគេដែរ។ ក្រោយមក បងប្អូនប្រុសស្រីលែងថ្វាយបង្គំ ឬពឹងអាងលើខ្ញុំខ្លាំងដូចមុនទៀតហើយ ហើយទោះបីជាមានមនុស្សខ្លះនៅតែសរសើរការប្រកបគ្នារបស់ខ្ញុំម្ដងម្កាលក៏ដោយ ខ្ញុំលែងរងឥទ្ធិពលដោយពាក្យសម្ដីរបស់ពួកគេទៀតហើយ។

